
Didi ta yi saurin katse Omar ta hanyar hana shi magana ta ce, "Omar!." Yadda ta yi maganar ya saka ya dakata ya kalleta ita kuma ta kalli Hajja ta ce, "Hajja don Allah ku bani dama nayi magana dashi a keɓance, Ina so nayi masa bayani akan wacece Nayla sosai da alama bai gane wace ba. Don Allah Daddy" ta faɗa tana kallon Daddy. Daddy ya ce, "An baki dama Aisha, amma karku jima kin ga dukkan mu jira mu ke yi" ya kalli agogon hannunsa ya ce, "gashi har dare ya yi."

Didi ta ce, "in sha Allah." Ta ƙaraso kusa da Omar ya riƙo hannunsa ta ce, "taso mu yi magana."

"Maganar me zamu yi? In maganar ce ma a nan ya kamata ayi a gaban kowa."

"Na sani, ka taso mu je" ta faɗa tana jan hannunsa dole ya miƙe ya bi bayan ta ba dan yana so ba.

Sai da suka yi nesa da falon dan ta san muryarsa da shegen amon yanzu sai su jiyo abinda yake cewa. Ƙwance hannunsa ya yi ya ce, "Didi ki bari komai ya ƙare mana, ki bari a warware komai tun a yau." Didi ta kalle shi gabanta ya faɗi ganin ɓacin rai a kwance akan fuskarsa, har jijiyoyiin kansa sun tashi saboda yadda ransa ya ɓaci. Ta san in ransa ya ɓaci bazai saurarenta, kuma za a kai ruwa rana kafin ya tsaya ya ji abinda zata ce ma kafin ya saurareta.

        "Omar!." Bai kalle ba hakan ya saka ta ce, "Kar ka furta kalmar saki a kan Nayla, koda a zuciyarka ne bana so ka furta ka saketa balle kuma kalmar tazo kan harshenka. Ka karɓeta a matsayin matarka ta sunna don Allah." Kawai zubawa Didi ido ya yi yana kallonta dan bai ma san me zai ce ba. Ƙare mata kallo yake yana tunanin anya itace kuwa? In kuwa itace ɗin kamar yadda idanunsa sauke gani tabbas Didi ta sha ƙwaya.

"Don Allah kar karɓi auren nan, kar ka saketa a yanzu ko nan gaba. Abinda nake so dakai koda mahaifinta ne da kansa ya kiraka ya ce maka ka saketa kar ka saketa, ka karɓi aurenta, in yaso komai sai ya jiyo baya."

"Anya Didi kin san abinda ki ke faɗa kuwa?."

"Na sani Omar, cewa nayi ka karɓi auren nan kar ka saketa." Sake zuba mata idanu ya yi kafin ya ce, "Nidai nasan bakya shan ƙwarya balle nace ko itace ta taɓa miki hankalinki, ban sani ba ko zama da mijinki ya ɗan saka kin rasa kaɗan daga cikin hankalinki, dan kalaman ki basu yi kama da na wacce take cikin nutsuwarta ba." 

Didi ta ce, "kome zaka ce ka ce, nidai ka yi min wannan alfarmar don Allah." Bai ce komai ba sai yawo yake yi da idonsa akan fuskarta. Didi ta kuma cewa, "Alfarma nake nema a matsayina na Yayarka, jininka, ƴar uwarka ɗaya tal a duniya, kar ka juya min baya don Allah, kar ka bani kunya." Kai ya girgiza yana taɓe baki ya ce, "bazan karɓa ba Didi, gwara na faɗa miki gaskiya bazan yaudareki ba. Kin san bana ɓoye-ɓoye, dan haka bazan ɓoye abinda yake raina ba."

"Omar saboda ni zaka yi."

"Bazan yi saboda ke ɗin ba! Didi bazan yi ba. Bazan karɓi auren da bana so ba, bazan karɓi auren da ban san yarinyar ba, bazan karɓi auren da ban san ma anyi shi ba. Da me zan kira wannan auren in na karɓa? Na dole ko na sadaka!?." Jin yadda ya fara yin mata magana cikin muryarsa mai shegen amon tsiya ya saka ta sassauta murya ta ce, "ka saurare ni, duk wannan zai biyo baya amma a yanzu kar ka ce baza ka karɓi aurenta ba. Yarinyar nan bata da laifi, Allah kaɗai ya san dalilin mahaifinta na aurawa maka ita, ransa ne ya ɓaci a lokacin har ya aikata haka, da alama akwai abinda ya ɓata masa rai har ya yanke wannan hukuncin."

Ya bita da wani irin kallon up and down cike da harara kafin ya ce, "Dan kawai ran mahaifinta ya ɓaci sai ya ɗauko ƙafa daga wani gari yazo har garin nan, ya kuma rasa inda zai sauke ɓacin ransa sai a kaina?. Munin halayena ne ya saka ya yanke hukuncin bani aurenta ko kuma meye?." 

Didi ta ce, "ni dai koma meye kar ka ce baza ka karɓi auren nan ba, ka zo mu koma" ta faɗa tana niyar komawa, ya dakatar da ita ya ce, "ba fa zan karɓa ba, bana son auren ban ce ina buƙata ba. Su riƙe ƴarsu, ban ce a ɗaura min aure da ko wacce yarinya ba."

Didi ta juyo a sanyaye ta ce, "Omar Didi ce fa take maka magana, roƙonka nake yi akan ka amince."

"Sanin ke ɗin ce ma ya saka na ke saurarenki, in ba dan ke ɗin bace da yanzu na sumar da ko wacece a wajan nan. Aure ne bazan karɓa ba."

"Omar alfarma fa nake nema a gareka, baza ka iya yi min ba?."

"Bazan iya ba! Bazan yi ba Didi!. Zan iya yi miki ko wacce alfarma amma ban da wannan, ki canja tunaninki bazan karɓi auren nan ba. Dan ma an raina min hankali a rasa da wanda za a yi mata auren sadaka sai ni? Kawai dan ni aka raina kaf cikin garin nan, ko kuma dan ni ne kawai mai mutum halin da za a yi mata hukunci ta hanyar aurar dani?."

Ganin yadda ya birkice lokaci ɗaya yana zazzaga mata masifa ya saka ta riƙe hannunsa ta girgiza shi,ta wara ido akan idanunsa ta ce, "Omaar kamar uwa nake a wajan ka, baza ka yi min abinda nake so ba?." Shima ya wara nasa idanun a cikin nata ya ce, "kamar uwa ki ka ce Didi, ai ba uwar ba ce. Bazan yi miki biyayya akan abinda baka so ba!."

Didi ta runtse ido ta buɗe ta buɗe, ta sauke numfashi ta kalle shi tare da kakkausa murya ta ce, "shikenan Omar ka yi abinda ka ke so, ka je ka aikata abinda zuciyarka take faɗa maka. Amma ina so ka san abu ɗaya, na rantse da Allah in ka sake ka furta kalmar saki akan Nayla ka warware auren da yake tsakanin ku, ina so ka sani ka kuma shaida babu ni babu kai Omar!" Ta faɗa tana nuna shi da yatsa cikin fusata.

Sak ya yi yana kallonta kafin ya samu damar magana ta sake cewa, "Eh! Ka ji abinda nace ai ko? To ina sake tabbatar maka in ka ƙi karɓar auren nan kar ka sake tunanin kana da wata ƴar uwa mai suna Aysha a rayuwarka, ka je can ka yi rayuwarka nima ka barni na yi tawa rayuwar. Ban sanka ba, kaima baka sanni ba, baka da alaƙa dani, bani da alaqa dakai!."

"Didi akan auren da ban san shi ba, akan auren da bana so, akan auren da ban ma san yarinyar ba ki ke faɗa min haka?. Babu ni babu ke fa ki ke cewa?" ya faɗa yana kallonta da mamaki da ƙunar zuciya.

"Eh Omar! Ba kuma iya yanzu ba, ko nan gaba in ka warwarwe aurenta da yake kan ka babu ni babu kai. In kana son farin cikina da cigaba da kasancewa matsayin ƴar uwa a wajanka kar ka furta komai a falon nan, in aka tambaye ka akan kana son zama da ita matsayin matarka ka amince, in ba haka ba wallahi babu ni babu kai, ka ji na sake maimaitawa!." Omar kallonta yake yi kawai ya rasa abinda zai yi, inda wata ce ba Didi ba tabbas da yanzu sai dai ko tana asibiti ko kuma a ɗauki gawarta ta a wajan, amma Didi ce, Didinsa ce wacce yafi ƙauna sama da komai a duniya, ya zai yi mata?.

Runtse iso ya yi gashin jikinsa gabaɗaya ya miƙe saboda ɓacin rai, fuskarsa ta koma ja sosai jikinsa har rawa ya ke yi. Didi ganin ya yi shiru sai ta ce, "Mun bar mutane suna zaman jiran mu, in tafiya zaka yi ka tafi Omar sai wata rana, Allah ya haɗa fuskokin mu a aljanna. In kuma zaka biyo ni ka biyo ni."

Yawun ɓacin rai ya haɗɗiye murya a ƙasa ya ce, "Didi in na karɓi auren nan bayan kin san bana so bazata taɓa zama lafiya tare dani ba, kuma ke kanki kin san bana yin ƙarya dan wani ya ji daɗi balle nayi ƙaryar zan ƙarbeta matsayin matata a gaban iyayenta, in na karɓi auren nan na ƙarya ne domin kuwa bana so."

Didi ta kalle shi ta ce, "Omar ai ban hana ka ba, ga hanya nan. Ko ka biyo ni mu koma ciki, ko kaje a sauka lafiya, Allah ya haɗa fuskokin mu inda rabon zamu sake haɗuwa" ta faɗa tana fara takawa zuwa cikin gidan cike da tsoro da zullumi. Zulluminta Omar zai biyo bayanta ko kuma zai zaɓi ya rabu da ita?. Bata ji motsin ya biyo ta ba, hakan ya saka ta lumshe ido hawaye yana sakkowa daga idanunta ta yi sauri ta  goge sannan ta shiga ciki.

Duk suka bita da kallo, ta yi murmushi ƙarfin hali ta ce, "Ku yi haƙuri, mun tsayar da ku." Waje ta samu ta zauna a sanyaye tana tunanin abinda zai biyo baya. Ajiyar zuciya tayi ganin ya shigo yana takawa kamar baya so ya zauna a inda ya tashi. Murmushi da hawaye ya suɓuce mata, ta san Omar bazai taɓa zaɓar rabuwa da ita ba, zai iya haƙura da komai dan ya zauna da ita.

Daddy ya ce, "To Omar me ka yanke? Ka karɓi auren nan ko kuma baka karɓa ba?." Runtse ido ya yi cikin ƙunar rai da ɓakin ciki haɗi da zallar ɓacin rai. Wai shi Oamar aka saka a gaba ana yi masa zancen auren da bai ma san dashi ba, ko matar da ake iƙirarin matarsa ce bai santa ba.

Daddy ya ce, "Kai mu ke saurare Omar dere yana yi, ka karɓi auren nan ko a'a? Ka karɓi Nayla a matsayin matarka ko a'a?." Hannu ya saka ya shafa fuskarsa ya kawar da kai gefe, idanunsa har ruwa ya tara saboda ɓacin rai da rashin mafita. Haɗɗiye yawu ya yi daƙyar ya ɗaga kai alamun eh. 

Mama Sa'adatu tayi ƙaramin tsaki dan ba haka taso ba, gabaɗaya halayen da yake nunawa ya saka ta ji bata son ya amince da auren, bata son inda Nayla zata sha wahala. Hajja ta saki murmushi ta ce, "Omar kana nufin ka karɓeta a matsayin matarka?." Kamar ya kwashe Hajja da mari haka ya ji, shi fa ya tsani ya wuce a dawo dashi baya, tunda har ya ɗaga kai ai ya amsa lallai sai an sake tambayarsa?. Daƙyar ya jure ya sake ɗaga kai alamun eh.

Daddy ya ce, "magana zaka yi mana Malam Omar, baza mu fahimce ka ta hanyar ɗaga kai ba." Wallahi ba dan girman Daddy da yake ji a zuciyarsa ba babu abinda zai hana bai yi ashar ba, amma ya danne ɓacin ransa ya ce, "Eh." Abba ne ya ce, "eh me? Eh ka karɓa kenan?." siririn tsaki Omar ya yi dan kuwa wallahi bazai sake magana ba sai dai ayi abinda za a yi.

Didi da ta san halin kayanta tana kuma lura da duk motsinsa sai ta ce, "Ya amince Abba, daman a rashin sanin wacece wacce ake kira da matarsa ne ya saka ya furta abinda ce ɗazu, Amma da nayi masa bayani ya gane." Kowa na falon yana ganin yadda ya ɗago ido yana kallon Didi, kana ganin kallon da yake mata kasan kallo ne na ji ƙaryar da ki ke faɗe. Ta kula da kallon da yake mata kawai ta ɗauke kai bata sake kallonsa ba.

Daddy ya ce, "To Alhamdu lillah! Tunda wannan aure ya tabbata a yanzu sai magana ta gaba. Maganar gwajin jini da ake yi kafin aure saboda a tantance ciwon da yake cikin jinin su duka su biyun. Yanzu gashi dare yayi ba za a samu damar yin gwajin a yanzu ba, amma gobe in Allah ya kaimu za a kawo likita har gıda da zai gwada jinin Nayla da Omar domin tantance su."

Omar ya kalli Daddy da jajayen idanunsa sai dai ba shi Daddyn yake kallo ba, yana maimaita gwajin jini a zuciyarsa. Ah lallai zasu ga gwajin jini ganin idanunsu, dan babu wanda ya isa ya ɗebi jininsa sai dai kar ayi.

Daddy ya ce, "Omaar!." Ya ɗago idanu ya kalle shi ta ƙasan idanu ya ce, "Nayla tana aiki, duk da a Kaduna take aikinta amma za a yi mata transfer zuwa nan Kano, muna neman alfarmar ta cigaba da aikin ta a ƙarƙashin inuwar aurenka." Bai ma yi motsi ba balle ya masa, a zuciyarsa yana ta masifa ko ina ruwansa da aikin ta oho, in ma duniyar zata bari shi meye ya dame shi balle wani aiki?.

Daddy ya ce, "Kana da magana?." Omar ya yi shiru bai ce komai ba, to wacce magana yake da ita bayan Didi ta kulle masa baki? Me zai ce? Gwara ya yi shiru hakan zai fi masa alkhairi. 

"Babu komai" ya furta a taƙaice cikin wata irin murya mai nuni da zallar ɓacin ran da yake ciki. Didi ce kawai take fahimtarsa, amma dukkan su babu wanda ya san halin da yake ciki daga ita sai shi kawai, shiyasa motsi kaɗan sai ta kalle shi dan  ta san a wajan Omar dan ya watsa taron nan abu mai sauƙi ne a wajansa.

Abba ya ce, "To ma sha Allah. Yadda aka ɗaura auren nan zuciya babu daɗi Allah ya sa auren nan ya zama silar wanke ko wacce zuciya a nan wajan." Aka amsa da amin. 

Ita Mama Sa'adatu abin sam bai mata ba, so tayi a raba auren kawai a huta ba a zauna ana jajjada aurensa da ita ba. Ita a kuwa Maman su Jidda ban da murna babu abinda take yi, tafi kowa shiga fargaba da ake tambayar Omar akan auren, da ace ya ce baya so sannan ya saki Nayla da bata san halin da zata shiga ba saboda baƙin ciki. Yanzu kam zuciyarta fess, yadda yake misbehaving a gaban mutane ya tabbatar mata da Nayla zata sha matuƙar wahala a zaman auren su.

Nayla tana zaune kamar mai bacci amma duk abinda ake yi tana ji, tana jin duk abinda Omaar yake faɗa, da yadda yake magana kai tsaye ya furta baya son auren. Ido take runtsewa tana buɗewa saboda ƙunar da take ji a zuciyarta. Babu abinda ya fi tsaya mata a rai irin in ya furta wacece Nayla? Shi bai ma san wacce aka aura amsa ba. Abin yana tsaya mata a rai, sai tayi tunanin ita kuwa wanne laifi ta yiwa Abiy ya aura mata wanda baya ƙaunarta?.

Mama Sa'adatu ce ta katse shirun ta ce, "Omar kar ka ga ta yadda auren nan yazo ka ga kamar sadaka aka baka Nayla, wallahi Nayla tafi ƙarfin auren sadaka, da gatanta gaba da baya, ƙaddararta ce ta zo a haka ta kuma amsa kiran rabonta. Kar ka yi amfani da hakan wajan ɓata mata don Allah, ka riƙeta hannu biyu marainiya ce mahaifiyarta ta jima da rasuwa. Ka martaba ta kamar wacce ka sha wahala a yayin neman aurenta."

_to auren meye in ba na sadakar ba? Ni na ce ina so ne? Sadakarta kawai aka bani kuma sadakar ma cikin tursasawa. Da ki ke zancen marainiya ce bata da uwa ni bani da uwa da uban ma._ Omar ya faɗa a zuciya yana yiwa Mama Sa'adatu wani kallo da har sai da ta ce, "eh ka ke kallona, ka riƙeta hannu biyu don Allah." Idanu ya ɗauke daga kanta, ita bata san haushin su yake ji bane shiyasa take wannan zubar.

Hajja ta yi murmushi ta ce, "Omar zo nan, kema Hauwa'u ku zo kusa sani." Omar banza ya yi kamar bai ji ba yana kallo Nayla ta koma kusa da Hajja ta zauna ya bita da kallo a ransa yana ko itace matar oho. Dan motsawa ya yi kaɗan amma bai tashi ba. Hajja tayi dariya ta ce, "Omar mazan fama, mai hali baya fasa halinsa. Yi zaman ka kunnen ka kawai make so ka bani."

Hajja ta ce, "Ummaru ga Hauwa nan ka riƙeta hannu biyu, duk a yanayin da auren na ku ya zo amma na tabbatar da za ku ji daɗin auren a nan gaba daga kai har ita. Ko kusa a raina bana kawowa auren nan naku rabuwa a yanzu ko nan gaba, domin babu wanda san abinda Allah ya ɓoye har hakan ya faru. Ka riƙeta da amana don Allah, ka bata duk kulawar da miji yake bawa matarsa.”

“Hauwa! Kema ki yiwa mijinki baiyyya, kar ki yi tunanin a yadda auren ya riske ki, aure dai sunan sa aure, ko ya ki ka yi wani abun ba daidai ba mala'ikun Allah zasu rubuta miki zunubi ne. Kin fito daga gidan tarbiyya, kin kuma samu tarbiyayya da ilimi na addini, don Allah kar ki ba da kunya, ki riƙe aurenki da kyau kin ji?" Ta faɗa tana shafa kanta.

Siraran hawaye ne suka sakko daga idanun Nayla, ko ta ya zata iya zama da Omar a matsayin miji oho. Bata san wanne karanbani ne ya kai zuciyarta fara sonsa ba, da bata fara sonsa ba da wataƙila hakan bai faru ba, da wataƙila tana nan hankali kwance bata da wata damuwa makamanciyar wannan. Hajja ta ce, "Allah ya ba da zaman lafiya, ya kawar da idanun maƙiya daga kan ku." Aka amsa da amin kafin Abba ya rufe taron da addu'a kowa ya shafa.

Daddy ya ce, "To ango, tare da kai zamu kai amaryar?." Wani irin dummm Omar ya ji a zuciyarsa, wai fa kenan ana nufin a gida ɗaya zasu zauna ko? Taɓ lallai da sake wai an saci zanin mahaukaciya. 

Didi ce tayi caraf ta ce, "Daddy da kaina zan kawo shi in sha Allah." Daddy ya murmusa ya ce, "wato yadda ya kai ki kema zaki kai shi." Tayi dariya kamar yadda Hajja ma take dariya.

Tsam Omar ya miƙe ya fita ba tare da ya kalli kowa ba kuma bai yi magana ba. Didi ta miƙe ta bi bayansa da sauri. Duk fitowa suka yi aka saka Nayla a motar Daddy zuwa gidanta da yake bayan layin gidan Hajja.

Masoyan Omar anya zai yarda ya zauna da Nayla kuwa?🤣🤣🤣🤣

Omar a zafafe ya buɗe gidan ya shiga ciki, ya cillar da hular kansa ya tattare rigar itama ya cire ya jefar dan ji yake kamar wuta ce a cikin rigar. Ƙofar falon ce kawai ta bashi haushi, ya saka ƙafa ya dake ta ta ɓurma ciki ya saka hannu yana dukan kansa cikin rashin sanin abinda zai yi. Faɗar ɓacin ransa ɓata baki ne, shi kaɗai ya san irin abinda yake ji a zuciyarsa, shi kaɗai ya san irin tiririn da zuciyarsa take yi masa saboda abinda aka aikata masa.

A lokacin Didi ta shigo gidan ta fara karo da hularsa tana yin gaba ta ga rigar da ya cire ya cillar, ta kalli kayan sannan ta kalle shi sai zagawa yake yi alamun ya rasa abinda zai yi. 

Yana jin motsinta ya jiyo ya kalle ta ya ce, “aka haɗa baki da ke, aka haɗa baki da ke tare da wanda basa ƙaunta aka ɗaura min aure ba tare da izinina ba, aka aurar dani ba tare da na ce Inaso ba. Ni na faɗa miki aure nake so? Na faɗa miki Ina son aure ne Didi!?.” Yadda ya faɗi maganar da tsawa wallahi sai da gabanta ya faɗi, ita burinta a yanzu ta saka ya je gidan amarya.

Didi ta ce, “ai bazan yi abinda zan cutar da kai ba Omar, duk abinda zai zamar maka alkhairi shi nake nema maka a rayuwa.” Kai ya ke girgizawa ya kalli idanunta da nasa idanun da suka yi ja sosai ya ce, “ji nake a zuciyata meyasa ma ban amince na warware auren nan ba? Didi dan ina girmama ki sai ki dinga yi kin dole? Ba fa haifata ki ka yi ba. Dan na amince na rabu da ke ai ba uwata ba ce ba, meyasa ma na saurare ki har na amsawa iyayenta na karɓi auren?.”

Jin yadda kalaman sa suke fita ta san ya rasa control ne, ransa a ɓace yake sosai. Ta yi ajiyar zuciya ta ce, “ka tsaya ka saurare….” Dukan ƙofar ya sake yi ya ce, “bazan saurare ki ba! Bazan saurare ki Didi, na gama sauraren ki akan wannan maganar!.”

Sai da gaban Didi ya faɗi ta firgita, bata taɓa ganinsa a ɓacin rai kamar na yau, ko akan abinda ya faru da Narma bata ga ya shiga wannan yanayi ba. Ta ɗan ja da baya kar ya maketa ta ce, “Omar Ina sonka, bazan yi maka abinda zai cutar da mai ba. Ban saka ka karɓi auren nan saboda na ɓata maka ba, na saka ka karɓa ne saboda…..” 

Wata irin zabura yayi ya zo daf da ita ya ce, “saboda ki faranta min? Kina so ki ce kin saka karɓa ne saboda ki faran ta min rai Didi?” Ya girgiza kai ya ce, “Auren nan bazai taɓa faranta min ta rai, kin haɗa kan ki da miƙiyina a duniya kin aurar dani kamar wani ƴar tsanar roba. Yanzu zasu dinga ji a zuciyarsu sun zama kamar dole a rayuwata saboda su suka karɓi aurena. Kuma wai kin san maganar amma ki ka yi min shiru, har ki ke cemin kar na baki kunya ashe akan wannan ne. Wallahil azim baki kyauta min ba, in na ce bana jin haushin ki ƙarya nake yi, in ba dan ke ɗin ba ce wallahi ko wacece yanzu tana gadon asibiti in ma ban zama silar barinta duniya ba. Amma kema ɗin ma ki yi baya-baya a yanzu, yadda nake jin zuciyata wallahi zan iya shaƙe ki.”

Didi bata taɓa jin tsoronsa ya shiga ranta kamar yau ba, yadda yake hayayyaƙo mata lamarin ya firgita ta sosai. Ta dake bata nuna masa ba, ta riƙo hannunsa ta ce, “Ka tsaya ka saurare ni. Yanzu ka ɗauka ni ce a matsayin Nayla, aka aurawa wani ni  kamar yadda aka aura maka, zaka ji daɗi ace sake ni daga ɗaura aure da kwana bakwai kawai?.”

“Gwara ace auren ya mutu yanzu akan ace ya jima. Ai wallahi in kece sai an raba auren, babu wani a duniya da zai aurar dake ba da sanina ba kuma na amince ki cigaba da aurensa. To in ma wai kina yi min misali da kan ki ne dan ki saka min wani tunani ki daina, dan kina sake tunzura ni” ya faɗa tana janye hannu ta daga jikinsa dan wallahi haushi take bashi.

“Yarinyar nan itace wacce ta shiga ta fita aka karɓo ka daga wajan Sen, ba dan ita ba da wataƙila har yanzu kana can a hannunsu. Wanne irin karamci ne mahaifinta bai yi mana ba da muka je? Wanne irin tarba ce bamu samu daga gare shi ba ehe?. Da aka zo aurena a gidan kakarta aka yi komai, daga ƙarshe ma kakarta ce tayi min kayan ɗaki. Meyasa zamu saka musu ta hanyar sakin ƴarsu Omar?. Kana da halin da zaka riƙeta a yanzu, in da Omar ɗin baya ne da bashi da aikin yi nima wallahi bazan amince ba, saboda na san baza ka iya riƙe aure ba, amma Omar ɗin yanzu daban ya ke da na dah.”

“Ka ji matsalar, har an fara yi min gorin ba ni ne nayi miki kayan ɗaki ba wata bare ce a gefe. Inda ni nayi ai baza ki kalle ni kina faɗa min wannan har ki kafa hujja dashi ba. Kuma da ki ke zancen ita ta shiga ta fita aka karɓo ni daga Abuja ni na saka ta? Na je na ce tayi min ne Didi?.”

“Ba kai ka roƙa ba ni na roƙa, dan haka in na roƙa abu kamar ka roƙa ne.” Banza ya yi mata ya juya mata baya yana jan numfashi. Didi ta ce, “Auren nan itama ba a son ranta ya faru ba, babu wanda ya san dalilin mahaifinta na aura mata kai a ƙaramin lokaci, Meyasa baza ka fahimta ba?.”

Jiyowa ya yi yana kallon ta ya ce, “meye ma sunan garin su?.”

“Kaduna.”

“Daga Kaduna kawai ya ɗauko ƙafa ya zo Kano, da kuma yazo Kanon sai ya rasa inda zai je sai gida waɗancan munafukan mutanen nan, kuma kaf ƴaƴan da suke dasu ya rasa da wa za a ɗaurawa ƴarsa aure sai da ni. Faɗa min in ba shirya abin nan aka yi ba me aka yi? Haka kawai zuciyarsa zata faɗa masa ya aura mata Omar ne?, Na san ƴarsa ne?, Ko na taɓa zuwa gidan su nace Ina sonta?, Ko kuma magana mai ƙarfi ta taɓa shiga tsakanina da ita ne?. Amsa min Didi.”

Didi ta ce, “ƙaddarar aurenku ce ta kawo hakan, kuma shi yayi haka ne saboda dalilinsa wanda bamu sani ba, wataƙila hukunci ya ke yiwa ƴarsa.”

Ya wara hannaye tare da harɗe su a ƙirji y ce, “Ni kuma gani mai baƙin halin duniya wanda dani kaɗai za a haɗata ya zama mummunan hukunci a rayuwarta ko Didi?.” Didi ta yi ajiyar zuciya ta ce, “mun gama maganar nan da kai, Zaka riƙe aurenta babu saki koda mahaifinta ne ya ce ka sake ta kar ka saketa, ka riƙeta a hankali komai zai canja.”

“Hmmm!” Shine abinda ya ce kenan yana kawar da kansa gefe cikin matuƙar takaici. Didi ta ce, “Yanzu ka ɗauko rigar ka da ka jefar, ka saka hular ka kazo mu je gidan da zaku tare kai da amar…..” kallon da ya yi mata shine ya hanata ƙarasawa. Ya ce, “ƙarasa mana Didi, Ina jinki.”

“Omar Yayarka ce ni fa, ka dinga sanin irin abinda zaka yi min.”

“Ai ina gab da daina kallon ki matsayin yayar tawa, dan babu abinda zaki sake saka ni nayi kuma a yanzu.”

Didi a raunane ta ce, “ni dai don girman Allah ka saka kayanka mu je gidan da aka kai amaryarka, don Allah ka zo mu je kar ka ce min baza ka je ba.” 

“Au ni ne ma zan bita wani gida ba ma ita zata zo ba ko?. To bara kiji, na rantse da girman Allah baza ni ba, gwara na yi miki kankat ki ji, wallahi babu inda zan je.” 

Ajiyar zuciya Didi tayi cikin damuwa, tunda har ya rantse ta san bazai je ba wallahi sai ta shiga damuwa fiye da wacce take ciki. Ta kalle shi ta ce, “shikenan, naji baza ka je yanzu ba, amma in anjima sai mu je zan zauna har lokacin mu je tare.” Kallon banza yayi mata dan bazai amsa ba, ya share ta ya cigaba da abinda yake yi.

“Omar in baka je yau ba babu daɗi, amarya ce fa Omar, amarya fa. Tunda ka rantse ka ce baza kaje yanzu ba, zan zauna na jiraka har zuwa anjima sai mu je” ta sake faɗa kamar zata yi kuka dan damuwar Omar tsaf zata sakata hawaye

Bar mata wajan ma ya yi alamun bata buƙatar amsa, har zai gota ya juyo ya ce, “naji ana batun wani gwajin jini, Ina so ki sani babu wanda ya isa ya saka ayi min wani gwaji, gwara ki faɗa musu kar azo ace za a ɗauki jinina, dan wallahi sai na cakawa yaron da aka turo allurar” yana faɗa ya shige ɗaki ya barta a wajan a tsaye cikin rashin sanin abinda zata yi.

Didi cikin tsananin damuwa ta ce, “Ya Allah ka kawo min mafita, rigimar Omar yawa gareta.” Wayarta taji tana ƙara ta duba ta ga AbdulHamid ne ta san yana waje yana jiranta. Numfashi ta fesar ta fita daga gidan ba tare da ta ɗauki wayar ba. 

A mota ta same shi ta shiga ta zauna tana sauke numfashi. Ya kalle ta ya ga yanayinta babu daɗi ya ce, “Ya dai?.”

Sai da ta yi ajiyar zuciya ta ce, “Omar gab yake da sakawa jinina ya hau Yallaɓai, ka ga masifar da yake zazzaga min kamar shine gaba ni?.” Ya yi murmushi ya ce, “Ai dole yayi masifa fa, aure irin wannan baka shirya ba ai dole yaga kamar ba a kyauta masa ba.”

“Yanzu maganar da nake maka ya rantse da Allah bazai je gidan amaryar ba, kuma daman na san bazai yi min alfarma biyu a yau ba. Na farko na tilasta masa ya furta ya amince da auren a gaban iyayenta, tunda har ya amsa musu ni kaina na san bazan iya taƙwara shi ya je gidan ba a yanzu, sai kuma wani lokaci. Gashi suna zancen gwajin jinin da ake yi na aure, ya ce na faɗa musu aka turo wani ya ɗebi jininsa sai ya chaka masa allurar.”

Dariya sosai AbdulHamid ya yi ya ce, “Kai Omar yana da bin dariya wallahi.”

“Dariya ma ya baka?.”

“Dariya ya bani mana. Amma yanzu ya za ki yi? Ya kamata ace yaje gidan amaryar tunda har ya amince da auren.”

“Ya ce wai ba ma ita zata biyo shi ba shine zai bita? Ashe ba za a je ba.” AbdulHamid ya murmusa ya ce, “Wannan amarya dai taga ta kanta, irin wannan miji mai zafin zuciya da zafin kai irin Omar zama dashi ai sai mai haƙuri. Ga kuma yadda auren ya zo yana gani kamar an bashi ita sadaka, sai dai mu yi fatan Allah ya sa ya riƙeta hannu biyu, amma zata sha wahalarsa na wani lokaci.”

Didi ta ce, “wallahi tausayi take bani, sannan kunyar iyayenta nake ji. In ba ƙaddara ba wallahi tafi ƙarfin Omar nesa ba kusa ba, yanzu haka aikin gwamnati take yi duk da dukiyar da mahaifinta yake da ita. Ga kyau masha Allah kamar ita tayi kanta. Shi ba abin farin cikinsa bane ya tsinci dami a kala? In aurota zai yi ina ya ga abinda zai kashe ya aureta?.” AbdulHamid ya ce, “Ki bar zuciya da abinda take so, haka ki bar zuciya da abinda bata so. Ita tana sonsa, shi kuma baya sonta, kowa shi kaɗai ya san abinda yake ji a ransa.”

“Shiyasa take baki tausayi, inda ace bata sonsa da kaina zan saka ya saketa kawai a warware auren, amma tana sonsa sosai tana burin mallakarsa a matsayin mijinta. Shiyasa naƙi bashi damar sakinta, ba dan na baƙanta masa nayi hakan ba sai dan saboda soyayyar da take yi masa. An ce ƙiyayyar namiji tafi ta mace zafi, har gwara ace itace bata so akan ace shine baya so. Aka yi rashin sa’a namijin ma irin Omar! Karkataccen mutum mai shegen riƙon tsiya. Tunda nayi masa faɗa a gabanta yake jin haushinta, ashe itace matarsa dukkan mu bamu sani ba. Wallahi lamarin Omar yana damuna sosai.”

Ya yi ajiyar zuciya ya ce, “kar ki damu, ki tayi masa addu’a komai zai zama daidai. Kuma zancen ƙiyayyar namiji duk zance ne kawai wuyarta dai ya fara sonta, daga lokacin da Allah ya saka masa sonta a zuciyarsa wallahi duk wannan wahalar da yake bata sai ta fanshe cikin ruwan sanyi. Ke ai kin fini sanin komai, kin san halin ku na mata da lagon maza da ku ka haddace a kan ku. Ki yi masa addu’a kawai, in yaso gobe sai na dawo dake mu kai shi gidan amaryar. Yanzu ita da wa zata kwana?.”

“To bana ce ba, amma muje gidan yanzu nayi magana da ita, gwara na faɗa mata gaskiya kawai kar na ɓoye mata ai ta san halin Omar ɗin.”

“Eh ki faɗa mata, amma kar ki yi amfani da kalaman da zata ji babu daɗi. Ki yi magana yadda zata fahimta, in yaso ko gida zamu wuce da ita ta kwana sai mu tafi, in yaso goben in kika rarrashi Damisar sai mu dawo.”

Didi ta ce, “Damisar gaske, in ji Hajja tace carbin ƙwai janka sai mai nutsuwa, to shi Omar mai nutsuwar ma hargitsa shi yake yi.” Murmushi yayi ya ja motar zuwa ƙofar gidan dan babu nisa sosai, in da ƙafa ne yafi nisa, in a mota ne gidan babu wahalar zuwa. 

A ƙofar gidan ya ajjiye motar tare da kashe motar, Didi ta kalli gidan tana sauke numfashi. Gate ɗin gidan fari ne mai ɗaukar ido, ƙofar gidan da haske sosai gidan ya yi kyau kana gani kasan sabo ne. Wajan bashi da jama’a sosai duk da ɗaya unguwar ne amma wajan gidan su Didi ya fi mutane akan wajan gidan Nayla. Buɗe motar Didi tayi ta shiga gidan zuciyarta sam babu daɗi. 

Gida yana da wajan ajjiye miota guda ɗaya sai hanya mai girma wacce za siya ajjiye babura har gida biyu. Kana ganin gidan ka san sabo ne ba a jima da gama shi ba, komai sai ɗaukar idanu yake, ga wasu flowers da suka fara tasawa daga gefe an zagaye su anyi musu ado da ƙananun fitila a ciki. Sai ka hau steps guda biyar wanda aka zagaye su da staircase silver, ga chandelier light da ta haske ƙofar falon mai kyau.

Falon ta buɗe ta shiga, yana girma amma ba sosai can ba sai dai ya yi kyau matuƙa, kai kana ganin falon kasan kuɗi da masu kuɗi ne suka haɗa shi. Ya sha kujeru na alfarma, ga 85 inchs plasma an ɗorata akan tv stand mai kyau da girma, ga turkish carpet da ya mamaye tsakiyar falon an ɗora masa center table a kai. Daga can gefe ga dining room an saka dining table mai guda shida, ya sha adon show glass cabinet, an saka plates, mugs da glass cups. Kusa da dining ɗin fridge ne babba mai tsaho da girma. Daga can ƙarshen falon an saka cabinet ɗin da aka yi ado turaren wuta da humra, an yi ado da fitila a ciki sai kawowa suke suna ɗaukewa. Didi da yake ta san gidan bata tsaya ƙare masa kallo ba kai tsaye ɗaya ƙaramin falon ta shiga.

Shi da yake bashi da girma kujerun sa basu kai waɗancan girma ba, shima akwai tv da carpert komai ya fito tsaf gidan ƴan gayu.

A zaune ta tarar da Nayla da Salma da kuma Jidda suna ta rarrashin Nayla da take zubar da hawaye. Sallamar Didi ya saka suka kalle ta tare da amsawa, ta zauna kusa da Nayla ta dafata ta ce, “Nayla har yanzu kukan ne? Jikinki da zafi, Salma ki yi mata allura.” 

Salma ta ce, “na yi mata, sai tayi bacci zata ji daɗi.”

“Sannu kin ji Nayla, Allah ya ƙara miki lafiya. Kiyi haƙuri kin ji?.” Hawaye ya sakko daga idanunta ta share hawayen tana numfashi.

Didi ta kalli Salma da take kallon ta itama, kafin Didi ta ce wani abu Salma ta ce, “Ina angon? Ya ƙi zuwa ko?.” Didi ta sauke ajiyar zuciya ta ce, “A’a yanzu zai ƙaraso shiyasa nazo, kin san hali basai na faɗa ba, zuma ne sai da wuta.” Salma ta murmusa kawai bata ce komai ba. Nayla jin zaizo sai ta miƙe kawai ta shiga bedroom bata ce komai ba.

Didi ganin ta shiga ciki ya saka Didi ta sauke murya ƙasa ta ce, “Tsakani da Allah Omar bazai zo yau ba, ya ce ya karɓi auren a yau bazai kuma yin wani abun a yau ba. Salma kin dai san halinsa kema, ni ɗin ma ba barina yayi ba. Na faɗi haka ne akwai saboda bata da lafiya, kar na faɗi abinda na faɗa miki taji babu daɗi a zuciyarta. Yanzu ya za a yi? Ko zata bi ni mu je gidana ta kwana? Kin ga ai babu daɗi a ce ta koma gidan Hajja ko gidan Daddy ko?.”

Jidda cikin damuwa ta ce, “gaskiya babu, ko mu tafi gidana ta kwana kawai?.” Didi ta ce, “a’a Jidda, mijin ki zai yi mamakin ganin amarya a tare dake. Masalaha kawai ta bi ni ɗin muje ta kwana, ba a barta ta kwana ita kaɗai ba ko?.” 

Salma ta girgiza kaita ce, “gaskiya Omar bai kyauta mana ba Didi, ki yi haƙuri da abinda zance. Omar ya daina ganin kamar sadaka aka bashi Nayla, Allah na tuba ba dan wannan abin da ya faru ba wallahi Nayla ba sa’ar aurensa bace, Nayla matar manya ce ba ta ƙananu ba wallahi. To ƙaddara ta riga fata, da kuma sharrin so.”

Didi tayi ajiyar zuciya ta ce, “na sani Salma, na sani ki daina bani haƙuri gaskiya ki ka faɗa ai ba ƙarya ki ka yi ba. In ba dan sharrin soyayya ba ina Nayla Ina Omar? Ba tsarar aurensa bace, tazarar su na da matuƙar yawa.”

“Nayla ɗin ce ya kamata ace tana wannan abinda yake yi ba sai shi. Gaskiya ni haushinsa nake ji wallahi, meyasa bazai karɓi ƙaddara a yadda tazo ba? Ita Nayla ba ƙaddarar ta ƙarba ba har take zaune a gidan nan?” Salma ta faɗa a ɗan fusace dan haushin Omar take ji sosai.

Jidda ta ce, “duk ba wannan ba, meye mafita?.”

Didi ta ce, “Ku lallaɓata tazo mu je gidana mu kwana, ni kuma zan saka Omar ya dawo gidan nan gobe in sha Allah.” Salma ta ce, “Didi babu tabbacin dawowarsa.”

“Gaskiya babu tabbas Salma, za a kai ruwa rana dashi a wajan dawowa gidan nan, musamman in ya san daga hannun waye gidan nan ya fito. Amma zan yi maganinsa, zai zo in sha Allah.”

Salma ta ce, “Ku je kawai ni zan kwana nan, zan faɗawa Hajja bata da lafiya ne shiyasa akace na kwana saboda zan saka mata ruwa. Daman kamar na san hakan zai faru na ce Mima ta kwana a gidan Hajja, dan haka ba wata damuwa.”

Didi ta ce, “kina ganin hakan ya yi?.”

“Ya yi Didi, kar ki damu. Kema duk ya saka ki a damuwa da zullumi da fargaba.” Didi ta ce, “Hmmm bari kawai Salma, baza ki gane ba kawai, amma ni kaɗai na san waye Omar. Amma in sha Allah silar wannan auren shine silar canjin halayyarsa. Ina so ya so Nayla fiye da komai a duniya, ita kuma duk wannan hawayen da yake sakata a lokacin nake so ta fanshe.”

Suka yi dariya Jidda ta ce, “Wallahi nima Didi Ina ji a raina auren nan nasu ba mai mutuwa bane, haka Allah ya ƙaddarar zuwansa shiyasa hakan ya faru. Amma dai zama da Omar ɗin ne sai an shirya.”

Didi ta murmusa ta ce, “Allah ya sa hakan, in hakan ya tabbata ba wani shirin da zata yi, a hankali zata mayar dashi yafi ruwa sanyi.” Suka amsa da amin suka fito ita da Jidda. A harabar gidan suka tsaya Didi ta ce, “Salma kwana ku biyu babu hatsari?.” Salma ta ce, “unguwar su Tiger ce fa, kuma matar tiger ɗin ce a gidan kar ki manta.”

“Amma waye ya san ita matarsa ce? Ko na yiwa su Bashir magana wani yazo yana zagawa?.” Salma ta ce, “kar ki damu, babu abinda zai faru in sha Allah.” Didi ta amsa suka fita ta shiga motar AbdulHamid, Jidda ta shiga ta mijinta suka bar cikin unguwar.

Salma a sanyaye ta koma bayan ta rufe gidan yadda ya kamata, tana shiga falon ta kulle falon ta shiga bedroom ɗin da Nayla ta shiga ta kwanta. Tana shiga Nayla ta ɗago kai ta kalle ta ta ce, “Baki wuce ba?.” Salma ta zauna ta ce, “a na zan Kwana ai.”

“Hajjan fa?.”

“Na tura Mima” ta faɗa tana zare ɗankwalin kanta.

Nayla tayi ajiyar zuciya tare sa lumshe idanunta. Gata daina gidan wanda take matuƙar so take kuma ƙaunar rayuwar dashi a matsayin matarsa amma shi baya nan yana wani wajan daban, sai an lallaɓa shi ma sannan zai iya zuwa gidan. Meye amfanin ma son da take yi masa oho, gashi duk wannan abubuwan da suke faruwa bata jinta daina sonsa, sai dai wani lokaci tashin hankali ya kansa ta ji komai ya fita daga ranta amma da ta nutsu soyayya sa zata motsa.

“Nayla ki samu ki yi bacci, ko zaki ci abinci?.” Nayla ta girgiza kai alamun a’a kana ta ce, “a ƙoshe nake Salma, bacci nake so yazo ya ƙi zuwa gabaɗaya.” Salma ta ce, “zai zo in sha Allah. Wutar solar ce a gidan nan ko nepa?.” Nayla bata amsa ba ita kuma fita dan ta duba. Tunani kala-kala Nayla tayi shi kafin bacci ya ɗauketa saboda kanta da ya yi mugun nauyi bata san lokacin da tayi bacci ba. 

Washe gari bata farka ba sai sha biyu na rana, ta buɗe ido ta ganta a sabon gida ba gidansu ko gidan Hajja ba. Ajiyar zuciya tayi ta miƙe zaune a lokacin Salma ta shigo ta ce, “Mrs Omar kin tashi? Ga ruwan wanka can mai zafi na juye miki a boket sai ki je ki yi wanka. Kin san gidan babu water heater, babu bathtub, babu shower glass sai dai bokitin. Kuma Mama ta yi ƙoƙari har bokiti an ajjiye miki a ciki.”

Nayla ta kalle ta itama ita take kallo, Salma ta ce, “ki tashi ki yi wanka zaki fi jin daɗi, kayan ki na saka miki a wardrobe in an kawo sauran daga Kaduna sai ki ƙarasa sakawa dan wannan basu da yawa gaskiya. Akwai Sabon brush da toothpaste suna ciki duk na ajjiye miki.” Kai ta girgiza ta miƙe tsaye ta saka slippers ɗin da yake bakin toilet ɗin akan doormate ta shiga.

Sabo da irin toilet ɗin gidansu masu shegen girma sai ta ga wannan ɗan ƙarami, duk da bashi da ƙanƙanta, yana da girma amma a idonta ƙarami ne sosai. Har towels da bathrobes akwai a ciki, ga washing machine babba a gefe, an yi ƙaramin bathroom cabinet me kyau a gefe an jera mata towels, bathrobes, showerl gels, soaps, shampoos da sauran kayan banɗaki. Harda ƙaramar hand dryer a ajjjiye a gefe. 

Abin ya bata mamaki ganin shower gel ɗin da take wanka dashi a banɗakin, bata tsaya godon tunani ba tayi wanka tare da alwala ta fito. Lokacin Salma ta sake shigowa ɗakin Nayla ta kalle ta ta ce, “Salma na ga shower gel ɗina, waye ya siyo?.”

Salma ta ce, “ni ce na shiga sahad kafin ki tashi, bana so ki nemi komai ki rasa har ki ji babu daɗi a zuciyarki shiyasa na siyo komai na amfani. Har pad na siyo miki na ajjiye saboda ko amfaninta zai tashi kusa.” Murmushi Nayla ta yi ta ce, “na gode masoyiya.” Murmushi itama tayi ta ce, “bathroom ɗin naki mai kyau wallahi, ya burge ni, kin san ina son bathroom mai komai fari. Matsalar kawai babu water heater, amma akwwi tank ina jin gidan akwai borhal, in kika kunna shower ruwan sanyi ne zai antayo.”

Nayla bata ce komai ba sai murmushi da tayi, Salma ta ce, “Yanzu dai ki shirya ki yi sallah ga abinci.”

“To” ta furta a taƙaice tare da zama tana kallon ɗakin. 

Kai da ganin furniture ɗin ɗakin ka san masu tsada ne, sai ɗaukar ido suke yi kasancewar su sababbi. Ɗakin yana da madaidaicin girma dan ya cinye komai kuma bai matse ba ya yi yadda ake so, ga kuma center carpet a tsakiyar ɗakin a ɗora ƙaramin table a kai wanda aka yi masa ado a kai. Daga can ƙarshen ɗakin akwai ƙaramar cousion guda ɗaya wacce take kusa da carpet ɗin da aka ajjiye. Ga cabinet na ajjiye takalmi da jaka a gefe.

Duk ta san tsarin Mama ne wanann, amma tayi matuƙar mamaki da aka iya tsara komai a cikin kwana biyu kamar an jima ana shiryawa hakan. Wardrobe ɗin ta kalla ta ganta a gefe mai ƙaton mudubi a jikinta. Saman ɗakin ta kalla ta ga fanka ce gata nan tana ta aiki har lokacin bata ɗauke ba. Salma da take tsaye tana kallonta ta ce, “gidanki ya yi kyau ma sha Allah, ki gama sai mu fita har gate ki gani.”

Mai ta shafa wanda ta san shima Salma ce ta siyo ta shirya cikin atampa ɗinkin da saba ko yauahe, ko bubu ko Tbubu ko kuma Ashape. 

Ashape ce wannan ta yi mata kyau duk da bata cikin walwala ko kaɗan. Sabon hijjab ta gani sai ta kalli Salma ta ce, “ke wai har nawa ki ka kashe a wannan siyayyar? Naga sabon hijjab.”

Salma tayi dariya ta ce, “Ga sabuwar sallaya nan ma, ki yi sallah ki zo mu je falo ki ci abinci.” Amsawa tayi ta tashi tayi sallah ta idar sannan suka fita falon.

Sai yanzu take kallon falon, shima ya yi kyau cikin kujeru milk da adon golden a jikin su, labulayen ma milk colour ne. Hatta dining table ɗin irin kujerun falon ne, ga turkish carpet a shinfiɗe komai dai ya yi kyau gwanin sha’awa. 

Salma ta kawo mata tea da ta dafa ta ajjiye ta ce,  “sauran abincin daga gidan Hajja aka kawo, gashi nan sai ki ci” ta faɗa tana ajjiye mata ita kuma har lokacin kallon falon take yi.

Salma ta ce, “falon ya yi kyau sosai Nayla, gashi babba ma sha Allah. Ƙaramin nan na ciki wanda muka zauna jiya shima yayi kyau amma wannan yafi kyau. Naga daga wajen ƙofar falon harda public toilet. Yanzu kenan wannan shine ɗakin Omar ɗin?” Ta faɗa tana nuna wata ƙofa da take hanyar da zata kai ka ƙaramin falon. 

Sai da gaban Nayla ya faɗi jin ta ce ɗakin Omar, kafin tayi magana Salma tamiƙe ta ce, “bara na shiga na gani, dan wataƙila iya yau ɗin nake dashi, gwara na shiga na gani kafin ya fara kwana a ciki” ta faɗa tana wucewa. Ita kanta Nayla sai ta ji tana so ta ga ya ɗakin ya ke amma bata motsa ba.

Ganin fitowar Salma ta yi tana cewa, “Nayla ai har yafi wanda muka kwana a cikin girma, kuma shi funiture ɗin ciki irin komai na wannan falon nan ne, kenan set ɗaya ne da kayan falon. Toilet ɗin ma yafi naki girma, kuma naga harda water heater a ciki, akwai shower glass sannan shima da washing machine. Su Omar an samu banza” ta faɗa tana ƴar dariya tana kallon Nayla. Nayla dai bata yi magana ba, amma tana tunanin kenan  dai gidan two falo ne kuma two bedrooms. Ɗaya bedroom ɗin a falon farko ɗaya kuma a falo na biyu.

Tea ɗin ta shanye tas, Salma ta bata magani ta sha ta zauna tana ta jan ta da hira wai dan ta sake. Buga gate ɗin ake yi hakan ya saka Salma fita dan ta buɗe, tare suka dawo da Jidda ta shigo tana cewa, “Gaskiya ne, wannan khamshi haka? Lallai gidan amarya ne wannan” ta faɗa da fara’a tana ƙarasowa.

Nayla ta kalle ta ta ce, “Twiny baza ki daina yawo ba ko? Kina ta wahalar mana da Babyn mu.” Jidda ta zauna ta ce, “Shima ya san na yi busy ai. Ya jiki?.”

“na samu sauƙi sosai, ko ciwon kan babu.”

“Har na ji daɗi wallahi, daman da ke na kwana a raina. Salma gidan nan fa ya yi kyau wallahi, na lura kuma har da solar ko?” Ta faɗa tana kallon Salma.

Salma ta ce, “solar ce, kuma har fridge za a iya ɗora mata. Yanzu nake maganar gidan nima, na ce wallahi ya yi kyau daidai zaman mutum ɗaya.”

“Amma na so three bedrooms ne ba two ba, two ya yi kaɗan ai.”

“To ita da waye? Daga ita sai shinfa.” Jidda ta kalli Nayla da bata ce komai ba ta ce, “ga kayan kitchen ɗin ki can na kawo miki suna mota, na gaji da ajiya, yau Allah ya yi zan kawo miki kayan ki.”

Ta kalli Salma ta ce, “Lokacin bikina da muka je siyayya duk abinda ya yi mata sai ta ɗauka ta ce ta siya na ajjiye mata. Haka ta saka ni ajiyar kaya kamar yar cirani, yanzu gasu can a mota na kawo mata, lokacin amfanin su ya yi.” Nayla ta ɗan yi murmushi kawai amma bata ce komai ba. 

Jidda kallon Nayla tayi cikin tausayi, in ban da ikon Allah gida mai falo biyu da bedrooms biyu ai Nayla ta fi ƙarfinsa, irin sa Abiy yake bawa ma’aikatan gidan sa in zasu yi wani, wani ma yafi wanda take ciki kyau da girma. Da Allah ya tashi ikonsa sai ga Nayla a gida irin wannan, ko a mafarki ta san bata yi tunanin hakan zai faru ba. Lokacin da aka kai Jidda gidanta Nayla cewa tayi ita gidan yayi mata kaɗan, duk da sama da ƙasa ne babban gida iya ganinka amma Nayla tace ita nata sai ya ninka haka. Da yake baka canjawa kanka ƙaddara ga inda Allah ya kawo Nayla matsayin gidan aure.

Salma ce ta miƙe jin ana sake buga gidan ta fita, jim kaɗan suka dawo Mama da Jalila da kuma Jalil harda Jawad. 

Nayla ganin su ya saka ta miƙe da sauri ta ƙarasa jikin Mama ta rungumeta. Mama tana murmushi ta ce, “Kar dai ki yi min kuka amarya.” Nayla ta fara goge ido ta kalli Jawad da yake kallonta yana murmushi ta ce, “Ya J sannu da zuwa.”

“Yauwa Nayla amarya” ya faɗa da tsokana yana kallonta.

Zama suka yi duk aka gaisa, Mama ta kalli Nayla da take hawaye ta ce, “da na san kuka zaki yi Allah da bamu zo ba.” Nayla ta goge ido bata ce komai ba. Jawad ya kalle ta ya ce, “Inyee amarya, wannan gida mai kyau haka.” 

Murmushi tayi kaɗan ya sake cewa, “kar ki damu ki kwantar da hankalinki, komai zai wuce ya zama tarihi in sha Allah. Ni a zuciyata ma ji nake na amince da wannan auren naki, dan ina so ki saka ni a tsagin masu goyan bayanki, nima na shigo team ɗin Omar and Nayla forever….” Dariya ya bawa Nayla ta yi dariya tana kallonsa. 

Yayi murmushi ya ce, “Wallahi da gaske nake miki Nayla, dan haka kar ki bar komai ya dame ki, komai zai wuce kamar bai faru ba. In na koma gida zan saka a kawo miki motarki, na kuma yi alƙawarin sabuwar mota za a kawo miki Kano ba wacce kika bari a gida ba. Sannan batun transfer na wajan aikinki mun fara maganar yadda za a yi, zaki cigaba da aikin ki kamar kina Kaduna.”

Murmushi tayi cikin jin daɗin ganinsa ta ce, “To Yaya J. Na gode sosai.”

“Kar ki damu. In akwai zaɓin motar da ki ke so ki faɗa min sai a siya miki ita.” Jidda ta ce, “lallai Yaya J ni fa?.” Harararta ya yi ya ce, “motar da ki ke hawa tafi tawa tsada, ai ke mijinki ya shagwaɓaki, kinfi ƙarfina yanzu.” Dariya tayi ta ce, “ta sa daban ta ka daban.” Murmushi ya yi bai ce komai ba sai kallon Nayla yake yi cikin tausayinta.

Mama ta riƙe hannunta ta ce, “ta so mu je ɗaki.” Nayla ta bi bayan Mama har ɗaki ta zaunar da ita akan gado ta ce, “komai na gidan ya yi miki?.” Kai ta ɗaga alamun eh Mama ta ce, “in akwai abinda bai yi miki ba ki faɗa min sai a siyo a aiko miki dashi. Turaren wuta duk an saka miki na wajan wacce muke siya ɗin nan daga Sudan. Spices da komai akwai a kitchen dan akwai kayan abinci da aka kawo duk suna store.”

“To Mama” ta amsa a sanyaye.

“Zuwa jibi Baba Salisu zai kawo miki ragowar kayanki da abinda na san zaki amfani dashi a ɗakin ki. In akwai abinda ki ke so shima sai ki faɗa min.” Kai ta ɗaga kawai Mama ta sake cewa, “kar ki damu kin ji? kar ki dinga ajjiye damuwa a ranki, duk abinda yake damunki ki sanar dani. Omar ɗin ya zo kuwa?.”

Kai ta girgiza alamun bai zo bac Mama cikin damuwa ta ce, “ya Allah! Ke kaɗai ki ka kwana a gidan nan?.”

“Ni da Salma” ta bata amsa hawaye na sakkowa daga idanunta. Mama ta ce, “duk abinda yake faruwa ki dinga sanar min dan ba komai zamu dinga jurewa mu zuba idanu ba, duk abinda ya faru ki sanar dani ni kuma zan san abinda zan yi.” Nayla ta ɗaga kai dan magana wahala take mata. Mama ta ce, “kar fa ki ce zaki ɓoye min, in baki faɗi damuwarki ba baza ki ji daɗi ba.”

Nayla ta ce, “to Mama.” Kuɗi Mama ta ajjiye mata ta ce, “ga sadakin auren ki nan, sannan ga wannan ki riƙe a hannunki, zan haɗo har Atm card ɗinki a kawo miki. Nayla ta ce, “To Mama, an gode.” 

Mama ta ce, “kina son housemaid a kawo miki daga Kaduna?.” Nayla ta ce, “E Mama.”

“To zan duba na gani, ko Khajida ce jikar Uwani ta gida wacce take yiwa Abiy ƙosan sadaka sai a kawo miki, naga kuna shiri da yarinyar. Sai dai babu ɗakin da za a ajjiyeta.” Nayla bata ce komai ba Mama ta ce, “zan san yadda zanyi dai.”

Mama ta ƙarewa ɗakin kallo tana taɓe baki ta ce, “zaki sha zafi, naga gabaɗaya gidan babu ac, iskar fanka me take sakawa banda mura da ciwon kunne?. Har gwara ma na falo naga stand fan ce, ai sunfi akan wannan” ta faɗa tana nuna fankar Nayla dai bata tanka ba suka fito tare da Mama.

Nayla kalli Jawad ta ce, “Yaya J Ina Yaya ne?.”

“Yaya ya koma Lagos, zai yi miki waya ya ce min zai kiraki.”

“Allah ya taimaka” ta bashi amsa a taƙaice. 

Mama ta ce, “To Nayla, mu zamu wuce Kaduna yanzu, amma zan dawo dan ganin halin da ki ke ciki.” Kawai sai Nayla ta fara kuka, Jawad ya ƙaraso ya riƙeta ya ce, “Haba Hauwan Abiy meye na kukan kuma? Allah da na san zaki kuka bazan bari mu zo miki sallamar ba. Ga twiny ki a Kano kullum kuna tare, sannan ga Salma meye na damuwa kuma?.”

“Yaya J Ina kewar Abiy, in ka je ka ce ina gaishe shi don Allah.”

“Zan faɗa masa, kema na san yana kawarki sosai. Ki share hawayenki kin ji?.” Ido ta goge, tare suka raka su har gate bayan Jalila tayi mata alqawarin zuwa ta kwana suka tafi.

Tare suka dawo cikin gidan ita dasu Salma, sai ta sake takura kanta, ta zauna shiru babu hira sai dai ta dinga bin su da ido. Shiru suka yi mata suna hira tsakaninsu amma bata saka musu baki. A haka har aka yi sallar la’asar, suka tashi suka yi sallah bayan sun idar ne aka sake buga gidan.

Salma ce ta sake zuwa ta buɗe sai gata sun dawo da Didi. Nayla na ganin Didi sai ta murmusa domin gabaɗaya fuskar Didin ta koma mata ta Omaar. Ganin tayi murmushi sai Didi taji sanyi a zuciyarta ƙaraso a sanyaye ta ce, “Nayla ya jikin?.” Abinda ta fara tambaya kenan tun kafin ta zauna.

Nayla ta ce, “jiki ya yi sauƙi Didi.”

“Amma na ga fuskarki tayi ja, kuka ko Nayla?.” Salma ta ce, “kuka tayi, su Mama ne suka zo yi mata sallama sun koma Kaduna, shine ta sha kukanta son ranta.” Didi ta ce, “to ki yi haƙuri.” Nayla sai tayi murmushi jin yadda Didin tayi magana a raunane.

Didi ta kalle su ta ce, “Jidda bamu gaisa ba.” Jidda ta yi dariya ta ce, “ai baza ma ki kula dani ba, kina ta sirikarki.” Didi ta yi dariya suka gaisa gabaɗaya kana ta ce, “ya gajiyar hidima?.”

“Alhamdu lillah Didi. Ke ma ai za a yi miki ya gajiya, kullum sai kin fito daga wannan unguwar ta ki mai shegen nisa.” Didi ta yi murmushi ta kalli Nayla ta ce, “amma dai kin ci abinci ko?.” 

Nayla ta ce, “na ci Didi.” Didi ta girgiza kai bata ce komai ba dan kunya take ji ta rasa abinda zata ce. Sai daga baya sannan ta ce, “ban ma shiga ciki ba unguwarmu ba, nan na fara zuwa mu gaisa sannan na shiga.” Ɗan murmushi suka yi babu wanda ce mata komai.

Didi ta kalli Nayla ta ce, “in akwai abinda ki ke so ki faɗa min.” Nayla ta ce, “Babu komai Didi, kar ki damu.” Didi ta sake yin murmushin yaƙe dan  gabaɗaya ta rasa abinda zata yi.  Duk suna lura da ita, ta kasa sakewa ba kamar yadda suka saba ba, su kam basa ganin laifinta ko kaɗan kawai dai itace ta tsargu. Hirar littafin baya da ƙura aka fara tsakanin Jidda da Salma har Didi ta saka baki Nayla ma haka sai hira ta buɗe gabaɗaya suka fara hira da nishaɗi.

Har aka yi i’sha Didi tana nan, a sake kawo abinci daga gidan Hajja tare suka ci gabaɗaya. Harabar gidan suka fita ita da Jidda da Salma zasu rakata zata tafi gisq ta kalle su ta ce, “na ce zan kawo Omar yau gashi bai yi ba ko? Ku yi haƙuri ban ma yi magana dashi ba so nake sai gobe in sha Allah.”

Salma ta ce, “Kar ki damu Didi babu komai, iya wannan wahalar da yake saka ki ma ai yana ɗaukar haƙƙinki. Ina gani gabaɗaya yanzu bakya sakewa damu kamar ba ke ba.” Murmushi ta yi ta ce, “Ku dai bawa Nayla haƙuri don Allah, na san bamu kyauta ba nida Omar.”

Jidda tacce, “haƙurin me Didi? Omar fa ko yazo ba kallon Nayla zai yi matsayin matarsa ba, zama kana jin motsin wani shine amfaninsa kawai a gidan nan, amma baya ga haka bashi da amfani.” Didi ta ce, “zai yi amfani in sha Allah Jidda. Kuma na sanar da yaran sa komai akan auren, babu abu na cutarwa da zai shigo ta ƙofa ya cutar da Nayla in sha Allah. Dan unguwar nan kaf a san nan gidansa ne kuma matarsa ce a ciki, babu abinda zai same ta da izinin Allah.”

Salma ta ce, “Allah ya amince.”

“Amin Salma. Don Allah ki sake taya ta kwana kin ga bata da lafiya.”

“Kar ki damu Didi.”

“Na gode, Allah ya bar zumunci.” Suka amsa da amin ta fita ta shiga motar mijinta.

Tana shiga motar ta kalle AbdulHamid ta ce, “Wallahi ban ji daɗin rashin zuwan Omar ba Yallaɓai.” Ya ce, “ba ina sane na ce ki ƙyale shi yau ba, sai dai ko kin je yau ɗin abinda ki ka bari jiya zaki tarar, ke ki ke faɗi min zafin ransa shiyasa na tabbatar har yanzu yana tare da wannan ɓacin ran. Gwara a bashi lokaci zuwa gobe, in sha Allah dani dake zamu je mu same shi zamu san ta inda zamu ɓullo masa in sha Allah.”

Didi ta ce, “to Allah ya sa ya amince.”

“Amin, zai amince ma in sha Allah.”

“Ni ko ciki ban shiga ba Ina nan tun ɗazu.”

“Ko wajan Hajjan?.”

“Wallahi, kunyar Hajja nake ji ne. Sai an daidai komai sannan zan samu nutsuwa.” Murmushi ya yi ya ja motar suka bar unguwar.

Mama da suka koma Kaduna bata tarar da Abiy ba har suka yi baccin gajiya suka tashi Abiy baya nan. Sai bayan sallar i’sha ta same shi a zaune a falon sa yana amsa waya. Kafin ya gama wayar ta kawo masa abinci da ruwan lemon da ta san yana sha sannan ta zauna a gefensa. Yana ajjiye wayar ya kalle ta ya ce, “mutanen Kano, ashe kun dawo.” Mama ta ce, “mun dawo tun ɗazu, lokacin da muka shigo baka nan.” 

Jalil ne ya shigo a guje yana cewa, “Abiy oyoyo.” Abiy ya yi dariya yana cewa, “Autana, ka tafi Kano ka barni ko?.” Jalil ya ce, “Zan koma wajan Yaya Nayla sai mu je tare ko?.”

“Shikenan Jalil. Ya Kano?.”

“Da daɗi Abiy. Abiy gidan Anty Nayla mai kyau yana ta ƙhamshi.” Abiy ya yi dariya ya kalli Jalila da ta shigo ya ce, “Jalila an dawo? Na ɗauka ke zaki yi zaman ɗaki ai.” Dariya tayi suka gaisa da Abiy sannan suka fita ita da Jalil.

Abinci Abiy ya ɗauka wanda Mama ta zuba masa ya fara ci. Bai ce komai ba abincinsa yake ci hakan ya saka Mama ta ce, “baka ce min ya mu ka baro Nayla ba.” Abiy ya kalle ta kafin ya ɗauke kai ya ce, “na san ai tana cike da farin cikin auren wanda take so.” 

Mama ta ce, “hmmm bari kawai. Duk abubuwan nan da suka faru amma Nayla ƙaunarsa take yi kamar ta busa masa rai. A gaban idanun mu da yayyen mahaifiyarta aka kira shi jiya aka zauna dan aji ta bakinsa. Babban ɗan Hajjan nan da suke cewa Daddy ya ce indai har ya furta baya son zama da Nayla za a warware auren dan baza su bata wanda ba ya son aurenta ba. Yaron nan dan wulaƙanci duk an taru ana jiran sa amma ya shafe mintina talatin bai zo ba, kuma da yazo ana tambayarsa yana bawa mutane amsa ta rainin hankali. Ƙarshe idanun wanda ake kira da Daddy ya kalla ya ce shi baya son Nayla ai bai ce a ɗaura masa aure da ita ba, kuma bai ce yana buƙatar aurenta ba. In ma yana da ra’ayin auren to wata ba Nayla ba. Ni abinda yafi tsaya min a rai da ya ce wacece Nayla, yana nufin bai ma santa ba fa kenan Abiy.”

Abiy kallon Mama yake yi ta cigaba da cewa, “Har sai da ƙanwar marigayiya Sa’adatu ta fusata ta ce kai ba fa auren sadaka aka baka ita ba ka ke yiwa mutane maganar banza. Kaga yadda ya yi mata kallon wulaƙanci  yana cewa koma meye shi ba ya  sonta. Kamar fa ba iyayen matarsa ba, to ko Nayla ba matarsa bace tunda jininka ce ya cancanci ya girmama iyayenta saboda abinda ka yi masa kwanaki. Amma yaron nan bai yi ba sai zallan iskanci a cikinsa. Kaji masifa da bala’in da ya dinga yi kamar wasu sa’aninsa? Yana shouting yana sake maimaita baya son Nayla. Na ji daɗi da Jawad ko Yaya basa wajan, dan da abin faɗa zai zama wallahi, yanayin yadda yake magana dole ya fusata su.”

Abiy ya murmusa ya ce, “To ai gaskiya ya faɗa, ya ce yana sonta ɗin ne?.”

“Haba Abiy, koda baya sonta faɗar wannan kalma a gaban iyayenta ai cin fuska ne. Ba dan Yayarsa Aisha ba wallahi sai ya saki Nayla a jiya. To itace ta ja shi waje suka tattauna sannan ya dawo rai a  ɓace ko kallon kowa baya yi ya ce ya amince. Duk da wannan abin da ya faru ita Nayla bata so ya furta ya saketa, jikinta rawa yake yi da yake cewa baya sonta, amma yana furta ya karɓi auren ta yi ajiyar zuciya. Gaskiya na ji babu daɗi akan abin nan na Nayla, haba don Allah, ana nemar mata ƴanci tana zubawa mutane ƙasa a ido?. Ai sai da na faɗa mata ɗazu, na ce ni ban ga abin so a wannan yaron ba, sai tayi dariya wai ita har yanzu son da take masa bai ragu ba” Mama ta ƙarasa faɗa a fusace.

Abiy ya ce, “to meye na fusatar? Ki kwantar da hankalinki haka ta zaɓa.”

“Kasan ko gidan da aka kaita bai je ba har yanzu, ita da Salma suka kwana. Wannan wulaƙalanci har ina? Kuma ita sam bata gani har yanzu haskensa take gani tana kuma sonsa, abin nan ya taɓa min zuciya kamar na yi kuka wallahi” ta ƙarasa faɗa murya har rawa take yi.

Abiy ya yi shiru bai ce komai ba amma zuciyarsa sam babu daɗi da jin abinda Mama ta ke faɗa, gabaɗaya zuciyarsa ta cushe bai ji daɗin abinda ya faru ba. 

Mama ta katse masa tunani ta ce, “Yanzu batun gwajin jini ake yi, tunda kai ka ɗauketa ka bashi ita ba a san matsayin jininsa ba, Ko yana da hiv ma waye ya sani. Mtsww! ni wallahi gabaɗaya Nayla ta fi bani haushi a lamarin nan, na san ana nan ana yi dani a dangi ana cewa da yake ba ni na haifeta ba na bari an yi mata irin wannan aure. Ba shiri, ba biki, babu komai an wanke yarinya kamar Nayla an kai masa ko kuɗin aure babu balle lefe. Duk wanda ya zarge ni shi da Allah, domin na fi su jin zafin wannan abin da ya faru.”

Abiy murmushi ya yi domin kuwa an zargeta ɗin, dan ƴan uwansa ce masa suka yi dan mahaifiyar yarinya bata raye sai ya yi mata abinda ya ga dama, kuma Mama na zuga shi da yake ba Jidda ce ko Jalila ba. Abiy ya kalle ta ya ce, “To yanzu meye na wannan ɓacin ran?.”

“Abiy abin ne da haushi wallahi. Gidan da aka ajjiye Nayla ko mai aikin gidan nan sai haka, wasu ƙananun daƙuna kamar akurki.”

“Ƙaddararta kenan.” 

“Da ƙaddara da kuma rashin jin magana irin na Nayla  ba.” Bai ce mata komai ba ya yi shiru amma abubuwan da ta faɗa sun yi tasiri sosai a zuciyarsa. Sosai yaji ransa ya ɓaci akan lamarin fiye da tunani, ga shi Nayla ko waya bata yi masa ba, alamu ya nuna ta samu abinda take so ya za a yi ta tuna dashi. 

Gabaɗaya sai abincin ma ya fita daga ransa ya ajjiye ya dauƙi lemo ya sha ya tashi ya shige bedroom. Murmushi Mama tayi bayan ya shiga ta ce, “Ba boka, babu malam, babu ɗan bori, babu masu tsibbu na yi abinda nayi niya akan Nayla. Burina ya cika ta shiga gidan da zata sha wahalar raguwar aure, har gwara ni kana sona uwar gidanka ce bata sona, amma ita mijin ma baya sonta. Mu je zuwa mu gani, yanzu na fara saka maka ɓacin rai akan auren nan na Nayla. Mu je zuwa.”

*Kano.*

     Omar da ɓacin rai da takaici ya kwana ya tashi, ko yaransa da suka ganshi babu wanda ya iya tanka masa dan kana cewa kanzil zai wuce a kanka ko waye kai ko ya ki ke dashi. 

Washe gari ranar lahadi da wuri ya fita company ya je ya samu ana ta aikin takalma kamar ko yaushe, gefe ɗaya kuma ana saka wasu a kwali saboda za a tura garin da aka ce ana so.

Bashir da ya ganshi a zaune sai ya ƙarasa ya zauna ya ce, “Barka da zuwa Tiger. Daman Kai mu ke jira akwai abinda ya ƙare ana buƙatarsa da gaggawa.” Ɗago ido ya yi ya kalle shi sai Bash ya saukar da kai ƙasa ganin idanun mai gidan nasa yana gani ka san baya cikin walwala. 

Atm ɗinsa ya bashi ya ce, “ku je a siya, in ka dawo ka zo gida ka same ni” ya faɗa yana tashi ya fita su kuma suka cigaba da aiki.

Gida ya koma kawai ya zauna ba tare da yana yin wani abun ba, gabaɗaya komai ya fice masa daga rai baya jin daɗin komai ba kuma ya jin daɗin aikata komai. Zuciyarsa babu daɗi haka yake ji, kamar wanda ya rasa wani abu mai mahimmaci a rayuwarsa haka yake ji. Ya kasa mantawa da batun auren nan, duk yadda ya so da ya ajjiye maganar ya kasa, ko ya ya ya motsa sai ya tuna yanzu fa yana da mata, in ya kawar da tunanin anjima zai sake dawowa cikin kansa.

Tsaki ya yi a bayyane, ko a lokacin Narma bai ji wannan nauyin zuciyar da yake ji a yanzu ba. Ya karkata hakan ga ɓacin ran da maganar ta saka masa shiyasa da ya tuna sai ya ja tsaki. 

Bashir ne ya shigo suka gama magana, Omarya aike shi shi kuma ya kwanta akan kujera ya rasa abinda yake masa daɗi.

Bacci ne ya kwashe shi a haka sai kiran sallar azahar ya ji, ya tashi ya yi sallah yana tunanin abinda ya kamata ace ya ci. Kitchen ɗin ya shiga yana ƙarewa komai na ciki kallo, sai kuma ya ja tsaki ya fito ya ɗauki ruwa yana sha cike da jin haushi. Sai kuma ya kuma tashi ya dafa shayi ya dawo yana sha ba tare da ya saka madara ko wani abun ba.

Bayan sallar la’asar Bashir da Tk suka shiga wajansa, yana kwance da ya gansu sai ya miƙe ya ce, “Ya aka yi?.” Tk ya ce, “Tiger kayan da aka tura Abia state ne wai basu je ba, shine nake tambaya mai motar bai yi maka waya ba?.” 

Omar ya ce, “Kamar ya basu je ba? Ni babu wanda ya kira ni” ya faɗa yana duba wayarsa amma bai gani ba. Tk ya ce, “wanda aka turawa kayan ne ya kira ni ya ce driver bai je ba har yanzu, na kira driver a waya kuma baya ɗauka amma bara….” Maganar ta katse saboda ganin kiran mai motar sai ya ce, “gashi ma yana waya.” Ya faɗa yana ɗauka suka yi magana kafin ya kashe ya ce, “Yauwa, ya ce yanzu nan ya shiga garin zai kai masa nan da anjima kaɗan.”

Shiru ya yi baice komai ba. Bashir ya ce, “Damisa Didi ta sanar damu aurenka.” Ɗago ido ya yi ya kalle shi sai ya sunkuyar da kai yana sosa kai ya ce, “Tuba nake Damisa, babbar Yaya ce ta sanar dani shiyasa na amince da batun. Kuma ta saka har a masallaci an sanar da maganar.”

Da mamaki ya ce, “a masallaci?.”

“kwari Boss, dan yanzu mutanen unguwa duk sun shaida.” Ƙaramin tsaki ya yi bai ce komai ba Bashir ya ce, “Allah ya sanya albarka Boss, mun so ranar auren ka ayi shagali na gaske, ranar Kano ta san da zaman mu wallahi tallahi. Da ranar kaf unguwar nan sun huta siyan maganin sauro, saboda zamu yiwa unguwar hayaƙi da ganye mai albarka Boss. Amma hakan ma normal ne, sai dai ba mu san Anty na mu ba.”

“Bash ka dakata da yi min wannan maganar” ya faɗa yana kallonsa.

“Tuba nake, kaina biya wuya na.” Ɗauke ido ya yi daga kallon su amma bai ce komai ba.

Sallamar da aka yi ne ya saka suka kalli wanda ya shigo. Ganin Didi ce da mijinta duk sai suka yi fara’a suka gaishe su ta zauna tana cewa, “in aka ga zara za a ga wata, in aka ga Omar za a ganku.” Bash ya shafa kai ya ce, “Babbar Yaya muna kewar girki mai daɗi wallahi, yanzu sai dai mu dinga yawo mu rasa inda zamu ci.” Tayi dariya ta ce, “ba sai ku yi aure ba, shi ogan na ku gashi nan ya yi aure ya bar ku ai.” 

Bashir ya ce, “Yanzu nake maganar babbar yaya, amma Damisa ya nuna baya son zancen.”

“Baya so ya kai ku ku ci girkin amarya ne shiyasa.” Suka yi dariya suka yi musu sallama suka tafi. 

Omar ya kalli AbdulHamid ya ce, “sannu da zuwa.” AbdukHamid ya murmusa ya ce, “Yauwa Omar. Kana Lafiya?.” Numfashi ya sauke a hankali ya ce, “lafiya.” Didi da take kallonsa ganin ya shareta kamar bai ganta ba sai tayi murmushi ta ce, “Omar ina yini.” Kallon ta ya yi yaga tana murmushi sai ya sake tamke fuska ya ce, “lafiya.” Dariya ta yi mai sauti ta ce, “Allah ya shirya min kai Omar.”

Omar ya kalli mijinta ya ce, “matarka ta yi min laifin da na kasa mantawa, ko ya na motsa sai na tuna da abinda ta yi min, Ina so na manta amma na kasa.” AbdulHamid ya ce, “Tuba mu ke yi.”

“Da kai aka haɗa baki kenan?.”

“Babu ruwana, ni haƙuri nake baka kawai.” Omar ya ɗauke kai bai ce komai ba amma har lokacin yana jin haushinta.

Didi ta ce, “har yanzu haushin nawa ka ke ji?.” Bai amsa mata ba kuma bai kula ta ba. Ta ce, “To Omar ka yi haƙuri, ka ji?.” Nan ma bai tanka ba ya kawar da kai, sai kuma ya kalle ta ya ce, “wai har da sakawa a faɗa a masallaci, ki ka tari su Bash ma ki ka faɗa musu. Didi meyasa ki ke yi min haka ne?.” 

“Nayi haka ne saboda kowa ya san ka yi aure, sannan kar aga kana shiga gidan da matarka take a ɗauka kana zuwa wani abun daban ne shiyasa na sanar. Yanzu kowa ya san kayi aure, ita kanta matar ta ka zata samu tsaro sosai.”

Omar ya kalle ta ya ce, “in an zarge ni ɗin sai me? Ni ina tsoron ta mutu ne balle tayi rai?.”

“Ka dai yi haƙuri” ta faɗa tana kallonsa dan bata so maganar ta yi nisa.

Didi ta ce, “in an jima zamu je gidan amaryar.” Ɗago idanu ya yi ya kalle ta ya ɗora ƙafa kan ɗaya ya harɗe yatsunsa yana kallonta ya ce, “da gaske?.” Jin rainin hankalin da ya yi mata sai ta ce, “Don Allah Omar kar ka ce baza ka je ba, ka daina wahalar dani, don Allah ka je gidan nan kawai a huta.”

AbdulHamid ya ce, “don Allah Omar ka amince ka je. Yanzu matsayin matarka take babu ruwan Allah da ya yadda aka yi auren nan, haƙƙinta yana kan ka, ciyar da ita, shayar da ita, yi mata suttura, wajan kwanciya hatta kuɗin katin waya yanzu kai Allah ya ɗorawa. In baka sauke wannan haƙƙin ba babu ruwan Allah da baka son auren nan sai Allah ya kama ka da haƙƙinta.”

Omar da yake kallonsa sai ya yi wani murmushi na rainin hankali ya ce, “to ashe mijin Didi malami ne ban sani ba.” Dariya ya bawa AbdulHamid ya ce, “to kira ni malamin indai faɗar gaskiya zata saka na zama malami na karɓa Omar. Haƙuri zaka yi ka tashi mu je ka huta da nauyin da yake kanka, itama Yayarka ta samu ta  huta abinda yake cikinta ma ya huta.”

Da sauri Omar ya kalle shi AbdulHamid ya ce, “eh Omar, tana da ciki. Ka kusa samun ƴa ko ɗa jinin Yayarka. Don Allah ka daina wahalar da ita ko dan saboda cikin da yake jikinta, kullum a damuwa take da fargabar yadda zata tunkare ka, kuma iya fargaba da tunani yana sakawa ciki ya zube Omar. Ka tausaya mata ka amince, komawa gidan kawai ake so ka yi, na tabbatar a hankali zaka sauke duk wani haƙƙinta da Allah ya ɗora maka.”

Didi da take gefe murya a sanyaye ta ce, “Har haƙƙin mu’amalar aure.” Wani banzan kallo ya yiwa Didi tare da harararta. Didi ta ce, “Harare ni da kyau gaskiya na faɗa, har shi Allah ya ɗora maka kuma in baka sauke ba kuma Allah zai iya kama ka.”  Banza ya yi mata bai kula ta ba dan magana da ita ma ɓata baki ne.

AbdulHamid ya ce, “Yanzu ka amince?.” Omar ya taɓe baki ya ce, “Sai na yi tunani.”

“Ka yi daga nan zuwa magriba in muna da rai.” 

Didi ta ce, “Sai hatun gwajin jini kuma…..” AbdulHamid ya kalle ta ya ce, “Ana ga yaƙi kina ga ƙura.” 

Omar ya ce, “Shi gwajin jini meye amfanin sa?.” Didi ta gyara zama jin ya tambaya ta ce, “ai kala-kala ake yi. Akwai na genotype wanda zaka san jinin ka wanne type ne saboda gudun samar da yaro mai ciwon sikila. Akwai na hiv, akwai na sanin jinin ka wanne group ne, shima in aka haɗa positive da negative akan samu damuwa a wajan haihuwar yara, akwai na ciwon hanta, da na infection. Suna da yawa, amma in ka je za a yi maka bayani.”

Jin ta yake yana girgiza kai yana yi mata kallon gaskiya kin samu matsala a kanki kafin ya ce, “To ni meye haɗa ni da gwajin jini? Me ya haɗa ni da samar da yaro mai ciwo?.” Didi ta ce, “matarka ce fa Omar, yanzu na gama faɗa maka harda haƙƙin mu’amalar aure a kanka, kuma za a iya ɗaukar ciki. Wannan haƙƙin shine kan gaba a zamantakewar aure, nasan ka sani, ina sake tuna maka ne.”

“Kuma da gaske ki ke?.”

“Da gaske mana.”

“Da ni Omar ɗin?” Ya faɗa tana nuna kansa yana kallonta. Sai yanzu ta gane gabaɗaya raina mata hankali yake yi ta yi tsaki ta ce, “Omar don Allah ka bar wannan wasan kwaikwayon, ka nutsu mu yi abinda yake gaban mu don Allah.”

“To na ji kina wani lissafi ne wanda zan kira shi da tatsuniya ko wasan yara.” Didi zata yi magana AbdulHamid ya dakatar da ita ya ce, “a bar maganar gwajin jinin nan, ka amince da zuwa gidan amaryar kawai. Ba dan mu ba don Allah da kuma darajar cikin da take dashi, ka daina sakata a damuwa don girman Allah.”

Omar ya ce, “Ai daman wallahi in dan ita ne bazan yi ba, gwara ma ta san inda ace saboda da ita ne wallahi bazan ba, dolen da take saka ni ya yi yawa.” AbdulHamid ya ce, “mun gode sosai.”

Omar ya ce, “shi gidan da ake zance ta ya aka samar dashi? Ko shima iyayenta ne suka bayar?.” Didi ta kalle shi suka haɗa ido ta ga ya tsayar da ido a kanta, ɗauke kai tayi dan ta san ko ya ya tayi wani motsi zai iya kamata.  Ta ce, “Haya na kama na biya.” Ya girgiza kai ya ce, “anzo wajan. Ko ina sai kin nuna min bani da amfani sannan ban san abinda nake yi ba Didi, shiyasa ake yi min gori ake cewa babu abinda nake yi miki ke ki ke ciyar dani!” Ya faɗa a fusace yana kallonta.

Ganin ya fara fusata sai ta ce, “Dalilin da ya saka ban faɗa maka ba ka ga baka san da auren ba, ita kuma iyayenta sun kira ni sun ce suna son ganin gidan da zata zauna. Ni kuma da yake akwai kuɗin sana’ata sai na ɗauka kawai na kama hayar shekara ɗaya. Ba nayi dan na ɓata maka rai ba ne.”

“Ai kin saba, ɓata min rai yau aka fara Didi?. Har ki ɗauki kuɗi da kuɗin ki ki biya min kuɗin haya kuma ki ce na naje gidan na zauna? Kema kin san wasa ki ke yi.”

“Ban kai na biya maka ɗin ba ne Oamar?.”

“Gaskiya baki kai ba, tunda ina da halin kama hayar babu ruwanki da biya min. Yanzu ki ka gama zana min samar mata wajan kwana haƙƙina ne, to haƙƙin nawa ne ya dawo kan ki?.”

Didi ta ce, “yi haƙuri, ni na yi ne saboda lokaci. Amma ka yi haƙuri” ta faɗa tana kawar dan bata so maganar tayi nisa. Juyar da fuska ya yi ya sake kallon ta ya ce, “a ina gidan ya ke?.”

“Yana wancan layin na baya.”

“Nawa ki ka biya?.”

“Uhum?” Ta faɗa kamar bata ji me ya ce ba. Ya harareta ya ce, “kin ji abinda na ce ai.” Didi tace, “dubu ɗari biyar ne.” Girgiza kai ya yi ya ce, “lallai Didi kina wulaƙanta ni yadda ki ke so, Kina nuna min bani da kuɗi da zan iya biyan naira dubu ɗari biyar. Kin raina abinda nake dashi kece mai kuɗi ko?.”

Didi ta ce, “Allah ya baka haƙuri” ta faɗa a taƙaice dan ta gaji da rigimar nan ta sa wallahi. Waya ya ɗauka ya kira Bash yana ɗauka ya ce, “nawa ne kuɗin nan?.” Shiru ya yi alamun ana bashi amsa ya ce, “Ka tura min ɗari biyar yanzu” ya faɗa yana ajjiyewa ya kalle ta ya ce, “zan biya ki kuɗinki.”

Ta buɗe baki zata yi magana ya ce, “wallahi kina musawa bazan je gidan ba.” Ziping bakinta tayi da hannunta ta ce, “nayi shiru ranka ya daɗe.” AbdulHamid dariya yake yi dan shi Omar burge shi yake yi sosai ba kaɗan ba, komai daga zuciyarsa yake fitowa babu ƙarya balle kara.

AbdulHamid ya ce, “ranka ya daɗe an yanke hukuncin zuwan?.” Bai ce komai ba ya miƙe ya fita. Didi ta ce, “ka ga kalar rigimarsa ko?.”

“Ai mun ci albarkarcin cikin jikinki da kafin ya amince zamu jima. Ki daina takura shi da tambaya kar ya fasa.” Didi ta taɓe baki kawai ta kawar da kai. Tana zaune har aka yi sallah ta tashi tayi sallah Abdulhamid ya fita.

Bayan ya dawo yana shigowa Omar ya shigo, AbdulHamid ya kalle shi ya ce, “Ranka ya daɗe Damisa zamu iya tafiya?.” Ya kama ƙugu ya kalle shi yana ɗaga gira sama tare da ƙanƙantar da idonsa ya ce, “saka ni a gaba zaku yi kenan?.” AbdulHamid ya ce, “a’a, raka ka zamu yi dai” ya faɗa yana dariya ƙasa-ƙasa. Juyawa yayi ya fita Didi ta sake taɓe baki AbdulHamid ya nemi waje ya zauna yana dariya.

Haka Omar ya shanya su yayi har tara na dare ta kusa yi sannan ya dawo. Yana shigowa ya kalli Didi yanayinta ya koma na wacce ta sha wahala ya ce, “Didi kina lafiya?.” Ta kalle shi ta ce, “ta ya zan kasance lafiya ka shanya mu a nan Omar?.”

“Mu je.” Kallon sa tayi ta ce, “ƙanunun kaya fa ka saka Omar, Ina laifin ka sa manya kaya?.”

Ya ɗaure fuska ya ce, “In a fasa zuwa to.” AbdulHamid ya ce, “kar ka fasa, amma da zaka saka manyan kayan ya fi mutunci.”

“Gaskiya bazan saka ba!.” Didi zata yi magana AbdulHamid ya ce, “shikenan mu je.” Babu yadda Didi ta iya haka suka fito har ƙofar gıda. Ta kalli Omar da yake basarwa yana shan ƙhamshi ta ce, “ban ga ka ɗauki kaya ko kala ɗaya ba.” 

Banza yayi mata ko kallonta bai yi ba, AbdulHamid ne ya yi mata alama da ta daina yi masa magana dole ta yi shiru.  Mota ya ga sun shiga ya kalle su ya ce, “ku je zan biyo ku” bai jira mai zasu ce ba ya yi gaba su kuma suka biyo shi a baya.

Har suka ƙarasa ƙofar gidan Omar bai ƙaraso ba, Didi ta fito daga motar ta waiwaya tana kallon bayanta ta hango shi can nesa dasu ta ce, “tsabar rigima irin ta Omar motar ce bazai shiga ba.” AbdulHamid ya ce, “kema ke ce ai, ana lallaɓa shi a samu yazo kina sake tsare shi da tambayoyin da zai saka ya fasa..”

“Ka dube shi fa Yallaɓai, haka Ango yake shigar sa don Allah?.”

“Shi haka ya yi, kinga ya fitar da style.”

“Kaima na san ka shaida taurin kansa ai yau.”

“Gaskiya dai na shaida. Dan ba dan dani ba bazai saurare ki ba, har yanzu haushin ki yake ji.”

Murmushi tayi kawai tana kallon sa yana sake matsowa inda suke har ya ƙaraso. Yana zuwa ya kalli Didi ya ce, “unguwar nan munafukai ne, sai kallona ake yi tunda na fito.” Didi ta ce, “Ba dole a kalle ka ba, Ango guda da ƙananun kaya saunan kuma zai je gidan amarya?.” Ya kalle ta ya ce, “to ko zaki tsaya na je gida na canja kayan?.” Ta wara idanu ta ce, “a’a yi haƙuri, hakan ma da ka yi daidai ne.” Ya yi mata hararar wasa ya ce, “da kin nemi wani ba ni ba.”

Didi ce ta ƙarasa tana buga gate ɗin gidan a hankali. Salma da suke ciki tana zaune ita da Nayla suna hira sama-sama, Nayla idar da sallar i’sha kenan tana zaune da hijjabi suka ji ana buga kofa. Gaban Nayla ya faɗi ta ce, “mun shiga uku, waye yanzu Salma?.” Salma ta tashi ta ce, “tsaya na je na duba.” Nayla ta ce, “a’a kar ki je.” Salma ta ce, “ke babu komai fa.” Ta faɗa tana yin gaba ta barta a zaune tana raba idanu.

Salma na buɗe ƙofa suka haɗa ido da Didi sai tayi dariya ta ce, “Didi Sannu da zuwa.” Didi ta ce, “Yauwa Salma. Haka ki ke buɗe gidan ba tare da kin san waye ba? Gwara ki dinga tambaya in kin ɗauki murya sai ki buɗe.” Salma ta ce, “Daman na san bazai wuce ke ɗin ba ce ko su Mima shiyasa na buɗe kai tsaye. Sannan da zuwa.”

Didi ta ce, “Yauwa. Ku zo mu je” ta faɗa tana kallon AbdulHamid da kuma Omar da ya jingina da mota yana kallon wani waje daban. 

Salma ganin Omar sai ta ji farin ciki ya mamaye mata zuciya, kamar itace Nayla ɗin haka taji daɗin zuwansa. AbdulHamid ya kalli Omar ya ce, “Omar mu je ko?.” Sai da ya sauke numfashi sannan ya miƙe tsaye sosai ya kalli gidan sannan ta shiga.

Salma ta rufe gidan bayan sun shiga Didi ta ce, “Salma ki yi mana iso zuwa cikin gidan.” Salma tayi gaba suka bita a baya ta tarar da Nayla a inda ta barta. Gira ta ɗaga mata tana yi mata nuni da ƙofa, sai Nayla ta kalli ƙofar ta ga Didi tana yi mata murmushi. Murmushi ta yi sosai ta ce, “Didi sannu da zuwa, tun ɗazu nake ta zaman jiran zuwan ki.” Didi ta ce, “Sai yanzu Allah ya yi amarya.” Omar yana bayan Abdulhamid Hakan ya saka Nayla bata ganshi ba, ta ɗago da niyar ta gaishe da AbdulHamid suka haɗa ido da shi yana kallon ta.

Gabanta ya yanke ya faɗi ta yi saurin janye idanunta ta gyara zama kamar wacce ta zauna a kan wani abu. Gaisawa suka yi da AbdulHamid kafin ya ce, “To amarya ga ango mun kawo miki shi, ayi mana afuwa Ango bai tashi zuwa ba sai bayan kwana biyu da kawo amarya, Ina fatan za a yafe mana?.” Nayla dai kanta yana ƙasa hakan ya saka Salma ta ce, “Zamu yafe amma sai an biya mu.” Didi tayi dariya ta ce, “To Hajiya Salma za a biya indai za a yafe mana ɗin.”

AbdulHamid ya ce, “Omar ga matarka Nayla nan ka riƙeta hannu biyu cikin tausayi da kuma amana, ka bata kulawa fiye da yadda ka ke bWa kanka kulawa. Kai Allah ya ɗorawa haƙƙin kula da ita a yanzu, hatta wani abun da zata gani a waje taji tana ra’ayin ta ci ko ta sha kai Allah ya ɗorawa ka siya mata tunda a ƙarƙashinka take. Don Allah ka kula da ita kar ka bari tayi kukan nisa da gida ko wani abun. Sannan…” Omar ya dakatar dashi ta hanyar cewa, “wai ba ka gama wannan maganar nan tun kafin mu zo ba? Meyasa ka ke maimaitawa kuma? Bana son dawo da abinda aya wuce, a bari kawai” ya faɗa cikin bada umarni yana wani lumshe idanu.

Didi ta ce, “sake tunasar sa da kai ake yi ai, yadda ake maka nasiha itama za a yi mata.” Kallon Didi yayi ta harare shi ya dauƙe kai dan shi baya so a maimaita masa abinda aka riga aka faɗa masa.

AbdulHamid ya murmusa dan shi har ga Allah Omat burge shi ya ke yi ya ce, “Amarya Nayla, ga mijinki Omar nan ki yi masa biyayya gwargwadon yadda zaki iya. Kar ki kalli ta yadda auren na ku yazo ki kalli bautar auren da zaki yi wacce zata kai ki aljanna. Duk abinda kika yi na saɓa masa saboda kina ganin ta yadda ƙaddarar ta ku tazo Allah sai ya rubuta miki zunubi, aure sunan sa aure indai har an shaida an bada sadaki. Komai zai zama labari in sha Allah, ki ta addu’ar Allah ya baku zaman lafiya, Allah kuma ya baki hakurin zama dashi.”

Kallon AbdulHamid Omar ya yi jin ya raina masa hankali, shi meyasa ba a ce Allah ya bashi haƙuri zaman da ita ba sai shi ne zai ce Allah ya bata haƙurin zama dashi?. Ɗaure fuska ya yi tamau kamar zai yi magana sai kuma ya fasa kawai ya mike tsaye. Didi ta kalle shi ta ce, “Ina zaka je? Baka jin ana yi muku nasiha ne?.”

“Nasihar mijin ta ki ce na ji da ɗan rainin hankali a cikin ta, Allah ya bata haƙurin zama dani ya ce, amma ni bai ce Allah ya bani haƙurin zama da ita ba. Ni ne mai halin banza kenan?.”

AbdulHamid ya ce, “Yi haƙuri mutumina, kai ai namiji ne, na san zaka iya yin haƙurin shiyasa ban faɗa ba. Ita kuwa mace ce sai an sanar da ita. Yi haƙuri ka zauna.” Didi ta jawo hannunsa ta ce, “Zauna don Allah.” Bai musa ba ya zauna AbdulHamid ya murmusa ya cigaba da yi musu taƙaitacciyar nasiha.

Ita dai Nayla ba ma jinsu take yi ba, hankalinta yana ga wani wajan daban, amma duk motsin Omar a kan idanunta yake yi, duk abinda ya ce tana ji. Ita kanta dariya ya bata jin abinda ya ce, bata san tayi murmushi ba a ranta tana ayyana mutum sai masifa.

Didi ta ce, “to ka gama faɗar duk abinda zance ai, abinda zan ƙara dashi shine Nayla sai kin yi haƙurin da zama da Omar” Sai ta kalle shi taga ita yake kallo ta ce, “ka dai na san halinka, nima haƙuri nake yi da kai balle matarka, ka daina kallona sai na faɗa.” Ta sake kallon Nayla ta ce, “Yana da taurin kai sosai kuma masifaffe ne, sannan yana da hargagin da zai tsorataki lokaci ɗaya, yana da zafin kai kullum zuciyarsa a sama. Don Allah ina so ki mayar dashi kamar ruwan sanyi, duk wannan zafin kan na sa ya ajjiye ya zama bawan ki.” Bai san lokacin da murmushi ya kubbe masa ba jin kalaman Didi, wai ya zama bawanta, shi har yanzu zuciyarsa faɗa masa take yi Didi tana da ƴar matsala gaskiya.

Ta kalle shi ta ce, “Omar Nayla bata da matsala ba kamar kai bace, tana da kirki tana da fara’a da kuma biyayya. Ta fito daga babban gida wanda ta samu kyakykyawar tarbiyayya ta kuma ta shi cikin nutsuwa. Bana jin Nayla ko kaɗan, na san ko ban ce ba ita mace ta gari ce a wajanka, don Allah kaima ka zamar mata miji na gari. Marainiya ce bata da mahaifiya, ga mahaifi ta ma ya yi mata nisa tunda ta bar asalin garin su. Don Allah ka zamar mata uwa da uba, yayanta kuma mijinta. Don Allah Omar kar ka bar Nayla ta zubar da hawaye a zaman ku da ita. Ka bata dukkan kulawar da ka san zaka iya.”

Shiru ya yi bai ce komai ba amma yana mamakin kalmar marainiya ɗin nan da Didi take faɗa, shi ba maraya bane kenan ko kuma iyaye sun fi iyaye ne? Ko mutuwa tafi mutuwa ne da zata dinga maimaita masa marainiya ce?. Didi jin ya yi shiru bai tanka ba sai ta ji daɗi a zuciyarta dan bata so ya yi abinda rai zai ɓaci. Didi ta ce, “Allah ya baku zaman lafiya ya ɗorar da zamanku har aljanna.” Da ita da AbdulHamid da salma suka amsa da amin ban da Omar.

Didi ta ce, “to zamu wuce mu dare yana yi. Salma mu tafi sai mu sauke ki gidan Hajja?” Ta faɗa da sigar tambaya. Salma ta ce, “Eh Didi, bara na ɗauko kayana” ta faɗa tana tashi ta shiga bedroom. Jim kaɗan ta dawo Didi ta miƙe AbdulHamid ma ya miƙe tsaye suna yiwa Nayla sallama. Didi ta kalli Omar da bai motsa ba ta ce, “ka zo mu je ka kulle gidan.” Ba tare da ya kalle ta ba ya ce, “zan zo.”

“Ka taso Omar, nan ba gida ba ne.” Miƙewa ya yi ya bi bayan ta Salma da take tsaye tana su bayan sun fita ta kalli Nayla ta ce, “amarya naga angon na ki ya ɗan yi hankali babu laifi. Taɓ amma Ina tausaya miki shiga hannun wannan mutumin, wannan ai sai ya ɓalla ki gıda biyu.” 

Nayla ta ɗago ido ta kalle ta, Salma ta ƙyalƙyale da dariya ta ce, “Amaryar Ango mai zuwa gidan amarya da ƙananun kaya.” Nayla sai tayi murmushi kawai Salma ta ce, “Sai mun yi waya” ta faɗa tana fita da sauri.

Nayla ajiyar zuciya tayi gabaɗaya zuciyarta babu daɗi haka take jin jikinta. Tayi shiru tana jinjina girman iko na Allah, wato daman ya ƙaddara zata auri Omar shiyasa ya saka mata sonsa a zuciyarta, sai gashi auren ya zo a lokacin da babu wanda ya yi zato babu wanda kuma ya shirya zuwan sa. 

Motsinsa ta ji bata ɗago ba ta sake saukar da kai kasa, shi kuwa chakewa ya yi daga gefe yana kallonta yana maimaita kalmar matarsa a zuciyarsa. Nayla bata san yana tsaye ba sai ta ɗago ido suka haɗa ido tayi saurin sauke kai ƙasa, Omar ya taɓe baki yana sake girgiza kai. Indai ya kalle ta babu abinda yake zuwa ransa sai faɗan da Didi tayi masa a gabanta, yana kallonta abinda yake zuwa zuciyarsa kenan hakan ya saka yake ɗan jin haushinta kaɗan.

Kallon ƙofar da take bayan sa ya yi yaga ɗakin yayi daidai da wanda Didi ta ce masa shine na sa, ya murɗa handle ɗin ɗakin ya buɗe yana kallonsa ba tare da ya shiga ba. Sake ƙarewa ɗakin kallo yake yi zuciyarsa gabaɗaya babu daɗi bai san abinda yake damunsa ba.

Warning yake so ya yiwa Nayla amma kuma ya kasa ko motsawa yana kallon ɗakin, zuciyarsa tana faɗa masa yaje ya yi mata warning akan zaman sa tare da ita a gida ɗaya, kar ta shiga harkarsa shima bazai shiga ta ta ba. Samun kansa ya yi da shiga ɗakin yana jin wani iri wai shine ya yi aure ya tare da matarsa a gida ɗaya. 

Bai taɓa kwana a wani waje tare da wata ba, ya zauna a gida ɗaya ma na wani ɗan lokaci shida mace bai taɓa ba sai lokacin Narma da ya taɓa zama a gidan da take. Amma kwana dai in ba Didi ba bai taɓa yi ba shiyasa yake jinsa gabaɗaya wani iri. Lamarin yazo masa baƙo ya kasa sakewa gabaɗaya.

Nayla tana ganin ya shiga bai mata magana ba daman bata kawo a ranta ma zai mata magana ba, ta tashi ta shiga ɗaki tana sauke numfashi. Ita har yanzu tsoronsa take ji sosai, dan da ya yi mata magana lokacin da ya shigo zata iya firgicewa. Ita kanta akwai rashin sabo na keɓancewa a gida ɗaya ita da wani namijin a duniya, sai take ji gidan ya yi mata girma sosai. Numfashi ta sauke ta ƙarasa ta zauna akan gadon tana mamaki wai itace matar Omar.

Shima a ɓangarensa hakan take, gabaɗaya ya kasa sakewa sai kalle-kallen ɗakin yake yi. Banɗakin daƙin ya buɗe yana kallo kafin ya bar wajan ya zauna ya harɗe hannayensa ya rasa abinda zai yi. 

Haka gidan ya zauna shiru kowa yana nasa ɗakin yana na sa tunanin da ya damu zuciyarsa a hakan har dare ya yi. Nayla tayi bacci amma shi ya kasa bacci sai juyi ya ke yi saboda gabaɗaya shi in ba gidan su ba bai saba kwana a wani waje ba. Daƙyar shima bacci ya ɗauke shi.

Washe gari Nayla ko da ta farka bata ji motsinsa ba gabaɗaya, bata sani ba ko yana nan ko baya nan bata sani ba. Wayarta ce tayi ƙara ta duba ganin sunan Salma sai ta ɗauka a nan take shaida mata an aiko abinci daga gidan Hajja ta buɗe ta karɓa. Fita tayi ta buɗe gate ɗin ta karɓa ta kulle ta kuma koma ciki. A kan dining ta ajjiye tana kallon ɗakin na sa zuciyarta na wani irin bugawa a hankali. Ajiyar zuciya tayi ta koma ɗaki ta yi wanka ta shirya cikin shigar doguwar riga ta fito ta shiga kitchen ta dafa ruwan tea ta zuba ta fito tana sha.

Abiy ne ya faɗo mata a zuciyarta, ta ɗauki waya a sanyaye ta kira shi amma bai ɗauka ba, Ta sake kira ba a ɗauka ba sai ta ajjiye tare da ajiyar zuciya. Rashin ɗaukar da Abiy bai yi ba sai jikinta ya yi sanyi, ta rasa abinda yake yi mata daɗi, tana kallon wayarta ko kiran Abiy zai shigo amma bai shigo ba.

Buɗe ƙofar ta ji anyi an shigo babban falon da mamaki take tunanin daman baya nan kenan, kuma waye ya buɗe masa gidan yanzu?. Tana jin motsi da alama ba shi kaɗai bane dan taji yana magana cikin bada umarni. 

Sai da yazo shiga ɗakin da ya kwana sannan ta ji ya ce, “Didi ce ta saka ku wannan aikin?.” Muryar Bash taji yana ce, “itace.” Tsaki ya yi ya ce, “na rasa meyasa Didi ta raina ni wallahi” ya faɗa yana buɗe ɗakin ya shiga suka bi bayan sa da kaya masu yawan gaske.

Ba jimawa suka fito, Bash ya kalli inda Nayla take  zaune dan bai kula da ita ba ya ce, “Antyn mu barka da safiya.” Nayla sai ta ji wani iri, wai Antynsu bayan tana da tabbaci ya girme mata. Ta daure ta ce, “barka.” Fita Bashir ya yi shi kuma ya fito da waya a kunnensa yana cewa, “meyasa ki ke kin haka? Meyasa ko yaushe sai kin yi min dole?. Yanzu meye na saka su Bashir su shiga gida har ɗakina su haɗa kaya su kawo min? Na saka ki ne? Ko nace ina da buƙatar hakan?.” Shiru ya yi alamun tana bashi amsa kafin ya ce, “Ya dai isa haka, na gaji da kawar da kai. Dan kin ga Ina ƙyalewa ne ma ya saka ki ke yi min abinda ki ke so.”

Shiru ya sake yi kafin ya ce, “Oho” yana faɗa ya yanke wayar ya saka a aljihu yana kallon wani wajan daban. Yana juyowa suka haɗa ido da Nayla da take kallonsa tana mamakin shi wannan Didin ma bai bari ba a fannin masifa. Suna haɗa ido ta ji gabanta ya faɗi, daƙyar ta daure ta ce, “Ina kwana.” Kallonta yake yi kamar bai santa ba, ya tsayar da idanunsa ƙyam a kanta yana kallo, shi kansa bai san meyasa yake son kallonta ba kawai ya samu kansa a kallon nata. Tsaki ya yi kafin ya janye idanuasa ya yi banza bai amsa ba.

Nayla ta ji babu daɗi a zuciyarta ta kawar da kai hawaye na cikowa idanunta. Juya spoon ɗin take yi a cikin mug ɗin hannunta jikinta ya yi sanyi akan abinda ya yi mata. Sake kallon ta Omar ya yi kamar mai tunanin wani abu sai ya fita daga wajan gabaɗaya.

A bayyane ta ce, “matar cushe bata taɓa daraja” ta faɗa hawaye na sakkowa daga idanunta. Kallon abincin ta yi da aka kawo daga gidan Hajja a bayyane ta ce, “gaisuwa ma bai amsa ba balle na ce ga abinci, nima karanbani ne irin nawa na san bazan amsa ba” ta faɗa tana goge idanunta cike da tausayin kanta.

Wayar ta ce taji tana ƙara ta kalla ganin Salma ce sai ta ɗauka cike da tsokana Salma ta ce, “Amarya, bani labarin first night ɗin mana, ya komai dai normal?.” Nayla ta sauke numfashi ta ce, “ki daina wannan batu don Allah Salma.” Salma jin muryarta na rawa sai ta ce, “Nayla lafiya ki ke kuka?.”

“Babu komai Salma. Ya Hajja? Bata mu gaisa.”

“Muryar ta ki tana rawa zan bawa Hajja? Ki daidaita muryarki sai ku gaisa.”

“Bata.”

Da aka bawa Hajja wayar ta ce, “Hauwa’u kin yini Lafiya?.”

“Hajja Ina kwana.”

“Lafiya lau amarya. Ya kwanan baƙon waje?.”

“Alhamdu lillah Hajja.”

“Ma sha Allah. Allah ya baku zaman lafiya mai ɗorewa. Ki yi haƙuri da duk abinda zaki fuskanta, kin san halin mijin da kika aure tun kafin ki aure shi. Ki daure ki yi masa biyayya kar wani tunani na banza ya shiga ranki, zaman aure ibada ne sai kin daure zaki kai ga nasara.”

Nayla da take hawaye ta ce, “to Hajja.” hajja ta ce, “yauwa, ko gaishe shi ki ke yi in bai amsa ba ki sake gaishe shi, shima in bai amsa ba gobe ma sake gaishe shi, in bai amsa ba sake gaishe shi, wata rana na tabbatar zai amsa miki. Sai kin yi haƙuri kin jure kin kawar da komai daga zuciyarki sannan zaki ji daɗin zaman auren.” 

Nayla ta amsa Hajja ta cigaba da yi mata nasiha kafin ta bawa Salma wayar. Nayla ta ce, “Salma zaki shigo?.”

“Bazan so ba gaskiya Nayla, sai an kwana biyu.”

“Shikenan.” Daga haka suka yi sallama ta kashe wayar.

Wayar Mama ce ta shigo ta ɗauka ta saka a kunne suka gaisa da Mama kafin Nayla ta ce, “Mama Ina Abiyna?.” Mama ta ce, “Abiy yana Lafiya lau.”

“Na kira shi ɗazu bai ɗauka ba.”

“Wataƙila lokacin bai tashi ba.” Nayla ta girgiza kai ta yi shiru Mama ta ce, “Komai dai lafiya ko Nayla? Ina nan sai tunanin ki nake yi.”

Nayla ta ce, “Lafiya lau Mama.”

“Kin tabbata lafiya?. Mijin na ki yazo?.”

“Eh yazo Mama.”

“Har na ji daɗi, Ina fatan dai komai Lafiya?.” Nayla ta yi ajiyar zuciya ta ce, “lafiya lau Mama.”

“To haka nake so, In akwai wani abun ki kira ni ki sanar dani.” Nayla ta ce, “To..” Daga nan suka yi sallama ta kashe wayar ta ajjiye wayar a gefe ta dafe kanta.

Bata san adadin lokacin da ta ɗauka a haka ba, sai kuma ta ɗago ta sake kiran Abiy a lokacin ya ɗauka cikin hanzari ta ce, “Abiyna, abiyana ina kwana.” Abiy jin yadda muryar ta take rawa ssi ya tausasa murya ya ce, “nutsu Nayla, nutsu ki yi magana.” Sai kawai ta fashe masa da kuka ya ce, “zan kashe wayata in kuka zaki yi min.” Ta yi sauri ta share ta ce, “na daina Abiy. Ina kwana.”

“Lafiya lau, kin tashi lafiya?.”

“Lafiya lau Abiyna. Ya gida?.”

“Komai Lafiya lau” ya bata amsa yana jira ya ji me zata ce. Nayla ta ce, “Abiy ka daina fushi dani?.”

Abiy ya ce, “ni ba fushi nake yi dake ba ai Nayla.” Zata sake magana ya ce, “Ina da baƙi Nayla, zan kira ki in na samu space” yana faɗa ya kashe wayar. Ajiyar zuciya tayi ko babu komai taji daɗi tayi waya da mahaifinta.

Haka ta yini a gidan nan shiru daga ita sai wayar ta har dare. Bayan ta idar da sallah ta yi wanka ta saka kayan bacci riga da wando dogaye masu laushi ta zauna tana shan tea. Tunawa tayi da ta bar kettle a kunne sai ta miƙe da sauri ta nufi hanyar fita da mug ɗin tea ɗin da take sha a hannunta. Karo suka yi da mutum shayin ya zube masa a jiki sannan mug ɗin ya faɗi a ƙasa ya tarwatse a kan tiles ɗin wajan.

       Cak Omar ya tsaya saboda ruwan zafin da ya ratsa rigarsa ya sauka akan fatar cikinsa, ga karon da suka yi ƙirjinsu ya haɗu waje ɗaya, ga ragowar ruwan tea ɗin da ya zube a ƙasa ya taɓa ƙafarsa. Nayla a gigice ta ja baya sai kuwa santsin tea ya kwashe ta tayi baya zata kifa. Kamar ya ƙyaleta ta faɗi sai kuma ya riƙo hannunta ya dawo da ita ta tsaya cak tana zare idanu.

Hannunsa da ya riƙe nata sai da ƙwaƙwalwarta ta je gutun rabon lokaci, bata ɗauka haka zata ji hannun nasa da laushi haka ba, ta ɗauka zata ji tauri kasancewarsa na tantari wanda kwalliya ma bata dame shi ba balle har ya san abinda zai saka a hannunsa ya yi laushi. Shima sai da yaji wani iri riƙe mata hannu da ya yi, hakan ya saka ya saki hannun nata cikin sakanin da sanin da bai wuce biyar ba.

Nayla jikinta rawa yake yi kaɗan ta buɗe baki daƙyar ta ce, “ka yi haƙuri ban san ka taho ba.” Fuskarta yake kallo da idanunta da suke kiftawa gashin idonta na sama da ƙasa kamar munafuka. “Shiyasa ki ka ƙona ni kenan?” Ya faɗa a ɗan kausashe yana kallonta. Nayla ta girgiza kai ta ce, “ban yi ima sane ba, ka yi haƙuri don Allah.” 

Bai ce mata komai ba ya wuce ya barta a tsaye a wajan tana raba ido. Nayla ta yi ajiyar zuciya tavce, “wai na sha daƙyar.” Da sauri ta kwashe pieces ɗin mug ɗin da ya fashe, ta ɗauko mopper ta goge wajan sannan ta kashe abinda zata kashe a kitchen ɗin ta koma falo tana sauke ajiyar zuciya.

Har lokacin zuciyarta bugawa take yi kamar yana gabanta, ita ta rasa meyasa take jin tsoronsa har haka a zuciyarta. In ta ganshi sai ta gigice ta rasa abinda yake mata daɗi, duk ƙarfin guiwar da take ji da sun haɗa ido sai ya kau daga zuciyarta ta fara tunanin Didi bata nan balle ta taimaketa.

Bangarensa shima da ya shiga ɗakin tsayawa ya yi yana tuna idanunta da suke kitfawa da yadda idanunta suka yi waje lokacin da ta zuba masa tea ɗin. Taɓe baki ya yi ya cire rigar yana kallon fatar cikinsa da wajan da tea ɗin ya zube ya ɗan yi ja. Tsaki ya yi ya ce, “ban taɓa ƙonewa ba ta ƙona min fata.” Kaya ya canja kawai ya zauna a ɗakin ba tare da yana yin komai ba.

Yunwa ya ke ji sosai amma bai san abinda ya kamata ace ya ci ba, baya son zaƙewa da yawa balle ya shiga kitchen ya ce zai yi wani abun, shi da gidan su ya saba kawai, da can ne da ko tea ya dafa ya sha. 

Tsaki ya yi ya ce, “ko meyasa ban je can nayi girki ba oho.” Kulle ido ya yi ya buɗe yana jin sa wani daban kamar ba shi ba. Fitowa ya yi har lokacin tana zaune jin motsi sai ta kalli wajan a sanyaye ta ce, “ga abinci.” Ba tare da ya kalle ta ba ya bar wajan ko amsawa ma bai yi ba.

Nayla a bayyane ta ce, “kema dai Hauwa akwai ki da shishshigi wallahi.” Duk sai taji babu daɗi ta tashi ta bar falon zuwa ɗaki. Shi kam fita ya yi ya kira Bash suka siyo masa fruit suka kawo masa ya zauna ya sha sannan yaji daɗi. Ya shiga ɗakin yana kwaikwayon muryar Nayla yana cewa, “Ga abinci, mtsww shirme” ya faɗa yana kwnaciya tare da rufe idanunsa.

Washe gari ma haka ta kasance bata san ya fita ba, tana so ta shiga ɗakinsa ta gyara amma tana jin tsoronsa hakan ya saka bata ma kalli hanyar ɗakin ba. Bayan sallar azahar tana zaune ya shigo da sallama a ciki, ta amsa bai kalle ta ba ya wuce da kaya a hannunsa. Bai jima ba ya dawo ya zauna kamar bai ganta ba ya fito da kayan da ya zo dasu yana ɗauka hoto da alama akwai wanda zai turawa.

Nayla ta ce, “sannu da zuwa.” Ɗago idanunsa yayi ya kalleta tayi saurin kawar da kai dan bata jure kallon idonsa, idanun nasa akwai girma da kwarjini. Bai amsa ba ta sake cewa, “Ga abinci.” Ajjiye abinda yake yi yayi ya harɗe hannayensa a waje ɗaya ya kalle ta ya ce, “ke ba a faɗa miki bana son shishshigi a lamari na bane? Ina yini, barka da zuwa, ga abinci, na ce miki ina so ne?” Ya faɗa yana ɗan buɗe ido yana kallonta.

Nayla jikinta ya yi sanyi ta girgiza kai alamun a’a ya ce, “to ki tsaya matsayinki, har gobe sunana Tiger ban canja daga yadda nake ba. Ki yi rayuwarki na yi tawa, babu lallai sai kin yi min magana nima babu lallai sai nayi miki. Mu kwana dubu a gidan nan dan baki min magana ba babu abinda zai dame ni, kema ki koyawa kan ki hakan. Kin ji ai ko?.” Nayla ta ɗaga kai alamun t eh ya ce, “baki da baki?.” Murya na rawa ta ce, “Ina dashi.”

“Rainin hankali ne ya saka ki ke yi min magana da kai?” Ya faɗa a ɗan tsawace yana buɗe idanunsa.

Nayla ta tsorata ta ce, “a’a, na ji, na fahimta.”

“Dakyau” ya furta yana ɗauke kansa ya cigaba da abinda yake yi. Gabaɗaya shi an gama cutarsa, an aura masa yarinya da bai ce yana so ba, yarinyar da Didi tayi masa faɗa a gabanta har wani girmansa zata gani. 

Tsaki ya yi a bayyane hakan ya saka Nayla ta miƙe jikinta a sanyaye zata bar wajan ya ce, “zauna.” A zabure ta zauna ba tare da ta sani ba, dan bata yi tunanin zai yi magana ba ko kaɗan, ya kalle ta ya ce, “na ce babu ruwanki da ni ne ban ce ki tashi ba ai, zaki iya zama na ga parlor naki ne ko?.”

Nayla kamar zata zubar da hawaye ta ce, “nawa ne.”

“Kujerun ma naki ne ko?.”

“Nawa ne” ta sake faɗa kamar ta yi kuka.

“Ni ya kamata na baki waje” ya faɗa yana miƙewa ya fita daga gidan gabaɗaya.

Nayla ta ce, “na shiga uku, wannan mutum sam baka gane masa, Allah ka sassauta min abinda nake ji a kansa. Wannan abu ya yi yawa, daga wannan sai wannan.” Wayarta ce tayi ƙara ganin sunan Didi sai ta ɗauka Didi ta ce, “Nayla ya ki ke?.”

“Lafiya lau Didi, Ina yini?.”

“A’a ya naji muryarki na rawa? Omar ya yi miki wani abun ko?.”

“Bai yi min komai ba Didi.”

“Kar ki ƙoƙarin kare shi, na san halinsa wallahi. Nima masifa ya gama yi min na saka an kwaso kayansa an kawo gidan. Ki faɗa min abinda ya yi miki.”

Nayla ta ce, “bai yi min komai ba Didi.” Didi ta ce, “ki yi haƙuri Nayla, yana da wahalar sabo amma da kun sana shikenan magana ta ƙare. Zai canja miki zaki ga ya koma miki wani Omar ɗin da ban wanda baki san shi ba, duk da masifa da zafin rai a jininsa yake, amma dariyarsa da hira dashi zai zamar miki ko a yaushe dan na faɗa miki yana da hira in kun saba. Ki yi haƙuri, da kun saba shikenan komai ya ƙare.”

Nayla ta ce, “haka ne Didi.” Hira suka yi da Didi sosai kafin ta kashe ta tashi ta koma ciki dan har lokacin bai dawo ba.

Da yamma ƙannen Salma suka zo, Nayla ta ji daɗi sosai sun sha hira sai da suka yi sallar magriba sannan suka wuce gida har lokacin Omar bai dawo gidan ba. 

Shi kam Omar gidansu ya wuce ya cigaba da abinda yake yi, yana yi yana mita yana cewa, “Gabaɗaya bana sakewa a can gidan, ban sani ba ko dan komai na gidan nata ne oho. Ta saka min ido, Ina yini, ga abinci, sannu da zuwa. Mtsww! Na ce mata ina son gaisuwa ne? Ko ance ina son magana da ita ne?. Gabaɗaya bana sonta!” Ya faɗa yana cigaba da yanka da sample ɗin takalmin hannunsa sai kuma ya dafe kai.

Numfashi yake saukewa a hankali ya ce, “na tabbatar rashin son da nake mata ne ya saka na kasa sakewa.” Narma ce ta zo zuciyarsa sai kawai ya yi tsakin da bai san dalilinsa ba ya cize baki yana cigaba da sauke numfashi a hankali.

Wayarsa ya kalla yaga sunan Didi a bayyane ya ce, “sarkin takura ko ne zata ce min oho.” Bazai iya ƙin ɗaukar wayarta ba duk fushin da yake yi da ita, hakan ya saka ya ɗauka ya saka a speaker ya ajjiye a kusa dashi ya ce, “Wanne dolen za a sake yi min?.” Didi tayi dariya ta ce, “Haba Omar Tiger, Ko gaisuwa babu?.”

“Kwana biyu bakya buƙatar gaisuwar ne.”

“To naji. Ya amarya?.”

“Oho” ya bata amsa a taƙaice.

Didi ta ce, “Omar kar fa ka cutar da yarinyar nan, haƙƙin kula da ita yana kan ka na faɗa maka.”

“Ikon Allah, me kuma akace nayi?.”

“Babu abinda aka ce ka yi, ina tuna maka ne kawai.”

“Duk wannan sadaukar da rayuwar tawa da nayi saboda auren ba a gani ba? Me ake so nayi kuma?.” Didi tayi dariya jin wai ya sadaukar da rayuwarsa ta ce, “kayi namijin ƙoƙari Omar. Yanzu kana ina?.”

“Gidan mu.”

“Omar zaman wannan gidan fa ba naka bane, ga gidanka can da ka biya kudin hayarsa zaman me ka ke yi a nan?.”

“Gabaɗaya kayan gidan nata ne, takura nake yi bana sakewa ko kaɗan. Ta cika saka min ido, ina kwana, ga abinci. Na ce mata ina so ne? Bana son shishshigi kema kin sani.” Didi ta ce, “Omar matarka ce fa, yanzu kenan ko gaisuwar baka amsawa ko?.”

Omar ya ce, “to na saka ta ne? Da ki ke zancen matata ce ni na ce ina sonta a aura min ita ne?. Ban taɓa cewa ina sonta ba, kuma har gobe bana sonta.” Didi ta kwantar da murya ta ce, “amma dai ba haka ka ke ce mata baka sonta ba dai ko?.” 

Kamar tana gabansa ya wara idanu ya ce, “To in na ce laifi na yi? Kaji Didi da wani abun, dan na faɗa mata bana sonta ai ba ƙarya nayi ba, bana sonta kema kin sani. Na karɓa ne saboda ke, liƙa min ita akayi ta dole ba dan ina so ba.”

Didi ta ce, “kar dai ka faɗa mata haka, ka cigaba da riƙewa a zuciyarka har lokacin da zaka so ta ɗin.”

“Hmmm!” Shine abinda yace. Didi ta ce, “Ina fatan kana kula da abincinta ko?.” 

“Jaririya ce ita?.”

“Haƙƙinta ne a kanka.”

“Bani da wannan lokacin.”

“Omar ka sassautawa zuciyarka wannan zafin kan, Ina sake faɗa maka akwai haƙƙinta a kanka kaima ka sani.”

Sai kuwa ta fusata shi ya ce, “Sai maimaita min batun haƙƙi ki ke yi me ki ke so nayi nata? A baki ki ke so na bata abincin ko farka cikinta zan yi na zuba mata?. Ke ki ka ce min gidansu an kaita da abinci, to me zanyi kuma? Sun nuna min ni ban isa na ciyar da ƴarsu ba, sun nuna min bani da kuɗin da zan iya ciyar musu da ƴa shiyasa suka kaita da abincinta, ba sai ta ci abincin gidansu ba ita kaɗai ba? Lallai sai na kula da abincinta!?.” 

Didi ta ce, “maida wuƙar Omar, abincin da aka kaita da shi daga gidansu shi ake kira da gara, a al’ada ba laifi bane kuma ba anyi dan ka gaza bane al’adar malam bahaushe ce. In zaka tuna kaima lokacin bikina na karɓi kuɗi a hannun ka nima kayan abincin na siya na je dashi, bawai dan mijina ya gaza ake yi ba sai dan al’adar bahaushe ace a haka.”

     “Kutmar uban al’adar!” Ya faɗa a fusace cike da jin haushi. Jin zagin da ya yayi Didi ta ce, “A’uzubillah! Omar me ya yi zafi haka?.”

“Ni ban ɗauki hakan a matsayin wani al’ada ba tunda ba addini bane, kawai an nuna na gaza ne shiyasa aka kawo ta da abinci. Sai ta aci abincin gidansu, ni ban ce ina da buƙata ba daman ai.”

Didi ta ce, “Ka dai yi min irin wannan zagin bana so. Ana nuna maka gabas kana karkacewa, kai komai abinda zuciyarka take so shine daidai?. Yanzu ya zaka yi ga azumi zamu fara, ya zakayi da abincin shan ruwa?.”

“Bani da hannu ne? Zan dafa da kaina a cikin gidan mu ba a gidan haya ba.”

Didi ta ce, “ai shikenan Omar. Amma ka bi komai a hankali, da zaka ji ta tawa ka ɗauketa kamar ƙanwarka zaman zai yi maka daɗi.”

“Kin ji na ce miki ina so zamana ya yi daɗi ne? Ko kin ji na ce daɗin zaman nake nema?.” Didi ta ce, “kai dai ka sani. Amma ina so ka sani akwai ranar da zaka nemi daɗin zaman, Allah Omar sai ka so Nayla fiye da son da ka yiwa Narma.”

Omar ya ce, “Tunda ke kika halicce ni sai ki saka min son na ta ɗin. In kina yi min irin wannan maganar wallahi zan yanke alaƙa da ita, gidan ma zan daina zuwa ai ba dole!.” Didi tayi dariya ta ce, “Allah ya shirye ka” daga haka ta kashe wayar. 

Tsaki ya yi ya ajjiye a bayyane ya ce, “wai sai na sota fiye da Narma, to ita Narma har wani sonta na yi? Mtsw Didi akwai kayan haushi” ya faɗa yana taɓe baki yana cigaba da duba kayan. Sai da ya yi i’sha a unguwar ya bawa su Bash key ɗin gidan dan su suke kwana a ciki ya wuce can ransa duk a jagule. 

Nayla bata babban falon, ta ji dai alamun ya shigo, bata yi gigin fitowa ba ma balle ta yi masa tayin abinci. Shi kuwa in ya tuna komai na gidan na ta sai ya ji zaman gidan ya fita daga ransa, shi fa a tsarinsa bai yarda da kayan ɗaki gidan mata su yi ba, a yadda ya tsara in zai yi aure shi zai yi komai da kansa yadda zai yi komai yadda yake so baya so ayi masa iko ba, in ya siyi komai babu wata shegiyar yarinyar da zata ce ai daga gidansu aka kawo abu kaza. Yanayin yadda auren yazo ya saka burinsa bai cika ba shiyasa ko zaman gidan baya so. A haka dai ya kwanta da ya tuna maganar Didi sai ya ja tsaki har ya yi bacci.

Bayan Kwana biyu.

*America.*

       Narma ta rame sosai ta fita daga hankalinta, kai da ka kalle ta sai ka san Narma tana cikin yanayi na damuwa. Komai ya tsaya mata babu abinda take jin daɗinsa a zamanta da Ashraf. Ashraf ya ƙwace mata waya ya kuma hanata fita, gabaɗaya kaɗaici ya isheta shiyasa duk take rama.

Tana zaune a falo tayi tagumi ya shigo ya kalle ta ya ce, “Mum tana son magana dake, wallahi in ki ka faɗa mata kina da damuwa sai ranki ya ɓaci. Karɓi” ya faɗa yana miƙa mata wayar a lokacin kiran Mum ya shigo. Ta ɗauka ta saka a kunne Mum ta ce, “Daughter me ya same ki? Ashraf ya ce min kin yi rashin lafiya, ko kina da ciki ne? Me ya samu wayarki?.”

Narma jin tambayoyin da Mum take yi mata sai ta ce, “Mum lafiya lau nake. Ina Dad?.”

“Dad baya nan, ya je Italy bai dawo ba. Kina Lafiya dai ko? Me ya samu wayar ki?.”

“Mum na yar da wayar ne kuma kin ga layin Nigeria ne sai na dawo dole na yi swap.”

“Amma ki siyo sim a nan mana ki dinga amfani dashi, shirun naki ya ishe ni.”

“Babu damuwa Mum, zan yi.”

“Haka nake so na ji. Zan shigo America na duba ki.” Ta amsa sannan ta kashe wayar ta bashi.

Ya kalle ta ya ce, “kin taimaki kan ki da yau sai kin yabawa aya zaƙin ta.” Narma ta kawar da kai, ba tsoronsa take ji ba ta yi hakan ne saboda duk abinda ya faru laifin su Mum ɗin ne shiyasa bazata faɗa musu tana cikin damuwa ba. Su suka siya mata da kansu da sun yi mata abinda take so da shikenan. Gashi sun kawo ta nan ya mayar da ita tamkar se* machine, kwana biyu da aka fara azumi ne ma ya saka yake iya ƙyaleta. Amma kullum a abu ɗaya ake.

Bayan an sha ruwa ya dawo ya bita da kallo tana zaune tana tauna tosted bread kamar bata so, ya kalleta ya ce, “ki gama malama ina da buƙatar ki.” Kallon sa tayi ta ce, “kai wai babu abinda ka iya ne sai s*x?.”

“Dan shi na aureki” ya bata amsa kai tsaye. Narma ta ce, “kenan daman ba sona ka ke yi ba?.”

“Da fari na ɗauka ina sonki ne, amma daga baya sai na gane sha’awarki kawai nake yi. Na tabbatar da kin bani abinda nake so kafin wannan auren da ba a kawo haka ba.”

Narma ta bishi da kallo ta ce, “kenan ka yi satisfying lust ɗinka yanzu bani da amfani a wajan ka ko?.” 

“No, har yanzu ina da buƙatarki ai, ban gaji dake ba.” Narma ta taɓe baki ta ce, “ka ci amanar iyayena, ban yi tunanin haka daga gare ka ba. Ka san ba sona ka ke ba ka amince da aurena?.”

Ashraf ya kalle ta yana taɓe baki shima ya ce, “laifinki ne, ke kika jawo na aure ki da wannan niyar. A ko yaushe in na ganki sai nayi sha’awarki saboda irin shigar da ki ke yi, ko yaushe nude ɗinki a bayyane yake, kina saka kaya half niked ga ki da sura in kika saka kayan komai sai ya bayyana sosai har hakan ya kai ni ga karyewar alwala. Ban taɓa mafarki na kwanta da wata ba sai ke, saboda tayar min da hankalin da ki ke da shigarki. Har wankan tsarki kin saka ni saboda haɗa jikin da nayi dake cikin shigar da ki ka saba, ko yaushe ƙirjinki a bayyane yake ga ƙasanki kin matse daƙyar ki ke tafiya, kina motsawa jikinki na rawa, waliyi ne ni da bazan yi sha’awarki ba?. Abinda nake ji a kanki shi ne ya saka na ɗauka a raina sonki nake yi ashe ba so ba ne” ya bata amsa yana kai abinci bakinsa.

Narma ta yi shiru domin bakinta ya mutu da kalmansa, ya sake cewa, “majority ma su sonki ba ke suke so ba halittarki suke so saboda ita suke gani a bayyane. A social media ko yaushe cikin yabon surarki ake saboda a bayyane take ga kowa. Kinga ban yi laifi ba nima dan na mayar dake abin morata ko yaushe, ke kika siya da kuɗinki.” 

Narma ta ce, “Amma meyasa a baya baka taɓa faɗa min ba sai yanzu?.”

“A lokaci a hakan nake son ganinki a lokacin, bana so ki ɓoye ko wacce halitta a jikinki shiyasa bazan taɓa faɗa miki ba. Zuga ki ma nake yi akan ke mai kyau ce kina jin daɗi, ban yi ƙarya ba kina da kyau, kina da sura mai yau Narma. Yanzu kuma na mallaki komai na jikinki, ko bargo zaki ɗinka ki saka a jikinki ƙarewar rufe jiki bazai dame ni ba. Ni ne wanda na yi disvirgin ɗinki, so ban ga abinda zaki ɓoye min a jikinki ba, ban ga abinda zai ɗauki hankalina a tare dake ba. Nayi mamaki da ki ka kasance budurwa har wannan lokacin, dan wannan shigar da ki ke yi tsaf mutum zai iya sakawa a ɗauko masa ke ya yi abiinda yake so dake.”

Narma kallonsa take yi har ya gama maganar, ta girgiza kai cikin baƙin ciki  ta ce, “Allah ya isa. Ka raba ni da wanda nake so ka zo nan kana wahalar da rayuwata, ni ka ke kallo kana faɗawa wannan maganar dan kawai ka gama cutar dani. Kuma wallahi yau duk abinda zaka yi sai dai kayi amma baka isa ka yi min komai ba, I am not your slive baka isa ka cigaba da wulaƙanta ni ba. Dan ka ga nayi shiru na jure kana ganin tsoronka nake ji? Don’t forget, I’m a lawyer, na san right ɗina ina da ikon ƙin yin duk abinda ya saɓani da ra’ayina. Ina ƙyaleka ne kawai saboda ko meye ya faru su Dad ne dalili, amma yanzu na daina. Zan dawo asalin Narma da ka sani, na daina ɗaukar rainin hankalin da ka ke yi min ina ƙyaleka. Zan bar America zan koma Nigeria in ka isa ka hana ni” ta faɗa tana barin a wajan ta shiga ɗaki. 

Dariya ya yi yana shafa fuskarsa a bayyane ya ce, “ai ban gaji dake ba Narma, barinki America ai ba yanzu ba dai lokacin da na ga dama. Mu zuba mu gani” ya faɗa yana cigaba da cin abincin sa yana murmushi, domin kuwa shi kansa ya tabbatar da ba son Narma yake yi ba akwai sha’awar take bashi. Kafin ya samu abinda yake sha’awa a tare da ita sai ya ɗauka so ne, amma yanzu da ya samu ya tabbatar da sha’awarta yake yi babu soyayyarta ko kaɗan a zuciyarsa, kuma bai ga laifin kansa ba, dan duk abinda ya faru itace silar faruwarsa.

Zaman Nayla da Omar babu cigaba sai ci baya, dan Omar bai ma cika zama a gidan ba, in kuma ya kwana to kafin ta tashi ya bar gidan wani lokacin bazai dawo ba sai tayi bacci. Ba kasafai ta cika ganinsa ba, dan in ya fita bai cika dawowa ba sai dare, sai dai in akwai abinda ya manta ko abinda zai yi shine yake dawowa. Ko da zasu haɗu bazai ce mata komai ba itama tunda ya yi mata warning shikenan ta daina yi masa magana. Ta gaji da kula shi yana shareta ko ya harareta wani lokacin harda tsaki, ga tsoronsa da take ji shiyasa tunda ya hanata kula shi ta hanu har aka shiga watan ramadan.

Yau an kai azumin ramadan na uku kenan, kuma ya yi daidai da kwana goma sha bakwai da tarewar Nayla a gidan Omar. 

Tana nan kamar yadda ta ke, bata mayar da jikinta ba kuma bata rame ba. Tana nan kamar yadda aka kawo ta da ƴar rama da kuma damuwa. Dan zaman shirun ma damunta yake yi, sai dai ta danna waya ta gaji, ta yi karatu ta gaji, ta yi bacci ta gashi abinda take yi kenan a gidan. Gabaɗaya zaman damunta yake yi shiyasa bata da walwala ko kaɗan.

Tana zaune a falo sun gama waya da Twiny da take ƙasar saudia ta je umrar azumi. Wayar ta ce tayi ƙara ganin sunana Yaya J sai ta ɗauka da hanzari tana murmushi. Kafin ta yi magana ya ce, “Ina gate ɗin gidanki.” Kamar an yiwa Nayla albishir da aljanna, ta miƙe da sauri ta saka hijjabi ta fita ta buɗe gate ɗin ya shigo yana kallonta da murmushi.

“Yaya J” ta faɗa tana rungume shi cike da murnar ganin ɗan gidansu. Dariya ya yi ya ce, “Nayla kin kasa girma har yanzu, ke fa matar aure ce” ya faɗa yana rabata da jikinsa amma ta riƙe hannunsa gam tana kwantar da kanta a kafaɗarsa. 

“Sannu da zuwa Yaya J.” 

“Yauwa Nayla.” Hannunta na cikin nasa suka ƙarasa falon ta zauna shima ya zauna ya ce, “parlour gidan nan na ki ya yi kyau Nayla, ya burge ni.” Nayla tayi dariya ta ce, “Ina yini Yaya J.”

“Lafiya lau Nayla, ya ibada?.”

“Alhamdu lillah Yaya J. Ya hanya?.”

Jawad ya ce, “Alhamdu lillah. Da yake tun jiya ina Kano ba yau na shigo ba.” Nayla ta ce, “shine ba ka zo ba tun jiyan?.” Ya murmusa ya ce, “gashi ai na zo yanzu.” 

“Yanzu mu ka gama waya da Twiny.”

“Eh, ita kwanan ta biyar da tafiya ma ai ko?.” Nayla ta ɗaga kai alamun eh Jawad ya ce, “Abiy fa? Kun yi waya?.” Nayla a sanyaye ta ce, “na kira shi na yi masa Allah ya kiyaye, yanzu ma ma san sun sauka ko?.”

Jawad ya ce, “Da yake Egypt airline suka hau kin san yana da wahalar sha’ani, sai sun yi transite Nayla tayi ajiyar zuciya ta ce, “Allah ya kiyaye.” Ya bita da kallon tausayi a zuciyarsa, amma a bayyane ya ce, “Amin Nayla.” 

Ya ciro takarda daga aljihun ya ce, “Ga takardar canjin wajan aikinki, na saka wata abokiyar aikin ki tayi komai da komai. Yanzu ki yi signing a wannan takardar zan bayar a kai can Kaduna ɗin, gobe in Allah ya nuna mana sai ki je branch ɗin da yake kusa da gidan governor ki kai wannan takardar ki yi signing shikenan.”

Nayla farin ciki ya mamaye mata zuciya, ko babu komai zata rabu da zaman kaɗaicin da yake damunta wani lokacin. Biro ya bata da kansa ta saka hannu ya karɓa ya ce, “zan bayar a kai can Kaduna ɗin, wannan kuma sai ki tafi da ita goben.” Ta karɓi wacce yake miƙo mata ta ce, “To Yaya J, na gode sosai. Na ji daɗi wallahi.” 

Murmushi ya yi ya ce, “zan cire miki hanci keda kin gode ɗin ai. Ga key ɗin motar ki da nayi alqawari, gata can a waje an zo miki da ita, akwai laptop ɗinki da iPad ɗinki a ciki. Akwai kayan ki da Mama ta bani da dai abubuwan ma dai suna  cikin motar.” Nayla ta ɗauki key ɗin da ya ajjiye kusa da ita cikin tsananin farin ciki ta ce, “na gode Yaya J” Tana faɗa sai kuma ta fara hawaye.

Jawad ya yi tsaki ya ce, “Allah zan yi tafiyata, ya zaki dinga yi min kuka kuma?.” Ta goge idanunta ta ce, “To Yaya J na daina” ta faɗa tana goge idanunta. 

“Babu abinda ki ke so?.”

“Babu komai.”

“In kawai ko meye ki faɗa min. Kuma aikin gidan nan bai yi miki yawa ba kuwa?.” Nayla ta ce, “za a kawo min house maid daga Kaduna, sai Mama ta dawo.” Jawad ya ce, “meyasa sai Mama ta dawo? Yanzu aikin baya yi miki yawa?.”

Ta ce, “Ina iyawa.”

“Kin tabbatar?.”

“Eh Yaya j.”

“Gaskiya ki yi magana ko gidan Hajja ne a kawo miki housemaid, har wani aiki ki ka iya da zaki iya gyara gidan nan?. Bayan wannan falon akwai wani, sannan ga bedrooms. Gaskiya ki yiwa Hajja magana ko wacce zata dinga zuwa tana taya ki ta koma ne ki samu.” Nayla ta ɗaga kai ta ce, “To Ya J. Kuma kaga gwara ma ta gidan Hajjan, damaan ni bana son mai kwana.”

Jawad ya ce, “haka dai ya kamata. Yanzu abinda zai faru zan tashi na wuce, kin san ƙarfe uku zai tashi, yanzu ga ɗaya da rabi har tayi ina da sauran awa ɗaya da rabi. Zan je gida a kai ni airport” ya faɗa yana miƙewa tsaye. Nayla ta ce, “Yaya J Allah ya kiyaye hanya. Su Hajja ma gobe da zafe zasu tafi.” 

Yayi dariya ya ce, “kawai ki ce saura ke kaɗai a nigeria kowa ya gudu ya barki.” Dariya tayi ta ce, “Yaya J in zaka dawo fried chicken ɗin McDonald nake so, na bawa Twiny saƙon Albaik, na baka na McDonald, Salma kuma zan bata na KFC.”

Dariya sosai ya ce, “Duk ke kaɗai? Kuma ki rasa abinsa za a siyo miki sai soyayyiyar kaza?.” Nayla ta ce, “ita nake son ci.” Tare suka fito shi da ita suna hira har ƙofar gidan, ta buɗe sabuwar motar ƙirar glk ta ɗauki laptop ɗinta da iPad ɗinta. Ya kalle ta ya ce, “To Nayla na tafi, ki cigaba da addu’a” ya faɗa yana shiga mota ta ɗaga masa hannu ya tafi.

Gidan ta koma cike da kewa ta saka laptop ɗinta a chaji ta dawo ta yi sallar azahar sannan ta ɗauki alkur’ani ta fara karantawa. Gate taji ana bugawa abin ya bata mamaki, ta hijjabi saka ta fito tana tambayar waye. Muryar Bashir yaron Omar taji hakan ya saka ta buɗe ya ce, “Antyn mu barka da rana. Damisa ne ya aiko ni na kawo wannan kayan gidan nan.” Nayal ta ce, “to shigo. Ya ibada?.”

“Alhamdu lillah.” Ta bashi hanya ya shiga ta rufe gate ɗinta koma ciki.

Kaya ne da yawa a leda babba ya ajjiye yana kallon falon ganin da haske sosai sai ya ce, “Antyn mu zan iya yiwa kayan nan hoto a nan? Naga da haske sosai, in ban yi ba yanzu in anjima zan saka a nemo ni.” Nayla tayi dariya kaɗan ta ce, “kayi mana, babu komai.”

“Godiya nake” ya faɗa yana fito da takalman daga ledar. Nayla hannu ta saka ta ɗauki takalmi guda ɗaya na mace ta ce, “kai amma takalmin nan ya yi kyau sosai, kuma da gaske aikin kune wannan? Da hannu aka yi shi?.”

Bashir ya ce, “ƙwarai kuwa Antyn mu. Wannan boss ne da kansa ya yi shiyasa ya ce na kawo shi nan sai na shago sun ƙare za a fitar da su. Tun safe aiki mu keyi har yanzu.” Nayla ta ce, “Gaskiya ya burge ni sosai ma” ta faɗa tana shafa logon takalmin wanda aka rubuta Tiger da wani style mai kyau da kuma yanayin jikin Damisar.

Nayla ta kalli wayar da ya ɗauko zai yi hoton ta ce, “ko na ara maka wayata kayi hoton da ita?”ta faɗa tana miƙa masa wayarta. Karɓa ya yi ya ce, “Godiya mu ke Antyn mu, ga iPhone 16 ai iPhone 13 baza tayi ba.” Hotuna yake yiwa takalman tana kallon dan ya iya ɗaukar hoton sosai. Ya jima yana yi tunda suna da yawa sannan ya gama. Nayla a ƙafarta ta saka takalmin yayi mata bala’in kyau kasancewar jikinsa baki ne sai ya haska ƙafarta sosai.

Wayar da ya miƙa mata ta karɓa kawai sai ta yiwa ƙafarta ta hoto ta tsaya tana kallo domin hoton ya yi kyau sosai. Bashir ya ce, “Antyn mu ayi min airdrop.” Ba musu ta buɗe ta tura masa hotunan suka je har wanda ta ɗauki ƙafarta bata san ta tura ba. Kallon hoton ya yi ya kalleta ya ce, “Antyn mu amma hoton nan ya yi kyau sosai. Zamu iya posting ɗinsa?” Ya faɗa yana haska mata hoton. 

Nayla ta ce, “ban ma san na tura maka ba, amma babu damuwa zaka iya.”

“Daman muna son a dinga sakawa ana ɗauka a ƙafar mace, to Boss ɗin ne shi ba wasu mata ya sani ba balle a dinga biya ana yi. Na mazan ma daman da ƙafarsa ake ɗauka shima kuma sai ya ga dama, in ya ga dama ya saka a ɗauka in bai ga dama ba ba za a ɗauka ba. Amma wannan kam ya yi kyau.”

Nayla ta ce, “kuma nawa ku ke siyarwa?.” Bashir ya ce, “ya danganta gaskiya, bamu cika siyar da guda ɗaya ba, an fi siyan kwali ko guda sha biyu.” Nayla ta ce, “ya kamata ace kuna siyar da pieces saboda ga sallah ƙarama nan zata zo akwai wanda zasu siya sosai.” Bashir ya ce, “Gaskiya ne, amma da yake muna kaiwa kasuwa da shaguna bamu cika siyar da ɗaya ba. Amma zamu fara in sha Allah.”

Nayla tavce, “nima ina da shop a Kaduna, ina so a haɗa min masu kyau ku bawa driver da ya ke muku aiki ya kai can na tabbatar da za a siyar.” Bashir ya ce, “To Antyn ku duk sanda ki ka shirya.”

“Ai gobe nake so a tura, ka haɗa package mai kyau na maza da mata da na yara, zan yi waya a karɓa dan na tabbatar bazai kai sallah ba ya kare.” Bashir ya ce, “za a yi hakan.”

“Meye sunan platforms handle ɗin ku ke posting?.” Sunan page ɗin ya faɗa mata sannan ya ce, “duk da sunan kɗa amfani, ig, x, facebook har da TikTok ma.” Nayla ta ce, “zan taya ku advert in sha Allah. Ka bani number ka saboda kayan da za akai gobe.” Bai yi musu ba ya bata number sa ta yi saving ta kira shi shimaya yi saving sannan ta ce, “Amma kun taɓa kai advert gidan tv ko radio haka?.”

Bashir ya ce, “gaskiya ba mu taɓa ba.”

“Ya kamata ace an kai saboda manyan mutane su gani. Ga sallah zata zo in aka yi talla yanzu abinda zai wuce yadda ake tunani. Gobe in fita zan shiga arewa24 zan ji ya tsarin sun yake, yadda muka yi dasu zan sanar dakai. Za a yi tallah a kwanakin nan koda guda biyu ne.”

“An gama Antyn mu, hakan ma tunani ne mai kyaun.” Nayla ta ce, “tunda ka ce wannan kayan shi ne ya ce ka kawo, Ina son guda ɗaya yanzu ka kawo min daga shop ɗin amma irin wannan nake so” ta faɗa tana nuna irin wanda ta saka a ƙafarta.

Bashir ya ce, “ai kawai Antyn mu ki ɗauka a nan, babu irin waɗannan a shago. Yin su aka yi kuma ya ce ba yanzu za a fitar dasu ba.” Nayla ta girgiza kai ta ce, “to na gode. Yadda mu ka yi zan yi maka waya sai a shirya wajan in zasu zo ɗaukar video. Amma bana son Boos ɗin na ku ya sani.” Ya yi dariya ya ce, “babu damuwa Antyn mu, duk da dai kwana biyu yana zama sosai a shagon amma zan san abinda zan yi.” Nayla ta amsa ta ce, “don Allah zaka iya shigo min da farar mota da take wajen gidan nan?.”

Bashir ya ce, “zan iya.” Ta bashi key ɗn ta ce, “na gode.” Karɓa ya yi ya fita ba jimawa ta ji ya shigo da ita sannan ya dawo ya bata key ɗin tayi masa godiya shi kuma ya fita.

Kallon takalma ta zauna yi sai kuma ta dinga sakawa tana yin hoto da video a ƙafarta, ko wanne kala sai da ta saka tayi hoto kuma sosai hoton yake yin kyau a ƙafarta. Kai da ka kalli ƙafar ka san tana shan predicure saboda yadda farcen ƙafar yayi haske sosai, ga wani kyau da ƙafar tayi musamman in ta saka takalmin. Shiru tayi tana kallon takalmin ta tabbatar colleagues ɗinta zasu siyi takalman sosai, kuma tana da friends da cousins yadda takalman suka yi kyau da wuri za a siye su.

Ajiyar zuciya tayi tunawa da ƴan gidan su gabaɗaya suna saudia, ita kanta ta manta rabon da tayi ƙaramar sallah a Nigeria, ta manta yaushe rabon da ta yi azumi a Nigeria, ko lokacin da take makaranta ajjiye karatun take yi tayi tafiyarta indai ba jarabawa zata yi ba, da yake Allah ya aiko mata da ƙaddararta gashi yanzu tana yi. Ajiyar zuciya tayi tana jira dare ya yi ta je ta yiwa su Hajja sallama dan tunda ta shigo gidan bata taɓa fita ba sai yanzu da ta raka Yaya J.

A wajan ta bar takalman amma ta ɗauki guda ɗaya kamar yadda Bashir ya ce, zuciyarta na ta rawa akan ɗaukar kar ta je tayi laifi, a  haka dai ta daure ta ɗauka. Bayan sallar la’asar ta rasa abinda zata yi, gashi dai tana cikin ƴan first ramadan with habibi amma ita first ramadan with habibiya ne ba habibi ba, dan shi ba ma shan ruwan gidan yake yi ba balle ya ci wani abu, bata taɓa ganin ya buɗe fridge ya ɗauki ruwa ba, sai dai ya shigo dashi a hannunsa. Shiyasa ma bata taɓa tunanin yin girki ba, dan ta san in tayi ma asara zata yi shiyasa bata wannan gangancin.

Tea kawai ta dafa ta zuba a flakas, bayan ta gama ta ji tana sha’awar soya ƙosai ta wanke wake tana wakewa tana cewa, “Kayan abincin nan sun yi yawa, gwara na yiwa Didi magana a bayar in ba haka ba zasu lalace. Iya ni kaɗai nake ci ya zanyi dasu? Ko drink ɗin nan ma har ya yi expire ban shanye ba.” Daga haka ta gama ta markaɗa ta saka a fridge dan sai anjima zata soya.

Sai da yamma tayi sosai sannan ta soya, bayan ta gama tayi alwala ta hau kan sallaya tana faɗawa Allah buƙatarta har aka sha ruwa. Ruwa ta sha sannan tayi sallah ta fito ta sha tea da ƙosanta sannan ta yi wanka ta zauna tana jira ayi sallah i’sha. 

A lokacin ya shigo da sallama kamar ko yaushe, ta amsa bai kalle ta ba ya kalli kayan da suke wajan ya ɗauka ya shiga dasu ɗaki ba tare da ya ce mata komai ba. Bai jima ba ya dawo falon ya ɗauki ruwa ya sha ya zauna yana duba waya. Nayla gabanta faɗuwa yake yi ganin ya zauna a falo bayan ya san tana zaune, sannan ga ruwa da ta ga ya ɗauka yana sha a karo na farko da taga hakan tunda ta suka tare a gidan. 

Kallon sa take yi tana jin kamar bata kyautawa yadda ko gaisuwa bata haɗa su, sannan kuma gashi ana azumi ko babu komai in ta ce masa an sha ruwa lafiya zata samu lada. Tunawa da batun komawarta aiki da kuma zancen son zuwa gidan Hajja ya saka ta daure ta gyara zama bata ce komai ba.

Waya ya fara amsawa kamar baya son magana kafin taji yayi tsaki ya kashe wayar. Nayla ta haɗɗiye yawu tana mamakin izzar wannan bawan Allah, daƙyar ta ce, “Yaya Omar an sha ruwa lafiya?.” Daƙyar ta iya faɗar maganar saboda yadda zuciyarta take bugawa, kwana biyu da bata bata gashi ba sai ya yi mata kyau sosai, duk da ya ɗan rame amma ya ƙara yin haske gashin kansa da na fuskarsa ya sake taruwa kuma ya yi baƙi sosai.

Yaya Omar ɗin da ta ce shine ya saka shi lumshe ido a hankali, bai san meyasa yake jin wani iri ba a duk lokacin da tace masa Yaya, itace kawai take ce masa Yaya bayan ita babu wata halitta a duniya da take kiransa da wannan suna. Bashi da ƙanne mata ko maza balle yaji hakan daga bakinsu, shiyasa in ta faɗa sai gabansa ya faɗi. Ganin bai mata magana ba sai ma rufe ido da ya yi ya saka Nayla ta ce, “Gobe su Hajja zasu tafi umrah, Ina so in an idar da sallar tarawee na je nayi mayi sallama. Sannan kuma gobe zan koma aiki.”

Kamar bai ji ta ba haka yayi, nan kuwa yana jin duk abinda take cewa, bai san meyasa yake jin wani abuna zuciyarsa ba indai zata kasance tana kusa dashi. Ya san kawai saboda ba ya sonta ne shiyasa yake jin hakan. Tashi ya yi zaune sosai yama kallonta bayan ya haɗe yatsunsa waje ɗaya kamar zai yi magana sai kuma ya fasa ya ɗauke kai. 

Nayla gabaɗaya ji take ta gama muzanta a wajan, tayi masa magana ya yi mata banza bayan ya ji. Idonta ya ciko da hawaye saboda wulaƙancin da ya yi mata ya daki zuciyarta, bata taɓa jin haushin abinda yake mata kamar na lokacin ba.  Gata gashi tayi masa magana ya shareta bayan ta san ya ji tunda har niyar bata amsa ya yi ya fasa.

Hawaye ya zubo mata akan fuskarta sai ta miƙe zata bar wajan cikin sanyi jiki da sagewar guiwa. Cikin muryarsa ta ko yashe ta ji ya ce, “tsaya!.” 

Cak ta tsaya bata zauna ba ya ce, “ai na faɗa miki babu ruwanki da lamarina babu ruwana da lamarin ki. Dan zaki je wani gida ina ruwana? Ki je duk inda zaki je babu abinda ya dame ni, in duniyar zaki bari Allah ya kiyaye hanya bai damu Omar ba. Ki daina takura min da magana, bana son a shiga harkata in dai ba ni na shiga harkar mutum ba. In kina yi min haka zaki yi dana sani wata ran.” Nayla hawaye ya sakko mata, murya na rawa ta ce, “to, na gode” tana faɗa tayi ciki da sauri tana kuka.

Da kallo ya bita ya ja tsaki tare da taɓe bakinsa. Samun kansa ya yi da sake kallon inda ta bi ya ja numfashi kawai sai ya tashi ya bar gidan gabaɗaya. 

Nayla kuwa kuka ta ci sosai, tausayin kanta take ji da rayuwarta, kenan ita a haka rayuwarta zata ƙare? A haka rayuwarta zata zauna babu wani cigaba kenan? Laifinta ne dan an bashi ita ba tare da ya sani ba? Laifin ta ne dan zanen ƙaddarar su ya zo a haka? Meyasa yake yi mata haka bayan ita matarsa ce?. Kuka take yi sosai tana jin zuviyarta na yi mata matuƙar zafi, babban abin haushin kuma tana matuƙat sonsa har yanzu, duk abinda yake yi mata bai saka sonsa ya fita daga zuciyarta ba, ɗazu da ta ganshi ji take kamar ta zauna kusa dashi ta dinga shafa gashin da yake fuskarsa saboda tsananin burgewa da kuma shauƙin so da take masa amma babu dama. Bata da wannan damar kuma bata tunanin zata samu irin damar har abada.

Kiran sallar i’sha da aka yi ya saka ta tashi ta goge fuskarta, ba jimawa aka tayar da sallah ta bi jam’i har aka yi tarawi aka idar. Lokacin tara na dare ta kusa, da yake ta san daren azumi ne ba a rasa jama’a a kan hanya sai ta saka hijjabi da cross slippers ta ɗauki wayarta ta fito falon. Sai kuma ta tsaya tana tunanin ya kamata ace ta fita kuwa?. _Shi ya baki dama ai, ya ce ki je duk inda zaki je, ki yi tafiyar ki kawai._ da wannan tunani ta ɗauki key ɗin gidan ta kulle gate ɗin ta nufi gidan Hajja tana takawa a hankali iskar bayan sallar i’sha ta watan azumi na ratsa jikinta.

Nayla kusan ɓata tayi a hanya daƙyar ta kai kanta gidan Hajja ta tura gate ɗin ta shiga da sallama. Daga falon aka amsa mata ta shiga. Ihun da Salma tayi ne ya bata matuƙar kunya sai ta rufe ido da hannayenta tana dariya. Salma ta ce, “Amarya!.” Nayla bata buɗe fuska ba kuma bata amsa ba ta zauna akan kujera. Salma ta fara ƙoƙarin buɗe mata fuska tana cewa, “ka ga wata gulma, yau kunyar mu ki ke ji?.” Buɗe fuska ta yi suka haɗa ido da Hajja da take kallon ta tana murmushi. Hajja ta ce, “Hauwa’u ke ce tafe da daren nan?.”

Nayla ta ce, “Hajja Ina yini.”

“Lafiya lau Hauwa’u, kin sha ruwa lafiya?.”

“Lafiya lau Hajja. Ya ibada?.”

“Alhamdu lillah. Ya mijin na ki?.” Nayla sai ta sunkuyar da kai ba tare da ta bata amsa ba dan bata san ma ne zata ce ba. Bata ma kula da Didi a zaune ba sai ji tayi ta ce, “baki amsa tambayar ba, aka ce ya bauɗaɗɗen mijin na ki?.” Kallon Didi tayi ta ce, “kai Didi! Ai ban ganki ba, Ina yini.”

Didi tayi murmushi ta ce, “lafiya lau Amarya, an sha ruwa lafiya?.”

“Lafiya lau, Ashe kin zo?.”

“Na zo yiwa Hajja sallama. Nima yanzu na shigo.” 

Nayla tayi murmushi tana wasa da hannunta gabaɗaya jinta take yi kamar baƙuwa a gidan Hajjan. Kallon Salma tayi ta ce, “Su Abiy ma sun tafi, ɗazu Yaya J yazo ya kawo min mota shima na san yanzu ya kusa sauka.” Salma ta ce, “ai bana kina Nigeria, ki bani saƙon abinda ki ke so” ta faɗa cike da tsokana.

Murmushi tayi kawai bata ce komai ba ta kalli Hajja ta ce, “Hajja an gama haɗa kayan ne?.” Hajja ta yi murmushi ta ce, “na gama Hauwa’u. Wai daga yin azumi uku ne naga har kin rame Hauwa’u?.” Nayla ta wara ido ta ce, “Hajja yanzu har kin ga na rame? Hijjab ne fa a jikina.” Hajja ta ce, “Nayla ai ba jiya na san ki ba.” Murmushi kawai tayi bata ce komai ba ta kalli Didi da take kallon ta tace, “Didi gobe zan koma aiki.”

Didi ta ce, “anyi miki transfer zuwa nan ɗin kenan?.”

“Eh, shine abinda Yaya J ya kawo min ɗazu.”

“Hakan yana da kyau, Allah ya taimaka ya bada nasara. Amma zaki sha wahala ga azumi ga aiki.”

“Amin Didi. Akwai wahala kam sosai.” Hajja ta ce, “Ina mijin naki? Shi bazai zo ya gaishe ni ba ko? Lallai Ummaru, zamu gamu dashi.” Murmushi kawai tayi bata furta komai ba dan bata san ne zata cewa Hajjan ba.

Warmers ta gani a ajjiye a gaban Didi sai ta tashi ta ce, “meye a ciki? In akwai abin daɗi na ci.” Buɗewa take yi ganin duk abincin bai mata ba sai ta ɗan yi tsaki ta ce, “bai yi min ba ma.” Didi ta yi dariya ta ce, “ke da ki ke amarya daman ta ya abincin tsohuwa zai burge ki?.” Hajja ta ce, “faɗa mata dai.” Nayla bata ce komai ba sai murmushi da ta yi kawai.

Didi ce ta miƙe tsaye ta ce, “Ina zuwa” ta faɗa tana fita daga falon. Hajja ta kalli Nayla da kulawa ta ce, “Hauwa’u matso kusa dani.” Nayla ta matsa kusa da Hajja ta riƙe hannunta ta ce, “Anya kina jin daɗin zaman auren nan? Ni ban ga canji ko kaɗan a tare dake ba, sai rama da naga kin yi har a fuskarki.” Nayla tayi ajiyar zuciya ta ce, “Babu komai Hajja, kawai tun ramar baya ce har yanzu ban koma yadda nake ba, amma babu komai.”

Hajja ta ce, “kar ki yi min ƙarya fa Nayla, ni idona ba haka yake gani ba.” Nayla ta ce, “Hajiya Hajja ba ƙarya nayi miki ba gaskiya na faɗa miki. Babu komai, kawai ki taya ni addu’a Allah yasa Abiy ya daina fushi dani.” Hajja ta ce, “ba fushi yake yi dake ba in sha Allah, Kar ki damu da wannan.” Salma ta ce, “Yaushe rabon da ki yi azumi kuwa a Nigeria?.” Nayla ta ce, “nima bana ce ba Salma, amma an jima gaskiya.” 

Hajja ta ce, “wannnan zaman da zata yi ai yafi ta je saudia, ga aure ga ibadar azumi. Ladan da zata samu Allah ne ya sani.” Nayla murmushi kawai tayi amma bata ce komai ba dan ita tasan babu wani ladan aure da zata samu. 

Hajja ce ta tashi ta shiga ɗaki Nayla ta koma kusa da Salma ta ce, “Salma don Allah kar ki manta dani a addu’a, ko yaushe da kin fara addu’a nazo zuciyarki. Ban san me yake damuna ba, amma ko me zai yi min bana jin haushinsa, har gobe ina son shi” ta faɗa murya na rawa tana riƙe hannun Salma. Salma ta ɗora hannunta akan nata ta ce, “kar ki yi kuka mana, ni ban san meyasa hawaye bayabyi miki wahala ba, in Hajja ta fito taga kina kika ai sai a samu matsala. Addu’a zan yi miki in sha Allah Nayla, wallahi zan miki addu’a kamar ke ki ka je da kan ki, ba dan kar nayi ƙarya ba da nace zan yi miki addu’ar da ko ke kika je baza ki yiwa kanki kamar ta ba. In sha Allah kafin ramadan ɗin nan ya fita sai komai bani ya warware.”

Ta goge ido ta ce, “Allah ya sa Salma.” Salma ta ce, “Amin. Wai babu wani cigaba a zaman nan na ku?.” 

“Hmm ko magana bata haɗa ni dashi, yau ma da nace masa zan zo wajan Hajja gobe kuma zan je aiki cewa ya yi in ma duniyar zan bari ina ruwansa, sannan kar na sake shiga sabgarsa.”

“Amma Omar ɗin nan bashi da mutunci wallahi, dan ya samu ma mace kamar ki tana zaune dashi matsayin matarsa kuma tana sonsa shine zai dinga yi mana wulaƙancin da ya ga dama?. Bar ni dashi, addu’ar mallaka zan miki, in sha Allah sai kin juya shi kamar waina”

Dariya Nayla tayi sosai harda dukan Salma ta ce, “Allah ya shirya ki, wai addu’ar mallaka. Wallahi kin bani dariya.”

A lokacin Hajja ta dawo sai Salma itama tayi dariya kawai suka tafa bata ce komai ba ganin Hajja.

      Didi kuwa lokacin da ta fita gidan su ta kalla ta ga ƙofa a buɗe da alama Omar yana ciki. Bata shiga ba sai ta kira shi a waya yana ɗauka ta ce, “kana gida ne?.” Katse kiran tayi alamun an bata amsa ta nufi gidan.  

A zaune ta same shi yana shan tea gefe ga slices bread guda biyu, sai kankana da apple da banana da suke ajjiye suma. Didi ta bishi da kallo shima ya kalle ta ya ce, “Kwana biyu ana yawan ganin ki, kin sha ruwa lafiya?.”

“Lafiya lau. Da yake na zo yiwa Hajja sallama ne gobe zasu tafi umra.”

“Okay” ya amsa a taƙaice yana cigaba da shan tea ɗinsa hankali kwance.

Didi ta ce, “ba dai sai yanzu ka ke cin abinci ba?.”

“Yanzu na ke ci.”

“Baka ci a gidanka ba ne?.” Ya kalle ta da mamaki jin ta kira gidansa ya ce, “gidana kuma? Ina da gida ne?.”

“Gidan da matarka take ciki fa?.”

“Oh! gidan haya zaki ce ai ba gidana ba.”

“To gidan haya!” ta faɗa a a fusace dan ya fara fusatata akan zancen gidan hayar nan. Omar ya sha tea a hankali kafin ya ce, “bana ci, a gidan mu nake ci.” Didi ta kalle shi cikin matuƙar takaicin halinsa ta ce, “meye amfanin matar ka?.”

Ya ɗora ƙafa kan ɗaya yana kallonta ya ce, “Amfaninta zama a gidan da aka kama hayar dan ita mana.” Didi ta tausasa murya ta ce, “Omar! Wai me yake damun ka don Allah? Abincin ma baka ci kenan? Wannan wacce irin ɗabi’a ka ɗaukarwa kanka?. Wallahi na tabbatar Nayla baza ta ƙi dafa abinci ta baka ba, kenan wulaƙanci ka ke yi mata baka ci ko?.” 

Ya kalli Didi ya ce, “ni ban yiwa kowa wulaƙalanci ba, to har wacece ita da zan tsaya na saurareta balle wulaƙanci ya biyo baya? Wanda ya isa ai shi ake wulaƙantawa. Abinci ne bazan ci ba daman dan ita aka kai ko? To sai ta dafa ta ci kayanta ai ba ni na kai mata ba.” 

Didi ji take kamar ta zabga masa mari saboda takaici kawai yake ɗura mata a zuciyarta, ta danne fushinta tana girgiza kai ta ce, “Omar na faɗa maka abincin da aka kaita dashi daga gidan su al’adar hausawa ce ba wani abun ba, gara ake kiranta, kuma yawancin hausawa masu kuɗi da sarauta duk haka suke yi, ba an kai maka gara dan ka gaza bane ka fahimta mana.”

Omar bai ce komai ba shayinsa yake sha hankali kwance dan maganar ba shigarsa take yi ba. Didi ta sake kallonsa ta ce, “Omar haƙƙin yarinyar nan zai bibiye ka fa.” 

Ya ajjiye kofin shayin ya kalle ta ya ce, “ni ban ce haƙƙina zai bibiya ta ba sai ita za a ce haƙƙinta zai bibiye ni? Dole aka yi min babu yadda zan yi na karɓa na amince har nake kwana gida ɗaya da ita. Ban taɓa kwana a gida ɗaya da ko wacce mace ba in ba ke ba sai ita, iya rashin sakewar da bana samu shima shiga haƙƙina ne. Meyasa ko yaushe ki ke maimaita min haƙƙinta a kaina ni bakya tuna nawa?. Ba fa sonta nake yi ba, dole aka yi min na zauna dan babu yadda zan yi. Gabaɗaya kin canja alaka, kamar itace jininki bani ba, ko yaushe cikin tausasa harshe ki ke a kanta. Ni ga banza bare ko tani bakya yi, ko tausayina bakya yi sai ita tunda ga ƴar diamond” ya faɗa yana taɓe baki yana kallonta

Didi ta ce, “ko kana sonta ko baka sonta matar ka ce, kuma kula da ita dole ne a kan ka. Zancen na canja alaka a kanka ai dole na canja Omar, ita duk abinda nace mata tana yi kai kuwa fa? Sai na sha wahala na ɗaga murya sannan zaka iya sauraron abinda zan ce maka. Ina tunasar da kai haƙƙinta ne ba dan na zaɓeta na barka ba, yarinyar bata da damuwa ko kaɗan, inda zaka sauke wannan banzan girman kan naka zaka ji daɗin zama da ita fiye da kowa.”

Taɓe baki ya yi bai kula ta ba ya ɗauke ido daga kallon ta. Didi ta ce, “Ta ce min gobe zata koma aiki, ka sani?.”

A fusace ya juyo ya ce, “Sai na sani? Ta tafi lahira ma ina ruwan Omar?.”

“Kai fa mijinta ne, ta ya zaka ce sai ka sani?.”

“To ni a wajena ba sai na sani ba, duk inda zata je ta je bai dame ni ba. Zama nake yi kawai ba dan Ina so ba sai dan saboda ke, ana yi min abinda bai yi min ba bazan sake komawa gidan ba. Ganin yarinyar ma takaici yake bani balle ta buɗe baki ta yi magana, wa’adina nake jira ya cika in na bar gidan wallahil azim ko me zaki ce Didi bazan komai ba.”

Didi ta dafe kai bata san ya zata yiwa Omar ba wallahi, caja mata kai yake yi a ko yaushe da matsalolinsa na yau da kullum. Ta daure ta ce, “to ka tashi mu je ka yiwa Hajja sallama zata tafi umra gobe.” Kallon up and down ya yi mata yana ɗaga gira sama ya ce, “a dangin wa zan je yi mata sallama?.”

“Matsayinta na babba wacce nake kallo matsayin uwa kuma kakata. Sannan matsayin kakar matarka!.” Yayi murmushin rainin hankali ya ce, “Da kin tsaya a iya na farkon sai na je, amma tunda ki ka faɗi na biyun babu inda zan je.”

“Wallahil azim sai ka je” ta faɗa a fusace tana kallon sa.

Kallon ta yake yi jin har ta rantse, ya ɗaure fuska yana binta da harara ya ce, “Dan fa na karya miki rantsuwa ba wani abun bane a wajena Didi, ki daina ganin kina yi min dole ina ƙyalewa wallahi an kusa zuwa gaɓar da zan kasa jurewa. Ba fa haifata ki ka yi ba wasu shekaru kawai ki ka bani, amma yadda ki ke bani umarni ko uwar da ta haife ni sai haka. Komai kan ki tsaye ki ke cewa wallahi sai na yi, nayi abubuwa da yawa a baya wanda ki ka ce, an kusa zuwa gaɓar da wallahi bazan yi ba!.”

Didi ta harɗe hannu a ƙirji ta ce, “kawai ka ce ka kusa daina ganin girmana da darajata.”

Ya girgiza kai ya ce, “Ni ban ce haka ba, amma dolen da ki ke saka ni ne na kusa daina jurewa wallahi. Gwara na ma faɗa miki na kusa daina yin abun da bana so saboda ke. In na ƙi yi ai ba zunubi Allah zai rubuta min ba, tunda ba haihuwata ki ka yi ba balle ace na saɓawa uwata!” Ya faɗa harararta.

Dariya ya bawa Didi ganin hararar da yake mata da kalamansa, bai taɓa faɗa mata haka ba tun yana tantirinsa sai yau, tunda ta ji ya faɗa tasan ta kunna shi da yawa. Ta danne dariyar ta ce, “ka tashi mu je yanzu.” 

Kamar bazai motsa ba ta sake cewa, “ka tashi Omar don Allah.” Banza ya sake yi mata sai kuma ya kalle ta ganin ta koma kalar tausayi sai ya kawar da kai. Bazai iya ƙin yin abinda ta ce ba, duk abinda ta ce masa yayi koda baya so dole ya yi saboda ita ɗin ɓangaren rayuwarsa ne, koda yaso yi mata tijara da sun haɗa ido sai ya yi laushi saboda tasirin ƙaunar da yake yi mata. Ya miƙe ba tare da ya kalle ta ba ta yi gaba ya biyo bayan ta. Bai kulle gidan ba suka shiga gidan Hajja fuskarsa a ɗaure dan wallahi ya gaji da wannan abun da Didi take masa, dan yana girmamata yana yin duk abinda ta ce ba hakan yana nufin ta dinga yi masa abinda baya so ba.

A bakin falon ya ja ya tsaya Didi ta shiga tana cewa, “Hajja Omar ne ya shigo yi miki sallama ya kuma tsaya a bakin ƙofa.” Hajja ta ce, “Ummaru shigo mana, ka tsaya daga nan kamar baƙo.” Ƙaramin tsaki ya yi takaici ya mamaye masa zuciya, ya cize baki tare da haɗɗiyar yawun jin haushi ya shiga falon da sallama a ciki.

Hajja ta amsa tana kallon sa tana murmushi ta ce, “yanzu nake tambayar matarka kwana biyu ban ganka ba, dan halak ashe zaka shigo.” Shi dai bai tanka ba ya zauna ya ce, “Hajja barka, an sha ruwa lafiya.”

“Lafiya lau Omar, ya iyali?.”

“Allah ya kiyaye ya dawo daku Lafiya” ya faɗa ba tare da ya amsa tambayar da tayi masa. Hajja ta ce, “amin na gode Ummaru.” Kafin Hajja ta sake magana ya miƙe tsaye Hajja ta ce, “har zaka wuce?.” Kai ya ɗaga kawai bai yi magana Hajja ta ce, “Nayla ki tashi ku tafi dare yana yi.”

“Tare mu ka zo?.” Duk kallon sa yaga suna yi musmaman Didi da take aiko masa da harara, a lokacin ya fahimci su a ganin su faɗar hakan da ya yi kuskure ne kenan. Didi ta ce, “Hajja tare zamu wuce da ita ai, shi wannan ma aiki suke yi na haɗa takalman sallah.”

Hajja ta ce, “Allah ya taimaka Omar, Takalma suna kyau sosai.”

“Amin” ya amsa a taƙaice tare da cewa, “Sai an jima” ya faɗa yana fita da sauri.

Hajja ta girgiza kai ta ce, “Omar kenan.” Nayla dai tunda ya shigo bata motsa ba, mamaki ma take yi da ya iya shigowa bata ɗauka zai zo ba duk da ta san Didi ce ta saka ta. Kamar ruwa ya tsince ta haka ta yi tsif ko motsin kirki bata yi, duk abinda ya ce tana ji har ya fita.

Diid ta ce, “To Hajja Allah ya kiyaye ya sauke ku lafita ya karɓi ibada, ayi mana addu’a.” Hajja ta ce, “Amin Aisha. In sha Allah za a yi addu’a bakin gwargwado.” Didi ta miƙe ta ce, “mu zamu wuce.” Nayla ma sai ta miƙe ta ce, “Hajja Allah ya kiyaye hanya, ayi mana addu’a Hajja.”

“In sha Allah za a yi Hauwa, Allah ya baku zaman lafiya da wannan Damisar mijin naki, ya sauke masa wannan abinda yake ji a kansa. Mutum kamar aljani.” Dariya Nayla tayi suka fita ita da Didi har Salna da ta raka su gate ta dawo.

Da yake Didi ta cewa AbdulHamid tana gidan Omar yana ƙofar gidan da mota yana jiranta. Da ƙafa suke takawa ita da Nayla suna hira. Didi ta kalli gidan su bayan sun fito ta ce, “Nayla Omar ko abinci ba ya ci a gidan ko?.” 

Nayla ta kalli Didi ta ce, “Didi ni abincin ma nake so a rage ya yi yawa kar ya lalace, ni kaɗai ce ba wani abun kirki nake ci ba. Don Allah ki aiko a rage wani abun kar azo ayi asara, ko iya lemo yana nan a jibge ko cartoon ban sha ba har yanzu.” Didi jin ta canja maganar sai ta yi murmushi ta ce, “Ai Nayla abincin ki ne ta ya za a rage?.”

“To Didi sun yi yawa sosai, ni ko shinkafa ban buɓe ba kuma tana nan tafi guda biyar fa. Na dai buɗe basmati amma babban buhu ban buɗe ba. Don Allah a rage wani abun kar azo ana asara, gwara a rage a bawa masu so.” Didi ta ce, “gashi ke kaɗai ke ci ko?.” Nayla ta ce, “eh wallahi, Ni kaɗai ce taya zan iya da abincin nan?.” Didi jin amsar da take so ta samu sai ta ce, “Omar baya ci kenan, Allah ya shirya min Omar shirin addini.” Nayla ta amsa da amin a zuciyarta.

Didi ta kalle ta suna gab da gidan ta ce, “Nayla na san halin Omar, ki cigaba da haƙuri komai zai zama labari. Wallahi ni kunyar ki ma nake ji.” Nayla ta ce, “Babu komai fa Didi, kowa da ƙaddarar da Allah ya rubuto masa.” Didi ta yi ajiyar zuciya ta ce, “haka ne, Allah ya kawo mana mafita.” Ta amsa da amin a lokacin suka zo ƙofar gidan. Nayla ta ƙarasa ta gaisar da mijin Didi sannan suka yi sallama Nayla ta shiga gidan ita kuma ta hau mota suka tafi.

Washe gari har ta shirya da safe ta fito harabar gidan bata ji motsin sa ba, ban da Allah ya sa ma taji motsi da asuba baza ta san a gidan ya kwana ba. To ta ji an buɗe gate har take mamakin daman yana zuwa masallaci ko yanzu ya fara. 

Harabar gidan ta ke a tsaye tana kallon motar tana tunanin ta yadda zata fita da ita da baya, ita ta saba da babban gida wanda zata juya mota kawai ta fita ta gaba ba ta baya ba. Buɗe gaban motar tayi ta saka laptop ta buɗe mazaunin driver ta shiga. Dafe kai tayi tunawa fa ita zata buɗe gaye ɗin, tayi tsaki ta fito ta buɗe gate ɗin sannan ta shiga motar tana fitowa da baya a hankali.

Kasancewar safiya ce babu jama'a sosai kuma babu abin hawa shiyasa ta fito da motar, ba dan haka ba tsaf sai ta bugawa wani motar. Zata fito ta rufe gate ɗin ta ga Bashir shine ya kulle gate ɗin ta kalle shi tana cewa, "Sannu, na gode."

"ina kwana Antyn mu." Murmushi ta yi ta ce, "Ka tashi lafiya? Ya ibada?."

"Lafiya lau." Key ta sakawa gate ɗin sannan ta shiga shiga mota ta bar unguwar.

Wajan aikin ta je tayi duka abinda ya kamata ta yi kafin ta fara aiki a wajan. Sai la'asar suka tashi tana tashi kuma ta ɗauki hanyar Arewa24 a address ɗin da taji an ce suna wajan. Bayan ta je ta faɗi abinda ya kawo ta sun yi mata bayanin yadda abin yaketa karɓi number su sannan ta nufo gida a matuƙar gajiye ga azumi.

Tana zuwa ƙofar gidan ta hango Omar shida Bashir da kuma Tk suna tsaye da alama magana suke yi. Motar ta faka a wajan ta fito daga motar tana ji kamar zata fika ƙasa saboda gajiya da nauyin da kanta ya yi mata. Bashir ya ce, "Antyn mu barka da zuwa." A gajiye ta ce, "yauwa Bashir, na gode." Tk ma ya yi mata sannu da zuwa ta amsa ta buɗe ƙofar ta shiga gidan ta buɗe gate ɗin ta cikin gidan ta shiga da motar. Bashir ya ce, "Antyn mu ki huta, bara na shigo miki da motar." Nayla ta bashi key ɗinta ce, "ai kam na gode sosai." Daga haka ta rufe ƙofar dan ta gaji sosai.

Shigar mata da motar ya yi ya tarar da ita a tsaye daga can gefe ya bata key ɗin tayi godiya ta ƙaraso ta buɗe gaban motar ta ɗauki jakarta da wayarta da laptop ta kalle shi yana niyar fita ta ce, "Bashir yaushe ku ke available gidan tv zasu zo ɗaukar video na wajan na ku, na gama magana dasu gabaɗaya." 

Bashir ya ce, "Ai ko yaushe ma muna nan, amma ki ce musu gobe su zo."

"Ka tabbatar gobe kuna nan?."

"Na tabbata Antyn mu."

"Shikenan zasu zo gobe in sha Allah" ta faɗa tana shiga ciki shi kuma ya fita.

Nayla wanka tayi ta canja kaya ta zauna tana sauke numfashi saboda ta gaji sosai. Kanta har sarawa yake yi saboda ciwon da yake yi mata. daƙyar ta iya samu ta miƙe ta dafa tea ta ji tana son cin bread amma kuma babu, gashi bata da ɗan aike balle tayi aike a siyo. Tsaki tayi a bayyane ta ce, "ko meyesa ban taho dashi ba yanzu oho min." 

Haƙura tayi ta soya doya da ƙwai ta dawo falo ta zauna lokacin shan ruwa ya kusa. Daƙyar ta iya addu'ar gab da shan ruwa saboda ciwon kai, ana shan ruwan ta sha ruwa ta yi sallah ta zauna tana shan tea a hankali duk da kanta da yake ciwo.  Motsi ta ji bata motsa ba dan ta san shine kaɗai yake shigowa ba tare da an buga gate ba, ta tabbatar da key ɗin gidan ya cire yake amfani dashi wajan fita da dawowa.

Daman ta san ba shigowa inda take yake yi ba hakan ya saka bata motsa ba tana zaune tana shan tea ɗin kamar an yi mata dole saboda ciwon da kan yake mata. Kamar tsayuwa taji a bayan ta hakan ya saka ta juya ta ganshi a tsaye amma kuma waya yake dubawa ba ita yake kallo ba. Fuskarsa take kallo ta ga yayi mata kyau musamman idanunsa da suke kallon waya hasken wayar ya haske idanunsa sai ya bada haske na musamman.

Ɗauke kai tayi zuciyarta na bata umarnin yi masa barka da shan ruwan, wani ɓangare na zuciyarta na hana ta saboda abinda ya ce mata ta san kuma bazai amsa ba. Kallon ta ya yi kafin ya yi magana ta ce, "An sha ruwa lafiya?." Kamar ba zai amsa ba sai ya ce, "lafiya. Ehemm akwai wanda ki ke so?." Da mamaki ta kalle shi ta kasa bashi amsa saboda mamakin tambayarsa. Kallonta yake yi yana ganin mamaki a kwance a saman fuskarta ya wara idanunsa a kan fuskarta ya ce, "kin ji abinda nace ko?." Saurin ɗauke kai tayi Allah ya sani in ya buɗe ido ba ƙaramin tsoro yake bata ba.

Nayla ta girgiza kai ta ce, "babu komai."

"In akwai zaki iya sanar da ni."

"Yanzu dai babu." Ya ɗaga kafaɗa alamun ban damu ba yana niyar fita. Ta kalli abincin da yake gabanta ta ce, "Bismillah ga abinci." Kallon abinda yake gabanta ya yi ya taɓe baki ya girgiza kai ya fita daga gidan. Nayla ta dafe ƙirji ta ce, "wannan mutum kamar wahainiya ko yaushe canjawa yake yi, wai akwai abinda nake so ka ji fa."

Sai kuma ta yi murmushi a bayyane ta ce, "Ko babu komai ya nuna min ya san ni matarsa ce, hakan ya yi min." Da wannan murmushin ta gama ci ta sha magani aka kiran sallah ta tashi ta tayar da sallah.

Tun daga ranar magana bata sake haɗa su ba dan ba bama ganinsa take yi ba, in ta fita tun safe sai yamma shi kuma baya dawowa sai dare wataƙila sai tayi bacci. Kamar yadda suka tsara da Bashir an zo an yiwa company su video ta biya kuɗin tayi komai a dan a fara haskawa a arewa24. 

Takalman da aka kai Kaduna gabaɗaya sun ƙare har an sake kai wasu saboda yadda ake rubibin su sosai. Ita kanta wanda ta saka ƙafar ta a wajan aiki mutane da yawa sun siya mata da maza, har na yara an siya saboda sallah. Video ƙafarta kuwa da take yiwa ko wanne sample Bashir ne yake kawo mata sample tana yi tana tana posting dan tayo log in a dukkan account ɗin su.

Videon yana ɗaukar hankalin mutane sosai, ko baza ka siyi takalmin ba in ka ganshi a ƙafarta da yadda take ɗaukar video sai ya burge ka saboda kyaun da yake yi mata. Sun ja hankain masu siya sosai da wannan advert ɗin da take yi, komai yana tafiya daidai yadda Nayla take so. Cikin ƙaramin lokaci suka sake wuce matsayin da suke kai saboda buɗin da Allah ya kawo musu ta dalilin Nayla.

Bashir ne kawai ya san me yake faruwa sai su Tk dan tayi musu magana akan don Allah kar su faɗa masa. Omar kuma da yake ba kallo yake yi bai ma san ana yin tallah a tv ba, kwana biyu dai ya san yana samun customers sosai daga inda bai yi zato ba amma bai kawo komai a zuciyarsa ba. Manyan mutane daga gari gari suna siyan takalman ana kai musu inda suke. Cikin lokaci kaɗan takalmin ya yi suna a social media da kuma tallata shi da ake yi kullum a arewa24 daga ƙarfe shida na yamma zuwa shida na safe.

Watan azumi ya raba har an kusa shiga goman ƙarshe, Nayla da Omar basu cika haɗuwa ba sai dai taji motsin sa amma magana ko ganin sa bata yi. Da yake ta saka addu'a a gaba tana kuma zuwa aiki hakan bai dame ta ba, in ta dawo suna waya da su Salma yana rage mata abinda take ji sosai.

Ranar da aka shiga goman ƙarshe aka fara sallar tahajjud kamar yadda ta saba ko wanne watan azumi ƙarfe uku ma dare ta ke tashi ta fara sallah har sai an yi asuba. Bayan ta yi alwala ta shinfiɗa sallaya sai ta fiton dan ta ɗauki ruwa. Kallon ƙofar ɗakinsa tayi tana nan a kulle kamar ko yaushe, bata da tabbacin yana ciki ko baya ciki tunda ba jin motsinsa ake yi ba. Zuciyarta ke bata umarnin ta gwada ƙwanƙwasa masa ƙofa saboda tunasar dashi lokacin sallar tahajjud.

A bayyane ta ce, "Tsoron masifarsa nake ji."  Daƙyar ta daure a hankali ta taka zuwa bakin ƙofar ta kasa kunne wai ko zata ji motsi amma shiru babu motsin kowa. Hannu ta kai da niyar ƙwanƙwasawa kawai aka buɗe ƙofar. Baya ta yi da sauri yanayin da ta ganshi ya saka gabanta ya yi mugun faɗuwa. Farar singlet ce a jikin sasai brown ɗin wando three quater wanda bai zo ƙarasa guiwa ba, Gabaɗaya farin jikinsa a bayyane yake, fatarsa har ɗaukar ido take yi gashi ya lulluɓe ko ina na jikinsa.

Ganin ta ruɗe tana rawar jiki ta sunkuyar da kai ya saka yake kallon ta. Ita bata yi gaba ba kuma bata yi baya ba, ta tsaya cak kanta a ƙasa kamar munafuka. Bakin ta ya fara rawa tana son yin magana tana jin tsoro, shima bai motsa ba kallonta yake yi yana mamakin dalilin zuwan ta wajan har take niyar ƙwanƙwasa ƙofar. 

Nayla ta daure ta ce, "lokacin Tahajjud ne ya yi shine nazo na sanar da kai." Gira ya ɗage guda ɗaya yana ɗan girgiza kai ya ce, "oh haka aka ce miki bana sallah sai kin zo kin tashe ni?." Ta girgiza kai ta ce, "tunasarwace."

"Bani da buƙata, ko kabarin mu ɗaya da ke?." Ta girgiza kai alamun a'a ya ce, "to ware." 

"Ba a yi masa abin arzuƙi, kullum zuciya a wuya kamar ba musulmi ba" ta faɗa ƙasa-ƙasa tana juyawa. "Me ki ka ce?." Da sauri ta juyo ta ce, "A'a ban ce komai ba." Bai ce komai ba ya wuce ya ɗauki ruwa ya koma ya rufe ɗakin. Murmushi ya yi a bayyane ya ce, "Wai kamar ba musulmi ba, yarinyar nan naci gare ta." Kallon sallayar da ya shinfiɗa yake yi kana ya ce, "tunasarwa ce" ya faɗa cikin kwaikwayon muryarta. Sake murmushi ya yi ya kalli jallabiyar da ta bashi tsaraba ya ɗauka ya saka ya tayar da sallah yana murmushi shi kaɗai.

Nayla kuwa sai mita take a zuciyarta ta kuma yi alqawarin baza ta sake tashin sa ba komai zai faru. A haka tayi sallah har aka yi asuba, bacci kaɗan tayi ta tashi ta yi wanka ta shirya ta tafi wajan aiki.

Shi kuwa Omaar bai fita da wuri ba yana jin fitar ta da mota da yadda take wahalar buɗe gate da rufewa, yana tsaye yana kallonta ta window da take ɗakinsa yana kallon yadda take kiciniyar rufe gate ɗin kamar zata yi kuka. Tsaki ya yi ya ce, "shagwaɓaɓɓiyar banza, kalli yadda take taɓe fuska kamar wani ne ya sakata zuwa aikin." Tsaki ya sake yi ya bar wajan shima wanka ya yi ya shirya ya fita saboda yanzu aikin yawa yake masa. Yana fitowa falon gidan ya tarar dashi yana ta ƙhamshin turaren wuta, ya girgiza kai yana kallon falon dan ya burge shi sosai a shirye tsaf dashi.

Wayarsa tayi ƙara ya ɗauko daga aljihunsa yana kallon wayar, ganin baƙuwar number ce sai ya ɗauka saboda kwana biyu ana yawan kiransa da sabuwar number. Bayan sun gaisa da wanda ya kira ɗin ya ce, "Ina magana da C.e.o Exclusive Footwear by tiger?." Omar ya girgiza kai ya ce "shine."

"Kana magana da Usman P.A na Alhaji Mubarak  C. E.O Na kowa Store. Daman akan takalman da mu ka gani muna so ne, muna so a fara kawo mana babban store ɗinmu da yake Abuja." Omar ya san Na kowa Store, dan a Kano ma akwai store ɗin, haka yawancin garuruwa akwai Na kowa store. Omar ya amsa ya ce, "babu damuwa, ya za a yi?."

"Ina so mu yi contract ne, amma don Allah kafin mu akwai store ko shop ɗin da suke karɓa a Abuja?."

Omar ya ce, "gaskiya babu."

"Yauwa, Ina so mu zama na farko da zamu fara siyar dashi a store ɗin mu. Ka bani lokaci da dama ina so na zo mu tattauna."

"Zaka iya zuwa ko wanne lokaci daga yanzu."

"Shikenan, zuwa anjima zan zo in na shigo Kano zan kira ka." Omar ya amsa sannan suka yi sallama ya kashe wayar. 

Wayar yake ɗan bubbugawa da hannu ɗaya yana girgiza kai cike da mamaki, cikin kwanakin nan yana ta samu kira daga inda bai yi tunanin zai samu ba, ya rasa ta ya akayi product ɗin nasu yake trending yana shiga inda bai yi tunani ba. A bayyane ya ce, "ya akayi takalmani nan ya zaga ko Ina haka?." Bai tsawaita tunanin ba ya fita daga gidan.

Da yamma ya yiwa Didi waya ya ce ta bashi address ɗin gidan ta zai je. Abin ya bata mamaki dan bai taɓa zuwa ba hakan ya yi mata daɗi sosai. Ko da ya je ƙofar gidan ya sauka daga machine ɗin Bashir, ya kalli unguwar yana mamakin rashin mutanenta. Didi ta buɗe gate ɗin ta ce, "Omar sannu da zuwa." Murmushi ya yi ya ce, "Haka unguwar ta ke shiru babu jama'a?." 

Didi ta ce, "Shigo ciki sai mu yi magana. Bashir ka shigo kaima." Bashir ya ce, "A'a babbar Yaya, barni a nan akwai gidan ƙanwata a nan da zan biya. Tiger in ka fito." Kai ya ɗaga masa shi kuma ya bi bayan Didi.

Gidan Didin ya burge shi ya yi kyau sosai ya zauna yana kallon falon ya ce, "Gidan ki ya yi kyau sosai, kin zama ƴar gayu." Ta zauna ta ce, "abin makamki yau sai gaka kwatsam." Ya yi murmushi kaɗan ya ce, "mijin na ki baya nan?."

"Yana nan, yanzu zai fito." Tana magana sai kuwa gashi ya fito yana cewa, "Alhaji Omar, yau kai ne a gidan nan?."

Didi ta ce, "nima haka na ce, yau sai gashi kwatsam bayan dogon lokacin da ya ɗauka bai zo ba." Gaisuwa suka yi da Abdulhamid, Omar ya ce, "Daman unguwar da ka kawo min Yayata kenan? Wannan unguwa babu jama'a." Murmushi ya yi ya ce, "gashi muna zaune lafiya kuma ba." Kai ya girgiza bai ce komai ba Didi ta ce, "Ya Nayla? Tana Lafiya?."

"Wace haka?" Ya faɗa yana kallon ta.

Harararsa tayi sai ya yi murmushi itama ta yi ta ce, "kayi murmushi mana. Allah in ina ce maka ya Nayla kana cemin wace haka za mu yi faɗa da kai." Omar ya ce, "Daman ai faɗa mu ke yi da ke tunda ta shigo rayuwata, akanta har korata ki ka yi daga falo, ki ka ce min ina shirme kuma bana aiki da hankali." 

Didi ta ce, "Na shiga uku ni Aisha, wai baka manta ba?." Ya kalle ta ya ce, "taɓ" ya furta a taƙaice yana ɗan murmushi. Didi tayi dariya ta ce, "ashe-ashe itace matar ta ka. Narma ta shigo rayuwarka ne saboda ta canja ka, ita kuma ta shigo saboda ta zauna da kai." 

"Hmmm" kawai ya ce ba tare da ya yi magana ba.

AbdulHamid ne ya tashi ya fita hakan ya saka Omar ya miƙa mata ledar da ya zo da ita ta karɓa ta buɗe. Laces ne guda uku masu shegen kyau, sai atampa guda biyu, sai mayafi guda biyu da takalmi irin wanda suke yi guda biyu, sai na AbdulHamid shima ƙafa biyu. Kuɗi ya ajjiye mata ta a gefenta tasan na ɗinki yake nufi kamar yadda ya saba duk shekara.

Didi da farin ciki ta ce, "Omar wannan duk ni kaɗai? Wannan kaya masu kyau da tsada Alhaji Omaar?. Kai amma na ji daɗi wallahi, Allah ya ƙara buɗi ya ɗaukaka rayuwarka." Omar ya ce, "amin." Didi ta ce, "Na gode sosai Omar, Allah ya bar zumunci ya jiƙan iyayen mu."

"Amin" ya amsa a taƙaice bai sake cewa komai ba. Didi ta irga kuɗin ta ce, "Omar har dubu

hamsin na ɗinki? Bayan wannan kaya da na san ka kashe fin dubu ɗari?." 

"To Didi in ban kashe miki abinda nake samu ba wa zan kashewa?." Didi ta yi murmushi tana kallonsa ta ce, "Haka ne Omar, wannan shekara tazo mana da alkhairi. Allah ya cigaba da riƙo da hannun ka a duk abinda ka saka a gaba. Lokacin da baka da sana'ar kirki ma ka ke yi min balle yanzu? Na gode Omar." A zuciya ya amsa da amin, Didi ta fuskance shi a nutse ta ce, "Amma ka siyawa matarka ko?." 

Ajiyar zuciya ya yi bai ce komai alamun bai yi ba kenan, Didi ta ce, "Kar ka ce min baza ka yi ba, haƙƙin yi mata a kanka yake Omar. Ni yanzu haƙƙin yi min ɗinki ba a kan ka yake ba, haƙƙin yi min yana kan mijina, kyautatawa ce kawai ka yi min matsayina na ƴar uwarka. Wacce ya zama dole a kayi mata matarka ce Omar, kar ka yi la'akari da komai ka yi mata domin sauke nauyin da Allah ya ɗora maka wuyan ka." Ajiyar zuciya ya yi ba tare da gardama ba ya ce, "To Didi" ya faɗa yana shafa kwantaccen gashin da yake kansa. Jin ya amsa kai tsaye sai tayi murmushi ta ce, "Yauwa ko kai fa. Allah ya sake buɗa maka, ya sa ka fi haka a rayuwarka."

"Amin Didi." Didi ta yi murmushi tana sake duba kayan ta ce, "Harda su Yallabai kenan? Godiya mu ke mai company Exclusive footwear." Bai ce komai ba ta sake cewa, "kai naga kun bawa Arewa24 advert ko? Ana samun mutane amma ji?." 

Ya kalle ta ya ce, "su waye haka?."

"Kai fa ka cika rainin hankali, tashar arewa ɗin ne baka sani ba?."

"Na sani mana, na ji kin ce talla ne ai."

"Inyee ashe ka san meye advert ɗin" ta faɗa cike da tsokana tana dariya. Tsaki ya yi ya kawar da kai ta sake yin dariyar nishaɗi da farin cikin ganinsa a gidanta ta ce, "Allah da gaske nake, talla ake yi kullum ma sai anyi musamman da daddare. Tun shekaran jiya nake so na yi maka magana sai na manta."

"Tallah kuma a gidan tv!?" Ya maimaita yana kallonta. Didi ta harare shi ta ce, "ban sani ba." Ya kalle ta ya ce, "gaskiya baki gani daidai ba." Jin ya raina mata hankali sai ta share shi ta ce, "amma ana samun mutane yanzu sosai ko?."

"Sosai ma, yau ma wani yazo daga Abuja sun siya da yawa zasu saka a store, kuma sun biy  gabaɗaya. Ni na yi tunanin ma sai an siyar zasu biya ni."

"Ma sha Allah, Allah ya saka taimaka maka Omar."

"Amin."

"Nima ai ana siya a wajena sosai fa Omar, musamman yanzu da sallah ta zo."

"Bash ya faɗa min yana kawo miki."

Zata yi magana AbdulHamid ya shigo ta kalle shi tana cewa, "Kayan sallah Omar ya kawo min har gıda." Da murmushi ya zauna yana taya ta godiya shima aka bashi nasa ya ce, "Har da mu kenan? Na gode sosai Allah ya ƙara arzuƙi." Ya amsa da amin yana kallon Agogo. Tashi tsaye ya yi ya ce, "Didi zamu wuce." Ya faɗa yana kiran wayar Bash sai ya katse bayan ya ɗauka.

AbdlHamid ya ce, "na ɗauka yau a nan zaka sha ruwa?." Didi ta yi dariya cikin tsokana ta ce, "Ina magidanci Ina shan ruwa a wani waje?." Abdulhamid ya yi dariya ya ce, "gaskiya dai, kar amarya ta saka mu a baƙin littafi mun riƙe mata Ango." Shi dai bai ce komai ba ko murmushi baya yi.

Didi ta ce, "tsaya na baka saƙo ka kaiwa Nayla." Kafin ya tanka ta shige ciki ya fita shida mijinta yana kallon unguwar ya ce, "Gaskiya da na san haka unguwar nan take Yayata baza ta zauna ba. Ka dai dinga kular min da ita bana so komai ya same ta."

AbdulHamid ya ce, "An gama Tiger." Murmushi ya yi mai sauti jin sunan da ya kira shi dashi shima Abdulhamid ɗin haka. Didi ce ta fito ta bashi abu a leda ta ce, "ka kaiwa Nayla don Allah." Kallon ledar ya yi ya kalle ta ya ce, "kin san ba a bani saƙo ko?."

"Don Allah na ce ai." Bashi da zaɓin da ya wuce ya karɓa ya bawa Bashir da yake kan machine dan ya riƙe masa, sannan ya hau suka tafi Didi ta bishi da kallo tana murmushi.

Suna zuwa ƙofar gidan na sa ya tarar Nayla ta sauka daga motar wani, ga ta ta motar a baya wani namiji ya ajjiye ya bata key ɗin ita kuma tana magana da wanda ya kawo ta ɗin tana murmushi. Wani abu yaji yana mamaye masa zuciyarsa ba tare da ya sani ba, nan da nan ya sake tamke fuska har suka ƙaraso gate ɗin gidan inda suke tsaye.

Nayla tana juyowa suka haɗa ido dashi yana tsaye yana aiko mata da kallon tsakiyar ido, haka kawai sai gaban ta ya faɗi, tayi saurin kawar da kai daga kallon sa a lokacin wanda ya sauke ta ya tafi. Tk da yake ƙofar gidan ya ƙaraso ya ce, "Antyn mu kawo na shigar miki da ita." Ba musu ta bashi key ɗin ta ce, "na gode sosai Tk." Gidan ta shiga ta zauna akan kujera zazzaɓi gabaɗaya ya mamaye mata fatar jikinta. 

Daƙyar ta iya samu tayi wanka ta canja kaya zuwa doguwar riga ta shan iska wacce take a tattare da roba a ƙirji, ta saka hula ta kwanta akan kujera tana mayar da numfashi saboda zazzaɓi ne a jikinta sosai. Bata tunanin zata iya koda dafa tea saboda yadda take bata jin daɗi ko kaɗan.

Sallamarsa ta ji kamar ko yaushe a ciki bata fito sosai ba, ta ɗago ta amsa ya ƙaraso har inda take ya ajjiye key ɗin motarta da tk ya bashi akan table ɗin da yake kusa da ita. Haɗa ido suka yi ta ɗauke kai ya tsaya kafin yana kallon ta ya ce, "shi wannan ɗin waye?." 

Babu zato babu tsammani taji maganarsa, hakan ya saka ta ɗago ta kalle shi ba tare da tayi tunanin ita yake kallo ba. Janye idonta tayi ta miƙe zaune gabanta yana faɗuwa matuƙa ta ce, "Colleague ɗina ne." Kamar bai ji me ta ce ba, yayi shiru yana zagawa da idanunsa ko ina na jikinta. Nayla ta diririrce ganin kallon da yake yi mata, murya na rawa ta ce, "Abokin aikina ne, bani da lafiya bazan iya driving ba shine ya kawo ni sai cleaner ya dawo da motar."

"Shi cleaner ɗin bazai kawo ki ba sai abokin aikin ki?." Da sauri ta sake kallon sa jin abinda ya sake faɗa, fuskar nan ta sa tana ɗaure matuƙa sannan babu a alamun wasa a tare dashi. Nayla gabanta faɗuwa yake yi dan bai taɓa tsayawa sun yi doguwar magana shida ita haka ba, ta sunkuyar da kai ta ce, "da a can zan bar motar sai daga baya aka yi tunanin cleaner ya kawo." Shiru ya yi yana kallonta ko motsin kirki baya yi, ya kafa mata ido kawai yana kallo ba tare da ya san asalin abinda yake nuƙurƙusar zuciyarsa ba. Wanda ya ajjiyeta a motar kawai yake gani a idonsa, bazai ce ga abinda yake ji ba amma ya san zuciyarsa tayi nauyi sosai.

Nayla da taji shiru ta ɗauka ya fita, hakan ya saka ta kalli inda yake suka sake haɗa ido tayi saurin ɗauke kai jikinta har tawa yake yi.

Saƙon Didi ya ajjiye mata ya ce, "Kar na kuma ganin hakan!" Ya faɗa cikin kakkausar murya. Nayla saboda tsoro bai barta ta iya bashi amsa ba hakan ya saka shi ya ce, "saƙon Didi" abinda ya ce kenan ya bar wajan. 

Nayla ta yi sauke ajiyar zuciya mai tsaho ta ce, "na kuɓuta!. Iko Allah to shi wannan mutum me ya ke nufi ne? Kishi yake yi ko me oho?." Buɗe abinda ya ajjiye mata take yi tana cewa, "nima ba a son raina hakan ya faru ba ai, babu yadda zan yi  ne matan office ɗin duk sun tafi saboda matan aure ne ana sauri aje ayi girki."

"Wow!" Ta furta ganin pack mai kyau ta sako mata awara manya-manya wacce taji sauce har da mayonnise da aka zuba mata. Nayla tayi murmushi ta ce, "Wayyo Allah! na huta cin komai in an sha ruwa."  Sai kuma tayi murmushi ta ajjiye pack ɗin ta riƙe haɓa ta ce, "wai yanzu kenan kishina yake yi?..." sai ta girgiza kai ta ce, "A'a dai Nayla, ta ya zai yi kishin ki bayan ba sonki yake yi ba?. To amma meyasa ya nuna ya ji haushi har ya ce kar ya sake gani?." Sai ta sake yin ƙaramar dariya ta ce, "Dole Twinny ta ji labari, addu'ar da suke yi min Allah yana karɓa."

Tana zaune tana wannan tunanin aka yi kira ko addu'ar kusa da shan ruwa bata samu ba. Ruwa ta ɗauko ta sha ta ɗauki awarar guda ɗaya ta ci tana lumshe ido saboda tayi mata daɗi. Sallah ta tayar bayan ta idar ta shiga kitchen ta haɗa tea ta dawo tana sha tanacin awarar da tayi mata masifar daɗi. Tana gamawa ta sha paracetamol ta zauna tana hutawa. Gabaɗaya abinda ya faru ya ƙi fita daga kanta, ta lura kwana biyu yana iya yi mata magana ko dan ya saba da ganin ta ne dai oho.

Aiki take so tayi ta turawa ogan su amma baza ta iya ba saboda ciwon kai, tana nan zaune a wajan har aka yi i'sha ta tashi tayi sallah aka tayar da sallar tarawee.  Bayan an idar da hijjabin jikinta ta fito babban falon dan ta ɗauki alkur'anin ta da ta bari a kan table. Shigowarsa ta gani ta amsa sallamar da yake yi kamar baya so, wucewa take niyar yi ya ce, "tsaya."

Babu musu ta tsaya bata juyo ba kuma bata dawo baya ba. "A kausashe ta ji ya ce, "Ni zan zo na same ki kenan?." Jin abinda ya ce sai ta dawo da baya dan daman gudun kar ta yi laifi ya saka bata dawo ba. Leda ya ajjiye mata babba mai girma sosai ya nuna ledar da hannunsa ya ce, "ki ɗauka" abinda ya ce kenan ya wuce ɗaki ya barta a wajan. Nayla ta ɗauki ledar ta shiga zuwa ƙaramin falon da ta saba zama dan ta fi sakewa a can.

Buɗe ledar ta yi ta fito da laces masu shegen kyau guda uku, sai atampa guda uku, sai veils masu shegen kyau da tsada gida uku, baƙi da milk da blue kalar lace guda ɗaya, sai kuma takalma ƙafa uku. Nayla kallon kayan take yi kawai tana murmushi a zuciyarta na jin wani farin ciki na mamaye ko Ina. Farin ciki ya gama mamaye zuciyarta, ji take yana zaga jininta yana shiga ko wanne lungu da saƙo sa jikinta.

A bayyane ta ce, "shine ya siya min kayan sallah? Kenan ya karɓe ni matsayin matarsa? Allah na gode maka, Allah na gode maka da ka ke karɓar addu'ata." Ita kaɗai take surutai tana fito da kayan daga cikin ledar. Hannu na rawa ta shiga WhatsApp zata kira Salma voice call ta bata labari sai kuma ta dakata saboda kiran Didi da ya shigo.

Da murmushi ta ɗauka suka gaisa Nayla ta ce, "Didi an kawo min awara mai daɗin gaske, gaskiya na gode sosai ita kawai na ci. Daman yau na dawo da zazzaɓi daga wajan aiki." 

"Amma dai kin samu lafiya ko?."

"Eh ya sauka, daman gajiya ce."

"Allah ya ƙara lafiya."

"Amin Didi. Na gode sosai."

Didi ta ce, "kar ki damu Nayla. Yau ya kawo min ziyara ya kuma kawo min kayan sallah, ki ta ya ni yi masa godiya Allah ya ƙara arzuƙi." Nayla ta yi murmushin jin daɗi da annushuwar da take jin zuciyarta ta ce, "Amin Didi. Nima yanzu aka ajjiye min nawa, kaya masu kyau Didi naji daɗi sosai." Diid ta ce, "To ya yi min ma balle ke matarsa? Allah ya cigaba da daidaita ku kawai, amma na faɗa miki daman tun a baya da zarar kun saba shikenan komai ya ƙare. Yana da matuƙar wahalar sabo ne kawai, amma da an saba wallahi sai kin yi mamakinsa, dan gani zaki yi kamar an canja shi gabaɗaya."

Nayla ta yi murmushi cikin gamsuwa da abinda Didi tace dan itama ta fahimci haka. Didi ta ce, "A taya ni godiya." Nayla tayi murmushi Didin ma haka kafin ta ce, "Amma zaki samu ɗinki dai ko?."

"Didi bani da tailor a nan Kano ai, da dai akwai wanda zai kai min Kaduna ne tailor na ko ana e gobe sallah zai ɗinka min. To nan ban san kowa ba." Didi ta ce, "Ko Salma ki tambaya ta haɗa ki da nata, ni na san nawa ɗinkinsa bazai miki ba, kin saba da na ku na manya." Nayla tayi dariya ta ce, "Haba dai Didi, in dai ya iya ɗinki ai shikenan."

"Ki tambayi Salma in zai miki sai ki bashi, in bazai miki ba sai na tambayar miki nawan in za a samu."

Nayla ta ce, "in sha Allah." Didi ta ce, "kinga tallan companyn na ku ake yi a arewa, ɗazu nake yi masa maganar yake raina min hankali. Wai wanne talla? Na ce ban sani ba." Nayla tayi dariya mai sauti ta ce, "bai sani ɗin ba ai Didi. Tsakani da Allah ni da Bashir muka tsara komai na je tashar muka yi komai ba tare da ya sani ba. Kuma da yake ba kallon tv yake yi ba shiyasa bai san ma ana talla ba." Didi taji wani daɗi ya mamaye mata zuciyarta, kana jin maganarta ka san taji daɗin maganar Nayla ta ce, "Yanzu Nayla da kan ki ki saka aka yi tallan nan kuma ke kika ɓoye masa?."

Nayla ta ce, "Don Allah kar ki faɗa masa, kin san halinsa ya ce na daina shiga harkarsa, in ya san ni na bada advert ɗin bazai ji daɗi ba ƙarshe ma ya ce a daina haskawa. Ni kuma nayi tsakani da Allah saboda kayan nasa suna da kyau sosai, advert shine zai saka su zaga ko ina a san da company."

"Amma kuɗin da kika kashe da yawa, kwanaki naji ana zancen tallah nan ana kashe kuɗi sosai."

"Babu komai Didi, duk cikin cigaban mu ne ai."

"Allah Sarki! Allah ya saka miki da alkhairi, Allah ya biya ki ya saka soyayyarki a zuciyar Omar."

Nayla tayi murmushi ta ce, "Amin Didi, Don Allah kar ki faɗa masa." Didi ta ce, "ya kamata ace ya sani, ai abin arzuƙi ne ai."

"A'a don Allah, na faɗa miki ne ma saboda kar ki sake yi masa zancen bana so ya fahimci ma ana yi tunda ba kallon tv yake yi ba." Didi ta ce, "Shikenan Nayla bazan faɗa masa ba, Allah ya biya ki ya baku zaman lafiya na har anda."

"Amin Didi. Yaushe zaki zo?."

"Ai sai cikin sallah in sha Allah."

"Ina so nazo kafin azumin nan ya fita."

"Allah ya kawo ki."

Nayla ta ce, "Amin ya rabbi." Didi ta ce, "ki fa isar da saƙona, ki ce na ce ina godiya sosai." Tayi ƴar dariya ta ce, "a'a Didi ba da ni ba." Didi ta ce, "kina bada mata Nayla, Allah rashin sakewa nan da baya yi da laifin ki. Amma bara ayi sallah zan zo mu tattauna." 

Nayla ta ce, "Didi ai marmari daga nesa ne." Suka yi dariya a tare kafin Didi ta kashe wayar Nayla ta cigaba da kallon kayan. Sai a lokacin taga kuɗi a cikin kaya har dubu hamsin. Nayla ta wara ido tana irga kuɗin ta ce, "Lallai su Damisa manya, an san a bada kayan sallah da kuɗin ɗinki."

Salma ta kira a waya aka yi sa'a suna tare da Twiny hira ta barƙe a tsakaninsu tana basu labari da nishaɗi su kuma suna ta tsokanarta.

Dawowarsa da taji ya saka ta kashe wayar ta tashi ta saka hijjabi ta fita da niyar yi masa godiya. A zaune ta same shi yana cin Apple da take hannunsa. Zama tayi a ɗan ɗarare ta ce, "Na ga saƙo na gode Allah ya saka da alkhairi." Bata ji ya amsa ba daman ta san baza ta ji ba ta miƙe tsaye a lokacin Bashir ya shigo da kaya masu yawa.

Ajjiye kayan ya yi ya kalli Nayla ya ce, "Antyn mu an sha ruwa lafiya." Tayi murmushi ta ce, "Lafiya lau, ya ka ke?."

"Lafiya lau." Daga haka bata sake cewa komai ba ta wuce zuwa kitchen. Bash ya kalli Boss ɗin nasa sai ya ga kamar harararsa yake yi ya ɗauke kai ya ce, "Tiger an kai kayan Abuja." Omar ya ce, "ya sanar da ni."

Bash ya ce, "Damisa muna ta samun alkhairi cikin kwanakin nan sosai, wani abokina ya ce ya kamata mu yiwa companyn register saboda ba a san inda zai je gaba ba." Omar ya kalle shi ya ce, "nayi wannan tunanin nima, amma ban san ya abin yake ba." 

"Nima ban san a ina ake yi ba, amma in na tambaye shi zan sanar da kai, tunda har an fara karɓar kaya ana sakawa a store gwara mu dinga yiwa takalman kwali da Rc number da komai." 

Omar ya girgiza kai cikin gamsuwa ya ce, "in ka samu ka sanar da ni." Nayla da take tsaye ta fito daga kitchen ta ji abinda aka ce ta ƙaraso ta ce, "Zan iya magana?." Kallon ta ya yi kafin ya ce wani abu ta ce, "Rc number a nasan wani ma'aikatan da suke aiki a ƙarƙashin CAC inda ake yin number kenan, zan iya sakawa ayi number ba sai an nemi wani ba." 

Bash ya ce, "shikenan faɗuwa tazo daidai da zama Antyn mu, abu ya zo har gida." Kallon da Omar ya yi masa ne ya saka shi ya miƙe ya ce, "Damisa na koma company, sai ka shigo. Antyn mu sai da safe." Bai jira ta amsa ba ya fita saboda kallon da yake yi masa ya san ba kyau.

Bai motsa ba kamar bai ji ma abinda ta ce ba, ganin haka sai ta koma tana mamakin hali na wannan bawan Allah. Shi kuwa Omar gabaɗaya haushi ta bashi, meye dalilin ta na zuwa yana tare da wani tana magana?, Ya saka ta ne ko kuma dole sai tayi magana Bashir yana wajan?. Tsaki ya yi yana nan zaune har goma na dare sannan ya miƙe ya shiga ɗaki. Kaya ya canja sannan ya sake fitowa ya same ta a tsaye tana ɗaukar ruwa a fridge har lokacin hijjabin yana jikinta.

Kamar zai yi magana sai ya fasa kawai ya fita dan ba a gidan zai kwana ba zai je ya saka su a gaba dole ayi aikin ko ba so. Har zai fita kuma sai ya da fasa ya dawo ya kalle ga ya ce, "ki rufe ƙofa." Abinda ya ce kanan ya fita. Nayla gabanta ya faɗi a bayyane ta ce, "ba dai ba a nan zai kwana ba?." Sai kuma ta ce, "wataƙila zai dawo sai dare." Maimakon ta je ta rufe sai ta koma ciki ta kwanta saboda kanta na ciwo sosai.

Omar kuwa aiki ya saka ana yi sosai a company saboda sun karɓi kuɗi mutane kuma babu kaya sosai a ƙasa ga sallah na zuwa. Ganin idanunsa dole ya saka ake yi ko ba a so, ya bada kuɗi aka siyo abinci kar ma wani ya ce yunwa yake ji.

Da yake daren azumi ne kuma goman ƙarshe mutane suna ta kai kawo ana tafiya masallaci baza ka ce dare ya yi ba. A lokacin Goje ya shiga shagon ya kalli Omar da yake zaune yana kaɗa ƙafarsa. Goje ya ce, "Damisa akwai matsala." Ya kalle shi alamun me ya faru.  Ya ce, "Wannan yaron Kb wanda ka yi silar zuwan sa prison ya fito, ya kuma yi alwashi a akan ka ko matarka. Ya samu labarin auren ka yanzu haka an sanar dani sun taro mutane zasu tunkari gidan."

Omar kallon sa yake yi kawai jin abinda aka faɗa masa, a hankali ya ce, "Meye sahihancin maganar?."

"Darr Damisa, bazan kawo abinda ban tabbatar ba. Na faɗa ne dan mu kwashi kayan aiki mu je mu nuna musu zaren ba kalar yadin bane." Omar ya miƙe tsaye sai Tk da Bash ma suka miƙe ya ɗaga musu hannu yana kallon su ya ce, "a tabbatar da an gama aikin nan a daren nan, kar wanda ya biyo ni." Goje ya ce, "Amma Damisa zuwan mu yana da mahimmaci."

"Kar wanda ya biyo ni!" ya faɗa yana nuna su da yatsa tare fita kai tsaye ya nufi gidan.

      Nayla tana kwance a ɗaki ta ji wata ƙara mai ƙarfi da hanzari ta miƙe zaune tana raba idanu, ta sake jin ƙaƙar alamun ana ƙoƙarin buɗe gate ɗin gidan da ƙarfin gaske. Gabanta ya faɗi ta dafe ƙirji ta ce, "Lafiya ake dukan gate ɗin nan haka? Kai ashe na manta ban kulle ba" ta faɗa tana miƙewa daƙyar saboda ciwon kai ta fito a hankali kamar munafuka.

Tana zuwa falon aka sake dukan ƙofar da ƙarfin har lock ɗin ya cire tunda iya shi kaɗai ne a jiki bata saka key ta kulle ba. Shigowar mutane take ji ana cewa, "Wallahi yau ko shi ko matarsa sai ɗaya ya baƙunci lahira. Ya yi silar zuwa mu prison shi ya zo yana zaune ya ma yi aure yana jin daɗin rayuwa, na rantse da Allah bai isa ba yau sai ya baƙunci lahira." Nayla ta zaro ido gabanta ya faɗi jikinta ya hau rawa a lokacin ta ji ana taɓa ƙofar falon. Tsalle tayi ta koma da baya cikin matuƙar tsoro ta gudu ciki ta shiga ɗaki ta shige can ƙarshe jikinta na matuƙar rawa tana hawaye.

Motsi da ta ji a ɗakin ne ya saka ta ɗagowa a razane ƙirjinta ya buga ta sake zabura cikin tsananin tsoro kamar wacce ta zauce.

Nayla a gigice take matuƙa hakan ya saka suna haɗa ido da Omar da ya shigo ɗakin a karo na farko ta diro daga kan gadon a hanzarce, cikin sacannin da bai wuce biyu ba ta zo inda yake ta riƙe shi jikinta na rawa tana faɗin, “Tsoro nake ji, tsoro nake ji ka taimaka min zasu kashe ni.” Yadda jikinta yake rawa zai tabbatar da gaske a tsorace take bata cikin nutsuwarta. Ta riƙe masa riga gam hannunta sai rawa yake yi sosai.

A karo na farko da hannunta yazo jikinsa shima na sa hannun ya je jikinta, duk da shima baya cikin nutsuwa hankalinsa a tashe yake yana tunanin ko wani abun ya same ta ya dawo gidan, sai da yaji haɗuwar hannunsu a waje ɗaya a jikinsa da zuciyarsa, duk da hannun nata rawa yake yi amma hakan bai hana shi jin baƙon yanayi a tare dashi ba.

“Babu abinda zai same ki, ki nutsu” ya furta a tausashe yana kallon yadda take kuka sosai kanta ko ɗankwali babu. Gashin ta yana cure a tsakiyar kanta ta ɗaure shi da ribbon. Kamar ma bata ji me yake faɗa ba har lokacin bata cikin nutsuwarta saboda tashin hankalin da taji yana ƙoƙarin tunkaro ta, kasheta fa taji ana zancen za a yi, to ba dole hankalin ta ya bar jikinta na wani lokaci ba. 

Nayla har lokacin hawaye ta ke yi tana riƙe dashi ta ce, “Tsoro nake ji, zasu kashe ni. Sun ɓalla gate sun shigo, Ka taimaka min” ta sake faɗa a tsorace sosai tana riƙe hannayensa duka biyun tana waige-waige. Abinda ya ji ya ratsa hannunsa mai kama da jan wuta shine ya saka shi yi mata tsawa ya ce, “ba na ce ki nutsu ba! Ki saurara da wannan shirmen!” Ya faɗa da ƙarfi ba tare da ya sani ba saboda shock ɗin da ya ji ya ratsa hannayensa ya shiga har cikin jininsa ya zaga saƙon ya tafi har ƙwaƙwalwarsa lokaci guda.

Firgigit Nayla tayi ta tsaya cak tana kallonsa har lokacin jikinta bai daina rawa ba amma ta saki hannunsa babu shiri. Kallon ta yake yi kamar yadda take kallon sa tana share hawaye ya ce, “babu abinda zai same ki, ki nutsu ki daina yi min shirme” ya faɗa yana fita ya bar ta a wajan jiki na karkarwa. 

A gefen gadon ta zauna tana ajiyar zuciya, tsoron da take ji ya ragu ganin Omar ɗin yana nan amma har lokacin a tsorace take ta kasa sakewa gani take kamar zasu dawo su kashe ta ɗin. 

Shi kuwa harabar gidan ya fita zuciyarsa na yi masa zafi akan abinda aka yi masa, yana fitowa harabar gidan ya tarar da Bash da Goje da Tk suna jiran fitowarsa. Yana ganin su ya ce, “bana ce ku zauna kar ku fito ba?.” Goje ya ce, “Haba Damisa, an shigo har gonar mu kuma mu zauna muna kallo?.” Tsaki ya yi ya ce, “to da ku ka zo me zaku yi?.”

“Umarnin ka mu ke jira, wallahi yau baza su kwana lafiya ba. Azumin gobe sai dai su yi shi a kabari.” Hayaniya yake jiyo daga waje ya ce, “su waye a waje?.” Bash ya ce, “masoya ne, sun ɗebo kayan aiki suna jira ka ce wani abun.” 

Tsaki ya sake yi ya fita zuwa wajan dan ganin abinda yake faruwa, yana fitowa ya ga matasa da makamai an taru ana jira ya fito, yana fitowa suka fara hayaniya wannan yace wannan wancan ya ce wannan. Gabɗaya baya fahimtar abinda ake faɗa hakan ya saka ciki cikin tsawa ya ce, “ya isa! Ya isa!.” 

Duk suka yi shiru ya kalle su ya ce, “ban ce kowa ya yi wani abun ba, ban ce kowa ya aikata wani abun ba. Kar wanda ya yi musu komai, a bari hukuma tayi aikin ta. Ina sake maimaitawa, kar wanda ya ɗauki doka a hannunsa.” Ɗaya daga cikin matasan ya ce, “Madugu har gida fa, har gida suka zo aka yi mana ba daidai ba kuma ka ce mu bari?. Kaima wasa ka ke yi baza mu ƙyale su ba wallahi. Ranmu fansa ne a gare ka Damisa, zamu iya ɓatawa da kowa mu shirya da kai wallahi.”

Omar ya ce, “ni dai na ce kar wanda ya yiwa kowa wani abun, in kuma ba haka ba duk wanda ya aikata saɓanin abinda na ce zai haɗu da fushina mai yawa. Kowa ya wuce ya tafi ya yi alwala ya tafi masallaci ya yi sallah.” Wani zai sake magana cikin tsawa ya ce, “Na ce ku bar nan ko!.” Dukkan su barin wajan suka yi ya kalli su Bash ya ce, “ban ce kowa ya aikata wani abun ba, haka zalika ban bawa kowa umarnin tura wasu su yi wani abun ba, ku ƙyale ni ni nasan matakin da zan ɗauka.”

Tk ya ce, “Amma Damisa….”

“Shiru! Na ce a ƙyale ni” ya faɗa a tsawace yana kallon sa dole ya yi shiru suka fita shi kuma ya koma ciki. Kamar ya shiga ɗakin ya duba ta amma sai ya fasa ya yi zaman sa yana kaɗa ƙafa cikin ɓacin rai mai yawa. 

Wai shi za a zo har gida aka yiwa wannan wulaƙancin, in ba dan kura tayi lafiya ba ai da gobe garin Kano an wayi gari jini ya ɓata ko Ina, azumin gobe jama’ar Kano da jini zasu sha ruwa. Babbar sa’ar da suka yi Omar ɗin dah dana yanzu akwai banbanci, in ba dan haka ba da duk sai dai iyayensu su haifi wasu, koda bai ɗauki mataki da kansa ba za a ɗaukar masa. A bayyane ya ce, “ko ya ya kayi ƙoƙarin zama mutumin kirki sai an yi abinda za a saka ka koma na banza.”

Tsaki ya yi ya fita yana kallon gate ɗin ya mayar ya rufe dan ba ɓalla shi suka yi duka suka yi masa har lock ɗin ya zare. Ko key bai saka ba ya dawo ya zauna a kan kujera yana kaɗa ƙafa yana tunanin irin hukuncin da ya kamata ya yi musu. Yana wanna tunanin ya ga ƙarfe uku na dare ta yi ko ina sallah ake yi. Kawai sai ya tashi ya yi alwala shima ya tayar da ta sa sallar.

Nayla kuwa baccin wahala ta yi alarm ɗin wayar ta ne ya tashi ta, ta tashi da nauyin jiki da ciwon kai daman dashi ta kwanta gashi tayi kuka kuma bata samu baccin kirki ba, alawala tayi ta tayar da sallar tahajjud.

Washe gari sai ƙarfe goma na safe ya tashi, kasanacewar juma’a ce manyan kaya ya saka ya fita, kai tsaye police station ɗin da ya saka kai yaran ya wuce. Da yake Dpo da suka saba ne suka tattauna ya ce masa za a ɗauki mataki mai ƙarfi, zuwa ranar monday za a tura su kotu bisa tuhumar tayar da faɗa har cikin gida alƙali yanke musu hukunci. 

Omar ya san za a yi hakan shiyasa bai damu ba ya wuce zuwa shago. Kowa mamakin ganin sa yake yi kuma ba a ji wani tashin hankali ya sake faruwa ba, kowa mamaki yake yi da labari bai zagaye gari ana cewa Tiger ya mayarwa da kura a niyar ta ba. Duk inda ya wuce kallon sa ake yi yana kuma sane da kallon da ake masa kawai babu wanda ya isa ya tunkare shi da maganar ne sai dai kallon kawai.

Nayla ranar bata je aiki ba ita da aiki sai ranar monday, tana zaune kiran Didi ya shigo wayar ta tana ɗauka a gigice Didi ta ce, “Nayla lafiya ki ke dai ko? Na ji labarin abinda ya faru jiya. Ina fatan dai kina lafiya?.” Nayla a kasalance ta ce, “Lafiya lau Didi, Amma a tsorace nake sosai.”

“Ina Omar ɗin?.”

“Ni ban sani ba” ta faɗa murya na rawa sosai. 

“Ki nutsu Nayla, babu abinda zai same ki. Bara na kira Omar ɗin naji abinda yake faruwa” ta faɗa tana yanke wayar. Nayla tayi ajiyar zuciya har lokacin zuciyarta bugawa take yi dan bata taɓa ji ana cewa za a yi kisa a zahiri ba sai dai a film.

Abu na social media nan da na labari ya zaga ko Ina da ko wanne gari. Arewa bloggers suna ta rubuta an kaiwa Omar Tiger babban ɗan daba mai murabus hari har cikin gidan sa ana yi yunƙurin kashe matarsa. 

A can Madina a lokacin Mama tana zaune bayan sun dawo daga sallar juma’a suna zaune ita da Abiy sai ga yaran nasu gabaɗaya sun shigo ɗakin Abiy gashe shi. Suna zaune ana hira Mama ta ɗauki waya tana dubawa.

Mama ta ce, “Innalillahi wa’inna ilaihir raji’un!” A tare duka suka kalle ta a gigice jin salatin da tayi Abiy ya ce, “lafiya?.” Mama ta kalle shi ta kalli wayar ta ce, “Jiya da daddare an kaiwa babban ɗan daba na jahar Kano mai suna Tiger hari har cikin gidansa, an yi yunƙurin kashe matarsa Allah ya taƙaita” Mama ta faɗa cikin sigar karanto musu abinda yake da rubuta.

Jidda ta ce, “Innalillahi wa’inna ilaihir raji’un! Mama Twinny!” Ta faɗa a gigice tana wara idanu waje. Mama a ruɗe ta ce, “ku kira mana wayar ta da hanzari don Allah.” Yaya J da Yaya Ahmad da Jidda har rige-rigen kiran wayar Nayla ake yi cikin tsananin tashin hankali. 

Abin haushin gabaɗaya basa samunta sai kira ake yi amma bata shiga. Yaya J yayi tsaki ya ce, “Ba a samun ta a waya.” Abiy ya bisu da kallo ganin duk sun ruɗe su ga masu ƴar uwa, ya yi dariya ya ce, “ meye duk ku ka tashi hankalin ku haka? Abinda ta aura kenan daman, kuma kun san haka zata iya faruwa ko yaushe, to meye na ɗaga hankali kuna salati haka?.”

Yaya ya ce, “Abiy batun kisa ake yi fa, kisa fa.” Abiy ya ɗauke kai bai ce komai ba. A lokacin Jidda ta same ta WhatsApp call tana ɗauka ta saka a speaker ta ce, “Twiny lafiya ki ke dai ko? Yanzu mu ka ga abinda ya faru jiya a social media, kina lafiya?.” 

Nayla a sanyaye ta ce, “Lafiya lau nake Twiny, babu abinda ya same ni.”

“Kin tabbatar? Ya na ji maganar ki haka kamar kin yi kuka?.”

“Bani da lafiya Twimy, stress na aiki ya saka ni a gaba ga azumi, kullum a wahale nake yini saboda gajiya ga ciwon kai. Ina Abiyna? In kin je ɗakinsa ki ce ina gaishe shi ina yi masa barka da juma’a. Na yi masa missed call bai ɗauka ba.”

Jidda ta kalli Abiy da ya duba wayarsa bayan ya ji abinda Nayla ta ce sannan Jidda ta ce, “Yana jin ki, muna tare gabaɗaya Mama ta ga abinda ya faru. Kuma babu wanda ya kula a cikin mu sai yanzu, da wani abun ya same ki tun a jiyan da sai yanzu zamu sani.” Yaya J ne ya ce, “Nayla kin tabbatar lafiya lau ki ke ko?.” Nayla ta ce, “Lafiya lau Yaya J, Ina Yaya?.” Yaya Ahmad ya ce, “Nayla gani nan, gaskiya baki da lafiya Nayla? Gabaɗaya voice ɗinki ya canja, sannu kin ji, ki samu ki je asibiti a baki magani.”

“Yaya Strees ne kawai wallahi, yau kuma da yake ban je aikin ba ma Ina gida bana ji daɗin jikina.”

“To sannu, Allah ya ƙara lafiya, Allah ya kiyaye gaba. Ki yi magana da mijin na ki gaskiya a san matakin da za a ɗauka, bazai yu shi da aikata laifi hukunci da ƙoƙarin shafar ki ba.”

Nayla ta ce, “to Yaya. Ina Anty Halisa da Amma?.”

“Sun shiga masallaci ita da Jalila, Amma kuma gata nan a wajena.”

“To Yaya a gaishe su, a gaishe da Mama da Abiy.” Mama sai a lokacin ta ce, “Nayla kina lafiya dai ko?.” Tayi murmushi ta ce, “eh Mama lafiya ta lau, ki gaishe min da Abiy.”

Abiy jin tana ta ambatar sunansa sai ya ji zuciyarsa tayi rauni ya ce, “Mamana ya ibada?.” Nayla jin muryar Abiy da hanzari sai ta ce, “Abiy barka da Juma’a, ya ibada?.”

“Alhamdu lillah Mamana, yanzu na ga kiran ki na je masallaci.”

“To Abiy. Allah ya amsa ibada.”

“Amin” ya fita daga nan bai sake cewa komai ba. Jidda suka yi sallama ta kashe wayar. Kafin wani ya sake magana a cikin su Abiy ya ce, “Ku bani waje zan huta kafin lokacin sallah.”

Duk suka miƙe suka fita tare da jan ƙofar,bayan sun fita ya kalli Mama da take hawaye ya ce, “lafiya?.” Ta goge ido ta ce, “Irin zargin da ake yi min akan auren Nayla da abinda ake faɗa a kaina ne yake karya min zuciya. Yanzu tsakani da Allah meye amfanin auren irin wannan mutumin? Gashi tun auren bai je ko ina ba an fara neman rayuwarta akan abinda bata san ma anyi ba. Ni ban san Nayla wacce irin yarinya ba ce da ta nace akan wannan banzan mutumin ba wallahi, ka duba yanzu tambayarta ake yi amma sai maimaita lafiya lau take yi, kar ma ta ce ba lafiya ba ace za a raba su kenan ko?.”

Abiy ya ce, “to waye ya ce zai raba su?.”

“A yanayin Yaya da Jawad tsaf zasu iya raba auren nan in wani abun ya same ta. Shine take ta maimaita lafiya lau take, Ina jin wannan takaicin abin har zuciyata, ina jin zafin abin nan har ƙohon zuciyata. A haka ma bata samu shiga a wajansa ba har yanzu, har yanzu ko kallon arzuƙi bata ishe shi ba, har yanzu baya kallon ta matsayin matarsa ya jingine ta a gefe kamar wacce aka kai masa ita ajiya, amma sai wani lafiya lau take maimaitwa. Nayla kamar ba ni na raine ta ba, ka duba Jidda da mijinta suna nan suna ibada, gabaɗaya dangi ana nan ana ibada amma ita banda ita, kuma hakan bai dame ta ba. Allah wadaran naka ya lalace” Mama ta faɗa tana kuka.

Abiy ya murmusa akwai bai ce komai ba ya tashi ya fita daga ɗaki. Mama ta goge hawayenta da ta tabbatar ya shiga ta ce, “Nayla zama da Omar ai ko bakya so. Allah na tuba ka yafe min ina ƙasa mai tsarki ina ƙarya” ta faɗa tana tashi tayi alwala ta saka babban hijjabi ta fita itama.

      Nayla kuwa bayan sun gama waya Abba ne ya kira ta, shima tambayar da yayi mata kenan ta amsa da lafiya lau. Bayan ta kashe Maman Kano ƙanwar Abiy ta kira ta, bayan ta gama da ita Mama Sa’adatu, bayan ta gama Baba. Har Daddy da suke tare da su Hajja a saudia sai da ya kira ta amsar da ta bawa su Jidda ita yake basu.

Ajiyar zuciya tayi bayan ta gama amsa wayar ta ce, “Nayla ƴar gatan dangi, kowa kirana yake ya ji lafiyata.” Ƙwanƙwasa gate ɗin ta ji ana yi a tsorace ta tashi ta saka hajjisbi ta je ta buɗe.

Mama Sa’adatu ta gani ta rungume cikin murna ta ce, “Mama sannu da zuwa.” Mama ta bita da kallo ta ce, “Duk da mun yi waya hankalina ya kasa kwanciya wallahi, kina lafiya?.” Nayla tayi dariya ta ce, “lafiya lau nake Mama” ta faɗa tana kulle gate ɗin suka shiga ciki.

Mama ta bita da kallo ta ce, “Amma yanayin ki bai gwada lafiya ki ke ba, kalle ki fa.” Nayla ta zauna kusa da ita ta ce, “Mama tun jiya daman bani da lafiya, stress na aiki ga azumi ya saka min zazzaɓi.”

“Ayya sannu, amma dai babu abinda ya same ki ko? Mun yi waya da su Yaya ya ce na taso nazo na duba ki. Da Abbas zan turo sai na ce bara na zo da kaina, ni kaina hankalina ya kasa kwanciya duk da mun yi waya sai nake ji kamar ba lafiya ki ke ba.” Nayla ta ce, “lafiya ta lau wallahi Mama.” Mama ta ce, “na ga alama. Amma ya aka yi abin ya faru jiya? Su waye haka suke son cutar dake har gida?.”

“Wallahi Mama ban sani ba.”

“Shi bai faɗa miki ba?.”

“Tunda ya fita ma bai dawo ba.”

“Amma naga an ce ya kai su gaban hukuma an za a hukunta su, hakan da yayi daidai ne da bai ɗauki hukunci a hannaunsa ba.” Nayla tayi shiru bata ce komai ba. 

Mama ta ce, “yanzu me ki ke so?.” Nayla ta kwanta a kafaɗarta ta ce, “Babu komai Mama.” Mama ta riƙe ta tana shafa kanta a hankali cikin tausayinta da ƙauna. Ita kuma Nayla ji take kamar ta kanta a jikin mahaifiyarta yake, shafa kanta da Mama take yi ya saka bacci ya ɗauke Nayla.

Motsawa Mama tayi sai Nayla ta buɗe ido Mama ta ce, “kwanta ki huta zan tafi gida, gobe ki zo mu sha ruwa gabaɗaya.” Idanunta a lumshe Mama ta tashi fita amma zuciyarta babu daɗi bata so ta tafi ta barta.

Nayla ta jima tana bacci har biyar na yamma, sai da ta farka tayi sallar la’asar ta fara lazumi saboda lokacin amsa addu’a na ranar juma’a. 

(Lokacin amsar addu’a na bayan sallar la’asar a duk ranar juma’a, lokaci ne mai matuƙar falala kuma addu’a bata da hijjabi a wajan Allah. Duk abinda aka roƙa a wannan lokaci Allah ya amsa sai dai a jira lokaci. Lolacon amsa addu’ar yana farawa ne bayan sallar la’asar zuwa magriba, babu wanda ya san taƙamaiman ƙarfe nawa lokacin yake shiga, abinda malamai suka sanar damu bayan sallar la’asar zuwa magriba a tsakanin haka lokacin yake farawa. Allah ya bamu iko ya amsa mana buƙatar mu amin.)

Tashi tayi ta dafa tea kamar ko yaushe tana tunanin bayan tea me zata dafa ta ci? Ita in tana azumi bata iya cin abu mai nauyi shiyasa sai ta rasa abinda zata ci. Irsh ta gyara ta soya,

ta soya ƙwai duk ta ajjiye. Dawowa tayi ta zauna ta cigaba da addu’a a wajan har aka yi sallar magriba sannan ta yi sallah ta ci abinci ta sha magani.

Kamar ko yaushe bai shigo ba sai bayan sallar tarawee, ta shigar da kaya kitchen ta fito kenan ya shigo. Kallon ta yayi ya ɗauke kai ita kuma ta ce, “an sha ruwa lafiya.”

“Lafiya.” Ba zato taji ya amsa hakan ya saka ta kalle shi sai taji ya ce, “jiya na ce ki rufe ƙofa, meyasa baki rufe ba?.” Nayla ta ce, “kaina ne yake ciwo shiyasa na manta ban rufe ba.”

“Kar ki sake kuskuren barin gidan nan a buɗe, duk da babu wanda zai sake shigowa.”

Nayla jin yana yi mata magana a tausashe ssi ta damu damar shagwaɓa kamar zata yi kuka ta ce, “Don Allah ka daina tafiya ka barni ni kaɗai, tsoro nake ji wallahi.” Ɗago ido yayi ya kalle ta jin yadda take magana kamar zata yi masa kuka. Share batun yayi bayan ya ɗan murza goshinsa kamar yadda ya saba ya ce, “Ya ciwon kan?.” Nayla wara ido tayi jin abinda ya tambaya ta kasa bashi amsa sai kallon sa da take yi dan bata yi zaton zai tambaya ba.

Ganin irin kallon da take masa na mamaki sai ya ɗauke kai ya wuce ta. Motsawar da yayi zai bar wajan ya saka Nayla ta dawo daga duniyar mamaki ta ce, “na ji sauƙi.” Bai ce komai ba ya shiga ɗaki ba tare da ya kalle ta ba. Nayla daɗi kamar ya kashe ta, ko babu komai yana damuwa da lamarin ta tunda gashi bai manta tana ciwon kai ba, lallai ana samun cigaba ta tabbatar addu’ar da take yi ce Allah ya amsa mata.

A yadda take kwance kallo ɗaya zaka yi mata ka san bata da lafiya, idanunta a kulle yake sai juya kai take cikin ciwon kan da ya fi komai damunta a yanayin da take ciki. Ashraf ne ya shigo ganin yanayin da take ciki ya ce, “Baki da lafiya, dole mu je asibiti, Ta so mu je” ya faɗa yana ɗago ta daga kwance.

“Jikinki ya yi zafi sosai.” Cikin muryar marasa lafiya ta ce, “ka ƙyale ni kawai, bana son zuwa ko Ina.”

“Sai kin je, bazai yu ki dinga zama da ciwo ba. Ina son lafiyarki ko dan na samu abinda nake so.” Miƙar da ita tsaye ya yi ya kalli kayan jikita, Riga da wando ne dogaye a jikinta na bacci ya yi tsaki ya ce, “gabaɗaya kayan ki na banza ne baki da kayan kirki a rayuwarki. Yafa mayafin mu je” ya faɗa yana yafa mata mayafin.

Jiri take yi hakan ya saka ya riƙeta suka fito, kasancewar akwai motar da yake amfani da ita ta haya a gidan. Asibiti suka tafi aka karɓe ta ganin yanayin ta babu daɗi, aka kwantar da ita aka fara yi mata abinda ya kamata. Yana zaune a inda aka tanada domin jira, likitan ya fito ya bishi office ya zauna ya ce, “Narma Sagir.” Yadda likitan ya furta Sagir ɗin ya bawa Ashraf dariya ya murmusa ya ce, “yeah.”

“She’s is your friance?.” 

“No.” Dr ya kalle shi ya ce, “Your mistress?.” Ashraf ya ce, “she’s my wife” ya faɗa yana kawar da kai dan bai san me za a ce masa ba.

“She’s pregnant.” Ashraf ya wara idanu waje ya ce, “what? Ciki wata nawa kuma?.” Likitan bai fahimta ba kasancewar ba hausa yake ji ba. Ashraf ya dafe kai ya ce, “How many weeks?.”

“Three weeks.” Ashraf yaja tsaki cikin takaici da baƙin ciki ya ce, “I’m not ready to be a father, so abort the baby.”

“Are you sure you’re not ready for that?.”

“Yes I’m sure. And even my wife she’s not ready for that.” Likitan ya ce, “okay. Sign here” ya faɗa yana bashi wata takarda shi kuma ya saka hannu babu ɓata lokaci.

Tashi likitan ya yi ya fita Ashraf ya ce, “ni ban shiryawa haihuwa ba, tana haihuwa zata daina burge ni ni kuma ban shiryawa hakan ba.” Tashi ya yi ya biyo bayan sa zuwa inda Narman take, zuwa lokacin an yi mata allurar zubar da ciki, a gabansa cikin ya fara fita Narma na juya kai saboda ciwo su kuma nurses ɗin suna ta yi mata sannu har cikin ya fita. Cikin lokaci kaɗan aka gama gyarata aka yi mata komai yadda ya kamata ta yi bacci.

Bata jima tana baccin ba ta farka tana kallonsa, ɗan ciwo take ji kaɗan a mararta, sai nauyin da kanta ya yi mata, bayan wannan babu abinda take ji a jikinta. Haɗa ido suka yi ya ce, “Barka da tashi.” Narma ta kawar da kai tana sauke ajiyar zuciya. Nurse ce ta shigo tana tambayar ta abinda yake damunta a nan ta fahimci an zubar mata da ciki ne.

Bayan fitar nurse ɗin ta kalli Ashraf murya na rawa ta ce, “you have aborted my baby Ashraf?.” Ashraf ya ce, “yes, saboda bamu shiryawa zama iyaye a yanzu ba, shiyasa na saka a zubar na san kema baza ki so haihuwa a yanzu ba.” Narma ta ce, “ka yi shawara da ni?.”

“Ai ba sai na yi shawara da ke zan yanke hukunci. Na ga dai ɗan nan nawa ne ko? Ni na yi silar samun sa kuma na ce bana so, meye na ki?.”

Narma bata iya magana ba sai kallonsa da take yi cikin rashin sanin abinda zata yi. Ashraf ya ce, “Ban shiryawa zama uba ba a yanzu sai zuwa wani lokaci, bani buƙatar na yi shawara dake wajan zubarwa ko barin sa ya rayu.”

“Amma ai a jikina yake, kuma ni ce zan ji ciwo a lokacin da za a yi aborting ko?.”

“Yanzu wanne ciwo ki ke ji? Abortion ki ka yi a Texas ba a nigeria ba, na tabbatar bakya jin ko wanne ciwo yanzu saboda sun cigaba wajan kawar da ciwo. So kar ki damu.”

Narma ta ce, “na gaji da zama da kai, haƙurin da nake yi saboda wani dalili nawa ya ƙare, zama na a Texas ya ƙare. Wayata da ka ɗauke da passport ɗina dole ka dawo min dasu na bar ƙasar nan. Wajan iyayena zan koma, dole a raba auren nan, bana son sa ko kaɗan.” 

“Za a raba auren da zarar na kammala abinda nake yi dake, har yanzu ban gama morar ki ba shiyasa bazan bari ki yi ciki ba. Akan me zan bar ki ki yo ciki? Kina yin ciki zai canja min halittar da nake matuƙar sha’awa a tare dake, ni kuma bana so abinda yake burge ni a jikinki ya gushe.”

Narma ta kawar da kai hawaye na sakko mata ta goge ta ce, “Duk su Dad ne suka jawo min wannan damuwar, da sun bar ni da wanda nake so duk da ba haka ba. Ina son Faruk, Ina son Faruk!” Ta furta a hankali tana kallon wani waje daban. “Shi ɗan daban yana sonki ne?.”

“Yana sona, na tabbatar bazai yi abinda zai cutar dani ba. Zan bani dukkan farin ciki, zai bani abinda nake so bazai sani ni kuka kamar kai ba.”

Ya yi murmushi ya ce, “Kina da tabbacin shima son gaskiya yake yi miki? Kina da tabbas akan yana jin sonki a zuciyarsa?.” Kallon sa tayi da mamakin kalamansa, ya ɗage kafaɗa ya ce, “eh mana, ai ke kafin ki fahimci wanda yake sonki tsakani da Allah zaki jima wallahi, saboda da yawan mu duk sha’awar ki muke yi ba so ba.” 

“Me ka ke nufi?.”

“Abinda nake nufi a bayyane yake, nima da farko na ɗauka Ina sonki ne sai bayan na mallakeki na fahimci ba so ba ne. Daga lokacin na fahimci wani abu da yake a tare dake ne yake burge ni ba zuciyarki ba” ya faɗa yana miƙewa tsaye tare da kallon ta ya ce, “tunda dai kin samu lafiya zan je na same su si yi discharging na ki su haɗa miki drugs mu wuce gida, bazan iya zama a nan har gari ya waye ba, kar ki manta zan dauƙi azumi” ya faɗa yana fita daga ɗakin ya barta tana kallonsa zuciyarta a cushe babu daɗi kwata-kwata.

*Abuja.*

 “Ni fa shirun nan Narma yana saka ni damuwa, ya kamata a san abinda za ayi gaskiya” Mum ta faɗa tana kallon Dad da yake zaune shima. Najwa ta ce, “gaskiya Mum shirun ya yi yawa, ko a waya ba a samun ta sai dai in ka kira shi. Wanne irin zaman lafiya ne wannan da zai saka ta daina amfani da waya? Kowa ya san Yaya da social media, kwana biyu har cigiyarta ake yi saboda tashin ganin update ɗinta.”

Mum ta kalli Dad ta ce, “Ka ji ai, ya kamata a san abinda ya kamata ayi gaskiya. Ni na gaji da shirun nan ban amince lafiya lau suke ba wallahi. Zan sake komawa domin na gano halin da take ciki.”

Dad ya ce, “ni kaina shirun nan ya dame ni, Narma babu waya, babu social media ai kamar babu rayuwarta ne. Gaskiya akwai abinda yake faruwa.” Mum ta ce, “bara na kira shi, su na san yanzu dare ne sosai” ta faɗa tana ɗaukar waya ta kira wayar Ashraf.

Ashraf ya ɗauka daga can ɓangaren ya ce, “Mum barka dai.” Mum ta ce, “Barka Ashraf, ina Daughter take?.” Ashraf ya ce, “Bacci take yi, bata jin daɗi ne muka je asibiti aka bata magani. Amma yanzu bacci take yi.”

Mum ta ce, “me yake damunta haka?.”

“babu komai, ciwon kai ne.”

“Ina wayarta?.”

“Cewa take yi bata buƙatar amfani da waya shiyasa kwana biyu gabaɗaya ba a jinta. Ta ajjiye wayar gabaɗaya ta daina amfani da ita kwata-kwata.”

“In ta farka ka tabbatar ka kira ni ka haɗa ni da ita, bazai yu ta ajjiye waya a daina jin ta gabaɗaya ba. Ka kira ni video call in ta farka.”

Ashraf ya ce, “To Mum in sha Allah.” Daga nan ta yanke wayar ta kalli Dad ta ce, “gabaɗaya hankalina ya kasa kwanciya da wannan Ashraf ɗin, Ina ganin kamar akwai abinda yake yi mata shiyasa ko yaushe in aka kira sai ya dinga kawo excuse. Anya bazan tura Najwa zuwa can?.” Dad ya ce, “ki jira ayi waya da ita ɗin, in akwai damuwa sai a tura ta, in babu kuma shikenan.”

Mum bata ce komai ba Dad ya ce, “Na san Ashraf bazai yi abinda zai cutar da ita ba, yana sonta kuma yana ƙaunarta sosai, kuma yana da ilimi ya san abinda ya kamata ace ya yi.” Mum ta taɓe baki ta ce, “ashe wannan ɗan daban ya yi aure, ɗazu nake gani a social media wai an kaiwa matarsa hari har cikin gida.” Dad shima taɓe bakin ya yi ya ce, “na gani nima, ai ba abin mamaki bane ko kashe matar tasa aka ce anyi, Mahaifin da bai san darajar kansa da ƴaƴansa bane zai bawa wannan mahaukacin auren ƴarsa.”

Mum ta ce, “da mun biye ta haukan Narma da yanzu itace a wannan hali. Allah ka tsare faruwar hakan ko a mafarki.” Dad ne akwai ya amsa da amin ban da Najwa da ta san da gaske Yayarta tana son sasai, ta tabbatar har gobe tana ƙaunar kasancewa dashi da zuciyarta.

******

Nayla haka ta cigaba da rayuwa a gidan mijinta Omar, magana bata shiga tsakani su har gwara yanzu, in ta gaishe shi ko ta yi masa barka da shan ruwa yana amsawa, amma kafin ta ganshi ɗin ma ana jimawa sai dai ta ji motsinsa kawai.

Ɓangaren business ana ta kai takalma Kaduna, ana siyarwa ana kuma bada kuɗi kamar yadda Nayla ta tsara, ita da Bashir suke yi ba tare da ya san ma ana yi ba har lokacin. Haka ma’aikatan su na wajen aiki suna siya sosai daga hannunta shima ba tare da san ana yi ba. Kasancewar ƙaramar sallah ta gabato mutanen Kano kwasar takalma kawai suke yi, abinka da ƴan Kano basu iya yayin abu ba, siyan takalman ake yi domin sallar bana wankan su za a yi.

Daren ashirin da bakwai ga watan ramadan yana zaune yana addu’a wannan dare mai matuƙar falala da lada da kuma amsa addu’a, addu’a yake yi sosai domin shigarsa islamiyya da yake karatu online ta ƙara masa sani akan abubuwan da bai sani ba a baya. Ya ƙara ilimi ya kuma san addu’o’i da yawa da matakan amsa addu’a. Yana zaune yana jerawa Allah buƙatarsa sai yake jiyo kamar sautin kuka daga falon. Katse addu’ar ya yi ya taso ya fito ya shiga ƙaramin falon da take zama ko yaushe dan ganin lafiya take kuka. Itace ɗin kuwa take kuka amma cikin addu’a, ta yi sujjada tana kuka mai ratsa zuciya babu wanda ya san abinda take faɗawa wanda ya haliccita sai shi kawai.

Wani irin rauni Omar yaji wanda bai taɓa jin sa ba a rayuwarsa, lokaci ɗaya zuciyarsa ta shiga bugawa da ƙarfi ba tare da ya san dalilin da ya kawo hakan ba. Ya bita da kallo cikin wani yanayi da bai san meye ba, shi dai ya san ya tsaya yana kallon ta amma bazai ce ga dalilin kallon ba. Ba a bayyane take addu’ar ba dan haka bazai ce ga abinda take cewa ba, shidai yana jiyo shashsheƙar kukanta. Gabaɗaya sai ya rasa kuzarinsa ya kasa daina kallonta, gashi dai ba fuskarta yake gani ba amma ya kasa ɗauke ido daga kanta.

Ɗagowa ta yi daga sujjadar ta kifa kanta akan hannayenta tana cigaba da kuka. Daƙyar ya iya jan ƙafarsa ya koma ya zauna akan sallayar ya cigaba da ta sa addu’ar cikin rauni. Ba tare da ya sani ba ya tsinci kansa yana roƙon Allah ya yaye mata duk abinda yake damunta ya bata abinda take so. 

Lokacin sahur ne ya yi gashi ya manta bai shigo da fruits ba kamar yadda ya saba sha, hakan ya saka shi ya taso ya fito ya kalli inda take taga tana shan ruwa. Tambayar kansa yake yi ita bata sahur ne? Bai taɓa ganin ta tana cin abu ba sai dai ya ga tana shan ruwa. Bai tambayeta ba ya sha kawai ya koma ba tare da ya ce mata komai ba.

Washe gari da safe da ƙarfin guiwa ta tafi aiki, ji take kamar Allah ya amsa mata dukkan addu’arta, ji take komai ya wanke daga zuciyarta kamar ta samu duk abinda ta tambayi mahaliccinta a daren jiya. Ƙarfin guiwa take ji da karsashi tun a daren jiya, shiyasa ta saka a ranta komai ya zo ƙarshe. 

Tunda ta fita take bada sadaka cikin fariin ciki har ƙarasa wajan aiki. Da wuri ta gudo daga wajan aiki ta wuce saloon a inda suke zuwa ita da Salma in tazo Kano. Gyara mata kai akayi da gyaran ƙafa harda facial, ta bar wajan da niyar zata dawo washe gari ayi mata black henna.

Maimakon tayi gida kawai sai ta wuce gidan Abba, ta san duk shekara yana haɗa shan ruwa ranar ashirin da bakwai ga wata. Bata taɓa zuwa ba, yawanci ko yaushe tana Kaduna ko tana Saudia shiyasa wannan karon tayi ƙudurin zuwa tunda tana Kano. Kowa da ya ganta ya yi farin ciki musamman yadda take walwala tana ta tsokanar mutane ana dariya. Da ita aka sha ruwa dan su Mama Sa’adatu duk suna wajan har Abbas.

Da farko ta ɗan ji babu daɗi ganin Abbas, amma sakewar da ya yi yana janta da hira sai ta manta ta saki jiki aka sha ruwa tare. Bayan an gama aka zauna ana ta hira cikin zumunci ana tsokanar juna kafin lokacin i’sha ya yi a haɗu ayi sallah gabaɗaya har tarawee tare aka yi.

Bayan an idar ne Abba ya kalle ta ya ce, “Hauwa Ina fatan baki da damuwa ko?.” Nayla tayi murmushi ta ce, “babu komai Abba, babu abinda yake damuna.”

“Ko a gidan auren na ki babu matsala?.”

“Babu komai Abba.”

“Haka ake so, Allah ya ɗorar da zaman lafiya a tsakani.” Ta amsa da amin aka cigaba da hira.

Ta shi tayi ta ce, “dare yayi har tara tayi, bara na wuce.” Abba ya kalle ta ya ce, “Zaki iya tafiya ke kaɗai ko na haɗa ki da driver in yaso ya hawo keke napep ya dawo?.” Nayla tayi dariyata ce, “zan iya Abba, ai garin da jama’a sosai tunda azumi ne.” Abbas cikin tsokana ya ce, “in fa baza ki iya ba ki faɗa, na san ki da shegen tsoro.” Dariya ta yi sosai ta ce, “Nayla Kaduna kenan Ya Ab, Naylan Kano ai bata da tsoro.” 

Wata daga cikin cousins ɗinta ƙanwar Abbas wacce suke kira Ummimi ta ce, “saboda Naylan Kano tana auren Tiger ko?.” Kallon ta Nayla tayi kafin Nayla tayi magana ta kuma cewa, “Eh mana, matar ɗan daba ai babu ita babu jin tsoro, ke da har gida aka shiga aka kusa kashe ki kuma kika cigaba da zama lafiya, kema ai kin zama jan wuya matar Tiger

Sai fara’ar fuskar Nayla ta gushe gabaɗaya saboda rashin jin daɗin maganar, ta san gaskiya ta faɗa amma bata ji daɗin abinda ta ce ba ko kaɗan. Abbas ganin ta canja alamun rashin jin daɗi sai ya kalli Ummimu ya ce, “Zama matar ɗan daban ma matsayi ai ne, wata ta zama mana in ta isa, ko ba haka bane Nayla?.” Murmushi tayi ganin tayi murmushi sai ya ce, “mu je na raka ki mota ki wuce gida dare yana yi.” Sallama ta yiwa su Abba tana ji suna yiwa Ummimi faɗa.

Nayla kuwa tana shiga mota suka rabu da Abbas bayan sun yi sallama da alƙawarin zai kawo mata ziyara ta wuce gida. Tana zuwa ƙofar gidan ta tarar da yaran sa su uku a tsaye suna ta waige-waige kamar masu neman wani abun. Ta tsayar da motar dan yanzu sune suke shigar mata da ita gidan, ko basa nan a waje take barin motar da sun zo zasu shigo su karɓi key su shigo da motar gidan.

Nayla ta fito daga motar bayan ta ɗauko jakarta da wayarta da snacks ɗin da ta taho dashi daga gidan Abba. Bash ne ya ƙaraso wajan ta ya ce, “Antyn mu ina kika shiga tun ɗazu muna neman ki? Gabaɗaya hankalin mu ya tashi, na kira ki sau babu adadi ban same ki ba. Hankalin Damisa ya tashi sai faɗa yake yi.”

Nayla da mamaki ta ce, “na je gidan Yayan Mamana ne, a can na yi iftar.”

“Amma antyn mu da sai da kin sanar dashi ko a waya ne, ya tayar da hankalin kowa, ya ce in ba a nemo ki ba akan mu zai wuce.” Nayla mamaki ya cika zuciyarta jin wai ya tayar da hankali, kafin ta yi magana Tk ya ce, “kuma an kiran ki bakya ɗauka.” 

Nayla ta ce, “Ina can cikin ƴan uwa wayar ma tana cikin jakata har yanzu ban ɗauko ba.” Tk ya ce, “Gaskiya Antyn mu kin ɗaga mana hankali, kin san Boss ya tara maƙiya da yawa tsaf wani zai cutar take, don Allah ki daina nisa haka babu sanarwa.” Nayla tayi murmushi ta ce, “to ku yi haƙuri, in sha Allah baza a sake ba.”

Goje ya ce, “dole mu karɓi haƙurin ki Antyn mu, kawo key ɗin.” Ba musu ta bashi ta ce, “Na gode.” Daga haka ta shiga cikin gidan tana mamakin meyasa ya tayar da hankalinsa dan bata dawo ba?.

Tana shiga falon dashi suka haɗa ido, sai ya ɗauke kai kamar bai ganta ba amma ya amsa sallamar da tayi. Nayla ta ƙarasa nesa dashi ta kalle shi ta ce, “an sha ruwa lafiya?.” Banza ya yi mata bai amsa ba. Da yake ta saba kwana biyu yana amsawa sai ta sake kallonsa taga ya wani basar kamar basarake, daman marocon jallabiyya ce a jikinsa mai zubin alƙyabba, ya hakimce ya ɗora ƙafa kan ɗaya sai ya koma tamkar yarima. Nayla ta ce, “na biya gida Abba ne a can muka sha ruwa gabaɗayan mu shiyasa ban dawo ba.” 

A ƙufule ya kalle ta ya ce, “Wani ya damu da zuwan ki da dawowarki ne? Kin ji na ce ina kika je?.” Samun kanta ta yi da yin murmushi jin abinda ya ce ta ce, “A’a, sanin baka damu ba shiyasa ma ban faɗa maka zan je” tana faɗa ta bar wajan da sauri kar ya make ta, dan yanayin da yayi magana ya nuna mata kamar ba a daidai yake ba.

Tsaki ya yi cike da jin haushi, ya rasa meyasa ya damu da rashin dawowarta da wuri har haka, gabaɗaya ya bi ya ɗaga hankalinsa sai ka ce Didi ce ta ɓata. Tsaki ya sake yi ya kalli inda ta bi, ya sauke numfashi tunawa da ta dawo kuma lafiya lau take babu abinda ya same ta. Ido ya lumshe ya buɗe ya tuna murmushin da tayi kafin ta bashi amsa. Gashin kansa ya shafa ya sake yin tsaki ya miƙe ya bar falon.

Nayla kuwa da fara’a ta shiga ciki tana tuna abinda Bash ya ce mata akan ɗaga musu hankalin da Omar ya yi, dariya tayi tunawa da ya ce in basu nemo ta ba akan su zai huce. A bayyane ta ce, “kenan dai ya damu dani har haka?” tayi juyi a kan gado ta girgiza kai ta ce, “tunda har ka damu haka wallahi sai na saka ka magantu da kan ka, Allah ya kaimu bayan sallah” ta faɗa da fara’a tana cigaba da murmushi.

Sai a wannan ta ɗauko wayarta daga jaka, a lokacin kiran Didi ya shigo ta ɗauka ta saka a kunne Didi ta ce, “Ya Allah! Nayla ina kika shiga Ina ta kira bakya ɗauka? Omar gabaɗaya ya ɗaga min hankali, wai baki dawo ba shi bai san inda kika tafi ba.”

Wani daɗi ya sake mamaye zuciyar Nayla ta ce, “Didi ina gidan Abba fa, a can na sha ruwa gabaɗaya har su Mama da ƴan gidan Baba.”

“Amma bai sani ba ko?.”

“Eh bai san zan je ba, daga wajan aiki na wuce.”

“Amma da kin sani koda a waya kin sanar dashi.”

“Didi shine fa ya ce duk inda zan je bai dame shi ba, cewa yayi naje lahira ma ai ba a kansa nake ba, shiyasa na yi tafiyata” ta ƙarasa faɗa da shagwaɓa harda turo baki. Didi tayi dariya ta ce, “ai kam ya dame shi wallahi, sai cewa ya yi yanzu wani abun yana samun ki zan fara yi masa faɗa ina cewa baya kula dake shiyasa ya ke so ya san inda kika tafi.”

Nayla tayi dariya ta ce, “To yanzu ma da na dawo ina faɗa masa inda naje ko kallon kirki ban ishe shi ba, da ya gama shan ƙhamshi sai cemin ya yi ya damu da inda naje ne.” Didi tayi dariya sosai ta ce,”ban taɓa ganin ɗan rainin hankali kamar Omar ba, amma zamu kama shi hannu biyu.” Nayla ta yi murmushi ta ce, “Didi bara na yi wanka na gaji.” Daga nan suka yi sallama ta fito ta dafa ruwan zafi a kettel ta shiga dashi banɗaki ta yi wanka cikin karsashi da farin ciki.

Bayan ta shirya ta fito sanye da hijjabi ta ɗauki ruwa a falo yana zaune a falon yana duba wani littafi. Tv a kunne take, ta tabbatar ba shi ya kunna ba sai dai in tun safe take a kunne dan ta kunna da safe kafin ta fita, kuma da ta dawo bata lura da tv ba. Ƙarasowa tayi zata kashe aka fara tallan company sa da ta bayar a tashar. Kallon sa tayi sai ta ga ya ɗago ido yana kallon tv fuskarsa cike da mamaki mai yawan gaske. Tsayar da idanunsa yayi cak ganin komai ana haskawa harda number wayarsa a cikin numbers ɗin da aka bayar.

Waya ya ɗauka ya kira Bash yana ɗauka ya ce, “Zo” abinda ya furta kenan ya yanke wayar yana sake kallon tv ɗin. Lokacin an gama tallan Nayla ta kashe tv a sanyaye ta san shikenan asirin ta ya tonu, fata take Allah ya raba su lafiya kar ya yi mata wani abun. A hankali ta bar wajan ta shiga kitchen ta ji an buɗe ƙofa alamun Bashir ya shigo.

“Yaushe aka bada talla a wannan tashar?” Ya faɗa tana nuna tv, Bash ya kalli ya ga tv a kashe take ya sake kallon Boss ɗin nasu da yake kallon sa. Bash ya gane abinda yake nufi hakan ya saka ya ce, “Tiger ai tun farkon watan nan aka bayar.” Ya zuba masa idanu yana binsa da kallon mamaki ya ce, “da izinin wa? Kuma waye ya ce ayi?.” Bash ya ɗan ruɗe saboda idanun Boss ɗin nasu abin tsoro ne ya ce, “Da izinin Antyn mu, itace ta ce ayi.”

“Wace haka?.”

“Matar gidan nan” ya bashi amsa a hankali.

Numfashi ya fesar ya yi masa alama da ya tafi Bash ya juya ya fita a lokacin Nayla ta dawo falon ya juyo yana kallonta.

Nayla ganin ya juyo ya zuba mata idanu sai ta firgita jikinta ya fara rawa saboda tsoron da ya tsirga mata lokaci guda. A hankali take ƙoƙarin ɓoye tsoron amma ta kasa sai da ya bayyana akan fuskarta, takawa ta fara yi da niyar barin wajan ta ji muryarsa ya ce, “Zo.” 

Cak ta tsaya jin abinda ya ce ta kulle ido ta buɗe ta dawo a hankali hannunta riƙe da mug na tea ta zauna a kan kujera. Shiru taji bai ce komai ba hakan ya saka ta ɗago ido ta kalle shi sai ta samu kallonta yake yi kamar mai son gano wani abu a tare da ita.

Suna haɗa ido ya ɗauke idonsa da sauri kamar irin wanda aka kama yana kallo ba tare da ya so an ganshi ba. Ajiyar zuciya ya yi ya ce “meye ma sunan ki?.” Jin abinda ya ce ya saka ta wara idanu bata san tayi ba tana bin fuskarsa da kallo jin rainin hankalin da ya yi mata. 

Wai meye ma sunan ki, ita yake kallo yake tambaya meye sunanta dan bata da matsayi da mahimmaci a wajansa? Tana matsayin matarsa amma ya tsareta yana yi mata irin wannan tambayar ta rainin wayo. Cikin ƙaramin lokaci wannan nishaɗin da ta yini dashi ya gushe, ta ji babu daɗi a zuciyarta.

Omar ganin tayi masa banza bata amsa ba ya ce, “Bana tambaya na sake maimaitawa, ki riƙe wannan.” Nayla ta daure a hankali ta ce, “Ai na ga ka san sunana shiyasa ban ce komai ba.” Idanu ya fiddo waje yana girgiza kai yana ayyana lallai yarinyar nan ta fara raina shi, dan yana shiga lamarinta yanzu har ta samu damar faɗa masa haka?. In less than two seconds ya koma Tiger na asali wanda ta sani, ya sake tamke fuska matuƙa a kausashe ya ce, “Koma meye sunan naki bai dame ni ba, waye ya baki izinin bada talla a gidan tv?.”

Nayla tayi shiru bata ce komai ba, shima bai sake magana ba amma tana jin irin kallon da yake jifanta da shi a jikinta, tana jin kaifin idanunsa a jikinta kamar shigar allura cikin tsokar naman jikinta. Wannan yanayi da take ji ya saka ta ce, “Babu kowa.”

“Na ce miki ina da buƙata ne?.”

“Baka ce ba.”

“Meyasa ki ka yi?.”

“Haka kawai” ta bashi amsa a hankali dan wallahi a tsorace take, bata jurewa zama a inda yake ko kaɗan, yanzu sai ta fita daga nutsuwarta.

“Ba a yin abu haka kawai dole akwai dalili, meye dalilin?.” Nayla kamar zata yi kuka ta ce, “na faɗa maka babu komai.”

“Karya ki ke!” Ya faɗa kai tsaye ba tare da ya kalle ta ba. Nayla ta ji babu daɗi a zuciyarta musamman yadda ya ƙaryata ta lokaci ɗaya, ta kawar da kai a raunane ta ce, “Nayi ne dan na taimakawa kasuwancinka ya sake zuwa inda ba a yi tunani ba, bayan wannan babu komai.”

Gira ya ɗaga zuwa sama yana taɓe baki ya ce, “a matsayinki na wa kenan?.” Ɗago ido tayi a lokacin da suka fara tara hawaye ta kalle shi ta ga ba ita yake kallo ba, kafin ta janye idanunta ya kalle ta suka haɗa ido ta sake mayar da kanta gefe. Hawayen ya sakko kan kuncinta ta goge ta ce, “A matsayina na ƴar uwarka musulma. Kuma kana matsayin Yayana, tunda ƙanin Didi ne kai” ta faɗa a sanyaye.

“A’a ni bani da ƙanwa a duniya, iyayenmu mu biyu kawai suka haifa daga ita sai ni, ba a lissafo ki a cikin wanda suka haifa ba balle ki zama ƙanwata. Gwara ki barshi matsayin ƴar uwa ta musuluncin, amma ba wai Yayanki ba.” Ya faɗa da wata irin murya mai nuni da gaskiyar sa yake faɗa mata. 

Nayla ta yi murmushin takaici bata ce komai ba, amma jin zuciyarta take tana bugawa sosai. Omar  ya share ta kamar bazai yi magana ba kafin ya sauke ajiyar zuciya ya ce, “ko ita Didin baki san sai da izinina take shiga abinda ya shafe ni ba, balle ke mai kalen ƴar uwarta ce?.” Zuwa lokacin hawayen da take riƙewa ya fara sakkowa kan kuncinta. Omar ganin tana hawaye ya zuba mata ido yana kallonta cikin mamaki, to me yayi mata da zata yi masa kuka? Duka ko zagi ko cin fuska? Raini ne ko kuma wulaƙanci?.

Murya ya na rawa ta ce, “Allah ya baka haƙuri.”

“Ke in ina magana dake kina yi min kuka wallahi wata ran sai na saka kin haɗɗiye haƙorin ki, sa’an ki ne ni?!.” Yadda ya yi maganar a kausashe ya saka ta kuma tsorata sosai ta tuna lokacin haɗuwar su a gidan Didi.

“Ni dai ka yi haƙuri kawai” ta sake faɗa murya na rawa sosai. Ya kalle ta ya ce, “Ko nan gaba ba a shiga lamarina in ba ni na saka mutum ba, ki kuma faɗa min kuɗin da kika kashe na biya ki.” Nayla ta ɗaga kai alamun gamsuwa ta ce, “ni ba sai ka biya……”

“Ki faɗa min kuɗin!” Ya faɗa a tsawace yana zare idanu. Nayla ta ce, “To….zan faɗa. Sai nayi lissafi na manta.”

“Bar nan!.” Ai da sauri ta mike tazo wucewa ta inda yake zaune yana facing ɗinta, tsabar tsoro ƙafar center table ɗin wajan ta jata tayi gaba ta faɗa kansa da yake zaune akan kujera.

Babu zato yaji faɗuwar ta jikinsa, ya rutse ido da sauri tare da jan numfashi jin lafiyayyen ƙhamshin da ya kai masa ziyara hancinsa ya kuma zagaya ko wanne sashi na jikinsa. Nayla kuwa bata banbance a ina take ba sai bayan ta faɗo kansa ɗin sannan ta gane halin da take ciki, da sauri ta miƙe bata iya magana ba ta wuce ciki a guje. Lumshe idanu ya yi bayan ta bar wajan, sai kuma ya ja tsaki tunawa da rainin hankalin da tayi masa kafin ta bar wajan, da kuma daren da ta kai a waje ba tare da ya san inda taje ba.

Nayla da tana shiga ciki ta dinga mita ita kaɗai a zuciyarta, shayin da ta haɗa ma ta barshi a falon kuma ba iya komawa zata yi ta sha ba. In ta tuna kalmarsa ta meye ma sunan ki yana sakawa taji babu daɗi, amma bata bar damuwar tayi mata tasiri ba ta yi kwanciyar ta duk da tana ta tuna abinda ya faru. 

Mamakin sa take yi sosai dan yanzu yana iya yi mata magana mai tsaho, duk da ba alkhairi ne yake haɗa su ba amma yana yi mata magana har ya amsa gaisuwarta. Sannan bai cika yi mata magana a kausashe ba sai dai ya yi kamar yadda yake magana da Didi ba kamar farkon zamansu ba.

Washe gari ma da ta tashi daga aiki saloon ɗin jiya ta wuce aka yi mata black henna sannan ta shiga store tayi siyayya dan akwai abinda take so tayi. Tun daga wannan maganar bata sake ganin sa ba ma gabaɗaya, sai dai taji motsin buɗe ƙofa da rufewa amma bata sake jin koda muryarsa ba. Tana mamakin rashin amfani da kayan gidan da ba baya yi, hana rantsuwa ta san yana shan ruwa bayan wannan ko lemo bata taɓa gani ya ɗauka ba duk akwai a fridge sosai har da yourgut amma baya sha.

Ranar ashirin da tara ga watan ramadan ana e gobe sallah kenan kasancewar lahadi ce tana gida  a kitchen ta shiga tana ta aiki tun safe. Tayi abubuwa da yawa wanda hakan ya kawo mata gajiya matuƙa. Da yake da wuri ta fara zuwa biyar ta gama duk abinda take so. Bashir ta kira a waya ta ce ya zo gida zata bashi saƙo.

Bata san tare suka shigo da Omar ba ta fito da hijjabi tana cewa, “Bashir ance min an kai saƙo Kaduna jiya, ashe….” Maganar ta tsaya ganin sa tare da Omar da leda a hannun Omar ɗin. Wani irin dumm ta ji a zuciyarta, dan tun ranar ashirin da bakwai bata sake ganin sa ba kwana biyu kenan yau. Tana so tayi masa sannu da shigowa tana tsoron kar ya yarfa ta a gaban Bashir, ta daure ta basar ta ce, “Sannu da shigowa, Bashir Ina zuwa” ta faɗa a haɗe tana komawa ciki ba tare da ta bashi damar amsawa ba.

Kallon sa Omar ya yi alamun ƙarun bayani, da sauri Bashir ya ce, “Ta yi min waya ne ta ce na zo.” 

“Ta yi maka waya!?” Ya maimaita zahiri ba tare da ya sani ba dan abin haka kawai ya daki zuciyarsa, wai tayi masa waya. Bashir ya amsa da, “Eh, ita ta kira ni ta ce na zo.” 

Bai sake magana ba ya share Bashir ya zauna ya buɗe masa ledar da ya shigo da ita. Kaya yake sakawa yana haɗawa waje ɗaya yana ware takalma. Omar ya ce, “Ku ɗauki wanda ki ke so gida biyu ko wanne.” Bashir ya murmusa ya ce, “Godiya mu ke yi Damisa, bayan kayan sallah da kuɗin ɗinki harda takalmi? Allah ya ja da rai ya jiƙan su Mama.”

A iya baki ya amsa da amin a lokacin ta fito ta ce, “Bashir gashi.” Tasowa ya yi ya karɓi manya-manyan foil packs har gida biyar. Ɗaya doya da ƙwai ce mai yawa a ciki da wata lafiyayyar liver sauce, ɗaya irsh potatoes ne aka soya, sai ƙwai a kai da aka soya shima, ɗaya tosted bread ne mai yawa wanda ya sha butter sai ƙhamshi yake yi. Daya kuma milk cincin ƙanannu mai yawa, na biyar ɗin kuma lafiyayyar fried rice ce da gasashhiyar kaza guda a kai.

Ta ce, “Ku yi iftar kai da sauran.” Murmushi ya yi y ce, “Godiya mu ke Antyn mu, Allah ya biya. Wannan kayan daɗi haka? Godiya mu ke yi.” Murmushi ta yi ta koma ta zuba lemo da yawa a leda ta kawo ta ce, “ga drink.” Ya karɓa yana ta godiya kafin ya kalli Omar da kamar bai san me ake yi ba. Bash ya ce, “Damisa Antyn mu ta yi mana kyauta, yau mu ka zan samu yi iftar dan da shan ruwa mu ke yi.” Sautin murmushin ta ya ji hakan ya saka ya juyo kamar zai yi magana sai ya fasa ya sake ɗauke kai.

Bashir ya sake kallon ta ya ce, “Antyn mu Boss ya yi mana kyauta, an yi mana ɗinkin sallah kowa guda biyu da kuɗin ɗinki, sannan ga takalma an bamu. Kuma tsakiyar ramadan ya bada kuɗi ya ce kowa ya kai gidan su, sannan ga sallamar azumi da aka yi mana mai kauri, a taya mu godiya, Boss ya yi mana komai a rayuwar nan.” Nayla ta ɗan yi murmushi tana aiyyana baka san ka fini daraja a wajansa ba shiyasa ka ke faɗa min haka. Ta daure ta ce, “Kun gode.”

“Kuma Antyn mu baki san wani abu ba ba, Boss fa mutane ne suke ganin sa haka, amma bala’in sauƙin kai gare shi, sannan…..”

“Kai!!” Omar ya faɗa cikin tswar da ta saka Bashir yin shiru yana kallonsa. Hannunsa ya juya alamun tambaya sannan ya ce, “Meye na maganar!?” Ya sake faɗa cikin tsawa sosai.

Bash ya ce, “Tuba nake.”

“Fita!” Ya faɗa yana nuna amsa ƙofa Bashir ya miƙe sum sum sum ya fice.

Nayla zata bar wajan ta ji ya ce, “meye na biye masa kuna surutu? Bakya ganin Ina wajan? Sai an saka min ciwon kai?.” Nayla jin yadda yake maganar a fusace sai ta kalle shi tana mamaki abinda ya fusata shi a cikin maganarta ko ta Bashir. Nayka ta ce, “ka yi haƙuri.” Ta faɗa ta koma ciki tana cewa, “masifaffe kawai.”

Bata sake ganinsa ba sai gab da shan ruwa ta fito dining dan ranar a kai ta jera abinci saboda ta ci son ranta. Ta kuma yi aniyar yi masa tayi koda zai dizgata sai tayi, tana so ta samu lada tunda ramadan ɗin ya ƙare, babu tabbacin zata kai mai zuwa da rai. Shigowarsa ta gani yana waya kamar ko yaushe, sai da ya gama wayar sannan ta ce, “Sannu da zuwa YaMar, Ga abincin shan ruwa na ajjiye maka, don Allah kar ka ce baka ci, kaga daga yau an gama azumi, don Allah!” ta ƙarasa faɗa tana karyar da murya cikin shagwaɓa. Yadda ta ce YaMar ɗin a haɗe sai sunan ya bada wani salo mai dadi, ta cire harafin farko ta faɗi na ƙarshe, sannan ta haɗe shi waje ɗaya da Yaya.

Omar abubuwa ne masu yawa suka haɗar masa a lokaci guda suka daki zuciyarsa, sai da ya runtse ido jin abun da ƙarfi kamar an saka abu mai nauyi an daki ƙirjinsa. Na farko bai san meyasa indai zata ce masa Yaya Omar ba sai ya ji sunan har cikin ƙahon zuciyarsa, bai sani ba ko dan bashi da mai faɗa masa Yaya ne sai ita ɗin shiyasa yake jin haka oho. Na biyu kuma yadda take yiwa sunan iyayi wajan faɗa yana yi masa daɗi, duk da ta bashi dariya dan gabaɗaya bata iya furta harafin R ba, da ta ce Mar ɗin sai harafin R ɗin ya tashi kamar wani harafin daban ta faɗa. Na uku yadda ta ke yi maaa shagwaɓa tana wani kwaɓe fuska ya dake shi sosai.

Kallon ta yayi ya ga ta sunkuyar da kai tana jiran amsarsa ya dake ya kawar da abinda yake ji ya ce, “baki faɗa min kuɗinki ba.” Nayla ta ɗago dan wallahi ta manta da batun kuɗin, ta sake mayar da kai ƙasa tana wasa da hannunta ta ce, “Na manta wallahi, amma zan yi lisaafin.” 

_Ji ta harda wallahi, ko meye na rantsuwar oho._ ya faɗa a zuciyarsa ba tare da ya furta komai a fili ba.

Nayla ta ce, “Don Allah YaMar ka ci abinci yau.” Ƙoƙarin wucewa yake yi ya ce, “na ce ina so ne? Ba na ce babu ruwanki da lamarina ba?.”

“Baka ce kana so ba, kyautatawa ce nake so nayi maka. Kuma kaga yau azumin ƙarshe daga yau sai wata shekarar ga masu yawan rai. Wataƙila kafin shekarar ta dawo na mutu bana duniya, ka ga ko babu komai zaka tuna ka ce ranar azumin ƙarshe na last year ni na baka abinci, kaga zan samu lada a cikin kabarina. Don Allah YaMar” ta faɗa a sanyaye.

Taɓe baki ya yi ya wuce ciki Nayla ta yi ajiyar zuciya cike da mamakin sa da bai yi mata masifa ba, “ki cigaba da shige masa Hauwa, in ya make ki wata ran ke kika jiyo.” Sai tayi dariya ta zauna akan dining din ta lumshe ido tana addu’ar gab da shan ruwa. 

Hawaye ya sakko mata tunawa da shikenan ramadan ya ƙare, babu tabbacin zaka kai wata shekarar gashi ka yi azumin baka da tabbacin an karɓi wanda ka yi. Rauni taji a zuciyarta ta dinga hawaye tana addu’a har aka yi kiran sallar magriba. Ido ta goge ta sha ruwa ta yi ajiyar zuciya ta furta, “Allah ya maimaita mana.” Cincin ɗin da tayi ta ɗauka ta saka a baki tana ci kafin ta shiga ciki da niyar yin sallah.

(Addu’ar gab da shan ruwa, addu’a yayin shan ruwa mustajaba ce bata da hijjabi a wajan Allah. Ba sai axumin farilla ba ko azumin nafila ne in aka kai a daure a yi addu’a ko ya take. Akwai falala mai tarin yawa a cikin wannan lokaci, sannan addu’a bata da hijjabi da ka yi da Allah ya amsa. Allah yasa mu dace ya amsa mana dukkan addu’ar mu amin.)

Shima ruwan ya sha sannan ya fito ganin bata falon bai neme ta ba ya fita dan yin sallah. Tana zaune tana shan tea ya dawo sai ta ga kamar bashi da lafiya dan gabaɗaya kamar ba shi ba, fuskarsa ta ɗan yi ja kuma jijiyar kansa ta tashi, idanun sa sun ɗan yi ja kaɗan, ga yanayinsa babu ƙarfi sosai kamar mai zazzaɓi. Rauni taji ya sake mamaye zuciyarta ganin ya zauna a falon ya jingina da kujera ya kulle ido. 

Nayla zuciyarta umarni take bata ta je ta kai masa abinci, wani ɓangaren na zuciyarta kuma  yana hanata aikata hakan. Ƙarfin guiwa ta samu ta fara haɗa tea, ta tuna Didi ta ce mata yana da shan madara sosai kuma yana shan sugar. Ta haɗa tea ɗin da tosted bread ta haɗa komai a tray ta tako a hankali ta ajjiye akan table ɗin da yake kusa dashi. Yana jinta amma bai motsa ba dan kansa ciwo yake yi sosai.

“YaMar ga abincin.” Bai motsa ba balle ya kalle ta, ta koma ta zauna tana cigaba da cin nata amma gabaɗaya hankalinta yana kansa har lokacin bai motsa ba. Sai ta ji abincin ya fita daga ranta ta taso tazo nesa dashi ta tsaya ta ce, “YaMar baka da lafiya? Ka ci abinci sai ka sha magani.” Idanunsa a kulle bai ce komai ba amma yayi mamakin yadda ta fahimci bashi da lafiya lokaci ɗaya.

“YaMar!” Ta sake faɗa a hankali a tausashe. Idanu ya buɗe ya kalle ta ganin yadda idanunsa suka yi ja sai gabanta ya faɗi a rikice ta ce, “YaMar baka da lafiya ko? Idanun ka sun yi ja sosai, Ciwon kai ka ke yi?.” A hankali ya janye idanun sa daga kallonta ya mayar da ido ya rufe. Sallama ta ji ana yi ta kalli wanda ya shigo da alama aiken shi ya yi shiyasa ya bar ƙofar a buɗe, ta amsa sallamar. Tk ya shigo ya ce, “Sannu Damisa, ga maganin” ya faɗa yana ajjiye masa a kusa dashi.

Kallon Nayla ya yi ya ce, “Antyn mu mun ga saƙo, Allah ya saka da Alkahiri.” Da amin akwai ta amsa dan gabaɗaya hankalinta yana gare shi. Ajjiye wata ledar ya yi ya ce, “Ba a samo ayaba, amma ga apple ɗin nan.” Daga haka ya fita daga falon. 

Maganin ya ɗauka zai sha da sauri ta dakatar dashi ta ce, “Don Allah ka sha koda tea ne in yaso sai ka sha maganin, babu abinda magani zai maka bayan tun jiya baka ci komai ba” ta faɗa kamar zata yi kuka tana kallonsa. 

_Ya Allahu! Me yarinyar nan take son mayar dani ne? Gabaɗaya ta shiga rayuwarta na rasa meyasa nake jin maganarta har cikin kaina._ ya faɗa a zuciyarsa jin maganar Nayla har cikin zciyarsa. Nayla ta ɗauki tea ɗin ganin bai ce komai ba ta miƙa masa ta ce, “Ka sha don Allah.” Ji yake kamar ya karɓa ya watsa mata a jikinta, tabbas da Omar ɗin da ne abinda zai aikata kenan, amma yanzu ya rasa meyasa yake jin abinda yake ji akan yarinyar.

“Don Allah YaMar ka karɓa!” Ta sake faɗa a sanyaye tana sake miƙa masa. Kamar wanda aka bawa umarni ya miƙa hannu ya karɓa kamar yadda take bashi. Da yake babu zafi sosai tunda ta ɗan jima da haɗawa ya kai bakinsa ya sha a hankali. Duk da bashi da lafiya amma tea ɗin ya yi masa yadda yake so, ya yi mamakin yadda ta iya haɗawa daidai da ra’ayinsa.

Nayla ganin ya shaa sai taji farin ciki ya mamaye mata zuciya, rana ta farko da ya ci sha wani abun na cikin gidan bayan ruwa. Zata iya cewa abu na farko kenan ma da ya fara amfani dashi a gidan shine mug ɗin hannunsa. 

Riƙe tea ɗin ya yi bai sake sha ba, ya rufe ido ya jinginar da kansa a jikun kujera. Nayla ji take kamar tayi kuka saboda rauni, ta zuba masa ido tana kallonsa kamar ta cire ciwon ya dawo jikinta, Abin ka da abinda zuciya take so. 

Kafin ta yi magana ya sake shan tea ɗin sannan ya ajjiye. Magani ya ɗauka ya ɓalla ya saka a baki, da sauri ta bashi ruwa a glass cup ya karɓa ya sha ya ajjiye. Kulle ido ya sake yi ya yi shiru bai ce komai ba.

Nayla tea ɗin ta ɗauke da ruwan da ya gama sha ta kai dining ta dawo a hankali ta ce, “YaMar ka ci koda irish ɗin nan ne aka ji daɗi, ka ga baka ci komai ba tun jiya.” Bai ce komai ba ta zauna nesa dashi tana kallo kamar ta dawo da ciwon kan jikinta haka take ji. Duk da ba wani shiri suke yi dashi ba in yana da lafiyar hakan bai hanata ta ji kamar ta rage masa ciwon ta hanyar kawo shi jikinta ba.

Yana kallon ta ta ƙasa ido yadda ta marairaice fuska tana kallonsa, alamun tausayawa ya bayyana ƙarara akan fuskarta. Mamaki ta bashi ganin yadda ta damu da ciwon sa haka, sai ya ji daɗi a ransa ko babu komai bayan Didi ya samu wacce ta damu da rashin lafiyarsa a karo na farko.

Har aka fara kiran sallar i’sha suna a haka, bayan an gama kiran sallar ne ya miƙe zaune sosai ya buɗe ido ya miƙe ya fita. Sai sannan ta iya tashi ta yi sallah kasancewar babu tarawee tunda ga watan sallah. Tana idarwa shafa’i wutir ta yi, bayan ta idar ta dawo falon ta zauna dan ya dawo a kan idanunta. Ba jimawa sai gashi ya shigo ta amsa sallamar da ya yi ta miƙe tsaye tsaye ta ce, “YaMar ya ciwon kan? Ka samu ka ci abinci zaka fi jin daɗi.”

Ganin ya yi shiru ya ƙaraso inda ya zauna ya ɗauki wayarsa da ya bari a wajan da kuma wani abun a leda. Nayla ta ƙarasa ta zuba masa fried rice da kazar wacce ta rage zata ci, ta ƙaraso a lokacin zai bar wajan ta ce, “don Allah ka ci abinci.” Kallon abincin ya yi ya kalle ta ya ce, “na ji sauƙi, na gode” abinda ya ce kenan ya wuce ta.

Nayla sai taji daɗi ya mamaye mata zuciya, ko bai ci abincin ba iya wannan godiyar da ya yi mata ta fi ya biya mata aikin hajj saboda yadda ta ji daɗi har cikin zuciyarta. Murmushi tayi cikin jin daɗi ta ajjiye plate ɗin ta shiga ciki zuciyarta cike da farin ciki.

Washe gari da wuri Nayla ta tashi tayi wanka ta shirya cikin ɗaya daga cikin lace ɗin da ya bata. Ɗinkin ya yi mata kyau ɗinkin doguwar riga mai faɗi kuma mai kyau sosai, daga ciki wajan ƙirji an kama rigar kaɗan amma daga ƙasa sai tayi faɗi, daga baya kuma a buɗe take bata kamata ba ko kaɗan. Kallon kanta take yi a madubi dan tayi kyau lace ɗin ya amshe ta. Waya ta ɗauka a lokacin ƙarfe bakwai da wani abun na safe, ta yi selfie tana murmushi.

"In dai akwai masallaci a kusa gaskiya zan je sallar Eid" ta faɗa ita kaɗai tana kallon kanta a madubi tana murmushi. Key ɗin motarta ta ke nema tana dube-dube bata ganshi ba sai ta fito falo tana dubawa. 

Turus Nayla tayi ganin Omar ya fito daga ɗaki cikin men lace fari mai ƙananun zane, kansa ɗauke da  hula rantsatstsiya mai shegen kyau sai ƙyalli take yi, gashin kansa ya kwanta a baya sai kyalli yake yi ya sake yin baƙi sosai. Fuskarsa a washe yana murmushi da waya a kunnensa, hakan da ya yi sai ya bayyanar da kyau da kwarjinin da Allah ya yi masa. Hatta takalmin ƙafarsa fari ne, ya haska ƙafarsa sosai ya fito sak a matashin Alhaji, in ka ganshi, ka kalle shi sai ka so ka sake kallonsa.

Nayla zuciyarta narkewa tayi a kallonsa ganin yadda ya yi mata kyau fiye da kullum a duniya. Ya yi kyau matuƙa wanda ya wuce tunaninta har bata san ta tsaya cak tana kallonsa ba. Cikin sanyin murya taji yana cewa, "Eid bana ya shiga tarihi, Didi bata tashe ni zuwa masallaci ba na tashi har na shirya zan tafi." Maganarsa ce ta dawo da Nayla hankalin ta, ganin yadda yake amsa wayar ya tabbatar mata da Didi yake yin waya shiyasa yake murmushi. 

Juyowa ya yi suka haɗa ido, shima sai ya yi sak yana kallonta ba tare da ya san ya tsaya ɗin ba. Yadda ta ga ya yi mata kyau shima abinda ya gani kenan a tare da ita, bai lalace a kallonta kamar ita ba taji ya ce, "Gata nan." Jin abinda ya ce ta san Didi ce take tambayarta, bata gama mamaki ba taga ya miƙa mata wayarsa ƙirar iPhone 14 pro max. Nayla kallon wayar tayi ta ga seconds suna tafiya ga sunan Didi a rubuce a jikin wayar.

Hannu ta saka ta karɓa ta saka wayar a kunne Nayla ta ce, "Didi Ina kwana." Didi ta ce, "Kin tashi lafiya Nayla? Ya Shirin zuwa sallah, amma dai zaki je masallaci ko?." Nayla ta ce, "Ina tunanin zuwa."

"Ya kamata dai ki je ɗin, ai rai ne ya kawo mu. Da farko da na tambaye shi ya ce min bai san kina ina ba, ashe kuna tare." 

"Yanzu na fito na ganshi."

"Na kira na tuna masa yau fa da masallaci, duk da na san aikin ki ne. Ayi haƙuri na tuna waccen shekarar ne shiyasa na kira shi."

Murmushi Nayla ta yi ta ce, "kin kyauta Didi. Babu inda zaki je anjima nazo?."

"Zan je gidan su yallaɓai, a ka'idar gidan su ana haɗuwa duk ranar sallah. Sai dai gobe in Allah ya kaimu." 

"Allah ya kaimu Didi."

"amin. Maza ki shirya ki tafi masallaci, nima yanzu zan tafi" ta faɗa tana yanke wayar.

Tunda ta fara wayar tana murmushi yake kallon ta, a rayuwarsa bai taɓa ganin wacce murmushi ya ke yiwa kyau kamar ta ba, da zarar ta murmusa dimples ɗinta sun bayyana akan kumatunta, siraran haƙoranta masu haske sun fito waje sai yaga kamar duk duniya babu wacce murmushi yake amsar fuskarta kamar ta. Murmushi na ƙawata fuskarta sosai, da zai iya da ya faɗa mata ta cigaba da yi yana samun masauki mai kyau a fuskarta. Ga murmushin nata da arha ko yaushe yi take yi, amma in tayi sai ka sake kallo saboda yadda yake haska fuskarta. 

Ɗago idon da tayi hakan ya saka ya ɗauke ido daga kallonta, ta tako kusa dashi ta bashi wayar, ya kalli wayar da take miƙo masa ya miƙa hannu zai karɓa idanunsa ya yi karo da zanen baƙin henna da yake hannunta. Jiya ya kula dashi a hannunta, amma da yake bashi da lafiya bai kula sosai kamar yau ba.

Kamar bai gani ba ya karɓi wayar ta kalle shi ta ce, "Ina kwana, ya jiki? Ina fatan ka ji sauƙi." Bai kalle ta ba ya ce, "da sauƙi" ya faɗa tare da motsawa zai bar wajan. Sai ya tuna bai ɗauki sallaya ba, ɗakin ya koma da niyar ɗaukowa sai ya ga sallayar bata yi masa ba duk da babu abinda tayi, ba dauɗa ba komai amma bata yi ba. 

Fitowa ya yi yana kiran wayar Bash yana ɗauka ya ce, "Fito min da sallaya zan tafi masallaci." Kafin ya ƙarasa fita Nayla ta juya da sauri ta koma ciki, ta ɗauko sallaya mai kyau da laushi harda feda mata turare ta dawo ta tarar dashi zai fita daga gate ɗin gidan. 

Tsayawa tayi ta ce, "YaMar!." Sai dai ya kulle ido ya buɗe jin sunan har ƙwaƙwalwarsa sai da ta harba. Kamar kar ya juya sai kuma ya juyo a hankali ta ƙaraso ta ce, "Ga sallaya." Kallon hannunta yayi da take miƙo masa ya kalli fuskarta ta ce, "don Allah" ta faɗa kamar zata yi kuka.

Ganin yaƙi karɓa sai ta tako gab dashi ta rataya masa a kafaɗa ta juya da sauri ta koma ciki har tana gudu. Murmushi ya yi ya kalli sallayar kafaɗarsa itama fara kamar kayan jikinsa, ya ɗauke ta daga kafaɗarsa ya riƙe ya fita daga gidan.

 Tana kallon sa ta window har ya fita tayi dariya ta shiga ciki a guje ta ɗauko mayafi ta yafa akan ta kasancewar rigar jikinta zata yi sallah. Key ɗin mota ta ɗauka sai kuma ta tuna akwai babban masallacin juma'a a gaban layin ba za a rasa yin sallar Eid ba. Ajjiye key ɗin tayi ta fito ko sallaya ita bata nema ba ta kulle gidan ta tafi a ƙafa.

Ai kam babu nisa daga gidan, ta tarar har za a tayar ta shiga sahu ta samu space na wasu mata da suke tsaye ta shiga ciki aka tayar da sallah. Bayan an idar tana ta gani ana ta hotuna amma ita murmushi take yi mutanen sun burge ta. Kowa ya sha kwalliya ana murnar sallah, ko iya ganin mutanen ma ai rahama ne.  A hankali take takawa wasu mata su biyu baza su wuce sa'aninta ba suna bayan ta suna ta gulamarta. 

"Na rantse da Allah itace matar Tiger, kan bala'i daman haka take kyakykyawa?. Ita kuma ɗan daba take so? Amma dai ta cuci kanta, ko da yake kyaun fuskarsa ta aura."

Nayla tana jin su tayi murmushi tana cigaba da tafiya a nutse. Juyowa tayi ta kalle su duk sai suka ɗauke kai cike da jin kunya bata ce komai ba ta saka key ta buɗe gidan ta shiga ciki.

Nayla hutawa tayi a gida kafin ta kira mutanen Saudia tana yi musu barka da sallah. Abiy ta fara kira bayan sun gaisa ta yi masa barka da sallah ya amsa daga nan ta kira kowa har su Hajja da Salma. Bayan ta gama ta koma ta zauna tana ajiyar zuciya tana tuna abinda mata nan suka ce, taɓe baki kawai ta yi ta cigaba da danna wayar ta. 

Cousins ɗinta ne suka zo hakan ya saka ta farin ciki suka zauna suna hira suna hotunan sallah. Omar ko da ya dawo ya zo shiga ya ji hayaniya zai ya koma ya fita daga gidan gabaɗaya dan shi baya son baƙi Allah ya sani, ya fi son rayuwarsa shi kaɗai kar wasu su dame shi. Sai dare suka tafi ta ji daɗin zuwan su sosai tare suka yi girki aka ci gabaɗaya. Har glaze donut suka yi mai daɗi ta saka sauran a fridge saboda baƙi. 

Bayan sallar i'sha Omar ya shigo da sallama kai tsaye inda take zaune ya ƙarasa yana kallonta. Nayla ta kalle shi ta ce, "Sannu da zuwa." Bai amsa ba sai gyaran murya da ya yi ya ce, "Kin raina ni ko?." Gaban Nayla ya faɗi ta kalle shi alamun me na yi kana ta ce, "me na yi?."

"Kar na sake yi miki magana akan kuɗin nan, in na sake yi miki magana baza ki ji daɗi ba." Nayla tayi ajiyar zuciya dan tayi tunanin laifi tayi masa ta ce, "ai na yi lissafin, daman so nake ka zo na faɗa maka."

"Uhu hum" ya faɗa alamun yana jiran cigaban maganarta ta ce, "dubu ɗari biyu ne" ta faɗa kawai dan bata san ne zata ce ba, ta kashe kuɗi a kalla ya yi miliyan ɗaya da wani abun, amma saboda kar ya ga kamar ƙarya take in ta faɗi asalin kuɗin, kuma tsakani da Allah ta yi masa shiyasa ta ce haka.

Bai ce komai ba ya wuce zai bar wajan ta ce, "Akwai abinci." Ko kallon ta bai yi ba ya wuce cikin ɗaki. Ta bishi da kallo ta ce, "wannan ka rasa gane kansa." 

Washe gari kasancewar an tafi sallah break babu batun zuwa aiki sai ta yi niyar zuwa gidan Didi da kuma gidan Mama Sa'adatu. Didi ce ta kira ta a waya ta ke sanar da ita kar ta ce zata je ta shigo cikin gari ita da AbdulHamid. Ranar gabaɗaya bata ganshi ba, ko motsinsa ma bata ji ba, duk ta damu tana so taji ko ciwon kan ne ya sake dawowa bata sani ba. Kuma ita bazata iya shiga ɗakinsa ba, gwara ta zauna ta jira shi in y fito sai su haɗu.

Tana zaune gab da sallar azahar ita kaɗai tana cin donut din ta na jiya aka yi knocking gate ɗin gidan. Hijjabi ta saka akan atamfar jikinta ta fita ta buɗe. Bin matan take yi da kallo kamar ta san fuskarsu amma bata gane su ba, suna yi mata kama da wanda ta taɓa gani amma sai ta kasa tunawa saboda basu yi kama da hausawa ba ko a shigar su.

Ɗaya daga ciki ta yi murmushi ta ce, "Sannu ƴata, Don Allah nan ne gidan Omar?." Nayla ta yi murmushi ta ce, "eh nan ne."

"Na san baki san mu ba, Mu dangin mahaifiyarsa ne." Nan da nan fuskar Nayla ta washe da annushuwa ta ce, "Lah sannun ku da zuwa, bismillah ku shigo."

Suka shigo ta rufe gate ɗin daya daga cikin mutane ukun ta ce, "Allah yasa baya nan." Nayla ta ce, "baya nan, mu shiga" ta faɗa tana yin gaba suka biyo ta a baya. A falo ta sauke su da fara'ar ta kaso musu ruwa da drink harda ragowar cincin da donut, ta haɗo da fruits kankana da apple harda ƴar ƙaramar wuƙa ta yanka apple duk ta kawo musu ta ajjiye.

Zama tayi ta ce, "Ina yini." Suka amsa da fara'a suna tambayarta anyi sallah lafiya, ta amsa da lafiya lau. Ɗaga daga cikin su wacce ta kasancr babba a cikin su ta ce, "Ni sunana Zainab ni Yayar mahaifiyarsa ce, dani da mahaifiyarsa uwa ɗaya uba ɗaya, ni take bi. Wannan ƙanwar mahaifiyarsa ce sunan ta Aisha mai sunan Yayarsa kenan, wannan kuma sunan ta Saroot."

Nayla ta yi murmushi cike da jin daɗi ta ce, "ina ta tunanin inda na san fuskar, ashe a bikin Didi ne na ɗan ganku kaɗan.." murmushi suka yi  wacce tayi magana ta ce, "Tun farkon auren ku muka so mu zo sai aka shiga azumi, shiyasa yau na ce tunda mun shigo cikin gari zamu zo mu gaisa. Na san duk baki san mu ba, baki san kuma labarin mu ba. Ganin da ki ka yi mana a bikin Aisha ai baki san su waye ba, kin ɗan gan mu ne kaɗan kin wuce." Nayla ta girgiza kai cikin girmama su ta ce, "gaskiya na ji daɗi sosai."

Saroot ta ce, "mu ma mun ji daɗin ganin ki, ko babu komai zamu dinga zumunci. In ba haka ba za a iya haɗuwa a hanya kowa ya wuce bamu zan juna ba, hakan kuma babban abin kunya ne a gare mu." Nayla sai murmushi take yi Saroot ta ce, "ki saka min number ki a nan." Nayla ta karɓi wayar ta saka mata number ita kuma ta kira ta dan Nayla ta ga number.

Mama Zainab ta ce, "Ya sunan ki?." Nayla ta ce, "Hauwa, amma Nayla ake ce min."

"Ma sha Allah, ga ki kyakykyawa kamar mijin naki, ina ta so na gano dake dashi waye ya fi kyau." Murmushi tayi tana sunkuyar da kai ita a lallai tana gaban sirikai. Mama Aisha ta ce, "An ce ƴar Kaduna ce ke ko?." Nayla ta ce, "eh a Kaduna nake, iyayena kowa yana can."

"Ma sha Allah. Allah ya ba ku zaman lafiya ya baki haƙurin zama da Omar."

Ta amsa da amin tana murmushi tana mamakin kenan shi kowa ya san halin sa. Nayla ta miƙe tana cewa, "bara na kawo abinci." Mama Zainab ta ce, "ki barshi Nayla, ki yi zaman ki yanzu zamu wuce."

"Don Allah Mama ku tsaya ku ci."

"Zamu ci wata rana, yanzu sauri mu ke yi." Nayla ta zauna ta ce, "to ga cincin ku ci don Allah Mama." Daɗi Mama Zainab nake ji jin matar Omar na ce mata Mama hakan ya shiga har zuciyart.

Cincin ɗin suke ci har da donut ɗin sun ɗan taɓa, Umma Saroot ita duk tsorace take bata so Omar ya shigo ya yi musu abinda ya saba shiyasa ta ƙagu su bar gidan duk da kirkin Nayla ya kwanta mata a rai. Tsarabar kayan ƙhamshin gida dana jiki suka bata, Nayla ta karɓa tana godiya dan da yawa kuma akwai ƙhamshi sosai.

Buɗe ƙofa suka ji anyi tare da shigowa duk suka juya kalli wanda ya shigo. Nayla ta san shine kawai yake shigowa ba tare da ya buga gate ba, shiyasa tana jin an shigo ta san shine hakan ya saka ta kalle shi tana so ta ga wanne irin farin ciki zai shiga. Dangin mahaifiya ai ba wasa ba ne, ko ya ka ga naka sai ka ji daɗi zuciyarka; balle su ace a kaf dangin sa sune ziyarar farkoa  gidan.

Nan da nan ya ɗaure fuska tamau ganin wanda suke zaune a falon, ƙare musu kallo yake yi ɗaya bayan ɗaya kafin ya kalli Nayla da take kallon sa da murmushi. Wani irin ɓacin rai ya ji ya mamaye masa zuciya, ya rufe ido ya sake buɗewa yana kallon su. Fuskar Zainab ya kalla nan take lokacin da suka kore su shida Didi ya dawo idanun sa, da yanayin wulaƙancin da suka dinga zazzaga musu kamar ba jinin su ba ya cigaba da yawo a idanunsa.

"Omar barka da zuwa, da fatan an yi sallah lafiya." Mama Zainab ta faɗa tana kallonsa da murmushi duk da ta san bazai amsa ba. Ai kuwa bai amsa ɗin ba sai ma wucewa da ya yi ba tare da ya ce pim ba. Mama Aisha ta miƙe ta ce, "Kun ga ku zo mu bar gidan nan tun kafin ayi abinda aka saba, gidan su ma in mun je ba wanyewa lafiya ake yi dashi ba balle kuma cikin gidansa. Nayla zamu dinga zumunci a waya" ta faɗa tana fita.

Nayla sai ta ji wani iri ganin irin abinda Omar ɗin ya aikata, dangin mahaifiyarsa kuma yayar mahaifiyarsa ce ma tayi masa magana ya yi mata banza ya wuce. Sai ta ji sam bata ji daɗi ba kuma bai kyauta ba, da tana da iko dashi da ta nuna masa yayi kuskure babba. 

Mama Zainab ta kalli Nayla tayi murmushi ta ce, "A yanayin yadda auren ku ya zo babu lallai ki fahimci dalilin Omar na yin haka, amma ki tambayi Aisha zata baki labari. Matsayin ki na matarsa Ina roƙonki da ki daidaita wannan gabar da Omar yake yi da mu, shekaru da yawa amma ya kasa manta baya, duk dai ba a kyauta ba. Mun gode da yadda ki ka karɓe mu, Allah ya yi miki albarka" ta faɗa tana fita.

Tare suka fito da Nayla ta raka su har gate gabaɗaya jikinta ya gama yin sanyi. Tana dawowa falon yana fitowa kamar daman jiran shigowarta  yake yi. Kallon ta ya tsaya yana yi ya ce, "waye ya baki iznin barin waɗannan su shigo gidan nan? Waye ya faɗa miki kowa na zuwa inda nake!?." 

Jin yadda yake maganar da tsawa yana buɗe idanu sai ya koma mata sak Omar ɗin gidan Didi mai ɗora mata wuƙa a wuyanta, ta tsorsta ta ɗan ja baya kaɗan ta ce, "Cemin suka yi dangin Mamanka ne, kaga....." 

"In ki ka sake ki ka ƙarasa sai yanke miki baki" ya faɗa a fusace yana ɗaukar ƙaramar wuƙar da take kan Apple a ajjiye.

Nayla tayi ɗif ganin za a mamaita abinda ya wuce, ya sake wara idanu ya ce, "dan na zo na zauna a nan ba hakan yana nufin zan ɗauki ko wanne shirme daga gare ki ba, ki tsaya iya matsayinki, ki tsaya a inda na ajjiye ki kar ki tsallaka inda ban baki izini ba, sannan kar ki sake aikata wannan ganganci kin ji ko!?." Nayla ta zabura jin tsawar har tsakiyar kanta ta ce, "Na ji." Buga gate ɗin da ake yi ne ya saka ta fita da sauri dan ta gujewa wannan tashin hankalin, tana buɗewa tayi ajiyar zuciya ganin Didi.

Ganin ta ruɗe ya saka Diid tambayar lafiya amma bata iya bata amsa ba gidan kawai ta kulle suka shiga ciki. Dashi suka fara haɗa ido yana tsaye idanunsa sun yi ja sosai, ta kalli Nayla da jikinta yake rawa ta kalli hannunsa ganin ƙaramar wuƙa sai ta ce, "Omar Lafiya? Me ka ke yi da wuƙa a hannu?."

"Ki faɗawa ƴan uwanki, kar wanda ya sake zuwa gidan nan. indai har ni da nake zaune a gidan nan zan amsa sunan gidan da nake biyan kuɗin haya to kar na sake ganin wata ko wani sun zo, in ba haka ba baza a zauna lafiya ba ke kin sani!." 

Didi ta ce, "Sai masifa ka ke yi, su waye suka zo?."

"Oho" ya faɗa yana cillar da wuƙar ya ce, "ki ja mata kunne, in ba haka ba wata ran zaki zo ki tarar na karya ta gida biyu" ya faɗa yana nuna Nayla ya fita daga gidan.

Nayla ta ce, "Wallahi Didi ban san baya so su shigo ba, kuma Don Allah baƙi sun zo zan ce kar su shigo ne?." Didi ta ce, "su waye?."

"Mama Zainab ne." Didi ta yi ajiyar zuciya ta ce, "Share shi ki zo ki zauna." 

Suka zauna tare Didi ta ce, "shegiyar zuciya ce da Omar, baya mantuwa ga shegen riƙo kamar mutanen farko. Abin nan ya wuce, sun nemi yafiya tun shekarun baya amma ya kasa daina kallon su matsayin masu laifi. Ki gode Allah ma dangin Mama ne, inda dangin Baba ne suka zo musmaman matar Kawu, Innalillahi! Ai kaf unguwar nan sai an ji amon muryarsa."

Nayla ta ce, "ikon Allah." Didi ta ce, "Allah ya shirya shi kawai. Kin san me ya faru ai ko?." Nayla ta ce, "Hajja ta taɓa bani labari."

"To don Allah Nayla tunda komai ya wuce ba sai ya manta ba? Me ya rasa yanzu a rayuwarsa?."

"Babu, Kuma musulmi da yafiya aka san shi."

"To banda Omar, babu shi a ciki. Ya kasa mantawa tsaf yana zuciyarsa, nayi faɗan, nayi nasihar amma a banza."

"Allah ne ya taimake ni kika buga gidan nan, da Ina jin yanka min baki zai yi."

Didi ta ce, "ke ce zaki saka ya yafe musu Nayla." Nayla ta wara idanu ta ce, "ni a suwa Didi?." Didi ta ce, "ke a matarsa." Nayla ta ce, "rufa min asiri, ba da ni ba wallahi." Didi tayi dariya ta ce, "Allah kuwa. Ke ce kaɗai maganinsa, kuma ke nake so ki dawo dashi hanya madaidaiciya."

"Hmm Didi kenan, kina magana kamar ni na haife shi."

"Ba ke kika haife shi ba, amma matarsa ce ke."

"Mata ta suna ba."

Didi ta ce, "zata zama ta aikace Nayla, ke dai ki cigaba da haƙuri kawai." Nayla ta yi murmushi ta ce, "na barki a zaune ko ruwa ban baki ba, ga rana ana yi." Didi ta ce, "Kamar wata baƙuwa?. Kuma kin san da bazan zo ba ma wallahi, amma nace bara na shigo, zuwa yamma sai na je gidan su Kawu mu gaisa na yi musu barka da sallah."

Nayla ta ce, "zan raka ki."

Didi ta ce, "to Shikenan, Allah ya kaimu." Nayla ruwa ta kawo mata da lemo kana tsaye, "me zan dafa miki? Kin san ba girki nake yi ba."

Didi bata amsar tambayar ba ta ce, "ni ya tura min kuɗi fa ɗazu, na ce masa na meye wai na tura miki. Na ce masa kai baka da hannu sai kawai ya kashe wayar." Nayla tayi dariya ta ce, "wai fa advert ɗin nan da ya gani shine ya tsare ni da ido wai ya saka ni ne, na ce masa bai saka ni ba, na yi ne kawai, shine ya ce ban san ko ke bakya yi masa shishshigi ba sai da izinin sa. Na ce masa nayi ne saboda cigaban kamfanin Yayana wai shi ba yayana bane, keda shi kaɗai aka haifa bashi da ƙanwa a duniya, dan haka bai ce min yana so ba, kar na sake wannan gangancin."

Didi tayi dariya sosai ta ce, "Omar! Omar!! Allah ka shirya min wannan ƙanin nawa." Dariya itama Nayla ɗin tayi ta amsa da amin suka cigaba da hira cikin nishaɗi da walwala.

Didi tare suka yini har akayi la’sar sannan Nayla ta shirya cikin atampa da tayi mata matuƙar kyau. Ta kalli Didi ta ce, “mu je ko Didi.” Didi ta ce, “baki tambayi mai gidan ba.” Nayla ta turo baki gaba ta ce, “ya ce duk inda zan je babu ruwansa, ko da wasa kar na ce zan tambaye shi, shiyasa ma bana tambaya.” Didi tayi dariya ta ce, “amma yadda ya ɗaga hankalinsa da azumi da baki dawo ba bai ce miki kar ki sake fita baki faɗa masa ba?.”

Nayla ta ce, “bai ce ba, cewa ya yi ma to ina ruwansa.” Didi tayi dariya ta ce, “Allah ya shirya Omar, tunda ya baki permit mu je. Kin yi daidai ta haka zamu fahimci yanayinsa.” Nayla ta yi ƴar dariya bata ce komai ba.

Didi ta ce, “ki ce har yanzu ko abinci baya ci? Har aka gama azumi bai ci abinci a gidan nan ba ko?.”

“wallahi Didi bai ci ba, in na yi masa magana akai ma banza yake yi min shiyasa na daina. Ana e gobe sallah dai da yana fama da ciwon kai ya sha tea, shima sha uku kawai ya yi ya ajjiye. Zan iya cewa kofin tea ɗin shine abu na farko da ya fara amfani dashi a gidan nan.”

Didi ta yi dariya bata ce komai ba suka fito tare Nayla ta fito tana dubawa ko zata su Bashir. Sai kuwa taga Tk, ya buɗe mata gate ɗin ta fita da motar suka fita.

Sun sha yawo da Didi har bayan sallar i’sha basa nan, haka ya yi mata daɗi sosai ko babu komai ta rage kewa. Sai da suka yi sallar i’sha a gidan ƴan uwa sannan suka taho dan Abdulhamid yana ƙofar gidan Omar yana jiranta. Nayla tayi mamakin dangin su Omar, mutane masu kirki da karamci, gasu duk masu arzuƙi dan babu gidan da suka je wanda za a ce gidan talakwa ne, sai dai manya gidaje da madaidaita. A ƙofar gidan suka yi sallama da Didi da alƙawarin zata je gidan Didi, Didi bata shiga gidan ba ta shiga motar mijinta suka wuce.

Nayla kuma a waje ta ajjiye motarta, dan ba ita take shiga da ita ba su Bashir ne. Babu wanda ta gani a cikin su hakan ya saka ta shiga ta bar motar a wajen dan ta san zasu zo su shigar mata da ita in suka zo.

Babu jimawa sosai ya shigo, bai kalle ta ba key ɗin motar ya ɗauka ya fita ba jimawa sai ga shi ya kawo mata ta ajjiye. Yanayin fuskarsa ma baza ta bata damar yin magana ba, ko kallonta bai yi ba, a ransa kuwa haushinta yake ji tana take fita tana kaiwa dare ba tare da ya san inda take zuwa ba. Shi kuma bashi da lokacin da zai tambayeta da ya ji da izininwa take fita, sanin bazai iya tambaya ba ya saka ya share ta kawai ya shiga ciki.

       Haka zaman na su ya cigaba da tafiya har hutun sallah ya ƙare ta koma aiki kamar ko yaushe tun safe sai yamma. A haka ta fara azumin sitta shawwal kamar yadda ta saba kafin wata ya yi nisa take farawa. Su Hajja suna gab da dawowa dan Salma ta sanar da ita a satin zasu dawo haka su Abiy ma.

Ranar laraba da yamma ta dawo daga aiki tana zaune tana danna waya taga kiran Twiny ya shigo, abin ya bata mamaki tana tambayar kanta kenan ta dawo nigeria ko labari. Da zumuɗi ta ɗauka a nan take sanar da ita ai tana ƙofar gidanta. Da sauri Nayla ta miƙe ta je ta buɗe mata tun daga nan suka rungume juna cikin farin ciki suka shiga ciki.

Jidda ta kalli Nayla tace, “Ma sha Allah, matar Omar kin yi kyau kuma duk da har yanzu da wannan shegiyar ramar, Amma wallahi kin fes dake.” Nayla ta ce, “Aiki ne fa yake saka ni ramar nan, ga aikin gidan nan yayi min yawa sosai. So nake su Hajja su dawo a kawo min maid ɗin da zata dinga taimaka min, in yaso ko gidan Hajja sai ta dinga zuwa tana kwana.”

“To ke aikin gidan naki ai sai yamma tunda da safe kin fita.”

“Daman sai dai ta dinga zuwa da yamma.” Jidda ta ce, “Amma duk da haka kin yi kyau, na ji daɗi da ki ka cire damuwa ki ka karɓi ƙaddara.” Nayla tayi murmushi ta ce, “Hakan ya zama kamar dole ai Twiny. Ya ki ka baro su Mama? Kowa Lafiya?.”

“Lafiya kowa ya ke, su ma jibi zasu dawo in sha Allah.”

“Allah ya dawo dasu Lafiya.”

“Amin. Mama ta ce nan zata fara zuwa ta ga ya yanayin ki yake, Tunda akace an kawo miki harin nan shikenan hankalinta ya kasa kwnaciya, ta ce ko a Abuja suka sauka sai ta siyi ticket ta zo Kano daga na ta wuce a mota”

Nayla ta ce, “Allah sarki uwa ta gari, Allah ya dawo dasu Lafiya.” Ta amsa da amin tana fito mata da tsaraba Nayla ta ce, “KFC muka yi dake ko Albaik?.” Jidda taja tsaki ta ce, “kawai sai na rasa abinda zan kawo miki sai kaza? Kawai ki saka ni dakon kaza? To ban shiryawa haakan ba. Nidai babu abinda na siyo, naga Salma dai ta ce zata siya miki ita Yaya J.”

Nayla tayi dariya ta ce, “Ke da baki siyo ba ai kin huta.” 

“To haka kawai na rasa me zan siyo miki sai fried chicken dan lalacewa? Ba ga KFC ɗin nan a nigeria ba, mu je ki siya mana.”

“Dallah can, tunda dai baki siyo ba kin kyauta. Zaki haɗa KFC ɗin nigeria da ta can ne?.”

Jidda tayi mata banza ta miƙa mata ledar ta karɓa tana fito abin ciki. Abaya ce rantsatstsiya mai shegen kyau da tsada kalar baƙa, sai wani oil perfume a kwalba mai ɗan girma, sai cross slippers, sai kuma misk tahara a babbar tasa. Nayla ta ce, “Kai Twiny wannan abayar ta yi kyau sosai wallahi.” Jidda ta ce, “ga kuma turare nan ba, wannan turaren duk ranar da zaki amarce zaki shafa, wannan taurin kan da Tiger yake ji dashi ko lion ne shi duk sai ya sauke shi wallahi.” Nayla ta ƙyalƙyale da dariya mai sauti ta ce, “au ashe ma ranar zata zo kenan?.”

Jidda ta harareta cikin jin haushi ta ce, “nufin ki a haka zaki ƙare kenan?.” Nayla tana dariya ta ce, “ni dai bana wannan tunanin Twiny, ni na san da wa nake tare.” 

“Ko waye shi sai dain bamu so kama shi ba wallahi, shi ɗin banza” Jidda ta faɗa cike da jin haushi. Nayla dai dariya take yi ta buɗe misk ɗin ta ce, “Kamar kin san nawa na barshi a Kaduna,  bani dashi a na ko kaɗan. Kuma na manta shaf ban siya ba wallahi. Ke dai Allah ya barki da baby, ya fito mana da unborn lafiya.”

Ta amsa da amin Nayla ta buɗe turaren ta ce, “Akwai ƙhamshi kam sosai wallahi.”

“Yana da daɗi gaskiya, shiyasa bana sakawa na fita nima a gida nake amfani dashi.” Nayla ta ce, “mu kam gwara mu shafa mu fita ɗin, a nan ɗin amfanin uban me zai min?.” Jidda ta ce, “kedai Allah ya ba mu lafiya.” Suka yi dariya a tare suka cigaba da hira har aka yi i’sha sannan Jidda ta wuce gida.

Ranar juma’a su Abiy suka dawo, kamar yadda Mama ta ce Kano ɗin ta shigo ita da Yaya J. Sai da daddare suka zo gidan Nayla. Da zumuɗi ta buɗe ƙofar ta rungume Mama tana murna. A falo suka zauna Mama ta bita da kallo bayan sun gaisa ta ce, “Nayla babu wata damuwa dai ko?.” 

Nayla ta ce, “Babu komai Mama.” Mama ta ce, “kar fa ki ɓoye min damuwarki, in kina ganin baza ki iya faɗa min a gaban Jawad ba sai ya bamu waje.” Nayla ta yi dariya tana kallon Yaya J ta ce, “babu komai Mama, in akwai zan faɗa miki.”

Mama ba haka ta so ji ba, bata so ta ji ta ce lafiya lau ko babu komai, damuwa ko tashin hankali kawai take da buƙatar ji daga bakin Nayla. Jin abinda Nayla take faɗa sai ta sharebata nuna mata ba ta bata tsarabar da ta siyo mata. Jawad ma ya bata tsaraba harda McDonald fried chicken ɗin da suka yi da ita, ai kam ta ji daɗi sosai sai muryar take yi ta ga babarta da yayanta. Bayan fitar Jawad yana jiran Mama a mota Mama ta kalle ta ta ce, “Nayla zo nan.” 

Nayla ta dawo kusa da ita ta zauna ta riƙe hannunta ta ce, “Kin tabbatar dai babu matsala?.” Nayla ta ce, “babu Mama.”

“Kina so ki ce ya karɓe ki matsayin matar sa? Har haƙƙin da yake kansa na aure yana sauke miki ko ya ya?.”

Nayla sai ta ji maganar ta yi mata nauyi sosai, ta sunkuyar da kai bata ce komai ba. Mama ta ce, “ba kunya zaki ji ba, faɗa min zaki yi, ai ba ajiya aka kawo masa ke ba.” Nayla a sanyaye ta ce, “Mama ki yarda babu wata damuwa.”

“Baki amsa min ba ai, yana sauke miki haƙƙin ki da yake kansa?. A taƙaice ma ke da shi kun zama mata da mijin na gaske?.” Nayla ta rasa abinda zata ce, ta rasa wacce amsa zata bawa Mama dan wallahi kunya take ji. Baza ta iya ce mata eh ba dan ta san ƙarya take yi, sannan bazata iya cewa a’a ba saboda kunyar da take ji.

Mama ta ce, “bai faru ba, Ina kallon idanunki na san bai faru ba, kuma ki ce min babu matsala Nayla? Gaskiya zan samu Abiy a raba auren nan kawai.” Nayla a sanyaye ta ce, “A’a Mama, Abiy har yanzu yana fushi dani, ki bari a kwana biyu ba yanzu ba.”

Mama daman abinda so kenan sai ta ce, “ai shikenan. Allah ya kyauta, ki cigaba da haƙuri komai zai wuce.”

“Mama ki gaishe da Abiy, Na yi kewar sa sosai, har yanzu bai bani umarnin zuwa Kaduna ba ko?.

“Bai bayar ba Nayla.”

“Ki gaishe shi. Bara na kawo saƙo ki kai masa Mama” ta faɗa tana shigowa ciki da sauri amma ta bita da kallo tana taɓe baki. Ba jimawa fito ta bawa Mama saƙon ta karɓa tana cewa, “Abiy ɗan gatan Nayla, ya gode sosai.” Tare suka fito har mota ta raka Mama sannan ta koma ciki zuciyarta cike da kawar ƴan gidan su.

••••••••

Abiy yana zaune ranar asabar da safe shida Jawad suna duba littafi wanda suke rubuta duk abinda ya shafi kasuwancin su musmaman wanda suka bawa kaya. Mama ce ta shigo da sallama hannunta ɗauke da abinda Nayla ta bata ta ƙaraso ta zauna ta ce, “barkan ku da aiki.” Suka amsa kafin Mama ta ce, “Abiy ga saƙo jiya Nayla ta ce na baka” ta faɗa tana ajjiye masa.

Buɗewa ya yi ya yi karo da ƙananun cincin irin wanda yake so har take yi masa da tana gidan. Murmushi ya yi yana kallon cincin ɗin cikin kewarta ya ce, “na gode” ya faɗa yana rufewa ya cigaba da abinda yake yi.

Mama ta sauke numfashi ta ce, “Abiy haka za a bar Nayla a cikin wannan yanayin da take ciki? Wata biyu da kenan da tarewar ta amma babu cigaba tana nan a rame har yanzu. Dan tana sonsa ai ba hakan yana nufin zamu ƙyaleta a halaka ba.” Jawad ya kalli Mama jin abinda ta ce, dan shi kam bai ga alamun damuwa a tare da ita ba.

Abiy ya yi shiru bai ce komai ba Mama ta ce, “Duk da ta ɓoye min damuwarta ta ce babu komai amma ni uwa ce zan iya fahimtar damuwarta ta ko wacce fuska. Nayla tana cikin damuwa, mijin nan nata bai ɗauke ta a bakin komai ba, itace take dakon sonsa na wahala wanda bazai amfane ta ba. Yarinya gabaɗaya tayi ƙashin wuya, ba dan da kayan abinci aka kaita ba da ina jin ko abinci bazai dinga bata ba.” Jawad da mamaki ya ce,”Mama azumi fa aka gama, ga azumi ga aiki ai dole ta rame.”

Mama ta kalle shi ta ce, “tun kafin azumin ai a rame ta ke, tunda ya shigo rayuwarta shikenan komai ya lalace, farin cikin gidan nan gabaɗaya ya tarwatse. Ni na gaji kawai a raba auren nan.” 

Abiy ya sauke numfashi ya kalle ta ya ce, “Zeenatu meyasa baki taɓa faɗar alkhairi akan auren nan na Nayla ba? Ko yaushe cikin kushewa ki ke bayan ke kika bata goyan bayan aurensa?.” Gaban Mama ya faɗi ta kalli Abiy da yake kallonta ta ce, “bana faɗar alkhairi fa ka ce?.”

“Eh haka na ce. In aka ga ɓarna shiru ake yi ba yaɗata ake zuwa a yi ba, a matsayin ki na uwa a gareta sai ki cigaba da yi mata addu’a tunda kin shaida tana son mijinta. Ni kar ki sake samu na da irin wannan batun, bana so.”

Mama ta ce, “Yanzu inda mahaifiyarta ce ai baza ka ce mata haka. Kullum da tunanin Nayla nake kwana nake tashi, kullum tunanina ya take me yake faruwa da ita wacce irin rayuwa take yi a gidan. Damuwa da ita ne ya saka make yawan maganarta ba dan bana faɗar alkhairi akan aurenta ba. Ka bashi auren ta ba tare da ko sisi ba, ta tare ka ce kar ta zo maka gida sai ka neme ta, ka san yadda Nayla take da ƙulafucin ƙaunarka ko iya wannan bazai saka ta rama ba?. Ga shi bata da wani matsayi a wajan mijin nata, ya jingine ta a gefe kamar ba matar sunna ba. Ni bazan iya jure ganin Nayla a wannan hali ba gaskiya, sai dai ka ce bana faɗar alkhairi amma bazan iya ba” tana faɗa ta tashi ta fita daga falon.

Abiy ya kalli Jawad ya ce, “kai ka ga alamun wani abu a tare da Nayla?.”

“Wallahi Abiy ban gani ba, rayuwarta ke yi da walwala kamar tana cikin gidan nan. Inda tana da damuwa ko a fuska za a gani, damuwar ta bai wuce har yanzu kana fushi da ita ba.” Abiy ya ce, “magana ta ƙare, cigaba da lissafin.” Suka cigaba da abinda suke yi.

    Mama da ta koma ɗaki ita kanta ta kasa nutsuwa, ba haka taso ta ga Nayla ba, taso ta ganta cikin damuwa sosai amma sai ta ga akasin haka. Taso ta je ta ga Omar ya yi mata dukan tsiya sai taga babu alamun koda cizon sauro a jikinta balle alamun duka, taso ta je ta ga fuskarta a kumubure, fatar jikinta a yayyake amma sai ta ga kyau da ƙyalli ma fatar take yi. Gashi yanzu Abiy ya fara zargin bata faɗar alkhairi, tunda ya fara faɗar hakan kenan ya karɓi auren na su hannu biyu. Ba yanzu take so ya amince da auren ba, ko da zai amince tafin so sai Nayla tasha baƙar wahala a hannun Omar, amma yanzu tun ba a je ko ina ba ya fara faɗar haka dole ta damu. Zagaye take yi tana tunanin ya zama dole ta samo mafitar da Nayla zata sha wahala sannan Abiy ya sake tsanar auren, sai ta yi hakan burinta zai cika, a yanzu abinda yake faruwa ba shi take so ba.

••••••••

Mum da Dad da Najwa sun dira Texas saboda yadda hankalin su ya kasa kwanciya a kan Narma. Sun je estate ɗin da suka san suna nan amma basa gidan. Hankalin Mum ya sake tashi daƙyar Dad ya lallaɓa suka koma inda suka sauka. Bayan sun koma Mum cike da damuwa ta kalli Dad ta ce, “ni wallahi jikina yana bani wani abun ya samu Narma, ka kira Ashraf ɗin mu ji suna ina.”

Dad bai musa ba ya kira Ashraf whatsApp call, Ashraf bai fahimci Dad yana America ba tunda whatsApp call ne ya saka shi ya ɗauki wayar. Yana ɗauka Dad ya ce, “Ashraf kuna ina ne? Ga mu a estate ɗin da ku ke amma gidan babu kowa.”  Ƙirjin Ashraf ya buga ya kalli Narma da take kallon sa ya ce, “Eh Dad, mun canja estate ne.”

“Turo min location ɗin yanzu.”

“Okay Dad” ya faɗa yana yanke wayar.

Narma ta kalle shi bayan ya yanke wayar ta ɗauke kai bata ce komai ba, ko murnar zuwan iyayen nata ma bata ji ba dan a ganin ta duk su suka saka ta a cikin wannan hali da take ciki. Da sun amince ta auri wanda take so duk da ba haka ba ai.

Ashraf bai nuna ya wani damu sosai ya turawa Dad location ɗin inda suke. Ya juyo ya kalle ta ya ce, “Ko da su Dad sun zo babu wanda ya isa ya raba ni dake wallahi, sai na gama fanshe wahalar da ki ka bani kafin na rabu dake ki je ki auri ɗan daba.” Narma bata ce komai ba ta ɗauke kai dan gabaɗaya yanzu ta zama shiru-shiru, duk rashin kunyar nan da take ji da ita ta gudu.

Kusan mintina ashirin da tura musu location ɗin aka fara danna door bell, Ashraf ya miƙe ya buɗe  suka fara haɗa ido da Mum. Kallon da take yi masa ya saka ya ɗauke kai daga kallon ta, Dad ya yi hugging ɗinsa ya ce, “Ashraf mun zo babu notice ko?.”

“Babu komai Dad, ku shigo.” Shiga suka yi falon Narma na zaune a kan kujera ko motsawa ma bata yi ba.

Mum ce ta kalle ta ta kalli Dad da shima ya kalleta ta ce, “Narma baki gan mu ba ne?.” Kallon su tayi ta sake ɗauke kai bata ce komai ba. Dad ya wara idanu ya ce, “Narma me yake damunki? Kin yi rashin Lafiya ne?.” A guje suka taho inda take kawai sai ta fashe da kuka.

Dad ya zauna a gefen ta Mum ma haka, suka sakata a tsakiya suna tambayarta abinda ya same ta. Bata ce komai ba kuka kawai take yi Mum ta kalli Ashafe ta ce, “Asharaf me yake damunta ne? Me ka ke yi mata da ta koma haka duk ta rame uhum?. Meyasa ko yaushe ba a samun ta a waya?.” Ashraf ya ce, “Mum ta samu miscarriege ne fa.” Dad da mamaki ya ce, “miscarriege! Yanzu Ashraf miscarriege ta samu baka kira ka sanar da mu ba? Meyasa ka ɓoye mana?.”

Mum kallon Narma take yi ta riƙe hannunta ta ce, “yaushe hakan ya faru?.” Ashraf ya ce, “Dad na so na sanar da ku itace ta ce bata so na faɗa mu ku kar hankalin ku ya tashi.” Dad ya kalle ta ya dafa kanta sai ya ce, “har yanzu jikinta da zafi sosai.” 

Narma cikin kuka ta ce, “Dad kun raba ni da Faruk ɗin, kun aura min wannan. Na tsane shi bana sonsa na gaji da zama dashi. Kuma ba miscarriege na samu ba, he aborted my baby!” Ta faɗa tana hawaye. 

Mum a razane ta ce, “What! Abortion?.” Narma ta ce, “Yes Mum, da kansa ya saka aka cire cikin ya ce he’s not ready to be a father shiyasa ya zubar da cikin. Ya mayar da ni s*x machine, always on it. Ya ƙwace wayata, ya canja mana estate, ya canja password na ƙofa saboda kar na fita. Rayuwa nake kamar a prison, na gaji!” ta faɗa tana kwanciya a jikin Mum tana kuka.

Mum ta kalli Ashraf da yake zaune ya wani basar kamar ba laifinsa ake faɗa ba, ta kalli Dad da yake kallon Ashraf ɗin shima cikin ƙunar rai. Mum ta ce, “na faɗa maka daman jikina yana bani Narma tana cikin matsala ka ce min ba haka ba. Kana ji ai yanzu, har zubar mata da ciki ya saka anyi, baiwa aka kawo masa ko kuma sonta ne baya yi?.” 

Dad ya kalli Ashraf cikin ɓacin rai ya ce, “Ashraf duk abinda ta faɗa kana aikatawa?.” Asharaf cikin rashin damuwa ya ce, “Dad har yaushe muka yi auren da za a ce an samu ciki? Ni ban shiryawa hakan ba shiyasa aka zubar da cikin. Kuma da take zancen na mayar da ita s*x machine, to dan me na aure ta?.”

Mum ta buɗe baki tana kallonsa jin da yadda yake magana, ta kalli Dad da shima shi yake kallo  cikin tsananin takaici da mamaki. Dad ya ce, “Ashraf sakamakon ƙaunar da na nuna maka kenan? Sakamakon yarda da amince maka da nayi na baka amanar ƴata kenan? Yanzu abinda zaka saka min dashi kenan ko?. Ka ajjiye min yarinya kana wahalar da ita shine daidai a wajan ka?.” Ashraf ya ce, “Dad ni ban wahalar da ita, itace take wahalar da rayuwarta. Kuma ko yaushe cikin yi min zancen wancan banzan ɗan daban take yi, ta kalle ni ta ce ta tsane ni shi take so ba dole raina ya ɓaci ba.”

Narma ta sake kallonsa ta ce, “na tsane ka, bana sonka Omar nake so. Kuma Allah ya isa virginity ɗina, Allah ya isa babyna da ka zubar min. Ka jira sai na yi shari’a da kai!.” 

A firgice ya taso yazo inda take, ba zato ba tsammani suka ga ya tsinke ta da mari ya ce, “ko wacce irin shari’a zaki yi dani baki isa na sake ki ba, ban gama amfanar jikinki ba, ki bari duk sanda na gama sai na….” Marin da ya sauka a fuskarsa ya hana shi ƙarasawa. Ya juyo ya kalli Dad da yake wuci cikin ɓacin rai ya sake marinsa. Kafin ya dawo daidai Mum ma ta mare shi a ɗaya ɓangaren cikin tsananin tasafar zuciya.

Kallon su yake yi su duka biyun cikin mamakin da ya hana shi magana. Dad y ce, “Ashe baka da mutunci ban sani ba? Ashe baka da tarbiyya?. A gabana ka ke ɗaga hannu ka mari Narma? Har kana cewa baka gama amfani da jikinta ba?.” Ashraf ya ce, “Dad Narma itace mara tarbiyya ba ni ba, bata girmaman ni a matsayina na mijinta, shiyasa raina yake ɓaci ko yaushe.”

Mum ta kalle shi da dan ita ta kasa magana, takaici da baƙin ciki sun yi mata yawan da ta kasa buɗe bakinta tayi magana. Narma ta ce, “ba yau ya fara mari na ba Dad ya saba, ya mayar dani kamar slive ɗinsa ko yaushe abinda yake so yake yi.” Dad ya ce, “Tunda abin naka haka ne ka sake ta yanzu, auren ya ƙare gabaɗaya ai babu dole.” Ashraf ya kawar da kai gefe ya ce, “ni bazan iya sakin ta ba, kuma babu wanda zai saka na sake ta.”

Mum zata yi magana Dad ya hana ta ya kalli Narma ya ce, “Ina passport ɗinki?.” Narma ta ce, “yana wajan shi.” Ya kalle shi ya ce, “ɗauko min passport ɗinta.” Ashraf ya ce, “bazai yu na ɗauko ba, haka kawai ku zo ku ɗauke min mata ba, bazan iya ɗaukowa ba.” 

Dad ji yake kamar ya dinga dukan Ashraf har sai ya fitar masa da jini. Ya danne zuciyarsa ya ce, “Ashraf in baka ɗauko min passport ɗin nan ba sai nayi reporting ɗinka a ƙasar nan bisa cin zarafin ƴata da ka ke yi.” Ya san Dad zai iya, kuma in hakan ya faru abin bazai yi kyau ba dan a ƙasar America yake ba a nigeria ba, tsaf zasu ɗaure shi bayan tara da zasu saka ya biya. Hakan ya saka ya shiga ya ɗauko ya miƙa masa har wayar Narma. Dad ya kalli Najwa da ta kasa magana ya ce, “ɗauko abinda ki ka san nata ne ku zo mu wuce.” 

Ashraf yana ji yana gani aka haɗa trolly bag ɗin Narma suka riƙe hannun ƴarsu suka fita da ita. Da kallo ya bisu yana girgiza kai cikin takaici da baƙin ciki, dan yayi alwashin bazai sake ta ba sai ya gama morar surarta yadda yake so, sai ya gama lalata komai babu abinda zai rage mata wanda zata cigaba da bayyanawa har wasu mazan su shiga irin halin da ya shiga lokacin da suke soyayya, sai ya tabbatar da ya gama lalata komai nata sannan hankalinsa zai kwanta.

Tunda suka koma hotel ɗin da suka sauka babu wanda ya iya cewa komai. Mum tana zaune kusa da Narma an haɗa mata tea tana bata a baki, duk suna zaune kowa ya zuba mata ido cikin tausayi da soyayya. Sai da ta shanye tea ɗin sannan ta kalli Najwa ta ce, “kin ɗauko maganinta?.” Najwa ta amsa da eh ta bawa Mum maganin nata ta bata ta sha. A kafaɗar Mum ta kwantar da ita tana shafa kanta a hankali.

Mum ta ce, “ki yi haƙuri Daughter, ba mu san rayuwar da ki ke yi a wajan Ashraf ba kenan, mun ɗauka rayuwar soyayya ce ashe wahala yake baki. Ki yi haƙuri.” Narma ta ce, “ai na ce muku bana sonsa tun farko amma ku ka ƙi saurarena, aka aura min shi ba tare da yarda ta ba, aka turo ni nan ba tare da na amince ba. Ni gabaɗaya ba a kyauta min ba, an lalata min rayuwa gabadaya Mum.” 

Dad ya ce, “ki yi haƙuri my love, bamu ɗauka haka abin zai zama ba, mun turo ki nan saboda ki samu peace of mind ba mu ɗauka haka lamarin zai lalace ba. Muna ganin Ashraf yana sonki shiyasa mu ka haɗa ki dashi, a ganin mu zai baki fari mai yawa.” 

“Ashraf baya sona Dad, baya sona. Ya faɗa min da kansa, satisfying lust ɗinsa kawai ya ke yi kaina. Ba sona yake yi ba, ya aure ni ne saboda ban bashi goyan bayan abinda yake so kafin ya aure ni ba shiyasa kawai.”

Dad ya riƙe hannunta ya ce, “calm down, muna tare dake a yanzu babu abinda zai sake faruwa dake. Za a raba auren tunda haka abin ya zama.” Narma ta miƙe zaune ta ce, “Da gaske zaka raba auren Dad?.”

“Da gaske nake Narma, za a raba auren ko da baya so.”

“Zaka bar ni na auri Faruk?.” Dad ya kalli Mum da take kallonsa ta riƙo Narma jikinta ta ce, “Ki nutsu mu koma gida sai mu yi wannan maganar.” 

“Za ku yarda ya aure ni? I love him so much, da shi na aura bazai min haka ba, he loves me zai kula dani da rayuwata sosai.”

Dad ya yi ajiyar zuciya ya ce, “ki nutsu mu gama maganar nan, yanzu ke matar aure ce ki daina maganar Faruk, ki jira ya sake ki sai mu ga abinda za a yi.” Kwanciya tayi jikin Mumta rufe ido a hankali har ta yi bacci.

Mum zare ta tayi daga jikinta kwantar da ita suka fito zuwa falo su ukun. Najwa ta ce, “Gaskiya Dad bai kamata a ƙyale Ashraf ba, ya kamata a ɗauki mataki a kan sa. Ka duba halin da ya saka ta a ciki.” Mum ta ce, “ya zama dole ya sake ta, kuma ka kira mahaifinsa ka sanar da shi abinda ya aikata.” Dad ya ce, “Tunda har mun zo mun ɗauko ta duk magana ta ƙare, zamu samu lokaci a nan dan ta huta tare da mu daga nan sai mu koma gida. In mun koma zan kira mahaifinsa domin ya saka ya sake ta.” 

Mum ta ce, “Hakan ya fi wallahi.” Najwa ta ce, “Yaya Nabil yana ta faɗa, ya ce da ya san haka ne sai ya biyo mu.” Dad ya ce, “kar ku damu, ai komai ya ƙare.”

“Amma Dad ya batun Faruk ɗin? Tana sonsa sosai, zaka amince mata ta aure shi?.” Mum ta ce, “kar na sake jin maganar nan a bakin ki, hauka ake yi an faɗa miki ko wasan yara ake yi?.” Dad ya ce, “Najwa auren ta da Tiger ba abu ne da zai yu ba, beside shi ya ma yi auren sa, bana so a sake dawo da maganar nan. Itama zata manta da batun komai zai wuce.”

Mum ta ce, “duk ba shine ya jawo komai ba? Da bai yi mata asiri ya shiga rayuwarta ba ai da duk ba haka ba.” Wajan Narma Mum ta koma dan gani take yi kamar wani abun zai same ta.

••••••••

   Nayla da Omar haka suka cigaba da zama irin yadda suka saba, babu magana mai ƙarfi ganin sa ma sai tayi sa’a tunda in ta fita bata dawowa sai yamma shi kuma baya shigowa sai dare. A haka su Hajja suka dawo, da yake shigowar dare suka yi washe gari da Nayla ta tashi saga aiki kai tsaye gidan Hajjan ta wuce.

A nan ya tarar da su Mama Sa’adatu sun zo barka da zuwa, ana ta baƙi a gidan ana yi mata barka da dawowa. A nan tayi zaman ta ita da Salma suna hira har dare sannan ta koma gida da tsarabar ta harda ta Omar ma Hajja ta bayar.

Da ta koma da Tk ta haɗu shi ya shigar mata da motar ita kuma ta shiga cikin gidan da sallama. Abinda bata saba gani ba ta gani, shine a zaune a falo amma lissafi ya ke da alama kuma lissafin ya sha kansa sosai. Sallamar da ya amsa ma bai ɗago ba lissafi yake bugawa da wayarsa yana sake duba littafin da take tunanin a ciki yake rubuta komai. Ƙarasowa ta yi ta kalle shi ta ce, “Ina yini.” Bai kalle ta ba ya ce, “lafiya.” Daga nan ya ɗauka zata ƙyale shi ganin abinda yake yi sai bai sake cewa komai ba.

Nayla ta ce, “Na je gidan Hajja na yi mata barka da zuwa.” Yayi mata banza bai ce komai ba, Nayla ta ce, “ga saƙo ta ce a baka.”

“Bakya ganin abinda nake yi ne!? Lallai sai kin yi magana!?” Ya faɗa a faɗace yana kallonta. Nayla da ta firgita a sanyaye ta ce, “yi haƙuri, Hajja ce ta ce na baka” ta faɗa tana ajjiye masa ledar ta tashi ta koma ciki.

Tsaki ya yi ko kallon ledar bai yi ba ya cigaba da abinda yake yi yana mita a zuciyarsa. Sai da ya gama ya lissafa ribar da aka samu daga fara aikin zuwa yanzu, da abubuwan da aka kashe, da wanda aka siya ya ga an samu riba fiye da tunaninsa. Kuɗin sun ninka sun sake ninkawa, domin kuwa tabbas sai ya fitar musu da zakka, babu abinda zai cewa Allah sai godiya domin kuwa lokaci kaɗai ya kai inda bai yi tunanin zuwa ba. 

“Ya kamata na samu Didi na ji abinda ya kamata ayi” ya faɗa a bayyane cikin tsananin jin daɗi, ko a mafarki bai ɗauka zai mallaki abinda ya mallaka yanzu ba. Shiyasa yake ƙoƙarin kyautatawa ma’aikatansa ko yaushe, shiyasa suke son aiki dashi dan bayan albashi haka kawai zai yi musu kyauta. A bayyane ya sake cewa, “Zan tambaya naji kuɗin sun kai tsahon lokacin da za a fitar da zakka.” Kallon abinda ta ajjiye ya yi kamar bazai ɗauka ba sai kuma ya ɗauka bai buɗe ba ya tashi ya shiga ɗaki zuciyarsa cike da farin ciki.

        Bayan Kwana biyu.

Ranar ta kama rana asabar, Nayla tana gida babu aiki tana kwance a ɗaki ciwon kai ya dameta. Mai aikinta ce tayi mata komai har tea ita ta dafa mata sannan ta tafi tunda ba kwana take yi ba. 

Bata san yana gidan ba har azahar ashe ranar bai fita ba yana cikin gida yana hutawa. Ta fito falo tana shan tea ta ganshi ya fito daga ɗaki suka haɗa ido. Tunda ya yi mata tsawa ranar da ra dawo daga gidan Hajja basu sake haɗuwa ba sai yanzu. Nayla ta ce, “Ina yini.” A iya lallaɓansa ya amsa, ba dan kallon sa take yi ba baza ta fahimci ya amsa ba.

Fita ya yi bakin gate, lokacin rana ta buɗe sosai har sai da ya kare fuskarsa da hannunsa saboda ranar, hango Didi yayi a cikin adaidaita sahu a zaune tana jiransa, ya ƙaraso inda take ya ce, “wai baza ki shigo ba?.” Didi ta ce, “sauri nake yi, bani key ɗin gidan mu”

“Me zaki yi a ciki?.” Didi ta ce, “Yallaɓai ne ya yi tafiya, ka san kuma yanayin unguwar ta mu bazan iya zama ni kaɗai ba, shine ya ce na taho cikin gari in ya dawo sai na koma. Bani key ɗin na tafi na tsayar da mai mota. Ai su Bashir ba a nan suke kwana ba ko? Na ji kwnaaki ka ce min sun daina zama a gidan.”

Wani irin kallo yake yi mata na ta ma raina masa hankali ya ce, “wai kina nufin a can zaki dinga kwana?.” Didi ta ce, “eh mana.”

Omar ya harare ta ya ce, “Meye amfanin nan da baza ki zo ba?.” Didi ta wara ido da mamaki ta ce, “Omar ni fa Yayarka ce ba ƙanwa ba, kawai sai nazo gidan ka da ka ke zaune da matarka na zauna? Haba wannan ai bai dace ba. Ka bani key ɗin naje na gide na zauna, in kuma baza ka bani ba na tafi gidan Hajja.”

Ya girgiza kai cike da jin haushi jin amsar da ta bashi ya ce, “Oh! zaki iya zama a gidan Hajja, Hajjan da babu dangin uwa da uba amma baza ki iya zama a gidan da nake biyan kuɗin hayarsa ba ko?.” Dariya Didi ta yi tana tunanin wannan wacce irin ɗabi’a Omar yake da ita, wato bazai ce gidansa ba sai dai gidan da yake biya kuɗin haya zai ce. 

Didi ta ce, “Gaskiya bazan zauna ba, tunda muna da na mu gidan zan je can na zauna.” Omar ya ɗaure fuska yana girgiza kai ya ce, “wallahi indai baki shiga gidan nan kin zauna ba bazan sake kwana a cikin sa ba har abada. Kin ji kuma na ce wallahi, babu wata halitta da ta taɓa karya min rantsuwa a duniya. Kin san kuma zan iya yin abinda na ce, amma in kina ganin bazan iya ba ki tafi Didi” ya faɗa yana bar wajan.

Didi ta ce, “Innalillahi wa’inna ilahir raji’un! Wannan wanne irin yaro Allah ya haɗa ni dashi?.”

“Hajiya sauri nake yi ki sallame ni” mai adaidiata sahun ya faɗa yana kallonta. Didi ta ce, “yi haƙuri” ta faɗa tana ɗauko kuɗi ta bashi ta fito daga ciki ta rasa mafita. 

Allah ya sani bata son kwana a gidan dan gani take yi zata takurawa Nayla ita kuma bata son faruwar hakan. Matsayin uwa take a wajansa, haka kawai sai ta shiga gidansa ta ce zata kwana bayan tana da inda zata iya kwana?. In kuma bata shiga ba tunda ya ce ya daina kwana a gidan wallahi ya daina, ta san halin kayanta in and out,  ita kuma so take aurensa da Nayla ya daidaita, in bata shiga ba yadda ya rantse ya kenan?.

Ajiyar zuciya tayi ta ɗauki ƙaramar jakarta ta ƙarasa bakin gate ɗin. Ashe yana tsaye daga ciki yana kallonta, ƙiris yake jira ta tafi  ya shiga ya tattaro kayansa dan bazata karya masa rantsuwa ba. Kafin ta ƙarasa sai gani tayi ya buɗe mata gate ɗin tare da karɓar jakar hannunta dan cikin jikinta ya fito sosai. 

Harararsa ta yi ta ce, “Wallahi ka cika rigima, ina ni ina zama a gidan nan don girman Allah? Wannan ƙarfa-ƙarfa da me tayi kama?. Wato a nan ka ja tunga kana jiran tsammani ko?.” Shi dai bai kula ta har cikin falon. Nayla tana tsaye a Inda take har lokacin tana goge dining glass ɗin.

Jin muryar Didi ya saka ta juyo ta ce, “Didi! sannu da zuwa” ta faɗa da fara’a tana takowa tazo inda Didin take. Didi ta bi ta da kallo ta ce, “Nayla baki da lafiya ne?.” Nayla ta yi murmushi ta ce, “Eh Didi, ciwon kai ne yake damuna sosai.”

“Ga fuskarki nan har ta ɗan kumbura kamar wacce ta yi kuka. To ki je asibiti mana wannan ciwon kai yan damun ki.”

“Ranar Monday kafin na tafi aiki zan biya in sha Allah. Sannu da zuwa.”

Didi ta ce, “Yauwa Nayla, Zauna kar jiri ya ɗauke ki.” Nayla ta zauna kusa da Didi ta ce, “Sannu da zuwa Didi.” Didi ta amsa ta kalli Omar da yake tsaye ta ce, “Bata da lafiya shine baka faɗa min ba?.” Kallon Didin ya yi ba tare da tunanin komai ba ya ce, “ban sani ba.” 

Didi ta ce, “ta ya zaka sani tunda baka so ka sani ba?.” Ta sake kallon Nayla da take murmushi ta ce, “Wai fa Yallaɓai ne ya yi tafiya zai yi kwana biyu baya cikin gari, shine nazo ya bani key ɗin gidan mu naje na zauna.” Nayla ta ɗan buɗe ido ta ce, “ke kaɗai a gidan? Meyasa baza ki zauna a nan ba?.”

Didi ta kalli Omar da yake tsaye har lokacin, ta kalli Nayla ta ce, “Nayla Omar fa ƙanina ne, ke ma ƙanwata ce, ta ya ina matsayin uwa a wajan ku zan ɗauko ƙafa na zo gidan nan na ce zan kwana don Allah?.” 

Nayla tayi dariya ta ce, “Didi to meye a ciki? Mahaifiyar Mama tana kwana gidan mu na Kaduna kafin ta rasu. Kuma ni ai ba baƙuwa ba ce ba Didi, zaman ki a nan zai yi min daɗi fiye da yadda ki ke tunani, na tabbatar in ki ka zauna a ranar zan fara jin daɗin zaman gidan nan. Don girman Allah ki kwana a nan ɗin, in kuma ba haka ba mu koma can gidan sai mu kwana tare.”

Didi ta yi ajiyar zuciya ta ce, “Ubana ma ai ya yi min dole, harda rantsuwa kuma yana faɗa min baya karya masa rantsuwa, dole na amince ko bana so.” Nayla tayi dariya jin daɗi ta ce, “YaMar ya kyauta, ya yi daidai. Yanzu me zaki ci?.” Didi da murmushi ta ce, “haɗe min kai zaku yi kenan? Shi yana tsaye ƙiƙam kamar soja.” Nayla ta ce, “ni dai yanzu ki faɗa min me zaki ci?.”

“Keda baki da lafiya ina ke ina girki? Ki bari in zan ci zan girka da kaina.” Nayla ta zaro idanu ta ce, “ki yi girki a gidan nan? Ai bazai yu ba Didi. Yanzu ki ka ce matsayin uwa kike a gare mu, kuma sai na bari ki yi girki? Lallai bani da kunya” ta faɗa tana dariya kafin ta ce, “Ni fa ganin ki har ya saka na daina jin ciwon kan” ta faɗa tana tashi ta shiga ciki.

Didi ta bita da kallo tana murmushi kafin ta kalle shi ta ce, “yarinya bata da lafiya baka damu ka sani ba ko Omar? Yanzu in wani babban ciwon ne fa? In wani abun ya same ta wallahi kai kanka baza ka ji daɗi ba. Ka gyara zaman nan naku don Allah, ba dan komai ba ko dan saboda lafiyarta.” Bai ce komai ba amma shi kansa bai ji daɗi ba a ransa, in ya tuna yadda ta dinga lallaɓa shi tana bashi tea hakan yana yi masa daɗi a lokacin, shima zai so ya kula da lafiyarta kamar yadda ta kula da tashi.

Basarwa ya yi yana kallon Didin ya ce, “nima ai bani da lafiyar” yana gama faɗar hakan ya wuce zuwa ɗaki.

Didi tashi tayi ta bi Nayla kitchen ta same ta a tsaye kamar mai nazari, ganin Didin sai ta ce, “Yauwa Didi, me zan girka miki?.” Didi tayi murmushi ta ce, “duk abinda ya yi miki.”

“A’a, ina so na san abinda ki ke so, meye favorite ɗin ki?.” 

“Ki dafa Omar’s favorite, nima Ina so.” Nayla tayi ƴar dariya ta ce, “har na tuna lokaci da ki ke faɗa min yana son jellof rice, pasta, indomie and awara. Yanzu ni me zan dafa?.”

Kafin Didi tayi magana ta ce, “okay, let me prepare some delicious jellof rice for my Didi” ta faɗa tana ɗaukar waya tana danne-danne. Ba jimawa ta ajjiye ta ce, “kin ce jellof dɗin mai kifi ko?.” Didi ta yi murmushi ta ce, “ba sai kin saka ba, a ina za a samu yanzu?.”

“Akwai inda nake order, yanzu zaki ga an kawo min.” Didi ta bi kitchen ɗin da kallo cikin burgewa, yana nan tsaf dashi sai ƙhamshin turaren wuta yake yi ta ce, “kitchen ɗinki very neat Nayla.” Murmushi tayi bata ce komai ba ta fara haɗa kayan girki.

Gyaran kayan miya ne bata ƙauna, ta ɗan yamutsa fuska ta ce, “I hate this wallahi, a gida ko me zan dafa bana gyarawa sai dai a yi min. In ba haka ba sai dai na haƙura da cin ko meye.” Sai ta bawa Didi tausayi, ta san Nayla ƴar gata ce ajin ƙarshe, komai yi mata ake yi a gidansu amma gashi ta ƙare rayuwarta a haka. A sanyaye Didi ta ce, “kawo na gyara miki.” Nayla ta wara ido ta ce, “So ki ke unborn ya fara jin haushina tun yana ciki? A’a bari zan yi da kaina.” Waya aka yi mata sai ta kalli Didi ta ce, “Kin gani, rider ɗin ne yake kira yanzu zasu kawo.”

Ɗaukar wayar tayi tana bashi address, ba jimawa ya sake yi mata waya ta fita ta je ta karɓa ta dawo. Didi ta kalle ta bayan ta ajjiye tana buɗewa ta ce, “meyasa ki ke siya da kuɗin ki? Ai haƙƙin Omar ne ya siya ba ke ba.”

Nayla ta ce, “Didi ni ba siya nake yi ba fa, dan ni bai dame ni ba gabaɗaya. Kuma ni bana siyan abu sosai, da azumi ne akwai na siya kaji shima sai gab da azumin zai ƙare sannan na siya.”

“Duk da haka dai Nayla.” Nayla tayi mumurshi bata ce komai ba, Didi ta karɓi gyaran kifin ta dole ta ta bata ba dan ta so ba.

Viniger ta bawa Didi ta karɓa ta gyara kifin su na ta hira cikin nishaɗi. Ɗan riƙe kai Nayla tayi alamun ciwo Didi ta ce, “ciwo ko? Sannu Nayla. Na ce ki ji ki huta amma kin ƙi, gaskiya ya kamata ki je asibiti a duba aga meye yake kawo miki wannan ciwon kan, kina yawan yinsa.” Nayla ta ce, “Ranar Mondy zan je in sha Allah, Ko ma azumi bazan ɗauka ba ranar.”

“Ai gwara haka, Allah ya ƙara Lafiya.”

“Amin Didi.”

“Kina da ƙoƙarin azumi Nayla, kina burge ni sosai saboda kina da riƙo da ibada sosai.”

“Bana jin wahalar azumi, na riga na saba in ba ban yi ba bana jin daɗi. Yanzu haka na gama sitta shawwal kuma har wanda ake bina na yi.”

Didi ta ce, “kin yi ƙoƙari sosai. Allah ya kar nan gaba Omar ya hana ki azumin litinin da Alhamis ɗin nan, ko da yake ma ai kina wajan aiki ba yini ki ke a gida ba.” Nayla da mamaki ta ce, “Kawai sai ya hana ni ibada Didi?.”

“Eh mana, baki san maza suna hana mata yin azumi ba?.”

“Na sani, akwai cousin ɗina itama haka take kamar ni, amma da tayi aure ta daina. Har ta kan cemin tana so ta cigaba amma mijinta ya hanata

“Ashe ma kin sani” Didi ta faɗa tana ajjiye abinda yake hannunta.

Nayla ta ce, “To wai Didi meyasa suke hana azumi? Ba sa so ana yin ibadar ne ko me?.” Didi tayi ƴar dariya ta ce, “ba haka bane, kawai saboda shiga haƙƙin su ne.” Nayla ta ɗan yi jim kafin ta ce, “Kamar ya shiga haƙƙi? Kawai dan mutum yana azumi sai ya shiga haƙƙin wani?.” 

Didi ta sake yin dariya ta ce, “Zamu jira mu gani, in har Omar ya hana ki yi zaki fahimci me nake nufi, in ma bai hana ki ɗin ba ma zaki gane.”

Nayla ta ce, “no, ina so na sani yanzu.”

“Zaki sani Nayla, faatana da burina Allah ya daidaita zaman ku.” Nayla tayi ajiyar zuciya Didi ta cigaba da taya ta aiki tana murmushi. Zata so ganin ranar da Nayla da Omar zasu zama ma’aurata kamar kowa, zata so ta ga irin so da ƙaunar da Omar zai nuna mata, zata so ta ga tattali da riritawar da Omar zai gwadawa Nayla. Kuma zata iya rantsewa Omar yana daga cikin mazan da zasu iya hana Nayla yin azumi, ba dan komai ba sai dan za a shiga haƙƙinsu. Haka kawai take ji a ranta hakan zai faru, ba dan Omar ɗin ya faɗa mata ko wani dalili ba, haka kawai ta san daƙyar hakan bai faru ba.

Nayla ta kalli Didi ganin tana murmushi ta ce, “Didi wallahi you’re so beautiful.” Didi tayi dariya ta ce, “Nayla ban da tsokana.”

“Allah kuwa, Da na ga Anties ɗin ku sai na tabbatar da gadon kyau ku ka yi dan dukkan su ma sha Allah. Ashe ma halfcast ne ku

tunda dangin Mama ƴan Chad ne, Shiyasa ku ke da kyau. Kin  san anyi analysis babu wanda ya kai halfcast kyau a duniya.”

Diid tayi dariya ta ce, “Omar dai yana da kyau amma ba ni ba.”

“Ai kuna kama dashi sosai, ana ganin ki a san ke jinin shi ce.”

“Kama ta jini ba, amma Omar da mahaifiyar mu yake kama completely. Manyan idanu kawai ya fita, idanunta na da girma sosai itama kawai na shi ya fi nata ne sosai. Tana da kyau sosai, tana da kyaun da ake kira kyau shiyasa Omar da ya gadota ake kallonsa in ya shiga waje. Zan nuna miki hotonta zaki gani.”

Nayla tayi murmushi ta ce, “Allah ya gafarta musu.” Didi ta amsa da amin suka cigaba da hira har suka gama girkin tsaf suka wanke kayan.

Didi ta kalle ta ta ce, “Tunda naga har wata apron ki ke sakawa a kitchen ɗin, cire ta mu je mu ci abincin.” Nayla tayi murmushi tana kwance igiyar apron ɗin ta ce, “bana son ɓata kayana ne.” 

Didi ta ce, “jeki ki shafa turare a jikinki da hannunki ki dawo.” Nayla bata musa ba ta fita taje ta dawo. Tana dawowa ƙhamshin turaren ya shiga hancin Didi tayi murmushi ta ce, “turaren kam akwai ƙhamshi, kin san kifi yanzu sai ya maƙale miki a jiki. Na kai abincin falo na ajjiye, na ji dawowar Omar daga masallaci ya shiga ɗaki. Ki je ki ce masa ya zo mu ci abinci.”

        Nayla ta wara idanu waje ta ce, “na je ina Didi?.” Didi ta ce, “ɗakinsa mana, ki je ki ce na ce ya fito ya ci abinci.” Nayla ta ce, “A’a Didi, ke dai ki je da kan ki.” Didi ta ce, “kina matarsa baki je ba sai ni zan je na ce ya zo?.” Nayla ta ce, “eh gaskiya, ni bazan iya ba.” 

Diid ta ce, “to umarni nake baki matsayin yayarki, ki je ki ce masa ya zo ya ci abinci.” Nayla kamar zata yi kuka ta ce, “Didi ba ya cin abincin gidan nan, in na yi masa tayi wulaƙanta ni yake yi yayi min banza ko kallona ba ya yi, ina jin babu daɗi shiyasa na daina cewa ga shi. Kuma ni ban taɓa shiga ɗakinsa ba wallahi!.” Didi jin har tana saurin rantsuwa ya saka ta dariya ta ce, “Nima ban ce kina shiga ɗakinsa ba ai Nayla, Amma ki je ki faɗa masa ma tabbatar yau bazai wulaƙanta ki ba, Kawai ki je.”

Nayla tayi rau-rau da ido ta ce, “Didi don Allah…” Didi ta katse ta ce, “just go Nayla.” Nayla ta ɗan yi shiru tana tunanin ta yadda zata aikata abinda Didi ta ce, ta ɗan sauke numfashi kana ta ce, “to bara na ɗauko hijjab.” Didi ta dakatar da ita ta ce, “hijjab ɗin me zaki saka? Wajan mijinki fa zaki je.”

“Ban saba zama babu hijjab ba, kuma ni ban taɓa zuwa wajansa babu hijjab ba gaskiya.”

“Haba Nayla, Ina ganin ki mai wayo, mai ilimi ya zan same ki da haka? Dan zaki je wajan mijinki sai kin saka hijjab?. Wuce ki je ba sai kin ɗauko komai ba, daga baya ma tattauna wannan katoɓarar ta ki.” Nayla ta yi ajiyar zuciya tana kallon Didi kamar ta yi kuka, tare suka fita daga falon, Didi ta nuna mata ɗakim alamun ta je. Nayla bata da zaɓin da ta wuce fara takawa zuwa ɗakin Omar.

Didi ta bita da kallo tana murmushi ta ce, “in sha Allah kafin kwana biyun nan zan saka ki rage wani abun da ki ke yi Nayla, zan san yadda zan yi kusancin ku ya ƙaru fiye da yanzu.”

Nayla ayatul kursi kawai take karantawa a zuciyarta kafin ta sauke ajiyar zuciya ta ɗan ƙwanƙwansa ƙofar a hankali. Omar yana zaune akan stool na gaban mirror ya ɗora ƙafa kan ɗaya yana kaɗawa kamar wani basarake idanunsa a lumshe, shi kansa bazai ce ga abinda yake damunsa ba haka nan yake jinsa uncomfortable.

Yana ji ana ƙwanƙwasa ƙofa amma bai motsa ba dan ya san hakan bai taɓa faruwa ba tunda ya fara kwana a gidan. Murɗa handle ɗin ya ji anyi an buɗe kofar tare da jin motsi alamun an shigo. 

Buɗe ido ya yi ya kalli wajan suka haɗa ido da ita tana tsaye tana raba idanu. A hankali ta ce, “YaMar Didi ta ce ka zo” ta faɗa murya na cracking sosai alamun tsoro ko tilastawa a yanayinta. 

Shi kam kallon ta kawai ya tsaya yi, she looks so good in her dress, bazai yi ƙarya ba tayi masa kyau a idon sosai, shiyasa ya tsayar da ido yana kallonta kamar ranar ya fara ganin ta. A hankali ya janye ido ya ce, “haka ake shigowa wajan mutane babu sallama?” Ya faɗa muryarsa a can ƙasa sosai.

Nayla ta ce , “kayi haƙuri, na manta ne?.”

“Na ce kin yi laifi ne?.” Nayla ta girgiza ka alamun a’a ya ce, “to meye na bani haƙuri?.”

“Ka yi haƙuri” ta sake faɗa tana sauke kai ƙasa. A zuciyarsa murmurshi yake yi amma a kan fuskarsa akasin haka ne. Ƙaramin tsaki ya yi hakan ya saka ta fita da sauri kamar wacce aka biyo.

Didi tana zaune ta ga yadda ta fito ta ƙaraso har waige take yi. Didi ta ce, “ki nutsu mana Nayla, Omar babu abinda zai miki na cutarwa. Wannan tsoron na sa da ki ke ji nake so ki rage don Allah, in ba haka ba nan gaba zai cutar da ke a zaman auren ku wallahi. Zaki zo kina dana sani dan tun farko kin ɗora kan ki akan matsanancin tsoronsa, shi kuma a haka zai tashi.”

Nayla ta girgiza kai ta ce, “Didi baki san waye YaMar ba, kallon fuskarsa ma abin tsoro ne.” Didi cikin tsokana ta ce, “inye ka ji wani suna na masoya, YaMar! An cire harafin farko an yiwa sunan ado sai ya bada wani style mai kyau. Lallai Nayla kina shagwaɓa Omar.”

Nayla tayi dariya tana rufe fuska da hannunta kafin ta buɗe ta ce, “Allah Didi ni ko a gida haka nake, Ko Yaya Jawad bana cewa Yaya Jawad Yaya J nake ce masa. Haka cousins ɗina duk yanke sunayen su nake yi, hatta Yaya Abbas da Yaya Ab nake ce masa kafin na daina. Tunda ya ce yana sona muka daina mutunci, da muka haɗu da azumi ne naga bai nuna min komai ba, mun gaisa kamar yadda muke yi kafin ya ce yana sona.”

A daidai nan Omar ya fito yana takowa zuwa wajan da Didi take zaune. Ya ji abinda Nayla ta ce a kunnensa amma bai nuna yaji ba yana tunkaro su kamar baya son taka ƙasa.

Ganin sa sai Didi ta ce, “Dan mutum ya ce yana sonki sai ku daina mutunci?. Ni ki bani labarin samarin ki.” Nayla bata san ya fito ba dan bata ji motsin sa ba hakan ya saka ta yin ƙaramar dariya ta ce, “Hmm Didi nayi samari kam, wani lokacin har bana son fita saboda daƙyar na je na dawo ba a yi min magana ba, ni kuma na tsani magana a kan hanya. Wasu ma fa dan son iyawa da zaƙewa har gida wajan Abiy suke zuwa kai tsaye kafin su same ni, suka saka Abiy ya tayar min da hankali akan maganar aure.”

Diid ta ce, “na san kuma akwai wanda ki ke so a cikin su ko?.” Nayla ta kalli Didi sai a lokacin ta ga Omar da yake tsaye ya harɗe hannayensa a ƙirji ya zuba mata idanunsa masu shegen kaifi yana bin ko wanne lungu na jikinta da kallo. 

Sai ta ɗan ji tsoro kaɗan ta yi shiru bata amsawa Didi tambayarta ba. Didi ta kalle shi ta ce, “ka zauna mana, ka fito ka hanata cigaba da bani labari.” Bai musa ba ya zauna yana kallonta ta gefen idanunsa. Didi ta ce, “Ina jin ki, kafin zuwan maganar Omar wa kika yi niyar zaɓa a cikin su?.” Nayla ta kasa bata amsa ta yi shiru bata ce komai ba. Didi ta ɗan yi tsaki ta ce, “wai dan ya fito sai ki daina bani labari? To Ina ruwan Omar shi? Kawai ki cigaba da faɗa min, da wa ki ka zaɓa a matsayin abokin rayuwarki?.”

Kafin Nayla tayi magana ya ce, “Don Allah Didi ya isa haka, in bakya son fitowa ta meyasa ki ka saka aka kira ni?” Ya faɗa murya a ƙasa yana kallonta.

Didi ta ce, “zan dawo kan ka ne, yanzu hira mu ke yi ai.” Ya ce, “A bar hirar, bana son ji. In kuma za a yi a bari na tashi.”

“To ubana, saboda kai kawai sai mu daina hira?.” Tsaki tayi kaɗan ta kalli Nayla ta ce, “ina jin ki, waye zaɓinki?.” Nayla ta sauke numfashi ba tare da ta kalle shi ba ta ce, “daman tun farko bana tunanin zan iya auren Ya Abbas, shi kuma…” 

A kausashe Omar ya katse ta ya ce, “Na ce a bar hirar! An san hirar da za a yi kenan meye na kira na?” Ya faɗa yana kallon Didi. Didi ta taɓe baki ta ce, “to meye haɗin ka da hirar mu? Laifi ne dan mun tuna baya?.” Harara ya sakar mata ya ce, “to na ce a daina!.” Didi ta ce, “sannu ubana, wannan bada umarni kamar kai ka haife ni?. Kawai dai mun yi shiru da maganar ba dan ka hana ba ta faɗa tana harararsa tana murmushi ƙasa-ƙasa. 

Abin mamaki kamar kishi take gani a tare dashi, tabbas kishi ne, in ba kishi ba meye na damuwa dan suna hirar samarinta bayan ta san halinsa?. Murmushin jin daɗi tayi, in hakan ya kasance zata fi kowa murna, kuma tunda ta fahimci baya so zata san abinda zata sake yi da zata saka ya magantu.

Didi ta ce, “abinci na ce ka zo mu ci.” Ya kalli warmers ɗin abincin ya kalle ta ya ce, “bata faɗa miki bana cin abinci ba?.”

“Tofa! yaushe ka daina cin abinci ban sani ba?.”

“Bana cin abincin gidan nan, kema kin sani ai ko?.”

“Yau zaka ci.” Wani murmushi ya yi ya kalle ta yana ɗage gira tare da ƙanƙantar da ido ya ce, “dole zaki yi min?.”

“Ban kai nayi maka dolen ba Omar?.” Ya ɗora ƙafa kan ɗaya ya ce, “kin kai, kawai kin je ƙarshe ne, kin ƙure ni a yanzu. Dan haka bana tunanin akwai abinda zaki sake yi min dole a kai na amince na karɓa.” Didi ta ce, “Balle ma ba dole zan yi maka ba Omar, darajar zuwa na gidan nan matsayin baƙuwa zaka duba ka daure ka ci. Hausawa sun ce baƙon ka annabin ka.”

Ɗan shafa kansa ya yi ya kalle ta ya ce, “To bani da ra’ayin cin abincin gaskiya.” Didi ta ce, “ka daure ka yi ra’ayi kaji YaMar.” Kallon ta ya yi jin sunan da ta faɗa, sai ya ji bai ji abinda yake ji a zuciyarsa ba a duk sanda Nayla ta faɗi sunan. Ɗauke kai ya yi ya ce, “Didi bazan ci ba.” Didi ta ce, “Zaka ci Omar, Abinda ka ke so matarka ta girka maka kuma ka ce baza ka ci ba?” Ta faɗa tana tashi tana serving ɗinsa. 

Matarka, shine abinda ya maimaita a zuciyarsa ya kai kallonsa ga Nayla da kanta yake ƙasa tana wasa da zoben hannunta kamar bata falon. Ɗauke kai ya yi a lokacin Didi ta miƙa masa plate ɗin ta ce, “Don Allah ka karɓa ka ci.”

“Didi ni fa na faɗa miki bazan ci abincin gidan nan ba, ki bari duk lokacin da ya ƙare na siyo da kuɗina sai na ci. Amma yanzu bazan ci ba.”

“Meye ka ke yi haka ne? Yanzu saboda ni baza ka ci ba Omar? Ai shikenan na gode” ta faɗa tana ajjiye plate ɗin a gefe ta ce, “Nayla zo mu ci tare.” Nayla ta kalli Didi tana mamakin kalamansa, kenan daman abincin gidan ne bazai ci saboda ba shi ya siya ba? Kenan zai fara ci a duk ranar da ya siya da kuɗinsa?. To akan me? Laifi aka yi masa ko me?. Ta girgiza kai tana mamakin hali irin nasa.

Didi ta katse shirun, cikin raunin murya ta ce, “Wai ni na bawa Omar abu ya ƙi ci, shikenan ai babu komai. Dama mahaifiyar mu na raye da na kai mata ƙarar Omar wajanta na ce baya yi min abinda nake so, abinci kawai na bashi ya ce bazai ci ba” Didi ta faɗa a raunane dan ta saka shi ya sakko ya ci. Baza ta so Nayla ta gama shan wahala tayi girki kuma yaƙi ci ba, ba lafiya ce da ita ba ta daure tayi girkin bai kamata ace bai ci ba.

Yana jin ta bai motsa ba amma ƙhamshin abinci shi kansa ya shiga zuciyarsa har ya ji yana so ya ci ɗin. Ajiyar zuciya ya yi ya ce, “Didi…!”

“Kar ka sake kirana, ka ƙyale ni kawai.” Plate ɗin da ta ajjiye yaja gabansa ya dauƙi spoon yana juya abincin ba tare da ya ci ba.

Banza tayi masa bata ce komai ba dan tana magana zai iya fasawa, Nayla kuwa kallon sa take yi tana jinjina ƙaunar da yake yiwa Didi da har saboda ita ya sakko zai ci abincin gidan. Ajiyar zuciya ya sake yi harda rufe ido kamar wanda zai ci guba, ya buɗe idon kamar mai tunani kafin ya iya kai spoon ɗin bakinsa. Abincin ya yi masa matuƙar daɗi, kuma tabbas favorite ɗinsa ne yana matuƙar ƙaunar abinci da kifi sosai. Yafi damuwa ya ci kifi musamman grill talapia akan ya ci nama ko kaza.

Babu wanda yake magana a cikin su, Didi tayi shiru bata son ta faɗi abinda zai saka ya daina cin abincin dan ta san halinsa. Tana kallonsa, abincin ma cin isa ake yi masa, kamar baya so haka yake taunawa. Didi girgiza kai take yi tana tunani ita kaɗai, abinci ma ya yi zuciya baya ci saboda kawai yana ganin an raina arzuƙinsa da aka kawota dashi, ina ga ranar da ya san gidan da yake zaune gidan Kawu ne? Ai tana tunanin sai babbakata da ranta, gidan kuwa ta san daga ranar bazai sake taɓa koda ƙofar gidan ba.

Rabin abincin ya ci, daman ta san abincin ya yi masa yawa, shi ba mutum ne mai cin abinci lokaci ɗaya ba, sai dai ya ci anjima ya sake ci. Ajjiyewa ya yi ya sha ruwa bai ce mata komai ba ya ɗauki waya yana dannawa a nutse. Nayla a takure take cin abincin dan bata saba ci a gabansa ba, duk sai ta takura hakan ya saka da wuri ta janye hannunta ta daina ci.

Didi ta kalle shi ta ce, “Ka ce min kana son magana da ni jiya a waya.” Ya girgiza kai ya ce, “akan ribar da aka samu ne, an samu riba sosai ba kaɗan ba Didi.” Didi tayi murmushi ta ce, “Alhamdu lillah! Allah ya cigaba da dafa mana Omar.” 

Omar ya ce, “Amin. Me ki ke ganin ya kamata a fara yi? Ranar juma’a a masallaci ana huɗba kafin a tayar da sallah an faɗin mahimmacin yiwa iyaye da suka rasu abinda zai dinga kai musu lada kabarin su. To ni dai na tambaya nawa ake yin borhal an faɗa min kuɗinsa na bayar za a yi a wata unguwa. Bayan nan bani da wani abu da zan yi shiyasa nake so na ji me zaki ce.”

Diid ta ce, “Allahu Akbar! Allah na gode maka, Omar ɗina ya yi hankali.”

“Da bani da hankali kenan?.” Jin yadda ya tambaya yanzu zai iya hargitse mata sai ta ce, “Ina nufin ka ƙara hankali. Ka kyauta sosai kuwa, Allah ya sa kafi haka, ya kai ladan abinda ka yi zuwa kabarin iyayen mu.”

“Amin.”

“Amma in zaka sake yi kayi min magana unguwar mu ana wahalar ruwa sosai, masu borhal kaɗan ne a arear da muke, sai ayi a masallaci kowa ya samu ko?.”

“To” ya amsa a taƙaice. Diid ta ce, “abinda ya kamata ka yi da kuɗin me zai hana baza ka siyi abin hawa ba? Ko Nayla, ya siyi abin hawa ko?” Ta faɗa tana kallon Nayla da take kallon su dan in suna hira burge ta suke yi, baza ka ce yana magana ba sai in Didi ce a wajan.

Nayla ta ce, “Didi babu ruwana a cikin maganarku.” Didi ta ce, “Da ruwan ki mana, matarsa ce ke fa. Ai karanbanin sa ne ma ya saka yake neman shawarata bayan ga ki a tare dashi, dan haka faɗi abinda ki ke ganin ya kamata.” Nayla gabaɗaya Didi ta ɗaureta da jijiyoyin jikinta, ta ɗago ta kalle shi ta ga ba ita yake kallo ba hakan ya saka ta ce, “duk abinda ki ka yanke Didi.”

Didi ta ce, “Ban amince da wannan ba gaskiya, ki faɗa kawai.” Nayla ta rasa abinda zata ce kawai sai ta ce, “eh ayi abinda ki ka ce ɗin.” Didi ta kalle shi ta ce, “ka ji shawarar matarka ma, ka siyi abin hawa nima haka na ce.” 

Ya kalli Didi ya ce, “ni da ba yawo nake yi ba me zan yi da abin hawa? Duk abinda ya kamata su Bash ne suka yi.”

“Ai ko baza ka je ko ina ba abin hawa yana da daɗi, kana da aure nan gaba kaɗan zaka fara tara  yara, ka ga kuwa ai abin hawa ya kama ka.”

Murmushin takaici ya yi yana girgiza kai ya ce, “Gaskiya Didi kina da ƴar matsala a kan ki, tun kwanaki na lura ban faɗa miki bane sai yanzu. In har ba ƙwaya ki ka fara sha ba to tabbas kin ɗan samu damuwa” ya faɗa kai tsaye cike da mamakin abinda ta ce. Wai zai tara yara, to da wacce matar zai tara yaran oho mata.

Ba Didi ba har Nayla sai da tayi murmushi jin abinda ya ce, Didi tana dariya ta ce, “Daga faɗar gaskiya?. Amma shikenan zaka ce na faɗa maka. Magana ta gaskiya Omar ka siyi abin hawa kawai.”

“To Didi ni da bani gida abin hawan me zan siya? Ni sai nake ganin mahalli ne a farko.” Didi ta yi murmushi ta ce, “kana da gaskiya, tunda kana da aure ya kamata ka mallaki mahalli na kanka. Amma ka fara da abin hawan, a hankali sai ka siyi fili ka fara ginawa ko?.”

“To” ya sake amsawa a taƙaice daman ta san amsar baza ta wuce haka ba. Didi ta ce, “Naga kuɗi ka saka min jiya, na meye?.”

“Na ƙonawa ne.” Dariya tayi ta kalle shi ta ce, “Daga tambaya?.” Ya kalle ta fuska a cushe yama ɗaga gira ya ce, “Amsa na baki.” Murmushi tayi ta ce, “na gode Omar, Allah ya saka da alkhairi ya sa ka fi haka.” A iya laɓɓansa ya amsa da amin ta kalli Nayla ta ga sai murmushi take yi, ta kalle shi kamar zata yi magana sai ta fasa.

Didi waya ta ɗauka tana dubawa kafin ta kalle shi ta ce, “wai wacce mace ku ka samu take yin video product ɗin ku ana posting ne? Ƙafarta ma sha Allah ana ta yabo kuma tana kawo muku customers da hakan.” Omar ya kalle ta cikin ko in kula ya ce, “ni ban cika bibiya ba, ban sani ba gaskiya, na san aikin su Bashir ne.” Nayla tayi shiru bata amsa ba dan ta san ko Didi bata san ƙafarta ba ce ba.

Didi ta ce, “Hakan ya yi kyau, na ga a comments section ana yabon kyaun da takalman suke yi mata.” Taɓe baki ya yi bai ce komai ba dan bai damu da ya san wacece ɗin ba.  Tashi yayi ya bar wajan, bayan ya bar wajan Nayla ta kalli Didi ta ce, “Didi in kuma hira kuna burge ni, sai naga kamar ba shine yake magana ba, sannan sai maganarsa ta dinga fita a hankali babu tsawa.”

Didi tayi murmushi ta ce, “wallahi Omar ya saba dake sosai Nayla, kawai izzarsa ce ta saka ya kasa bada damar da zaku yi hira tare. Tunda har nake saka ki a maganar abinda ya shafe shi bai katse ni ba na tabbatar da kin shiga rayuwarsa. Ni har kishin ki ma naga yanayi yi, musamman da nake zancen samarin ki.”

Nayla ta ce, “Hmmm Didi babu wani kishi fa, kawai hirata ce baya.”

Didi ta ce, “au haka ne? Shikenan zamu gani.” Nayla murmushi take yi ko babu komai yau ya ci abincinta, kuma ya zauna ana yi hira dashi duk da ba da ita yake hirar ba.

Yinin ranar yayi mata daɗi saboda Didi, duk da tunda ya fita bai dawo ba amma ta ji daɗi a zuciyata ita kaɗai tai ta murmushi. Da daddare Nayla ta tambayi abinda za a dafa Didi ta ce ta bari akwai ba sai ta yi girki ba bata jin yunwa tasha fruit. Bayan sallar i’sha suna zaune suna kallon tv Didi tana shan kankana ya shigo da sallama.

Suka amsa a tare ya kalli Didi da kulawa ya ce, “kina lafiya?.” Ta ce, “me ka gani?.”

“Kin canja” ya bata amsa yana kafe ta da ido.

“Qalau nake.” Bai sake cewa komai ba ya wuce ta ce, “ka dawo zamu yi magana yanzu.” Bai amsa mata ba aka fara tallan companyn sa da aka bayar. Didi ta kalli hotunan ƙafart ta ce, “Hotunan nan suna yin kyau wallahi, ni ƙafar yarinyar ce ma take burge ni.”

Nayla ƙasa-ƙasa ta ce, “Didi ni ce fa.” Didi ta kalleta tana buɗe ido ta ce, “da gaske?.” Nayla ta ce, “Wallahi. Amma Bashir ne kawai ya sani shine ya ke kawo min sample ɗin da nake yin video.” 

Diid ta ce, “wai daman ke ki ke saka takalman ki yi video ayi posting?.” Nayla tayi dariya ta ce, “Wallahi ni ce Didi, da yake ina da account ɗin na su a hannuna da kaina nake posting ɗin.

Didi ta ce, “ai kam ki dinga tofe ƙafarki da lahaula, dan baki ga yadda ake yabon ƙafarki ba, ki dinga shan maganin baki.”

“Ina gani Didi, harda masu cewa su don Allah a basu number mai wannan ƙafar.” Didi ta yi dariya ta ce, “ba su san matar Boss ba ce.”

Omar yana tsaye ya ji duk abinda suka ce, wayarsa da take aljihu ya ɗauko ya shiga ig page ɗin nasu yana scrolling yana ganin hotuna da video ƙafarta dan kusan kaf posting ɗin videos ɗin ne. Tsurawa ƙafar ido ya yi yana kallo, ƙafarta ta tayi haske sosai haka faratanta, sannan gata madaidaiciya mara tudu da tsaho. Ƴan yatsun ta a jere babu alamun koda jijiya a ƙafar sai zallar kyau da haske. Sosai ƙafarta ta ke haska takalman matuƙa, ko baka da niyar siya zaka tsaya ka kalla saboda kyaun da takalmin yake yiwa ƙafarta. 

Wani irin abu yake ji mai kama da ɓacin rai yana mamaye ilahirin jikinsa da zuciyarsa, haka kawai ya ji ya damu kansa, hannu yana rawa ya danna comments section ɗin yana karantawa. _Kai ma sha Allah, wannna ƙafa ba dai kyau ba. Ko wacce mai ƙafar nan Ina matuƙar sonta, saboda ƙafar nan zan siyi taklamin nan wallahi._ abinda ya  gani kenan a rubuce, ya sake yin scrolling yana ganin irin su babu adadi. Cike da bugawar zuciya ya rufe ido ya buɗe yana ji kamar ya je ya kwashe ta da mari.

Numfashi ya sauke ya tako ya ƙaraso falon ya kalli Nayla ya ce, “ba na hana ki shiga lamarina in ba ni na saka ki ba? Ba na ce ki daina yi min shishshigi akan abinda ya shafe ni ba!?.” Da murya mai amo yake magana cikin tsananin ɓacin rai. Didi ta ce, “Omar Lafiya? Me ya faru kuma?.”

Ya nuna Nayla da yatsa ya ce, “duk ke kika jawo min, ke kika jawo yarinya ƙarama kamar wannan ta raina ni har na ce ga abinda za ayi ta tsallake ta taƙi yi.” Didi ta ce, “me ta yi ne Omar?.”

“Na faɗa mata babu ruwanta da shiga rayuwata, na faɗa mata babu ruwanta da shiga abinda ya shafe ni meyasa take yi!?.” 

Ya ruɗa Didi hakan ya saka ta ce, “ka faɗa min abinda tayi maka ɗin mana.” Ya haska mata fuskar wayarsa ya ce, “ni na saka ta wannan aikin? Na saka ta na ce ta dinga yi min tallan kaya da jikinta!?.” Ya juyo ga Nayla a fusace ya ce, “Na saka ki!?.” Nayla ta firgita sosai ta yi shiru bata ce komai ba.

Didi ta ce, “Haba Omar; kai fa mijinta ne tana yi dan taimakawa kasuwancin ka. Meye aibu dan ta yi maka talla?.” Ƙasa ya yi da muryar sa amma a kausashe take ya ce, “to na ce ina so ne? Ko na ce mata Ina buƙatar ta aikata hakan?.” Didi ta ce, “Dan ta yi hakan ai ba wani abun ba ne ba Omar, taimako ne…….” Tray ɗin da Didi take shan kankana ya cillar a ƙasa ya rabe gida biyu ya ce, “To bana so! Bana so, na sake maimaita!. Kar a sake aikata abu ba tare da na sani ba, kar a sake shiga lamarina ba tare da na ce a shiga ba….” Ya juya ga Nayla ya ce, “Kar ki sake aikata wannan kuskuren, ina ja miki kunne a karo na ƙarshe kenan, ki tsaya a iya matsayinki!” Ya faɗa idanunsa a waje har ja idanun ya yi.

Didi ta ce, “to ka yi haƙuri mana, amma dan an yi posting ai ba wani abun ba ne.”

“A ganin ki kenan, amma a wajena wani abun ne, wani abu ne a wajena Didi. Na ce bana so a daina!” Ya faɗa hannunsa har rawa ya yake yi yana danna wayar yana kiram Bashir. 

Bashir yana ɗauka ya ce, “duk page ɗin da ka san ka yi posting wannan video da ake ɗauka ba tare da na sani ba a goge, a goge yanzu babu ɓata lokaci!” Ya faɗa yana sauke wayar a fusace tare da lumshe idanunsa cikin ɓacin rai. Kai ya dafe yana yamutsa gashin kansa kafin ya shafa gashin fuskarsa yana furzar da iska mai zafi. Ya rasa abinda yake muƙurƙusar zuciyarsa har ya canja shi haka, zafi yake ji yana tasowa daga zuciyarsa yana ratsowa har fatar jikinsa.

Didi karantar yanayinsa take yi sai ta yi murmushi, zata iya rantsuwa babu kaffara Omar kishin Nayla yake yi, kishi kuma ba ɗan ɗan ba. A hankali ta ce, “Omar dan dai ka nace ne, amma meye laifi dan ta yi video ko hoto ta ɗora? A ganina ai ba wani abun bane. Mata nawa ne suke yin hakan akwai abinda ya same su ne?. Kuma ta yi ne saboda a samu followers da masu siya kuma an samu.”

Kallon Didi yake yi kawai ya ma rasa abinda zai ce mata jin abinda take cewa. Wai ta yi ne dan a samu masu siya, haka yace mata hana da buƙatar masu siya ne ta wannan hanyar?. Ido kawai ya zuba mata yana kallo kafin ya girgiza kai ya sauke ajiyar zuciya, ya sake kallon Didi yana cize baki ya ce, “ke ki ke zugata kenan ko? Ke ki ka saka take yin abinda ban sakata ba ko?. To na rantse da Allah na sake ganin makamanin hakan ke da ita baza ku kwana lafiya ba!. Zata iya kasuwanci da abinda mu ke yi ta siyar bai dame ni ba, amma wannan bana so!. In kuma aka sake……” sai ya girgiza kai alamun ku guji abinda zai faru ba tare da ya ce komai ba, ya kalli Nayla da tayi tsuru-tsuru ya ce, “gargaɗi na ƙarshe!” ya juya ya fita daga gidan gabaɗaya.

Alhaji Omar kenan🤣

        Nayla tana tsaye tana hawaye, Didi ta ƙaraso kusa da ita ta rungume ta tana tapping bayanta alamun rarrashi. Nayla cikin kuka ta ce, “Didi yanzu meye laifin a nan? Ni da zuciya ɗaya na yi ba da wani abun ba. Amma naga ba yaso na dinga shiga lamarinsa, zan daina in sha Allah.” Didi ta ce, “ki bar kuka, ki yi haƙuri.”

Nayla ta ɗago daga jikin Didi ta ce, “yanzu ba dan kina nan ba da ban san ya zan yi ba, nayi shiru ya ce nayi masa banza, na yi kuka ya ce dukana ya yi da nake masa kuka. Kuma ni naga haka masu siyar da irin wannan kayan suke yi, sai na ce nima bara na yi saboda na taimaka ba dan wani abun ba. Didi ni aurena dashi bana ɗaukarsa matsayin aure wallahi, Ina yi masa komai ne saboda yana matsayin ƙaninki, zan iya yin komai dan ganin cigaban rayuwarsa. Didi shi na lura baya son haka, kawai baya sona shiyasa baya so na shiga lamarinsa.”

Didi ta yi murmushi ta goge mata hawaye ta zaunar da ita akan kujera ta ce, “Ba haka bane ba Nayla. Tun farko na san ke kike yin wannan hotunan, Bashir ya faɗa min da na tambaye shi, sai ya ce min kar na faɗawa Boss kin ce bakya so ki sani. Ina sane na tayar da maganar har ki ka furta da kan ki, Ina so na ga reaction ɗin Omar. Tun farko ni na bashi wannan shawarar tun kafin auren ku, sai yake cemin ina za a samu macen da za a dinga hoto da ƙafarta? Sai na ce masa gani ba sai nayi ba. Nayla hararata ya yi ya ce bazan yi ba, kin san meyasa ya ce baza a yi ba?.”

Nayla ta girgiza kai alamun a’a Didi ta ce, “Saboda Yayarsa ce ni yana kishin hakan a kaina. Ko da Omar yana da ƙanwa na tabbatar bazai bari ta aikata hakan ba, dan shi mutum ne da baya so a raɓi abinda yake so. Nayla in muka fita dashi wani ya tanka ni har mu dawo ransa a ɓace yake, in na yi masa magana sai ya ce ban san me yake ji bane.”

Nayla ta ce, “to laifi ne ni dan na yi kenan?.” Didi ta ce, “ni fa Yayarsa ce Nayla, ya nuna baya so nayi saboda yana kishina. Ke kuma matarsa ce, me yanayin Omar ya nuna miki a yanzu don Allah?.” Nayla ta ce, “ba yaso na shiga lamarinsa shine kawai.”

Didi tayi dariya tana mamakin autancin da yake damun Nayla har da ta kasa ganin kishi a idanun Omar ta ce, “Nayla ba wannan ne a ran Omar ba, wallahi Omar kishinki ya ke yi, kishinki yake kishi mai tsanani ma kuwa!. Ki duba yadda ya fasa tray ɗin nan” ta faɗa tana nuna mata yadda tray ɗin ya tsage har gida biyar. 

Damm ƙirjin Nayla ya buga ta kalli Didi ta ce, “Didi Kishi fa ki ka ce?.” Didi ta yi murmushi ta ce, “Ɗazu maganar samarinki ake yi ya nuna baya son ji, yanzu hotunan ƙafarki ake ɗorawa ana talla da su ya hargitse har da fasa tray, Nayla in ba kishi ba meye?.”

“Tsana ce mana Didi!” Ta faɗa kai tsaye dan ita bata yarda kishi ba ne ba.

Didi ta yi dariya sosai tana girgiza kai ta ce, “ashe kema irin sa ce, taurin kai gare ku. Yanzu baki yarda Omar kishinki yake yi ba?.” Nayla ta ce, “wallahi ko kaɗan ban ji hakan a zuciyata ba.”

“Shikenan Nayla, zan tabbatar miki nan da lokaci kaɗan. Amma daman ɗora hotunan ƙafarki ana talla dasu bai kamace ki ba, ke ai matar aure ce, ko ya wani yaga gani ya yabi ƙafarki za a rubuta miki zunubi.”

“Amma Didi da akace mace dukkanta al’aura ce an ce banda fuska da tafukanta. Kinga babu ƙafata a cikin al’aura ko?.”

“In ji? Wasu malaman sun ce hatta muryarki ma al’aura ce. Ke fa ki ka ce min akwai wanda ya ce a bashi number ki saboda ƙafarki ta yi masa, hakan ba zunubi ba ne ba kasancewar ki ta matar aure?.” Nayla tayi shiru bata ce komai ba. 

Didi ta ce, “Ko bai hana ba daman ina da niyar yi miki magana, ina sane ban yi maganar ba so nake ya magantu kamar yanzu kuma ya yi magana. Abu ɗaya nake so ki sani, babu wanda ya zauna da Omar ya san halin Omar kamar ni, zaki fi ni sanin halayensa amma ba yanzu ba sai nan gaba, kafin ki zo karatun nake ɗora ki a kai yadda kafin ya riske ki kin haddace. Nayla inda Omar bai damu dake ba hankalin sa bazai tashi haka ba, sai ya ji abu a cikin zuciyarsa yake hargitsewa haka, abinda bai kai ya kawo ba baya damunsa har kiga fushinsa kamar wannan. Amma da zarar abin ya ratsa zuciyarsa nan take zai bayyana akan fuskarsa, baya taɓa tayar da hankali akan abinda bai shiga zuciyarsa ba. In zaki tuna ɗazu da na fara tambyarsa cewa ya yi bai sani ba ƙarshe ya taɓe baki ya bar maganar, amma da ya ji ke ce fa?.” 

Nayla tana sauraren Didi amma bata ce komai ba tana tunanin kalaman da Didi ta faɗa mata. Didi ta miƙe da kanta ta kwashe tray ɗin da ya fashe tana cewa, “Wannan tray ya tashi aiki dole sai dai a zubar.” Nayla ta miƙe ta ƙaraso ta ce, “Didi ki bari zan kwashe.” Ajjiyewa tayi akan dining Nayla ta ce, “Didi mu je ciki.” Tare suka shiga ciki har bedroom ɗin Nayla. Disi kalli Nayla ganin gabaɗaya ta canja sai ta ce, “ki saki ranki don Allah, bana son wannan yanayin na ki.”

Ajiyar zuciya tayi aka kira wayar Didi ta ɗauka ta fita falo. Ita kuwa bata bari kalaman Didi sun yi tasiri a zuciyarta ba ta cire kaya ta shiga wanka. Lokacin da ta fito sanye da bathrobe tana zaune a kan stool na madubi tana amsa waya. 

Didi ce ta shigo ta zauna a gefen gadon tana kallon Nayla. Nayla tana da kyau sosai, tana da madaidaicin jiki mai kyau da kuma kyakykyawar sura mai ɗaukar hankali lokaci ɗaya. Ta fi ƙarfin Omar ta ko wacce fuska, tazarar su kamar nisan sama da ƙasa ne, ita matar manyan mutane ce ba mitstsa irin su Omar ba. Dan Omar bai kai a ce masa ƙaramin mutum bama sai dai a ce ɗan mitsitsi. Alqalamin ƙaddara ne ya zana mata rayuwa dashi, in ba dan haka ba da matar minister ce ko sanata.

Kashe wayar Nayla ta yi ta kalli Didi ta ce, “Wai ƙanin Salma ne zai yi graduation a London, shine Mama ta kira ni wai ko zan je.” Didi tayi murmushi jin abinda ta ce sai ta ce, “to zaki je ɗin?.” Nayla ta girgiza kai ta ce, “na yi ya da aikina? Bazan je ba.” Didi tayi murmushi a lokacin Nayla take shafa turare a jikinta sannan ta warware gashin kanta tana fesa turare.

Didi ta ce, “Nayla akwai ki da son ƙhamshi, harda turaren gashi?.” Nayla ta yi murmushi ta ce, “Khamshi duniya ne Didi.” Didi ta murmusa ta ce, “Gaskiya ne.”

“Wai kuwa Didi har yanzu kina abincin order?.”

“Ina yi mana Nayla, Ina yi sosai dan yanzu har na biki na fara yi.” Nayla ta wara idanu ta ce, “waye yake taya ki?.”

“Wacce take yi min aiki mana.”

“Taɓ amma kina ƙoƙari, da nima na so nayi irin abincin nan wallahi.”

Didi ta ce, “Aikin ai ba na ajebo bane irin ku, aikin da wahala baza ki jure ba.” Nayla tayi dariya ta ce, “wai ajebo. Ki tura min hotunan spices ɗin da naga kin fara, ina da masu siya sosai.” Didi ta ce, “to Nayla zan tura miki, Na gode.” Nayla ta ce, “ke da kike ƙaunata kenan, dana ce zan yi miki har kin yarda kin kuma gode, ƙaninki kuwa da baya ƙaunata, ƙiris yake jira na shiga sabgarsa ya zane ni.”

Didi tayi dariya sosai ta ce, “Hajiya Nayla amaryar Omar.” Murmushi tayi bata ce komai ba ta cigaba da abinda take yi. Didi ta lura so take ta tashi ta saka kaya amma nauyinta take ji hakan ya saka ta ce, “Bara na watsa ruwa na kwanta.”

“To na dafa miki ruwan zafi?.”

“A’a garin da zafi ai, haka zan yi” ta faɗa tana shiga banɗaki.

Ganin shigar ta ya saka Nayla ta tashi ta ɗauko kayan bacci riga da wando masu kyau da tsantsi ta saka, ta fitowa da Didi doguwar riga ta ajjiye mata sai ta fita dan in ta fito ta shirya. Didi da ta fito ta ga kayan tayi murmushi ta shirya amma ba rigar ta saka ba ta saka wacce tazo da itaa. 

A lokacin Nayla ta dawo Didi ta bita da kallo kayan sun yi masifar yi mata kyau, kasancewar kayan jajaye sun haska fatarta sosai, ga gashinta a kwance ya sauka har kafaɗarta sai ta yi irin kamar wacce ta shirya zata je turakar mijinta.

Didi kallon ta take tana tunanin da me Narma ta fita ne har ya furta yana sonta bai ce yana son Nayla ba? In surar jikin Narma ce ta ruɗe shi tabbas Nayla ta fita ƙira mai kyau da ɗaukar hankali, kawai ita a ɓoye surar take baka gani sai ka zauna da ita, saɓanin Narma da take a bayyane ga kowa da kowa.

Didi ta ce, “Nayla kin yi kyau sosai, amma ki tattare gashin nan ki rufe kan ki dare ya yi.” Nayla ta ce, “To Didi, amma baki saka kayan da na ajjiye miki ba.”

“Ai na taho da nawa shiyasa.”

“Amma da kin sani kin saka, zan ji daɗi in kika saka” ta faɗa tana ɗaure kanta ta saka hular kayan ta ɗauki turare ta miƙawa Didi.

Karɓar turaren tayi ta ce, “Amma yana daɗi sosai Nayla.” Murmushi ta yi bata ce komai ba ta zauna tare da ɗaukar laptop ɗinta ta ɗora laptop ɗin akan table ɗin da yake ɗakin ta zauna akan cushion tana dammawa. Didi dai kallon ta take yi tana fatan Allah ya mallaka mata Omar kamar yadda take ƙaunarsa, Allah ya saka zaman su ya ɗore har aljanna.

Shiru suka yi baka jin sautin komai sai na keyboard ɗin laptop da take dannawa, cike da ƙwarewa dan da sauri take dannawa. Ajiyar zuciya tayi ta ɗan ture laptop ɗin ta ce, “na gama, wani aikin Ogan mu ya bani sai da na gama hankalina ya kwanta, yanzu bacci zanyi” ta faɗa tana kallon agogo a lokacin ƙarfe goma na dare. Didi ta ce, “da wuri haka? Na san bakya baccin wuri.”

“Yanzu yi nake yi Didi saboda aiki, har na saba ma da yi ɗin.”

“Gaskiya dai, dole ki saba.”

Didi ta ce, “To ni kam zan kwanta.” Nayla ta miƙe tsaye ta ce, “nima na gaji, kwanciyar zan yi.” Didi ta ce, “in zaki fita ki kashe min hasken, sai da safe.” Nayla da mamaki ta ce, “Ina zan je?.”

“Ɗakin mijinki mana.” Nayla ta ɗan tafi tunani waye ma mijinta dan maganar Didi ta ruɗata. Didi ganin ta yi shiru sai ta ce, “Ɗakin Omar zaki tafi.”

Nayla ta wara idanu tare da dafe ƙirji ta ce, “Innalillahi wa’inna ilahir raji’un! Didi har kin saka gabana ya faɗi wallahi.” Didi ta ce, “Meye na faɗuwar gaban?.” Nayla ta ce, “Ɗakinsa fa ki ka ce?.”

“Eh nan na ce, kuma can ɗin zaki je ba.” Nayla ta girgiza kai ta ce, “in kin ganni a lahira ai kaini aka yi Didi, iya faɗar da ki ka yi ma gabana faɗuwa yake yi balle na aikata” ta ƙarasa faɗa tana dariya.

Didi ta lura ta ɗauka wasa take yi hakan ya saka ta ce, “Ba fa wasa nake miki ba Nayla, Yau a ɗakin mijinki Omar zaki kwana.” Nayla ta kalli Didi a firgice ta ce, “Wai Didi da gaske ki ke?.”

“Da gaske nake mana, ki wuce ki tafi. Da kina wanka ya dawo na tabbatar ya kwanta shima.”

Nayla ta zubawa Didi idanu a tsorace ta ce, “Didi zan iya kwana a falo in bakya so na kwana tare dake, amma zuwa ɗakinsa kamar barazana ne ga numfashina.” Didi a tausashe ta ce, “Haba Nayla! Me zai hana ni kwana tare da ke? Kawai baza ki kwanta nan ɗin bane saboda mijinki yana nan, kuma ɗakinsa akwai space ya ishe ku ku kwanta.”

Nayla ta sauke ajiyar zuciya ta ce, “Didi don Allah ki bar faɗa, bazan iya ba.”

“Zaki iya Nayla, kuma zaki yi yanzu.”

“Bazan iya ba Didi.”

“Daman kin yi masa laifi ai, sai ki je ki bashi haƙuri daga nan sai ki kwanta.”

“Gobe da safe zan bashi haƙuri amma ban da yanzu Didi, don Allah” ta faɗa a raunane tana kallon ta.

Didi ta kalle ta cikin bada umarni ta ce, “Nayla wacece ni a wajan ki?.” Nayla a sanyaye ta ce, “Yayata.”

“To ki bi umarnina ki tafi ɗakin mijinki ki kwana.” Nayla kamar zata yi kuka ta ce, “Didi ki yi haƙuri bazan iya ba, shima kuma bazai bari ba. Tsawa zai yi min ko ya wulaƙantani, bana son hakan bana jin daɗi” ta faɗa ido na cikowa da hawaye.

Didi ta ce, “zai bari, na tabbatar miki bazai miki tsawa ba kuma bazai wulaƙanta ki ba. In kuma kin je ya yi miki tsawa ko ya wulaƙanta ki ki dawo mu kwanta tare, amma yanzu ki wuce ki tafi.” Nayla ta dawo kusa da Didi ta ce, “Didi ta ya zan iya zuwa? Ni fa ban da ɗazu ban taɓa shiga ɗakin ba wallahi, yanzu ma in ki ka ce min ya tsarin ɗakin yake bazan iya faɗa ba tunda ɗazun ma a ruɗe.”

Didi ta dafata ta ce, “bazan yi abinda zai cuce ki ba Nayla ke kin sani, dan haka ki tashi ki tafi can ki yi bacci sai da safe.” Nayla zata sake magana Didi ta goge mata hawaye ta ce, “kar ki ce komai, ki tashi ki je kawai.” Shiru Nayla tayi bata motsa ba tana tunanin wannan chakwakiya da Didi take so ta saka ta a ciki. Maganar da Didi tayi mata ne ya saka ta yi ajiyar zuciya ta ce, “Didi hakan daidai ne kuma?.”

Didi ta ce, “Daidai ne.”

“Tsoronsa nake ji.”

“Babu abinda zai miki, ki je ki gani.” Nayla ta rufe ido ta buɗe ta furzar da iska ta ce, “Didi ni ko akan tiles ne zan kwanta.” Didi tayi dariya ta ce, “kwanan ne baza ki yi a nan ba, ki tashi ki tafi.” Didi ta miƙe tsaye ta ce, “mu je na raka ki.” Nayla ta miƙe jiki a sanyaye ta ce, “to bara na ɗauki hijjab.”

Didi ta ce, “ki ajjiye hijjab ɗin nan, ki tafi a haka me kayan jikinki suka yi?.” Nayla ta girgiza kai a tsorace ta ce, “bazan iya ba Didi, ki yi haƙuri.” Didi ta murmusa ta ce, “to naji, saka mu je.”Nayla ta saka hijjab ɗin Didi tayi gaba tana binta 

a baya ko wayar ta bata ɗauka ba saboda ruɗani. 

A ƙofar ɗakin Didi ta tsaya ta ce, “Sai da safe, ban yarda ki kwana a falo ba ciki na ce ki shiga” tana faɗa ta koma ta barta a wajan tana salati a zuciyarta. 

Nayla ta kwashe sama da mintina ashirin a wajan tana tunani, ta rasa abinda zata yi ta shiga ko kar ta shiga? Zuciyarta a raunane take bata so ta shiga ya yi mata tsawa, sannan bata taɓa kwana ɗaki ɗaya da namiji ba taya zata fara a yau? Yau ɗin ma kuma da Omar?. Dana sani take yi da ta saka baki Didi ta kwana a gidan, da ta san haka ne da ta langwaɓe bata da lafiya ko dan kar ta zo.

Sai da ta yi mintina talatin cif a tsaye sannan ta motsa gaban ƙofar ta kasa kunne wai ko zata ji motsinsa amma shiru babu motsin komai. Ta yi ajiyar zuciya tana karanta duk addu’ar da ta zo bakinta, ta murɗa handle ɗin gabanta na faɗuwa tana addu’ar Allah yasa a kulle ɗakin yake. Tana murɗawa ɗakin ya buɗe, gabanta ya faɗi matuƙa ta taka ta shiga idanunta a kulle ba tare da ta buɗe ba.

Omar yana zaune akan stool ɗin madubi sanye da riga mai hannun single amma ba fara bace dan gabaɗaya wannan fuskar zaki ce a jikinta ya buɗe baki. Sai wando karami wanda bai zo guiwarsa ba, gabaɗaya jikinsa a bayyane yake dan hasken ɗakin a kunne yake. Tunda abin nan ya faru ya kasa sukuni, ya rasa me yake damun zuciyarsa, nauyi yake ji a ƙirjinsa tunda ya bar gidan har ya dawo.

A hankali ta buɗe ido tana kallon ɗakin tana fahimtar yadda tsarinsa yake. Sai a sannan ta lura da ya fi nata girma sosai tunda shi sofa cousion ɗin guda biyu ne masu girma da table ƙarami a gaba, sannan funiture ɗinsa sun fi kyau dan set ɗaya ne da kayan da yake falo. Ɗakin a share yake tass babu alamun dauɗa a ko kaɗan, sai ƙhamshin turarensa da ɗakin yake yi da alama dai mai ɗakin yana gyarawa.

Bata kalli inda madubi ya ke ba hakan ya saka tayi ajiyar zuciya ta ce, “Ashe ma baya nan, ni Didi ta saka ni a matsala ta ya zan iya kwana a ɗakin nan?” Ta faɗa tana zare hijjabin jikinta dan zafi take ji. Garin zare hijjabin hular kanta ta biyo hijjab ɗin ta maƙale a ciki.

Shi dai kallon ta yake yi yana mamakin abinda ya kawo ta, tunda ta shigo yake jin ƙhamshinta, lokacin da ta cire hijjabin sai ya kasa daina kallonta tun daga gashin kanta har ƙafarta da take sanye da room slippers mai kamar safa. Ƙare mata kallo yake yi cikin jajayen kayan da suka yi mata kyau, sun karɓeta duk da basu kama jikinta ba amma surarta ta bayyana a cikin kayan musamman ƙirjinta. 

Ido ya lumshe jin zuciyarsa na bugawa sosai, ya haɗɗiyi yawu ya sake buɗe ido yana kallon gashin kanta da ta ɗaure shi a tsakiyar kanta. Ya ji me take cewa yana mamakin kenan Didi ce ta turo ta tazo ta kwana tare dashi, lallai Didi ta raina shi da yawa, sai ya taka mata burki ya ga ta zaƙe da yawa a lamarinsa.

Kamar ance Nayla ta kalli gefenta ta ganshi a zaune yana kallonta, ta firgita tare da faɗin, “Innalillahi!.” Hijjab ɗin ta mayar da sauri jikinta har yana rawa ta ce, “Dama…Dama…..Didi ce….dama….tace….wai nazo na kwana a nan” ta faɗa a rarrabe tana kallonsa. Mugun haushin abinda ta aikata yake ji shiyasa bata samu zarafin magana daga gare shi ba. Ya ɗauke kai yana cigaba da kaɗa ƙafarsa as usual.

Nayla ganin haka gabanta ya cigaba da faɗuwa ta yi ƙasa da kai ta ce, “YaMar Didi ce ta turo ni, na ce bazan zo ba ta ce sai na zo, ka yi haƙuri.” Wani iri yake ji a zuciyarsa duk sanda zata faɗi sunan nan, bai san me yake ji ba amma bai taɓa jin abinda yake ji ba tunda ya zo duniya. Yana jin sunan ya soki zuciyarsa kamar allura, dan wani lokacin har sai ya runtse ido saboda sukar da yake ji, yana jin sunan har cikin jininsa. 

Yana jinta tana magana nan ma banza ya yi mata bai tanka ba,amma a zuciyarsa yana tunanin irin matakin da zai ɗauka akan Didi.

Tana tsaye yana zaune babu wanda ya sake cewa komai, ita tsoro take ji kar ta zauna tayi laifi shi kuma bazai ce mata komai ba. Ta gaji da tsayuwa tunda ta daɗe a tsaye kafin ta shigo shiyasa ƙafar ta ta ɗan riƙe kaɗan. 

Tsam ya tashi tsaye da niyar zuwa ya samu Didi ya tako zuwa kusa da inda Nayla take tunda tana kusa da ƙofar ɗakin. Kanta na ƙasa bata san ya zo inda take ba sai motsisa ta ji, tayi saurin matsawa shi kuma ya ja handle ɗin ƙofar. Abin mamaki ƙofar a kulle take alamun an kulle su ta waje. Murmushin takaici ya yi yana cize baki dan ya san aikin Didi ne. A bayyane ya ce, “Didi ta gama raina ni.” Nayla ta kasa kallonsa tunda ta fahimci ƙananun kaya ne a jikinsa ta kasa kallon koda ina yake tsaye. Tana mamakin kenan Didi kulle su tayi tunda gashi ya ja ƙofar a kulle, ita kanta mamakin Didi take yi balle shi. 

Ta gaji da tsayuwar gashi bata son yin laifi daman ta san haushinta yake ji, shi kuma ya koma inda ya tashi ya zauna. Kallon kujerun ɗakin tayi ganin ƙarama ce ta zaman mutum ɗaya, duk da tana da faɗi amma baza ta iya kwanciya a kai ba. A hankali ta taka ta zauna a kan kujarar ko inda yake ta kasa kallo.

Shi bai ce komai ba itama bata ce komai ba amma ta gaji bacci take ji. Kallon inda yake tayi ta ga idanunsa a kulle suke kamar bai san ma tana ɗakin ba. Sai da ta tattaro nutsuwarta sannan ta ce, “YaMar bacci nake ji.” A firgice ya kalle ta kamar daman jira yake tayi magana ya ce, “jira ki ke na zama gado ki kwanta!?.” Yadda ya yi maganar a fusace ya saka ta kawar da kai dan idanunsa ma sun yi ja. Miƙewa tayi da ƙarfin guiwa ta ƙarasa kan gadon tana tunanin kwanciya, a hankali ta zauna kamar mai ciwo kafin tayi salatin annabi ta kwanta ko hijjab ɗin bata cire ba. 

Hasken ɗakin ya dame ta, amma tana tsoron kar ta kashe tayi laifi hakan ya saka ta cure hijjabinta ɗora akan fuskarta dan ta daina ganin hasken. Yana daga zaune ya kalli inda take yana mamakin wai shine zai kwana ɗaki ɗaya da wata mace a rayuwarsa, tunda ya yi hankali bai taɓa zaman awa daya da ko wacce mace ba balle kwana a ɗaki sai ba yau. Gabaɗaya wani iri yake ji yana ganin kamar akwai raini a cikin lamarin. Duk yana kallon ta har ta kwanta da yadda ta ɗora hijjab akan fuskarta duk yana ganin ta. 

Shi kansa hasken ya dame shi, hakan ya saka ya miƙe ya kashe ya koma inda ya tashi ya zauna. Nayla jin an kashe hasken ta cire hijjabin tana ajiyar zuciya tana kallo shadow ɗinsa daga inda take kwance tana ta salati tana fatan bacci ya dauƙe ta. A haka bacci ya kwashe ta ba tare da ta ga ya motsa daga inda yake ba.

Omar yana kallon ta har ta yi bacci a kan idanunsa, ya rasa ta yadda zai fara iya kwnaciya da mace a waje ɗaya shiyasa ya yi kamar bacci yake yi har ta kwanta tayi bacci. Tashi zaune ya yi sosai yana kallonta ya furzar da iska yana kallon ƙofa yana mamakin wannan ƙarfa-ƙarfa na Didi. Yanzu in fitar gaggawa ta same shi fa? Ta rufe ƙofa ta baya ta bar su a cikin kamar yan prison. 

Ajiyar zuciya ya sake yi gabaɗaya ƙhamshin Nayla ya mamaye ɗakin, ƙhamshin sai ya bada kala biyu da ƙhamshin turarensa da ƙhamshin nata turaren, sai hakan ya bada wani ƙhamshi mai bala'in daɗi da kwnatar da hankali. Shi dai ya san bazai iya kwnaciya da Nayla a waje ɗaya ba, kuma bai san a inda zai kwanta ba tunda Didi ta rufe ƙofar balle ya ce zai fita zuwa falo ko ya fita daga gidan. 

Tashi ya yi ya dawo kan cousion ya zauna, ya ɗora ƙafarsa akan table ya jingina da kujerar yana lumshe ido. Hoton Naylan ne ya gifta masa a lokacin da ta zame hijjabi ta gashin kanta ya bayyana, ya buɗe ido ya kalleta duk da baya ganin ta sosai amma tayi bacci. Tashi ya sake yi ya ɗauko waya ya dawo ya zauna ya shiga page ɗinsu na Instagram ya duba sai ya ga gabaɗaya an goge video Nayla kamar yadda ya ce.

Ajiyar zuciya ya yi ya kifa wayar a ƙirjinsa yana jin zafi-zafi a ƙirjinsa ba tare da ya san dalilin hakan ba. Shi dai ya san bai taɓa jin abinda yake ji akan kowa ba sai ita ɗin, bai san me hakan yake nufi ba, amma yafi danganta hakan da yadda aka bashi ita baya so. Da wannan tunanin ya yi bacci a kan cousion ba tare da ya sani ba.

Haka ya dinga yin baccin yana farkawa saboda ya takura dan shi ya saba kwanciya a waje mai girma. Bai samu wani baccin kirki ba har asuba tayi, ya tashi zaune yana riƙe wuya saboda yadda ya riƙe masa yana ɗan juya kansa kaɗan. Kallon ta ya yi a lokacin ta motsa itama da alama ta ji kiran sallar a zuciyarta. 

Ajiyar zuciya ya yi ya miƙe ya shiga banɗaki, yana fitowa ya saka doguwar riga da slippers ya taka zuwa kofar ɗakin, yana jan ƙofar yaji ta buɗe. Dariya ya yi mai sauti a ransa yana girmama makircin Didi. Har zai fita sai ya kalleta ya ga bata tashi ba sai ya ja ƙofar kawai ya fita.

Da ya dawo bai duba inda Didin ta ke ba ɗakin ya shiga kai tsaye ya samu Nayla akan sallaya. Kallon sa ta yi ta ce, "Ina kwana." Maimakon ya amsa sai ya zauna sannan ya ce, "Lafiya." Daga nan ya ja bakinsa ya yi shiru amma yana so ya tambayeta ciwon kan da ta kwana dashi amma izza da aji bazai bashi dama ba. Sai kuma ya sake tashi zai fita ya ake ji a kulle ƙofar. 

Dariya ya yi mai sauti a bayyane ya ce, "Didi makira ce." Ƙaramin tsaki ya yi ya dawo ya zauna amma har lokacin fuskarsa da annuri sosai. Nayla saboda ciwon kan bata tsawaita zaman ba ta miƙe ta koma inda ta kwanta ta zauna, sai take jin yanyinta gabaɗaya babu daɗi. Hasken take son kashewa amma tsoron faɗansa take yi shiyasa ta haƙura ta sake kwanciya kamar jiya.

Shi dai Omar bai motsa ba yana dai kallon ta tana satar kallonsa a tsorace. Gabaɗaya ta rufe jikinta har fuskarta saboda hasken ya dame ta ga kanta da yake ciwo. Ya jima a haka kafin ya tashi ya kashe hasken ɗakin ya koma ya zauna. 

Bai saba bacci bayan asuba sosai ba amma sai gashi ya kai har tara na safe a zaune yana bacci. A hankali ya buɗe ido ɗakin babu haske sosai saboda labulayen a sake suke kuma an kashe hasken ɗakin. Wayarsa ya taɓa ya ga safiya tayi sosai, ya juya kansa da jijiyar wuyan ta riƙe ya kalli inda Nayla take ya ganta luf bacci take yi. Hamdala ya yi da bata riga shi tashi ba, ya miƙe daƙyar saboda riƙewar ƙafarsa da wuyansa ya yo ya shiga banɗaki.

Ruwan zafi ba wani damunsa ya yi ba hakan ya saka bai kunna water heater ba ya kunna ruwan fanfo banɗakin ya yi wanka. Har ya fito ya shirya Nayla ko motsi bata yi ba, shi kuma hakan ya yi masa daɗi sosai ya samu ya shirya yadda yake so. Bai buɗe ƙofar ya fita ba sai goma na safe sannan ya fito zuwa falon. 

Motsin Didi ya ji a kitchen ya shiga kitchen ɗin a karo na farko a rayuwar zaman gidan, yana shiga suka haɗa ido da ita sai tayi dariya kafin ta yi magana ya ce, "ina kwana." Maimakon ta amsa sai ta ce, "Angon Nayla, yau kaine har goma kana bacci? Lallai bacci ya yi maka daɗi."

"Hmmm" shine abinda ya furta kawai ba tare da ya ce komai ba. Didi ta kalle shi cike da tsokana ta ce, "har wani kyau na ga ka ƙara yau, sai ƙhamshi ka ke yi ka fito a sak ango." Nan ma bai tanka mata ba ya ma ɗauke kai daga kallonta kamar ko yaushe fuskar babu fara'a. 

Didi ta ce, "Don Allah kai kanka baka ji daɗi a ranka ba? Ai ko babu komai na saka ka kwana ɗaki ɗaya da matarka."

"Shiyasa ki ka kulle ƙofar kenan?."

"Na san hali ne ai, tsaf zaka zo kana yi min wannan hargitsin na ka shiyasa nayi maganin ka."

Omar ya shafa fuskarsa ya kalle ta ya ce, "da ki ka yi hakan wacce riba ki ka samu?." Didi ta ce, "riba da yawa na same ta, ciki harda rashin tashin ka da wuri."

"Hmm Didi kenan. Kina ƙoƙarin ganin yarinyar nan ta raina ni, kina yi min abinda ki ke so a kanta."

"Babu zancen raini, matar ka ce ta sunna. Nan gaba ma haihuwa zaku yi tare."

Kallon ƙasan idanu ya yi mata kamar zai yi magana sai ya share ta yi dariya ta ce, "ka yi magana mana, ka faɗa kar ta kashe ka." Banza ya yi mata bai kuma cewa komai ba ta gyara tsayuwa ta ce, "Omar wai kana siyo ƴan kaya haka na gidan nan matsayinka na mai gida? Kamar su bread haka da safe, kuɗin kayan miya, kuɗin masu wanki, kuɗin guga, da sauran kayan amfani na yau da kullum, kana yi?." 

Ya kalle ta bai ce komai ba sai ta sassauta murya ta ce, "Omar ka san haƙƙin aure, ka san duk responsibilities ɗin yarinyar nan yanzu a kan ka yake. Ka duba saboda tsoronka da take ji ko ɗakinka bata taɓa shiga balle ace ta kwana, balle kuma ace ka sauke mata haƙƙin da Allah ya ɗora maka a kanta. Baka san rashin lafiyarta ba balle ka siya mata magani, baka san me take so ba balle ka siya mata. Duk da iyayenta sun kawo ta da gara akwai ƙanunun abubuwa da in ka bata fuska zata faɗa maka tana da buƙatar su. Tana da mai aiki da take taimaka mata da aikin gidan nan itama ita take biyanta, duk da...." Katse Didi ya yi ya ce, 

"Au har mai aiki ce da ita?."

"Ba ma ka sani ba kenan?."

"An faɗa min? Wai gaibu na sani ne da zan dinga sanin abubuwa ba tare da an sanar dani ba Didi?."

"Baka san gaibu ba, amma in ka tambaya za a faɗa maka. Kai ka san yarinyar nan ƴar gata ce baza ta iya aikin gidan nan ita kaɗai ba, wannan dalilin ya saka mai aiki take zuwa da yamma in ta dawo daga wajan aiki ta ɗan yi mata gyara-gyare ta koma. Duk da mai aikin ta gidan kakarta ce amma haƙƙin biyanta a wuyan ka yake. Har kuɗin wanki ita take biya, duk da akwai washing machine a banɗakin ɗakinka da nata amma baza ta iya wanki da kanta ba, ta san a gidansu ba itace take yi ba yi mata ake yi. Omar kar haƙƙinta ya kama ka fa."

Omar ya ce, "Didi duk abinda ki ka lissafa ban sani ba, ko kina so ki ce zan san abu ne ba tare da an faɗa min ba?."

"Baza ka sani ba Omar, amma in ka tambaya zaka sani."

"Ki kai ƙarshen maganar ki sauri nake yi" ya faɗa yana sake tamke fuskarsa.

Didi ta ce, "ni dai ina faɗa maka gaskiya, don Allah gyara saboda gaba." Taɓe baki ya yi ya ce, "Didi ba auren nan nake so ba, auren ya zo ne a lokacin da ban shirya ba. Bana so kamar yadda itama bata so, wani dalilin iyayenta ya saka suka aura mata ni a matsayin hukunci saboda ga mai munin hali na duniya gabaɗaya. Har gobe Ina zama a nan ne saboda ke, ba dan ke ba da yanzu ta jima da yin wani auren ma."

Didi ta ji haushin abinda ya ce, tana mamakin yadda yake faɗar baya sonta kai tsaye ko nauyi bata ji, ta ce, "baka yi saboda ni ɗin ba ai, da kayi saboda ni da ka karɓi auren nan hannu biyu kun yi rayuwa kamar ko wanne ma'aurata."

"Uhum in da ban yi dan ke ɗin ba da yanzu ba wannan zanem ake yi ba. Zan bayar a kawo miki bread ɗin" ya faɗa yana niyar fita.

"Ka bar shi bana ci, Kuma ka tsaya ka ci abinci."

"Babu abinda zan yi a duk abinda ki ka ce" ya faɗa yana fita ya bata waje. Ajiyar zuciya tayi ta tsaya kawai tana tunanin yadda zata yi da Omar, lamarinsa gaba yake in ta biye tashi sai su kai shekara a wannan rayuwar. Ita kuma Nayla take tausayi, in ba dan ita ba Ina ruwanta da rayuwarsa?.

"Didi Ina kwana." Didi jin muryar Nayla sai ta juya da fara'a tana kallonta ita kuma sai wani sunkuyar da kai ta ke yi. Dariya ta bawa Didi ta ce, "Kin tashi lafiya amaryar Omar?." Nayla ta kalle ta cikin shagwaɓa ta ce, "Didi shine jiya harda kulle ƙofa."

"Ya jikin ki?."

"Da sauƙi, ban tashi da ciwon ba. Don Allah Ddi ki fito daga kitchen ɗin nan, bara na je nayi wanka nazo nayi breakfast ɗin."

Didi ta ce, "kina can wajan mijinki ba dole na tashi na dafa miki abinci kafin ki fito ba? Kar ki damu ni na gama komai ke nake jira." Nayla kunya ta kamata, duk da ba wani abun ne ya faru ba amma sai ta ji nauyin Didi. Ta ce, "Gaskiya ban ji daɗi ba wallahi, ya zaki yi girki da kan ki?." Didi ta ce, "kar ki damu, ni ai ba baƙuwa ba ce. Jeki ki yi wankan ki dawo." Ƙarasowa tayi ta kunna gas ta ɗora ruwan zafi ta ce, "YaMar ya shigo nan ne?."

Didi ta ce, "eh, bai jima sosai da fita ba." Girgiza kai tayi ta ce, "naji ƙhamshinsa, for the first time ya shigo kitchen ɗin nan" ta faɗa tana murmushi. Bata jima ba ta kashe gas ɗin ta ɗauki tukunyar gabaɗaya ta tafi da ita. Didi ta bita da kallo ta ce, "in sha Allah komai ya kusa ƙarewa Nayla."

Ranar ma haka suka yini suna hira, Omar tunda ya fita bai dawo ba babu wanda ya damu da ya dawo ko ya zauna. Ranar Nayla ce da kanta ta gyara ɗakinsa, ta canja bedsheet ɗin duk da taga alamun an taɓa wanke shi, ta yiwa ɗakin turaren wuta sai ƙhamshi ya ke yi. Tayi mamakin tsaftar sa domin ɗakin tsaf ko kayan nan da maza suke tarawa shi babu, komai neat har da ƙaramin dustbin a gefe da kuma tsintsiyaa ajjiye. Toilet ɗin ma haka yake komai yana mahallinsa hatta towel da bathrobe suna ajjiye a inda aka ajjiye su.

Bayan ta gama aikin Didi ta dinga tsokanarta ita kuma kunya take ji. Da yamma ta shirya cikin abaya baƙa wacce ta haskata matuƙa ta fito falo ta kalli Didi ta ce, "Didi bara na je wannan store ɗin na baya, akwai abinda zan siyo zan je dashi aiki gobe." 

Didi ta ce, "ma sha Allah Nayla, wannan kyau haka? Wanda bai sanki ba sai ya sauka bakya jin hausa ai." Dariya tayi sosai ta ce, "kai Didi, kamar wata ke."

"Amma dai kin fadɗawa mijin na ki zaki fita ko?." Nayla ta ce, "ya bani damar zuwa ko ina ai, tunda ya ce naje duk inda nake so kar na sake tambayarsa." Didi ta ce, "haka ne. Sai kin dawo."

"Yanzu zan dawo Didi, da ƙafa ma zan je bazan hau mota ba. Ina so ma na bada motar car wash zan kira Bashir ya kai ta" ta faɗa tana fita daga falon.

Wajan mintina talatin da fitar sai gashi ya shigo ko sallama bai yi ba. Didi ta ɗauka Nayla ce sai da ta juyo ta ganshi ta ce, "A'a sai yanzu?." Ya kalle ta kamar zai yi magana sai ya yi shiru amma bai daina kallonta ba. Didi da mamaki ta ce, "meye na kallon?."

Girgiza kai ya yi ya ɗauke idonsa daga kanta, ya sake juyowa ya ya kalli Didi ya ce, "ki faɗawa wannan yarinyar kar ta sake fita koda ƙofar gidan nan ne." Didi da mamaki ta ce, "wacce yarinya kenan?." Wani irin kallo ya yiwa Didi na kin san wacce make nufi ai, sai ta ce, "To baka faɗi suna ba ta ya zan gane ta ne?." Ya ce, "koma dai wacece, ki sanar da ita kar na sake ganin ta fita." 

Didi ta ce, "Wai Nayla ka ke nufi? To akan me zaka hana ta fita?." A lokacin Nayla ta buɗe ƙofar ta shigo tana cewa, "Didi har na dawo, shiyasa na tafi key ɗin gate saboda kar na tashe ki buɗe gate."

Kallon ta ya yi ya ce, "ke! Kar na sake ganin ko da wasa kin fita daga gidan nan." Nayla ta bishi da kallon mamaki kafin tayi magana Didi ta ce, "ba kai ka ce ta dinga zuwa duk inda zata je ba?."

"Ai ban ce ta dinga yawo a kan titi ba!."

"To in bata yi yawo a kan titi ba a kan me zata yi yawo? Wai me take damunka ne Omar don Allah?. Kai ka bata damar fita kace ta fita duk lokacin da take so, dan ta fita sai ya zama fitina kenan?."

Nayla a sanyaye ta ce, "kai ka ce na je ko ina babu ruwan ka." Wara idanu ya yi akanta kamar tayi masa allura ya ce, "yi min shiru a wajan nan!." Didi ta ce, "ba gaskiya ta faɗa ba? Ba haka ka ce ɗin ba?."

Omar a fusace ya ce, "To yanzu na canja, na canja yanzu!. Kuma dole abi abinda na ce in ba haka ba baza a ga daidai ba wallahi!. Kar na sake ganin ta fita" ya juyo ya kalle ta ya ce, "kar na sake gani kin fita, na soke maganar da nayi a baya, duk inda zaki je ki tabbatar kin sanar dani, in ba haka ba ranki in ya kai guda dubu ɗaya bayan ɗaya sai na ɓata su wallahi." Didi ta ce, "Ikon Allah, me ya kawo wannan canjin kuma?." Ƙaramin tsaki ya yi ya ce, "oho kuma" Ya kalli Nayla da idanunsa bai ce komai ba kawai ya fita.

Sai da ta tabbatar ya fita sannan ta ce, "ni dai bana taɓa yi masa daidai a rayuwa." Didi ta ce, "me ya faru a wajan ne?."

"Babu fa Didi, kawai yana so ya dinga yi min faɗa ne shine kawai." 

Buɗe ƙofar aka sake yi duk zaton su shine ya dawo sai suka ga Tk da leda a hannunsa, ya gaishe su ya ce, "gashi in ji Tiger." Didi ta kalle shi ta ce, "me ya ɓatawa Damisar na ku rai haka? Ya shigo yana ta bala'i shi kaɗai." Tk yayi ƴar dariya ya ce, "Babbar Yaya ai wani ne yanzu ya riga Antynmu ƙarasowa gidan nan, ya zo ya samu Damisa a tsaye yake faɗa masa shi dai yana sonta. Ana haka sai gata tana tahowa, shine ran maza ya ɓaci. In kinga faɗan da yake yi yanzu da ya fita sai ya baki tsoro" ya ƙarashe faɗa yana dariya. 

Didi ta murmusa ta ce, "fushi yake yi mai hujja." Tk dariya ya yi ya fita bai sake magana ba. Ita dai Nayla tana tsaye har lokacin bata zauna ba, Didi ta jawo hannunta ta zauna ta ce, "Ke ashe kasuwa ki ka yi shiyasa ran mijin naki ya ɓaci har ya soke fitar ki ko na."

Nayla a sanyaye ta ce, "wallahi Didi ban san shi ba." Didi ta ce, "haba meye na wallahi Nayla?. Kawai ya ganki yaji kin yi masa bai ɗauka kina da aure ba shine kawai."

Nayla ta ce, "kuma Didi ai bana saka kaya half niked ko?." Didi ta ce, "bakya sakawa Nayla, kina shigar mutunci irin ta masu mutunci." 

"Da na sani ma ban fita ba, abinda na je nema ma ban samu ba." 

Ta sunkuyar da kai bata ce komai ba, Didi ta ce, "na ce miki Omar kishin ki yake yi kin ce ba haka ba, yanzu meye wannan in ba kishi ba?." Nayla ta ɗago ta taɓe baki ta ce, "yadda baya sona baya so wani ma ya so ni, shine kawai dalilinsa." Didi ta yi murmushi ta ce, "na gaji da musu dake, mu je a hakan." Nayla ta ce, "Amma Didi ya ce kar na sake fita, kuma zan je aiki gobe."

"Kar ki damu, ki jira ya shigo zuwa dare sai ki sanar dashi, yanzu a dokin fushin ya ke." Nayla ta girgiza kai suka cigaba da hira da Didi bata bari wani zancen kishi ya yi tasiri a ranta ba.

Yau ma kamar jiya Didi ta yiwa Nayla dole na zuwa ɗakin Omar, babu yadda bata yi ba amma Didi ta ce sam sai ta tafi, kamar zata yi kuka saboda ciwon da kanta yake yi mata, amma Didi ta ce ta sha magani in ta je can tayi bacci kan zai daina ciwo. Ita tsoro ma take ji kar ta je ya yi mata wani abun tunda ransa a ɓace yake kamar jiya.

A hankali ta tura ƙofar ta shiga da sallama. Yana daga zaune a gefen gadon  cikin shiga irin ta jiya sai dai yau farar singlet ce a jikinsa. Ita tsoron kallonsa haka take yi, jikinsa kwarjini yake mata bata iya tsayawa ta kalle shi shiyasa kanta yake a sunkuye.

Tunda ya amsa a ciki bai ce komai ba ita kuma bata ƙaraso ba, ɗakyar dai ta iya daurewa ta motsa amma ta kasa ƙarasawa wajan gadon saboda yau yana zaune a kai ba kamar jiya ba da yake kan stool ba, Ita kuma ta sha maganin ciwon kai bacci take so tayi, ciwon kan ya dame ta matuƙa. 

Shi kam yana kallonta bai ce komai ba, tana shigowa abinda ya fara zuwa ransa wanda ya ce yana sonta. Sai ya ji wani irin abu ya daki zuciyarsa, idanunsa har ruwa suka tara saboda yadda ya ji bugun bazatar da zuciyarsa ta yi. Yana mamaki kansa yana so ya san dalilin da ya saka ya damu har haka, tun a jiya yake so ya gano dalilin me yasa ya damu da an yi posting ƙafarta ya rasa, ga yau ma ta faru ya rasa gane abinda yake ji.

Nayla ƙarfin hali tayi ta ƙarasa gefen gadon ta zauna a gefen da ta kwanta jiya. Sai ya zama tana daya ɓangarne shima yana ɗaya ɓangaren ko wanne su a zaune yake. A hankali Nayla ta zame ta kwanta idanunta ma kawo hawaye saboda ciwon kan ya dame ta, ga hasken ɗakin ya yi mata yawa. Ta juya masa baya hakan ya saka ya juyo ya kalleta ya ganta sanye da hijjabi kamar dai jiya.

Ya jima a zaune ita kuma ta kasa baccin saboda ciwo da kuma hasken ɗakin. Tashi zaune tayi, ciwon kai ya saka ta zare hijajbin ta ajjiye ta dafe kai da duka hananyen ta biyu tana hawaye. Kallon ta ya yi kamar zai yi magana sai ya fasa, sai ya ga ta miƙe ta kashe hasken ta dawo ta kwanta a takure.

Yana nan dai bai motsa ba babu kuma abinda yake yi yana zaune ne kawai. Sautin kukan ta yake ji kaɗan-kaɗan tana kiran wayyo kanta. Kamar ya share ta sai ya ga ta sake miƙewa zaune ta dafe kai.

"Lafiya?" Ya furta yana kallon ta. Nayla bata ɗauka zai yi magana ba, amma jin maganarsa sai ta ji daɗi a ranta cikin muryar kuka ta ce, "Kaina ne yake ciwo sosai" ta faɗa muryar na rawa. Tausayi ta bashi musamman yadda muryarta take rawa, ya tuna lokacin da bashi da lafiya yadda ta dinga yi masa cikin tausayawa, hakan ya saka ya ce, "kin sha magani?."

"na sha, amma ya ƙi ya daina" ta faɗa a raunane cikin zafin ciwon kan.

"Sannu" ya sake furtawa can ƙasan maƙoahi.

Bai sake magana ba bai kuma motsa ba, Nayla tana zaune itama amma ta ji dadi zuciyarta da ya tambaya har ya yi mata sannu. Kwanciya tayi a hankali saboda jin daɗin kulawarsa sai ta ji zata iya baccin ma. Ba jimawa ta sake miƙewa zaune ta sake riƙe kanta cikin ciwon da yake damunta. A hankali ya miƙe ya ƙarasa ya kunna hasken ɗakin yana kallonta, kuka take yi bilhaƙƙi tana zaune ta riƙe kai.

Mamaki abin ya bashi, mai neman maganin ciwon kai ina shi ina kuka kuma?. A hankali ya ƙaraso inda take ya zauna a gefenta a karo na farko a zamansa da ita. Sai da yaji wani irin yarrr dan kafaɗarsa ta taɓa ta ta kaɗan, ya ji wani abu kamar jan wutar lantarki kafin ya dawo daidai. Duk da ciwo yana damunta sai da ta ji wani iri a jikinta da mamaki mai matuƙar yawa. 

"Cire hannun ki" ya furta gab da ita hakan ya saka taji maganar a kunnenta. A hankali ta sauke hannun daga goshinta shi kuma ya kai hannunsa goshinta ya riƙe jiijiyoyin kan nata. Yadda suke bugawa da gudu zai baka tabbacin ba ƙaramin ciwo kanta yake yi mata ba, sai ta sake bashi tausayi dan ya san azabar ciwon kai tunda yana yi, ga kan nata ya yi zafi.

Addu'a ya fara yi mata wacce annabi Muhammad S.A.W ya koyar damu yayin jin ciwo. A online school ɗin da yake attending aka sanar dasu addu'ar, kasancewar bata da tsaho karantawa uku ya haddaceta a kansa. Sannan ya ji sheikh Isah Ali ibrahim Pantami ya koyar da ita a wani tafsir ɗinsa wanda ake ɗorawa a whatsapp status ko tiktok. Bai taɓa gwadawa ba, amma yana ji a jikinsa in ya gwada mata zata samu lafiya. A zuciya yake karantawa hannunsa na riƙe da kanta kusan mintina uku kafin ya zare hannun ya tofa a hannunsa ya shafa mata a goshin a hankali. 

(Za a riƙe inda yake ciwo, ko ina ne yake maka ciwo zaka riƙe wajan sannan ka yi Bismillah sau uku, sai ace أعُوْذُ بِاللهِ وَقُدْرَتِهِ مِنْ شَرِّ مَا أَجِدُ وأَحَاذِرA'uzu billahi wa ƙudratihi min sharri ma ajidu wa uhadir. Ina neman tsari da Allah da kuma Ikonsa daga sharrin abin da nake ji (na ciwo) kuma nake jin tsoransa. Za a karanta ƙafa bakwai. Addu'a yaƙini ce, sai ka saka yarda da yaƙini sannan zaga amfaninta, in ka yi don gwaji ba tare da amincewa ba bazata yi maka aiki ba.).

Nayla tunda hannunsa ya sauka a goshinta ta ƙame ƙam saboda gudun da zuciyarta ke yi, ta tabbatar da zai kasa kunne da kyau zai ji yadda zuciyar take bugawa dan ba bugu take na wasa ba, bugu take mai ƙarfin da kuma sautin da take iya jiyo shi a kunnenta. Hannun Omar masoyinta akan goshinta ai dole zuciyata buga ko bata shirya ba.

Bata san ya gama ba ta ji ya zare hannunsa a kasalance kamar baya son magana ya ce, "Ki kwanta, sannan ki daina kuka. Ban da shirme me neman maganin ciwon kai meye zai kai shi kuka" ya faɗa yana tashi daga wajan. 

Nayla ta ja numfashi ƙhamshin turarensa ta shaƙa lokacin da ya motsa, ta kwanta a hankali a lokacin duhu ya mamaye ɗakin dan ya kashe hasken ya ga yana damunta. Cikin mintina da bai wuce biyar ba bacci mai daɗi ya ɗauke Nayla.

Omar yana kallon ta har baccinta yayi nisa sosai sannan ya ɗauke kai daga kallon ta ya tashi ya dawo kan gadon dan bazai yi kwanan takura irin jiya ba. Kwanciya ya yi a can ƙarshe itama tana ƙarshe akwai space mai yawa a tsakiyar su. 

Kallon gefenta ya yi yana mamakin wai shine kwance da wata mace a kan gado ɗaya, Allah mai iko mai yadda ya so a lokacin da ya so, in ba dan ikon Allah ba shekaru biyar masu zuwa baya kawo aure a ransa. Juya mata baya ya yi tunani kala-kala yana zuwa ransa dan shi kam ya kasa bacci. Ƙhamshin turaren ta ya dame shi, ko ya ya motsa sai ya ji shi a hancinsa.

A haka shima bacci ya ɗauke shi daƙyar, bai farka ba sai ƙarfe biyu na dare ya buɗe ido. Kallon inda take ya yi yaga tana yadda take amma ta juya yanzu tana kallon bayansa saɓanin lokacin da ta kwanta. Sake rufe ido shima ya yi ya cigaba da bacci bai tashi ba sai asuba. Yau ma har ya yi alwala ya saka jallabiya bata motsa ba. 

Tunani yake ya tashe ta ko ya ƙyaleta? Kallonta ya ke yi sai yaga ta buɗe ido kai tsaye suka haɗa ido da ita, ganin haka sai ya janye idonsa ya fita daga ɗakin. 

A inda ya same ta bayan ya dawo tana wajan kamar jiya, ya zauna akan kujera kamar jiya bai ce mata komai ba. Nayla ta ce, "Ina Kwana." Maimakon ya amsa sai ya ce, "ya ciwon kan?." Nayla ta yi murmushin jin daɗi har tsakiyar ranta sannan ta ce, "ya daina ciwon gabaɗaya tun a jiya." Bai ce komai ba daman bata yi tunanin zai ce ba ta ce, "na gode."

Nan ma bai ce komai ba sai ƙaramin jarbinsa da ya zaro a aljihu yana ja a hankali. Nayla ta ce, "YaMar zan je asibiti anjima, sannan na wuce wajan aiki." Ya jita amma ya share bai ce komai ba, Nayla har ta fitar da ran zai amsa mata sannan taji ya ce, "Shi zuwa aikin dole ne?." Ta kalle shi jin abinda yace amma ga mamakin ta idanunsa a kulle suke kamar ba shi ne ya yi magana ba. Ta ce, "eh."

Shiru ya sake yi bai ce komai ba amma yana mamakin ita da bata da lafiya aikin me zata je kuma?. Nayla ta ce, "Ka bar ni na je?." Ya buɗe yana kallon ta cike da mamaki ya ce, "kin ji na ce kar ki je?." Ta girgiza kai ta ce, "A'a."

"Da in zaki tafi tambaya ki ke yi?." Nayla ta bishi ido tana kallon sa shi kuma ba ita yake kallo ba kuɗin da yake ajjiye akan table ɗin yake kalla.

Nayla ta ce, "kaine ka ce ba sai na tambaya ba ai, Amma ka yi haƙuri." Mamaki ta sake bashi jin harda bashi haƙuri, kamar zai yi mata magana sai ya fasa kar ta ga ya zaƙe da yawa a lamarinta. Tashi tsaye ya yi ya ƙarasa wadrobe ya buɗe ya ɗauki abinda zai ɗauka ya dawo inda yake zaune amma bai zauna ba, a lokacin Nayla ta miƙe tsaye ya miƙa mata kuɗi ta saka hannu ta karɓa ya ce, "ki siyi magani." Nayla ta kalli kuɗin ta kalle shi har ya juya ya koma ya zauna. Nayla ta yi murmushi farin ciki, annushuwa tana mamaye mata dukkan ilahirin jikinta da zuciyarta, ta ce, "Na gode YaMar."

Bai motsa ba balle ya tanka, ita kuwa daɗi yayi mata yawa da tana da dama da tabbas da ta taka rawa saboda farin cikin da take ji. Agogo ta kalla ta ga har shida ta yi ta ninke sallayar da tayi sallah ta ajjiye inda ta ɗauka tana ta murmushi ita kaɗai. Ƙarasawa tayi bakin gadon ta fara kokarin gyarawa dan in ta fita babu lallai ta dawo ɗakin.

Bai ce mata pim ba har ta gyara gadon tsaf ta zo zata wuce shi ta ce, "Sai anjima YaMar" ta faɗa tana fita daga ɗakin tare da ja masa ƙofar. _Wai YaMar, inda ta iya faɗar R ɗin ma da sauƙi, amma wata kalmar take faɗa daban a madadin R ɗin. Na rasa meyasa sunan yake min daɗin ji a bakin ta._ abinda yake faɗa a zuciyarsa kenan yana murmushi shi kaɗai wanda bai san dalilinsa ba. Kawar da tunanin ya yi ya tashi ya kashe haske ya kwanta.

Yau ma ya jima yana bacci sai goma ya tashi, ya yi wanka ya sake gyara ɗakin kamar yadda ya saba ya shirya. Yau wankan maroccon yallabiya ya yi marron kala mai shegen kyau da faɗi kamar kayan sarakai haka take. Fitowa ya yi falon ya yi karo da Didi a zaune tana sha tea.

Ƙarasowa ya yi ya zauna ya ce, "Ina kwana." Kallon sa ta yi ta ce, "ka tashi lafiya." Bai amsa ba kamar yadda ta san bazai amsa ba daman.

"Ina ta jiran ka daman, ga abinci nan ka ci."

"Bana jin yunwa." Hararasa tayi ta ce, "ka ci don Allah, ai Nayla bata nan balle ka ce baza ka ci ba."

"Daman na ce miki saboda ita ne bana ci?."

"Baka ce ba, amma zaki fi sakewa ka ci in bata nan tunda haka ka ɗorawa rayuwarka." 

Ajiyar zuciya ya yi bai ce komai ba amma yana tunanin ko ta je asibitin, ko me aka ce yana damunta, ko ya ciwon kan nata yanzu bai sani ba. Didi ta kalle shi ganin yayi shiru kamar mai damuwa ta ce, "nima gidan zan kulle, shiyasa na ce mata ta ɗauki key dan gidan Hajja zan je, bazan sake dawowa nan ba gida zamu wuce." Omar bai ce komai ba ya sake yin shiru yana sauke numfashi Didi ta zuba masa ido ta ce, "lafiya na ganka kamar mai damuwa?." Ya ce, "lafiya" ya furta kafin ya sake kallon ta ya ce, "Shi zuwa aikin nan nata wai dole ne?."

Didi ta ce, "dole ne mana, dashi ai ka aureta kuma iyayenta sun faɗa maka zata cigaba da aikinta." Taɓe baki ya yi bai ce komai ba, Didi ta ce, "kana da matsala da zuwa aikin na ta ne?."

"Ko ɗaya, na ga bata da lafiya ne kawai." Didi ta ce, "ta ce min zata biya asibiti daman yau." Shiru ya yi bai tanka ba Didi tana murmushi da mamakinsa, gabaɗaya sai ta ga ya canja, tana kuma da tabbacin ko ba ya son Nayla to yana gab da faɗawa, domin alamun hakan sun bayyana a tare dashi.

Maganar abinci da ta sake yi masa tana magiya ya saka shi ya sha tea kawai ya fita itama ta ce bazai dawo ya tarar da ita ba zata gudu. Kuɗi ya bata ya ce kuɗin mota ne ta san hali babu damar ta ƙi karɓa ta shiga uku da masifarsa.

Nayla ma da ta tashi daga wajan aiki gidan Hajja ta wuce a can ta samu Didi, ta zauna suna ta hira har sai da Didi ta tafi sannan itama ta dawo gida. Bashir ya shigo mata da mota ya bata key ɗin sannan ta shiga cikin gidan.

Kamar yadda ta yi zato baya nan, ta kunna hasken falon sai ta tuna Didi ta ce ta dinga duba yanayin solar gidan hakan ya saka ta ta je inda Didi ta nuna mata dan ita ba sani tayi ba ma. Ganin da ƙarfinta sosai ya saka ta komawa ciki ta yi wanka ta saka kayan bacci ta fito ta zauna a inda ta saba zama tana ta aikin dana laptop saboda aikin da aka turo mata ta gmail.

Bayan ta gama Netflix ta shiga ta fara kallo kafin ta kashe ta shiga application ɗin da take kallon ball ta saka tana kalla. Sai kuma ta tashi ta kunna tv falon da bata saba kunnawa ba, ta shiga tashar ball a nan ta ga dstv ɗin subscription ya ƙare. Tsaki ta yi ta fara danna waya lokaci kaɗan ta tura kuɗin, ta tura musu number dstv ɗin nata aka sako mata kati. Kashe laptop ɗin ta yi ta cigaba da kallon ball din a tv, yadda ta ke kalla tana fahimtar komai zai baka tabbacin ta saba gani.

Tashi tayi ta shiga ɗaki ta ɗauki maganinta da aka rubuta mata a asibiti ta zo ta sha ta zauna tana cigaba da kallo. Gabaɗaya kewar Didi ta dame ta a zuciyarta kamar sun jima a gidan haka take ji. Waya ta ɗauka ta kira Didin, tana ɗauka ta ce, "Wallahi Didi kamar ki dawo haka nake ji, gabaɗaya gidan babu daɗi." Didi tayi dariya ta ce, "ba kuma zan sake kwana a gidan ba har abada." Nayla tayi dariya ta ce, "kin je gida lafiya?."

"Lafiya lau Nayla, Ashe haka ki ka lodawa yallaɓai lemo a bayan mota ban sani ba? Har da su madara."

"To Didi na san in nace zan bayar hanawa zaki yi, ni kuma sun yi min yawa kar ai ta asara. Kinga da azumi ma haka na dinga bayar da kayan saboda kar a yi asara, wa nake dashi in ba ke ba?."

Didi ta ce, "To Nayla na gode Allah ya bar zumunci, Allah ya bar ƙauna tsakaninki da Damisa." Nayla tayi murmushi kawai bata amsa ba, Didi ta ce, "baki ce amin ba." Nayla ta ce, "To Amin." Didi ta yi dariya ta ce, "Ina fatan babu ciwon kan ko?."

"Babu ko kaɗan, yanzu ma na sha magani."

"Haka nake so na ji, Sai ki tuna da abinda na ce miki." Nayla ta yi dariya ta ce, "Hajiya Didi kenan."

"Zaki ga Hajiya Didi." Sallama Nayla tayi mata ta kashe wayar tana murmushi. 

Wai ta koma ɗakin Omar da kwana, yo haka kawai ta je yana zare mata idanu? Dan ya yi mata mutunci jiya shi ai kamar wahainiya yake ko yaushe canjawa yake yi. Baza ta je ba, daman dole aka yi mata kwana biyun, yanzu tunda Didi ta tafi ya sha zaman sa.

Sallamarsa ce ta katse mata tunani kamar ko yaushe, Nayla ta amsa dan ta san babu lallai ya ƙaraso shiyasa bata motsa ma daga inda take ba. Sallama ta sake ji a inda take sai ta kalli inda yake ta ganshi ya shigo har inda take zaune sai ta miƙe sosai ta ce, "Sannu da zuwa." Kallon tv ya yi yana mamakinta, bai taɓa ganin mace na kallon ball ba sai ita, yana yawan ganin ta tana kalla.

"Ya jiki?." Nayla ta yi murmushi ta ce, "Da sauƙi."

"Me aka ce yana damunki?." Ba Nayla ba hatta shi da ya yi tambayar sai da ya ji wani iri a zuciyarsa, amma sai ya maze bai nuna ba. Nayla ta sunkuyar da kai ta ce, "na samu low blood pressure ne, sai malaria amma babu yawa, amma sun bani magani." Girgiza kai ya yi ya ce, "Okay, Allah ya ƙara lafiya." Nayla ta yi murmushi ta ce, "Amin, na gode."

Juyawa ya yi zai bar wajan sai ya dakata bai juyo ba ya ce, "in akwai wani abun zaki iya sanar da ni" yana faɗa ya wuce ta bishi da kallo. 

Baya ta yi ta kwanta a kan kujera tana jin farin ciki na zaga ko Ina na zuciyarta, wai Omar shine yake tambyar lafiyar ta cike da kulawa haka. Gaskiya yanayin ya yi mata daɗi bata san lokacin da ta fara hawayen farin ciki ba, tabbas ta yarda da addu'a, ita kanta ta san addu'ar da tayi a watan ramadan a jikinta take jin Allah ya amsa, gashi kuwa tana ta ganin canji tun ba a yi nisa ba, ko a yanayin yadda take gaisawa da Abiy ta san Allah ya amsa mata addu'arta. Da wannan farin cikin Nayla ta yi bacci mai daɗi.

(Ƴan uwa mu yarda da addu'a, kar ka sare da faɗawa Allah buƙatarka, duk daren daɗewa Allah zai amsa maka. A hankali ake ganin canji, a hankali komai zai gushe ya zama labari. Allah ya amsa mana buƙatun mu baki ɗaya).

Omar shi kansa mamakin kansa ya dinga yi, wai shine ya damu da rashin lafiyar wata mace har yake tambayarta ya jikinta. Tunda ta tafi ya kasa sukuni yana so ya ji ya jikinta, rasa sukuni yake  yi a duk lokacin da ya tuna yadda jijiyoyin kanta suke harbawa a daren jiya. 

Juyawa ya yi ya kalli inda ta kwanta jiya ya saka hannu ya jawo filon da ta kwanta yaji gabaɗaya ƙhamshinta yake yi. Cillar dashi gefe ya yi tare da yin ajiyar zuciya ya rufe ido ya buɗe ya ce, "Me nake ji haka wai? Me yake damuna ne? Mtsw" Ya furta yana kwanciya yana jin wani iri a zuciyarsa.

           Bayan Kwana biyu.

Tun daga wannan ranar suka cigaba da rayuwa kamar da, bata ganinsa sai dare amma in ta gaishe shi yana amsawa daga nan babu wata magana. Tunda ya hana ta fita bata fita, daman ba wajan zuwa ne da ita ba sai dai ta biya in ta dawo daga aiki, wajan zuwa baya wuce wajan Salma ko gidan Jidda. 

Tafiya ta ɗan yi nisa kaɗan, har an shiga watan babbar sallah, kamar yadda ta saba indai bata je aikin hajji ba duk shekara azumin nan guda goma cif sai tayi sai dai nigeria.

Ranar lahadi ya kama saura kwana uku sallah ya shigo da yamma ya same ta a zaune tana karatun alqur'ani, ganin ya shigo sai ta rufe ya zauna yana kallonta. Tana burge shi sosai a fannin addini da karatun alkur'ani sosai, in ya ganta tana sallah musamman da daddare sai yaji ta burge shi sosai. Nayla ta ce "Sannu da zuwa." Kai ya ɗaga kafin ya kalle ta ya ce, "zaki iya aikin sallah?." 

Nayla cikin shagwaɓa ta ce, "A'a gaskiya, ban taɓa yi ba." Ta ƙasan ido ya kalle ta ganin yadda take magana kamar wata ƴar baby, ya ɗauke kai daga kallonta yana tunnain daman Didi ce ta ce ya tambaya, amma shima ya san ba iyawa zata yi ba, Didi ce ta takura masa ya tambaye ta don Allah.

Ya ce, "baki so?."

"ba wai bana so ba, ni ban iya aikin ba gaskiya, kuma....kawai a bayar sadaka duka" ta faɗa tana wasa da hannunta. Daman abinda ya ce kenan Didi ta nace sai an tambayeta gashi itama ta faɗi abinda ya faɗa. Bai sake cewa komai ba ya tashi ya bar wajan Nayla ta bi shi da kallo ta ce, "wai ni ma na zama matar gida har tambayata ake yi aikin naman sallah, Ina zan iya wannan wahalar? A rabar kawai daman bai dame ni ba."

Ranar arfa babu aiki kuma ta san Hajja na haɗa shan ruwa a gidanta idan bata je aikin hajj, hakan ya saka ta zumuɗin zuwa gidan Hajja dan gabaɗaya ake haɗuwa a sha ruwa sai dai in wani ya je saudia ne baya nan. Tun safe itama take aiki tana son yin sadaka.

Da azahar ta ji motsinsa ya shigo ta miƙe da sauri ta fito falon tana jiran fitowarsa daga ɗaki, bata jima a tsaye ba sai kuwa gashi ya fito ya ɗauko wani abu da alama shi ya manta ya dawo ɗauka. Kallonsa ta yi ta ce, "Yaya Mar." Ɗan rufe ido ya yi ya buɗe, kashe masa jiki take yi in ta faɗi sunan bai san meyasa ba. 

Bata jira ya amsa ba ta ce, "Zan je gidan Hajja." Ɗan kallon ta ya yi yaga ba shi take kallo ba ya ce, "kina faɗa min ne daman in zaki fita?." Nayla ta ɗago kai suka haɗa ido, tayi rau-rau da ido kamar zata yi kuka ta ce, "ai bana zuwa ko ina, aiki fa kawai nake zuwa."

Muryarsa a can ƙasa babu alamun tsawa ya ce, "Shi aikin ba wani waje bane ba kenan?." Nayla ta bishi da kallon mamaki jin abinda ya faɗa, kuma shi fuskarsa ba a sake take ba balle ta ɗauka ko wasa ya ke yi mata. Shiru tayi bata tanka ba, to me zata ce masa kuma? Shi fa ya ce ba sai ta tambaya ba amma yanzu kuma shine yake cewa aikin ma bata tambayarsa take zuwa. Bai sake yi mata magana ba ya wuce ya fita Nayla kawai sai fara hawaye, yanzu me yake nufi kenan? Ta je ko kar ta je ita bata gane masa ba.

Nayla haka ta ci kukan ta godewa Allah, tana ganin kiran Salma taƙi ɗauka saboda kar ma ta ɗauka ta ji hayaniyar ƴan uwa ranta ya sake ɓaci. Kitchen ta shiga ta cigaba da haɗa abincin sadaka da tayi niya. Kiran Karima mai aikinta tayi tazo tana taya ta aikin dan su yi sauri.

A lokacin ta gama dafa fried Chinese rice da kaza, ita da mai aikin ta suka zuba a packs guda hamsin, sannan aka ɗora ruwa da lemo da kuma naira dubu ɗaya. Mai aikin ce ta ɗauka ta fita dashi tana rabawa bayan ta gama ta dawo ta gyara mata kitchen ɗin ta wanke kayan sannan ta koma gidan Hajja dan can ma aiki ake yi sosai.

Nayla Bashir ta kira a waya ta ce yazo ya karɓar musu saƙo. Kamar da ƙaramar sallah tare suka shigo da Omar tana jin muryar Bashir ta san tare suka shigo dan da zata ji yana buga gate, da hijjab a jikinta fito falon, yana ganinta ya ce, "Antyn mu barka da yamma." Ta yi murmushi ta ce, "Barka dai Bashir, ga abincin iftar"ta faɗa tana bashi manyan packs masu girma guda uku. Karɓa ya yi ya ce, "godiya mu ke Antyn mu, Allah ya saka da alkhairi."

"Amin ya rabbi" ta faɗa tana juyawa ta koma shi kuma Bashir ya fita.

Omar dai bai ce komai ba ta sake dawowa a sanyaye kanta na ƙasa, ta so ta daure amma Allah ya sa tana son zuwa gidan Hajja shiyasa zata sake yi masa maganar. Nayla ta kalle shi ta ce, "YayaMar." Buɗe ido ya yi ya kalle ta tare da miƙewa tsaye. Azumin ne yake ɗan bashi wahala kasancewar ana rana sosai, duk da yamma tayi amma har lokacin da zafin rana. Ta ce, "Don Allah Ina so na je gidan Hajja."

Kallon ta ya yi dan shi ba dan ya ganta ba ya ɗauka ta tafi, ganin yadda take hawaye sai abin ya bashi mamaki ya ce, "zan hana ki ne?." Nayla hawaye ya sake sakko mata ta ce, "baka ce na je ba." Yadda take ƙifta idanu ne ya ɗauki hankalinsa, duk da kuka take yi amma hakan ya burge shi sosai. Zuba mata ido yayi yana kallon yadda take motsa bakinta gashin idanunta yana sama da ƙasa, ido ya lumshe ya buɗe ido tare da yin ajiyar zuciya ya ce, "ki je, daman ai bakya tambayata ko?."

Nayla murya na rawa ta ce, "Ka yi haƙuri." Ya ɗan taɓe baki ya ce, "Laifi ki ka yi?." Nayla ta ɗan ɗago ta kalle shi ta ce, "Ka ce ina fita bana faɗa maka."

Bai bata amsa ba kiran waya yashigo wayarsa, bai ɗauka ba ya datse kiran bai ce mata komai ba. Nayla ta ce, "in baka ce naje ba yau babu inda zan je." Yadda ta yi maganar a raunane ya saka shi ya sake kallon ta, sai ya yi murmushi wanda bai san dalili ba. Ita kuwa jin shiru bai yi magana ba kuma bata ji motsin wucewarsa ba sai ta ɗago kai suka haɗa ido, janye idanunsa yayi ya ce, "daman in zaki je ai bakya jira na ce." Nayla ta sake raunana murya da shagwaɓa ta ce, "Yau zan jira" ta faɗa tana sunkuyar da kai dan ta san baya jure doguwar magana, ta ɗauka zuwa yanzu zai mata tsawa ne.

Shi kam ya ƙi katse maganar ne saboda yadda take maganar da shagwaɓa ba karamin burge shi hakan yake yi ba, shiyasa yake yin maganar da dole sai ta bashi amsa. Ɗan kawar da kai ya yi yana murmushi kafin ya juyo ya mayar da fuskarsa yadda ta ke ya ce, "ki je." Murmushin da ta saki mai sauti tare da yin ƙaramin tsalle cikin farin ciki. Ba ƙaramin tafiya da imaninsa hakan ya yi ba, ya zuba mata ido zuciyarsa na bugawa kafin ya ɗauke kai ya juya zai fita.

"YaMar!" Ta sake faɗa cikin sanyin murya da dauriya kar ya yi mata masifa. Cak ya tsaya bai juyo ba ta ce, "Na bar abincin iftar, don Allah ka ci." Juyowa ya yi ya kalle ta suka haɗa ido ta janye idanunta dan gaban ta faɗuwa yake yi in tana kallonsa ta ce, "Don Allah." Bai tanka ba ya fita. 

Murmushi ta yi ta ce, "YaMar Ina sonka sosai, Allah ya saka maka sona a zuciyarka" ta faɗa tana juyawa da sauri ta ɗauki hijjab da abinda zata kaiwa Hajja ta fita a guje sai gidan Hajja cike da zumuɗi.

Nayla a gidan Hajja ta sake tana ta harkokinta, kana kallon ta zaka ce bata da wata damuwa saboda ta shiga cikin ƴan uwa ana ta hira ana dariya. Kaf ɗin su ƴaƴa da jikoki suna tare da Hajja, mahaifiyarta ce  kawai babu amma ita ta maye gurbinta. Haka aka sha ruwa cikin wasa da dariya an saka Hajja a tsakiya wanna ya ce wannan yace.

Bayan an gama shan ruwa ne Nayla ta koma gefe Hajja ta kalleta ta ce, "Hauwa ya aikin sallah? Zaki iya kuwa?." Nayla ta kalli Hajja a shagwaɓe ta ce, "ni bazan iya ba, da yayi min maganar ma na ce a bayar sadaka kawai ni bazan iya aiki ba. Ban ma taɓa yi ba fa Hajja." Hajja tayi murmushi ta kalli iyayenta maza da suma suka yi murmushin, ko ba ta faɗa ba sun tabbatar da ana samun canji sosai a zaman ta da Omar.

Hajja ta ce, "Ashe ma ya tambayeki, ni na ɗauka kawai sai dai ki ga an kawo namn sallah." Nayla tayi ƴar dariya, bata fahimci bugun cikinta Hajja take yi ba ta ce, "A'a ya tambaya zan iya nace a'a kawai in an yanka a rabar, in ina son ci zan turo nan." Hajja ta yi murmushi ta ce, "To ai shikenan, Allah ya taimaka." Aka amsa da amin kafin Nayla ta miƙe tana amsa waya ta bar wajan.

Mama Sa'adatu ta kalli Hajja ta ce, "Yanayin Nayla bai yi kama da wacce take cikin damuwa sosai ba, duk da har yanzu bata mayar da jikinta na baya ba amma walwalarta ya nuna bata tare da ɓacin rai." Hajja ta ce, "Na faɗa mu ku ni a jikina nake jin auren nan nata babu abinda zai raba shi sai mutuwa." 

Daddy ya ce, "Ni ta yadda hankalina ya kwanta da auren yadda gabaɗaya aka daina tashin hankali da mijin na ta, sannan sana'ar da yake yi Allah ya saka mata albarka lokaci kaɗan." Abba ya ce, "wannan shine kawai abin farin cikin, ni kaina in na tuna a yanzu ya dogara da kansa Ina jin daɗi. Amma ina ganin har yanzu zaman su bai wani daidaita yadda ake so ba."

Baba ya ce, "In sha Allah komai zai wuce ya zama labari." Aka amsa da in sha Allah suka cigaba da hira har Nayla ta dawo ta zauna suka koma gefe ita da Salma suna hira.

Sai kusan tara na dare sannan suka taho ita da Salma a ƙasa suna hira. Nayla ta ce, "Salma kin san meye?." 

"Sai kin faɗa."

"A farkon auren mu YaMar ya ce in zan fita ba sai na faɗa masa ba, babu ruwan shi da inda zan je, amma yanzu in na fita ban faɗa ba sai naga kamar yana jin haushin hakan, ya ki ke gani, na dinga tambayarsa ko na share tunda ai shi ya faɗa tun farko?."

Salma ta ce, "canjin zaman naku da aka samu shiyasa yake jin haushi, ni fa wallahi gani nake kamar yanzu shima yana sonki Nayla, kawai shegen banzan halinsa ne ya hana shi ya bayyana. Ki yi haƙuri kar ki ce na zagar miki miji, amma akwai abinda yake ji a zuciyarsa game da ke. Tunda ki ka bani labarin yadda ya dinga faɗa akan ƙafarki ake advert da ita na saka question mark akansa."

"Kema wai tunanin ki kishina ya ke yi?."

"To meye in ba kishi ba?."

"Kawai ya tsane ni mana, baya so na shiga cikin abinda ya shafe shi."

Salma tayi murmushi ta ce, "Nayla kenan, kin riga da kin saka hakan a ranki ne shiyasa. Amma ni yanzu gani nake yi yana jin wani abun a kan ki sosai." Nayla ta yi ajiyar zuciya ta ce, "ban saka a zuciyata ba Salma, kar ma na saka yazo ya dame ni gwara na tsaya a inda ya ajjiye ni. Ina sonsa har gobe, babu abinda ya ragu daga son da nake masa. Ban saka a raina yana sona ko yana kishina ba, amma ya canja sosai daga zaman mu na farko zuwa yanzu. Kuma maganar Didi ce ta tabbata da ta ce bashi da saurin sabo ne, da zarar mu saba wani abun zai canja kuma gashi."

Salma ta ce, "to da hakan, amma wannan ya wuce saurin sabo Nayla, kawai mu cigaba da addu'a, Allah ya kawo silar daidaitawar ku. Allah yasa ya so ki fiye da yadda ki ke sonsa." Nayla ta yi mumurshi ta ce, "Amin Sis."

"Ki cigaba da tambayarsa duk inda zaki je ɗin, daman ai mijinki ne." 

"Wani lokacin tambayar ce sai a hankali, Kamar wahainiya yake canjawa yake a ko yaushe. Yanzu zai yi kirki anjima ya birkice ya hauni da masifa." Salma ta yi dariya ta ce, "zai yi ya gama, akwai lokacin mu da zai zo mu wahalar da ɗan banza." Dariya itama tayi har suka zo bakin gate ɗin Salma ta koma ita kuma ta shiga ciki.

Daman ta san baza ta same shi ba, amma babban abinda ya bata mamaki yau kam ya ci abinda ta ajjiye ɗin duk da sai ka kula zaka fahimta bai ci da yawa ba amma ita da ta ajjiye ta san an taɓa. Sosai ta ji daɗin hakan a zuciyarta ta kuma amince da yanzu Omar ɗin ya canja sosai.

Washe gari sallah ba su haɗu da safe ba saboda baccin da tayi sai tara ta farka, ta ji haushi sosai dan ta so ta sake zuwa sallah amma Allah bai yi ba. Wanka tayi ta ci kwalliya cikin atampa ɗinkin fitted gown. Gabaɗaya atamfar ta dame ta, saboda ita bata saba saka kaya fitted ba ta fi gane wanda zata sake sosai. Tana ɗaura daknwali tana mita, Salma ce ta saka tailor ɗin gabaɗaya ya yi mata wannan ɗinki, daga fitted gown, sai straight, sai kuma riga da siket masu ƙaramar riga.

Bayan ta gama ɗaura ɗankwalin ta kalli kanta a madubi, ita kanta ta san tayi kyau rigar ta fitar da ko wanne lungu na shape ɗin da Allah ya yi mata. Tabbas ta yi kyau matuƙar kyau, ɗankwalin da komai ya zauna daram. 

Waya ta ɗauka ta kira Abiy dan tayi masa barka da sallah amma bai ɗauka ba, ta kira Mama ma bata dauka ba sai ta kira Yaya. Shi ta same shi suna ta hira har ya haɗa ta da matarsa da ƴarsa suna ta hira sosai kafin ta kashe ta kira Yaya J.

Shima ya ɗauka, sai ta fita ta shiga kitchen ta saka wayar a speaker tana aiki suna hira da Jawad. Sun jima suna hira dan har ta yi making sandwish da milkshake suna waya. Da ta kashe ta kira Jalila, duk da ta san suna tare da su Mama a saudia itama bata ɗauka ba.

Falon ta fito tana kallon falon a bayyane ta ce, "Yau na san Karima baza ta samu damar zuwa ba suna aikin sallah a gidan Hajja, kuma falon nan ya ɗan yi ƙura kaɗan" ta faɗa tana shafa tv stand ɗin da ya ɗN yi ƙura. Ajiyar zuciya ta yi, gabaɗaya bata son yin aiki a ranar Allah ya sani, ɗan tsaki ta yi kaɗan ta motsa da niyar barin wajan aka turo ƙofar falon aka shigo.

Juyowa ta yi ta kalle shi yana sanye da yadi blueblack mai ƙananun zane, hatta hular kansa blue ce, kayan sun karɓe shi sosai dan ya yi kyau matuƙa. Haɗa idanu suka yi shi da ita, a cikin second biyar ya ƙare mata kallo tun daga sama har ƙasa sai ya ɗauke kai kamar bai ga komai ba. 

Nayla ta ce, "Ina kwana." Sake kallon ta ya yi kafin ya ce, "lafiya."

"An yi sallah lafiya?."

"Lafiya."

"Allah ya maimaita mana." A hankali ya furta amin. Murmushi tayi dan wallahi ya yi mata kyau sosai, ji take kamar ta je ta tsaya tayi musu selfie dan billahillazi ya tafi da imaninta.

Shi ɗin ma ba ƙaramin kyau ta yi masa a ido ba, rigar tayi mata kyau ta zauna daram a jikinta kamar a jikinta aka ɗinka. Shape ɗin ya fita sosai ta fitar da figure 8 a jikinta. Ga wuyan rigar daga sama a ɗan buɗe yake dan wuyanta a waje yake duk da ba a hango ƙirjinta sosai amma wuyanta a bayyane yake gabaɗaya. Ɗan motsawar da tayi ne ya saka ya kai idanunsa wuyan nata a nan yayi farin gani domin kuwa ana iya hango saman ƙirjinta daga inda take tsaye. Ajiyar zuciya ya yi zuciyarsa na harbawa da sauri, jikinsa ya yi sanyi sosai yanayin da bai taɓa jin irinsa ba yana mamaye jikinsa, a haka ya taka zai shiga ciki ta ce, "YaMar har an yi yankan?."

Kai ya ɗaga mata kawai bai ce komai ba dan in ya yi magana zata iya fahimtar canji a muryarsa. Nayla ta ce, "Allah ya bayar da lada." Bata ji ba amma ta san ya ce amin.

"Ga breakfast." Juyowa ya yi ya kalle ta ya ga ita ba shi take kallo ba waya ma ta ke dubawa da tayi ƙara a lokacin. Bai tanka ba ya wuce ya shiga ciki cikin sabon yanayin da yake mamaye zuciyarsa da ganganar jikinsa. 

Rana ta farko da ya ganta cikin shigar da ta bayyanar da surarta, rana ta farko da ya tsaya ya ƙare mata kallo har ya ga tsadaddiyar surar da Allah ya halitta a jikinta. Surarta ta firgita shi sosai, kwaliyyar tai mata kyau kamar kar ya daina kallonta haka yake ji a zuciyarsa. Sai gilma masa take a yi a ido, ya rasa dalilin da ya saka ya ga kayan sun yi mata kyau sosai, a ƙasan ransa kuma haushi yake ji in ya tuna wataƙila ma namiji ne ya yi mata ɗinkin ba tare da ya san dalilin jin haushin ba.

Narma ce ta zo idanunsa kawai sai ya lumshe ido ya buɗe, ya kasa banbance me yake ji akan Nayla dan ba irinsa ya ji akan Narma ba, abinda yake ji akan Narma daban da abinda yake ji akan Nayla. Nayla zuciyarsa bugawa take yi koda haɗa ido suka yi, Narma kuma daga ranar da furta tana sonsa bai sake jin irin wannan bugawar zuciyar ba. Iya ranar kawai ya ji faɗuwar gaba, ranar da ta ce tana sonsa. Hana rantsuwa ya ji faɗuwar gaba a ranar da ta kira shi da Faruk, bayan nan bai sake ji ba. Shi kaɗai ya san abinda ya ji a zuciyarsa a lokacin baya har ya furta yana son Narma, to ita kuma Nayla sam ba haka yake jin abinda yake ji a kanta ba, shiyasa bai taɓa kawowa a ransa yana sonta bane tunda a ganinsa ya san so tunda ya so Narma.  (kai dai ka sani malam Omar🤨).

Haka aka cigaba da hidimar sallah banda gidan Nayla, ko kasko nata ɗora ba kullum tana zaune tana aikin danan waya sai dai a aiko mata daga gidan Hajja da zafinsa ta saka masa yaji tana ji. Har Didi sai da ta kawo musu nama mai yawa, ita kuma a lokacin ya fita daga ranta shi kuma ba ci yake yi sosai ba. Dambun nama Mama Sa'adatu ta aiko mata dashi da yawa kamar bata so, ya yiwa Nayla daɗi kuwa domin ta fi jin daɗinsa akan naman.

Sallah ta wuce kowa ya cigaba da harkokinsa Nayla ma ta koma bakin aikinta. Ranar juma'a da daddare tana zaune kamar ko yaushe ta yi wanka ta saka kayan bacci aka kira wayarta. Ganin kiran mijin Jidda sai abin ya bata mamaki, ta ɗauka ta saka a kunne. Abinda ya mata ya saka ta yin ihu ta buga tsalle tana murna tana cewa, "To gani nan zuwa yanzu" ta faɗa tana miƙewa da gudu ta shiga ɗaki ta saka abaya akan kayan baccin ta yafa mayafi ta zari key ta fito falon.

Cak ta tsaya tunawa da sai fa ta tambaye shi gashi bata sani ba yana nan ko baya nan ma oho. Hankalinta gabaɗaya baya jikinta, zumuɗin haihuwar da Twiny ta yi ya saka ta ƙaguwa har ta ƙarasa bakin ƙofar tana son ta ji yana ciki ko baya nan. Ta kasa kunne ko zata ji motsi amma shiru, ba tare da ta lura ba ya buɗe ƙofar ta gaba kamar zata kifa ta faɗa jikinsa.

Gabanta ya faɗi jin baƙon yanayi da ya kawo mata ziyara lokaci ɗaya, da hanzari ta bar jikinsa ta sunkuyar da kai ƙasa ƙirjinta yana sama da ƙasa. Shi kansa abinda ya ji kenan a jikinsa, lokaci ɗaya yaji abu ya gauraye masa jininsa ba tare da ya sani ba. Bai nuna mata hakan ba ya bita da kallo ganin ta da shirin fita sai abin ya bashi mamaki yana tambayar kansa ko ina zata je oho. Nayla ta ce, "Yi haƙuri YaMar, daman Sister na ce Jidda ta haihu, yanzu mijinta ya kira ni ya faɗa min shine nake so na je."

Kallonta ya yi dan ya tabbatar tara na dare tayi ko ta kusa yi, yayi mata shiru bai ce komai ba. Nayla jin shiru ta ɗago kai a hankali ta ce, "Na je?." Bai kalle ta ba har lokacin suna bakin ƙofa a tsaye bai motsa ba itama bata motsa ba. 

Shirun da yayi sai ya yi mata yawa, dan a ƙage take ta fita taje taga Twiny, ta shagwaɓe fuska kamar zata yi kuka ta ce, "YaMar don Allah ka yi magana, bata da kowa a Kano sai ni, don Allah ka ce na tafi." Sai da tsigar jikinsa ta tashi saboda sukar da maganarta tayi masa a jininsa, bai gama fita daga yanayin faɗa masa jiki da tayi ba ta kuma yi masa shagwaɓa harda ƙoƙarin yin kuka.

Abin ka da mazaje nan take ya dake kamar bashi ba ya ce, "bakya ganin dare ya yi?." Agogon wayarta ta kalla ta ce, "tara ba tayi ba fa." Shiru ya sake yi bai ce komai ba, domin kuwa indai sai ya ce taje zata tafi to gaskiya bazai iya bari ta fita a lokacin ba dare ya yi. 

Nayla a raunane ta ce, "YaMar!."

"In zaki je ki je, amma in dai ni zan ce ki je ki haƙura dare ya yi" ya faɗa yana raɓata ya wuce ya barta a wajan kamar ta kurma ihu.

Nayla ta bishi da kallo ciki takaici, ji wata amsa da ya bata ta rainin hankali, kai tsaye ne bazai ce mata baza ta je ba shine zai shigo mata da wannan maganar. Wai in zata je ta je, in kuma shi zai ce ta je dare yayi, kenan in ra'ayin kanta ne ta tafi, in kuma izininsa take nema ta zauna. Kuka ta fara yi sosai tana a tsaye a wajan har ya dawo zai shiga ɗakin, cikin kuka ta ce, "Wallahi bata da kowa a Kano sai ni, don Allah ka bari na je." A kasalance ya kalle ta ya ce, "na ce kar ki je?."

"Amma ai baka bar ni ba" ta faɗa murya na rawa sosai. Shiru ya yi bai amsa ba Nayla ta ce, "Mu je tare to don Allah." Kallon ta ya yi jin abinda ta ce da mamaki, lallai ma ta raina shi, shine zai ɗauketa a mota ya kai ta wani waje ga driver ta samu. Nayla ganin yana kallon sai ta ɗan ja baya kar ya rufeta da faɗa, a sanyaye ta miƙa masa key ɗin motar ta ce, "Don Allah, don Allah ba don ni ba." 

Ajiyar zuciya ya yi ya bi hannunta da kallo wanda ta miƙo masa key ɗin, ya sake kallon fuskarta ya ga har lokacin hawaye take yi. Bai san meyasa yake jin zafin hawaye ta ba, bai san meyasa yaji ya damu da kukan da take ba. Faɗa yake so ya yi mata akan kukan da take yi amma kamar an kulle masa baki ya kasa kataɓus, ya zuba mata ido kawai yana kallo bai karɓa ba kuma bai yi magana ba. Numfashi ya sauke ya miƙa hannu ya ya karɓi key ɗin, sai tayi murmushi tana goge hawaye ta ce, "na gode."

Yana fita ta biyo shi ya kira Tk da yake ƙofar gidan ya saka ya buɗe masa gate ɗin gidan. Kallon motar yake yi shi bai shiga ba kuma bai koma ciki ba, ga kuma gate ɗin an buɗe, juyawa yayi ya kalle ta ya ga itama shi take kallo sai ya ɗauke kai yana ji ko dai ya bawa Tk ya kaita ne?. 

Ji ya yi bazai iya yin hakan ba ya danna remote ɗin jikin key ɗin motar, ta bada sautin buɗewa ya shiga mazaunin driver. Tana tsaye ya fita da motar Tk ya kulle gate ɗin, ita kuma ta fito ko rufe ƙofar gidan bata yi ba kawai jan ƙofar ta yi dan ta san key ɗin gate ɗin yana jikin makullin motar.

Har tuntuɓe take yi wajan shiga motar saboda sauri, ta zauna a mazaunin gaba a ɗarare cikin bugawar zuciya. Motar ya ja suka tafi, ta kalle shi ta gefen ido ta ga glass ɗin gabansa kawai ya ke gani ba ita ba. 

Nayla tayi murmushi cikin jin daɗi ta ce, "Asibitin getting better zamu je, a nan cikin nasarawa gra." Tafiya suke yi kawai bai ce komai ba ita kuma sai satar kallonsa take yi zuciyarta na bugawa da sauri-sauri. Ba su taɓa zama na wani lokacin tare dashi haka ba, dan zaman da suke yi kaɗan bashi da tsaho shiyasa take jin tafiyar motar tayi mata daɗi sosai.

Har suka je asibitin babu wanda ya yi magana, suka shiga gate ɗin asibitin ya ajjiye motar ba tare da ya ce komai ba. Kallon sa ta yi ta ce, "zan shiga ciki?" ta faɗa a sanyaye duk da ta san amsarta. Bai amsa ba kuma bai motsa ba yana kallon gabansa, sai daga baya ya ce, "ba driver ki ka ajjiye ba, ki san zaman da zaki yi." Nayla ta ce, "to" ta faɗa tana buɗe motar ta fita zuwa ciki tana kiran wayar mijin Jidda.

Da shi suka haɗu ya rakata ɗakin da Jidda take tana shiga ta ƙarasa inda Babyn ta ke tana kallo ta ce, "Ma sha Allah! Wannan Babyn kamar na ɗauke ta twiny." Jidda da take zaune ta yi murmushi ta ce, "ta baby kike yi ba tani ba ko?." Nayla da take yiwa Babyn hoto ta ce, "ni na isa? Jira na gama yi mata hoto na yi posting tukunna." 

Hoton ta tsaya kalla bayan ta gama ta tabbatar da ya yi kyau sannan ta tura family group ɗinsu sannan ta saka a status. Kafin ta gama ɗorawa a status Abiy ya yi reply a group ɗin da Allah ya rayata bisa sunna.

Murmushi tayi ta ce, "kinga har Abiy ya yi reply." Jidda ta ce, "ƙaraso na ji ɗuminki ƴar uwa, Wallahi na ɗauka sheƙawa zanyi saboda azabar haihuwa." Nayla ta ƙarasa inda take ta riƙe hannunta ta ce, "Sannu Twiny, amma kin samu lafiya ko?."

"Tun magriba fa na haihu, bai miki waya ba sai bayan na farka daga bacci." Nayla ta ce, "Allah sarki Twiny, sannu kin ji."

Jidda tayi dariya kaɗan ta ce, "wai an yi min ɗinki, ko dariya na yi sai naji a jikina."

"Sannu my love, wallahi tausayi ki ke bani." Jidda ta sake yin murmushi ta ce, "Ke kaɗai ki ka zo a daren nan? Sai da na ce masa kar ya faɗa miki na san zaki ce zaki zo ga dare yayi, shine ya ce ai in bai faɗa miki ba ya ci amanarki." Nayla ta yi murmushi ta ce, "wallahi kuwa ya ci amanata. Ba ni kaɗai na zo ba ai."

"Drivern Hajja?." 

"A'a."

"Waye ya kawo ki to?."

"YaMar mana." Jidda ta wara ido ta ce, "Mijinki wai?." Nayla tayi murmushi tana sake riƙe hannun Jidda ta ce, "shi mana." Jidda ta ce, "yaushe aka fara shiri haka babu labari? Nayla kina so ki ce komai normal yanzu?."

Nayla ta girgiza kai a sanyaye ta ce, "kawai dai ya ga dare ya yi ne shiyasa ya kawo ni." Jidda ta dafa ta ta ce, "tabbacin komai ya fara zama normal ɗin kenan, in ba dan haka ba Ina ruwansa dake ma?." Nayla tayi murmushi ta ce, "ba a gane kan shi ne gabaɗaya Twiny, yau fari gobe baƙi, yau kirki gobe masifa."

"Na faɗa miki hanyar da zaki kamo shi ko baya so amma kin ƙi ji, wallahi da yanzu abubuwa sun fara daidaita."

"Twiny a haka ma alhamdu lillah, tunda har yana saurarena nayi magana ya bani amsa, in bani da lafiya ya tambayi lafiyata, ko hana ni fitowar nan yayi ya ce dare yayi yanzu kulawa ce mai girma wacce na ke girmamata a zuciyata. A hankali komai zai daidaita, amma ni bazan iya jawo hankalinsa da jikina ba Twiny, saboda zan ga kamar ba ni ɗin yake so ba jikina yake so."

"Waye ya faɗa miki? Kawai zai fi saurin bayyana abinda yake zuciyarsa ne ta hanyar hakan. Wannan turaren da na baki da kina amfani dashi kina saka kaya masu ɗaukar hankali, yadda ki ke da structure mai kyau da yanzu an wuce wajan." 

Nayla ta ce, "Twiny soyayyarsa nake buƙata ba s*x love ba, wannan dabarar ta ki kusancin kawai zata kai ga jikin mu ba da zuciyarsa ba.Wallahi Twiny ji nake yi a zuciyata indai zai so ni ya zauna dani da zuciya ɗaya, ya bani kula da soyayyar zahiri ko kusancin mu bai ga haɗa shinfida ba am okay. Allah kaɗai ya san irin son da nake yi masa, Ina ƙoƙari wajen ɓoyewa ne saboda hakan ya zamar min dole amma Ina mugun ƙaunarsa" ta fada hawaye na sakko mata, ta miƙe tsaye ta ɗauki Babyn Jidda ta riƙe a hannunta.

Jidda ta riƙe hannunta cikin tausayawa ta ce, "komai zai ƙare in sha Allah, zai furta miki kalmar so ina jin hakan a jikina. Lokacin da na fara labour na san na yi miki addu'a, amma da ta tankama ban sani ba ko na yi miki ɗin ko banyi ban sani ba." Nayla ta ce, "a hakan ma alhamdulillah, shiryawa ta da Abiy kawai nake so Twiny, wai ni Naylan Abiy nice na kwashe sama da wata huɗu ban ga Abiy ba, Ina azabtuwa da hakan sosai."

"Ki yi haƙuri, har yanzu bamu san me ya ɓata masa rai ba, amma komai duk zai wuce." Ajiyar zuciya tayi ta goge idanunta tana yiwa Babyn wasa da kumatu. A lokacin mijin Jidda ya shigo yana ta tsokanar Nayla tana mayar masa dan sun saba tun kafin auren hira suke yi dashi sosai. 

Nayla ta bashi Babyn ta ce, "Twiny zan koma, amma gobe na san kina gida ko?." Kai ta ɗaga mata Nayla ta ce, "bara na je, zan shigo goben tun safe in sha Allah. Na san tare zamu shigo da Salma." Jidda ta amsa suka yi sallama ta fita da sauri tana fargabar haɗuwa da Omar dan ita kanta ta san ta jima sosai.

Omar yana zaune yana duba agogo yana mamakin zaman da tayi ta bar shi a mota kamar wani yaronta. Wayar da Bashir ya yi masa ce ta ɗauke masa hankali suka jima suna waya akan abinda ya shafi kasuwancinsa yana basa umarnin abinda ya kamata da abinda ya kamata a bari. 

Yana wayar yana kallon agogon motar yana girgiza kai cike da zallan takaici. Haushin kansa ma yake ji da har ya karɓi motarta ya kawo ta, to daman ba dole ma ta shanya shi ba tana ganin motarta ce kamar driverta yake a wajanta.

Yanke wayar ya yi ya sake kalla ya ga mintina kusan arba'in kenan da shigarta. Murmushin takaici ya yi a bayyane ya ce, "Ni Omar aka bari jira a mota" ya faɗa yan girgiza kai cikin tsananin ɓacin rai. To ko Narma da mahaifinta ya biya shi yana kai ƴarsa unguwa bai taɓa zaman jiranta na tsahon wannan lokaci ba sai ita. 

Tunda ya hango ta fito ya tsaya yana jiran ƙarasowa ta, yana gani tana sauri har ta ƙaraso yana jira ta shigo ya sauke mata kwandon masifar da take nuƙurƙusar zuciyarsa, dan bai ga abinda zai dakatar dashi wajan nuna mata kuskurenta ba.

Tana buɗe motar ko ƙarasa shiga bata yi ba ya fara cewa, "Ga banza ɗan aikinki wanda ki ka raina, kin shiga sama da mintina arba'in kin bar ni zaune ina jiranki saboda ga yaronki. Biyana ki ke yi ko kuma a ƙarƙashinki nake aiki? Ko dan motarki ce na taimaka na kawo ki sai ki ka saka a ranki ni driver ki ne!?." Jin yadda yake magana da faɗa sosai jikin Nayla yayi sanyi kafin ta yi magana ya sake cewa, "Dan kin raina min hankali kin kuma raina ni ni zaki bari Ina jira har wannan lokaci? Saboda ga wanda ki ka ajjiye kina biyansa dole ya yi miki abinda ki ke so ko?."

Nayla ido ya ciko da hawaye a sanyaye ta ce, "Don Allah ka yi haƙuri, saboda kai nake ta sauri na fito nazo mu koma, babu kowa a tare da ita haka na barta. Ka yi haƙuri YaMar, duk abinda ka ce ba haka bane, ni ban raina ka ba, ka yi haƙuri don Allah" ta faɗa a sanyaye hawaye na sakkowa daga idanunta cikin tsananin rauni.

Ɗif ya yi kamar an tsayar da faɗan na sa, ya zuba mata ido ganin yadda hawaye yake sauka ɗaya yana bin ɗaya, sai ya ji gabaɗaya fusatar da yake tare da ita tana gushewa a hankali. Yanayin da ta yi masa magana ya kashe masa jiki sosai, duk karsashin faɗan da yake ji dashi duk ya gudu sai rauni da ya mamaye masa jiki, ya kafa mata ido kawai yana kallon yadda take kuka da alama akwai abinda yake zuciyarta.

Kukan nata ya yi ƙarfi, ya tashi daga hawaye ya koma kuka mai sauti ta ce,"Ka....yi....hƙu....ri YaMar......"yadda taja ƙarshen sunan tana kuka ya ba wani sabon style da ya sake jefa shi a wani yanayi na daban. Ajiyar zuciya ya yi dan gabaɗaya ya sauka daga dokin fushin da ya hau, ya kunna motar suka fita daga asibitin yana tafiya a hankali. 

Kukan na ta ya dame shi, tun yana jin sautinsa a kunnensa har ya koma jin sautin a zuciyarsa, babu macen da yake damuwa da kukanta sai Didi, baya so ya ga Didi tana kuka ko kaɗan lokaci guda sai ya tashi hankalinsa. Abinda yake ji game da kukan Nayla yafi wanda yake ji akan kukan Didi, ratsa zuciyarsa kukan yake yi yana nutso a cikin jininsa. Bai san ya runtse ido ya buɗe ba sai da ya kalli gefenta kaɗan sannan ya ce "ki bar wannan kukan!." Yadda ya faɗa a kausashe ya saka ta dakata tana cewa, "bana na ɓata maka rai ne, bana so ka dinga yi min faɗa ko kaɗan."

Kallon ta ya yi suka haɗa ido yaga yadda idanunta suka yi ja sai ya ɗauke kai yana mamakin wannan kukan nata kamar daman akan gaɓar yin take. Goge ido take yi a hankali ya sake cewa, "na ce ki bar kuka." Nayla jin ya sassauta murya sai ta ce, "to" a sanyaye tana jingina da kujerar tana kallon titi.

Sai kuma ta ɗauki wayar tana duba hotunan Babyn ta yi murmushi ta yiwa hoton kiss, ta kalle shi ta ga ba ita yake kallo ba ta ce, "YaMar ka ga hoton babyn, tana da kyau ko?" Ta faɗa tana haska masa wayar. 

Juyowa ya yi ya kalla kaɗan ya ɗauke kai bai ce komai ba. Murmushi ta sake yi ta ce, "Twiny na ta iya haihuwa, ji nake kamar na taho da babyn gida" ta faɗa tana sake zooming hoton tana gani.

Shi dai bai tanka mata ba amma ya yi murmushi a zuciyarsa yana cigaba da tafiya a hankali. Wani check up suka ga ana yi a kan titin har aka zo kansu. Sauke glass ya yi kamar yadda kowa yake yi ya kalli officer ɗin da yake tsaye. Officer ɗin ya ce, "Ah Tiger na mu" ya faɗa yana bashi hannu shima Omar ya bashi hannu suka gaisa.

"Daga Ina haka?."

"Unguwa" ya bashi amsa a taƙaice a kuma ƙasaitance. Office ya ce, "kwana biyu, fatan komai Lafiya?." Omar ya ce, "lafiya, ya aiki?."

"Alhamdu lillah. Wannan Madam ce?" Ya faɗa tana kallon Nayla da take kallonsu. Kafin ma ya bashi amsa officer ya ce, "Madam barka da dare." Nayla ta ce, "barka dai." Zai sake magana Omar ya ce, "na gode" ya faɗa tana ɗaga glass ɗin ba tare da ya sake cewa komai.

Nayla mamaki tanke yi ya akayi ƴan sanda suka san shi? Ko dan ya kasance mai aikata laifi ne a baya?. Shi dai bai kalle ta ba abinda yake gabansa kawai yake yi kuma tuƙi a hankali kamar baya so su je gida. 

Wajen tarin ƴan shaye-shaye suka da suke zaune a gefen titi ga makamai a gefen su suka zo. Har ya gota sai kuma ya tsaya ganin sun tsayar da wani mai machine ya san daƙyar basu ƙwace masa machine ɗin ba kuma sun cutar dashi ba.

Baya ya yi a hankali a daidai lokacin da suke shirin cutar mai machine ɗin ya sauke glass ya ce, "kar wanda ya cutar dashi!." A tare duk suka juya suna tunanin wanne mai ƙarar kwana ne wannan yake magana cikin bada umarni. Haɗa ido da shi ya saka su yin ihu a tare da faɗin, "Allah ya biya Damisa!." Kallon Nayla ya yi da take kallon sa bai ce komai ba ya ɗaga glass ɗin ya fita daga motar.

Tana ganin su suna magana kuma ta ga mutumin da suka tsayar ya tafi basu yi masa komai ba. Magana ta ga suna yi sosai har ya saka hannu aljihu ya basu kuɗi yana murmushi kafin ya buɗe motar zai dawo. Gabaɗayan su sun rako shi bakin motar yana buɗewa ya ce, "To ya isa haka, na gode. A daina fitina bata da amfani, duk wanda ya shirya ya yi min magana Ina da wajan ajjiye shi."

"Godiya mu ke Damisa, Allah ya bar ka da Madam." Bai ce komai ba ya buɗe ya shiga ta ja motar da sauri yana murmushi.

Kallonsa tayi ganin yana murmushi bata ce komai ba amma taa  mamakin yadda ya hana su cutar da wancan, sannan gashi ya yi magana da ƴan sanda ya kuma zo yana magana da abokansa na baya. Meyasa suke girmama shi har haka? Bata ce masa komai ba har suka je gida ta sauka daga motar, a ƙofar gidan suka samu yaransa suna nan, aka buɗe gate ɗin aka shiga da motar itama ta shiga gidan.

A falo ta tsaya tana jiran shigowarsa, ba jimawa sai gashi kuwa ya shigo ta miƙa mata key ta karɓa ta ce, "Na gode YaMar, Gobe in Allah ya kaimu zan je gidanta."

"Allah ya kaimu" ya faɗa yana shiga ciki ta amsa da amin itama ta shiga ciki.

Kamar yadda ta ce kuwa da safe sai tafi gidan Twiny, tun safe har magriba sannan suka dawo tare da Salma gabaɗaya jikin Naylan a sanyaye. Yanayin da take ciki ne ya saka Salma ta bita ciki tana ta rarrashin dan kuka take yi sosai. Ta ce, "Haba Nayla meye na kukan don Allah?." Zata yi magana Didi ta kira Nayla a waya ta ɗauka ta ce, "Didi barka da dare."

"Barka dai Nayla, an samu ƙaruwa."

"Eh Didi."

"Allah ya raya mana ita."

"Amin Didi."

Didi ta ce, "tana gida ai ko?." Nayla ta ce, "eh tana gida, amma gobe da zasu wuce Kaduna."

"Kaduna! Na ɗauka a nan zata zauna ai."

"Ai kowa na dangin mijin yana can itama kuma kinga haka, aiki ne kawai ya kawo shi nan shiyasa zasu koma." Didi ta ce, "kai amma ban ji daɗi ba, bara yallaɓai ya zo ya miƙa ni na yi mata barka bazan jira har sai ta dawo daga Kaduna ba." 

A sanyaye Nayla ta ce, "To Didi." Yadda Didi ta ji maganar ta san tana cike da damuwa kuma ta san damuwar bai wuce tuna gida ba, in ba dan auren Omar ba da yanzu da ita za ayi shagalin haihuwar nan amma yanzu babu ita. Sallama suka yi Didi bata tambayeta abinda ya faru ba dan ta san amsar, kuma a ganinta abinda ya faru family issue ne bai shafe ta ba. 

Salma ta kalle ta bayan ta kashe wayar ta ce, "meyasa ki ke kuka don Allah? Ki yi haƙuri mana dole ne zuwa Kaduna?." Ta kalli Salma cikin kuka ta ce, "Salma Twiny fa, komai tare mu ke yi, tare muka tashi muka yi komai. Sunan ƴarta ta fari ace babu ni za a yi ai dole na yi kuka."

"To ya zaki yi? Ko zaki je ne?."

"A gaban ku dai Abiy ya ce kar na sake zuwar masa gida sai ya neme ni, ta ya zan je masa gida yanzu bai neme ni ba?."

"To ki yi haƙuri, ni kukan ne bana so naga kina yi." Nayla tayi murmushi kawai ta ce, "Salma ni kaɗai na san abinda nake ji a zuciyata. Mahaifina ya ce kar nazo masa gida sai ya neme ni, akwai abinda ya kai wannan taɓa zuciya da sanya zubar hawaye? Tunda na zo gidan nan ko video call ban yi dashi ba, ke kin san yadda nake da Abiy dole na shiga damuwa."

"Na sani, amma ki yi haƙuri."

"Na yi Salma." Ta faɗa a sanyaye ta jingina da kujera. Daƙyar Salma ta rarrasheta sannan ta tafi saboda dare ya yi har an yi i'sha.

Omar duk ya ji abinda aka tattauna, yana mamakin wai meye dalilin mahaifinta na aura masa ita? Me tayi masa har ya ce kar ta zo masa gida?. Yana zaune a ɗaki yana tunani babu mai bashi amsa haka ya kawar da tunanin daga zuciyar sa.

•••••••

Narma ta ware sosai ta samu sauƙi sai dai ta zama shiru-shiru babu magana sai ta zama dole, ko yaushe tana ɗaki, ko aiki ta daina zuwa, bata hira da kowa sai ta ga dama. Mum ta yi mata faɗan har ta gaji ta share ta itama, kuma har lokacin laifin Omar take gani shine ya saka ƴarta a wannan yanayi.

Da daddare suna zaune a dining tana juya spoon ɗin hannunta plate ɗin gabanta tana yiwa abincin cin yanga. Dad ne ya kalle ta ya ce, "Daughter me yasa ki ke haka?." Ta ajjiye spoon ɗin ta ce, "Dad me na yi?." Dad ya ce, "kin koma wani iri ko magana bakya yi, hakan daidai ne a rayuwarki?." Kawar da kai ta yi ta ce, "Dad kawai bana son hayaniya ne."

Dad ya kalli Mum da take kallosa suka yi mata shiru bata ce komai ba. Buɗe ƙofar falon aka yi aka shigo duk suka kalli wanda ya shigo suna mamakin ganinsa. Dad ya miƙe tsaye ya ce, "Ashraf! me ka zo yi gidan nan?." Ashraf ya ce, "Dad I just come here because of my wife, I need to take her out." Mum ya miƙe tsaye ta ce, "You're not serious Ashraf. Let me tell you something, Narma ta gama auren ka wallahi. Divorce paper zaka bata ko kana so baka so."

Ashraf ya ce, "Mum bazan sake ta ba, Ina son zama da matata." Dad ya kalle shi cikin fusata ya ce, "Ashraf ka fita ka bani waje, zan yi magana da babanka baza ka kuma zaman aure da Narma ba har abada." Ashraf ya kalli Narma ta da take zaune tana kallon sa ya kalli Dad ya ce, "Dad gaskiya bazan sake ta ba, Ina son matata, babu wanda zai saka na sake ta."

"Dole ka sake ni Ashraf ko baka so!" Narma ta faɗa tana tasowa daga inda take tana kallon sa.

Ƙare mata kallo yake yi, sabuwar sha'awarta na sake kunnuwa a zuciyarsa. Tana sanye da shigarta ta ko yaushe, ya ce, "Bazan sake ki ba Narma, ko me zai faru wallahi ina tare dake matsayin miji." Narma ta ce, "Wallahi sai ka sake ni, ai ko kana so ko baka so zama da ni ya ƙare a rayuwarka."

"Haka ki ke tunani kawai, amma har yanzu lokaci sakin ki bai yi ba dan ban ga wanda ya isa ya saka na sake ki ba Narma. Wato na sakeki ki komawa wancan ɗan shaye-shayen ɗan daba ko? To baki isa ba wallahi.

"Ɗan daba ya fi min kai sau dubu, Ina sonsa son da bana yi maka shi, kuma bazan yi maka shi ba har abada."

"Wannan ke ta dama kuma Narma, abinda na sani you're my wife, dole kuma ki yi abinda nake so" ya faɗa yana ƙare mata kallo.

Mum ce ta katse shi ta ce, "Ashraf fita ka bar gidan nan, ka cire komawar Narma gidan ka domin baza ta taɓa komawa ba har abada." Ya kalli Mum ya ce, "Mum ko court bazata raba aurena da ita ba wallahi, Ina son zama da ita." Dad ya ce, "ka san kana sonta ka dinga wahalar da ita?." Narma ta ce, "Dad ba ya sona, ya faɗa min ba sau ɗaya ba baya ƙaunata."

A fusace ya juya ya kalle ta ya ce, "eh bana son ki, bana ƙaunar ki kuma bazan sake ki ba!." Dad ya kalle shi cikin tsananin fusata ya ce, "you know what? It's my fault, laifina ne da na dauƙi aure na baka ba tare da na yi bincike mai kyau a kan ka ba. Laifina ne da na duba relationship ɗina da mahaifinka na dauƙi my own daughter na baka ba tare da ka bayar da ko sisi ba. Amma yanzu dole sai ka sake ta ko kana so ko baka so Ashraf, zaman ta da kai ya kare."

Mum ta ce, "Ko kunya baya ji, in front of our eyes yake faɗar baya son Narma, kuma kana expecting zamu sake baka ita ne ta zauna da kai? Ka goge wannan tunanin daga ranka Narma baza ta sake zaman auren da kai ba." 

"I'm sorry Mum and Dad, bazan iya sakin ta ba kome za a yi sai dai ayi. Kuma zan ɗauki matata a duk lokacin da naga dama" ya faɗa yana fita daga falon.

Narma ta kalli Dad cikin kuka ta ce, "Dad kalli abinda ka jawo mana, lokacin da na ce bana sonsa baku saurare ni ba ku ka yi forcing ɗina akan aurensa. Na ce ban so amma babu wanda ya saurare ni balle a fahimci bana so ɗin. Dad duk abinda ya same ni ku ne silar komai, duk halin da na shiga ku ne ku ka jawo, inaa da wanda nake so, na kawo shi gidan nan ku ka wulaƙanta shi saboda ra'ayinku, na ɗauka duk abinda nake so zaku yi min amma kun kasa. It's over!" ta faɗa tana hawa sama a guje tana kuka sosai.

Mum ta kalli Dad a fusace ta ce, "Duk abinda ya faru da ƴata bazan ƙyale Ashraf ba wallahi, babu ruwan da abinda yake tsakanin ka da mahaifinsa, zan yi masa hukunci daidai da abinda ya aikata" ta faɗa tana barin dining ɗin itama. Dad ya yi shiru ya bisu da kallo a lokacin Najwa ma ta tashi ta hau sama, ya yi ajiyar zuciya yana ji a zuciyarsa duk abinda ya faru da Narma kamar shine sila.

An yi shagalin sunan a Kaduna, yarinya ta ci sunan mahaifiyar mijin suna yi mata laƙaɓi da Mihada. Nayla a waya take ganin komai gabaɗaya ta damu da rashin zuwanta, sai da Yaya J ya kira ta ya dinga rarrashi sannan ta sake ta cigaba da harkokinta

Zaman su da Omar yana nan yadda yake babu abinda ya canja, tana fita aikin ta dawo wani lokacin ta wuce gidan Hajja ko gidan iyayenta da suke garin sai dare ta dawo gida. 

      Kamar ko yaushe ranar Alhamis Nayla ta dawo daga wajan aiki tana zaune tana kallo a tv, Didi tayi mata waya take sanar da ita an yi rasuwa a gidan Kawunsu inda suka taɓa zuwa. Nayla ta ce, "To na taho yanzu ne Didi?." Didi ta ce, "sai gobe za a yi jana'iza, ki bari sai goben, sai dai kuma zaki je aiki."

"Babu komai zan samu na zo, ai Friday ce. Allah ya jiƙan rai." Ta amsa da amin ta kashe wayar.

Washe gari kuwa da wuri ta shirya kamar zata tafi aiki ta wuce gidan rasuwar dan ta gane gidan. Tun daga bakin layin zaka san anyi rasuwa, dan manyan motoci ne sosai na mutane da suka zo jana'iza. Ta ajjiye motarta shiga gidan ta kira Didi ta sanar da ita inda take aka rakata suka zauna tare. 

Ƙarfe tara aka yi jana'iza, Didi ta riƙe hannun Nayla tana kai ta wajan wanda mutuwarta shafa tana yi musu ta'aziya. Har su Kawu sai da ta yiwa, lokacin goma na safe ta yi sannan suka yi sallama da Didi ta wuce wajan aiki a lokacin.

Bata jima sosai ba ta koma gida ta sanar da su Hajja rasuwar dan su yiwa Didi gaisuwa. Tana zaune da yamma sai ga Didi ta shigo, kana ganin yadda ta shigo ka san ranta a ɓace yake sosai, ga cikinta ya girma sosai duk ta saka babban hijjabi amma ana gani, fuskarta duk ta canja tayi ja sosai. Didi ta kalli Nayla da take yi mata sannu da zuwa ta ce, "Nayla Ina Omar?." 

A lokacin ya shigo falon ya kalle ta ya ce, "gani." Didi ta juya ta kalle shi ta ce, "Meyasa kai wani lokacin baka aiki da tunani ne Omar? Mutuwa fa aka ce, matar Kawu babba ce ta rasu amma ka kasa zuwa ka yi musu gaisuwa. Tun Daren jiya na faɗa maka, maimakon ka je ko ladan jana'iza ka samu sai baka je ba saboda wani banzan tunanin ka. Ai mutuwa ta fi gaban wasa, tunda aka ce ta mutu ko meye a zuciyarka sai ka kawar dashi ka yi mata addu'a haka musulmi na gari yake. Kai kaɗai aka yiwa laifi a duniya ne ko kai kaɗai ne me zuciya!?."

Kallon ta yake yi jin yadda take yi masa faɗa shiyasa ya shareta, in ya tanka ƙofar da yake tsaye a jiki ma ta tanka. Didi ta ce, "Yanzu ka wuce mu je ka yi musu gaisuwa, in har na isa da kai ka wuce mu je yanzu ba anjima ba." 

Taɓe baki ya yi ya ce, "bazan je ba, da nawa mahaifin ya bar duniya itace ta fara kallona ta ce an rage iri a duniya, dan yanzu ta mutu kuma sai ace na je gaisuwar mutuwarta? Kema kin san wasa ki ke yi."

"Ta riga ta mutu, ko me tayi maka ya kamata ace ka manta dashi ka yafe mata. Kuma ba dan ita zaka je gaisuwar ba, saboda Kawu zaka je da kuma ƴaƴanta."

Omar ya ce, "Didi babu inda zan je gwara ma ki daina wahala da bakin ki." Didi ta fusata sosai ta ce, "Sai ka je Omar, in dai na isa na faɗa maka sai ka je!."

"Bazan je ba, akansu ki ke ɗaga min murya haka? Su ɗin su waye a rayuwata?."

"Iyayenka, iyayenka ne ko kana so ko baka so, danginka ne wanda baka da kamar su."

"Iyayen wasu dai amma ban da ni, ba iyayena ba ne kar ma ki sake danganta ni da su!" Ya faɗa cikin muryarsa mai amo wacce ta sa Nayla ta toshe kunnenta.

Didi ta ce, "ko kana so ko baka so iyayenka ne, gwara ma ka hutar da kanka ka so. Wannan banzar zuciyar babu inda zata kai sai dana sani." Bai tanka mata ba ya kawar da kai ta ce, "Ko baka so dole ka je ka yi musu gaisuwa, in dai na isa da kai." Ya girgiza kai ya ce, "kin gama yi min dole Didi, kin ga ina yin abinda ki ka ce shiyasa ki ke yin abinda ki ga dama. To ta ƙare!" ya faɗa a kausashe yana kawar da kai gefe.

Didi ta matso kusa dashi ta ce, "wai wacce irin zuciya ce da kai?."

"Wacce Allah ya yi min."

"Ƙarya ka ke, kai ka sakawa kan ka wannan baƙin hali ba Allah ba. Kuma zan gani in ina da darajar da zance ka yi abu ka yi, in kuma bani dashi zan gai." Omar a fusace ya ce, "Kina dashi, amma a wannan lokacin bazan yi ba!."

"Iyayenka ne dai ko ka ƙi ko ka so, sune danginka, komai na rayuwarka sai ka neme su, su ne suka karɓar maka aure!. Ko gobe zaka sake yin wani abun wajen su dai zaka je, baka da inda ya fi su, kaga kenan dole ka ce da mijin iya baba."

Nayla bata taɓa ganin wannan faɗan na su ba, ta saba ta ga suna hira da nishaɗi da ƙaunar juna, ganin su a haka gabaɗaya sai ta damu saboda yanayin da Didin take ciki. A sanyaye ta ce, "Didi don Allah....."

"Ke!!" Ya faɗa cikin tsananin tsawa yana kallon ta da idanunsa da suke waje suka kuma koma jajaye. Baya Nayla tayi a firgice, iya tsawar da ya yi mata ma abin tsoro ne balle kuma idanunsa da suke a waje.

Ya nuna ta da yatsa ya ce, "kar ki sake cewa komai a wajen nan, duk ba ke kika jawo ba? Ba ke kika jawo min ake yi min gorin su ne suka karɓi aurena ba!?" Ya faɗa yana kallon ta kamar ya tsinka mata mari. Didi ta kalle shi ganin ya koma kan Nayla ta ce, "Dani zaka yi ai ba ita ba, ni ce nayi maka laifin ba itace tayi maka ba Omar!."

"Auren da ki ke batun su suka karɓar min ni nace Ina so? Ko na ce ina son auren ne? Ba haɗa baki ki ka yi dasu aka munafurce ni aka yi min aure ba tare da na sani ba!?."

Didi ta ce, "ko a nan ya kamata ka fahimci matsayin da suke dashi a rayuwarka, tunda gashi kana zaune da auren da su ne suka karɓe shi, hatta sadakin auren ba kai ne ka biya ba su ne suka bayar saboda su ne iyayenka!" Ta faɗa ido a waje itama tana kallon sa.

"Saboda ke, saboda kin yi min dole ya saka nake zaune da auren nan kema kin sani, ban ce ina so ba kuma bazan taɓa so ba. Har abada bazan taɓa son abinda ya zo daga gare su ba cikin harda auren nan!. Ke ka yi min dole na karɓa, ke kika yi min dole nake zaune a gidan nan, ke kika yi min dole nake rayuwa a cikin gidan, ke kin san ba dan ke ba babu wanda ya isa ya saka na kalli maganar auren nan ma balle na kawo shi cikin rayuwata. Ki goge tunanin sun zama iyayena dan kawai sun karɓin auren da ban ce ina so ba, kuma har yanzu ban so!" Ya faɗa cikin fusata yana kallon ta.

Didi bata san ta tsinke shi da mari ba sai da ta ga yadda ya sake buɗe ido yana kallonta idanunsa sun zama jajaye sosai. Irin fusata da fushin da yake kan fuskarsa ba dan Didi bace zai iya shaƙe ko waye a kusa dashi. Ɓacin rai ne yake tasowa daga ƙasan zuciyarsa yana mamaye ilahirin jikinsa, fusata yake ji tana shiga jininsa tana zaga ko wanne lungu da saƙo na jikinsa. Hannunsa rawa yake yi, hannunsa ƙaiƙayi yake yi, ba dan Didi ba ce da yanzu ba wannan zancen ake yi ba.

Didi itama fushin ne akan fuskarta wanda bata taɓa yi ba a rayuwarta, ta nuna shi da yatsa cikin rashin sanin abinda zata ce sai ta ce, "Kana bani mamaki."

Shi kam ya kasa magana kallon ta kawai yake yi, wai Didi ce ta mare shi, mari akan waɗanda baya so da kuma auren da aka yi masa ba tare da yana so ba. Yadda yake huci ya kasa magana kana kallonsa ka san ya gama zuwa ƙarshen ɓacin rai, ji yake kamar ya zaro zuciyarsa ya cillar saboda ɓacin ran da yake ji. Idanunsa har ruwan ɓacin rai suka tara, ya kalle ta yana nuna kansa da yatsa ya ce. "Ni ki ka mara?." Didi tayi masa banza bata kula shi ba, ya girgiza kai sai kuma ya shafa fuskarsa, ya cize baki ya naushi hannunsa guda ɗaya. Jikinsa har rawa yake yi, cikin tsananin ɓacin rai ya ce, "yau na tabbatar da kin fifita su a kaina! Su ki ke kallo a matsayin ƴan uwanki bani ba!."

Didi cikin wani irin yanayi ta ce, "Ban fifita su akan ka ba, abinda ka ke yi ne bana so, kuma ina so ka sani, su ne iyayenka ne ko baka so!."

"Saboda auren da aka yi min ne ya saka ki ke cewa iyayena ne? Kema kin san in da ace da sani na babu wanda ya isa ya aikata hakan ko!?" Yadda muryarsa take fita ya saka ta kulle ido dan ta san ransa ya gama ɓaci, ta san zai iya furta ko wacce kalma akan auren, ta san zata iya ji ya furta kalmar saki akan Nayla ita kuma ba haka take so ba. 

Baya tayi kamar zata faɗi, Nayla da ta gama suman tsaye a wajan ta farfaɗo ta riƙe Didi ta ce, "Ki zauna Didi." Kamar ta farkar dashi daga mafarki ya kalle ta cikin tsananin fusata da ɓacin rai, hannunsa yana rawa ya ce, "Ke bana son aurenki, ban taɓa ji a zuciyata ina son zama dake ba, Ina zaune dake ne saboda Didi, duk abinda nake yi a gidan nan saboda ita ne. To naga lokaci ya yi da komai zai ƙare tunda har abin ya kai ga haka......" Ya dafe kai tare da runtse ido, ya buɗe ido ya sake kallon Nayla ya ce,

"A kan aurenki ta ɗaga hannu ta mare ni, tun ina ƙarami muke tare da ita bata taɓa dukana ba koda wasa sai yau, yau ɗin ma a kanki da waɗancan munafukan. To ina so ki san bana sonki kamar yadda bana son aurenki, kina zaune dani ne saboda alfarma, Ina kwana a gidan nan saboda dolen da aka yi min a kan ki. Tunda abin nata ya zama haka yanzu komai zai ƙare, bazan......." Didi ta miƙe tsaye da hanzari ta katse shi ta ce, "Omar ka dakata!."

"Bazan dakata ba! Bazan dakata ba!. Ni kika  ɗauki hannu kika mara, tun ina ƙarami baki taɓa aikata hakan ba sai yau, tun lokacin da nake ji da tantiranci, nake zubar da jinin mutane, nake ɗauko miki magana, ki ke yawo a kan titi kina nemana, ki ke zuwa police station belina, ki ke zuwa prison kai min ziyara, baki taɓa ɗaga hannu kin mare ni ba sai yanzu. Akan su da kuma kan wannan aurenta kika ɗaga hannunki da kike rarrashina dashi ki ka mare ni ko Didi?!" Ya faɗa tana kallon ta idanunsa har ruwa suka tara saboda ɓacin rai, jikinsa rawa yake yi haka bakinsa. Jijiyoyin kansa sun tashi, duk wata kafa ta gashi a jikinsa ta buɗe, fuskarsa tayi ja matuƙa.

Didi ta runtse ido, saboda tashin hankali har ɗan cikinta sai da ya motsa saboda bala'in Omar. Ta runtse ido ta ce, "Babu ruwan auren nan a cikin maganar nan, na sako shi a ciki ne saboda ka san mahaimmacin su a gare ka." 

"To bana son auren ai, na faɗa miki tun farko ai ko? Tun kafin azo nan na ce miki bana so kuma bazan karɓa ba. Amma me ki ka ce min? Dole ki ka yi min ba dan ina so ba kika jawo ni har nake zama a cikin gidan nan. Didi na gaji da dolen da ki ke yi min, bazan sake aikata abinda bana so ba saboda ke!" Ya faɗa yana nuna Didi da yatsa cikin fitar hayyaci.

Ya nuna Nayla hannu yana rawa amma Didi yake kallo ya ce, "Kin tuna? Kin yi min faɗa a kanta, kin ce min ina shirme a kanta, kin kore ni daga falon ki akanta, kin yi min dole na karɓi aurenta, kin yi min dole na zauna da ita, kin yi min dole ina saurarenta, kin yi min dole ina shiga lamarinta, yanzu kin mare ni ta dalilinta. Me zai saka ni na so ta har na so aurenta? Me zai saka ni na zauna da aurenta!?. Cewa ki ka yi in ban karɓi aurenta ba babu ni babu ke shima duk a kanta. Didi ko aljanna zan samu ta hanyar zaman aure da ita na yarda ta wuce ni, ai rahamar Allah tana da yawa, hanyar rabo tana da yawa zan samu a wani kiran rabon ba sai ta dalilin aurenta ba!?."

Didi ta dafe kai ta ƙarasa zata riƙe shi ta ce ta ce, "Omar ka saurare ni...." Ya fizge jikinsa ya ce, "bazan saurareki ba, na gama saurarenki Didi, na gama sauraren maganar ki akan abinda bana so har abada. Wallahil azim bazan taɓa son abinda ya fito daga hannunsu ba ciki harda auren nan da ita kanta!. Komai ya zo ƙarshe, komai ya lalace Didi, komai ya ƙare!" Ya faɗa can ƙasan maƙogwaro yana kallonta dan jijiyar kansa har harbawa take yi. Didi dafe kai tayi ta zauna ta fara rawar jiki saboda yadda kanta yake sarawa.

Nayla kuwa ta gama ƙamewa a wajan tun daga kan maganar da ya kalle ta ya faɗa, jikinta ya gama yin sanyi zuciyarta ta gama karyewa a lokacin. Hawaye ya gama wanke mata fuska, jikinta ya gama mutuwa gabaɗaya. Shiyasa ta kasa koda motsi, daƙyar ta iya ta riƙe Didi tana ganin yadda jikinta yake rawa sosai. 

Shi kuma dakatawa ya yi da maganar ganin yanayin Didi ya canja, ransa ya riga ya kai ƙarshe wajan ɓaci, huci kawai yake yi kamar kumurci. Kallon ta yake yi kawai amma ya kasa ce mata komai saboda wutar ɓacin rai da ƙunar zuciyar da take ruruwa a zuciyarsa. Wai Didinsa ce ta mare shi, mari akan kuncinsa kuma saboda waɗanda ya fi tsana a duniya. in ya tuna hakan sai sai ya ji kamar ya kurma ihu. Ji yake kamar ya bankawa gidan wuta, da shi da Didin da Nayla duk su mutu a huta.

"Didi!" Nayla ta faɗa a sanyaye tana daga tsaye. Didi bata motsa ba sai rawar jiki da take yi ta ce, "Didi mu je asibiti, baki da lafiya" ta faɗa hawaye na sake zubo mata. Didi ta ce, "Nayla riƙe ni mu fita." Nayla ta duƙa ta riƙeta, ta saka hijjabinta da yake gefe ta riƙe hannunta suka fita daga falon har lokacin yana tsaye. 

Nayla ta buɗe gaban mota Didi ta shiga, ita kuma ta ƙarasa gate ɗin ta buɗe ƙofa tana duba su Bashir, ganin babu kowa a cikin su wanda zai buɗe mata sai ta buɗe da kanta ta shiga motarta fita ta bar shi a buɗe.

Didi ta ce, "Nayla mu je gidan mu kawai."

"Didi baki da lafiya."

"Ciwon kai ne kawai, mu je gidan mu Nayla, akwai key ɗin gidan a hannuna." Da yake babu nisa ba jimawa suka ƙaraso. Nayla ta ajjiye motar ta riƙe Didi har gidan ta buɗe mata ta shiga. Gidan yana nan yadda yake ko ƙura babu sosai dan yana zama a ciki sosai. 

A kan kujera Nayla ta zaunar da ita, ta ɗauki ruwa ta bata tasha ta ce, "ki sha ki kwanta ki huta Didi." Didi ta yi ajiyar zuciya tana kallon Nayla da fuskarta ta tayi ja tana tuna abinda ya faru. 

Didi ta sunkuyar da kai bata ce komai ba tana shan ruwan. Ajiyar zuciya ta yi bayan ta sha ruwan tana kallon Nayla, ta jingina da kujera bata san me zata ce mata ba. Nayla ta miƙe ta ce, "Sannu Didi, babu abinda ki ke so?." Kai ta girgiza alamun babu Nayla ta ce, "Ina zuwa" ta faɗa tana fita daga gidan.

Motar ta koma ta nufi gidan kai tsaye, ta tsayar da motar a ƙofar gidan ta tarar da an kulle gate ɗin ta buɗe ƙofar ta shiga. Yana nan inda yake a zaune ya dafe kai yana wani irin huci har sautin sa tana ji. Wuce shi tayi bata ce komai ba ta shiga ɗakinta ta jawo trolly bag tana zuba abinda ta san zata iya zubawa wanda zai yi mata amfani, ta ɗauki laptop ɗinta da tap ɗinta, ta jawo jakar tan riƙe da sauran kayan a hannu ta fito.

Ƙarasowa ta yi inda yake, ta kalle shi ta haɗɗiye yawu ɓacin rai ta ce, "Na gode da karɓar aurena da ka yi saboda Didi, yanzu ina so ka rabu da aurena saboda nima na ce bana so, ina so ka rabu dani saboda bana so ba dan wani ya yi maka dole ba, bana son zaman auren kamar yadda baka so. Na gode da zaman da muka yi da kai matsayin mata da miji. Zaka iya karɓar number wayata a wajan Didi ka tura min saki ba sai ka wahalar da kanka ka rubuta ba! Sai wata rana" ta faɗa tana jan jakarta fita daga falon, ta saka jakar a bayan mota ta ajjiye komai na hannunta ta shiga gaban motar taja motar ta fita daga unguwar gabaɗaya.

        Usman Umar shine sunan mahaifin su Omar, asalin kakanin su ƴan garin Gombe ne amma iyayen su da shi kansa a Kano aka haife su. Yana da ƴan uwa guda huɗu har shi biyar kuma dukkan su maza ne dan mahaifiyarsu bata taɓa haihuwar mace ba. 

Matarsa mai suna Saudat ita kuma asalin su buzaye ne haihuwar ƙasar Chad, iyayen su dukkan su a can aka haife su, kana ganin kammanin su ka san ba ƴan nigeria bane saboda kyau da gashi. Kasancewar mahafiyar su ta yi aure a nigeria hakan ya saka duk aka haife su a Kano suke kuma zaune a Kano. Su huɗu ne mata, sai yayan su namiji guda ɗaya wanda ya kasance shine babba a cikin su.

Tun farkon haɗuwar Usman da Saudat Allah ya ƙulla alaƙar ƙauna da soyayya a tsakanin su cikin lokaci kaɗan, har ta kai ga ta gabatar dashi a matsayin wanda take so kuma zata aura. Dangin Saudat kowa ya nuna sam baya son Usman, dan kallo ɗaya zaka yi masa ka fassara shi a mutum mara kirki, sannan a kammani da zubin sa ya nuna hakan.

Saudat ta nuna ita dai shi take so kuma shi zata aura, ƴan uwanta da kowa nata ya nuna baya son auren amma ita ta nuna shi take so kuma shi zata aura. Kasancewar inda mahaifiyarta ta fito ba daga nigeria bane da ta ga ta dage akan shi take so bata takura ba ta saki maganar. Dagewar da tayi a kai ya saka dole aka daura musu aure ba dan wani nata yana son wannan aure ba sai dan babu yaddda za su yi da ita ne.

     A gidan gado Saudat ta tare, gida ne da dukka su uku suke aure a ciki, harda space ɗin sauran biyun da ba su yi aure ba. Gida ne mai ɗakuna da yawa amma banɗaki biyu ne kacal a gidan kuma a tsakar gida yake. Kasancewar iyayen Saudat suna da rufin asiri sam basu ji daɗin wannan gida da ƴarsu ta tare a ciki ba.

Bayan auren Saudat da Usman sai asalin halinsa ya fara bayyana, mutum ne mai shaye-shaye, kaf danginsa haushinsa suke ji dan lokacin da aka bashi Saudat har mamaki abin ya basu saboda sun san ba a kintse yake ba. Saudat ta fara shiga damuwa matuƙa, dan baya tashi dawowa sai dare kuma a daren daƙyar in bai mata duka ba, garin dukan ta da yake yi ta yi ɓarin cikin ta ne farko.

Bayan wani lokacin iyayen Saudat suka rasu nasa iyayen su ma suka rasu ya rage basu da kowa sai ƴan uwa. A wannan lokacin Saudat ta haifi Aisha wacce ɗakyar aka iya rainon cikin ta saboda wahala, duk da bata rasa ci da sha a gidan ba amma ta rasa farin ciki mai yawa. Bayan haihuwar Aisha kamar ya nutsu ya daina komai, amma sai aikin yiwa yaran mutane ba'a da jafa'i, ko wanne yaro ɗan iska yake kiransa kuma mara tarbiyya. 

Matarsa Saudat sam bata jin daɗin wannan kalaman na sa, amma ya riga da ya saba ko magana zai yi sai ya haɗa da ɗan iska ko tsinanne. Ita kuma tana gujewa Aisha da ta haifa, kar bakin da yake yiwa yaran wasu ya faɗa kanta.

          A cikin wannan yanayi Aisha ta taso kasancewar yana matuƙar son Aisha babu abinda baya yi mata, komai yana siya mata na yara da duk abinda zata buƙata. A haka ta fara tasawa cikin kula da tarbiyyar mahaifiya. Sai dai kyara da hantarar mutanen gidan, dan zuwa lokacin sauran mazan duk sun yi aure. Matan gidan sai suka haɗewa Saudat kai, saboda ta fi su kyau da jiki mai kyau sai suke baƙin ciki da haka. Babu damar Aisha ta fito tsakar gida koda rarrafe ne sai tsawa da duka.

A haka aka cigaba da rayuwa, Aisha da shekara huɗu a duniya Allah ya kawo cikin Omar a lokacin da ba a yi tunanin zuwan sa ba. Da yake Saudat tana fama da rashin lafiya mai tsanani wacce take tashi a kai a kai ba a yi tunanin zata iya sake haihuwa a wannan yanayi da take ciki ba. 

Bayan ta haihu aka sakawa yaro suna Omar, sunan mahaifin Usman kenan. Da kanta ta kaiwa ƴan uwata shi amma babu wanda ya iya ɗaukarsa, har gwara ƙanwar ta Saroot a lokacin bata yi aure ba yarinya ce, ta nuna ya burge ta saboda ya yi kama da ƴan Chad gabaɗaya. 

Gabaɗaya ba sa son yaranta, Saroot ɗin ce kawai ke iya yiwa Aisha wasa har ta ɗauki Omar. Haka take zaune cikin yanayi na damuqa kala-kala, ga damuwar miji, ga damuwar zaman gidan yawa, ga damuwar basa sonta, ga damuwa ƴan uwanta. 

Tana matuƙar son Omar, tana ƙaunar Omar saboda yana kama da ita, ƙaunar da take masa ya saka take kiransa da Ashiq ko ta ce Habibi saboda son da take yi masa. A haka ta cigaba da rayuwa yau da lafiya gobe babu. Tun bayan ta yaye Omar ciwo ya matsa mata,  yau lafiya gobe babu lafiya haka ta dinga rayuwa kamar baza ta tayi rai ba.

A haka har Omar ya kai shekara biyar zuwa lokacin Aisha tana primary school dan ta girma tayi tsaho sosai. Omar yana da shekara shida a duniya mahaifiyarsu ta bar duniya, ƴan uwanta sun ji mutuwarta sosai, sun kuma sake tsanar mahaifinsu Aisha saboda a ganin su shine silar raba su da ƴar uwarsu. Kafin rasuwarta ta barwa Aisha amanar ƙaninta, duk da yarinya ce amma maganar ta ratsa ta sosai tana ta kuka tana riƙe da hannun mahaifiyarta.

Kaf gidan babu mai kula da lamarin Omar da Aisha sai shi mahaifin na su, babu wanda yake damuwa da maraicin su kowa sabgarsa yake yi dan zuwa lokacin mutum biyu sun tashi gidan ya zama saura mutum uku. Hakan ya saka Aisha take rayuwa cikin kaɗaici ba uwa kuma babu dangin da zasu ja ta a jiki su nuna mata ƙauna da soyayya. Ita kaɗai ke nunawa ƙananinta soyayya, gashi da rigima ita kaɗai take iya rarrashinsa tana kuka yana kuka. Wani lokacin baya daina kuka har sai mahaifinsu ya dawo.

Zaman gidan gabaɗaya baya yi musu daɗi, ga ɗabi'ar mahaifinsu har lokacin tana nan bai daina ba hakan ya saka suka zama marayu na asali wanda basu da wani gata sai na Allah. A haka suke cigaba da rayuwa, Aisha tun tana ƙarama ta iya dafa abinci saboda babu mai damuwa da sun ci ko ba su ci ba, dole ita zata yi ko dan Omar.

A haka suka cigaba da rayuwa har Omar ya shiga primary school da kuma islamiyya. A cikin wannan yanayi ciwo ya kwantar da Baba saboda shan tabar da yake ta taɓa masa hunhu, daga nan bai sake samun lafiya ba har ya bar duniya. 

Rasuwar su sai ta sake zamar musu sabon maraici domin kuwa babu wanda yake kula dasu duk da lokacin sun girma ba kamar Aisha. Aisha tana da shekara goma sha biyar, Omar yana da shekara goma da ƴan watanni. A lokacin ne Kawu Sulaima kasancewar shi ne na tsakiya a cikin su ya ce zai aurar da Aisha dan bazai iya kula da ita ba, ta dinga kuka tana bata so, a lokacin sai ya ce bazai sake mata magana ba ta zauna a haka har ƙarshen rayuwarta.

Haka suka cigaba da zaman gidan babu daɗi ko kaɗan, abinci ma wahalar samu yake musu saboda sai anga dama za a basu abinci, wani lokacin ragowar da ƴan uwan su suka rage za a basu. 

Rashin wannan jigogi da suka yi a rayuwarsu da rashin mai nuna musu soyayya sai tarbiyyar Omar ta fara gurɓacewa, ga yanayin gidan da suka tashi zagi kamar gidan maguzawa, yara da manya dan su yi ashar ƙaramin abu ne a wajan su. Omar sai ya zama in aka tura shi makaranta ba makarantar yake zuwa ba yawo kawai yake tafiya. A haka ya fara shiga cikin yaran unguwa ɓata gari yana zama, in Didi tana nemansa ma kai tsaye can zata je kuma zata ganshi.

Omar sai ya zama yana ƙara shekaru yana girma baka iya ka tanƙwara shi ba, duk dukan da zaka yi masa ba zai buɗe baki yayi magana ba. Ya sha duka a wajan ƴan uwan mahaifinsa da matar Kawu Babba wanda ya kasance shine babba. Abu kaɗan zai yi su yi masa dukan tsiya. 

Baya magana da kowa sai Aisha kawai wacce ya yiwa laƙabi da Didi. Ya ji kalmar Didi a wani film na india, ya shiga wajan Kawu Sulaiman ya kira shi ya gama ranƙwashin kansa, a lokacin ya ji ana kiran Didi sannan ya ji kawun ya fassara ya ce ƴar uwa kalmar ta ke nufi, shikenan ya saka mata Didi bai sake cewa Yaya ba.

Didi ce kaɗai take hana shi ya hanu, bayan ita babu wani ko wata da zai iya cewa kar ya yi yaƙi yi. Kaf labarin iyayen su da abinda ya faru da yana yaro ya sani a bakin mutanen gidan, ya san komai babu irin baƙar maganar da basa faɗa akan iyayensa, hakan ya saka ya san komai akan dangin mahaifiyarsa da halin mahaifin su da wanda bai sani ba.

Yana cigaba da girma rashin ji yana sake ƙaruwa, domin sai ya zama sume manya taqadiran makaranta, in suka saka kara babu wanda ya isa ya tsallake a cikin makaranta. Babu wanda yake tsoro kullum a sai an zane shi a makarantar amma ko a jikinsa gobe sai ya maimaita. Gashi yana daga cikin masu ƙoƙarin makarantar, har class aka ware musu ana koyar dasu saboda ana yawan yin gasa tsakanin makarantu. Ana koya musu turanci yadda zasu fitar da makaranta kunya.

Islamiyya kuwa daƙyar Didi ta saka ya kai aji huɗu daga nan ya daina zuwa saboda baya lamuntar a ce za a dake shi in ya yi fashi ko in ya makara, gashi ya fi kowa laifi amma ba a isa a taɓa shi ba. Yana aji huɗun wani Malami ya dake shi saboda ya makara ai kam ya fasa masa kai da dutse  ya gudu. A ganin sa kan me za a dake shi a gaban ƴan aji kuma harda mata.

Akwai wani babban malami a islamiyyar mai suna Malam Salahudden, tun a lokacin babban mutum ne mai cikar kamala da son wasa da dariya. Shi kaɗai Omar yake jin maganarsa, hakan ya saka Aisha ta je ta same shi ta ce don Allah ya dinga koyawa Omar karatu ta san zai zauna. Ai kuwa haka aka yi, da ya kira Omar bai ƙi zuwa ba, ya ce masa kullum da yamma ya dinga zuwa wajansa zai dinga yi masa karatu da kansa. Babu yadda ya iya haka ya amince bayan Aisha ta dinga yi masa magiya kamar ita zata yi karatun.

Omar baya son makaranta amma yana da ƙoƙari da sauri iya karatu, ya tsani makarantar boko har gwara islamiyyar tunda yanzu shi kaɗai ake koyawa. Boko kuwa daƙyar ya kai SS3, tunda aka fara batun jarabawa ya falle bai sake koma ba. Shiyasa ya kan ce ai ya gama sakandiri jarabawa ce kawai bai yi ba. Yana da skills a fanni daban-daban, yanzu zai fara zana fuskar mutum kamar yana wasan ƙasa kuma ya fitar da komai. Ko ya ɗauki wani abun ya yanka sai ya bada wani abu mai kyau wanda kai kana gani kasan aikin ɗan baiwa ne. Haka gyara socket na wuta ko wani abu da ya shafi aikin wuta duk yana yi, kuma ya haɗa ya gyara abu ya tashi ya cigaba da amfani.

Tunda ya shekara sha biyar sai abun na sa yayi gaba dan yana daga cikin waɗanda basa jin magana unguwar gabaɗaya, yana wannan shekaru har yara ne dashi da suke take masa baya saboda ya riƙa. In ya ɓata mata rai haka zata kai ƙararsa wajan Malam Salahudden, ya kira shi ya yi masa nasiha ya kuma zaunar dashi ya yi karatu. 

Inda karatun Omar ma bai kai ace ya sani  ba Malam Salahudden ya sanar dashi, kuma abinda yake burge Malam yadda yake ɗauka ya kuma haddace. Zaman sa da Malam ya koyi tsayar da sallah da yin ta a cikin mutane, har hakan ya zamar masa jiki indai za a yi sallah zai shiga masallaci saboda mahimmacin hakan da Malam yake faɗa masa.

A hankali ya fara taɓa shaye-shaye saboda zama da masu yi, tun ba ya sha'awar yi har ya ji a zuciyarsa zai iya gwadawa. Haka Didi zata saka shi a gaban tana kuka sosai, babu mai tsawatar masa sai ita ɗin, dan jama'ar gidan ba shiga harkarsa suke yi ba dan bashi da kunya. Wannan raunin na kukan Didi da nasihar Malam yake sakawa ko yayi niyar shan wani abu in ya tuna da zata yi kuka sai ya fasa. A hankali sai abin bai bi jikinsa ba, da taimakon Allah da taimakon addu'ar Malam ya daina amma yana taɓa shan sigari musamman in ransa ya ɓaci. 

Kaf gidan nan tsoronsa suke ji dan babu wanda yake ɗagawa ƙafa daga mazan har matan, dan zuwa lokacin ba a rasa shi da ƙaramar wuƙa a jikinsa, kana yi masa ba daidai ba zai yi maka barazana da ita dan bai taɓa fitarwa da wani jini ba har lokacin. Nan da nan sai aka fara cewa daman gadon baban yayi, ya za a yi barewa tayi gudu ɗanta yayi rarrafe. Wasu kuma su ce jafa'in da ubansa yake jawowa ɗan wani ne ya faɗa kan na sa ɗan. Ita dai Didi kullum addu'a take yi masa tana kuma yi masa faɗa amma baya ji.

Didi ta girma dan ta kammala makarantar secondry, tana son cigaba amma babu gata babu wanda zai kula da karatun ta balle ta yi dole ta haƙura. Ga samari su dinga biyota ana cewa ana so, da zarar mutanen unguwa sun ga wanda ya ce yana sonta duk yadda za su yi sai sun yi sun kore shi.

Dangin mahaifiyarsa ma ganin abinda Omar ya zama sai addu'a suka sake ƙyamatar su, dan a ganin su da babarsu bata auri babansu ba da hakan bai faru ba. 

A haka aka aurar da sa'anin Didi amma ita tsoron ma yi mata magana ake yi saboda shi, dan in ko a gidan yaga kana kula ta in ka yi maganar da bata yi masa ba ka shiga uku. Makaranta kuwa tuni ya daina zuwa, Malam Salahudden ne kawai in ya aiko a kira shi baya ƙin zuwa, hakan ya saka ya samu ilimi wani lokacin shi yake yiwa Didi gyara.

Yana da shekara sha bakwai aka fara kama shi cikin ɓata gari, Didi ce zata je ta yi belinsa, wani lokacin a bata shi wani lokacin a wulaƙanta ta. Ganin har ya fara zama a a cell sai gidan matan gidan suka haɗa yadda zasu kore su daga gidan dan ya zamar musu fitina. Baka isa ka yi abinda baya so ba sai ya yi abinda zai tsoratar da dake. Rashin kunya kuwa kana faɗa yana faɗa, ka ɗaga hannu zaka dake shi shima ya ɗaga nasa. Babu wanda yake cewa tsaya ya tsaya sai Didi sai Malam Salahudden.

Ai kuwa suka haɗa masa sharri suka ce ya nemi ƴar Kawu Sulaiman mai suna Ramla da sunan zai yi mata fyaɗe. Matar Kawu babba ce ta dinga hira wutar abin, yadda take kambaba maganar sai ka ɗauka ya faru a kan idanunta. Wannan dalilin ya saka Omar ya tsaneta tsana mai muni.

Kowa da ya ji maganar bai musa ba dan an san zai iya aikatawa, kuma suna sane suka zaɓi Ramla ƴar Kawu Sulaimn dan yana da zafi sosai. Ai kam mazan gidan suka taru suka yiwa Omar dukan da ya kasa motsawa, suka fasa masa jiki, shatin bulalar ta ko ina a jikinsa, suka kuma ce sai sun bar gidan su tafi duk inda zasu ne.

Kawu Sulaiman da Kawu Babba suka ɗauko abinda suka gada daga mahaifinsu har ma da na mahaifiyarsu suka watsa musu a fuska, Kawu Sulaiman ya ce su bar gidan basa buƙatarsu har abada sun bar musu gadon. Duk da Omar bashi da lafiya haka ya saka Didi ta ɗauko abinda zata

ɗauka suka bar gidan kai tsaye dangin mahaifiyarsu ta ce suke. Omar ya nuna baya so  suje, amma ta nuna basu da wani wajan sai nan dole suka tafi gidan Yaya Adamu.

Zuwan su gidan bai canja komai ba, ya dinga faɗa yana cewa shima Omar bazai lalata masa yara ba gwara su tattara su bar gidan bazai zauna dashi ba halin ubansa ya yi. Didi tana kuka tana bashi haƙuri amma ya ƙi ji. Suka tafi gidan Mama Zainab babar Yayar su Mamansu, itama ta ce bata da inda zata ajjiye su. Ta dinga yi musu wualaƙanci kala-kala, tana ambato sunan mahaifinsu tana zagi, tana zagin Omar da kalmaai marasa daɗin ji.

A gidan Saroot suka zauna kafin ta samu Yayan na su da maganar a san abinda za a yi. Daga ƙarshe dai Yaya Adamu ya karɓi duk abinda suka mallaka ya tattara ya ƙara da wani abun  ya je ya siya musu gıda ya ce su je su zauna ita dashi.

Haka suka tafi gidan, Omar zuciyarsa ta gama cika da tsanar dangin nan guda biyu, a haka suka fara rayuwa a cikin gidan ita dashi. A haka suka saba da Hajja har ya zama duk ta san labarin su dan farkon tarewar su ma Hajja ce take basu abinci kafin su san abinda zasu yi.

Daga wannan lokaci Omar sunan ya sake yin tambari a garin Kano, dan har gida ya saka aka je gidan Kawu aka yi musu dukan tsiya kamar yadda suka zane shi, daga wannan lokacin ne suke yi masa laƙabi da Damisa ƙi sabo. Bayan wannan abinda da ya saka aka yi ya sake sakawa aka tarewa Kawu Sulaiman a hanya aka kwace masa mashin ya kuma saka yaransa suka shi tafiya a ƙafa, Kawu yana tafiya yana hawaye saboda nisan tafiyar.

       A wannan lokacin ne Nayla tazo hutu gidan Hajja, da daddare ta fita ba a sani ba aka yi ƙoƙarin yi mata fyaɗe dan lokacin abinda ake fama dashi kenan.

Allah ya kai Omar wajan ganin abinda yake shirin faruwa ya dakatar da aikatawa, rana ta farko ya yankewa wanda yake ƙoƙarin yi mata fyaɗen ɗan yatsa ɗaya, kuma ya cire masa kunne. Duk sun yaga mata rigar jikinta sai kuka take tana kiran sunan Hajja. Rigar jikinsa ta sama ya cire ya saka mata sannan ya ɗauko ta kamar jaririya ya kaiwa Hajja ita dan yaji tana kiran sunan Hajja, kuma yaji ana cewa jikar Hajja ta ɓata.

Haka ya dinga masifa a gidan Hajja, yana cewa ta ya za a bar yarinya ta fita ita kaɗai da daddare bayan an san baƙuwa ce ita, aka dinga yi masa godiya da abinda yayi sai kuma hukuma ta shigo maganar akace ya ɗauki doka hannunsa sai an hukunta shi.

Sun so a kai shi prison zaman jan kunne amma Abiy ya shiga ya fita aka ƙyale shi, ya sake yi masa godiya sosai akan abinda ya yiwa ƴarsa. Daga wannan lokaci kuma Omar sai ya zama jan wuya kamar yadda suke masa take da sunan, dan sai ya zama babba kuma madugu a unguwar. Kullum Didi tana hanya wajan ƴan sanda, ko nemansa tayi ta rasa da ta samu labarin an yi kame in taje yana ciki.

Da farko ya fara aikin yin takalma a wajan wani mutum da Didi ta takura masa, da yake ya iya yanka fuskar takalmi in ya yi aka haɗa sai ka kalla saboda kyau. Allah ya saka masa albarka ya iya aikin sosai dan sai da ya zama baban yaron mutumin saboda yadda ya ƙware in dai ya ga dama zai yi. Amma daga baya sai ya watsar ya cigaba da harkar abinda ya saka gaba.

A cikin wannan lokaci ne suka sake canja gida suka karɓi wanda yafi wancan kyau amma bai kai na su girma ba, suka sake zama maƙotan Hajja sosai dan da sun ɗan yi nisa. Ragowar kuɗin Didi ta fara sana'a ta kuma shiga makaranta tana NCE. Daga wannan lokaci Omar abin sa komai gaba yake yi, sai dai shaye-shaye ne baya yi, kuma bai taɓa kashe rai ba amma duk wani abu da ya shafi daba Omar ya zama babba kuma Jan wuya a wannan fanni. Kuɗi yake samu sosai saboda ƴan siyasa da suke amfani dasu, musamman ma shi da aka san bashi da tsoro,  kowa a cikin kiransa yake yi domin a bashi aiki.  

Omar ya taɓa zaman prison saboda faɗa da akayi tsakanin yaran sa da yaran wani jan wuya kamar sa, har ya kai ga yaran sun yi kisa da aka zo duk sai aka kama su gabaɗaya. Su aka yanke musu hukunci life in prison, su kuma su Omar aka yanke musu hukuncin wata ɗaya a gidan yari. Haka Didi take yawo a hanya wajan kai masa ziyara, duk ta rame saboda rashinsa, ko yaushe cikin kuka take.

Sai da watan nan ta cika sannan ya fito, maimakon ya yi hankali sai kuma abin na sa ya sake yin gaba dan sai ya zama kaf arear Yakasai da ƙofar mata ƴan daba iri sa na wajan basu isa su shiga area sa ba. An taɓa kawowa Didi hari a kan hanyarta ta dawowa daga makaranta, Omar da ya ji labari kashe yaron ne kawai bai yi ba, amma azaba ya gana masa ita. Ya yayyake shi, ya yi masa kaca-kaca da fuska. Tun daga kansa babu wanda ya sake ƙoƙarin hararar Didi, sannan ko makaranta zata je akwai wanda zai saka ya rakata.

Zaman sa ya kawo security sosai a unguwar, dan ba a ƙwacen waya ko wani abu mara kyau a areasa, dan in kayi ma sai ka kamo ka kuma sai ya kai ka gaban yan sanda. Dabanci yake yi mai tsafta wacce in baka taɓa shi ba babu ruwansa da kai, in kayi laifi kuma ya kai ka ga hukuma, in hukuma bata ɗauki mataki ba to tabbas shi zai ɗauki mataki.

Zafin kai, zuciya, ɗaurarriyar fuskarsa ya saka kowa shakkar sa yake yi, dan baya ɗagawa kowa  ƙafa. Hatta babban yaronsa na farko da aka samu da ƙwace waya shi da kansa ya kai shi gaban hukuma aka yi masa hukunci. Wannan ya saka suke masa take da Damisa ƙi sabo. Omar bashi da sabo ko kaɗan, bashi da saurin sabo ko kusa, kafin ku saba a za a jima sosai. Yana da riƙo sosai, ya kasa manta abubuwan da iyayensa suka yi masa, duk daga baya dukkan su sun nemi yafiyar su gabaɗayan su amma ya kasa karɓar su a matsayin danginsa.

Ita kanta Didin ta kasa sakin jiki da dukkan su, sai dai duk abinda ya tashi tana zuwa amma shi ko mutum ɗaya ma baya ganewa a cikin su. Rayuwarsa yake yi shi kaɗai daga shi sai Didi.

Omar mutum ne da baya son baƙo ko kaɗan musamman daga cikin unguwar da suke, maganar da suke yaɗawa akansa da Didi ya saka baya so kowa ya raɓe ta sai shi kaɗai. Ɗan aike almajiri bata dashi, duk abinda take so ya gwammace ya aika yaransa su siyo da dai wani ya shigo gidan. 

Su ma mutane da yawa tsoron shigowa suke yi dan gamuwar bata zama alkhairi. In kaga Omar yana dariya to Didi ce a kusa dashi, in ka ga Omar na hira sosai Didi ce, in ka ga Omar na bada labari Didi ce, in ka ga Omar cikin rauni Didi ce, in ka ga Omar cikin damuwa damuwar Didi ce, in ka ga Omar ya yi Didi ce, in ka ga Omar ya bari Didi ce. In dai ba ita ba babu mai saka shi babu mai hana shi, sannan babu wanda ya isa ya yi masa magana balle su yi hira. Bashi da aboki ba shi da kowa daga Didi sai wayarsa dan masoyin danna waya ne. Duk wani platform Omar yana shiga, ya san ta kan social media sosai kuma tsabar shige-shige ne ya kai shi.

Shekarar Didi talatin da biyar amma har lokacin bata taɓa yin aure ba, duk masu zuwa ba da aure suke zuwa ba ƴan iskan zamani ne. Dan akwai wanda ya taɓa zuwar mata da iskanci. Labarin ya kai kunnen Omar ya ɗauki yaransa aka tarafa shi suka ce sai sun sake masa kaciya. Bawan Allah ya dinga magiya yana kuka, sai da suka taso shi har gaban Didi ya bata haƙuri, amma duk da haka basu ƙyale shi ba sai da suka aske masa gashin kansa tass suka kuma yi masa ɓalli-ɓalli a mazaunai.

Tun daga kansa in da iskanci ka ke tafe ba ka sauke shi a gidan Didi sai dai wani gidan, in kazo da wata maganar ta kirki ma sai ka tsorata, in ya dinga tsare ka da ido in ba mai gaskiyar gaske ba ne sai ka kwafsa.

Didi tana sana'ar yin abinci ta siyar in an saka order kuma Allah ya saka mata albarka sosai take samun riba fiye da tunanin mai tunani, shiyasa gidan su kullum kamar gidan amarya duk abinda ta gani tana so tana siya, tun tana ajjiyewa matsayin na aure har ta kwaso su duka tana amfani dashi a ganin ta kamar bata da rabon aure a duniya.

Didi kullum cikin yiwa Omar addu'a take yi na neman shiriya, kuma babu laifi akan ɗan samu canji musamman yadda ya daina faɗa sai yana da dalili mai ƙarfi. Ko gonarsa aka shiga sai dai ya kai maganar ga hukuma wani lokacin kuma ya yi hukunci da kansa. Ƴan unguwar suna son Omar kuma basa sonsa, suna sonsa saboda zaman sa unguwar ne take da tsaro babu ɓarayi balle masu ƙwace. Basa son zamasa saboda babu wanda yake shiga harkarsa kuma ko waye kai kayi masa sai ya rama.

A haka Didi ta yi aure da duk abinda ya biyo baya. Wannan shine dalilin da ya saka Omar ya tsani ahlin su, ya tsane su tsana mai muni. Baya girmama kowa a cikin su, baya ɗaga kai ya kalle su ma balle su samu damar magana daga gare shi. Yana da matuƙar riƙo, shiyasa ya kasa mantawa da abubuwan da suka faru duk da an kwana biyu da faruwar su. 

Wannan kenan!.

Kuna ganin dangin Omar Sun cancanci tsana daga wajansa…?

KRB3P028

Nayla tunda ta fizgi motar a guje ta bar unguwar take gudu duk da kasancewar yamma ce akwai chunkoson abeben hawa. Sai da ta ɗan yi nisa sannan ta ganganara kan titi ta kifa kanta akan sitiyarin motar ta saki kuka mai karfin gaske. 

Kuka take yi mai sauti cikin shashsheƙa, ciwo take ji a zuciyarta sosai, wani abu take ji ya cure a zuciyarta ya dunƙule waje ɗaya. Daga cikin zuciyarta kukan yake tasowa ba tare da ta shirya masa ba, hakan ya saka hawayen yaƙi tsayawa sai sauka yake wani yaka bin wani.

Kalaman Omar in ta tuna sai ta ji duniyar na juya mata, tun farko ta san ba sonta yake yi ba amma bai taɓa kallonta ya faɗi wannan kalmar mai ɗaci da sanya bugawar zuciya ba, kalmar baya sonta da ya furta ta fi komai ɗaga mata hankali. Jingina tayi da kujerar tana hawaye tana sauke ajiyar zuciya ƙirjinta ta yana ɗagawa a hankali yana sauka a hankali. Ta jima a zaune a haka tana hawaye, kanta ya yi nauyi kamar yadda zuciyarta take da wannan nauyin. Kiran sallar da ya karaɗe ko Ina ya saka ta miƙe zaune sosai, ta gyara zama tana kallon glass ɗin motar ta gaba.

Bata gani sosai saboda ciwon kai, ta saka gefen mayafin ta goge idanunta ta sake kallon gaba ta ta ga tana gani amma ba sosai ba. Ajiyar zuciya tayi ta ja motar a hankali tana tafiya. 

Allah ne kawai ya kaita gidan Mama Sa'adatu lafiya, zuwa lokacin zazzaɓi ya gama rufeta sai sanyi da yake ratsa ƙasusuwanta. Kanta yayi zafi ga nauyi, daƙyar take iya buɗe ido saboda ciwon da kanta yake yi mata. Yadda take danna horn ɗin a kasalance zai saka ka san tana cikin rauni da rashin lafiya. Mai gadin da ya buɗe ya ga motarta ce sai ya buɗe mata gate ta shiga ta ajjiye motar a tsakiyar gidan.

Daƙyar ta daidaita kanta ta buɗe motar ta fito saboda ciwon kan da ya ke barazanar tarwatsa mata ƙwaƙwalwarta, ga zazzaɓi ya gama mamaye mata jiki. Tana sakkowa daga motar tayi baya zata faɗi da sauri ta ji a taro ta an riƙo hannayenta ya ce, "Subahanallah, Nayla Lafiya?." Abbas ya faɗa yana kallon ta, dawowarsa daga masallaci kenan ya ga shigowarta.

Buɗe ido tayi da suke lumshe ta kalle shi ta ce, "Yaya Abbas kaina, ka kaini wajan Mama, Kaina zai cire." Hannayenta duka biyun ya riƙe ya ji zafi sosai a jikinta ya ce, "baki da lafiya haka?." Bata iya magana ba yana riƙe da ita tana takawa a hankali har falon Maman. Mama tana zaune ta ga sun shigo, ta kalli Abbas ta ce, "wacece wannan?." Abbas ya ce, "Nayla ce" ya faɗa yana ƙarasawa inda Maman take. Ai bata jira sun ƙaraso ba ta taso ta zo inda suke ta ce, "Nayla? Lafiy? Me ya same ta?" Ta faɗa tana riƙe Nayla. Nayla tana jin hannun Mama a jikinta kawai ta faɗa jikin Mama ta fashe da sabon kuka.

Hankalin Mama ya tashi jin zafin jikin Nayla ga kuka da ta ke yi ta ce, "Nayla lafiya? Me ya same ki haka? Daga ina ki ke da magaribar nan?." Jin bata yi shiru ba sai kukan take yi ya saka Mama ta fara bubbuga bayanta a hankali tana cewa, "ki bar kuka jikinki ya yi zafi, sannu." A hankali ta fara sassauta kukan tana jan numfashi ta ce, "Mama kaina zai cire." Mama ta ce, "ba dole ba, wannan kuka da ki ke yi ga zafin jikinki ai dole kai ya yi ciwo." Zaunar da ita Mama ta yi ta kalli Abbas da yake tsaye har lokacin ta ce, "A ina ka samo ta?."

Abbas ya ce, "Na dawo daga masallaci na ga shigowar motarta ta, yadda take tuƙin ya bani mamaki kamar tuƙin ƴan maye, sai na shigo gidan na samu ta fito daga motar zata faɗi." Mama ta kalle shi ta ce, "Taimaka ka kira min Khalid ya zo ya bata magani da gaggawa" ta faɗa tana zama a kusa da Nayla ta riƙe hannunta.

Khalid ɗin ne ya shigo da sallama, Mama ko amsawa bata yi ba ta ce, "Khalid zo ka duba min Nayla don Allah, jikinta ya yi zafi." Da sauri ya ƙaraso ya taɓa goshinta ya ce, "Subahanallah, Mama jikinta ya yi zafi sosai. Me yake damunta?." Mama ta ce, "Ban sani ba, ka yi mata taimakon gaggawa kawai, a samu ciwon kan da yake damunta ya sauka." 

"To bara na je na dawo" ya faɗa yana fita Mama ta bishi da cewa, "Ka yi sauri don Allah."

Mama ta kalli Abbas ta ce, "Abbas bani ruwa don Allah." Ba musu ya miƙo mata ruwa ta buɗe ta sakawa Nayla a baki ta ce, "Nayla buɗe baki ki sha ruwa." Ta ɗan sha kaɗan ta kifa kanta a kafaɗar Mama tana fitar da huci mai zafi. 

A lokacin Khalid ya dawo ya ƙaraso ya ce, "Bara a yi mata allura kawai" ya faɗa yana riƙo hannunta ya tattare dogon hannun rigar jikinta ya nemi jijiya ya yi mata allurar. Tana jikin Mama a kwance har aka yi allurar bata sani ba dan gabaɗaya zafin da zuciyarta yake mata ya fi zafin allurar. Mama ta ce, "ka tabbatar zata samu sauki?."

"In sha Allah Mama, nan da anjima kaɗan zaki ga ta warware. " Mama ta ɗaga kai tana sake kallon Nayla da take jilinta har lokacin.

Abbas ya ce, "Mama a kai ta ɗaki ta kwanta, in ta samu bacci zata fi jin daɗi."  Mama ta ce, "Khalid kira min Ummimi ta zo mu kai ta ɗaki." Khalid ya sau sama sai ga su tare da matashiyar budurwa wacce zata yi sa'ar Jalila ƙanwar Nayla, ta zo suka riƙe Nayla zuwa ɗakin da yake falon aka kwantar da ita. Khalid da Abbas suna bayan su, har Mama ta cire mata hijjab ɗin jikinta da ɗankwalinta saboda ciwon kan, sannan aka kashe hasken ɗakin aka kunna mata ac, ba jimawa bacci ya kwasheta dan allurar ta ratsa jininta. 

Tare suka fito falo Ummimi ta kalli Mama ta ce, "Mama  yaushe ta zo? Daman bata da lafiya ne?." Mama ta ce, "yanzu ta shigo, ban san me yake damunta ba kuma." Khalid ya ce, "da ta farka daga baccin zata samu sauƙi in sha Allah, in ya so sai je asibiti a tabbatar da abinda yake damunta."

"Ni na fi tunanin ko ciki gare ta" Mama ta faɗa tana kallon Khalid. Khalid ya ce, "to bana ce ba, shiyasa daman na yi mata pcm saboda gudun hakan." 

Abbas ya ce, "ni sai nake ganin kamar tana cikin damuwa ne duba da yadda ta shigo da motar da yanayinta." Mama ta ce, "Sai ta farka zamu san abinda yake damunta. Ku je ku yi sallar i'sha ku zo mu ci abinci" ta faɗa tana tashi ta hau sama Ummimi ta biyo bayanta su kuma suka fita.

    Omar da tsayuwar Nayla a inda yake da abinda ta ce babu abinda bai ji ba kawai bazai iya magana ba ne, ya yi matuƙar ƙoƙari da mamakin kansa da ta tsaya a gabansa yana cikin wannan yanayi ta yi masa magana bai ɗauki mataki a akanta ba. A duniya bai taɓa jin ɓacin rai kamar wannan ba, a lokacin baya haɗa auren su da ita ya fi komai ɓata masa rai, amma a yanzu wannan shine kan gaba.

Mari fa, in ya tuna marinsa fa Didi tayi akan waɗancan wanda basu da wata daraja a idanunsa sai ya ji kamar duniyar zata juya ta kife dashi. Haka yake zaune a wajan shiru bai motsa ba kuma bai yi magana ba, sai ƙarar fankar da take tsaye a falon take juyawa a hankali. 

Kiran sallah ne ya miƙar dashi cikin mutuwar jiki, rana ta farko da ya shiga banɗakin kusa da falon ya yi alwala, ya jira masallaci aka tarar da Allah ya bi su a falon dan bazai iya fita ba a yanayin da yake ciki zai iya tashin Kano gabaɗaya.

A haka ya idar da sallah ya sake zaune shiru ɓacin rai yana nuƙurƙusar zuciyarsa, yana ratsa jininsa yana yawo a sassan jikinsa. Har aka yi sallar i'sha yana wajan, a nan ya sake yin sallah ya zubawa waje guda ido abubuwan da suka faru suna sake gilma masa a idanunsa. Shi dai ya san ranar bacci sai dai ɓarawo, ɓacin rai hana shi bacci yake yi ko ya ya motsa sai ya tuna, balle irin wannan ɓacin ran da ya fi komai taɓa shi. Baya so ya fita ya haɗu da wani ya yi masa magana dan bazai iya tankawa kowa ba, in kuwa ya buɗe baki ba abin kirki ne zai fito ba, shiyasa duk sonsa da komawa gidansu ya kasa motsin kirki yana zaune a wajan kamar mai ɗaukar karatu.

    Didi kuwa a gidansu mijinta ya je ya ɗauke ta, tun a mota ya fahimci tana da damuwa amma bai tambaya ba har suka je gida. Sai bayan ta ci abinci ta huta ya zauna kusa da ita ya ce, "A yanayin da ki ke ciki saka damuwa a zuciyarki bai kamata ba Aisha, yanzu buƙatar hutu ki ke yi da kwanciyar hankali ba wannan damuwar da ta mamaye fuskarki har ta nuna a jikinki ba. Don Allah ki sassautawa kan ki wannan tashin hankali, kin shiga third trimester fa, in baki samu kwanciyar hankali ba wanne a yanayi zaki kasance?."

Hawaye ya sakko daga idanun Didi, AbdulHamid ya ce, "kin gani ko? Yanzu meye na kukan? Me ki ka ce min last zuwan ki awo? Kin faɗa min an ce jininki ya ɗan yi sama kaɗan, kin san da hakan kuma kika saka damuwa a ranki har da kuka Aisha?. Ko rasuwar da aka yi ce take taɓa zuciyarki?." 

"Yallaɓai Omar ne" ta faɗa tana kallonsa da jajayen idanunta. Da mamaki ya ce, "Omar kuma? Shine ya saka ki kukan?." Didi "Damuwar Omar ce ta saka ni kuka yallaɓai, Omar so yake jinina ya hau."

A tausashe ya ce, "Damuwar Omar kin saba da ita tun ba yau ba, meyasa zaki bari tayi tasiri a zuciyarki a irin wannan lokacin da ki ke buƙatar hutu da kwanciyar hankali?." Ta goge idanunta ta ce, "Ka san komai a tarihin iyayen mu, Omar ya ƙi zuwa gaisuwa, nayi-nayi ya ce bazai je ba. Ɓacin rai ya ja ni har na mari shi ban sani ba."

AbdulHamid ya wara idanu ya ce, "Aisha mari? Omar ɗin ki ka mara?." Didi a raunane ta ce, "Wallahi ban san na yi ba, ban san na aikata ba Yallaɓai. Magana yake ta faɗa mara kan gado, in da ban katse shi ba a lokacin tsaf zai furta kalmar saki akan Nayla. Tsaf zai ce ya saketa gashi tana tsaye a wajan, na mare shi saboda na katse shi amma sai na sake tunzura shi." 

"Kema kin san dole ya tunzura, marinsa da ki ke yi shine ma zai saka ƙi zuwa gaisuwar. Zai ga akan bai je gaisuwa ba ki ka mare shi, to bazai je ba." Didi ta ja numfashi ta ce, "kamar a gabanka aka yi. Ban san meyasa bakina ya furta saboda mahimmacin da suke dashi a rayuwarsa sune suka karɓar masa aure ba, Wallahi ban san na faɗa ba, saboda na san furta hakan babbar katoɓara ce a gare shi. Wallahi tsawar da ya yi sai da ɗan cikina ya motsa."

Duk da halin da take ciki sai da ya yi murmushi jin abinda ta ce kafin ya ce, "Ai ko nan gaba kar ki sake kuskuren marinsa, ke kin fi kowa sanin halinsa in ya shiga bacin rai, yadda ki ka yi losing control ki ka mare shi shima zai iya losing control ya mangareki. Kuma ke da ki ke neman ya je gaisuwa ina ke ina mari don Allah?." Didi ta ce, "ya ɓata min rai ne wallahi."

"Ba yau ya saba ba, jurewar da ki ka saba yi dai ita zaki yi akansa. Yanzu da ki ka sako zancen aurensa kuma ki ka mare shi kin samu mafita yaje gaisuwar?." Ta girgiza kai alamun a'a ta ce, "A gaban idon Nayla ya fara dawo da maganar da ta wuce, shi ba sonta ya ke ba, ba son auren ta ya ke yi ba. Kuma ka san a yanayin da zai yi maganar, inda ace a hankali yake maganarsa fa sauƙi, to cikin hargagin da ya saba yake magana. Yana nuna ta da yatsa yana cewa baya sonta baya ƙaunar zama da ita. Harda rantsuwa duk abinda ya fito daga hannunsu baya so ciki harda auren da ita kanta Naylan. Ya juya kalle ta fa, idomta ya kalla ya ce ke bana sonki, bana son zama dake, alfarmar Didi ki ke ci kuma yanzu komai zai ƙare. Ba dole raina ya ɓaci na mare shi ba Yallaɓai?."

"Subahanallah! Bai dai furta sakin ba ko?."

"Ciwon ƙarya na fara yallaɓai, zama na yi na fara rawar jiki na ƙarya ina juya kai shine ya dakatar da shi. Baiwar Allah, itace ta saka ni a mota ta kai ni har gidanmu ta bani ruwa tana tambayata abinda nake so."

Ya ce, "Ai dole ki yi rawar jikin ƙarya, da kin saka ya furta kalmar saki da ke kika jawo komai, alhakin sakin yana wuyanki. Kin fi kowa sanim halinsa bai kamata ki yi masa haka ba, yadda ki ka san halinsa kamata ya yi ki ci maganin zama dashi ba ta hanyar mari ba Aisha. Da dabara ya kamata ki yi masa magana ya je gaisuwar ba ta wannan hanyar ba. Tunda kin san shi kamar jariri yake sai da lallaɓawa, carbin ƙwai ne sai kin nutsu zaki iya jansa lafiya ba tare da ya fashe a hannunki ba."

Didi ta dafe kai ta ce, "ni ban san ma ya suka ƙare da Nayla ba, kunyarta nake ji shiyasa da ta fita ko wayarta ban kira ba. Amma na san duk inda take yanzu kuka take yi. Nayla tana matuƙar ƙaunarsa, kai ko bata sonsa furta mata kalaman da ya yi amfani dasu a ɗazu zai taɓa zuciyar ko wacce mace balle ita, wallahi Allah kunyarta nake ji matuƙa."

"Ya kamata ki kira ta kuwa." Didi ta ɗauko waya ta kira wayar Nayla har sau biyu amma bata ɗauka ba. Ya kalle ta ya ce, "Ki bari zuwa anjima sai ki sake kira. Shi kuma Omar ki ƙyale shi ya sakko da kansa zai zo har gidan nan, baya iya dogon fushi da ke. Amma kema kar ki sake kuskuren marinsa, yadda ranki ya ɓaci kika mare shi shima ɓacin rai zai saka ya bugeki, bugewa ɗaya zai miki ki sume wallahi" ya faɗa yana dariya.

Didi ta yi ajiyar zuciya ta ce, "Rigamar Omar tafi shekarunsa yawa, babban tashin hankalina ranar Omar ya san a gidan wanda yake zaune. Hmmm in Omar ya san gidan da yake ciki ga daga wajan wanda ya fito ai ina jin sai an yi ƙaramin yaƙi, fetur zai zazzaga min ya banka min wuta na ƙone." AbdulHamid ya yi dariya ya ce, "kuɗin haya ma kin ce kin biya ya dawo miki da kuɗinki."

Didi ta ce, "Dariya ma abin ya baka? Hmmm baka san tashin hankalinsa ba ne shiyasa. Tun yana shekara sha bakwai yake walagigi dani, har yanzu ban huta ba." 

Ya sake yin dariya ya ce, "Yanzu dai ki kwantar da hankalinki, wannan damuwar ce bana so, ki nutsu komai zai wuce in sha Allah." Didi ta ce, "Allah yasa, Allah yasa kuma bai yiwa ƴar mutane komai ba. Babban tashin hankalina kar ya furta sakin nan wannan wallahi, ban san zuciyar wa Omar ya gada ba, ba haka iyayen mu suke ba wallahi, haƙuri ne dasu da kuma saurin yafiya."

"Bazai aikata ba in sha Allah."

"Allah ya sa."

"Amin. Ta so mu je ki kwanta" ya faɗa yaka riƙeta zuwa ciki saboda damuwar ce baya so ya ganta a ciki gabaɗaya.

Nayla ƙarfe tara na dare ta farka, tana jiyo hayaniyarsu a falo ta shiga banɗaki, da yake ta san ba sallah zata yi bata damu lokaci ya wuce ba. Tana fitowa daga banɗakin Mama ta shigo kamar yadda take shigowa dubata akai-akai, ta bita da kallo ta ce, "Nayla kin tashi? Taho falo cikin yayyenki ki ci abinci." Ba musu ta riƙe hannun Mama suka fito falon duk suka bita da kallo. Zama Mama tayi itama ta zauna Mama ta ce, "Ummimi samo mata abinci."

Nayla a sanyaye tavce, "A'a Mama bana ci." Mama ta ce, "baki da lafiya fa Nayla, yana da kyau ki ci abinci."

"zan sha tea kawai." Mama ta saka a kawo mata aka kawo mata. Mama ta riƙe shayin a hannunta tana jira ya yi sanyi ta bata. Babu wanda ya yi magana Mama ta fara bata da kanta tana sha har ta sha rabi kafin Nayla ta ce, "ya isa Mama" ta faɗa tana sake kwantar da kanta a kafaɗar Maman.

Mama ta ajjiye shayin ta ce, "ciwon kan ne?." Ta girgiza kai alamun A'a. Mama ta ce, "babu abinda yake damunki yanzu?." 

"Jiri nake ji" ta sake faɗa a hankali ba tare da ta ɗago ba. Mama ta ce, "Ko dai kina da ciki ne Nayla?." 

Duk da halin da take ciki sai da ta ɗago da sauri ta kalli Mama da take kallonta tana jiran amsarta, kallon mutanen falon ta yi taga yaran Maman maza guda uku sai Ummimi, ta sunkuyar da kai ta girgiza kai alamun A'a.

Mama ta ce, "to me yake damunki? Ko mu je asibiti?." Nan ma ta girgiza kai alamun A'a. Mama ta ce, "to ki saki jikinki." Ta ɗaga kai alamun to ta sake kwanciya a jikin Maman. Mama ta sake kallonta ganin hawaye ya sakko daga idonta ta ce, "Hauwa wai ne ya faru ne? Yanzu kika farfaɗo daga ciwon kai fa, kukan na meye haka?." Bata ce komai ba sai hawaye da take gogewa Mama ta ce, "meye ya faru?."

Bata iya magana ba ta share hawayenta ta ce, "bana jin daɗin a zuciyata Mama, zuciyata zafi take yi min, ki rarrashe ni ta daina" ta faɗa tana zaga hannayenta bayan Mama ta rungumeta tsam. Mama ta riƙe ta itama tana jin bugun zuciyarta a jikinta tace, "to ki daina kuka, ki nutsu ki faɗa min damuwarki Nayla." Nayla ta yi shiru bata ce komai ba kuma ba ta ɗago daga jikin Maman ba. 

Mama ta rasa abinda zata ce mata sai tayi shiru kawai ta ƙyaleta, Nayla ta sake gyara kwanciya a jikin Mama, itama ta riƙeta dan ta san tana jin ɗumin mahaifiyarta ne a jikinta shiyasa duk inda Nayla ta ganta sai ta kwanta a jikinta. A hankali ta tsayar da kukan kuma ba ta ɗago ba tana jikin Maman har lokacin. Mama ce ta ɗago da ita ta share mata hawaye ta riƙe hannayenta duka biyun ta ce, "Faɗa min damuwarki Nayla. Me ya same ki? Daga ija ki ke kika taho nan?."

Shiru ta yi bata ce komai ba, Mama ta kalli su Abbas da dukkansu jira su ke su ji damuwarta ta kalli Nayla ta ce, "Ko su Yayyenki su ba mu waje ki faɗa min?." Jin haka sai Abbas ya miƙe ya ce, "Sai da safe Mama, Nayla Allah ya ƙara lafiya." 

Mama ta amsa duk sai suka suka fita Ummimi ta hau sama. Mama ta ce, "taso" ta faɗa tana riƙo hannun Nayla suka hau sama har ɗakin Mama, Mama ta rufe ƙofa ta zauna a kusa da ita ta ce, "daga ni sai ke sai Allah, Faɗa min me ya faru? Omar ya sake ki ne?."

Kai ta girgiza alamun A'a Mama ta ce, "to meye?." Cikin muryar kuka ta ce, "Mama ni na bar aurensa, ki faɗawa Daddy a raba auren" ta faɗa hawaye yana sakkowa daga idonta. Mama ta wara ido waje cike da mamaki ta ce, "a raba auren Nayla? Omar ɗin ne baki so yanzu?." 

Nayla ta ce, "ni dai a raba auren kawai."

"To Nayla ana raba aure ne ba tare da a san dalilin da ya kawo hakan ba?  Ko shi Daddyn su Salman in na faɗa masa sai ya ce meya faru ki ke so a raba auren, in kuwa ki ka faɗa min sai na faɗa masa gabaɗaya, ai babu wanda zai miki dole, abinda ki ke so shi za a yi."

Nayla ta ce, "Mama ba ya son zama da ni, gwara a raba auren a huta." Mama ta yi ajiyar zuciya ta ce, "Shikenan dalilin?." Nayla ta ɗaga kai alamun eh, Mama ta bita da kallo tana hango damuwa sosai a tare da Naylan, sannan tana hango soyayyar Omar har gobe a idanunta. Amma tunda har ta buɗe baki da kanta ta ce a raba auren tabbas duk abinda ya yi mata ya taɓa mata zuciya sosai. Mama ta ce, "Ina shi Omar ɗin ya ke?."

"Ban sani ba."

"Ya san kin taho nan?." Ta ɗaga kai alamun e Mama ta ce, "shikenan. Ki kwantar da hankalinki, gobe zan je na samu Daddyn sai na yi masa bayani. Yanzu ki ta shi ki yi wanka zaki ji daɗin jikinki." Nayla ta ɗaga kai ta riƙe hannun Mama ta ce, "Mama a raba auren da wuri kin ji?." Mama ta riƙe hannunta itama ta ce, "kar ki damu, Tashi ki yi wanka zan saka Ummimi ta kawo miki kaya sai ki saka."

Nayla ta ce, "Mama na taho da kaya suna mota." Mama ta ce, "to bara na saka a ɗauko miki" ta faɗa tana fita daga ɗakin.

Ba jimawa sai ga Ummimi ta shigo da wayar Nayla da laptop da sauran kayan ta ajjiye ta fita. Nayla tana wanka tana kuka, ta dole ta iya furta a raba ta da masoyinta ba dan tana so ba, ta kai zuciya nesa ta ga kuma abinda ya kamata tayi kenan shiyasa ta aikata. Gwara ta bashi space tunda har ya buɗe baki ya ce mata ba ya sonta, ido da ido ya kalle ta ya faɗi haka, ya kuma ce har abada bazai so aurenta ba, gwara ta haƙura duk da son da take yi masa.

A haka ta fito ta buɗe kayan ta saka doguwar riga ya zauna a gefen gadon. Wayarta kalla ta ga tana haske, ganin sunan Salma sai ta share bata ɗauka ba ta jingina da fuskar gadon idanunta a lumshe. 

    Ranar da ta fara ganin murmushinsa ta tuna a gidan Didi, da ranar da suke je Kaduna ya yi mata murmushi da ranakun da suka biyo baya. Zuciyarta harbawa take, in ta ce bata son Omar ƙarya take yi amma ya zata yi? Hakan shine mafita a gare ta da rayuwarta. 

Ranar tare suka kwana a ɗakin da Mama kasancewar mai gidan baya nan. Duk motsin da Nayla zata yi sai Mama ta buɗe ido ta ce lafiya, hakan shine yake yiwa Nayla daɗi take jin Mama kamar Ummanta da ta bar duniya.

   •••Da safe wanka tayi ta shirya, sai dai kallo ɗaya zaka yi mata ka hango damuwa da ramar da tayi lokaci ɗaya. Ummimi ce ta shigo ta kalle ta ta ce, "Yaya Nayla ki fito falo in ji Mama." Nayla ta girgiza kai ta fito zuwa falon a sanyaye ta sakko daga saman. Dukkan su suna zaune wani yana danna waya wani kuma yana shan tea. Kafin Nayla ta ƙarasa sakkowa  aka yi sallama aka shigo falon.

Wacce take bin Abbas ce da ake kira da Yaya Zahra da yaranta guda biyu suka. A guje suka taho wajan Mama suka faɗa jikinta suna murnar ganin ta. A lokacin Nayla ta sakko daga saman ta ce, "Yaya Zahra sannu da zuwa." Anty Zahra ta kalleta tayi murmushi ta ce, "Naylan Mama."

"Na'am Yaya, sannu da zuwa."

"Yauwa Nayla, lafiya ki ke naga fuskarki ta ɗan kumbura?." Mama ta ce, "bata jin daɗi ne."

Nayla ta kalli Abbas da Khalid ta ce, "Yaya Abbas Ina kwana, ya Khalid ina kwana." A tare suka amsa Abbas ya ce, "ya jiki? Ina fatan baki kwana da zazzaɓin ba." Nayla ta ce, "Eh ban kwana dashi ba, tunda Yaya Khalid ya yi min allura ya sauka." Khalid ya ce, "Amma fuskarki ta kumbura, kuka kika kwana kina yi ko?."

Nayla bata ce komai ba Khalid ya ce, "Nayla kar ki stressing kan ki da yawa fa, ko meye yake damunki ki kwantar da hankalinki ki sanar da Mama in ba haka ba zaki jawowa kan ki ciwo da ƙarancin shekarunki, ki kwatar da hankalinki ki faɗi duk abinda yake damu ki bazai gagari iyayen mu ba in shaAllah." Nayla ta ɗaga kai alamun to. 

Yaya Zahra ta ce, "A nan ta kwana kenan, Mama lafiya dai ko?." Mama ta ce, "eh to lafiyar dai zan ce. Abbas in baza ka je aiki ba anjima zaka kaini gidan Daddy." Abbas ya amsa da to amma ya damu da ya san damuwar da ta saka Nayla a wannan yanayi.

Mama ta ce, "Nayla tashi ki je ki ci abinci." Bata musa ba ta tashi sai gata ta dawo da tea a hannunta zama tayi tana sha suna hira a falon sama-sama. Nayla ce ta miƙe tsaye a sanyaye ta ce, "Mama bara na ɗauko wayata a sama." Mama ta amsa mata ta hau saman da kofin a hannunta.

Yaya Zahra ta ce, "Wai ne ya same ta ne? Ba dai sakinta ya yi ba?." Mama ta yi ajiyar zuciya ta ce, "bai saketa ba, amma ta ce sakin take so, ita kar a ɗauki lokaci kawai ya saketa ta gama auren, shiyasa zan je na samu Daddy anjima." Yaya Zahra ta ce, "Tofa, ita da kanta ta ce ta gaji da auren?." Mama ta amsa mata Yaya ta ce, "ba a san dalilin ta na faɗin hakan ba, tunda har ta furta da kanta gwara a raba auren."

Mama ta ce, "shiyasa zan sanar da Daddy, ta inda aka hau ta nan ake sauka." Yaya ta amsa suka cigaba da hira har Abbas da yake zaune.

Kamar Yadda Mama ta ce bayan sallar azahar Abbas ya kai ta gidan Daddy, ta same shi a falo ta yi masa bayanin yadda suka yi da Nayla. Abin ya bashi mamaki sosai, ya ce aje a kawo masa Naylan. Abbas aka saka ya koma ya ɗaukota.

Lokacin da ya koma a zaune ya same ta tana waya ita da Salma, ya kalle ta ya ce, "Nayla ta so mu je, Daddy yana son magana dake." Kashe kiran ta yi ta ce, "To bara na ɗauko mayafi" ta faɗa a sanyaye tana wucewa ta hau sama ba jimawa ta dawo suka tafi.

A falo ta samu Daddy da Mummyn su Salma da kuma Mama. Ta shiga suka gaisa gabaɗaya ana tambayarta ya jiki ta amsa musu da ta ji sauƙi. Daddy ya ce, "Hauwa na ji abinda Maman ki ta ce, auren kawai ki so a raba?." Nayla ta ɗaga kai a hankali kamar mai ciwon wuya. Daddy ya ce, "wani abun ne ya faru?." Nayla ta girgiza kai ta ce, "Babu komai Daddy." Daddy ya ce, "Haka kawai ki ke so a raba auren babu abinda ya faru?." 

"eh daddy." Daddy ya ce, "to shikenan. Yanzu a wajan Maman ki zaki zauna har sai an raba auren?." Nayla ta ɗaga kai alamun eh Daddy ya ce, "babu laifi, shiga wajan ƴan uwanki ku gaisa." Nayla ta miƙe ta shiga cikin gidan.

Mummy ta kalli Daddy ta ce, "Jikinta a sanyaye yake duk yadda aka yi dole ce ta saka ta furta wannan kalmar Daddy, kamar ba a son ranta ba." Mama ta ce, "Kamar a gabanki akayi Mummy. Jiya tana faɗa min jiya tana hawaye alamun abun yana yi mata ciwo sosai, ni da farko na ɗauka ma sakinta ya yi." 

Daddy ya yi ajiyar zuciya ya ce, "mu jira mu gani in mijin na ta zai biyo sahu, in dai ya biyo sahunta matsalar ba mai girma ba ce, in kuma bai biyo sahu ba matslaar mai girma ce wacce yake nuni da wataƙila bai karɓi aurenta ba ne har yanzu."

Mama ta ce, "haka ta ce min daman wai baya sonta." Daddy ya yi murmushi ya ce, "shiyasa na faɗa miki, in har yazo nemata matsalar ba mai girma ba ce, zai biyota dan ni dai bazan neme shi ba, amma indai bai zo ba za a raba auren kamar yadda Naylan ta nema. Daman dukkan mu ba son zamanta dashi mu ke yi ba, babu yadda zamu yi ne ya saka muka amince tunda tana so kuma mahaifinta ya zartar da hukunci. Zan kira mahaifinta na sanar dashi yanzu dan ya san abinda yake faruwa. Ni dai bazan nemi Omar dan naji abinda ya faru ba, tunda har ya san ta baro gida zan saka masa ido na bashi lokaci naga zai nemeta, kamar yadda na faɗa in yazo daidai ne, in bai zo ba ma daidai ne."

Mama ta ce, "hakan ya yi, gwara ma da hakan ya faru ko babu komai ta huta a gida, har ga Allah wannan auren nata ba wani kwanta min ya yi ba." 

Daddy ya murmusa ya ce, "kar dai ki shiga tsakanisu ki zo ki ji kunya, babu ruwanki da nuna mata bakya son aurenta, babu ruwanki da nuna mata bakya son mijinta, ki tsaya a tsakiya kawai, in tayi ruwa rijiya in bata yi ba masai. A yanayin da take magana ɓacin rai ne ya saka ta ce a raba auren, mu bata lokaci ta warware daga baya sai komai ya biyo baya."

Mama ta ce, "Allah dai ya kyauta kawai." Aka amsa da amin. Sai bayan sallar magriba sannan Nayla da Mama suka koma gida.

•••••••

Abiy yana zaune yana amsa waya, Mama na gefensa sai Jawad kamar ko yaushe yana cewa, "To Alhaji Junaid duk abinda ku ka yanke ai daidai ne, dani da ku duk ɗaya ne a wajan Nayla, dukkan mu iyayenta ne, abinda ku ka ga daidai ne ku aiwatar kawai babu ɓata lokaci ko jiran umarnina."

Murmushi ya sake yi ya ce, "Na baka wuƙa da nama a wannan lokacin ma, duk abinda ka yanke ka ke ji a zuciyarka daidai ne ka yi kawai." Abiy ya sake cewa, "babu komai ai duk ɗaya ne. Allah ya zaɓa abinda ya fi alkhairi." Daga haka suka yi sallama Abiy ya yanke wayar.

Mama ya kalla da take kallonsa ya ce, "ƴarki Nayla ce ta bar gidan mijinta ta koma gidan ƙanwar mahaifiyarta." Mama ta ce, "Akan me?."

"Wai ta bar auren, ita ta gaji." Mama ta ce, "Subahanallahi! Allah ya sa ba wani abun ya yi mata ba. Kai wannan yaro an yi shaiɗani wallahi."

Abiy ya murmusa kawai bai ce komai ba. Jawad ya ce, "Abiy akan me take so a raba auren to?." Abiy ya ce, "ta ce kawai ita bata son zaman auren a raba shi."

"To ina mijin na ta?."

"Ni ban sani ba Jawad, na basu wuƙa da nama duk abinda suka yanke daidai ne. In sun raba auren daidai ne, in ba su raba auren ba ma duk ɗaya a wajena."

Mama ta ce, "Wannan aure babu abinda zai raba shi, in sha Allah Nayla sai ta cigaba da rayuwa a cikin sa!" Mama ta faɗa tana kallon Abiy. 

Abiy da Jawad duk kallonta suka yi cikin mamakin kalamanta, ganin suna kallon ta da alamun mamaki akan fuskarsu sai ta ce, "Yarinya ƙarama da ita ace ta zama bazawara? Ina amfanin wannan auren tun farko amma ta dage sai da aka yi?. Bana so a raba auren nan saboda an lalata mata ƙuruciyarta, tana yarinya da ita a ce ta zama bazawara abin sam bai yi ba. Duk wacce take amsa matsayin uwa a wajanta bazata so auren nan ya mutu ba."

Jawad ya ce, "ni kam Mama ban ga aibun hakan ba, in hakan shine mafi alkhairi Allah ya tabbatar, abinda ya kamata ki ce kenan." Ta harari Jawad ta ce, "Baka da hankali ai, baka san meye zawarci ba. Dan rashin hankali auren da bai wuce wata shida ba ace ya lalace?." 

Abiy kallon ta yake yi kamar mai karantar wani abu, ta kalle shi suka haɗa ido ya dauƙe kai ba tare da ya ce mata komai ba. Shima Jawad ɗin shiru ya yi yana mamaki, ko meyasa Mama bata son auren Nayla ya mutu oho, tun farkon aure ita kaɗai ce mai goyan bayan auren har yanzu. Ya rasa meyasa take haka, yau kaga tana goyan bayan auren, gobe ka ji tana kushewa.

Mama tashi tayi ta bar wajan zuwa ɗakinta. Hannu na rawa ta kira waya ana ɗauka ta ce, "Ke komai yana shirin lalacewa, Aziza wai Nayla ta bar gidanta ta koma gidan ƙanwar mahaifiyarta, kuma na san halin dangin babar nan nata, sonta suke yi kamar su ɗiga mata rai, tsaf zasu iya kashe auren nan ban cimma burina ba. In auren nan ya mutu yanzu ribar me na samu? Bayan kyau da Naylan ta ƙara yi a gidan? Tunda aka fara irin wannan yajin so nake a cigaba daga nan har a tashi duniya."

Aziza ta ce, "kwantar da hankalin ki Yayata kuma ƙawata, Yanzu Ina ita Nayla ɗin?."

"Tana Kano na faɗa miki."

"Shikenan ki kira ta, ki karya mata zuciya da kalaman da zata sake lulawa cikin duniyar qaunarsa. Ki kashe mata zuciya, ki tayar mata da tsumin soyayyarsa. Ƙawata ki yi mata laga-laga da zuciyata, ki dasa mata raunin da zata ji tana so ta koma masa. Daga nan in ta koma ya kamata mu yi wani abun da zamu jefawa yaron tsanarta a zuciyarsa, yadda ubanta ya ce kar ta zo masa gida shi Omar ɗin ya dinga cin ubanta kinga bata da wajan zuwa."

Mama ta ce, "Aziza na san Sa'adatu farin sani, babu lallai ta bar kalamaina su yi tasiri a zuciyar Nayla."

"Haba Zeenatu kamar ba ke ba? Ki gwada sai ki zo ki bani labari. Ai tunda har aka ɗaura auren nan wallahi baza mu bari a raba shi ba, in aka raba ma kenan itace da riba ba mu ba. Duk wahalar da Bilkisu ta ba ki shikenan ta tafi a banza? Matar nan har shara da wanke-wanke ta saka ki da cikin Ahmad wata tara. Ba tausayi balle imani kuma mu sai mu bar ƴarta ta yi walwala a gidan miji?. Ni fa na so mai mata ta aura, da ace yana da mata zuwa zamu yi mu haɗa kai da uwar gidan, in ta kama mu biya uwar gidan ta dinga cin uwar Nayla yadda zata girbi abinda uwatta ta shuka."

Mama ta sauke numfashi ta ce, "Aziza ina son Nayla, amma bana son Nayla tayi walwala a gidan aurenta. Yadda na assasa auren nan har aka yi bazan ƙyale ya lalace a banza ba, zan iya yin komai dan ta koma masa."

"Ki samu ta koma ɗin, in ta koma zamu canja taku ne, domin kuwa akwai wani malamin su ƙawata ban taɓa zuwa wajansa ba amma akan wannna maganar zamu je. Za a yi aiki akan mijin nata, a sake jefa masa dabi'ar shaye-shaye da wannan faɗan daban yadda zai ci uba ta da hujja."

Mama ta yi dariya ta ce, "Aziza ke muguwa ce wallahi." Aziza ta ce, "Baza ki gane ba Zeenatu, uwarta ta wahalar da ke sosai, har ni da nake ƴar zaman ɗaki ba ƙyale ni tayi ba. Shegiya mai ruwan aljanu, ana cikin kabari ana girbar abinda aka shuka, an bar mu a duniya muna walwala da jin daɗi, ga kuma ƴarta a duniya zata girbar mata abinda ta shuka kafin ta sheƙa barzahu." 

Mama ta ce, "in na tuna lokacin da nake nakuɗar Ahmad tana kallona ina juyi jini yana gudu yana bin ƙasa amma baiwar Allah nan ta ɗauke kai ta kuma ƙi sanar Abiy abinda yake faruwa. Ba dan Allah ya kawo ku a lokacin nan ba da yanzu Ahmad bashi da rai. Ke ba a banza Alalh ya ɗauki ran Bilkisu ba, barinsu a duniya ma mugun iri ne wallahi. Sai bayan ta gama aikata sharrinta wai yafe mata, anƙi a yafe ɗin."

Aziza ta ce, "kuma a haka zamu bar ƴarta tayi zaman aure lafiya?. Ai Allah yana so ki ɗauki fansa ne shiyasa ya ɗauki ranta ya bar ƴarta a hannunki, duk abinda ta aikata miki sai gashi ta mutu ta bar ƴa ɗaya tilo da ta mallaka a hannunki. Sai abinda ki ka ga dama zaki yi mata, kin ma yi ƙoƙari da kika iya rainon Nayla wallahi."

"Ina son Nayla na faɗa miki, ina jinta kamar Jidda. Biyayyar da Nayla take yi min Jidda bata yi min ita wallahi, kuma na riƙeta tsakani da Allah da zuciya ɗaya, kawai burina ta girma a zo wannan gaɓar, bana so ta ji daɗin aure ko kusa Aziza."

"Zaman aure mai daɗi ai sai Jidda da Jalila, su ne zasu yi rayuwar aure mai kyau da farin ciki amma ba Nayla ba. Yanzu ki kira ta ki yi mata laga-laga daga nan sai ki bani labari." Sallama suka yi Mama ta kashe wayar ta kira number Nayla kai tsaye.

Nayla tana zaune ita da Mama Sa'adatu da Salma da Yaya Zahra kiran Mama ya shigo wayarta. Kallon wayar tayi kamar bazata ɗauka ba sai ta ɗauka, da yake wayar na nesa da ita sai ta saka a speaker ta ce, "Mama Ina yini." Mama ta ce, "Nayla kina lafiya? Ya na ji muryarki haka?." Nayla ta ce, "kaina ne yake ciwo Mama, Ina Jalila? Yaushe Twiny zata dawo?."

Maa ta ce, "Nayla ba wannan ba. Yanzu Abiy yake faɗa min abinda ya faru, da gaske kin bar gidanki Nayla?." Nayla ta ce, "eh mama."

"To akan me Nayla? Me ya faru, meyasa baki faɗa min ba?. Ba na ce duk abinda ya faru ki dinga sanar dani ba?." 

"Mama ni kawai na bar auren ne."

"Akan me zaki bar auren bayan kina son mijinki?  Ko dai zuga ki ake yi akan ki kashe aurenki?."

Nayla ta ce, "A'a Mama, da kaina na gaji kawai." Mama ta ce, "to ki faɗa min abinda yake yi miki mana har kika gaji ɗin, dukanki yake yi?." A gajiye Nayla ta ce, "ni bai taɓa dukana ba" ta faɗa kamar zata yi kuka. 

Mama ta ce, "kin ji ko, ni na san kina son mijinki gashi nan muryarki har ta fara yin rawa. Nayla kar ki sake auren nan ya mutu, in ki ka bari hakan ya faru kin rasa masoyinki wanda ki ke so na har abada. Omar shine wanda ki ke so, shine wanda ki ke qaunar zama dashi a matsayin mijinki, na ɗauka zaki jure duk ƙabalalen da zaki fuskanta a gidansa ki rike aurenki amma tun ba a je ko ina ba kin fara barin gida?. Haba Nayla, meyasa baki yi min waya kafin ki bar gidan ba?."

Hawaye ya sakowa Nayla ta ce, "Mama ni kawai...." Mama ta katse ta ce, "na faɗa miki haƙiri zaki yi ki jure ko me yake miki, Nayla ko da dukanki yake yi jurewa zaki yi saboda kina sonsa. In auren nan ya mutu ai sai Abiy ya yi mana dariya, tun farko kin san baya so ya yi haƙuri ne dan ke, in kuma Omar ya sake ki zai ce daman ai ya faɗa miki kika ƙi ji. In ki ka yi haƙuri a hankali komai zai wuce, da zarar kin fara jin daɗin auren shikenan zaki yi rayuwarki cikin farin ciki. Amma barin gida ki tafi yaji wannan ba ɗabi'a mai kyau bace, tunda nake da Ummanki bata taɓa yaji ba nima kuma haka, a ina ki ka gado wannan hali Nayla?."

Nayla tayi shiru bata ce komai ba dan bata san me zata ce ba. Mama ta ce, "abinda nake so da ke ki koma gidan mijinki kawai, in akwai abinda ki ke so ki faɗa min sai na aiko miki dashi." Nayla ta ce, "babu abinda nake so." Nayla taji Mama Sa'adatu taɓata, ta kalleta taga tana yi mata alamar da ta yanke wayar, sai ta ce, "Mama kaina ciwo yake yi zan kwanta."

"To ki kwanta, gobe zan kira ki da safe ki tabbatar da kin koma kin ji?."

"To Mama" ta faɗa tana yanke wayar ta ajjiye a gefe.

Yaya Zahra ta ce, "kan bala'i! Me matar nan take nufi ne wai?." Salma ta ce, "Nayla ki yi haƙuri, Mama babarki ce, amma wallahi Yaya Zahra tun lokacin auren nan na lura kamar da saka hannun Maman su Jidda akan abinda ya faru, to bazan ce komai ba tunda uwa take a wajan Nayla, ga kuma yadda mu ke da Jidda. Amma wallahi tana da hannu a lamarin nan."

Calmly Nayla ta ce, "Kai Salma, kawai tana bani goyan baya ne tun a lokacin amma ba dan wani abun ba." Mama ta kalli Nayla ta ce, "Daman duk abinda ya faru tambayarki take yi?." Nayla ta ce, "eh amma ba ko yaushe ba, tana tambayar lafiyar da nake ciki ne kawai, ni kuma in da damuwa sai na faɗa mata." Mama ta ce, "ba laifi bane dan kin faɗa mata damuwarki ba Nayla, Zeenatu uwa take a waja ki tunda ita ta raineki. Amma meyasa take so ki zauna a gidan Omar? Meyasa bata tambayi ra'ayinki ba?."

Nayla ta ce, "Tun farko Mama ta san abinda yake zuciayata, ta taɓa ji muna hirar nida Salma da Jidda. Itace  take bani ƙwarin guiwa akan zan iya aurensa. Hatta lokacin da Abiy ya tambaye ni Mama ce ta saka na ce amsa masa da gaske ne Ina sonsa, sannan itace ta turo ni Kano a lokacin da Abiy ya yi fushi. Kawai tana supporting abinda nake so ne ba wani abun ba, ta na kuma guje min faɗan Abiy shiyasa take yin abinda take yi ba dan ta cutar da ni ba. Mama tana sona sosai, tana yi min abinda ko Jidda bata yiwa."

Mama ta ce, "daman mun san tana sonki Nayla, waye zai ce babarki bata sonki?. A yanayin yadda take baki goyan baya akan Omar na tabbatar da son da take miki. Amma ki bani labarin abinda ya faru, na taɓa tambayarki amma lokacin a ruɗe ki ke baki bani amsa yadda nake so ba, yanzu ki faɗa min."

Nayla ta ce, "shine ai na faɗa miki Mama, ta bani goyan baya sosai har turo ni Kano duk Mama ce tace nazo. Ban san meyasa zuwa na Kano ya ɓatawa Abiy rai ba, amma har message ta ce na tura masa na ban haƙuri."

Mama ta girgiza kai ta ce, "kuma kin tura ɗin?."

"Ma tura masa, daman haƙuri na bashi haƙurin tun a gida, na kuma ce na haƙura zan zaɓi guda ɗaya a cikin masu neman auren nawa. To ban san me ya yiwa Abiy zafi a kalamai na ba, dan ni dai na san iya message ɗin na da nayi masa shine abu na ƙarshe da ya haɗa ni da Abiy."

Mama ta ce, "Allah sarki Zeenatu, ai mutuniyar kirki ce tana sonki sosai. Amma kin gane Nayla, ko dan gaba ba a faɗar matsalar gidan miji Nayla, koda Ummanki tana raye in ta tambayeki matsalar gidanki ba a faɗar damuwa ko ɓacin rai, farin ciki ake faɗa a ɓoye damuwa. In kin ga an faɗi damuwa to tayi miki girman da baza ki iya warwareta da kanki ba, to a sannan sai iyaye su shigo ciki. Ki kiyaye daga yau kin ji?."

"To ni da za a raba auren Mama?" ta faɗa ido na cikowa da hawaye."

Mama ta ce, "ai zaki sake wani auren ko?." Nayla bata ce komai ba Mama ta ce, "kar ki damu, ki yi abinda zuciyarki take so ki zaɓi wanda yake sonki ba kike so ba. Nayla da ki zauna da namijin da baya ƙaunarki gwara ki zauna da namijin da ke ce bakya ƙaunarsa. Zai kyautata miki, zai baki farin ciki saboda yana hangen gaba zaki so shi. In kuwa kece ki ke so baya sonki ko wacce bola ya kwaso ke ce, babu daraja balle mutuntawa da farin ciki, duk abinda zaki yi baza ki burge shi ba dan ba sonki yake yi ba. Amma ki yi tunani ki kuma cigaba da addu'a, in akwai sauran zama tsakaninku Allah zai daidaita, in babu Allah ya haɗa kowa da rabonsa. Kar ki tursasa zuciyarki yin abinda bakya son dan farantawa wani rai ba, rayuwarki ce, ke zaki zauna a ciki ba wani ba."

Nayla ta ɗaga kai cike da gamsuwa da maganar Mama ta ce, "to Mama." Mama ta ce, "Yauwa, Salma zauna da ita, Zahra zo mu je na baki saƙon ki wuce dare ya yi" ta faɗa tana tashi ta fita daga ɗakin ita da Yaya Zahra.

Nayla ta kifa kai a kafaɗar Salma, Salma ta ce, "ki yi haƙuri, ki ta addu'a kamar yadda Mama ta ce." Nayla ta ce, "Salma na rasa meyasa nake sonsa har yanzu, zuciyata ta kasa karɓar laifin da ya yi min." 

Salma ta ce, "kar ki yi kuka, na tabbatar da zai fahimci kuskurensa zai kuma zo kamar yadda su Daddy suka ce. Amma sai kin yi haƙuri, hakan da ki ka yi shine daidai, ta haka zamu tabbatar da mahimmacin da ki ke dashi a wajansa. A haka zamu gane shin ya ɗauke ki matsayin matarsa ko bai ɗauka ba, ki yi haƙuri ki ta addu'a."

"Salma in kuma bai zo ba fa?."

"Zai ma zo."

"Hmmm baki san wannan ba, bana ji a jikina zai zo Salma, inda ace yana sona zai iya yin komai a kaina, dan yana girmama abinda yake so na gani akan Didi. Amma tunda har ya furta na tabbatar da bazai zo ba Salma, Didin ma da yake ƙaunarta ba ƙyaleta ya yi ba balle kuma ni." Salma ta ce, "Kar ki damu zai zo in sha Allah."

Nayla ta sauke numfashi ta ce, "In bai zo ba ma shikenan ai, ni dai bazan koma ba." Salma ta ce, "ki kwantar da hankalinki don Allah, gabaɗaya hankalin Hajja ya tashi da ta ji ance kina gida, in kina tayar da hankali haka ya ki ke so mu kasance? Kowa ya damu dake kina gani." Nayla ta ce, "shiyasa nake alfaharin kasancewata a familyn nan, kowa yana matuƙar ji da ni. Har Ya Abbas da nake ganin kamar alaƙar mu ta ƙare bai canja min, duk ya damu da damuwata, dana motsa zai ce sannu Nayla, kina son wani abu."

Salma ta ce, "to kin gani, ki yi haƙuri damuwarki ce ba ma. Kuma Ya Abbas ai Yayanki ne, dan yace yana sonki baki aure shi ba kawai sai ya canja miki? A zamanin jahiliya ake wannan ai. Kira Twiny mu yi hira." 

Nayla ta ce, "ƙyaleta kawai, Didi ma nake so na kira naga kiranta tun jiya,  amma sai gobe zan kirata." Salam ta yi murmushi ta ce, "to na baki labari?." Nayla ta kalle ta ta ce, "Ina jinki." Ta yi dariya ta ce, "yarinya in baki wasa ba nan gaba kaɗan zaki fara kirana da Anty." Kallon da ta ga Nayla tana yi mata alamun ƙarin bayani ya saka tayi dariya ta ce, "Yaya J, tun saudia da azumi yake ta shige min, ashe ashe" ta faɗa tana ƙyalƙyalwa da dariya.

Nayla ta wara ido cikin tsantsar farin ciki ta ce, "Are you serious? Salma da gaske ki ke? Yaya J ɗina na Kaduna shine yake sonki?." Salma ta harare ta ta ce, "To ɗaga min murya su Mama su ji, Ina faɗa miki a sirrinace zaki yi min handsfree?." Nayla cikin farin ciki ta ce, "Salma na ji daɗi, na kasa ɓoye farin cikina. Wayyo Allah, wallahi kun dace da Yaya J, Yaya j ƙarshe ne wajan kirki Salma, please ki yi accepting ɗinsa."

Salma tayi murmushi ta ce, "Iya excetiment ɗin fuskarki ya bayyana min abinda yake zuciyarki. Zan yi tunani akan Yayan na ki na gani, Amma fa ke kaɗai ki ka sani, kar ki faɗawa ɗaya munafukar ƙanwar tasa."

Nayla tayi dariya sosai mai nuni da farin cikin da take ciki ta ce, "Ai wallahi sai ta ji labari." Salma daman burinta ta saka ta farin ciki sai ta ce, "Babbar matsalar ma in na amince masa duk ƙannensa sun raina ni, bazan ba ku umarni ku bi ba, taya zan amince bayan jira ku ke duk abinda ya faru bayan auren na faɗa mu ku?" Ta faɗa tana kashe mata ido ɗaya. Dariya suka yi a tare suka tafa Nayla ta ce, "ƙannen ango, aminan amarya." Salma ta miƙe ta ce, "Ke na gudu, gobe zan dawo in sha Allah."

Nayla ta ce, "To amaryar Yaya J." Ta harareta ta ce, "Don Allah kar ki faɗa masa fa." Nayla ta ce, "bazan faɗa masa ba, amma zan faɗawa twiny."

"Munafukai" ta faɗa tana fita daga ɗakin tana jiyo dariyar Nayla daman kuma abinda take so tayi ɗin kenan.

     Mama da Yaya Zahra tunda suka fita suke tattaunawa akan batun Maman su Nayla. Yaya ta ce, "Mama anya ba itace ta saka mahaifin Nayla ya yi fushi har ya aura mata yaron nan ba?." 

Mama ta ce, "baza ku yi zarginta ba Zahra, Zeena ta so Nayla, ta kuma raineta bisa amana da kuma zuciya ɗaya. Ta yi mata tarbiyya irin wacce ta yiwa ƴarta, ta ƙaunace ta kamar yadda ta ƙaunaci na ta, in ta so cutar da Nayla zata cutar da ita tun kafin ta kai girman haka. Bana shakku ko zarginta akan wani abun na cutarwa akan Nayla, abinda ya saka na dasa mata ayar tambaya akanta; meyasa take nuna mata zaman ta Omar shine mafita kawai?."

Yaya ta ce, "Haka ne Mama, amma abinda ki ka ce ɗin shine nima ya tsaya min a rai kenan." Mama ta ce, "share batun kawai, bara mu jira mu ga abinda zai faru."

"Ni so nake ma auren ya mutu wallahi, Nayla sam ba ajinsa ba ce, ki duba wani gida da aka ajjiye ta kamar gidan kaji."

"Kar dai ki faɗa ta ji, wallahi tana son yaron nan har yanzu, kawai ya yi mata abinda ya karya mata zuciya ne shiyasa ta zaɓi haka. Dan haka ki iya bakinki, in ta koma masa zata dinga tunawa da abinda ki ka faɗa a kansa."

Yya Zahra ta ce, "ikom Allah, ko meye abin so oho?. Ina jin kyaunsa ne ya ɗauki hankalinta." Mama ta ce, "Barr Nass ƴar gidan Senator haka ta haukace a kansa, farin jini gare shi kawai." Ta yi dariya ta ce, "farin jini a wajan ɗan daban? kuma farin jinin ma na yara kyawawa masu asali irin su Nayla?. Kuma sunayen su daga N ya fara."

Mama ta yi murmushi ta ce, "Wannan hasahen naki ne, ki wuce ki tafi dare ya yi" ta faɗa tana fita itama Yaya Zahra ta haɗa kan yaranta suka wuce gida.

Washe gari bayan Nayla ta kammala breakfast sai ga Salma, hakan ya yi mata daɗi dan tun jiya take farin ciki saboda labarin da ta bata, ganinta ya saka suka shige ɗaki suna hira. Wayar Nayla ce tayi ƙara ganin sunan Didi ya saka tayi murmushi ta ɗauka ta ce, "Tuba nake Didi, na so na kiraki jiya dare ne ya yi aallahi." 

Didi daga can ɓangaren ta ce, "Nayla kin ɗaga min hankali, na kira baki ɗauka ba kuma baki kira ni ba. Lafiya dai ki ke ko?."

"Lafiya lau Didi. Ina kwana."

"Wallahi ba lafiya nake ba, amma yanzu da na ji maganarki lafiya lau."

Murmushi Nayla ta yi ta ce, "Tuba nake." Didi ta ce, "Kina gida ne? Ina birkitaccen mijin na ki?." Nayla ta murmusa kaɗan ta ce, "Didi bana gida, Ina gidan Mama tun shekaran jiya." Didi ta ce,"Mama Sa'adatu?." Nayla ta ce,"Ita."

"Amma dai lafiya ko?." Yadda tashin hankali ya bayyana a muryar Didi ya saka Nayla yin murmushi ta tausasa murya ta ce, "Lafiya lau Didi." Didi ta ce, "Lafiya lau zaki tafi gidan Mama har ki kwana biyu? Me Omar ya yi miki da ki ka koma?. Kar ko ɓoye min komai Nayla, in kuma na zo gidan to." Nayla ta ce, "ki yi zamanki Didi, kina fama da kan ki bai kamata kina zirga-zirga ba."

"To faɗa min gaskiya Nayla, kin saka gabana sai faɗuwa yake yi." Nayla ta yi murmushi ta ce, "Babu abinda ya yi min Didi, hasali ma ni ko magana bata haɗa mu dashi ba." Tana ji Didi ta sauke ajiyar zuciya, kafin ta yi magana Nayla ta ce, "Kawai zaman auren na mu ne ya zo ƙarshe, na faɗa masa ya karɓi numberta a wajanki ya turo min saƙon saki ba lallai sai ya rubuta ba." 

Didi ta sauke numfashi ta ce, "Kin yi daidai Nayla, kin yi abinda ko wacece a matsayinki abinda ya kamata tayi kenan. Ki yi haƙuri Nayla! Ki yi haƙuri!" Didi ta faɗa muryarta na shaƙewa.

Nayla ta ce, "Didi meye na bani haƙuri kuma?."

"Nayla ban san me zan ce miki ba, kin ɗauke ni tamkar Yayarki, Hajja ta ɗauke ni jikarta, kun yi min komai a rayuwa amma da abinda zan saka muku kenan. Nayla...." Sai Didi ta kasa magana saboda kukan da ta ji ya taho mata sai kawai ta yanke wayar. 

Nayla ta damu sosai, ta kira Didi bata ɗauka ba ta kalli Salma ta ce, "Kuka fa na ji Didi tana yi Salma." Salma taja tsaki ta ce, "Ai dole ta yi kuka, wannan ƙani nata ya zamar mata ƙadangaren bakin tulu, ta karshi ta kar tulu, ta bar shi ya ɓata ruwa. Ana murna an rabu da targaɗe sai karaya ga ta samu."

"Hmmm" Nayla ta ce kawai bata ce komai ba.

Salma ta yi ƙoƙarin sake kawar mata da damuwa suna ta hira har Ummimi ta shigo suna labari. Mama ce ta shiga ɗakin bayan sallar azahar ta ce, "Nayla kina da baƙuwa." Kafin Nayla tayi magana Didi ta bayyana a ɗakin fuskarta cike da damuwa.

Nayla ta miƙe tsaye ta ce, "Didi sai da ki ka fito don Allah? Ki daina takurawa kanki fa,ki duba yanayin da ki ke ciki mana." Didi ta riƙe hannunta ta ce, "Nayla fitowar ce ta zamar min dole, dole nazo na same ki."

Zama suka yi a kan gadon, Didi ta kalli Mama da take tsaye ta ce, "Mama don Allah ayi haƙuri da abinda ya faru, wallahi ban san ma tana gida ba sai ɗazu da muke yin waya. Don Allah ku yi haƙuri, Nayla bata cancanci zuwa gida a irin wannan yanayin daga gare mu ba, don Allah Mama...." Mama ta dakatar da ita ta ce, "Haba Aisha, wannan magiyar ta meye haka?. Mu da ke duk an zama ƴan uwa, kallon jikar Hajja mu ke yi miki meye na wannan magiyar haka?. Kuma ai naga ba laifi aka yiwa Nayla ɗin ba balle ki ce zaki bada haƙuri."

Didi ta yi murmushi ta ce, "Mama na san halin Omar kamar yunwar cikina, wataƙila wani abun ya yi mata da ta kasa jurewa." Mama ta ce, "Nayla ta ce babu komai kawai ta gaji ne tana son ya saketa ta auri wanda ya ke sonta, tun farko ya nuna baya son auren nan ban san dalilinsa na karɓar auren ba. Dan baya so ai baza ka yi masa dole ba, itama kuma yanzu ta ce bata so kinga an huta kowa baya so sai a rabu lafiya. Don Allah ki daina wannan magiyar haka, Ummimi zo ki kawo mata abinci" ta faɗa tana fita Ummimi tabi bayan ta.

Didi ta sauke kai ƙasa cikin sabuwar kunya da nauyi Mama, da ace ana canja mutum ya dawo yadda ka ke so tabbas da ta canja Omar. Ta riƙe hannun Nayla ta ce, "Nayla na san a zama ki da Omar ya yi miki abubuwa marasa daɗi, bai ɗauki auren ku da mahimmaci ba balle ya baki mahimmaci kamar ko wacce matar aure. Ina baki haƙuri akan hakan, ba wai a madadinsa nake baki haƙuri ba, Ina baki haƙuri ne saboda laifin da yayi, matsayina na ƴar uwarsa ya zama dole na bada haƙuri akan laifinsa. Ki duba yanzu yadda Mama ta tarbe ni, har nan ɗakin aka kawo ni saboda ba a ɗauke ni matsayin baƙuwa ba, ƴar gida ce ni zan iya shiga ko ina. Mama ta hana ni bada haƙuri ta ce nima jikar Hajja ce, ta kuma ce azo a kawo min abinci. Nayla ta ya zan ji daɗi ace ɗan uwana wanda mu ke ciki ɗaya dashi yake wulaƙanta jinin Hajja na ji daɗi a zuciyata?" Ta fada muryarta na rawa saboda hawayen da ya taru a idanunta.

Nayla ta riƙe hannunta ta ce, "Didi ni baki min komai ba, Shima kuma bai yi min komai ba, na yanke hukunci ne saboda ya ce har abada bazai so aurena ba. Kin ga in na zauna dashi ni zan cutu, shiyasa na yanke wannan hukunci ko da bazai min daɗi ba." 

Didi ta ce, "to ko akan wanna kalaman nan na Omar ai ya zama dole na baki haƙuri, da ana canjawa mutum zuciya da na canjawa Omar ta sa." Salma ta ce, "Didi ki daina kuka don Allah, kina third trimester bai kamata ace kina saka damuwa haka a zuciyarki ba."

Ta kalli Salma ta ce, "Salma Omar ne fa, Omar ne ya faɗawa Nayla haka in ban damu ba ya zan yi?."

"Ai ba ke kika faɗa  ba, kuma shima dan ya faɗa ai abinda yake ransa ya faɗa ba wani abun ba. Kinga yanzu ta ce itama ba taso ba shikenan ba?." 

Didi ta yi murmushi kawai ta goge idanunta ta kalli Nayla ta ce, "Kin yi daidai Nayla, kin yi daidai da ki ka dawo gida, don Allah ki saka Daddy ya maka shi a kotu, ya saka ayi masa hukuncin da za a kai shi gidan yari ayi masa horo mai tsanani."

Nayla ganin yadda Didin take magana bilhaƙƙi da gaskiyarta sai tayi dariya sosai ta ce, "To Hajiya Didi." Didi ganin tana dariya ya saka ta ce, "Ba wasa nake yi ba, inda zan samu abinda zan yiwa Omar wanda zai ji a jikinsa da zuciyarsa wallahi sai na yi. To komai baya bashi tsoro, komai baya ɗaga masa hankali abinda yake gabansa kawai yake yi. Yanzu an karɓo sakin?." 

Salma ta ce, "A'a, Daddy ya ce zai bashi lokaci in yazo da kansa to, in bai zo ba kotu zata aika masa da sammaci. Abba ya ce babu wanda zai je nemansa, in ya damu zai zo, in ba damu ba kotu zata kira shi."

Didi tana girgiza kai ta ce, "sai dai sammacin kotun ya riske shi, zuwan Omar nan ba abu ne da nake ganin zai yu ba. Amma da zai yu zan fi kowa farin ciki, daga wannan lokacin zan samu abinda nake nema wanda zai taɓa zuciyarsa da jikinsa."

Salma ta ce, "meyasa ki ka ce haka?."

"Salma indai Omar ya zo gidan nan ko ya nemi inda Nayla take wallahi yana sonta, ni kuma da wannan son zan yi amfani wajan hukunta shi sai na tabbatar da auren ya ƙare." 

Salma tayi murmushi haka ma Nayla ta ce, "Didi kina ji, yanzu mu nar zancen kawai, ki daina cewa zaki bani haƙuri bana jin daɗi wallahi a zuciyata, ke Yayata ce, zaki ta ya ni yaƙin neman saki a gare shi ba bani haƙuri ba." Didi tayi murmushi ta ce, "Haka ne Nayla, amma Ina tsananin jin kunyar tsatson hajja."

Ummimi da ya shigo da tray na abinci ya hana Nayla magana, suka yiwa Didi dole ta ci abinci, da Salma ta lura hirar Omar na taɓa Nayla shiyasa ta kawar da ita suka fara hirar duniya kamar komai bai faru ba. Driver Mama ne da kansa ya tafi mayar da Didi bayan ta gama suka yi sallama da Mama ta tafi.

Fans kuna ganin zuwan Omar zai yu kuwa.....?

KRB3P032

Arewabooks@nanahaleema11.

Nayla haka ta cigaba da zama a gidan Mama tana samun kulawa ta musamman, ita kuma ta dage da addu'a akan Allah ya kawo mata mafitar da zuciyarta zata iya ɗauka. Maman su Jidda ta dame ta akan yaushe zata koma sai ta ce mata ta kusa komawa. Ta cigaba da zuwa aikinta kamar babu abinda ya faru, dan ta yi ƙoƙarin danne abinda yake zuciyarta saboda su Mama da suke tsaye a kanta wajan kulawa kar ta dinga sage musu guiwa.

     Omar kuwa gabaɗaya ya rasa abinda yake damunsa, hatta ma'aikatansa duk sun rasa gane kansa dan gabaɗaya ko zuwa ya daina duk abinda ake so sai dai ayi masa waya. Duk da daman ba mutum ne mai yawan wasa ba, amma in yana cikin farin ciki da walwala ana ganewa, yadda fuskarsa ta ke a cushe da kuma rashin yin magana ya saka suka tabbatar da akwai abinda yake damun Ogan na su.

     Ga shagunan cikin kasuwa da ake ta shirin buɗewa an buɗe, amma ba a zauna dashi ba balle a san tsarin da yake so ayi. Ya hana kowa ganinsa saboda shi kansa bai san abinda yake damun zuciyarsa ba. Ko Didi tun daga ranar basu sake magana da ita ba ko a waya, bata neme shi ba shima bai neme ta ba amma tana ransa.

Har aka yi kwanaki biyar da tafiyar Nayla ya rasa abinda yake masa daɗi, gidan kuwa tunda ya bar gidan bai sake komawa ba yana kulle ya tare a gidansu gabaɗaya. 

Yana zaune a gida su da magriba ya yi shiru yana aikin tunani, zuciyarsa ta yi masa nauyi sosai, ya kuma san rashin magana da Didi ne ya kawo hakan, abinda yake bashi mamaki bai taɓa jin nauyin zuciyarsa har haka ba, ya rasa wanne irin tunani ma ya kamata ace ya yi.

Goje ne ya shigo gidan da sallama ya amsa a ciki yana kallonsa, ya ce, "Damisa ka ce zaka aiko da wannan kayan ba a kawo ba, tun safe muna jira har yanzu shiru." Ajiyar zuciya ya yi mai ƙarfi ya ce, "zan ɗauko yanzu."

"Godiya mu ke" ya faɗa yana fita. 

Lumshe ido ya yi ya buɗe idon, a bayyane ya ce, "Wai me yake damun zuciyata ne? Me nake ji haka mai matuƙar zafi da ciwo?. Anya ba wani ciwon ne yake damuna ba?." Babu mai bashi amsa ya sauke numfashi ya miƙe ya ɗauki key ɗin gidan ya tafi.

Yana buɗe falon gidan ƙhamshi mai daɗi ya doki hancinsa, ya ja numfashi ya sauke yana bin falon da kallo a hankali. Duk da akwai duhu a falon hakan bai hana shi ganin abinda yake ciki ba. Wani irin bugawa zuciyarsa take yi,har sai da ya kai hannu ya dafe zuciyarsa yana rutse ido da ƙarfi. A hankali ya buɗe ido yana jan numfashi daƙyar, ya sake kallon falon yana hakki kamar wanda ya yi gudu haka yake sauke numfashi. Takawa ya ke yi zuwa tsakiyar falon yana jin bugun zuciyarsa na sake ƙaruwa jikinsa na sake yin sanyi.

Ɗakinsa ya buɗe ya shiga a sanyaye ya ɗauko abinda zo gidan ɗaukowa. Kallon inda Nayla ta zauna ranar da take ciwon kai yayi, sai ya ga kamar ita ɗin ce har yanzu a zaune a wajan. Rufe ido ya yi ya buɗe ya sake kallon wajan sai ya ga babu kowa a wajan, ya dafe kai cikin rashin sanin abinda zai yi. Daga ɗakin ya fito yana kallon ƙaramin falon da ya kasance mazauninta yana ji a zuciyarsa kamar tana ciki a zaune.

"YaMar!" Sautin da ya ji a kunnensa kenan, ya juya da sauri amma bai ga kowa ba bai kuma ji daga inda aka yi maganar ba. Ta bayansa ya sake jin sautin, "YaMar don Allah na je!.?" Omar ya juyowa da hanzari amma still babu kowa a wajan ko wadataccen haske babu. Kalle-kalle ya ke yi a falon amma bai ga kowa ba amma komai yana nan yadda yake. Shiru ya yi yana sake ƙarewa wajan kallo, ya rufe ido ya buɗe har lokacin numfashi yake saukewa kamar wanda yayi gudu. 

Fita ya yi daga gidan ya kira Goje ya bashi abinda suka nema sannan ya sake komawa gidan, haka kawai yake ji baya so ya bar cikin gidan domin jin zuciyarsa yake a karye, yana jinsa kamar kwalin da babu komai a cikinsa iska na jansa. 

A hankali yake takawa har inda ta saba zama yana kallon wajan cikin rashin sanin dalilin da ya saka yake jin abinda yake ji. Kallon ɗakin ya yi sai ya tuna cikin azumi da yaran nan suka shigo gidan, da yadda ya ji ihunta har tsakiyar zuciyarsa. Kai tsaye ɗakin nata ya buɗe a hankali ya kunna hasken ɗakin yana kallon ɗakin.

Komai yana nan tsaf dashi, kallon inda ta diro daga kan gadon ta taho wajansa a guje tana neman agaji yake yi. Rana ta biyu da ya shiga ɗakin a rayuwar da ya yi a gidan kenan, ya ƙarasa jikin madubin ɗakin yana kallon sauran tarkacenta da suke ajjiye a wajan. 

Kamar wanda ya farka daga bacci, ya yi firgigit ya kalli ɗakin ya kalli kansa a madubin ya ce, "Wai me nake yi haka? Me yake damuna ne?" Ya faɗa yana sake ƙarewa kansa kallo amma bai ga alamun canji a tare dashi ba, shi ɗin ne dai a tsaye a ɗakin Nayla.

Fita ya yi daga ɗakin da sauri, yana zuwa tsakiyar falon ya sake jin an kira sunansa kamar yadda Nayla take kira. Cak ya tsaya ya waiwayo amma babu kowa, ya dafe kansa ya fita daga gidan da hanzari dan ya lura aljanu sun cika gidan.  Duk yadda ya so yakice damuwar abin ya faskara, shi ba ɗan uwa ne dashi ba balle ya faɗa masa ya bashi shawara, shi ba mahaifiya ba, shi ba mahaifin ba, shi ba aboki ba. Didin dai itace kawai mafitarsa.

Washe gari da yamma ya bi umarnin zuciyarsa ya kira Bashir ya ce yazo su je gidan Didi. Sai da suka je ƙofar gidan sannan ya ɗauki waya ya kira ta. 

Didi tana zaune a falo tana tunaninsa, tayi kewarsa sosai, basu taɓa irin wannan dogon fushin ba sai wannan lokaci. Ta san tana ɓata masa rai ya yi kwana biyu bai kulata ba, amma ba a taɓa yin sati ɗaya bai neme ta ba sai wannan lokacin. Ganin kiransa ya bata mamaki da farin ciki, ta ɗauka da hanzari ta saka a kunne ta ji ya ce, "Ina ƙofar gidanki."

Didi da hanzari ta miƙe ta ƙaraso ta buɗe masa ta tarar yana magana da Bashir kafin Bashir ɗin ya tafi ko gaisuwa ma basu yi dashi ba. Kallon ta ya yi kamar yadda take kallonsa, in ba gizo idonta yake mata ba sai ta ga ya rame amma kuma fuskarsa ta yi haske sosai. 

Didi ta ce, "ƙaraso mana." Bai musa ba ya ƙarasa har cikin gidan ya zauna ta kawo masa ruwa da lemo ta zauna a gefe ta ce, "Ka sha ruwa." Ɗan ƙaramin tsaki ya yi ya ce, "bana son sha." Didi ta bi shi da kallo ya yi shiru bai ce komai ba.

"Didi!" Ya kira sunanta ba tare da ya kalle ta ba. Didi ta ce, "Na'am Omar."

"kin ɓata min rai kuma kina fushi dani." Didi ta ce, "ni ba fushi nake yi da kai ba, kaine ka daina kirana balle ka ji lafiyata." Kallon fuskarta ya yi ya ce, "amma kin san laifinki ne ko? Duk abinda ya faru ke ki ka jawo."

Didi a sanyaye ta ce, "na ji, ni ban yi dan ranka ya ɓaci ba gaskiya na faɗa maka. Kaine ka ɓata min rai da wannan hargagin naka har na mareka ban sani ba, amma ka yi haƙuri." Kallon ta ya sake yi ya lumshe ido ya buɗe ya kasa furta komai. 

Didi ta ce, "Baka da lafiya ne? Na ga ka rame amma kayi haske." Omar ya kifta idanu ya ce, "Nima ban sani ba Didi, nauyi nake ji a zuciyata sosai. Na ɗauka rashin magana dake ne ya kawo hakan shiyasa nazo na ganki, amma gashi ina magana dake ɗin ina ji kamar ana ƙara min nauyin a zuciyata. Anya ba wani ciwon ne ya kama ni ba?."

Didi ta ce, "to me ya kawo hakan? Wani abun ya faru ne?." Omar ya ɗan juya hannunsa ya ce, "ni ban sani ba." Didi ta bi shi da kallo ta ce, "Allah ya kawo mafita. Babu wani ciwo da ya kama ka kawai fushin da ka ke yi dani ne ya kawo hakan, haushin na yi maka faɗa har na mareka a gaban matarka duk shine ya kawo hakan. Amma yanzu a hankali zaka ji ka dawo daidai, musmaman ita matar ta ka da ka ce baka so ta bar gidan ta baka space ɗin da ka ke nema a rayuwarka. A ganina ai babu sauran damuwa kuma Omar."

Kallon Didi yake baya ko kiftawa musamman da ta sako zancen matarsa sai yaji wani abu ya soke ji a zuciyarsa, har ta kai ƙarshen maganar kallonta yake yi sannan ya ce, "yanayin nan yana damuna Didi, ban taɓa jin kaina a wannan yanayin ba tunda Allah ya halicce ni." 

Didi ta ce, "zaka daina ji musamman in ka saukewa kanka nauyin da yake wuyanka. Iyayen Nayla suna jiran takardar sakin ƴarsu daga gare ka, ya kamata ka je ka kai musu takardar sakin ka hutawa kan ka itama ta huta tayi aurenta a inda aka san mahimmacinta ake kuma ƙaunarta. Da zarar ka yi hakan shikenan zance ya ƙare,

zaka cigaba da rayuwarka lafiya lau fiye da baya."

"Didi na zo nan ne dan na ji sauƙin abinda yake damuna, na ɗauka in na zo nayi magana dake komai zai wuce zan warware na daina jin abinda nake ji amma ban daina ba. Maganganunki sai na ji kamar ma nauyi suke sake ƙara min." 

Didi ta yi murmushi ta ce, "To Omar me zan yi maka? Gaskiya ce nake faɗa maka. Kai ka ce baka son yarinyar nan, baka son aurenta baza ka taɓa so ba har abada. Har wallahi ka ce, kuma na san duk abinda ka yi rantsuwa a kai gaskiya ne a zuciyarka baka canjawa, shiyasa nake faɗa maka abinda ya kamata ka yi ka saukewa kan ka haƙƙin da yake wuyanka. Ka saki yarinyar nan itama ta huta da igiyar aurenka da yake kanta, ta cigaba da rayuwarta ta yi aure ta auri wanda yake son zama da ita. In ka aikata hakan zaka daina jin nauyin da ka ke ji."

Zuba mata ido ya yi yana kallo bai ce komai ba, itama sai ta yi shiru bata sake magana ba har mintina biyar sannan ta ce, "ka zuba min ido kana kallona baka ce komai ba." Sai a sannan ya janye idanunsa daga kanta ya yi ajiyar zuciya ya kulle ido ya buɗe ya ce, "ban san me zan yi ba."

"Sakinta zaka yi."

"Ita wa?."

"Nayla mana."

"Hmmm!" Ya furta yana kallon wani wajan daban. In ta furta kalmar sakin nan sai yaji kamar ana soka masa kibiya a zuciyarsa, dafin dake jikin kibiyar yana tafiya har cikin jininsa yana zaga ko wanne sashi na sassa jikinsa.

"Yaushe zaka je ka kai musu takardar sakin?."

"Ni babu inda zan je, babu wanda ya isa ya saka ni na je inda ban yi niya ba" ya faɗa a fusace yana kallonta. Didi ta ce, "ai kuwa zasu aiko maka da sammaci daga kotu. Ni na rasa wannan abu irin na ka, kace baka sonta ba sai ka saketa ba?." Ya kalle ta da idanunsa da suka fara canja launi ya ce, "Meyasa ki ka ce min ko mahaifinta ne ya ce na saketa kar na aikata hakan? Kin manta ke kika ce min haka?."

Didi ta ce, "ni na faɗa, na kuma san ba wai ka amince bane kawai ka ji ni ne. Kuma yanzu ni na ce ka saketa ɗin ai, in da ni na hana yanzu ni na ce ka saketa." Shiru ya yi bai ce komai ba, ya kalle ta zai sake magana sai ya yi shiru. Didi ta yi murmushi ta ce, "Omar shiru ba shine abinda ya kamata ka yi, ni so make ka saukewa yarinyar nan auren ka da yake kanta ta huta wallahi."

Banza ya yi mata bai kula ta ba ganin haka sai bata sake magana ba. Ido taga ya rufe ya buɗe ya sake kallon ta ya ce, "ki ƙyale ni don Allah" ya faɗa yana ɗauko waya ya kira Bashir ya ce in ya gama ya dawo su tafi. 

Didi ta ce, "ba fa zan ƙyale ka ba Omar, dole na saka ka yi abinda ya kamata." Ya taɓe baki ta ya ce, "kin san da haka meyasa ki ka yi min dole na karɓi auren?."

"Na ɗauka zaka so ta da zuciya ɗaya, nayi tunanin zaka zauna da ita ka riƙeta amana, ka bata farin cikin da take burin samu a gidan mijinta. Amma sai na ga ba haka ba, sai na ga har yanzu baka kallon ta a matsayin matarka, in na yi magana sai ka ce ai dole aka yi maka ba so ka ke yi ba. Tunda har yanzu baka jin zaka iya karɓarta matsayin matarka gwara a rabu ɗin ya fi alkhairi."

"Za a rabu ɗin, sai sanda na yi niya babu wanda zai min dole a lokacin da ban ga dama ba" ya faɗa ɗan ya ɓoye yanayinsa. Didi ta murmusa ta ce, "Hakan ne ya kamata, ni na ɗauka ma a ranar ka furta mata ka huta da wahala ai." Miƙewa tsaye yayi ya ce, "Magana da ke ma damuwa take ƙara min, dana sani ban zo ba." Didi ta miƙe tana dariya ta ce, "ai na faɗa maka, in dai ba abinda nace ka yi ka aikata ba baza ka dawo daidai ba, kuma ka ga daman ba idda ce a kanta ba, in ka saketa aurenta zata yi ta huta. Akwai masu sonta sosai, harda ɗan uwanta da yake sonta kuma a gidansu take zaune."

"Mtsw!" Yaja tsaki yana barin falon. Murmushi ta yi ta ce, "Allah ya sa hasashe na ya zama gaskiya" ta faɗa tana biyo bayansa amma ta samu har ya fita. Da Bashir suka gaisa sannan suka bar unguwar. 

Omar da ya koma haka ya dinga juya kalaman Didi, bai san meyasa kalaman suka yi masa nauyi har baya so ya ji ta furta kalmar saki ba, in ya tuna da kalmar sai gabansa ya faɗi ya ji a zuciyarsa bazai iya furta wannan kalmar ba gabaɗaya. Furzar da iska yake yi ya dafe zuciyarsa yana jin yadda zuciyarsa take bugawa, ya cize baki yana jin rauni yana mamaye masa zuciyarsa. Ya shiga damuwa sosai fiye da yadda yake tunani, haka kawai ya ji ranar a gidan yake son kwana, ya sake komawa duk da ɗan kiran da ake yi masa a gidan.

A ɗakin Naylan ya kwanta yana jin kewa mai tarin yawa a zuciyarsa, amma bai san kewar ba ce tunda bai taɓa jin yana kewar wata halitta a duniya ba, ya ɗauki hakan a matsayin nauyin zuciyarsa take yi masa, bai kawo kewarta yake yi ba ko kaɗan.

    Wasa-wasa har kwana biyu Omar ya tare a gidan a kuma ɗakin Nayla, sannan ko yaushe cikin jin muryarta yake tana kiran sunansa. Ya shiga damuwa sosai wacce ta haifar masa da kasala da kuma zazzaɓi mai shegen zafi. Kansa ya yi masa nauyi saboda ciwo, ya rame lokaci ɗaya sai haske da ya sake yi, dan shi daman zama waje ɗaya yana saka shi haske. 

Bashir ya kira a waya yana zaune a falon ya aike shi siyo magani saboda yadda yake jin zazzaɓin na ratsa ƙasusuwan jikinsa. Bayan ya kawo masa ya sha, Bashir ya tsaya yana ta yi masa sannu bai taɓa ganin Ogan na sa a wannan yanayi ba.

Bashir shi ya sanar da Didi Omar ba shi da lafiya, da daddare mijinta ya kawo ta dan ta duba shi. Da ta shiga falon a zaune ta tarar dashi idanunsa a rufe, ta kalle shi da kulawa ta ce, "Sannu Omar, ashe baka da lafiya ban sani ba." 

Tashi zaune ya yi sosai suka gaisa da mijinta kana ya kalle ta ya ce, "Zazzaɓi ne kawai." Didi ta ce, "Wannan ya wuce kawai, kalli yadda ka koma fa, ka je asibiti?." Kai ya girgiza alamun a'a ta ce, "Zama ai ba naka bane, asibiti ya kamata ace ka je. Ka rame, fuskarka ta bayyana rashin lafiyarka a fili."

Juyawa ta ga ya yi yana kallon falon kafin ya kalle ta ya ce, "Wai baku ji ana kiran sunana ba?." Didi ta kalli AbdulHamid kafin ta kalle shi ta ce, "ni ban ji komai ba." 

"To meyasa ni nake jin muryarta tana kiran sunana? Ko dai aljana ce daman?." Didi ta ƙyalkƙyale da dariya ta ce, "Ko kuma aljanun ne suka ji sunan yayi musu daɗi suke kiranka ba." Share maganar ya yi bai ce komai ba ta ce, "Omar kwanaki na ta tafiya har ta kwashe kwana takwas a gida, yaushe zaka je ka kai mata takardar ne?." 

A fusace ya ce, "ni ban san meyasa ki ka damu haka ba, ki ƙyale ni mana duk lokacin da na ga dama zan yi ai na faɗa miki. Meyasa ki ke min naci a kaine? Na tsani wannan kalmar nan da ki ke faɗa, bana jin daɗinta meyasa baza ki gane ba!?." Didi ta ce, "masifaffe, Allah ya baka haƙuri, tuna maka nayi dan ka sauke abinda yake wuyanka."

Ƙaramin tsaki ya yi ya kalli AbdulHamid ya ce, "Ka yiwa matarka magana ta daina bana so, ta ƙyale ni in nayi ra'ayi zan yi ai." 

Abdulhamid ya ce, "To Omar." Kallon gefensa yake yi bayan ya dafe goshinsa, zuciyarsa kamar ana gasata a tukuba haka yake ji. AbdulHamid ya kalli Didi ya yi murmushi itama murmushin ta yi sannan ta ce, "Omar me ka ke ji a zuciyarta ka? Anya baza ka je asibiti ba?." Kamar jira ya ke tayi magana sai ya ɗago ya ce, "Nima tunanin da nake yi kenan, ya kamata naje na ga likita wannan yanayin bana lafiya bane, wataƙila na kamu da ciwon zuciya."

"To kai meye a zuciyar taka da zai saka maka ciwo Omar?"AbdulHamid ya faɗa yana kallonsa. Omar ya kalle shi ya ce, "Komai ma akwai." 

Abdulhamid ya ce, "Ba sai ka je wani asibiti ba, zama ya kamata ka yi ka tuna daga yaushe ka fara jin haka, in ka tuna rana da lokacin sai ka tuna me ka rasa a lokacin wanda kafin ka fara jin wannan yanayin yana tare da kai, bayan ka rasa shi ka fara jin abinda ka ke ji. Ko da ace wayarka ce ka tuna ita ka rasa daga lokacin da ka fara jin hakan da zarar ka sake mallakar wayar zaka daina jin abinda ka ke ji, duk abinda ka binciko ka ga shine silar shigarka wannan yanayi to tabbas kana matuƙar ƙaunarsa Omar!, kana yi masa soyayya ba ta wasa ba, soyayya ka ke yi masa wacce baza ka iya haƙuri da rashinsa ba."

Omar ya zuba amsa ido yana kallonsa ko ƙifta ido baya yi. AbdulHamid ya ce, "in mun tafi ka zauna kayi tunanin, duk abinda ka rasa a lokacin zaka fahimci maganata gaskiya ce." 

Omar ya yi ajiyar zuciya ya kalli Didi da take kallonsa ta ce, "abinda ya kamata ka yi kenan, ta haka ne kaɗai zaka samo maganin damuwarka." Omar a raunane ya ce, "to zan yi. Amma ina neman alfarmarki don Allah kar ki sake yi min maganar yaushe zan kai takardar saki, ki ƙyale ni na gama da abinda yake gabana kafin komai ya biyo baya. Ta lafiyata nake yi, wannan yanayin ya canja ni gabaɗaya ko aiki bana iya yi. An buɗe shaguna har guda huɗu amma babu wanda na iya zuwa na gani saboda wannan abinda yake damuna. Rauni ba bai yi daidai da zubina ba, ni ba mutum mai rauni bane wallahi, ki bari na samo abinda ya saka zuciyata rauni in ya so sai mu yi magana. Ni nace bana son aurenta kuma ni zan raba shi."

Didi ta ce, "To Omar na daina." Kai ya girgiza bai ce komai ba Didi ta ce, "ga abinci nan na kawo maka in ka ci sai ka sake shan magani, Allah ya kawo mafita." Bai amsa ba AbdulHamid ne ya amsa da amin suka tashi suka tafi dan su bar shi yayi tunani.

A mota AbdulHamid ya kalli Didi ya ce, "Omar bazai iya sakin yarinyar nan ba, yana matuƙar ƙaunarta wallahi, yana yi mata soyayyar da bai san yana yi mata ba." 

Didi ta ce, "na so na fahimci hakan, amma kuma in na tuna waye shi sai naga anya zai yu kuwa?. Ka duba har yanzu shi baya kawo ta cikin damuwarsa, tunda gashi ka ji ya ce shine yace baya so kuma shi zai raba. Ni ban ɗauka yana da hankalin da ya san ko nida kai ya furtawa ya saketa ta sa ku ba, ya ƙi furta kalmar koda wasa."

AbdulHamid ya yi dariya ya ce, "yana da hankali da ilimi fa, ta ya zai aikata hakan? Saki ko baka je makaranta ba indai kana social media yadda malamai suke wayar da kai a kansa ai zaka sani. Balle ga makarantar da ki ka ce yana attending online, ko ya manta wani abun zai tuna indai yana bibiyar karatun. Ki zuba ruwa a ƙasa ki sha, Omar yana sonta wallahi, baza ki bini bashin rantsuwa ba, Omar bazai iya sakin yarinyar nan ba." 

Didi ta yi murmushin jin daɗi ta ce, "in hakan ya kasance zan fi kowa murna da farin ciki. Amma anya Omar zai je gidansu Nayla kuwa? Har yanzu bai amince da soyayya ba fa."

"Ai daman a yanzu bazai amince ba, sai ya sake ji a jikinsa sannan zai damu. Ke wacce damuwa ki ka taɓa ganin ta saka shi rauni haka har da zazzaɓi?." Didi ta ce, "Wallahi babu, ko lokacin yarinyar nan Narma bai koma haka ba, ya cigaba da rayuwarsa normal kamar komai bai faru ba, amma ita kaga harda ciwo. Shine nake tunanin a tsakanin Narma Da Nayla ɗin wa yake so?." 

"Wacce tunaninki ya baki."

"To abun ne da ɗaure kai, na farko ka ga Narma itace wacce ya furta min yana sonta, amma ko kusa bai shiga irin wannan damuwar ba. Ita kuma Nayla itace ya ce baya so amma ya shiga damuwa mai tarin yawa har ta haifar masa da rauni da ciwo. Kamata ya yi ace akan Narma ya shiga damuwa tunda ita yake so ba wai Nayla ba."

Didi ta yi shiru ta sake cewa, "Kenan dai Nayla yake so da gaske ba Narma ba, amma meyasa a baya ya ce yana son Narma?." Ya ce, "Wataƙila wani abun ne daban ba soyayya ba." 

Didi ta ce, "Bayan ni a duniya Narma itace mace ta farko da Omar ya samu kusanci da ita, magana da ita a waya da komai ma a duniya. Amma meyasa ko lokacin da ya ce yana sonta ko waya tayi masa sai ya ga dama yake ɗauka? ko da suka rabu ban ga alamun ya damu ba, sai ma mayar da hankalinsa da ya yi akan sana'arsa. Amma ita kuma Nayla...." Sai kuma tayi shiru bata ƙarasa ba.

AbdulHamid ya ce, "ki bar wannan lissafin, Omar yana sonta kawai ki yarda, ita waccan labarinta ya wuce ta shigo rayuwarsa ne dan ta zama silar canja shi, amma asalin wacce yake ƙauna wannan ce. Labarin zuciya ai a tambayi fuska, kina kallonsa kin san tsananin kewarta da son da yake mata ne ya mayar dashi haka, har rama yayi ga ciwo da yake fama dashi. ina shiga falon muna haɗa ido dashi na san Omar ya faɗi a ƙasa warwar wallahi" ya faɗa yana murmushi. 

Didi ta yi murmushin farin ciki ta ce, "Naji daɗin wannan abun abun wallahi, Omar na son Nayla. Na rasa inda zan saka kaina saboda farin ciki." Abdulhamid ya yi murmushi yace, "ke dai kawai ki tabbatar da ya je gidan su."

"İn sha Allah" ta faɗa cikin zumuɗi tana murmushi.

••••••••

     Yadda ya ke zaune zai tabbatar maka da ransa a matuƙar ɓace yake, ya zubawa waje ɗaya ido yana kallo kafin ya daki table ɗin gabansa ya ce, "Wallahi sai Narma ta dawo wajena, babu wanda ya isa ya saka na sake ta wallahi." Abokinsa da yake gefensa ya ce, "calm down maza, haba wannan ba ajinka ba ne."

A fusace Ashraf ya ce, "har ni Dad ɗinta yake cewa wai in ban sake ta ba zasu kai ni court, ka ji rainin hankali. Ai zama da Narma yanzu na fara shi wallahi, ban gaji da zama da ita ba, a bari duk lokacin da na gaji da morarta sai na saketa. Amma yanzu ban kammala ba tukunna." Dariya sosai abokin nasa ya yi ya ce, "To wai kai ka san baka son Narma meye na damuwa kuma haka?."

"Saboda ban gama abinda na aure ta dan shi ba. Yarinyar nan ta wahalar dani, babu ta hanyar da ban biyo mata ta amince dani ba ta ƙi. Ban taɓa jin sonta a zuciyata ba, haka ban tana jin ina qaunarta ba. Da fari dai na ɗauka soyayya ce, amma daga baya na tabbatar da sha'awarta kawai nake yi. Har gobe ina da buƙatarta wallahi, sai yanzu ma tabbatar da Ikky itace wacce nake so ba Narma ba."

Sharif ya murmusa ya ce, "To na ga ai ka samu abinda ka ke so har na watanni da yawa, har yanzu baka kashe ƙishin da kake ji a kanta ba?."

"Sharif na kashe, sam bata wani burge ni sai in amfanin ta ya tashi, amma ni kaɗai a san abinda yake jikinta. Ni ne mutum na farko da tayi tarayya dashi, ina da tabbacin har gobe babu wani ni sai ni ɗin kawai. Ban gama da ita ba har yanzu, ban gama da mallakarta ba har yanzu, babu wanda ya isa ya aureta sai na gama abinda nake so."

Sharif ya ce, "to ai matarka ce har yanzu." Ashraf ya ce, "iyayenta sune suke so su raba mu kuma wallahi ba su isa ba." Sharif ya ce, "Mtsw! Ni fa tun daga kan ka da Narma shikenan mata masu shiga half niked ɗin nan basa burge ni, da zarar na ji sun burge ni zan saka a raina ba soyayya bace jikinsu ne kawai ya burge ni. Ka duba Ikky da ka ke magana yanzu, yarinya mai hankali ko yaushe cikin shiga mai mutunci da rufe jikinta take, amma ka rufe ido ka ce kai sai Narma saboda surarta da ka ke gani a bayyane. Yanzu gashi ka tabbatar itace wacce ka ke so, Narma kuma jikinta kawai ka ke so kuma ka samu."

Ashraf ya ce, "Kai ka san sau nawa Narma ta karya min alwala? Ka san sau nawa Narma ta saka ni wanka ban shirya ba?. Haka zata saka kaya jiki a bayyane ta zo tayi hugging ɗina, don Allah wanne yanayi ka ke tunanin zan shiga?" Ya ƙarasa faɗa yana dariya. 

Sharif ya yi dariya sosai ya ce, "i'm sorry, she's your wife dole zaka ji kishi, but yarinyar nan she's too sexy." Ashraf ya ce, " Sorry for what? Do you think i have been jealous of what you've said about her? Mtsw shirme. Wallahi sam bana kishin Narma, ban jin wani abu a zuciyata a kanta in dai ba sha'awa ba. Yadda ka yi maganar Ikky yanzu na fi jin haushi a kanta."

"Ita Ikky kana sonta ne ba surarta ka ke so ba, ita kuma Narma ba ita kake so ba jikinta ka ke so. Na tabbatar iri ka ma su son jikin Narma suna nan da matuƙar yawa saboda Narma she's too hot. Wacce ka ke so ita zaka yi kishi ba wacce ka ke sha'awa ba daman ai" Sharif ya faɗa yana kallon sa. 

Ashraf ya ce, "ni yanzu zan sake komawa Abuja, dole a dawo min da matata, in na ƙara ko da wata biyu ne tare da ita sai mu rabu na dawo wajan Ikram ɗina."

"Ka san Sen bazai baka wanna damar ba."

"Nima kuma bazan sake ta ba wallahi, sai dai ayi bala'i da masifa."

"Kar ka yi haka Ashraf, da mahaifinka da mahaifinta abokai ne matuƙa. Kuma mahaifinka gov ne, kar ka yi wani abun da zaka ɓata masa harkokinsa. Ko yanzu ka rabu da Narma ai ka ci riba." Ashraf ya ce, "Yadda take taƙama da bata sona so nake na nuna mata ikona a kanta, wallahi so nake sai tayi shekara biyu sannan na saketa."

Ya yi dariya ya ce, "Wannan ai mugunta ce, tunda ka samu abinda ka ke so ba sai ka share ba kawai." Ajiyar zuciya ya yi ya ce, "za dai mu ga abinda ya kamata ayi" ya faɗa yana ɗaukar wayarsa ya cigaba da dannawa.

•••••••

Kamar yadda AbdulHamid ya bawa Omar shawara ya yi nazari ya tabbatar da Nayla ce abinda ya rasa a lokacin da ya fara jin wannan yanayi, kenan dai ita yake so meye?. Shi dai ya san ba haka ake jin so ba tunda ya taɓa son Narma a baya, amma ba haka ya ji a kanta ba gabaɗaya yanayin bai kai haka ba. 

To in har abinda ya ji akan Narma shine so meyasa bai shiga yanayin da ya shiga a yanzu ba? Sannan ita Nayla me yake mata kenan? Ƙinta yake yi ko kuma wani abun ne daban?. Babu mai bashi amsa sai kawai ya share maganar ya danne zuciyarsa yana ƙoƙarin cigaba da harkokinsa amma ya gaza hakan.

Bayan kwana biyu da zuwan Didi da daddare suka sake zuwa, yana gidan shi kaɗai a zaune amma yanzu aikin yanka fatar takalmi yake yi. Tunda suka gaisa da su Didi yana yanka takalmin sai ya ma rasa ta yadda zai yi kawai ya ajjiye. 

AbdulHamid ya ce, "Ya jikin?." Omar ya ce, "na samu sauƙi." AbdulHamid ya ce, "Ka samo abinda ka rasa ɗin kuwa?." Omar ya sauke numfashi ya ce, "Ni babu abinda na rasa balle na ce shi nake so, kawai ina jin mutuwa zan yi shiyasa nake jin wannan yanayin. An ce daman in zaka mutu kana ji a jikinka, wataƙila ita ɗin nake ji" ya faɗa cikin gaskiyarsa.

AbdulHamid ya ce, "A'a Omaar, ka dai sake tunani, akwai wani abun bayan wannan." Omar ya ce, "to meye? Na rasa gane me nake ji ɗin." Didi ta kalle shi a nutse ta ce, "Meyasa ka ke zaune a gidan nan? Na ɗauka kana gidanmu ne ai." Omar ya ce, "kawai ina so na zauna a nan ne."

"Kana kewar matar gidan kenan?." Kallonta yake yi ko kiftawa baya yi kafin ya janye ido ya ce, "amma meyasa ki ka ce haka?."

Didi ta ce, "Wanda ake kewa shi ake zama a inda yake saboda a dinga tunawa ana ganin kamar yana tare da kai. In kana kewar mutum kana kallon hotosa in baka dashi har inda yake zama kana gani, kana zuwa ka zauna inda mutum yake zama dan ya rage maka abinda ka ke ji a zuciyarka. Shiyasa nake tunanin ko kewarta ka ke yi." 

Omar ya ɗaga kai sama ya sauke, ya kalle ta sai ya sauke kai ƙasa ya furzar da iska ya ce, "indai har haka ake jin kewar wani tabbas ina kewarta, in ba a ɗakin da take kwana na kwanta ba bana jin daɗi ko kaɗan. Ina kewarta Didi, ina kewarta sosai!" Ya faɗa yana girgiza kai alamun tabbatarwa. Didi ta yi murmushi mai nuni da zallan farin cikin da ya mamaye mata zuciya, ta kalli mijinta shima ita yake kallo.

Ta sake kallon ta ce, "in dai har kana kewarta

kenan kana sonta?." Kallon Didi ya sake ya yi yana juya ƙwayar idanunsa akan fuskarta kamar mai neman wani abun a kan fuskar tata. Ganin ya zuba mata yana ƙare mata kallo sai Didi ta ce, "Eh Omar, sai kana son mutum ka ke jin kewarsa irin wannan." 

Ɗan ƙaramin tsaki yayi ya ce, "ni kewarta na ce ina yi ba so ba, bana sonta kamar yadda na faɗa miki a baya. Na yarda ina kewarta kamar yadda ki ka ce, amma ba wai so ba." Didi ta sake yin murmushi mai sauti ta ce, "Omar kana sonta, so ba ɗan kaɗan ba, soyayya mai yawa ka ke yi mata."

Sai ta fusata shi ya miƙe a firgice ya ce, "na ce miki bana sonta, bana son aurenta dole ki ka yi min na karɓa! Meyasa ki ke maimaita ina sonta bayan ni ba haka nake ji zuciyata ba?." 

AbdulHamid ganin yadda Omar ɗin ya birkice sai ya ƙarasa kusa dashi ya dafa kafaɗarsa ya ce, "Kwantar da hankalinka, koma ka zauna." Omar ya zauna yana cewa, "matarka ce take son tarwatsa min ƙwaƙwalwa, na ce mata ba sonta nake yi ba dole sai ta ce ina sonta ne?" Ya ƙarasa faɗa a sanyaye yana kallonsa.

Didi ta bishi da kallo sannan ta yi dariya tana ɓoye farin cikin ta ta ce, "to meye na fusatar dan na ce kana sonta?." Dafe kai ya yi da hannunsa yana sauke ajiyar zuciya a hankali. Didi ta tausasa murya ta ce, "Na san ka so Narma a baya ko? Sannan....." katse ta ya yi  ya ce, "Shiyasa na ce miki ba sonta nake yi ba, saboda abinda na ji akan ƴar Senator daban itama na ta daban. Kuma ke kika tabbatar min da ina son Narma, kinga kenan ita wannan ba sonta nake yi ba."

Didi ta ce, "Ka nutsu ka bani amsar tambayar da zan yi maka don Allah."

"kar ki tambayi abinda zai ɓata min rai."

"To YaMar" ta faɗa tana kallonsa dan ta ga reaction ɗinsa. Ai kuwa da sauri ya kalle ta ya ce, "Maimaita abinda ki ka ce." Didi ta ce, "cewa na yi YaMar." Lumshe ido ya yi ya buɗe yana kallon wani wajan daban ya ce, "meyasa ke ban ji komai a raina ba da kika faɗi wannan sunan nan? Ita kuma duk sanda zata faɗa sai gabana ya faɗi" ya juyo ya zubawa Didi ido tare da zaro su waje ya ce, "Na shiga uku! Anya Didi ba da aljanna kika haɗa ni zama ba?."

AbdulHamid da yake kallon dramar Omar ya yi dariya Didi ma murmushi ta yi ta ce, "ta ya gabanka zai faɗi dan na faɗi sunan da matarka take kiran ka dashi? ni fa jininka ka ce ba mata ba, taya zaka ji irin abinda ka ke ji a lokacin da matarka ta faɗa?." 

Shiru ya yi yana sauke numfashi a hankali, a tausashe  Didi ta ce, "Omar na san ka so Narma a baya, abinda nake so na tambayeka shine; lokacin da ka ke tsakiyar sonta ka ji irin abinda ka ke ji a yanzu a kan Narma?." Kai ya girgiza alamun a'a yana kallonta, ta ce, "lokacin da ku ka rabu ka ji irin wannan yanayin a zuciyarka?." Nan ma ya girgiza mata kai alamun a'a.

"Ka yi kewarta kamar yaddaka yi kewar Nayla?, zuciyarka ta buga a lokacin kamar yadda yanzu take bugawa? Ka ji rauni a lokacin kamar yadda ka ke ji yanzu? Ka yi zazzaɓi kamar yadda ka yi yanzu?. Ka jure zama da Narma kamar yadda ka jure zama da Nayla? Ka ji zafi a zuciyarka in wani ya yabi wani abu na Narma kamar yadda ka ji zafi a lokacin da aka yabi ƙafar Nayla?." Omar ya yi tsitt yana sauraren Didi yana kuma kallon ta. Ajiyar zuciya Omar ya yi ya girgiza kai ya ce, "A'a duk ban ji ba."

"Amma ka ji kishi da wani ya biyo Nayla ya ce yana sonta, ka ji zafi da ka ga ƙafarta na zaga social media ana yabonta, ka ji babu daɗi a lokacin da nake hirar samarinta. Ka damu da rashin lafiyarta har jikinka ya yi sanyi kana so kaji ya take, ka jure zama da ita sama da ko wacce mace a duniya, zuciyarka ta karye akan rashinta har ka ke jin kanka kamar kwalin da babu komai. Haka ne ko Omar?." Omar ya yi ƙaramin tsaki cikin gajiya ya ce, "Haka ne Didi, ki kai ƙarshen maganarki na gaji da wannan tambayiyon."

Didi ta ce, "Omar ba son Narma ka yi ba." Ya ɗago ya sake kallonta kafin ya musa ta ce, "Ta ya zaka ɗanɗana karayar zuciya bayan Narma itace take sonka ba kaine ka ke son ta ba? Itace mace ta farko da ka samu kusnaci da ita shiyasa a lokacin ka ɗauka sonta ka ke yi amma ba so bane. Zaka ɗanɗana karayar zuciya da rauni ne in ka rasa wacce ka ke so Omar!" Ta faɗa tana kallonsa kamar yadda yake kallonta.

Abdulhamid ya ce, "hakan yana nufin kana son matarka so mai yawa Omar, duk abinda ka ke ji a yanzu shi ake kira da tsananin so. Baza ka taɓa dawowa daidai ba in dai baka je ka dawo da ita ba." 

Omar ya yi shiru yana sauraren su, jin maganarsu yake yi kamar film ko kuma tatsuniya. Ta ya zasu ce masa wai Nayla yake so ba Narma ba? Bayan ya san Narma ita ce akace ya so ta? Shi abinda yake ji akan ta daban, abinda ya ji akan Nayla daban. Ta ya zai banbance soyayya da kuma abinda Didi take faɗa? Shi gabaɗaya sun saka shi a tsaka mai wuya.

Omar ya kalli Didi ya ce, "Didi ba sonta nake yi ba, na yarda dai ina kewarta kamar yadda ki ka ce, ina kewarta sosai na yarda da wannan amma ba wai ina sonta ba, ki bar zancen nan don Allah." Didi ta ce, "shikenan na bari Omar, ka yi tunanin maganar da na faɗa maka, in ka tabbatar ba haka bane tana gidan ƙanwar mahaifiyarta ka je ka sallame ta." 

Ya lumshe idanu ya ce, "Na faɗa miki ki daina yimin zancen nan amma kin ƙi ji." Didi ta ce, "kai da ka ce baka sonta meye na damuwa dan ina znacen zaka sake ta? Kaga....." jajayen idanunsa ya zuba mata hakan ya saka ta yi murmushi kawai bata ƙarasa ba.

AbdulHamid ya ce, "Ka yi tunani Omar, in kana buƙatar shawara ƙofa a buɗe take zaka iya kirana. Wata shawarar namiji yana da buƙatar tattaunawa da ɗan uwansa namiji, na san baka da aboki shiyasa nake so na zamar maka aboki Omar." 

Omar ya yi ajiyar zuciya ya ce, "to" ya kalli Didi ya ce, "na gode, ku je gıda kawai" ya faɗa yana jingina da kujera yana tunani. Didi bata sake cewa komai ba dan ta riga ta gama dashi gabaɗaya. Ta san ko ya zai motsa sai ya tuna da kalamanta, a cikin kalamanta kuma dole ya samo gaskiya.

Omar kansa ya kulle ya kasa tunanin hakan ya saka ya tashi shima ya fita daga gidan saboda in ya zauna tunani zai saka kansa ya yi bindiga.

Nayla ta kwashe sati biyu cif a gida, duk kauce-kaucen Omar ya tabbatar da maganar Didi gaskiya ce. Abin ya wuce gizo da take yi masa mafarkinta kawai yake yi, indai zai kwanta ya tashi sai ya yi mafarkinta. Zuciyarsa na bugawa a kanta ya kan rasa inda zai saka kansa, sai ya ruɗe ya rasa inda zai je ya samu sassauci. Gabaɗaya ya susuce yana gab da zama zararre akan Nayla. Ya yarda da Nayla yake so ba Narma, sai yanzu ya tabbatar da inda ace abinda yake akan Nayla shi yaji a lokacin Narma da babu halittar da ta isa ta raba shi da ita, kamar yadda ta nemi ya gudu da ita tabbas zai iya aikata hakan. Sai dai kash! Ba akanta yake jin wannan yanayi ba, akan Nayla yake jinsa!.

Babban abinda yake ɗaure masa kai shine in dai son Nayla yake yi ita Narma me ya yi mata a baya? Sonta ya yi ko tausayinta yaji ko kuma meye bai sani ba. 

Hankalinsa ya gama kaiwa ƙarshe wajan tashi, ya tsayar da tunaninsa waje ɗaya ya kuma yarda da gaske dai Nayla yake so ba wai da wasa ba. Abin ka ga soyayyar farko, in yana tunaninta jikinsa har karkarwa yake yi saboda azabar da zuciyarsa take yi masa, fatar jikinsa har ɗaukar zafi take yi saboda yanayin da zuciyarsa take ciki. Nauyi ƙirjinsa yake yi masa sosai, har ya kai ya kawo in ya motsa yana jin zafi a ƙasan zuciyarsa. In ya yi tari sai ya ji numfashinsa yana neman tsayawa cak, sai ya ja numfashi da ƙarfi sannan yake samun sassaucin nauyin da yake yi. 

Ranar asabar bayan sallar azhar ya kasa jurewa, ya rasa ya zai yi ya kasa cin abinci tun safe. Ya haɗa tea amma ya kasa sha ruwa kawai yake zubawa cikinsa. Ya kasa cin komai, baya sha'awar cin komai balle ya nema ya zuba a cikinsa, duniyar yake ji ta yi masa zafi tana juya masa. Nayla kaɗai yake so ya gani, itace abincin da idanunsa da zuciyarsa take marari, muryarta yake so ya ji ta furta sunan da ta saba faɗa masa. Ya tabbatar da ya ji wannan suna daga bakinta duk abinda yake ji a zuciyarsa zai daina ji. Ganin yana neman kashe kansa da tunani sai ya kira Didi a waya dan tunda tazo basu sake magana ba, tana ɗauka kafin su gaisa ya ce, "Didi meye abu na gaba?."

Didi ta ce, "Ya naji magnarka haka, Omar ko ka je asibiti a duba ka?."

"Didi gab nake da zaucewa wallahi, tafasa jinina ake yi kullum" ya faɗa a sanyaye." Didi ta ce, "Allah ya kawo mafita Omar."

"Ina tambayarki, meye abu na gaba?."

"kamar me kenan?."

"A ina zan sameta?."

"Ita wa kenan?."

"matata!" Ya faɗa kansa tsaye ba tare da wani tunani ba. 

Didi ta yi dariya mai sauti ta ce, "ban gane abu na gaba ba." Ya sauke ajiyar zuciya ya ce, "Me aka ce zan yi?." Didi ta ce, "akan dawowarta?." 

"Uhum."

"Gidan iyayenta zaka je."

"Ina ne gidan? Ki tura min address ɗin gidan zan je." 

Didi ta ce, "Da gaske ka ke?." Omar ya ce, "kin san ba wasa nake yi ba ai, zan je ina buƙatarta tare dani. Na yarda da duk abinda ki ka faɗa, da gaske ina matuƙar sonta Didi, Ina yi mata son da bana yiwa kaina. Didi ko abinci na kasa ci, kamar ana gasa zuciyata haka nake ji. Kullum da zazzaɓi nake kwana, damuwa ta yi min yawa, zuciyata ta kasa jure wannan yanayin. In na sake na kai gobe ban ganta ba wallahi zaki iya zuwa ki ɗauki gawata, ni kaɗai na san yanayin da nake ciki Didi, na kasa jurewa!" Ya faɗa a hankali kamar zai yi kuka.

Didi ta yi ajiyar zuciya cikin farin ciki tace, "Alhamdu lillah! Allah na gode maka da ka nuna min wannan rana, ko yau Allah ya ɗauki raina ya cika min burina. Omar yana son Nayla, Allah na gode maka." Shiru ya yi bai ce komai ba Didi ta ce, "Yaushe hakan ya faru? Yaushe ka fara jinta a zuciyarka?."

Omar ya yi ajiyar zuciya shima ya ce, "Ban sani ba Didi, ni kaina bazan ce ba. Abinda na sani kawai soyayyarta ba yanzu bace, Didi ta jima a raina, ban fahimta bane sai yanzu. Wallahi Didi ina sonta, ina ƙaunarta sosai." Didi cikin zumuɗi ta ce, "To yanzu yaushe zaka je?."

"In anjima, amma ina so mu je tare dake, Ina jin nauyin mutanen nan sosai, ban taɓa jin nauyin mutum kamar yadda nake jin nauyinsu suda mahaifinta ba, lokacin da mu ka je Kaduna kasa magana nayi saboda girmansa da naji a idona da zuciyata."

Didi ta ce, "bazan je ba, kai kaɗai zaka yi faɗan ka, in har da gaske kana sonta kai kaɗai zaka je ka dawo da ita. Amma ka kwana da sanin babu lallai ta dawo a zuwan farko." 

Omar ya ɗan murmusa ya ce, "Hmmm Didi kenan. A yadda nake ji a zuciyata ko da za a shekara bata dawo ba indai zata dawo zan iya jira." Didi ta yi murmushi ta ce, "Gaskiya ne Omar, Allah ya tabbatar da alkhairi ya daidaita ku."

"Amin Didi. Ki tura min address ɗin."

"An gama angon Nayla." Murmushinsa ta ji mai matuƙar sauti kafin ya yi ajiyar zuciya ya ce, "Kin san an kawo min motar da na siya? Kwanan ta huɗu kenan, da yake bana cikin nutsuwa ban ma ganta ba sai jiya da daddare."

Didi ta ce, "ma sha Allah Omar! Allah ya sanya alkhairi. Wallahi shigowar Nayla rayuwarka alkhairi ne, daga lokacin da ta je Saudia na ce ta yi maka addu'a daga lokacin Narma ta shigo rayuwarka. Shigowar Narma rayuwarka kamar farkar da kai daga dogon baccin da ka ke yi ne." 

Murmushi ya sake yi ya ce, "Didi!."

"Na'am angon Nayla." Murmushi ya sake yi wanda ya nuna mata ya ji daɗin sunan har cikin zuciyarsa ya ce, "ina jin daɗi in kika faɗi sunan nan, amma yanzu dai ki faɗa min inda zan je kin san bana son ɓata lokaci."

Didi ta yi dariya ta ce, "To yanzu kuwa."

"Basai na siyi komai ba?."

"Zaka iya siya mana, koda kayan marmari ne zaka iya siya ka kai musu duk girmamawa ce."

"To" ya amsa a taƙaice. Kwatancen gidan Daddy tayi masa ya yanke wayar da niyar in an idar da sallar la'asar zai je ya samu Daddy dan ya dawo da matarsa.

Omar zai je bikon Nayla💃🏻🥰🤣

Omar cikin ƙarfin guiwa da karsashi ya shirya cikin manyan kaya, ya saka shadda kalar golden mai kyau sai ɗaukar ido take yi, sabuwa ce dal bai taɓa sakata ba, tana cikin wanda ya ɗinka gab da Nayla zata tafi dan shi mutum ne mai son ɗinka suttura. Bayan ya kammala shiryawa ya saka hula ya tsaya yana kallon kansa. 

Samun kansa ya yi da murmushi cikin mamaki wai shine yake wannan zumuɗi akan wata mace, tabbas ya amince da maganar Didi ba son Narma ya yi ba, dan a cikin kashi goma na abinda yake ji yanzu ko kashi ɗaya bai ji ba a lokaci Narma. Wayarsa ce tayi ƙara ya san bazai wuce Didi ba yana dubawa yaga itace ya ɗauka ya saka a kunne. 

Da to kawai ya amsa sai ya kashe sai ga video call ɗin Didi ya shigo. Ɗauka yayi daga can ɓangaren Didi ta ce, "kai ma sha Allah angon Nayla, gaskiya ka yi kyau sosai, daman Ina ta fargabar kar ka ce zaka je da ƙananun kaya shiyasa na kira ka." 

Murmushi ya yi mai sauti ya ce, "Haba Didi! ya za a yi na saka ƙananun kaya?."

"Ai na san hali ne."

"Lokacin da bana so kenan, yanzu kuwa ai ina so." Didi tayi dariya ta ce, "Gaskiya ne Omar. Ka yi kyau wallahi, Allah ya dawo da kai Lafiya.

Duk abinda ya faru ina jiran labari, Kuma don Allah kar ka je ka ce zaka zauna akan kujera ka yi ɗarea-ɗare, gidan sirikan ka ne dai."

Fuska a sake ya ce, "To Didi. Baki zo kin ga motar ba." Didi ta ce, "kai zaka kawo min ai, kai kuma yanzu hankalin ka baya jikinka, ka gama da dawo mana da Nayla in ya so komai ya biyo baya." Murmushi ya sake yi ya ce, "yaushe zaki haihu ne?." Didi ta ce, "na kusa, ka cigaba da yi min addu'a Allah ya sauke ni ɗafiya."

"In sha Allah." Didi ta ce, "ka je ka dawo." Yanke wayar ya yi ya fito daga ɗakin yana kallon falon.

Zuciyarsa ya ji tana bugawa sosai ya dafe saitin zuciyarsa yana jan numfashi, bai san me zai tarar ba in yaje shiyasa yake fargaba. A bayyane ya ce, "Allah ka bani ikon iya sarrafa kaina koda wani abun zai ɓata min rai." Ya furzar da iska ya fito yana kallon sabuwar motarsa da take ajjiye. Motar mai kyau ce ɓaƙa wuluk zubin matasa ƴan kwalliya kamarsa sai ɗaukar ido take yi.

Tunani yake ya je a motar ko kuma ya kira Bashir ya kai shi a machine?. Katse tunanin ya yi ya kira Tk ya ce yazo gate ɗin gidan. Ba jimawa yazo yana ganin Boss ɗin na su sai ya yi murmushi ya ce, "Allah ya biya Damisa, irin wannan kyau haka, gaskiya ka yi kyau sosai." 

Murmushi yaga ya yi amma bai ce masa komai ba. Tk ya yi mamaki sosai dan kwana biyu ko fuska baya saki balle murmushi, lallai yana cikin tsananin farin ciki sosai. Motar ya buɗe ya kalli Tk ya ce, "Buɗe min gate ɗin." Tk ya buɗe gate shi kuma ya fita da motar bayan ya bawa Tk key ɗin gidan dan ya kulle, Tk bayan ya kulle ya dawo masa dashi sannan ya ja motar da bismillah ya bar unguwar.

Kasancewar ranar babu aiki Nayla suna gidan Daddy ita da Salma da Ummimi. Ta ware sosai tana harkokinta duk da akwai abinda yake damunta daga zuciya amma bata bari ya yi tasiri, musamman da aka ɗauki wannan lokacin Omar bai zo ba sai ta sake ƙoƙarin kawar da tunaninsa dan ta san bazai zo ba. Daman ta san ko number ta bashi da ita balle ta yi tunanin in bai zo ba zai yi mata waya, wannan ya saka ta daure ta danne zuciyarta ta cigaba da addu'a tana shiga cikin ƴan uwa ana hira da ita.

Suna zaune a falon Daddy har da Daddyn kasancewar ranar asabar ce yana gida. Hira kawai suke yi tana cikin su tana dariya, Mummyn su Salma tana basu labarin ƙuruciyar baban yayan su Salma wanda ya kasance mai tsare gida baya son raini. 

Abba ne ya yi sallama ya shigo falon yana cewa, "Nayla tun daga bakin ƙofa nake jin muryarki." Dariya tayi a tare suka ce, "Abba sannu da zuwa." Ya amsa suka gaisa gabaɗaya.

Abba ya kalli Daddy ya ce, "na je gidan Hajja sai take shaida min kwana biyu baka da lafiya, shine na shigo mu gaisa." Daddy ya ce, "Hajiya Hajja kenan, mura ce fa kawai take damuna, amma kowa sai da tace masa bani da lafiya.Yanzu Sa'adatu ma ta shiga ciki." Abba ya ce, "Ai mura ciwo ce babba Yaya." Ya kalli Nayla da take yiwa Salma raɗa a kunne ya ce, "Nayla kina da aure fa, meyasa ki ke yawo ne haka? Jiya ma na ga motarki a kan titin maiguuri road, ki daina yawo ba tare da izinin mijinki ba, har yanzu da aure a kanki."

Nayla ta tsayar da dariyar da take yi ta sunkuyar da kai ta ce, "Abba gidan Twiny na je jiya." Abba ya ce, "amma a satin nan kin je gidana ai, sannan ga aiki da kike fita kullum, yau kuma ga ki a gidan nan, gobe kuma ki ce kin tafi gidan Khabir. Matar aure ce ke ki daina biyewa su Salma." Nayla ta ce, "To Abba." 

Daddy ya kalli Salma ya ce, "ke wai Salma me yake fito dake kina barin Hajja ita kaɗai ne?." Salma ta ce, "Daddy duba ka nazo yi fa."

"To ki yi gaggawa ki gama ki koma gida." Abba ya ce, "Ku shiga ciki Salma." Duk gabaɗaya suka tashi daga main falo suka shiga ciki gidan. 

Bayan fitar su Abba ya kalli Daddy ya ce, "har yanzu mijin Hauwa bai yi magana ba? Ni fa na gaji da jira wallahi, kawai a raba auren nan kowa ya huta." Daddy ya ce, "Bai zo ba Ali, abinda yasa bana so ayi gaggawa saboda Nayla tana son mijinta har yanzu, babarta Sa'adatu ta ce tana son mijinta wani dalili ne ya saka take cewa a raba auren." Abba ya ce, "Zancen banza kenan, meye amfanin soyayyar da take masa ana irin wannan abum?." Daddy ya ce, "mu bi komai a hankali Ali."

"Assalamu alaikum, Alhaji barka da yamma" aka faɗa daga bakin ƙofar falon. Daddy ya ce, "Wa'alaika Salam, Aminu shigo mana." Aminu ya shigo ya durƙusa ya ce, "Alhaji baƙo ka yi, ya ce don Allah nazo na sanar da kai." Daddy da mamaki ya ce, "Baƙo kuma? Yana Ina?."

"Yana waje dan bai shigo gidan nan ba." Daddy ya ce, "ya sunansa?." Aminu ya ce, "ya ce sunan shi Omar, wani saurayi haka fari kyakykyawa."

Daddy ya kalli Abba dan tashin farko Omar ɗin Nayla ne ya zo zuciyarsa, ya kalli Aminu ya ce, "jeka ka shigo dashi, ka rako shi har falon nan." Aminu ya amsa ya fita da sauri. Daddy ya kalli Abba ya ce, "ka ga abinda nake faɗa maka, mu bi komai a sannu gashi ya kawo kansa." Abba ya ce, "gwara da Allah ya sa ina nan, dan na san halin ka baza ka buɗe masa wuta yadda ya kamata ba, tunda ya same ni kuwa ya haɗu da daidai shi." Daddy ya yi murmushi a lokacin Aminu ya yi sallama suka shigo.

Omar akan carpet ya zauna kamar yadda Didi  tayi masa nasiha, Aminu da ya rako shi ya fita ya barsu su uku a zaune. Daddy ya kalli Omar da fara'a ya ce, "Malam Omar barka da zuwa." Omar kuwa tunda ya shigo falon nauyi da girmansu ya gama mamaye masa zuciya, ya rasa abinda zai yi balle ya iya magana. Daƙyar ya iya furta, "Barkan ku da yamma." Daddy ya miƙa masa hannu ya ce, "bismillah ,mu gaisa." Hannu ya bayar kamar yadda Daddy ɗin ya miƙo masa hannu, suka gaisa harda Abba da yake ta kallonsa dan gani yake Omar ya canja masa.

Daddy ya ce, "Ya aiki ya kuma Yayarka?." Omar ya ce, "Alhamdu lillah." 

"Ma sha Allah haka ake so." Omar ya yi shiru ya rasa ta inda zai fara, shi fa wallahi bai san ta inda zai fara bai ma san me zai ce ba, sunan da zai yi amfani dashi wajen kiran Daddyn ma bai sani ba hakan ya saka shi yin shiru.

Abba ya kalle shi ya yi murmushi ya ce, "Malam Omar ka yi shiru baka ce komai ba." Omar ya ɗan sauke numfashi ya ce, "Alhaji ayi haƙuri da abinda ya faru." Daddy ya yi murmushi ya ce, "Omar ai mu ba laifi aka yi mana ba, Nayla ta dawo ta ce ita ba faɗa ku ka yi ba kawai tana so ka saketa ne ta gaji da zaman auren."

Omar ya lumshe ido ya tsani kalmar sakin nan da ake faɗa, in dai za a ambaceta sai yaji kamar an soka masa mashi a zuciyarsa. Ya buɗe ido ya ce, "laifina ne duk abinda ya faru." Abba ya ce, "yanzu kana nufin kazo a baka ita a karo na biyu kenan?." Omar ya ɗaga kai alamun eh kana ya ce, "abinda nake nufi kenan." Daddy ya ce, "Omar bamu san abinda ya saka Nayla ta ce haka ba, baza mu yi gaggawar cewa zata dawo wajanka ba dan wataƙila tana da dalilin da  baza ta iya faɗa mana meye shi ba." 

Omar ya sauke numfashi kaɗan ya ce, "laifina ne kamar yadda na faɗa, ni ba mutum ne mai ƙarya ba zan sanar daku gaskiyar abinda ya faru. Da farko ban karɓi aurenta ba gaskiya, a ranar da aka sanar dani in zaku tuna na furta bana so kafin yayata ta ce zamuyi magana a keɓance, itace tayi min dole har na amince da auren amma ba dan ina so ba.  Itace ta yi min dole ta saka nayi mata alƙawarin bazan taɓa rabuwa da ita ba koda mahaifinta ne zai kira ni ya ce na rabu da ita, hatta zama a gidan da nake yi Didi ce tayi min dole ba dan ina so ba. Ina da wahalar sabo, shiyasa abubuwa suka dinga faruwa har ta kai ga ta kasa jurewa ta ce zata dawo."

Abba ya ce, "kace da gaskiyarta gwara ayi sakin a huta, meye amfanin zama da wanda baya sonka bai karɓi aurenka ba?. Har gwara ace itace take zaune da kai bata sonka da ace kaine baka sonta, ka ga zaman da ku ka yi zaman cutuwa ne da ɓacin rai da kuma baƙin ciki." Daddy ya girgiza kai cikin gamsuwa ya ce, "gaskiya ne, tunda har abin ya zama haka yanzu ka rubuta mata takardar sakin kawai zai fi alkhairi."

Omar ya ɓoye ruɗaninsa ya nutsu sosai ya ce, "A'a Alhaji, bana tunanin ko duniya zata taru ta ce na saketa zan iya sakinta, ko meye zai faru a yanzu sai dai ya faru amma wallahil azim bazan iya rabuwa da ita ba. A yau na zo da kaina da cikin umarnin kaina ba dan umarnin yayata ba, na ji a raina in ban bata dawo gidana ba bazan sake yin farin ciki ba a duniya. Alhaji da gaske nake wannan zuwan na kaina ne ba na umarni ko dole ba, a shirye nake na zauna da ita zama na har abada. Na san mahimmacin da take dashi a rayuwata, a baya ma ban gama fahimta ba shiyasa har hakan ya faru, amma a yanzu na gane mahimmacin da take dashi a rayuwata bazan iya rabuwa da ita ba. Ina sonta, ina ƙaunar zama da ita har abada."

Daddy ya yi murmushi domin kalaman Omar sun burge shi sosai, kai tsaye yake magana babu ruwansa da wani kara ko kunyar surukai. Daddy ya ce, "in na fahimce ka yanzu ka amince da auren, sannan zaka zauna da ita a matsayin matarka?." 

Omar ya girgiza kai ya ce, "haka ne." Abba ya ce, "kuma ba umarnin ta sake baka ba kuwa? Anya ba dole aka sake yi ba?." 

Omar ya yi murmushi ya ce, "ko ɗaya, itama ta san ta gama yi min dole a duniya. Da kaina nazo kuma saboda son raina ba dan ita ba, nakasa jurewa ne kawai, duk yadda na so na jure rashinta na kasa, duk yadda naso na ƙaryata kaina akan ina ƙaunata na kasa. In da dole tayi min da tare zamu zo da ita, kuma baza ta taɓa bari nayi magana ba, kafin nayi magana ɗaya tayi goma saboda tsoron kar na furta abinda bata so. Kamar yadda na ce ni ba mutum ne mai ɓoye gaskiya ya faɗi ƙarya ba, wallahil azim da ace bana ra'ayi labarina ma baza a sake ji ba balle har nazo da kaina. Wallahil azim ina sonta, babu halittar da nake so a duniya kamar yadda nake sonta."

Abba ya yi murmushi mai sauti cikin jin daɗin kalaman Omar ya ce, "Haka ne Malam Omar, na amince da gaske yanzu kana son Nayla ba dole aka yi maka ba. Amma kamar yadda aka baka dama a wancan lokacin aka zauna dakai aka tambayeka ra'ayinka akan auren itama za a bata dama, a lokacin baya ba a tambayeta ba saboda muna ganin kaine ba a kyautawa ba an baka aureta ba tare da ka sani ba. Itama zamu bata dama kamar kai, in tana ganin zata iya cigaba da zama da kai shikenan, in baza ta cigaba da zama da kai ba Omar babu wanda zai yi mata dole, sai dai mu ce ka yi haƙuri."

Omar ya ɗago a hankali ya kalli Abba, ya sake sauke kansa ƙasa yana maimaita kalmar sai dai mu ce ka yi haƙuri, bai san ko duniya ce zata taru a kansa ba bazai saki Nayla bane shiyasa yake faɗar haka. Ya yi ajiyar zuciya amma bai ce komai ba dan ƙirjinsa bugawa yake yi in ya tuna su ɗin iyayenta ne. Daddy ganin yanayin da ya shiga sai ya murmushi ya ce, "na amince a yanzu baza ka bar Nayla ta yi kuka ba Omar, tabbas a yanzu na amince a zuciyata Nayla tayi aure ta auri wanda yake ƙaunarta. Amma kamar yadda ƙanina Ali ya faɗa maka za a bata dama kamar yadda aka baka, daman mahaifinta ne ya yanke hukunci a kwanakin baya shiyasa mu ka tambaye ka dan kaine ba a kyautawa ba, amma yanzu za mu tambayeta mu ji me zata ce." 

Omar ya girgiza kai cikin rauni ya ce, "To. Amma zamana da ita a wannan lokaci bazai taɓa zama na cutarwar ba balle har ta kai ga dawowa gida ba, ko a baya ban taɓa cutar da ita ba balle kuma yanzu da na san mahimmacinta. Sai ka rasa abu ka ke gane darajar da yake dashi da adadin ƙaunarsa da ka ke yi masa, bazan sake bari hakan ta faru ba a yanzu ko a nan gaba."

Suka yi dariya tare Abba ya ce, "Dakyau Omar! Haka nake son mutum mai faɗar asalin abinda yake zuciyarsa, bana son mutum bai ɓoye gaskiya ya faɗi ƙarya dan farantawa wani rai. Tabbas ba dan na san iyayenka ba da sai na ce ni na haife ka." 

Omar ya murmusa kaɗan amma bai ce komai ba. Daddy ya ce, "Tunda yanzu ka amince da auren naku za ka karɓi shi hannu biyu, maganar gwajin jinin da mu kayi tun kwanakin baya yanzu muna da buƙarta shi gaskiya." Omar ya sauke numfashi kaɗan ya ce, "in sha Allah za ayi."

"Kasancewar ka mai gaskiya na baka dama ka je duk inda ka ke so ayi maka ka kawo min, na san baza ka ɓoye min komai ba, dan na amince da kai ɗari bisa ɗari." Omar ya sake yin murmushi, sosai yake jin girman mutanen a idanunsa, yadda suka karɓe shi hannu biyu, suka sakar masa fuska lamarin ya yi masa daɗi.

Daddy ya ce, "Naylan tana gidan nan, sun zo duba ni ita da Mamanta saboda na ɗan yi fama da mura. Yanzu zan turo maka ita ku gaisa kafin gobe in Allah ya nuna mana mu zauna da ita mu tattauna dan mu ji ra'ayinta." 

Buɗe baki yayi kamar zai yi magana sai kuma ya fasa. Abba da ya kula da hakan sai ya ce, "kar ka damu Omar, faɗi abinda yake bakinka." Omar ya ce, "in da dama a tambayeta a yau.....don Allah" ya ƙarasa faɗa murya a ƙasa. Daddy ya yi murmushi haka Abban ma, gabaɗaya Omar ɗin ya canja musu ya koma wani daban kuma ya basu nishaɗi matuƙa.

Daddy ya ce, "ka kwantar da hankalinka, mu jira gobe in Allah ya kaimu." Omar ya sauke kai ƙasa bai ce komai ba amma ba haka ya so ba. Abba ya ce, "ka kwantar da hankalinka kaji Omar, Ina bayanka nima a yanzu, zan taya ka yaƙin dawo da Hauwa in sha Allah." Murmushi ya sake yi amma bai kuma magana ba. 

Daddy ya ɗauki waya ya saka a kunne ya ce, "ki turo min Nayla parlour." Babu jimawa Nayla ta shigo da sallama, bata lura da Omar ba amma gabanta ya faɗi sosai ba tare da san dalili ba. Kusa da Daddy ta je ta ce, "Daddy gani." Daddy ya kalle ta ya ce, "mijinki ne yazo, gashi a zaune ku gaisa" ya faɗa yana tashi tsaye, Abba ma ya tashi suka fita zuwa harabar gidan. 

Nayla tsam tayi a inda take zaune ƙirjinta ya buga sosai, lumshe ido tayi domin kuwa sai yanzu ta shaƙi ƙhamshin turarensa mai matuƙar sanyi da kashe mata jiki a duk sanda ta shaƙe shi. Ƙirjinta bugawa yake yi da matuƙar ƙarfi, wani abu take ji yana shiga jijiyoyin jikinta kamar tafiyar ruwa. Kewarsa da kwarjininsa ya cika falon gabaɗaya, ta kasa koda motsin kirki ta yi shiru tana jin sautin bugun zuciyarta. Shiru ya ratsa parlour dan ta ƙasan ido ta ga inda yake zaune, kanta yana ƙasa bai ce komai ba itama kuma haka.

Shi kam Omar kallonta yake yi kallon da bai taɓa yi mata irin shi ba a duniya, kallon ƙurilla yake yi mata yana kallon yadda idanunta yake ƙiftawa kamar wacce wani abun ya faɗa mata cikin idon, duk da hakan sabon ta ne amma sai ya ga na yau yafi ɗaukar hankalinta. 

Lumshe ido ya yi ya buɗe a kanta, sai a lokacin ya sake tabbatar da ba ƙaramin kewarta ya yi ba, a karo na farko a rayuwarsa da yake ji yana son haɗa jikinsa da mace, ji yake kamar ya tashi ya miƙar da ita tsaye ya sakata a ƙirjinsa ya mayar da hannunsa ya rungumeta ko zai ji sauƙin bugun zuciyarsa take damun sa dashi.

"Ba magana...ƴan mata!" Ya furta cikin wata irin murya mai sanyi da daɗin saurare, a can ƙasa ya yi maganar cikin wani sabon salon da bai san yana dashi ba. 

Nayla sai da ta sauke ajiyar zuciya jin yadda muryarsa ta daki zuciyarta ta ratsa jininta ta zaga ko ina a jikinta. Hawaye taji yana taruwa a idanunta, hawayen soyayyar da take masa da tsnatsar kewar ganin fuskarsa da jin muryarsa suna taruwa a idanunta. A hankali ta ɗago ido ta kalle shi daman shi kallonta yake karaf suka haɗa ido, da sauri ta sunkuyar da kai dan bazata iya jure kallon fararen idanunsa da suke yawo a kan a fuskarta ba. Wani irin abu mai kaifi take hange a idanunsa a karo na farko, bata taɓa ganin hakan a idanunsa ba sai a yanzu.

"Ina yini" ta furta a sanyaye ba tare da ta kalle shi ba. Omar ya yi murmushi jin muryarta da yadda ta ratsa ƙwaƙwalwarsa ta kaiwa kunnensa ziyara. Bai ce komai ba sai kallon ta da yake yi kamar ya jawo ta jikinsa ya matse ta har sai ya samar mata da nutsuwa haka yake ji. 

Nayla jin shiru sai ta turo baki gaba tana mita a zuciyarta, daman ta san ba zai amsa ba tunda ya riga da ya saba yi mata haka. A hankali ya furta, "Kina lafiya?." Nayla ba ta amsa ba ta ce, "Ka bawa su Daddy takardar sakin ko yanzu zaka faɗa min?."

Taɓe baki ya yi tare da kallonta ya ce, "Daman ni na ce zan kawo wani abu ne?." Ɗago kai tayi suka haɗa idanun ya ɗaga mata gira, hawaye suka sakko akan kuncinta amma bata ce komai ba. Omar kallon ta yake yi ganin hawaye yana sauka akan kuncinta. Sauke ido ƙasa tayi sai ya ce, "ni ban ce zan kawo komai ba, kawai na zo na koma dake."

Zuciyar Nayla bugawa take yi matuƙa, har a kunnenta tana jin yadda zuciyar ke bugawa sosai. Shi kam Omar gabaɗaya ya rasa abinda zai ce mata, shi ba iya magana ya yi da mace ba, sannan ba iya rarrashin mace ya yi ba, ko lokacin Narma itace take rarrashinsa ba shine yake rarrashinta ba, shiyasa ya rasa abinda zai ce mata. Tunawa ya yi Didi ta ce ya faɗi duk abinda yazo zuciyarsa, hakan ya saka ya kulle ido ya buɗe ya ce, "Jidda!." Wani irin dum Nayla taji a zuciyarta, a karo na farko an kira ta da Jidda, duk da ta san sunanta ne amma ba dashi ake kiranta ba. Bata san ta ɗago ta kalle shi sun sake haɗa ido ba, tsayar da ido tayi a kansa na na wani lokaci kafin ta sauke ido ƙasa. 

Omar ya sake tausasa murya ya ce, "Ki yi haƙuri!." Ba Nayla ba, shi kansa da ya bada haƙurin sai da ya ji sautin a zuciyarsa, fit ya ji kalmar ta fita ba tare da ya shirya ba. Bai taɓa bawa wata halitta haƙuri daga zuciyarsa ba sai ita, itace mace ta farko da yake furta mata kalamansa suke fitowa daga zuciyarsa har kan harshensa 

Nayla ta rufe ido ta buɗe tana jin kamar ana ɗaureta da igiya, ta kasa koda motsin kirki sanyin da take ji yana mamaye jikinta kamar mai zazzaɓi. Omar ya sake cewa, "Na ɗauka barinki a inda nake shine zai zama maganin matsalata, amma da na zauna bakya nan sai na fahimci kece maganin matsalar. Ina so ki dawo mu cigaba da rayuwa ba irin wacce mu ka yi a baya ba, Da gaske nake ina so ki dawo rayuwata Jidda!

Nayla ta muguɗa cikin sanyin murya ta ce, "Ba zan dawo ba, bayan kace dole aka yi maka ka zauna dani." 

Omar ya yi murmushin farin ciki, ji yake kamar ya jawo ta jikinsa amma bashi da wannan ƙarfin guiwar. Ya kalli fuskarta da take a ƙasa ya ce, "in ji waye ya ce haka?." Ɗago kai tayi ta kalle shi ta shagwaɓe fuska ta ce, "kaine ka ce." Sake kashe masa zuciya tayi da salon maganarta, ya runtse ido da ƙarfi yana murmushin da yaƙi barin fuskarsa ya ce, "a baya haka ne Jidda, amma a yanzu ba haka bane." 

Nayla ta kawar da kai cikin dakiya da dauriya ta ce, "ni bazan komai ba, Ina jiran saƙon saki daga gare ka. Bazan iya cigaba da zama da kai a haka ba, bani da daraja a idanunka, bani da ko wanne mahimmaci a gare ka. Ko lamarinka na shiga cewa ka ke yi baka saka ni ba na tsaya a iya matsayina. Ka kalle ni ka ce baka sona baka son zama dani, ka ce ka tsane ni, ka tsani aurena, babu abinda zai saka ka so auren. Gwara a haƙura kawai, bazan iya zama da wanda baya sona....baya son aurena ba. Na san ba da sanin ka aka aura maka ni bani, sadakata aka baka shiyasa ka samu damar faɗar duk abinda ya zo bakinka......" ta kasa ƙarasa maganar saboda kukan da ya taso mata. Ta share hawaye ta ce, "Ka bawa su Daddy takardar sakin, ni bazan sake zama da kai ba" ta faɗa tana tashi tsaye zata tafi.

Miƙewa tsaye shima ya yi, rauni yake ji a zuciyarsa saboda jin kukan ta har cikin ruhinsa, in da a baya ne take faɗa masa wannan maganar tsaf zai iya sakinta amma a yanzu bazai iya ba, sakinta daidai yake da barazana ga numfashinsa. 

 Omar murya a sanyaye ya ce, "Bazan iya sakin ki ba Jidda! Yanzu na fara rayuwa dake in sha Allah. Bana tunanin ko duniyar nan zata taru akan na sake zan sake ki, bazan iya ba!.." Cak ta tsaya daga shiga cikin gidan da take yi, ta juyo ta kalle shi ya ɗaga mata kai alamun abinda ya ce kenan. Ta girgiza kai ta ce, "maganar farko da ita ake amfani, ka ce baza ka taɓa sona ba har abada?." Ya sauke numfashi kaɗan ya tako yazo daf da ita tana jin saukar numfashinsa, idanunsa yana kallon na ta ya ce, "Maganar farko ba gaskiya ba ce, maganar yanzu itace gaskiya. Jidda ko za a raba ni da numfashina wallahi bazan sake ki ba!." Janye ido tayi daga kallonsa, ta kawar da kai tana jan numfashi. Da sauri ta juya ta shiga gidan dan tsaf zai iya karya mata zuciya, ita kuma tayi ƙudirin bazata koma ba sai dai son da take yi masa ya kasheta.

Omar sai ya ji daamuwa ta mamaye masa zuciya a karo na babu adadi. Kalamanta basu tsaya masa a rai ba kamar yadda ganin hawayenta ya tsaya masa a rai, da alama abinda ya faɗa mata ya yi mata ciwo sosai a wancan lokacin. 

Dafe kai ya yi a bayyane ya ce, "meyasa ka ce haka Omar?." Dan ƙaramin tsaki ya yi ya sauke ajiyar zuciya ya fita harabar gidan ya tarar da Daddy yana niyar shigowa. A nan suka yi sallama da Daddy cikin girmamawa ya fita ya bar gidan.

Nayla a guje ta shige falo da mutan gidan suke zaune, ta shiga ɗaki ta faɗa kan gado tana kuka mai sauti. Kuka take yi da zuciyarta da gangar jikinta ba tare da ta san dalilin kukan ba. Jikinta har rawa yake yi saboda yadda take kuka mai matuƙar sauti kamar ranta zai fita. 

Wai Omar ɗinta ne fa yazo yana so ta koma gidansa, shine yake cewa bazai iya sakinta ba, kenan sonta yake yi ko me?. Wannan tunanin shine yake sake karya mata zuciya take kuka kamar wacce aka yiwa mutuwa.

Daddy da ya shigo falon da suke ya ga Mama da Mummy sun miƙe tsaye suna cewa, "Me ya samu Nayla take wannan kukan?." Daddy ya kalle su ya ce, "Ku ƙyaleta, Mijinta ne yazo." Mummy ta dafe ƙirji ta ce, "sakin na ta ɗin ya yi?." Daddy ya girgiza kai ya ce, "ya ce bazai sake ta ba, babu abinda zai saka shi sakinta. Ya tabbatar mana da yana matuƙar son Nayla." 

Mama Sa'adatu ta ce, "to wai me ya haɗa su har ta dawo gida haka?." Daddy ya ce, "ya sanar damu komai, ya tabbatar mana zaman da suka yi na wata shida ba zama ne na mata da miji ba, ya zauna da ita ne saboda dolen da Yayarsa tayi masa ba dan yana so ba. Amma a yanzu shi ya kawo kansa yake kuma so a sake bashi Nayla a karo na biyu." Mummy ta ce, "ikon Allah, da bai san da hakan ba sai yanzu?."

Daddy ya kalle su dan ya katse musun ya ce, "kuna ji, na amince da son da yake mata sosai, na kuma amince a yanzu zai riƙeta hannu biyu matsayin matarsa. Abinda ya rage zamu zauna mu ji ta bakinta gobe in Allah ya nuna mana. Sa'adatu ki barta ta kwana a nan, gobe Ali da Khabir zasu zo dan a tabbatar da abinda yake zuciyarta, in zata koma masa shikenan, in bazata koma ba babu wanda yi mata dole." 

Mama Sa'adatu ta ce, "Gobe ya yi wuri Yaya, sati biyu tayi fa bai neme ta ba, shi kuma daga zuwa yau sai a zauna da Nayla gobe kamar daman jira mu ke yi ta koma? A sake bata lokaci ta ɗan samu nutsuwa don Allah."

"Amma kin san tana son mijinta ko?."

"Na fi kowa sanin hakan, wannan kukan da take yi zai tabbatar da soyyayar da take masa." Daddy ya ce, "to ni dai na riga na ce masa gobe, bazan canja daga goben ba." Mama ta ce, "ai shikenan, amma gaskiya yayi wuri kamar daman shi muke jira" ta faɗa tana ɓata rai.

    Nayla kuwa Salma ce ta shiga wajan ta ganin kukan da take yi sai ta riƙota ta ce, "Haba Nayla, wannan kukan fa? Me ya faru ki ke wannan kukan?." Nayla ta kwanta a jikin Salma tana kukan har lokacin kafin kukan ya fara raguwa a hankali tana jan numfashi. Salma ta ce, "Haba don Allah, wannan wanne irin kuka ki ke ke yi haka? Wani abu ya faru ne?." Nayla ta kalle ta ta ce, "Ya zo Salma."

"Daman ai na faɗa miki zai zo ko? Kuma na faɗa miki in yazo ba sakin ki zai yi ba."

"Salma na kasa gane a wannan yanayi nake ciki, ban san me nake ji ba a zuciyata."

Salma ta ce, "farin ciki ki ke ji, na tabbatar da yanzu yana sonki bazai iya kuma rabuwa dake ba Nayla." Nayla ta ce, "bai ce min yana sona ba Salma, amma ya ce bazai iya sakina ba." Salma ta yi murmushi ta ce, "To a gidan Daddy zai zaƙe ya nuna miki soyayya ne Nayla? Ai soyayya da ƙauna sai kin koma gidansa, na tabbatar daga ranar zaki fara jin daɗin duniya. Don Allah ki bar wannan kukan, abinda mu ke so ne ya samu farin ciki ya kamata mu yi ai."

Nayla ta yi murmushin jin daɗi ta ce, "Don Allah bakya jin hakan kamar a mafarki?." Salma ta ce, "ke addu'ar da muka yi akan hakan ta wasa ce? Ai na tabbatar da indai Omar alkhairi ne a gare ki zaman ku zai zama na soyayya da farin ciki kamar a ƙasar larabawa. Amma fa ba daga su Daddy sun tambayarki zaki koma ba, yauwa...sai kin ja masa aji wallahi, saiya ɗan jigatu kamar yadda ya wahalar mana da ke." Nayla tayi dariya ta kwanta a jikin Salma ta ce, "Salma na rasa me zan yi wanda zan nuna ina matuƙar farin ciki. Wai shine da kansa yazo, baya ɓoye abinda yake zuciyarsa kenan abinda ya ce min gaskiya ne?. Wallahi ban san wanne irin farin ciki nake ji ba."

Salma ta goge mata hawaye ta ce, "komai zai zama labari in sha Allah, zaki fara rayuwar jin daɗi daga nan Abiy ya yafe miki ya tabbatar da yanzu Omar ki ka aura ba Tiger ba. Tiger ya jima da mutuwa yanzu Omar ne yake rayuwa." Nayla ta rungume Salma cikin farin ciki.

   Bayan sallar magriba Mama ta shigo ɗakin da Nayla take har lokacin hira suke yi da Salma ta ce, "Nayla Daddy ya ce ki zauna a nan saboda gobe suna so zasu tambayeki ra'ayinki akan komawa gidan mijinki. Amma nima goben zan dawo ai, in zaki bi ni mu je gabaɗaya kawai." 

Nayla ta ce, "To Mama zan bi ki ɗin."

"Yauwa mu je mu tattauna, dan bazan bari daga an zauna dake gobe ki koma ba, akwai abubuwa da yawa da ba mu yi a wancan lokacin ba zamu yi yanzu. Na san kina son mijinki, wannan lokacin ki ke jira kuma gashi yazo, Daddyn ki ya tabbatar min da gaske mijinki yana sonki kuma zai gyara abinda ya ɓata. Baza ki koma da wuri ba sai min yi shirye-shiryen da ba mu samu mun yi wancan lokacin ba." Nayla ta yi murmushin jin daɗi ta kwanta a jikin Salma tana murmushi. Sai dare suka bar gidan suka tafi gidan Mama

       Omar kuwa tunda ya fita daga gidan yake jin zuciyarsa a matuƙar damuwa, a haka ya ajjiye motar ya shiga cikin gidan ya zauna yana furzar da iska. Bai samu zarafin tunani ba aka yi kiran sallah ya tashi ya shiga masallaci. 

Bayan an idar ya dawo yana tuna yadda take hawaye sosai sai ya ji jikinsa gabaɗaya ya mutu.Tsigar jikinsa har tashi take in ya tuna yadda hawaye suke mata zarya akan idanunta. Ƙaramin tsaki ya yi kawai ya miƙe ya ɗauki key ɗin motar ya fita ya hau motar kai tsaye ya tafi gidan Didi.

Sai da ya je a hanya ya ga wani masallaci ana sallah ya tsaya ya yi sallah sannan ya ƙarasa  ƙofar gidan ya kira wayar Didi ya ce gashi a ƙofar gida. AbdulHamid ne ya fito yana cewa, "Omar kamar baƙo, har yanzu wai in kazo sai ka yi waya, baza ka shiga kai tsaye ba? Gidan Yayarka ne fa." Omar ya bi bayansa yana cewa, "Gwara dai hakan."

A falon ya samu Didi a zaune ya bita da kallon tausayi, gabaɗaya tausayi take bashi ta koma wani iri kamar ba ita ba. Ya ce, "Sannu Didi, har yanzu wai lokacin haihuwar nan bai yi ba? Duk kin canja." Didi ta ce, "da saura Omar. Zauna mana." Omar ya zauna yana kallonta ya ce, "Sannu" ya faɗa cikin sanyi da nuna tsnatsar damuwarsa akan yanayinta. Gaisuwa suka yi kafin Didi ta ce, "Ya na ganka da damuwa? Ko basu amince da dawowar na ta ba?."

Omar ya yi ajiyar zuciya ya ce, "A'a Didi, sun karɓe ni hannu biyu fiye da yadda nake tunani, mun yi magana dasu cikin fahimta da wasa da dariya. Amma sun ce min sai an tambayeta an ji in zata koma, kamar yadda aka bani dama a wancan lokacin itama za a bata dama." Didi ta yi ajiyar zuciya ta ce, "gaskiya ne ai Omar, ya kamata a bata dama itama kam gaskiya. Amma meye na ga ka damu?."

"Didi...." Sai bai ƙarasa ba saboda damuwa, ya yi ajiyar zuciya ya ce, "ita da kanta ta ce min ita bazata sake zama dani ba, ita dole sai na saketa ta gaji. Didi babban abin haushin ma kuka fa take yi, ban san ana jin zafin hawayen wani a cikin rai ba sai da naga tana kuka. A duk lokacin da na ga kina kuka ina ji a zuciyata, amma ban taɓa jin irin haka, na kasa mantawa da yadda take kuka Didi, na kasa mantawa" ya faɗa yana ɗan lumshe idanunsa. 

AbdulHamid ya yi dariya amma bai ce komai ba. Omar ya kalle shi ya ce, "ka ce in ina buƙatar shawara na neme ka, me zan yi?. Ni ban san me ake yi ba, ban iya rarrashi ba, ban iya magana da mace ba, ban iya komai ba. Duk ƙarfina da tunanina ya ƙare akan matarka, me zan ce mata?."

AbdulHamid ya yi dariya ya ce, "To ayi haƙuri da muka ƙarar maka da ƙarfinka, amma yanzu ya kamata ka yi tunani, a duk lokacin ka ke tare da ita duk abinda ya zo zuciyarka shi zaka faɗa mata." Ya nuna Didi ya ce, "Gurguwar shawarar da matarka ta bani kenan, ta ce na faɗi duk abinda yazo raina amma da na faɗa mata sai ta ke kuka. Me na ce mata da ya saka ta kuka? Didi me kika saka na faɗa ne?" Ya ƙarasa faɗa yana kallon Didi.  Didi ta yi murmushi ta ce, "babu lallai kalamanka sune suka kasa ta kuka Omar, wataƙila akwai abinda ta tuna ne. Wataƙila yadda ka kalle ta ka ce baka sonta shine abinda yazo zuciyarta har ya sakata kuka."

"Kuma fa ko Didi...ko lokacin ɓata min ran da kika yi ne ya saka na ce haka, amma ko a lokacin jin abinda nake ji a kanta sosai." Didi ta yi murmushi ta ce, "ita bata ga haka a lokacin ba, dole ta ji babu daɗi." 

"Duk laifin ki ne, da baki ɓata min rai ba da yanzu tana gida muna zaman mu lafiya."

"Ɓata maka rai ya yi amfani, ba dan haka ba da har yanzu baka tabbatar da kana sonta ba, kana nan kana zuba mata wulaƙancin da ka saba."

Ya kalle ta ya ce, "ni bana wulaƙanta ta, kuma ko baki ɓata min rai ba zuwa yanzu na fahimci mahimmacin da take dashi a rayuwata." Didi ta taɓe baki ta ce, "kai dai ka sani. Ita abinda ta sani ka kalli fuskarta ka ce bana sonki, bata san wannan bayanan naka ba."

"To wai ita tana sona ne? Meyasa take jin haushi dan na ce ban sonta?." Didi ta kalle shi ganin ita yake kallo ta ce, "ba lallai ai sai tana sonka ba Omar, ta karɓi aurenka kuma tana kallon ka a matsayin mijinta dole ta ji babu daɗi in ka furta haka akanta." Ya yi ƙaramin tsaki ya ce, "ni yanzu ku bani shawara kawai, in dai kuna so na cigaba da zama cikin nustuwa ku bani shawara." Didi ta ce, "Dole ka yi haƙuri na wani lokaci, kamar yadda iyayenta suka ce zasu bata dama to ka yi haƙuri ka ji me zata ce. In ta amince da kai daman abinda mu ke so kenan, in bata amince ba sai mu haƙura."

Omar ya yi mata banzan kallo yana harararta cike da faɗuwar gaba ya ce, "a haƙura da me?." Didi ta ce, "mu haƙura da ita mana."

"Mtsw! wani lokacin kamar kina shaye-shaye. Yanzu kina tunanin akwai abinda zai saka na rabu da ita a kaf duniyar nan? Ko meye zan yi yaƙi dashi wajan ganin na yi nasara a kansa. Ai wallahi ko iyayenta ne zasu ce na rabu da ita a yadda nake jin zuciyata bazan rabu da ita ba. In kaf duniya ne zasu taru a kaina a saka min wuƙa a wuya ace na rabu da ita wallahi sai dai su kashe ni, in suka kashe ni su kawo miki gawata."

Zata yi magana ya katse ta ya ce, "Don Allah kar ki ɓata min rai, ki bar ni da iya abinda yake raina ki adana kalamanki bana so, kar ki sake tarwatsa min tunani. Kar ma ki sake saka min baki, da mijinki nake magana ba ke ba." Abdulhamid shi dai dariya yake yi sosai, saboda dramar Didi da Omar abar dariya ce, umarni yake mata kamar shine yayan itace ƙanwa.

AbdulHamid ya ce, "ka yi haƙuri Omar, ka bada lokacin kamar yadda akace, ni na tabbatar baza ta ƙi dawowa gareka ba. Kaine fa Tiger, ga kyau, ga aji, ga nutsuwa, ga kuma soyayyar da ka ke yi mata, ta ya zata bari wannan damar ta kuɓuce mata?." 

Wani irin kallo Omar ya yi masa ya ce, "Matar ka bata faɗa maka bana son zuga ba? Haushi take bani, na tsani a zuga ni, ka faɗa min gaskiya ba abinda zan ji daɗi ba." Abdulhamid ya sake yin dariya mai sauti ya ce, "ba zuga ba ce Omar, amma tunda baka so shikenan. Maganar gaskiya sai ka jira tukunna, sannan ka yi ƙoƙari kana ganinta ko kana waya da ita, hakan zai sake nuna mata da gaske kana sonta."

Omar ya ɗan yi shiru yana jin nauyi a zuciyarsa sannan ya ce, "Bani da number ta, kuma ni babban tashin hankalin ban san me zance mata ba, ban iya magana da ko wacce mace ba a duniya sai Didi, ban san ta ya zan faɗi maganar da zata amince ba." Didi ta ce, "Da ka fara maganar zaka ji tana fitowa daga zuciyarka Omar. Wai kamar baka so Narma ba? In kana waya da ita da wanne irin kalamai ka ke amfani wajan yi mata magana?."

Ya kalle ta yana buɗe idanu ya ce, "Ai na ce ki daina saka min baki ko? Kuma ita Narma ban taɓa rarrashinta ba, ban taɓa tsayawa na yi wani abu dan faranta mata ko dan nuna ina sonta ba, ko yaushe itace take takura min da waya, na kan manta da ita in ba kirana tayi ba. Ki daina sakata a maganata. Magana ake ta wacce nake so ba waccan sharar ba, ki daina haɗata da matata kamar cin fuska ne a gareta."

Didi ta ce, "yi haƙuri, amma ya kamata ka koyi yadda ake tafiyar da soyayyar mace, musamman kai da ka faɗa mata kalamai marasa daɗi. Ka nemi class na koyar da tattalin mace ka shiga" ta ƙarasa faɗa cikin shaƙiyanci tana dariya.

AbdulHamid ya ce, "Omar ita soyayya wani lokacin sai ana haɗawa da ƙarya tafi armashi, zaka iya faɗa mata wani abun wanda kai kanka ka san ƙarya ka ke yi itama tasan ƙarya ne amma zata ji daɗi a zuciyarta." 

Omar ya hakimce yana wara idanu yana kallon Abdulhamid ya ce, "Oh to ke kin ji Didi, daman can wasu kalaman na sa ba na gaskiya bane ƙarya ya dinga jera miki har ki ka aure shi." Didi tayi ƴar ƙaramar dariya dan bata jin daɗin jikinta dauriya kawai take yi.

Omar ya kalli AbdulHamid da yake ta dariya ya ce, "Ban tsara rayuwata akan ƙarya ba, dan haka bazan tsara aurena a kan ƙarya ba, duk kalaman da zan faɗa zan tabbatar da na gaskiya ne zan sanar da ita. Dukkan ku taron tsintsiya ne babu shara, dana sani ma ban zo ba" ya faɗa yana shafa kansa.

Didi ta ce, "Ka ga ka yi duk abinda ka ga ya kamata, amma sai ka yi haƙuri gaskiya, wannan gaggawar bazata saka ta dawo ba. Kuma ya kamata ace an haɗa mata lefe, tunda yanzu kana son aurenta ya kamata ayi mata lefe kamar ko wacce mace." Ya kalli Didi ya ce, "kin san da hakan ki ka saka na kwashe kuɗina na siyi waccan motar?."

"Yanzu abin ya zo raina ne Omar."

"Ana kashe nawa?."

"Iya ƙarfin ka iya kuɗin da zaka kashe. Ba zaka yi abinda ya fi ƙarfin ka dan a burge ba, duk abinda zaka bata tafi ƙarfinsa dan kawai kayan aure suna da daɗi." 

"To ai baki da lafiya, waye zai yi wannan aikin in ba ke ba?.." Didi ta ce, "Zamu ga ni dai, bara mu ga zuwa yaushe zata dawo." Omar ya bita da kallo sosai cikin kulawa ya ce, "kina lafiya kuwa? Ni ban yarda dake ba, kin canja gabaɗaya."

Didi ta ce, "na gaji ne kawai, kwanciya zan yi."

Omar ya ce, "ki je ki kwanta, nima zan tafi yanzu." Wayar Didi ya ɗauka ya ɗauki number Nayla ya ce, "in wani yaji bani da number ta akwai raini a ciki, ko iya ganin number ta zai rage min kewa." Murmushi ta yi kawai suna hira da AbdulHamid kaɗan-kaɗan har ya raka shi ya tafi.

         Kusan raba dare Omar ya yi yana kallon number Nayla, ya rasa wanne suna ya kamata ma ya saka mata. In ya saka Nayla ya goge, in ya saka Hauwa ya goge, in ya saka Jidda ya goge ya rasa wanne ya kamata ma ace ya saka mata. Shi su my love, my world ɗin nan duk basa burge shi balle ya saka. A haka ya yi bacci ba tare da ya yi saving number ba.

Ƙarfe takwas na safe ya farka saboda ƙarar wayarsa, da ya duba sai ya ga AbdulHamid ne

ya ɗauka da sauri tunawa da ya bar Didi babu lafiya a jiya. Yana ɗauka AbdulHamid ya ce, "Omar Aisha ta haihu, ta haifi ƴa mace." 

Wata wawiyar ajiyar zuciya Omar ya yi, farin ciki ya mamaye masa zuciya lokaci ɗaya. Cikin zumuɗi ya ce, "Da gaske? Tana nan Lafiya? A wanne asibitin ta ke?." Abdulhamid ya ce, "Muna nan asibiti da yake kan kwanar layin mu, yanzu haka lafiyar ta lau."

Omar ya ce, "gani nan" ya faɗa yana kashe wayar ya tashi da sauri. A gaggauce ya shirya ya kira Goje a waya suka fita tare a motar.

Asibitin suka je Omar ya ga AbdulHamid a tsaye suka gaisa ya nuna masa ɗakin ya ce, "tana ciki." Omar ya ƙarasa ɗakin ya buɗe ya shiga da sallama. Mata uku ne suka amsa masa har Didi, kallo ɗaya ya yi musu ya kawar da kai gefe ya ƙarasa wajan Didi yana kallon ta kamar yadda take kallonsa. Murmushi ya yi ya ce, "kin san zaki haihu baki faɗa min ba tun jiya? Kina lafiya amma ko?." 

Didi ta yi murmushi ta ce, "ai nima ban san da haihuwar ba Omar, yadda suka rubuta na rage sati ɗaya na haihu."

"Kina lafiya dai ko?."

"Lafiya lau Omar, na warware sosai, da yake ai tun jiya ne." Omar ya kalle ta ya ce, "Tun daren jiya kika haihu amma da yake an raina matsayina ba a kira ni ba sai yanzu?."

Didi ta ce, "Cikin dare ne fa Omar." Omar ya ce, "Ina tsoron dare ne ni? Meye amfanina in ban zo ba? Da wani abun ya same ki fa?." Didi ta ce, "to ka yi haƙuri, yanzu tunda lafiya lau nake ba shikenan ba?. Ga ƴarka" ta faɗa tana nuna masa gefen ta. 

Zubawa yarinyar ido ya yi tare da kai hannu ya shafi fuskarta sai ta motsa, ya yi murmushi yana kallon yarinyar. Didi ta ce, "ka ɗauke ta mana." Ya girgiza kai ya ce, "A'a Didi, bazan iya ɗaukarta ba, zan ga kamar zan karyata ne, ƙyaleta kawai."

Didi ta ɗauke ta cak ta saka masa a hannunsa ta ce, "ta ya zaka ce baza ka ɗauki ƴarka ba? In ma ka karyata ɗin ba ƴarka ba ce? In baka ɗauketa ba tana da wani Uncle ɗin ne bayan kai?." Zubawa yarinyar ido ya yi yana kallonta idanunta a rufe, bai taɓa jin son abu ya shiga zuciyarsa farar ɗaya ba sai son yarinyar, ji yake sonta na shiga zuciyarsa sosai kamar shine mahaifinta. Ya yi murmushi yana kallon ta ya kalli Didi ya ce, "Kamar ku ɗaya." Didi ta yi murmushi tana kallon sa shima yana murmushi yana kallon yarinyar. 

"Didi ɗauke ta, hannuna yana rawa kar na ƴar da ita, ban taɓa ɗaukar jariri ba sai ita." Didi ta ɗauke ta ta ajjiye a gefe ya bita da ido yana murmushi. Karaf suka haɗa ido Saroot ƙanwar Mamansa, tunda ya shigo ya san sune a ɗakin shiyasa ko kallon inda suke ma bai yi ba, amma sai da ta saka suka haɗa ido.

Mama Zainab ce ta ce, "Omar barka da safiya, ashe kuma anyi ƴar kuma? Allah ya raya ta." Tsam ya tsuke fuska duk murmushin da yake yi ya gushe lokaci ɗaya. Didi ta kalle shi ta ce, "Omar ana yi maka magana." Bai saurare ta ba ya ɗauke kai, baya son yayi abinda zai ɓata masa farin cikin da zuciyarsa take ciki da ya basu mamaki wallahi. Kuma da laifin Didin, dan ta raina masa hankali ace har sun riga shi zuwa inda ta haihu? Za su gamu ne da ita bara ta warware. Girgiza kai ya yi tare da cize baki bai ce komai ba Didi dai tana lura dashi.

AbdulHamid ne ya shigo ya ce, "Sun bada sallama, zamu iya tafiya gida." Omar ne ya miƙe ya fita aka fara haɗa kaya suka fito gabaɗaya. Sai da suka shiga mota har iyayen nasa sannan suka tafi a motar AbdulHamid.

Omar shida Goje suka tafi dan gida zai wuce, a hanya ya ga wani baby shop sai yayi tunanin bai siyawa Didi da babyn komai ba ya zo ransa, nan take ya saka Goje ya tsayar motar suka shiga ciki. Duk abinda ya gani ya burge shi sai ya ɗauka, a haka suka yi siyayya mai yawa suka biya kuɗin aka saka a bayan mota suka wuce gida.

Nayla bata san Didi ta haihu ba, da safen bayan sun kammala breakfast suka wuce gidan Daddy kamar yadda ya ce su zo. Lokacin da suka je su Abba da Baba har sun zo aka zauna a falo ana tattaunawa akan batun Omar kafin a kira Nayla. Nayla gabanta faɗuwa yake yi, ta shiga falon da sallama aka amsa ta nemi waje ta zauna.

Daddy ya ce, "Hauwa kamar yadda na faɗa a kwanakin baya, zamu bashi lokaci in ya zo da kansa zamu karɓe shi mu tattauna, in bai zo ba zamu kai maganar kotu a raba auren. Jiya ya zo ya same mu, kuma mun gamsu da dukkan bayanansa. Kamar yadda na ce jiya yau zauna dake domin ki faɗa mana abinda yake zuciyarki akan mijinki. Ya zo jiya har kun gaisa dashi, abinda nake so dake ki faɗi abinda yake ranki babu wanda zai yi miki dole a cikin mu, kina da ra'ayin cigaba da zama dashi ko kuma a kashe auren kamar yadda ki ka ce da farko?."

Nayla ta yi shiru bata ce komai ba sai sunkuyar da kai da tayi, Abba ya ce, "kar ki cuci kan ki, ki faɗi asalin abinda yake zuciyarki. Zaki iya cigaba da zama dashi matsayin mijin ko a'a?." Nayla ta sunkuyar da kai ta ce, "Abba a bani lokaci na yi tunani." 

Abba ya ce, "Lokacin me za a baki? Ba fa neman aurenki yake yi ba matarsa ce ke, kawai sai mu cigaba da ajjiyeki a gida da auren sa a kanki?." Nayla ta yi shiru bata ce komai ba Daddy ya ce, "meyasa ki ke so a baki lokaci?." Nayla ta ce, "ina so na yi tunani ne."

Abba ya ja tsaki ya ce, "ke ba wasan yara mu ka zauna yi a nan ba, mijin naki dan zaki koma masa sai kin yi tunani?. Kin ga malama ki tsayar da magana in zaki koma ki ce eh, in baza ki koma ba ki ce a'a, bana son shirme da ɓata lokaci." Mama Sa'adatu ta ce, "To Yaya Ali a bata damar tunanin mana, dan dai kwana biyu ai ba wani abun ba ne ba." Ya Harare ta ya ce, "Daman ai duk shirinki ne, har kin yanke ma kwana biyu ko?." Daddy ya ce, "A bata lokacin Ali. Mun amince an baki kwana biyun ki je ki yi tunanin ki dawo ki faɗa mana." 

Abba ya ce, "Kai ka biye musu, tunanin me zata yi  banda ɓatawa kai lokaci?." Daddy ya yi murmushi ya ce, "yi haƙuri ka ƙyale su, tashi ki je Nayla." Ta miƙe ta tafi a sanyaye. Abba ya bita da harara ya ce, "munafuka, tana son mijinta amma da yake ta samu goyan bayan uwar banza wai sai ta yi tunani, ko tunanin me zata yi ma oho." 

Mama Sa'adatu ta ce, "A bar mu mu yi abinda mu ke so, wancan lokacin ba mu samu damar yin kwalliyar amare ba, wannan mun samu sai abarmu mu yi ai. Kuma Yaya gaskiya ya kamata ayi mata lefe fa, yana da rufin asirin da zai iya yi mata lefe."

Daddy ya ce, "Wannan ba dole ba ne ba ai, in yana da ra'ayi ya yi, in babu ni bazan ce ya yi ba saboda ba farilla ba ne. Kuma ko kayan dubu nawa zai siya mata kafin ya siya mata tana dashi, dan haka babu wani batun lefe. Gwajin jini kawai zai kawo min dan na tabbatar da lafiyarsa, itama kuma Nayla Khalid zai duba min nata dan tabbatar da lafiyarsu kafin ta koma gidansa." Hira dai suka cigaba da yi akan maganar kafin Abba da Baba su tafi.

       Nayla da ta shiga ciki babu ƙawar hirarta Salma dan haka sai ta shiga ɗaki tana danna wayarta. Kiran Didi ne ya shigo wayarta, ta ɗauka da sallama suka gaisa Didi ta ce, "amaryar mu."

Nayla tayi dariya ta ce, "Didi kina bani kunya." Didi ta yi murmushi ta ce, "Kin ƴa fa." Nayla ta wara ido ta ce, "da gaske? Wai kin haihu kenan?." Didi ta ce, "na haihu Nayla, na haifi mace jiya da daddare."

"Wayyo Allah na! Amma shine baki faɗa min ba sai yanzu Didi?."

"Yi haƙuri, da yake cikin dare ne sosai sai yanzu da muka dawo gida na samu wayar har na kira ki." Nayla cikin farin ciki ta ce, "Gani nan zuwa yanzu Didi, gani nan" ta faɗa tana kashe wayar ta fito falo.

Mama ta kalla ta ce, "Mama Didi ta haihu, zan je gidanta." Mama da fara'a ta ce, "yaushe? Me aka samu?."

"Mace, jiya da daddare." 

"Ma sha Allah, Allah ya raya ta."

"Amin Mama. Ni zan tafi gidan."

"Waye zai kai ki?."

"Da kaina zan je."

"A'a bara a kai ki, ki ce mata ina yi mata barka kafin nazo." Mummy ma saƙon da ta bayar kenan, Nayla a guje ta fita driver ya ɗauke ta zuwa gidan.

Nayla a can ta tarar da su Mama Saroot sun ji daɗin ganinta, suna zaune sai ga matan su Kawu da cousins ɗinsu mata ana ta yi mata barka da haihuwa. Didi ta ji daɗin haɗuwar iyalansu, tana ji ina ma Omar yana nan shima ya shiga cikin ƴan uwa, amma ta san koda yana nan bazai zauna a wajan ba. Umma Saroot ce zata zauna da Didi a gidan kamar yadda ake yi. Babu wanda yake maganar Omar sai hira da suke yi, Nayla sai hoto take yiwa Babyn.

Har yamma Nayla tana gidan, zuwa lokacin dangin Babansu Didi sun tafi saura Umma Saroot kawai wacce zata zauna da Didin a gidan. Umma Saroot ta shiga ɗaki itama ya rage daga Didi sai Nayla a zaune sai babyn da take hannun Nayla. Didi bata yi mata maganar Omar ba itama bata yi mata ba, hira kawai suke yi kafin su ji ana buga gate.

Nayla ce ta tashi ta je ta buɗe, ganin Bashir ne da Goje sai ta yi dariya suka gaisa suka shiga ciki. Kaya suke ta shigowa da su Didi ta bisu da kallo ta ce, "waɗannan fa?." Bashir ya ce, "Tiger ne ya ce a kawo miki." Didi tace, "Nayla buɗe min na gani don Allah." Nayla ta buɗe kayan ta ja su ta miƙawa Didi tana fitowa dasu ta ga gabaɗaya kayan jarirai na mata a ciki.

Didi ta ce, "waɗannan kaya kamar za a buɗe shago haka? Ku ku ka siyo?." Goje ya ce, "da kansa wallahi, tun a hanyar dawowa daga asibiti ɗazu muka ga wani shago na siyar da kayan ya ce mu shiga. Duk abinda ya yi masa sai da ya ɗauka." Didi ta ce, "Omar yana da matsala wallahi, wannan kayan Allah kaɗai ya san nawa ya kashe" ta faɗa tana jawo waya zata kira shi. Su dai sallama suka yi mata ta yi musu godiya tare da basu tukwici. Ƙin karɓa suka yi, sai da ta nuna ɓacin rai sannan suka karɓa suka tafi.

Umma Saroot da ta fito a lokacin ta kalle ta ta ce, "To Aisha meye matsalar dan ya yi miki wannan siyayyar?." Didi ta ce, "Umma kayan sun yi yawa sosai, kalli fa don Allah, kamar wacce take siyar da kaya? Bara na kira shi" ta faɗa tana kiran wayarsa a karo na biyu. 

Umma Saroot ta ce, "saka a speaker ina son jin dramar ku." murmushi Didi tayi ta saka a speaker, daga can ɓangaren yana ɗauka ya ce, "Didi." Didi ta ce, "Omar an kawo min kaya."

"Uhum na ƴata ne."

"Amma Omar kayan nan sun yi...." Katse ta ya yi ya ce, "sun yi kaɗan ko? Daman ai ban gama ba."

Didi ta ce, "ni ban ce sun yi kaɗan ba, ka san kana da abubuwa a gaban ka, ka manta maganar da muka yi jiya amma ka kwashe ka yi wannan siyayar da kuɗin?."

Omar ya ce, "Haka na ce miki kuɗin na kashe? Kuma in ma su ɗin na kwashe nayi laifi ne? Ke kan ki ɗazu cewa ki ka yi Omar ga ƴarka, kenan nayi laifi dan na siyawa ƴata abinda na fi ƙarfinsa?." Didi ta ce, "ba laifi ba ne."

Omar ya ce, "in ma a wajanki laifi ne a wajena ba laifi ba ne. Ƴata ce kamar yadda ki ka ce, a karo na farko a rayuwata na samu wanda zai ce min Uncle ko ta ce min Baba, na samu wacce zan faɗawa duniya ƴata ce babu wanda zai yi musu akan hakan. A ganina ko abinda na mallaka na kwashe na yi mata siyayya da su ban faɗi ba Didi." Didi hawaye ya sakko mata ta goge ido ta ce, "Omar!." Jin maganarta na rawa ya ce, "wai kuka ki ke yi? Didi kenan, wahala bata ishe ki ba. Baki fara kuka ba kuwa, tunda har ki ka haifi ƴata wallahi yanzu ki ka fara kuka Didi."

"Omar na gode, Allah ya jiƙan iyayen mu ya bar zumuncin mu har abada."

"Amin Didi. Amma ni ba ke na yiwa ba balle ki yi min godiya, in kuma na kika sake yi min godiya kin nuna min ƴar tawa da kike faɗa bai kai zuciya ba." 

"Bazan sake ba."

"Ya fi miki dai. Amma da ki ka tashi addu'ar kin yi mantuwa, ki tuna bayan Allah ya jiƙan iyayen mu, bayan zumunci akwai wacce ya kamata ki saka."

Didi ta yi murmushi ta ce, "wacce kenan?." Ya ɗan yi ƙaramin tsaki ya ce, "Sai an yi magana ki ce na san halin ka fiye da kowa a duniya, amma gashi kin kasa gane abinda nake nufi" ya faɗa cikin kwaikwayon muryar Didi. 

Didi ta yi murmushi ta ce, "Allah ya bar ka da matarka Nayla." Murmushi ta ji ya yi mai sautin gaske ya ce, "na yarda a duniya babu wanda ya zan Omar kamar ki. Amin Yayata, Na gode da addu'arki, ki kula min da ƴata zan zo na ganta."

Didi tayi murmushi tana kallon Nayla ta ce, "Allah ya kawo ka." Omar ya amsa yana yanke wayar. Umma Saroot ta ce, "Aisha Allah ya bar zumuncin ku da Omar har abada, Allah ya wanke masa zuciyarsa ya daina jin abinda yake ji akan dangin mu da na mahaifinsa. Omar mutum ne mai kirki da ƙaunar zumunci, mu muka lalata komai amma in sha Allah komai zai wuce."

"Amin Umma, in sha Allah komai zai wuce." Ta girgiza kai tana goge hawaye ta ce, "ana kirana a waya" ta faɗa tana shiga ciki. Didi ta kalli Nayla ta ga tana murmushi har lokacin Babyn tana hannunta ta ce, "Nayla duk da Omar akan katanga yake amma mijinki ne, ki taya ni yi masa godiya." Nayla murmushi kawai tayi amma bata tanka ba, zuciyarta kuwa farin ciki take ji kamar ta taka rawa. Sai bayan sallar magriba sannan driver ya dawo ya ɗauke ta suka koma gida.

Tun daga ranar Nayla kullum sai ta zo gidan Didi, Didi bata taɓa yi mata maganar Omar ba itama bata yi mata. Dangin su Nayla kuwa kamar dangin Didi haka suka dinga tururuwar zuwa yiwa Didi barka. Hajja da kanta sai da ta je da kayan barka masu matuƙar yawa, da su yajin jego, da kayan amfanin mai jego. 

Mama Sa'adatu ma kaya ta kawo mata masu matuƙar yawa harda lace da atampa. Haka Mummyn su Salma kowa ya yi mata kyauta wacce ta saka Didi zubar da hawaye saboda farin ciki. Nayla kayan da ta kai mata sai da Didin ta dinga faɗa tana cewa bazata karɓa ba sun yi yawa daƙyar dai ta amince ta karɓa.

    A ranar litinin Nayla ta ɗauki hutu saboda Mama ta ce ta ɗauka saboda shirin da suke yi. Gyaran jiki Mama ta ke ta yiwa Nayla, kasancewar ta fara cikin kwana biyu ta sake yin haske da kyau fatar ta ta sake yin laushi sosai.

Har lokacin babu maganar da ta sake haɗata da Omar, duk ta damu tana ganin kamar daman baya so ta dawo. Shi kuwa ya bada lokacin ne kamar yadda iyayenta suka ce, sai dai ya kai result ɗin gwajin jinin kamar yadda Daddy ya ce masa. Kuma da ya je kai musu ya sake samun tarba mai kyau a wajan Daddy har sai ya yi mamaki sosai, sai dai Daddy ya ce masa ya ƙara haƙuri Nayla zata dawo in sha Allah.

Haka aka yi sunan ƴar Didi wacce ta ci sunan mahaifiyarsu ake yi mata laƙabi da Marmerh. An yi shagalin suna sosai, Didi ta zama ƴar gata domin dangi na ko wanne ɓangaren sun zo an yi shagali sunan Marmerh.

Marmerh kuwa kayan da ta samu daga haihuwar ta zuwa suna Didi bazata iya lissafa su ba, ta samu kaya da kuɗi da atamfofi. Har lokacin Omar bai sake zuwa gidan ba, amma kullum sai ta tura masa hotunan Marmerh dan a yanzu hoton ta ne ma akan screenlock ɗin wayarsa. Yana matuƙar son yarinyar kamar shine ya haifeta haka yake ji, ya kan tsaya yana kallon hotonta kawai yana murmushi.

Washe garin sunan yana zaune yana duba wayarsa kawai hannunsa ya kai kan status ɗin Didi. Ya ga hotunan suna ne na jiya ta saka, ya dinga bi a hankali yana gani yana ya taɓe baki saboda ganin danginsu wanda baya ƙaunar gani. Har ya wuce ya dawo ya sake wara idanunsa yana kallon Nayla ta yi murmushi tana riƙe da Marmerh a hannun. Ajiyar zuciya ya yi ya zuba mata ido yana gani yana murmushi shima.

Screenshot hoton ya yi sannan ya fita daga WhatsApp ɗin ya kira Didi a waya. Tana ɗauka ya ce, "Didi ki goge hoton da ki ka saka a status yanzu, ta ya zaki ɗauki hoton matata ki saka a duniya tana gani? Ki goge yanzu sai mu yi magana." Yana faɗa ya yanke wayar. Ba jimawa ya sake kira ta ce, "To Omar na goge." 

"Na gani. Kar ki sake ɗora hotonta a status. Ina Marmerh?."

"To ubana. Ga Mamerh tana bacci a kusa dani."

"Ki shafa kanta a madadina, zan zo na ganta."

Didi ta yi murmushi ta ce, "To sai ka zo, tunda dai kana ta cewa zaka zo baka zo ba." Ajiyar zuciya ya yi bai ce komai ba Didi ta ce, "ya dai?." Omar ya ce, "dama ta zo gidanki jiya?." Didi ta ce, "kaima ka san ta ya za a ce bazata zo sunan Marmerh ba?." Ya girgiza kai cike da jin haushi ya ce, "tana ta zuwa inda take so ba tare da izinina ba." Didi ta yi murmushi ta ce, "To ai ita kaga...." Ƙaramin tsaki ya yi ya ce, "kar ki kira abinda zai ɓata min rai don Allah." 

Didi ta ce, "shikenan Omar, amma yanzu ya ake ciki da maganar?." Omar ya ce, "Ina gab da kasa jurewa Didi, na yi haƙurin, nayi juriyar amma abin yana neman yafi ƙarfina." Didi ta ce, "ka kira ta a waya?." Ya girgiza kai kamar tana gabansa ya ce, "tunda aka ce na bata lokaci shine na bayar, bana son yin abinda za a ga rashin kyautawata shiyasa ni ko waya ban kira ta ba."

"Kana kewarta sosai ko?."

"Fiye da yadda zan faɗa miki Didi, ban san me zan ce miki ki gane ba." Didi ta ce, "to ka je gidan ka same ta mana."

"Didi ban son na je ayi min wani abun raina ya ɓaci wani abun ya faru, a karo na farko ina gudun ɓacin raina a wani waje."

"Ranka bazai ɓaci ba in sha Allah, ka je ka sameta."

"Didi gaskiya bazan je ba." Didi ta ce, "to ai shikenan, sai ka cigaba da jiran tsammani" ta faɗa dan ta san bazai iya jurewa ba. Katse kiran ya yi ya nemo number Nayla da har lokacin bai yi saving ba, ajiyar zuciya ya yi kawai ya kira number.

     Nayla a lokacin tana zaune an gama turara mata jiki kenan ta ga ana kiranta, kamar baza ta ɗauka ba sai kuma ta ɗaga ta ce, "Hello." Shiru ya yi bai amsa ba jin saukar muryarta har cikin ƙwaƙwalwarsa. Tsaki ya ji tayi ta katse wayar ya kifa wayar a kirjinsa yana lumshe idanunsa.

Nayla tana katse wayar Mama ta shigo ɗakin ta kalle ta ta ce, "Daddy yana ta faɗa wai kin yi shiru, na ce masa kin amince kawai muna ɗan gyare-gyare ne, yana ta faɗa ya ce ki koma a wannan satin." 

Nayla ta yi ajiyar zuciya bata ce komai ba, Mama ta ce, "Ko baki son komawa ne?." Nayla ta yi shiru Mama ta ce, "Nayla faɗa min abinda yake ran ki, kin ce kin amince amma yanzu ina ganin kamar baki son komawa." Nayla ta ce, "Mama har yanzu ko waya bai sake yi min ba balle ya zo, Ina ganin kamar baya so na koma."

Mama ta yi murmushi ta ce, "Yana so mana Nayla, dan bai yi miki waya ba ko bai dawo ba ba hakan yana nufin baya sonki ba. Tunda har yaje gaban iyayenki yana sonki wallahi, wataƙila bai neme ki ba saboda lokacin da aka ce za a baki." Nayla ta ce, "Mama ni sai nake ganin kamar baya so ne kawai." Mama ta shafa kanta ta ce, "Kar ki damu yana sonki, yana kuma so ki koma da ra'ayin kan ki ba dan tilastawa ba." Nayla ta goge idanun ta bata ce komai ba. 

  Da yamma Salma da Jidda suka zo gidan suka dinga rarrashinta amma ta kasa fahimta ita gani take yi kawai ba sonta yake yi ba tunda bai neme ta ba. Salma ta ce, "kema kin cika rigima wallahi, kin san halin mijin nan naki meye zai dame ki? A ganina ai tunda har ya kalle ki ya ce bazai sake ki ba, sannan ya faɗa a gaban su Daddy me zai dame ki kuma?." Nayla ta ce, "gani nake kamar...." Jidda ta katse ta ce, "Haba me ki ke so ya yi miki kuma? Ke ki ka ce sai an baki lokaci, an baki lokacin kuma kin damu."

Nayla ta yi shiru bata ce komai ba. Wayar ta ce ta yi ƙara ta duba ta ga number ce sai kawai ta ɗauka ta saka a speaker ta ce, "Hello."

"Ina cikin gidan da ki ke, zan iya ganin ki?." Gabanta ya faɗi ta kalli su Jidda da suke kallon ta ta ce, "waye ya ke magana?."

"Ki zo zaki gani" yana faɗa ya yanke wayar Nayla ta bi wayar da kallo. 

Sai kuma ta yi ihu ta faɗa jikin Salma suka rungume ta Jidda ta ce, "Wai ke nufin ki Omar ɗin ne?." Nayla ta ce, "wallahi shine Twiny, ko a mafarki zan gane maganarsa." Jidda ta ce, "to ga abinda mu ke faɗa miki ya tabbata." Murmushi ta yi tana goge idanuta. 

Salma ta ce, "ya aka yi ya san kina gidan nan? Sananan kuma ya aka yi ya san gidan nan?." Nayla ta ce, "ban sani ba." Jidda ta ce. "yanzu dai a faɗawa Mama zuwansa sai ki je ki sha kalaman soyayya ki dawo." Murmushi ta yi ta kalli Mihada da take gefe tana bacci ta shafi fuskarta.

Salma ce ta faɗawa Mama batun zuwan Omar ta aika ta ta ce taje ta shigo dashi. Salma ta yi mamaki gani sa a mota a zaune a wajan gate ɗin gidan dan bai shigo ba. Salma ta ce, "Barka." Kallon ta ya yi sarai kuma ya gane ta, daƙyar ya buɗe baki ya bata amsa. Salma ta ce, "Mama ta ce ka shigo." Omar bai ce komai ba ya fita ya bi bayanta zuwa gidan. Salma sai gulmarsa take yi a zuciyarta har suka shiga cikin gidan.

Yadda suka gaisa da Mama abin ya burge shi sosai itama ta saki fuska sun gaisa sosai, aka kawo masa ruwa da lemo da bowl wanda aka zubo cincin a ciki da kayan motsa baki. Ba jimawa Nayla ta shigo da sallama ya amsa ba tare da ya kalle ta ba, dan yana so ya yi mata warning akan fitar da take yi babu izininsa, in ya kalle ta tsaf zai kasa aikata abinda ya zo aikatawa.

"Ina yini" Nayla ta faɗa a sanyaye ba tare da ta kalle shi ba. Ba tare da ya kalle ta ba ya ce, "Baki tambayi waye ba amma kin fito, in da ba ni ɗin bane ba fa?." Nayla ta ɗago ta kalle shi ta ga ba ita yake kallo ba sai wani basarwa take yi fuskarsa a ɗaure.

Murmushi ta yi ta sunkuyar da kai ta ce, "Salma ta sanar dani." Omar babu walwala akan fuskarsa ya ce, "Meyasa ki ke fita ba tare da na sani ba?." 

Sai a lokacin ya kalli fuskarta ya ga abinda yake matuƙar ɗaukar hankalinsa akan fuskarta, yadda take kifta idanu kamar mai jin yaji a cikin idom, ganin motsawar idonta yana sakawa ya tsayar da idonsa ƙyam a kanta. Ɗago ido tayi ta kalle shi ta ga ita yake kallo, ya buɗe ɗan idanunsa akan fuskarta ya ce, "meyasa?."

Nayla ta sauke kai ƙasa, ta daure ta jure dan tana son gwada yanayinsa ta ce, "har yanzu ai ban gama yanke hukunci zama da kai ba." Kai ya girgiza ya ce, "kafin ki yanke ɗin har yanzu matata sunan ki, kinsan abinda zaki yi ai." Nayla tayi shiru bata ce komai ba. Omar ya zuba mata idanu dan gani ya yi ta ƙara yin kyau sosai, umarnin zuciyarsa kawai ya bi saboda ya kasa jurewa sai da yazo ya ganta, gashi ya zo sai wani shan ƙhamshi take yi masa.

"Yaushe zaki dawo?." Ba zata taji maganar kuma a hankali ya furta sai ta kalle shi ya ɗaga mata gira alamun ina jinki. Nayla ta kawar da kai dan gabaɗaya fuskarsa babu walwala kamar ba shine ya je gidan Daddy yana murmushi ba. Nayla ta ce, "bana tunanin zan dawo saboda ka riga da ka gama cire min son zama da kai a zuciyata, gabaɗaya ka karya min zuciya."

Kallon ta ya yi yana mamakin kansa, wai shine zaune a gaban wata mace tana faɗa masa kalaman da ba su yake da ra'ayin ji ba. Lallai soyayya ta canja shi, abinda ta rage a halayensa kaɗan ne ya rage. Omar ya yi shiru bai ce mata komai ba, sai da aka ɗan jima kaɗan sannan ya ce, "baki haƙuri ba?." Ta ɗaga kai ta kalle shi ta ce, "haƙurin nake so na yi amma na kasa, tun daga ranar da ka je gidan Daddy baka sake koda nemana ba ta ya zan ɗauka kalamanka na gaskiya ne?. Na kasa haƙuri, ina so na haƙura amma zuciyata ta riga da ta....." Haɗa ido suka yi sai ta kasa maganar ta ɗauke kai daga kallonsa.

Shi kam Omar bai san me zai ce mata ba kuma, tunda har tana ɗaukar kalamansa na ƙarya ne bai ga abinda zai mata wanda zata yarda ba, gwara kawai ya yi shiru kar ya furta abinda zai tarwatsa mata zuciya. Shiru ya sake ratsa tsakani kafin ya ce, "Kalaman nawa ki ke ɗauka na ƙarya? Kina tunanin zan zauna a gabanki na yi miki ƙarya ne dan na burge ki ko dan ki dawo rayuwata?...Hmm." Nayla ta yi shiru bata ce komai ba, ta ɗago ta ga ya zuba mata ido kawai yana kallon ta da alama ya rasa abinda zai ce mata. 

Shi kuwa ɓacin rai yake ji a zuciyarsa, na farko tana fita bai sani ba, na biyu tana kallonsa tana cewa kalamansa na ƙarya ne. Ba dan soyayyarta da yake ji a zuciyarsa ba da kuɗi aka ce ta faɗa masa abinda ta faɗa baza ta iya ba.

Ya girgiza kai ya ce, "ba a haifi wanda zan yiwa kalaman ƙarya dan na burge shi ba, haka ba a haifi wanda zan bawa hakuri ba tare da na san na yi laifi Ina so na gyara ba" miƙewa tsaye ya yi ya kalle ta ya ce, "ki yi tunani yadda ya kamata, ki yi tunani daidai da ra'ayinki da kuma abinda ki ke so. Abu ɗaya zan sake maimaita miki bazan rabu da ke ba, amma in ki ka yanke hukuncin ki ka ji a zuciyarki kin gama zama dani zan yi abinda ki ke so" yana gama faɗa mata haka ya fita dan ransa ya ɓaci zai iya hargitsewa a gidan mutane gwara ya kama kansa ya bar gidam hakan zai fi alkaihri.

    Yadda Nayla ta shiga a sanyaye ya saka Jidda da Salma tambayarta abinda ya faru. Zama tayi akan gadon ta kalle su ta ce, "Na faɗa mu ku kamar baya sona ma gabaɗaya." Salma ta ce, "ya taso ya zo gidan nan saboda ke kuma kice haka? Wai kin manta waye Omar ɗin ne? A ganina tunda har ya zo zancen so ya kamata ki rufe shafinsa." Nayla ta ce, "gabaɗaya babu karsashi da zumuɗin son dawowata a gare shi, na ɗauka zan ga yana zumuɗin na dawo amma sai naga ba haka bane."

Jidda ta ce, "me ki ke so ya yi miki a gidan sirikansa?."  Nayla ta ce, "Amma yadda ya yi min magana a gidan Daddy daban da yadda ya yi yanzu. Sai ɗaure fuska yake yi, wai ina fita ba tare da izininsa ba." Salma ta yi dariya ta ce, "ko a nan baki fahimci soyayya bace ba kenan?."  Nayla ta ce, "ni kuma na ce har yanzu ban gama yanke hukuncin zama dashi ba, na ɗauka zan ga ya cigaba da bani haƙuri sai na ga akasin haka. Domin kuwa cewa ya yi in na gama yanke hukuncin na sanar dashi zai yi abinda nake so."

Salma ta ce, "Wallahi kina da matsala, yanzu meye na dawo da maganar saki kuma don Allah?." Jidda ta ce, "da kin sani kin bari komai ya wuce, dole ya ce miki haka ai Nayla. Duk da dai zhima ya kamata ya nuna miki soyayya a bayyane." Nayla ta ce, "gabaɗaya son komawar ma ya fita yake daga raina." Salma ta ce, "Sai ki yi ai." Nayla dai ta yi shiru bata ce komai ba amma gabaɗaya zuciyarta babu daɗi.

      Shi kam Omar da matuƙar fusata ya koma gidan. Ya tsani maganar sakin nan, ko kusa baya so ayi masa zancen saki, amma shi yarinyar nan zata saka a gaba tana yiwa batun saki dan ta ga ma yana saurarenta. 

Ko gidan bai je ba, gidansu ya koma ya zauna yana huci shi kaɗai. Masifar da take zuciyarsa yake so ya saukewa wani shiyasa kawai sai ya kira Didi. Tana ɗauka ya fara masifa ya ce, "Wai me yarinyar nan ya ɗauke ni ne? Tana fita duk inda take so ba tare da na sani ba, tana yin duk abinda ta ga dama da aurena a kanta. Yanzu ni take kallo tana sake yi min maganar saki, dan wai tana ganin na je har inda take ne ko? Ni za a rainawa hankali ko Didi? Dan kawai ina sonta ina kuma so ta dawo rayuwata shikenan kuma sai raini ya shigo ciki!?."

Didi da take jin yadda yake masifa da mamaki ta ce, "Omar to ai ba ni ce Nayla ɗin ba ko? Wannan masifa da ka ke yi min kamar ni ce Nayla ɗin?."

"Ai faɗa miki ke yi, na gaji da ɗaukar wannan abubuwan da yake faruwa, tana yin abinda take so ne saboda kawai ta samu dama daga wajena. Na kasa sarrafa kaina na kasa tsayawa akan matsaya guda ɗaya, ko yaushe cikin ƙunar rai nake da damuwa duk a kanta. Har faɗa min take yi wai kalamaina ba na gaskiya bane, ita an faɗa mata ina yin ƙarya dan na burge wani? Ko kuma Ina ƙarya ne dan wani yaji daɗi?. Ni ban ce ta karya min zuciya ba itace zata ce na karya mata zuciya? Ya yi kyau. Ki zama shaida, daga yau bazan sake maganarta ba, in ta ga dama ta dawo, in bata gama ba tai ta zama har a tashi duniya. Rabuwa da ita ne bazan yi ba, duk inda taje babu sanina kuma ita da Allah" ya faɗa yana katse wayar a fusace tare da cilar da ita.

Fusata yake ji da ita har a jininsa, gabaɗaya kansa ya kulle, zuciyarsa na bala'in bugawa sai girgiza kai yake yi shi kaɗai yana cize baki cikin zallan takaici da baƙin ciki. Ranar ko fita bai yi daga gidan ba, a ciki ya kai har dare. Sai daren ya ɗan samu zuciyarta sassuta ya fita zuwa shago, amma babu walwala ko magana tsoron yi masa ake yi saboda yanayin fuskarsa.

Bayan kwana biyu da maganar Nayla da Jidda da Salma suka fita su a lallai yawon siyyayar komawar Nayla suke. Ta layin gidan Didi suka zo wucewa kawai suka tsayar motar a ƙofar gidanta suka shiga. 

Tana zaune da Marmerh a hannu suka shiga ta da fara'a ce, "barkan ku da zuwa." Suka zauna Salma ta karɓi Marmerh ya ce, "masha Allah, Didi Marmerh tana kyau wallahi, amma ni sai nake ganin fuskarta kamar ta Omar." Didi tayi dariya ta ce, "indai kin ga fuskarsa sai kin ga tawa. Sannan ku da zuwa." Jidda ta ce, "Yauwa Didi. Hanya ce ta biyo da mu muka shigo nan."

Didi ta ce, "Sannun ku da zuwa, ku sha ruwa akwai abinci in zaku ci." Umma Saroot ce ta fito ta ce, "Nayla ku ne tafe." Nayla ta yi murmushi ta ce, "mu ne Umma, barka da yamma."

"Barka dai Nayla, ya mai gidan naki? Omar sarkin ƴan rigima." Murmushi ta yi bata amsa ba dan yadda take mata magana ba su san tana gida ba. 

Umma Saroot ta ce, "Omar akwai rigima, ina jinsa yazo yana ta wasa da ƴarsa." Nayla dai bata ce komai ba sai murmushi kawai. Umma ta ce, "in zaku ci abinci akwai." Salma ta ce, "babu komai Umma, mun ƙoshi." Ta yi murmushi ta shiga ɗaki. Jidda ta ce, "Didi wallahi Umma na da kirki sosai, gata suna kama da Omar." Ta yi dariya ta ce, "maza ya ji ki."

Kira ne ya shigo wayar Didi ta kalli mai kiran ta kalli Nayla ta ce, "Mijinki na kira na, ban san da me yazo ba kuma." Nayla bata ce komai ba sai murmushi da tayi, Didi ta ɗauka ta saka wayar a speaker dan ta san bazai wuce zancen Nayla ba. 

Daga can ɓangaren ya ce, "Didi!." Didi ta ce, "Na'am Omar."

"Kina lafiya? Ya Marmerh?."

"Lafiya lau, Na ga baby swing da ka aiko mata dashi, Omar yana da tsada fa, na yi tunanin siya na fasa saboda kuɗin da yawa."

"In bakya so ba sai ki ƙona ba, kuma kar na sake yin abu ki ce min yayi tsada, kuɗina ne ai ko?."

Didi ta ce, "na ka ne, amma...."

"Kin ga Didi, ba ke na yiwa ba ai ƴata na yiwa, In ke ce zan ma kalle ki ne?." Tayi dariya ta ce, "Ya na jika haka kamar mara lafiya? Lafiya dai ko?." 

Ya yi ajiyar zuciya ya ce, "Gabaɗaya na zama mai rauni kamar ba ni ba, ko magana bana so ayi min haushin yarinyar can da nake ji da an yi min magana sai na fara faɗa, ita kuma na kasa yi mata faɗan. Ni da bani da yawan ciwo amma yanzu kullum da ciwon kai da zazzaɓi nake yini, ba kuma komai ne yake kawo min ba sai damuwa."

Didi ta kalli Nayla da take kallon Didin tayi murmushi ta ce, "Wacce yarinya kenan?."

"Wa nake da ita bayan ke da Marmerh?."

"Oh ai na ji kace yarinya ne shiyasa. Me matar ta ka ta kuma yi maka kuma?."

"Meye ma bata yi ba."

"Amma ka ce ka daina yi min maganarta, har ka sakko daga fushin?."

Omar ya ce, "na faɗa miki na canja, ni kaina canjin nan yana cutar da ni. Didi na kasa mantawa da ita kamar yadda nayi niya, gashi sai da na kira ki dole na yi maganarta. Amma ita ɗaukar kalamaina take yi matsayin na ƙarya, a duniya akwai wanda zan yiwa ƙarya ne dan na burge shi... sam babu." Didi ta yi murmushi ta ce, "ni sai ka kira ni kai ta masifa kuma ba ni nayi maka laifin nan ba, Nayla ce ba ni ba."

"Didi!." Jin yadda ya furta a sanyaye sai ta ce, "Na'am." Omar ya ce, "ya zan yi ta amince da gaske ina sonta? Me zan yi da zai tabbatar mata da ina son rayuwata da ita kuma bazan iya rabuwa da ita ba? Me zan yi?."

Didi ta ce, "na ce maka duk kalaman da ya zo zuciyarka shi zaka faɗa."

"Ki daina ɗora ni a keken ɓera, haka ki ka faɗa min kwanaki, da na je gidansu na faɗa mata abinda yazo daga zuciyata ƙarshe kuka ta dinga yi, Bana so na ga tana kuka ko kusa."

Didi ta ce, "Alhaji Omar ɗan uwan Aisha, mijin Nayla baban Marmerh. Yanzu me ka ke so nayi maka?." Murmushi ta ji ya yi mai sauti amma bai ce komai ba. Didi ta ce, "ɗan soyayya, Ina jinka kayi magana mana." 

"Kin raina ni ko? Dan kin ga yanzu na zama wani iri ko? To Tiger har yanzu sunana ne wallahi, kawai wannan matar tawa ce ta ɗora min pressure, ko ya akayi ma na faɗa da yawa haka oho. Ni fa soyayya bata yi daidai da zubina ba, ban san ya aka yi na bari na yi zurfi haka ba. Allah in aka auna jinina ya hau."

Dariya Nayla tayi dan wallahi dariya ya bata sai kuwa ta ji ya ce, "Waye yake dariya?."

"Baƙuwa na yi tana yiwa Marmerh wasa."

"Amma kamar na san wannan muryar."

"Gaskiya baka santa ba."

"Ya yi. Ba fa ko wanne banza zaki dinga bawa yarinyar nan ba, wasu suna zuwa ɗaukar yara ne dan su cutar dashi." Didi ta yi murmushi ta ce, "to Omar, ka samu ka yi magana da Nayla ɗin ko zaka ji daɗi."

"Ni bazan kira ta ba Didi, ki barta tayi tunani kamar yadda ta ce min. In bata da ra'ayi shikenan."

"Sai ka rabu da ita ɗin?."

"Hmm! Inda za a yi tashin hankali dani kenan, Allah sai na tashi garin Kano harda Kaduna garinsu. Na kira ki ne ji lafiyar ki da ta Marmerh kuma na ji, Sai anjima" ya faɗa yana yake wayar ta bi wayar da kallo tana murmushi.

Salma ta ce, "Omar kenan, wato shi soyayyar ta sa ma ta musamman ce. Ita da yi masa laifi ke da shan faɗa." Didi ta yi murmushi ta ce, "Ranar da ya je gidan Mama yana dawowa ya kira ni, yadda ya dinga yi min masifa sai ki ɗauka wani laifin na yi masa. Ya ce na shaida bazai sake yi min maganar Nayla ba, Amma gashi ba a je ko ina ba ya kasa" ta faɗa tana kallon Nayla da take murmushi.

Didi ta ce, "Nayla na faɗa miki gaskiya? Wallahil azim Omar yana sonki, ban taɓa ganin rauni a tare dashi ba sai a kan soyayyarki, Omar in ya ce ya bar abu ya bari amma gashi ya kasa sai da ya yi min zancen ki. Ban taɓa ganin halittar da Omar ya bawa haƙuri ba sai ke, babu halittar da Omar ya yi kewa sai ke. Kamar yadda ya ce haka ne, shi ba mai yawan rashin lafiya ba ne, amma a kan ki sai da ya sha fama da zazzaɓi da ciwon kai. Kar ki yi tunanin ina faɗa miki haka ko dan ki koma masa ko kuma dan Omar ɗan uwana ne, kin san ni mai faɗa miki gaskiya ce a kansa. Bazai miki ƙarya dan ya burge ba kamar yadda ya ce, duk abinda ya faɗa miki wallahi ba ƙarya yake yi ba Nayla, da gaske ke yana sonki da zuciya ɗaya da gangar jikinsa. Mace ta farko a duniya da ya so kuma yake so kece, Omar baya ɓoye min komai nasa, hatta yadda zuciyarsa ke bugawa a kan ki ya faɗa min Nayla."

Nayla dai murmushi take yi cike da farin ciki amma sai ta kalli Didi ta ce, "Narma fa?." Didi tayi dariya ta ce, "bazan baki amsar Narma ba, amma daga ranar da zaman ku ya koma na farin ciki ki tambaye shi da kan ki, ki ce masa a wanne matasayi ya ajjiye Narma a kwanakin baya, na tabbatar zai faɗa miki." 

Nayla ta yi murmushi Jidda ta ce, "samun soyayyar irin su Omar abu ne mai wahala Nayla, komai yana faɗa daga zuciyarsa babu ƙarya balle ya faɗa dan ya burge ki. Nayla ki bar hutun nan haka ki koma, kina sonsa yana sonki me za a jira kuma?."

Salma ta ce, "aji take so ta ja masa, da alama shi kuma tsinka ajin zai yi." Didi tayi dariya ta ce, "ban ga laifin ki ba Nayla, ki tsaya ki yi tunani zama da Omar wallahi sai ka shirya. Halinsa yana na babu inda yaje, sai kun zauna zaki fahimci abinda baki ma san dashi ba. Dan haka ki nutsu, in zaki iya da zafin ransa bismillah, in baza ki iya ba ki kama kan ki ki ja gefe. Abu ɗaya na sani kawai, Omar yana sonki." 

Salma ta ce, "Didi ya ki ke zugata ne?."

"Ba zuga ba ce ba Salma, gaskiya ce. Omar ya wuce duk tunanin ku zama dashi sai da haƙuri." Nayla tayi murmushi ita dai bata ce komai ba amma hirarsa da ake yi ma daɗi take ji. Sai magriba sannan suka wuce gidan Mama. Suna shiga falon suka tarar da Mama a zaune da alama su take jira.

Suna shiga ta ce, "Jidda kina da yarinya ƙarama ki ta biye musu kuna yawo ko?." Jidda ta ce, "yanzu zan wuce Mama, motata zan ɗauka." Mama ta ce, "Daga bara mu je saloon mu dawo sai yanzu magriba ko?." Salma ta ce, "mun ɗan shiga siyayya ne daga nan sai muka shiga gidan Didi."

"Ai ya yi kyau. To Abba ya gan ku, ya kira ni yana ta faɗa, yana cewa Nayla na da aure ina bari tana yawo. Dan haka umarni ne ba shawara ba, gobe ta shirya ta koma gidan mijinta in ba haka ba da ni da ku duk ran mu sai ya ɓaci."

Salma ta ce, "gobe kuma Mama?." Mama ta ce, "ni na aike ku tafiya yawon? Zan kira wacce zata yi mata ƙunshi gobe da safe, sannan zan aika aje a gyara gidan da daddare sai ta koma" ta faɗa tana bar musu wajan. Jidda ta ce, "gashi gobe bana nan zamu fita da Baby." Salma ta ce, "Tunda Abba ne ya ce kuwa sai ta koma goben, dama dai Daddy ne zai iya sakkowa, amma Abba babu wasa. Ki je zamu yi waya" Suka shiga ciki ita da Nayla ita kuma Jiddq ta fita.

Kamar yadda Abba ya ce hakan ce ta da faru, washe gari mai lalle ta zo da safe aka yiwa Nayla ƙafa da hannu amma na saman fata, bata cika son wanda ake yi a tafin ƙafa da hannu ba ta fi son baƙi ko ja amma na kan fata. Da wuri aka gama yi mata, daga gidan Hajja aka aika aka je gyara gidan. 

Da yake da Salma duk wani abu da suka siyo Salma ta saka, daman frames ne da babu a gidan suka siya suka kafa, sai wanda ta ajjiye mata a ɗaki dan bata san inda zata saka mata ba. Sai kayan banɗaki da ta sake siya, towels da sababbin bathrobes, sai kayan ado na falo da kitchen. Aka gyara gidan har aka gama gyaran Omar baya nan suka yi turaren wuta suka koma gida. 

Bayan sallar i'sha Mama ta tarar da Nayla ta shirya cikin abaya baƙa mai kyau da tsantsi, tayi mata kyau dan gyaran jikin da aka yi mata ya karɓeta. Mama ta kalle ta ta ce, "To driver zai mayar dake, Abba ya ce kar wanda ya yi miki rakiya daman ai ke kaɗai kika zo. Nasiha an yi miki tun ba yanzu ba na san duk kin riƙe, abinda ana ce miki kawai ki bar komai ya wuce kamar baki dawo gida kin zauna ba, ki ajjiye komai ki yi facing zaman aurenki. Sai kin yi haƙuri, duk soyayyar film ko ta littafi da ki ke tunani ba ita zaki gani ba, za ki ga daidai misali wacce ta isheki ki faɗawa duniya mijinki yana sonki. Sannan kin zauna dashi kin san halinsa, sai ki yi haƙuri akan wasu abubuwan dan aure ɗan haƙuri ne Nayla. Allah ya baku zaman lafiya ya ɗorar da zaman ku har mutuwa, Allah ya sa ki gaji iyayen ki." Nayla ta amsa da amin. Ummimi da Mama suka rakata har mota, a lokacin Abbas yake ajjiye motarsa a wajan.

Mama ta ce, "Abbas ƙanwarka zata koma gidan mijinta, ayi mata nasiha." Ya yi murmushi ya ce, "ban da rashin ji." Dariya suka yi gabaɗaya ya shiga ciki ita kuma ta shiga motar suka tafi.

A ƙofar gidan aka ajjiye motar ta fita ta bashi kuɗin napep sannan ta ce ya kai motar gidan Hajja ya ajjiye. Ya amsa mata da to ita kuma ta buɗe gate ɗin gidan ta shiga. 

Sabuwar motarsa tana ajjiye a wajan, Nayla ta kalla ta yi murmushi tana mamakin motar dan ita dai ta san tana da tsada sosai, ta girgiza kai sannan ta wuce zuwa cikin falon. Ƙhamshi falon yake yi sosai, ta yi murmushi ta wuce ciki ta ajjiye jakarta da laptop ɗin da take hannunta. 

Ɗakin ta kalla komai yana nan sai dai an canja komai hatta bedsheet Salma ta canja mata. Ajiyar zuciya tayi ta kalli agogo ta ga tara na dare ta kusa sai ta rasa abinda zata yi. Frame ɗin da Salma ta ajiiye mata ta gani ta buɗe, hoton Tiger ne babba mai shegen kyau, ta buɗe baki haƙoranta sun fito waje. Ajjiyewa tayi domin a ɗakinsa take son kafawa. Zama tayi ta kira Didi a waya tana bata labarin ta dawo, Didi ta dinga murna da addu'a Nayla na ta murmushi.

Kitchen ta shiga tana sake kallonsa kamar wacce ta shekara bata nan, yana nan yadda yake dan daman ta san babu abinda zai taɓa a gidan. Tunani take yi ta yi girki ko kuma ta ƙyale girkin dare ya yi?. 

Noodles ta ɗaukota ta kalli bayanta taga kayan miya, irish potatoes da plantain a ajjiye, ta san dai aikin Salma ne ita bata bar komai ba, koda ta bari ai ya ci ace ya lalace. Nan da nan ta dafata ta sai ƙhamshi take yi ta samu flaks mai kyau ta zuba yadda baza ta huce da wuri ba.

Tana gamawa ta wanke hannu kenan ta ji motsin shigowa, ta fito ta tsaya cak tana kallonsa yana shigowa yana amsa waya. Yadda yake maganar ta gane da Didi yake waya kafin ta ga ya kashe wayar. 

Kallon falon ya yi ya ce, "waye ya shigo gidan nan?." Murmushi tayi da alama Didi bata faɗa masa ba kenan. Fitowa tayi daga inda take ta tako ta ce, "Sannu da zuwa." Cak ya tsaya ya ɗago idanunsa ya kalle ta suka haɗa ido tayi murmushi ta saukar da kai ƙasa.

Zuba mata ido ya yi na wani lokaci kafin ya janye idanunsa dan shi a tunaninsa gizo take yi masa. Nayla jin shiru sai ta kalle shi ta ce, "YaMar!." Lumshe ido ta ga ya yi ya buɗe, ya kalli inda take ya tsayar da idonsa ƙyam akanta yana so ya tabbatar itace ko kuwa gizo take yi masa. Nayla ganin kallon da yake mata ya yi yawa ta sauke ido ƙasa tana kifta idanu da turo baki gaba.

Ajiyar zuciya ta ji ya yi amma bai ce komai ba. Waya ta ga ya saka a kunne yana cewa, "na faɗa miki gidan nan akwai aljanu, yanzu ba muryarta kaɗai nake ji ba" ya jiyo yana kallon Nayla ya ce, "ita nake gani a gabana a tsaye, kuma dan rashin kunya irin na aljani ko tsorona ma bai ji ba kallona ma take yi."

Nayla ta ƙyalƙyale da dariya ganin da gaske bai ɗauka ita ɗin bace ya ɗauka aljana, ganin yadda take dariya ya saka bai ji ma abinda Didi ta ce ba. Sai da ta kira sunansa da ƙarfi sannan ya ce, "ina jinki." 

Shiru ta ga ya yi sannan ya ce, "wai da gaske ki ke?." Kashe wayar ta ga ya yi ya sake zuba mata ido kamar mai son tantance wani abun. Nayla da ta gama dariya cikin sanyin murya ta ce, "in baka banbance ni ɗin ba ce ka ɗauka kawai aljanar ce" ta faɗa tana murmushi murya a sanyaye.

Wani irin nishaɗi da daɗi Omar ya ji yana mamaye masa zuciyarsa, nan da nan farin ciki ya bayyana har a kan fuskarsa, ya bita da kallo yana ji kamar ya rungume ta amma baya so ta ga ya zaƙe da yawa ko ta yi masa kalla ɗan iska. Murmushi ya yi mai bayyana farin cikin da yake ciki, ya ɗan shafa kansa kaɗan yana girgiza kai ya ce, "amma an shammace ni." Nayla ta yi murmushi itama amma bata ce komai ba.

Omar ya kalle ta kamar zai yi magana sai ya fasa yana murmushi, ya sake kallonta cikin sanyin murya ya ce, "Yaushe haka?." Nayla taji farin ciki na mamaye mata zuciya, muryar da ya yi amfani da ita wajan yi mata magana bai taɓa yi mata magana da ita ba. Ta ɗan kawar da kai ta ce, "ɗazu na dawo. Har dinner na shirya maka."

Omar ya kalle ta kamar zai yi magana sai ya fasa bai ce komai ba, yana sosa goshinsa kamar yadda ya saba. Nayla a sanyaye ta ke saboda sanin halinsa, amma tana so ta zama wayayyiyar amarya shiyasa take dakewa tunda ba baƙonta bane. Ta koma inda abincin yake ta zuba noodle ɗin a bowl ta kalle shi ta ce, "ka zauna." Ya kasa tantance adadin farin cikin da yake ji a zuciyarsa hakan ya saka shi ya zauna ɗin kamar yadda ta ce. 

A hankali ta tako ta zauna ta miƙa masa ta ce, "bismillah." Bai karɓa ba sai kallon abinda ta miƙo masa ɗin ya yi, ya kalli hannunta da ya sha jan henna akan fatar hannun. Nayla bata yi magana ba shi kuma bai karɓa ba sai kallon hannunta da yake yi. 

A kusa dashi ta ajjiye bata ce komai ba, ta zauna kawai tana kallon wani wajan daban tana jin kanta kamar an ɗaure ta da igiya. Dauriya take yi kawai, amma nauyi da kunyarsa take ji sosai, tana so ta bar komai ya wuce kamar yadda Mama ta ce. Omar ikon Allah yake kallo, gata dai a kusa dashi, amma kewarta yake ji tana shiga cikin zuciyarsa, ya rasa abinda zai yi da zai ji ya gamsu da ita ɗin ce a kusa dashi.

Hannunsa ta ji akan hannunta, tayi saurin juyowa saboda abinda ta ji ya soki zuciyarta har fatar hannunta da ya ɗora tasa sai da ta ji. Shima kansa ya ji wannan yanayi, amma yana so ya tabbatar da ita ɗin ce ko dai ba ita bace.

 "da gaske ke ce?" Ya faɗa a hankali yana binta da kallon tsakiyar ido cikin wani irin yanayi. Nayla ta yi murmushi, duk da abinda take ji a jikinta saboda haɗuwar hannunsu waje ɗaya a karo na farko ta daure ta ce, "Ni ce." Sai ya janye hannunsa ya zuba mata ido ya sake yin shiru bai ce komai ba.

Ita kuma kallon ne yake takura ta, sai ta kasa sakewa gabaɗaya ta sunkuyar da kai. Omar ya kasa ɗauke ido daga kallonta, yana kallon ta  girmama girman ikon Allah da hukuncinsa akan bawa a duk lokacin da ya so. Wai shi ne yake ji kamar ya haɗɗiye Nayla saboda son da yake mata, shine yake jin kewar Nayla kamar ya haɗa jikinsa da nata haka yake ji. Ya kasa magana kuma bai daina kallonta ba, sai da ya yi ajiyar zuciya sannan ya ce "Komai ya wuce ko bai wuce ba?." 

Nayla sai ta yi nufin tsokanarsa da jan aji ta ce, "bai wuce ba, na zo ne kawai na karɓi takardata." Murmushi ta ga ya yi bai ce komai ba bai kuma ɗauki abincin ba, sai kuma ta ga ya tashi ya shiga ɗaki. Nayla ta bishi da kallo ta ce, "Allah ya ƙara min, gashi nan ai zan jawowa kaina." Kallon indomie ɗin ta yi ta ɗauke ta ajjiye akan table ta tashi ta shiga ɗaki.

Zuciyarta duk babu daɗi ta canja kaya zuwa doguwar riga ta bacci ta dawo ƙaramin falon kenan ya shigo. Miƙa mata takardar ya yi ya ce, "gashi." Gaban Nayla ya yanke ya faɗi, ta yi saurin kallonsa ta ga babu alamun walwala ko wasa a tare dashi. Murmushin da ta gani ɗazu ya gushe gabaɗaya ya dawo asalin Omar ɗin da ta sani a baya. Idanunta a waje take kallonsa saboda tsoro ta kasa daina kallon idanunsa.

Murya na rawa ta ce, "meye wannan ɗin?." Omar ya dake cikin muryarsa ta ko yaushe a kausashe ya ce, "abinda ki ka nema, na faɗa miki daman bazan miki dole ba, in na tabbatar baki son zama dani zan iya abinda ki ke so, ƙarɓi." Nayla ta kasa karɓar takardar da yake miƙo mata, hannunta sai rawa yake yi ta ƙi ta motsa balle ta miƙa hannu ta karɓa. Hannunta ya riƙo guda ɗaya ya saka mata takardar ya ce, "ki buɗe domin ki tabbatar."

Yadda hannunta yake rawa zai baka tabbacin zuciyarta bugawa take yi fiye da ƙa'ida,ta kasa riƙe takardar ma balle ta buɗe. Cikin muryarsa mai saka yara su shiga hankalin su ya ce, "ki buɗe na ce" ya faɗa yana buɗe mata idanunsa. 

Kai ta girgiza tana hawaye, ya kulle ido ya buɗe akan fuskarta ganin sai kuka take yi ta kasa buɗewa.  "Ki buɗe!." Da hanzari ta fara buɗe takardar tana sakin kuka mai matuƙar sauti. Ta buɗw amma taƙi kallon abinda aka rubuta, sai kuka take yi sosai ta koma kan kujera ta zauna idanunta a kulle.

Hawaye sai sauka suke yi akan takardar da take hannunta ta kuma ƙi buɗe idon balle ta gani. Yana tsaye yana kallonta cikin tsananin ƙauna da soyayya kafin ya ce, "buɗe idonki ki karanta ina so ki tabbatar ne." 

Nayla ta dinga girgiza kai tana kuka tana cewa, "A'a don Allah, bana son ganin komai ka ɗauke. Ka janye sakin bana so, wasa nake yi ba da gaske nake ba." Abinda ta ce ya saka shi ya yi murmushi amma da yake idanunta a rufe yake bata gani ba. Omar ya ce, "Ayya ban san wasa ki ke yi ba, amma ki karanta ɗin." 

"Ni bazan karanta ba, daman da ka ce kana sona daman ƙarya ne baka sona, in kana sona ai baza ka sake ni ba. Daman na san baza ka taɓa sona ba, kamar yadda ka ce baka sona na san baza ka so ni ba. Yanzu ina ka ke so na tafi? In na koma gida na ce musu na dawo yau kuma ka sake ni yau?." Yadda take kuka sosai da zuciyarta da gangar jikinta ya saka shi ya tausasa murya ya ce, "ke kika ce ai ko?."

"Ni na fasa! Daman ƙarya nake yi!" Ta faɗa da ƙarfi tana kuka sosai.

Omar ya yi murmushi mai sauti amma kukan da take yi bai bari ta ji ba. Shiru ya yi yana kallon ta, ya rasa ta ina zai fara balle ya saka ta yi shiru. Daƙyar ya daure ya ce, "ki bar kuka." Bata daina kukan ba ya ce, "ki daina kuka ki kalli takardar."

"Ni bazan kalla ba, bazan iya gani ba." Omar ya ce, "to bara na karanta miki." Da sauri ta damƙe takardar ta chakume ta a ƙirjinta jikinta yana rawa tana dana sanin furta abinda ta ce. Murmushi ya yi mai sautin gaske yana kallonta kafin ya harɗe hannayensa a ƙirji yana kallon ta cikin tsantsar so da shauƙi.

"Daman ai na ce miki bazan rabu dake ba, babu saki a tsakanin mu har abada!" Ya furta a tausashe yana kallon ta. A hankali ta fara tsayar da kukan, cikin sanyin murya ta ce, "gashi ka aikata, gashi ka sake ni." 

"Na ce ki duba kin ƙi ki duba, ta ya zaki fahimci abinda ya ke ciki?."

"Ni bazan gani ba."

"In baki gani ba baza ki fahimta ba, ki buɗe."

"Ni bazan buɗe ba, bazan karanta ba!" Ta faɗa cikin hawaye. So yake ya yi abinda zata daina kukan amma ya rasa ta ina zai fara. 

Takawa ya yi zuwa inda take zaune, bai zauna ba yana daga tsaye ya buɗe hannunta ya cire takardar ya warwareta daga cukurkuɗeta ɗin da tayi ya ce, "ki kalli abinda na rubuta, na rubuta ina...." Da hanzari ta miƙe ta rufe masa baki tana wara idanunta tare da girgiza kai hawaye na sakkowa. Kallon ta yake yi tana daga tsaye a kusa dashi tana kallonsa hannunta na fuskarsa ta rufe masa baki.

Juya mata takardar ya yi ya haska mata ta kalla ta ɗauke kai, sai ta sake kalla ta zubawa takardar ido tana kallo har lokacin hannunta na kan bakinsa. _Ni Ina sonki Jidda, bazan kuma rabu dake ba. Gwara ki zauna dani kawai._ 

Abinda ya rubuta kenan da manyan baƙi, ta kalli fuskarsa ya ɗan motsa girarsa da idanunsa yana kallon ta. Hannunta ta janye a hankali daga fuskarsa ta rufe fuska a hannayenta saboda kunyar da taji ta rufe ta lokaci ɗaya.

Murmushi ya yi yana kallon hannayenta da suke kan fuskata, henna hannunta ya karɓi hannunta sosai abin ka da farar fata. Zama tayi akan kujera, ya koma nesa da ita shima ya zauna yana kallonta har lokacin fuskarta a kulle take. 

Shi dai Allah ya ɗora masa son wannan yarinyar lokaci ɗaya ba tare da ya sani ba, yana matuƙar jinta a zuciyarsa da gangar jikinsa, ya rasa abinda yake ji a kanta, ji yake kamar ya haɗɗiyeta ya huta kawai. Ya zuba mata idanu ya kasa cewa komai dan bai san me zai ce mata. 

Ajiyar zuciya ya yi yaga ta buɗe fuskar amma kanta a ƙasa tana murmushi fuskarta a kwaɓe alamun shagwaɓa. Samun kansa ya yi da cewa, "Da gaske bana ƙarya dan na burge wani, bana faɗar abinda ba shine a raina ba dan wani ya ji daɗi. In bani da ra'ayi zan faɗa miki a gaban ko waye, Ki riƙe wannan Jidda!." Nayla murmushi take yi tana kallon ƙasa jin sunan da yake kiranta dashi. Duk da ta san sunanta Jidda amma da ya kasance shi kaɗai ne mai kiranta da sunan sai ya zama na musamman.

Omar ya kalli gefe bai ce komai ba, shiru ya sake ratsa tsakani yana jin zuciyarsa na bugawa sosai, ɗan rufe ido yayi ya buɗe kafin ya yi ajiyar zuciya ya ce, "kina ji......" Nayla ta ɗago ta kalle shi suka haɗa ido ta ɗauke ido saboda kaifin idanunsa, cikin murya mai daɗin saurare ya ce, "Ki saka a ranki Omar yana ƙaunarki, yana ƙaunar zama dake a matsayin matarsa. Duk abinda zan faɗa miki daga zuciyata yake ba dan ki ji daɗi ba, Ki riƙe wannan ma Jidda!. Omar ba ya faɗar ƙarya dan wani ya ji daɗi, Omar ba ya faɗar akasimn abinda yake zuciyarsa. Jidda! Ina sonki, ina ƙaunarki ƙauna mai yawa..!."

Nayla kulle ido tayi farin ciki na ratsa ko ina na jikinta, hawaye yana sake sauka daga idanunta. Hawayen farin ciki, hawayen jin daɗi, hawayen walwala da samun abinda zuciya take muradi a rayuwarta. Wai ita Omar yake furtawa yana so, wai ita Omar yake so har yake faɗa mata ido da ido. Omar masoyinta da ta yi dakon soyayyarsa yana yi mata tsawa, Omar masoyinta wanda ko kallon kirki bata ishe shi ba, yau shine yake zaune a gabanta yana amsa sunan masoyinta kuma mijinta, To me zata yi in ba kuka ba?. 

Omar bai lura da tana hawaye ba, ya sake yin ajiyar zuciya ya ce, "zaki je aiki gobe?." Kai ya girgiza alamun a'a sai ta tuna baya son body language ta ce, "A'a." 

"Kuka ke yi? Na faɗi wani abun da bakya so ne?" Ya faɗa yana kafe ta da idanu jin muryarta na rawa.

Shiru tayi bata ce komai ba, shiru ya sake ratsa tsakaninsu kafin ya ɗan yi gyaran murya ya ce, "Nayla!." Innalillahi wa'inna ilahir raji'un, abinda Nayla ta ji a zuciyarta sai da ya kai ta ga jan salati, wani irin shock ta ji har cikin ƙashin da tsokar nama ya lulluɓe sai da ya amsa. Fizgarta ake yi, ji take in bata haɗa jikinta da nasa ba zata iya haukacewa, hawayenta ya ƙara yawa sosai ta rasa yadda zata sarrafa yanayinta.

Ganin kamar jikinta yama  rawa sai ya zuba mata idanu ya ce, "kina lafiya?." Nayla ta ɗaga kai alamun eh, ya nuna hawayenta ya ce, "kukan fa?." Nayla ta goge idanunta amma bata ce komai ba. 

Shi kansa yanayin da yake ciki kenan, amma bai san ta ina zai fara ba, bai taɓa haɗa jikinsa da wata mace ba, ko a lokacin Narma itace take rungume shi ba shine yake yi ba. Shiyasa ya rasa ta wacce hanya zai yi hakan, amma tabbas yana so ta ji Nayla a jikinsa ko zai ji sauƙin bugun zuciyarsa. Omar ya daure ya ce, "Gobe in sha Allah zamu je wani waje da safe." Nayla ta ɗaga kai ta ce, "to Allah ya kaimu."

"Amin, ki je ki huta" ya faɗa yana tashi tsaye. 

Inda son ransa ne tabbas bazai bar Nayla ta kwana ita kaɗai ba, zai kwana tare da ita ya yi mata masauki a jikinsa, ya tallafota ya kwantar da ita a ƙirjinsa ta yi bacci yadda take so. Zai faɗa mata kalmai masu daɗi a kunnenta, ya rarrasheta ya tabbatar bata zubar da hawaye ba. Sai dai kash! shi bai san ya zai yi, baya son zaƙewa da yawa, baya so ya zaƙe kar ta ga kamar daman ya saba yiwa mata haka ne shiyasa ya kama kansa. 

Nayla ta miƙe tsaye, jiri da nauyin kai ya saka tayi baya kamar zata faɗi, da sauri ya riƙo hannunta ta tsaya cak ya ce, "baki da lafiya?." Ta girgiza kai ta ce, "lafiya lau."

"Kin tabbatar?." 

"Uhum! Abincin da na dafa maka fa?." 

Omar ya ce, "na ci abinci kafin nazo, ban san kin dawo ba, amma zan ci wani lokacin." Nayla ta ɗaga kai kawai bata ce komai ba. Ya ce, "ki je ki kwanta." A hankali ta juya tana takawa zuwa ɗaki ya bita da kallo har ta shiga. 

Ya yi ajiyar zuciya a bayyane ya ce, "Omar anya kaine?" Ya faɗa yana ɗan dukan fuskarsa kaɗan yana murmushi. Shima ɗakinsa ya shiga amma zuciyarsa gabadaya tana ga Nayla, da yana da yadda zai yi gashi gata zasu kwana amma bai san ta inda zai fara ba. Ya yarda da batun Didi ya kamata ya shiga ajin da za a koya masa yadda ake tafiyar da mace a wannan ɓangare na soyayya. A jikinsa yake jin ya kamata ya aikata abinda zai gamsar da ita son da yake mata, amma bai san me zai yi ba, bai san me zai fara yi wanda zai saka ta gamsu a zuciyarta yana ƙaunarta ba. Yana ta tunani shi kaɗai cikin kewa da tsananin ƙaunarta, bai san me zai ce ba, bai san abinda zai yi ba. 

Nayla ma a ɓangaren ta haka take, amma ita farin cikin bayyana mata yana sonta yafi mata daɗi har ta kwanta ita kaɗai tana murmushi.

Da asuba bata tashi ba kasancewar ba sallar zata yi ba, sai ƙarfe bakwai da rabi ta farka saboda alarm ɗin da ta saka. Wanka tayi kana ta fito ta shirya breakfast mai sauƙi sannan ta shiga ta shirya cikin tsadaddiyar atamfa irin ɗinkin da ta saba, ta fito falon a lokacin yake fitowa cikin jallabiyya. 

Kallonsa tayi suka haɗa ido, ɗan tsayar da idonta tayi a cikin nasa na wasu sacanni kafin ta janye ido ta ce, "ina kwana." Murmushi yake yi yana jin muryarta har tsakiyar kansa kafin ya ce, "Kin tashi lafiya?."

"Lafiya lau, ga breakfast na gama, na ji kace zamu fita da wuri." Kai ya ɗaga mata ya ce, "da wuri zamu fita, amma abincin nan..." katse shi ta yi ta ce, "don Allah YaMar!." Zuba mata idanu ya yi na wani lokacin, kafin ya tafi da idanun kamar zai rufe sai ya fasa ya buɗe akan fuskarta.

Nayla ta ce, "gashi anan." Omar ya biyo bayanta ya zauna ta haɗa masa tea daidai da ra'ayinsa. Babu yadda zai yi mata dole ya karɓa, ji yake in bai karɓa bazata ji daɗi ba shi kuma ba ya son aikata abinda zai saka ta ji babu daɗi a zuciyarta. Nayla ta zauna ta kafe shi da idanu, dole ya sha tea ɗin tana zuba masa sauran kayan ya ce, "ki bar shi ya isa." 

Nayla ta kalle shi kamar zata yi kuka ba tare da ta yi magana ba, hakan da ta yi bai san lokacin da ya ce, "to zan ci." Sai da ya furta maganar sannan ya san ya yi, Nayla ta yi murmushi ya karɓa ya ɗan ci kaɗan ya kalle ta ya ce, "na gode" ya faɗa yana tashi ya shiga ɗaki. 

Murmushi ta yi tana na zaune itama ta ci abincin tana jiran fitowarsa. Ba jimawa ta ji ya buɗe ƙofa ta juya tana kallonsa. Sak ta yi tana binsa da kallo ganin kwalliyar da ya yi bata taɓa ganin yayi irinta ba. Men lace ya saka black colour, ya saka hula da takalmin da suka haska ƙafarsa. Ga agogon da ya ɗaura a tsintsiyar hannunsa, ga azurfar da ta bashi tsaraba a hannunsa. 

Babban abinda ya fi tafiya da ita kamar babbar rigar da ta ga ya saka, bata taɓa ganinsa da babbar riga ba sai yanzu, ko da bikin Didi bai saka babbar riga ba amma yau gashi ya saka, shiyasa ta tsaya cak tana kallonsa kamar ta sace shi ta gudu.

Ganin yana tahowa inda take ya saka ta ɗauke kai daga kallonsa ya ce, "mu je?." Nayla ta ɗaga kai ta koma ciki ta ɗauko mayafinta da jaka da wayar ta. Kafin ta fito har ya fita da motarsa, ta bishi da kallon mamaki tana tabbatarwa kenan itace motar da Didi take bata labarin ya siya. Da Tk suka gaisa ya kulle gidan, ta ƙarasa ta buɗe gaban motar ta shiga ya yi bismillah ya ja motar suka fita.

Kallon ta ya yi yaga tana ta murmushi kamar zai yi magana sai kuma ya fasa. Nayla ta ce, "motar da ka siya ce?." Kai ya ɗaga ya ce, "uhum, lokacin bakya nan." Wayarsa ce tayi ƙara ya kalla ya ga Didi ce sai bai ɗauka ba ya cigaba da tafiya. Sake kira ta yi ya ɗan kalli Nayla ya ce, "ɗauki wayar." 

Hannu ta saka ta ɗauki wayar ta saka a speaker Didi ta ce, "Omar ka tafi ne?." Omar ya ce, "uhum. Ina Marmerh?." Didi ta ce, "yanzu baka tambayar ya na tashi kawai Mamerh ka ke nema." Murmushi ya ɗan yi bai ce komai ba, zata yi magana ya ce, "zan kira ki." Jin hakan sai Nayla ta yanke wayar tana kallon screen ɗin wayar. 

Hoton Marmerh ne wanda ya yi matuƙar kyau tana bacci cikin shiga ta alfarma. Kallon sa ta yi kafin ta ajjiye wayar shi dai bai ce mata komai ba. Tafiya suke yi Nayla ta ga tafiyar ta ƙi ƙarewa ta ce, "Ina zamu je haka?." Omar ya kalle ta kaɗan ya ɗauke kai ya ce, "Ki yi bacci ki tashi." Nayla ta ce, "Ina zamu je to?."

"Siyar da ke" ya bata amsa a taƙaice ba tare da ya kalle ta ba. Ɗan murmushi ta yi shi ya ce, "da gaske nake."

Nayla dai bata ce komai ba, ta ɗan gyara zama dan zaman ya fara damunta ga pad ɗin jikinta yanzu sai ta fara damunta. Shiru tayi tana kallon titi kamar yadda yake kallo shiru motar babu wanda yake magana. 

Wayar Nayla ce ta katse shirun ta duba ta ga number ce wacce bata sani ba, sai ta share bata ɗauka ba. Aka sake kira sai ta ɗauka ta saka a kunne ta ce, "Hello." Shiru tayi alamun ana magana kafin ta ce, "Oh na gane, Ya aiki?." Shiru ta sake yi kafin ta ce, "Sai zuwa upper week zan dawo." Ta sake cewa, "Allah sarki na gode da kulawa." Tana faɗar hakan ta yanke wayar ta ajjiye a jikinta.

Omar yana jin duk abinda ake fada har shi mai maganar yana jiyo me yake cewa, bai yi niyar magana ba ya ji ta ce, "abokin aikina ne." In ya tanka kujerar da suke kai ma ta tanka. Abokin aikinta ne da tambayar meyasa bata zo aiki ba? Ina ruwan shi da matarsa?, ita kuma har cewa take yi ta gode da kulawa, mutum nawa ne suke yi mata irin wannan kiran?. Nan da nan fuskarsa ta juya ta koma ta asalin Omar tiger da ta sani, bata lura da hakan ba sai da ta ɗan kalle shi ta ga ya haɗe fuska sosai.

"Me ya ce miki?." Nayla ta tsorata dan wallahi bata ɗauka zai yi magana ba, ga yanayin fuskarsa duk ta canja mata sai ta ce, "kwana biyu bai ganni a wajan aiki ba shine yake tambayar lafiya." Ya girgiza kai kamar ba zai ce komai ba suka cigaba da tafiya. Har ta cire kai da zai sake magana sai ta ji ya ce, "ya ji lafiya ki ke yanzu?." Nayla ta ce, "eh."

"Ya yi." Daga haka bai sake cewa komai ba bai kuma saki fuska ba bai kuma kalle ta ba.

Nayla ta ce, "i'm sorry." Bai ce komai ba sai ta yi shiru tana mamakin wai ina zasu je ne haka kusan awa ɗaya ana tafiya. Nayla tun tana saka ran zai yi magana har ta cire dan bai ce mata ƙala ba. A Zaria ta gansu, abin ya bata mamaki sosai tana tunanin to ina zasu je haka?. Bata gama mamaki ba sai da taga sun shiga Kaduna kuma kai tsaye unguwar su Naylan ya nufa kamar yadda suka zo kwanaki.

Idanu Nayla ta wara lokacin da ta ga sun shiga estate ɗin gidan su ya kuma tsayar da motar a daidai gate ɗin gidan. Nayla ta kalle shi murya na rawa ta ce, "me...zamu....yi....a...nan?." Bai kula ba, ta ga an buɗe gate ba tare da ya yi horn ba ya shiga da motar. Nayla ta firgice tana kallonsa ta ce, "me muka zo yi nan? Abiy.......!." Hannunsa ya ɗora akan nata ya ɗan matsa hannunta kaɗan ta kalli idanunsa ya ce, "ki nutsu, Ina tare da ke."

Nayla ta ce, "meyasa baka faɗa min nan zamu zo ba? Abiy fa ya ce....." Omar ya katse ta ya ce, "shiii na sani, kar ki damu." Nayla ta fara hawaye ta ce, "ni dai mu koma Kano don Allah, bana son ɓatawa Abiy rai." Hannunta ya sake matsawa kaɗan ya ce, "Ina tare da ke, ki bar wannan kukan shagwaɓar, Mu je" ya faɗa yana buɗe motar ya fito amma Nayla ta kasa fitowa. Zagayowa ya yi ya buɗe mata yana kallonta dole ta fito a sanyaye tana kallon cikin gidan na su cike da kewa.

Nayla tana tsaye a jikin motar hawaye yana zubowa daga idanunta tana kallon gate na biyu wanda zai kaita cikin gidan. "Nayla!." Taji an faɗa daga bayanta, da sauri ta juyo ta ga Ya J kawai sai ta fashe da kuka mai sauti. Da sauri ya ƙaraso inda take ta faɗa jikinsa ta rungume shi tana kuka sosai. Jawad ya ce, "ke kin ga matsalata da ke wallahi, yanzu meye na kukan?." Ya kalli Omar da yake tsaye ya ce, "Omar haka ka ke fama da Nayla da shagwaɓat nan?."

Fuskarsa babu walwala sosai amma a sake fuskar take bai ce komai ba. Jawad ya cire ta daga jikinsa ya ce, "ki bar kuka, tun ɗazu nake jiran zuwan ku. Mu je ciki." Nayla ta ce, "Yaya J, Abiy." Ya ce, "Abiy yana nan, yau ko fita bai yi ba saboda zaku zo. Ki bar wannan kukan malama ki wuce mu je ciki, kin bar shi a tsaye bayan kun yi doguwar tafiya."

"Hajiya Nayla barka da zuwa." Aka faɗa daga bayanta, ta juya ta ga ma'aikatan gidan ne sai ta yi murmushi suka gaisa. Jawad wajan Omar ya koma suka gaisa da fara'a kamar sun saba da juna sannan ya yi masa iso zuwa ciki, ya kalli Nayla ya ce, "in kin ga dama ki ta zama." A hankali ta biyo bayansu kamar baƙuwa a gidan. Gidan yana nan yadda yake sai dai a sake yi masa fenti ya sake fitowa kamar sabo.

Apartment ɗin Jawad ta ga ya buɗe sun shiga da Omar, ta bi bayan su a hankali ta shiga itama. Sanyin ac ya ratsa ta an gyara shi sai ƙhamshi yake yi, sannan ga abinci a tray babba an ajjiye da alama dai an shiryawa zuwan na su. 

Jawad ya kalli Omar ya ce, "Ku huta a nan, in ka huta sai mu je wajan Abiy ɗin." Omar ya ce, "da dai mun fara zuwa wajan shi."

"Shi ya ce sai ka huta, na tabbatar ka huta ka kuma ci abinci saboda gajiyar hanya." Ɗan murmushi Omar ya yi kawai Jawad ya kalli Nayla ya harare ta ya ce, "Sai ki yi ai" ya faɗa yana fita ya bar su a falon. 

Zama Nayla ta yi tana kallonsa tana mamakin ya aka yi Abiy ya san da zuwan su? Sannan ya aka yi suka saba haka da Ya J har yake masa murmushi?. Ganin kallon da take masa sai ya ɗaure fuska ya toshe duk wata gaɓar da zata tambaye shi wani abu. Ai kuwa sai ya yi mata kwarjini, ta kasa tambayarsa amma jikinta ya gama yin sanyi sosai, bata san wacce irin tarba zata samu daga wajan Abi ba.

Fitsari take ji sosai, amma bata son tashi shi kuma bai motsa ba ya dai ɗauki ruwa ya sha daga nan bai sake taɓa komai ba. Nayla jin fitsarin zai hanata sukuni sai ta miƙe ta nufi ƙofar da take falon ta buɗe, daman ta san empty room ne wanda ake cewa zai zama na Jalal, ta shiga tare da kullo ƙofar. Sai a sannan ya kalli inda ta shiga ya ɗan murmusa kaɗan bai ce komai ba.

Ba jimawa ta dawo ta zauna ta ce, "YaMar ka ci abincin, ka ga baka ci sosai ba a gida." Ɗago idanunsa ya yi masu saukar mata da kasala ya ɗora a kan nata idanun. Sauke idanunta ƙasa ya ji tana cewa, "in na kalli idonsa wani iri nake ji, amma baya ganewa ya yi ta kallon idona" ta faɗa a hankali ba tare da ta yi tunanin ya ji ba. Bai nuna mata ya ji ɗin ba ta ce, "ka ci abincin."

Bai ce komai ba ya dai sauke ajiyar zuciya amma bai yi magana ba sai kallonta da yake yi. Nayla ta turo baki kanta yana ƙasa amma bata yi magana ba. Yana lura da duk motsinta magana ce kawai bazai yi mata ba, bai shirya maganar ba ne sai sun je wajan mahaifinta sun dawo, daga lokacin duk ma abinda take so ya ce zai ce mata, amma yanzu bazai ce ba.

Yadda ya yi shiru haka ta yi shiru itama tana kallon falon sai kuma ta ɗan zame ta kwanta dan ta gaji sosai. Jawad ne ya shigo da sallama ya ce, "Omar zamu je masallaci?" Ya faɗa da sigar tambaya. Omar ya miƙe tsaye ya ce, "na ji ana kiran sallah." Jawad ya kalli Nayla ya ce, "Ke wai baza ki shiga cikin gidan ba? Jalila da Jalal suna nan, Mama ce bata nan." Nayla bata ce komai ba Jawad ya yi tsaki suka fita da Omar ɗin.

Tana nan zaune Jawad ya dawo shi kaɗai ya riƙo hannunta ya ce, "Sai wani ɗar ɗar ki ke yi kamar baƙuwa, Omar ɗin ma ya fi ki sakewa, meye haka ne wai?." Nayla ta ce, "Yaya J ni ban san nan zamu zo ba, Ina tsoron haɗuwa da Abiy." Jawad ya miƙar da ita tsaye ya ce, "Wuce mu je, shi suna tare da Abiyn ma."

"Da gaske ka ke?."

"Mu je ki ga zahiri." Tare suka fito zuwa babban falon Abiy kanta yana ƙasa.

Abiy yana zaune akan kujera Omar yana zaune a kan carpet suka shigo, a hankali take takowa tana shigowa falon cikin sanyin jiki da faɗuwar gaba. Abiy yana kallo ta yana murmushi ganin kanta yana ƙasa kuma kuka take yi ya ce, "Mamana ke dai kin cika yawan kuka, ko gidan nan ne bakya son zuwa?." Nayla jin muryar Abiynta cikin salo na wasa ta ɗago da sauri ta kalle shi ta ga yana murmushi yana kallonta.

Murya na rawa ta ce, "Abiy." Abiy ya ce, "Na'am Mamana." Da sauri ta ƙarasa kusa da shi ta zube a gabansa ta ɗora kanta a akan ƙafarsa tana kuka sosai. Abiy ya ɗora hannunsa akanta ya ce, "Haba Mamana to meye na kukan kuma? Tashi ki goge hawayenki bana son kuka kin sani." Kai ta girgiza ta ce, "Abiy fushi ka ke yi dani, Abiy na daɗe ban ganka ba."

"Ni bana fusui da ke Mamana, kuma ba ga shi yanzu kin ganni ba? Ki bar kuka ki tashi mu gaisa ko?."

Nayla ta ɗago kai tana kuka Abiy ya riƙe hannunta ya ce, "goge hawayenki ki zauna sosai, kar kan ki ya yi ciwo kin ga kun yi tafiya mai nisa." Zama tayi amma bata saki hannunsa ba, Abiy ya yi murmushi ya ce, "to sakar min hannun mana Nayla." Noƙe kafaɗa ta yi tana kifta idanu kamar yadda ta saba gashin idanunta da ya jike da hawaye. 

Kallon Omar Abiy ya yi ya ce, "Kana fama da Mamana da wannan shagwaɓar ta ta." Murmushi ya yi kawai dan shi a duniya babu wanda ya ke jin nauyinsa da girmansa kamar Abiy, baya shi sai su Daddy.  Abiy ya ce, "Ina fatan komai lafiya?." Omar ya ce, "Lafiya lau."

"Haka ake so, Allah ya taimaka ya bada nasara."

"Amin ya rabbi." 

Omar ya daure ya ce, "Abubuwa da yawa sun faru a baya, da yadda aka yi auren nan da yadda komai ya faru kusan duk bai yi daɗi ba. Alhaji na san kana fushi da ita, ka aura mata ni ne ba dan kana so ba sai dan dalilin da ni da ita bamu sani ba, Gata na dawo da ita Alhaji, koma meye ya faru ina roƙon alfarma a yafe mata."

Abiy ya yi murmushin jin daɗin kalaman Omar ya ce, "Omar kar ka sake kirana da Alhaji, ka ce min Abiy kamar yadda take faɗa ita da ƴan uwanta. Ko babu Nayla ni kamar uba nake a wajanka." Omar ya yi murmushi amma bai ce komai ba. 

Abiy ya ce, "Tabbas da farko na ɗaura auren ku da Nayla a cikin wani yanayi na zafin zuciya, Nayla ta san halina in raina ya ɓaci na kan aikata abinda ma ban san na yi ba. Amma daga baya na amince da auren ku da ita ɗari bisa ɗari, domin kuwa duk motsin ka kai da Nayla na sani, ko fita Nayla ta yi ta je gidan Hajja zan sani. Yadda ka ke bata tsaro da kulawa ya sa naji hankalina ya kwanta da zaka riƙe Nayla hannu biyu, duk da baka sonta, kuma baka son aurenta."

Omar ba tare da nauyin komai ba ya ce, "Abiy wannan duk labarin baya ne, tabbas a baya ban karɓi aurenta da son raina ba sai dan an yi min dole. Amma a yanzu ko da ace babu aure a tsakanina da ita zan iya zuwa ko ina dan neman aurenta. Zan ɓata adadin lokacin da ya rage min a duniya wajan rayuwa da ita."

Abiy ya yi murmushi cikin jin daɗi, daman Daddy ya bashi labarin duk abinda ya faru kuma ga zahiri shima ya gani. Abiy ya ce, "ma sha Allah, haka na ke fata kuma haka nake so na ji Omar. Alllah ya sanyawa auren ku albarka, Allah ya ba ku zaman lafiya mai ɗorewa." 

Abiy ya kalli Nayla da take kusa dashi har lokacin ya ce, "Mamana." Nayla cikin shagwaɓa ta ce, "Abiy ka daina fushi da ni?."

"Ni ba fushi nake yi dake ba Nayla, da farko na ɗan yi fushin amma daga baya na fahimci komai da yadda komai ya faru. Sai na barki ki mallaki abinda zuciyarki take so, na tabbatar aurenki dashi shine zai baki farin ciki tunda har ki ka iya furta min kina qaunarsa. Abinda ya saka na ji na sare a game da lamarin auren lokacin da na tabbatar bai karɓi aure ki ba, ko yaushe tunani nake yi a wanne hali ki ke. Amma daga lokacin da yake baki tsoro da ƙarfinsa da zuciyarsa na san baza barki ki zubar da hawaye a gidansa."

Nayla ta ce, "Amma Abiy meyasa lokacin ka yanke hukunci bayan na ce na fasa?." Abiy ya yi murmushi ya ce, "Lokacin da ki ka bar falon nan a ranar kika tafi Kano ba kin ce Maman ki ce ta ce ki je ba?." Nayla ta ɗaga kai ta ce, "Mama ce, itace tace na je zan fi samun nutsuwa kafin na dawo, sannan zata saka ka amince da abinda na ce." 

Abiy ya ce, "Kuma ita ta ce ki yi min text."

"Eh Abiy, amma da na je sai na tarar an yi hacking WhatsApp account ɗin dan cewa tayi nayi maka ta whatsapp, sai da muka dawo dashi ni da Salma. Ban kai ga yin message ɗin ba na ajjiye wayar da na duba naga an sake yin hacking ɗinsa, sai da na dawo dashi sai na yi maka message ɗin."

Abiy ya shafa kanta yana murmushi ya ce, "Yanzu kina farin ciki da auren ko bakya yi?." Nayla ta yi murmushi ta kalli Omar da yake kallonta amma ta ƙasa idanu sai ta sunkuyar da kai. 

Abiy ya yi murmushi ya ce, "komai ya wuce ki ɗauka daman haka ƙaddarar aureki take, Allah ya rubuta a lokacin sai kin zama matar Omar shiyasa komai ya zama a haka. Inda mutuwa ce haka zaki ji ana faɗa Nayla ta mutu ba shiri, to haka aure ma indai rabon auren yayi kira ka amsa zance ya ƙare. Ina matuƙar alfahari da auren nan na ku, Ina kuma fatan ya ɗore daga nan har aljanna." 

Nayla ta sunkuyar da kai tana murmushi cikin jin daɗi da farin ciki. Ta kalli Abiy da shagwaɓa ta ce, "Yanzu zan iya zuwa gidan nan ko yaushe?" Kafin ya bata amsa ta cigaba, "Abiy ka ce kar nazo maka gida sai ka neme ni, na daɗe ban ganka ba" ta faɗa cikin rauni. Murmushi yake yana kallon ta, kafin ya girgiza kai ya ce, "Nayla na ce komai ya wuce, ki ɗauka komai bai faru ba, kuma ba gashi yanzu kin ganni ba?." Ta ɗaga kai ya yi dariya ya kalli Omar ya ce, "Omar ya kasuwancin na ka?." Omar ya ce, "Alhamdu lillah Abiy."

"Haka ake so." Nayla ta kalli takalmin ƙafar Abiy ta ce, "Abiy takalmin ƙafarka ma product ɗin mu ne." Abiy ya kalli ƙafarsa ya kalle ta da mamaki ya ce, "Da gaske?." Nayla ta ce, "Allah da gaske."

"Shagon ku na je wancan satin sai na ganshi ya burge ni sai na ce a bani, ai ban san na ku bane."

"Eh Abiy, ina bayar ana kawowa, ana siyansa sosai a nan Kaduna."

Abiy ya ce, "Ma sha Allah. Omar Ashe haka takalman na ku suke da kyau?." Omar ya yi murmushi bai ce komai ba. Abiy ya ce, "Abinda zai faru mu ma a fara kawowa storea ɗin mu, na tabbatar za a siya sosai. Zan yi waya da wanda zai zo ya karɓa, za a raba states ɗin da shopping complex ɗin suke. Amma muna son pieces da yawa gaskiya, dan wannan takalman da wuri za a neme su a rasa." Omar ya yi murmushi ya ce, "i  sha Allah."

Abiy ya ce, "gaskiya takalman suna da kyau, babu wanda zai ce na gida ne kuma hannu ne yake yi. Allah ya ƙarawa nema albarka."

Omar ya ce, "Amin ya rabbi, An gode Abiy." Jawad ne ya shigo Abiy yake yi masa maganar takalmin har yake nuna masa. Jawad ya ce, "Nima da na ɗauka sai da abokai na da yawa suka siya, gaskiya yana da kyau sosai. Omar Allah ya ƙaro kasuwa." Ya amsa da amin amma baya ƙara ko wacce magana daga amin ɗin nan.

Omar ya kalli Abiy da girmamawa ya ce, "Abiy zamu koma Kano." Abiy ya ce, "da wuri haka? Na ɗauka sai gobe."

"Ba mu taho da shirin kwana ba, daman mun zo ne dan ka saka mana albarka kuma mun samu, na kawo ta dan mu tabbatar da ka daina fushi da ita da auren gabaɗaya." Abiy yayi murmushin jin daɗin kalaman Omar, hakan da ya yi ya ƙara masa girma a idanun abiy sosai. Abiy ya ce, "Ai kam gwara ku tafi, ban cika son tafiya in dare ya yi a hanya ba." Nayla ta ce, "Abiy Ina Mama?."

"Bata nan ta fita, gashi har zaki koma baku haɗu ba. Amma na san zaku dawo ai." Nayla ta ce, "na so na ganta." 

Nayla ta miƙe ya shiga ciki dan ta yi missing ɗakinta. Sama ta hau ta shiga ɗakin ta komai yana nan yadda yake har kayan ta akwai ragowa a cikin wardrobe. Jalila ta shigo suka rungume juna suna ta murna, Nayla ta ce ta bata pad ta ɗauko mata ta canja, duk abinda take so sai da ta ɗauka sannan ta sakko. A tsaye ta same shi shida Jawad suna hira kamar sun san juna, ta ga dai ledodin company su Omar a hannun Jawad amma bata san meye ba, sannan ga apples da manyan watermelons a ajjiye, Nayla bata ka kawo a ranta Omar ne ya kawo ba ta ƙaraso wajan.

Abiy ta gani ya fito da kansa dan yi musu rakiya; Nayla ta rungume shi ya dafa kanta ya ce, "Allah ya kiyaye hanya, in na shigo Kano zan zo har gidan na ku in sha  Allah." Nayla ta ce, "Abiy ka gaishe da Mama don Allah, ina ta kiranta bata ɗauka."

"In sha Allah zan faɗa mata." Abiy ya kalli Omar ya ce, "Omar Allah ya kiyaye hanya." Omar ya ɗurkusa har ƙasa a karo na farko a rayuwarsa yana yiwa Abiy sallama amma Abiy ya miƙa masa hannu dole suka gaisa.

Jawad ya ce, "Abiy ga saƙo Omar ya bayar na ka da Mama harda ni ma." Abiy ya yi murmushi cikin farin cikin da ya mamaye masa zuciya ya ce, "Omar harda hidima kamar baƙo?."

"Babu yawa Abiy, a saka mana albarka."

"Mai yawan kenan, an gode sosai, Allah ya ƙarawa nema albarka."

"Amin Abiy, Mu ne da godiya, mun gode Allah ya saka da alkhairi ya ƙara girma."

"Amin ya rabbi, Allah ya kiyaye hanya." 

"Amin ya rabbi." 

Nayla tana jikin Abiy har lokacin ya ce, "To Nayla, a gaishe da Hajja." Nayla ta ce, "Zata ji Abiy." 

Ma'aikatan gidan ne suka zo wajan ganin Abiy yana tsaye,  ya kalle su ya ce, "Ga mijin Nayla fa, na san ba ku san shi ba." Nan da nan aka fara gaisawa da Omar yana amsawa. Kusan ma'aikatan gidan kaf sai da suka zo suka gaisa kafin su tafi. Mota ta shiga daman shi ya jima a ciki aka buɗe musu gate suka fita daga gidan.

Abiy ya kalli Jawad da yake ta murmushi ya ce, "Hundred percent na amince da auren Nayla da Omar, ƙaddararta alkhairi ta zaɓa mata." Jawad ya ce, "Daman ni Abiy tun farko na amince dashi sosai, na tabbatar da baza ta yi kuka a aurensa ba. Allah ya basu zaman lafiya." Suka amsa da amin Abiy ya koma ciki.

Tafiya suke yi Nayla na murmushi, ko babu komai ta san yanzu mahaifinta baya fushi da ita kuma ya sakawa aurenta albarka. Farin ciki take ji sosai yana ratsa sassan jikinta ta kasa ɓoye farin cikin ta. Shi dai yana kallon ta dan shi kansa yana jin farin ciki, ko babu komai ya sauke wani nauyi da ya ke a kansa, ya kuma tabbatar da mahaifinta yana goyan bayan aurensa da ita. 

Bata yi magana ba shima kuma bai yi ba, haka suka tafiya motar shiru ko radio babu balle ta ɗauke musu kewa. Kowa bugun zuciyarsa yake ji a kunne sa bayan wannan dukkan su sun kasa furta komai.

Sai yamma sosai suka shiga Kano, a ƙofar gate yayi parking ta ɗauki jakarta shiga cikin gidan. Ɗaki ta wuce kai tsaye tayi wanka ta canja kaya ta zauna da niyar ta huta bacci ya ɗauketa. Sai bayan magriba ta farka ta tashi tana yamutsa fuska ta kalli agogo, ganin lokaci ya tafi sosai ya saka ta miƙe ta koma ɗaki ta sake yin sabon wanka ta shafe jikinta da turare ta saka kaya marasa nauyi ta fito falo.

Tana fitowa yana shigowa suka haɗa ido, sai ta yi murmushi ta ce, "Sannu da zuwa." Murmushin shima ya yi mata amma ya ɗauke kai daga kallonta ya ce, "Yauwa, kin sha bacci." Nayla ta yi murmushi ta ce, "ban san ma nayi baccin ba, me zan dafa maka?." Kai ya girgiza mata ya ce, "ki bar shi." Nayla ta kwaɓe fuska cikin shagwaɓa ta ce, "Haba YaMar, wai ban iya girki ba ne ya saka baka son cim abincina ko kuma laifi nayi maka? Ko yaushe na ce ga abinci sai ka ce baka ci."

Yadda take maganar da muryar da take amfani da ita kamar zata yi kuka ya saka ya kalle ta ya ɗauke kai bai ce komai ba. Ta matso kusa dashi ta ce, "ka faɗa min abinda zan dafa maka." Ya lura da farin cikin ɗazu yana nan a kan fuskarta, ya ce, "kin gaji, ba sai kin yi girki ba."

"Ai na huta tunda na yi bacci, ka faɗa min abinda zan girka maka." Shiru ya yi dan bai san me zai ce ba, shi baya jin yunwa amma in ya faɗa ya san baza ta amince ba. Ƙhamshin turarenta gabaɗaya ya gama kashe masa jikinsa, ya kulle ido ya buɗe, kafin ya yi magana ta ce, "Ka faɗa min."

Ajiyar zuciya ya yi ya kalle ta ya ce, "ki dafa duk abinda ya yi miki." Murmushi ta yi ta ce, "To" ta faɗa tana juyawa ta shiga kitchen ya bita da kallo yana kulle idanunsa. Waya aka yi masa ya ɗauka ya magana akan aikin kasuwancin su da abubwan da ya shafi haka. Ya jima yana wayar har ta gama dafa jollof na superghetti ta kawo masa a lokacin ya kashe wayar. Ya kalle ta ya ce, "Abiy yana gaisheki, ya kira ki kina bacci."

Nayla ta ɗauki wayarta da take gefe ta duba ta ce, "Ai kam ga kiran shi, harda Ya J." Ta faɗa tana kiran Abiy, yana jinta suna waya tana shagwaɓa shi dai ya ɗauki abincin yana ci. Ya yi masa daɗi sosai, amma cikinsa gabaɗaya babu space kawai yana ci ne dan saboda kar ta ce bai ci ba. 

Tana gama wayar ya kalle ta kamar zai yi magana sai ya share bai ce komai ba. ta ce, "Abiy ya ce a gaishe ka."

"Ina amsawa." Ta ƙasan ido ya kalle ta ganin ita bata cin abincin ya ce, "Ina na ki abincin?." Nayla ta rausayar da kai ta ce, "kai kaɗai na dafawa ai, ni bana cin abinci da daddare."

"Yau zaki fara, zo ki ci" ya faɗa yana nuna mata wanda yake ci. Nayla ta girgiza kai ta ce, "Allah bana ci...." Kallon da ya yi mata yana tafiya da idanunsa kamar zai kulle sai ya buɗe akan fuskarta ya hanata ƙarasawa. Matsowa tayi kusa dashi a hankali ya ce, "ɗauki ki cinye." Nayla da shagwaɓa ta ce, "ya yi min yawa."

"Ko dai bakya cin wanda na rage?." Ai da sauri ta ɗauka ta fara ci yayi murmushi mai sauti yana kallonta.

Daman bata da yawa ta cinye ta sha ruwa yana kallon ta amma bai ce komai ba. Tashi tayi ta kai bowl ɗin kitchen a ta dawo bata same shi ba ya tashi. 

Ta kama ƙugu tana kallon ɗakinsa ta ce, "Shi wai wannan haka ne soyayyar ko ne? Sai dai ya kafe ka da ido kamar zai cinyeka?." Wayarta da aka kira ya hanata cigaba da mitar da take yi a zuciyarta. Ganin Yaya Ahmad ya saka ta ɗauka suka gaisa yana tambayarta tana bashi amsa cikin nishaɗi. Ya Ahmad ya ce, "Ina mijin na ki? In yana nan bashi mu gaisa." Nayla ta ce, "to bara na kai masa." Katse kiran ta yi ta nufi ɗakinsa.

Knocking ƙofar ɗakin ta yi bata ji ya yi magana ba, sai ta buɗe ta same shi a tsaye yana kallonta. Nayla ta ce, "Ya Ahmad ne ya ce na kawo maka waya za ku gaisa, Baban yayana." Baice komai ba yana daga tsaye ta kira Ahmad ta bashi suka gaisa, duk tana jin abinda yake cewa kafin ya kashe wayar ya miƙa mata. Karɓa ta yi ta kalle shi ta ce, "YaMar na gode."

Ya ɗage gira guda ɗaya yana ɗan murmushi kaɗan ya ce, "Da aka yi me?."

"Da ka kaini wajan Abiyna." 

"Nauyi ne a kaina na yi hakan, Hankalina  zai fi kwanciya in na san mahaifinki ya saka mana albarka a auren mu." Nayla ta yi murmushin jin daɗi ta ce, "Na ji daɗi Abiy sosai, ya daina fushi da ni." Murmushi ya yi kawai bai ce komai ba bai kuma motsa daga inda yake ba. 

Nayla ta ce, "Amma ya akayi Abiy ya san zamu je? Kuma ya aka yi ka gane gidan mu?" Ta ƙare maganar tana kallonsa. Ƙare mata kallo yake yi tun daga sama har ƙasa, inda bai taɓa kai idanunsa a jikinta ba a lokacin ya kai, kallon ƙurilla yake binta dashi wanda bai taɓa yi mata irin sa ba. Ganin kallon da yake yi mata ya saka gabanta ya yanke ya faɗi, ta sunkuyar da kai tana jin yadda idanunsa suke shiga cikin jikinta. Nayla kallon ya takura ta, ta kasa sakewa dan kallon ya girmi tunaninta, ta motsa zata bar daƙin ta ji ya riƙo hannunta ya ce, "Ina zaki je? Ban baki amsa ba ai ko?."

Gabanta ya faɗi matuƙa, ta sake yin ƙasa da kai kuma bai saki hannunta ba har lokacin. Ya ce, "Muna gaisawa da Abiy sosai, kuma ni na ce masa zamu zo yau. Yayanki Jawad ma muna gaisawa dashi, baban yayanki ne ban shi ba." 

Nayla ta girgiza kai bata ce komai ba, dan kallon da yake mata kashe mata baki da jikinta yake yi. Ya kamo hannunta duka biyun ya riƙe a cikin nasa ya ce, "haƙƙi ne a kaina na tabbatar da kowa na danginki baya fushi dake ta dalilin aurena, kamar yadda Abiy ya ce ƙaddarar auren mu ce a haka shiyasa hakan ya faru...." 

Ya girgiza kai yana kallon hannunta, yana murza hannunta da yatsansa a hankali ya sake kallon fuskarta ya ce, "An yi nasara Jidda...! Anyi nasara a kaina a karo na farko a rayuwata. Na fara ƙaunarki a lokacin da ban sani ba, na fara sonki a lokacin da ban shirya ba, na fara sonko ba tare da na farga ba, na fara sonki a lokacin da ban san yaushe na fara ba. Yaushe na fara sonki, tun wanne lokaci nake jinki a raina ban sani ba, abinda na sani ina yi miki son da bana yiwa kaina, ina ƙaunarki fiye da komai a rayuwata......" ya dakatar da maganar ganin ta ɗago tana kallonsa, ya ɗan taɓe baki ya ce, "Ke dai ban san meye a ranki ba."

Nayla ta rufe ido tana jin wani abu na tsirga mata har cikin ƙwaƙwalwarta, ta rasa gane kan wannan bawan Allah, yanzu sai ya yi maganar da zata  tsuma mata zuciya in anjima kuma ya kama bakinsa ya yi shiru. 

Bata kalle shi ba sai murmushi da take yi ya ce, "Faɗa min Jidda, meye a ranki? Meye ra'ayinki a kaina?." Nayla hawaye ya sakko daga idanunta, ta kalli gefensa ta ce, "Ni bana so." Murmushi ta ji ya yi hakan ya saka ta kalle shi ya ce, "ni kuma ina so, da gaske nake ina sonki Jidda, in ki ka nutsu wataƙila zaki nemo Omar a ranki, haka ne?." Murmushi ya ga tayi bata ce komai ba ya ce, "kin gani ba, murmushi ki ke yi, hakan yana nufin maganata gaskiya ce."

Nayla murmushi take yi har lokacin hawaye bai daina sauka daga idanunta ba. Shima murmushin ya ke yi ya ce, "in aka ce min zan so wata mace kamar yadda nake sonki a duniya zan ce ƙarya ne Jidda, amma sai gashi ya faru. Ina sonki Jidda, ina sonki, ina yi miki so mai matuƙar yawa, in aka ce min na faɗi adadin son da nake miki ban sani ba Jidda. Koda za a saka min bindiga a kaina ace na faɗi adadin son da nake miki bazan iya faɗa ba Jidda, sai a kashe ni. Kamar yadda babu wanda ya san adadin taurarin da suke sama, wannan wanda ya san adadin ƙasar da mu ke takawa, babu wanda ya san adadin ruwan sama, haka nima ban san adadin son sa nake miki ba!."

A hankali yake maganar cikin salon da zai cusa mata ƙaunarsa koda bata yi, hakan da yake yi ya gama kashe Nayla, ya gama tafiya da imaninta. Zuciyarta bugawa take yi, hawayenta sun sake yin yawa, kuka mai ƙarfi yana ƙoƙarin ƙwace mata. Shi kam Omar azalzalarsa kalaman suke yi a zuciyarsa, fitowa suke yi ba tare da ya shirya ba, shi kansa fitarsu yake ji ba tare da ya suna fitowa ba. Hakan ya saka kalaman suke fita daki-daki cikin salo na soyayya da ƙauna mai tarin yawa.

Fuskarta ya ɗago da hannunsa ya kalli idanunta a hankali ya ce, "Ban san daidai lokacin da ma fara sonki ba, ƙila cikin rayuwar da mu ka yi dake a gidan nan, hankalinki da nutuswarki, da murmushin ki da kuma yadda hankalina yake kwanciya in kina lafiya na tsinci kaina ina sonki. Ba shigar gaggawa ya yi min ba Jidda, sannu sannu ya ratsa zuciyata Jidda!.. Ibadarki, maganganunki, dariyarki, duk da ba shiri mu ke yi dake ba, amma suna matuƙar ɗaukar hankalina zuwa gare ki. Wataƙila da haka na tabbatar da ina sonki. A hankali, kuma sannu sannu, ki ka shiga cikin raina, tare da tabbacin zamanki a ciki har abada. Hmmm! Kamar yadda na faɗa miki, zan iya cewa ban san lokacin da na fara sonki ba Jidda, nidai na san yanzu ina sonki, kuma bazan daina sonki ba, har abada!."

Kallon idanunsa ta ke yi cikin mutuwar jiki, hawaye yana gangarowa daga cikin idanunta. Ya saka hannunsa ya goge mata hawaye ya ce, "To meye na kukan Jidda...? Ba dai gashi Omar ya zama naki ba? Kukan na meye?." Dariya tayi mai sauti tana hawaye, ya jawo hannunta slowly ya sanya ta jikinsa ya rufe ta da dogayen hannunsa da suka zaga ko ina a bayanta.

Ɗif ta yi, numfashinta ya je hutun rabin lokaci, ta lumshe ido jinta a kwance a ƙirjin mijinta Omar, sai da numfashinta ya ɗauke na wucin gadi sannan ya dawo jikinta, ta ja numfashi da ƙarfi ta sauke tana jinta kamar a sabuwar duniya. Duk yadda take hasashen yadda zata ji in ta kwanta a ƙirjinsa abin ya wuce tunaninta, jininta take ji kamar ana tafasa shi da soyayyar Omar. Sai ta tuna ranar da ta fara ganinsa ƙaramar riga, a lokacin ta ji ina ma ya rungume ta ta ji wanne irin yanayi zata kasance, gashi hakan ya faru cikin soyayya.

Shi kansa a yanayin da yake ciki kenan, duk yadda yake ƙiyasta yanayin da zai shiga in ya ji Nayla a jikinsa abin ya wuce haka, yanayin yana nema ya fi ƙarfin tunaninsa da hankalinsa, ya birkice yana neman ya rasa nutsuwarsa lokaci ɗaya. Jinsa yake kamar a sama ana zagawa dashi sai yanayinsa ya zama kamar na mai jiri saboda yanayin ya wuce inda yake tunani. Wannan dalili ya saka ya riƙe ta gam a jikinsa, idanunsa a lumshe yana jin sabon yanayi da ƙauna na ratsa ko ina na jikinsa. Soyayyarta na sake shiga jikinsa tana ratsawa ta shiga jininsa tana zaga ko ina.

Sun ɗauki mintina biyar a haka, ta kasa raba jikinta da nasa, shima kuma ya kasa raba jikinsa da nata. Idanunsu duka suna rufe, babu abinda Nayla take ji sai sautin bugawar zuciyarsa a kunnenta, hakan ya yi mata matuƙar daɗi dan sai ta ji babu abu mai daɗin saurare kamar bugun zuciyarsa. 

Ƙarar da wayarsa ta yi ya saka shi ya ɗan firgita kaɗan, da hanzari Nayla ta raba jikinta da nasa shi kuma ya juya yana kallon wayar. Ƙaramin tsaki ya yi ba tare da ya ɗauka ba, ko da ya juyo tuni Nayla ta fice babu ita babu alamunta.

Murmushi ya yi ya shafa kansa, ya zauna akan kujera ya ɗaga kai sama yana sake tuno yanayin da ya tsinci kansa a ciki. Numfashi ya fesar mai zafi yana ji kamar har yanzu Nayla na jikinsa, ya shafa ƙirjinsa yana murmushi cikin yanayi mai daɗi 

Nayla kamar munafuka haka ta koma, ta dinga murmushi ita kaɗai kamar zararriya. A bayyane ta ce, "Ya Salam! Ni Nayla a jikin YaMar, YaMar fa mai tsadar nan, wanda ko kallo ma baka ishe shi ba, yau shine ya rungume ni da kansa. Wayyo Allah, ina zan saka kaina na ji daɗi." Surutai take ta yi ita kaɗai cikin tsananin farin ciki. Zama tayi akan gado sai ta miƙe tsaye tana ji kamar ta koma ɗakinsa amma kunya take ji baza ta iya ba. Juyawar da zata yi idanunta ya faɗa kan kyankyaso da ya shigo ta window. Nayla ta wara idanu ta daka tsalle ta fito falon tana waige. 

Leƙa ɗakin ta yi ta ga bata ganta ba ta ce, "shikenan na shiga uku, ta shiga wani wajan." Baya ta dawo dan yanzu ko za a yankata bazata iya shiga ɗakin ba indai ba kashe ta aka yi ba.

A kan kujera ta zauna ta kalli agogo a bayyane ta ce, "Bacci nake ji." Tashi ta yi ta nufi ɗakinsa ta yi knocking bai amsa mata ba kamar ɗazu, sai ta buɗe kofar ta shiga da sallama. 

Da sauri ta ja ta tsaya ganinsa a tsaye daga shi sai boxers iya cinya ko riga babu a jikinsa, rigar tana dai hannunsa zai saka. Da sauri ta rufe ido dan ƙirarsa ta sa ta saka gabanta ya faɗi sosai, bata taɓa ganinsa a hakan ba sai yanzu. Biceps muscle ɗinsa a bayyane, ga six pack ɗinsa ya fito sosai, gashi ya lulluɓe ƙirjinsa. Juyawa tayi zata koma ya ce, "Ina zaki je? Sannan gargaɗi na ƙarshe, kar ki sake zuwa zaki shigo ɗakin nan ki ƙwanƙwasa min ƙofa."

Nayla ta yi shiru bata ce komai ba ya ce, "juyo." Nayla murya na rawa  ta ce, "to ka saka kaya." Murmushi ya yi ya lumshe ido yana jin nishaɗi a zuciyarsa, yana tunanin tunda ya mallaki hankalinsa ko Didi bata taɓa ganinsa a hakan ba, amma yau ga wata yarinya wacce ya raina ta ganshi a hakan kuma bai damu ba, har yana tunanin nan gaba ma ganin da zata yi masa zai zarce hakan.

"Ki juyo." A hankali ta juyo ta ce, "kyankyaso na gani a ɗakina, kuma na neme shi na rasa...." Ta langwaɓar da kai ta ce, "in ba a kashe shi ba bazan iya bacci ba." Shiru ya yi ta ɗago ta ga ita yake kallo yana ƙare mata kallo, ta sunkuyar da kai da sauri . 

Sai a sannan ya ce, "mu je na gani." Gaba ta yi yana binta a baya, har suka je ƙofar ɗakin. Nayla ta a ja ta tsaya ya shiga yana kalle-kalle, kafin ta ga ya ƙarasa ya kulle window ya ja net ɗin ya rufe ya ce, "ni ban ga komai ba, ki daina barin window a buɗe."

Nayla ta ce, "wallahi yana cikin ɗakin nan ni na ganshi."

"Ni ban ganshi ba."

"Na shiga uku, wallahi bazan iya bacci a ciki ba." Fitowa ya yi daga ɗakin ya riƙe hannunta har ɗakinsa ya mayar da ƙofar ya rufe ya ce, "zaki iya bacci a nan?." Kallonsa ta yi suka haɗa ido ya ce, "in baza ki iya ba...." Ya faɗa yana nuna mata ƙofa.

Nayla bata da yadda zata yi dole ta samu waje ta zauna gashi ko hijjab bata ɗauko ba, kuma rigar jikinta bata sauka ƙasa ba kuma ƙaramin hannun ne da ita. Shima yana zaune amma shi aiki yake yi ba kallon ta yake yi ba, Nayla kallonsa take yi ta ga ya jawo littafin da take yawan ganinsa a hannunsa yana rubutu alamun ba bacci ma zai yi ba. Tashi tayi a hankali ta je ta kwanta a inda ta kwanta wancan lokacin, kafin ta ce wani abun ta ga ya kashe hasken ɗakin sannan ya koma ya zauna yana danan wayarsa.

Ba jimawa ta ga ya ajjiye wayar ya fita daga ɗakin, jim kaɗan ya dawo kai tsaye kan gadon ya nufa. Sai da ya zauna ya kalle ta ya yi murmushi yana jin nishaɗi a zuciyarsa sosai. Kwanciya ya yi kamar yadda take a kwance ita dai tana jinsa amma ta kasa motsawa. Yana kallon ta ya san bata yi bacci ba bai ce mata komai ba ta ji saukar hannunsa a kafaɗunta. 

Idanu ta wara zata yi magana ya jawo ta gabaɗaya ta dawo jikinsa ya ce, "shiiii sai da safe." Nayla zuciyarta bugawa take yi, ita tunda ta ganshi babu riga ta ga yadda Allah ya ƙera shi ta tsorata da shi, ta ruɗe da yanayinsa sosai ƙirjinta sai bugawa yake yi. Abinda ya bata mamaki sai  ta ga shi ya sake da ita kamar ba shi ba, dan in ba dan ya sake da ita ɗin ba da bazai jawota jikinsa haka ba.

Bugun zuciyarsa take ji a kunnenta kamar ɗazu, ta lumshe ido a hankali bacci ya ɗauketa. Shi kam sake zagawa da hannunsa ya yi ya riƙe ta sosai yana jin sabon farin ciki da nishaɗi a haka ya yi bacci shima.

Ko da ya farka ya kalle ta ta baje gabaɗaya a jikinsa tana bacci, hular kanta ya zame gashinta ya baje a ƙirjinsa. Rigar jiki ta daga sama ta zame ana ganin saman ƙirjin ta da yake cikin half vest. Duk da ɗakin da duhu yana iya ganin komai, tsigar jikinsa ta tashi a kawo na farko da ya ga wannan halittta a bayyane a idanunsa.

A hankali ya janyeta ya tashi ya shiga banɗaki ya yi alwala ya fito. Ya lura bata sallah, a iya zaman da yayi da ita ya san tana da matuƙar ibada, rashin ganin bata yi sallah a Kaduna ba da kuma da suka dawo ya tabbatar da bata yi. Bai tashe ta ba ya fita har ya je ya dawo Nayla bacci take yi.

Kusa da ita ya koma ya kwanta ya sake ɗago kanta a hankali ya ɗora a kan ƙirjinsa yana lumshe idanu. Shafa kanta yake yi a hankali a haka bacci ya ɗauke shi. 

Ƙarfe bakwai na safe fitsari ya tashe ta, ta buɗe ido ta kalli a inda take kwance ta ganta a kwance ɗare-ɗare a ƙirjin Omar da idanunsa suke a kulle. Kallon fuskarsa take yi tana murmushi, ta kai hannu a hankali ta shafa gashin fuskarsa har zuwa gashin da ya zagaye bakinsa. Ɗan jan gashin tayi kaɗan a bayyane ta ce, "Damisa tana bacci kenan, in ta farka ba ka san me zata tashi ba, a haka dai kamar ba shi ba."

Hannunta ta janye ta mike zaune ta taɓa wayarta da take gefe ta ce, "kai lokaci ya tafi" Ta faɗa tana tashi da sauri ta shiga banɗaki ba jimawa ta fito, ta tsaya a tsakiyar ɗakin ta ce, "kenan wai ya san bana sallah kenan? To in ba dan ya sani ba ya akayi bai tashe ni ba?." Ta faɗa tana kallonsa idanunsa a kulle su ke alamun bacci yake yi. Komawa ta yi ta kwanta a hankali dan kar motsinta ya tashe shi, ta zubawa fuskarsa ido tana kallonsa. 

Omar yana da kyau sosai, kallo ɗaya zaka yi masa ka hango tsantsar kyakykyawar halittar da Allah ya yi masa, babu abinda yake burgeta a fuskarsa kamar bakinsa da idanunsa, yana da manyan ido masu ban tsoro, idanunsa zagayayyu ne wanda suka fito waje sosai. Yana da ƙaramin baki mai kyaun kallo ban sha'awa. Hannu ta sake kaiwa kan fuskarsa tana murmushi kawai ta ga ya buɗe ido.

Da sauri ta janye hannunta ta koma ta kwanta ta rufe fuska saboda kunya sosai. Murmushi ya yi akwai bai ce mata komai ba ya sake rufe idanunsa. Ya riga ta tashi daga baccin, har ya shirya ya fita bacci take yi bai tashe ta ba.

Lokacin da ta farka bata ganshi ba, ta gyara kan gadon ya yi kyau, ta share ɗakin kafin ta yi  mopping sannan ta shiga banɗakin. Shima wanke shi ta yi ta fito ta ɗauko bunner ta kunna turaren wuta ta kulle ɗakin ta fito zuwa na ta ɗakin. Sai kuma tuna da kyankyason jiya ta dafe ƙirji ta leƙa amma bata ga komai ba. Cikin rashin nutsuwa ta yi wanka ta fito ta shirya ta fito, ta ɗauki waya ta kira mai aikinta ta ce tazo.

Kitchen ta shiga tana tunanin abinda zata yi na breakfast, a hankali ta fara haɗawa ta gama ta fito dashi ta ajjiye akan dining table. Ta shiga ɗaki ya shigo falon da sallama ya shiga ɗakinsa. Yadda ya tarar da ɗakin ya burge shi sosai, sai ƙhamshin yake yi mai daɗi, ya ɗauki abinda zai ɗauka ya fito itama ta fito daga ƙaramin falon.

"Ina kwana" ta furta a hankali tana kallon ƙasa. Takowa ya yi zuwa inda take ya saka yatsu biyu ya ɗago fuskarta ya ce, "meyasa ki ke kallon ƙasa?." Nayla ta rufe ido ya bi kyakykyawar fuskarta da kallo har ta buɗe idon a hankali suka haɗa ido. Sake sauke ido ta yi ƙasa bata ce komai ba tana wasa da hannunta.

Hannunta ya riƙe guda ɗaya ya matso da ita kusa da jikinsa sannan ya ce, "kin tashi lafiya?." Nayla ta yi shiru bata ce komai ba saboda kusancin nasu ya yi yawa sosai, ƙirjinta sai hawa da sauka yake yi. Kallon fuskarta yake yi yana yin ƙasa da idanunsa a hankali har ƙirjinta da yake up and down. Hannunsa ya kai bayanta a hankali ya kwantar da ita a jikinsa, ya saka hannayensa  ya zaga dasu bayanta ya lumshe ido yana jin ƙhamshin turarenta na neman illata masa sauran kuzarin da ya rage masa.

Nayla ta yi ajiyar zuciya tana kasa kunne tana sauraren abinda ya fi mata daɗin saurare sama da komai a duniya. Shafa bayanta yake yi gently har lokacin idanunsa a kulle suke. A hankali ya sassauta riƙon da ya yi mata ya cire ta daga jikinsa ya riƙe fuskarta da hannayensa duka biyun ya ce, "baki amsa min ba." Nayla ta kulle da hannayenta dan wallahi kunya yake bata da kuma mamaki. Wai shima daman ya iya irin wannan soyayayr? Ita ta ɗauka ai babu abinda ya iya, sai dai ya koya a hankali ashe shima shege ne.😂

Buɗe ido tayi ta ce, "na haɗa breakfsat" Bai ce komai ba hakan ya saka ta kalle shi ta ce, "Kar ka ce baza ka ci ba, In akwai abinda ya saka baka son cin abinci a gidan nan ka faɗa min sai na daina." Omar  ya juya idanu ya ce, "In ma akwai na gyara matsalar ai."

"me cece ita?."

"Na saka an kwashe kayan abincin an kawo wasu, baki gani ba?" Ya faɗa yana fitowa falo riƙe da hannunta.

Nayla ta ce, "na gani."

"To babu wani dalili yanzu."

"Da saboda an kawo abincin daga gidanmu ne baza ka ci ba?." Omar ya kalle ta ya ce, "in a yanzu aka kawo zan karɓa har na ci, amma a lokacin baya da aka kawo ina ganin kamar bazan iya ciyar da ke bane shiyasa aka haɗo ki da abinci. Amma a yanzu ko me za a kawo ina maraba dashi." Nayla ta girgiza kai tana mamakin wannan hali na Omar kamar basarake.

Ta ce, "to tunda haka ne gashi ka ci" ta faɗa tana jan kujerar dining alamun ya zauna. Kallon ta ya yi, ya kalli kujerar ya sake kallonta ya ce, "Ni ba ɗan gayu bane, bazan iya zama a nan ba." Nayla ta ɓata fuska ta ce, "Don Allah...!." Ya yi shiru bai motsa daga inda yake ta ce, "YaMar?!." Lumshe ido ya yi ya buɗe akan fuskarta, ya rasa meye a cikin sunan da yake yi masa daɗi fiye da tunaninsa. Ta shagwaɓe fuska ta ce, "Don Allah." To ya zai yi mata? Dole ya taka zuwa inda take ya zauna a inda ta tanadar masa. 

Abinda ta dafa ta zuba masa, ta haɗa masa tea sai a lokacin ta lura har madarar sabuwa ce, kawai an cire mata foil ɗin saman ne in baka lura ba baza ka fahimci sabuwa ba ce. Ajjiye masa ta yi ya kalle ta daga tsaye ya ce, "ke fa?."

"Sai ka ci zan ci nawa." Hannunta ya riƙe wanda yake yi masa daɗin riƙewa, ya jawo ta a hankali, maimakon ta zauna a kan kujera kawai ta tsince kanta a kan cinyarsa.

Zabura tayi zata miƙe ya riƙeta ya ce, "abinci zaki ci" ya faɗa yana ɗaukar fork ya ɗebe abincin ya kai bakin ta. Kallonsa take yi cikin tsananin mamakin sababbin ɗabi'unsa, ganin tana kallosa sai ya ɗaga mata gira ɗaya ta rufe ido cikin kunya. A kunyace ta buɗe baki a hankali ya saka mata. 

A hankali take motsa bakinta tana taunawa, ya yi saurin kawar da kai daga kallon ƙaramin bakinta, saboda jin sabon abu na sake fizgarsa zuwa gareta. Shiru bata cewa komai a haka ta cinye chips ɗin da ta zuba da sunan nasa. A kasalance ta miƙe daga jikinsa bai ce mata komai ba murya a sanyaye ta ce, "kai baka ci ba."

Tea ɗin yake sha a hankali bai ce komai ba ta zuba masa wanda ya rage tanna daga tsaye kamar soja. Bai ƙi ci ba amma ya rage shayin ne dai ya shanye ya kalle ta ya ce, "Na gode." Murmushi ta yi ta sunkuyar da kai, ya miƙe tsaye yana kallonta. Ƴar ƙarama yake ganinta a gabansa, ya kere ta a tsaho sosai, tsaf zai ɗora kwanon abinci a kanta ya ci, shiyasa in ta kwanta a jikinsa kanta yake kwanciya a daidai zuciyarsa. Pecking ɗinta ya yi a goshi kafin ta dawo daidai ya fita daga falon.

Omar fa ya fara tashin kaina🤣🤣 Anya wannan Omar din Didi ne?

A can Kaduna Mama bata san da zuwan su Nayla ba, bata dawo da wuri ba sai dare kuma ta tarar Jalal ya yi bacci daman da shine zai faɗa mata. Sai da safe da ta kaiwa Abiy abinci bayan ya kammala ta ce, "ɗazu masu aikin gidan nan suke ce min wai Nayla ta zo jiya, da gaske ne?." Abiy ya ce, "da gaske ne mana, Nayla ta zo ita da mijinta." Mama ta kalli Abiy ta ce, "Wai da gaske?."

Abiy ya kalle ta ya ce, "na taɓa yi miki irin wannan wasan ne?." Ta girgiza kai ta ce, "A'a, kawai nayi mamaki. Kuma har ta zo ta tafi bata neme ni ba?."

"Ta neme ki, ni nace ba yanzu zaki dawo ba, har saƙon na gaisheki ta bani."

"To wai me ya kawo ta? Ba ka ce kar ta zo ba sai da izininka?." 

Abiy ya kalle ta ya ce, "Sun zo ita da mijinta dan  na saka musu albarka a auren su kuma na saka. Babban abin farin cikin yadda mijinta yake tsananin sonta, yadda bata kulawa a gaban idanun kowa ciki harda. Na yi alfahiri da auren nan ɗari bisa ɗari, bana tunanin ko wani daban ta aura zata samu farin cikin da take samu yanzu. Nayla kam ta yi dacen miji mai sonta, ta kuma yi dacen samun inda zata yi farin ciki." 

Mama ta kalli Abiy da mamakin kalmansa ta ce, "ɗan daban?." Abiy ya kalle ta ya ce, "ɗan daban fa, ɗan daba ya bata farin cikin da nake so ta samu a gidan mijinta, dan haka ni ɗan daba ya yi min rana sosai. Na kuma amince da aurensu, kuma ina alfahari dashi a ko ina. Na bawa ƴata abinda take so, na bata abinda take burin mallaka, ta yi farin nima na yi farin ciki." 

Mama ta buɗe baki tana kallon Abiy kana ta ce, "Wai daman ta koma gidan na sa? Na ga da ta bar gidan ko? Yaushe ta koma babu labari?." Abiy ya ce, "Tunda gashi ta zo har Kaduna zancen yaushe ta koma ai bai tashi ba."

Mama ta ce, "ikon Allah, kuma wai da gaske tana cikin farin cikin?." Abiy ya kalle yayi shiru kafin ya ce, "bakya so ta kasance da farin cikin ne?." Mama ta ɗan buɗe ido kaɗan ta ce, "A'a ba haka nake nufi ba, kawai dai naga a yadda auren ya zo ne, shi mijin nata ba so yake ba shiyasa na tambaya."

"To ina yi miki albishir da yanzu ya fita son zaman aurensu, ƙaunar da Nayla take yi masa ba komai ba ce akan wacce yake yi mata, wata ƙauna yake nuna mata mai matuƙar zafi da zallar kulawa. A gaban idanuna ba ya jin nauyin nuna mata soyayya da kulawa, tunda har ya bayyana ƙaunar da yake mata a gabana kowa zai tabbatar soyayyar da yake yi mata babu ƙarya a cikinta."

Cikin wani yanayi Mama ta ce, "To tun yaushe hakan ya fara? Na ga dai yaji ta yi, to ina farin ciki a wajan wacce ta yi yaji?." 

Abiy ya ce, "Wani abun yana zama silar wani canjin wani abun, yaji dai ya rikiɗe ya koma zuma, zumar ma irin pure zuma mai asalin garɗi babu algus a cikinta." Mama ta yi shiru bata ce komai ba, annurin fuskarta gabaɗaya ya gushe. Abiy ya bita da kallo ya ce, "ya naga bakya farin ciki? Kin manta ke ce mai goyon bayan aurenta dashi? Meyasa yanzu dan tana cikin farin ciki ki ke nuna bakya so?." 

Mama a rikice ta ce, "A'a ba haka bane, kawai ina tsoron kar ya yi mata shigo shigo babu zurfi." Abiy ya ce, "na faɗa miki ni da kaina na amince dashi."Mama ta yi murmushi kawai bata ce komai ba. 

Abiy ya ajjiye mata ledar jiya ya ce, "Ga saƙonki nan in ji mijinta. Wannan aikin da yake yi nan gaba sai ya je inda mutane basu yi tunani ba,  mutanen da suke ganin Nayla ta aure shi rayuwarta a wahala zata ƙare sun yi kuskure, domin kuwa wannan aikin hannun da yake yi sai ta kai shi wata ƙasar nan gaba. Allah sarki marainiyar Abiy, Allah ya karɓi kukanta, ya kawo mata farin ciki a rayuwarta" Abiy ya faɗa yana tashi ya bata waje dan ya barta da tunani.

Mama ta buɗe ledar ta fito da takalma tana kalla a bayyane ta ce, "Wai ɗan daban ne ya yi wannan aikin? Ɗan daba fa?" Ta faɗa tana juya takalmin cikin mamaki. "Wai me Abiy yake nufi da maganar nan ta sa? Ni ce bana son Nayla ta yi rayuwar farin cikin ko me?." Tashi ta yi ta shiga ɗaki ranta a ɓace.

"Ni fa ba haka nake so ba, dole Nayal tasha wahalar gidan aure, bazai yu ace ta ji daɗi zaman gidan mijinta ba. Haba Ina! Ta ji daɗi a gidasu ta ji daɗi a gidan mijinta? To in hakan ya faru wacce riba na ci kenan? Haba bazai yu ba wallahi, dole na san abinda zan yi a kan haka. Bazan bari Nayla ta yi farin ciki ba, yadda babarta bata bar ni farin ciki ba itama baza ta yi ba wallahi. Wai ya fara sonta, zai daina son na ta kuwa wallahi" ta faɗa tana ɗaukar waya hannu na rawa ta kira number Aziza, dan a san abinda za a yi kafin lokaci ya ƙure.

••••••••

Nayla tunda Omar ya fita ya barta da tunani, ko ya ta motsa sai ta ji kamar a kan cinyarsa take ko kuma taji ɗumin bakinsa akan goshinta. Tana zaune ita kaɗai tana ta murmushi kamar wacce ta samu matsala, in ta tuna yanayin bata sanin ta yi murmushi, farin ciki kuwa kamar ita kaɗai ce a duniya haka take ji. Mai aikin ta ce ta gama yi mata komai har turaren wuta aka yi a falo, ta bata kuɗi a siyo mata abinda zata yi amfani dashi ta yi mata komai sannan ta tafi. 

Nayla tunanin abinda zata girka take yi, cikin iyayi aka shiga kitchen aka ɗora mandi rice bayan ta gama gasa tilapia fish, ta yi masa haɗi mai kyau yana ta ƙhamshi ko ƙarninsa ba ka ji. Ta soya irish ta zuba a gefen tilapia ɗin, ta yi onion sauce ta zuba a kai sai ya tashi kamar na masu siyarwa. Tun tana saka ran shigowarsa har ta gaji, har yamma tayi bai shigo ba.

Sai biyar na yamma sannan ta ji ya buɗe ƙofa ya shigo da sallama kamar ko yaushe, ko sallamar bata amsa ba ta fara cewa, "Tun ɗazu nake jiranka kazo ka ci abinci amma baka dawo ba, kuma iya tea ka sha kafin ka fita baka ci abinci sosai ba. Ni gaskiya ka daina daɗewa in ka fita" ta faɗa cikin salon shagwaɓa tana daga zaune kuma ba ta kalle shi ba. 

Ƴar ƙaramar ajiyar zuciya ya yi yana ji a ransa shima fa wai ya zama mai gida, har wani damuwa ake yi in bai ci abinci ba. Tuna hakan sai ya yi murmushi yana kallon ta amma bai ce komai ba.

Sai da ya gaji da kallon nata sannan ya ce, "in bana nan ki daina dafa abincin, in na dawo sai a dafa na ci." Nayla ta ce, "A'a nidai, kenan baza ka dinga lunch a gida ba sai a waje? Ni ko aiko maka dashi zan dinga yi." Murmushi ya sake yi yana kallon ta daga zaunen da take tana magana yana jin kasala na mamaye masa jiki. In ya ce baya son Nayla ƙarya yake yi, in ya ce baya ƙaunar kasancewa da ita yayi babban saɓo, amma ya rasa ta hanyar da zai bayyana mata abinda yake zuciyarsa, shi kansa ya san abinda yake yi ya yi kaɗan a soyayyar da yake mata, ya kamata ace soyayyar da yake nuna mata ta fi haka saboda abinda yake ji ba wai kaɗan ba ne.

Zama ya yi akan kujera, ya ɗora babban ɗan yatsansa akan kumatu sa biyun farko kuma suna kan goshinsa, ya ɗan motsa su kamar yana sosa saman goshinsa kamar yadda hakan ya zamar masa al'ada. 

Nayla bata jira cewarsa ba ta tashi ta kawo abincin ta yi serving ɗinsa a wani babban plate mai faɗi wanda ya ɗauke duk abinda ta zuba masa. Kallon abincin yake yi domin kuwa ya yi matuƙar burge shi, ga ƙhamshi da yake yi a ido ma kana gani ka san zai yi daɗi sosai balle kuma in ka ci.

Nayla ta ce, "ka ci." Kallon ta ya yi da shanyayyun idanunsa, ta ɗan jure kallon idanunsa na wani lokaci kafin ta janye idon tana kallon ƙasa. Kallon abincin ya yi ya ce, "A ina ki ka samu kayan girkin nan?." Nayla ta ce, "siyo min aka yi." Omar ya girgiza kai ya ce, "ba nace duk abinda ki ke so ki faɗa min ba?." Nayla ta ce, "gani nayi wannan ba wani abun bane."

"Wani abu ne, daga yau kome zaki siya ki sanar dani." Nayla ta ɗaga kai alamun to ya saka hannu aljihu ya ɗauko ragowar kuɗin jikinsa da basu wuce dubu goma ba ya ajjiye mata ya ce, "ɗauki kuɗinki." Nayla zata yi magana ya zuba mata ido dole ta yi shiru ta ɗauka ya ce, "bana son musu, ki riƙe wannan ma." Nayla ta ce, "To." 

Abincin da ta ajjiye masa ya ɗauka ya jingina da kujera bayan ya ɗora ƙafa a kan ɗaya. Ya kalle ta ya ce, "ke bakya ci?." Nayla ta ce, "na ka zan ci." Ga mamakin ta sai ya ajjiye ya ce, "bismillah." Murmushi ta yi ta ce, "Wasa nake yi, yanzu zan ci nawa."

"Ba ki isa ba, zo mu ci tare."

Babu yadda ta iya haka ta dawo kusa dashi ta saka spoon a abincin masa tana ci kamar yadda yake ci. Girgiza kai ya yi ya kalle ta murya a ƙasa ya ce, "Abincin ya yi daɗi." Farin ciki ya mamaye zuciyar Nayla ta ce, "Na gode." Bai ce komai har suka gama cinye na plate ɗin zata ƙara ya ce, "ke kaɗai." Ta ce, "amma baka ci da yawa ba."

"Ya isa haka" ya faɗa yana ɗaukar wayarsa jin ana kira. Ɗan tsaki ya yi ya ajjiye wayar ya sake mayar da yatsunsa kan goshinsa kamar ko yaushe.

"YaMar!." Sai da ya lumshe ido sannan ya kalle ta ta ce, "Shagunanka yanzu nawa ne?." Ya ce, "da bakya nan dan buɗe guda huɗu, shida kenan." Nayla ta yi murmushi ta ce, "Allah ya taimaka ya sa ka fi haka."

"Amin."

"An fara haɗa wanda Abiy ya ce zasu karɓa?." Ya girgiza kai ya ce, "An fara, saura kaɗan a kammala." Ta sake yin murmushi ta ce, "Allah ya sa albarka."

"amin ya rabbi " ya furta ba tare da ya kalle ta ba.

Ƙhamshin turarenta ya dame shi, ruɗa masa tunani yake yi lokaci ɗaya shiyasa ko magana baya son yi dan kar ta fahimci yanayin da yake ciki amma ta kasa ganewa, shi kuma yanzu bazai iya yi mata banza ba, in dai zata ce sai ya tanka. 

Ɗan ƙaramin tsaki yayi tunawa da wani abu, a  bayyane ya ce, "Na manta." Nayla ta kalle shi ta ce, "'me ka manta?." Omar ya ce, "na so na tashi azumi yau, na manta."

"Azumin meye?."

"Kaffara." Nayla ta kalle shi da mamaki ta ce, "ta meye?." 

Omar ya kalli idanunta yana juya nasa idon a cikin nata kafin ya ɗauke kai ya ce, "Na yi rantsuwa bazan karɓi abinda ya fito daga hannun wanda suka karɓi min aurenki ba, na rantse bazan so abinda suka bani ba, na rantse bazan zauna dake ba, sai gashi komai ya canja sama ta dawo ƙasa. Abinda na rantse a kan bazan so ba yanzu ita nake yiwa son da ban taɓa yiwa wata halitta a duniya ba, ina kasa sarrafa kaina saboda yadda nake jin soyayyarta a zuciyata. Kin ga azumin kaffara ya kama ni. Abin mamaki ba a taɓa karya min rantuswa ba sai a kan ki, in Omar ya ce eh baya dawowa ya ce a'a, haka in ya ce a'a ba ya cewa eh. Amma a kan ki na ce a'a yanzu na dawo na eh da babbar murya, canji yana ta zuwa ta dalilinki."

Nayla tayi murmushin jin daɗi ta ce, "Naji daɗi da na zama ta farko in sha Allah kuma ta ƙarshe."

Murmushi ya yi bai ce komai ba Nayla ta ce, "Yaushe zaka fara azumin? Sai na ta ya ka." Kallon ta ya yi ya kulle ido ya buɗe ya ce, "zan faɗa miki." Nayla ta amsa tana murmushi, ta ɗan juyar da fuskarta dimples ɗinta suka bayyana sosai.

Omar ya bita da kallo, cikin tsaddiyar murya Omar ya ce, "na faɗa miki wani abu?." Nayla ta ɗaga kai tana kallonsa cikin shauƙin ƙaunarsa, in duk da ba wata doguwar hira suke yi ba, amma in yana yi mata magana cikin salon da yake yi daɗi take ji sosai. Omar ya kalli idanunta ya ce, "Ki cigaba da murmushi, murmushi yana yi miki kyau sosai, ki cigaba da yinsa yana sake ƙawata fuskarki." Bata san lokacin da ta sake faɗaɗa murmushinta ba, ta saka hannu ta rufe fuskarta cikin tsananin jin daɗi da farin ciki.

Tashi ya yi ya bata wajan, dan in yana zaune kusa da ita bai san irin ɓarin zancen da zai dinga yi ba, sai yanzu ya amince da maganar Didi da take cewa daga zuciyarsa maganar zata dinga zuwa kan harshensa, a lokacin da ta faɗa ya ɗauka faɗarta ce, sai gashi kuwa ya ga zahiri. 

Nayla da walwala ta tashi ta kwashe kayan ta kai kitchen ta wanke ta ajjiye sannan ta shiga ɗaki ta shiga banɗaki. Ba jimawa ta dawo ta ɗora ruwan zafi, tana tsaye ya yi zafi ta juye ta kai banɗaki ta yi wankan tsarki ta fito tayi sallar azahar da la'asar da suke kanta a lokacin. Babu jimawa aka yi sallar magriba, ta yi sallah ta fito falon dan tana so ta tambaye shi zata je gaishe da Hajja. Ta ɗaga hannu zata yi knocking ƙofar ɗakinsa sai ta tuna ya hanata, sai ta fasa ta murɗa handle ɗin ta shiga da sallama. 

Yana tsaye ya fito daga wanka yana ɗaure da towel kalar blue, ya tattare towel wajan ɗaurawa dan gabaɗaya bai wuce cinyarsa ba. Jikin sai ɗigar ruwa yake yi, haka gashin jikinsa ya kwanta ya bi ruwan fatar jikinsa.

Kai tsaye ido suka haɗa da Nayla ta yi wata irin zabura ta juya da sauri zata koma ya ce, "kar ki fita, shima wannan na hana ki, ki riƙe hakan." Nayla ta dakata daga fita daga ɗakin jikinta na rawa sosai. Ashe jiya ba komai ta gani ba, yau ne ta ga cikakkiyar ƙirar da Allah ya yi masa, yadda ruwa ya kwanta a jikinsa ya ƙarawa fatarsa haske da wani irin kyau mai ɗaukar hankali. 

Nayla bata yi zato ba ta ji ya juyo da ita ya riƙe kafaɗunta yana kallon idanunta da ta kulle da sauri tana kiftawa kamar yadda ta saba. Sakinta ya yayi ya bar wajan, idanunta a rufe ya saka kaya ya zauna akan kujera ya ce, "kin shigo kin rufe ido, baki son ganina ne?." A hankali ta buɗe ido, sai taga ya saka doguwar riga mai gajeren hannu ya ɗora ƙafa kan ɗaya yana gyara wani kamar zare da yake ɗaure a ƙafarsa wanda ya haska ƙafarsa sosai.

Ganin ya saka kaya sai ta yi ajiyar zuciya ta ce, "Daman ina so na je na gaishe da Hajja." Omar ya kalle ta ya ce, "To, in na yi sallah sai mu je tare?" Ya faɗa da sigar tambaya. Bata ce komai ba ta juya zata fita ya ce, "Ina zaki je?."

"Ɗaki" ta bashi amsa a tsorace ya ce, "Nan ba ɗaki ba ne?." A sanyaye ta ƙaraso ta zauna a kujerar da take facing ɗinsa cikin sabon yanayi.

Bai mata magana ba ya gama gyara baƙin abun da yake ƙafarsa ya sauke ƙafar. Nayla ta bi ƙafar da kallo tana mamakin namiji da abu a ƙafarsa kamar sarƙar ƙafa?. "Meye ya baki tsoro?." Tambayarsa ta ji a sama bata yi tunani ba. Ta daure ta ce, "Babu komai." Bai ce komai ba shima sai ya miƙe tsaye ya fita daga ƙakin. Ajiyar zuciya ta yi ta ce, "abinda baka saba gani ba, namiji da towel a tsaye a gabana, ko a mafarki ban taɓa gani ba. dole na ruɗe."

Sallah tayi kamar yadda ya fita sallah, bayan ta idar ta saka hijjab dogo har ƙasa ya shigo ya kalle ta ya ce, "mu je." Tare suka fito suna tafiya a ƙasa mutane suna ta kallon su wasu suna gulma. Ganin ana kallonsa sai ya riƙe hannunta, ta kalle shi ta ga ba ita yake kallo ba tayi murmushi suna tafiya hannunsu a sarƙe har gidan Hajja.

Itace ta fara shiga ba jimawa ya bi bayanta ya same ta a zaune kusa da Hajja ya shiga sallama. Sallamar da ya yi ya saka suka kalle shi suka amsa Hajja ta ce, "A'a Ummaru barka da zuwa, lallai yau farar rana ce, Omar ne da kansa ba aike ba?." Fuskarsa a ɗaure take kamar ko yaushe, sai da Hajja ta yi magana ya ɗan saki rai amma ba murmushi ya ke yi ba ya ce, "Barka da dare."

"Barka dai Omar, ya gida ya iyali?."

"Lafiya" ya amsa cikin muryarsa ta ko yaushe, cikin aji da ƙasaita.

Salma da take gefe ta ce, "ina yi Omar ɗin Nayla." Bai san ya yi murmushi ba sai da ya ji Hajja ta ce, "Lallai Ummaru, ni da yake ban saka Hauwa'u a ciki ba shiyasa baka yi murmushi ba." Bai ce mata komai ba ya kalli Salma ya ce, "Lafiya." Daga nan ya ja bakinsa ya yi shiru kamar ko yaushe. Kallon falon yake yi yana tuna ranar da aka sanar dashi an ɗaura masa aure da Nayla.

Hajja ta ce, "Ashe kun je Kaduna, hakan ya yi kyau Allah ya ƙara mu ku zaman lafiya." Dukkan su suka amsa da amin kafin ya miƙe ya ce, "sai anjima." Hajja ta ce. "To Ummaru na gode sosai." Bai ce komai ba ya fita.

Salma ta daki a bayanta Nayla ta ce, "Sai da ke tawan, na rantse da girman Allah gayen nan ya kamu. Ke ni ai ban san haka yake ba sai yanzu, wai daman haka kyaunsa yake fitowa in ya yi murmushi?." 

Nayla ta harari Salma, sai kuwa ta sake yin dariya ta ce, "Nayla kishi ko?." Murmushi ta yi Hajja ta ce, "Ni wallahi daman na san auren ku da Omar ba mai rabuwa ba ne ba, da aka ce kun je Kaduna sai na ji daɗi na kuma jinjina hankalin Omar ɗin, dan da ban ɗauka yana da hankali da hangen nesa na yin abinda ya yi ba gaskiya."

Nayla ta ce, "Hajja ko ni ban san can zamu je ba sai ganina nayi a gidan, kuma Abiy ya san da zuwan mu." Hajja ta ce, "ya yi ƙoƙari, yanzu ko babu komai kuna zaune da albarkar mahaifinki. Allah ya ƙara mu ku zaman lafiya." Suka amsa da amin ita da Salma kafin Hajja ta ce, "tashi ki je ku tafi, naga har yanzu shegen halin na sa dai yana nan." Nayla ta yi murmushi kawai suka yi sallama Salma ta rakota amma baya ƙofar gidan.

Salma ta ce, "na san yana gidansu, ki shiga ni kam na koma. Sai na zo na sha labari, ke wai har yanzu ba a wuce wajan ba? Duk wannan soyayyar ta ido ce babu wani bayani?." Nayla ta harareta ta ce, "akan Jawad." Salma ta ce, "ai ni da shi baza mu ɗauki wannan lokacin muna kallon juna ba, da wuri kowa zai san ya ɗan uwansa yake."

"Baki da kunya wallahi." 

"Eh na ji, Gaskiya zan yiwa Jidda waya mu samo makaman yaƙin da zamu yaƙi Omar kawai a wuce wajan."

"Ban nema ba, dalla koma gida" ta faɗa tana wuce ta tana dariya ita kuma ta koma ciki.

KRB3P046

Arewabook@nanahaleema11.

Gidan ta shiga da sallama ya amsa yana fitowa daga falon ya ce, "har kin gama?." Nayla ta ce, "eh." Ta faɗa tana kallon tsakar gidan abinda ya faru a kwanakin baya yana dawowa zuciyarta. Bangon da ya rits ta da wuƙa ta kalla tayi murmushi ta ce, "A nan wajan ka ɗora min wuƙa a wuyana, na ga tashin hankali a ranar." 

Abinda bata taɓa gani yayi ba yayi, dariya taga yana yi sosai har ta waiwayo tana kallonsa duk da gidan babu haske. Suna haɗa ido ya tsayar da dariyar bai ce komai ba sai da ya ƙaraso inda take ya ce, "mu je." Mamakin abinda ya bashi dariya haka take yia haka suka fito suka nufi komawa gida kamar ɗazu.

Shi ya buɗe gidan ta shiga ya biyo bayanta kamar jira ake ta shiga aka kira wayarta. Bata ɗauka ba ta wuce ɗaki ta canja kaya zuwa na bacci ta fito falon aka sake kiran wayar a karo na uku kenan. 

Ɗauka ta yi kawai sai ta saka a speaker ta yi sallama ta ji muryar namiji ya amsa. Bata kowa komai a ranta ba ta ce, "Waye yake magana?." Daga wayar aka ce, "Hawwa Najib ne, your colleague." Gaban Nayla ya faɗi ganin Omar a tsaye a kanta, sai ta ɗan ruɗe kaɗan, amma gudun kar ya kawo wani abun a zuciyarsa sai ta ce, "Najib ya aiki?" Ta faɗa tana kallon Omar da yake tsaye har lokacin.

Daga wayar ya ce, "fine. I hope kwana biyu kina lafiya, baki zuwa aiki na tambaya an ce kin ɗauki hutu, i hope everything is going well?." Nayla kasa bashi amsa tayi saboda kallon da Omar yake mata, gashi ya dawo kan kujera ya zauna zuba mata ido yana kallo. Sai ta yanke wayar da sauri ta kashe ta gabaɗaya, ya zuba mata ido na wani lokaci yana jin zuciyarsa kamar zata fio waje saboda kishi.

Shiru ya ratsa falon na wani lokaci kanta yana ƙasa ƙirjinta yana bugawa sosai, kallon da yake mata kaɗai ta san ta yi laifi ko bai faɗa ba. Kanta yana sunkuye ta ji ya ce," daga ranar da abokin aiki ya sauke ki a mota na fara jin zafi a zuciyata, ban ɗauki abin da mahimamci sosai ba amma na kasa ɓoyewa har sai da na yi miki magana. A lokacin da naji Didi tana yi miki maganar samarinki shima na kasa ɓoyewa sai da nayi magana, wani ya biyo ki ya ce yana sonki na kasa ɓoyewa shima na yi magana. Da na fahimci da jikinki ake yin talla na ji tashin hankali da ɓacin ran da ban taɓa jin irin shi ba a duniya, wani abu mai kama da yaji naji yana mamaye idanuna da zuciyata. Duk a lokcin ban san kishi nake ba, ban san haka ake jin kishi ba shiyasa ban fahimta ba sai da aka faɗa min. Yanzu da na sani na tabbatar da zafinsa, na tabbatar da raɗaɗi da ƙunar da kishi yake dashi. Ban ga laifin masu illata mutane akan kishi ba, ban ga laifin masu raunata kansu akan kishi ba, ban ga laifin ba su kashe kan su akan kishi ba, domin abinda na ji a zuciyata in aka ce zan iya zama sanadin taɓuwar lafiyar wani bazan yi musu ba."

Shiru ta ji ya yi kafin ta ji ya ce, "Jidda!." Gabanta ya faɗi sosai, ta ɗago a hankali ta ce, "Na'am."

"Raina aurena da yake kan ki ka yi ne?. Abokin aikinki ya dawo da ke daga wajan aiki saboda baki da lafiya, na san lokacin zaki ce ai ba sonki nake yi ba amma matata ce ke. Abokin aikinki ya kira ki muna tafiya Kaduna, har kina cewa kin gode da kulawa, abokin aikinki ya kira ki yanzu yana tambayar lafiya bakya zuwa aiki, Jidda auren ne bashi da mahimmaci ko ni ne bani da mahimamcin?."

Nayla a sanyaye ta girgiza kai ta ce, "ba haka nake nufi....." a tsawace ya ce, "to ya ki ke nufi? In ba rashin mahimamcin ba meye wannan? Raini ko kuma ƙiyayya ce!?." Yadda ya yi maganar da tsawa ya saka ta zabura sosai,dan ya dawo mata asalin wanda ta sani. Tsawar ta ratsata, domin kwana biyu ta saba da yadda yake yi mata magana babu tsawa balle tsoratarwa.

Sanin baya so ayi masa shiru sai ta ce, "Ba haka bane ba wallahi, ba abinda ka ke tunani ba ne."

"In ba haka bane meye? Amsa min... meye in ba raini da rashin bawa auren mahimmmaci ba?. Dan kin raina min hankali a gabana ma? Ko dan kin ga ina sonki ne ya saka ki ke tunanin zaki iya komai a gabana?." Shiru ta yi bata amsa ba, a firgice ya ce, "Ina tambayar kin yi min shiru, sa'anki ne ni!?." 

Nayla ta fara hawaye tana girgiza kai, ya nuna ta da yatsa ya ce, "in ki ka bari hawayen nan ya sake sakkowa mai raba ni dake sai Allah." 

Cak ta tsayar da kukan tana jan numfashi a hankali, ya runtse idanu yana jin wutar kishi tana ruruwa a zuciyarsa. Wai matarsa ce take amsa kiran wayar wani abokin aikinta a gabansa. Ji yake kamar ana gasa masa zuciya, ji yake raɗaɗin gashin yana zaga jininsa yana kaiwa har ƙwaƙwalwarsa.  Nayla ta ce, "Don Allah ka yi haƙuri, bazan sake ba."

"kenan raina ni ɗin ki ka yi, kin ɗauki aurena bashi da mahimmaci a gare ki shiyasa ki ke aikata hakan a gabana ko nauyi na bakya ji. Waya fa har sau biyu a gaban idanuna, kin kyauta" ya faɗa cikin tsantsar ɓacin rai da yanayi na fushi ya tashi ya bar mata wajan.

Nayla ta riƙe haɓa ta ce, "Na shiga uku, ni wallahi ban ɗauka ina sane ba, kuma ban shine ya kira ni ba, naji tsoron kar na ƙi ɗauka a gabansa ya yi tunanin wani abun ne. Yanzu ya zan yi?" Ta faɗa tana hawaye. Abinda yake ɗaga mata hankali znacensa rainin da ya ce da rashin sanin mahimmacin aurensa da yake faɗa, shine bata so. 

Tsoro zuwa tayi masa magana take yi dan ta san halinsa, yadda ya birkice yana buga mata tsawa ta san in ta je yanzu hargitsewa zai sake yi. Hankalinta ya tashi, gashi bata so ya cigaba da tunanin abinda ya faɗa haka ne. Shawarar zuwa ta bashi haƙuri ta yi koda zai zane ta, da wannan tunanin ta miƙe ta nufi daƙin a ɗarare ta shiga. 

Yana tsaye ya buɗe taga yana kallo harabar gidan, kai da ka ganshi ka san yana cikin ɓacin rai sosai, dan har fuskarsa ta komaja. Nayla ta taka a hankali ta ce, "Ka yi haƙuri YaMar, abinda ka ke faɗa ba haka ba ne. Wallahi ban raina ka ba, kuma wallahi ina daraja aurena, ina bashi mahimmaci sosai. Kuma ni ban taɓa waya dasu ba sai a cikin kwanakin nan, amma don Allah ka yi haƙuri."

Kallon ta ya yi da jajayen idanunsa, yadda idanunsa suka yi ja ya bata tsoro dan fuskarsa ma gabaɗaya ta canja kamar ba shi ba. Nayla ta sake ƙasa da murya cewa, "Ka yi haƙuri, ka yi haƙuri don Allah. Ban san number waye ba shiyasa na ɗauka a ranar da mu ka je Kaduna, yau ma ban san lambar ba shiyasa na ɗauka. Don Allah ka yafe min ka daina fushi da ni." 

Nan ma bai ce mata komai ba ko kallon inda take ma bai yi ba. Batu na gaskiya ciwo yake ji a zuciyarsa, zafi da radaɗi da kuma kishi da tashin hankali yake ji yana mamaye masa ko ina na jikinsa shiyasa yaƙi kulata, dan shirun shine alkhairi. A hankali ta tako zuwa inda yake a tsorace dan umarnin zuciyarta take bi tazo inda yake. Ta ja numfashi ta ce, "Ka yi haƙuri ka yafe min, zan faɗa musu kar wanda ya sake yi min waya." 

Kallon ta ya yi jin abinda ta ce, bata san abinda ta ce ɗin ma sake bashi haushi ya yi ba. Wai zata ce musu, kenan ma sai ta yi musu magana har su ji muryarta, tsaki ya ja ya share ta bai yi magana ba ta ce, "Don Allah YaMar!."

"Ki fita ki baki waje bana son hayaniya."

"Don Allah ka...." Cikin tsawa ya ce, "ki bar nan na ce!." Firgita tayi ta juya kamar zata tafi, sai ta fasa ta dawo da sauri ta faɗa jikinsa ta rungume shi ta zagaya da hannunta ta riƙe bayansa gam tana kuka.

"Ka yi haƙuri, ka yi haƙuri YaMar ka yafe min!"abinda take faɗa kenan tana kuka akan ƙirjinsa. Kulle ido ya yi ya buɗe bai riƙeta ba kuma bai janyeta daga jikinsa ba. Kalmar haƙuri take ta jera masa tana hawaye yana jinta bai ce komai ba. Ta jima a haka tana kuka tana bashi bashi haƙuri, yadda take magana tana kuka a jikinsa ya saka ya runtse ido yana ji kamar ana ɗura masa kukan da take yi cikin zuciyarsa. A hankali ya ɗan sauka kaɗan, ya ɗago ta daga jikinsa yana kallon fuskarta da ta jiƙe da hawaye gashi ta ɗan yi ja kaɗan.

Murya a tausashe ya ce "Baki yarda ina sonki ba?." Ta girgiza kai alamun a'a ya ce, "Meyasa ki ke amsa wayar abokin aikinki a gabana? Ko neman aurenki nake yi in ki ka yi hakan a gabana raina zai ɓaci balle ke matata ce." Nayla ta ce, "wallahi ban sani ba, ban san number ba." Omar ya girgiza kai ya ce, "ya aka yi suke samun number ki? Meyasa suka damu da rashin zuwa aikinki? Sonki suke yi?." 

Ta girgiza kai da sauri ta ce, "A whatsApp group na tabbatar suke ɗaukar numberta, tunda akwai group na ma'aikatan." Omar ya ce, "sonki suke yi kenan?." Ta girgiza kai alamun a'a kafin ta ce, "A'a."

"Meyasa suka damu dake haka?." Nayla ta sunkuyar da kai ganin yana bin fuskarta da kallon da yake kashe mata jiki. Ya ɗan kawar da kai ya ce, "baki faɗa musu kina da aure ba ko? Saboda aurena ba aure bane ba ko Jidda?." Cikin kuka da shagwaɓa ta ce, "Wallahi sun sani, kowa ya san ina da aure, Ka yi haƙuri don Allah."

Ajiyar zuciya ya yi ya kalli window bai kalle ta ba ya ce, "na yi haƙuri ko Nayla? Kin san abinda nake ji da zaki ce nayi haƙuri?." Jin ya fara magana a kausashe ya saka ta sake langwaɓewa ta ce, "ban sani ba, amma ka yi haƙuri wallahi ba halina ba ne, in kana ganin ƙarya nake ka tura har inda nake aiki a tambaya."

"Hmmm!" Shine abinda ya furta kawai bai ce komai ba.

Barin jikin window ya yi ya ƙaraso ya zauna akan sofa ya harɗe hannayensa waje ɗaya yana kallon wani wajan daban. Nayla ta ƙaraso inda yake tana kallonsa bata ce komai ba. 

Shiru ya ratsa tsakaninsu, ya zubawa waje ɗaya bai ce komai ba ita kuma bata yi magana ba. Ajiyar zuciya ya yi ya kalle ta ya ce, "Tun farko na san da maganar aikinki, iyayenki sun faɗa min amma a lokacin na ce ina ruwana, in ma duniya zaki bari ba aiki ba bai dame ni ba. Ashe na yi babban kuskure, ashe na yi kuskuren da ban taɓa yin irinsa ba a rayuwata. Barin ki kina aiki kamar a haƙa rami ne a binne ni da raina. Amma...." Ya ja numfashi mai tasho kana ya ce,

"Bazan hana ba, bani da wannan ikon na hanaki aiki tunda na san dashi, in na hanaki ma na cutar dake. Amma akwai gabɓar da za a zo zaki ajjiye aikin matuƙar kina son zama dani, bazan juri wannan abubuwan a tare da matata ba. Amma a yanzu zan yi haƙuri, na san da batun aikinki tun ba yanzu ba, ban isa na hana ba" ya faɗa tana ɗan lumshe idanunsa a hankali yana buɗewa a hankali. Nayla ta ce, "i'm sorry." Ya kafa mata ido ƙirr yana kallon fuskarta, ita kam idanunsa da suka koma ja ya saka ta sunkuyar da kai bata ce komai ba. 

"Jidda kin san zan iya tashin garin Kano a kan kishinki? Zan iya fuskantar ko wanne ƙalubale akan hakan. Zan iya aikata komai akan kishinki, zan iya...." maganar maƙalewa tayi yana girgiza kai kafin ya ce, "Ki kula!" Ya faɗa yana girgiza kai yana cize bakinsa cikin sautin da yake nuna takaicin da zuciyarsa take ciki.

"Ka yi haƙuri!."

"Laifi ki ka yi ki ke bani hakuri!?." Yadda ya yi maganar cikin kaushi ya saka ta ɗan yi baya bata ce komai ba.

Omar ya ja dogon numfashi ya kulle ido ya sake  jan numfashi ya ɗora ƙafa a kan ɗaya ya ce, "laifina ne, ban san abin zai zama haka ba da tun farko bazan amince da aikinki ba. Bazan amince ba!" Ya faɗa yana shafa fuskarsa da duka hannayensa.

Nayla ta riƙe hannunsa kawai ta fashe da kuka ta ce, "I'm sorry YaMar bazan sake ba, kuma in kana so sai na daina zuwa aikin gabaɗaya. Kuma ni bana kula kowa, bana magana da kowa sai maganar aiki kawai." Yana jinta amma bai san me zai ce mata ba, dan wallahi a yadda yake jin zuciyarsa bai san abinda zai iya aikatawa ba.

Ta jima a haka tana riƙe da hannunsa kafin ya ce, "ki je." Nayla ta ɗago ta kalle shi ta ce, "ba ka ce ka haƙura ba ai."

"Na ce ki bani waje." Nayla zata yi magana ya ce, "na ce ki bani waje!" Ya faɗa yana wara idanunsa da suke matuƙar bata tsoro. 

Sai kawai ta sake fashewa da kuka ta sake shiga jikinsa ta riƙe shi tana kuka sosai. Kanta yana shimfiɗe a ƙirjinsa a daidai saitin zuciyarsa, ta zaga da hannun ta riƙe shi sosai tana kuka.

Wani irin abu yake ji daga zuciyarsa yana sauka kamar abu yana zubewa a ƙasa, ya lumshe ido yana jin sassauci akan kishin da yake addabar zuciyarsa. Sun jima a haka kuma bata daina kuka ba ya ce, "ya isa, ki bar kuka ki je ki kwanta." Ta girgiza kai ta ce, "ka yi haƙuri?." Shiru ya yi bai ce komai ba ta ce, "in baka yi haƙuri ba babu inda zan je." Lumshe ido ya yi ya sake buɗewa ya raba ta da jikinsa dan hakan ba ƙaramin canja masa yanayi yake yi ba ya ce, "na yi, ki je."

Nayla ta kalle shi har lokacin fuskarsa babu walwala ko kaɗan ta ce, "a nan zan kwana" ta faɗa tana sunkuyar da kai. 

"Yau me ki ka gani a ɗakin?."

"Babu komai, a nan dai zan kwanta." Kawar da kai ya yi tare da yin murmushi kaɗan ya koma ya zauna bai ce komai ba.

Nayla ta wuce ta je ta zauna a gefen gadon tana goge hawaye. Ta jima a zaune shima yana zaune babu wanda yake magana a cikinsu, shi waya ma yake dannawa. Kwanciya ta yi jiki a sanyaye sai da ta jima da kwanciya sannan ya tashi ya kwanta bayan ya kashe hasken ɗakin ya kwanta. Shiru bai motsa ba itama bata motsa ba, ya juya ya kalle ta bai ce komai ba dan ya san idonta biyu kafin ya ga bacci ya ɗauketa. 

Murmushi ya yi da ya tabbatar tayi bacci ya matso yana kallon fuskarta. Abin mamaki yake bashi, Omar ne da wata a kwance a gado ɗaya sunan matarsa, Omar da son wata a zuciyarsa yana jin kishin ta kamar ya ɗora hannu a kai ya yi ihu saboda zafin kishin. Bai taɓa kawowa hakan zai faru a rayuwarsa ba sai gashi ya faru. Fuskarta ya shafa a hankali ya ja hancinta kafin ya koma ya kwanta dan fushi yake da ita. 

Tun asuba ta lura da bai bar fushi ba fuskar sa tana nan a yadda suka kwanta, ta dai gaishe shi ya amsa daga nan bai sake cewa komai ba. Da safe ta yi breakfast bai ƙi ci ba ya ci amma bai ce mata komai ba daga nan ya fita. Da wannan damuwar ta yini ranar, Allah ya taimaketa Jidda ta zo, zuwan Jidda ya saka aka kira Salma suka baje suna hira. Sai yamma Jidda ta tafi bayan ta sake bata shawarar da take ganin in tayi amfani da ita zamansu zai sake wuce yadda yake. Salma ma ta wuce gidan Hajja aka bar ta ita kaɗai.

  Girki ta yi ɗan kaɗan ta ajjiye masa, bai shigo ba sai gab da magriba shima bai jima ba ya fita bai dawo ba sai bayan i'sha. Yana shigowa tana fitowa cikin fitted gown ta lace mai bala'in kyau, lace ɗin pink colour ne hakan ya saka ya karɓe ta ya amshi fatar jikinta. Ƙare mata kallo yake yi cikin shauƙi da tsantsar qauna da kuma zallar sha'awarta da ta fara mamaye masa zuciya da gangar jikinsa lokaci ɗaya. 

Ita kanta ta tsargu da kallon da yake yi mata, domin ba kallo ne na ko yaushe da ya saba ba. Ta ɗan sunkuyar da kai ta ce, "sannu da zuwa." Bai amsa ba kuma bai daina kallon ta ba, ta ɗago kai a hankali ta kalle shi, ta ɗauka da suka haɗa ido zai janye idonsa amma sai ta ga bai yi ba sai ma lumshe idon da ya yi ya sake buɗewa a kanta. Ta ce, "YaMar sannu da zuwa." Sai a sannan ya ɗaga mata kai alamun yauwa tare da yin ajiyar zuciya.

Wuce ta ya yi ba tare da ya ce komai ba, Nayla ta bishi da kallo ta ce, "Wannan bawan Allah yana da abin mamaki, yau ya koma fari, gobe ya koma baƙi." Tana so ta shiga wajansa kamar yadda Jidda ta ce amma nauyin hakan ta ke ji a zuciyarta, kawai sai ta zauna tana jiran fitowarsa. 

Ya ɗan jima a ɗakin sannan ya fito da alama wanka ya yi ya canja saka doguwar riga, yana fitowa ya buɗe ƙofa ya sake fita bai kulata ba. Bai jima ba ya dawo Nayla dai tana zaune tana kallonsa ya zauna akan kujerar yana fito da kayan da ya karɓo.

Waya ya ɗauka yana dannawa yana kuma kallon kayan, da alama a jikin kayan akwai abinda yake gani yake rubutawa. Nayla ta rasa abinda zata yi masa ya sakko daga dokin fushi, sai ta tashi ta ɗauko abincin gabaɗaya ta kawo ta ajjiye a gabansa ta ce, "YaMar!."  Ido ya ɗago ya kalleta ta ce, "Ina ta yi maka magana kana share ni, tun ɗazu nake ta jiranka." 

Ido ya lumshe a hankali ya buɗe, ya ɗauke kansa daga kallonta bai ce mata komai ba. Zama ta yi a gefensa ta ce, "YaMar!." Ajjiye abinda yake hannunsa ya yi ya kalle ta a ɗan fusace ya ce, "bakya ganin aiki nake yi?."

Idonta ya yi ƙwal-ƙwal zata yi kuka sai ya janye idon daga kallon ta ce, "To ka yi magana, tun ɗazu nake jira ka har girki na yi maka." 

"To na gode" ya faɗa ba tare da ya kalle ta ba yana cigaba da abinda yake yi. Serving ɗin abincin ta yi ta miƙa masa ta ce, "ka ajjiye aikin ka ci abinci don Allah, ba don ni ba, don Allah."

Tsayawa ya yi da abinda yake yi ya ajjiye ɗin kamar yadda ta ce, ya karɓi abincin ya fara ci amma bai ce mata komai ba. Murmushi ya ga ta yi sai ya ji daɗi a ransa ko babu komai ya sakata murmushi. Kamar yadda ta lura da bashi da cin abinci sosai shiyasa bata zuba masa da yawa ba, hakan ya saka ya cinye ya ajjiye ya cigaba da abinda yake yi.

"Ya yi daɗi, na gode." Jin maganar ta yi a sama ba tare da tayi zato ba, ta kalle shi ta ga ba ita ya ke kallo ba. Murmushi ta yi mai sauti bata ce komai ba, yana zaune kafin ya tashi ya tattara kayan ya shiga ɗaki. Tashi ta yi ta shiga ɗaki ta saka rigar bacci mai santsi da siririn hannu amma tana da kauri kuma iyakacinta guiwa. Kamar yadda ta saba haka ta shafe jikinta da sabon turarenta na wajan Jidda.

Frame ɗin da ta siya masa ta gani a inda ajjiye, sai ta yi murmushi ta ɗauka ta buɗe ta ce, "bara na je a saka." Har zata fita a haka sai ta dawo ta saka hijjab ta ɗauki frame ɗin ta fita. Da ta shiga ɗakin baya nan, hakan ya saka ta jawo stool na madubi ta taka ta cire frame ɗin ɗakin ta ajjiye, ta ɗauki wancan zata saka. Hijjabin jikinta ne yake harɗeta ya hanata sakawa, ta cire shi ta cilla kan gado ta ɗauki frame ɗin ta kafa a wajan. Murmushi ta yi tana kallon frame ɗin ya yi kyau sosai a wajan.

Ƙafa ta sako da niyar sakkowa ƙafarta ta juye ta yi baya zata faɗo ta ji ya riƙota ta faɗo jikinsa gabaɗaya. Hannunsa yana kan cinyoyinta dan ta faɗo jikinsa gabaɗaya ya cafeta kamar ƴar baby. Gabanta ya faɗi sosai ta fara ƙoƙarin sauka daga jikinsa, bai hanata ba ya ajjiyeta kamar zai yi magana sai ya shareta.

Frame ɗin da ta saka ya ɗaga kai ta kalla kafin ya ƙarasa ya zauna, ta kalli inda hijjab ɗinta yake taga ya zauna a kai. Tana tsaye cak a waje ɗaya bata motsa ba saboda kunyar rigar jikinta gashi ya zauna akan hijjabinta kuma babu fuskar da zata yi masa magana. Shi kam tun daga kalamin ƙafarta yake kallonta har kanta da yake sanya da hula wacce ta rufe kunnenta da ita. Ganin tsayuwar tayi yawa ta ɗago ta kalle shi a hankali ta ce, "Hijjab ɗina" ta faɗa tana nuna masa.

"Zo ki karɓa" ya faɗa ba tare da ya kalle ta ba, ta tako a hankali ta ƙaraso inda yake zaune. Tana zuwa ya jawo hannunta ta faɗa jikinsa da ƙarfi dan bata yi zaton hakan ba shiyasa ta tafi gabaɗaya. 

Lumshe ido ya yi jin ƙhamshinta ya daki hancinsa ya ratsa zuciyarsa, tsigar jikinsa ta tashi zuciyarsa ta fara wani irin bugawa da sauri. A hankali ya saka hannunsa ya zagaya dashi ya riƙe ƙugunta ya sake haɗata da jikinsa sosai ya saukar da hancinsa wuyanta yana jin ƙhamshin da yake ruɗa shi yana tashi a wajan.

Nayla ta tsorata sosai, idanunta a waje dan ko kusa bata kawo hakan zai faru ba, gashi ta kasa koda motsi balle ta ƙwaci kanta ta gudu. Ya dabaibayeta ya kuma riƙeta gam ta yadda bazata iya motsawa ba. Tana jin yadda yake yawo da hancinsa a wuyanta yana shaƙar khamshin da yake fita daga wajan a hankali, ƙhamshin yana saka shi cikin wani irin yanayi. Lokaci ɗaya yanayinsa ya canja ya saka hannu ya zame hular kanta ya cire ribbon ɗin da ta ɗaure gashinta ya saka yatsunsa ya warware gashin ya sauka a jikinta gabaɗaya. Zuciyarta bugawa take yi, jikinta ya fara rawa, murya a shaƙe ta ce, "YaMar!." 

Faɗar hakan da tayi sai ta sake kashe masa jiki, yayi shiru bai ce komai ba tana dai jin sautin numfashinsa da yadda zuciyarsa take bugawa. Nayla ta tsorata matuƙa da yanayinsa, hankalinta ya tashi sosai tsoro ya gama mamaye mata zuciya da gangar jikinta. Murya na rawa ta ce, "YaMar....!" Yadda ta ja sunan bai san ya ɗago fuskarta ya haɗe bakinsu waje ɗaya ba jin tana neman zare masa hankalinsa daga jikinsa.

Wara idanu Nayla tayi jin abinda bata kawo shi a zuciyarta nan kusa ba, ta fara ƙoƙarin zamewa amma ta kasa dan ya riƙeta sosai, bata daina ƙoƙarin ƙwacewa ba ta cigaba da motsawa dan ta gudu amma babu dama. Motsawar da take yi sai yake ji tamkar tana taya shi ne ya sake riƙeta sosai yana kissing ɗin ta a hankali. 

Yanayin ya zo musu a baƙon yanayi, hakan bai taɓa faruwa ga ko wannen su ba sai a lokacin, dalilin da ya saka take ji zuciyarta na bugawa sosai tana ji kamar yana zuƙo jinin jilinta ne saboda yadda yake kissing ɗinta. 

Ba tare da ya daina abinda yake yi ba ta ji yana saukar da hannun rigar ta ƙasa. Hankalinta ya kai ƙarshe wajan tashi, jikita ya cigaba rawa sosai tana so ta ƙwace amma ta kasa sai hawaye da yake zuwa daga idanunta.  

Ba zato babu tsammani ta ji ta koma kan gadon ta kwanta jikinta ya cigaba da rawa ta fara kuka mai sauti ta ce, "YaMar don Allah ka yi....ha...ƙu....ri!." Yana jinta amma a yadda yake jin gangar jikinsa a wannan lokacin ba zai iya ƙyaleta ba, jikinsa shi kansa rawa yake yi, abinda yake ji a jikinsa baƙo ne bazai iya jurewa ba, ji yake in ya jure zai iya rasa ransa. Gangar jikinsa ce take sarrafa zuciyarsa, ya ruɗe ya zama kamar zararre, ya rasa inda zai saka ransa ya huta. Ya zama kurma saboda kunnensa sun daina aiki, ya zama makaho saboda idanunsa sun daina gani. Abinda ya saka a gaba kawai yake yi ba tare da tunanin komai ba.

Ganin duhu ya mamaye ɗakin ya saka Nayla ƙara ƙarfin kukanta, kafin ta yi yunƙurin miƙewa ta ji ya cigaba da kissing ɗinta, yadda jikinsa yake rawa haka nata ma yake rawa, zuciyarsu dukka bugawa take yi saboda baƙon yanayin da yake kawowa gangar jikinsu barazana.

OKAY!🌚😂

Tun bayan shuɗewar wasu ɗaƙiƙu jikinsa yake rawa, zazzaɓi ya yi masa dirar mikiya, ciwon kai da ciwon gaɓoɓi suka tarar masa a lokacin da bai yi tunani ba. Ko motsi ya kasa yi, yana kwance saboda ciwon da yake ji bai taɓa jinsa a jikiinsa ba. Idanunsa sun yi ja fuskarsa ma haka, har ruwan wahala ne yake sakkowa daga idanunsa saboda azabar da take ratsa ilahirin jikinsa. Juyawa ya yi ya kalli Nayla da take kwance a inda ya barta, bacci take yi ko a sume take bai sani ba. Tun da yana jin maganganunta ƙasa-ƙasa har ya ji ta ja dogon numfashi, daga nan bai sake ganin tayi ko motsin ba.

Runtse ido ya yi ya dafe kai da hannayensa a wahale ya furta, "Innalillahi wa'inna ilahir raji'un!." Sake ƙoƙarin miƙewa ya yi a karo na babu adadi amma ya kasa, ya koma ya kwanta yana jin kansa kamar ana dukansa da guduma. Ita kawai yake kallo, so yake ya tabbatar da halin da take ciki amma ya rasa ta ina zai fara.

Ya fi awa ɗaya a haka ya kasa koda motsin kirki, idanunsa har yaji suke yi suna lumshewa zasu rufe. Daƙyar ya tattaro ƙarfin da ya rage masa ya tashi zaune yana jan numfashi daƙyar cikin tsananin azabar da yake ji. Gwada miƙewa tsaye ya yi amma sai ya kasa saboda jirin ya kwashe shi ya cilla shi kan gadon. "Hasbunallahu wani'imal wakil, Allah ka taimake ni na duba wannan baiwa ta ka" ya faɗa kamar zai yi kuka.

Daƙyar ya iya tashi tsaye ya dafe bango yana ji kamar zai kifa, motsa ƙafarsa ya yi da niyar takawa sai ya kasa jin ta ɗaɗɗaure irin wanda ya yi aikin wahala ya gaji. A wahale ya ce, "Ya Salam!." Sai da ya huta sannan ya sake takawa, yana yi yana hutawa har ya kai kansa banɗakin. Ya kwashe mintina sama da talatin a ciki sannan ya fito, yana takawa daƙyar cikin dauriya yana cize baki ya ƙarasa inda take ya zauna.

Kanta ya tallafo zuwa jikinsa sai ya yi saurin saki jin wani mahaukacin zafi ya ratsa tafikan hannunsa. Sake riƙe kan nata ya yi ya ɗago ta ya jijjigata a hankali ya ce, "Jidda! Jidda!! Jidda!!!" Furta hakan yake yi a raunane yana jijjigata da ƙarfin da ya rage masa, amma ko alamun motsi Nayla bata yi.

"Wayyo Allah, me yake faruwa haka? Jidda! Nayla! Hauwa! Ashiq ki buɗe ido don Allah, ki taimake ni ki buɗe idanunki!" Ya faɗa kamar zai yi kuka yana jijjigata amma Nayla bata ma san yanayi ba. Ajiyar zuciya ya yi ya fitar da iska mai zafin gaske cikin rashin sanin abinda zai yi mata. Hannunsa ya kai hanci ta wai ko zai ji tana numfashi amma ji bai ji komai ba hakan ya saka shi ya tsorata sosai.

Daƙyar ya lallaɓa ya iya miƙewa ya shiga banɗakin ya ɗebo ruwan sanyi ya dawo yana shafa mata a fuska a hankali, jikinsa rawa yake yi sosai saboda zazzaɓin da ya ke damunsa, amma ita yake so ya ga tayi ko da dogon numfashi ne hankalinsa zai fi kwanciya. Ya kuma shafa mata ruwan amma har lokacin bata motsa ba tana hannunsa kamar matacciya. Sai da ya shafa mata ruwa sau biyar a fuska yana jijjigata sannan ya ji ta saki numfashi a hankali ta tafi luuuu ta kifa a ƙirjinsa.

"Alhamdu lillah!" Ya furta a bayyane ya ajjiye abin ruwan ya riƙe kanta ya sake jijjigata ya ce, "Ki buɗe ido, ki tashi don Allah, ki ta shi kin ji....?." Nayla har lokacin bata dawo duniyar ba tana duniyar suma. A bayyane ya ce, "Wayyo Allah na, me na aikata ne haka? Yanzu me zan yi? Ban san me zan mata ba, ban sani ba" ya faɗa a raunane yana shafa fuskarta kamar ya zubar da hawaye haka yake ji. Bai san abinda zai yiwa Nayla ta dawo daidai ba, bashi da ilimi a wannan ɓangare, baƙo ne shi kuma sabon shiga, baƙon ma wanda bashi da ilimi kwata-kwata a kai, bai taɓa sanin wani abu da ya shafi yanayin da yake ciki a yanzu ba, bai san ya zai mata ba.

Tashi ya yi daƙyar bayan ya kwantar da ita ya ƙarasa ya kunna hasken ɗakin, da sauri ya kashe yana wara idanu waje ganin abinda bai yi tunanin gani. Gabansa faɗauwa ya ke yi, cikin faɗuwar gaba yana tambayar kansa to wannan jinin kuma daga ina ya zo? Ba dai daga jikin Nayla ya ke ba?. Da sauri ya sake kunnawa yana kallon wajan cikin tsoro da firgici, jikinsa karkarwa yake yi saboda tashin hankali da sanyin da yake ratsa shi, ya ɗauki remote ɗin fankar ya kashe, ya taka ya koma inda take ya sake ɗauko ta gabaɗaya ya dawo da ita jikinsa.

Zafin jikinta ya haɗu da zafin jikinsa, sai ya sake zama wani special zafi mai huci, kallonta yake yi bai san abinda zai mai yi mata ba, bai san abinda zai yi mata ta dawowa daidai ba. 

Ji yake kamar ya fashe da kuka saboda takaici, bai taɓa jin haushin rashin abokai da bashi dashi ba sai yanzu, tabbas da yana da abokai da babu ta yadda za a yi bai yi ilimi a wannan ɓangare ba. Cikin hirar samari ko masu aure bazai rasa sanin abinda zai yi mata a yanzu ba, ko bai sani ba zai iya kiransu a waya ya tambaya amma yanzu bashi da kowa. Taɓa screen ɗin wayarsa ya yi ya ga har lokacin asuba ya kusa, ya runtse ido ya yi ajiyar zuciya yana sake jijjiga Nayla amma har lokacin bata numfashi. "ya zanyi!? Ya zanyi ni Omar? me zan yi mata!?" Ya faɗa ƙarfi cikin yanayi na rauni da ya bayyana a tare dashi. Ruwan da ya ajjiye ya ɗauka ya cigaba da shafa mata a fuska yana kiran sunanta a hankali, dauriya kawai yake yi amma shima bashi da lafiya sosai.

A hankali yaji ta sake yin numfashi tana fitar dashi mai zafin gaske a ƙirjinsa, ya ciagaba da shafa ruwan a fuskarta cikin salon tausayasawa da sanyin jiki matuƙa. A raunane ya ce, "Kin tashi? Kina jina? Ki yi magana ina so na fahimta in kin tashi, kina jina?" Abinda yake faɗa kenan yana sake jijjigata.

Nayla har lokacin bata hankalinta, tana jinsa sama-sama amma baza ta ce ga abinda yake cewa ba, tana cikin duniyar azaba da ciwon jiki ga zazzaɓi mai shegen zafi. Kanta kuwa ciwo yake yi kamar zai fashe, ko ido baza ta iya buɗewa ba saboda ciwon da take yi a kanta ya yi yawa. "Jidda ki buɗe ido kin ji, ban san me zan yi miki ba, Ki ta shi don Allah." Bata iya motsawa ba har lokacin, ba jinsa take yi sosai ba abinda ta sani kawai tana cikin tsananin ciwo wanda bata taɓa tsintar kanta a cikinsa ba. 

Omar ya ce, "Wayyo Allah! Ya Allah!! Ya Allah!!!. Me zan yi ne?" Ya faɗa cike da damuwa yana sake kallon ta a jikinsa idanun a rufe, fuskarta kumbura sosai idanunta sun tasa alamun kuka sosai.

_Wanka zata yi ko abinci zan bata? Me zan yi mata ne?._ abinda ya tambaya kenan a zuciyarsa yana kallonta cikin so da ƙauna da kuma tsantsar tausayi. Idanunsa lumshewa suke yi saboda jirin da yake ɗaukarsa, amma ya ƙi rufe idon saboda Nayla, ya tabbatar indai ya rufe idonsa to bai san lokacin da zai buɗe ba, in ya rufe ido ita kuma ya kenan?.  

Kallon ta ya tsaya yana yi tana sauke numfashi a hankali ga hawayen da suke sakkowa daga gefen idanunta, bakinta ya mutu murus ta kasa koda buɗe bakin balle ta yi magana, İdanunta kuwa a kulle su ke, ko motsa idanun bata son yi balle ta buɗw su.

Kiran sallar asuba na farko aka fara yi a masallaci, ya runtse ido ya kwantar da ita ya miƙe yana tunanin abinda zai yi mata. Banɗaki ya shiga ya fito ba tare da ya yi komai ba, jiri ne ya kwashe shi, ya tafi zai faɗi ya yi sauri riƙe bango daƙyar yana jan numfashi a wahalce amma ita yake kallo. Yadda yake jin sanyi ya san itama haka, ya ɗauka zai samu sauƙi da ya zubawa kansa ruwa sanyi amma sai ya ji azaba ya ƙarasawa kansa, shiyasa yake tunanin ɗaukarta ya zuba mata ruwan sanyin.

Fita yake so ya yi yaje kitchen ko zai iya dafa mata ruwan zafi amma bazai iya ba. Shi sam ya manta da akwai water heater a banɗakinsa, shi daman bai damu da ruwan zafi ba, ko a gidansu haka yake yi bai cika amfani dashi ba, tun Didi tana magana har ta daina, ta kan ce an ce mai wanka da ruwan sanyi zai ji sanyin ƙashi, shi kuma ya bata amsa da ya yi sanyin nama ba ƙashi ba. Takaici yake ji a zuciyarsa, yana ji yana gani ya kasa taimakawa matarsa wacce yake matuƙar ƙauna, inda ace yana da dama kuka zai yi amma kukan ma ya ƙi zuwa cikin idanunsa.

Daƙyar ya iya fita zuwa kitchen, biyu-biyu yake gani amma a haka ya ɗauki kettle ya zuba ruwa ya kunna ya zauna a kitchen ɗin akan tiles yana jira ya yi. Daƙyar ya iya miƙewa tsaye ya ɗauki kettle ɗin ya fita yana tangaɗi kamar ɗan maye, ruwan zafin ya ɗan zuba a hannunsa ya yarfe hannu cikin azabar da ta ratsa shi, amma bai sakata ba ya shiga ciki ya juye ya kunna ruwan sanyi bai jima yana zuba ba ya kashe ya fito.

Kallon ta yake yi yana tunanin ta yadda zai iya ɗaukarta ya kai ta banɗakin, a hankali ya ƙaraso yana numfashi sama-sama ya gwada ɗaukarta amma ya kasa ya mayar da ita ya ajjiye. Ya sake gwadawa ya sake kasawa ya sake kwantar da ita, cize bakinsa yake yi ya dafe bango yana riƙe jijiyoyin kansa da suke harbawa kamar zasu tsinke. A karo na uku ya gwada ya ɗauketa amma shi da ita suka yi baya suka koma kan gadon suka zube. "Innalillahi wa'inna ilahir raji'un!" Abinda yake maimaitawa kenan, ko a mafarki bai ɗauka wannan yanayin zai riske shi ba, amma sai gashi ya riske shi a lokacin da bai shiryawa hakan ba. 

Daƙyar ya iya miƙewa ya sake ɗaukarta ya taka daƙyar, ya kuma takawa sai ya tsaya cak yana sauke numfashi yana jin jiri na ɗaukarsa. A haka aka ƙarasa bandakin tana jikinsa kamar mara rai, duƙawa ya yi ya zube a ƙasan tiles ɗin banɗakin, tana jikinsa har lokacin ya ɗauki ruwan yana zuba mata tun daga kanta har ƙafafunta a tunaninsa hakan ne zai saka ta dawo daidai.

Dogon numfashi Nayla ta ja, ganin haka ya saka shi ya cigaba da zuba mata ruwan tun daga gashin kanta har farcen ƙafarta yake jiƙawa da ruwa yana bubbuga fuskarta. Numfashinta sama-sama yake fita, tana jin zubar ruwan a jikintq ta kuma dawo hayyacinta kawai bazata iya magana bane, ita kaɗai ta san halin da take ciki. Sai da ruwan nan ya ƙare tass yana kwara mata sannan ya kalle ta ya ga har lokacin dai Nayla bata dawo daidai ba.

Ganin ta yi dogon numfashi har yana jin fitar nunfashinta sai ya ji daɗi a ransa, ya sake ɗauƙota a karo na biyu suka fito ya ajjiye akan sofa, kan gadon ya ƙarasa ya janye bedsheet ɗin da ya la'ance ya ɗauki duvet ya jefa a kai ya ɗan ware inda zata iya kwanciya ya sake dawo da ita kan gadon. Rigar baccinta ta jiya ya mayar mata ya koma ya zube akan kujera yana juya kai saboda ciwo. Shi a tunaninsa iya abinda zai yi mata kenan, ya kuma gama yi mata shiyasa yake hutawa. 

Nayla kuwa zafin ciwon kai da zazzaɓi ya saka numfashinta yake sama da ƙasa ta kasa fahimtar a wacce duniya ta ke. Rawar sanyi take yi sosai alamun zazaaɓi, ya kalle ta sai ya mike daƙyar ya fita ya shiga ɗakinta ya ɗauko blanket ya dawo ya rufa mata ya zauna a gefenta ya riƙe hannunta yana murzawa a hankali. 

Zafin jikinta ya dame shi sosai, duk da shima haka nasa jikin yake amma ta ita yake yi ba ta kansa ba. Yana cize baki ya miƙe tsaye ya duba maganin da ya taɓa siya na zazzaɓi ya ɗauko, fita ya yi ya ɗauko ruwa ya dawo inda take ya tallafo kanta ya saka mata maganin a baki ya kafa mata robar ruwan amma sai yaga ruwan yana dawowa kamar yana bawa gawa ruwa.

Hankalin Omar ya tashi fiye da ɗazu, a firgice yake cewa, "Jidda! Jidda!! Ki yi magana in kina jina, kina jina....? don Allah ki ce wani abu. Kar ki saka zuciyata ta buga mana, ki yi magana, ki yi magana naji don Allah, ki ce wani abu ko zan ji daɗi!" Abinda yake faɗa kenan cikin fitar hayyaci. Kiran sallar asuba da ya ji ya saka shi tsayawa cak yana mamakin gudun lokacin, inda yana da ƙarfi da lafiya asibiti zai kai Nayla amma bazai iya ba, bazai iya fita a wannan hali ba. tsaf sai su yi hatsari.

Wayarsa ya jawo ya shiga number Didi yana kallo amma ya kasa kira, ajiyar zuciya ya yi, bashi da wata in ba Didin ba dole ita zai kira ta zo ta taimaka masa kar Nayla ta mutu ya shiga uku.  Danna kiran ya yi ta gama ringing amma Didi bata ɗauka ba, ya sake kira a karo na biyu nan ma bata ɗauka ba, ya ajjiye wayar yana ji kamar ya yi ta dukan kansa saboda takaici da baƙin ciki.

In ya bar Nayja a haka ta mutu ya zai yi? Wanne hali zai shiga?. Ya juya ya kuma kallonta ya sauke ajiyar zuciya ya dafe kan da yake barazanar tarwatsewa. Yana ji aka tayar da sallar asuba amma bazai iya motsi ba, yana zaune har aka idar da sallar ya kasa motsawa daga wajan. 

Ana idar da sallah kiran Didi ya shigo wayarsa, da hanzari ya ɗauka ya ji muryarta a firgice tana cewa, "Omar lafiya? Me ya faru?." Bai ma ji me take cewa ba ya ce, "Didi ki zo, na rasa me zan yi, ki zo ki taimaka min. Jidda zata mutu, ki zo!" Abinda yake iya faɗa kenan yana lumshe idanunsa.

Wayar faɗuwa tayi a hannunsa ya sunkuyar da kai ya rasa abinda zai yi. Kallon Nayla ya yi da take yadda ya barta numfashin ma baya fita, ruwan da ya taru a idanunsa suka fara sauka tamkar hawaye, hawaye yake yi na baƙin ciki da takaicin kasa taimakonta da ya yi. Yana kallon ta a kwance, ita ba sumammiya ba ita ba wacce take hayyacinta ba, ya kasa yi mata abinda zata ji daɗi zazaɓin jikinta ya rabu da ita, ya kasa yi mata komai. Ya kasa sakawa ta dawo daidai, ya rasa abinda zai yi mata wanda zai sakata dawowa hankalinta.

Tunda yake a duniya bai taɓa zubar da hawaye akan komai ba sai a yau, ya kasa riƙe hawayensa sai da suka sauka dan yana ganin komai laifinsa ne, shine yayi gaggawa ya kai kansa inda bai taɓa zuwa ba, shine ya kai su inda basu taɓa zuwa ba ba tare da yana da ilimi a kai abun ba, gashi gaggawa ta kai shi ga zubar da hawaye, ya kasa yi mata abinda zata iya ko da magana ne balle kuma ta iya tashi. Ya manta ma zai yi sallah, sai daga baya ya miƙe daƙyar ya yi alwala ya dawo ya yi sallar a zaune dan bazai iya sallah a tsaye ba saboda jiri, yana idarwa ya koma inda take kwance, har lokacin numfashi ta yana sauka amma a hankali.

Kiran wayarsa ya ji ana yi bai iya ɗauka ba har ta katse, aka sake kira bai ɗauka ba, sai aka kira sau biyar sannan ya iya jan wayar da take kife a ƙasa ya ɗauka. A rikice Didi ta ce, "Omar gani a ƙofar gidan, ka zo ka buɗe min." Runtse ido ya yi yana tunanin ta ya zai iya fita ya buɗe gate? Ciwon da yake ji tunda yake a duniya bai taɓa jin irinsa ba, ji yake kamar iska tana ɗaukarsa tana hujijjiga shi a sama in ya tashi tsaye, amma dole zai daure ko dan saboda ita.

Yana haɗa hanya ya fita, yana fita compound ɗin gidan ya ji sanyi na ratsa ko ina na jikinsa, ya buɗe gate ɗin Didi ta shigo a firgice mijinta yana jikin motarsa a tsaye shima hankalinsa a tashe. Didi ta ce, "Omar lafiya ka ke? Omar!" Ta faɗa da ƙarfi ganin yana ƙoƙarin zubewa a wajan. Da sauri AbdulHamid ya shigo ya riƙe shi yana cewa, "Subahanallah! Omar Bba ka da lafiya haka?."

Didi ya kalla da idanunsa da suka koma jajaye ya ce, "Didi, Jidda!." Da hanzari ta shiga ciki shi kuma AbdulHamid ya riƙo shi suka dawo falo ya zaunar da shi yana jera masa sannu. Didi ɗakin Nayla ta shiga amma bata ganta ba, ta fito ta ce, "tana ina?." Da hannu ya nuna mata ɗakinsa ta buɗee ta shiga. Da sauri ta ƙarasa inda Nayla take tana kiran sunanta amma ta ga kamar Nayla bata numfashi. Didi ta ce, "Innalillahi wa'inna ilahir raji'un! Me yake damunsu haka? Nayla! Nayla!" Ta faɗa tana jijjigata amma ita Nayla bata san tana yi ba.

A guje Didi ta fito ta ce, "Yallaɓai asibiti zamu je, dukkan su basu da lafiya." AbdulHamid ya ce, "To bara mu je mota dashi, ku fito tare da ita" ya faɗa tana kallon Omar ya ce, "Omar daure ka tashi mu je asibiti, daure ka miƙe." Omar yaƙi tashi saboda ya san dai Didi bazata iya fitowa da Nayla daga ɗaki ba, to ta ya za a tafi asibiti kenan?.

Didi kuwa da sauri ta dawo ɗakin Nayla ta samu doguwar riga mai ɗan kauri a kayanta, ta koma ɗakin ta ɗora mata a kan rigar jikinta ba tare da ta cire ba. Ta fito ta kalli mijinta ta ce, "kamar a sume fa Nayla ta ke, ta ya zamu fito da ita?." Omar yayi caraf ya ce, "zan iya."

AbdulHamid ya ce, "baza ka iya ba Omar, baka da lafiya kaima, ta ya zaka iya ɗauko ta?." Omar yana jinsa amma baya tunani zai iya bari shi ya ɗauketa, dan in dai ba shi ɗin ne ya ɗauke ta ba to tabbas shi ne zai maye gurbinsa, saboda ya san aikin ya fi ƙarfin Didi. Shi kuwa da hakan ta faru gwara ya ɗaukota koda suna tafiya suna kifawa ne ya amince da hakan.

Omar ya ce, "zan iya" ya faɗa yana wuce shi ya shiga ɗakin ya ɗauko ta kamar yarinya, daƙyar da siɗin goshi ya iya fitowa falon, AbdulHamid ya riƙe shi, shi kuma yana riƙe da ita a haka aka fita yana tangaɗi har motar mijin Didi. 

Didi ta kalle shi ta ce, "Ina key ɗin gidan?." Cikin gidan kawai ya nuna mata ta shiga tana ta dube-dube amma bata gani ba, key ɗin motar Nayla ta gani kawai ta ɗauko ta fito da sauri ta kulle gidan ta shiga gaban motar suka tafi asibiti a guje. Basu tsaya bi ta kan asibitin gwamnati ba, kai tsaye ƙaramin private suka wuce dan abin na gaggawa ne ana kuma buƙatar hanzari da aikin gaggawa saboda a taimaka su dawo hankalinsu.

Duk su biyun kwantar da su aka yi, ko wanne an saka masa ruwa yana shiga jikinsa saboda yadda jikin na su ya yi laushi dole sai sun sha ruwa. Bayan an gama daidaita komai dukkan su sun samu bacci hankali Didi ya kwanta, ta kalli nurse ɗin ta fito daga ɗakin ta ce, "Don Allah me ya same su haka?." Nurse ɗin ta ce, "Ni gaskiya ban je kanta ba, shi dai jikinsa ne ya yi weak sosai, sai zazzaɓi mai zafi da ciwon kai, amma yanzu ya samu bacci."

Wata Likita ce ta leƙo daga ɗakin ta kalli Didi ta ce, "Sister ji mana." Didi ta ƙarasa kusa da ita ta kalli Didi ta ce, "mata da miji ne?." Didi ta ce, "eh."

"Ya ku ke dasu?."

"Ƙanina ne uwa ɗaya uba ɗaya." Ta girgiza kai ta ce, "Sabon aure ne?." Didi ta ce, "eh to, sabon aure ne."

Dr ta ce, "Akwai abinda nake expecting ne shiyasa nake tambayarki, lokacin barina aiki ya yi amma saboda su na tsaya. Ko dai they had their first night ne? Ina nufin ko dai sun kusanci juna a karo na farko ne?." Didi ta kalli Dr gabanta yana faɗuwa ta ce, "it might be." Dr ta ce, "let me check" ta faɗa tana komawa ta bar Didi da tunani.

Kenan in hakan ne dalilin da ya saka Nayla suma kenan? Suma fa, har ya sumar da ita saboda wannan kawai?. Tausayin Nayla ya mamaye mata zuciya, ta koma inda take zaune ta zauna ta yi shiru ta rasa abinda zata ce. 

Dr da tayi mata magana ta ga ta fito daga ɗakin ta kira wata sun shiga tare basu ce mata komai ba. Sun jima kafin su fito ta kalli Didi da take zaune kusa da mijinta ta ce, "Sis zo ki ji." Ba musu Didi ta miƙe ta ƙarasa inda take ta kalli Didi ta ce, "abinda na yi hasashe haka ne ya faru. Amma wannan ƙani na ki anya ba maganin ƙarfin maza ya sha ba? Kin ga irin aikin da ya yiwa yarinyar nan kuwa?. Gashi kuma da alama ba ta shiga ko ɗan ruwan zafin nan da ake taimakawa amare ba. Duk da dai shima bashi da lafiya sosai, amma ya kamata ace an taimaka mata."

Didi ta yi ajiyar zuciya, kunya duk ta bi ta rufe ganin AbdulHamid yana wajan kuma yana ji, duk da dai sun ɗan yi nisa da inda yake amma ta san zai juyo dan ba a hankali take magana ba. 

Nurse ɗin da take tsaye kusa da Dr ta ce, "Lamarin ya dangana ga ɗinki, amma ba wai sosai can ba, kuma kyau samu ta kwana a nan zuwa gobe ko jibi yadda za a kula da ita in ya so sai ta koma gida." Didi a sanyaye ta ce, "Shi kuma me ya kawo nasa ciwon?."

Dr ta ce, "Ana samun irin haka musamman ga saurayin da ya ɗan kwana biyu bai yi aure ba kuma bai taɓa sanin mace ba, su kan tsinci kansu a yanayi na zazzaɓi da ciwon kai, ciwon gaɓoɓi da jiri saboda kasancewar su baƙi a wannan ɓangare. Wannan shine ya jawo masa na sa ciwo, dan zazzaɓi ya kama shi sosai har zafin jikinsa har ya fi nata. Shi ake kira da samartaka in ji manyan mu."

Didi ta girgiza kai cike da gamsuwa Dr ta ce, "in  sun warware ta koma gidan a ɗan ƙara mata hutu na at least kwana biyar zuwa sati ɗaya haka." Didi ta girgiza kai cikin gamsuwa ta ce, "Yanzu tana Lafiya?."

"Lafiya take, ta yi bacci. Shima kuma rashin sabo ne da zarar ya farka zai iya dawowa daidai sai dai rashin ƙarfin jikin kawai, itace zata ɗan yi jinya kaɗan." Didi ta ce, "na gode sosai." Dr ta ce, "babu komai aikina ne" ta faɗa suna wucewa suka fita daga wajan. 

Didi ta dawo a sanyaye ta zauna cikin kunyar mijinta kamar ita ce ta aikata abinda aka ce. Tunanin halin da aka faɗa mata suke take yi, Allah ya sani tunda Nayla ta dawo gidan Omar take tunanin wahalar da zata sha a hannunsa, haka kawai take ji a jikinta Nayla zata sha matuƙar wahala a hannunsa dan Omar bai yi kama da ragon namiji ba. Babban abinda ya saka ta ji daɗi a zuciyarta tunawa da bayanin likita, godiya take ga Allah ya kasance Omar bai taɓa aikata zina ba, ya gujewa saɓawa Allah ya riƙe kansa har sai da aka gama faɗan zamansa da Nayla har ya amince da ita ya fara sanin ƴa mace a kanta. Hakan ya yi mata daɗi sosai, dan yadda zamani ya lalace samarin yanzu kaɗan ne basu taɓa aikata zina ba, an mayar da ita ado kamar ba ita Allah ya ce kar a kusanceta ba. Amma tausayin Nayla ya gama mamaye mata zuciya, daman ko shakka bata yi akan Nayla, ta san ita ɗiyar ƙwarai ce da ta samu tarbiyya mai kyau. Ajiyar zuciya tayi, a lokacin gari ya yi haske sosai ma'aikata na shigowa asibitin wanda suka kwana kuma duk sun tafi.

AbdulHamid ya kalle ta ya ce, "ko zan mayar dake gida ne kin bar Marmerh a hannun Umma, in ta farka ya za a yi da ita?." Didi ta ce, "to in na tafi waye zai kula dasu gabaɗaya? Da ace ma ya farka sai na tafi, amma bai farka ba shima bacci yake yi."

"To yanzu haka za a bar jaririya a gida ba tare da mahaifiyarta ba? Ai sai da na ce ki taho da ita ko?."

"Ban ɗauka zamu jima haka ba, bara mu gani zuwa anjima in bai farka ba sai mu je ka kaini na dawo anjima." Bai ce mata komai ba ya yi shiru itama ta yi shiru cikin tausayin Nayla mai yawan gaske.

Ganin ƙarfe takwas na safe tayi Didi ta tashi ta shiga ɗakin ta same su dukkan su suna bacci dan ɗakin mai gado biyu ne. Ajiyar zuciya tayi ta ƙarasa inda Nayla take ta dafa goshin ta taji babu zazzaɓi a jikinta, ta dawo wajan Omar ta tsaya yana kallonsa. 

Dariya ce ta kubce mata ba tare da ta san dallin yinta ba, haka kawai ya bata dariya har sai da ta dara ta dafa goshinsa, a bayyane ta ce, "Bana tunanin Omar ya taɓa kwanciya asibiti, kai bai taɓa ba ma, amma gashi yau ya kwanta. Alhaji Omar manya, komai na su na manya ne" ta faɗa tana dariyar da bata san dalilin ta ba ta fita daga ɗakin.

Kallon AbdulHamid tayi tana murmushi ta ce, "Ka yi haƙuri Yallaɓai, mu je ko?." Ya kalle ta ya ce, "da wa ki ka barsu?."

"Zan dawo anjima sai na taho da Marmerh ɗin."

"Bai kamata ba, ya kamata ko gidan Hajja ki yi waya yarinyar nan ƙawarta ta zo."

"Ka san abinda ya faru na san ka ji me suka ce, bana son kiran mutane azo ana tambayar me ya same su, hakan babu daɗi kamar fallasa sirrinsu ne."

AbdulHamid ya ce, "lalura ce ai ba wani abun damuwa ba, babu wanda ya wuce ƙaddara dan an sani ai ba komai bane. Haramci suka aikata ko me?." Didi ta ce, "mu je dai kawai, ance ai zasu jima suna baccin." Bai ce mata komai ba suka fita daga wajan tare.

Didi koda ta koma a gaggauce ta yi wanka ta yi girki mai sauƙi da shayi da sauran abinda ta san zasu buƙata. Bata fi awa biyu da komawa ba ta dawo ita da Umma Saroot, dan itama hankalinta bai kwanta ba dan Didin bata ce mata ga abinda ya faru ba ta ce kawai basu da lafiya. Har lokacin da suka dawo dukkansu bacci suke yi, suka basu waje suka dawo wajen ɗakin suka zauna akan kujera.

Omar sai ƙarfe biyu na rana ya buɗe ido yana kallon ɗakin yana so ya gane a inda yake a kwance. Miƙewa zaune ya yi cikin rashin ƙwari amma ya ji daɗin jikinsa zazzaɓin ya sauka sai dai rashin ƙarfin jiki da bashi da ita. Kallon gefensa ya yi ya ganta a kwance idanunta a rufe da alama bacci take yi.

Sakkowa ya yi daga kan gadon ya miƙe tsaye a hankali yana yamutsa fuska, sai yanzu ya lura a asibiti suke ya ɗan ja tsaki kaɗan, a rayuwarsa bai taɓa kwanciya a asibiti ma amma saboda tonan asiri Didi ta kama ta kawo shi asibiti. Ƙarasawa ya yi wajan Nayla ya dafa kanta ya ji babu zafi a jikinta gabaɗaya, ya taɓa wuyanta nan ma babu zafi ko kaɗan. Kanta ya shafa da gashin ta yake baje a kan gadon yana kallon fuskarta.

Kiss ya yi mata a goshi yana shafa fuskarta yana ganin yadda take a kumbure har lokacin, ya sauke ajiyar zuciya yana kallon ta. Buɗe ɗakin aka yi ya kalli wacce ta shigo, ganin Didi ce sai ya ɗan yi tsaki ya ce, "Wai daman asibiti mu ka zo? Ni na ce miki asibiti zaki kawo mu?." 

Didi ta ce, "ikon Allah, kai ka tashi daga ciwon ma baza ka daina masifa ba? Da ba mu zo asibitin ba ya ka ke so nayi da ku gabaɗaya?." Ɗauke kai ya yi daga kallonta a lokacin Umma Saroot ta shigo jin maganar Omar.

Haɗa ido suka yi da ita Marmerh na hannunta ta ce, "Omar ya jiki?." Ransa ya ji ya ɓaci matuƙa, ya kalli Didi ya girgiza kai kawai bai ce komai ba amma haushinta yake ji, daga kiranta dan ta taimakawa Nayla sai kawai ta yi masa gayya? Ya tsani rashin sirri a rayuwarsa, yana girmama sirri sosai a rayuwa, wannan dalilin ya saka bai taɓa tunanin aikata zina ba, saboda gani yake duk yarinyar da ya kwana da ita ba tare da aure ba kamar ƙarshen rashin sirri kenan. Shiyasa ko sha'awar auren mata biyu ba ya yi, gani yake in yana raba kansa ga mata biyu kamar babu sirri a ciki. Amma daga kiran Didi ta taimaka masa ta kama ta yi masa gayya harda zuwa asibitu. Kallon Didi ya yi ganin tana kallonsa alamun ya amsawa Umma sai ya ɗan yi ƙaramin tsaki ya ce, "lafiya...." Kafin ta amsa ya kalli Didi ya ce, "Ya jikinta?." 

Didi ta ce, "har yanzu ita bata farka ba." Ɗan dafe kai ya yi jin yana sara masa Didi ta ce, "ka zauna ka daina tsayawa, zata farka itama in sha Allah." Zama yayi akan farar kujerar da take gaban gadon da Nayla ta ke, ya riƙe hannunta ya kulle ido bai ce komai ba. Didi ta ce, "bara na faɗawa likitan ka farka, daman sun ce in ka farka na sanar da su."

Fita Didi ta yi ba jimawa ta dawo ita kaɗa,  jim kaɗan sai ga likita namiji ya shigo ya kalli Omar ya ce, "Sannu ya jiki?." Omar ya ɗaga kai kawai bai ce komai ba. Likitan ya ce, "Abinda ya kamata ka yi yanzu shine; ka samu ka yi wanka, ka ci abinci, ka huta zaka fi jin daɗin jikinka." Omar ya yi ajiyar zuciya ya ce, "ita fa?." Likitan ya kalle shi ya ce, "itama muna jiran ta farka, in ta farka sai mu san abinda ya kamata mu yi."

Omar ya yi shiru bai ce komai ba likitan ya matsa kusa da Nayla yana duba ruwan da saka mata dan likitan da ta karɓe su tayi masa bayanin komai kafin ta tafi. 

Omar kallonsa yake yi ta ƙasan ido yana jin kishi na mamaye masa zuciya, gabaɗaya haushin Didi yake ji, ko meye na kawo su asibiti oho, haka kawai yanzu ga wani banza kusa da matarsa har yana maganar wai zata samu sauƙi. Tsakin da ya yi a bayyane ya saka Didi ta kalle shi a lokacin likitan ya fita daga ɗakin.

Bayan fitar likitan Didi ta bishi da kallo tana ɓoye dariyarta ta ce, "ko zaka kira Bashir ya zo ku tafi gida ka je ka yi wanka? Ko kuma zaka fara cin abinci?, gashi na kawo." Kallon ta ya yi baice komai ba.  Didi ta ce, "ko tea ne ka sha ka ga yanayinka har yanzu bai dawo normal ba, ga toothpaste na tawo maka dashi na san zaka ce baza ka ci abinci ba saboda baka wanke baki ba, gashi don Allah ka wanke ka sha koda tea ne in yaso sai na kira Bashir ya zo ya kai ka gida, zuwa anjima sai ka dawo lokacin ta farka."

"Kawai sai na tafi na barta a nan a kwance?" Ya faɗa muryarsa a can ƙasa dan kana ji ka san bashi da lafiya kamar mai mura. 

Didi ta ce, "ai ni ina nan, kuma ba jimawa zaka yi ba" ta faɗa tana ɗauko kayan wanke bakin ta miƙa masa ta ce, "don Allah ka tashi." Ajiyar zuciya ya yi ya kalli Nayla, maganganunta na daren jiya suna amsa kuwa a kunnensa. Karɓar abin hannun Didin ya yi amma bai miƙe ba Didi ta ce, "ga banɗakin nan" ta faɗa tana nuna masa ƙofa nan ma bai kalle ta ba.

Sai da ya gaji da zaman dan kansa ya tashi ya shiga ya wanke bakin ya fito, ta bashi tea ɗin da ta haɗa masa ya karɓa yana sha yana kallon Nayla. Rabin tea ɗin ya sha ya ajjiye Didi ta ce, "Ga Bashir ɗin ya zo, ka zo ku je."

"Kar ya shigo min nan."

"Allah ya ba ka haƙuri, na ce ya jiraka a waje." Banza ya yi mata kamar ba zai tashi ba yana kallon Nayla da take kwance tana bacci a hankali.

Ya kwashe sama da mintina goma sannan ya miƙe Didi ta ajjiye masa takalmi ta ce, "ga shi nan." Bai musa ba ya saka ya fita yana takawa daƙyar. Umma Saroot ta murmusa ta ce, "Omar manya." Dariya Didi tayi kawai bata ce komai ba suka cigaba da zama.

     A hankali Nayla ta buɗe ido tana kallon ɗakin kafin ta ware gabaɗaya, zafin da ta ji jikinta ya saka ta yamutsa fuska ta ce, "wash!." Duk da muryarta tayi ƙasa haka bai hana Didi ji ba, ta taso da sauri ta ce, "Nayla kin farka? Sannu." Didi ta riƙe hannun Nayla ta ce, "Nayla sannu, ya jikin na ki?." Jin muryar Didi ya saka ta kalle ta ta riƙe hannun Didi amma ta kasa magana.

Didi ta ce, "sannu, bara na kiira likita" ta faɗa tana sakin hannunta ta fita da sauri. Ba jimawa suka dawo tare da wata midwife babbar mace ta ƙaraso kusa da Nayla ta ce, "Sannu, me yake damunki yanzu?." Nayla ta nuna kanta midwife ɗin ta sake cewa, "bayan shi fa?." 

Daƙyar Nayla ta ce, "Ina jin zafi sosai" ta faɗa tana runtse ido. Midwife ɗin ta kalle Didi ta ce, "Ku ɗan bani guri na duba ta." Ba musu suka fita, ta saka safar hannu ta duba Nayla ta zare safar ta ce, "Ki yi haƙuri, an yi miki ɗinki ne, zaki dinga jin wannan zafin amma in kina tsarki ruwan zafi a hankali zai ware, yanzu ki tashi ki ci abinci ki samu ki yi wanka."

Nayla hawaye ya sakko mata dan ba ƙaramin zafi take ji ba, Allah ya taimaka babu zazzaɓin sai nauyin da kanta ya yi mata. Midwife ɗin ta kira Didi ta shigo ta ce, "kina ji, kamata ya yi kawai ku tafi da ita gida, in aka je gida zata fi samu ta shiga cikin ruwan zafi a nan kin ga babu damar hakan. Duk da ba a son shiga ruwan zafin in an yi ɗinki yanzu, an fi so ayi tsarki da ruwan ba a shiga cikinsa a zauna ba, amma saboda yanayin ciwon da ta ɗan ji da kumburi zata iya shiga, amma ba mai zafi sosai ba."

Didi ta ce, "amma ciwon kan fa?."

"Duk zafin ciwon ne ya kawo ciwon kan, da zarar raɗaɗin da yake mata ya ɗan ragu ciwon kan ma zai daina ciwo. Yanzu bara na rubuta magani ku siya sai ku wuce gida ku je ta shigan ruwa mai ɗumi ba mai zafi ba, tayi wanka ta ci abinci ta sha magani, in sha Allah zata samu sauƙi."

Didi ta ce, "To na gode." Midwife ɗin ta ce, "sannan a faɗawa mijin nata a bata lokaci ta warke gabaɗaya, in ba haka ba za a fama ciwon, a bata kamar sati ɗaya zuwa kwana goma haka. Sannan ya kasance tana shiga warm water, ba mai zafi sosai ba irin ɗan daidai kamar yadda na faɗa a farko. Ko bata shiga ciki ba ta yi tsarki dashi." 

Didi ta ce, "in sha Allah."

"Yauwa, ki jira na kawo miki" ta faɗa tana fita Didi ta koma kusa da Nayla ta riƙe hannunta. Cikin tausayi ta ce, "Sannu Nayla." Hawaye Nayla ta share bata amsa ba ta yi shiru kawai.

Didi waya ta ɗauka ta kira Omar amma bai ɗauka ba, ta sake kiransa bai ɗauka ba sai ta kira Bashir ta ce ya bashi in suna tare, Bashir ya ce ya shiga gida amma in ya fito zai bashi.

Didi ta kalli Nayla ta ce, "zaki iya tashi zaune na baki tea ki sha?." Nayla ta ɗaga kai dan ta gaji da kwanciyar itama. Daƙyar ta motsa tana runtse ido Didi ta jinginar da ita ta ce, "ki kuskure bakin ki sai ki sha tea ɗin." 

Ruwa Didi ta bata ta kuskure bakintata  zuba a dusbin ta haɗa mata tea ta bata. A hankali ta sha tea ɗin, bata sha da yawa ba ta bawa Didi alamun ya ishe ta. Umma Saroot tsaf ta gane abinda ya faru, hakan ya saka ta tausayawa Nayla sosai ta ce, "Sannu Nayla, ya jikin?." 

"Da sauƙi" ta furta a hankali hawaye na taruwa a idanunta cikin matuƙar kunyar da lulluɓeta.

Midwife ɗin ce ta shigo ta bawa Didi takardar maganin ta tashi ta fita dan ta siyo. Tana fita Omar ya kirata a waya ta ɗauka ta ce, "in zaka iya ka taho da mota zamu taho da ita gida, sun ce a dawo gida a kula da ita." Abinda ta ce kenan ta yanke wayar ta siyi maganain ta dawo ta haɗe da na Omar dan kar ta manta. Ta ƙarasa ta biya kuɗin da aka kashe a asibitin ta dawo wajan Nayla.

Suna zaune a daɗin, Marmerh na hannun Didi tana shayar da ita ya shigo da sallama. Kallo ɗaya zaka yi masa ka ga ya rame amma ya yi haske sosai sai gashin fuskarsa ya sake yin baƙi har wani sheƙi yake yi kamar wanda aka sakawa mai. Sanye yake da manyan kaya na yadi ruwan ƙasa kansa babu hula.

Nayla na jin sallamarsa ta yi saurin sunkuyar da kai gabanta ya yanke ya faɗi, tsoronsa da kunya suka mamaye mata zuciyar a lokaci ɗaya.

Didi ce ta amsa sallamar bai ma kalle ta ba ya ƙarasa inda Nayla ta ke ya zauna yana riƙo hannunta. Sai jikin Nayla ya soma rawa dan tsoron ya kawo hannunsa jikinta take yi, murya a ƙasa ya ce, "Ki nutsu, Ya jikinki?." Bata iya kallonsa ba kawai ta saka masa kuka. 

Tashi ya yi tsam ya koma kusa da ita ya zauna, ya kwanto ta a jikinsa yana shafa kanta dan Didi ta saka mata hula ya ce, "Ki yi haƙuri ki daina kuka, Kin ga baki da lafiya ko?." Kuka take a kafaɗarsa sosai cikin kunyarsa da kunyarsu Didi. Omar  ya ce, "Ki daina kuka, bana so na ji kina wannan kukan, ki bari baki da lafiya." Numfashi ta koma ja a hankali tana jikinsa ta kasa koda motsin kirki saboda kunya.

"Ashiq!" Omar ya furta cikin murya mai sanyi. Sai a lokacin ta tuna sunan da ya dinga kiran ta dashi kenan a lokacin da take gab da rasa hankalinta, tabbas ta ji yana cewa Ashiq ko kuma ce Ashiqaty, ta manta ne kawai saboda yanayin da take ciki, amma yanzu da ya faɗa ta tuna. Shiru ta yi bata ce komai ba abubuwan da suka faru jiya suna dawo mata a cikin kanta, tunawa da kalamansa na daren jiya bata san ta chakume shi ba saboda nauyin da ta ji da kunya mai matuƙar yawa ta lulluɓe ta.

"Ki yi haƙuri, Kin ji?" Ya faɗa a daidai kunnenta amma bata motsa ba. Ajiyar zuciya ya yi ya kama kanta ya yi pecking goshinta ya kalli idonta ya ganshi a rufe sai hawaye da take yi. A sanyaye ya ce, "Haba Ashiq! meye na kukan yanzu? Kin ga baki da lafiya, ki daina don Allah." Bata ce komai ba yayi ajiyar zuciya ya ce, "Didi yanzu tafiya zamu yi?" Ya faɗa yana juyowa amma bai ga kowa ba alamun ta fita. 

Didi ta ɗan ƙwanƙwasa ƙofar ya ce, "Didi." Jin haka sai ta shigo ta ce, "Zamu wuce gida." Kai ya ɗaga ya tashi daga kusa da ita ya kalli Didi ya ce, "Zata iya tashi?." Didi ta ƙaraso ta ce, "Nayla zaki iya tashi?." Nayla ta girgiza kai alamun A'a, Didi ta ce, "gwada Nayla, in kika motsa zaki ji daɗi kema."

"Ana dole ne? Ta ce baza ta iya ba, ba sai a ƙyaleta ba?" Ya faɗa yana kallon Didi.

Didi ta ce, "kai ka ga ka ƙyale ni, ka dawo hayyacinka zamu fara raba hali" ta faɗa tana dakatar dashi da hannunta. Ta kalli Nayla cikin nutsuwa ta ce, "Ta so ki gwada." Motsawa Nayla ta yi da niyar ta shi tsaye, sai ta girgiza kai hawaye yana sakko mata ta ce, "Didi bazan iya ba." Didi ta ce, "zaki iya, ki gwada Nayla, rashin gwadawar zai cutar dake ne." 

Daƙyar ta iya tashi tsaye ta tsaya akan ƙafarta Didi ta riƙeta ta ce, "Omar riƙeta." Shi tausayi take bashi wallahi, ganin tana hawaye sai ya yi tsaki ya ce, "kina ji, bazan bari tana tafiya tana kuka ba." Nayla ganin yana ƙoƙarin dauƙarta da hanzari ta ce, "Zan....iya....." ta faɗa a rarrabe cikin rauni da tsoron. Kallon idanunta ya yi ta yi saurin saukar da kai ƙasa cikin kunya mai nauyi. Omar ya ce, "baza ki iya ba, gashi nan kina kuka." 

Nayla cikin muryar kuka ta ce, "Zan iya." Didi dai kallon ikon Allah kawai take yi, wai Omar ne yake lallaɓa mace cikin soyayya da kulawa, Omar ne yake marairaicewa haka saboda wata mace wacce ba ita ba, macen ma kuma Nayla, yarinyar da yake kukan haushinta yake ji. Murmushi Didi ta yi, domin kuwa ta san duk macen da Omar zai so zata sha gata da kulawa cike da soyayya, ita da ta kasance Yayarsa kulawar da yake batq mai yawa ce, in yaga tana kuka ko bata da lafiya hankalinsa tashi yake yi, to ina ga matarsa kuma?.

Omar ya kalli Didi da take kallonsu ya ce, "haka zata fita babu mayafi?." Didi ta ce, "A haka muka fito ai." Wani kallo ya yi mata mai cike da harara ya ce, "Sai kuma ta fita a haka?."

"Ba a haka ta zo ba? Ko fita zan yi na siyo mata mayafi Omar?."

"Kuma sai aka ce miki zata fita a haka?."

"To a ina zaka samo?."

"Ki bata naki."

Didi ta buɗe baki cike da mamakin abinda ya ce  ta ce, "Lallai Omar! kai ga mai kishin matarka ko? To nima nawa mijina yana kishina. Wallahi ka raina min hankali wallahi" ta faɗa tana dariya, ta buɗe ledar da ta zo da ita ta bashi showel ɗin ɗaukar Marmerh ta ce, "Gashi ta yafa." Hararar showel ɗin ya yi ya harareta ya ce, "wannan meye amfaninsa?." Didi ta ce, "Sai ta fita a haka" ta faɗa tana niyar mayarwa. Tsaki ya yi ba yadda zai yi haka ya karɓa ya yafa mata yana hararar Didi. Tana kallonsa yana harararta tayi murmushi ta ce, "Harare ni dakyau, sai ka harare ni zan tabbatar Omar ya dawo daidai dole hali ya dawo, ɗan rainin hankali kawai. Ka riƙeta ku je, zan taho da kayan nan." 

Ƙugunta ya riƙe ta runtse ido dan ita bata son abinda zai kai hannunsa jikinta, bata so ya ɗauke ta shiyasa take takawa a hankali tana runtse ido saboda zafin da yake ji. Bata so ta yi abinda zai gane bazata iya ba, a haka ta daure tana tafiya tana hawaye har cikin mota. 

A baya ya saka ta har ƙafarta ya ɗauka ya saka a cikin motar, a lokacin Didi ta zo wajan ta saka abincin da ta tawo dashi a motar, ta kalli Umma Saroot ta ce, "Umma ki shiga baya kusa da ita."

Umma Saroot ta kalle shi amma sai ta ga ba ma ita yake kallo ba, ta yi murmushi ko babu komai ta ji daɗi zata zauna a motar Omar. Shiga gaba Didi ta yi da ledar maganinsu a hannunta ya shiga motar ya ja yana tafiya a hankali kamar baya so.  Didi ta kalle shi ta ce, "Ka ɗan tafi da sauri mana, ina so mu je ta huta ne." Ya kalli Nayla ta madubi ya ganta a jingine idanunta a rufe, ya kalli Didi ya ce, "bakya ganin a yadda ta ke? In na tafi da gudu bazai mata daɗi ba." Didi ta murmusa kawai bata ce komai ba suka cigaba da tafiya.

Suna cikin tafiya Didi ta ce, "Yauwa tsaya a nan na sauka zan ƙaraso, ku ƙarasa." Ya kalle ta ya ce, "me zaki yi a nan ɗin?." Ta ce, "zaka gani, Tsaya." Bai musa ba ya tsaya ta sauka su kuma suka tafi. Koda suka je gidan sai da ya shigar da motar ya fito ya buɗe mata ya fito da ita ta hanyar riƙo hannunta. Umma Saroot dai Marmerh na hannunta shi kuma ba ta ita yake yi ba, ta matar sa yake yi dan ya manta da ita a motar. Sai da ya kai Nayla ƙaramin falon da take zama sannan ya nutsu.

Babu jimawa Didi ta shigo da ƙatuwar roba irin wacce masu sana'ar wanki suke amfani da ita, Omar ya bita kallon mamaki ya ce, "Wannan fa?." Didi ta ce, "zaka gani." Ta faɗa tana wucewa ɗakin Nayla. Robar ta kai banɗaki ta dawo kitchen ta samu babbar tukunya a cikin tukwanen Nayla ta ɗora akan wuta bayan ta cika ta da ruwa. 

Falon ta dawo inda take zaune ta kalli Umma ta ce, "Sannu Umma, na barki da aikin riƙe Marmerh." Umma tayi murmushi ta ce, "kece da sannu Aisha, Allah ya bar zumunci yayi miki albarka. In ba ke ɗin ba waye zai yi wannan aiki? Ko kwana arba'in baki yi da haihuwa ba amma kina ta kazar-kazar, Allah ya baki lada."

Murmushi ta yi ta amsa da amin, ta kalli Omar da yake ta leƙa fuskar Nayla a lallai sai tayi magana, ita kuma kunya take ji bata so yana zama a kusa da ita ga Didi ga Umma a wajan. Didi tayi ɗan tsaki dan ya fara bata haushi, zaƙewarsa ta fara yawa. Kallon Didi yayi a sanyaye ya ce, "meye abu na gaba?." Didi ta ce, "zaka gani ai, Nayla taso mu je ɗaki" ta faɗa tana miƙa mata hannu, ta riƙe hannunta ta tayar da ita tsaye. Ganin ta ɗan cize baki tare da kwaɓe fuska ya saka Omar ya yi tsaki kawai ya ɗuka ya ɗauta cak ya wuce ɗakin da ita bai ce komai ba.

Umma Saroot ta yi dariya ta ce, "yau muna ganin film ɗin india a zahiri, ko da yake jinin larabawan Chadi ne." Didi dai dariya ta yi kawai ta bi bayansa bata ce komai ba. A gefen gadon ta tarar ya ajjiyeta, ya tsuguna a gabanta yana magana. Ruwan ta je kitchen ta ɗauko ta shigo ɗakin ta wuce banɗakin ta juye sannan ta sirka da na sanyi, ta sake fita ta koma kitchen ɗin ta sake ɗora wani. 

Dawowa ta yi ta kalle shi kafin ta yi magana ya ce, "Didi meyasa bata yin magana ne?." Didi ta harare shi ta ce, "har yanzu bata warware ba, ka bari zuwa anjima zata yi maganar." Kallon ta ya yi ya ɗago da kanta ya kalli idanunta da suke rufe ya ce, "Baza ki ce komai ba? Fushi ki ke yi?." Nayla ta ƙwace kanta ta sunkuyar bata ce komai ba. Didi tayi tsaki tana girgiza kai cike da mamakin Omar, shi ko kunyarta ma ba ya ji sai zaƙewa yake yi a gabanta. Ta ɗan murmusa kaɗan ta ce, "Nayla ta so mu je ki shiga ruwan zafin, in kuma tsarkin zaki yi da shi to."

   Nayla kamar jira take yi ta miƙawa Didi hannuta, Didi ta riƙeta miƙar da ita tsaye, shima ya miƙe daƙyar saboda bayansa da ya riƙe sosai, ya kalli Didi ya ce, "wannan ruwan zafin da ki ka juye ki ke nufi?." Didi ta ce, "Eh, likita ta ce ta dinga shiga ruwan zafi shine zai taimaka mata."

"Tsabar rashin hankali na likitan? Wannan ruwan zata shiga ciki?." Didi ta harare shi ta ce, "to sai na ce maka haka zata shiga ciki ba a sirka ba?. Ka ga Malam! ka ƙyale ni nayi abinda zanyi, nima na san abinda nake yi ai. Mai mata."

Riƙe hannun Nayla tayi suka fara takawa a hankali. Omar ya bi su da kallo cikin tausayin matarsa kana ya ce, "Didi." Tayi masa banza bata amsa ba, ya sake kiranta ta sake share shi. A ganinta ya san yana son Nayla da tausayinta ya yi mata wannan muguntar? Sai bayan ya aikata zai dawo yana marairaicewa a lallai tausayi take bashi, shiyasa ta yi masa banza taƙi bashi amsa. Gab da zasu shiga banɗakin ya kuma cewa, "Didi!." Bata juyo ba ta ce, "wai meye?" Ta faɗa a fusace.

"Amma da in kika rakata banɗakin zaki fito ki barta a ciki ko?." Didi ta kalle shi a kaikaice ta ce, "A'a, a ciki zan zauna sai ta gama zamu fito." Ya haɗe rai tare da girgiza cikin bada umarni ya ce, "Gaskiya a'a, in kin rakata ki dawo ki same ni a nan, ban yarje miki ki tsaya a ciki ba, kar ma ki yi wannan gangancin." Didi ta bishi da kallon mamaki tana dariya a zuciyarta amma fuskarta a ɗaure ta ce, "Ikon Allah! Meye dan na tsaya ɗin? Ba ƙanwata ba ce?." Kai tsaye ya ce, "Sirikarki ce ba ƙanwa ba, bana son kara ta ƙarya. Ki rakata ki dawo ki same ni." Didi ta yi dariya ta girgiza kai ta ce, "Sai ka fito dani" ta faɗa tana ƙarasawa banɗakin bata sake ce masa komai ba amma ya bata dariya wallahi, shi lallai ga mai matar so.

    Nayla ta kalla bayan sun shiga banɗakin cikin kulawa ta ce, "ki daure ki shiga cikin ruwan nan ki zauna har ya huce, in ya huce ki yi min magana za a sake haɗa wani. Amma sai kin daure akwai ciwo Nayla, shine kaɗai zai taimakeki." Nayla tana jin ta dai bata ce komai ba Didi ta fito ta bata waje. Daman ko bai ce ba bata yi niyar tsayawa ba ta san dole Naylan ma zata ji nauyi, itama kuma baza ta iya tsayarwa ba.

A tsaye ta same shi ya dafe kai idanunsa a lumshe, ta bi shi da kallo ganin fuskarsa ta rame  ta ce, "akwai abinci a motarka wanda na zo dashi, mu je ka ci kafin ta fito." A sanyaye ya ce, "bana jin yunwa, kaina yayi nauyi sosai."

"Kana jin yunwa Omar, mu je ka ci sai ka sha magani."

"Don Allah ki ƙyale ni."

"Bazan ƙyale ka ba."

"To bazan ci ba sai na tabbatar ta samu lafiya" ya faɗa yana fita daga ɗakin ta girgiza kai kawai bata ce komai ba.

    Ta jima a zaune tana jiran Nayla kafin ta miƙe ta ɗan ƙwanƙwasa ƙofar banɗakin ta ce, "Nayla ki ɗaura towel zan kawo wani ruwan." Fita tayi ta ɗauko wanda ta dafa ta dawo ta ƙwanƙwasa ta ce, "Nayla kin gama?." Nayla murya a shaƙe ta ce, "Didi ki shigo." A hankali ta tura banɗakin ta shiga, Didi ta zubar da ruwan ta sake zuba wani ta ce, "ki kuma shiga Nayla."

Nayla ta fashe kuka ta ce, "Didi bazan iya ba, akwai ciwo sosai, na gaji." Didi tace, "yi haƙuri, shi zai saka ki daina jin ciwon, ki yi haƙuri ki shiga. Gashi nan na raba miki biyu, ga wani nan a bokiti sai ki yi wanka" ta faɗa tana sake fitowa ta barta. 

     Lokacin da Didi ta fita key ɗin motar Omar ta ɗauka ta je ta ɗauko abincin ta kawowa Umma dan ta ci. A kusa da Umman ta zauna kafin ta koma wajan Nayla ta same ta ta fito tana zaune akan stool ɗin ɗakin tana mayar da numfashi. Didi ta bita da kallon tausayi dan ta san ba ƙaramar wahala ƙaninta ya bata ba, ta ce, "Sannu kin ji, ki saka kaya ki yi sallah." 

Nayla ta nuna mata gashin kanta ta ce, "bana son gashi a jiƙe, damuna yake yi" ta faɗa a shagwaɓe tana hawaye. Didi ta ce, "ko na goge miki?." Nayla ta ɗaga kai alamun eh. Didi ta goge mata kan, ta ɗauko mata doguwar riga da duk abinda zata yi amfani dashi ta ce, "ki saka sai ki yi sallah." Nayla ta ce, "ƙarfe nawa?."

"Biyar na yamma." Nayla ta ɗan buɗe jajayen idonta ta ce, "ban yi sallar asuba ba Didi." Didi ta ce, "ki daina kuka mana, ki saka kaya sai ki haɗa duka, Allah yana gani ai."

    Didi ta bata dan ta shirya, Nayla kamar mara laka a haka take shiryawa kamar zata shekara tana yi saboda sanyin jiki, ta saka kaya ta ɗan zauna tana hutawa sannan ta hau kan sallaya ta zauna tayi sallolin a zaune dan bazata iya tsayawa ba, bayan ta idar ta koma gefen gado ta zauna. 

A lokacin Didi ta dawo da bowl a hannunta ta zauna a kusa da ita ta ce, "Maza ki ci, na san yunwa ki ke ki." Nayla ta ce, "bakina babu daɗi."

"Ki ci zaki ji daɗi, sai ki sha magani." Karɓa Nayla tayi ta kalli abincin ta ga irish ne da liver mai ruwa ya ji albasa da carrot. A hankali take ci tana kuma shan romon dankalin har ta cinye.

Didi ta fita ta kawo mata magani ta bata ta sha ta ce, "ya ki ke jin jikin na ki?." Nayla ta sauke numfashi ta ce, "da sauƙi kaɗan."

"To kullum likita ta ce ki dinga shiga ruwan zafi har sai kin warke. Amma ta ce ba a son shiga yanzu in an yi ɗinki, zaki iya yin tsarki ba lallai sai kin shiga ba. Kema an bada damar ki shiga ɗin ne saboda ciwon da ki ka ji, amma in zaki iya cigaba da kula ds kan ki ba sai kin shiga ɗin ba."

Sai kawai Nayla ta fashe da kuka ta ɗora kanta a kafaɗar Didi. Didi ta ce, "ki daina kuka mana Nayla, kin ga baki da lafiya." Nayla ta ce, "Didi ni ki tafi dani ko na koma wajan Hajja, bazan iya zama a nan ba Didi, baya sona shiyasa yake so ya kashe ni. Dan na yi masa laifi shine zai yi min wannan hukuncin? Ni bazan iya ba Didi."

Didi a tausashe ta ce, "Nayla ba rashin so ba ne, ko wacce mace irin ki tana fuskantar irin wannan yanayin a daren ta na farko. Ke ya zo miki da tsautsayi ne shiyasa aka samu matsala sosai, amma kar ki damu komai ai ya wuce." Nayla ta yi shiru kawai bata ce komai ba. Didi ta dinga rarrashinta har ta daina kuka ta koma ta jingina da bangon gadon tana tuna irin kalar azabar da ta sha a daren jiya.

    Sallamarsa da ta ji sai da gabanta ya yanke ya faɗi, Didi ta amsa tana miƙewa ta ce, "bara na je wajan Umma na barta ita kaɗai" ta faɗa tana fita ta barsu su biyu. A inda Didi ta tashi ya zauna yana kallo ta amma ita ba shi take kallo ba dan ƙirjinta bugawa kawai yake yi. Hannunta ya riƙe guda ɗaya, ɗaya hannun kuma ya saka ya shafa fuskarta ya ce, "ya jikinki Ashiq?." Nayla a tsorace take dashi matuƙa, gani take ko amsar tambayarsa ta bashi za a iya sake samun matsala, ta yi shiru bata ce komai ba.

"Jidda baza ki ce komai ba? Bakya son magana dani?." Ta sake yin shiru bata ce komai ba. Shima ya yi shiru yana kallon ta yana sauke ajiyar zuciya. Mamakin kansa yake yi, in akace masa zai iya rarrashi wata mace bayan Didi zai ce ƙarya ne, sai gashi a zaune a gaban mace yana rarrashinta tana yi masa banza. A tausashe ya ce, "ki kalle ni ki ga yadda na rame saboda rashin lafiyarki, ki yi haƙuri ki yafe min. Ni kaina ban kawo faruwar komai a wannan lokacin ba, ban san abinda ya faru ba, ban yi dan na cutar dake ba."

Shiru ya ga tayi bata motsa ba ya sake matsawa kusa da ita ya ce, "Ashiq!." Bata ɗago ba ya ce, "fushi ki ke yi ko? Faɗa min me zaki yi ki huce. Na san na cancanci ki yi fushi dani, na aikata abinda ban sani da ilimi akan abinda zai biyo baya bayan faruwarsa. Na kai kaina gabagaɗi ba tare da na san abinda faruwar hakan zai haifar ba, amma ki yi haƙuri kin ji?." A hankali ta ɗago ido ta kalle shi suka haɗa ido, ta yi saurin saukar da kanta ƙasa cikin jin matuƙar kunyarsa.

Omar murya a can ƙasa maƙogwaro yake magana ya ce, "faɗa min ya jikinki? Akwai ciwo har yanzu?." Ta ɗaga kai alamun eh ya ce, "ki yi haƙuri, bazan sake cutar dake ba in sha Allah, kin yi haƙurin?." Bata motsa ba ya matso kusa da ita ya yi mata peck a goshinta da kumatunta ya ce, "Ina sonki, Ina sonki, Ina sonki! Da so ki zan rayu, da sonki zan bar duniya. Allah ya halicce ni dan na so ki ke kaɗai, zan cigaba da sonki har a cikin aljanna. Ki yafe min!."

Shiru ya ratsa ɗakun, Nayla bata ce komai ba shima bai cigaba da magana ba sai hannunta da yake murzawa a hankali yana kallonta. Nayla ta lumshe ido tana jin kalamansa na ratsa cikin zuciyarta duk da ciwon da take ji bai hanata jin kalamansa a ranta ba. Ya sake yin shiru yana kallon ta, kafin ya ce, "ki ɗago ki kalle ni ko da sau ɗaya ne, na yi kewar idanunki.." a hankali ta ɗago idonta, suna haɗa ido ta rufe idanunta da hannunta. Ya yi murmushin farin ciki ya ce, "Dan ke kaɗai Allah ya halicci Omar, ke kaɗai Allah ya rubuta zaki zauna a cikin zuciyar Omar. Ina sonki Jidda, Ina sonki Ashiq" ya faɗa ya yiwa hannunta peck yana shafa gashinta.

Nayla duk da halin da take ciki bai hanata jin farin ciki na mamaye mata zuciya ba, ta yi murmushin da bata san ta yi ba, ya sake ɗago da kanta da hannunsa yana kallon fuskarta ya ce, "Murmushi yana ƙawata fuskarki, ki cigaba da murmushi yana samun masauki mai kyau a kyakykyawar fuskarki" ya faɗa yana yiwa bakinta light kiss. 

Murmushi ta sake yi bata kalle shi ba ya ce, "Yanzu me ki ke so?." Ta girgiza kai alamun babu komai ya ce, "A'a, ina so ki faɗa min in akwai." Nayla ta girgiza kai alamun babu ya ce, "kinga banbancin dake tsakanina dake. Ni bana rasa damata, a duk lokacin da aka tambaye ni me nake so ina faɗar duk abinda yazo raina ko da na san mutum dashi da abinda zan tambaya. Bana losing opportunity, in ji turawa irin ku."

Murmushi tayi mai sauti dan kalmarsa ta ƙarshe ta bata dariya, ganin tana murmushi ya shafa kumatunta ya ce, "eh, in da ni kika tambaya kin san ne zan ce?." Ta girgiza kai alamun a'a zuciyarta ta cika taf da mamakin sababbin ɗabi'unsa da take gani, ya ce, "zan ce ina so ki cigaba da sona har ƙarshen rayuwarki. A farkon rayuwarki da ƙarshenta ki cigaba da sona har mu rayu a aljanna ina zuciyarki. Kar ki yi min soyayyar mutu ka raba, in na mutu soyayyar ta mutu ya kenan? Soyayyar har abadan abada nake so ki yi min Ashiq!." Murmushi ta sake yi mai sauti tana mamakinsa, ina rashin maganar tasa ta tafi? Ina harare-hararen? Ina tsawa? Ina tsaki? Ina muryasa mai sakawa gabanta ya faɗi saboda kaushinta?. Duk ta neme su ta rasa, ya fito da sabbabin halaye fil wanda bata yi zato daga gare shi ba, shiyasa zuciyarta ta cika taf da mamakinsa.

Shi kam bai san tunanin da take yi ba, ganin ta yi murmushi sai ya ji daɗin hakan a zuciyarsa, hakan ya saka shi sake gyara zama dan son wanke laifinsa. A tausahe ya ce, "kin san meye Ashiq? Kin san me sunan yake nufi?."

Ta girgiza kai alamun a'a ya ce, "Ku turawa ne kun fi gane sunayen turanci...." Ya faɗa yana kallon ta muryasa a can ƙasa ya ce, "Lokaci da mahaifiyata take da rai Didi ta ce tana kirana da Ashiq! Kalmar tana nufin masoyi ko wanda ka ke so. Ni kuma na yi miki kyautar wannan sunan Jidda. Ke ce wacce nake so, sannan duk lokacin da na kira ki dashi zan tuna da mahaifiyata haka take kirana. Ke kaɗai ki ka cancanci suna,  Ashiqaty!." Ganin tana ta murmushi sai ya riƙe hannunta yana murmushi yana kallon fuskarta.

"Na gode!" Ta furta a hankali ba tare da ta  kalle shi ba. Ya ɗora yatsunsa akan goshinsa kamar yadda ya saba, ya ɗan shafa kaɗan ya ɗaga gira guda ɗaya yana kallonta ya ce, "in ki ka gode min ni me zan yi mikikenan?." Bata ce komai ba ya ce, "ke kika cancanci a gode miki Jidda, Omar bai cancanci godiya ba." 

Kai ya ɗan dafe jin ya ɗan sara masa lokaci ɗaya, ta kalle shi ta ce, "kanka yana ciwo?." Ya kalle ta yana lumshe ido ya ce, "ba sosai ba." A sanyaye ta ce, "Didi ta ce baka ci abinci ba, ka ci abinci." Ya ɗan murmusa ba tare da ya kalle ta ba ya ce, "ta ya zan iya cin abinci bayan na zama silar shigarki halin da baki taɓa shiga ba Ashiq? Bana tunanin zan iya cin komai in dai ba lafiya na ga kin samu ba" ya faɗa yana juyowa yana kallon ta.

"Ai na ji sauƙi, ka je ka ci abincin."

"Zan ci Jidda."

"To ka je." Ya yi murmushi ya ce, "Zan ci, amma sai kin kalle ni." Nayla ta rufe ido da hananyenta cikin tsananin kunyarsa. Omar ya yi murmushi ya ce, "Omar ya yi sa'ar mallakarki a matsayin matarsa Jidda, ina alfahari da hakan." Nayla dai murmushi take yi farin ciki take ji, ji take kamar ta taka rawa amma babu dama. "Ina zuwa" ya furta yana tashi ya fita ta bi shi da kallo tana murmushin jin daɗi. A bayyane ta ce, "Ko ina ɗaure fuskar ta sa ya tafi oho" ta faɗa tana murmushi dan ya canja mata, ya koma mata wani daban ba wanda ta sani ba.

    Omar yana fitowa falon ya kalli Didi da take kallonsa, gani t yi ya rame shiyasa ya bata tausayi a lokacin. Ya ce, "bani abincin Didi, kaina ciwo yake yi." Didi ta ce, "dole kai ya yi ciwo ai, Bara na kawo maka." Ta faɗa tana tashi ta kawo masa ya zauna yana ci, kuma ya ji daɗin abin sosai duk da shima bakina babu daɗi.

 Yana gama ci ta ce, "ga maganinka nan ka sha." Bai musa ba ya sha maganin ya kalli Marmerh da take hannunta ya yi murmushi ya ce, "ban ga Marmerh ba sai yanzu." Didi ta ce, "kana ta matarka ta ya zaka ya Marmerh?."

Murmushi ya yi ya ce, "bani ita." Bata musa ba ta bashi ita ya ce, "zan yar miki da ita Didi, ɗauketa." Didi ta yi murmushi ta ce, "ka riƙe ta bazata faɗi ba." Fuskarta yake kallo yana murmushi, ya ɗuka ya yi mata kiss a goshi yana jin son yarinyar na zaga ko ina na jikinsa. 

Ba tare da ya kalli Didi ba ya ce, "Didi ban taɓa ɗaukar jariri ba sai ita, ban taɓa jin son abu yana shiga zuciyata lokaci ɗaya ba sai ita Didi. Ina sonki Marmerh Didi, ban sani ba ko dan sunan mahaifiyata ne da ita, ko kuma dan ƴar Didina ce.....amma Allah ya sani ina sonta" ya sake faɗa yana shafa kumatunta. Murmushi Didi tayi dan itama ta sani, daga haihuwar ta zuwa yanzu kuɗin da Omar ya kashe mata ba kaɗan bane. Kuma haka kawai zai kira ta a waya ya ce yana gaishe da Marmerh.

Didi ta ce, "To Omar ai ƴarka ce, dan ka sota ba laifi ka yi ba."

"Kamar in na ce ki bar min ita zaki iya" ya faɗa cike da tsokana yana kallon ta. Ta yi dariya ta ce, "Zan iya mana Omar, Indai babanta zai baka kuma Nayla zata ɗauka gaka ga Marmerh nan. Bata da wani uba in ba kai ba, dan na bar maka ita ko a jikina."

"Hmm!" Kawai ya ce yana murmushi yana kallonta.

Karɓarta Didi ta yi ya miƙe ya fita, ta biyo bayansa ta ce, "Omar!." Tsayawa ya yi ya kalle ta ya ce, "ni fa zan wuce gida dare yayi." Omar ya ce, "To, amma ki bari na saka Bashir ya mayar dake."

"Yauwa, kira shi. Sannan..." sai ta yi shiru tana kallonsa ya ce, "uhum...ina ji." 

Ta sauke numfashi ta ce, "Likita ta ce a bawa Nayla hutu na kwana biyar zuwa sati ɗaya ko kwana goma. Ta samu ciwo sosai har ɗinki sai da aka yi mata, tana buƙatar hutu sosai, in ba haka ba zai zama kamar an fama ta ne. Kuma ka tabbatar tana shiga ruwan ɗumin nan kamar yadda ka ga na yi, an ce ana so ta shiga kamar sau biyu a rana har sai ta warke. Kuma don Allah in wani ne ya baka wani maganin ka sha har hakan ya faru don Allah kar ka kuma sha, ka ga ka cutar da yarinya bata ji ba bata gani ba" ta ƙara faɗa a sanyaye.

    Wata irin kunya ya ji ta lulluɓe shi a karo na farko a rayuwarsa, babu halittar da ya taɓa jin kunya a duniya sai Didi, shi bai san ma kunyar ba, bai san ya ake jinta ba amma yau kam ya ji kunyar Didi matuƙa, musamman bayaninta na farko. Duk yadda ya so ya basar da kunyar amma sai ya kasa, ya ɗan ɗauke ido daga kanta ya kawar da kai bai ce komai ba. Didi bata lura da yanayinsa ba dan ita kam bata ji kunyarsa kamar yadda tasan baya ji ta ta, ta saba dashi kuma in ba ita ɗin ba waye zai faɗa masa?.

Jin ya yi shiru ta ce, "baka ji me na ce ba ne?." Ya ɗaga kai ya ce, "na ji mana."

"Yauwa, sannan ga maganinta nan shima ya zama tana sha ko yaushe, Kaima ga naka nan dan har yanzu baka dawo daidai ba." Ya ɗaga kai bai ce komai ba. 

Jin ta yi shiru sai ya juyo ya kalle ta ya yi murmushi ya ce, "Na gode Didi. Allah ya bar zumuncin dake tsakanina dake, Allah ya saka miki da alkhairi. In ba ke ɗin ba bani da wanda zai share min hawaye kamar haka, Marmerh ko wata ɗaya bata yi ba amma kin fito tun asuba har yanzu baki koma ba. Na gode Didina!." 

Murmushi ta yi tana harararsa cikin wasa ta ce, "ai ba dan kai na yi ba, saboda Nayla nayi. Ka san ƴar daƙina ce tun kafin ka aureta, tun kana yi mata tsawa kana zare mata wannan manyan idanunna naka kana ritsa ta da wuƙa. Ka daina gode min, ba dan kai na yi ba dan ita na yi, in dan ta kai ne ko kallon ka na yi."

Yayi murmushi mai sauti ya shafa fuskarsa, ya kalle ta itama dariya take yi kafin ta ce, "Mijina ya kamata ka godewa Omar ba ni ba, ya ɗauke ka tamkar ƙaninsa yana shiga hidimarka kamar yadda nake shiga. Ba kowa ne zai dinga barina ina zirga-zirga a kan ka haka ba. Tun da cikin Marmerh nake yawo a kanka saboda lokacin aurenka ne da Nayla, ya zo ya girma aka samu damuwar da har ta bar gida, yanzu na haihu kuma ga abinda ya faru. Shi zaka godewa ba ni ba Omar, ina alfaharin samunsa a rayuwata, jinkirin aurensa ya zamar min alkhairi."

Omar ya girgiza kai ya ce, "Haka ne, Zamu zo har gida mu gode." Ta yi murmushi ta ce, "ya dai kamata. Sannan don Allah Omar ka godewa Umma itama." Ya kalle ta bayan ya ɗage gira ya ce, "Wacece Umma kuma?." Ta san sarai ya gane wacce take nufi, amma da yake nema take yi sai ta ce, "Umma Saroot, ba dan ita ba da wa zai dinga kula da Marmerh in ina kula da ku? Wallahi ta yi hidima sosai."

Ya taɓe baki bayan ya ɗaure fuska kamar ba shine yake murmushi ba ya ce, "na saka ta ko na gayyace ta? Ke na gayyato ai ba ita ba, dan haka ni babu godiyar da zan mata."

"Ƙanwar babarka ce fa."

"Ai ba babar tawa ba ce ba ko?."

"Haba Omar, itafa ko lokacin tana sonka wallahi, sunan da Maman mu take faɗa maka shi take kiran ka dashi. Ko ta ce Habibi ko ta ce Ashiq kamar yadda Mama ke faɗa, Don Allah ka ce mata ka gode ko iya haka ne zata ji daɗi."

Omar ya ce, "Daman ai babbar ce shegiyar." Didi ta wara ido ta ce, "Yayar babarka ce fa, haka bai kamata ba. Wallahi zuciyar nan taka ce take haɗa ni da kai, ka bar komai ya wuce ka kasa. Inda a kafirai ka zo baza ka karɓi musulunci da wuri ba." 

Taɓe baki ya yi ya share zancen kar ma ta ɓata masa rai ya ce, "Nawa aka kashe asibiti?." Didi ta ce, "zan duba na gani."

"Ki faɗa min kawai, bana son wanann zagaye-zagayen nan naki."

"Ikon Allah! Na ce zan duba ko?." 

"In ma baki duba ba zan tura abinda na yi niya. In kinga dama ki yi amfani dasu, in baki dama ba ki zubar!" Ya fada yana wara idanunsa a kanta.

Dariya ta yi sosai tana kallonsa, dariyar ta ta ta ɗaauki hankalinsa ya tsaya yana jiran ƙarin bayani. Ta tsayar da dariyar ta ce, "ka san ne na tuna?." Ya girgiza kai alamun a'a, ta girgiza kai tana ƴar dariya ta ce, "Lokacin da aka yi ƙoƙarin raping Nayla, ka dawo da ita gida kana ta yiwa mutane masifa, ashe ashe kanka ka ke yiwa tanadi. Kalle ka, sai murmushi ka ke yi kamar ba Omar Tiger ba, ni nasan ungulu bata jewar banza" ta faɗa tana dariya ta wuce ta bar shi a wajan. Shima dariyar ya yi ya girgiza kai, kuma abinda ta faɗa ɗin gaskiya ne shi bai ma kawo hakan a ransa ba. 

Abinda ya bata mamaki lokacin da suka fito ita da Umma ta ga ya kalli Umma ya ce, "an gode." Sai ta ga Umman ta ruɗe tana ta murmushi Didi taji daɗi a ranta sosai, a karo na farko da magana mai daɗi ta haɗa shi da dangin babarsa kenan. Ba jimawa Bashir ya zo ya ɗauki motarsa ya tafi mayar da Didi gida.

      Omar wajan Nayla ya koma amma sai ya tarar tayi bacci, ya yi murmushi ya ƙarasa ya rufe mata jikinta ya fito ya shiga ɗakinsa. Yan nan kaca kaca yadda suka bar shi, ya shafa kansa yana kallon ɗakin yana tuna abinda ya faru da abubuwan da suka biyo baya. Kai tsaye frame ɗin da ta kafa ya kalla wanda ya zama silar faruwar komai, ya ƙarasa yana kallon frame ɗin yana kallon yadda zanen tiger ɗin yayi bala'in kyau.

    Barin wajan ya yi ya kalli kettle ɗin da ya ajjiye, sai ya duba hannunsa ya ga inda ruwan zafi ya ɗan zuba, wajan ya ɗan tashi har ya yi baƙi. Fara gyara ɗakin ya yi, ya ɗauke bedsheet ɗin da ya cire ya kai banɗaki ya buɗe washing machine ɗin ciki ya saka, ya dawo ya buɗe wardrobe ya ɗauko asalin bedsheet ɗin da aka saka da ta tare a gidan wanda aka wanke ya shinfiɗa. Cikin lokaci kaɗan ya gyara ɗakin kamar mace, ya yi ajiyar zuciya yana kallon agogo. Kiran sallah ya ji ana yi, ya shiga banɗaki ya yi alwala ya fito ya fita zuwa masallaci. Har ya dawo bacci take yi bai tashe ta ba ya zauna dan har lokacin ba shi da wani ƙarfin jiki yadda ya kamata.

    Nayla bata farka ba sai bayan sallar i'sha, da ya dawo daga sallah ya tsaya suna magana da Bashir sannan ya shigo ciki ya tarar itama ta idar da sallah tana zaune akan sallaya. Ƙarasowa ya yi inda ta ke zaune, a lokacin ta miƙe ta zauna a kan gadon a hankali, shima ya zauna a kusa da ita ya ce, "Bacci ba ya yi miki wahala." Sunkuyar da kai ta yi bata ce komai ba ya ce, "Me zaki ci?." Nayla ta yi shiru bata amsa ba, ya sake maimaitawa a hankali ta ce, "Babu."

Omar ya ce, "ki dai tuna." Nayla ta ce, "bana jin cin komai, amma....." sai ta yi shiru bata ƙarasa ba, ya zuba mata ido yana kallon ta ya ce, "uhum, ina jinki." Nayla ta ce, "Ina sha'war shan fura da nono." Ya girgiza kai ya ce, "to zaki samu, ki jira na je na kawo miki...." Ta ɗaga kai alamun to, ya sake kallon ta ya ce, "Na so abinci ki ka ce kina so, da na dafa miki da kaina, amma ki bini bashi" ya faɗa yana murmushi ya tashi ya fita. 

Nayla ta yi ajiyar zuciya ta bishi da kallo tana mamakinsa, gabaɗaya ya canja mata, ya tashi daga Omar ɗin gidan Didi ya koma mata wani daban wanda bata san shi ba, ya koma mata kamar wani ruwan sanyi, ya koma mata kamar abokin wasanta, ko yaushe cikin murmushi yake kamar ba shine kullum fuska a ɗaure yana harararta ba. Ko dan ya saka ta jinya ne ya koma haka bata sani ba.

Babu jimawa ya dawo da leda a hannunsa, ya shigo ɗakin ya zauna ya ce, "to gashi" ya faɗa yana buɗe robar ya miƙa mata. Miƙo hannu tayi zata karɓa sai ya ga hannun nata kamar yana rawa, ya dakatar da ita ya ce, "barshi ba sai kin riƙe ba, zan baki da kaina." Kamar yadda ya ce ɗin kuwa shi ya bata furar da kansa, ta sha da yawa dan kaɗan ta rage ya ajjiye. A sanayaye ta ce, "kai baka so?." Kai ya girgiza bai ce komai ba, Nayla ta ce, "meyasa?." Ya kalle ta suka haɗa ido ta sunkuyar da kai ya ce, "Bana jin yunwa."

"Don Allah ka sha, kaima baka da lafiya."

"Ni waye ya ce miki bani da lafiya?."

"Ni na san baka da lafiya, har maganarka ta canja kamar wanda yake mura."

"Tunda baki da lafiya nima bani da lafiya, amma yanzu bana jin yunwa ban sani ba ko anjima." 

    Shiru tayi bata ce komai ba tana wasa da hannunta, ya kalle ta sai ta suka haɗa ido sai rufe ido kafin ta buɗe a hankali ta ce, "Ban ga wayata ba yau gabaɗaya." Kan madubin ɗakin ya kalla ya ga wayar, ya tashi ya ɗauko mata ya miƙa mata bai ce komai ba. Karɓa tayi ta ga kiran Salma da na Jidda har da na Mama da Ya J. Nayla ta girgiza kai ta ce, "ana ta yi min waya" ta faɗa tana ajjiye wayar a gefenta.

Shiru ta ji bai ce komai ba itama haka. Shirun ya ratsa ɗakin kafin ya ce, "Yaunzu ya jikin? Didi ta ce min na tabbatar kina shiga ruwan zafin nan kuma kina shan magani. Ki faɗa min in kin samu sauƙi?." Nayla ta kulle ido bata ce komai ba, dan ya bata kunya musamman da ya saka Didi a maganar. Shiru ya biyo ba ya bai ce komai ba itama bata ce komai ba.

A hankali ta ce, "Ya Didi ta je gida? Ka kira ta?." Ya ɗaga kai ya ce, "uhum na kira ta, tana gaisheki." Ta ɗaga kai bata amsa ba, ya lumshe ido ya buɗe a kanta yana ƙare mata kallo. Abin mamaki yake bashi, wai shi da wata mace yanzu babu wani sauran abinda ya rage, ya zama ita ta zama shi, ga tarin soyayayr da yake mata wacce bai san adadin yawan ta ba. In aka ce hakan zai faru a rayuwarsa zai ce ƙarya ne, amma gashi ya faru cikin ruwan sanyi, kuma jikinsa da zuciyarsa sun karɓi abun hannu biyu.

     Ɗago ido ta yi jin shiru ya yi yawa ta kalle shi suka haɗa ido alamun kallon ta daman ya ke yi, ta yi saurin sunkuyar da kai. Murya a ƙasa ya ce, "meyasa baki son kallona?." Tayi shiru bata amsa ba ya ce, "meyasa." Jin ya maimaita sai Nayla ta ce, "bana iya kallon idanunka, kuma kunyarka nake ji" ta faɗa tana rufe fuska da hananyenta. 

Murmushi ya yi mai sauti ya ce, "kunya!...." Ya sake murmusawa ya ce, "A karo na farko a rayuwata na ji wani abun kunya, ban taɓa ji ba sai ɗazu da Didi take min bayani akan ɓarnar da na yi a jikinki. Sai na ji nauyinta sosai, amma daga nan komai ya wuce."

Kalamansa ya sake bata kunya sosai, ta runtse ido cikin kunyarsa da kuma kunyar Didi da kunyar abinda ya faru. Bai lura da yanayin ta ba ya ɗan yi murmushi ya ce, "Ni fa a kanki na aikata abubuwan da ban taɓa aikatawa ba a rayuwata. Tunda ki ka shiga rayuwata abubuwa suke ta faruwa dani wanda basu taɓa faruwa ba sai a kan ki kawai." Ta ɗago a hankali ta kalle shi ya ɗaga gira ya ce, "Na lissafa miki?." 

Kai ta ɗaga alamun eh, ya matsa kusa da ita ya riƙe hannunta cikin kasalalliyar murya ya ce, "ke ce mace ta farko da Didi ta taɓa yi min faɗa a gabanta...." Ya dakata da maganar saboda ƴar dariyar da Nayla tayi alamun ta tuna. 

Bata yi magana ba sai ɗauke kai da tayi ya ce, "Da gaske kece ta farko, ni ba a yi min faɗa a gaban kowa musamman baki. Abu na biyu kuma na ce zan ɗauki mataki a kanki akan hakan amma sai na kasa aikatawa, amma da wata ce ba ke ba har abada bazata sake marmarin zuwa gidanmu ba, kin dan waye Tiger a baya ba sai na faɗa miki ba. Abu na uku; a kanki Didi ta ce na fita na bata waje, hmm...! lokaci daga Abuja na dawo, ko sannu da zuwa bata ce min ba. Na ji haushinki sosai, ina mamakin meyasa ki ke shiga rayuwata ne har haka?. Na uku; a kan ki ta ce min ina shirme, kuma ke ce ki ka yi min korar shaiɗanu ban ɗauki mataki ba."

Ƴar dariya Nayla ta sake yi tunawa da abinda ya faru, sai ya dakata da maganar yana kallonta ganin tana dariyar da ta ɗauki hankalinsa. Ya yi shiru bai ce komai ba, ta kalle shi suka haɗa ido ya ce, "Kuma tun farko kece wacce Didi take yawan saka ni a lamarinta, haka kawai in ki ka shigo ki ka fita sai ta fara labarinki, sai na ji haushi na ce wai wannan wacece ne da zata ƙwace min Yayata?. Ke ce mace ta farko da ki ka fara bani kyauta na karɓa har na yi amfani dashi, kin bani kyutar azurfa gata a hannuna, kin bani kyautar turare har yanzu na kasa ƙarar dashi saboda son da nake masa, kin bani kyutar riga wacce da ita na kwanta a asibiti a jiya."

Hannunsa ta kalla ta ga azurfar kuwa tana nan, ta ɗora hannu a kai ya riƙe hannayen nata ya ce, "Kece mace ta farko da na fara jin nauyi da girman iyayenta a duniya, a gaban Abiy na kasa samun sukuni, nauyinsa ya rufe min idanu, na rasa abinda nake ji. Ke ce mace ta farko da ki ka fara kirana da Yayaaaa!" Ya ɗan sauke numfashi kaɗan ya ce, "Ya ilahii......!har yanzu na kasa manta lokacin da mu ka je gıdanku, ki ka ce Yaya Omar Allah ya kiyaye hanya, a daidai lokacin hawaye ya sakko daga idanunki kuma kina murmushi. Kin tuna?."

Wasu hawayen ne a idanunta, ta ɗaga kai alamun eh ba tare da ta kalle shi ba ya ce, "kina lissafawa dai? Ni na ɓata a lissafin." 

Bata bashi ba amsa ba ya ce, "kece mace ta farko bayan Didi da na ci abinda ta sarrafa, Didi ta faɗa min lokacin da ki ka dafa awara na ci har naji tayi min daɗi. Jidda ke ce mace ta farko da na karɓi aurenta, ke ce mace ta farko da na zauna da ita a gida ɗaya, kece mace ta farko da na ke shiga lamarinta har na saurereta. A kan ki na fara jin kishi tun ban san ina sonta ba, ke ce mace ta farko da na kwana a gado ɗaya da ita, ke ce mace ta farko da na damu akan rashin lafiyarta, ke ce mace ta farko da na ji a raina in wani abun ya same ki bazan ji daɗi ba" ya sauke ajiyar zuciya ya matse hannayenta, ya sake yin ƙasa da muryarsa sosai ya ce, 

"Ban taɓa karya rantsuwa ba, in na rantse na rantse kenan bana canjawa, shiyasa ban cika yawan rantsuwa a rayuwata ba, dan babu halitttar da ta taɓa karya min rantsuwa. Ke ce mace ta farko da rantsuwar ta karye ta dalilinki. Ke ce mace ta farko da na ji a raina in na rasa ta bazan iya rayuwa ba, ke ce mace ta farko da na furta mata kalmar ina sonki, ke ce abu na farko da na ce na bar shi amma na kasa bari, ke ce ta farko da nake tsananin ƙauna, nake ji kamar na mayar da ke zuciyata. Ashiqaty!" Ya furta can ƙarshen maƙogwaro yana kallon idanunta.

Shiru ya sake yi yana kallon ta, zuciyarsa na cigaba da antayo kalamai kan harshensa ya ce, "Ke ce ta farko da na san meye so a kanta, na banbance soyayyar burgewa da soyayyar gaskiya a kanki. A kan ki na fara sanin mace, da ke kaɗai na taɓa haɗa jiki Jidda, ke kaɗai ce ki ka san waye Omar in and out. Kuma ke ce wacce na taɓa bawa haƙuri a duniya Jidda!."

Lumshe ido tayi ta kwanta a jikinsa dan farin cikin ya yi mata yawa tana so ta jita a jikinsa a wannan lokacin, ya rungumeta sosai yana shafa bayanta a hankali cikin salo na ƙauna. Ya sake yin shiru bai ce komai ba, idanunsa a lumshe yana ji kamar ya buɗe ƙirjinsa ya saka ta ya huta da bugawar da zuciyarsa take yi masa. Ya buɗe ido ya ce, "abu nawa na lissafa?." Nayla ta ce, "nima na ɓata a lissafin, amma dai sun fi fifty." Dariya ya yi kaɗan ya ce, "to duk ta dalilinki ya faru, na ƙara miki da wani ma guda ɗaya....a kan ki nake ta yawan murmushin, ko Didi albarka." 

Murmushi ta yi tana daga jikinsa yana shafata a hankali cikin salo na soyayya da kwantar da hankali da nuna tsansar kulawa a gare ta. Shiru ya biyo baya, ta yi luf a jikinsa ko motsin kirki bata yi. A hankali ya ji ta ce, "ban ɗauka zaka saka azurfar da na baka ba, lokacin da na ganta a hannunka na yi mamaki sosai. Ban ɗauka zaka yi amfani da abinda ya fito daga hannuna ba, ganin haushina ka ke ji."  Cikin shauƙin ƙaunarta ya ce, "Haushin na ki shine soyayyar Jidda!. Wannan soyayyar da nake miki ba wacce aka samu a kwanan nan bane. Ni na san ta jima a zuciyata, ban fahimta ba ne sai bayan kin bar ni, kishin kuwa tun shekara goma baya."

    Ta ɗago ta kalle shi ya ɗaga gira sama ya ce, "eh mana. Na kuɓutar dake daga wanda suka ke ƙoƙarin yi miki fyaɗe, na ji zafi a raina har ta kai ga na yi amfani da wuƙa dan hukunci. Jidda daga wannan ranar na fara fitar da jini daga jikin wani, a ranar na yanke masa ƴan yatsunsa saboda ya yi ƙoƙarin taɓa min ke. Tsananin kishinki da na ji a lokacin shine ya kai ni ga aikata hakan. Ban fahimta ba, ban kuma gane ba, amma na tabbatar da daga wannan lokacin soyayyarki ta samu gurbi a zuciyata. Tunda aka samu kishi tabbas akwai soyayya, yadda hankalina ya tashi na dinga yiwa Hajja faɗa ni kaina abin ya bani mamaki. Kuma gashi lokacin da ƙuruciya a tare dani, amma na ruɗe a kan abinda aka yi ƙoƙarin yi miki, in ba soyayya ba meye Jidda!?." ya ƙarasa faɗa yana kallonta.

Ya ɗan taɓe baki kaɗan yana kallon ta ta ƙasan idanu ya ce, "Ashe faɗan da na yi akan abinda ya ke mallakina kuma halak ɗina ne, ashe na suturta jikinki ne da rigar jikina saboda abinda na rufe ɗin nawa ne ban sani ba." Kunya ya bata mai nauyi, ta koma jikinsa ta rufe fuska tana murmushi. Murmushin shima ya yi ya riƙe ta yana lumshe ido, bai ce komai ba sai ƙhamshin ta da yake shaƙa wanda ya zauna daram a jikinta.

Shifa ya ɗauka zancen Didi ne da ta ce kalamai suna fitowa daga zuciya, amma yanzu ya tabbatar dan baya sanin mai zai furta sai bayan ya furta ɗin.

Shiru ya tsara tsakaninsu, sun jima a haka yana shafa kanta zuwa bayanta idanunsa a rufe itama kuma na ta idon a rufe. Gently ta ji ya ce, "ƙarin wani abu ɗaya! A kan ki Omar ya fara kwanciya a asibiti. A yadda Allah ya halicce ni ban cika rashin lafiya ba a rayuwata, amma a kan ki nayi zazzaɓi da ciwon ƙirjin damuwar barinki gidan nan, sannan jiya na kwanta a asibiti saboda ke. Ki ƙara a lissafi." Murmushi tayi ta sake kwanciya a jikinsa ya cigaba da shafa kanta har ya gama maganar idanunsa na kulle.

"Jidda!."

"Uhum!."

"ki yi haƙuri idan son da nake miki yayi yawa, ki yi haƙuri in soyayyar da nake son gwada miki ta girmi ƙwaƙwalwarki. Ban taɓa jin irin wannan soyayyar a baya ba, shiyasa na baki kaina gabaɗaya dan bana son na kwantanta irin zaman kaɗaicin dana yi a baya. Tabbas zaki iya ganin zaƙewata tayi yawa Jidda, ba dan komai ba sai don ke ɗin kin zama komai a gare ni da rayuwata." 

Ɗago ta ya yi daga jikinsa, ta kalle shi kamar yadda yake kallonta ya ce, "in zamu kwana ina faɗa miki mahimmacin da ki ke dashi a rayuwata lokacin ya yi mana kaɗan, ko da zamu kwana mu yini mu sake kwana bazan kai ƙarshe ba, kawai ki saka a ranki Omar yana sonki, zai rayu dake a duniya, yana fatan rayuwa dake a aljanna." 

Murmushi ta yi cikin tsananin farin ciki da ƙaunarsa amma bata ce komai ba. Ya tashi tsaye ya ya fita bai ce mata komai ba, bai jima ba ya dawo ya yi shirin kwanciya ya ce, "na shigo?." Rufe ido ta yi da sauri dan rigar jikinsa ƙarama ce ita kuma kallonsa ma tsoro yake bata. 

A hankali ta ɗaga kai, ya tako ya shigo ya kwanta a gefenta bayan ya kashe hasken ɗakin ya matso da ita jikinsa ya kwantar da ita a ƙirjinsa. Gabanta ya faɗi sosai, tsoron abinda ya faru jiya ya dawo mata a zuciyata, sai ta yi niyar miƙewa zaune ya mayar da ita. Calmly ya ce, "bazan yi abinda zai cutar dake ba, na san abinda yake ranki Jidda, a jiyan ma yazo ne ba tare da an shiryawa hakan ba. Ki nutsu!." A sanyaye ta koma ta kwanta amma har lokacin a tsorace take dashi.

"Nifa har da yayanki na yi kishi, da ki ka rungume shi a gabana sai dai naji faɗuwar gaba. Kin san ban iya ɓoye abu a rai ba shiyasa nake faɗa miki, amma kishi na yi ba haushi na ji ba." Dariya tayi sosai jin yadda yake maganar a yangance, kuma ba tayi zaton zai sake magana ba sai gashi ya yi, sai abin ya bata dariya, wai kishi na yi ba haushi na ji ba.

Shima murmushin ya yi, a lokacin ya tuna  yayi kishi da Jawad, kuma yana so ya faɗa mata kar ya manta. Dan shi bai iya ɓoye abu a rai ba, kuma yanzu ya na ganin babu wacce ta cancanci ta san duk abinda yake zuciyarsa kamar ita. Bai sake cewa komai ba sai shafa bayanta da yake yi a hankali duk da ya san babu lallai ta yi bacci tunda bata jima sosai da ta shi ba.

"YaMar!" Ta furta a hankali tana kwance a jikinsa ya ce, "Uhum!."

"Lokacin da mu ka je Kaduna, da Abiy ya ce ka dawo masa dani fa?."

"Zan dawo Kano ni kaɗai na bar ki a can."

"Ka ce baza ka iya rayuwa babu ni ba....?"

"Rayuwar zata yi min wahala, amma gwara na barki a can da na dawo da ke baya so."

Nayla ta ce, "meyasa?." Ya yi ajiyar zuciya kaɗan ya ce, "Zan faɗa miki, amma yanzu ki kwanta ki huta." Nayla ta ce, "ni bana jin bacci." Ya ce, "ai baki da lafiya."

"Ni dai ka faɗa min."

"Tunda na ce zan faɗa miki zan faɗa, amma yanzu ki huta." Shiru tayi bata ce komai ba sai daga baya ta sake cewa, "To Narma fa!?." Idanunsa a kulle ba tare da ya kalle ta ya ce, "Wace haka?." Ta kalli fuskarsa, sai ya buɗe ido suka haɗa ido a cikin ƙaramin hasken ɗakin, bata bashi amsa ba ta koma ta kwanta a jikinsa shima kuma bai sake cewa komai ba. Ta dole ya saka bacci ya ɗauke ta yadda yake yamutsa mata gashin kai da shafa bayanta bata san ta biye masa bacci ya kwashe ta ba.

KRB3P054

      A haka suka yini cikin kula da tattali da soyayya mai tsayawa a rai. Babu inda Omar ya je, ko sallah tare suke yi da sun idar ya cigaba da rarrashin masoyiyarsa. Iya kallon da yake yi mata  kwantar mata da hankali yake yi, balle in ya buɗe baki ya ambaci sunanta sai ta ji kamar babu wata macen a duniya bayanta.

Bayan sallar i'sha tana zaune a falon da ta saba zama tana shan alawar tom tom, idanunta a rufe ta jingina da kujera ta ɗaga kai sama kamar mai tunani. Bata jin daɗin jikinta ko kaɗan, ji take kamar iska zata kwasheta ta watsar a wani waje. Ga raɗaɗin da take ji a cikin jikinta, dauriya kawai take yi amma a takure take. 

Motsinsa ta ji a kusa da ita yana, ya zauna a kusa da ita sosai ya ce, "Gata nan." Jin abinda ya ce sai ta buɗe ido ta kalle shi kamar yadda yake kallon ta. Ta ɗan gyara zama kaɗan ta ɗauke kai daga kallonsa. Muryar Didi ta ji daga wayar ta ce, "bani ita mu gaisa." A sanyaye ta ji ya ce, "tana jin ki." Didi ta ce, "Nayla!." Nayla a raunane ta ce, "Na'am Didi, ina yini."

"Lafiya lau Nayla, ya jikin na ki?."

"Da sauƙi Didi."

"Allah ya ƙara lafiya."

"Amin. Ina Marmerh?."

"Gata nan tana bacci."

Omar kallon ta kawai yake yi, ƙhamshin alawar da take bakinta yana shiga hancinsa saboda kusancinsa da ita. Ya lumshe ido yana kallon bakin ta da take motsa shi cikin rauni da shagwaɓa. Ta buɗe baki zata sake yiwa Didi magana ya haɗe bakinsa da nata, wayar hannun Nayla ta suɓuce ta faɗi a kan carpet, ta zaro ido waje jin yana shanye alawar da take bakinta a nutse. Gabanta faɗuwa yake yi, ta motsa kaɗan ko zai cikata amma bai sake ta ba sai sake riƙe fuskarta da ya yi. 

Omar idanunsa a lumshe yake, zaƙi da yajin tom tom ɗin da take bakinta yake haɗɗiyewa a cikin salo na soyayya da shauƙinta da yake mamaye masa jiki. Nayla ƙirjinta bugawa yake yi, tsoro da fargaba suka mamaye mata zuciya. Jikinta ya fara rawa ba tare da ta shirya ba, hawaye ya fara sakkowa daga idanunta. Ɗumin hawayenta ya ji a kan fuskarsa, ya buɗe ido ya kalli fuskarta yaga hawaye take yi amma idonta a rufe yake. A hankali ya zame bakinsa ya haɗe goshinsu waje ɗaya a lokacin kukanta ya samu damar fitowa.

Kuka take yi mai sauti jikinta yana rawa, ya rungumeta yana shafa bayanta a hankali tana cigaba da kukan. Yadda jikinta yake rawa ne ya saka shi ya matse ta a jikinsa yana so ya samar mata da nutsuwa da kwanciyar hankali. A hankali kukan nata ya ragu, ta ɗago daga jikinsa tana jan numfashi idanunta a rufe saboda kunyar da take ji.

Fuskarta ya ɗago yana kallo, ya saka hannu ya share mata hawaye ya ce, "Ina ma Omar zai zama hawayen da suke sakkowa daga idanunki, ina ma ni ne hawayen da yake fitowa daga idonki ya samu masauki a kan kuncin. Inda na kasance a haka da zan fi kowa farin ciki, dan na san zai rage min kewar ki da nake ji a zuciyata. Zan kasance a cikin idonki kullum, sannan in na tashi fitowa zan sakko akan kyakykyawar fuskarki!" Ya faɗa yana riƙe da kumatunta yana shafawa da yatsa ɗaya.

Bata buɗe ido ba tana jin abinda yake faɗa, a tsorata take dashi sosai, zuciyarta bugawa take ji tsoro ya mamaye ko ina na jikinta. Kafin ta yi magana ya ce, "Me ki ke so ki ke kuka? Me yake damun ki?." Kawai sai ta sake fashewa da kuka ta kwanta a kafaɗarsa ta ce, "Ni Kaduna zan je wajan Abiy!." Bai ɗagota daga kafaɗarsa ba sai hannunta da yake cikin nasa ya ce, "Bakya son zama dani?." Ta girgiza kai alamun a'a sannan ta ce, "Wajan sa nake son zuwa" ta faɗa cikin kuka.

A hankali ya ɗago ta yana kallon yadda hawayen suke sauka ɗaya na bin ɗaya, matso da fuskarsa ya yi kusa da ta ta, ya sanya harshe ya lashi hawayen cikin sacan biyu. Jin ɗumin harshensa sai ta buɗe ido suka haɗa ido, ya ɗaga mata gira ɗaya sai ta mayar da ido ta rufe gabanta yana cigaba da haɗuwa.

A taushashe ya ce, "Yanzu ki ke so ki tafi Kadunan?." Da sauri ta ɗaga kai alamun eh. Ya yi murmushi mai sauti ya ce, "Ni kuma sai ki bar ni da wa?."

"Didi" ta bashi amsa murya tana rawa cike da tsoro. Murmushi ya sake yi, ya fuskanci a tsorace take matuƙa kuma bai ga laifinta ba. Ya ce, "Da yake bakya sona ko?." Ta buɗe ido ta kalle shi sai ta sake fashewa da kukan shagwaɓa ta ce, "Na gaji, na gaji wallahi. Zafi nake ji, jikina ciwo yake yi min, jiri ɗaukata yake yi. Ka kaini gida wajan Abiy don Allah!" Ta sake faɗa cikin kuka sosai.

A jikinsa ya kwantar da ita yana shafa bayanta da shigar rarrashi, tana ta jan numfashi a ƙirjinsa tana zubar da hawaye. Bai yi mata magana ba sai da ta nutsu sannan ya ɗagota daga jikinsa ya zaunar da ita, ya sakko kusa da ƙafarta ya miƙe akan guiwarsa tare da dafa guiwarta ya ce, "Har yanzu da akwai zafin?." Ta ɗaga masa kai alamun eh. Ya yi ajiyar zuciya cikin tausayinta ya ce, "na sake haɗa miki ruwan zafin?." Ta noƙe kafaɗa kamar yarinya ta ce, "Shima da zafi, ni bana so."

Gabaɗaya ta ruɗa shi, ya rasa me zai yi mata, ganin tana hawaye ɗaga masa hankali take yi dan ya san shine silar faruwar hakan. Ya sake numfashi cikin taushin murya da sanyi ya ce, "To me ki ke so Jidda? Ko mu koma asibiti?." Nan ma ta girgiza kai alamun a'a. Ya ce, "to me zan yi miki?."

"Ka kaini wajan Abiy." 

"Dare ya yi Jidda."

"To ka kaini wajan Hajja" ta faɗa tana buɗe ido tana kallonsa.

Ajiyar zuciya ya sake yi yana kallon ta, mamakin kansa kawai yake yi, dan ko Didi bazai tsaya yana faɗa tana ja ba, amma yau ga Jidda ta saka shi a gaba da rigima kuma bai ji komai ba sai ma son samar mata da abinda take so yake yi. Omar ya ce, "Jidda dare ya yi yanzu, har ƙarfe tara ta yi." Ta yi shiru bata ce komai ba ya ce, "na baki abinci?." Ta girgiza kai alamun a'a, ya ce, "A'a Jidda, zaki ci abinci sannan ki sha magani." Ta sake noƙe kafaɗa ta ce, "ni bakina babu daɗi, bana son cin komai."

"A'a, sai kin ci abinci" ya faɗa yana tashi daga inda yake ya fita. Bai jima ba ya dawo da mug ɗin tea ya zauna a kusa da ita yana bata. Daƙyar ta sha rabi, ya bata maganinta tasha ya cigaba da kallonta. Kallon sa ta yi sai kuma ta ɗauke kai, ta miƙe tsaye tana runtse ido tare da furta, "Ouhchh wayyo Allah!" Ta gaɗa cikin muryar kuka. Miƙewa ya yi da sauri yana kallon ta, cikin tausayinta ya ce, "Jidda sai an kuma haɗa ruwan nan, sai kin shiga zaki ji daɗi." Ta girgiza kai alamun a'a, ya ɗaga kai alamun eh ya ce, "Zaki yi Jidda, mu je" ya faɗa yana duƙawa ya ɗauke ta cak zuwa cikin ɗakinta. 

A gefen gado ya sauke ta, bai ce mata komai ba ya fita. Tana ganinsa yana ta hidimar haɗa mata ruwa kamar da safe. Sai da ya gama ya ƙaraso inda take ya fara ɓalle maɓallan gaban rigar jikinta. Da sauri ta riƙe hannunsa suka haɗa ido ya ce, "zan kai ki banɗaki ne." Ta girgiza kai ta ce, "zan iya."

"Baza ki iya ba, tafiya ma daƙyar ki ke yi. Ki bari na kai ki." 

"a'a" ta faɗa a hankali.

Omar ya ce, "to na cire miki kayan?." Nan ma ta girgiza kai ya ce, "Jidda baki da ƙarfin jiki, ki jira na yi miki kawai" ya faɗa yana cire hannunta daga kan nasa ya cigaba da buɗe rigar. Da sauri ta ce, "Nidai ka bari, bana so."

"Jidda!" Ya faɗa yana kallon idonta. Ta girgiza kai bata ce komai ba. Bata ankara ba ya saɓule rigar ya rage daga ita sai pink colour bra. Ihuu ta yi da ƙarfin da ya rage mata ta ce, "Na ce bana so, ka ƙyale ni!." Omar a hankali ya ɗan buɗe ido ya ce, "shiiii! Shikenan ya isa, bazan cire wannan ba, mu je sai ki cire da kan ki" ya faɗa yana ɗan jan hannun bra ɗin.

Ɗaukarta ya sake yi ya kaita banɗakin ya fito ya barta zuciyarsa cike da tausayinta. Wayarsa ya ɗauko a falo ya yi nufin kiran Didi dan ya ji meye matsalar da take jin zafi har yanzu. Ba tare da tunanin komai ba ya kira ta. 

Didi tana ɗauka ta ce, "Omar muna waya ɗazu ta katse, ya aka yi?." Ya ɗan yi shiru kamar mai tunani kana ya ce, "meye matsalar? Har yanzu tana jin zafi." Didi ta ɗan yi jimm kafin ta ce, "Allah ya sa ba sake fama ta ka yi ba." A ɗan fusace ya ce, "Mtsww! da yake ga mara hankali ko? Ko faɗa miki aka yi bana sonta?."

"Kana sonta ka yi mata abinda ka yi?."

"In kin san ɓata min rai zaki yi na kashe wayata."

Didi ta yi dariyar shaƙiyanci ta ce, "Alhaji Omar mai matar so..." tsaki ta ji ya kuma yi zai kashe wayar sai ta ce, "Sai a hankali zata daina jin ciwon. Ka tabbatar tana shan magani, tana cin abinci, tana shiga cikin ruwan nan. Indai tana yi zata warke in sha Allah."

"Daga nan zuwa yaushe kenan?."

"Zuwa sati ɗaya."

"Har sati ɗaya tana fama da wannan ciwon?."

"Waye ya jawo mata?" Ta faɗa tana katse shi. Banza ya yi mata bai amsa ba ta ce, "ka ce ina gaishe ta, amma ka tabbatar tana shiga ruwan. Kuma akwai tsoro a tare da ita, ka yi ƙoƙarin kawar da tsoron daga zuciyarta." Bai ce komai ba ya yanke wayar. 

A lokacin Nayla ta fito sanye da bathrobe jikinta na ɗigar ruwa. Da hanzari ya tako ya ɗauke ta ya ajjiye ta akan gado har lokacin hannunsa yana kan cinyarta. Kanta yana ƙasa, kunya da tsoro sun yana hana ta sakat, musamman yanzu da hannunsa yake jikinta ga yanayin rigar wankan da ta saka. Ajiyar zuciya ya yi ya ce, "kin ji sauƙi?." Ta girgiza kai alamun a'a. Ya ɗan yi murmushi tunawa da maganar Didi, ya kalle ta cikin taushin murya da sanyi ya ce, "Jidda babu abinda zan yi miki, ki saki jikinki. Bazan sake yi miki komai ba sai kin warke."

Ta langwaɓar da kai ta ce, "ai bazan warke ba." Ya yi dariya mai sauti, ya kalle ta yana tabbatar da tsoro ne kawai a zuciyarta shiyasa take haka. Omar ya shafa fuskarta yana murmushi ya ce, "Shikenan na ji. Yanzu me zan yi miki?." Nayla ta sunkuyar da kai ta ce, "kaya zan saka." Ya leƙa fuskarta ya ce, "na ɗauko miki?." Ta ɗaga kai alamun eh. Ya miƙe ya ƙarasa wajan wardrobe ɗin ta ya buɗe, kayan bacci suna rataye a cikin hanger ya ɗauko mata doguwar riga ya kawo mata.

Ta karɓa ba tare da ta kalle shi ba ta ce, "don Allah ka je falo in na saka kayan sai ka dawo." Jin yadda take maganar a sanyaye sai ya ce, "To Jidda. Amma ina so ki tuna ni da ke babu sauran hijjabi, babu abinda zaki ɓoye min, komai na gani." Nayla toshe kunneta ta ce, "ni dai ka je!." Murmushi ya yi ya fita ya bata waje. A gaggauce ta saka rigar, ta miƙe tana takawa a hankali tayi shafe-shafen da ta saba sannan ta dawo ta kwanta ko bathrobe ɗin bata mayar ba.

Sai da ya tabbatar ta gama sannan ya shiga ciki, yana shiga hasken ɗakin ya kashe ya ƙarasa ya kwanta a kusa da ita. Jawota jikinsa ya yi, sai ta motsa zata bar jikinsa ya kai bakinsa kusa da kunnen ta ya ce, "Jidda ki nutsu! Na faɗa miki babu abinda zan yi miki, don Allah ki nutsu, ki daina jin tsoro." Ta ƙamƙame shi a jikinta cikin rauni ta ce, "ka yi alƙawari?." Ya yi pecking ɗin ta a kunnenta ya ce, "Na yi alƙawari Jidda. Ki nutsu kin ji?." Ta ɗaga kai alamun to ta gyara kwanciya a jikinsa tana lumshe ido.

Bayan wasu kwanaki.

Dad yana zaune a hakimce yana waya rai a ɓace yana cewa, "Ai kawai ba sai ka zo ba, magana ce da zamu yi ta a waya. Auren Ashraf da Narma bana buƙatarsa kwata-kwata, gwara ka saka shi ya sake ta hakan zai fi." 

Daga cikin wayar gwamna ya ce, "A'a Shatima, ba haka ya kamata a yi ba, ka bari na shigo Abuja mu tattauna in ya so sai mu tsayar da magana. Yanke hukunci a waya ai bai yi ba." Sen ya ce, "ni na nemi ayi auren nan kuma yanzu na nemi ya saketa. Ashraf ya yi disappointing dina, I trust him, that's why na ɗauki auren Narma na bashi without any event or something related to marriage, amma sai ya dinga wuƙalanta Narma, har ya kai ga ya saka an yi aborting Babynta. Ai kawai auren nan ya ƙare, itama bata so, gwara ka saka shi ya sake ta kawai."

Gwamna ya ce, "bai kyauta ba gaskiya, Amma ina so mu zauna mu yi magana sosai, a ganina abin zai fi akan mu tattauna a waya."

"Kana jina? I don't want to our relationship to fall apart because of our children's marrige. That's is why I just want to him to divorce her." Gwamna ya ce, "gaskiya ne, shikenan Sen zan turo shi zuwa anjima zai sake ta in sha Allah. Ka bawa Narma haƙuri."

Dad ya ce, "kar ka damu, wannan abinda ya faru ba zai taɓa friendship ɗin mu ba." Sallama suka yi Dad ya kashe wayar ya kalli Mum da ta shigo a lokacin ta zauna ya ce, "Zai turo shi in anjima zai kawo divorce paper ta Narma." Mum ta yi murmushi ta ce, "hakan shine daidai. Mun samu Narma ta dawo hayyacinta bazan so na sake rasa ta ba."

Narma ce ta sauko daga sama, Dad  ya kalle ta ya ce, "Zo nan Narma." Ba musu ta ƙarasa inda yake ta zauna. Da farin ciki akan fuskarsa ya ce, "Yau Ashraf zai kawo divorce paper ɗinki." Murmushi ta yi a yangance ta ce, "glad." Dad  da mamakiya ce, "ahh....! is that all you have to say? Ina tunani zan ga fuskarki with so excitement sai na ga akasin haka."

"Dad you pushed me into this marriage knowing I don't love him, yanzu kuma auren yana ƙoƙarin ƙarewa, What did you expect me to say Dad?." 

Dad ya riƙota ya ce, "Haba Narma, na ɗauka wannan duk ya wuce kuma, yanzu mu yi facing abinda zai faru nan gaba bayan ya sake ki. What country are you planing to go for your phd?." Narma ta yatsine fuska ta ce, "Dad, I'm not ready for a phd right now, In fact I'm even not interested in further studies. My masters digree is sufficient for my career goals."  Mum ta ce, "but why Narma?."

"Kawai Mum, i'm not interesting."

"Amma zaki iya karatun zai ɗebe miki kewa." 

Narma ta ce, "bana so." Dad ya ce, "is okay." Narma ta cigaba da danna wayarta bata ce komai ba tana ji suna tattauanwa.

Kamar yadda mahaifin Ashraf ya faɗa kuwa ba jimawa Ashraf ya zo gidan da alama yana cikin garin Abuja, har cikin falon ya shigo ya samu Narma ce kaɗai a zaune tana danna waya. Kallon ta ya yi itama ta kalle shi ta ɗauke kai kamar bata ganshi ba, ya zauna yana binta da wualaƙantaccen kallo kafin ya ce, "Finally I've divorced you after satisfying my desires, so u have no further use for me. Here's your divorce paper" ya faɗa yana miƙa mata takardar sakin.

Dad da Mum da suke jin abinda ya ke faɗa Mum ta ƙaraso ta ce, "ya yi kyau Ashraf, har cikin gidansu ka ke zuwa kana faɗa mata wannan maganar banzan? Gaskiya baka da mutunci baka san mutunci ba." Ashraf ya kalli Mum da take sakkowa daga sama, kafin ya yi magana Dad ya ce, "shikenan ko? So get out!." 

Ashraf ya ce, "Dad zan fita, but let me make you know one thing; in dai a kan tarbiyyar shigar da ku ka ɗora Narma a kai kenan babu wanda zai aureta tsakani da Allah. I married her for her physical appearance, and now I've gotten what I want. Dan na sake ta bazan ji komai ba, daman ba ita nake so ba. Da farko na ɗauka ina sonta, sai bayan na aureta na gane ikram nake so, Narma kuma jikinta nake so da ya kasance a bayyane ko yaushe......" ya dawo da kallonsa ga Narma da take kallonsa ya ce, "Dan haka ki yiwa kan ki faɗa, if not zaki ta aure kina fitowa wallahi, kowa da ya samu abinda yake so a tare dake kamar ni zai gama dake, da zarar ya gama da ke kuma saki ne zai biyo baya."

Dad ya fusata sosai ya ce, "Ashraf get lost!." Ashraf ya ɗaga hannu sama alamun surrender ya ce, "Na tafi, bye my ex wife" ya faɗa yana mata bye-bye ya fita daga falon. Ɗaukar paper da ya ajjiye Mum ta yi ta karanta ta kalli Dad ta ce, "Dan wulaƙanci har saki uku." Dad ya ce, "ai gwara haka, gwara da ya yi haka dan ya tabbatar da baza ta sake komawa gare shi ba." 

Ya kalli Narma da bata ce komai ba ya ce, "shikenan ko? Na raba auren da na haɗa ko Daughter?" Ya faɗa yana smiling. Narma ta kalle shi fuska babu walwala ta ce, "Dad do you want to me to be happy?."

"absolutely my Love! your happiness means everything to me. I want you to be happy and fulfilled in life."

"Please allow me to married Faruk, I'm still have strong feelings for him. If you refuse it like you did previously, it will deeply affect my happiness." Mum ta ce, "Tiger again! Narma what are you saying?."

"Gaskiya Mum, ina faɗar gaskiya ne kuma shine abinda yake zuciyata" tana faɗar haka ta bar falon ta hau sama da gudu. Mum ta ce, "har yanzu bata bar tunaninsa ba fa, wai wannan wanne irin bala'i ne haka? Wanne irin asiri ya yiwa yarinyar mu?." Dad da ya yi shiru ya kalle ta ya ce, "kar ki damu, da ta sake dawowa daidai zata dawo hankalinta. Ki nutsu, kema kin san auren ta da shi ai ba abu ne da zai yu ba, itama faɗa take yi amma ta san ta fi ƙarfinsa, ba sa a aurenta ba ne."

Mum ta ce, "Narma da gaske take Sen, Narma da gaske take, kana jin yadda take magana ka san daga zuciyarta ne." Ajiyar zuciya ya yi bai ce komai ba ya hau sama shima, amma yana tunani a zuciyarsa ya zama dole ya samar mata de farin ciki ko ta wacce hanya ne. Kamar yadda ya ɓata mata yana so ya faranta mata ta hanyar yi mata abinda take so.

       ••••••••

Nayla cikin kwanakin ta samu lafiya saboda tana samun kulawa daga wajan Omar, baya bari ta ta yi komai har girki shine yake mata, baya fita ko ina yana gida tare da ita, ko ya fita ɗin bazai jima ba zai dawo. Ya tare a kusa da ita ko yaushe tana kwance a jikinsa, sai hakan ya haifar da sabuwar ƙauna da kuma shaƙuwa mai yawa a tsakaninsu. Ta yarda da batun Didi, yana da sauƙin kai in ku ka saba, yana hira sosai kuma yana dariya. In bai ga dama bane zai tsuke bakinsa, ko ta yi magana sai dai ya yi murmushi kawai ko ya bata amsa da ido. Ta yarda da gaske ya iya girki, in ya dafa abincin ya bata baza ka ce namiji ne ya dafa ba.

Nayla ta zama ƴar gata a wajansa, abincin ma a baki yake bata ita kuma tana zuba masa shagwaɓa yana biye mata. Har ta gama jinyarta Salma bata zo ba haka Jidda ma bata zo ba sai dai su yi waya, hakan ya yi mata daɗi dan sai take jin kunyar su san abinda ya faru har hakan ya kai ta ga doguwar jinya.

      Bayan sallar magriba ya shigo ya same ta a zaune tana karatun alkur'ani, hakan da take yi yana matuƙar burge shi da sake saka zuciyarsa faɗawa a cikin kogon ƙaunarta. A fili take karatun dan ta fitar da ko wanne shaiɗanu da suke cikin gidan, muryarta a hankali cike da sanyi tana karatan suratul Yusuf A.S tana lumshe da alama surar tana yi mata daɗi.

(Gidan da ake karatun alkur'ani baya zama da shaiɗanu, koda akwai su a gidan indai za a dinga karantawa za su fita daga cikin sa. Gidan da ake karanta baya zama da talauci, tashin hankali, damuwa ko ƙunci. Karatun alkur'ani yana kawo walwala da farin ciki a cikin gida, yana kawo zaman lafiya da korar shaiɗanu na ɓoye da na fili. Ana so a dinga karanta alkur'ani a bayyane domin ya shiga lungu da saƙo na gidan, ya zaƙulo mugayen mutane da mugayen aljanu ya fitar dasu daga cikinsa. In ba a samu dama ba ana iya kunnawa a tv ko mp a buɗe volume yadda zai ratsa ko ina, musamman suratul baƙara. Allah ya sa alkur'ani cece mu, Allah ya sa ya zama hujja gare ba hujja akan mu ba amin.)

Ya ƙaraso ya zauna yana kallonta, ta katse karatun ta ajjiye a gefe, ta kalle shi sai ta yi murmushi kamar yadda fuskarsa take a sake. Omar ya ɗan girgiza kai ya ce, "ya kamata nima ki dinga tuna min inda na manta, akwai inda suke yi min nauyin karantawa saboda na jima ban karanta ba." Nayla ta yi dariya kaɗan tana mamakin rashin girman kai irin nasa, ba ko wanne namiji bane zai iya cewa namiji ɗan uwansa ya koya masa karatun alkur'ani ba balle matarsa, da yawan maza basu iya karatu ba, kuma suna so a koya musu amma bazai iya cewa matarsa ta koya masa ba saboda girman kai, gani suke yi kamar faɗuwa ce hakan da kuma raini. Tace, "to duk ranar da ka shirya."

"Da gaske nake, naga kina dariya. Ba dan Allah ya taimake ni Didi ta tsaya akan karatun wajan marigayi Malam Salahudden ai da babu abinda na sani, bana tunanin zan iya koda karatun sallah. To Didi hana ni sakewa ta yi, gashi bana iya yi mata musu, shima kuma marigayin bana iya ja da magarsa, na jima ina karatu a wajansa har na sauka nayi, daga baya ne na gudu."

Nayla ta sake yin dariya sosai  ta ce, "ba sai ka koma ba." Ya ɗora yatsunsa biyu na farko a goshinsa ya ɗan sosa da guda ɗaya, ya kalle ta ya ce, "Ina attending online a yanzu haka. Ni ai babu mai iya zama dani ido da ido har ya koyar dani, sai dai ke ɗin, in baza ki tuna min ba shikenan kin huta. Kuma fa iyawa ne ban yi ba, na iya fiye da ke, wahalar karantawa wani wajan yake yi min."

Nayla ta sake yin dariya ta ce, "ni na isa? Ka yi haƙuri zan tuna maka. Daman alkur'ani haka yake, in ka barshi da kwana ɗaya zai barka da sati, in ka barshi da sati zai barka da wata, in ka barshi da wata zai barka da shekara, in ka bar shi da shekara zai barka har abada." 

Kai ya girgiza ya ce, "balle ni bai bar ni har abada ba kuma bai bar ni da shekara ba, da ne bana karantawa saboda ɗabi'ar da na saka a gaba, shiyasa haddar da na fara duk ta zube, amma daga baya an godewa Allah. Tunda har nayi register da kuɗina na shiga ajin ai na san abubuwa sun canja" ya faɗa yana ɗan murmushi. Nayla ta wara ido ta ce, "daman ka fara haddar alku'arni?." Harararta ya yi ya ce, "ban sani ba."

Dariya tayi sosai ta kwanta a jikinsa ta ce, "sorry my love." Ya yi murmushi ya ce, "A'a,YaMar." Ta yi murmushi ta ce, "Sorry YaMar." Kissing ɗin lips ɗinta ya yi bai ce komai ba. Waya aka yiwa masa ya ɗauko yana kallon wayar ya dafe kai ya ce, "tun ɗazu ake kirana da wannan number, in na ɗauka bana gane yaren da ake yi." Ɗauka ya sake yi ya saka a speaker, ana fara magana zai kashe Nayla ta karɓa suka fara magana da matar.

Bayan sun kammala ta kalle shi ta ce, "Shugabar wani babban store ce daga garin Abetuka, tana so ka bata dama tana so ku haɗu zata fara karɓar kayanku tana kaiwa garinsu. Pidgin English take yi shiyasa baka ji, nima dan na zauna da su a school ya saka na ɗan iya kaɗan." Ya taɓe baki ya ce, "to ni English ɗin ma na iya ne balle wani pidgin? Yanzu yaushe zata zo?."

"Kai zaka bata time."

"Zan gani" ya faɗa tana cigaba da danna wayarsa ko a jikinsa.

Nayla ta ce, "Amma YaMar ya kamata ace ka faɗaɗa english ɗinka, ba a san inda wannan aiki zai kai ka ba. Zaka iya haɗuwa da turawan da suke son kayan nan, kuma ka ga dole sai da english za a yi magana dasu." Ya kalle ta ya ce, "ke ba kin iya ba?." Nayla ta ce, "na iya."

"To kin iya mana, bani da ra'ayi kuma bazan yi ba." Nayla ta yi shiru dan ta san bazai yi ɗin ba ta koma jikinsa ta kwanta ya ce, "Tashi mu je gidan Didi." Ta amsa da to ta tashi hijjabi kawai ta saka suka tafi.

    Yana ajjiye motar AbdulHamid yana fitowa daga gidan zai tafi masallaci. A nan suka gaisa shida Omar suka wuce masallaci ita kuma ta shiga gidan. Tana zaune suna hira da Didi duk da kunyarta take ji, amma sai ta ga Didi bata tambaye ta komai ba sai itama ta basar suka cigaba da hira. Suna cikin hirar suka dawo da sallama, suna shigowa Umma ta tashi ta shiga ɗaki su kuma suka zauna.

Didi ta kalle shi kafin ta yi magana ya ce, "Didi ina yini." Ta yi murmushi ta ce, "lafiya lau Omar, ya ka ke?."

"Lafiya. Ina Marmerh?." Didi ta ce, "gata a hannun Nayla, zaka iya ɗaukar ta ɗin ne?."

"Tsoron ɗaukarta nake ji Didi."

Ta yi dariya kaɗan bata ce komai ba, Omar ya kalli AbdulHamid ya ce, "ni daman wajanka na zo." AbdulHamid da murmushi ya ce, "to Allah ya sa lafiya."

"Godiya zan yi maka akan abubuwan da suke ta faruwa, na gode."

"Me ya faru?."

"Komai ma" ya faɗa ba tare da ya kalle shi ba. AbdulHamid ya yi murmushi ya ce, "to ni dai ban san me ya faru ba Omar, nima kuma na gode da ka bani auren Yayarka." Kallon ƙasan ido ya yi masa kamar zai yi magana sai kuma ya share bai ce komai ba yana taɓe baki.

Omar ya kalli Nayla da take ta wasa da Marmerh ya ce, "Sai na ce ki bani Marmerh sannan zaki bani?." Nayla ta kalle shi da mamaki ta ce, "in na kawo ta baka ce ba cewa zaka yi ai baka ce ba shiyasa." Harararta ya yi, ta girgiza kai ta miƙe ta miƙa masa ita, ya zaunar da ita a kusa dashi bai ce komai ba.

     Ita kuma wallahi kunyar Didi take ji ga mijinta a zaune shi kuma ko a jikinsa. Didi ta yi dariya tana kallonsu ta ce, "Yallaɓai mu yi masa gori don Allah, mu tuna masa abinda ya wuce. Na ga alama kansa yana rawa, ya manta mun san dawar garin, ba dan mu ba da yanzu bai yi rawar kan nan ba." AbdulHamid ya yi dariya ya ce, "A'a babu ruwana."

Shi ma Omar ɗin murmushi ya yi dan ya san dashi take, tana magana akan aurensa da Nayla da yadda ya dinga tijara a kai. Ya ce, "Yauwa, ya batun gidan hayar nan da muke ciki ne? Yaushe kuɗinsa zai ƙare?." Didi ta yi ajiyar zuciya ta ce, "Ai da yake na faɗa maka gidan abokin Yallaɓai ne, da ya ji ɗan uwana ne a gidan sai ya ce kawai ya bar gidan har sai nan shekara biyu sai a sake biyan kuɗin. Dan haka yanzu sai wata shekarar in Allah ya nuna mana." 

Harararta yake yi cikin kallon kin raina min hankali, ya haɗe fuska kamar ba shine yake murmushi ba ya ce, "kin san ban yarda da wannan karatun na ki ba ko? Kamar ya an barshi har shekara biyu a naira dubu ɗari biyar? Wannan gidan ne za a bayar a haka?. Didi wai mai ƙaramar ƙwaƙwala ki ka mayar da ni ne?." Didi ganin zai fara halin nasa sai ta ce, "kwantar da hankalinka ai ba ƙarya nake yi ba, ga yallaɓai ka tambaye shi ka ji. Ba haka aka yi ba?" Ta faɗa tana kallon AbdulHamid tana yi masa alama da ya amsa.

AbdulHamid babu yadda zai yi dole ya yi ƙarya ya ce, "Haka ne Omar, muna mutunci dashi sosai shiyasa ya yi haka."

"To ban nema ba, bana so ko kaɗan, ni na tsani ace za a yi min alfamar a rayuwata. Nan gaba tsaf za a yi min gori, gwara maganin kada ayi kada a fara. Bani number shi" ya faɗa yana ɗauko waya a aljihunsa har lokacin Marmerh tana hannunsa.

AbdulHamid ya kalli Didi alamun kin ga maganin masu ƙarya ko kafin ya ce, "Da yake ba ya ƙasar, amma zan turo maka number da yake amfani da ita ta whatsApp." Kallon su yake yi duka su biyun bai ce komai ba. Didi da ta san kallon na meye sai ta ce, "ka daina zuba min wannan idanunun naka don Allah, baka yarda ba ne?." Kai tsaye ya ce, "Wallahi ban yarda ba kin ji na ce wallahi, akwai abinda ku ka ƙulla keda mijinki akan gidan nan."

Didi ta ce, "me zamu ƙulla baka sani ba? Kai a ƙulla abu ma baka sani ba ai babbar masifa ce. Babu abinda mu ka ƙulla, gaskiyar kenan." Omar ya ce, "to haɗa ni da mai gıdan."

"Baka ji me ya ce maka ba ne ba? Ba ya Nigeria."

"Ko?" Ya tambaya yana kallonta. Gaban Didi ya faɗi dan bata son ya gano da wuri ta ce, "eh mana."

Yatsunsa ya ɗora akan goshinsa yana ɗan motsa su a hankali kafin ya kalle ta ya ce, "kin san me? Ni na fara tantama akan gidan gaskiya." Didi ta ce, "ka cika rigima wallahi, to me ka ke tunani bayan wannan? Ka san dai bazan cutar da kai ba" sai ta katse maganar ta ce, "Kai ni na ga kun sake buɗe shago, da na gani na ce shine Omar ko labari" ta faɗa tana kawar da waccan maganar. Hakan da ta yi ya saka masa zargi a zuciyarsa, ya kafa mata ido yana nazari ita kuma taƙi kallonsa.

Ganin ya yi shiru bai ce komai ba sai Didi ta ce, "Marmerh ce ma bata ɗan jin daɗi, gobe zan kai ta asibiti." Sai kuwa ya kalle ta ya ce, "me ya same ta?." Didi ta ce, "mura take yi, kuma ɗan yawon da muka yi ne kwana biyu." Ya dafa goshin Marmerh da take hannunsa ya ce, "kuma shine baki kai ta asibitin ba har sai gobe dan mugunta?." Didi ta ce, "Babban asibiti nake son zuwa, kuma ka ga gobe Monday."

"Baki da damuwa ne in wani abu ya same ta" ya faɗa kai tsaye kamar shine mahaifin yarinyar.

Didi ta yi dariya ta kalli Nayla da ta daina magana ta ce, "Nayla kin koma shiru kamar ba ke ba." Murmushi ta yi kawai bata ce komai ba. Omar ya kalli Nayla ya kalli Didi sai ya ce, "Zamu tafi gida." Nayla ta karɓi Marmerh a hannunsa suka fita shida AbdulHamid.

    Didi ta riƙo hannun Nayla bayan sun fita ta ce, "Nayla ba ki ga tunda Omar ya shigo Umma ta koma ɗaki ba?." 

"Na gani Didi."

"Duk da daman in yallaɓai yana nan ta fi zaman ɗaki, amma yanzu saboda Omar ta koma. Tana tsoron Omar ya yi disgracing ɗinta a gaban sirikinta shiyasa ta koma, wallahi dan ta yiwa Omar magana ya yi mata banza ko ya harareta kaɗan ne daga cikin halinsa. Nayla zan ɗora miki wani nauyi, a yanzu Omar bashi da wacce ta fiki, sannan ba shi da wacce yake so kamar ki, bashi da wacce yake ji a zuciyarsa kamar ki. Don Allah ki dinga convincing Omar akan dangin iyayenmu, ki dinga nusar dashi wannan banzar zuciyar da fushin da yake yi dasu babu inda zai kai shi sai dana sani. Yanzu Nayla a duniya muna da wanda suka fi su ne?."

Nayla ta girgiza kai alamun a'a ta ce, "Fuskar Umma Saroot kika kalla zaki tabbatar ita jinin mu ce, amma baya ƙaunarsu gabaɗaya. Hana rantsuwa ya yi mata godiya ranar da ba ku da lafiya shima kuma ni na ce, amma duk da haka saboda ke ya yi mata godiyar. Na san ta dalilinki zai iya canjawa tunda yana sonki, don Allah ki taimaka min Nayla, wannan ne kawai burina da rage min a duniya a yanzu. Daman burikan nawa bai wuce Omar ya shiryu, ya yi aure, ya zauna dake lafiya ba. Duk Allah ya cika min waɗannan, wannan burin kawai ya rage min Nayla." Nayla ta ce, "Didi anya zan iya? Kin san halinsa sarai, nima ba ƙyale ni zai yi ba."

"Ke fa mace ce, kin san ta yadda zaki je masa da maganar, kin kuma san a daidai lokacin da zaki yi masa maganar. Koda ya yi fushin dake akan maganar zai sakko saboda tasirinki a gare shi. In kina yi masa maganar yana yin fushi wata rana zai daina. in ya yi faɗan yau, ya yi gobe, jibi bazai yi ba. Ina jin tsoron na bar duniya ba tare da Omar ya gyara zumuncin dake tsakaninsa da iyayensa ba, shine kawai burina a yanzu, ki taimaka ki cika min shi Nayla. Yana sonki, zai ji maganar ki sama da maganar kowa a duniya. Ba iyaye ne dashi ba balle a ce zai ji maganarsu a sama da ta ki, tunda babu su ke ce a kan gaba Nayla." Nayla tayi ajiyar zuciya ta ce, "in sha Allah zan gwada Didi, Allah ya bani iko."

"Amin Nayla, mu je na raka ki." Tare suka fito har ƙofar gidan, ta karɓi Marmerh ita kuma ta shiga mota suka tafi.

Tunda suka tafi bai ce komai ba, ta lura maganar Didi akan gidan nan ta ɗan taɓa ransa kuma bai yarda da abinda ta ce ɗin ba. Tsaki ya yi kaɗan ya ce, "Didi tana raina min hankali." Daga nan bai sake cewa komai ba har suka je gida suka tarar da masu gadin gidan suna nan. To masu gadi mana, kullum suna nan sai dai in bai fita da mota ba. Suka buɗe gate ɗin ya shiga da motar ta fita ta shiga cikin gidan. 

Bai shigo ba sai da ya siyo mata kayan ciye-ciye dan ba su ci abinci ba. Ta ci kaɗan dan bata son cin abinci da daddare, jikinta na da saurin karɓar kiɓa amma bashi da saurin karɓar rama. Sai da ta gama ta tashi ta shiga ɗaki ta yi wanka ta saka Pyjamas kamar yadda ta saba kullum, ta zauna a kan gadon tana danna wayarta.

Kiransa ne ya shigo wayarta,ta ɗauka kafin ta yi magana ya ce, "zo." Abinda ya furta kenan ya kashe wayar ta tashi ta nufi ɗakin. Tana buɗewa gabanta ya faɗi, dan tun ranar da abin nan ya faru bata sake shiga ɗakinsa ba dan tsoron ma ɗakin take ji. Frame ɗin da ta ajjiye yana inda ta bar shi har yanzu, ta kalli wanda ta saka ta ga yadda ya yi kyau a ɗakin sannan ta kalle shi.

"Ƙaraso mana" ya furta ba tare da ya kalle ta ba. Yana lura da ita, ya san a tsorace dashi shiyasa take baya baya. Ta ta ƙaraso ɗakin bayan ta kulle ƙofar. A ɗarare ta zauna ta ce, "gani."

"Ai na ganki" ya faɗa yana cigaba da lissafin da yake yi. Kamar bazai magana ba sai kuma ya ce, "me ya canja ki yau?." Ta kalle shi ta ce, "me ka gani?."

"Yau babu taya ni hira kin yi tafiyarki." Nayla ta ce, "na ga kamar ranka a ɓace yake ne shiyasa."

"Ni haka na ce miki? Haka na ke ɓacin rai cikin sauƙi daman?" Ya faɗa yana shan ruwan da yake gefensa ba tare da ya kalle ta. Kafin ta yi magana ya ce, "kawai akwai abinda yake zuciyarki, zo ki faɗa min" ya faɗa yana ajjiye wayar hannunsa yana miƙo mata hannu. Gabanta ya faɗi sosai ta runtse ido ta buɗe, ta miƙa nata hannun a hankali ya riƙeta ya ƙaraso da ita inda yake ya zaunar da ita a jikinsa ya ce, "faɗa min, me ya canja ki yau?."

Nayla ta sunkuyar da kai ta ce, "babu komai."

"Ni fa bana son ƙarya Jidda, ki faɗa min abinda yake zuciyarki mana" ya faɗa yana cire hular kanta ya zame ribbon ɗin kanta gashin ya sauka a fuskarsa ya lumshe ido yana shaƙar ƙhamshin gashi.  Nayla ta yi shiru bata ce komai ba dan tsoronsa take ji shiyasa ta kasa sakewa.

   Hannunsa ta kalla ta ga inda ya ɗan ƙone da ruwan zafin har wajen ya yi baƙi, ta ɗan shafa wajan sai ya buɗe ido ya kalle ta kamar zai magana sai ya share ta dan so yake ya ji ta yi magana. A ƙirjinsa ta kwanta tana sauraron abinda ta fi ƙauna wato bugun zuciyarsa, ta kulle ido dan itama ta ta zuciyar bugawa take yi kamar zata fashe saboda tsoro.

Shirun ta ji ya yi yawa bai ce komai ba, shi kuma daga kwance gashinta da ya yi bai sake yi mata komai ba yana dai riƙe da ita idanunsa suna kulle. Jin shiru bai sake yi mata wani abu ba sai ta saki jikinta, ta saka a ranta babu abinda zai faru ta ce, "a ina ka samu wannan ciwon?  Na san dai babu shi a hannunka." 

Ba tare da ya buɗe ido ba ya ce, "Ranar mu ta farko, daren mu na farko, lokacin mu na farko. A lokacin da nake ƙoƙarin na taimaka miki ruwan zafi ya taɓa ni. Na manta akwai water heater a banɗakin, hankalina ya gushe burina kawai ki dawo daidai. Na ji daɗi da na samu tabo, kin ga in dai zan kalle shi zan tuna da wannan dare mai cike da nishaɗi da ruɗani."

Nayla bata ce komai ba ta yi shiru dan bata da amsar da zata bashi, lallai kuwa daren ruɗani, daren da ta ɗauka a kabari zata wayi gari, bata ɗauka zata cigaba da rayuwa kamar kowa ba. Faɗin irin wahalar da ta sha a hannunsa ɓata baki ne, ita kaɗai ta san abinda ta ji shiyasa take matuƙar tsoron ranar da za a sake maimaitawa.

"YaMar bacci zan yi" ta faɗa a rarrabe tana kallonsa. Ya buɗe ido ya kalle ta ya ce, "meye yake baki tsoro ne haka? Muryarki ta yi kama da ta wacce take cikin tsoro, faɗa min meye?." Ta girgiza kai ta ce, "babu komai, bacci kawai zan je na yi."

"A ina?."

"Ɗakina."

"A'a, a nan zamu kwana yau." Ta kalle shi suka haɗa ido ya ɗaga mata gira ya mayar da idonsa ya kulle. Duk da tana cikin tsoro amma girarsa tana burge ta matuƙa, gata a cike ma sha Allah kuma gata baƙa sosai.

Buɗe ido ɗaya ya yi ya kalle ta suka haɗa ya ce, "ki cigaba da kallona ma." Sai  ya bata kunya, ta sunkuyar da kai tana murmushi ya mayar da ido ya rufe ya hanata tashi kuma shi bai motsa ba. A hankali ta ce, "to zan kwanta a kan gadon." Sakinta ya yi ta miƙe har da kashe hasken ɗakin sannnan ta kwanta a takure saboda tsoro.

Shi kuwa yana yadda ta bar shi bai motsa ba, baya so ya je inda take ki kaɗan, dan in ya je a yanzu tabbas za a samu matsala babba, shiyasa ya zauna har lokacin bai motsa ba kuma bai buɗe ido ba. Sai da ya gaji da zaman ya tashi ya je ya kwanta ba tare da ya kai hannunsa inda take ba, dan gaskiya in hakan ya faru akwai matsala, shi kuma baya so ya sake yin abinda zai cutar da ita.

    Ba zato babu tsammani ya ji ta dawo jikinsa ta kwanta a ƙirjinsa, ya kulle ido ya buɗe yana ji yanayinsa yana canjawa sosai. Abinda ya guda kenan kuma gashi ta kawo kanta wajansa, bazai iya cewa ta tashi ba kuma bazai iya riƙe kansa ba dole ya nemi mafita da kansa. Hannunsa ya kai jikinta ya riƙeta yana shafa bayanta a hankali kamar yadda ya saba mata da tana jinya.  A hankali ya fara canja hanya dan gabaɗaya ya tattare rigarta daga baya yana shafa fatar bayanta.

Laushi da tsantsin fatar jikinta ya sake ruɗa shi, jikinsa ya fara rawa ya juyo da ita yana kallonta tana kallonsa. Wani kallo yake aika mata dashi mai kashe jiki, ta lumshe ido a hankali ta buɗe tana har lokacin kallonta yake yi. Ita kanta Naylan ya kashe mata jiki, shiyasa idanunta yake a lumshe.

Murya a tausahe Omar ya ce, "Ki sake bani dama Ashiq, ki sake bani dama a karo na biyu, ba zan cutar dake baaaa!." Cracking muryarsa take yi, yana magana cikin wani irin yanayi mai wahalar fassawara, lokaci guda ya canja mata ya koma mata Omar na wancan daren da ta sani. Nayla ta girgiza kai ta fara hawaye ta ce, "A'a YaMar, don Allah ka yi haƙuri, ni dai bana so" ta faɗa tana ƙoƙarin tashi daga kan gadon zata gudu, ya riƙota ya dawo da ita jikinsa yana girgiza mata kai alamun a'a. Itama abinda take yi shi yake yi, tana kuka shi kuma baya kukan amma gangar jikinsa roƙonta take yi,

idanunta suna aika mata da kallon magiya.

"YaMar don Allah, don Allah kar ka yi min komai!" Ta faɗa hawaye na sakko mata tana kallon idanunsa da suka fara canja kala zuwa jajaye.

 "Jidda kar ki ce a'a..! Nayi alƙawari bazan baki wahala ba" Ya faɗa cikin begging voice ɗinsa da ya samo yana sake kashe mata jiki da kallon da yake jifanta dashi. Zata sake magana ya hanata maganar ta hanyar rufe mata baki da na shi, dan in wani abun bai faru ba a wannan lokacin ji yake zai iya rasa ransa gwara ya nemawa kansa mafita. 

Kuka Nayla take yi sosai tun kafin tafiya ta yi nisa, shi kuma wannan kuka jinsa yake kamar tana zuga shi ne, ya kasa dakatawa daga abinda ya yi niya yana ji tana kukan. Nayla ta gama ba da kai, tana hango kanta a asibiti a kwance tana jiyar kanta cikin raɗaɗi da azaba mai tsanani.

Kamar na farko ta sha wahala sosai, sai dai tana hayyaci ta bata suma ba, amma ciwon kai tuni ya rufeta saboda kukan da ta yi ba kaɗan bane ba. Shi kuwa a wannan lokaci babu zazzaɓi a jikinsa, sai jinsa da yake yi a gajiye sosai. 

Kallon ta ya yi tana ta kuka har lokacin, ya sauke numfashi ya matsa kusa da ita ya jawota jikinsa ya rungume ta tsam-tsam suna jin ɗumin fatar junansu. Bata daina kukan ba har lokacin, tana kwance a jikinsa tana hawaye ya kai bakinsa kunnenta ya ce, "ki bar kukan nan Jidda, kar kan ki ya yi ciwon kin ji?." Bata daina ba kuma bata kula shi ba, wai kar kanta ya yi ciwo, to ciwon kai na nawa kuma? Tun lokacin da take masa ihun ya ƙyaleta bai rarrasheta ba sai yanzu?.

"Ashiq....! ki daina wannan kukan mana bana so kin ji?. Ki yi haƙuri....!" Numfashi ta ja a hankali ya yi mata kiss a idanunta yana goge mata hawaye. A tausashe ya ce, "Da zafi ne?." A hankali ta ɗaga kai alamun akwai, cikin sanyin jiki ya ce, "yi haƙuri, ba za a sake mai zafi ba" ya faɗa cike da jin haushi dan shi ya ɗauka a iya na farko ake jin zafin, kenan daman har na biyu ma ana ji kenan? Da ya san haka ne ai da bai yi gaggawa ba, yanzu gashi zai jawo mata jinya. Gaskiya ya kamata ya tambaya ya ji iya adadin da ake daina jin zafin nan, bazai juri cutar da Ashiq ɗin shi ba. Dole ya tambayi Didi dan ya samu mafita.  (Fans ku harare shi a madadina don Allah😒😂).

  Tashi ya yi ya saka doguwar riga ya fita, a store ya ajjiye robar da ta yi jinya kwanaki, nan ya shiga ya ɗauko ya kawo banɗakin ya ajjiye ya kunna switch ɗin weater heater ya yi komai yadda ya kamata sannan ya dawo. Bai jira ta tashi ba ɗaukarta ya yi ya kai ta ciki ya saka ta a ruwan. Tana jinsa tana kuma jin zafin ruwan amma saboda kar ta buɗe ido su haɗa ido dashi ya saka ta rufe ido sai koke-koke da take yi masa. Yana ta rarrashinta har ruwan ya yi sanyi sannan ya kalle ta ya ce, "zaki iya wanka ko na yi miki?." Kamar ta kwaɗa masa mari haka ta ji, wai zata iya ko ya yi mata, sai ta yi masa banza.

Fita ya sake sai yi sai kuma ya dawo tunawa da water heater da yayi amfani da ita, ya kunna tap ɗin ya sake cika mata ruwan wanka. Shower ya kalla sai ya yi tunanin ko ya kunna mata ta yi wankan? Tsaki ya yi ya dawo kusa da ita ya ce, "zaki karanta niya na yi miki wankan?."

"Bana so! Ka ƙyale ni zan yi da kaina!" Ta faɗa a fusace cikin masifa. Ya yi ƙasa da murya ya ce, "To Jidda meye na faɗan kuma? Allah ya baki haƙuri" ya faɗa yana fita ya barta, sai ya yi murmushin jin daɗi ganinta ba kamar ranar farko ba. 

Fita ya yi yana murmushi, wato sai a wannan lokacin ya san asalin wacece mace, wancan daren saboda rashin sabo da tashin hankali bai nutsu yaji abun har ƙwaƙwalwarsa ba. Amma yau ya amince da mace ni'ima ce, ya amince da mace aljannar duniya ce a wajan ɗa namiji. Shi kam bai ga laifin mazan da ake ce musu mijin ta ce ba, to ko shi ai zai iya zama kan ta ce saboda shi kaɗai ya san ajiyar da Allah ya yi a jikinta.

Haushin kansa yake ji da ya ajjiyeta tsahon watanni yana kallonta ba tare da ya je inda yaje yanzu ba, da ya san haka abun yake ai da bai yi wannan gangancin ba, da ya tuni ya mayar da ita cikakkiyar matarsa dan wannan ni'imar abar so ce ga ko wanne namiji. Sonta ya ji yana sake ninkuwa a zuciyarsa, kishi da tsantsar shauƙinta na sake bin ilahirin jikinsa. 

A banɗakin kusa da falo ya yi wanka ya dawo ya tarar har lokacin bata fito ba, ya kunna hasken ɗakin ya saka kaya ya ƙarasa yana kallon kan gadon gabansa na faɗuwa. Ido a rufe ya yaye blanket ɗin da ya rufe bedsheet ɗin sannan ya buɗe ido, ajiyar zuciya ya yi ganin babu abinda ya tayar masa da hankali a ranar farko. Banɗakin ya koma ya tarar da ita a tsaye ta ɗaura towel tana niyar fitowa waje,  ya riƙo hannunta ya ce, "zo mu je ki kwanta." 

Nayla ta noƙe kafaɗa cikin shagwaɓa, tana turo baki fuskarta cike da taɓara ta ce, "ni ɗakina zan koma."

"To mu je can ɗin."

"A'a ni kaɗai."

"Me ki ke cewa haka? Ai ƙafarki ƙafata aljannata, duk inda ki ka taka nan zan taka nima. Zo mu je" ya faɗa yana riƙo hannunta tana takowa a hankali cikin sangarta da shagwaɓa.

Ɗaukarta ya yi zuwa ɗakinta ya ajjiyeta a tsakiyar ɗakin, ya ƙarasa ya buɗe wajan kayan ta yana kallon kayan. Tsabar yawan kayan ya ma rasa wanne zai ɗauka ya bata ta saka, ya buɗe wata wardrobe ɗin ya ga kayan bacci ne a jikin hanger a saƙale, ya ɗauko doguwar riga mai tasho har ƙasa tana daga tsaye ya saka mata ya zare towel ɗin ya ajjiye.

A kan stool ta zauna tana jawo hand drayer ɗin da fito da ita daga banɗaki. Ya bita da kallo ganin yadda take yin komai kamar mara jini a jikinta ya ce, "me zaki yi?." A raunane ta ce, "zan yi draying kaina, bazan iya bacci dashi a haka ba." Jonawa ta yi ta kunna tana ta fara busar da kan amma ta kasa. Ƙarasowa ya yi ya karɓa duk da bai san ya ake amfani da ita ba amma dai ya san busar da kai take yi. A hankali ya busar mata da kan nata, ya ɗauki ribbon a kan madubin ta ya ɗaure mata kan. Zagayowa ya yi ya tsuguna a gabanta cikin rarrashi ya ce, "Sai me?."

Nayla ta sunkuyar da kai ƙasa cikin rauni ta ce, "kaina." Maganinta na ranar farko ya ɗauko ya bata ta sha, shima ya sha na ciwon kai sannan ya sake cewa, "sai me Ashiq? Me ki ke so kuma bayan wannan?." 

Nayla a shagwaɓe ta ce, "bacci zan yi." Ya ɗago ta ya riƙe ta har kan gadon ta kwanta a jikinsa ya ce, "to ki yi bacci." A hankali ta rufe idanunta dan bacci take ji. Sai da ciwon kan ya sauka sannan ta yi bacci shima kuma maganin ya saka shi bacci.

      Kusan makara sallah suka yi, ana idar da sallah suka farka a tare, ya tashi da hanzari ya yi alwala itama ta yi suka yi sallar a ɗaki. Bayan sun idar kanta yana ƙasa ta ce, "Ina kwana." Ya dawo kusa da ita yana leƙa fuskarta ya ce, "ina kwana." Bata kalle shi ba ya ce, "ya ciwon kai? Ya daina?." Ta ɗaga kai alamun eh. Ya yi ƙasa da murya cikin muryar soyayya ya ce, "Zafin fa? Shima ya daina ko zamu je asibiti?." Nayla ta ɗaga kai ta ce, "yana yi, amma kaɗan" ta faɗa kamar tayi kuka.

Cike da damuwa Omar ya ce, "Yi haƙuri Jiddana, kar ki yi kuka kin ji? Ni na saka ki ke jin zafi ko?." Ta ɗaga kai kamar ƙaramar yarinya, ya ce, "Bazan sake ba" ya faɗa cikin rarrashi yana pecking goshinta. Ta kwantar da kai a kafaɗarsa jikinta a sanyaye, ya sake kissing kumatunta ya ce, "Sannu Ashiq." Ta ɗaga kai alamun yauwa. Omar ya ɗan yi tsaki ya ce, "ni ban san sai zuwa yaushe za a daina jin zafin nan ba, na yi tunanin a na ranar farko ne kawai ashe har rana ta biyu ma. Ya kamata na tambaya na ji adadin kwanakin ko?."

Nayla ta kalle shi cikin mamaki, ta ɗauka zata ga alamun wasa a tare dashi sai ta ga da gaske yake maganar, ta sunkuyar da kai tana mamakinsa. Da gaske bai sani ba ko kuma dai raina mata hankali yake yi? Bata gama mamaki ba ta ji ya ce, "Babu abinda na sani a wannan ɓangaren Ashiq, shiyasa ake ta samun damuwa, na ji haushin rashin sanin da bani dashi a ranar farko da na rasa me zan yi na taimaka miki. Wai ashe a cikin ruwa mai ɗumi zan saka ki."

Murmushi ta yi tana mamakinsa, da gaske yake babu abinda ya sani ɗin ko dai daɗin baki ne? To yanzu akwai saurayin da zai ce bai san komai ba?.  Ko ita tun tana secondary school ta san me aure yake nufi balle shi namiji. Tana wannan tunanin ta ji ya ce, "kinga ya kamata na tambaya na ji, bana so a karo na uku a sake samun matsala ki zo kina ta kukan nan, bana so." 

Bata san ta ɗago ido ta kalle ba sai jin muryarta tayi ta ce, "wa zaka tambaya?." 

"Didi" ya bata amsa kai tsaye. Ta wara ido ta ce, "don Allah kar ka tambayeta, kai baka jin kunyar ta ne?." Cikin rashin damuwa ya ce, "Jidda ina da wacce ta fita ne? Itama ba kunyata take ji ba, lokacin aurenki haka ta dinga maimaita min kalmar mu'amalar aure kamar ruwan sha, inda tana kunya ta baza ta faɗa ba. Ni na faɗa miki sau daya na taɓa jin kunya a rayuwata. Bana jin kunyarta, zan iya faɗa mata duk abinda yake damuna ko yake damunki, tare na tashi da ita, da ita kaɗai na saba Jidda.

Nayla ta ce, "kar ka tambaye ta don Allah."

"To wa zan tambaya?."

"Zan tambayi wata likita."

"To ki tamabaya kafin zuwan na ukun, ba dan ma ina tsoron kukan nan naki ba ai da na ukun yazo yanzu" ya faɗa yana kallon ta ta rufe ido da hannayenta. Murmushi ya yi ya ce, "abin mamaki, Omar ya yi mata. Tashi mu kwanta Jidda!" ya faɗa yana miƙewa tsaye. Nayla ta riƙe hannunsa ta tashi tsaye suka kwanta, tana kwance a jikinsa har suka yi bacci. 

Da safe ma shi ya shirya mata komai kafin ta tashi, har ta tashi ta yi wanka ta shirya sannan ya shigo ɗakin. Kallon ta ya ke dan ta yi kyau cikin shigar da tayi, ya rungume ta ya ce, "kin yi kyau Ashiq." Bata kalle shi ba ta ce, "kaima ka yi kyau Ashiq."

"A'a..YaMar, ya fi min daɗi a bakinki fiye da komai. Da farko na ɗauka daga sunan ne da kika canja masa salo, da na saka Didi ta faɗa sai na ji ba wani armashi" ya faɗa yana yatsine fuska. Dariya Nayla take yi tana jikinsa ya ce, "Da gaske nake, daga baya na fahimci daga bakinki ne."

Ɗago ta ya yi yana kallon fuskarta da take ɗauke murmushi, ya yi mata kiss a goshi ya ce, "kin yi kyau." Ta yi ƙasa da kai ta ce, "na gode. Kaima ka yi kyau." Wani irin shauƙinta ne yake ɗaukarsa a kanta, kasalallan shauƙi da yanayin son sake kasancewa da ita ke taso masa, musmaman da ta yi magana sai ya ji kamar ya kama bakin ta ya yi kissing yadda yake so, ya san in ya yi hakan bazai iya riƙe kansa ba gwara ya kama kansa shiyasa ya ce, "Zo mu je ki ci abinci." Nayla ta ce, "ka manta yau Monday? Ni na tashi da azumi."

Da sauri ya kalle ta jin abinda ta ce, ya ce, "Azumi! Wanne azumi?."

"Azumin da nake yi duk sati mana."

"To da izinin wa ki ka ɗauki azumi?." Yadda ya kafa mata ido yana tambayarta ya saka gabanta ya faɗi, ita sam ta manta da batun sai ta tambaye shi zata yi azumi, ta saba tashi dashi kawai. Jin ta yi shiru sai ya ce, "ina tambayarki, waye ya baki izinin azumi Jidda?."

Nayla ta ce, "Na manta ban tambaye ka ba da daddare, amma ka yi haƙuri bazan sake ɗauka ban faɗa maka ba." Ya girgiza kai bayan ya haɗe rai ya ce, "baki da lafiya zaki ɗauki azumi? Kin manta da ciwon kai ki ka kwana?." Nayla fanin ya ɗaure fuska sai ta karyar da murya ta ce, "Ai na ji sauƙi shiyasa na ɗauka." Kallon ta yake yi yana jin shauƙinsa na ƙaruwa sosai, jin shiru bai ce komai ba sai ta ɗago ta ga irin kallon da yake mata sai ta ɗauke da kai.

Ajiyar zuciya ya yi ya ce, "Mu je ki ajjiye azumin ki ci abinci." Nayla kamar zata yi kuka ta ce, "da gangan kenan zan karya?." Ya ɗaga gira ya ce, "in baki ci abinci ba ma zan karya shi, gwara ma mu je ki ci. Gobe sai ki sake ɗaukar azumi babu izinina." Nayla kamar zata yi kuka haka ya sakata dole ta ci abinci, gashi ta ji wasu malaman suna cewa in ka karya azumin nafila da gangan sai ka yi kaffara.

Har aka gama cin abincin ƙunci take yi idonta ya taru da hawaye. Kallon sa ta yi taga yana kallonta sai hawayen ya sakko kan kuncinta ta ce, "Wasu malaman sun ce sai na yi azumin kaffara tunda da gangan na karya." Cikin rashin damuwa ya ce, "Maganin mai ɗaukar azumi babu izini kenan, Duk ranar da zaki yi na kaffarar sai ki faɗa min. Ki goge hawayen nan." Nayla ta goge idanunta ta sunkuyar da kai tana turo baki.

"Kin san kina azumin ki ka yi kwalliya haka?."

"To mai azumi baya kwalliya?" Ta faɗa murya na rawa sosai. Ya taɓe baki ya ce, "baki sani ba?."

"Ni ban taɓa ji ba."

"Yau kin ji." Shiru ne ya biyo baya dan wallahi ta ji haushin karya azumin da ya saka ta yi sosai.

Shirun da ya biyo baya ya saka ta share hawayen idanunta. Yana kallon ta yana murmushi a zuciyarsa, bai yi magana ba sai da ya ga dama dan kansa sannan ya ce, "yaushe zaki koma aiki?." Kallonsa ta yi ta ga fuskarsa ta canja zuwa wani yanayi na daban, ta ce, "Sai wani satin." Kai ya girgiza kai bai ce komai ba, ta sake kallonsa tana karantar yanayinsa, kana ganin reaction ɗinsa ka san baya son aikinta dan babu yadda zai yi ne kawai.

Ganin haka sai ta ce, "Ka ce zaka faɗa min maganar Abiy, da bai amince ba ya zaka yi?." Ya juyo ya kalleta yana lumshe ido ya ce, "to zo na baki labari." Ta ɗaga kai suka haɗa ido ya wara idanunsa a cikin na ta ya ce, "ki zo." Ta noƙe kafaɗa kamar yarinya tana turo baki gaba ido na cikowa da hawaye. Ya bita da kallon burgewa da sha'awa, ya kafeta da idanunsa yana kallonta, murya can ƙasa ya ce, "ki zo."

"Ni dai uhum uhum" ta faɗa tana sunkuyar da kai.

Ya yi murmushi ya ce, "to ni bara na zo" ya faɗa yana dawowa kusa da ita ya riƙota yana ɗago fuskarta ya ce, "me ya faru kuma zaki yi kuka? Baki san bana son kukan ki ba?." Bata ce komai ba ta kwanta a jikinsa tana matsar ƙwalla ta shagwaɓa. 

"Jidda da gaske inda Abiy ya ce baya buƙata ta a matsayin mijinki zan haƙura dake, kin san Meyasa?." Ta girgiza kai alamun a'a ya ce, "Mahaifina Allah ya jiƙan shi, lokacin da aka yi auren shi da mahaifiyar mu iyayenta ba sa so ko kaɗan. Ba sa son auren ta dashi ko kaɗan Jidda. Da ta rasu mahaifin mu ma ya rasu danginta sun kasa riƙe mu saboda kawai basa son mahaifin mu mu ma basa son mu. Mun sha wahala sosai kafin Allah ya kawo mana mafita, Didi ta sha wahala sosai, na bata wahala, kullum cikin yawo nemana take a duk inda ta ke tunanin zata ganni. Na zama abinda na zama ne saboda rashin kula, da mahaifiyata bata auri mahaifina ba da wataƙila ban amsa sunan tiger ba. Wannan dalilin ya saka inda Abiy bai goyi bayan auren nan ba tabbas zan haƙura na dawo na bar masa ke, bazan so ki shiga halin da mahaifiyata ta shiga, bazan so yaran da zamu haifa nan gaba su tashi a irin rayuwar da na tashi ba. Rashin kulawar iyaye ne ya jawo na shiga duk halin da na shiga a baya, ba dan Allah ya nufa ina da ƴar uwa kamar Didi ba da ban san ya rayuwata zata kasance ba" ya ƙarasa faɗa a hankali da alama abin na taɓa zuciyarsa sossi.

Sai ya bawa Nayla tausayi, ta sake gyara kwanciya a jikinsa ta ce, "kana da gaskiya Rouhi." Omar ya ce, "shine dalilin da ya saka na ce miki in Abiy ya ce ba ya buƙata zan bari, aure ba tare da amincewar iyaye ba bashi da daɗi Jidda. Na gani a kaina, na zama mara gata na ƙarfi da yaji, ina da ƴan uwan mahaifiya har su huɗu amma sun kasa bani kulawar da ko wanne yaro yake buƙata saboda basa son mahaifina. Shiyasa tun kafin zamana dake ya yi nisa na kai ki gaban Abiy, da ace ya ce baya so na cigaba da kasancewa matsayin mijinki zan dawo Kano na barki a Kaduna Jidda." Nayla tana daga jikinsa ta ce, "YaMar zan iya cewa wani abun?."

Omar ya ɗaga kai ya ce, "Ina jin ki."

"Amma na ga su Umma da Mama duk sun game kuskuren da suka yi a baya, suna buƙatar ɗaukarka matsayin ɗa kamar kowa."

"Hmm baki san me ya faru ba ne, abinda suka yi mana ko baƙo ne wanda basu san shi ba iya abinda zasu yi masa kenan. Bazan taɓa mantawa da abinda ya faru ba har abada, ban ga dalilin da zai saka na ɗaga ido na ga mutuncinsu ba har abada. Daga dangin Baba har dangin Maman, yadda ba sa sona nima bana sonsu wallahi. Lokacin da mu ke buƙatar kulawar ai basu kula damu ba, sai bayan mun girma mun san meye rayuwa sannan zasu kwaso ƙoɗaɗɗun ƙafafunsu suce wai a yafe musu? Hmmm! Ba dan Didi ba ko...." Sai bai ƙarasa ba ya girgiza kai yana cize baki cike da ƙunar abinda ya faru.

Nayla murya a sanyaye ta ce, "Babu daɗi kam. Amma ai ya wuce kuma ga rayuwarka ta cigaba yanzu, in ma an yi da niyar cutar da kai ne ba gashi kana samu nasara ba?. Ka duba mijin da Didi ta aura, ta samu miji mai sonta mai kuma kulawa da rayuwarta. Ko dan saboda haka YaMar ka yi haƙuri ka yafe musu komai ya wuce."

Omar ya haɗe rai, ya ɗaure fuska tamau ya kalle ta suka haɗa ido ya ce, "Jidda!." Jin yadda ya kira sunanta gabanta ya faɗi ta ce, "na'am."

"Mun taɓa faɗa da ke?." Ta girgiza kai sannan tace, "A'a."

"Kina so mu yi faɗa kenan?."

"Aa, bana so."

"Kar ki sake yi min maganar nan in bakya so mu yi faɗan kenan, in kuma kina so ki sake yi."

Nayla ta ce, "to ka yi haƙuri, bazan sake ba." Bai ce komai ba ya yi shiru ta kalle shi ta ce, "amma na ce ka yi haƙuri ko?." Nayla ta juyo da fuskarsa ta ganta a haɗe sosai ta ce, "ka yi haƙuri ka ji" ta faɗa tana turo baki gaba. Kallon bakin nata yake yi cikin burgewa kamar zai magana sai ya shareta. Ta narke masa a jiki tana shagwaɓa ta ce, "YaMar..!" Lumshe ido ya yi ya ɗago fuskarta, kafin ta sake magana ya hana ta ta hanyar fara kissing ɗinta.

Ta so ta ƙwace amma ta kasa, ya ɗan zame kansa amma har lokacin fuskarsu na haɗe yana aika mata da shegen kallo hannunsa na zagawa duk inda ya ga dama a jikinta. Murya a ƙasa ta ce, "amma ka ce sai an tambayi Dr.." ta tambaya murya a rabe jin abin yana neman wuce gona da iri. A hankali ya ce, "ki tambayar mana a karo na huɗu" abinda ya ce mata kenan ya hanata koda motsin kirki yana sarrafa ta yadda yake so.

Fans ku tambayar mana Dr ku wakilici Nayla.🤣

      Nayla ta kasa ɗaga ido ta kalle shi saboda tsananin kunyarsada take ɗawainiya da ita. Da ta ɗago zata kalle shi sai ta fasa ta sauke kai ƙasa tana ji kamar a sace a gudu saboda kunya. Shi kam yana kula da duk motsinta, yana sane ya ƙi motsawa dan ya ga gudun ruwanta. Ganin ɓoye-ɓoyen nata ya ƙi ƙarewa ya yi murmushi ya ce, "to duk kunyar ta meye? Kuka ki ka gama yi min kina kira min Hajja, harda wacce ban san ta ba ma kin kira."

Kukan kunya ta fashe dashi ta kwanta a jikinsa, ya yi murmushin da yake ƙara masa kyau da kwarjini ya shafa bayanta a hankali ya ce, "To meye na kunyar Jidda? Kin ga ai mun huta tambayar likita akan wannan adadin ko? Ko a yanzu na samu amsata." Nayla ta ƙara ƙarfin kukan ta saboda kunya, yayi ƴar dariya ya ce, "To yanzu da ki ke yi min kuka nima kina so na yi kukan ne? Ban so na ji kina kuka koda na farin ciki ne, Ki daina kuka Ashiq!."

Tana kwance a jikinsa tana kallon farar fatarsa wacce baƙin gashi yake a kwance a ƙirjinsa, hakan ya ƙara masa kyau da kuma kwarjini mai yawa. Kiran wayarsa aka yi ya duba ya ga Bashir ne, ya yi ajiyar zuciya kawai ya yanke kiran bai ɗauka ba. Kallon ta ya yi sai kuwa ya kamata tana kallonsa, suna haɗa ido ta yi saurin sauke kai ƙasa. Ya yi dariya ya ce, "kin kasa bari na kalli idanunki dan na fahimci adadin son da ki ke yi min." 

Nayla tana kwance a jikinsa ta ce, "ni daman na ce ina sonka ne?." Ya yi dariyar nishaɗi ya ce, "baki ce ba Jidda, amma kin san meye?." Kafin ta bashi amsa ya ce, "ni fa ko bakya sona bazai dame ni ba, iya son da nake miki ma ya ishe mu mu yi rayuwa har a abada. So don't stress yourself about this, ba dole sai kin so ni ba. Ni na cancanci na so ki dan ke ce a barso, ke kam ko bakya sona ba laifi bane, daman ban cancanci ki so ni ba Jidda!."

Kallon sa take yi yana magana duk da ba ita yake kallo ba amma burgeta yake yi, sai daga baya ya kalle ta ta ƙasan idanunsa yana ɗage gira sama ya ce, "na kama ki." Ta sauke ido ƙasa ta ce, "daman ka iya turanci?." Ya kalle ta sai ya yi murmushi ya ɗauke kai ya ce, "au na faɗa daidai?." 

Ta kalle shi da ƙaramar harara ta ce, "ka fa sani."

"Ban sani ba, na yi ne kawai ban sani ba ko na yi daidai ko ban yi daidai ba, gudun kwafsawa ya saka ban yi." Nayla ta ce, "ai kam ka iya, yadda ka ke faɗar kalmar ya tabbatar da ka iya." Ya taɓe baki bai ce komai ba amma murmushi yake yi.

Nayla ta ce, "kaima murmushi yana yi maka kyau." Murmushin ya sake yi Nayla ta ce, "kana da matuƙar kyau Rouhi, Allah ya yi halitta mai kyau a tare da kai. Komai naka mai kyau ne, hatta faɗan ka in kana yi kyau ka ke yi." Dariya ya yi mai sauti ya kalle ta ya ce, "ina wani kyau a nan? Kyau sai ku ai duniyata." Murmushi ta yi jin sabon sunan da ya raɗa mata tun a duniyar da ya kai ta ɗazu. Nayla ta ce, "baka faɗa min batun Narma ba, bayan ni na san ita wacce ka fara so bani ba."

"Oh ƙarya nake miki kenan?." Ta wara idanu ta ce, "ni ban ce ba." Murmushi ya sake yi cikin ƙauna da soyayya, yayi mata kiss a goshi ya ce, "in na faɗa miki zancen ta haushi zaki ji, gwara kawai a bar zancen tunda ya wuce." Nayla ta ce, "ni dai ina so na sani, kawai ka faɗa min."

"To ke da bakya sona meye na kishi da ita?." 

Ganin yadda ya zuba mata idanu yana kallon ta ya saka ta ɗauke kai daga kallonsa ta ce, "ko bana sonka ai kai mijina ne, ina so na ji labarin tsohuwar budurwarka." 

"Tsohuwar wahala dai!" Ya bata amsa kai tsaye ba tare da ya kalle ta ba, yana taɓe baki kamar ya tuna abin ƙyama. Nayla ta zuba masa ido ta ce, "Narman ce wahala? Bayan a gabana ka faɗa itace mace ta farko da ka fara samun kusanci ita a duniya?. Ka manta...? A ranar bikin Didi..?" Ta faɗa da sigar tambaya. Murmushi ya yi mai kyau ya sake matse ta a jikinsa yana kallon ta ko ƙiftawa idanunsa basa yi. Sai kallon ya yi mata nauyi, ta yi luf a jikinsa tana ji yana sauke ajiyar zuciya a hankali a hankali.

"Jidda...ke ce wacce nake so, dan ke kaɗai Allah ya halicce, babu gurbin wata mace a rayuwata sai ke ɗin!." ya faɗa idanunsa lumshe yana ji yadda sonta ke ratsa zuciyarsa. Yadda sonta yake shiga ransa abin har tsoro yake bashi. Murmushi ta yi tana kwance a jikinsa bata ce komai ba, amma ta yi ƙudurin dole ya faɗa mata matsayin da ajjiye Narma dan tana so ta sani. 

Wunin ranar tare suka yi shi a gida ko gate bai fita ba, mai aikin ta ma da ta yi mata waya gata tazo sai ce mata tayi ta koma zata kira ta. Sai yamma sosai sannan ya fita fuskarsa ɗauke da annuri.

Sai bayan ya fita ta kira mai aikin nata ta zo ta gyara inda zata gyara ita kuma Nayla da kanta ta gyara ɗakinsa kamar ko yaushe. Bai dawo ba har magriba, tana zaune a falo ta ji ana buga gate ɗin gidan. Ta yi tunanin Salma ce dan sun yi da ita zata shigo, dan yanzu ta fara aikin asibiti ba ko yaushe take zama a gida ba. Tana buɗe gate ɗin ta ga Mama da Jalila, cikin farin ciki ta rungume Mama ta ce, "Mama sannu da zuwa, yaushe ki ka zo Kano? Jalila sannu da zuwa" ta faɗa cikin tsananin murnar da ta kasa ɓoyewa.

    Tare suka shiga falon Nayla tana ta murna. Mama sai kallon Nayla take yi ganin ta canja ta sake yin haske, ga wani shegen ƙhamshi da take yi kana kallon ta zaka ga suffar amare sabon aure a tare da ita. Ruwa ta kawo musu da lemo ta zauna ta ce, "Mama ban san zaku zo ba, yaushe ku ka zo Kano Sis?." Jalila ta ce, "jiya mu ka zo, tun safe muka so mu zo nan ɗin sai mu ka je unguwa."

"Ina Jalil kuma?."

"Yana kaduna wajan Ya Jawad." Nayla ta kalli Mama da ta ke binta da kallo ta ce, "Mama baki ce min komai ba."

Mama ta ɗan yatsine fuska ta ce, "to gani nayi duk kin canja, kin rame, anya kina jin daɗin zaman gidan nan?." Nayla da mamaki ta ce, "Rama kuma Mama? Ni ce na rame ɗin?." Jalila ta ce, "gaskiya dai nima ban ga rama ba, sai wani kyau da naga kin yi, mai Yaya Omar ɗin yake baki?." 

Mama ta ce, "Ku dai ba ku gani ba, amma ni tabbas na ga kin rame, kuma bazan juri ganin ki cikin wahala ba. Tunda baya son zama dake ya sake ki mana, kema ai ba son shi ki ke yi ba, tunda bazai iya kula dake ba ya sake ki ki auri wanda suke sonki!" Ta faɗa cikin murya mai amo a lokacin Omar ya shigo falon da sallama ya ji duk abinda ta ce.

Nayla ta amsa sallamarsa jikinta a sanyaye, suka haɗa ido dashi ya ɗauke kai ya kalli Mama, bai san Mama ba amma a yadda ya ganta ya san danginsu Nayla ce, kuma yana ganin Jalila ya san ƙanwarta ce dan suna ɗan kama kaɗan. Nayla tayi hanzari ta ce, "YaMar ga Mamana, ga kuma Jalila ƙanwata mai bina."

Kafin ya yi magana Mama ta ce, "tsabar lalacewa wai mijin ƴata ne ma bai sanni ba bai san ƙanwarta ba, wannan wanne irin aure ne? Aure ko auren ƙaddara" ta miƙe tsaye tana kallon Omar da ya ke tsaye yana jira ta gama faɗar abinda yake bakinta. Ta bishi da kallon wulaƙanci ta ce, "Kai! in baka son Nayla ka saketa mana ana dole ne? Duk ka bi ka lalata min yarinya, a haka ka aureta? Kalli yadda ta rame ta lalace saboda banzan ƙaddararren aurenka da yake kanta. Ta saba kwana a gida mai ac da kayan more rayuwa, ka duba kangon da aka ajjiyeta. A haka ta haƙura tana zama da kai saboda dalilin mahaifinta duk da ita ba tsarar ka ba ce, kaima ka san Nayla tafi ƙarfinka, ko a mai gadin gidan ta....."

Cikin ɗaga murya Nayla ta ce, "Mama me ki ke faɗa haka?." Mama ta juya ta kalli Nayla ta ce, "dakata! Ki bari na nuna masa matsayin da yake dashi kodan ya daina ji da kansa, dan an bashi aurenki rana tsaka ya daina ganin kamar auren sadaka aka bashi" ta dawo da kallon ta ga Omar da yake kallon ta idanunsa ƙyam a kanta ta ce, "Nayla bata sonka, bata son rayuwa da kai, tana zaune da kai ne saboda mahaifinta. Ka sake ta kawai tunda baka sonta, daman rayuwar gidan ka bata dace da ita ba, Nayla ba kalar matan da zaka mallaka bane, Nayla ta fi ƙarfin ka ta wuce ajinka. Matuƙar ina da rai sai na raba wannan aure, sai na tabbatar....." Nayla ta katse Mama cikin kuka ta ce, "Mama ki bari, ki bari Mama don Allah. Bana so! Don Allah ki daina faɗar wannan maganar, Don Allah ki daina, bana son ji!" Ta faɗa cikin kuka mai tsuma zuciyaa. 

"Sai na faɗa, ya dace dake ɗin ne? Auren ɗan daban har wani farin ciki zai bayar? Farin ciki ko takaici?. Kinga Nayla, ki daina yi masa kara, ki buɗe baki ki faɗa masa bakya sonsa! Ya rabu dake ki auri wanda ki ke so yake sonki, amma ba wannan bolar ba." Nayla ta rasa abinda zata ce kawai ta zube a wajan ta fashe da kuka. 

Jalila ta ce, "Mama meye haka? Me ki ke faɗa ne Mama?." Mama ta tsinke Jalila da mari, ta nuna ta da yatsa cikin fusata ta ce, "ba da ke nake magana ba, kar ki sake saka min baki." Juyowa tayi zata sake masa magana amma sai ta kasa furta komai ganin yadda Omar ya canja lokaci guda, idanunsa sun canja launi zuwa ja lokaci ɗaya, fuskarsa kamar an saka abu an tsuketa waje ɗaya haka ta koma, har ja ta yi kuma ya zuba mata ido yana jira ya ji abinda zata sake cewa.

Kasa magana Mama ta yi ta ɗauke kai daga kallonsa, ya girgiza kai ya buɗe baki zai yi magana Jalila ta katse shi ta ce, "Don Allah Yaya Omar ka yi haƙuri..." ta juya ta kalli Mama ta ce, "Mama don Allah ki daina faɗar haka.." Motsawa ya yi kaɗan zai yi magana suka haɗa ido da Nayla da take kuka, sai ya fasa maganar dan in ya buɗe baki bai san abinda zai ce mata ba. Sai ya wuce kawai bai ce komai ba ya shiga ɗaki ba tare da ya sake waiwayonsu ba.

Nayla ta miƙe ta ƙaraso kusa da Mama tana kuka ta ce, "Mama meyasa zaki ce haka? Mama meyasa zaki yi min haka!?." Mama ta yi ajiyar zuciya ta ce, "na yi ne dan ya tabbatar da matsayinki da nashi ba ɗaya bane, kuma sai ya sake ki wallahi, baza ki cigaba da rayuwa dashi ba."

"Ina son shi Mama, babu inda zan je, zan cigaba da rayuwa dashi koda zai dinga yankar naman jikina kullum. Kuma Mama ban ji daɗin abinda ki ka yi ba, ban ji daɗi ba ko kaɗan" ta faɗa tana kuka sosai. Mama ta ce, "ko kukan jini zaki yi sai ya sake ki, in kinga auren nan naki ya ɗore to mutuwa nayi Nayla. Duk son da kike masa bai saka ya raga miki ba, wulaƙanta ki yake yi kamar ya samu baiwa. Ai ba gajiya muka yi dake ba, kaɗɗara ce ta kai ki zama a wannan gida kamar gidan kaji. Lokaci ya ƙare wallahi, dole a raba auren nan!" Ta faɗa da ƙarfi tana kallon Nayla.

Nayla ta kasa magana, sai girgiza kai take yi hawaye yana zuba daga idonta. A guje ta juya ta bar falon zuwa ɗaki tana kuka. 

Jalila cikin damuwa ta ce, "Haba Mama, meye haka kika aikata don Allah?." Mama ta harare ta suka fita daga gidan bata sake magana ba. Dan wallahi baza ta taɓa bari auren Nayla da Omar ya je ko ina ba, ta bada goyan bayan auren ne saboda Nayla ta sha wahala, to akan me zata zo ta ga tana jin daɗi har ta yi kiɓa tayi kyau haka? Ina ai bata isa ba, ba kyau ta kawo ta tayi ba, ba haske da ƙiba ta kawo ta tayi a gidan Omar ba.

      Nayla tana shiga ɗaki wayarta tayi ƙara, da ta duba ta ga sunan Abiy sai ta ɗauki wayar tana kuka ta ce, "Hello Abiy." Abiy ya ce, "Mamana kukan me kika yi? Mamanki ta zo gidanki?." Nayla ta ce, "Abiy ina yini."

"Lafiya lau, Ki amsa min mana."

"Yanzu ta fita."

"Wani abun ya faru ne?."

"Babu komai Abiy."

"Ita da wa suka zo?."

"Jalila." Abiy bai sake magana ba ya katse kiran.

Nayla haka ta cigaba da kuka har aka yi sallar i'sha, ta fito falon ta tarar ya ajjiye mata abincin da ya saba siyowa ko yaushe. Ko kallon abincin bata iya yi ba, ta shiga ɗakinsa da sallama ta same shi a zaune a gefen gado ya yi shiru yana kallon ƙasa. Amsa sallamar ya yi ba tare da ya ɗago ba, ta ƙarasa a hankali cikin sanyin jiki ta zauna a gefensa. Shiru ta yi bata ce komai ba kafin ta sauke numfashi ta ce, "YaMar ka yi haƙuri da abinda Mama ta yi maka ɗazu don Allah, ban san meyasa Mama ta ce haka ba, amma don Allah ka yi haƙuri."

Idanunsa ya ɗago ya kalle ta, Nayla ganin idanunsa sun yi ja ta san ransa a ɓace yake sai ta ji babu daɗi, ta san Mama ce kawo wannan ɓacin ran ba tare da ta san dalilinta na yin haka ba. Cikin shaƙewar murya Omar ya ce, "kin ji na yi magana ne?." 

A sanyaye ta ce, "A'a ban ji ba."

"To meye na bani haƙuri? A cikin kalamanta akwai kuskure ne?..." Nayla ta sunkuyar da kai bata ce komai ba, Omar ya ce, "Duk abinda ta ce gaskiya ne, ban cancanci zama dake ba, kuma sona ki ke yi ba." 

Nayla ta girgiza kai a raunane ta ce, "Allah ina sonka, wallahi ina sonka sosai." Ya girgiza kai shima yana kallon ta ya ce, "ɗazu ma kin faɗa da kan ki Jidda, ɗazu da bakin ki kin faɗa bakya sona. Dah na yi tunanin zamu iya rayuwa ko da bakya sona saboda ni ina sonki, ban ɗauka abin yayi girman haka ba."

Nayla ta ruɗe tana girgiza kai ta ce, "Wallahil azim in sonka, ina sonka YaMar, ina ƙaunarka. Na so ka tun kafin ka soni, na so ka tun daga ranar da ka fara yin murmushi a kan idanuna, na sonka son da ban san adadinsa ba, na so ka son da ban san yawansa ba, kuma har gobe ina sonka. Allah shine shaidata, Jidda da Salma sune shaida, saboda kai nake zuwa Kano, saboda kawai na ganka YaMar!" Ta faɗa tana kuka sosai.

Ɗago ido ya yi yana kallon ta, ganin yadda take kuka sai ya share mata hawaye da hannunsa, kafin ya yi magana ta ce, "Ko lokacin auren mu ni na aureka ne saboda ina so, duk abinda ya dinga faruwa a gidan nan ban taɓa jin na daina sonka ba. Ko wacce rana, ko wanne awa, ko wanne minti, ko wanne second, ban taɓa jin na daina sonka ba, sonka ko yaushe ƙaruwa yake a zuciyata. Wallahi kalaman Mama ba haka bane, itama ta san ina sonka tamkar raina, ina sonka sosai, akan sonka zan iya mutuwa YaMar, ka yarda dani, kar kalaman Mama su yi tasiri a zuciyarka don Allah!. Itama ban dalilinta na faɗar haka ba, amma itace mai goya min baya akan auren mu. Wataƙila tana gwada ka ne dan ta tabbatar kana sona ko baka sona. Amma ka yi haƙuri, kar ka riƙe maganar da ta faɗa a ranka. Mamana ce, tana son duk abinda nake so, ta san ina sonka, itama kuma tana sonka!."

Lokaci guda duk wani ɓacin rai da yake damun zuciyarsa ya ji gabaɗaya ya gushe, ya zuba mata ido yana kallonta, bai gaji da jin yadda take furta tana sonsa ba shiyasa bai ce mata komai ba ya yi shiru yana jira ta cigaba da magana. 

Nayla ta tsagaita kukan da take yi ta ce, "ban taɓa cewa bana jin daɗin zama da kai ba, ban san a ina  Mama ta samo kalaman nan ba, amma ka yi haƙuri wataƙila wani abun ne ya ɓata mata rai, dan Mama itace mutum na farko da ta fara bani goyan baya akan aurenka. Uwata ce, haihuwata ce kawai Mama bata yi ba, amma duk wani farin cikin da ɗa yake samu wajan mahaifiya Mama ta bani shi. Ganina da ta ke yi ina yawan shiga damuwa a kanka ta amince ta jure ɓacin ran Abiy saboda farin cikina. Ka yi haƙuri, kuma ka daina cewa bana sonka, na so ka tun kafin ka so ni, na tabbatar ina yi maka son da baka yi min shi....." 

Akan laɓɓanta ya ɗora yatsansa yana kallon cikin idanunta yana hango zallar gaskiya a kalamanta. Ya zuba mata ido yana kallon idanunta da suka canja launi zuwa jajaye saboda kuka, ya lumshe ido ya buɗe. 

Cikin sanyin murya ya ce, "Shiii! Kar na sake ji kin faɗi kalmar kina yi min son da bana yi miki. Kin san adadin son da nake miki kuwa Jidda? Kin san yadda zuciyata take bugawa akanki a ko wanne lokaci?. Hmmm! Da kin sani da baki ce haka ba, son da ki ke min bai taka kara ya karya ba akan wanda nake yi miki, kar ki yi saɓo wajan faɗar wannan kalmar......babban zunubi ne Jidda!" Ya ƙarasa faɗa muryarsa a can ƙasa yana kallon idonta tare da buɗe idonsa a cikin nata.

Nayla ta ja numfashi tana kallonsa ta ce, "Na yi ciwo ta sanadin son da nake maka, na kwanta a asibiti saboda tunaninka. Ina ganin ina wahalar da kaina ne saboda na san bazaka so ni ba, sannan a lokacin kana son Narma baza ka taɓa kallona ba, sannan kuma ka tsane ni kana jin haushina. Tunanin hakan shine yake haifar min da ciwon da ƴan gidanmu suka kasa gane kaina. Lokacin da ka ke a Abuja na kusa yin accident da mota saboda damuwata a wanne hali ka ke ciki, duk yadda zan faɗa maka how much you means to me you will never understand wallahi, abu ɗaya na sani....wallahi ina sonka!" Ta faɗa murya na rawa sosai, bakinta sai kar kar kar yake yi saboda rawar da yake yi.

Bakinsa ya ɗora akan nata, ya ɗan yi kissing kaɗan kafin ya cire yana kallon ta ya zuba mata ido yana kallon ta tana hawaye. Nayla ta ja numfashi jin bai yi magana ba sai take tunanin har lokacin kalaman Mama basu bar zuciyarsa ba. A sanyaye ta ce, "Zan iya sadaukar da komai saboda kai YaMar....a kan sonka zan iya mutuwa Rouhii!." 

Da zafin nama ya rungumeta, ta shiga jikinsa sosai ta matse shi a jikinta tana ji kamar za a ƙwace mata shi. Jikinta har rawa yake yi ta rasa yadda zata sarrafa shi a jikinta, tana ji kamar runguma bata yi mata ba, ji take kamar ba a jikinsa take ba.

Sai da ta ɗauki lokaci a jikinsa tana sauke nunfashi sannan ya ce, "Ni zuwan Mama ma ya yi min amfani, ko babu komai na ji sirrin zuciyar matata, ki faɗawa Mama gobe ta dawo, ta dawo ta ga son da Omar yake yiwa ƴarta, zata tabbatar da Omar yana son Nayla soyayyar da zata sakata farin ciki da alfahari" ya furta idanunsa lumshe yana jin yadda ta riƙe shi sosai, shima sai ya riƙeta da kyau yana jin buguwar zuciyarta a ƙirjinsa. Bata motsa ba sai lumshe ido da tayi tana sake gyara kwanciya a jikinsa.

Murya a ƙasan maƙogwaro ya ce, "Wai tsananin ƙauna ce in aka cewa mutum za a iya mutuwa a kan son da ake masa?..." ta ji ya tambaya amma bata amsa ba dan nutsuwa take so ta lalubowa kanta.

Ya yi ƴar dariya sannan ya ɗagota daga jikinsa, ya riƙe fuskarta yana kallon idanunta ya ce, "To Jidda in ki ka mutu akan son da ki ke yi min ta ya soyayyar zata amfane mu bayan bakya nan?, kin tafi kin bar ni, wataƙila na yi rayuwa da wata sai abin tuna ki ya zo sannan zan tuna duk da tsananin son da ki ke yi min. A ganina ba mutuwarki nake da buƙata soyayyata ta yi miki ba, zan fi buƙatar ingantacciyar rayuwarki, mu rayu a inuwa ɗaya, mu yi hira, mu yi faɗa, mu shirya, mu ci abinci tare, mu je duk inda mu ke so tare, mu haifi yara, mu basu tarbiyya a tare da ke. Na baki farin ciki na hana ki baƙin ciki, na mayar dake gimbiya wacce ta fi sarauniya iya sarauta, na soki, na mayar dake aljannata kuma duniyata. Yin hakan tare dani shine ƙarshen tanadin ƙauna da soyayya a gare ni da samun ta tare dake Jidda! Hakan ne zai amfane mu ni da ke amma ba ta hanyar rasa ki ba Jidda....." 

"Ya ɗan numfashi mai ɗaukar hankali, ya lumshe ido ya buɗe akan idanunta ya ce, "Cikar ƙaunar da nake miki ba mutuwa ba ce Ashiq, tanadar miki da lokacina da kuma soyayyata a gare ki shine cikar soyayyar da nake miki, na sadaukar miki da kaina da rayuwata shine asalin abinda ake kira ƙauna. Mu inganta rayuwar mu dan morar juna shine soyayya ba mutuwa ba. Mutuwa ai sauƙi ne da ita ta, in Allah ya yi nufinta kamar a buɗe ido a rufe ne har an gama. Amma rayuwa itace mai wahala, itace zaka tashi yau ka kuma tashi gobe, ba tare da ka san me zai faru da kai ba. Inganta rayuwarki da baki farin ciki shine asalin ƙauna Ashiq, in ki ka mutu kuma wa zan bawa Jiddana!?" Ya ƙarasa faɗa yana kallon idanunta tare da murmushi kamar yadda take kallon kallonsa tunda ya fara magana.

Kalamansa sun gama kashe ta, ta zuba masa ido tana kallo dan ita bata ɗauka haka ya iya kalamai masu kyau da saka farin ciki ba sai da suka fara rayuwar farin ciki dashi. Tana yabawa da hikimar da take cikin kalamansa sosai, tana yabawa da azancin da yake dashi musamman a kalaman yanzun nan. Duk da maganar ta sa sai ya ga dama, kalaman sun gama tafiya da ita bata san ta sake komawa jikinsa ta kwanta ba.

"I love you so much YaMar!." Ya lumshe idanunsa ya furta, "I love you Jidda!. Oh ashe fa ni bahaushe ne, ina sonki Jida!" ya faɗa yana sake mayar da ita jikinsa tana murmushi jin abinda ya ce.

   "Kar na sake ji kin ce zaki iya mutuwa akan son da ki ke min, ki ce zaki iya rayuwa dani akan son da ki ke yi min Jidda. Kuma ina so ki san ba ke kika fara sona ba ni na fara sonki, na fara sonki tun a ranar da na kuɓutar dake daga hannun waɗannan ƴan iskan, a lokacin naji abinda ban taɓa ji ba a zuciyata, amma bazan fahimta ba saboda ina ji da tantiranci da ƙuruciya. Na yi dakon sonki na sama da shekara goma, na rayu da sonki, zan kuma mutu dashi, zan tashi dashi. Ina so na mori soyayyarki har a aljanna Ashiq. A cikin son da nake miki kaɗan ki ka ɗauka kina yi min, kamar a saka ƙaramin cokali ne a ɗebi shinkafa a cikin buhunta. Baki san yadda Allah ya saka min ke a zuciyata ba ne shiyasa ki ke tunanin na ki ya fi nawa. Hmmm! Na ki bai wuce ruwa a kan farcen jariri ba."

Murmushi take yi cikin farin ciki da jin daɗi da kuma walwala. Ta kasa ɓoye farin cikinta kamar yadda ya kasa ɓoye nasa sai murmushi suke yiwa junansu. 

   Omar ya ɗan sassauta riƙon da ya yi mata, ya saka hannu aljanu ya ɗauko wata ƴar ƙaramar jaka ya buɗe jakar ya fito da red colour ring cover ya buɗe, zoben gold ne a ciki, ya ɗauko ya kama yatsanta na kusa da na ƙarshe ya saka mata. Kiss ya yiwa hannun nata yana murza yatsan kaɗan ya ce, "komai aka baki kyau yake yi miki Ashiq,  ya haska hannunki sosai, sai na rasa gane ke ce kike yi masa kyau ko shi yake miki kyau?......" ya faɗa yana kallonta. Gira ya ɗaga mata ya ce, "Kyautar farko daga wajan mijinki kuma masoyinki Omar, ina fatan zaki so ta har cikin ranki" 

Nayla ta kalli zoben tana shafa shi, bashi da girma sosai amma a ido ka san yana da tsada dan nauyinsa zai kai four to five grams. Nayla ta kalle shi with full of surprise ta ce, "YaMar gold ne fa." Ya ɗaga mata gira ya ce, "Ko diamond ki ke so? In shi kike so sai na siyar da duk abinda na mallaka ka samo miki shi. Duk abinda na rasa na san zan iya sake samunsa, amma ke in na rasa ki na rasa kenan Ashiq!."

Dariyar farin ciki ta yi tana kallon zoben ta kalle shi, ta riƙe fuskarsa ta yi masa kiss a goshi with full of excitement ta ce, "Na gode.....na gode YaMar!. Na ji daɗin kyautar nan ta ka sosai, na gode Allah ya saka maka da alkhairi ya bar mu tare, Allah ya cigaba da shiga lamarinka, ya ɗaukaka ka je inda baka yi tunanin zuwa ba." 

Ya ɗan harare ta kana ya ce, "Amin, amma godiyar ki cire ta. Ni ya kamata na gode miki Jidda. Kin zauna dani duk da kin fi ƙarfin zama da ni ɗin, kin jure duk abinda nake yi miki a zaman mu na farko saboda ni ɗin kawai. Daga ƙarshe kin mallaka min zuciyarki, ki ka ƙara min da kyautar jikinki. Na kasance mutum na farko da ya fara mallakarsu a duniya, ni ne wanda ki ka fara so, kuma ni ne wanda ki ka fara bawa jikinki. Jidda in ban gode miki ba me zan yi?..." ya faɗa yana murmushi yana kallon ta. Blushing Nayla take yi ta kasa magana, ya ɗora hannunsa a lips ɗinta yana shafawa ya ce, "Ni ya kamata na ce miki na gode ba ke zaki faɗa ba."

Yana kallon yadda take murmushi ta kasa magana saboda farin cikin da take ciki, abinda yake buri kenan, fatansa ya samar mata farin cikin da ko a gidansu bata same shi ba, yana so ya yi mata gatan da ake cewa ta bari a gida ta dawo wahala, yana so ya saka farin cikin da kowa zai shaida tayi aure, ta auri wanda take so yake sonta. Ganin tana murmushi sai ya ji a ransa burinsa ya fara cika kenan.

Ya tausasa murya ya ɗago da fuskarta ya ce, "Zaki jure zama dani? Ina da faɗa Jidda, ina da zafi, ina da saurin fushi, ina da, ina da, ina da ɗin da yawa. Ki jure zama dani a duk yanayin da na samu kaina, kin san kaɗan daga cikin halina Jidda. Dan kaɗan zance ba duka ki ka sani ba, a cikin kashi goma na halina ɗaya zuwa biyu kawai ki ka sani, takwas zuwa tara suna jiranki. Ban ce bazan ɓata miki rai ba, na san zai faru, amma in sha Allah farin cikin da zan baki zai ninka ɓacin ran da zan saka ki." Nayla tana kallon idanunsa ta ce, "ni zan jure zama da kai a ko wanne hali a ko wanne yanayi, kai nake so ni kawai."

Bakinta ya shafa a hankali ya ce, "bakin nan ya iya faɗar kai nake so, sai ka ce son wani auki ne dashi." Ta turo bakin gaba har lokacin yana riƙe dashi ya yi murmushi ya ce, "Shagwaɓɓiya kawai." Nayla ta ce, "Shagwaɓaɓɓen Didi kawai." Dariya ya yi mai sauti ya ce, "Sai da ki ka ce Didi na tuna, ko ya jikin Marmerh ban sani ba."

Nayla ta yi murmushi ta ce, "Kana son Marmerh da yawa ko?." Ya yi ƙasa da murya  ya ce, "Sosai Ashiq, ban taɓa jin abinda a kallon farko ya shiga raina kamar ta ba, ana haifarta na kalle ta na ji tana shiga zuciyata sosai. Ina son Marmerh Jidda, amma duk son da nake mata na fi sonki a kanta."  Dariya tayi mai sauti cikin nishaɗi ta ce, "ai matsayinta daban nawa daban my Love."

"YaMar!" Ya faɗa yana ɗaga mata gira. Ta ce, "YaMar!." Lumshe ido ya yi ya buɗe ya ce, "Da wata gurɓatacciyar R ɗin ki." 

    Bata ce komai ba sai murmushi da take yi, ya kalle ta ya ga ta kalle shi ta ɗauke kai, ya matso sosai kusa da ita ya sanya bakinsa a cikin nata ya fara kissing a hankali. Lumshe ido dukkan su suka yi cikin tsananin farin ciki da shauƙin junansu. Tsadaddiyar ƙauna ya shiga nunawa Nayla, ya baje mata abinda yake zuciyarsa, yana sake tabbatar mata da ita ɗin dai yake so, lokaci kaɗan ya mantar da Nayla a duniyar da take ciki, ta tabbatar ta sake tabbatarwa babu wata a zuciyar Omar sai ita ɗin kawai, ta tabbatar da son da yake mata daga rabbil azzati yake. Tuni suka manta da Mama balle kalamanta. 

Byee masoya😩🥹🥰

Nanahaleema.

Washe gari ma kulawa sabuwa ya sake buɗewa Nayla, ya shagwaɓata har girki a ranar shi ya yi mata, tana zaune a falo yazo ya yi feeding ɗinta baya cewa komai sai kallon idanunta, ita kuma kallon shine yake bata kunya. Tunda ta yi wanka ya hanata saka kaya, daga ita sai bathrobe wacce iyakacinta cinya, gabaɗaya jikinta a buɗe yake a ɗarere take saboda kunya. 

   Bayan sun kammala cin abincin Bashir ya kira shi a waya, sai a lokacin ya ɗauka ya saka a speaker Bashir ya ce, "Boss barka da safiya." Omar ya ce, "kun tashi lafiya? Ya aiki?."

"Lafiya lau Boss, Daman akan kuɗin nan da za a turo ne, kayan nan sun kusa ƙarasowa." Omar ya ce, "yanzu zan tura."

"Godiya mu ke Tiger. Amma muna buƙatar ganin ka a company, akwai aikin da za a yi, mun kasa yi yadda ya kamata." Ajiyar zuciya Omar ya yi ya ɗora hannunsa a cinyar Nayla yana zagayawa da yatsunsa a hankali ya ce, "zan shigo zuwa anjima" ya faɗa yana katse kiran.

Bai kalli fuskarta ba cinyarta yake kallo yana sake zagawa da yatsansa a hankali, kallon fuskarta ya yi ya ga idanunta a kulle, sai ya miƙe tsaye ya shiga ɗaki ba jimawa ya dawo ya zauna yana duba littafin da yake rubuce-rubuce. Nayla ta kalli cikin littafin ta ga lissafi ne gabaɗaya a ciki, da wanda aka bawa kaya da wanda za a bawa da wanda zasu bada kuɗi. Nayla ta ce, "YaMar kana da good hand writing, wannan rubutu mai kyau kamar computer?." Murmushi ya yi kawai kafin ya ce, "ɗauki wayata ki yi min transfer kafin na manta."

Mamaki ya bata jin wai ta ɗauki wayarsa tayi transfer, daman akwai mazan da suke bawa matansu wannan damar ta sanin sirrin asusun su?. Bata tsaya dogon tunani ba ta ɗauki wayar danna ta buɗe alamun babu security a kai. Ta kalle shi ta ce, "wanne application ne?."

"First bank" ya bata amsa ba tare da ya kalle ta ba. Ta buɗe mobile app ɗin ta miƙa masa ta ce, "enter your pin." Kallon fuskarta ya yi kafin ya ɗauke kai ya faɗa mata pin ɗin ta shigar ya buɗe, wara ido ganin balance ɗin kuɗin account ɗin, ta kalle shi ta sake kallon balance ɗin tana mamakin wai ko bata gani daidai ba ne. Bata ce komai ba ya ce, "akwai account number ɗin Bashir a beneficiary ki duba, ki tura masa ki miliyan ɗaya." Abinda ya ce kenan ta yi abinda ya ce ta sake cewa, "pin ɗin." Ya sake faɗa ta saka ta tura kuɗin ta ajjiye wayar. Mamakin kuɗin da ta gani take yi, nasa ne ko kuma ba nasa bane oho.

   Shi bai ma kula da abinda take yi ba, lissafin adadin kayan da aka karɓa yake yi kafin ya ja tsaki kaɗan ya ajjiye ya kwantar da kansa a ƙirjinta ya ce, "na gaji Jidda." Nayla ta ware yatsunta ta saka a gashin kansa tana shafawa a hankali ta ce, "Allah ya cigaba da taimaka maka." Da min ya amsa, ya kulle idanunsa bai ce komai ba yana kwance a ƙirjinta yana shaƙar ƙhamshin turarenta da ya zauna daram a fatarta.

Wayar ce ta yi ƙara, ta duba ganin mai aikin ta ce sai ta ɗauka ta ce ta koma zata kira ta sannan kashe wayar. Ya kalle ta bayan ta kashe wayar ba tare da ya miƙe zaune ba ya ce, "waye yake biyan ta kuɗin aikin?." Nayla ta ce, "Bani nake biyanta ba, kawai dai tana zuwa ne, kuma an ƙara mata kuɗi a gidan Hajja."

"Ya kamata a fara biyanta" ya faɗa yana sake mayar da kansa ƙirjinta ya riƙe ta sosai.

"Ana bata daman ai, amma a gidan Hajja."

"Za a dinga biyanta a gidan mijinki, ki tambaya nawa ne kuɗin sai a dinga bata."

"Amma...." Ya katse ta ya ce, "shii! Bana son musu, ki ce to kawai." Nayla ta ce, "to." Shiru ya yi bai sake cewa komai ba sai kuma ya buɗe ido ya kalle ta, ya riƙo hannunta da ta ɗora a kansa yana kallon zoben da ya saka mata a jiya yadda ya yi matuƙar kyau a hannunta. 

Bai ce komai ba hannunta kawai yake kallo, ta kalli idanun shi ta ɗora ɗaya hannun a goshinsa ta ce, "Baka ce min komai akan Narma ba." Kulle ido ya yi ya buɗe cike da gajiya da zancen Narmar nan da take yi masa ya ce, "Na faɗa miki zaki ji haushi."

"Ina so na ji."

"Kin tabbatar?." Ta ɗaga kai alamun eh. Ya bita da kallo ya ce, “in na fara ba a katse ni, kin yarda?.” Ta sake ɗaga masa kai alamun eh.

    Ya ɗan yi shiru na wani lokaci kana ya ce, "Bayan Didi a rayuwata babu wata mace da na taɓa zama ni da ita sai Narma, duk da faɗa mu ke yi bana ɗaukar shirme, ba mu taɓa shiri da ita ba sai lokacin da aka ritsa ta aka ƙwace mata waya har aka ji mata ciwo. Daga ranar sai ta canja har ta zo duba Didi da bata da lafiya, zuwa duba Didi da tayi ya saka na bata girma a idona, a duniya bani da kowa Didi. Kin san halina bani da saurin sabo da mutane kuma na tsani baƙo, tana ta so mu saba abin bai yu ba. Daga ƙarshe kawai na ganta a gidan mu ta zo ta ce tana sona" ya faɗa yana kallon idanunta kamar yadda take kallon nasa. 

Nayla ta ce, "Sai kaima ka ce kana sonta?." Ya girgiza kai ya ce, "da farko na yi tunanin tana shirya wani abun ne a kaina shiyasa ta ce haka, amma daga baya na tabbatar da gaske take sai na rasa gane abinda nake ji a raina akanta. Tausayi take bani, sonta nake yi, kusancin da ta samu dani ne ya yi tasiri oho ban sani ba. Ni bana mu’amala da maza balle mata, indai ba Didi ba babu macen da magana mai tsaho ta taɓa haɗani da ita balle kuma wani abun. Amma Narma ce mace ta farko a duniya da ta fara......" sai ya ɗago ido ya kalle ta yaga ko ƙifta idonta bata yi a kan nasa, jira take ta ji me zai ce sai kawai.  Ya yi murmushi ya ja hancin ta bai ce komai ba.

Nayla cikin ƙaguwa ta ce, "ina jinka, itace ta farko da ta fara meye?." Bai ce komai ba sai kallon ta da yake yi, har lokacin yana jikinta a kwance, ya ɗan mayar da lips ɗinsa na ƙasa ya tostsa kaɗan ya kalle ta ya ce, "Ita macen da ta fara hugging ɗina, haka ku ke cewa da turanci ko?." Nayla bata ɗauke ido daga kallonsa ba saboda wani abu da ta ji mai zafin gaske ya daki zuciyarta, ta kasa koda ƙifta ido tana kallonsa kamar yadda yake karanto kishinsa a kwance a idanunta.

"Ina jinka" ta sake faɗa ko motsa idonta bata yi. Ya ce, "Ta yi hakan ina tunanin sau biyu ne ko uku dai na manta, san......" katse shi ta yi ta ce, "har sau uku tana rungume ka kuma baka dakatar da ita ba?." Ya kalle ta ya ce, "ki jira na gama baki labarin mana."

"Ni bana so" ta faɗa tana ƙoƙarin ɗaga kansa daga jikinta, ya sake riƙota ya ce, "ai baki isa ba, na faɗa miki daman haushi zaki ji kika ce kina so, sai ki bari na kai ƙarshe."

Nayla ta haɗe rai ta ce, "ni bana so, ban san me zan ji a gaba ba." Ya yi ƴar dariya ya ce, "ai kam zaki ji" ya ɗan saka yatsan da ya sosa girarsa guda ɗaya ya ce, "tana da wata irin dabi'a ta shigar banza Jidda, Narma haka take shigarta ko yaushe a kuma ko ina. Itace mace ta farko a duniya da na taɓa tsayawa na kalli halittarta, kuma a kan Narma na fara jin ina sha'awar mace Jidda!. Amma ba wani yanayi mai girma ba fa, sai yanzu na tabbatar da abinda naji a kanta bai wuce cikin cokali ba.” Wani irin dogon tsaki Nayla ta yi, ta yunƙura zata miƙe ya zaunar da ita ya miƙe zaune ya ce, "ba ki isa ba wallahi, ai tunda na fara sai na gama. Baki san ba a katse min magana ba?.”

Nayla ido ya ciko da hawaye ta ce, "bana son ji, ni ka ƙyale ni bana son jin labarin na ka" kawai sai ta fashe da kuka mai sauti tana rufe fuskarta da hannayenta. Omar ya yi murmushi ya ce, "tun farko na faɗa miki ki ka ƙi ji, dan haka sai na gama baki labari babu inda zaki je."

"Ni bana so! Bana son labarin. Ni na ce ka bani labarin ko? To yanzu bana so!" Ta faɗa cikin kuka sosai.

Riƙota jikinsa ya yi ta ƙwace ta ce, "ni ka daina taɓa ni." Kallon ta yake yi ganin yadda take kuka bil haƙƙi kamar wacce yacewa wani abun ya shiga tsakaninsa da Narma. Ya ɗan taɓe baki yana dariya ya ce, "Haba Ashiq, kin san bana son kukan nan ko?."  Nayla cikin kuka da shagwaɓa ta ce, "to ba kai ka saka ni kukan ba? Na ce bana son labarin ka ƙi ka daina. Faɗa min ka ke yi fa wata ta taɓa hugging ɗinka har sau uku, kana ce min akanta ka fara sha'awar mace, ni ka ƙyale ni kawai" ta faɗa tana kuka har lokacin.

Ajiyar zuciya ya yi ya ce, "Ba ƙarya na yi miki ba gaskiya na faɗa miki. Wannan tausayin nata da nake ji saboda son da take yi min, da wannan kusancin da muka samu, da wannan sha'awar da na faɗa miki shine ya saka nake ji a raina ina sonta ne. Ban taɓa alaƙantuwa da mace ba sai ita, ban taɓa son mace ba shiyasa nake ji a zuciyata sonta nake yi amma ba wai ina sonta ɗin ba ne. Kai tsaye in aka ce a wanne matsayina ajjiyeta zan ce kawai tana burge ni ne a lokacin, kuma yanayin shigarta ya saka ina jin wani abu a jikina, yana sakawa na ji nima namiji ne, kuma ina da lafiya....amma fa a dah ban da yanzu. Shiyasa na kasa gane me nake ji a kanki, indai har ita sonta nayi ke me nake miki?. Ita a gangar jikina kaɗai ta taɓa yin tasiri, ke kuma kin tattara komai kin shiga ciki, zuciyata, jikina, jinina, raina, da komai ina jinki a cikinsa. Shiyasa nake gab da zarewa a kan ƙaunar, wallahi Jidda soyayyarki ta ƙiris take jira ta haukata ni.”

Kuka take yi sosai, ya matse ta a jikinsa, duk da kukan da take yi sai da ya kai ƙarshen labarin hankalinsa ya kwanta, ita kuwa haushi ya cika mata zuciya, tayi dana sanin tambayarsa da ta yi. 

A tausashe ya ce, "na fara sonki a lokacin da ban taɓa ganin ko wacce halitta ta jikinki ba, na fara sonki a cikin hijjab da nake ganinki kullum kuma jikinki a rufe. Kishinki nake ji koda da hijjab ɗin ki ka fita haushi nake ji a zuciyata. Ita kuwa ban taɓa jin kishinta ba, ban taɓa jin ina jin haushin shigarta ba, ban taɓa jin haushi in naga surar jikin ta bayyane ba, ban taɓa jin haushi in ta riƙe wani namiji ko in tana magana dashi ba. Da ace naso Narma duk abinda zai faru wallahi bazan rabu da ita ba, inda ace sonta nayi a wancan lokacin duk abinda mahaifinta zai yi sai dai yayi amma bazan taɓa rabuwa da ita ba. Da yake ba sonta nake ba cikin lokaci kaɗan na manta da ita da rayuwarta. Jidda ke nake yiwa asalin so, inda ace kece a matsayinta abinda ya faru a gidansu ya faru a gidan ku….hmm! Sai dai a kashe ni a yarda gawata, dan wallahil azim bazan rabu dake ba. Ki yarda dani, ban taɓa son Narma ba, kuma bazan so ta ba har abada!.”

Duk da ya faɗi kalamansa dan ta ji daɗi ne amma sai ta ji haushi ya mamaye mata zuciya. Ta ɗauke kai tana harare-harare. Ya ɗan murmusa kaɗan ta ji ya ce, "Kin ji matsayinta a wajena wanda ya riga da ya wuce, ni ko kamanninta ma ni manta, amma itace silar canjawar Omar. Ba dan na je gidansu an faɗa min maganar da aka faɗa min ba da yanzu ina nan bana sana'ar komai, wataƙila da aurenki ma ba a bani shi ba. Rabona ne yazo ta silarta, kuma kin san baka tsallake ƙaddararka, sannan baka tsallake raboka, duk inda yake sai ya same ka koda a cikin mahaifiyarka ka ke. Wannan shine silar haɗuwata da ita, Allah ya yi nufin canja min rayuwa ta silarta shiyasa hakan ya faru. Wannan shine amfaninta kawai a gare ni!."

Tana ƙirjinsa tana share hawaye, kishinsa take ji a zuciyarta kamar ta kurma ihu, sai kallon ƙirjin nasa take yi tana tuna yanzu Narma ta kwanta a abinda yake mallakinta, sai ta ji ɓacin rai ya sake mamayeta ta kawar da idanu daga kai tana kuka.  Cikin sigar rarrashi ya ce, "to meye na kukan uhummm? Ke ki ka ce na faɗa miki, dan na faɗa miki ki ke jin haushi?."

"Faɗa min ka ke yi tana burge ka, wata mace ce take burge ka fa, in ban yi kuka ba me zan yi?" Ta faɗa murya ta a rarrabe. Shafa kanta yake yi a hankali ya ce, "ai na faɗa miki a dah kenan, amma ban da yanzu."

"A da ɗin ai, a dah ɗin itace ta farko kafin ni."

"Keda na yi kishin ki shekara goma baya ta ya zata zama ta farko? Kawai rigima ki ke ji da ita. Kafin na santa ai ke na sani ko?." Ta kalli idanunsa tana turo baki gaba ta ce, "amma a kanta fara jin abinda ka faɗa min kafin ni." Ya riƙe fuska ta da suka hannayensa guda biyun ya ce, "kin cika rigima kawai, amma wannan ai ya wuce bai kamata ya dame ki ba. Bana son kukan nan Jidda, bana so, ki daina."

Ta share hawayen tana kallon ƙasa bata ce komai ba, ya ɗan yi murmushi kaɗan ya ce, "to ki yi dariya mana, duk da in kina fushi ma kyau ki ke yi, amma dariya ta fi yi miki kyau." Ta kawar da kai ba tare da ta yi dariyar ba ta ce, "ni kaya zan je na saka."

"A haka nake so yau ki zauna, bana so ki saka komai a jikinki."  Ta langwaɓar da kai cikin shagwaɓa ta ce, "Allah ni duk na takura." 

Juya idanunsa ya yi ya ce, "Haka mijinki yake so" ya faɗa yana kwantar da kansa cinyarta wacce take ta ɗaukar ido. Shiru tayi bata ce komai ba tana tuna surar Narma tana jin kishi kamar ana chaka mata wuƙa a zuciya. Murmushi ya ke yi bai ce komai ba dan itace ta saka shi, da bata ce ba da bai bata labarin ba. Ya sake kallon ta ya ɗauke kai yana taɓe baki, inda ta san ƙanƙantar yanayin da yaji a akan Narma da bata ɓata lokacinta tana kuka, sai a yanzu ya tabbatar da sha’awar da yaji a kan Narman ba komai bace akan wacce yake ji akan Nayla.

KRB3P061

Nanahaleema

          

Har cikin ɗakin Mama Abiy ya shiga fuskarsa a ɗaure sosai, ya kalle ta daga tsaye ya ce, "Me ya kai ki gidan Nayla? Ina ki ka ce min zaki je a Kano?." Mama ta kalle shi da mamaki ta ce, "dan na shiga Kano bazan je gidan ƴata ba? Akwai laifi dan na je gidan Nayla?." 

Abiy ya ce, "inda ace da zuciya ɗaya ki ka je da bazan yi miki magana ba, amma duk abinda ki ka aikata ya dawo kunena. Meyasa ki ke son kashe auren Nayla bayan a lokacin baya ke kika bata goyan bayan aurensa?." Mama ta ce, "kamar ya ba da zuciya ɗaya na je ba Abiy? To da zuciya nawa na je in ba da zuciya ɗaya ba?."

Abiy ya ce, "duk abinda ki ka aikata a gidan ya dawo kunnena Zeenatu, kin je kin faɗi magana mara daɗi a gaban mijinta, kina cewa indai kina da rai sai kin raba aurensu, ba haka aka yi ba?." Mama bata musa ba ta ce, "Saboda bai dace da ita ba, ita ba kalar aurensa ba ce. Duk wani farin cikin gidan miji ita take siyawa kanta, aikin da take yi da shagonsu tana yi ne saboda taimakon kanta. Me yake dashi da zai iya riƙeta?."

Abiy ya bita da kallon mamaki ya ce, "kin san da hakan meyasa da ki ka bata goyan baya?." Mama ta kalle shi da mamakin abinda yace, ya ɗaga mata kai ya ce, "na san ke kika zuga Nayla, ke kika faɗa mata auren ta dashi abu ne mai yuwa tunda tana so, ki ka sake ɗorata akan turbar zaki saka na amince ya aureta. Ki ka sakata ta amsa min tana sonsa, sannan da ki ka ga na yi fushi da amsarta sai kika saka ta tafi Kano, ni kuma ki ka ce min baki san ta tafi ba guduwa ta yi. Ki ka saka aka yi hacking WhatsApp account ɗinta aka turo min messages ɗin da take bayyana min in ban aura mata Omar ba zata shiga duniya. Ki ka dinga faɗar kalaman da zasu zuga ni na sake jin bana son auren kuma na yi fushi da ita, Ba a yi haka ba Zeenatu?."

Jikin Mama ya yi sanyi matuƙa, ta kalle shi zata yi magana ya katse ta ya ce, "Kin fi kowa murna a lokacin auren, Nayla tana kwance bata da lafiya amma ke murna ki ke kina siyan kayan aurenta, kece kan gaba a kaita gidanta. Baki taɓa faɗa min alkhairi akan auren nan ba, kullum cikin kushewa ki ke. A bayan idanuna kuma kin fi kowa son aurenta dashi. Me ya saka ki ka canja yanzu kina ganin bai dace da ita ba?." Mama ta dake kamar ba ita ba ta ce, "ni fa ban gane akan wa ka ke magana ba, ni gabaɗaya ban fahimta ba."

Abiy ya yi murmushin takaici ya ce, "meyasa ki ke son Nayla ta sha wahala a gidan aurenta? Dan kin ga yanzu tana cikin farin ciki ko? Kina ganin wanda ki ka raina kika tsaya kai da fata aka yi auren ya baki mamaki shiyasa ki ke so a raba auren?. Kin ga yanzu keda da Nayla ba ku da banbanci, kina cikin farin ciki, tana cikin farin ciki, babu abinda ya gagareki, babu abinda ya gagareta, ganin hakan shine ya jawo bakya jin daɗi a zuciyarki. Ba haka ki ke so ki gani ba, so ki ke Nayla ta wahala kullum ki kasnace mai taimaka mata. Haka ne ko Zeenatu?."

Mama ta kalli Abiy cikin son ɓoye yanayinta ta ce, "ni ka ke faɗawa wannan maganar akan Nayla? Ni ce mai yiwa Nayla baƙin ciki saboda kar ta samu jin daɗin gidan aure?."

"Ke ɗin fa Zeenatu!. Kin raini Nayla tamkar ƴar da kika haifa, kin bata tarbiyya daidai da ta Jidda, kin so ta, kin nuna mata ƙauna, baki taɓa barinta ta yi kukan rashin uwa ba. Amma daga ƙarshe kin zobe ladanki, kin gaza ƙarasa amanar da aka bar miki, kin gaza riƙe amanar marainiya da Allah ya damƙata a hannunki, kin gaza cigaba da kula da amanar da mahaifiyarta ta bar miki. Mahaifiyarta ta amince dake ta bar miki ƴarta guda ɗaya da ta haifa a duniya, mahaifiyar Bilkisu tana da rai a duniya har yanzu, amma ta ce ita ke take so a barwa Nayla ki raine ta saboda ta yarda dake. Tana da ƴan uwa maza da mata a duniya, amma ta ce ita da Zeenatu ta amince, a hannunki take so Nayla ta tashi. Anya baki ci amanar wacce ta amince miki ba?."

Mama ta fara kukan borin kunya ta ce, "'ni ka ke faɗawa bana so Nayla ta yi farin ciki? Ni na raini Nayla fa, na bata tarbiyya mai kyau, ni ka ke kallo ka ke cewa bana son ta yi farin ciki na fi so ta sha wahala?." 

Abiy ya ce, "ke ɗin!. Duk laifin mahaifiyarta ne ya shafeta, mahifiyarta ta baki wahala saboda kin zo a bayan ta kina haihuwa ita bata haihu ba, kin manta kafin ta samu cikin Nayla ta roƙeki afuwa kuma ki kace kin yafe mata ku ka daidaita zaman ku. Ta ɗauki Ahmad da Jawad kamar yaranta, a lokacin da aka tabbatar kina da cikin Jidda ta sadaukar da lokacinta da komai wajan kula dake, ashe itama da cikin Nayla a jikinta ba a sani ba. Kin rigata haihuwa da sati biyu ta haihu, ku ka cigaba da kula da yaran a tare har Nayla ta kai shekara shida a duniya. Lokacin da mahaifiyarta Nayla take ciwon ajali me ta ce miki? Amanar Nayla ta bar miki a hannunki saboda ta yarda dake zaki kula da ita ko babu ranta. Ashe ke kin karɓi amanar kula da ita ne saboda ta girma ki zuga ni na aurar da ita ga wanda bai dace ba, mu kaita inda zata sha wahalar rayuwa kamar yadda ki ka ɗanɗana kaɗan a hannun mahaifiyarta kafin komai ya wuce. Ashe a fatar baki ki ka yafe mata, ashe  baki yafe mata har zuciya ba ko Zeenatu!?."

Mama kuka take yi domin ta san Abiy ya gama ganota, sai ta ji kunyar da bata taɓa ji ba a duniya, kunyar ta mamaye mata zuciyarta da gangar jikinta, idanunta sun yi mata nauyi saboda tsananin kunyar da take ji, guiwarta ta sage ji take kamar ta zube a wajan saboda kunya. Musamman da ta ɗago ido ta ga Jawad, Ahmad, Jalila da Jidda a tsaye a bayan Abiy da alama duk sun ji abinda aka ce. 

Abiy ya girgiza kai cikin takaici ya ce, "Meye ribar ki in Nayla ta sha wahala a gidan mijinta? Wacce riba zaki zamu?. Kin manta kina da Jidda, kina da Jalila? Su ba mata ba ne..? Meyasa bakya tunanin abinda ki ke ƙoƙarin yiwa marainiyar da aka bar miki amana za a iya yi musu suma?. Kin manta su ma mata ne zasu iya faɗawa irin gidan da ki ke so Nayla ta faɗa? Ko dan kina ganin Jidda ta yi aure ta samu mai kuɗi bazata wahala ba? Ba ki san sakayya na iya canja komai ba ko Zeenatu?. Ba ki san alhaki kwikwiyo ba ne? Ba ki san duk ƙanƙantar haƙƙi sai Allah ya fitarwa da wanda aka zalunta ba?. Kin san masifar da take cikin cutar da maraya? Kin tashin hankali da sakayyar da take cikin cutar da wanda bai yi maka komai ba?. Zeenatu kin san illar cin amanar wanda ya yarda da kai?."

Mama bata ce komai ba kanta yana ƙasa cikin kunyar ƴaƴanta da shi kansa Abiy ɗin. Bata taɓa jin kunya wani ba kamar yadda take jin kunyar Abiy da yaranta. Abiy ya kuma cewa, "Yanzu kun je gidan Nayla kin faɗi magana mara daɗi, kin zagi mijinta, kin faɗi magana wacce bai kamata a ji ta a bakin ki ba matsayinki na uwa a gareta. Yanzu da ya biyewa zuciya ya rama abinda kika faɗa masa da bai cuce ki ba?...." Ya ƙara faɗa yana binta da kallo ganin ta kasa ko motsin kirki.

Abiy ya girgiza kai ya ce, "yaron da yake amsa sunan siriki a gare ki ya buɗe baki ya faɗa miki magana mara daɗi a gaban ƴarki ai ya gama cutar da ke. Ƴarki Jalila har faɗa miki ta ke yi, tana cewa Mama hakan bai kamata ba amma sai ki ka mare ta saboda bakya a faɗa son gaskiya, idanunki ya rufe burinki kawai Nayla ta sha wahala. Kin je kin ga ba wahala take sha ba hankalinki ya tashi ba haka ki ke son gani ba."

Abiya ya sauke numfashi ya ce, "Wallahil azim kin bani mamaki matuƙa, na ɗauka in ki ka ga maciji zai sari Nayla zaki shiga ki kare ta ya sare ki a madadinta, ashe ke ce macijin da ki ke kai mata rasa. Kin zuga ni an yi auren nan ba tare da laifin Nayla ba, na gano hakan nayi miki shiru saboda ke uwace a gare ta har gobe, kin yi mata abinda ko wacce ta haife ta bata yi mata ba shiyasa na ƙyaleki. Na san ke kika saka aka turo min text ɗin da ya tunzura ni har na kai ga aura mata Omar, na san ke kika shirya komai, kallon ki kawai nake yi. Duk abinda ki ka yi bai ishe ki ba, sai da ki ka ɗauki ƙafa har gidanta ki ka je dan kawai ki tarwatsa mata farin cikin da ke ciki, Hakan a gare ki daidai ne ko?."

Abiy ya kalli Mama inda take kallo tana kuka,  ya juya ya ga yaranta ne gabaɗaya a tsaye jikinsu ya yi sanyi. Abiy ya nuna su ya ce, "ko kun san itace ta saka na aurar da Nayla ga Omar?" Ya faɗa yana ɗauko wayarsa ya shiga whatsapp ya miƙawa Ahmad ya ce, "karanta wannan."   Ba musu ya karɓa jiki a sanyaye ya fara karanta abinda yake rubuce.

_Assalamu alaika Abiyna. Na san lokacin da message ɗin nan zai same ka na jima da zuwa Kano, kayi haƙuri Abiy ban tafi dan ɓata maka rai ba, na tafi ne saboda na samarwa kaina kwanciyar hankali da nutsuwar zuciyata. Abiy Ina son Omar, Ina so nayi rayuwa dashi, babu namijin da nake ji zan iya rayuwar aure dashi sai shi kawai. Hakan ba laifina bane Allah ne ya ɗora min ban kuma isa na cire da kaina ba. Abiy zan iya rasa raina in kace bazan auri Omaar ba, zan kuma iya rabuwa da kowa dan nayi rayuwa dashi Abiy. Na tafi wajan dangin Ummana, na san su baza su ƙiyi min abinda nake so ba, duk da Omaar ya kasance ba irin wanda ake so bane amma na tabbatar zasu san yadda zasu yi wajan samar min da farin ciki. Na san su zasu bani farin cikin da ka kasa bani Abiy, dan wallahi in ba a aura min shi ba sai na shiga duniya!. Da wannan nake shaida maka Abiy Ina Kano wajan Hajja, Ina son Omar Abiy, Ina matuƙar sonsa, na kasa jure abinda kai da Yayanmu ku ka cewa shiyasa na yanke hukuncin tafiya Kano ko dan na samu nutsuwa. Ka yi haƙuri in na ɓata maka rai Abiy, sai anjima._

Ahmad gumi ya wanke masa jiki daƙyar ya kai ƙarshen saƙon, ya ɗago a hankali kafin ya yi magana Abiy ya ce, "akwai wani ma, duba Ahmad." Bai musa ba ya sake scrolling ƙasa ya sake ganin wani message ɗin kamar haka;

_Abiy in dai baka amince na auri Omar ba wallahi Allah sai na shiga duniya, sai na ɓata maka suna, sai na yi video na ɗora a social a media na ce ka hana ni auren wanda nake so, wallahi Abiy sai na lalata tarbiyyata yadda baka yi tunani ba. In har ba a aura min shi ba zan shiga duniya na lalace, in na shiga duniya bazan sake dawowa gare ku ba har abada. Inda ace  mahaifiyata tana da rai da hakan bazai faru ba, ita ai tana sona baza ta wulaƙanta ni ba. Abiy zan aikata abinda nace akan soyayya, zan iya kashe kaina a kan son da nake masa. Ka yi haƙuri Abiy, na san zaka ji babu daɗi, zaka ga kamar ni Nayla da ka ke cewa Mamanka kamar na yi disappointing ɗin ka ne, ba haka bane Abiy, soyayyar Omar ce. Zan zauna dashi ko da zai dinga yankar naman jikina kullum, a haka nake sonsa nake ƙaunarsa. Ka yi haƙuri!._

Ahmad ya ɗago a sanyaye suka haɗa ido da Abiy, Abiy ya karɓi wayarsa yana nuna Mama ya ce, "Duk aikinta ne, ita ta saka aka yi hacking account ɗin Nayla aka turo min wannan." Ajiyar zuciya ya yi mai nauyi ya ce,

"Na rasa me ya shiga kaina a lokacin har na amince Nayla zata iya rubuta wannan saƙon ta turo min, na kasa yarda ni da kaina ni ne na amince Nayla ta rubuta wannan saƙon ta turo min. Ban yi mata adalci ba, bai kamata na yankewa Nayla hukunci akan abinda nake da tabbacin bazata aikata ba. Ba tarbiyyar da na bata ba ce, ba halinta ba ne. Amma ƙaddarar aurenta da Omar ta gifta, shiyasa na amince lokaci ɗaya ba tare da tunanin komai ba."

Ya kalli Mama da ake jin sautin kukan ta a ɗakin ya ce, "da kin kwantar da hankalinki baki haɗa wannan makircin ba Omar dai shine mijinta, da kin tsayar da hankalin ki waje ɗaya ko baki nemo auren ba zai kawo kansa saboda shine mijinta. Amma sai ki ka yi shigar sauri, ki ka ɗauki alhakin marainiyar Allah wacce bata tsare miki komai ba. Kin bani kunya, kin bani mamaki wallahi!."

Shiru ya ratsa ɗakin, babu abinda yake tashi sai kukan Mama wanda take yin sa cike da dana sani da kunya mai yawa. Abiy ya kalli ƴaƴanta ya ce,

 "Ku yiwa mahaifiyar ku faɗa, ku nusar da ita duk ladan da ta samu na kula da Nayla wallahi ya zube, ta bar shi ya bi rariya saboda banzan kuɗurin da yake zuciyarta. Ku yi mata faɗa ta canja hali ko dan saboda Jalila da bata aurar ba. Jidda ma da ta aurar bata tsira ba indai bata wanke zuciyarta ba. Sannan ku faɗa mata in sha Allah zaman Nayla da Omar baza ta yi kuka ba, zata yi farin ciki fiye da wanda ta yi a gidan nan, zata samu walwala wacce bata so ta samu. Na yi shiru da maganar ne saboda bana so Nayla ta san babarta ce ta shirya komai na auren nan, ita Nayla umarninta kawai take bi saboda ta yarda da ita a matsayin uwa ta san baza ta cuce ta, ashe ita da biyu take yin hakan. Bana son Nayla ta ji maganar nan balle danginta, baban abin kunya ne a gare mu gabaɗaya ace daga gidan nan aka ƙulla wannan kitumurmurar. Sannan ko dan Jawad da yake neman aure a ahlin babar Nayla!. Fitar wannan maganar babban abin kunya ne a gare mu baki ɗaya!" Yana faɗa ya fita ya barsu jiki a sanyaye duk suna kallon mahaifiyarta su zuciyarsu babu daɗi.

KRB3P062

Ahmad da yake tsaye jiki a saluɓe ya kalli ƴan uwansa ya kalli Mama ya ce, "Mama abinda mu ka ji bai dace da ke ba ko kaɗan." Mama ta ɗauke kai bata ce komai ba. Jalila da take kuka ta ce, "Yaya sai da na cewa Mama ta bar abinda take faɗa a gidan Anty Nayla, Anty Nayla tana kuka amma Mama bata daina faɗawa mijinta magana ba." Jidda ta ƙaraso da Mihada a hannunta ta ce, "Mama me Nayla ta yi miki haka? Ta taɓa yi miki wani laifi ne?."

Mama ta goge idanunta bata ce komai ba dan bata san me zata ce musu ba, kunya ta gama rufe ta ko haɗa ido bata so ta yi dasu. Jawad ya ce, "Mama Nayla ta taɓa yi miki wani abu ne? Meyasa ki ka zama silar aurenta da Omar don Allah?." Mama bata ce komai ba dan kunyarsu take ji sosai. 

Ahmad ya ce, "Koma meye a zuciyarki don Allah Mama ki ajjiye shi a gefe. Meye laifin Nayla? In ma laifin marigayiya Umma ne ya shafeta sai ki yi mata adalci, lokacin da abin ya faru ba ma a yi tunanin za a samu Nayla ba, kuma matar nan kin ce kin yafe mata tun kafin ta bar duniya, to meye na dawo da maganar nan kuma Mama?."

Mama bata ce komai ba sai kawar da kai da tayi, a tausashe ya sake cewa, "Ke ki ka raini Nayla, ki ka bata tarbiyya daidai da wacce ki ka bawa Jidda. In ba faɗan aka yi ba babu wanda yake ɗauka Nayla ba ƴarki ba ce, saboda bakya banbanta ta da Jidda wacce ki ka haifa. Mama laifin da ki ke tunani an yi miki har zaki ɗauki fansa a kan Nayla ita ta san anyi? lokacin da abin ya faru tana ina?. Kuma Mama kin ce kin yafe mata tun kafin ta bar duniya, ku ka cigaba da zama na aminci da jin daɗi da kuma walwala, meye na dawo da hannun agogo baya....?. Kina fushi akan abinda ta yi miki a gidan nan, daga ƙarshe kuma ta mutu ta bar ki da gidan, da mai gidan, da kuma ƴa ɗaya da ta haifa a duniya. Mama ko iya wannan ya ishi bawa ya yi darasi, amma ki ka zobe ladanki, ta hanyar son ganin Nayla ta wahala, meyasa Mama?."

Yaya Ahmad ya sake cewa, "yanzu Mama wacce riba zaki samu in Nayla ta wulaƙanta a gidan mijinta? Don Allah da me hakan zai amfane ki?." Jawad a sanyaye ya ce, "babu."

"To meye amfanin hakan? Yarinyar nan tana kallon ki matsayin uwa a gareta, ta yarda da ke ta amince baza ki cutar da ita ba, ashe duk abinda ya faru a ƙarƙashin umarninki ne, tana bin umarninki saboda yardar da ta yi dake meyasa haka Mama?. Yanzu Mama da kan ki kika rubutawa Abiy wannan dogon message ɗin ki ka tura masa kawai saboda cikar burinki a kanta. Allah sarki baiwar Allah, shiyasa ta fita daga hankalinta, ta gigice, ta kasa gane me ta aikatawa mahaifinta ya yanke wannan ɗanyen hukuncin a kanta. Mama ko haƙƙinta da ki ka ɗauka in bata yafe miki ba wallahi sai ya bibiyeki, bata san laifin da ta yi aka yanke mata hukunci cikin fushi. Kuma Mama ta ce miki ta haƙura da auren Omar ki ka ce a'a kar ta haƙura, saboda uwa ki ke a gare ta sai ta amince da duk abinda ki ka ce, saboda bata da mahaifiya ke take kallo a wannan matsayin. Mama anya Nayla ta cancanci wannan hukuncin daga gare ki kuwa?."

Mama dai bata ce komai ba, ta sunkuyar da kai kamar tana saurarensa, yadda yake magana a tausashe ratsa zuciyarta maganar take yi. Ahmad ya ce, "Mama in aka cutar da Nayla akwai Jidda, akwai Jalila, in aka yi fatan ta auri wanda zai wahalar da rayuwarta muna da tabbacin rayuwar Jidda a gidan mijinta zai ɗore da farin ciki? Ko kuma muna da tabbacin ita Jalila zata je inda zata yi farin ciki?. Annabi Muhammad S.A.W cewa ya yi ka so wa ɗan uwanka abinda ka ke so wa kanka. Yanzu gashi kin so rayuwar Nayla ta kasance cikin baƙin ciki, sai gashi tun ba a je ko ina ba ta fara kasancewa cikin farin ciki da walwala a gidanta. A nan me Allah yake ke nunawa? Allah ya nuna mana shine yake da iko da bawansa a kan komai a kuma ko yaushe, duk yadda ka kai ga son cutar da wani sai Allah ya yarje maka, haka duk yadda ka kai ga son faranwata wani sai Allah ya yarje maka. Kuma inda mutum yake kai ka a rayuwa Allah ya kan canja in babu shi a cikin ƙaddararka. Tun farko Omar shine a zanen ƙaddarar Nayla, kawai kin zama silar aurensu ne Mama, wallahi ko babu goyan bayanki sai ta auri Omar saboda shine mijinta. Mama meyasa ki ka yi gaggawa baki bari Allah ya yi ikonsa ba? Meyasa ki ka shiga lamarin ubangiji..?. Tunda mahaifinta yana yi mata addu'ar samun miji na gari na tabbatar da Nayla bazata taɓa yin kuka a gidan mijinta ba, saboda wannan miji na garin da yake roƙa mata shi Allah ya bata."

Ya riƙe hannunta duka biyun ya ce, "Don Allah Mama ki bar wannan tunanin daga zuciyarki, ki manta dashi, ki goge shi daga zuciyarki, indai da gaske kin yafe ɗin to ki bar Nayla ta yi rayuwarta a inda Allah ya ajiiyeta. Don girman Allah Mama kar ki sake aikata wani abun da zai saka Nayla zubar hawaye, ke uwa ce a gare ta, jin wannan maganar babban abin kunya ne a garemu, in dangin mahaifiyarta suka ji labari kamar mun ɗauki wuƙa mun cakawa kan mu ne Mama. Kamar yadda Abiy ya faɗa, Jawad yana son Salma ƴar uwar Nayla da aure, in maganar nan ta je kunnen danginsu abin bazai yi daɗin ji ba. Muna roƙon ki don Allah ki bar wannan tunanin ya wuce, in ma akwai wanda yake zuga ki wallahi ba hanyar arzuƙi yake kai ki ba Mama. Ki yi haƙuri, tunda kin yafe a bar shi an yafe ɗin komai ya wuce don Allah."

Mama har lokacin bata ce komai ba tana jin duk abinda yake faɗa. Ahmad ya tashi ya kalli su Jawad ya yi musu alamun da su fita su ƙyaleta, ai kam duk suka fita har Jidda da saukarta a Kaduna kenan ta ji abinda yake faruwa. Mama da kallo ta bi su har suka fita ta rufe ido kawai tana tunani kala-kala.

        •••••••

      Nayla ta ɗau kwaliyya cikin straight gown ta lace mai matuƙar kyau, ta ɗaura ɗankwali ta saki gashinta a baya, ta sha turare sai ƙhamshi take yi. Tana zaune a falo da yamma Salma ta yi mata waya gata a bakin gate. Tashi ta yi ta je ta buɗe mata suka shigo. Tunda Salma ta shigo take ƙare mata kallo sai da Nayla ta gaji da kallon ta ce, "Dallah kallon na meye?." 

Salma ta ƙyalƙyale da dariya ta ce, "Ke wai me nake gani haka? Kin ga wani uban kyau da ki ka yi kuwa?." Nayla ta harare ta ta ce, "Daman can da kyauna."

"Na san akwai, amma wannan kyaun na musamman ne. Ke wai mai Omar yake baki ne haka? Kin ga yadda ki ka canja Nayla." Nayla ta yi murmushi tana fari da ido ta ce, "me zai bani da ya wuce soyayya?."

Salma ta wara ido ta ce, "Shi wannan har wata soyayya ya iya yi? Ba ni labari don Allah, yana iya abin kirki kuwa?."

Nayla ta ce, "ban sani ba, ƴar rainin hankali."

"To shi da magana ma sai ya ga damar yiwa mutane ina zai iya soyayayr balle har ya aikata?."

"Ke ki ke ganin sa haka, mijina yana da hira sosai, in yana hira sai kin kalle shi kin ce daman wai yana magana." Salma ta buɗe ido tana riƙe baki tana dariya ta ce, "inyee ka ga masu miji." 

Nayla ta yi murmushi Salma ta ce, "na ji daɗin ganin ki a cikin farin ciki Nayla, ko baki faɗa ba ana kallon ki a san kina jin daɗin zaman gidan nan. Ashe Omar a ƙaddarar ki yake shiyasa Allah ya ɗora miki ƙaunarsa."

Nayla ta ce, "Hmmm bari kawai, in baka yarda da ikon Allah ba ka shiga uku. Salma duk yadda zan faɗa miki yadda yake ƙaunata baza ki gane ba, duk yadda zan sanar dake yadda yake nuna min wallahi baza ki fahimta ba. Abu ɗaya na san na yarda dashi, addu'ar da nake kwana ina yi bata faɗa a ƙasa ba, Allah ya amsa ya kuma share min hawaye, ya tabbatar min da Omar ɗin ne alkhairi a gare ni." Salma ta ce, "Gaskiya ne, Allah ya tabbatar da zaman lafiya a rayuwar ku."

"Amin sis" ta faɗa tana nuna mata zoben hannunta.

Salma ta kalli zoben ta ce, "siya ki ka yi?."

"Ya siya min dai."

Da mamaki Salma ta ce,"Don girman Allah? Ke wai daman shima duk ya iya irin wannan abubuwan ko ke ki ke koya masa?."

"Ban sani ba" Nayla ta faɗa tana harararta. Dariya Salma tayi sosai ta ce, "dallah can, daga tambaya sai baƙar magana? Abin ne da ɗaure kai wallahi, a haka simi simi dashi, yana zarewa mutane ido yana harara da tsaki, kullum fuska a ɗaure kamar mai fuskar shanu, ashe shima ɗan air ne. To shi wannan zoben kyautar first night ɗin ce?" Ta faɗa tana ɗaga mata gira. 

Nayla ta yi dariya ta ce, "ina ruwanki?."

"Babu ruwana, tunda mun gama taya ki kuka ai amfanin mu ya ƙare." Dariya suka yi a tare suka cigaba da hira. Bata jima sosai ba ta tafi ta bar Nayla a zaune a falo tana jiran shigowarsa. 

Sai yamma sosai ya shigo da sallama a ciki, ta amsa tana fitowa babban falon waya a maƙale a kunnenta tana magana. Cak ya tsaya yana kallon ta tun daga sama har ƙasa yake ƙare mata kallo, numfashinsa ya kusa barin gangar jikinsa, daƙyar ya yi ta maza ya kamo numfashin ya tsaya a ƙirjinsa yana sauka zuwa ciki a hankali. Ya tafi da idanunsa kamar zai rufe sai ya buɗe su a kanta yana cigaba da ƙare mata kallo, musamman shape ɗin rigar yadda ya fita komai ya bayyana ƙarara. Wani irin kyau ya ga ta yi masa, kyaun ya wuce tunaninsa ya kuma zarce nazarin ƙwaƙwalwarsa, hakan ya saka kyaun ya gigita shi har tunaninsa ya je hutun rabin lokacin kafin ya dawo daidai.

Murmushin da ta yi masa ya sake kashe masa jiki, bai san ya riƙo hannunta ba yana cigaba da kallon fuskarta ita kuma ta ɗauke ido daga kansa. Hannunta ya riƙe sosai ya jawo ta kusa dashi ya rungumeta a hankali. 

Shiru ne ya biyo baya tana kwance a jikinsa idanunta a lumshe ta ji ya ce, "kina so ki zauta ni ko?." Bata ce komai ba tana jikinsa a kwance, ya ɗagota a hankali ya kalli fuskar ta musamman lips ɗinta da ya sha jan janbaki, kasa jurewa ya yi ya kai bakinsa a hankali ya shanye janbakin tass kafin ya ɗagota ya haɗe goshin su waje ɗaya idonsa rufe.

"Kin yi kyau, kin yi kyau. Kin fi kyau yin kyau!" Ya furta a hankali ba tare da ya raba fuskarsu ba kuma bai buɗe idanunsa ba. Murmushi ta yi murya can ƙasa ta ce, "na gode." Yadda ta yi magana ya saka shi sake mayar da ita jikinsa ya lumshe ido yana motsata a jikinsa a hankali.

Sun jima a haka kafin ya raba jikinsa da nata, ya kalli fuskar ta ya saka yatsu biyu ya ɗago da fuskarta, ta kalle shi sai ta sauke ƙwayar idonta ƙasa. Murmushi ya yi mai sauti ya yiwa idanun nata kiss ya sake yi mata a kumatun ta ya riƙe fuskarta kawai yana kallo. Nayla cikin shagwaɓar da take sake narkar dashi da kashe masa jiki ta ce, "ina ka je? Ina ta jiran ka tun ɗazu har yamma ta yi."

Lumshe ido ya yi ya buɗe a hankali ya ce, "an kusa sallar magrib fa, don Allah ki bari nayi sallah cikin nutsuwa, kina so na zauce ne?." Nayla ta fara bubbuga ƙafa kamar yarinya ƙarama ta ce, "Allah ni ka faɗa min inda ka je, tun bayan sallar azhar ka fita baka dawo ba sai yanzu. Kuma ko waya baka yi min ba, ina zaune ni kaɗai. Gaskiya ka faɗa min inda kaje" ta faɗa cikin sabon salo tana kallonsa.

"Y salam! Ya salam!!" Ya furta a hankali jin tsayuwar na neman gagararsa, salon nata yana neman haukata shi lokaci ɗaya. Bai san ya jawo ta da ƙarfi ya shiga kissing dinta romantically ba. Tsayuwar gagararsa tayi, ya zame ta a hankali ya zauna a kan kujera ya dafe kai da hannayensa jin ana kiran sallar magrib. 

Ajiyar zuciya yake yi a hankali idanunsa a rufe, ƙoƙarin dawowa nutsuwarsa yake yi amma nutsuwar tana neman gagararsa. Daƙyar ya samu ya kamo ta duk da tana kubcewa ya sauke ajiyar zuciya mai nauyin gaske ya buɗe idanunsa da suka fara canja launi.

Nayla na zaune a gefensa kamar munafuka ta wani nutsu kanta yana ƙasa kamar ba ita ba. Hannunta ya riƙe a hankali ya furta, "Kin ga ana kiran sallah, na faɗa miki ki bar ni nayi sallah a nutse amma ki ka ƙi ko?." Nayla ta kalle shi ta ce, "ni babu ruwana" ta faɗa tana kifta idanu. Hakan da tayi ya saka shi sake jin sabon abu ya soke shi a zuciyarsa, sai ya miƙe da sauri ya bar wajan dan in ya cigaba da zama tabbas akwai matsala.

KRB3P63.

Nanahaleema.

      Tunda ya fita sallar magrib bai dawo ba sai bayan i'sha, dan baya so ya dawo ta sake tayar masa da hankali gwara in ya shiga ya shiga kenan. Kamar yadda ya sangartata da siyan abinci da takeaway ya shiga gidan, ya same ta a zaune a falo amma ta canja shiga zuwa riga da wando na Pakistan ta saki gashinta ta saka ƙaramin ɗankwali ta zagaye goshin ta dashi.

Bai kalle ta ba ya ajjiye abincin ya ce, "ki zo ki ci abinci." Da to ta amsa ta tashi ta kawo plate ta ajiiye ta koma ta kawo ruwa duk yana kallon ta amma baya so su haɗa ido dan zata iya haukata shi. Haka ta zuba abincin a plate ɗaya kamar yadda ya saba mata da ci shida ita a waje ɗaya, ya ɗebo yana bata tana ci amma yaƙi bari ya kalli idonta. Bata ci da yawa ba ta ce ya ishe ta, bai ce ta bashi ba ya ci da kansa, bayan ya gama ya tashi  ya zubar da disposable packs ɗin ita kuma ta ɗauki plate ɗin ta shiga ciki.

Bata dawo falon ba ɗaki ta wuce, ta yi brush ta canja kaya zuwa riga da wando na bacci. Wandon iyakacinsa guiwa, rigar kuma bata da tsaho

mai siririn hannu, sannan bayan rigar gabaɗaya a buɗe ya ke, sai wata rigar ta sama mai maɗauri a gaba. Ta saka hula ta fito falon dan tana son sanar dashi gobe zata fita……

       Bata same shi a falo ba kai tsaye ɗakin ta shiga da sallama, ta same shi a tsaye babu riga a jikinsa yana tsaye a gaban kayansa yana duba riga. Ita kam burge ta yake yi, kamar ba namiji ba hatta kayansa a shirye suke babu cakuɗewa yadda maza suka saba. Babu rataye-ratayen kaya a ko ina a ɗaki, komai neat kamar mace mai tsafta dan yafi mata da yawa tsafta. Amsa sallamar ya yi ya juyo yana kallonta ta yi saurin ɗauke kai, har yanzu bata saba da ganinsa babu ko da riga ba, nauyin hakan take ji kuma kwarjini yake yi mata sosai.

Ganin ta tsaya bata ƙaraso ba sai ya kalle ta ta shigo ciki a hankali ta tura ƙofar ta rufe amma ta kasa magana. Bai saka rigar ba ya rufe ƙofar wardrobe ɗin yana kallon ta. Jingina ya yi yi da wardrobe ɗin ya harɗe hannu a ƙirji yana kallon ta. Nayla jin shiru bai yi magana ba kuma bata ji motsinsa ba sai ta ɗago ta kalli inda yake, suna haɗa ido ya ɗaga mata gira yana ɗan murmushi tare da taɓe baki a lokaci guda. Ɗauke kai ta yi daga kallon sa tana murmushi kaɗan. A hankali ya tako inda take, babu zato ta ji ya ja igiyar gaban rigar ta warware ya saɓule ta faɗi a ƙasa. Kunya ta lulluɓeta, ta rasa ya zata yi saboda kunya, ga hasken ɗakin a kunne ga jikinta da yake waje yake musamman daga samanta.

Kallon ta yake yi amma bai ce komai ba ya dai zuba mata ido yana yawo dashi duk inda yake so a jikinta. Yadda labulen ɗakin yake ɗagawa ya saka shi ta kalli wajan ya ga hadari ne ya haɗo sosai garin ya yi duhu alamun ana gab da yin ruwa. 

Ɗauke kai ya yi daga kallon wajan ya dawo da kallonsa gare ta, a hankali ta kalle shi suka haɗa ido ta sake saurin ɗauke kai ta motsa kaɗan hakan ya bawa jikinta daman motsawa ta ce, "YaMar....!" Ai kamar jira yake ta buɗe bakin ta ya tako inda da hanzari ya ja hannunta zuwa jikinsa ya ƙanƙame ta yana yawo da hannunsa a bayan ta cikin salo na soyayyar da yake ciki.

Nayla gabanta faɗuwa yake yi dan har yanzu ta kasa sabawa dashi, har gobe wahala yake bata, a gajiye take kasancewa a yayin da komai ya faru, ta kasa sakin jiki tana daurewa ne kawai saboda shi. Jin yana ƙoƙarin zare mata rigar ya sa ta miƙa hannu da sauri ta kashe hasken ɗakin, dan ita kunya take ji, gwara dai babu hasken bata ganinsa sosai shima baya ganin ta akan ace da haske.

Iska mai sanyi ce take shigowa ta window ɗakin a lokacin aka fara ruwa mai ƙarfin gaske. Sauka yake yi da ƙarfi har feshinsa yana shigowa ɗakin saboda yadda ya taho gabaɗaya. Wannan ruwa da wannan iska ta sake jefa Omar a sabon shauƙi, ya shiga yiwa Nayla filla-filla yana ba je mata ƙaunar da bai taɓa nuna mata irin ta ba. Nayla tayi abinda bata taɓa yi ba a lokacin, ta saki jikinta sosai, yanayin da suke ciki yana sake tsuma ta, zuciyarta na sake shiga kogon soyayyar masoyinta.

         Tabbas sun raya wanann dare cikin ƙauna da nuna tsantsar soyayyar da suke yiwa junansu, kowa ya saka ɗan uwansa farin ciki tare da jefa su a duniyar ƙaunar junansu. Haka suka kwana cikin farin ciki suka tashi dashi. Nayla ta kasa haɗa ido dashi sai sunkuyar da kai take yi, ya kula ya kuma san abinda take jin kunyar amma bai nuna mata ya fahimta ba, rarrashi da soyayya kawai yake nuna mata ita sake narkewa a jikinsa.

Da safe kamar kullum shine ya haɗa mata breakfast, ya shiga ɗakin ya same ta a tsaye ta gama shiryawa kamar yadda ta saba yin kwalliyar a ko wacce safiya. "Ina kwana Ashiq!" Ya faɗa yana matsowa inda take yana kallon ta ta cikin madubin ɗakin. Kanta ta sunkuyar ta rufe idonta da hannunta ta ce, "Ina kwana YaMar." Murmushi ya yi mai sauti ya zagaya da hannunsa ya riƙe ƙugunta yana shafa cikin ta a hankali yana bin wuyan ta da soft kisses bai ce komai ba.

Nayla bata buɗe ido ba tana jin abinda yake mata, jin yana ƙoƙarin kashe mata jiki sai ta ɗan motsa kaɗan wai ko zai bari amma bai bari ba. Rigar jikinta ya ɗaga ya sanya hannu a fatar cikin ta yana cigaba da shafawa a hankali har lokacin bai ce mata komai ba kuma bai daina ba. Nayla ta yi ƙaramar ajiyar zuciya ta ce, "YaMar...!" Sai kuma ta yi shiru bata ce komai ba. 

Ta mirror ya kalle ta ya ga ta sauke hannun daga fuskarta sai idonta da yake a lumshe. Ya kai bakinsa daidai kunnenta ya ce, "Uhum Jidda! Ya aka yi?." Bai bar shafa cikin ta sai ma matsawa da hannunsa da yake yi zuwa sama. Ta yi saurin riƙe hannunsa ya tsaya amma bai cire hannun ba. Nayla ta ce, "YaMar ka bari." Ya kwantar da kansa a kafaɗarta ya ce, "me zan bari?."

"Abinda ka ka yi."

"Bashi da suna...?" Ya faɗa a kunnenta hakan ya saka ta sake rufe ido ta buɗe a hankali.

Nayla bata iya bashi amsa ba ta yi shiru tana riƙe da hannunsa dan har lokacin bai cire ba. A hankali ya zare hannunsa ya ce, "Kin tashi lafiya Ashiq?." Dariya tayi jin sai yanzu zai tambaya ta ce, "lafiya lau" ta faɗa a hankali tana kallon ƙasa. Kunnenta ya yiwa kiss a a nutse ya raɗa mata, "Kina jin yunwa?." Nayla ta shagwaɓe fuska ta ce, "YaMar ni ka bari bana so." Kallon ta yake yi ganin yadda ta mayar da fuskar ta kamar ta yara ya ce, "'me zan bari? Tambayarki kawai na yi kina jin yunwa?"

Zare jikinta tayi daga nasa ta ce, "Zan ci abincin." Murmushi ya yi ya miƙa mata hannu ta saka hannun nata a cikin nasa suka fito falon. Shi da kansa ya bata tana ci yana binta da kallo duk sai ta kasa sakewa tana ganin kamar abinda ya faru jiya yake tunawa ita kuma bata so. Bayan sun gama ci ta ce, "YaMar kana sangarta ni fa, rabon da nayi girki har na manta."

"girmanki ne" ya furta yana sakkowa ƙasa kusa da ƙafarta. Siririn anklet ya ɗauko a aljihunsa ya riƙe ƙafarta ta dama ya ɗaura mata shi a ƙafa ya tsaya yana kallon ƙafar. Kiss ya yiwa ƙafar ganin yadda abin ya yi mata kyau kamar daman dan shi aka yi wajan.  Kallon ta ya yi ya ga itama ƙafar take kallo da murmushi ta ce, "Rouhii amma ya yi min kyau sosai." Bai dawo kan kujera ba, yana riƙe da ƙafarta yana wasa da yatsun ƙafar tare shafa tafin ƙafarta da yake da laushi sosai ya ce,

"Na ganshi a wani shago ne na siyo miki, tun daren jiya naso na baki sai kika gigita ni. Allah ya sa ya yi miki kyau.”

"Yayi sosai ma, ya yi kyau sosai Rouhii, na gode." Murmushi ya yi ya sake yiwa ƙafarta kiss ya kalle ta ya ce, "na hana ki cewa kin gode ɗin nan bakya ji." Murmushi ta yi ta ce, "dole na ce na gode ai." 

Murmushi ya yi yana cigaba da wasa da ƙafarta bai ce komai ba sai daga baya ya ce, "Jiya na je duba jikin Marmerh, Didi ta ce na gaishe ki."

"Amma shine ba mu je tare ba?."

"Na damu da ita ne, ina so na san ko ta warke daga mura shine kawai na je."

"Ta ji sauƙi?."

"Uhum" ya furta a hankali ba tare da ya yi magana ba.

         Nayla ta bishi da kalli tana kallon eyelashes ɗinsa da suke a kwance a kan fuskarsa. Mamaki yake bata ko yaushe canja mata yake yi, yi mata abubuwan da bata yi tunanin zai yi ba yake yi a ko yaushe, ƙauna da soyayyar da bata taɓa zaton zata samu daga gare shi ba yana nuna mata a ko wanne ɗaƙiƙa. Ko yaushe cikin godewa Allah take, ya kaita matakin da bata yi tunanin zuwa ba, ya kawo mata canji fiye da wanda ta nema.

Ta ɗora hannunta a gashin kansa ta ce, "YaMar gobe ina so zan je wajan aiki, da yau zan je to ka ga yau ta wuce." Ya ɗago ya kalle ta ya ce, "Har monday ɗin ta yi kenan?." Nayla ta ce, "A'a, akwai abinda zan kai." Ya ɗan yi shiru baice komai ba kafin yayi ajiyar zuciya ya kalle ta ya ce, "Don Allah ki saka wannan abin da yake rufe fuskar mata, wani baƙi dai ban san sunan shi ba. Kuma ki saka hijjab har ƙasa, ban amince ki yiwa kowa magana ba. In dama ko idanunki kar wani ya gani, in zai yu a ware miki wajan aikin naki ke kaɗai."

Nayla jin ya ruɗe yana ta magana cikin kishi sai ta katse shi ta ce, "Resignation Letter zan kai Rouhi, zan ajjiye aikin ne ma!." Da sauri ya kalle ta ido cikin ido ya ce, "Zaki ajjiye aiki kuma? Akan me?." Nayla ta yi ajiyar zuciya ta ce, "Ina so na samu lokacin kula da mijina, in fita tun seven bazan dawo ba sai five, kuma na dawo a gajiye, da na huta burina na yi bacci da wuri saboda na tashi da wuri. Bani da enough time ɗin da zan kula da kai Rouhi, shiyasa zan ajjiye, daman kuma baka so."

Ya tashi tsaye ya dawo kusa da ita ya zauna ya ce, "kin ji na ce miki ki ajjiye aikinki ne? Dan kawai bana so sai ki ajjiye? Kar mu yi haka dake, ni ban ce ki ajjiye aiki ba kar ki saka a fara zargin ni na hana ki." Nayla ta ce, "Babu wanda zai yi zargi, har Abiy na faɗawa na ajjiye aikin ya kuma bani support akan hakan. Daman fa ni ce mai ra'ayin aikin shiyasa Abiy ya bar ni, amma Twiny bata yi saboda bata da ra'ayi."

Ya bita da kallo ya ce, "Saboda nace bana so kuma sai ki canja ra'ayinki Jidda?."

"Eh mana. Kuma nima na gaji da zuwa aikin wallahi, gwara na ajjiye kawai zan fi samun nutsuwa na baka kulawa wacce na tanadar maka. Burina ne na yi aiki kuma na yi, ka ga ai shikenan ko?." 

Ido ya zuba mata yana kallon ta cikin tunani, tabbas zai fi kowa farin ciki in ta ajjiye aikin nan dan baya ƙaunarsa ko kaɗan, babban tashin hankalinsa ranar da zata ce masa zata tafi aiki, gani yake in ta tafi bazai iya samun nutsuwa ba saboda kishi. Amma in ya bari ta ajjiye danginta zasu zarge shi, zasu ga kamar shine ya saka ta ajjiye, shi kuma baya so a zarge shi akan abinda bai yi ba.

Ya ce, "in ki ka ajjiye aikin nan za a ga kamar ni ne na saka ki Jidda, daman ana cewa wanda bashi da ilimin boko mai zurfi bai san mahimmacin aiki ba, da yawa irin mu ne masu hana mata aiki saboda bamu san amfaninsa ba. Kar ki saka wannan maganar ta tabbata a kaina Jidda, ni ba ƙin aikinki nake yi ba kishinki kawai nake yi, bani da damuwa da aikinki, zuwan ki aikin ne bana so. Ki cigaba da aikinki kawai, abinda nake so ki kare martabar aurena a kan ki shikenan."

Nayla tayi ƙaramar dariya jin abinda ya ce, wai shi ba aikinta ne ba ya so ba zuwan ta ne baya so. Ya furta abinda yake zuciyarsa ba tare da ya san ya furta ba saboda kishi. Nayla ta dafa hannunsa ta ce, "Rouhii ni fa na ajjiye aikin nan, kuma a dangina babu wanda zai zarge ka balle maganar da ka faɗa ta tabbata. Na sanar da Abiy zan ajjiye aikin ya ce to daman ni na nace sai nayi. Ina so na kula da kai, ina so na samu ladan aure in ina zuwa wajan aiki bazan samu ba. Kuma ka ga muna da shop ni da Twiny, yanzu haka daga Cairo ta dawo ta siyo mana dogayen riguna da za a zuba a shop ɗin, komai gana going fiye da tunanika, kaga ai Alhamdu lillah!."

Ya zuba mata ido yana kallon ta bai ce komai ba hakan ya saka ta girgiza hannunsa ta ce, "Allah ni na bar aikin nan Rouhii!." Ajiyar zuciya ya yi yana kallon ta ya ce, "Jidda ban cutar da ke ba? Kar garin faranta min rai ki cuci kan ki."

"Ni baka cutar da ni ba, ra'ayin kaina ne ya saka na yi."

"Kin tabbatar?."

"Na tabbatar maka. Wallahi na ajjiye aikin nan ne saboda ina so na samu ladan aure kamar ko wacce mace, shine kawai."

Ya girgiza kai ya riƙe hannunta gam ya ce, "Na gode Ashiq, na gode miki. Yadda ki ka ajjiye abinda ki ke so saboda ni in sha Allah sai na samar miki da ninkin abinda ki ke so, zan samar miki da abinda baki taɓa nema ba Jidda. Allah ya sani bana son aikin nan saboda tsananin kishinki  da nake yi, kishinki nake ji mai tsanani, yadda nake ji a kan ki bazan iya kwantata miki ba. Kullum fargabata ranar da zaki koma aiki, dan ba tabbatar in kika tafi bazan iya numfashin kirki ba saboda kishi….” Ya ja numfashi ya sauke ya ce, “sai ga shi kin ajjiye saboda ni kawai, Da me zan saka miki?."

Ta yi murmushi ta ce, "Sai ka buɗe Babban company mai suna Exclusive footwear by tiger a lokacin zan zama MD ɗinka kai kuma kana C.E.O, ka yarda?." Murmushi ya yi ya rungumeta ya ce, "Allah ya tabbatar Ashiq!."

"Amin Rouhii."

"Na gode."

"Nima na gode." Lumshe ido ya yi cikin tsnana

KRB3P064

Nanahaleema

A gida Omar ya yini, sai azahar ya fita ya je shago saboda akwai sabon sample ɗin takalmin da yake so ya gwada a gani. Bayan fitarsa mai aikinta tazo ta gyara ko ina ta tafi, ita kuma tana zaune tana chat kiran Yaya Ahmad ya shigo wayarta. Ta yi dariya ta ɗauka ta ce, "Yaya ina yini." Daga can ɓangaren ya ce, "Nayla kin yini Lafiya?."

"Lafiya lau Yaya, Ina Anty Halisa?."

"Taje Unguwa, Ya mijin naki?."

Nayla ta ce, "lafiya lau."

"Nayla ki yi haƙuri da abinda Mama ta zo tayi kin ji?." Nayla cikin rashin jin daɗi ta ce, "kai Yaya haƙuri kuma? Wallahi babu komai ni manta ma, na tabbatar ranta ne a ɓace shiyasa. Amma Mama ta fi kowa son na samu abinda nake so." Yaya Ahmad ya ce, "ki dai yi haƙuri, shima mijin na ki zan kira shi na bashi haƙuri." Nayla a sanyaye ta ce, "Don Allah Yaya ka daina faɗar haka bana so."

Yayi murmushi ya ce, "Shikenan Nayla, yaushe zaki shigo Kaduna?." Nayla ta ce, "Na kusa in sha Allah."

"Abiy ya ce min kin ajjiye aiki, na ce daman ai ke kika nace sai kin yi, waye ya faɗa miki haɗa aiki da aure yana da sauƙi?." Nayla ta yi dariya ta ce, "ai na haƙura yanzu kam Yaya, gobe ma nake so na je na kai letter, bazan iya wahala ba." Yaya ya ce, "Allah ya kaimu, iya shop ɗin ku ya ishe ki, me zaki yi da kuɗi ne ma?." Nayla ta dinga dariya ta ce, "Yaya abinda ake yi da su mana." Hira suka cigaba da yi kafin ya kashe wayar.

Kiran Jawad ya shigo, ta ɗauka shima maganar farko haƙurin ya bata, sai da ta fara kuka tana cewa ita a daina yi mata haka sannan ya canja maganar ya ce, "guess what.....yau birthday ki." Nayla ta wara idanu waje ta ce, "Lahh Ya J ni na manta ai, yanzu yau birthday na?." Jawad ya ce, "ai na san kin manta shiyasa na kira na faɗa miki."

"Kai amma na ji daɗi wallahi, sai ka shirya min gift ɗin da zaka bani." Jawad yayi dariya ya ce, "gift ɗin da zan baki shine zan auri ƙawarki Salma, cikin week ɗin nan ma su Abiy zasu zo kano." 

Nayla ta ce, "wai maganar har tayi nisa haka ban sani ba?." 

"Daman kin sani ne?."

"Kaima ka san ta ya wannan alaƙa zata ƙullu ban sani ba?. Amma Salma munafuka ce, jiya ta zo muka gama hira bata ce komai ba. Kai amma na ji daɗi wallahi Ya J, Allah ya nuna mana lokacin. Wayyo Allah daɗi, gaskiya ka bani babbar kyauta." Murmushi ya yi suka cigaba da hira kafin ya kashe wayar.

Kamar a jere suke kiran ta, sai ga kiran Jidda da ta ɗauka bata bada damar bata haƙuri ba ta fara yi mata hira da zancen birthday da kuma zancen Salma da Jawad. Tana kashewa wayar Mama ta kira amma Mama bata ɗauka ba, sai ta kira Abiy ta faɗa masa batun birthday ta, tana kashewa ba jimawa Salma ta kira suka cigaba da hira cikin nishaɗi da farin cikin da take ji a zuciyarta. 

    A wannan yanayin Omar ya dawo ya tarar da ita, yana zama ta ce, "Rouhii ka san meye?." Ya girgiza kai alamun a'a ta ce, "ashe yau birthday na ban sani ba? Yau na cika shekara 25 a duniya. Yaya J ne ya yi min albishir." Fuskarsa ba yabo ba fallasa ya ce, "Sannu da zuwa shekara ashirin da biyar." Ta kalle shi jin abinda ya ce suka haɗa ido ta shagwaɓe fuska ta ce, "abinda zaka ce kenan?."

Ya ɗan taɓe baki ya ce, "to me ake cewa? Ban san me ake cewa ba. Duk lokacin da shekarar haihuwata tazo Didi tana cewa Allah ya ƙarawa rayuwa albarka, kema Allah ya ƙarawa rayuwarki albarka." Tayi murmushi mai sauti ta ce, "Amin. yaushe ne date ɗin birthday na ka?." 

"Oho, waye ya sani? Tambayi Didi." 

Nayla tayi dariya ta ce, "Na faɗawa Abiy dan ya tanadi gift ɗin da zai bani, bara na yi tunani na ga me zan ce masa ina so? Uhummm sai dai na yi lissafi na gani." Shi dai kallon ta yake yi ganin tana magan ita kaɗai dan bai saka mata baki ba.

Calmly ya ce, "Har kyauta ake haɗa miki?." Nayla ta kalle shi ta ce, "sosai ma kuwa. Last birthday na shine Abiy ya bani tsohuwar motata ta gida, Ya J ya canja min wayar da ka tsorata ni ta fashe a gidan Didi...." Ta ƙarasa faɗa tana ƴar dariya, ta kuma cewa, "Yaya kuma daman shine ɗan I don't care, da na faɗa masa sai ya ce to barka da ƙara shekara" ta faɗa tana dariya ba tare da ta kalle shi ba. 

Girgiza kai ya yi yana murmushi amma bai ce komai ba, ta cigaba da lissafin ta yana ji amma bai ce mata kanzil ba. Tashi ya kuma yi ya fita bayan yace mata zai dawo anjima kar ta ce zata dafa abinci. Nayla ta zauna kawai tana aikin chat dan babu abinda take yi. 

      Sai yamma ya dawo ya shigo ya same ta a zaune a ɗaki tana video call da Jidda. Da ya shigo sai ta katse kiran ta kalle shi ta ce, "YaMar akwai abinda yake damunka ne?." Ya girgiza kai ya ce, "Babu komai, Me ki ka gani?."

"Ka canja, ko magana baka yi sosai."

"Hmmm! Kina ji...ki shirya in an idar sallar i'sha zamu je wani waje." Nayla ta ce, "Gidan Didi?." Ya girgiza kai yana kallon ta ya ce, "gidan Didi ne kawai wajan zuwan mu?." Ta yi dariya ta ce, "to na ga can mu ke zuwa ko?." Hararta ya yi ya ce, "ke dai ki shirya kawai."

Nayla ta ce, "Tom." Kai ya ɗaga kawai ya zauna yana kallonta. Nayla ta sunkuyar da kai ta ce, "idanunka suna sakawa na ji wani iri YaMar." Yayi murmushi ya ce, "zo ki ji." Ba musu ta tashi ta ƙarasa inda yake, ta riƙe hannunsa da ya miƙa mata ya zaunar da ita a jikinsa ya ce, "meye a idon nawa?."

"Suna da girma sosai, kuma ina ganin kamar wani abu kamar gold haka a ciki, in na kalla sai naga kamar abin na shiga idona. Kwarjini idonka yake min." Murmushi ya sake yi yana sauke numfashi, ya kulle ido ya buɗe ya ce, "Haka dai ki ka ce."

Nayla ganin baya son magana sai ta yi shiru tana jikinsa a zaune baya cewa komai, sai da aka kira sallah sannan ya ƙyaleta ya fita sallah. Sai bayan i'sha ya dawo ya same ta ta shirya cikin black abaya ta yi rolling kanta ta yi matuƙar kyau. 

Murmushi ya yi ya tako inda take ya yi mata peck a goshi ya ce, "kin yi kyau." Murmushi ta yi ta ce, "Kaima ka yi kyau."

"Anya zamu yi fitar nan? Kyaun da ki ka yi yayi yawa."

"Kuma dai ka ga abaya na saka."

"Shigarki ta yi ai, kawai kyau ki ka yi kamar balarabiya."

"Sai ka ce kai?." Murmushi ya yi kawai tare da ajiyar zuciya ya ce, "ina zuwa" ya faɗa ya shiga ɗaki ta zauna a inda take tsaye tana cigaba da danna wayarta. 

Bai jima ba ya dawo inda take zaune, ya canja kaya zuwa black ɗin maroccon caftain mai matuƙar kyau da laushi, ya saka hula kalar aikin jikin kayan ta zauna daram a kansa, kwantaccen gashin kansa da ya fito a bayan hular ya ƙara masa kyau da kwarjini. 

Nayla bata san ta miƙe tsaye tana kallonsa ba sai da ta ji ƙafafunta sun tsaya cak. Murmushin da ya yi mata ya sake kashe mata jiki, da sauri ta ƙarasa ta rungume shi ta ce, "gaskiya a fasa fitar nan, wannan kyaun da ka yi kallon ka za a dinga yi." 

Ɗago ta ya yi daga jikinsa ya ja kumatunta ya ce, "Ni babu wanda zan kalla sai ke kawai. Mu je dare yana yi." Tare suka fito, ya kira masu gadinsa waya suka shigo suka buɗe gate ya fita da motar suka fara tafiya ba tare da ta san inda zasu je ba.

Hannunsa yana cikin nata yana tuƙa motar da hannu ɗaya, juyowa ya yi ya kalle ta suka haɗa ido, ya ɗaga mata gira guda ɗaya tayi dariya shi kuma ya ɗauke kai yana murmushi. Nayla ta ce, "kamar ba kaine a gidan Didi ba, kamar ba kai ne mai cewa ina yi maka shishshigi a lamarinka. Naji tsoronka kamar mutuwata, amma yanzu kamar an canja ka.”

Dariya ya yi mai sauti yana cize bakinsa, ya sake kallon ta kafin ya ɗauke kai ya cigaba da abinda yake yi bai ce komai ba. Hannunta da yake cikin nasa ya ɗago ya kai bakinsa ya sumbaci hannun ba tare da ya yi magana ba. Nayla ta buɗe baki kamar zata yi magana sai ta fasa, ya sake kallonta yana ƙanƙantar da idanunsa tare da ɗaga gira a lokaci guda ya ce, "faɗi abinda yake ranki." Nayla ta yi dariya ta ce, "naƙi." Murmushi ya sake yi yana cigaba da tuƙa motar cikin nishaɗi.

Babban gidan abinci ta ga ya tsaya, ta kalle shi ya kalle ta shima ya ce, "mu je." Tare suka fito zuwa ciki ya riƙo hannunta suka shiga tare. Gabaɗaya sai ido ya dawo kansu, dan ba ƙaramin kyau da dacewa da junan su suka yi. Yadda ya lura ana kallon su ana magana ƙasa-ƙasa ya saka shi ɗaure fuska, ya jawa Nayla kujera ɗaya ta zauna shima ya zauna.

Waiter ce ta zo ta kawo masa menu ya karɓa yana juyawa ganin shi bai ga komai a rubuce ba. Nayla tayi dariya ta karɓa ƙasa-ƙasa ta ce, "Scan ake yi, gaskiya YaMar sai mun zauna ni da kai mun tattauna, in ba haka ba zaka dinga bada ni." Murmushi ya yi ya ce, "ban taɓa zuwa ba, yau ɗin ma saboda ke ne kawai." Scaning ɗin menu tayi ta miƙa amsa wayarta ta ce, "Sai ka yi order abinda ka ke so." Bai karɓi wayar ba ya ce, "ki siyi duk abinda ki ke so." Nayla bata ƙi ba, ta fara dubawa tana faɗawa waiter ɗin ita kuma tana rubutawa har ta gama.

Nayla tana ji daga table ɗin bayanta ana ta muhawara, wata ta ce ta fi Omar kyau sauran sun ce Oma ya fita kyau. Kallon su ta yi ta kalle shi ta ga ya basar ya ɗora ƙafa kan ɗaya, sai hakan da yayi ya sake fitowa da masa kyau da kwarjininsa. Nayla ta ce, "Waɗancan matan sai yabon ka suke yi, ni kawai ka tashi mu tafi." Kallon ta ya yi fuskarsa a haɗe ya ce, "Babu inda zamu je fa, sai kin ci abinda ki ka siya." Ba jimawa aka kawo abinda yi order aka ajjiye musu, da kansa yake bawa Nayla abincin hakan ya burge mutanen wajan. Abinda suka ci shida ita gabaɗaya babu yawa suka bar ragowar, aka kawo masa bill ya biya ya riƙe hannun ta suka fita. 

   Ya ga alama ta ji daɗin fitowar da suka yi, hakan ya yi masa daɗi ganin tana farin ciki, ta ɗauka gida zasu tafi sai ta ga sun sake ɗauke hanya. Abinda ya bata mamaki ganin sun tsaya a babban hotel ɗin da ake ji dashi a garin Kano, ta kalle shi bayan ya ajjiye motar a cikin Car park ɗin hotel ta ce, "Rouhii hotel fa."

"na sani, fito mu je." Ba musu ta fita ya sake riƙe hannunta suka shiga ciki.

Yadda suka wuce direct ba tare da ya nemi ɗaki ba sai ta yi tunanin ko wani baƙo ya yi daga masu zuwa order ɗin takalmansa ya zo da ita dan a tattauna. Elevator ta ga ya kunna yana kallonta, ta kalle shi bayan sun shiga ya matsa kusa da ita ya ce, "na saba shiga lift in na naje Abuja, naga kina kallona, to ki daina kallona." Dariya ta yi sosai ta kwantar da kanta a kafaɗarsa shima ya yi dariya ya danna floor ɗin da zasu je.

Floor 17 suka sauka, yadda wajan ɗakunan suke a jere ya burge ta sosai, yana riƙe da hannunta har ƙofar room ɗin da zasu shiga. Ya ɗauko card ɗin a aljihunsa ya saka a ƙofar ɗakin, bai murɗa handle ɗin ba ya kalle ta ya ce, "rufe idonki." Nayla ta kalle shi zata yi magana ya zagaya ta bayanta ya rufe mata ido ya buɗe ƙofar ɗakin suka shiga ya mayar da ƙofar ya rufe. Ya kalle ta ya ce, "kar fa ki buɗe ido, kar ki buɗe na faɗa miki." Nayla bata buɗe ba, ta ji dai ya bar inda take ya ɗan yi taku nesa da ita kafin ya ce, "To buɗe….”

A hankali take buɗe ido a daidai lokacin da wasu jajayen flowers suka zubo kanta, ta kalli saman ganin wata chandiliar light tana juyawa a hankali tana bada kaloli masu kyau. Kallon ɗakin ta yi ganin an yi amsa ado da balloons jajaye ga kuma happy birthday sticker a rataye a saman gadon ɗakin.

Nana haleema.

       Nayla ta shagala da kallon ɗakin dan ya yi mata matuƙar kyau musamman kan gadon da aka yi masa ado irin na gadon india, an yi ƙatuwar heart da flowers an kuma rubuta Happy birthday Jidda a kan gadon. Ta kasa rufe baki saboda mamaki da farin ciki, kallon ɗakin take yi tana ganin adon da aka yi masa mai shegen kyau.  Ta juyo tana kallon inda yake tsaye sai ta ji ya shafa mata cream ɗin cake a fuska, ta bishi da kallo tana murmushi mai nuni da tsantsar farin cikin da take ciki. Idanunsa take kallo kamar yadda yake kallon nata, ya ɗaga mata gira ɗaya ita kuma ta shagwaɓe fuska kamar zata yi kuka.

A hankali ta ji sautin kiɗa, waƙa tana tashi kaɗan-kaɗan, shiru ta yi tana sauraren waƙar da take tashi a cikin ɗakin.

_In dai a kan ki ne komai ki san zan yi shi, indai zan faranta ranki zan ci koda bashi, aikin ƙarfi  nayi ko zai tsaya numfashi, ko duka zana ci.. gare ki zan kai toshi, a ƙaunaaa na tsunduma nake juree tsangwama, ina sonki an gama zan ci koda ƙwaɗon rama, fito na yi sallama da juna mu runguma, indai kin tashi lafiya ni ina jin farin ciki. Na so ki, kema kin so ni.....na baki, kema kin bani...ni ban da abinda zan baki ƴan mata....amma zan baki farin ciki cikin kwallata..cikin kwallata. Kyakykyawa, ke ce kyakykyawa...ke nake so, kyakykyawa yarinya kyakyautawa ke nake so._

Waƙar Kyakykyawa ta Auta Mg boy kenan da take tashi kaɗan-kaɗan a ɗakin. Nayla ta sauke numfashi zuciyarta ta nutse cikin farin ciki ji take kamar ta yi ihu saboda murya.

Kallon cake ɗin da yake hannunsa ta yi ta ga an rubuta abinda aka rubuta a jikin gadon, ta kalle shi a lokacin ya kai cake ɗin bakin ta ya ce, "Barka da ƙarin shekara Jiddana." Murmushi ta yi, ya ajjiye cake ɗin ta faɗa jikinsa ta fashe masa da kuka. 

Lokaci ɗaya ya ruɗe, Calmly ya ce, "hakan bai miki ba ko? Ni ban taɓa irin wannan abun ba sai yau, ban yi daidai ba?." Nayla ta ɗago tana kallonsa cikin muryar kuka ta ce, "ni haka na ce maka? Ka ji na ce bai yi min ba..?." Ya shafi hawayen fuskarta ya ce, "gashi ina ganin abinda na fi tsana akan kyakykyawar fuskar ki, in da ya burge ki baza ki yi kuka ba." Nayla ta ce, "YaMar!." Ya zuba mata ido kamar yadda take kallonsa ta ce, "ina sonka!" ta faɗa tana sake komawa jikinsa tana kuka.

Ya ce, "ni kukan da ki ke yi ya saka ina tunanin bai miki ba, tun ɗazu abinda nake ta yi kenan kawai dan ki yi farin ciki. Ban san komai a kai ba, ban taɓa yi ba, ban taɓa zuwa ba, ko karo nayi da birthday party a social media ina wucewa bana kalla Jidda. Saboda ke ɗazu da na gani na tsaya na kalla sai ya burge ni, na yi magana masu wannan decor ɗin na ce ina so ayiwa matata zan bata mamaki, sune suka shirya min komai har cake ɗin. Na so na saka ki farin cikin da zaki yi murmushi da fara'a, amma sai gashi na gaza kina kuka."

Nayla ta share hawayenta tana kallonsa ta ce, "Kukan farin ciki nake yi Rouhii, in na ce maka ban yi farin ciki ba ƙarya nake maka wallahi. Abin ya burge ni sosai, ban taɓa jin daɗin wannan rana kamar yau ba, na rasa me zan ce maka shiyasa kawai nake kuka." Ya kalli idanunta ya ce, "ban yarda ba, kawai bai burge ki ba ne."

"Wallahi ya burge ni, kukan murna nake yi ba kukan bai burge ni ba. Haba Rouhi wa za ayi wannan surprising ɗin ace bai burge shi ba? Wallahi ya burge ni. Na ƙara sonka, na ƙara kishinka!. Ina sonka, ka saka naji farin da ban taɓa ji ba, ka mayar da wannan rana ta musamman a rayuwata!."

Murmushi ya yi yana share mata hawaye ya ce, "dama so nake ki yi farin ciki, ina so na yi miki abinda babu wanda ya taɓa yi miki shi a duniya, ina so na saka ki farin ciki ta ko wacce hanya koda zan rasa abinda na mallaka ne, shiyasa na ɓata lokaci na shirya miki wannan. A karo na farko a rayuwata na ga yadda ake celebrating birthda."

Murmushi ta yi tana kallonsa, ta ɗora hannunta a fuskarsa tana shafa gashin fuskarsa a hankali ta ce, "ka yi min abinda ba a taɓa yi ba, ka mallaka min lokacin ka, ka yi abinda baka taɓa yi ba saboda ni. Na gode Rouhii, ka saka ni farin cikin da ban taɓa yin irinsa ba a rayuwata." Shima ya ɗora hannunsa a kan fuskarta yana lumshe idanunsa ya ce, "burina kenan Jidda, zan iya yin komai dan ganin murmushi akan fuskarki. Ban taɓa tsayawa na saurari waƙa har na fahimci me ake faɗa ba sai yau. Kuma kin san a cikin waƙar abinda aka ce a ƙarshe sai ya yi daidai dani da ke. Inda ya ce ni ban da abinda zan baki ƴan mata, zan baki farin ciki cikin kwallata....." ya faɗi baitin waƙar da sigar magana ba da karin waƙa ba. 

Ya zuba mata ido ya ce, "Bani da abinda zan baki Ashiq! Amma zan baki farin cikin da babu wanda ya taɓa baki kamarsa" ya yi mata peck a goshi ya ce, "Allah ya ƙaro miki shekaru masu albarka tare dani."

"Amin Rouhi, amin" ta faɗa tana sake komawa jikinsa ya rungume ta idanun su a kulle. Farin ciki take ji sosai a zuciyarta, bata ɗauka zai yi irin wannan tunanin ba duba da yadda ya taso kuma shi ba shiga lamarin mutane yake yi balle har ya san yadda ake yin irin wannan abubuwan. Sai ga shi ya bata mamaki, ya yi mata abinda babu wanda ya taɓa yi mata shi a duniya, ya saka ta farin cikin da ko lokacin da Abiy ya bata mota bata ji wannan farin cikin ba. Jin kanta take yi kamar sarauniya, ji take yi tafi kowa sa a a cikin mata saboda abinda ya yi mata.

Ɗagowa ta yi daga jikinsa ta ɗauki cake ɗin ta yanki kaɗan ta kai bakinsa ta ce, "ka ci." Bai musa ba ya buɗe baki ta saka masa cake ɗin, ta ajjiye ta ɗauki champagne ta zuba a glass cup ɗin da yake ajjiye akan table ɗin tsakiyar ɗakin ta kai bakinsa, sai ya ƙi sha ya fara bata ta sha tukunna. 

Dariya taga ya yi ya ce, "kin san da farko na ɗauka giya ce, ƙiris na kwafsa na fara faɗa sun kawo min giya. Sai da na nutsu sannan na fahimci ba ita ba ce." Dariya Nayla ta yi sosai ta ce, "YaMar in na ce bana sonka ƙarya nake yi, in na ce bana samun nishaɗi a tare da kai na yi saɓo."

Murmushi ya yi ta ɗauki waya ta ce, "na yi mana hoto?." Ya zaro ido ya ce, "Ni an taɓa yi min hoto ma kuwa?." 

"Ka gani ko? Wannan idon na ka in ka buɗe yana sakawa gabana ya faɗi, sai na ji sonka na sake shiga raina." Murmushi ya yi mai sauti mai nuni da farin cikin da yake ciki ya ce, "ni kuma in ki ka yi wannan maganar nan sai na rasa nutsuwata gabaɗaya." Fuskarta na gab da tasa har tana jin khamshin cake ɗin da ya ci a bakinsa ta ce, "Na yi hoton?." Yadda ta turo baki tana magana ya saka shi pecking lips ɗinta kafin ya ce, "to ya zan yi da ke? Amma na taɓa ƙwace wayar Didi da ta yi min hoto, sai da ta kwana biyu na bata, amma ke dole na tsaya."

Ɗaga wayar ta yi tana dariya ta ce, "tunda aka yiwa Didi nima zai zo kaina." Bai amsa ba ta haska fuskarsu ta ce, "taɓɗi! Ai kai filter baza ta ɗauke ba."

"Saboda muni na ko?."

"Haba dai, kyaun yawa zai maka." Murmushi ya yi sai ya karɓi wayar ya ɗauke su tare dukkan su sun yi murmushi a hoton. 

Nayla ta kalli hoton ta ce, "Yayi kyau YaMar, Don Allah na kira cleaner na hotel ɗin nan ya yi mana back camera? Sai ya fi kyau front ɗin kyau." Ya zuba mata ido ya ce, "kawai sai a kira namiji ya ganar min mata?."

"To na kira mace....kai amma nima ai zata ganka" ta ƙarasa faɗa da shagwaɓa.

Murmushi ya yi ya ja hancinta ya ce, "sai a haƙura to." Ta fara shagwaɓa ta ce, "Allah ni ina so, bara na samo mata maza kawai." Dariya ta bashi sosai ya shiga yin dariya, sai ya burge Nayla ta fara yi masa video har ya gama dariyar sannan ta ce, "Lokacin da Didi ta ce min kana dariya har da ta ƙeta na ɗauka kawai ta faɗa ne, ashe da gaske ne." 

Ya kalle ta bayan ya gama dariya yana ɗaga gira sama ya ce, "A duniya ke kika san Omar kuma ki san Tiger, a da Tiger ki ka sani yanzu ne ki ke sanin waye Omar. Sanina a Tiger shiyasa ake yi min kallon haka nake so yaushe, in ba Didi ɗin ba babu wanda ya san ya Omar yake...." Ya tako yazo inda take yana binta da kallo mai kashe jiki ya ce, "ke kuma sai ki ka yi mata ƙarfa-ƙarfa, ɗan sanin da ta yi min duk kin ƙwace, kin ninka kin sake ninkawa. Tunda ke har kuka ki ke saka Omar, Didi kuwa sai dai na sakata kuka ba dai ta saka ni ba" ya ƙarasa faɗa yana kashe mata ido ɗaya. Nayla ta rufe ido tana dariya ta ce, "ni dai babu ruwana."

"Da ruwanki, babu halittar da ta taɓa saka ni kuka a duniya sai ke Jidda."

"Nima ɗin ai ba a hayyacinka ka ke ba" ta faɗa ba tare da ta kalle shi ba. Ya ɗan buɗe ido jin amsar da ta bashi ya ce, "kin yarda kin saka ni kukan kenan ko? Kin yarda ajiyar da Allah ya yi miki ta saka Omar zubar da hawaye? Kin yard...." Jin zai fara yi mata kalaman rashin kunya sai ta katse shi ta ce, "ni dai na leƙa ko zan samu mai mana hoton?."

Ya ce, "mu leƙa tare." Tara suka leƙa sai gawata cleaner Nayla ta ce, "Hiii." Cleaner ɗin ta kalli Nayla ta ce, "Hello Madam, how I can help you?."

"Can you snap a picture of us?."

"Sure Madam" ta faɗa tana ajjiye broom mashing ɗin ta shigo ɗakin. Nayla ta kwanta a jikinsa shi kuma ya kalle ta aka yi musu hoto. Bai bari hoton ya yi tsaho ba dan in ya biye mata hoton za a yi ta yi.

Cleaner ɗin ta ce, "Madam can I say something?." Nayla ta ce, "yeah, you can."

"I've never seen a perfect match like you before, You're too beautiful and your husband is too handsome." Nayla sai ta ɗan haɗe rai ta ce, "thanks, you can go." Cleaner ɗin ta fita Nayla ta kulle ƙofa fuskarta a haɗe, ya kalle ta ya nuna kamar bai gane abinda cleaner ɗin ta faɗa ba ya ce, "me ta ce ne naga kin haɗe rai?."

Nayla ta harare shi ta ce, "Oho." Dariya ya yi ya jawo ta ya ce, "ke ki ka nace sai an yi hoton nan, kuma dan ta faɗi ra'ayinta sai ki ji haushi?." Ta kalle shi ta ce, "wai ka ji me tace daman? YaMar ni na fara tantama akan ka in ka ce baka jin turanci, ya aka yi ka san me ta ce?."  

Bai kula ta ba kamar yadda ko yaushe in tayi maganar turanci baya tankawa, ya warware rolling ɗin kanta ya saka hannu yana barbaza gashin kanta ya matso da ita jikinsa sosai ya fara ɓalle buttons ɗin abayar jikinta. Sai da ya ɓalle maɓallan tas ya saɓuleta ta faɗi, ƙaramar vest ce a jikinta sai wando dogo mai ado a jikinsa. Lumshe ido ya yi yana buɗewa itama shi take kallo ta yi shiru kamar yadda ya yi shiru shima.

Ƙirjinta heaving up yake yi yana dawowa kamar wacce ta yi gudu, yadda ƙirjinta ke yi ya saka shi janta zuwa jikinsa ya mayar da hananyensa ya rufe ya rasa yadda zai sarrafa son da yake mata. A hankali ta ce, "YaMar...!"."

"Uhum!" Ya furta can ƙarshen maƙoshi.

"A nan zamu kwana ne?."

"Kwana biyu."

"Amma ban ɗauko komai ba."

"Na ɗauko miki. suna mota." Ɗago ta ya yi daga jikinsa ta kalle shi ta ce, "Baka faɗa min ba."

Ya ɗago da fuskarta da yatsunsa ya ce, "mamaki, ya burge ki?." Kai ta ɗaga alamun eh ta yi murmushi ta ce, "honeymoon!." Gira ɗaya ya  ɗaga ya ɗan taɓe baki yana murmushi wanda hakan ya zamar masa dabi'a. Zata yi magana ya ɗora hannunsa kan lips ɗinta ya ce, "lokacin magana ya ƙare, lokacin shiru ne yanzu Jidda." Idon ta ta sauke ƙasa dan tana matuƙar kunyarsa musamman a wannan fage.

"YaMar!."

"Uhum."

"Ka kashe hasken ɗakin." Ya girgiza kansa ya ce, "a'a." Nayla kamar zata yi kuka ta ce, "Don Allah ka kashe." Ya ɗago ido ya kalle ta sai tayi saurin rufe nata ya ce, "Akwai haramci a cikin barin hasken a kunne?." Ta girgiza kai ta ce, "kunya nake ji" ta bashi amsa ido a rufe." Banza ya yi mata bai sake magana, Nayla kunyar duniya ta isheta, da duhun ma ya aka ƙare da ita balle ya bar hasken a kunne?. Muryar ta a shaƙe ta ce, "Rouhii please!." Omar ya kalle ta ya ce, "bazan kashe ba Jidda!." Zata sake magana ya hanata motsin kirki balle ta buɗe bakinta.

Nana haleema.

    A firgice ta farka jikinta yana rawa, ta kalli ɗakin ta kalli gefenta cikin kiɗima. Ta ziro ƙafa ta sauka daga kan gadon tana kallon agogo. Ƙarfe ɗaya na dare a lokacin, ta kunna hasken ɗakin tana kallon fuskarta a mirror ƙirjinta yana bugawa sosai.

Fuskar Omar da ta gani a mafarki ta faɗo mata a ranta, ta lumshe ido tana hango murmushin da ya yi mata har yana riƙo hannunta cikin soyayya. Wani irin daɗi ya mamaye zuciyar Narma, ta cigaba da tuno mafarkin tana kallon kanta a madubi. Cikin tsananin farin ciki ta ce, “Oh my god!” Ta furta da ƙarfi cikin jin daɗin mafarkin da ta yi.

Buɗe ƙofar aka yi, ta kalli wacce ta shigo ta ga Mum ce da Najwa. Mum ta tako da sauri ganin tana kallon kanta a madubi tana murmushi. Ta ce, “Narma me ya faru?.” Narma cikin farin ciki ta ce, “Mum i had a dream.” Mum da mamaki ta ce, “A dream!?.”

“Yes Mum. Nayi mafarki na ga Faruk ɗina, guess what…? Mum har mun yi aure” ta faɗa da farin ciki har tana tsalle.

Ta sauke ajiyar zuciya ta ce, “Mum he hug me, he kissed me, and we sleept together on bed. Mum ina cikin farin ciki sosai, hakan yana nufin zan zama matarsa ko Mum?.” Mum ta sauke numfashi ta kalli Najwa da take bakin ƙofa bata ƙaraso ba, ta kalli Narma ta ce, “Mafarki ba gaskiya ba ne, kar ki bari wannan mafarkin ya yi tasiri a zuciyarki.” Narma ta ɓata fuska ta ce, “Mum! Wannan mafarkin gaskiya, hakan zai faru koda bakwa so. Zan zama matarsa har na haifa mishi baby.”

Mum ta ce, “Alright. Ki kwanta yanzu, ki daina wannan shirmen.” Narma ta girgiza kai ta ce, “Mum a wannan karon bazan taɓa rabuwa dashi ba, zan yi yaƙi da ko meye zai raba ni dashi wajan na mallake shi. Babu halittar da zata raba ni da Faruk koda shi da kansa ne!.” Najwa sai a lokacin ta ce, “Sis Please! Ki koma ki cigaba da mafarkin, da alama mafarkin ya fi saka ki farin ciki. Good night” ta faɗa tana barin ɗakin. 

Mum ta kalli Narma ta ce, “ki kwanta Narma.”

“Ba bacci zan yi ba.”

“Me zaki yi?.”

“Zan kalli Kdrama.” Da mamaki Mum ta ke binta ds kallo, rabon da taga tana kallo har ta manta. Ta girgiza kai ta ce, “Really!.” Narma ta ce, “Yes Mum, ina cikin farin ciki sosai, a jikina nake jin zan mallaki Faruk a matsayin mijina” ta faɗa tana jawo laptop ta kunna ta hau kan gado ta fara kallo. Mum ta bita da kallo kafim ta kashe mata hasken ɗakin ta fita tana mamakin wannan asiri da Tiger ya yiwa ƴarta. 

Narma bayan Mum ta fita waya ta ɗauka ta kirw number Omar amma kamar ko yaushe bata shiga. Ajiyar zuciya ta yi a bayyane ta ce, “dole na samo new sim card, ina son magana dashi da gaggawa.” Ta shiga gallary tana kallon hoton da ta taɓa yi masa, tayi kissing hoton tana zooming bakinsa tayi kissing bakinsa ta ce, “I know you love me Faruk. I know you feel what I'm feeling for you. I'll get back to you very quickly. Very soon, you'll kiss me in reality, not just in dreams. Ina sonka!” Ta faɗa tana shafa fuskarsa.

•••••••••

      Misalin ƙarfe ɗaya na dare tana kwance a jikinsa a cikin blanket yana shafa kanta a hankali. Ta gama guje-gujen kunyar ta gashi, dan ta san baya so ta ce kunya take ji dole take daurewa. A sanyaye ta ce, "YaMar na tashi da azumi gobe?." Da sauri ya buɗe ido ya kalle ta cikin ƙarancin hasken ɗakin ya ce, "Azumi?." Ta ɗaga kai alamun eh ya ce, "A'a, ban zo nan dan ki yi azumi ba." Kamar zata yi kuka ta ce, "Amma YaMar na saba da azumin nan, in ban yi bana jin daɗi, Ka bari na yi goben ka ji...!" Ta ƙarasa faɗa a shagwaɓe.

Ya girgiza kai ya ce, "A'a baza ki yi ba fa."

"To meyasa?."

"Za a dinga karya shi ne da gangan."

"To in ka san ina azumi ai....."

"Shiiii! Jidda baza ki yi azumi gobe ba, ki bari sai lokacin da naga zan iya barin ki sai ki yi. Amma nan kusa ki daina kawo maganarsa." Zata yi magana ya hanata ta hanyar haɗe bakinsa da nata ya cigaba da nuna mata ƙauna.

     Da safe da ta farka ta tarar dashi yana press up, tana daga zaune a kan gadon ta kalle shi ta ce, "Rouhii nima zan yi." Ya kalle ta ba tare da ya tsaya ba ya ce, "ba zaki iya ba." Cikin shagwaɓa ta ce, "ni dai ina so." Ya dakata ya kalle ta ya ce, "zo." Ba musu ta sakko daga kan gadon, kafin ya yi magana sai ta ce, "na hau bayanka ka yi dani?." Kallon ta yake yi sai ya ɗaga mata gira.

Da sauri ta ƙarasa bayansa ta kan bayansa ta ce, "in na ɓallaka babu ruwana" ta faɗa tana dariya. Dariya ya yi ya ce, "in kin ɓalla ni ɗin ke zaki yi jinya" ya faɗa yana cigaba da abinda yake yi tana zaune a bayansa. Dariya take yi cikin farin ciki ta ce, "kuma baka gaji ba? Ina da nauyi fa." Ganin ya yi mata shiru sai ta fara yi masa chakulkuli. Dole ya dakata ta yi dariya mai shewa bata ce komai ba. Sakkowa tayi daga bayansa shi kuma ya miƙe akan guiwarsa yana kallon ta.

Ya zuba mata ido yana kallon ta bai ce komai ba, ta ɗauke kai daga kallonsa ta ce, "Shi press up ɗin da ka ke yi me amfaninsa?." Ya miƙa mata hannu ya ce, "zo sai na faɗa miki." Ta maƙale kafaɗa ta ce, "naƙi wayon." Murmushi ya yi ya cigaba da abinda yake yi. Ƙarasowa tayi ta kwanta a inda yake, ta saka kanta a daidai inda fuskarsa take sauka in ya yi ƙasa. Sai ya zama in ya yi ƙasa bakinsa yana taɓa nata kamar pecking ɗinta. Sai da ta gaji sannan ta tashi ta ce wanka zata yi, tana shiga banɗakin ya bi bayanta.

    Kwana biyu suka yi a hotel ɗin ko fita bata yi ba, shine dai yake fita ya kawo musu abinci su ci su kwanta shine akwai aikinsu. Ta ji daɗin zaman hotel ɗin matuƙa dan ya yi mata daɗi ta sake samun kusanci da soyayyar mijinta. Duk da wahalar da ita yake yi baya bari ta huta ko kaɗan, amma hakan ya yi mata daɗi ta san duk cikin so ne. Shima kansa ya ji daɗi zaman hotel ɗin ya yi masa daɗi sosai ya samu farin ciki fiye da yadda yake tunani, sai yake ji ina ma kar su bar hotel ɗin amma dole su bari saboda yana da ayyukan yi.

Ranar Friday sai dare suka bar hotel ɗin daga nan suka wuce gidan Didi. Didi ta ji daɗin ganin su, yadda suka canja kai da ka gansu ka san suna cikin farin ciki. Ta dinga murna ta rasa inda zata saka ranta saboda murna. Omar shima kallon ta kawai yake yi yana murmushi, yana ji da Didi Allah ya sani, yana so ya ga tana farin ciki mai yawa, yana so ya sakata dariya sosai. A lokacin ya ɗauko ƙaramar cover a aljihunsa ya riƙe hannun Didi ya saka mata a ciki ya ce, "in kika furta wata kalma kuma ke da Allah." 

Didi ta yi dariya ta buɗe hannunta ga cover ce irin ta ɗan kunnen gold, ta buɗe ta ga ɗan kunne ne na gold mai madaidaicin girma. Hannunta na rawa ta ɗauki receipt ɗin ta buɗe ta ga kuɗin ɗan kunnen ta kalle shi ta ce, "Omar!." 

"Shiii! Na ce miki kar ki ce min komai don Allah, ni ba ke na siyawa ba Marmerh na siyawa, in uba ya yiwa ƴar shi abu ba a magana, don Allah ki ƙyale ni" ya faɗa yana tashi ya fita.

Didi ta fashe da kukan farin ciki ta kalli mijinta da yake murmushi ta ce, "ɗan kunnen gold ne fa Yallaɓai, gold fa." AbdulHamid ya yi murmushi ya ce, "Addu'a zaki yi masa na samun buɗi a rayuwarsa ba kuka ba, duk abinda Omar ya samu kin san zai iya mallaka miki shi, kin cancanci ya siya miki gold ɗin ne shiyasa ya siya miki. Kin san zai iya baki duk abinda ya san zaki yi farin ciki. Ki yi masa addu'a ba kuka ba." Didi ta kalli Nayla ta ce, "Nayla na rasa me zan cewa mijinki, na rasa me zan ce wallahi."

Nayla ta ce, "ba sai kin ce komai ba Didi, iya farin cikin da kika yi shima wani abu ne. Bashi da wacce ta fiki Didi. Ke uwa ce, ke uba ce, ke ƙawa ce, kuma Yaya ce a gare shi. In bai kyautata miki ba wa zai kyautatawa?."

"Amma Nayla akwai abubuwa da yawa a gabansa, ya zai kwashe kuɗi ya siyo min gold?."

"Tunda ki ka ga ya yi ya san abinda yake dashi ne. Don Allah ki daina kuka Didi, in kina kuka zai ga kamar baki murna ba." Ta goge idonta ta ce, "bara na je na same shi."

Nayla ta ce, "A'a Didi, ki bar shi kawai kar ki gode tunda ya ce baya so." Didi ta ce, "Amma Nayla ta ya zan kasa gode masa?."

"Ya san kin gode ɗin ai, saboda haka ya ce miki shi Marmerh ya bawa, baya so ki yi masa godiya shiyasa ya ce ba ke ya bawa ba, don Allah ki ƙyale shi kawai." Didi ta zauna tana goge ido tana sake kallon ɗan kunnen cikin farin ciki.

Nayla fita tayi kamar yadda ya fita, Didi ta biyo bayan ta suka same shi a zaune a mota da Marmerh a hannunsa. Ganin sun fito sai ya fito ya bawa Didi ita AbdulHamid ya ce, "Omar Allah ya cigaba da shiga lamarinka, Mun gode sosai."

"Abokinka mai gida, har ka turo min number sa" ya faɗa yana kallonsa ba tare da ya bashi waccan amsar ba. Abdulhamid ya ce, "yi haƙuri na manta ne."

Omar ya ce, "hmmm matarka ta koya maka halin ɓoye-ɓoye, tashi zamu yi daga gidan nan da lokaci kaɗan, bazan cigaba da zama a gidan da ake yi min alfarma ba." Didi dai tana tsaye tana kallonsa tana murmushi da alfahari a zuciyarta. 

Kallon ta ya yi kamar zai yi magana  sai ya ɗauke kai bai ce komai ba, ya shiga mota Nayla ta shiga ya ja motar yana murmushi. Ya san in ya biyewa Didi kuka zata yi masa shi kuma kuka ne baya so. Yana so ya saka Didi farin ciki a rayuwarsa, yana so ya ga tana dariya shiyasa yake jin daɗi a duk lokacin da ya zama silar dariyarta. Cikin farin ciki ya cigaba da tafiya bayan ya riƙo hannun Nayla.

Rayuwa tana ta tafiya Omar da Nayla zaman su abin burgewa, ko yaushe cikin nunawa juna kulawa da soyayya suke tunda ta ajjiye aiki yanzu babu inda take zuwa sai ta kama take fita. Ɓangaren sana'ar Omar ba a cewa komai, albarka sai samuwa ta ke yi daga inda ba a yi tunanin zuwan ta ba, alkhairi kawai ake samu ta ko ina, dan yanzu shagunansa sun sake yawa sannan sun canja inda suke aikin sun koma babban waje, ma'aikata sun sake yawa. Kasancewarsa mutum ne mai kyautatawa ma'aikata da basu haƙƙinsu akan lokaci ya saka ake tururuwar son yin aiki dashi, sai dai yana da sharaɗin babu wasa da aiki.

       Ranar Sunday Nayla tana zaune a ɗaki da daddare sai ga kiran wayar Mama Sa'adatu. Nayla ta ɗauka suka gaisa Mama ta ce, "Kin san bikin Yayanki Abbas ya kusa ai." Nayla ta ce, "Ummimi ta faɗa min, na ce ashe akwai shagali, ga na Salma ga na shi."

"Sosai kam."

"Allah ya nuna mana."

"Amin. An kai kayan lefenki gidan Daddy ɗazu."

Nayla da mamaki ta ce, "Kayan lefena kuma Mama? Wanne irin kayan lefe?." Ta yi dariya ta ce, "Da alama baki sani ba kenan, to ai mijinki ya haɗa miki lefe ɗazu muna zaune sai ga Yayarsa da wasu mata masu kama da shuwa, ta ce mana ƴan uwan mahaifiyarsu ne sun kawo kaya wai lefen aurenki. Suna can a ajjiye kaya ba kaɗan ba kaya masu uban yawa da tsada."

Nayla ta ce, "Wallahi ban sani ba Mama, ni ko da wasa bai faɗa min ba, ban ma san labarin ba ban da yanzu."

"Shiyasa ai na kira na faɗa miki. Daddy ya ce min na aika a kwashe a kai gidan ku Kaduna, Ni na ɗauka ma ke kika yi masa maganar ya yi miki lefen."

"A'a wallahi Mama, ko da wasa ni ban taɓa wannan maganar ba, ni wallahi na manta ma da batun wani lefe a duniyar nan."

"To shi bai manta ba kam, na yi matuƙar mamakin kayan da aka zuba a ciki, na ce Allah ya ƙarawa nema albarka. Kaya dai suna nan a ajjiye, inda ki ka san lefen Salma aka kawo, hatta kayan kwalliya an zuba."

Nayla ta ce, "ikon Allah, ban sani ba." Mama ta ce, "Ya baki mamaki, Zan saka a ɗauko hoton kayan a turo miki ki gani. Kaya sun yi kyau Nayla, sai ki yi masa godiya dan ya kashe kuɗi wallahi ba kaɗan ba." Nayla ta yi ajiyar zuciya ta ce, "To Mama." Daga haka suka yi sallama ta kashe wayar.

"Wai kayan lefe" ta maimaita da mamaki dan bata ɗauka zai faru ba. Ƙarasa saka kayan ta yi, ta saka kaya riga da siket ƴan kanti, rigar tana high neak amma daga ƙirji a ɗan tsage take, sannan bayan ta a buɗe yake. Siket ɗin kuma mai tsaga ne daga baya har cinyarta, kayan sun zauna ajikinta komai ya yi mata daidai. Gashin kanta ya sha gyara, ta gyara ta ɗaura ƙaramin ɗankwali. Ta gama shafa turare kenan ta ji ya shigo gidan, ta ajjiye abinda yake hannunta ta fito falon ta ce, "Welcome Rouhii" ta faɗa tana ƙarasawa ta ɗan yi hugging ɗinsa kaɗan kafin ta janye jikinta ta kalli fuskarsa ta ce, "ka gaji da yawa ko?."

Omar ya kulle idanunsa ya buɗe ya ce, "na gaji." Ta ce, "sannu, mu je ka yi wanka yanzu sai kazo ka ci abinci." Bai musa mata ba suka tafi tare yana ta yaba kwaliyyarta ita kuma hakan ke yi mata daɗi, shiyasa ko bata yi niyar yi ba in ta tuna in dai ya gani sai ya yaba sai ta yi. Wajan yabon kwalliyarta da abincinta yana sakawa ta ƙara ƙaunarsa.

      Tare suka fito bayan ya shirya ta kawo masa abinci, bai ƙi ci ba ya ci bayan ya gama ya kalle ta ya ce, "Abubuwa suna neman yi min yawa Ashiq, bani da hutu ko kaɗan, nan su kira ni a waya can su kira ni a waya. Gobe za a buɗe shago a garinku, babu plan ɗin zuwa Kaduna a tsarina gobe, dole Bashir zan tura aje a san abinda za ayi."

Nayla ta ce, "Sannu Rouhi, Allah ya cigaba da saka mana albarka a duk abinda ka saka a gaba, Kuma in sha Allah na Kaduna ba za ka samu matsala dashi ba, yaron a gida mu ya tashi bashi da wata matsala."

"Amin ya rabbi. Amma ina shan wahala ko a iya amsa waya ne, gobe akwai baƙin da zan yi ina tunanin ma nan gidan zasu same ni, kinga bani da lokacin zuwa Kaduna."

Nayla ta ce, "na ce ka naɗa ni na zama personal assistant ɗinka amma ka ƙi, ka ga da ba sai na wakilce na zauna da baƙin ko na tafi Kadunan ba?." Ya ɗaga ido ya kalle ta cikin harara ya ce, "kawai sai na sallama ki ko wanne banza yana ganar min mata? Lalacewar tawa bata kai haka ba. Amma zan shigo dake ta dole, tunda naga na fara baƙi turawa dole sai kina kusa." Dariya tayi sosai ta ce, "Ba wani nan, kana fa jin turancin nan kawai baka son yin ne, inda ka damu dashi da yanzu ka kai inda baka ɗauka zaka kai ba a iyawa." Ya taɓe baki bai ce komai ba kafin ya gyara zama ya ce, "kina ji."

Nayla tayi dariya dan ta san indai zai ce kina ji ɗin nan magana mai mahimmaci ce, ta gyara zama ta ce, "ina ji."

"Me ki ke ganin zan iya a yanzu? Gida nan zan siya ko kuma na fara gina nawa?, Ko kina ganin na siyi babban waje da kuɗin sai ayi lissafin nawa za a kashe in za a haɗa babban company?. Nan yana neman yi mana kaɗan, ma'aikata sai ƙaruwa suke yi, wani so yake ko a mai goge-goge ne a ɗauke shi. Kuma Alhamdu lillah tunda ana samun alkhairi bazan ƙi ɗaukar ma'aikata ba."

Nayla ta ce, "ginin ya kamata ka fara yi, kafin a gama kaga an samu wasu kuɗin sun sake shigowa in ya so daga sai a san ya za a yi a yi samar da company." Ya yi ajiyar zuciya ya ce, "To a ina ki ke so a yi ginin?."

"Wannan kai zan tambaya, kaine ɗan Kano ai ba ni ba." Ya yi murmushi ya ce, "in sha Allah za a duba."

Nayla ta riƙo hannunsa ta ce, "YaMar!." Ya kalle ta bai yi magana ba ta ce, "Wai daman kayan lefe ka ke haɗa min?." Ya ɗan murmusa kaɗan ya ce, "eh mana, Didi ta ce haka ake yi tun kafin haihuwar Marmerh tayi min mgaganar. Sai daga baya na dinga bata kuɗin a hankali har aka tara da yawa aka siya aka huta."

"Amma Rouhii ni.....!" Ya katse ta ya ce, "kar ki faɗi wani abu, in kaɗan suka yi miki Jidda zan iya  ƙarar da abinda na mallaka a kan ki, In akwai abinda ki ke so ki faɗa min sai a kawo miki."

Nayla ta ce, "A'a, ba kaɗan suka yi min ba Rouhii, Mama sai yabon kayan take yi , kawai na ga nida kai mun zama ɗaya ai, meye na kwashe kuɗi ayi min kayan lefe?."

"Na faɗa miki kuɗin sun jima a wajan Didi, sai yanzu ne ta yi takai amma ni na jima da bata kuɗin. Ki yi haƙuri na san kin fi ƙarfin kayan, babu yawa ki yi amfani dasu, amma ban gama ba, in sha Allah ko me kike so koda a ƙasar waje ki ke so a yi miki kaya ke kaɗai a duniya zan kai ki a yi miki. Ki cigaba da taya ni addu'a kawai."

Ta kwanta a jikinsa ya ɗora hannunsa a bayanta ta ce, "Na gode Rouhii, na gode. Allah ya bar mı tare har aljanna."

"Amin, abinda ya kamata ki ce kenan daman tun ɗazu, kuma daman ina jin haushinki." Nayla ta kalle shi ta ce, "haushina kuma?."

"Eh, mun je gidan tv nan sun zo sun sake ɗaukar mana tallah tunda yanzu abubuwa sun cigaba. Sai yanzu na fahimci kwanakin baya da ki ka ce min dubu ɗari biyu ki ka kashe raina min hankali ki ka yi, ko a lokacin kin kashe kuɗi ya yi miliyan ɗaya."

Nayla ta yi dariya ta ce, "to ai kaima kaine da bincike, dan mata ta yiwa mijinta abu duk sai ka bi ka damu sai da ka biya ta? Ina sane na ce maka haka ai, ko addini akwai taimako a tsakanin miji da mata ai."

"Na sani, amma abin ya yi yawa sosai. Kuɗin sun yi yawa sosai, dan haka zan dawo miki ragowar kuɗinki."

"Wallahi bazan karɓa, in kuma ka dawo dasu baka ɗauke ni matsayin abokiyar sirrinka ba."

Omar ya kalle ta ya ce, "harda wallahi?." Ta murguɗa baki, ya yi murmushi ya sumbace ta a kumatu ya ce, "zan saka miki da wannan alkhairi in sha Allah, zaki zama gimbiyata a ko ina." Nayla ta ce, "ko a yanzu ni gimbiya ce, mijina babu abinda baya yi min." Murmushi ya yi baice komai ba. Ta kalle shi ganin fuskarsa ba yabo ba fallasa ta ce, "sai na tuna lokacin da ka ga ana haska tallan a tashar, ka tsare ni da ido kana hararata, nace maka nayi ne saboda kai Yayana ne ka yi min kallon banza ka ce ba a lissafoni a cikin wanda iyayenka suka haifa ba."

Ɗan taɓe baki ya yi, ya saka hannunsa a gashin kanta ya ce, "an lissafo ki ɗin ne? Daga ni sai Didi aka haifa, ko kina ciki...?."

"Bana ciki, amma sai ka yi min kara."

"Ban iya kara ba ai. Kuma ke da kin kasance ƙanwata ai da an shiga uku, soyayyar da nake miki ba ta Yaya da ƙanwa ba ce, soyayyar mata da miji ce, wacce zamu shiga ɗaki mu kulle ƙofa..." ya yi ƙasa da murya tare da kai bakinsa kunnen ta ya ce, "Soyayyar da zaki saka Omar haukacewa ce, wacce zai zubar miki da hawaye saboda ƙauna, wacce zata saka aljanun dare su tashi."

Dariya ta yi tare da rufe fuskarta, ya buɗe cire hannunta daga kan fuskarta ya ce, "kunya ko?." Ta rufe ido ruf tana dariya. Murmushi ya yi ya ce, "shiyasa tun a lokacin na ce miki ke ba ƙanwata ba ce, ina ƙanwa ina ganin hawayen Omar?." Dariya ta sake yi ta ɓoye fuskarta a ƙirjinsa tana juya kai tana cewa, "To naji, ka daina faɗa kunya ka ke bani." Bai ce komai ba sai sumbatar kanta da ya yi yana cigaba da shafa bayanta a hankali.

Nayla ta ɗago ta kalli fuskarsa ta ce, "ina so zan je Kaduna." Ya kalle ta shima ya ce, "yaushe?."

"Ko zuwa jibi haka."

"Waye zai kai ki?."

"Driver Hajja."

"Kwana zaki yi?." Nayla ta ce, "kwanaki ma in da za a bani dama." Ya tallafi haɓarsa yana kallonta ya ce, "har nawa?." Ta ce, "a'a abinda ka ce."

"Abinda ki ka ce dai, tayawa zaki yi na ji in zan iya siyarwa."

Ta yi dariya ta ce, "Kamar sati ɗaya haka? Kaga akwai bikin Ya J ana ta shiri." Ya wara idanu ya ce, "Sati Jidda? Ina laifin kwana biyu?." Nayla ta kalle shi cikin sanyin jiki ta ce, "Kwana biyu kuma Rouhii? Kwana biyu ya yi kaɗan, rabona da kwana a Kaduna na manta." Ganin ta yi maganar a sanyaye sai ya sauke ido daga kallon ta ya ce, "To Jidda, bazan hana ki kwanakin da ki ke so ba, in satin zaki yi ki kawai."

Jin yadda ya yi maganar irin babu yadda zai yi ɗin nan sai ta ce, "A'a zan yi kwana biyun." Ya kalle ta yana ɗan buɗe ido ya ce, "ni dai ban hana ki ba."

"Amma a zuciyarka ba haka ka ke so ba."

"In zaki biye ta zuciyata ko kwana biyun bazan bari ki yi ba, na saba da rayuwa dake kwana biyu babu ke zan zama mara gata ne a duniya. Dan haka ki yi abinda ki ke so na baki dama, in kika biye min a ranar zaki je ki dawo, in na iya haƙuri ki dawo washe gari."

Nayla ta kalle shi jin abinda ya ce, tasan da gaske yake, ta san shi ba mutum ne mai ɓoye abinda yake zuciyarsa ba. Ta yi ajiyar zuciya ta ce, "To YaMar na gode." Kai ya ɗaga mata kawai bai ce komai ba. Nayla ta bishi da kallo ta ce, "Sai naga kamar kana fushi."

Ya kalle ta yana girgiza kai ya ce, "Dan zaki gidanku sai na yi fushi? Haba son kan nawa bai kai haka ba." Ta kwanta a kafaɗarsa ta ce, "amma na ga ka canja."

"Hmm Jidda kenan! Sati ɗaya babu ke nake hangowa kawai, tun kafin ki tafi kewarki ta cika min zuciyata." Ta ce, "Nima haka Rouhii, bana so na yi nisa da kai." Bai ce komai ya zagaya da hannunsa ya riƙe ta amma bai yi magana ba.

       Kamar yadda ta ce ranar talata da safe ta gama shiryawa tana tsaye ya shigo ɗakin, ya jingina da ƙofa tare da harɗe hannayensa a ƙirji yana kallonta. Ita kanta sai ta ji kewarsa na ratsa zuciyarta, tunda ta dawo gidan yake gwada mata soyayyar da duk inda ta je ba tare dashi ba dole zuciyarta da gangar jikinta su san ta yi nisa da abin ƙaunarta. Itama ta san zata yi kewarsa sosai, ta saba da kalolin soyayyar da ya saba mata masu tsayawa a rai, yin sati ɗaya babu shi zata shiga halin kewa. Ta tako da sauri ta shiga jikinsa bai ɓata lokaci ba ya riƙe a tsam-tsam ya ce, "Zan yi kewarki Jidda, ba dan baƙi da zasu zo anjima ba ni zan kai ki da kaina." 

Ta ce, "nima zan yi kewarka Rouhi, har na fara kewarka tun kafin na tafi."

"Allah ya kai ki lafiya ya dawo min dake lafiya. Amma magana ta gaskiya zan yi kewarki fiye da yadda ki ke tunani, zan shiga halin maraici gaba da baya Ashiq. Ina tausayin gangar jikina da ta saba rayuwa dake, ko ya zata kasance a cikin kwanakin nan ban sani ba."

Ɗagowa ta yi daga jikinsa ta sumbace shi a fuskarsa ta ce, "Nima zan yi kewarka, zan yi aljanun dare" ta faɗa tana ɗaga masa gira. Dariya ya yi mai sauti ya buɗe idanunsa ya ce, "Allah da gaske? Faɗa min adadin kewar da zaki yi." Sai kuma ta rufe ido ta koma jikinsa ta kwanta cike da jin kunya. Itace ta saka sunan aljanun dare, in ita da Omar ɗin suna kashe juna da soyayya sai ta ce Omar yana maganganu da rawar jiki kamar wanda aljanunsa suka tashi, shima ya ce itama kamar mai aljanu. 

Ya ɗago ta ya ce, "sai kin faɗa min adadin kewar da zaki yiwa aljanunki." Dariya ta yi bata ce komai ba, ta kalli idanunsa sai ta sake yin dariya ta ce, "zan dawo da wuri in sha Allah." Murmushi ya yi ya sumbace ta a goshinta ya ce, "Mu je." Tare suka fito ta shiga mota suka wuce ta bar shi da kewarta.

KRB3P068

Nana haleema.

        Da wuri suka shiga Kaduna, kowa ya yi mamakin ganinta dan babu wanda faɗawa zata zo. Abiy ma sai ganin ta ya yi, ya nuna tsananin farin cikin ganin ta suka gaisa kafin ta shiga wajan Mama. Nayla har ɗakin Mama ta shiga ta ce, "Mamana kina ina? Na yi kewarki." Mama ta kalli Nayla ta ce, "Gani nan Nayla, saukar yaushe?." Ƙarasa tayi ta rungumeta ta ce, "Na yi kewarki sosai Mama. Laifin me nayi miki bakya ɗaukar wayata kuma bakya kirana? Hankalina ya tashi, shiyasa na zo na ji laifin da na yi miki."

Mama ta yi murmushi ta ce, "ki je ki ci abinci ki huta zamu tattauna." Nayla ta fita tana cewa, "Shikenan Mama ina dawowa." Wanka ta yi ta shirya ta sha baccin gajiya, basu haɗi da mutanen gidan ba sai bayan sallar i'sha. Ta fito ta zauna kusa da Mama ta ce, "Ya J angon Salma." Da mamaki ya ce, "Ke kuma saukar yaushe?."

Ta kwanta a jikin Mama ta ce, "tun ɗazu."

"ina ki ka baro Omar ɗin?."

"Gida mana."

"Lallai Hajiya Nayla, wannan kyau haka ai sai na kasa gane ki." Dariya tayi sosai ta kalli Abiy da yake ta murmushi ta zuba abinci tana ci suna ta hira da Jalila da Jawad har suka gama.

Nayla ta ce, "Abiy ka taya ni bawa Mama haƙuri, na yi mata laifi ko wayata bata ɗauka, duk na damu wallahi." Mama ta kalle ta a sanyaye ta ce, "ni nace miki kin yi min laifi ne Nayla?."

"To Mama bakya ɗaukar wayata kuma bakya kirana, in ba laifi na yi miki ba me nayi miki?." Mama tayi ajiyar zuciya ta ce, "ni na yi miki laifi ai Nayla, ki yi haƙuri ki yafe min." Nayla ta ce, "Mama ni kika yiwa laifi? Ni babu abinda ki ka yi min Mama, Don Allah ki daina faɗar haka" ta faɗa dan a tunaninta akan zuwa gidanta da ta yi ne.

Mama ta ce, "Nayi miki laifin ne ai Nayla, kunyarki ma nake ji shiyasa gabaɗaya ko wayarki bana iya ɗauka saboda ban san ne zan ce miki ba Nayla. Har bana so na haɗa ido dake saboda irin abinda na yi miki." 

Nayla ta yi sak jin abinda Maman ta ce, ta taso ta dawo kusa da Mama ta riƙe hannayen Mama ta ce, "Mama me ki ke faɗa ne haka? Me kika yi min da zaki kasa ɗaukar wayata? Mama ni fa ƴarki ce, laifin me zaki yi min?." Mama ta riƙe hannayenta ta ce, "na yi miki Nayla, nayi miki, amma don Allah ki yafe min. Duk abinda ya faru a lokacin aurenki da Omar ni na haɗa, ina so ki aure shi saboda wani buri nawa da na saka a zuciyata, shiyasa ki ka kasa gane kan mahaifinki a lokacin, saboda ni nake ɗora shi akan abinda ma bai faru ba, ki yi haƙuri kin ji Nayla."

Nayla ta fara hawaye jin kalaman Maman babu daɗin ji ta ce, "Mama ni ko me ki ka yi min ba laifi bane a wajena, kuma lokacin ai kina so ki samar min da abinda nake so ne shiyasa ki ka yi haka, kin yi dan farin cikina ne ba dan ki cutar dani ba." Mama ta ce, "A'a Nayla dan cutarwa nayi hakan, na raine ki na baki tarbiyya da rayuwa mai kyau, amma ina burin ki yi aure a gidan da zaki sha wahala Nayla. Kuma bani da wani dalili mai ƙarfi akan hakan sai akan abinda ya wuce, saboda wani saɓani da ya shiga tsakanina da mahaifiyarki a shekarun baya. Kuma kafin ta rasu ta nemi afuwata tun kafin ma a haifeki, ta nemi tafiya na yafe mata mun zauna lafiya mun cigaba da rayuwa. Amma shaiɗan ya saka ni har nake so na ga kema kin shiga irin saɓanin da ya shiga tsakanina da maahifiyarki. Ki yi haƙuri Nayla, don Allah ki yi haƙuri. Na gane kuskurena a lokacin da mahaifinki ya ganar dani, na kuma yi nadama, har zuwan da na yi gidanki ma ki yafe min kin ji?."

Nayla ta gigice bata ma jin me Maman take cewa, hangowa take yi Mamanta na neman afuwarta, ganin hakan take kamar babban saɓo ne a wajanta. Ta ce, "Don Allah Mama ki bari bana jin daɗin wannan maganar da ki ke yi, Kuma ai Allah ne ya ƙaddara faruwar komai baki da hannu a cikin duk abinda ya faru. Don Allah ki daina bana so."  Mama zata sake magana Nayla ta ce, "don Allah Mama ki bar maganar nan, ki yi haƙuri ki bar maganar bana son ji ko kaɗan" ta faɗa tana toshe kunnenta tana kuka.

Abiy da yake jinsu  ya ce, "Zo Mamana." Ba musu ta koma kusa da Abiy ya share mata hawaye ya ce, "Ki nutsu."

"Abiy kana ji me Mama take cewa fa, in ma laifin ta yi min ba uwata ba ce meyasa take neman afuwata? Wanne laifi Mama zata yi min da zata ce kunyata take ji har na dinga kiranta taƙi ɗauka?."

Abiy ya ce, "neman afuwarki yana da kyau tunda laifi tayi miki Nayla, amma tunda kin ce bakya son ji shikenan." Nayla cikin muryar kuka ta ce, "Ni bana so."

"To ai an bari" Abiy ya faɗa cikin rarrashi dan ya san halinta.

Jawad dai bai ce komai ba sai ma tashi da ya yi ya fita Jalila ma ta tashi ta bar wajan. Nayla ta kalli Mama ta ce, "Mama ni baki min komai ba don Allah ki daina faɗa, in kina so nayi farin ciki ki daina cewa na yafe miki."

Mama ta yi murmushi ta ce, "Na daina Nayla."

"Baza ki sake ƙin ɗaukar wayata ba?."

"Bazan sake ba Nayla."

"Kuma a ɗakinki zan kwana."

"To Nayla" ta faɗa da murmushi tana kallonta amma a zuciyar ta gabaɗaya babu daɗi, ta rasa me ya kai ta har ta yi ƙoƙarin cutar da Nayla wacce ta raina da kanta. Ina ta tuna hakan sai zuciyarta karye ta fara zubar da hawaye.

Nayla tashi ta yi ta shiga ɗaki, Mama ta kalli Abiy ta ce, "na san ban kyauta ba da na biyewa zuciya, amma yanzu wallahi na yi nadama bazan sake ƙoƙarin aikata abinda na yi ba, ka yi haƙuri. Tun ranar da aka yi maganar nan ban samu ƙarfin guiwar baka haƙuri ba sai yau." Abiy ya ce, "ta ya zaki bani haƙuri kin koma wasan ɓuya da mutanen gidan?."

Mama ta kalli Abiy tana hawaye ta ce, "Kunya ce Abiy, kunyar haɗa ido da kai nake yi, kunyar su Jawad lulluɓe ni take yi da zarar na ji maganarsu balle na haɗa ido dasu. Nayi kuskure, na so na aikata abinda zan bar baya da ƙura, duk da na aikata ɗin amma na gane kuskurena wallahi. Ka yi haƙuri ka yafe min."

"Ni baki min laifi ba ai, in ma kin yi Allah ya hukunta ki tun ba a je ko ina ba, iya kunyar ƴaƴanki da ki ka ji babbar jarabawa ce a gare ki, baza su taɓa mantawa da wannan abun da ki ka aikata ba har abada. Na ɗaga miki ƙafa tun farko saboda na san ke ƴar adam ce, dole ki yi kuskure a wani ɓangaren. Amma in aka duba alkhairan ki ga Nayla sai alkhairin ya shafe kuskuren da ki ka aikata. Tunda kin gane abinda ki ke ƙoƙarin yi ba mai kyau bane ai shikenan, Allah ya yafe mana gabaɗaya. Kar ki sake yiwa Nayla maganar ki ƙyaleta kawai, bata fahimce ki yadda ya kamata ba kawai ki bar maganar. Mijinta kuma duk ranar da ku ka haɗu ki yi ƙoƙarin wanke laifin da ki ka aikata." Mama ta ce, "in sha Allah, Na gode." Bai ce komai ba ya tashi ya hau sama ita kuma ta shiga ɗaki. 

      Nayla tana ɗakin ta wanda aka gyara mata daga zuwanta, ta ɗauki waya da niyar kiran Omar ta ga kiransa har sau biyar tun tana bacci. Murmushi tayi zata kira shi kenan wayar ta yi shutdown. Dafe kai ta yi da sauri ta ɗauko charger ta saka sai ta bar wajan ta tafi ɗakin Mama da niyar ta dawo. 

     Da ta je ɗakin ta zauna ta dinga jan Mama da hira har ta ɗan sake kaɗan suna hira da dariya kafin ta koma nata ɗakin. Number Omar take kira amma bata shiga ta gwada yafi sau goma amma bata tafiya. Ta yi masa text message ta fita zuwa ɗakin Mama a can tayi kwanciyarta.

      Washe gari tana tashi Omaar ne yazo ranta, ta ɗauki wayar ta duba ga mamakin ta babu kiransa ko ɗaya. Ta kira shi ji tana ringing, ta yi murmushi saboda ta yi missing voice ɗinsa tana jira ya ɗauka amma sai ta ji an katse kiran, abin ya bata mamaki ta sake kira aka sake katsewa ƙarshe sai wayar ma ta daina shiga. 

        Tunani ta tsaya yi me hakan yake nufi kenan? Yana sane yake katse kiran ko kuma network ne?. Tunanin ta ya bata network ne kawai dan ta san babu wani abu mai mahimmacin da zai saka ya katse mata kira. Bayan sun karya sun yi wanka suka fita ita da Jalila. Shagon su ita da Tiwny suka fara zuwa,  Nayla taga shagon da yadda aka sake faɗaɗa shi komai ya yi kyau sosai kuma ana ciniki ma sha Allah. Daga nan sabon shagon Omar na Kaduna ta je ta ga yadda yake daga nan suka wuce gidan Yaya Ahmad da ya yake ya zo hutu yana Kaduna.

     Nayla gwada kiransa take ta yi amma bata shiga duk ta damu, ta yi message bai bata amsa ba gabaɗaya hankalinta ya dawo Kano cikin damuwa. Wayar Jalila ta karɓa ta kira shi abin mamaki wayar ta shiga, bata gama mamaki ba sai da taga ya ɗauka daga can ɓangaren ya ce, "Hello." Nayla jin ya ɗauka sai jikinta yayi sanyi da tunanin kenan wayarta ce bazai ɗauka ba ko me?. Jin ya sake maimaita hello ya saka ta ce, "Rouhii!." Ƙit ya katse kiran ba tare da ya ce mata komai ba. 

Nayla hankalin ta ya tashi, ta kira ta ji ya saka number Jalila a inda ya saaka numberta. Nan da nan ta rubuta message ta tura masa a wayarta amma har suka baro gidan Yaya babu reply. 

Gabaɗaya ta shiga damuwa, koda ta dawo sai da Mama ta tambaya me yake damunta ta ce babu komai. Tana ji Abiy yana faɗawa Mama ai Omar ya kira shi yana faɗa masa sun buɗe shago a garin, Nayla bata ce komai ba tana mamakin kenan itace dai bazai ɗauki wayarta ba kenan ko me?. Gabaɗaya sai zaman ya dame ta, daƙyar ta iya kaiwa ranar juma'a da safe Baba Salisu ya ɗauko ta zuwa Kano.

Bai san zata dawo ba baya gidan ya fita, Allah ya taimaka da key ɗin gidan a hannunta ta shiga ta tarar da komai tsaf kamar ko yaushe, ta shiga ɗaki ta yi wanka ta yi sallah ta dafa abinci ta ci ta ajjiye masa nasa. Shiru babu labarinsa har dare, sai tara na dare sannan ta ji motsin shigowarsa. Da hanzari ta fito falon a lokacin da yake shigowa kawai ya ganta a tsaye. Ɗauke kai ya yi daga kallon ta ta ce, "YaMar!." Kallon ta ya yi ya watsar kamar bai gane ta ba, bai ce mata komai ba ya raɓa ta ya wuce.

Nayla ta shiga damuwa, jikinta a sanyaye kafin ta shiga ciki ta same shi a zaune yana amsa waya yana kuma rubutu da alama abinda ake faɗa masa yake rubutawa. Yanke wayar ya yi ya ajjiye bai kalle ta ba ta ce, "Rouhii!." Banza ya sake yi mata bai kula ta ba, zata sake magana ya riga ta ya ce, "Ya isa! Fita ki bani waje bana son surutu!" Ya faɗa fuska a ɗaure.

Nayla da mamaki take kallonsa jin abinda yace, ta ce, "Rouhii ni ka ke cewa baka son surutu?." 

"To ke ɗin wace? Uwata...?" Ya faɗa yana buɗe mata ido. Nayla gabanta ya faɗi, ta ɗauke kai daga kallon sa ta ce, "Rouhi me ya faru?." Bai kula ta ba ya sake share ta, ta ce, "laifin me nayi maka haka?."

"Baki ji me na ce ba kenan?." Zata yi magana ya ɗago ya watsa mata idanunsa yana ɗan buɗe su kaɗan a kan fuskarta, sai ta yi shiru ya nuna mata ƙofa ya ce, "ki bar ɗakin nan."

Nayla ta haɗe fuska cikin shagwaɓe ta ce, "Ban san laifin da na yi maka ba, kuma...." Cikin murya mai kaushi da tsawa ya ce, "na ce ki fita ko?." Duk da ba tsawa ya yi mata sosai ba amma sai da jikinta ya yi rawa, domin kuwa ya canja mata daga Omar ya koma mata Tiger wanda ta sani a baya. A sanyaye ta fita ya yi ƙaramin tsaki ya ɗauke kai bai bari ya cigaba da tunanin ba ya cigaba da abinda yake yi.

Ta jima da fita bai ji motsinta ba, duk sai ya damu da rashinta dan ya yi tsananin kewarta, yana so ya nuna mata kuskuren da ta aikata ne ko dan saboda gaba. Zuciyarsa umarni take bashi akan ya je wajanta, nauyin zuciya yake ji saboda kewarta da yake ji a jikinsa. Ajiyar zuciya ya yi tare da kulle idonsa, a lokacin ya ji ta buɗe ƙofar ta shigo ɗakin. Sassanyar ajiyar zuciya ya sauke cikin farin cikin ganinta, bai nuna mata ba yana kallon ta ta gefen ido. Da ta shigo bata kula shi ba ta itama je ta kwanta a inda ta saba kwanciya, shi kuma yana daga zaune a inda ta bar shi. Jin bai yi mata magana ta gyara kwanciya amma hasken ya dame ta. 

Kukan shagwaɓa take yi ƙasa-ƙasa, tun baya ji har ta kai ga yana jin kukan, ya ɗago a fusace ya ce, "Ko ki daina yi min kuka ko ki tashi ki fita, dama ban gayyace ki ba ko!?." Shiru Nayla tayi ta rufe ido bata ce komai ba, ƙirjinta bugawa yake yi dan ta saba da sabuwar rayuwar da suka fara, wannan ɗabi'un nasa ta manta dasu, gashi yanzu ya dawo mata Omar ɗin da ta sani a baya. Omar ya yi tsaki ya cigaba da abinda yake yi. Bai jima ba ya tashi ya kashe hasken ɗakin ya kwanta bai kalle inda ta ke ba.

Yana jin duk motsinta da kukan da take yi ya bai saurareta ba duk da tarin kewarta da ya yi. Itama ganin yana share ta ba tare da ta san laifin da ta yi masa ba sai ta daure ta yi baccin ta bata sake ce masa komai ba. A haka ta yi bacci cike da takura shima haka. Ko da asuba daga gaisuwa ya amsa mata daƙyar bai kuma yi mata magana ba sai ta shiga damuwa amma ta yi ƙoƙarin ɓoyewa.

        Washe gari asabar, abincin da ta dafa masa a daren jiya sai zubarwa tayi dan ya lalace, tana so ta dafa wani tana tsoron kar ya ƙi ci a sake yin asara. Sai ta dafa tea da abincin kaɗan yadda ko bai ci ba zata iya cinyewa. Bai ma fito falon ba gabaɗaya, yana ciki ɗaki yana aiki ba tare da ya neme ta ba. Ganin bai fito ba ya saka ta shiga ɗakin da sallama ya amsa a ciki.

Ta ƙarasa ta zauna tana riƙe da mug ɗin tea ta ce, "Ga tea." Zata ajjiye ya ce, "ɗauke kayan ki, ai ban ce ina so ba ko?." Nayla ta bishi da kallo ce, "wai me nayi maka haka don Allah? Ka faɗa min abinda nayi maka sai na baka haƙuri. Tun a Kaduna bani da kwanciyar hankali ka ƙi ɗaukar wayata, nayi messsage ka ƙi ka yi reply. Haka kawai ka fara fushi dani ba tare da na san laifina ba? At least kafin ka fara fushin ya kamata ace na san laifin da na yi maka, ban san me nayi ba ka daina ɗaukar wayata, na dawo ka ƙi kula ni kuma baka ce min ga kuskuren da na yi ba" ta faɗa cike da jin haushi tana kallonsa.

Yana jin abinda take faɗa yana mamaki, sai ya faɗa mata ma zata gane kuskuren ta kenan. Ya girgiza kai ya ce, "in kika cigaba da yin magana ba tare da na baki izini ba sai na watsa miki tea ɗin nan!. Ki ɗauke kayan ki bana sha!." Ya sake faɗa ba tare da ya kalle ta ba. 

Ajjiye masa tayi a gabansa ta ce, "duk da ban san abinda na yi ba, ka yi haƙuri." Ɗan ture mug ɗin ya yi ya ɗan taɓa hannunta, ta ɗauke da sauri tana yarfe hannu tare furta, "Washhh!." Da hanzari ya riƙe hannun yana cewa, "ƙonewa ki ka yi? Na gani, amma babu zafi ko?" Ya faɗa a tare yana kallon ta ya manta ma fushi yake da ita.

    Ganin ta samu kansa sai ta fashe da kukan shagwaɓa, sai lokacin ya kula ya kwafsa ya saki hannun nata ya koma ya zauna yana jinta tana kuka bai ce komai ba. Mamaki take yi ganin ya share ta kamar ba shine in tana kuka yake damuwa ba, ta sake ƙara volume ɗin kukan nata sai ta ga yana dube-dube a aljihunsa. Abinda ya ɗauko  ya bata mamaki ta har ta buɗe baki tana kallon sa, ya maƙala AirPort a kunnensa alamun ta cigaba da kukan shi baya jin ta.

Nayla ta bishi da kallon mamaki tana kuka. Gajiya tayi da shariyar tasa ta taso ta dawo jikinsa ta zauna ta kwantar da kanta a ƙirjinsa tana kuka mai sauti wanda yake ratsa kunnensa har zuciyarsa dan babu abinda yake ji. Gajiya ya yi da jin kukan nata, a hankali ya cire abinda ya saka a kunnensa ya ce, "to ya isa haka, kukan ya isa ki bari." 

Numfashi take ja ta ce, "ban san me nayi maka ba ka ke fushi dani."

"Jiya da ki ka dawo kin kira gida kin ce musu kin sauka lafiya kuwa?." Nayla ta ɗaga kai ta ce, "tun kafin na shigo gidan nan ma na kirasu saboda kar na manta." Murmushin takaici ya yi kafin ya haɗe rai matuƙa cikin kaushi ya ce, "ni ne wanda ki ka raina da ki ka kasa kirana ki ce min kin sauka lafiya ko? Ni da yake na damu dake da na kira ki sai ki ka ƙi ɗauka, kuma baki tashi kirana ba sai dare. Ni ne wanda bashi da mahaimnaci a rayuwarki, baki damu da ki faɗa min kin sauka lafiya ba, ko ya na kai ga son sanin ya kika sauka ke bai dame ki ba."

Sai a lokacin ta fahimci dalilin fushin nasa, zata yi magana ya ce, "kar ki ce min komai, tashi ki bani waje." Zata sake magana ya buɗe idanu ya ce, "na ce ki tashi!." A firgice ta miƙe daga jikinsa ta ja ta tsaya ba tare da ta fita ba, dan yanzu ba ko yaushe faɗansa yake bata tsoro ba, amma yanzu kam a tsorace take tana ɓoye tsoron ne kawai. Shi kam bai kalle ta ba ya miƙe ya shiga banɗaki.

KRB3P069

Nayla jiki a sanyaye take a tsaye har ya fito tana kallonsa, tana so ta faɗa masa uzurinta amma yaƙi bata wannan damar. Kallonsa ta tsaya yi tana matsar ƙwalla, tana so tayi masa magana tana tsoron kar ya yi mata tsawar da bata so. Shi ma yana kallon ta hankalinsa yana kanta, amma baya so ya nuna mata ya yi kewarta sai ta fahimci kuskuren da yake ganin ta yi masa. Inda ya  biyewa zuciyarsa da yanzu ya karɓi haƙurinta saboda bugawar da zuciyarsa take yi. Allah ya ɗora masa ƙaunarta a lokacin da bai shirya ba, zuciyarsa bata taɓa bugawa akan komai ba sai a kanta. Ƙiris ya rage ya kasa jurewa share ta ɗin da yake yi, shiyaasa ya ke so ta fita ta bashi waje amma ta ƙi.

Ganin ta ƙi fita ta ja ta tsaya tana masa kukan shagwaɓa sai ya tashi ya ɗauki wayarsa ya fita ya bar mata gidan gabaɗaya ko tea ɗin da ta ajjiye bai sha ba. 

Nayla ta bishi da kallo har ya fice tana hararar bayansa ta ce, "mutum sai masifa, ya tsaya ya ji uzurina ma bazai tsaya ba" ta faɗa tana fita daga ɗakin. (Lallai Nayla kin waye🤣). 

Ɗaki ta koma ta zauna ba tare da tana yin komai ba, sai ta gaji da zaman sannan ta taso ta dawo falo duk zaman gidan ya isheta. Salma ta yiwa waya ta ce don Allah ta zo, Salma ta ce mata tana gidan Daddy bata gidan Hajja. Kamar ta kurma ihu haka take ji, tunda suka fara shiri ana soyayya bai taɓa fushi da ita kamar haka ba shiyasa duk ta damu.

      Kamar wasa ta ji ana buga gate ɗin gidan ta taso ta buɗe. Ganin Didi ya saka ta faɗawa jikinta kawai ta fashe da kuka. Didi ta shigo ta rufe gate ɗin tana cewa, "Nayla lafiya? Me ya same ki?." Nayla bata iya magana ba suka shiga ciki Didi ta zauna ta ce, "Lafiya ki ke kuka Nayla? Wani abu ya faru ne?." Nayla cikin kuka ta ce, "Didi YaMar ne." Didi ta sauke Marmerh da take bayan ta tana bacci, ta kwantar da ita a gefe ta kalli Nayla ta ce, "meya samu Omar ɗin?."

Nayla ta ce, "Fushi yake tayi dani" ta faɗa tana sake fashewa da kuka. Didi ta saki baki tana kallon Nayla cike da mamaki da kuma takaici, sai kuma ta yi dariya tare da yin tsaki ta ce, "Fushin Omar ɗin ki ke yiwa kuka?." 

"Didi daga Kaduna na dawo jiya amma ko kallona bai yi ba, na rasa me nayi masa tun a can Kaduna baya ɗaukar wayata, in na kira shi da wata number da ya ji nice zai kashe. Ashe fushi yake yi dana sauka ban kira shi na ce na sauka lafiya ba, kuma ya kira ni ban ɗauka ba. Allah yana gani ban ji kiransa ba, kuma bacci na yi shiyasa ban kira shi ba."

Didi ta bita da kallon takaici ta ce, "har yanzu wai baki rage tsoron Omar a ranki ba Nayla? Mijinki ne fa, in baki sake dashi ba da wa zaki sake?. Kuma na faɗa miki tsoron nan nasa da ki ke nunawa nan gaba zai cutar dake wallahi, saboda zai dinga juya ki yadda yake so saboda ya san kina tsoronsa duk abinda ya ce zaki yi. Ban ce kar ki ji tsoronsa ba, ban ce kar ki yi abinda ya ce ba, amma ki dinga ja baya, wani abun ki daina nuna kin damu ko fushinsa yana gabanki, in ba haka ba zaki yi dana sani Nayla." Nayla ta ce, "na rage tsoronsa Didi, ni kaina na san yanzu bana tsoronsa kamar dah. Kawai na damu ne da yake fushi dani shiyasa." 

Didi ta ce, "ba sai ki bashi haƙuri ba?."

"Na bashi yaƙi ya haƙura, sai share ni yake yi."

"Kema sai ki share shi, tunda kin bashi haƙuri ba sai ki ƙyale shi ya ƙaraci baƙin halinsa ba?." Nayla ta langwaɓar da kai ta ce, "Didi amma ai laifina ne." Didi ta yi dariya ta dafa Nayla ta ce, "ke kika san ta yadda zaki bashi haƙuri ya haƙura, to meye na wannan kukan don Allah?." Nayla a sanyaye ta ce, "Didi tsawa fa yake yi min, ni na manta rabon da ya daina min magana balle tsawa." 

"Shiyasa na ce fushin Omar har kuka zai saka ki? Daman shi ba ka yi masa komai ba fushi yake yi balle kin yi masa. Fushinsa ya daina tayar miki da hankali daman halinsa ne. In yayi ki barshi ya ƙaraci ƙuncinsa zai dawo kan hanya." Nayla ta goge ido ta ce, "Inaso dai ya haƙura Didi, ki bashi haƙuri don Allah. Kuma ba sa yin aiki ranar asabar sai yamma, amma ya fita ya bar ni."

Didi ta yi dariya tana mamakin shagwaɓar Nayla ta ce, "babu ruwana, bazan bashi haƙuri ba ke zaki bashi haƙuri."

"To ya ƙi ya haƙura."

"Ke kin san ta yadda zaki saka shi ya haƙura, kin san ta hanyar da zaki bi dashi ya haƙura ko da bai yi niya ba. Ina zafin kan da yake ji dashi? Duk ya tattara ya ajjiye saboda son da yake miki, dole wani lokacin ya motsa tunda halinsa ne, hali kuma baya canjawa. Masifa, tsawa, da faɗan duk suna nan, yanzu sun je hutu ne saboda amarci, gashi tun amarcin bai yi nisa ba sun fara ƙwanƙwasa ƙofa. Sai kin cigaba da haƙuri kawai, sannan ki san yadda zaki saka ya sauke ko baya so."

Nayla ta yi shiru kana ta ce, "Didi wani lokacin baka gane kansa gabaɗaya, yanzu zaki ganshi fari anjima ya koma baƙi." Didi ta dinga dariya ta ce, "Kar ki bani kunya mana Nayla, ai na ɗauka kin gama karanta Omar kin haddace ashe har yanzu da saura. Halinsa bazai canja ba, abinda zaki yi kawai ki koya kan ki jurewa akan halin nasa shikenan an zauna lafiya."

Nayla bata ce komai ba sai ƴar dariya da ta yi, Didi ta bita da kallo tana murmushi kafin ta ce, "ke kar ki damu, ki jira ya dawo ki san duk yadda zaki yi ki bashi haƙuri ni na san zai haƙura. Omar din har wata tsiya ce a hannunki? A waje yake Omar amma a wajanki bai wuce jaririn da zaki sarrafa shi yadda ki ke so ba. Gabaɗaya ya susuce a kanki, tafiyar nan da ki ka yi rasa sukuni ya yi, ya kira ni kamar zai min kuka shi wallahi gidan baya masa daɗi bakya nan, na ce haka zaka yi haƙuri harta dawo. Yana yi miki wannan son ki kasa amfani dashi wajan saka shi ya daina fushi?."

Nayla ta yi shiru bata ce komai ba Didi ta ce, "ki yi amfani da hikima a matsayinki na ƴa mace ki san abinda zaki yi wanda in kika yi kin san yana jin sa a zuciyarsa, da wannan abin zaki kama shi har ya ya daina fushin." Nayla ta kalli Didi bata ce komai ba, Didi ta ce, "ki gane inda nake nufi, kar na fito miki free ki ce bani da kunya, amma na san kin fahimci karatun yanzu." Nayla tayi dariya tare da rufe fuska da hannunta. Didi ta yi dariya ta ce, "kyayi dariya ai. Ki wahalar dashi, ki rama share ki ɗin da ya yi. Ni bana so ki dinga ƙyale shi wallahi, ban ce ki raina shi ba amma in ya share ki ki share shi, da ƙafarsa zai zo inda ki ke. In shi ya tashi yanka miki wulaƙanci bazai raga miki ba, rufe ido zai yi kamar bai san ki ba, dan haka kema kar ki raga masa."

Nayla ta sake yin dariya Didi ta ce, "kar ki ce shawarar banza nake baki, na yi shiru" ta faɗa tana dariya itama Nayla dariyar take yi kafin ta ce, "to Didi, zan yi duk abinda ki ka ce." Didi ta ce, "Allah na tuba fushin Omar har wani fushi ne? To akan rashin dalili ma fushi yake yi."

Nayla ta yi murmushi ta ce, "Didi ban kawo miki ruwa ba" ta faɗa tana tashi tsaye Didi ta ce, "Daman kina ta kuka ta ya zaki bani ruwa?." Murmushi tayi ta kawo mata ruwa ta ce, "Me zan dafa miki?." Didi ta ce, "A ƙoshe nake daga gidan Hajja nake, da bazan biyo ba ma Hajja ce ta ce na biyo mu gaisa, biki zan je."

Nayla ta ce, "Bikin wa?."

"Mama Zainab ce take aurar da jikarta." Nayla ta ce, "Jika ba ma ƴa ba?." Didi tayi dariya ta ce, "Lallai an gaishe ki, itace mai bin Baba Adamu fa dan kin ganta mai ƙaramin jiki?." Dariya Nayla ta yi ta ce, "Gaskiya dai ma sha Allah kamar ba ita ba, amma meyasa baki faɗa min ba ai da na je."

Didi ta ce, "Mijinki nake tsoro, babu lallai ya bari sai dai in bai san can za a je ba. Wallahi Nayla babu abinda nake buri da ya wuce Omar ya manta da abinda ya wuce ya fuskanci danginmu amma ya ƙi." 

Nayla ta yi ajiyar zuciya ta ce, "Kamar yadda ki ka ce na yi masa maganar na gwada, ya ɓata rai ya ce in dai ina so mu yi faɗa na sake maimaita masa maganar." Didi ta girgiza kai ta ce, "Babban tashin hankalina ranar da zai san wannan gidan da yake ciki na Kawu ne. Kawu ne ya bayar kyauta ya ce a matsayinsa na uba ya mallaka masa ya zauna a ciki, saboda tijara da hargaginsa ya saka na ce masa na haya ne, yanzu ya tayar da hankalinsa sai na bashi number mai gidan nan na rasa ya zan yi masa."

Nayla ta girgiza kai ta ce, "ai kuwa kafin na tafi Kaduna ma sai da ya yi zancen." Didi ta ce, "Na rasa ya zan yi na faɗa masa, in ya san a gidan Kawu yake kwana wallahi daga ranar bazai sake kwana a gidan nan ba, kuma ni da na rufe maganar ya yi ta yi min masifa kenan kamar ya zane ni." Nayla ta ce, "ba sai a yi shiru da maganar ba kawai, ki samu wani ku haɗa baki dashi a matsayin gidan nan na shi ne, in ya biya kuɗin sai ya dawo miki dasu, in yaso duk ranar da ya nutsu akansu sai a faɗa masa, amma nima ban goyi bayan ya sani yanzu ba." Didi ta yi shiru bata ce komai ba, Nayla ta ɗauki Marmerh da take bacci. Didi kawar da maganar tayi suka cigaba da hira da Nayla har aka yi sallar azahar.

Nayla da ta tuna ta taho da cincin daga Kaduna ta ɗaukowa Didi suna ci tare ya buɗe ƙofar ya shigo da sallama. Amsawa suka yi ya kalli Didi bayan ya mayar da ƙofar ya rufe fuska a haɗe ya ce, "Hajiya Didi, saukar yaushe?" Ya faɗa ba yabo ba fallasa. Ta yi murmushi ta ce, "Allah ya amsa bakin ka na zama hajiyar nan Omar. Tun ɗazu nazo, ya aikin?."

"Alhamdu lillah."

"Ya yi kyau, Baka faɗa min Nayla ta dawo ba."

Ya kalli Nayla da take kallonsa ya ɗauke kai ya kalli Didi ya ce, "Yanzu da ki ka shigo baki ganta ba kenan?." Tayi dariya ta ce, "na ganta mana, wannan haɗe fuskar da ka ke yi na meye?." Bai kula ta ba ya ɗauki Marmerh da take jikinta a zaune, sai a lokacin yayi murmushi bai sake cewa komai ba ya wuce ɗaki da Marmerh a hannunsa.

Didi ta kalli Nayla ta ce, "Ki je." Nayla ta buɗe ido ta ce, "A'a Didi, ki ƙyale shi kawai." Didi ta yi dariya kawai bata ce komai ba. A lokacin ya dawo ya zauna da Marmerh a hannunsa, bai kula kowa a cikin su ba Marmerh yake yiwa wasa. Didi ce suke hira da Nayla sama-sama. Sai a lokacin ya ce, "Didi na rasa me kika ɗauke ni, sai raina min hankali ki ke yi akan gidan nan ko?. Na rantse da Allah na sake yi miki maganar gidan nan daga ranar na daina kwana a cikinsa."

Didi ta yi murmushi ta ce, "yi haƙuri, in sha Allah dana koma zan turo maka number." Bai ce komai ba ya ɗora ƙafa kan ɗaya kamar yadda ya saba, babu wacce ya sake kalla a cikin su balle ya yi magana. Didi dai kallonsu take yi daga shi har Nayla, kafin ta yi dariya ta miƙe tsaye ta ce, "Omar bani ita na tafi, biki zan je na jikar Mama Zainab." Sarai ya ji me ta ce bazai tanka ba ne sai da ta karɓi Marmerh sannan ya ce, "hadari ne a garin nan sosai, dole ne zuwa bikin?."

Didi ta ce, "dole ne mana, jikar yayar mahaifiyarmu fa, kamar ni ace ana bikin Marmerh." Kai tsaye ya kalle ta ya ce, "Yayar mahaifiyarki dai, ki daina saka ni a ciki, mahaifiyata bata da ƴan uwa."Didi ta taɓe baki tana mamakin halin Omar ta ce, "ƙarya ka ke wallahi, ko baka so Yayar babar ka ce. Biki ne ya zama dole na je."

"Addini ne?."

"Zai shiga cikin addini Omar, tunda zumunci ne." Ya bita da harara ya ce, "Ke ki ka ga zaki iya ai" ya faɗa yana ɗauke kai kafin ya kalle ta ya ce, "tunda ke kika saka kan ki ke ki ka sani, amma in wani abun ya samu Marmerh wallahi ban yafe ba. Ana faɗa miki gari da hadari kina sake shirin tafiya, in dan ta ke ce ki je ruwa ya zane ki waye ya damu?" Ya faɗa a fusace yana harararta.

Didi tayi dariya ta ce, "kome zaka ce sai na je Omar, Da Nayla zan ɗauka mu je tare."

"Ta je a matsayin ta nawa?."

"Matarka mana."

"Ashe babu inda zata je kuwa, indai kin yarda matata ce ko gaisuwar mutuwa." Didi ta ce, "Allah ya yaye maka, ya kawo maka sauƙi a zuciyarka. Mutum sai baƙar zuciya kamar ta kafurai? Ai duk inda musulmi yake da yafiya aka san shi" ta faɗa tana kallonsa ta gefen ido.

"Sai ki kafurta ni ai, daga yau ki buga min stamp ɗin karifi."

"Ni ban ce ba."

"Kima ce mana, in ke kike karɓar ibadata sai ki daina daga yau" ya faɗa yana kallon ta fuskarsa a ɗaure. Ta yi dariya sosai tana girgiza kai, ta yi kewar wannan baƙar maganar tasa nesa ba kusa ba. Ta ce, "Musulmi mai kallon gabas yana kai goshi ƙasa da yafiya aka san shi." Bai amsa ba ya ɗauke kai sai kuma ya ce, "ki jira na saka a kai ki, kin ci albarkacin Marmerh, da wallahi sai dai ki je da ƙafa."

Didi ta yi dariya ta ce, "na ji, na gode." Bai ce komai ba ya fita, Didi tana ta dariya ta ce, "Allah ya shirya Omar." Nayla murmushi yake yi dan dramar su da Didi burge ta take yi sosai, ya mayar da Didi itace ƙanwa shine yayanta. Ba jimawa ya dawo, Didi ta fita Nayla ta raka ta har motar ta shiga sannan suka wuce ita kuma ta dawo.

    Tana dawowa falon ta kalle shi, haɗa ido suka yi ta murguɗa baki ta ɗauke kai. Dariya yake yi a zuciyarsa ganin ta haɗe rai kamar ba ita ba, yana girgiza kai da mamakin lallai ta waye. Sake kallonsa ta yi ta ga ya ɗaure fuska fiye da ɗazu, gabanta ya faɗi ta ce, "Me zan dafa maka?." 

Da sauri ya juyo ya kalle ta yana buɗe ido cikin kaushin murya ya ce, "na ce ina da buƙatar abinci ne? Ko na ce akwai abinda nake buƙata daga wajanki? Lallai sai kin kula ni?." Nayla ta yi rau-rau da ido alamun shagwaɓa ya ce, "kina yi min kuka sai na baki mamaki yau a gidan nan, ke ce mai bakin kuka ko?" Ya faɗa cikin faɗa yana shiga ciki ya barta zuciyarsa cike da kewarta amma haushin ta yake ji ga haushin da Didi ta bashi.

    Bata sake ganinsa ba itama bata neme shi ba dan sai ta ji itama ya sake bata haushi, ya tsaya ta bashi haƙuri ya ƙi sai wani kauce-kauce yake yi kamar shi aka fara yiwa laifi a duniya. Bayan sallar la'asar mai aikin ta gama gyara mata gidan ta tafi aka fara ruwa mai ƙarfi, ta kalli agogo a lokacin ƙarfe huɗu na yamma, ta tashi ta kunna bunner ta saka turare a gidan sai gidan yayi daɗi ga ruwa ga ƙhamshi.

Ɗaki ta shiga ta kwanta a kan gado tana danna waya, da ta tuna shi sai ta kawar dashi daga kanta dan son bashi haƙurin gabaɗaya ya fita daga ranta. Maganar Didi ta tuna sai ta miƙe tsaye tana kallon window, murmushi ta yi ta ƙarasa wajan kayanta ta canja kaya zuwa doguwar riga ƴar kanti mai laushi, yadin yana da laushi da kwantawa a jiki, sannan daga bayan rigar a tsage take har cinya, hannu ɗaya kuma hannun vest ne guda ɗaya ne mai ɗan kauri kaɗan. Daga gaban rigar an yi ƙaton cylcle a buɗe yake, daga ƙasa wajan wraist ɗin rigar shima a buɗe yake sai igiyoyin da za a ɗaure, sannan daga sama ana iya hango jikinta.

Daman gashi in period ɗin ta yana hanya tana samun fullnesses of breast, suna cika sosai su yi kyau har sai bayan ta kammala suke saki su dawo yadda suke, ta wannan hanyar kaɗai tana fahimtar lokacin period ɗin ta ya kusa.

Turare ta shafa a jikinta ta saki gashin kanta kamar yadda ta san yana son gani, dan ko ta ɗaure indai yana kusa tabbas sai ya sake shi, kallon kanta take yi ita kanta ta san tayi kyau amma tana jin kunyar abinda take niyar yi. Ajiyar zuciya tayi tunawa da kalaman Didi sai ta samu ƙarfin guiwa ta nufi ɗakinsa.

KRB3P070

Nana haleema.       

Yana zaune ko riga babu a jikinsa ya jingina da kansa da kujera yana aikin tunaninta, imagination yake yi ace gata a kusa dashi yadda garin nan ya yi daɗi ga khamshin turaren da gidan yake ji wanne irin moment zasu samu? Wanne irin farin ciki da jin daɗi zai samu daga gare ta a wannnan lokacin?. Wannan tunanin da yake yi sai ya fara hargitsa shi yanayinsa ya fara canjawa, amma baya so ya je gare ta sai ta gane ta yi masa laifi. Duk da gab yake da kasa jurewa, amma yana ƙoƙarin jurewar kafin ya gaza.

Buɗe ƙofar ya ji anyi kafin ta yi magana ƙhamshin turarenta ya bashi tabbacin isowarta. Ya ja numfashi ya sauke tare da runtse idanunsa, ƙarar saukar ruwan sama ya cika ko ina amma shi bugun zuciyarsa kawai yake jin sauti. Ya rasa wanne irin so yake yiwa Nayla, ya rasa me yake ji a kanta, ji yake kamar kowa ya mutu a duniyar a bar su su biyu kawai, ji yake kamar su kaɗai ne a duniyar babu wanda ya kai shi sa a a rayuwarsa. 

Ajiyar zuciyar ya ke yi a hankali cikin jin daɗin ganinta. Murya a tausahe yaji ta ce, "YaMar! Rouhi!" Ta faɗa a tare cikin muryar da ta saka ƙwaƙwalwar sata tafi hutun rabin lokaci, ya buɗe ido a hankali ba tare da ya kalle ta ba. 

Ta sake cewa, "YaMar don Allah ka ɗaure min igiyar bayana, bazan iya ba" ta faɗa tana kallonsa kamar zata yi kuka. Buɗe ido ya yi a hankali ya kalle ta, ya ja numfashi daƙyar ganin yadda tayi mahaukacin kyau ga komai da yake buƙata ya bayyana daidai da ra'ayinsa. Zuciyarsa daina bugawa tayi na wasu daƙiƙu, kafin daga ta fara bugawa da gudun har sai da ya dafe ƙirjinsa jin tana neman fasa masa ƙirji, wani abu na yawo a cikin jininsa yana zagawa har cikin ƙwanyar kansa.

Ya ƙamar da idonsa akanta ko ƙiftawa baya yi, shauƙinta na sake fizgarsa zuwa gare ta, ji yake kamar ta dawwama a haka yana kallon ta saboda abinda yake ji. Nayla ta kuma cewa, "YaMar don Allah!" Ta faɗa tana takowa inda yake hakan ya bawa jikinta damar motsawa, ya yi saurin runtse ido yan jin yadda jijiyoyin jikinsa suke harbawa musamman jijiyar kansa kamar yana ciwon kai.

Kafin ya buɗe ido ta ƙaraso ta juya masa baya ta sake cewa, "Please YaMar!" Ta faɗa ba tare da ta kalle shi ba. Bayan na ta ya zubawa ido yana kallon kwantaccen farin gadon bayan ta da Allah ya yi mata, jikinsa ya fara rawa kamar ko yaushe, ya yi ƙoƙarin miƙewa tsaye ya tsaya a bayanta yana kallon bayan ba tare da ya aikata komai ba. A hankali ya kai hannu ya riƙe igiyoyin bayan yana ƙoƙarin ɗaurewa tayi baya kamar zata faɗi ya yi saurin riƙo ƙugunta jikinsu ya haɗe waje ɗaya.

Shiru suka yi dukkansu, ya yi shiru yana shaƙar ƙhamshin turarenta yanayinsa na sake canjawa jikinsa na cigaba da rawa. A hankali ta ce, "Ka ɗaure min Rouhii!." 

Ba tare da ya sani ba ya ce, "Zaki zauta ni Ashiq!" Ya faɗa idonsa a rufe. Nayla jin tarkon ta ya kama shi kamar yadda tayi niya sai ta sake motsawa a jikinsa ta ce, "Ka ɗaure min YaMar!." Da hanzari ya juyo ta ya bata kyakykyawar runguma yana kissing ɗinta jikinsa na cigaba da rawa.

Dariya Nayla tayi a zuciyarta tana, _akace baka ji YaMar, ashe taurin kan naka yana da limit, na ɗauka zaka yi gardama, kai ga Damisa. Damisar gaske ma bata isa ta tsalle tarkon nan ba balle kai._ ta faɗa a zuciyarta tana murmushi.  Tana jin yadda ya ƙanƙameta kamar zata gudu, duk da ita kanta bata cikin yanayin da zata iya guduwa ta bar shi amma tana so ta gwada ko dan abinda yace ɗazu baya buƙatar komai daga gareta. 

Yadda jikinsa ya saki babu ƙarfi ya bata damar iya zare jikinta ta ɗan matsa daga kusa dashi tana kallon fuskarsa kamar yadda yake kallon idanunta. A hankali ta ce, "tunda baza ka ɗaure min ba shikenan!" Ta faɗa da shagwaɓa tana motsa jikinta ta juya zata tafi.

Da hanzari ya riƙon hannunta murya a disashe ya ce, "ina zaki je?." Nayla ta fara kuka ta ce, "ɗaki." Ya jawota kusa dashi ya kasa magana sai kallon ta da yake yi. Nayla ta ce, "zan tafi."

"Ki bar ni da wa?" Ya furta can ƙarshe maƙoshi, ba dan tana kusa dashi ba ma bazata ji ba. Nayla ta turo baki gaba ta ce, "Kai ka ce baka son ganina kusa da kai, kuma ka ce.....!" Bai bari ta ƙarasa ba ya hanata ƙarasawar, dan ji yake in ya bari ta cigaba da magana tsaf za a zare masa rai daga jikinsa.

Duk yadda Nayla ta so ga hana faruwar komai ta kasa dan ita kanta ya birkitata kamar yadda yake a birkice, daman ga maganin da Mama ta bata take ta sha kafin ta dawo daga Kaduna, ya taka rawar gani wajan saka shi ya fita daga hankalinsa. Uwa uba haɗin kan da ya samu daga wajan Nayla, ƙiris ya rage bai sume mata ba duk yadda take tunanin yanayin nasa ya wuce haka, ya susuce mata, aljanun da suke tashi kuwa tuni sun yi sallama.

       Nayla kunyar duniya ta isheta, da ta rufe ido sai ta tuna da abinda ya faru da irin gudumawar da ta bayar sai tsigar jikinta tashi taji kamar ta tashi ta gudu saboda kunya. Ya matse ta ya hanata motsi a jikinsa, da ta motsa zai sake haɗe ta da jikinsa idanunsa a kulle ya kasa ce mata komai. Agogo Nayla ta kalla ta ga shida da rabi yamma kuma har lokacin ruwa ake yi, da ya ɗan lafa zai dawo da ƙarfinsa.

"Ashiq!" Ya furta cikin wata irin murya da ta saka ta sake riƙe shi sosai dan bata so ya buɗe bakinsa a yanzu kunya zai bata matuƙa. Bata amsa ba ya ce, "na gode, Allah ya yi miki albarka." Murmushi ta yi bata ce komai ba ta dai amsa da amin a zuciyarta. Kiss ya yi mata a goshi ya kalle ta amma ta hana su haɗa ido, da ya ɗago da kanta sai ta rufe ido ta ƙi bada damar da zai ga ƙwayar idonta. Shi kuma so ya kalli cikin idanunta ko zai samu sauƙin bugawar zuciya da kewarta da yake ji amma ta hana faruwar hakan.

"Jidda ke ce aljannata kuma duniyata!" Ya furta a hankali yana kallon fuskarta har lokacin bata buɗe ido ba. 

"Ina sonki, ban san adadin son da nake miki ba. Ban taɓa zaton soyayyar mace zata shiga zuciyata haka kamar yadda nake sonki ba, ina ƙaunarki, ina ƙaunarki, zan iya rabuwa da komai indai za a bar ni da ke zan rayu cikin farin ciki. Ki kasance dani kin ji, kar ki rabu dani zan iya rasa rayuwata a kan ki!." 

Murmushi ya ga ta yi amma bata buɗe ido ba shi kuma idon yake so ta buɗe amma ta ƙi sai ma sake rufesu da take yi gam. Murmushi shima ya yi ya sake yi mata kiss a lips ɗinta, ya manta ma fushi yake da ita sai yanzu ya tuna hakan ya saka shi murmushi, ko giya yake sha shi ya isa ya cigaba da fushi da ita a wannan lokacin.

Dan tickling ɗinta ya yi sai kuwa ta yi dariya amma bata buɗe ido ba ta ce, "Ka bari Rouhii bana so." Bai bari ba ya cigaba da yi mata sai da yaga tana dariya sosai sannan ya tsaya ya ce, "ki buɗe min na ga idanunki Jidda!" Ya faɗa yana ɗago fuskarta. Noƙe kafaɗa tayi ta koma jikinsa ta ce, "kunya nake ji."

"Ni bana so kina jin kunyata, meye abin jin kunyar? Akwai abinda ya rage a tsakanina dake ne?. Ki buɗe ido na kalli idonki Jidda." Ganin bata buɗe ba ya ce, "To kunyar ta meye? Dan kin farantawa mijinki shine ki ke jin kunya Ashiq? Dan kin saka aljanun dare tashi da yamma sai ki ji kunya?." Sai kuwa ya sake bata kunya sosai ta sake cusa fuskarta a ƙirjinsa.

      Murmushi ya yi in ya tuna yanayin da suka kasnace sai ya ji kamar ana sukarsa, duk wani farin ciki da yake so ya same shi a gare ta shiyasa gabaɗaya ya ruɗe mata, baya so ta bar kusa dashi gani yake da ta motsa kamar zata gudu. A hankali ya raɗa mata ya ce, "ni fa na ji kin ƙara daga yadda ki ke, ko daman idan mutum ya kwana biyu bai shiga duniyarsa ba tana canjawa ta sake kyau da daɗin shiga Jidda? Ki duba har kusa suma nayi, hawaye kusa kamar an kunna fanfo. Ashe da gaske akwai jin daɗin da yake saka hawaye, na ɗauka babu amma yanzu na tabbatar. Yau ba aljanun dare ne suka tashi ba, iskokan yamma ne" ya ƙarasa faɗa a kunneta yana ɗan ciza fatar kunen. Nayla ta runtse ido bata ce masa komai ba.

Murmushi ya sake yi dan da gaske yake tambayarta, ya san bazata ta bashi amsa ba shiyasa ya yi murmushi. Nayla daga ƙirjinsa ta ce, "ka daina fushi da ni?." Omar ya ce, "ni ɗin banza, ba dole na daina fushi dake ba Ashiq?. Irin wannan abin arzuƙi da na samu in ban daina fushi dake ba ai sai Allah ya tambaye ni, meye ma fushi ni na manta meye?." 

Dariya ta yi sosai ta rungume shi ya riƙe ta ya ce, "kar ki sake aikata hakan, duk inda ki ka je da kin shiga ki kira ki sanar dani hankalina zai fi kwanciya. Ke ce kaɗai wacce nake so, ke kaɗai nake ƙauna, da ke na damu, In ban ji ya kika je ko ya kika dawo ba bazan iya samun nutsuwa ba." Nayla da shagwaɓa ta ce, "in sha Allah bazan sake ba, kuma daman ba ina sane nayi hakan ba."

"Uhum to na ji." A hankali ta buɗe ido suka haɗe ido zata rufe ya ce, "kina rufewa ni da ke ne, Allah sai na yi miki abinda zaki ji kunyar da hujja." 

Ta tsayar da idonta amma bata kalle shi ba ya ce, "Haka akwai ki dinga kunyar mijinki? Kunyar ta yi yawa ko yaushe kunya?. Ni fa ina so na zama ɗan gatanki, ki bani kulawa kamar dai yau ɗin nan da kika haukata ni kika saka ni aljanun yaamma, ki ki saka na gigice miki na zubar da hawaye, ki ka saka na kusa su....!" Hana shi magana tayi ta hanyar rufe masa baki da bakinta, ya wara ido a cikin idanunta sai ta rufe tana ruf.

Kamar jira yake yi ya shiga sarrafata yadda yake so, kiran sallar magrib ya dakatar dashi ya koma gefe yana kallon ta idanunta har lokacin a rufe kafin ya tashi dan in ya cigaba da zama sallar ma za su rasa. Itama bata zauna ba fita ta shiga ɗaki a can ta yi sallah duk da ta san shima bazai fita ba dan ana yayyafi kaɗan-kaɗan.

     Yunwa take ji sosai, tana idarwa kitchen ta shiga ta fara dama custard ta fara sha kafin ta dafa abinci. Kitchen ɗin ya shigo ya jingina da kitchen island yana kallonta cikin shauƙi da soyayya. Jiyowa ta yi ta kalle shi ta ɗauke kai, ya tako yazo inda take ya tsaya a bayanta yana kallon custard ɗin da take sha ya kalli fuskarta, gani ya yi ta sake yin haske lokaci ɗaya sai ɗaukar ido take yi. Nayla ta ce, "Yunwa nake ji shiyasa  nake shan custard kafin na dafa abinci."

"Ki shiga custard ɗin za a kawo abinci." Ta juyo tana kallonsa jikinta yana gugar na sa ya zuba mata ido kamar ya cinyeta ta ce, "kana sangarta ni da ƙin dafa abinci yanzu." Sai da ya kai bakinsa kunnen ta sannan ya ce, "girman ki ne Ashiq!." Murmushi ta yi ta sake sunkuyar da kai, ya ɗago kanta da yatsunsa yana kallon dogayen gashin idanunta da suke kwance a fuskarta. 

Shi kam ya rasa wanne irin abu yake ji akan Nayla. Sonta, ƙaunarta, kishita, shauƙinta, sha'warta gabaɗaya suke tarar masa lokaci guda shiyasa yake rikicewa in yana tare da ita, saboda abubuwa da yake ji suna ƙoƙarin fin ƙarfin tunaninsa da hankalinsa. Sai ya ji kamar an saka igiya ana jansa da ƙarfi, in yana kusa da ita baya ganin komai sai ita. Ya zuba mata ido kawai yana kallon fuskarta kafin ya ce, "Kina jin irin abinda nake ji a kan ki Jidda!?." 

Ta buɗe idanun ta kalle shi ya ɗaga yalwatacciyar girarsa sama ya ce, "Gab nake da zama zautacce akanki, kullum ƙara sonki nake yi, kishinki ƙaruwa yake a raina. Kullum sha'awarki ƙara yawa take yi min, bana taɓa gajiya dake, bana tunanin akwai ranar da zan gaji da kasancewa da ke" ya ƙarasa maganar yana zare hular kanta gashinta ya bayyana yana shafawa a hankali.

"Kina jin abinda nake ji a kan ki? Kina kishina? Kina jin sha'awata?." 

Bata bashi amsa ba dan tambayar ƙarshe ta bata kunya, sai dai ta yi murmushi bata ce komai ba. Ya ce, "ki yi magana, ina so na ji kin furta wani abun Jidda!" A hankali yake magana kamar mai raɗa. Nayla ta ce, "duk abinda ka ke ji a kaina ina ji a kanka Rouhii!."

"Mai ƙarya?." Sai ta yi dariya jin tambayar da ya yi mata kamar wani yaro ƙarami, ya shagala da kallonta tana dariya. Ya yi murmushi ya ce, "uhum bani amsa."

"Ina ji mana Rouhi!."

"To meyasa baki taɓa faɗa min ba? Kuma meyasa bakya nuna min?."

"Ina nuna maka mana."

"Uhum uhum ni ban taɓa gani ba sai yau, yau ne na tabbatar da ni ɗan gata ne a gare ki, yau na tabbatar da kema kina jin son kasancewa tare dani, dah ni kaɗai nake jin shauƙinki ke bakya jin nawa."

Kunya yake bawa Nayla sosai jin irin kalaman da yake faɗa shiyasa ta yi shiru ta kasa bashi amsa. Ta ya zata iya bayyana masa abinda take ji a kansa? Ita kunya take ji gwara dai ta yi shiru.

Jin ta yi shiru bata ce komai ba ya ce, "kina so na tabbatar?." Ta ɗaga masa gira alamun eh ya ce, "ki cigaba da kasancewa kamar yau, shigarki, khamshinki, jan ajin, shagwaɓar da komai da ya faru yau. In ki ka yi haka zan tabbatar da kina ji dani Jidda!." Lumshe ido tayi ta buɗe a hankali, dan ta fahimci yau ɗin ta gama ruɗa shi shiyasa yake ta zuba kamar ƴaƴan bishiya. Ta ɗan yi murmushi kaɗan ta ce, "zan kasance fiye da haka a gare ka Rouhii! Zan kasance fiye da yadda ka ke so a duk lokacin da ka ke da buƙatar hakan." 

Ajiyar zuciya yayi ya ja ta jikinsa ya ce, "thank you so much Jidda! Thank you for being so sweet to me, hankalina ya gushe, tunanina ya tsaya cak ta silar farin cikin da kika bani. I love you so much, my heart beats for you alone. I can't do anything without you my heart. I feel lost without you, You're my everything, not just my love!" Ya furta a kunneta cikin salo na ɗaukar hankali.

Da sauri ta ɗago tana kallonsa ido cikin ido sai ya ɗaga mata gira ya ce, "na lura yaren nasara shine yake sakawa ki kalli idona, ta dole na fara koya tunda sai na faɗawa matata take iya kallon idona." Bata ɗauke ido daga kansa ba ta ce, "Allah ban yarda koya ka fara ba, daman can ka iya." Shima baby face ya mayar da fuskarsa kamar yadda take yi ya ce, "Yanzu dai turancin ki ka ji ba kalaman ba?" Ya faɗa yana binta da mayen kallo. Nayla ta yi dariya ta ce, "duka na ji my Love." Rungume shi ta sake yi sai kiran sallah suka ji ana yi sannan suka saki juna.

Tare suka yi sallah, bayan an idar Tk ya kawo musu abincin da ya aika ya siyo masa, wajan cin abincin ma haka suka dinga abinda suka ga dama yana ta jagwalwalata. Ranar haka suka kwana farantawa juna rai sun yi kwanan farin ciki da ƙaunar junansu.

Bayan wasu kwanaki.

Nanahaleema.

      Da daddare suna kwance suna hira, Nayla tana jikinsa a kwance tana shafa gashin ƙirjinsa a hankali. Idanunsa a lumshe yana shafa bayanta, ta kalle shi ta ce, "Rouhii." Ba tare da ya buɗe ido ba ya ce, "Uhum." Nayla ta ce, " ka bani labarin rayuwar da ka yi a baya." Buɗe ido yayi ya kalle ta, baice komai ba ya mayar da ido ya rufe. Bata sake kula shi ba, shima bai kulata. 

Wata ƙara suka ji mai ɗaga hankali, a tare suka firgita Nayla ta bar jikinsa a tsorace ta ce, "Rouhii sautin meye wannan?." Tashi yayi ya sauka daga kan gadon, ya buɗe window yana kallon gate ɗin gidan dan daga nan yaji ƙarar. 

Wani sautin ya sake ji mai ƙara, sannan yaji ana faɗin, "Ka fito in ka cika namiji, na dawo tsohuwar gaba ta dawo. Na san kana jina, na san ka san waye yake magana ba sai na faɗa maka ba. Walƙiya ne, ehh ka ji abinda na ce ai, Walƙiya ne. In ka amsa sunan Damisar da ake faɗa ka fito, in ka amsa sunan Jan wuyan da ake mata take ka fito, ni kuma zan nuna maka jan wuta nake ba jan wuya ba. Wallahi sai dai uwarka ta haifi wani!."

Kasancewar dare ne kuma da ƙarfi yake maganar Omar duk yana jin abinda ake faɗa, ya kuma gane waye wanda yake maganar. Babban abokin gabarsa ne a lokacin da suke tsaka da rashin ji, basa taɓa zama inuwa ɗaya da Walƙiya, kamar wuta da ruwa haka suke, basa taɓa haɗuwa sai ɗaya ya kashe ɗaya. Kama Walƙiya da aka yi aka kulle shine ya dakatar da gabar, a daidai wannan lokaci kuma yaran Omar sun yiwa yaransa wulaƙancin da wuƙa. Tunda aka kai shi prison bai fito ba sai yanzu, shiyasa ya dawo ɗaukar fansa.

Omar ya kalli Nayla da take bayansa a tsaye a tsorace, bai kula ta ba ya ɗauki waya ya kira Bashir, aka yi rashin sa a bai ɗauka ba, ya kira Tk shima bai ɗauka ba. Tsaki ya yi ya kalli agogo a lokacin ƙarfe biyu na dare. Omar ya kira Goje aka yi sa a ya ɗauka Omar ya ce, "kai kuna ina?."

"Muna gida Damisa, Allah ya sa lafiya."

"Lafiya. Walƙiya ya dawo gari, yanzu haka ina jiyo maganarsa...." A firgice Goje ya ce, "Mu bayyana kenan? A kwaso kayan da aka binne?."

Omar ya yi tsaki ya ce, "ina magana kana katse ni?."

"Tuba nake."

"Ko meye zai faru kar ku sake ku fito, na tabbatar ba shi kaɗai ba ne, zasu cutar daku dan kasan ku yake nema. Ku zauna, kar ku fito sai da umarni."

Bashir ya ce, "Tiger zasu ga kamar mun ji tsoro ne, ta ya zamu zauna bayan suna ƙofar gidanka?. Baza mu iya zama ba, zamu fito ayi ragas mutuwar kasko." Omar ya ce, "ni dai haka nake mu ku" yana faɗa ya yanke wayar.

Nayla ta ce, "Rouhii me ya faru? Su waye wa....." sake dukan gate ɗin aka yi da wuƙa, gate ɗin ya bada sautin ƙall mai ƙara. Nayla ta firgita ta faɗa jikinsa cikin tsoro da kiɗima. Ya riƙe ta yana kallon gate ɗin, kafin ya kalle ta ya ce, "ki nutsu."

    "Wallahi in baka fito ba sai mun shigo gidan nan, in baka fito ba ka nuna ka ji tsoro, daman na san tsoro ne ya saka ka zubar da makaman ka, kana tunanin rana irin ta yau shiyasa ka ce kai ka koma mai sana'a. Dan bana cikin gari ne, yanzu kuma na fito. In ka cika ɗan halak ka fito!."

Omar ya sauke numfashi, ya kalli Nayla da ta kunna hasken ɗakin jikinta yana rawa. Baice komai ba ta ga ya ƙarasa bakin gadon, ya ɗuka ƙasan gadon ya ɗauko wata ƙatuwar wuƙa mai tsaho siririya. Nayla ta wara ido ganin ya miƙe tsaye yana zare wuƙar daga cikin murfinta yana taɓa kaifinta. Soketa yayi a jikinsa, ya ɗauki riga ya saka a daidai lokacin da aka sake dukan gidan aka ce, "in ka cika kai ba matsoraci ba ne ka fito, ni kuma wallahi in ka fito sai dai a haifi wani ba kai ba. In kuma baka fito ba wallahi sai mun diro!."

Omar ya girgiza kai cikin takaici ya ce, "zan yi maganin ka" ya faɗa yana niyar fita. Nayla ta buga tsalle ta sha gabansa a gigice ta ce, "Rouhii ina zaka je? Me zaka yi da wuƙa ka ɗauka?" Muryarta rawa take yi tana magana. 

Ya cire hannunta daga jikinsa ya riƙe bai saki ba ya ce, "ki zauna a nan, kar ki je ko ina."

"A'a Rouhi, don girman Allah kar ka fita, ka ajjiye wuƙar da ka ɗauka. Kar ka fita, Rouhii ka taimaka min kar ka fita" ta faɗa tana shiga jikinsa tana fashewa da kuka.

   "ka ce baka ji, ka ce kai baka ja da baya, ka ce kai ba matsoraci bane, ka ce kai Damisa ce. Ya ka gaza? Yaushe Damisa ta fara jin tsoro? Yaushe ka fara ja baya!" Sautin da suka sake ji kenan hakan ya saka shi cire Nayla daga jikinsa ya ce, "ki nutsu Jidda, ki zauna a nan, zan dawo yanzu."

"Bazan zauna ba, wallahi bazan zauna ba. Kana jin me suke cewa, kashe ka zasu yi, ni dai kar ka fita!" Ta sake faɗa a gigice zata koma jikinsa. Cikin tsawa ya ce, "Nayla!" Cak tayi da kukan tana kallon sa jin sunan da ya kira ta dashi, ya buɗe mata ido yana girgiza yatsa ya ce, "Ni ba matsoraci ba ne, ni bana ja da baya, ba a nasara a kaina. Ki zauna a nan, zanje na dawo, babu abinda zai same ni!." 

Nayla ta ja numfashi hawaye yana sakko mata ta ce, "Wuƙa fa ka ɗauka, wuƙa ce a jikinka Rouhiiii" ta nuna taga da yatsanta murya na rawa ta ce, "zaka fita wajan su ku yi faɗa da wuƙaƙe ku zubar da jini. Rouhiii kar ka fita, kar ka fita don Allah!."

   Bai kula ta ba dan ya san bazata fahimta ba, ya gyara zaman rigarsa ya ce, "na faɗa miki kar ki je ko ina, ki zauna a nan." Ganin yana niyar fita ta sake shan gabansa tana girgiza masa kai tana kuka. Kulle ido ya yi ya buɗe a kanta, in ya biye ta kukanta bazai yi abinda ya yi niya ba,  ya saka hannu ya janyeta gefe ya fita da hanzari. Biyo bayansa ta yi tana kiran sunansa, ya juyo a fusace ya ce, "ki koma!." Sai da ta firgita saboda tsawar da ya yi mata, ta zube a wajan tana kuka tana kallo ya fita.

Bata san adadin lokacin da ta kwashe a wajan ba, tana jingine da bango tana jan numfashi cikin rashin sanin abinda yake faruwa a waje. Motsi taji alamun za a shigo, ta zabura ta miƙe ta koma ɗakin jikinta yana rawa. A lokacin ya shigo ɗakin fuskarsa a ɗaure, alamun ɓacin rai ya bayyana ƙarara a tare dashi. Nayla ta bishi da kallo ƙirjinta yana bugawa jiri yana ƙoƙarin kayar da ita. 

Kallon ta ya yi yaga yadda ƙirjinta yake ɗagawa, ya kalli hannunsa da ya yi kaca-kaca da jini, ya kalli rigar jikinsa ya ga jini duk ya lalata ta, ya sake kallon ta yaga jikinta yana karkarwa kamar an jona mata wutar lantarki. Ya san a tsorace take, ya ɗauke kai daga kallon ta ya shiga banɗaki yana furzar da iska mai zafi.

   Ya jima a ciki sannan ya fito yana goge hannunsa, ya cire rigar jikinsa ya ajjiye, ya zare wuƙar jikinsa ya mayar da ita mazauninta. Wayarsa ya ɗauka ya danna sannan ya saka a kunne ya ce, "kun je asibitin?." Shiru ya yi alamun ana bashi amsa kana ya ce, "duk abinda ya faru ka sanar dani" yana gama faɗa ya yanke wayar yana jan numfashi.

Kallon Nayla ya yi ya ga ta daskare a wajan, ya san a ruɗe take da abinda ta gani, Didi ce kaɗai ta saba ganinsa cikin jini kaca-kaca ba ita ba, dole ta shiga ruɗani da tashin hankali. Numfashi ya sauke, ya haɗɗiye yawu ya miƙe yana takowa inda take, yana kai hannunsa jikinta tayi wata irin zabura tayi baya tana zare ido jikinta na rawa. Hannunta yake ƙoƙarin riƙewa ta fizge tana runtse ido tana sake ganinsa cikin jini kamar likitan da yayi tiyata. "Jidda!" Ya faɗa a tausashe yana kallon ta.

"Kar ka taɓa ni, kar ka zo kusa dani. Bana son ganinka, bana so ka taɓa ni!" Ta faɗa cikin fitar hayyaci tana nuna shi da yatsa.

Ransa a ɓace yake matuƙa, yana saurarenta ne saboda ya san bata cikin hankalinta. Ya sake takowa ya tamƙo hannunta, zata zille ya riƙe ta ƙam ya haɗata da jikinsa. Wani irin yunƙuri tayi sai amaii shaaa, ƙarnin jinin da yake tashi jikinsa ya daki hancinta amai ya cigaba da zuba a jikinsa. 

   Duƙawa tayi a wajan tana amai, ya bi bayanta yana kallon ta tana zubar da abinda taci. Tana gamawa ta yi baya ta zauna daɓas a ƙasa tana sauke numfashi tana hawaye. Murya a sarƙe ya ce, "sannu!." Abinda ya furta kenan yana kallon ta. Haɗe jikinta tayi a waje ɗaya ta cusa kanta a guiwarta ba tare da ta kalle shi ba, ya sauke numfashi ya ce, "ki bar wannan kukan, ki tashi ki kwanta dare yayi sosai" ya faɗa yana kallon agogo a lokacin ƙarfe uku na dare.

    Zai sake magana ta fashe da kuka mai sauti tana cewa, "Faɗa ka yi ko Rouhi? Jinin wani na gani a jikinka, ƙarnin jinin nake ji har yanzu. Wani ka kashe? Wani ka kashe ko.....kashe shi ka yi....ya bar duniya......." Omar ya ja tsaki ya ce, "Ke ni ban kashe kowa ba, ki tashi ki je ki kwanta bana son shirme!."

"Ƙarnin jini nake ji a jikin ka, jinin da na gani a jikin ka na waye? Na waye?. YaMar abinda ka bari ka cigaba da yi? Faɗan da ka daina ka koma yi!." Miƙewa tsaye yayi ya riƙe hannunta ya miƙar da ita ya ce, "Malama ki je ki kwanta, bana son surutun banza."

"bazan kwanta ba, ni ka cika ni" ta faɗa tana fincike jikinta. Ta sake kallon sa ta ce, "Meyasa zaka kashe shi? Sai da na ce maka kar ka fita amma ka fita, ka dawo da jini a jikinka. Meyasa ka aikata haka? Meyasa?."

"Kee!" Ya faɗa da ƙarfi yana zare mata ido. Ya ɗora yatsansa a kan bakinsa idonunsa a buɗe ya ce, "shiiiii." Ɗif tayi tana kallonsa tana jan numfashi cike da tsoro da tashin hankali, ya nuna mata kan gado ya ce, "wuce ki kwanta!."

   Jikinta rawa yake yi sosai, ta kasa motsawa daga inda take saboda tsoro da firgici. Cikin tsawa ya ce, "ki wuce ki bani waje!." A firgice ta motsa zata bar wajan tsantsin aman ya kwashe ta tayi baya zata faɗi ya taro cikinta ta tsaya cak, ya sake tamke fuska ya nuna mata kan gado ya ce, "wuce ki kwanta!." 

Muryarta na rawa ta ce, "Sallah.....zan......yi...." Ya nuna mata banɗaki ya ce, "shiga, in kuma na sake jin bakin ki sai na saɓa miki." Da sauri ta wuce banɗakin. Dogon tsaki ya ja ya fita ya ɗauko abinda zai gyara inda tayi aman ya gyara wajan har lokacin bata fito ba.

Ƙarasawa banɗakin ya yi ya buɗe, wata irin zabura tayi ta haɗe jikinta waje ɗaya tana kallonsa alamun tsoronsa take yi. Ƙare mata kallo yake yi da alama tunda ta shiga baɗakin babu abinda ta yi. Fuskarta ya kalla suka haɗa ido, ta haɗɗiye wayu jikinta yana cigaba rawa. 

"Alwalar kenan?." Kamar wacce ya tunawa, ta yi firgigit ta ƙarasa gaban sink ta buɗe fanfo ta fara wanke hannunta.  Jikinta rawa yake yi har ta gama ta fito, ta shinfiɗa sallaya ta saka doguwar riga da hijjab ta tayar da sallah.

Banɗakin ya shiga ya yi wanka ya fito ya canja kaya, yana kallon ta tana sallah a firgice, kana ganin ta ka san babu nutsuwa a jikinta. Bashi da nutsuwar da zai iya yin sallah shiyasa bai gwada yi ba, ya ɗauki waya ya sake kiran Bashir ya ce, "Ya jikin na sa?." Shiru ya yi kafin ya ce, "Okay" daga haka ya yanke wayar. Cillar da wayar yayi cikin ɓacin rai, wai shi Tiger aka zo har gida ana yiwa ihu, shi ake cewa yaji tsoro, shi ake cewa ya ja da baya, shi ake ɗagawa murya. Ya yi ƙwafa a bayyane ya ce, "Bazai kwana da rai ba" ya faɗa yana lumshe ido yana tuna baya.

Nayla jin wannan kalmar sai gabanta ya faɗi, ta faɗi tana faɗawa Allah kukan ta cikin sujjada hawaye. Har aka yi sallar asuba yana a haka, ko fita bai yi ba a gida suka yi sallah shi da ita. Tana idarwa jiki yana rawa ta ce, "ina kwana." Kallon ta ya yi ya ɗauke kai, ya manta rabon da su yi irin wannan gaisuwar. Da ya dawo daga masallaci take rungume shi sannan su gaisa, amma yau itace take ja baya kamar ta ga dodo. 

Bai nuna mata ba ya ce, "ki tashi ki kwanta" ya faɗa ba tare da ya amsa ba. Jikin ta yana rawa ta miƙe ko hijjab ɗin bata cire ba ta kwanta, sabon tsoronsa take ji yana ratsa ilahirin jikinta. Numfashi ya ji tana ja alamun mai kuka, ya juya ya kalle ta ya ce, "ki daina kuka, ki yi bacci." Kamar wacce ya bawa umarni ta rufe ido ruf tare da toshe bakinta da hannunta. Yana zaune a wajan har baccin tsoro ya ɗauke ta sannan ya tashi ya fita daga ɗakin.

     Da safe ko da farka baya nan, haka ta tashi a gigice ta fita daga ɗakin dan bata da nutsuwar gyarawa. Wanka tayi ta haye gado ta rufe jikinta saboda zazzaɓin da take ji yana ratsa jikinta. Har azahar tana kwance, jin yunwa ta dame ta ya saka ta miƙe ta fito daƙyar ta sha tea a lokacin aka fara ruwan sama mai ƙarfi.

   Gidan shiru sai ita kaɗai, kuka take ta yi in ta tuna abinda ya faru jiya sai taji kuka ya tawo mata wanda bata shirya ba. Ta rasa abinda yake yi mata daɗi, ko ganin Omar ɗin ma bata taso, saboda tsoronsa da ya gama zagaye jininta. Waya ta ɗauka tana kallon agogo ta ga ƙarfe uku a lokacin kuma ruwan ya tsaya, hannun ta yana rawa ta shiga lambarsa ta kira shi bai ɗauka ba, sai ta rubuta masa text na zata je gidan Didi. 

    Tana gama tura masa ta saka hijjabi ta ɗauki kuɗin mota dan baza ta iya jan mota ba, ta ɗauki wayarta ta fita daga gidan. Tana fitowa daga gidan taji wani irin ɗaɗi ya mamaye ta, gabaɗaya gidan tsoro yake bata shiyasa take so ta fita ta bar shi. Napep ta tara ta hau sai bayan ta shiga take yi masa kwatancen uguwar da Didi take dan bata san sunanta ba.

    Tunda Nayla ta fito wani da yake can gefe a kan machine yake kallon ta, tana shiga napep ya kunna machine ɗin ya ɗaukar waya ya saka a kunne ya ce, "Matarsa ta fita a adaidai sahu" shiru ya yi alamun ana bashi amsa kana ya ce, "An gama, yarinya kwananki ya ƙare” yana gama faɗar hakan ya saka wayar a aljihu yabi bayan napep ɗin.

Nanahaleema.

Nayla tafiya ake jikinta yana rawa sosai, sai da aka fara shiga cikin unguwar su Didi taji tsoro, dan unguwar shiru gashi an yi ruwa ko abin hawan babu sosai. A daidai gidan ya sauke ta, ta fita daga napep ɗin hannu na rawa ta bashi dubu biyu ya karɓa. Ganin wajan babu jama'a kuma a tsorace take sai ya fito mata da wuƙa ya ce, "Kee! kawo wayar hannunki." Nayla jiki ya cigaba da rawa, tsoronta ya ninka na baya, ba shiri ta bashi wayar ya shiga napep ɗin da hanzari ya bar wajan.

   A guje ta kwasa zuwa ƙofar gidan Didi, buga gate ɗin take yi a haukace cikin firgici da fitar hayyaci. Bata ji alamun motsin kowa ba ta cigaba da dukan gidan tana neman ɗauki amma shiru. A lokacin wata maƙociyar Didi ta zo wucewa, ganin Nayla a tsaye tana buga gidan sai ta kalli ta ce, "Sannu baiwar Allah, ai Aisha bata nan ta fita tun safe." Nayla ta ja numfashi mai tsaho, bata iya bawa matar amsa ba saboda tashin hankali. 

  Kalle-kalle ta fara yi tana kuka a tsorace, babu kowa a akan titi kuma babu inda ta sani a wajan balle ta je, kuma gashi ba mota a hannunta, kuɗin hannunta ma su kenan ta bawa mai napep. Jiri ɗaukarta yake yi cikin tsoro da fargaba, bata taɓa shiga cikin yanayin da take ciki ba tunda take a duniya. Machine ta gani daga gefenta an ajiiye, kai tsaye aka yo inda take ana zaro ƙatuwar wuƙa mai kama da adda. Ba zato babu tsammani aka kaiwa wuyanta sara, cikin kiɗima da tashin hankali ta kare da hannunta wuƙar ta shiga cikin naman hannunta take jini ya fara zuba. Wata irin ƙara Nayla tayi saboda azabar da ta ratsa jikinta har ƙwaƙwalwarta. 

Ganin bai same ta a inda zai yi saurin kashe ta ba ya saka shi ya ce, "Au ban hallaka ki ba kenan" ya sake faɗa yana ɗaga wuƙa zai soka mata a ciki. Cak ya tsaya sakamakon riƙe hannunsa da ya ji anyi, juyowa ya yi a firgice yana kallon wanda ya riƙe shi. Ganin waye ya saka ya kai masa bugu da ƙafa a ciki, Tk ya yi baya ya dafe cikinsa saboda dukan ya shige shi sosai. Ya sake yin kan Nayla da ta zube a wajan kamar mara rai jini ya ɓata hijjabin jikinta. Cikin azama Tk ya sake riƙe shi suka fara kokawa, ya kaiwa Tk sara ya kauce, ya sake kai masa sara ya sake kaucewa. 

Jijiyar wuyansa Tk ya daka da ƙarfi, take ya tafi luuu ya zube a ƙasa a wajan. Tk ya ɗauki waya tare da ɗaukar hoton fuskarsa ya kai kallonsa ga Nayla da take yashe a wajan numfashin tana yana sama da ƙasa. Da sauri ya ƙara kusa da Nayla ganin yadda jini yake tsiyaya daga hannunta ya ce, "Antyn mu, taso na kai ki asibiti."

Nayla jin maganar take yi a sama, ƙirjinta yana bugawa tsoro ya gama dabaibaiye mata zuciya. Jikinta rawa yake yi, ga azabar da hannunta yake mata ga tsoro da tashin hankali. 

Tk ganin bata cikin hankalin ta ya kalli hanyar, har lokacin babu kowa sannan ga wanda ya sumar a sheme a wajan. Ya duƙa ya ce, "Antyn mu ki taso mu tafi, kina zubar da jini sosai, kina buƙatar ganin likita."

"Wayyo Allah! Innalillahi wa'inna ilaihir raji'un! Na shiga uku, hannuna, jini ne yake zuba" ta faɗa a firgice dan maganar Tk kamar farkar da ita tayi daga mafarki.

Tk a gigice yake, so yake ya kaita asibiti saboda jinin da take zubarwa, in wani abun ya same ta ya san mai gidansa bazai ɗaga masa ƙafa ba. Ganin haka sai ya ce, "Antyn mu Didi bata nan, ki zo na kai ki asibiti, zaman ki a nan babu tsaro, komai zai iya faruwa dake a wajan nan. Ki nutsu mu tafi asibiti don Allah." Nayla kuka take yi cikin azabar ciwon da take ji, ta nuna masa hanya ta ce. "sun ƙwace min wayata, wuƙa ya ɗauko yana nuna min. Sun....sun....cire min hannu." 

Tk ya runtse ido, ya ɗuka ya riƙo hannunta duka biyun zuciyarsa na bugawa, ji yake kamar yaci amanar Tiger da ya riƙe hannun matarsa, amma babu yadda zai yi, taimaka mata yake so ya yi, riƙe ta ɗin yafi barinta a wajan. Ya ce, "Antyn mu ki nutsu don Allah, ki zo mu tafi asibiti" ya faɗa yana buɗe mata motar. Kasa tashi tayi, sai da ya ɗagota sannan ta iya tsayawa tana jiri, kamar mai taɓin hankali haka ta shiga motar ya ja da sauri suka bar unguwar.

   Yana so ya bata waya tayi blocking bank account ɗinta amma ya san bata cikin nutsuwarta. Kuka kawai take yi tana riƙe hannunta da yake zubar da jini dan ba ƙaramin yanka suka yi mata ba. Asibitin da Didi ta haihu ya kai ta, ganin yadda aka ji mata ciwo sai yace masu ƙwacen waya ne suka ji mata ciwo. A take aka karɓe ta aka yi mata allurar TT. Ana dressing wajan tana kuka mai sauti saboda azaba, bata cikin hankalin ta gabaɗaya, azaba ce take ratsa jijiyoyin jikinta. A lokacin Omar ya shigo wajan, suna haɗa ido da ita ya sakar mata banzar harara wacce ta saka ta sake fashewa da kuka.

Nurse ɗin da yake mata dressing ɗin ya ce, "Ciwon ya yi zurfi, dole ayi mata ɗinki." Omar ya sauke numfashi yana kallon yadda take hawaye, hijjab ɗin ta duk ya lalace da jini dan sai yanke hannun hijjab ɗin aka yi aka fito da ciwon. Ɗauke kai yayi daga kallon ta, yana jin zuciyarsa kamar zata fito saboda tashin hankali da tausayinta. 

Zama ya yi a kusa da ita fuskarsa a ɗaure ya riƙe ta a jikinsa, ta kwanta a jikinsa tana kuka mai sauti. Kanta yaji da zafi sosai alamun ciwon kai, ya sauke numfashi bai ce komai ba saboda bazai iya magana. A haka aka yi mata ɗinki tana kuka, kwantar da ita aka yi a asibitin saboda zazzaɓin jikinta aka saka mata ruwa. Yana zaune a gefenta yana kallon ta tana sauke ajiyar zuciya cikin rashin nutsuwa, allurar da aka yi mata ya rage mata raɗaɗin da hannunta yake mata.

Tk ne ya shigo ɗakin cikin sanyin jiki ya kalli Omar ya ce, "tuba nake Tiger, na gaza bata kariyar da ya kamata." Omar ya kalle shi da jajayen idonsa ya ɗauke kai. Bai ce komai ba, kai ya girgiza yana haɗɗiye yawu mai ɗaci, ya ɗaga masa hannu kawai dole Tk ya fita. 

A haka baccin ya ɗauke Nayla, ya yi ajiyar zuciya ya miƙe ya dafa goshinta zuciyarsa cike da jin haushinta da kuma tausayinta. Tausayinta yake ji dan ya san bata taɓa tsintar kanta a wannan yanayin ba, sannan haushinta yake ji akan laifin da ta yi masa. Ba jimawa Didi ta zo asibitin, ganin yanayin yadda hijjab ɗin Nayla ya lalace da jini ya saka ta kuka, ya kalle ta da idanunsa da suka ƙanƙance saboda ɓacin rai ya ce, "ki daina kuka kar ta tashi, ki zauna da ita zan je na dawo" ya faɗa muryarsa a dashe saboda damuwa. 

Didi ta goge ido ta ce, "me ya faru haka Omar? Waye ya ji mata ciwo haka?."

"Ki zauna, zan je na dawo" ya faɗa yana sake dafa goshin Nayla. Hijjab ɗin jikinta ya cire mata ganin tana gumi, ya kalli inda aka ji mata ciwon yaga tsahon yankan tun daga guiwar hannunta har tsintsiyar hannunta. Ya sauke numfashi ya fita bai kula Didi ba.

Ya jima bai dawo ba, sai goma na dare sannan ya dawo ya ce Didi ta wuce gida zai kwana da ita. Didi suka wuce da mijinta bayan ya saka Bashir ya yi musu rakiya, dan a yanayin da ake ciki komai zai iya faruwa. 

A haka suka zauna shi da ita, sai cikin dare ta farka suka haɗa ido taga irin kallon da yake mata sai ta ɗauke kai dan ita wallahi tsoronsa take ji ba kaɗan ba. Sauka tayi daga kan gadon ta shiga banɗaki. Alwala tayi tana so tayi sallah amma babu mayafi, shi kuma babu fuskar da zata yi masa magana. Ganin haka sai ya fita dan ya je gidan Didi tunda babu nisa, yana fita suka haɗu da mijin Didi ya kawo masa abinci da kuma kaya a leda. Komawa ya yi ya ajjiye mata bai ce mata komai ba. A tsorace ta ɗauka ta saka hijjabin tayi sallah. 

Wayarsa ya miƙa mata ta kalle shi suka haɗa ido, ya ɗaure fuska ya ce, "ki yi blocking bank account ɗinki." A sanyaye ta karɓa da hannunta da babu ciwo ta yi ta ajjiye masa wayar. Bai sake ce mata komai ba sai abinci da ya nuna mata. A yanayin da yake ciki babu damar yi masa musu, dole ta ɗauka taci kaɗan ta ajjiye. A haka suka kwana shi da ita, washe gari ba a sallame su da wuri saboda zazzaɓin da ya rufe ta, sai gab da magrib suka wuce gida bayan an bata magani.

Tana zaune a falo tana kallon hannunta, abinda ya faru ya dinga dawo mata cikin kanta tsoro ya sake mamaye mata zuciya. Jin ta take yi kamar ba ita ba, ji take kamar ta gudu Kaduna ta huta da tashin hankali. Gabaɗaya zaman Kano ya fita daga ranta, zama da Omar ya fita daga zuciyarta gida take so ta koma ko hankalinta zai kwanta.

Omar ne ya shigo da sallama, ta amsa a ciki tana ɗago kanta. Kallo ɗaya tayi masa gabanta ya faɗi, abinda ya faru a daren shekaran jiya ya faɗo mata a rai musamman yadda yanayinsa ya canja mata ya koma mata na wancan Omar ɗin da ta sani. 

   A hankali ya tako ya zo inda take, ya bita da kallo cike sa tausayi ganin yadda ta rame lokaci ɗaya, duk ta firgice kamar ba ita ba. Ya ɗauke kai daga kallon ta, ya daure ya kawar da tausayin ya ce, "Dan baki da hankali, baki da tunani zaki fita ki bar gidan nan ba tare da na sani ba? Ba sai da na ce miki kar ki je ko ina ba?." Nayla bata san ta miƙe tsaye ba, jikinta ya cigaba da rawa tana jan numfashi daƙyar ta ce, "tsoron gidan nake....." wata irin zabura ya yi ya ɗaga hannu kamar zai mare ta ya ce, "wallahi Allah ki ka ƙarasa sai na mare ki!." Ɗuf tayi, numfashinta yana neman ɗaukewa tana kallonsa a tsorace.

"Uban meye a gidan da zai baki tsoro? Dah ba a cikin sa ki ke zama ba?. Dan kin raina min hankali sai ki ɗauki ƙafa ki bar gidan nan ba tare da na sani ba, a irin wannan yanayin da ake ciki da an kashe ki fa!?. Kalli ciwon da aka ji miki, da sun same ki a inda zasu kashe ki fa!?" Ya faɗa cikin faɗa yana nuna mata ciwon hannunta. Tsoronsa ne yake tsirga mata, jinin shekaran jiya kawai take gani a jikinsa, ga wanda ya nuna mata wuƙa ya ƙwace mata waya, ga wanda ya sare ta har jini ya dinga zuba, sai abin yayi mata yawa.

"Dan kinga ina sakar miki fuska shine raini zai shigo ko? In ba dan kin samu dama ba har kin isa ki bar gidan nan ba tare da na sani ba?. Kuma dan tsabar rashin hankali ki hau abin hawa na haya ki bar gidan nan ba tare da nace ki je ba. Yaushe ki ka raina ni haka?." Bakinta yana rawa tana kallonsa ganin ya canja mata gabaɗaya, soyayya da tausayin da take gani a idanunsa yanzu duk ya gushe. Ƙare masa kallo take yi tana tabbatar da wannan ba Rouhii ta bane, Omar Tiger ne na gidan Didi. Ganin taƙi magana ya saka ya ce, "ba magana nake miki ba!."

"Ni ban....rai....na.....ka......ba" ta faɗa a rarrabe tana kallonsa

"Iskanci ne kenan? Iskanci ne ya saka ki ka fita daga gidan nan ba tare da izinina ba ko?."

"Na yi maka....text..." ta sake faɗa murya na rawa.

"Da ki ka yi min text na baki amsa?." Ta girgiza kai alamun a'a ya ce, "raina ni ki ka yi kenan?." Ta fashe da kukan da yake cin ranta ta ce, "A'aaaaaa!" Ta ja kalmar da ƙarfi tana kuka mai sauti. 

Ya girgiza kai yana nuna ta da yatsa cikin jin haushin ciwon da aka ji mata ya ce, "in kika sake wannan gangancin mai raba ni dake sai Allah, wallahi duk ranar da ki ka kuma aikata wannan ganganganci sai na saɓa miki kammani ta yadda babu wanda zai iya gane ki." Ya bita da harara sannan ya ce, "ki wuce ki ɗauki abinci ki ci." A zabure ta nufi inda ya nuna mata ta ɗauki robar abincin da ya yi order daga Leemars_delicious tana ci tana kuka. Yana tsaye a kanta dole ta dinga tura abincin ba dan tana jin daɗi ba, ya bi ciwon hannunta da kallo tausayinta yana sake shiga jikinsa. Bai nuna mata ba, sai da ta ci rabi sannan ya sake jan tsaki ya bar wajan.

Yana barin wajan ta ɗora hannu a kai ta fashe da kuka ta ce, "Na shiga uku ni Nayla, na auri ɗan daba!" Ta faɗa cikin fitar hayyaci.

KRB3P073

Nanahaleema.

      Nayla bata san lokacin da ta ɗauka a wajan ba ta ji an taɓa ta, wata irin zabura tayi ta miƙe sai taji an riƙe kafaɗarta Didi ta ce, "Nayla ni ce, nutsu." Nayla da take a gigice ta ce, "Didi!."

"Na'am Nayla, ki nutsu. Kar ki fama ciwon hannun ki." Faɗawa jikin Didi tayi ta rungumeta tana sake faahewa da kuka. 

Cikin tausayinta Didi take shafa bayanta ta ce, "Ki daina kuka Nayla, ki nutsu kin ji?.." cikin kuka ta ce, "Didi jini ne a jikinsa, da daddare aka zo aka dinga buga gidan nan ana cewa in ya isa ya fito" ta ɗago daga jikin Didi ta ce, "Shine....shine.....ya ɗauki wuƙa ya fita. Ina zaune ya dawo jikinsa duk jini, Didi jini ne a jikinsa da alamun ya yi faɗa da wani. Tsoro nake ji Didi, ki ɗauke ni daga gidan nan, tsoronsa nake ji. Gabaɗaya ya canja, baya jin tausayina, sai faɗa yake yi min, har ya ɗaga hannu zai mare ni" ta faɗa tana sake komawa jikin Didi tana kuka.

A sanyaye Didi ta ce, "Ya isa, ki nutsu ki daina kuka. Kinga baki jima da dawowa daga asibiti ba." Zaunar da ita Didi tayi ta bata ruwa ta sha tana riƙe da hannunta tana kallon ciwon da aka ɗinke. Sai da ta nutsu sannan ta ce, "ki yi haƙuri, ki dawo hankalinki." Nayla ta ce, "da naje gidan ki shine aka ƙwace min waya, aka ji min ciwo a hannuna."

"Ki yi haƙuri, ki daina kuka" ta faɗa tana dafa kafaɗarta cikin rarrashi. Nayla ta koma sauke ajiyar zuciya zuciyarta tana bugawa sosai.

"Didi!" Omar ya furta cikin dashewar yana shigowa falon. Wani irin tsalle Nayla tayi ta faɗa jikin Didi ta ƙanƙame ta. Omar ya bita da kallon takaici, ganin yadda take rawar jiki in ta ganshi kamar ta ga abun tsoro yana bashi haushi sosai, ita bata san haushinta yake ji ba take sake tsiro da abinda take tunzura shi. Ya tako ya finciko hannunta mai lafiya, ya rabata daga jikin Didi yana girgiza ta ya ce, "Ke ni Dodo ne? Meye a jikina da yake baki tsoro!" Ya faɗa yana jijjigata. Luuuu Nayla ta tafi ta kife a ƙirjinsa, ya ɗago ta a gigice yana bubbuga fuskarta ya ce, "Jidda!."

Didi cikin faɗa da fusata akam halinsa ta ce, "ka sumar da ita hankalin ka ya kwanta. Wai me yake damun ka ne? Ciwo aka jiwa yarinyar nan fa, wannan faɗan da ka ke yi mata na meye?." Bai kula Didi ba hankalinsa yana kan Nayla, ya kwantar da ita a kan kujera ya ɗauko ruwa aka yayyafa mata. Ya kalli Didi a sanyaye ya ce, "Didi ta suma fa, mu je asibiti."

"Ba dole ta suma ba, wannan ɗaga mata murya da ka ke yi kamar ba matar ka ba. Ka san ba lafiya ce da ita ba, ka duba ciwon hannunta mana. Sai ihu ka ke mata kamar ba kai ba." Tsaki Didi tayi ta ƙarbi ruwan hannunsa ta sake shafawa Nayla a fuska. Nayla ta ja numfashi a hankali, a hankali ta buɗe ido tana kallon Didi. 

Didi ta riƙe hannunta ta ce, "Ki nutsu Nayla, ina tare dake." A hankali take jan numfashi tana kwance a jikin Didi. Ya bita da kallo yana sauke numfashi cikin yanayin da yake nuƙurƙusar zuciyarsa. Tausayinta yake ji sosai, amma haushin ta fita bai sani ba har tsautsayi ya same ta ya danne tausayin, gani yake da bata fita ba da hakan bai faru ba. 

Shiru suka yi babu mai magana, Didi tana shafa kan Nayla a hankali, Omar ya jawo stand fan ya kunna mata iska tana kaɗata. Sun kwashe mintina talatin a haka har bacci ya kwashe Nayla.

     Sai da baccin nata ya yi nisa sannan Didi ta zame jikinta ta saka mata pillow, ta riƙe hannunsa suka dawo babban falon ta bishi da kallo ta ce, "Omar faɗa ka yi shekaran jiya? Jinin wa take magana ta gani a jikinka?." Omar ya ɗan yi tsaki ya ce, "ni ban yi faɗa da kowa ba."

"To jinin wa ta gani a jikinka? Meyasa ka ɗauki wuƙa ka fita? Me wuƙa take yi a gidan nan Omar?. Sannan waye ya jiwa Nayla wannan ciwon? Ya akayi waɗannan abubuwan suka faru?" Ta faɗa a sanyaye tana kallon sa. 

Ya ɗaga mata hannu ya ce, "Kinga Didi, kar ki sake tunzura zuciyata na aikata abinda zan yi dana sani, ki ƙyale ni naji da abinda yake raina."

"Bazan ƙyaleka ba wallahi. Wanne irin faɗa kayi da har matarka ta firgita da kai haka Omar? Meyasa ka ke son dawo da abinda ya wuce? Meyasa ka ke son lalata hanyar da aka jima ana gyaranta sai yanzu gyaran ya kammala?. Omar meyasa zaka biyewa zuciya?."

"Mtsww! Na faɗa miki ba faɗa nayi ba, ni ban yi faɗa da kowa ba, ki yarda mana!" Ya faɗa cikin masifa yana kallon ta. Didi ta ce, "me ya kawo jini jikinka in ba faɗa kayi ba? Me ka yi da wuƙa Omar?."

"To Didi faɗan nayi, nayi faɗan sai me?. Har gida aka zo ana yi min wulaƙanci, ni ake ɗagawa murya har ana cewa in ban fito ba naji tsoro, ni ake cewa in ban fito ba na ja da baya. Bana taɓa ja baya, bana taɓa jin tsoron ko wacce halitta a duniyar nan!. Tunda da salon da suka dawo kenan mu je zuwa, ina nan yadda nake ban canja ba!. Tunda suka yi kuskuren taɓa lafiyar matata babu wanda zan bari, zasu san ja da baya ba tsoro bane" Sai ya yi ƙasa da murya ya ce, "Ko kura ta rame ta wuce rainin karnuka wallahi! Akan a taɓa min ku zan iya salwantar da rayuwar ko waye!."

Didi ta fara hawaye ganin Omar ɗin shekarun baya yana ƙoƙarin dawowa, dan har maganarsa ta canja ta koma ta Omar Tiger da ta ɗauka ya jima da mutuwa, sai gashi ya dawo yana tsaye a gabanta. Kafin ta yi magana ya ce, "Jidda suka tura a kashe, Jidda suka yi ƙoƙarin kashewa shine silar ciwon hannunta. Tunda aka taɓa min lafiyar matata har ta zubar da jini babu wanda zan ƙyale wallahi!."

Didi cikin kuka ta ce, "Omar ka rufa mana asiri, don Allah ka yi haƙuri kar ka koma rayuwar da ka bari don girman Allah!" Ta faɗa cikin kuka mai sauti. Ya bita da kallo kafin ya ja tsaki ya ce, "kina nufin na bar wanda suka taɓa min Jidda kenan? Sun yiwa banza ko Didi..?" Ya yi ƙwafa yana girgiza kai yana binta da kallo kafin ya ce, "kin cika min kunne, bana son kuka" ya faɗa yana bata waje. 

Didi ta zube a wajan tayi kuka son ranta, ba kowa ne yake bata tausayi ba sai Nayla, bata san hawa da sauka ba an fara ƙoƙarin kashe ta a karo na biyu. Sai da ta gaji da kukan sannan ta koma wajan Nayla taga har lokacin bacci take yi. Ta kira mijinta a waya suka wuce gida dan ta san bazai saurareta a yanzu ba, zuciyarta cike da tsoro da fargaba dawowar ɗabi'ar Omar.

     Shima da ya koma wajan Nayla ya koma, ya zauna a gefenta ya ɗora kanta a cinyarsa yana shafa kanta. Hannunta mai ciwon ya kalla yan jin wani irin ƙunci a zuciyarsa, ji yake kamar Nayla bata dace da aurensa, tunda gashi ta silarsa ana neman rayuwarta a karo na biyu. Ya jima a haka a zaune kafin ya ɗauke ta ya kai ta ɗaki ya kwantar da ita shima ya kwanta yana kallon ta. Washe gari ma haka Nayla ta farka da tsoronsa, shi kuwa baya ce mata komai dan ɓacin ran da yake ji bai ragu ba. 

Tunda suka gaisa ya duba hannunta ya tabbatar taci abinci tasha magani sai ya share ya cigaba da harkokinsa har ya bar gidan. Allah ya taimake ta Didi ta dawo gidan suka yini tare sai zanan ya yi mata daɗi sosai. 

Bai dawo ba sai dare, ya shigo da sallama dashi da mijin Didi suka fito falon. Didi ta amsa tana binsa da kallo ya zauna yana kallon Nayla da tayi laƙwas a jikin Didi. Didi ta bishi da kallo sai kawai ta fashe da kuka, ƙaramin tsaki ya yi ya ce, "to meye na kukan?."

Didi ta ce, "Omar wuƙa ka ɗauka fa."

"Faɗa min a inda kwana da makami ya zama haram, ki faɗa min inda ɗaukar wuƙa dan kare kai ya zama babban laifi Didi." Didi ta goge ido ya ce, "Don girman Allah Omar kar ka koma waccan rayuwar, Allah ya yi maka komai a rayuwa, ya azurta ka da mace kamar Nayla, Allah bai duba laifukan da kayi a baya ba ya haɗa maka da sana'ar da ka ke ganin buɗi a rayuwarka, ya haɗa maka da kyautar ƴa kamar Marmerh, meyasa zaka butulcewa wannan ni'imar da ya yi maka Omar? Meyasa zaka koma rayuwar da babu komai a cikinta dai ƙazanta?."

Ya ja numfashi ya ce, "ni ban koma waccan rayuwar ba. Abinda ki ke tunani ba haka ba ne." Didi ta yi shiru tana kuka, jin kukanta yake har zuciyarsa hakan ya saka ya ce, "Wuƙar da na ɗauka na fita ban yi amfani da ita ba, ƴan sanda sun kama Walƙiya dashi da yaransa, kafin su bar ƙofar gidan nan ne suka yanki wani yaro da ya biyo su Bashir suka fito. Jinin da aka ce miki an gani jinin yaron ne dana riƙe shi kafin su kai shi asibiti, bayan wannan ni ban yi komai ba."

Bata daina kuka ba ta ce, "Omar don Allah!" Ya katse ta ya ce, "kar yi min magiya, na rantse da Allah in hukuma bata hukunta su ba sai na ɗauki mataki a hannuna, wallahi Omar ɗin da bakya so ya dawo sai na dawo sa ƙarfinsa Didi. Bazan ɗauki raini da wulaƙanci ba, ke kin san halina, babu halittar da zan ɗagawa ƙafa" Ya nuna Nayla ya ce, "ƙoƙarin kashe ta suka yi, da basu samu dama ba kalli yadda suka ji mata ciwo har sai da aka yi mata ɗinki. Sai da ta kwana ta yini a asibiti saboda su, ki duba yadda take a firgice babu nutsuwa saboda abinda ya faru. Wallahi tunda suka yi gangancin taɓa min mata bazan bar maganar nan ba." 

Didi ta sauke ajiyar zuciya tana kallon hannun Nayla ta kalle shi ta ce, "waye shi wanda ya zo ɗin?." Omar ya ɗora ƙafa kan ɗaya ya ce, "wani matsoraci ne, tsohuwar adawa ce, tsohuwar gaba ce, tsohuwar taƙun saƙa ce. Ya kwana biyu yana prison, yana fitowa kuma ni ya tunkaro kamar yadda ya faru cikin azumi. Shi ya yi nasara tunda ya saka an jiwa Jidda ciwo, sannan ya cutar da mutum ɗaya a ɓangarena." Ya girgiza kai ya ce, "akwai irinsu da yawa, ni na san akwai irinsu masu jiran sa a a kaina" ya faɗa yana girgiza kai yana tuna rayuwar baya.

AbdulHamid ya ce, "ba sai a kai shi ga hukuma ba? Ko prison ɗin ne ba sai a sake mayar dashi ba?." Omar ya kalli AbdulHamid ya ce, "Yana da iyayen gida da yawa, kamar yadda a baya nake gagarar zaman prison shima haka. Baza su bari ya sake komawa ba a yanzu. Shiyasa na faɗawa Didi, in hukuma bata ɗauki mataki ba ni zan ɗauka" ya faɗa yana nuna kansa.

AbdulHamid ya ce, "Ka yi haƙuri kar ka koma waccan rayuwar Omar, mu jira mu gani in za a ɗauki matakin." Bai ce komai ba ya kalli Nayla da take lafee a jikin Didi ya ɗauke kai. Ya sauke numfashi ya ce, "Kar ma hukuma ta ɗauki matakin, tunda har suka taɓa min matata...." Sai bai ƙarasa ba yana girgiza kai cikin ƙuncin zuciya. Nasiha suka dinga yi masa akan komai zai faru kar ya koma rayuwar baya yana jin su bai tanka ba.

Omar ya kalli AbdulHamid  ya ce, "Ka kular min da Yayata, in ba su samu dama a kaina ba kanta zasu dawo. Kana gani abinda suka yiwa Jidda, da basu samu dama a kaina ba sun citar da ita. Da Didi, da Marmerh, da Jidda, da kai kune kaɗai dangina, zasu iya huce haushinsu a kanku. Ka kula da motsinta, nan kusa kar ka bari tana fita ita kaɗai har sai an warware komai." AbdulHamid ya ce, "in sha Allah babu abinda zai faru, ka kwantar da hankalinka, tunda muna addu'a babu abinda zai same mu. Addu'ar ce ta kuɓutar da Nayla har abin ya tsaya a haka, in sha Allah babu abinda zai faru."

Didi a sanyaye ta ce, "Nidai ko kaina suka saka a gabas suka yanka don Allah Omar kar koma ruwa ka ɗauki mataki a hannunka. Ɗaukar matakin shine bazai yi min daɗi ba har a cikin kabarina." Ya bita da kallo kafin ya girgiza kai ya ce, "in nace miki kamar kina shan ƙwaya sai ki ga kamar wasa nake yi. To akwai halittar da ta isa ta saka kanki a gabas ta yanka na ƙyaleta? Ai wallahi bisa ganganci aka sake ƙoƙarin hakan a kanun labaran na ranar sunan Omar ne zai fara fitowa. Ki daina wannan mafarkin. Hannun Jidda ma da suka jiwa ciwo sai sun biya bashin hakan wallahi" ya faɗa yana kawar da kai.

Ya girgiza kai ya ce, "Da ke, da Jidda, da marmerh, da mijinki, da su Bashir babu wanda ya isa ya taɓa ku na tsaya ina kallonsa. Ai ba ruwa zan koma ba Didi, cikin kogi zan faɗa dan wallahi abinda nayi a baya ba komai bane akan abinda zan yi. Ke dai Allah ya kiyaye kawai, amma ko....hmmm!" Ya faɗa yana girgiza kai.

Didi ta ce, "Allah zai tsare mu, babu abinda zai same mu in sha Allah. Ita Naylan Allah ya tsare ta, tunda gata a zaune a tare da mu." Ya bita da kallo ya ce, "ki kwantar da hankalin ki, babu abinda zai faru." Ta yi ajiyar zuciyar ta kalli Nayla da bata cewa komai. 

Ta kalle shi ta ce, "To Omar ka nemi sulhu da walƙiyar kawai a huta mana. Ka duba abinda suka yi ƙoƙarin yi akan Nayla, in na nemi sulhu shikenan an huta." Ƙare mata kallo yake yi kamar mai son gano wani abu a tare da, kafin ya ɗan yi murmushi ya ce, "Omar baya neman sulhu, sai dai a nemi sulhu dashi. Ki ƙyale ni Didi, wanda ya yi gaba baya komawa baya."

Didi ta yi shiru suna cigaba da yi masa nasiha yayi musu shiru bai ce komai ba. Sai da suka taso zasu tafi Didi ta kalle shi ta ce, "Nayla ta tsorata da kai Omar, ka rarrashe ta ka daina yi mata wannan faɗan." 

Ya ɗan yi tsaki ya ce, "Tausayinta nake ji, ina gani kamar ban zama miji na gari a gare ta ba, ta silata ta shiga wannan yanayin, amma haushinta nake ji sosai. Ta raina ni ne kawai, dan ta ga ina yi mata dariya shiyasa ta samu wannan damar. A cikin wannan yanayin da ake ciki kawai ta hau napep ta fita ba tare da na sani ba? Dakonta fa ake yi a waje. Tk ya ce saran da suka kai mata a wuyanta suka so ya same ta, suna tsinke jijiyar wuyanta da yanzu ba wannan maganar ake yi ba. Ba dan Tk ba da me kike tunanin zai faru?." 

Didi ta ce, "Ka yi mata uzuri, bata taɓa shiga irin wannan yanayin ba sai wannan lokacin. Kuma ita ta ɗaukar fitar da tayi zai kawo mata sassaucin tsoron da take ji. Kuma tunda Allah ya yi sai ta ji wannan ciwon ko bata fita ba sai an shigo har gida an cutar da ita. Dole zaka ɗanɗana irin abinda ka dinga ɗanɗanawa mazajen wasu akan matansu a baya..."

Omar ya bita da kallo jin abinda take faɗa, ta ce, "Eh Omar. ba dai kaji zafi a ranka ba? Ka ji ciwo da raɗaɗin a zuciyarka saboda abinda ya same ta ba?. To Allah ne ya ɗanɗana maka dan kaji abinda wasu suka ji a lokacin da ka yiwa nasu, kai kanka baka san iyaka adadin matan da aka yiwa irin abinda aka yiwa Nayla ba, ba dan komai ba sai dan saboda laifin mazajensu ya shafesu. Dan haka ka nutsu kawai, mu yi fatan Allah yasa ya tsaya a haka."

Ganin ya kasa magana ya tafi tunani sai ta ce, "A firgice take Omar, tsoronka ya riga ya tsarata, ka taimaka ta dawo nutsuwarta ta daina wannan firgicewar don Allah. Ka san a ina yarinyar nan ta taso, ba sabawa da wannan tashin hankalin tayi ba shiyasa ta tsorata. Bana tunanin allura in ba ta neman lafiya ba ta taɓa sokarta, yau gashi hannunta a ɗaure yake saboda an sare ta da wuƙa. Kuma ido da ido ta ganka da jini a jikinka dole ta ji tsoro, abinda bata taɓa gani a zahiri ba sai a film, dole ta shiga wannan yanayin. Ka yi haƙuri, ka yi mata uzuri, duk fushin da ka ke yi da ita a kan ta fita ka ajjiye shi don Allah."

Ajiyar zuciya ya yi bai ce komai ba. Bashir ya saka suka raka su Didi dan a yanayin da ake ciki bazai yi sake da lafiyarsu ba.

KRB3P074

Nanahaleema.

   Lokacin da ya koma bata falo, ɗakin ta ya shiga ya tarar da ita a kwance a kan gado layi luf a kan gado, ya kunna hasken ɗakin suka haɗa ido ya ce, "kin ci abinci ne zaki kwanta?." Yadda yayi maganar babu wasa ya saka ta ce, "mun ci da Didi." Ya girgiza kai ya ce, "a nan kika saba kwana kenan?."

Ta miƙe zaune ta ce, "ba a nan ba ne."

"Rainin ne ko?." Ta sakko daga kan gadon bata ce komai ba ta wuce ta tafi ɗakinsa. Ya sauke numfashi ya bita ɗakin dan bazai iya barinta ita kaɗai ba a kusa dashi zata kwanta. Sai da ya shiga ɗakin ya ce, "me yake damunki?." Nayla ta ce, "babu komai." Ya taka inda take ya taɓa wuyanta, ya riƙe kanta yaji babu alamun ciwo, ya duba hannunta yaga ciwon babu abinda ya same shi.

Ya bita da kallo ganin tana rawar jiki ya ce, "ke wai meye abin tsoro a jikina?." Ta sunkuyar da kai ta ce, "ka yi haƙuri." Yayi ƙaramin tsaki ya bata waje ta kwanta cike da fargaba

Washe gari da kansa ya kai ta aka yi swapping sim card ɗin ta, bayan sun dawo suka biya asibiti aka duba ciwon, sannan ya siya mata sabuwar waya ya ajjiye mata. Jikin ta duk a sanyaye yake haka ta ɗora komai na wayar saboda ta san ƴan gidansu suna nemanta.

   Kwana biyu suka kwashe a wannan yanayin, bata shiga harkarsa kuma a waje ɗaya suke kwana, daga ina kwana babu abinda take iya ce masa, shima daga ya amsa shikenan babu wata magana. In ya riga ta tashi zai yi abinci kuma su zauna a waje ɗaya su ci, in ta riga shi tashi zata yi abinci itama. Zuwa lokacin waɗanda ake zargi hukuma ta shiga tsakani, komai ya wuce kamar bai faru ba amma ita dashi basu dawo daidai ba, dan ita tsoronsa take ji, sannan kuma tana jin haushin faɗan da ya dinga yi mata ko ciwon hannunta bai duba ba.

A haka ta je bank aka gyara mata account ɗinta da aka yi blocking har lokacin ba shiri suke yi ba. Ranar da aka kwana biyar da faruwar abun da daddare sun dawo daga asibiti an duba mata ciwon, ta gama shan tea ta dawo ɗaki ta canja kaya zuwa na bacci ta ɗauki wayarta zuwa ɗakinsa. Tana shiga suka haɗu a hanya, suka haɗa ido ta ɗauke kai ta yi gefe zata wuce ya tare mata hanya, ta sake juyawa ɗaya side ɗin ya sake tare ta, ya matso kusa da ita har yana jin saukar numfashinta. Ganin ya hanata wucewa gashi ya matso kusa da kusa ita sai ta tsaya cak tana sauke numfashi a hankali. Cikin nutsuwa ya saka hannu biyu ya ɗago fuskarta yana kallon idonta da suka fara taruwa da hawaye.

Kumatunta ya shafa, calmly ya ce, "Jiddana, Ashiq!" Ya furta a sanyaye yana kallonta. Fuska ta ƙwaɓe zata yi kuka, ya ɗan yi tsaki kaɗan ya ce, "Kar ki yi kuka mana..." Nayla ta faɗa jikinsa da hanzari ta rungume shi tightly tana kuka. Murmushi ya yi ya rungumeta yana shafa bayanta a hankali cikin salo na ƙauna.

Nayla cikin kuka ta ce, "Ka dana sona...ka daina sona...!." Omar ya ce, "Shiii! Ki daina magana" ya haɗa yana riƙo ƙugunta ya sake haɗe ta da jikinsa sosai. Sun jima a haka kafin ya sassauta riƙon da ya yi mata ya riƙe fuskarta ya fara kissing ɗinta slowly. Bai jima ba ya raba kansa da ita yana yamutsa gashinta yana kallon idanunta da suke zubar hawaye. 

"Ki yi haƙuri!" Ya furta a hankali, ya sake kissing ɗin bakinta na ƴan sakanni kafin ya zare bakinsa yana shafa fuskarta. Ta sake komawa jikinsa ta kwanta tana jan numfashi. Sake riƙe ta ya yi yana jan numfashi kafin ya riƙe ta har kan gado ya zauna da ita ya zauna a gefenta ya riƙe hannunta baice komai ba.  

Ganin tana kallon sa sai ya ce, "Ki yi haƙuri da ni, na faɗa miki ban iya ɓacin rai ba, daman kuma na faɗa miki zan ɓata miki rai wata rana, gashi ya faru" ya faɗa yana kallon ta.

Nayla ta bishi da kallo ya ɗan yi murmushi ya ce, "ki daina jin tsorona Jidda, abinda ki ke tunani bai faru ba a ranar, jinin ɗaya daga cikin yaran da suke yi min aiki ne, lokacin da na fita sun ji masa ciwo shine na riƙe shi su Bashir suka kai shi asibiti. Amma bayan nan ko wuƙar da na fita da ita bata yi min amfani ba."

A raunane ta ce, "Ka bani tsoro Rouhii, ka bani tsoro sosai. Kar ka sake koma min Tiger, ka cigaba da zama a Rouhiina kuma YaMar ɗina. Tiger zai iya sakawa zuciyata tayi bindiga, Tiger tsawa yake yi min, Tiger baya sona, Tiger tsorata ni yake yi. Rouhi ne yake sona, shine baya ƙaunar ganin kukana, shine baya so na shiga damuwa ko kaɗan. Ka cigaba da zama a haka, don Allah ka daina rikiɗewa kana koma min wancan kaji!" ta faɗa tana ɗora hannunta a gashin fuskarsa.

Murmushi ya yi tare da pecking ɗinta a goshi yana kallon ta da murmushi ta ce, "saura ƙiris Tiger ya sa na gudu Kaduna, kuma in na gudu bazan dawo ba!" Ta ƙarasa faɗa da shagwaɓa tana kallonsa. Murmushi yake yi mata wanda yake kashe mata jiki kana ya ce, "Tiger yana sonki Jidda, Omar ma yana sonki. Koda kin gudu Kaduna da kaina zan je na ɗauko ki."

"A'a, Rouhii ne yake sona ba tiger ba. Shi fa tsawa yake yi min, kuma ya ce min Naylaaaa!. Rouhi kuma Jidda yake ce min ko ya ce Ashiq. Tun a gidan Didi Tiger baya sona, amma YaMar yana matuƙar ji da ni" ta faɗa tana kallonsa.

Fuskarta yake shafawa a hankali kafin ya riƙe hannunta da aka ji mata ciwo ya ce, "ke kika jawo Ashiq, ke kika ɗauki tsoro ki ka saka a zuciyarki har in nazo kusa dake kike rawar jiki. Yanzu Ashiq kina ganin zan ji daɗi in naga bakya so nazo kusa dake? Uhumm zan ji daɗi?."

"Ni Damisa nake tsoro ba Rouhii ba, Damisa ne bana so yazo kusa dani ba Rouhi ba. Ga Rouhiina a kusa dani yana rarrashina" ta faɗa tana turo baki gaba."

   Bakin nata ya riƙe yana murmushi yana kallonta ya ce, "Jidda kin ɓata min rai, ana cikin irin wannan yanayi kawai ki tafi gidan Didi? Kuma ba ma ki ɗauki mota ba, ki ka hau keke napep kika tafi ke kaɗai. Ga ruwa anyi a ranar, ga yamma, ga adadin abubuwan da suka faru. Why Jidda...!" Ya faɗa yana kallon ciwon hannunta. Ya sake kallon fuskar ta ya ce, "kalli sakamakon fita babu izinina abinda ya jawo miki, da baki fita ba da jini bai zuba a jikinki ba."

Ganin murmushin ya gushe daga kan fuskarsa sai ta rausayar da kai ta ce, "ka yi haƙuri, wallahi tsoron gidan na dinga ji. Tunda na ganka da jini a jikinka shikenan na rasa nutsuwata, sai nake gani kamar wani abun zai same ni a gidan nan. Kuma wallahi na kira ka baka ɗauka ba, sai na yi maka message na faɗa maka. Kuma na san baza ka hana ni zuwa gidan Didi ba shiyasa na tafi."

"Da ki ka fita ɗin me ya faru? Ƙoƙarin kashe min ke aka yi Jidda, kai tsaye kashe ki suka yi niyar yi ba wannan ciwon ba. Har waya aka ƙwace miki, kina tunanin wannan abinda ya faru dake ɗin zai saka naji daɗi a zuciyata?."

"Ka yi haƙuri, bazan sake ba."

"Jidda kin san da cewa duk motsinki akan idanunsu yake? Ina da maƙiya masu son ganin bayana, ina da abokan gaba da muka cutar da juna a baya suna so su ɗauki fansa a kaina ko a kan ahlina. Kina fita daga gidan nan aka bi bayanki, ba dan Allah ya taimaka Tk ya gani ba da me zai faru? Da bai je a lokacin da ake ƙoƙarin sukar ki a cikin ki fa?. Iya wannan ciwon da suka ji miki basu cuce ni ba Jidda?" ya ƙarasa faɗa cikin rauni yana kallon ta. 

Nayla a sanyaye ta ce, "ka yi haƙuri." Ya sauke numfashi ya ce, "Jidda hannunki aka yanka da wuƙa fa, jini ya ɓata jikin ki gabaɗaya..." ya yi shiru yana girgiza kai ya ce, "na faɗa miki wani abu..? Ni Omar na zubar da harkar daba saboda Didi, na watsar da makamaina saboda ita kawai. Duk wani wanda muke tare ya san Didi ce raunina, na yarda na cutu indai zata zauna lafiya. An kawowa Didi hari ana neman rayuwarta ko lafiyarta sau babu adadi, wannan dalilin ya saka na hana kowa shiga gidanmu, sannan duk wanda zai shiga za a sanar dani. Wannan shine dalilina na ko ina Didi zata je ana biye da ita, hatta lokacin da take zuwa makaranta ana yi min gadinta ba tare da ta sani ba. Saboda lafiyar Didi ban taɓa zuwa wani waje na kwana ba, duk dare sai na dawo gida wajanta saboda kar wani abun ya same ta. Akwai masu jin haushina da zasu wuce akan Didi in basu samu dama a kaina ba...."

Ya yi shiru yana kallon ta kafin ya ɗauke ido daga kanta, ya sake kallon ta ya ce, "Saboda kar a cutar da ita na daina cutarwa da kowa danginsa, na zubar da makamaina na dawo gida na zauna a tare da ita. Ba dan ina jin tsoro ba, ba dan na ja da baya ba, ba dan an fi ƙarfina ba, ba dan anyi nasara a kaina ba, sai dan saboda kar wani abun ya same ta."

Ya murza yatsun hannunta ya ce, "Yanzu ba Didi ce kaɗai dangina ba, har dake, kuma kece a kusa dani a yanzu ba ita ba, ke zasu fi kawowa hari fiye da kowa. Kina ganin abinda ya same ki dai, duk hakan ya faru ta dalilina. Anya zan yafewa kaina abinda ya faru Jidda!?."

 Nayla ta girgiza kai tana kallon sa ya ce, "baki san hawa ba, baki san sauka ba, bake kika aikata laifin ba, lokacin da na aikata ban sanki ba, lokacin da na aikata baki sanni ba, lokacin da na aikata ban taɓa kawo batun aure a zuciyata ba balle na san zan aure ki. Amma gashi hukunci ya sauka a kanki, ciwo ne a hannunki a matsayin sakamakon laifun da na aikata. Jidda ban kyautawa Abiy da ya bani amanarki ba, sannan zaman aurena dake bashi da wani amfani a gare ki sai cutarwa."

Ya damƙe hannunta gam ya ce, "bana so na rasa ki Jidda, bana so wani abun ya same ki ta dalilina. Na gaza kula dake, na gaza baki kariya har aka ji miki ciwo aka zubar miki da jini. Ke ba kalar macen da zata shiga tashin hankali bace, sai yanzu nake sake tabbatar da baki dace da auren Omar ba! Baki dace ba Jidda!." Nayla ta ce, "YaMar babu wanda ya wuce ƙaddara."

"Ganganci ne wannan ba ƙaddara ba Jidda, ni na kai kaina tun farko, da ace ban aikata laifuka masu yawa a baya ba da hakan bai faru ba. Sau biyu kenan ana neman rayuwarki, sau biyu ana zuwa gidan nan dan a cutar dake, anya na zama miji na gari a wajanki kuwa Jidda!." 

Ta riƙe hannunsa itama ta ce, "Rouhii!" Bai bari ta ƙarasa ba ya ce, "Ta silar laifukan mijinki ake neman rayuwarki, ana so a cutar dake dan a biya bashin da mijinki ya ci a shekarun baya. Ni ba miji na gari ne a gare ki ba Jidda, ban amsa wannan sunan ba" ya faɗa yana jan numfashi daƙyar cikin ƙunar abinda ya faru. 

Nayla ta ce, "Wannan ba komai bane, ya riga ya wuce ai. Kuma Allah ya rubuta dole sai hakan ya faru, ko da ban aureka ba wannan ciwon da naji yana cikin ƙaddarata."

"Bai wuce ba, lokacin da hakan ya faru a cikin azumi na ɗauka ya wuce sai gashi ya sake faruwa.." ya juyo ya kalle ta ya ce, "akwai irinsu da yawa Jidda, ni kaina ban san adadinsu ba. Suna nan suna fakon rayuwata, in basu samu ba su nemi taki ko ta Didi. Ba iya Walƙiya ko Kb ne kaɗai ba, akwai su da yawa Jidda, za a cutar min dake a wani wajan da bana nan, za a iya biyan bashin da na ɗauka dake ko Didi Jidda. Shiyasa ban cancani na amsa sunan miji na gari a gare ki ba.” Muryarsa tayi ƙasa sosai cikin rauni da bugawar zuciya ya ce, “Jidda na fara wani tunani akan zaman aurena dake, bana son cutar dake, bana so ki rasa rayuwarki ko lafiyarki ta dalilina" ya ja numfashi ya ce, "Jidda!" Ya faɗa yana jan sunan nata cikin wani yanayi tare da kallon idonta kamar yadda take kallonsa nasa gabanta ya faɗuwa tana jin tsoron abinda zai fito daga bakinsa.

KRB3P075

Nana haleema.

Ganin ya shiru yana kallon idonta bai ce komai ba sai ta daure ta ce, "me ka ke shirin faɗa?" Ta faɗa tana zare ido waje. Ya ɗauke ido daga kallon ta yana jin ƙirjinsa yana bugawa sosai, idanunsa har tara ruwa yaji suna yi saboda tashin hankali. Ya sauke numfashi ya ce, "Bazan iya rabuwa dake ba Jidda, rabuwa dake kamar rabuwa da numfashina ne."

Ta yi murmushi tare da ajiyar zuciya ta ce, "me ya kawo batun rabuwa kuma?." Ya sake kallon idonta ya ce, "Jidda bana so a cutar dake, bana so wani abun ya sake samun ki. Shiyasa...." Ta katse shi ta ce, "shiyasa ka ke tunanin rabuwa dani?."

Ya girgiza kai alamun a'a bai ce komai ba. Ta ce, "daman akwai damuwar da zamu shiga har ka yi tunanin rabuwa dani YaMar?." Ya matsa kusa da ita sosai ya ce, "bana so naga kina yin koda ciwon kai Jidda, har dinƙi aka yi miki a hannunki. Jidda ciwo nake ji a zuciyata wallahi."

Ta haɗe rai tana kallonsa ta ce, "akan wannan ƙaramin dalilin sai ka yi wannan tunanin? Ashe daman soyayyar da ka ke yi min iyakacinta kenan?." Ganin ta haɗe rai alamun bata ji daɗi ba sai ya murmusa ya riƙe fuskarta ya fara kissing bakinta cikin salon soyayya da son kwantar mata da hankali. A hankali ya zare bakinsa da nata yana riƙe da fuskarta ya ce, "ina sonki, ina ƙaunar ki. Rabuwa da ke daidai yake da rabuwa da raina." Cikin shagwaɓa ta ce, "to shine ka ke wancan tunanin?."

Ya sauke numfashi ya ce, "tsoron nake ji, da ace wani abun ya same ki ta dalilina gwara na mayar dake wajan Abiy kin cigaba da zama cikin kwanciyar hankali. Rashin ki zai yi min illa, rashin ki zai cutar dani, rashin ki zai zama ajalina Ashiq. Amma gwara na rasa raina da ace wani abun ya sake faruwa dake!."

Ta sauke numfashi cikin son kwantar masa da hankali ta ce, "in sha Allah babu abinda zai faru, da izinin Allah komai ya ƙare, ka daina damuwa. Kuma don Allah ka daina yi min magana irin wannan, bana so."

Omar ya sauke ajiyar zuciya yana kallon ta cike da damuwa ya ce, "Dole na damu Jidda, kalli hannunki fa, ciwon yayi girman da sai da aka ɗinke shi. Har abada da wannan tabon zaki rayu har ki bar duniya, iya kallon wannan tabon na hannun ki ba ƙaramin ciwo zai saka min a zuciyata ba, saboda na san ni ne sila. Baki da tabo ko kaɗan a jikin ki, amma ta silata gashi kin samu tabo mai girma. Wallahi ban taɓa jin na damu akan abinda na aikata a baya ba sai yanzu. Kuma nima haka nayi, matar mutum ko ƴar uwarsa da bata ji ba bata gani ba a kanta zan mu ɗauki fansa, duk da ban taɓa kisa ba, amma na..." sai ya kasa ƙarasawa ya sake jan numfashi yana kallon ta ya ce, "ina hasashen yanayin da zan kasance in wani ya yi irin abinda nayi a baya Jidda, ban san a wanne yanayi zan kasance in aka sake cutar dake ba."

Nayla ta riƙe fuskarsa cike da damuwa ta ce, "Rauni nake gani a fuskar mijina, mijina bai yi kama da namiji mai rauni ba." Ya lumshe ido ya buɗe ya ce, "Nayi rauni Jidda, raunin zuciyata ne ya bayyana akan fuskata Jidda, wallahi zuciyata tayi rauni sosai. In na tuna ta silata kika kwana a asibiti da ciwo a hannun ki sai naji duniyar tayi min zafi. Wannan shine dalilin da na kasa sakewa dake, gani nake kamar za a cigaba da cutar dake in na cigaba da amsa suna mijinki" ya faɗa yana riƙe hannunta gam. 

Nayla ta ce, "in sha Allah babu abinda zai faru, ka kwantar da hankalinka, Allah yana tare damu." Ya bita da kallo kafin ya ɗauke ido daga kanta ya ce, "Rayuwarki bata dace da rayuwa a nan ba Jidda, ina jin tsoron kar wani abun ya sake samun ki, ina jin wannan tsoron a zuciyata. Sai yanzu na sake gasgata maganar Didi da take cewa baki dace dani ba!." Nayla a sanyaye ta ce, "YaMar ka daina faɗar haka, yana cutar dani."

"Jidda har suma ki ka yi fa saboda tsoro, kika kwanta a asibiti saboda ciwon da aka ji miki. In aka sake cutar dake da wanne ido zan kalli Abiy?."

"Babu abinda zai kuma samu na, ka daina damuwa don Allah." Ya lumshe ido ya buɗe ya kalle ta ya ce, "Ki yi haƙuri, na kasa kula da lafiyarki har aka ƙwace miki waya, na kasa kula dake har aka yanke ki jini ya zuba daga jikin ki. Ki yafe min, aurena ne ya saka kika shiga yanayin da ki ka shiga, da baki aure ni ba da hakan bai faru ba."

Ta saka hannunta a tsakanin kafaɗarsa ta riƙe shi tare da kwantar da kanta a jikinsa ta ce, "Ka daina faɗar haka, bana jin daɗi ko kaɗan. Kuma ciwon da naji ƙaddara ce." Ya ɗan lumshe ido ya buɗe yana ji zuciyarsa na bugawa sosai.

 Nayla ta ce, "Ya jikin wanda suka jiwa ciwo?."

"Ya ji sauƙi, yana gida."

"An kama su ko?."

"Uhum, amma bazai jima ba zai fito. Yana da manyan da suka tsaya masa, baza su bar shi ya jima a gidan yari ba."

"Ko ya fito bazai yi mana komai ba, ka daina damuwa."

Numfashi ya sauke baice komai ba, yana jin zuciyarsa babu daɗi akan abinda ya faru, ya san duk ta silarsa ta shiga yanayin da ta shiga. Sai yanzu yake jin raɗaɗin da iyaye da ƴan uwan wasu suka ji a lokacin da yake cutar da yaransu. Sai da ya ga Nayla a kwance a gadon asibiti sannan ya tabbatar da ba ƙaramin cutar da ƴan uwan wasu suka yi ba. Gashi Allah ya fara saka musu, ya cutar da matar wani an cutar da matarsa, ya zama silar zubar jinin wata shima an zubar da na matarsa, ya zama silar kwanciya a asibitin matar wani shima ga tasa ta kwanta. Addu'a yake yi da fatan Allah yasa abun ya tsaya iya haka, in kuma sakayyar zata cigaba da bibiyarsa Allah yasa ta tsaya a kansa ba sai ta tsallaka kan Nayla ko Didi ba.

Nayla ta kalle shi ganin ya yi shiru yana tunani, ta zame ta zube guiwa a ƙasa ta ce, "zan iya roƙar ka alfarma?." Ya ɗaga mata kai alamun eh, ta riƙe hannunsa ta ce, "Don Allah ko me zai faru kar ka ce zaka koma rayuwar da ka bari a baya, ko meye zai tunkaro mu ka karɓi ƙaddara kar ka tunzura ka koma rayuwar baya Rouhi. Ko da zasu kashe ni, ka yi min alƙawarin baza ka cutar da kowa ba."

Ya yi murmushin gefen baki yana kallon ta ya ce, "ke kin san bana yin kara, bana faɗar abu dan na burge wani ko wata. Wallahil azim duk wanda ya sake ƙoƙarin cutar dake sai dai a haifi wani ba shi ba, wannan da aka yi na ƙyale tunda an kama wanda ya aikata, amma in aka maimaita wallahi bazan ƙyale ba. Jidda ko ban kashe shi ba sai nayi masa abinda zai ji ina ma ya mutu. Daga ranar kundin laifukan Omar Tiger da aka rufe za a buɗe sabo, domin kuwa laifukan da na yi a baya ba komai bane akan wanda zan yi. Hmmm kedai Allah ya kiyaye kawai, amma zancen alfarma indai wannan ce bazan yi miki ba Jidda!."

Bata ce komai ba dan ta san bazai yi ɗin ba, ta rausayar da kai ta ce, "ni kuma hakan bazai yi min daɗi ba." Bai ce komai ba ya girgiza kai kawai, ta ce, "sannan wannan wuƙar da ka ke kwana da ita ta meye?." Ya kalli idonta ya ce, "ko a addini dan na kwana da makami ba laifi bane, tunda na tare a gidan nan take kusa dani, duk ɗan iskan da ya kuma kawo min wargi sai dai uwarsa ta haifi wani. Na daina sharewa, na daina kai maganar ga hukuma, zan koma Omar ɗin da suka sani a baya."

"Baza ka koma ba in sha Allah, babu abinda zai sake faruwa balle har ka ɗauki mataki."

Shiru yayi bai ce komai ba, ta dawo ta zauna a kusa dashi. Fuskarta ya riƙe ya ce, "Akwai abinda yake damunki? Akwai abinda yake yi miki ciwo?. Hannun yana ciwo har yanzu?."

"Ba ya ciwo Rouhi, ya daina kamar ban ji ciwo ba. Lafiya ƙalau nake." Yayi mata peck a goshi yana girgiza kai bai ce komai ba. 

Sun jima a haka a zaune kafin ya ce, "ki kwanta Jidda, dare yayi." Ta kalle shi ta ce, "ta ya zan iya bacci bayan mijina baya cikin walwala?."

"Bana ciki Jidda, bazan taɓa samun sukuni ba tunda aka fara haka. Tunani nake yi kar na fita na barki ke kaɗai a gidan nan a sake cutar da ke."

"Haba Rouhii, ya zaka bada ni? Don Allah ka nutsu, ka manta da komai mu cigaba da rayuwarmu. Tunda muna addu'a Allah zai cigaba da kare mu, kariyar Allah ce ta saka ciwon ya tsaya a iya hannu, mu cigaba da addu'a kawai."

Ya zuba mata ido yana kallon ta kamar mai neman wani abu, sai ta ce, "Please!." Ya ɗan yi murmushi da son kawar mata da damuwa ya ce, "kin daina jin tsoron nawa?." Ta yi murmushi ta ce, "Tiger nake jin tsoro ba Rouhii ba." Ya girgiza kai yana murmushi ya ce, "Ina sonki Jidda, ina ƙaunar rayuwa dake. Ki yi haƙuri a yadda kika same ni, rana ta farko da nake jin nadamar abubuwan da na aikata a baya, da ban aikata ba da na kasance miji na gari a wajanki!."

Ta yi murmushi tana shafa gashinsa tana kallon idonsa ta ce, "Wallahi kai miji na gari ne Rouhi, babu abinda na nema na rasa a tare dakai akan me zaka dinga kiran kanka da wannan suna?."

"Jidda na kasa baki kwanciyar hankali, har suma ki ka yi a ƙirjina saboda tsoro, ga tabon da aka yi miki wanda na tabbatar dashi zaki je lahira. A hakan ne na samar miki da kwanciyar hankali Jidda?."

"Suman da nayi firgici ne kawai, amma ba dan ka kasance akasin miji na gari a gare ni ba."

Ya zubawa bakinta ido har ta gama kana ya ce, "zan saka miki da alkhairi in sha Allah, wannan ɓacin ran da na saka ki, da firgici, da tsoro, da ciwon da kika ji zai maye gurbinsa da farin ciki in sha Allah Jidda. Ki cigaba da haƙuri dani kawai, ina da ɗabi'un da basa yi miki daɗi, na san ina juyewa na koma miki wanda bakya so, amma wallahi ke ce rayuwata. Ina sonki, ina ƙaunar zaman ki cikin kwanciyar hankali, ina so na rayu dake, ina tsananin kishinki!. Dan a cikin haushin fitar ki da naji harda kishin Tk da ya riƙe hannun ki, har yanzu ko magana bana iya yi masa, duk da ba da wani abun ya aikata ba, ya yi ne dan ceton rayuwarki amma na gaza fahimtar hakan!."

Nayla ta yi murmushi ta ce, "ni shaida ce akan duk abinda ka faɗa YaMar. Amma ka yi haƙuri ka manta da batun Tk, kamata ya yi ka sake riƙe shi hannu biyu ba ka daina kula shi ba. Shi ne ya ceci Ashiq ɗinka, ka daina jin haushinsa don Allah."

Ya sauke numfashi yan kallonta, ta yi murmushi ta ce, "duk da fushi ka ke yi dani a cikin kwanakin, baka iya barina da yunwa, sai ka tabbatar naci abinci, in baka siyo ba sai ka dafa min. In na ci abincin sai ka tabbatar na sha magani ka ke bari nayi bacci. Ina jinka in ina bacci kana taɓani dan ka tabbatar lafiya nake. Iya wannan ya isa ya tabbatar min da mahimmacina a rayuwarka."

Ya yi murmushi ya ce, "ni ba fushi nake dake ba, kece ki ke fushi dani har ki ke jin tsorona, shiyasa na baki lokaci ki dawo nutsuwarki ba dan kin yi laifi ba. Ta ya zan yi fushi dake bayan ni ne mai laifi? Ina da son ayi min adalci a rayuwata, shiyasa nake yiwa kowa adalci, in nayi fushi dake ban yi miki adalci ba."

Ta zuba masa ido bata ce komai ba, shima kallon ta yake yi kamar zai haɗɗiye ta saboda ƙaunarta da tausayinta da yake ji. Muryarsa ya kai can ƙasa yana shafa fuskarta ya ce, "na saka ki kuka ko, Ashiq ɗina?." Ta shagwaɓe fuska cikin muryar shagwaɓa ta ce, "shiyasa na ce ni bana so kana komawa Tiger, nafi son Rouhiina" ta faɗa tana karya murya. Yayi murmushin da yake kashe mata jiki ya ce, "Tiger ya tafi, amma zai dawo wani lokaci. Kafin ya dawo ga Rouhinki ki yi abinda ki ke so, Jiddana!" Ya faɗa yana lumshe ido kamar mai jin bacci."

Kafin ta yi magana ya ce, "Na yi kewarki Jidda!" Ya faɗa a kunnenta cikin kasalalliyar murya. Ta kalle shi ta ce, "Nima nayi kewar ka Rouhii." Ya ƙanƙantar da ido ya ce, "Ki nuna min, ki saka aljanun wannan dare su tashi" ya faɗa da salon da ya bata dariya har ta fara kissing ɗinsa cikin kewa da soyayya. Ɗan zame kansa ya yi ya ce, "baki da lafiya Jidda, kar na wahalar dake."

"Ni haka na ce maka bani da lafiya?."

"Ni na san babu." 

Ta kalli idanunsa ta ce, "Ni lafiyata ƙalau" ta ƙarasa faɗa cikin salon da ya saka shi lumshe ido yana buɗewa akan fuskarta. Ya matso da fuskarsa kusa da ta ta ya ce, "ciwon ki fa, babu matsala?." Bata ce komai ba saboda yadda yake bin wuyanta da hancinsa yana sauke mata numfashi mai zafi hannunta yana cikin gashin kansa.

Kissing wuyanta ya yi ba tare da ya ɗago ba ya ce, "Ashiq!." Nayla daƙyar ta iya buɗe baki ta ce, "Uhum."

"Bani da kuzari mai yawa, zaki taimaka min?." Ta buɗe idanunta ya kalle ta da ido ya ɗaga mata gira tare da haɗe bakinsa da nata cikin tsananin kewa da soyayya.

KRB3P076

#Thebeginingofsuccess!

Haka suka cigaba da zama cikin soyayya da ƙaunar juna, abinda ya faru ya saka Omar ya ƙara ninka kulawar da yake bata. Ko fita ya yi baya jimawa zai dawo, in kuma ya kira wayarta aka yi rashin sa a bata ɗauka ba lokaci ɗaya sai hankalinsa ya tashi ya dawo gidan. Baya iya bari ta fita ita kaɗai, duk inda zata je sai ta jira ya kaita in ba haka ba sai dai a fasa. Ya shiga damuwa akan abinda ya faru, shiyasa yake kiyaye duk wata hanya da za a sake cutar da ita. Da yake abin bai baza duniya kamar wancan lokacin ba ba kowa ne ya san ya faru ba. 

Cikin ikon Allah babu abinda ya sake faruwa, tun yana jin fargaba har ya daina ya sake suka cigaba da rayuwarsu. Wannan sabuwar kulawar da yake bata sai ta sake zama ƴar gata a wajansa, kulawa yake nuna mata zalla wacce babu sirki a ciki. Ko sau ɗaya ka je gidan zaka tabbatar da irin ƙaunar da Omar yake nunawa Nayla, baya iya ɓoyewa ko kaɗan, ko yaushe cikin faɗa mata sirrin zuciyarsa yake baya iya yin shiru. 

Ɓangaren kasuwancinsa sai dai ace alhamdulillah, kuɗi ne suke shigo masa ta ko ina kuma suna fita. Harka ta buɗe ta ko ina, dan zuwa lokacin ya siyi bus da machine na kai kaya, sannan yaransa uku duk ya siya musu machine na hawa. 

   Babu wanda yake aiki a ƙarƙashinsa baya jin daɗin zama dashi, sai dai yana da faɗa wanda duk yaransa sun saba da faɗansa, in yana yi ma wani lokacin basu cika damuwa ba saboda sabo, amma kyautatawa kam yana yi sosai. Naira biyar in ta shiga account ɗinsa sai Nayla ta sani, baya iya ɓoye mata samunsa haka in asara aka yi itama zata sani. Duk ribar da za a samu da abinda zai siyawa Didi da Marmerh, ya canjawa Didi waya da sauran kayan amfani musamman a ɓangaren sana'arta. Marmerh kuwa ko shi ya haife ta sai haka, duk abinda zai samu sai ya siyawa Marmher wani abu, kayan wasa kuwa kamar banza haka yake siya ya kai.

    Nayla kuwa abin ba a cewa komai, siyayyar kayan sakawa da tarkace kayan kwaliyya haka zai kawo Nayla. Wani lokacin ya kan rasa me zai siya mata saboda sai ya ga komai tana dashi, shiyasa ya fi mayar da hankali a siya mata kayan ado tunda ya ga tana so. 

Omar ya sake yin haske saboda zaman da kuɗi suke a hannunsa, ya sake zama mai class na ƙarshe, magana ma sai ka zama mai sa a za a yi maka. Dan yanzu harkar kasuwancin sai in ta kuɗi masu yawa ne ake maganar dashi, amma komai da Bashir ake yi. 

     Kamar ko yaushe yana zaune a falo tana kusa dashi yana riƙe da hannunta saboda ciwon kan da take fama dashi, yana bin tabon ciwon da aka ji mata da yatsansa a hankali ya ce, "Kin san me?." Nayla ta ce, "sai ka faɗa."

"Akwai abubuwa da yawa da nake son siya, Akwai machines da kayan ado da za a dinga amfani dashi amma ance sai an je China ake samu." Nayla ta ce, "to ya za ayi yanzu kenan?."

Ya yi ajiyar zuciya ya ce, "Ina tunanin zan je China Jidda, amma ance samun visa China yana da wahala sosai, shiyasa kaina ya kulle na rasa ya zan yi. Kuma bana so na tafi na barki, bana son yin nisa da inda ki ke kar a sake cutar min da ke.” 

Nayla ta ɗaure fuska ta ce, “ana zancen arzuƙi zaka kawo wannan maganar, don Allah ka daina faɗar haka komai ya wuce.” Ya sauke numfashi ya ce, “to na daina, ina jin ki.” 

Nayla ta yi murmushin ta ce, "Indai ta visa ne baka da case, akwai wanda Abiy zai yiwa magana a cikin sati ɗaya za a iya buga maka visa China." Ya ce, "Da gaske?."

"Da gaske wallahi, Indai har zaka je ɗin kayi passport da komai, zan yiwa Abiy magana."

Ya ɗan yin murmushi ya ce, "Shikenan, Gobe zaki raka ni passport office ɗin sai ayi." Nayla ta rungume shi ta ce, "Allah ya kaimu Rouhii, Allah ya cigaba da saka maka albarka a duk abinda ka saka a gaba." Ya yi murmushi yana shafa fuskarta ya ce, "Amin, ki cigaba da taya ni addu'a."

"Addu'a ko yaushe cikin yi maka mu ke yi." Ya kalle ta ya ce, "Daman ke ƴar baiwa ce ai, addu'arki da wuri karɓuwa." Tayi dariya kafin ta yi magana ya ce, "da gaske nake. Tun daga ranar ashirin da bakwai ga watan ramadan na tsorata da lamarinki, kina kuka kina faɗawa Allah abinda yake zuciyarki, a lokacin na ji a zuciyata Allah ya sa ba ƙarata ki ke kaiwa ba." 

Ta kwanta a jikinsa tana dariya ta ce, "kuma na kai masa ƙarar ka, a lokacin da ka ke hararata, nace Allah kana ganin bawan ka, ina jin tsoron idanunsa yana hararata.” Ya yi dariya mai sauti bai ce komai ba. Nayla ta ce, “Kukana nake kai masa, kuma wallahi Allah ya bani, babu abinda na roƙo wanda Allah bai cika min shi ba a wancan lokacin." 

Ya yi murmushi ya ce, "shiyasa na ce ke ƴar baiwa ce ai. Ko zaki raka ni China? Kin ga dai ban taɓa zuwa ba." Nayla ta ce, "ai da yawa wanda suke fara zuwa China duk basu taɓa zuwa ba, a hankali suke gogewa su dawo ƴan gari. Kuma da aka kashe min kuɗi a tafi dani gwara ai siyi wani abun da kuɗin, kar ka manta ginin gida ake yi."

Ya taɓe baki yana kallon ta ya ce, "wai ke irin mai tausayin nan ko?." Tayi dariya sosai ta ce, "eh mu je a haka." Dariyar shima ya yi ta kalle shi ta ce, "zuwa nan da yaushe ka ke saka ran tafiya?."

"In aka samu visa nan da sati biyu ma zan tafi." Nayla ta ce, "lokacin bikinsu Ya J." Ya ɗaga girarsa ya ce, "Uhum sai ki yi abinda ki ke so ko? Shiyasa ki ke murna." Nayla ta langwaɓar da kai ta ce, "ya za a yi na yi murna bayan Rouhiina zai yi tafiya ya bar ni?."

"Hmmm kya ji da shi dai" ya faɗa yana murmushi ba tare da ya kalle ta ba. Itama murmushin ta yi kafin ya sake kallon ta su haɗa ido ya ce, "Ya ciwon kan na ki?." 

Nayla tayi murmushi ta ce, "tunda ka zauna ka ke tambayata, na ce maka na ji sauƙi." Ya ɗan yi shiru yana kallon ta kafin ya ce, "Ɗazu Didi ta ce min ina ki ke, sai na ce baki da lafiya, shine ta ce min ko ciki ne dake." Nayla ta ɗauke ido daga kallonsa sai ya ja tsaki ya ce, "yanzu sai ki ce na baki kunya ko?." Nayla tayi dariya ta ɗago ta ce, "ni bani da komai."

"Ya aka yi ki ka sani?."

"Ka manta ina on period ne yanzu haka? Shine ma ya saka min ciwon kan." Ya ɗan yi ajiyar zuciya ya ce, "To yaushe zaki yi cikin? Da Didi ta faɗa sai na ji ina so ki yi cikin, sai ta saka min sha'awar ace kina da ciki Jidda. Yaushe zaki yi?." 

Ta ɗan kawar da fuska bata ce komai ba, ya ce, "Allah ki ka sauke ido ƙasa zamu yi faɗa dake, ke komai kunya yake baki? Maganar ma kunya take baki?." Nayla ta yi dariya dan ta san yana adawa da wannan kunyar, baya sonta ko kaɗan, ita kuma tana ƙoƙarin ta rage amma wani lokacin bata sanin ta nuna masa ta ji kunya.

Nayla ta ce, "Allah ya baka haƙuri Rouhii, ba kunya naji ba. Dariya ka bani da ka ce yaushe zan yi ciki." Ya harare ta ya ce, "ni zaki faɗawa ba kunya ki ka ji ba? Wanne hali ne naki ban sani ba Jidda?." Ta sake yi murmushi ta ce, "Allah dariya ka bani."

"Dole na baki dariya ai, ni ba wasa nake ba da gaske nake yaushe zaki yi ciki?. Yaushe zaki karɓi ajiyar ɗana ko ƴata Jidda?. Ina so na ga kin haihu, kin ga nida Didi kawai iyayenmu suka haifa, abinda zan haifa da wanda zata haifa shine ahlin mu."

Nayla ta karyar da kai tana kallonsa ta ce, "To YaMar samun ciki ai sai lokacin da Allah ya yi." Ya girgiza kai yana kallon ta ya ce, "haka ne....amma komai da niya ko?" Ya faɗa yana buɗe idanunsa yana kallon cikin nata ido. Ya bata kunya sosai, amma bata so ta nuna masa sai ta daure ta ce, "To na kusa."

"Yauwa, ki da gagagwa kin ji? Yara nake so da yawa in Allah ya bani, kamar guda goma haka." Ta wara ido waje ta ce, "goma zaka haifa?."

"Zaki haifa min dai."

"Duk ni kaɗai?."

"A'a ni da ke."

"Ka san wahalar haihuwa kuwa Rouhii?."

"Ke kin sani ai, tunda kin haihu ɗin" ya faɗa yana  kallon ta. Sai tayi dariya sosai shima kansa murmushi yake yi ta ce, "Goma fa da yawa, in na haihu goma ai na tashi aiki."

"Baki tashi aiki ba, ai ni kika haifarwa kuma tare da ni zamu zauna." Nayla ta girgiza kai ta ce, "To YaMar Allah ya bamu masu albarka." 

"Amin Ashiq!. Zan yi ƙoƙarin ganin na baki ajiya  ke kuma sai ki yi gaggawar karɓa, in na miƙo miki ki karɓa a wannan karon kar ki ƙi kin ji?."

Nayla ta ce, "Me zan karɓa?."

"Cikin Mana." Ta rufe ido ta ce, "Allah ka bani kunya." Ya taɓe baki ya ce, "to bani kayata." Ta buɗe ido ta ce, "me?."

"Kunyar mana, kin ce na baki kunya shine na ce ki dawo min da ita." 

Murmushi ta yi tana jan gashin fuskarsa a hankali ta ce, "Babu wanda zai ce kana magana haka, in aka ganka sai a ɗauka baka da baki nan kuwa saura kaɗan ka kai parrot. Sai an zauna da kai ake fahimtar waye kai. Duk da a zama da kai ɗin sai kaso a fahimta ɗin, in baka so ba baza a gane ba. Duk da akwai ka da faɗa da zare idanu, amma ka ƙaro wani class shiyasa ƴan mata suke maka layi." Murmushi ya yi mai sauti ya ce, "kece ƴan matan ai."

"Don Allah ba a cewa ana sonka?." Ya kalli idanunta ya hango tsantsar kishinsa a ciki sai ya ce, "kema kin san matashi kamar ni ai dole a gani a yaba" ya faɗa yana juya idanu kamar mace. Sai kuwa ta ɗauke fuska zata bar jikinsa ya riƙota yana dariya ya ce, "wasa nake miki, ni bani da farin jini ai balle ace ana so."

"Kai ɗin? Kana kallon kan ka a madubi kuwa?." Ya kwaikwayi muryarta ya ce, "bana gani, ni ai kece madubina Jidda."

Ta kwanta a jikinsa ta ce, "ni dai kar ka dinga kula su, kuma kar ka yi min kishiya, in ka yi min kishiya Allah mutuwa zan yi." Dariya ya sake yi ya ce, "Kina cemin yara goma sun yi miki yawa ba dole na fara tunanin wata ba." 

Da sauri ta kalle shi ta ce, "zan iya, ko ashirin ka ke so zan yi, amma kar ka ce zaka yi min kishiya aka ji" ta faɗa zata fara kuka. Ya yi dariya ya ce, "wasa nake miki, kar ki yi min kuka, shagwaaɓɓiya sarkin kuka. Wasa nake yi, ki kwantar da hankalinki kin ji?." Kai ta ɗaga kamar mara lafiya ta lafe a jikinsa tana sauraron bugun zuciyarsa, itama ta ta tana bugawa saboda kishinsa.

     A washe garin ranar kamar yadda ya ce suka ce aka yi international passport, a ranar aka yi aka basu, Nayla ta faɗawa Abiy abinda ake so ya ce a tura masa visa page ɗin Passport ɗin. Kamar yadda ta faɗa cikin kwanaki kaɗan aka samu visa ta fito, ya siyi ticket ɗin ta tafiya duk da taimakon Nayla ake komai tunda itace ta saba.. Ana e gobe zai tafi da daddare ta ishe shi da rigima da shawagaɓa, sai rarrashinta yake yi duk ta ruɗa shi. Shi kansa sai ya ji tafiyar ta fita daga ransa, dan baya so ya yi nisa da ita kamar yadda bata so. 

       Tana jikinsa tana jan numfashi a hankali alamun ta yi kuka ta gama, cikin sigar rarrashi ya ce, "in kina kukan nan ni ya ki ke so na yi? Tafiya zan yi fa, in na tafi ina tunanin na bar ki kina kuka bazan yi abinda ya kai ni ba. Sati uku kawai zan yi, kuma kinga biki za ku yi zaki ga lokacin ya yi saurin dawowa tunda kina cikin ƴan uwanki."

Nayla ta ɗago ta kalle shi suka haɗa ido ya yi mata kiss a goshi yana shafa fuskarta a hankali, ta ɗora hannunta a fuskarsa tana shafa gashin fuskarsa ta ce, "Ni ba cikin ƴan uwa nake so na zauna ba, tare da kai nake so na zauna Rouhii. Zan yi kewarka, sati uku fa da yawa, Zan yi sati uku babu kai" ta sake faɗa hawaye na sakko mata. Omar cikin damuwa ya ce, "kukan ne bana son gani kin san da haka, ki kwantar da hankalinki zan dawo ai." Ganin taƙi yin shiru sai ya sakata shirun ta dole dan kukan na ta yana tayar masa da hankali sosai.

      Ta yi matuƙar ƙoƙarin bada gudunmawar da zata tsaya masa a rai ya dinga tunawa koda baya nan, ai kam ta yi nasara, dan ya ji yayi tafiyar ta fita daga ransa duk ya bi ya damu baya so ya tafi ya barta. Sai tattalinta yake yi, da ta motsa ya dinga tambayar me ya same ta ko me take so, a haka suka wayi gari. Da kanta ta yi breakfast duk fuskarta da damuwa, a haka suka ci tare yana sake rarrashinta amma ta kasa sakewa yadda yake so.

Bayan sun kammala cin abincin ne ya riƙe hannayenta yana kallon ta ya ce, "Ki yi haƙuri ki kwantar da hankalinki, da na tafi zaki ga lokacin dawowata ya yi." Ta ɗaga kai ta ce, "Allah ya kiyaye hanya."

"Amin Ashiq. Ta so mu je ki taya ni haɗa kayan kin ga lokacin tafiya ya kusa." Babu yadda ta iya tare suka haɗa kayan dan jirgin ƙarfe biyu zai hau.

       Karfe sha biyu na rana Didi ta zo gidan yi masa sallama, da ta shigo ya yi murmushi ya karɓi Marmerh da tayi wayo sosai yana yi mata wasa tana dariya. Ya kalli Didi ya ce, "Gidanki nake niyar zuwa sai ga ki." Didi ta ce, "Dole na fito ai na yi maka sallama." Ajiyar zuciya ya yi ya kalli Nayla, ya kalli Didi ya ce, "ki rarrasheta Didi, sai kuka take yi, kukan ne ni kuma bana so wallahi." Didi tayi murmushi ta ce, "To ai dole ta yi Omar, tafiya zaka yi har na sati uku fa, ta saba da kai dole ta damu."

Ya kalli Nayla da ta sake rau-rau da ido, ya sake kallon Didi a tausashe ya ce, "Ya zaki dinga zuga ta Didi? Yanzu sai ta fara kuka." Didi ta ce, "yanzu zaka tafi?." Omar ya ce, "Sai na yi sallar azahar, zuwa ƙarfe ɗaya in sha Allah." Didi ta kalli Nayla da take tsaye har lokacin ta kalle shi ta ce, "Allah ya nuna mana lokacin."

"Amin, Zan je wajansu Bashir na dawo." Didi ta ce, "to sai ka dawo." Ya kalli Nayla ya ce, "Don Allah ki daina ɗaure fuskar nan ko kyau bakya yi" ya faɗa da tsokana yana kallon ta. Ɗan kawar da kai tayi bai ce komai ba ya fita da Marmerh a hannunsa.

     Didi ta dinga rarrashin Nayla da kalamai masu daɗi har ta sake suka cigaba da hirar bikin Salma da Jawad. Ba jimawa ya dawo Marmerh tayi bacci a kafaɗarsa ya kwantar da ita ya shiga cikin ɗaki. Nayla ta tashi ta bi bayansa ta samu ya shiga wanka ta dawo wajan Didi ta zauna. Ba jimawa ta sake komawa ta tarar ya shirya cikin ƙananun kaya wanda suka yi masa matukar kyau sosai. A tsaye ta tsaya a bayansa tana kallonsa shima yana kallonta ta madubi, a sanyaye ta tako ta ƙaraso inda yake ta rungume shi ta baya.

Juyowa da ita ya yi ya riƙeta ta gaba ya lumshe ido yana ji kamar ya tattara ta su tafi. Sun jima a haka a tsaye kafin ya ɗago fuskarta ya yi kissing lips ɗinta na ƴan mintina kafin ya kalli idonta ya ce, "Zan yi kewarki Ashiq!." Ta kalle shi ta ce, "Nima zan yi kewarka Rouhii! Zan yi kewar ka sosai." 

Cike da tsokana ya ce, "ki faɗa min gaskiya ni zaki yi kewa ko aljanun dare?." Dariya ta yi ta ce, "Duka biyun." Ya ɗan buɗe ido ya ce, "Ki ce Jidda itama ta zama ƴar hannu, itama yanzu ta zama always available." Kwanciya ta yi a jikinsa cikin kunya, ya yi dariya ya shafa bayanta ya ɗago da ita daga jikinsa yana kallon ta. Ya kalle ta ya ce, “Ban da fita ke kaɗai Jidda, ban da yawo a mota ko yaushe. Duk inda zaki je ki faɗa min, sannan ki saka a kai ki kar ki fita da kan ki.” Ganin zata yi kuka ya ce, "Kar ki min kuka, zo mu je" ya faɗa yana riƙo hannunta ita kuma ta ta jawo trolly bag ɗin da zai tafi da ita.

Tare suka fito falo, Didi ta miƙe tana kallonsu tana murmushi cikin burgewa ta ce, "Ka fito?." Kai ya ɗaga ya kalle ta ya ce, "Na fito Didi, ki taya ni da addu'a." Didi ta ce, "Allah ya kai ka lafiya ya dawo da kai lafiya, ya baka abinda ka je nema." 

Murmushi ya yi yana kallon ta, ya saki hannun Nayla ya riƙe na Didi duka biyun ya ce, "Amin Yaya Aisha, Duk abinda ki ke so ki faɗa min kar ki ce bana nan baza ki faɗa min ba, in wani abun ya taso na Marmerh ki sanar dani. Sannan ban da yawo ko ina musamman da daddare, bana so wani abu ya same ki.” Didi tayi dariya jin sunan da ya kira ta dashi ta ce, "To Yaya Omar, in sha Allah." Ya kalli Nayla ya kalli Didi ya ce, "ki kular min da amanata Didi, da ke kaɗai na yarda na bar ta a hannunki, kar ki bari ta dinga wannan kukan kin ji?."

Didi ta ce, "in sha Allah Omar, zan yi duk abinda zan yi wajan tayata farin ciki."

"Na san zaki yi Didi." Ya shafa fuskar Marmerh da take bacci, ya kalli Nayla da take hawaye ya yi ajiyar zuciya ya ce, "Yaushe zaki tafi gidan Daddy ɗin?." Cikin dauriya ta ce, "In anjima" ta faɗa murya na rawa sosai. A tausashe ya ce, "Don Allah ina roƙonki kar ki dinga fita ke kaɗai, duk inda zaki je in dare ya yi kar ki ce zaki yi driving ki bari a kai ki. Ina so naje na dawo na same ki lafiya, bana so wani abun ya same ki kin ji?.”

Nayla ta ɗaga kai alamun to, ya tako ya zo inda take ya ce, "in kina kukan nan sai na ji kamar na fasa tafiyar nan, gabaɗaya tafiyar ta fita daga raina wallahi, a haka kike so nayi farin ciki in kina kuka?. Baki ga Didi bata kuka ba?." Sake shiga jikinsa tayi tana sauke ajiyar zuciya, ya yi murmushi tare da rungumeta idanunsa a kulle kafin ya sake ta ya ɗagota daga jikinsa ya riƙe hannunta ya ce, "Zan tafi." 

Ta goge hawayen idanunta ta ce, "Allah ya kai ka lafiya ya dawo da kai lafiya."

"Amin Ashiq, Ki yi min alqawarin baza ki cigaba da kuka ba."

"Ban yi alqawari ba, ni kaɗai  na san me nake ji a zuciyata."

"nima ni kaɗai na san abinda nake ji, amma na yi haƙuri kema ki yi kin ji?."

"Bazan iya ba."

Murmushi ya yi ya kai bakinsa kusa da kunnenta ya ce, "Aljanun da suka tashi jiya a wannan yanayin na baki ajiya Allah yasa ki karɓa, so nake kafin na dawo na ji an ce ajiyata ta yi ƙwari, har Didi ta san na baki ajiya ɗanta." Murmushi tayi mai sauti ta rufe ido ya ja hancinta ya ce, "kunyar ce ko?." Murmushi take yi ta ce, "in dai ka bada ajiyar da kyau na karɓa, in kuma baka bayar yadda ya kamata ba laifina ba ne."

"Bara na faɗawa Didi a ji laifin waye." Ta wara ido ta ce, "Rufa min asiri, kar ka faɗa mata don Allah."

"To na rufa miki, amma sai kin yi dariya na gani." Sai kuwa ta yi dariyar ya juyo inda Didi ta ke ya ga bata wajan ya kalli Nayla ya ce, "kin ga kin saka na zaƙe da yawa a gaban Didi, gashi ta gudu."

Nayla ta ce, "Allah babu ruwana, laifin ka ne." 

"Laifin ki dai." Ta kalli agogo ta ce, "Mu je na san su Bashir suna jiranka." Ɗaukar jakar ya yi ya riƙo hannunta sai ta turje ta tsaya ta ce, "Rouhii!." Ya juyo ya kalle ta ya ce, "Na'am Ashiq! Me ki ke so?." Ta matso kusa dashi ta ce, "to ka ɗan rage tsaho ka yi min tsahi da yawa." 

Bai ce komai ba ya ɗagota jikinsa ya rabata da ƙasa, ta yi kissing ɗinsa kamar yadda ya yi mata ɗazu. Idanunsa a lumshe ta kalle shi ta ce, "Ina sonka Rouhii." Ya lumshe ido ya ce, "Ina sonki Ashiq!."  Murmushi ta yi ya direta a ƙasa suka fito tare, a nan suka tarar da Didi suna hira Bashir ganin fitowa su ya saka suka karɓi jakar aka saka a mota. 

Didi ya kalla ya yi murmushi itama murmushi tayi, ya kalli Nayla ya girgiza mata kai alamun kar ta yi kuka. Bata yi kukan ba sai ya ɗauke kai daga kallon ta, ya kalli manyan yaransa da suka zo yi masa sallama duk suka gaisa sannan ya shiga gaban motar Goje da Tk da sabon yaronsa Mustapha suka shiga baya suka fita daga gidan.

Nayla tare suka koma da Didi, ta yi ƙoƙari ta ware suna ta hira da Didi har ya kira ta a waya ya shaida nata sun shiga jirgi zasu tashi. Suka yi masa fatan sauka lafiya daga nan ya kashe suka cigaba da hira da Didi. Amma zuciyar Nayla babu daɗi, kewar mijinta take ji amma babu yadda zata yi.

KRB3P078

Nana haleema.

    A daren Nayla ta ɗauki motarta a gidan Hajja ta haɗa kaya ta tafi gidan Daddy dan Salma ma ta koma har Hajja tana can ana ta shirin biki. Suna zaune gabaɗaya a falo ana ta shirye-shirye Mummy ta ce, "Nayla ai na ɗauka Kaduna zaki gudu." 

Nayla ta kalli Salma tana dariya ta ce, "Ai Mummy ina nan, ni ce babbar ƙawar amarya ina zan tafi Kaduna?." Mummy ta yi dariya ta ce, "Gaskiya ne. Kuma kin san da yake ma duk events ɗin a nan ne ba damuwa za a yi da zuwa can ba." Nayla ta ce, "shiyasa ban saka a raina zan je ba, ina za a kai amarya ma tafi" ta faɗa tana dafa Salma tana dariya.

Mummy ta ce, "na ɗauka baza ki je ba ai."

"Zuwa kai Mummy." Suka cigaba da hirar biki tana yi tana kallon waya dan ta san har lokacin mijinta yana sama suna tafiya. 

Haka aka cigaba da hirar biki kamar baza su yi bacci ba, sai dare sosai suka yi bacci. Nayla tana tashi da asuba waya ta duba ta shiga WhatsApp tana tura masa saƙon kewa da sauran su kafin ta cigaba da harkokinta.

Sai da ya kwana biyu da tafiya da yamma tana zaune an gama yi mata gyaran jiki, dan duk abinda aka yiwa Salma sai an yi mata kawai ta ga kiransa ta whatsApp call. Hannunta har rawa yake yi ta ɗauka ta saka a kunne ta kasa cewa komai. Daga nasa ɓangaren shima bai ce komai ba sai daga baya ya yi murmushi tare da ajiyar zuciya ya ce, "Ashiq!." 

Nayla a kasalance ta ce, "Rouhii!." Omar ya ce, "uhum kina lafiya? Ina fatan kin daina kuka ko?."

"Rouhi bazan daina kuka ba har sai ka dawo."

"Ki fara lissafi, har an ci kwana biyu ko?."

"Ka sauka lafiya?."

"Lafiya lau, shigata hotel kenan na kiraki, Na damu na ji muryarki, zuciyata tana faɗa min matata tana nigeria tana kuka."

Nayla cikin shagwaɓa ta ce, "Baka huta ba?."

"Ban huta ba Jidda, sai yanzu da na ji maganarki zan huta. Na gaji sosai, ina ma kina tare dani da kin yi min tausar nan taki mai saka ni bacci." Nayla ta lumshe ido ta ce, "Ka je ka huta Rouhi, na san in ka gaji sai ka fara ciwon kai, bana so kanka ya yi ciwo." 

"Zan huta Ashiq!. Kina lafiya? Kin fara jin alamun ajiyata?." Nayla tayi dariya kaɗan ta ce, "Rouhii haka ka ke son yara ban sani ba?."

"Nima ban san ina so ba sai da aka haifi Marmerh, ina so na ga an nuna yarinya kyakyawa kamar ki an ce wannan ƴar Omar ce wacce Jiddan shi ta haifa." Murmushi ta yi ta ce, "Yanzu ka huta tukunna, bana so ka yi ciwon kai."

"Yanzu kuwa Ashiq! Dare ya yi sosai a nan, asuba ta kusa."

"Mu kuma ko sallar magriba ba mu yi ba."

"zan kira ki video call in anjima, ki kasance ciki shiri zan ga abinda na yi kewa, ina nan ina tunani da kewar rashin jinsu a jikina da bacci tare dasu, kin gane ai." Dariya tayi shima haka ya kashe wayar.

     Nayla bayan sun gama waya sai walwalarta ta ƙaru ko babu komai ta san yana lafiya. Ta cigaba da harkokinta bai kira ta ba sai bayan sallar i'sha ta shiga ɗaki har da rufe ƙofa ta saka lock ta zauna sannan ta ɗauki kiran. 

   Fuskarsa ta bayyana akan screen ɗin sai ta ga ya sake yi mata kyau yayi haske gashin kansa ya kwanta kamar ba shekaran jiya suka rabu ba. Omar ya ce, "Ya dai ki ke kallona, na yi miki kyau ne?." Nayla ta ce, "sosai ma kuwa, ka yi bacci kuwa?."

"Ban yi ba, yanzu aka idar da sallar asuba da zan kwanta sai naji bazan iya ba sai na ga fuskarki. Ga ki nan kin yi kyau sosai, daga tafiya kwana biyu naga an sake canja min ke."

Nayla ta ce, "mu kuma a nan an yi sallar 'isha, ka je ka huta in ka farka daga baccin sai ka kira ni."

"Lokacin ai kin yi bacci."

"Zan katse baccin na amsa kiranka Rouhii."

"To Ashiq zan huta." Kiss ta yi masa sannan ta ce, "Bye Rouhi." Katse kiran ta yi dan tana so ya huta ta biye masa bazai huta ba.

        Kwanakin biki yana ta tahowa ana ta shiri Nayla na ta shan soyayya da mijin ta a waya, duk inda ya je sai ya faɗa mata, haka duk abinda ya siya sai ya tura mata. Haka take zama ta lalace a video call dashi ko gajiya da wayar basa yi, kewar junan su na sake damun zuciyarsu.

A cikin garin Kano aka fara events na bikin Salma, Nayla itace kan gaba komai tare ake yi da ita sai Jidda da ta shigo ciki, Sune ƙannen Ango kuma ƙawayen amarya. Tun daga kan masu henna, da masu kwalliya duk tare ake yi musu, Nayla dai iya baƙin henna tayi iya hannu ta ce baza ta yi ba sai mijin ta zai dawo suka dinga tsokanarta. 

An yi kamu, an yi dinner aka ɗaura aure ranar Friday, ranar Saturday aka tafi da amarya garin Kaduna. A can Kaduna ma wani bikin aka sake yi, Nayla sai zirga-zirga take itace wajan ango itace wajan amarya. Kowa in ya ganta sai ya yi dariya ya jinjina mata ana tsokanarta ƙanwar ango ƙawar amaryar, gashi ta yi kyau ta sake yin haske sai aka dinga tunanin ciki ne da ita. Mama ma ta ɗauka ciki ne da ita, shiyasa take hanata wani yawo, sai da ta tambayeta ta ce ita bata da komai sannan ta ƙyaleta. Amarya bata je gidanta ba sai ranar lahadi da daddare, su Nayla ne yan rakiyar amarya ita da Jidda da Ummimi.

     A tsakiya suka saka Salma suna ta tsokanarta tun tana ƙyale su har ta fara basu amsa, sai da ango ya shigo sannan suka dawo gida ita da Jidda cikin farin ciki. Biki ya watse kowa ya koma gida ana huta gajiya, Nayla ma ta sha baccin gajiya, kiran wayar mijinta ne ya tashe ta a firgice ta duba ta ga video call ne.

Ɗauka ta yi ta kalle shi ta ce, "good morning Rouhii!." Ƙare mata kallo yake yi dan kayan bacci ne a jikinta, rigar mai ƙaramin hannu kuma bata da kauri sosai sannan bata saka komai ba sai rigar kawai dan haka ana iya ganin jikinta. Ganin ya yi shiru yana kallon ta sai ta kalli abinda yake kallo ta kalle shi sannan ya yi ajiyar zuciya ya ce, "Na yi kewarki Ashiq, ni kaɗai na san halin da nake ciki da bakya tare dani, Kin san dai halin mijinki, mayenki ne."

Nayla ta yi kasalalliyar dariya da ta saka Omar ya lumshe ido ya ce, "Kina sake kashe min jiki Jidda, kar ki saka ni kuka mana." Ta wara ido ta ce, "wace ni na saka YaMar tiger kuka? Sai daina saka shi farin ciki." Murmushi ya yi ya ce, "kuka na nawa kuma? An ce da kare ya sunanka ya ce na nawa kuma?." Dariya ta yi sosai shima dariyar ya yi ya ce, "ko ba haka ba ne?."

"Ni dai babu ruwa."

   "Yanzu rufe jikinki in ya so sai mu yi magana, in ina kallonki a haka akwai matsala." Ƙi tayi ta shagwaɓe fuska tana kallonsa ya ɗauke ido ya ce, "Jidda ki yi abinda na ce, Allah zan rasa nutsuwata, ki taimaka min. Kar ki saka aljanuna su tashi gashi bakya kusa balle ki yi min ruƙiya." Dariya tayi sosai sannan ta ja bargo ta rufe jikinta ya kalle ta ya ce, "Wai waye ya saka ki yi wannan shigar?."

"Gajiya na yi sosai, wannan ɗin ma a cikin kayana na nemo ta."

"Amma wannan kayan da zaki saka a gida ba ne, akwai ƴan biki, ko wata ce ta ganki a haka ai ta cuce ni." Nayla tayi dariya ta ce, "yanzu zan yi wanka."

"Ya gajiyan biki?."

"Bari kawai Rouhi, na gaji sosai."

"sannu, ai dole ki gaji, ƙawar amarya ƙanwar ango."

Dariya ta yi kaɗan tana kallonsa ta ce, "ni ko ina dani a wannan bikin. Yau baka je kasuwar ba?." Ya ɗaga mata gira ya ce, "zan je sai anjima, akwai da wanda mu ke zuwa tare."

"Allah ya taimaka ya dawo min da kai lafiya."

"Amin. Na ƙagu na dawo nima wallahi, duk na gaji da zaman."

"Nima na gaji da zama baka nan."

"Hmmm Kamar gaske."

"Da gaske mana, in ka dawo zan tabbatar maka da na yi matukar ƙewar ka." Murmushi ya yi bai ce komai ba ta ce, "kasan meye?." Ya girgiza kai alamun a'a ta ce, "yau na tashi da azumi, rabona da azumi har na manta, tun dai wanda muka yi tare guda uku nida kai."

Omar ya ce, "ki yi abinda ki ke so kafin na dawo."

"Don Allah meyasa baka so na yi azumi?."

"Akan me zance bana so ki yi ibada? Kawai bana so a shigar min lokacina ne. Ina so na kasance dake kuma ga azumi, kinga akwai shiga haƙƙi, maimakon ki samu lada sai ki kwashi zunubi tunda ba azumin farilla bane. Ina taɓa ki zaki ce azumi ki ke yi, to akan me nida haƙƙina kuma matata mallakina? Shiyasa gwara ki haƙura kawai." 

Dariya tayi zata rufe fuska ya ce, "kina rufe fuska zan kashe wayata, a wayar ma kunya ki ke ji?." Dariya ta yi sosai har ya shagala da kallon ta kafin ta ce, "Daman Didi sai da ta faɗa min, ta ce daƙyar in baka hana ni azumin litinin da alhamis ba, nayi-nayi ta faɗa min dalili taƙi, ta ce na jira na gani in har ka hana ɗin zan fahimta, gashi kuwa na gane."

"Ta san ƙaninta bai yi kama da mai haƙuri ba, ta san ƙaninta yana da ƙulafuci akan abinda yake so. Inda zan iya zan barki kiyi ai lada zaki samu, babbar matsalar indai zan barki kiyi sai dai in na fita tun safe baza ki ganni ba sai kin sha ruwa. Dan in muka haɗu, in idanuna ya faɗa cikin naki ke kan ki baza ki san kin karya azumin ba. To me ya yi zafi? A dinga karya azumi da gangan? Maganin kar a yi kar a fara. Baazan iya ba, ji zanyi kamar za a zare min rai daga jikina. Ya za a yi na iya tsallake daddaɗan yanayin nan na bayan sallar asuba?."

Dariya tayi sosai tana rufe ido ta ce, "kana bani kunya Rouhii."

"to ƙarya nayi? Ke kan ki lokacin baya burge ki don Allah? Ki faɗi gaskiya banda ƙarya, aljanun da suke tashi a lokacin na san baza ki so a shiga haƙƙinsu su ƙi tashi ba." Bata ce komai ba sai fuska da ta rufe ya yi ƙaramin tsaki ya ce, "komai kunya, zan kashe wayata in baza ki buɗe fuska ba." Nayla ta ce, "Kana adawa da wannan kunyar tawa, ni kuma ba ni nayi kaina ba."

"Kunyar ta gulma ce ai, inda ya kamata tazo bata zuwa. Ki tuna daren za zan yi tafiyar nan mana, mantawa ki ke yi da kunyar, sai daga baya ki fara rufe min fuska." Ido ta rufe tana dariya suka cigaba da hira cikin nishaɗi da soyayya.

KRB3P079

Nana haleema

Narma ta kammala idda amma har lokacin bata walwala kamar da, iyayenta sun ɗauka tunda ta gama idda zata dawo kamar baya amma sai suka ga akasin haka har lokacin ware kanta take yi a cikin su. 

Suna zaune a falo gabaɗaya har da Yayansu Dad ya kalle ta ya ce, "Narma wai meye matsalarki ne? Na ɗauka da kika gama idda zaki dawo kamar dah kina walwalarki sai na ga akasin haka. Me ki ke so ne?."

Narma ta yi ajiyar zuciya ta ce, "Abinda nake so ba samu zan yi ba shiyasa gwara na yi shiru kawai." Mum ta ce, "ɗan daban nan ko?." Narma ta ce, "Mum sunansa Omar, Omar sunansa ba ɗan daba ba." Mum ta ce, "na rasa me ya shiga kanki, ina ke ina wannan yaron?."

"A haka nake sonsa! A haka nake so na rayuwa dashi Mum. Shekara ɗaya kenan da ku ka raba ni dashi, amma zuciyata har yanzu tana tare dashi. Matuƙar baku amince min da aurensa ba baza ku taɓa samuna a yadda ku ke so ba. Yadda na bi abinda ku ke so na auri Ashraf, ku ma ku yi min adalci na aure shi!."

Dad ya riƙo hannunta cikin rarrashi ya ce, "yi a hankali my love, ke yanzu kin san inda Tiger ɗin yake? Kuma kina da tabbacin zai karɓe ki?."

"Indai zaku amince na aure shi zan nemo shi a duk inda yake, kuma zan tabbatar da na dawo da soyayyata a cikin zuciyarsa. In kuma ba ku amince ba zan iya barin gidan nan na koma Kano na rayu dashi."

Jin abinda ta ce Nabil Yayanta ya ce, "Baki da hankali." Dad ya dakatar dashi ya kalle ta ya ce, "Narma yaron nan ba type ɗinki bane, na rasa abinda ya shiga kanki kika kasa fahimtar matsayin da ki ke dashi. Mahaifinki fa takarar governor yake yi, meyasa zaki dinga cewa kina son wanda ko makaranta bai yi ba?."

"Dad!.....A haka nake sonsa, a haka nake so na aure shi, in zaku bani dama ku bani, in baza ku bani dama ba wallahi in na tafi baza ku sake  ganina ba. Na gaji, na gaji da wahalar da zuciyata da ku ke yi, na jure a lokacin baya, amma a wannan lokacin bazan taɓa iya jurewa ba. Ko ku yarda, ko kar ku yarda zan auri Faruk ko bakwa so!" Ta faɗa tana fashewa da kuka mai sauti.

Najwa ta kalli iyayen ta ce, "Mum, Dad, Yaya, don Allah ku ƙyaleta ta aure shi, tana sonsa, tana ƙaunarsa meyasa baza ku amince ba?. Kuma shi wanda ku ke cewa type ɗinta ne ga abinda ya aikata mata, Inda tun farko ta auri Omar ɗin da hakan bai faru ba" ta faɗa tana tasowa ta ƙaraso inda take ta rungume Yayarta. Mum ta kalli Dad bata ce komai ba ta tashi ta hau sama. Dad ya kalli Narma ya ce, "Kar ki damu Narma, zan yi tunani a kan hakan, Ina zuwa" ya faɗa yana bin Mum sama.

A ɗaki ya same ta ya ce, "Sai muna yi mata a hankali, kin manta Dr ya ce a daina saka ta a damuwa?." Mum ta ce, "tana maganar auren ɗan daba ne fa, tana maganar in ba shi ba zata bar gidan nan, ya ka ke so mu yi mata?." Dad ya yi ajiyar zuciya ya ce, "tunanin abinda ya kamata zamu yi ba fushi ba My dear, kin ga Narma yarinya ce ƙarama, kuma ga abinda ya faru da ita a auren ta da Ashraf, dole tana buƙatar rarrashi daga wajena da ke, yin fushi ba na ki ba ne."

"Dole na yi fushi fa, domin bazan amince ta aure shi ba wallahi, wallahi bazan amince ba sai dai in bani da rai. Kai ko bani da rai bazata aure shi ba, aurensa kamar cin mutunci ne a gare ni."

"Calm down! Zamu san abinda zamu yi, amma ki daina nuna mata bakya so kar mu wayi gari bata nan, mu cigaba da binta a hankali sai komai ya wuce." Mum ta ce, "mu bita a hankali ta yi tunanin zamu bari ta aure shi kenan? Dear bazan iya wannan pretending ɗin ba gaskiya, dan ko a mafarki bazan taɓa bari ta aure shi ba wallahi." Dad ya ce, "zaki iya, kina son Narma na san zaki iya." Shiru ta yi bata ce komai ba amma ko me zai faru Narma baza ta auri Omar ba sai dai ta mutu.

     Narma kuwa tana falo tana kukan, ƙawarta ta yi sallama ta shigo falon. Najwa ta kalle ta ta ce, "Welcome Sis, don Allah taimaka ki kai ta ɗaki ko zata daina wannan kukan." Riƙe hannunta ta yi zuwa ɗakin Narma ta zauna da ita ta ce, "what wrong kuma?." Ta kalle ta ta ce, "Safna Faruk, I so much love him wallahi." 

Ta yi ajiyar zuciya ta ce, "Yanzu me ya faru?."

"Na faɗawa su Dad in dai ba su amince na aure shi ba a wannan lokacin baza su sake ganina cikin farin ciki ba. Kuma zan tattara na bar gidan nan gabaɗaya."

"Like seriously!" Ta faɗa tana wara ido tana kallon ta. Narma bata ce komai ba Safna ta ce, "Narma ya kamata ki dawo hankalinki." Narma ta ce, "in dai ba auren shi na yi ba bazan taɓa dawowa hankalina ba."

"Shi kin tabbatar da yana sonki ne?." Ta kalli Safna ta ce, "yana sona mana, har gidan nan ya zo saboda son da yake min su Dad suka wulaƙanta shi, yana matukar sona yana kuma ƙaunar zama dani matsayin matarsa." Ajiyar zuciya ta yi ta kalle ta ta ce, "Narma ya kamata ki fara dawowa tunaninki ki fahimci kuskurenki, a ɓangaren auren Ashraf kawai ya isa ki gane rayuwarki."

Narma ta kalle ta matsayin ban game ba ta ce, "i'm talking about your rubbish sexy dress Narma, shine babbar matsalarki wacce ta kawo ki a wannan yanayi da ki ke ciki." Narma ta kalle ta tace, "meye haɗin wannan maganar da wacce ki ke yi?."

"Akwai mana, da farko kin ɗauka Ashraf yana sonki ne ashe ba ke yake so ba jikinki da yake gani a bayyane yake so. Ya yi ƙoƙarin ganin kin bashi dama kafin ya aure ki kika ƙi, amma da ya biyo ta hanyar aure ai kinga ya same ki. Narma na faɗa miki tun ba yanzu ba, wannan dress ɗin da ki ke ba farin jini zai jawo miki ba, a cikin maza goma da zasu ce suna sonki in suna ganki da wannan shiga tara a ciki jikinki su ke so Narma. Kuma suma kamar Ashraf ne, da zarar sun samu jikinki zaki fita daga ransu tunda daman ba soyayyar gaskiya suke yi miki ba. Shi kan shi Faruk ɗin da kika haukace a kansa baki da tabbacin son ki yake yi, maybe shima irin Ashraf ne jikin ki yake so, da ya mallakeki......"

"Hold on Safna!" Narma ta katse ta, suka haɗa ido Narma ta ce, "Faruk yana sona, Faruk ni yake so ba body structure ɗina ba."  Safna ta ce, "ya aka yi kika sani? Shi Ashraf ɗin kin yi tunanin ba son ki yake yi ba?." 

Narma ta yi shiru bata amsa ba Safna ta ce, "Baki yi tunanin haka ba saboda baza ki fahimta ba, yana yin duk abinda yake yi ne dan ganin ya mallakeki ya samu jikinki daga nan kuma ya tsallake ki tunda amfaninki ya ƙare a wajansa. Narma let me give you example, ki ɗauki alawa ki cire ta daga jikin ledarta kin ajjiye, kin ɗauko wacce take a rufe a jikin ledarta ki ajjiye a kusa da ita. A cikin wacce aka buɗe da wacce take rufe wacce ce flys zasu fi zuwa kusa da ita?."

Narma ta yi shiru bata amsa ba Safta ta ce, "ki bani amsa mana." Narma ta ce, "the opened one."

"That's the real example of you. Wannan wacce take a buɗe ɗin kece, wannan flys ɗin da suka mamaye kuma mazan da suke yi miki caa, ko yaushe suna cewa suna sonki bayan ba so bane kin kasance a buɗe ne shiyasa suke zagaye dake. And the closed one is Ikram, yes ikram wacce Ashraf zai aura yanzu. Yarinyar ko a social media ko yaushe jikinta a rufe yake, bata taɓa buɗe wani ɓangare na jikinta balle wani ya gani yayi sha'awa har ya nemeta. Wannan shine dalilin da ya saka Ashraf yake matuƙar sonta saboda Allah ba saboda jikinta ba."

Narma ta ce, "yanzu so ki ke na koma saka hijjab kenan? Kuma meya amfanin halittar da Allah ya yi min in ban yi kwaliyya dashi ba?."

"Noo ni ban ce haka ba, amma kalle ni don Allah" ta faɗa tana tashi tana juyawa a gabanta ta ce, "kin ga wani ɓangare na jikina a buɗe?." 

Narma ya ɗauke kai ta ce, "to ke abayar ma in zaki saka sai kin bawa wannan shegen tailor nan naki ya yi shaping ɗinta sannan zaki saka, a ganinki shine daidai kuma shine za a kalle ki ace ana so, kuma shine zaki fito a Barr Narma ƴar Sentor Sagir. You fail Narma, this is your failure, wallahi kin faɗi indai wannan ne tunaninki. Abu mai arha a ko yaushe ya fi customers, abinda ya kasance mai tsada sai wanda ya san mahimmacin sa ne yake zuwa inda yake. Amfanin surar da Allah ya yi miki ki yiwa mijinki ado a gidansa, ki yi masa kwalliya ta ɗauki hankalinsa Allah ya rubuta miki lada. Amma in ki ka buɗe wani waje har wani ya gani ba, ko wani ne ya ji wani abu ransa sai Allah ya kama ki, in ya ce Allah ya isa wallahi sai ta kama ki. Maybe haƙƙin mazan da ki ka ɗauka ne ma ya saka komai ya canja miki."

Narma ta ce, "ni ban kira ki ki yi min wannan maganar ba, na kira ki saboda Faruk, ina so na san inda yake da kuma me yake yi yanzu." Safna ta ce, "gaskiya dai na faɗa miki, in kin ga zaki gyara fine, if not zaki ta shan wahala a wajan maza. Saboda babu namijin da zai miki son gaskiya sai dai saboda jikinki." Ta koma ta zauna Narma ta ce, "ni fa ba buɗe jiki nake yi ba."

"Meye marabar kayan da ki ke sakawa da tsirara ɗin Narma?." Narma ta ɗan ɗauke kai bata ce komai ba, Safna ta kalle ta ta ce, "me ki ke so na yi miki?."

"Ina so ki yi min bincike akansa, a inda yake zaune da komai da komai nasa."

"Zan yi ƙoƙari in sha Allah, duk abinda na gani zan sanar dake. Amma ina so ki kwantar da hankalinki, sannan ki daina wannan dress ɗin dan ko a yanzu kin ga disadvantages ɗinsa."

Narma ta yi ajiyar zuciya tana kallon Safna ta ce, "zan daina."

"Better, shi kansa Faruk ɗin in ya ganki da shiga mai kyau ta musulunci zaki fi burge shi." Jin ta sako maganar masoyin ta sai ta yi murmushi ta ce, "da shigar kafirai nake yi?."

"Har gwara ta kafirai ma akan wacce ki ke yi, na sha faɗa miki bakya ji, saboda su Nasreen suna zugaki suna ce miki mai figure eight kanki yana fashewa saboda ke ga mai shape ko?. Yanzu gashi kin jawowa kan ki bala'i, ni nayi mamaki ma da har ki ka yi aure ba a yi disvirgin ɗinki ba. Dan yadda maza suke haukacewa a kan ki tsaf wani zai yi raping ɗinki wallahi. Allah ya sa Tiger ɗin ma bai manta dake ba." Narma ta ce, "Allah yasa yana lafiya zaki ce, dan na san Faruk ɗina har yanzu yana sona." Safna bata amsa mata ba ta ciro sim card ɗin ta miƙa mata ta ce, "Sabo ne, bani nayi register ba sister na ce. Zaki iya amfani dashi."

Narma ta karɓa tana murmushi ta ce, "Thank you my friend."

"Amma wanne amfani zaki yi dashi?."

"Zan kira Faruk dashi, tunda nayi aure ya yi blocking number ta. Zan kira shi ko na yi masa message." 

Safna ta taɓe baki tana mamakin ko ina class ɗin Narma ya je oho, gabaɗaya ta haukace akan wannan Faruk ɗin kamar shine autan maza na duk duniya. Komai Faruk, motsi kaɗan Faruk, mafarki Faruk, tunani Faruk Duk ta rasa nutsuwarta ta dalilin shi, tunda ta fara sonsa har kawo yanzu bata sake samun sukuni ba.

Safna ta ce, "gabaɗaya kin koma wata mara aji akan wannan Faruk ɗin."

"I love him so much, in ban aure shi ba ji nake zan iya rasa raina Safna."

"In kuma ya yi aure fa? Ya zaka yi?." Narma ta yi shiru tana kallon Safna alamun tunani kafin ta girgiza kai ta ce, "in sha Allah ma bai yi aure ba, In ma ya yi auren na san yana sona, zai iya sakinta ya aure ni" ta faɗa cikin ƙarfin guiwa tana kawar da fuska gefe.

Safna da mamaki take kallon ta kafin ta ce, "oh really?."

"Yes, in ma bai saketa ba zai aure ni naje a matsayin matarsa ta biyu, amma matayina da nata a wajansa da banbanci. Yana sona sosai, yana sona fiye da wacce yake aure, zai bani mahimmaci fiye da ita. In ma ya yi auren kenan, dan na san bai yi auren ba.." Safna ta taɓe baki bata ce komai ba tana girgiza kai.

KRB3P080

Nana haleema.

       Kamar wasa Omar har ya cinye kwanakin da zai yi, ranar da ya faɗawa Nayla zai dawo washe gari gigicewa tayi saboda murna. Daman ta dawo Kano tun bayan biki da sati ɗaya ta dawo gida Mama ta zauna. Mama Sa'adatu ta saka aka yi mata ƙunshi ta je gyaran kai aka yi mata sabon gyaran jiki, ga magani mai kyau da Mama ta dinga bata. 

Ranar da zai dawo ta koma gida da masu aikin, aka gyara gidan tsaf ya yi kyau ta zauna ta yi abinci mai daɗi ba mai yawa ba ta ajjiye. Ta shirya tsaf dan ta san ita zai kira ta je ta ɗauko shi  an airport kamar yadda suka yi. Tun tana jiran wayarsa har ta gaji a lokacin azhar ma ta wuce, ta shirya cikin doguwar riga irin shigar da yake so ya ga tayi irinta.

    Tana zaune ta ji an buɗe gate, sai ta miƙe ta buɗe window tana kallonsa yana magana da yaransa, zuba masa ido ta yi ganin sa cikin shigar da taɓa gani ya yi ba. Suit ce a jikinsa blue colour mai duhu, maɓallan gabanta a buɗe ana ganin farar shit ɗin da take ciki. Gashin kansa ya sake yin baƙi sannan ya sake yawa, haka gashin fuskarsa ya kwanta luf kamar jikin mage. A bayyane ta ce, "YaMar yana da matuƙar kyau." Nufo falon ta ga ya yi, sai ta ɓuya a bayan labule tana murmushi zuciyarta na bugawa cike da kewa.

     Sallamarsa ta ji cikin murya mai taushi, ta yi shiru bata amsa ba tana murmushi cikin kewar ganinsa. A hankali ya ce, "Ashiq! kina ina?." Ajjiye jakar hannunsa ya yi, ya shiga ciki ya duba ko ina amma bai ganta ba ya dawo falo ya ce, "Jidda kina ina?" Ya faɗa yana ɗaukar waya yana kiranta. Ƙarar wayarta ya ji da take hannunta, ta runtse ido bata so wayar tayi ƙara ba, a hankali ta ga ya tako yana zuwa inda yaji sautin wayar. A tsaye ya ganta ba tare da ya yaye labulen ba, dan wajan da take tsaye ya nuna masa akwai mutum a wajan.

   Murmushi ya yi ya buɗe labulen suka haɗa ido, dariya tayi mai sauti ta rungume shi ya ɗagata cak yana juyawa da ita a cikin falon cikin tsananin kewarta. Murmushi yake yi ya ce, "Jiddana! na ji kin ƙara nauyi" ya faɗa yana sauke ta yana kallon ta ya ce, "uhum ko kewata ma baki yi ba, kiɓa ki ka yi ki ka sake yin kyau" ya faɗa yana shafa fuskarta yana murmushi. 

   Murmushin take yi tana kallon sa ta kasa magana saboda farin cikin ganinsa, ganin taƙi magana sai yayi pecking ɗinta a a goshi. Nayla ta shafa fuskarsa ta ce, "Ka yi kyau Rouhii, kayan nan sun maka kyau sosai, kamar bature." Dan taɓe baki ya yi kaɗan yana kallon ta ya ce, "Duk na rame saboda rashin ki ki ce na yi kyau?." Ƙare masa ta shiga yi ta ga ya ɗan rame idanunsa sun sake fitowa waje ta ce, "Allah sarki Rouhii, ka rame kaɗan."

"Hmm na faɗa miki ina kewar ki sosai Jidda." Kiran sallah suka ji ana yi, ya kalli agogo ya ga ƙarfe huɗu tayi ya kalle ta ya ce, "Na biya na gaisa da Didi kafin nazo nan shiyasa na jima. Bazan sake fita ko ina ba shiyasa na je tun kafin na zo nan, zan zauna na fanshe adadin kewarki da nayi." Murmushi tayi ya shafa gashin kanta ta ce, "Muje ka yi wanka, ka yi sallah akwai abinci yana nan yana jira ka, na san ka gaji da yawa ko?."

"Da gajiya, amma da na ganki duk ta gudu. Ban ɗauka da gaske ana jin haka ba sai a kanki." Dariya ta yi kaɗan ta ce, "ɗan sunkuyo da kanka." Bai musa ba ya ɗan sakko da kansa ƙasa ta yi masa kiss a goshi ta ce, "ka yi min tsaho da yawa." Tare suka shiga ɗakin ya kalle ta ya ce, "Mu je tare." Ta ce, "ni ai na yi wanka, baka ga kwalliyar da na yi ba?."

"Na gani mana, taya ni zaki yi."

"A'a dai, ka je ka yi ina jiran ka."

"Na fasa."

Nayla ta kalle shi ta ce, "Allah ka cika rigima Rouhii, na yi maka kwalliya ko gani baka yi ba ka ce sai na sake yin wanka?." Kallon ta yake yi bayan ya ajjiye wayarsa, ya tako inda take tsaye, bai tsaya wani tunani ba ya fara kissing ɗinta cikin kewa da tsananin ƙaunarta. Sun jima a haka ba tare da ya dakata ba, yana jin shauƙin son kasancewa da ita yana ninkuwa a zuciyarsa da gangar jikinsa. Da yunwarta ya dawo nigeria, ji yake in bai same ta ba kamar zai iya sheɗewa. A hankali ya dakata yana jan numfashi daƙyar, ya riƙe fuskarta yana kallon idonta ya ce, "Na gani Jidda, ina so ki taya ni ne kawai." 

Kallon idanunta yake yi dan kar ma ta ce masa kunya take ji su yi faɗa. Nayla ganin yadda yake yawo da idanunsa a cikin nata, ta langwaɓe fuska tana kallon idanunsa. Kiss ya sake yi mata a kumatu ya ce, "mu je, ko zaki cire min kayan a nan?." Ta turo baki gaba tana kallon idonsa kamar yadda yake kallon ta, ta saka hannu ta zame masa rigar sama, kallon fuskarta yake yi ita kuma tana kallon rigarsa tare da  fara ɓalle maɓallan gaban rigarsa. 

Ya tsayar da idonsa a kanta itama shi take kallo, sai iyayi take yi wajan cire rigar, Omar ya ɗan yi tsaki kaɗan kafin ta ankara ya ɗauketa cak zuwa banɗakin. Sai da suka shiga ya dire ta, ta bishi da kallon shagwaɓa ta rutse ido lokacin da ta ji saukar ruwa a jikinta.

Saurin riƙe shi tayi ta ce, "YaMar sanyi!." Sai a lokacin ya zare ɗankwalin kanta tare da cire ribbon ɗinta bai ce komai ba. A hankali ruwan zafi ya fara sauka a kansu ba tare da sun cire kayan jikinsu ba. Jin shiru bai motsa ba ya saka ta kalle shi taga ya zuba mata idanu kamar bai taɓa ganinta ba, kallon da yake mata sai ya bata kunya ta juya masa baya. A lokacin ya fara zuge zip ɗin rigarta zuwa ƙasa a hankali kamar baya so ya buɗe, gashin kanta ya jiƙe yana zubar ruwa ya tattare gashin ya kissing wuyanta a hankali. Ruwa ya jiƙa su gabaɗaya, Nayla ta ce, "ni fa ba wanka zan yi ba" ta faɗa ba tare da ta juyo ba. Bai ce mata komai ba ya cigaba da abinda yake yi cikin tsananin soyayya da kewarta. Daƙyar aka samu aka yi wankan aka fito.

Tare suka shirya, bayan sun idar da sallah ya hanata saka kaya ya ce ta zauna da bathrobe wacce tsahon ta gabaɗaya bai kai cinya ba, kuma ƙirjinta a buɗe yake ga igiyar jiki da ka ja zata ware.

Babu yadda zata yi haka ta biye masa suka ci abinci, shi dai kallon ta kawai yake yi ta gama rikita shi tun a banɗaki. Yadda jikinta ya sake yin kyau ta ƙara yin haske da laushin fata ya hana shi magana, ya yi shiru dan shi kaɗai ya san abinda yake ji a tare da ita. 

Suna gama cin abincin ya kalle ta da idanunsa da suka fara lumshewa kamar mai jin bacci amma bai ce komai ba. Kallon da yake yi mata ita kuma a matsananciyar kunyarsa yake gefata, wani irin kallo ne da ya saba yi mata musamman a irin wannan yanayi da yake ciki, idanusa ko rawa basa yi sai su tsaya ƙyam a kanta.

Tashi tsaye tayi ta riƙo hannunsa ta ce, "na san ka gaji da yawa, mu je na yi maka massage ka yi bacci." Bai musa ba ya tashi ya bi bayanta har lokacin ya kasa furta komai sai kallo. 

Sai da ya zauna a gefen gadon sannan ta saki hannunsa, zata juya ya jawota ta zauna a jikinsa, ya bita da shu'umin kallo yana kai hancinsa wuyanta da ƙirjinta. Murya a can ƙasa ya ce, "ba ki yi kewata ba ne?." Ta kalli cikin idanunsa tana karanto abinda yake ciki da abinda yake muradi, ta ce, "na yi mana Rouhii."

"Kewa kala-kala ce, wacce daga ciki? Ta rashin ganina?."

"ba ita kaɗai ba, ko wacce ma nayi." Wuyanta yake shafawa a hankali yana kallon idanunta ya ce, "Har da wannan?" Ya faɗa yana nuna mata gadon da suke kai idanunsa yana kanta. Kallon inda ya nuna tayi ta sake kallonsa ya ce, "uhum!." Nayla ta ɗan kulle ido tana mamakin rashin kunyarsa, baya jin kunyar faɗa mata magana kamar ba shi ba, kuma in ta nuna ta ji kunya ya nuna yaji haushi. Buɗe ido tayi a hankali ta ce, "Har dashi."

"Amma ban ga kina nunawa ba, na kasa furta komai saboda kewarki da nake ji raina, amma ke....." da sauri ta dakatar dashi ta hana shi cewa komai.

      Daman mai neman kuka ne aka jefe shi da kashin awaki, kafin wani lokaci sun manta a wacce duniyar su ke dashi har ita. Aljanun ko wannen su ya tashi, aljanun soyayya da ƙaunar junansu. Soyayya suke gwadawa juna kamar su kaɗai ne a duniya. Tabbas sun yi kewar junansu, kowa ya fahimci ɗan uwansa ya yi tsananin kewarsa, hakan ya ƙara musu ƙaunar juna da jin shauƙin junan su.

    Sallar magriba ce ta saka suka tashi, bayan sun idar da sallah tana zaune a jikinsa ya kalli fuskarta kafin ya riƙe hannunta yana kallon zannen henna da aka yi mata, ƙananun zane ne yayi maroon ya yi kyau sosai a hannunta, ya yi kissing ɗin hannunta, ta kalle shi ya ɗaga mata gira sai ta yi dariya ta rufe fuska shima ya yi dariya ya ce, "babu inda zan sake zuwa na bar ki, ƙafata kafarki in ba haka ba a fasa zuwa."  Murmushi ta yi ta gyara kwanciya a jikinsa ta ce, "daƙyar nake iya bacci da baka nan."

"Na ga alama, yadda na tayar da aljanun ki ya bani mamaki. Nace ashe da gaske Jidda tayi kewata, riƙe ni kika yi fa, jikin ki yana rawa kina cewa....." saurin rufe masa baki tayi tana yi masa kallon meye haka don Allah. 

     Murmushi ya yi yana lumshe ido tare da sake riƙeta, ya gaji bacci yake da buƙatar yi amma baya son yin baccin dan gani yake in ya yi bacci kamar Nayla zata gudu, shi kuma bai shiryawa hakan ba. 

A haka suka yi sallar i'sha, bayan sun ta kalle shi ta ce, "Ni yunwa nake ji." Ya kalle ta da idanunsa da suke lumshewa saboda gajiya da bacci ya ce, "me zaki ci?." Nayla ta ce, "tea zan sha." Rufe ido ya yi ya buɗe ya ce, "mu je na baki." Miƙewa suka yi a tare, sai ta kalle shi ta ce, "Bacci ka ke ji, ka kwanta zan sha da kaina."

"Gani nake in kika fita kamar baza ki dawo ba, bana so ki yi nisa dani ko kaɗan, Mu je." 

"Me zai hana ni dawowa Rouhii?." Ya rungumeta yana sake jan numfashi mai tsaho ya ce, "ni dai haka nake ji kamar zaki gudu." Dariya tayi ta ɗago daga jikinsa ta riƙe hannunsa tana kallonsa, ganin ya shagwaɓe fuska kamar yadda take yi masa ta ce, "Rouhi babu inda zan je, zaman kabari ne kawai zai raba mu na ɗan lokaci, da zarar an tashi duniya zamu sake haɗewa a aljanna."

Hannunta ya kai bakinsa ya yi kissing ya ce, "Jiddaaaanaaaa!" Bata amsa ba sai murmushi da ta yi ta shafa fuskarsa ta ce, "Ka kwanta Rouhi, a gajiye ka ke. Yanzu nan zan dawo." Hannunta ya riƙe bai ce komai ba suka fita, ya ɗaga ta cak ya ɗora akan kitchen island ya dafa mata tea ya juye a mug ya miƙa mata. Karɓa ta yi ta kai bakinta tayi sipping a hankali, zafi taji sosai ba shiri ta zubar, da sauri ya ce, "Daman ai bai yi sanyi ba, meyasa zaki sha? Kina jin zafi?." Ya faɗa a ruɗe yana kallonta ita kuma ta buɗe baki tana kwaɓe fuska zata yi kuka.

   Bai tsaya wani tunani ba ya haɗe bakinsa da nata yana kissing ɗinta a hankali wai dan ta samu taji daɗin bakinta. Riƙe kanta ya yi gam yana samar mata da sassaucin zafin da take ji akan harshenta.  Ganin abin nasa zai wuce gona da iri sai ta janye jikinta a hankali ta ɗauki tea ɗin zata sha ya ce, "kar ki kuma sha, ki jira ya yi sanyi." 

"Ya yi ai" ta faɗa kamar zata yi kuka sai narke masa take yi shi kuma hakan ne yake sake ruɗa shi. 

  Yana tsaye yana gadinta har ta shanye tea ɗin, ya ɗauko ta cak zuwa ɗaki ya kwantar da ita. Nayla ta miƙe zaune ta ce, "ka kwanta na yi maka tausa, ka gaji." Kai ya girgiza kai ya ce, "Uhum uhum, bar ni na yi baccin basai kin yi ba, kina kawo hannunki jikina shikenan baccin zai gudu." Dariya tayi ya kwanta itama ta kwanta a jikinsa cikin lokaci kaɗan bacci ya ɗauke su.

KRB3P081

Nana haleema.

Washe gari da safe ya rigata tashi, kafin ta tashi ya dafa mata abinci yana zaune a falo yana amsa waya da sababbin abokan da ya yi a ƙasar China wanda suke kamarsa matasa kuma hausawa. A lokacin ta fito, ta yi wanka amma bata saka kaya ba sai bathrobe, ta ɗaure gashin kanta a tsikiyar kanta ya miƙe sai ta yi kyau sosai kamar dan ado tayi hakan. Hannu ya miƙa mata ta saka nata a cikin nasa ta zauna a jikinsa yana cigaba da magana a waya, ba jimawa ya katse kiran ya zuba mata ido bai ce komai ba.

"YaMar yunwa nake ji" ta faɗa tana kwantar da kanta a ƙirjinsa. Yana shafa bayata a hankali ya ce, "Bakya son cin abinci da yawa dole ki dinga jin yunwa, na yi miki girki, na ɗauko miki?." A hankali yake magana ta sake riƙe shi ta ce, "ka ɗauko, amma bana so na bar jikinka." 

"Yadda ki ka ce sarauniya" ya faɗa yana miƙewa da ita a jikinsa, sauka tayi daga jikinsa ta ce, "ka je ka dawo."

"An gama" ya faɗa cikin girmamawa na mai gida da yaronsa, ta yi dariya shima murmushi ya yi ya wuce. Bai jima ba ya kawo mata duk abinda ya dafa mata ya ajjiye ya ce, "enjoy your meal."

Ta kalle shi sai ya kashe mata ido ɗaya tare da ɗaga mata gira, kafin ta yi magana ya ɗauki abincin ya fara bata a baki. Ta ce, "kai baka ci ba."

"In kika ci mana shikenan."

"A'a, ka ci."

"na sha tea kafin ki tashi."

"Ka ci wannan ma" ta faɗa tana ɗiba ta kai bakins. Ba yadda ya iya haka suka ci tare ta ce, "Ka iya girki sosai Rouhii, har ka so ka fi ni. Amma fa baka fini ɗin ba, ko ka fini?" Ta faɗa tana zuba masa ido.

Ya yi dariya kaɗan ya ce, "kin yi tambaya kin bawa kanki amsa, to ina ruwana a ciki?." Ta ce, "ai kai zaka faɗa."

"Babu abinda na iya in dai kina wajan."

"Kar ka yi min daɗin baki." Dariya ta ba shi ya ce, "ni na isa? Waye Omar da zai miki daɗin baki?."

"The Tiger mana." Murmushi ya yi sosai mai nuni da tsantsar farin cikin da yake ciki, ya kalle ta kawai sai ya tuna lokacin da take yin tsuru-tsuru in ya ritsa ta a gidan Didi.

Dariya ta ga ya yi kuma bai daina kallon ta ba sannan bai yi magana ba, ta ce, "dariya ka ke yi min?." A shagwaɓe tayi maganar dan ta kashe masa jiki, ya jawota ta dawo jikinsa ya yi mata kiss a wuyanta ya ce, "na yi kewar yadda idanunki suke yi in kika ganni a gidan Didi, idanun suna fitowa waje sannan ruwa ya taru a ciki, wannan gashi ya dinga motsawa kamar wacce wani abu ya faɗa mata a ido" ya faɗa yana shafa idanun nata. Dariya tayi sosai ta shafa fuskarsa ta ce, "Nima na yi kewar Tiger, duk da tsoro yake bani amma na yi kewar fuskarsa. Rabona dashi tun ranar da naji ciwo" ta faɗa tana shafa tabon da ya rage a hannunta.

Murmushi ya sake yi yana kallon hannunta bai ce komai ba, ta ce, "ina ta jira ka bani labari baka ce komai ba."

"Yanzu ba lokacin bada labari ba ne, lokacin fanshe kawarki da na yi." Ta wara idanu ta ce, "Sau nawa ake fanshe kewar?." Shima ya buɗe ido kamar yadda tayi ya ce, "sau babu adadi." Ta kawar da kai gefe ta ce, "idon nan naka ka daina buɗe su, wani iri nake ji wallahi." 

"Faɗa min me ki ke ji." Bata ce komai ba ya canja salon maganar ya hanata magana ya karkata zuwa wani fage daban. Nayla ta ce, "YaMar!"

"Shiii!" Abinda ya furta kenan dole ta yi shiru ta sakar masa amma ta gaji matuƙa.

Har azahar suna tare ya hanata motsi, abinci ma order ya yi musu a wajan leemars_delicious, rider ya kawo musu ya je ya karɓa ya dawo. 

     A ɗaki suka ci abincin tana jikinsa baya so ta motsa ko ina sai tare dashi. A lokacin ne ya fara bata labarin abubuwan da suka faru a China da wanda ya haɗu dasu da abinda ya siyo da sauran su. Jakar da ya dawo da ita ya buɗe ya ɗauko mata doguwar riga miƙa mata ta karɓa tana dubawa. Kallon sa ta yi shi kuma ba ita yake kallo ba kaya yake fitowa dasu, rigar ta yi kyau sosai amma bata da maraba da babu komai a jikinka, kuma doguwa amma ta banza ce. Ta girgiza kai ta ajjiye tana ayyana yana so ya mayar da ita ƴar iska ne kawai.

    Duk tsarabar da ya siyo mata irin kayan ne, sai wani turare mai bala'in ƙhamshi da ya ajjiye mata ya ce, "turaren ya yi min daɗi shiyasa na siyo miki, ina so na ji ƙhamshinsa a jikinki kawai." 

Wani bangle ya ɗauko a cikin cover sa ya riƙe hannunta ya ɗura mata yana murmushi, ya kalle ta yaga sai murmushi take yi da alama abin ya burgeta ta ce, "YaMar ya yi min kyau sosai."

"Hannun ki ya yi masa kyau dai, wane shi da zai miki kyau?." Murmushi ya yi tana kallon kuɗin da ya siya a jiki, ta kalle shi suka haɗa ido ta ce, "YaMar da tsada sosai fa."

"Ni a wajena ya yi arha na baki kyautarsa, ya yi min kyau ne kawai shiyasa na siya miki. Amma bai kai matsayin abinda zan yi miki kyauta dashi ba." Murmushi ta yi ta kwanta a jikinsa ta ce, "Kaf matan duniya bana tunanin akwai wacce ta kai ni sa'ar miji mai sonta."

"Ki faɗa da babbar murya, mijinki na matuƙar ƙaunarki, ya yarda ya rasa komai ya mallakeki ke kaɗan ki. In na ce ga adadin son da nake miki ƙarya nake yi Jidda!" Ya faɗa yana shafa fuskarta yana cigaba da duba kayan.

Toys ta gani ta san kayan Marmerh ne, tayi murmushi tana kallon kayan dan sun yi kyau sosai. Ya ce, "wannan na Didi ne." Ta kalle shi ta ce, "ban ga naka ba." Ya kalle ta ya ce, "in na yi miki, na yiwa Didi, na yiwa Marmerh bana da buƙatar siyawa kaina komai." Murmushi ta yi tana kallonsa ya ce, "iya suit ɗin da na dawo ita ita kaɗai na siya kawai, sai wasu guda biyu."

Nayla ta ce, "Allah ya ƙara maka arzuƙi mai amfani Rouhii, Allah ya cigaba da kulawa da rayuwarka." Ya kalle ta ya amsa da amin yana murmushi yana cigaba da bata labarin abubuwan da suka faru a can.

      Da daddare suka je gidan Didi aka kai mata tsarabar ta ita da Marmerh, a can suka zauna har goma na dare sannan suka dawo gida. Wayarsa tana hannunta ta ji shigowar message wayar tayi haske, ta kalla ta ga number ce sannan ga abinda aka rubuta nan tana iya gani ta notification. 

Gabanta ya faɗi ganin kalaman soyayya da na ban haƙuri, da hanzari ta danna message ɗin ya buɗe a nan ta ga messages ɗin da yawa alamun ba yau aka fara ba. Bi ta dinga yi tana karantawa tunda kaɗan-kaɗan ake rubutowa har ta zo kan wanda aka turo a lokacin.

A lokacin Omar ya shiga ɗakin, ya bita da kallo ganin yanayin ta ya canja ga kuma wayarsa a hannunta, ya kalle ta ya ce, "Ya dai?." Ta kalle shi ta ce, "Yaushe ta fara yi maka messesges babu labari?. Ya kalle ta da mamaki ya ce, "Wacece?."

"Narma!." Ya ɗan yi jimmm alamun mai tunani kafin ya ce, "Wacece ma haka?." Ta zuba masa ido jin yana raina mata hankali ta ce, "budurwar ka."

"Kin sake ɓatar dani, na san sunan Narma amma na manta wacece." Zuba masa ido tayi tana binsa da kallon kana raina min hankali mai cike da tuhuma. Shi kuwa Omar tunani ya tafi kafin ya ce, "ohhh wai ƴar sanata? daman itace take damuna da message?."

Ran Nayla ya ɓaci jin yana mata wata tambaya ta rainin hankali ta ajjiye wayar ta ce, "Ashe ka gane wacce nake nufi, in ma itace take maka messages ɗin ai ka sani." Ganin zata fara kuka ya zo kusa da ita ya ɗauki wayar yana duba messages ɗin ya yi tsaki ya ce, "Ban taɓa buɗewa ba balle na san wacece, da ya shigo nake goge shi a notification shikenan." 

Ta kalle shi hawaye cike a idonta ta ce, "Har yanzu tana sonka daman?."

"Yanzu meye na kukan? Daga ganin messages sai ki fara kuka....uhum?."

"Kana ganin irin kalaman da take faɗa maka, itace wacce ka fara so, zata dawo gare ka, zaka aureta, haka fa take cewa" ta faɗa kukan ta na yin ƙarfi. Ya tsuguna a gabanta, ya jawo ta jikinsa yana shafa bayanta ya ce, "ni ba dan kin karanta ba ban taɓa bi ta kai ba, kuma mantawa nayi shiyasa ban faɗa miki ana yi min messsge ba. Ki daina kukan nan shine bana so."

Nayla ta ɗago ta kalle shi shima ita yake kallo ta ce, "Don Allah kar ka bata amsa ko sau ɗaya, in ka kulata mutuwa zan yi." Ya riƙe fuskarta ya ce, "ki ɗauka ban santa ba, ban ma taɓa ganinta ba, kuma in na kula ta ai zaki gani, tunda wayata ko yaushe tana hannunki kuma babu inda na ce kar ki buɗe a cikinta. Duk inda ki ke so ki shiga ki duba ki gani in na taɓa yi mata magana, yadda zuciyata ta kasance mallakinki, gangar jikina ta zama ta ki, babu wani abu nawa da zai kasance sirri a gareki. In kina kokwanto ki ɗauki wayar ki duba Jidda."

Ta koma jikinsa tana kuka ta ce, "na yarda da kai, kawai ina kishi ne, zuciyata zafi take yi."

"Ki yi haƙuri" ya furta a hankali a kunnenta yana shafa kanta zuwa bayan ta ya ce, "ki yi shiru." 

      Kukan ta daina ta ɗago ta ɗauki wayar ta yi deleting messages ɗin duka ta jefa number a block, ta shiga whatsApp ɗinsa ta nemi number ta ga kuwa messages ɗin da aka yi dan bai ma taɓa buɗewa ba, ta yi blocking bayan ta goge su duka. Ajjiye wayar ta yi ta dafe kai tana ajiyar zuciya. Ya bita da kallo ya ce, "hankalin ki ya kwanta?." Ta ɗaga kai alamun eh kafin ta ce, "in ta kira kar ka ɗauka ka ji?."

Murmushi ya yi ya ja hancinta ya ce, "To." Zama ya yi kusa da ita ta kwantar da kanta a kafaɗarsa ta ce, "ina kishinka Rouhii, ina kishinka sosai. Kar ka kula ta don Allah, ka daina kulata ka ji!." Murmushi ya yi bai ce komai ba, Allah na tuba banda rigima irin ta Nayla shi bai ga abin kishi da Narma ba, ita bata san in ya wuce waje baya dawo baya ba ne shiyasa.

       Cikin ƙaramin lokaci aka cigaba da modernizing kayan Omar da kayansa da yayi order, kaya suka sake yin kyau sosai in aka saka a kwali aka baka baza ka ce made in nigeria bane, saboda komai yayi kamar kayan ƙasar waje. Tunda ta goge messages ɗin Narma bata sake gani ba, duk da bata bincika masa waya duk da ya bata damar hakan amma bata yi, kawai messages take dubawa taga zata gani amma babu sai hankalin ta ya kwanta.

     Cikin haka ta ga mail ɗin da aka turo masa, ta karanta jikinta na rawa ta miƙe tana jira ya fito daga wanka ta faɗa masa, banɗakin ta so shiga ta faɗa masa amma sai ta fasa dan ta san bazai barta ta fito ba, sai ya gama lugwigwita mata jiki zai ƙyaleta. 

Jikinta har rawa yake yi saboda murna tana jira ya fito, yana fitowa ta kwasa a guje ta ɗafe shi ya riƙe ta ya ce, "zaki faɗi ki ji ciwo, lafiya?." Sauka tayi daga jikinsa ta nuna masa ta ce, "Mail aka yi maka, kalli kaga kamfanin sarrafa takalma na ƙasar Chine su ne suke son ka basu lokaci su tattauna da kai. YaMar a kaf duniya babu ƙasar da ta fi ƙasar China manufacturing shoes, sun nemi zama da kai duk yadda aka yi babban alkhairi ne."

Karɓar wayar ya yi ya kalle ta ya ce, "kuma ba ƴan damfara bane?."

"Kalli ka gani mana, ba su bane. Ga stamp da logo nan sun turo maka in kana kokwanto a kai." Murmushi ya yi ya rungume ta tsam ya ce, "Alhamu lillah!."

"Allah mun gode maka, Yanzu yaushe zaku zauna dasu? Ka yi reply ɗin mail ɗin dan a san ka gani" ta faɗa jiki ta har rawa yake yi. Ya zaunar da ita ya ce, "ki nutsu tukunna."

"Bazan nutsu ba YaMar, ka basu date da time da kuma venue kawai. Suna da agent a Nigeria kawai zuwa zasu yi su haɗu da kai."

Omar ya ce, "To wacce rana ki ke ganin za a saka?."

"Friday, kaga yau tuesday ka basu friday saboda albarkar ranar. Don Allah ka yi reply dan su san ka gani." Tsayawa ta yi ta ga yana typing kuma da turanci yake rubutun, ganin tana kallonsa sai ya kalle ta ya miƙa mata wayar ya ce, "Na yi daidai?." Ta Harare shi ta ce, "raina min wayo kawai ka ke yi wallahi."

"Allah ki duba ki gani." Karɓa ta yi tana gan, babu abinda ta canja kawai ta tura.

Messages ɗin na zuwa suka dawo da amsa yaushe zasu haɗu, ko faɗa masa bata yi ba ta basu date kafin ta kalle shi ta ce, "A ina zamu zauna to? Wannan hotel ɗin da muka je ai yana da kyau, bara na rubuta sunansa." Shi kallon ta kawai yake yi ganin kamar ma ta fishi farin ciki jikinta sai rawa yake yi. 

     Farin ciki yake ji a zuciyarsa ya samu macen da take son cigaban sa fiye da nata cigaban.  Tana gama turawa ta kalle shi ta ga ya zuba mata ido yana kallo, sai ya yi murmushi ya ce, "ke kaɗai tal a duniya, daga ke ba ƙari." Murmushi tayi ta shiga jikinsa da ko riga babu yana fara shafata ta miƙe, dan yanzu sam-sam bata son wannan alaƙar ta haɗa su. Ko dan tana shan wahala a hannunsa wani lokacin ne oho.

Ganin yana kallon ta sai ta ce, "Didi zan faɗawa." Bai hanata ba ta kira Didi ta faɗa mata komai. Didi ta dinga murna tana addu'a Nayla na biye mata. Shi kan ya rasa gane wacece tafi wata farin ciki a cikinsu, Nayla ko Didi?.

        Bayan ta gama murnar ta zauna ya kalle ta ya ce, "Jidda!." Ta kalle shi jin da yadda ya kira sunanta ta san serious abu ne, ta ce, "Na'am."

Ya kafa mata idanu ya ce, "Meyasa yanzu bakya so na taɓaki?." Ta sunkuyar da kai a hankali ganin yana kallonta, gabaɗaya sai muryar ta gushe akan fusksrta. A sanyaye ta ce, "yaushe na ce bana so?." Ya ɗan taɓe baki ya ce, "Sai kin faɗa min zan fahimci hakan?." Ta kalle shi zata yi magana ya ce, "yanzu ma gashi kin bar jikina ina fara taɓa ki, bayan da ba haka ki ke ba, akwai abinda ya canja ne? Akwai abinda nake gaza yi miki ne yanzu?."

Nayla ta yi ajiyar zuciya a sanyaye ta ce, "A'a."

"To Meyasa?." Ta ɗan yi shiru cikin rashin sanin amsar da zata bashi ta ce, "Babu komai, ka yi haƙuri bazan sake ba." Ya ɗaga kai ya ce, "Na yi haƙurin, amma in da damuwa ki faɗa min kar ki cuci kanki." Ta girgiza kai ta ce, "Babu komai." 

"Okay" ya faɗa yana tashi yana shiryawa.

 Ita kanta abin na damunta sosai, gashi tana tsananin kewar mijinta amma da ya fara taɓata sai taji kamar za a rabata da numfashinta, komai ya tsaya mata cak har sai ta bar kusa dashi take jin daɗi. 

Shima a nasa ɓangaren tunanin da yake yi kenan, me ya gaza mata har take gudunsa haka? Me yake yi mata wanda bata so da zarar ya taɓa ta sai ta zabura kamar wacce wutar lantarki ja ta?. Raini ne ko kuma son da yake nuna mata ne ya jawo raini? Ko kuma dan ta ga yana buƙatarta a kai a kai shiyasa hakan? Jan aji ne ko wulaƙanci?. Juyowa ya yi ya kalle ta ya ga jikinta ya yi sanyi bai ce komai ba ya cigaba da abinda yake yi.

Nana haleemaa

       Ranar alhamis da daddare faɗa suka yi da ita kaca-kaca, ya yi fushi ya ƙyaleta dan yana ganin kawai raina masa hankali take yi da wannan sabon salon da ta ɗauko, yana kuma ganin nuna mata da yake yi yana buƙatarta shiyasa take yi masa haka, wataƙila jan aji ne ko wani abun a wajanta. Dan bazai manta ba, a cikin mazan da suka zauna a China ya ji ɗaya daga cikinsu na maganar, yana cewa mata in suka ga ana nuna ana buƙatarsu ana jin daɗin tarayya dasu wasu suna rainawa mijin hankali, su dinga jan aji har wasu su ce sai an biya su.

     A lokacin bai ɗauki abin da mahimmaci ba, kuma bai saka musu baki ba dan ba sabawa ya yi dasu ba, amma a yanzu ya ji a ransa tabbas dan yana sonta yana buƙatarta ya saka take yi masa haka. Ya san baza ta yi haka dan kuɗi ba sai dai jan ajin, kuma zai nuna mata shi ɗan halak ne, bazai sake sauraronta a wannan ɓangare ba.

Nayla haka ta kwana duk ta damu, tayi kuka har ta gaji amma ta kasa gane abinda yake damunta. Tana ji a ranta tana so ta samu na gaba da ita ta faɗa masa ko taje asibiti, yanayin yana cutar da ita kuma yana cutar da mijinta. 

    Da safe juma'a bai nuna mata yana fushi da ita ba, dan a wajansa komai ɓangarensa daban, dan tana nuna masa wani hali a wancan ɓangaren bazai shafi wani ɓangaren na zamansu ba. Tare suka ci abinci har ya shirya ya tafi masallaci, bai jima baya dawo ya kalle ta ya ce, "Zo ki zaɓar min kayan da zan saka."

Tare suka je ta ɗauko masa sabuwar suit ɗin da ya siyo, ya kalle ta ya ce, "ta yi? ni da kayan hausawa zan saka." Ta ɗaga amsa gira duk da nauyinsa take ji sosai, ta ce, "tana yi maka kyau, ka saka ta". Bai musa ba ya miƙa hannu zai karɓa, ƙin bashi tayi tana warwarewa alamun ita zata shirya shi. 

Bai hanata ba, ta shirya shi ta fesa masa turare, ya ɗauki comb zai gyara gashin kansa ta karɓa zata fara gyara masa ya zare shi daga hannunta ya ce, "ki barshi, zan yi da kaina." Sak Nayla tayi, jikinta ya sake yin sanyi dan ta san fushin jiya ne ya jawo haka, ta koma ta tsaya ya gama abinda yake yi ya kalle ta ya ce, "na yi kyau?." Murmushi ta yi ta ce, "ka yi kyau sosai." Murmushi ya yi kawai ta bi shi da kallo, in ba dan yana fushi da ita ba babu abinda zai hana bai rungumeta ba.

Cikin rauni ta ce, "Ka yi haƙuri Rouhii, wallahi....." dakatar da ita ya yi ta hanyar ɗaga mata hannu, ya ɗan daure fuska ya ce, "na ce miki kin yi min laifi ne?." Ta ce, "A'a."

"To meye na bada haƙurin?." 

Shiru ta yi bata ce komai ba. Share batun ya yi yana gyara maɓallan rigarsa ya ce, "da wanne yare zan yi magana? Ni ba turanci nake ji ba, ba kuma yaren China nake ji ba." Sai ya bata dariya ta ce, "ka yi magana da yaren ka, suma ai da yaren su suke magana. In ban da nigeria ma ai ko wacce ƙasar da ta cigaba da yaren su suke amfani." Murmushi ya yi ya ce, "ki kasance active, kin san kece transilator ɗina." 

Murmushi ta yi ta ce, "An gama." 

"Zan tafi" ya faɗa yana kallon ta. Tare suka fito harabar gidan, da yake motar tana ƙofar gida sai ya kalle ta ya ce, "ki koma, ki ta yi min addu'a."

"In sha Allah Rouhii, sai ka dawo." Fita ya yi ba tare da ya riƙe koda hannunta ba. Nayla ta fara hawaye dan ta san fushi yake yi da ita shiyasa tun daren jiya bai sake kai hannunsa jikinta ba.

      Jiri ne yake ɗaukarta ta koma falo ta zauna tana jin kanta na juyawa sosai. Ta yi shiru tana tunanin mafita, kunya take ji ta tambayi Mama Sa'adatu ko Mamanta ta Kaduna, dan maganar akwai nauyi sosai, ta ya ya zata iya ce musu da zarar mijinta ya fara taɓata da niyar aikata wani abun sai ta ji kamar zata mutu? Ta ya zata iya faɗa musu wannan maganar?. Ajiyar zuciya tayi dan bazata iya ba gwara ma ta je ta ga likita kawai.

Bayan ta tafi da jimawa ya kirata a waya, tana ɗauka ya ce, "Jidda wa ki ka sani lawyer a nan Kano?." Nayla ta ce, "Yaya Muhammad, ɗan Daddy ne."

"Tura min number sa yanzu, da gagggawa." Da to ta amsa ta kashe wayar ta tura masa number ta yi shiru tana jiran tsammani.

     Daga nan bai sake yi mata waya ba har bayan magriba kuma bai dawo ba. Duk ta damu tana kiransa amma bai ɗauka ba, so take ya dawo kawai ta ji ya aka ƙare. Tana wannan tunanin ya shigo gidan da sallama, abin mamaki shida Yaya Mahmmad ɗin ne wanda take kıira da Yaya Babba, kaf jikokin Hajja shine babba shiyasa suke ce masa Yaya Babba.

Da mamaki ta ce, "Yaya Babba! Yau kai ne a a nan?." Yayi murmushi ya ce, "dole ki ganni a nan, na zo na taya ki murna." Kallon sa tayi ta kalli Omar da yake tsaye ta ce, "me ya faru?."

"Zaki ji daga bakin mijinki, Ni dai ina tayaki murna Allah ya sanya alkhairi." Ya kalli Omar ya ce, "Omar zan wuce." Tare suka sake fita da Omar suka barta a wajan, duk ta ruɗe tana jira ya dawo. Ba jimawa ya dawo, ta matso inda yake amma sai ya yi baya yana kallonta, bata damu ba ta ce, "Rouhi me ya faru? Ka faɗa min don Allah." 

Takardar da take aljihunsa ya miƙa mata,

hannu yana rawa ta buɗe tana karantawa. Baki ta rufe da hannunta tana sake wara ido a takardar kafin ya ga ta zube ta yi sujjada a wajan ta ɗago zata shiga jikinsa ya ɗan kauce ya ce, "baki ce Alhamdu lillah ba!."

Jikinta ya yi sanyi ganin ko taɓa shi yaƙi bata damar yi. Abin ya yi mata yawa ga damuwa ga farin ciki, haka ta daure ta ce, "Na faɗa da na yi sujjadar godiya ga Allah. YaMar contract na aiki da company ka suka nema har na shekara ɗaya fa, ai dole na ce Alhamdu lillah." 

Murmushi ya yi yana girgiza kai ya ce, "Kamar wasa ba, wai Omar ne zai yi aiki da babban company na ƙasar China. Sun ga products ɗin mu ya yi musu suna so a dinga fita dashi zuwa ƙasar su. Ni ban san abinda zai faru ba kenan, kin san komai na su mai ƙa'ida ne shiyasa na tambaye ki lawyer. Sai da Yayanki ya je aka saka hannu aka jima ana ta cike-cike sannan komai ya kammala."

Nayla hawayen farin ciki ya sakko mata ta ce, "Allah mun gode maka, Allah ka cigaba da saka mana albarka a duk abinda muka saka a gaba."

"Amin Ashiq!." Wayarta ce ta fara ƙara ta duba ta ga sunan Salma ta ɗauka Salma ta ce, "Ke Nayla kinga yadda hotunan mijinki da ƴan China suke trending? Wai ashe contract ya samu da su shine ko labari?." Nayla ta ce, "Salma yanzu abin ya faru, dawowarsa gida kenan."

Salma ta ce, "Maza ki duba wayarki zaki ga abin mamaki." Katse kiran Salma ta yi tana shiga instagram da abinda ta fara karo kenan. Ta karanta caption ɗin a bayyane tana cewa, "Mutum na farko ɗan africa, ɗan nigeria, bahaushe ya saka hannu a yarjejeniya tsakaninsa da ƙasar China. Sun ƙulla yarjejiya akan zasu dinga karɓar products ɗinsa suna kaiwa ƙasar China." Kallonsa ta yi ta ce, "Rouhii kaine mutum na farko a kaf africa da aka taɓa bawa wannan damar, kaine na farko fa Rouhii, kaine na farko."

     Gangar jikinsa buƙatarta jinta a jikinsa take yi, rungumeta yake so ya yi tsam-tsam tayi kukan a ƙirjinsa amma baya son aikata hakan dan ƙarshe shine zai kwana a ciki. Ya dake bai nuna mata ba ya ce, "Sun faɗa Jidda, da ni suka fara signing wannan contract ɗin a kaf Africa. Fatana Allah yasa mu fita kunyarsu." 

Ƙarar shigowar message ya ji, ya kalli wayar ya ga kuɗin da aka turo masa a acc ya haskawa Nayla wayar ya ce, "alert ɗinsu ya shigo." Kalla ta yi ganin yawan kuɗin ta wara idanu ta ce, "Numbers ɗin sun rikice min, nawa ne?." Dariya ya yi ya ce, "ke da kike ƴar boko ma kenan, balle ni."

"Didi ta sani?."

"Yanzu zan faɗa mata."

"Mu je gidan tare kawai." Zai yi magana sai ga kiran Didin yana shigowa, ya yi murmushi yana ɗauka ta ce, "Omar zo ka buɗa mana ga mu mun zo." Murmushi ya yi ya ajjiye wayar ya kalle ta ya ce, "ki saka hijjab." Ba musu ta tashi ta ɗauko shi kuma ya fita. Didi tana shigowa ta rungume Nayla, itama kuka take yi sai ta saka Nayla kuka.

Omar gaisawa suke yi da AbdulHamid yana yi masa murna kafin ya karɓi Marmerh da take hannunsa. Sun saba da yarinyar sosai, ta fara dariya shi kuma yana yi mata wasa cikin ƙaunarta. Nayla daman kuka biyu take yi, ga na damuwa ga na farin ciki, Didi ta ɗagota daga jikinta Nayla ta ce, "Nayla ina ta ya ki murna, Allah ya taya riƙo ya tabbatar da alkhairi." Nayla ta ce, "Amin Didi, nima ina taya ki murna, Allah ya sa silar nasarar kenan." Ta yi murmushi ta ce, "Amin." 

Ta kalli Omar ta ce, "Ina ta jiran wayarka shiru, sai yanzu Yallaɓai yake nuna min hotunan ka da ƴan China a waya, ga takarda an saka hannu. Allah ya cigaba da dafa maka Omar, Allah ya cigaba da shiga lamarinka Omar." Murmushi ya yi ya ce, "Amin Didi, Duk kin ruɗe, ki zauna don Allah." Didi ta ce, "ba dole na ruɗe ba Omar" ta faɗa tana zama akan kujera shima ya zauna da Marmerh a hannunsa.

Didi ta kalle shi ta ce, "Yanzu sai me..." kafin ta ƙarasa aka kirata a waya, ta duba ta ga Mama Zainab ce ta yi murmushi ta ce, "ƴan uwa sai kira na suke yi a waya, iya wannan ma abin alfahari ne." Ɗauka tayi tana amsawa, itama Nayla Abiy ne ya kira ta yana kashewa ya kira Omar. Omar da ya ɗauka murna dai Abiy yake taya shi daga nan ya kashe sai ga Yayan Nayla ma ya kira shi.

      Zaman falon gabaɗaya amsa waya yake yi shida Nayla, sai da akayi kiran sallah sannan suka fita shida AbdulHamid aka bar su Didi. Kafin su dawo Nayla ta kawo abinci, Omar yana zama Didi ta ce, "yanzu sai meye abu na gaba?." Omar ya ce, "Sai zuwa gobe zan san abinda za a yi." Didi da fara'a da alfahari ta ce, "Allah ya kaimu." Ya amsa da amin daga nan bai sake cewa komai ba, Marmerh tana hannunsa ta yi luf a jikinsa har ta yi bacci.

      Nayla da ta dawo daga rakasu Didi zama tayi suna waya da Jidda tana faɗa ta shiga comments section taga ƴan matan da suke son mijinta. Bata bi ta kan maganar ƴan comments section ba hoton ta tsaya tana kallon, yana tsaye a tsakiyar ƴan China, su biyu suna gefensa kowa ya riƙe takardar aka yi hoton. Ya yi matuƙar kyau sosai, in ka kalle shi sai ka sake kallo saboda yadda ya yi kyau kamar ba shi bq. Ajiyar zuciya ta yi ta tashi ta shiga ɗaki. 

Kaya ta canja zuwa na bacci ta shiga ɗakinsa ta same shi a zaune yana duba waya ta shiga ta zauna ya kalle ta amma bai ce komai ba. Nayla ta ce, "YaMar!." Kallon ta ya yi bai ce komai ba ta ce, "ka yi haƙuri."

"Laifin me ki ka yi?" Ya faɗa ba tare da ya kalle ta ba. Kafin ta yi magana ya ce, "kinga lokacin farin ciki ne yanzu, ki adana damuwar nan taki mu fuskanci abinda yake gaban mu."

Nayla ta ce, "amma fushi ka ke yi dani."

"Ni ba fushi nake yi dake ba. Mun yi magana da Didi tace ya kamata ayi sadaka da saukar alkur'ani, dan haka zata yi abinci za a yi sadaka, sannan akwai wannan malamin da na baki labari, na samu ɗansa na ce ayi saukar alkur'ani sannan na bada kuɗi na ce ayi sadaka. Ƙauyensu Bash inda ƴan uwansa suke suna da buƙatar ruwa sosai, shima na tura kuɗin yanzu za a yi musu ruwa guda biyu. Ɗaya da niyar Allah ya jiƙan iyayenmu nida ke, ɗaya kuma sadaka akan abinda ya faru da wanda ma zai faru gaba."

Nayla ta girgiza kai cikin gamsuwa ta ce, "Hakan ya yi, Allah ya amsa mana ya jiƙan iyayen mu."

"Amin. Sai me ki ke ganin za a yi? Na san baza ki iya aiki mai yawa ba shiyasa nace Didi abincin."

"Duk ɗaya ne."

"Me ki ke ganin ya kamata bayan wannan?."

Nayla ta ce, "Ai duk abinda ya kamata ɗin ka yi, amma akwai asibitin nan na cikin gari mun taɓa zuwa da Hajja wani lokaci da nazo Kano, akwai masu buƙata sosai, sai ka ga mutum yazo ga rashin lafiya amma babu kuɗin magani." 

Omar ya ce, "to me ki ke ganin za a yi?."

"Mu shiga gobe da daddare, duk mara lafiyan da yake ciki mu basu sadaka, wani ko kuɗin abinci ba shi dashi. Ko mutum biyar aka taimakawa mun gode Allah." Omar ya girgiza kai ya ce, "Allah ya kaimu goben."

"Amin ya Allah. Shiyasa ka ke cigaba a rayuwar ka, duk abinda ka samu ka farantawa wani da abin da ka samu wallahi Allah bazai barka ba, sai ya ninka maka ninkin abinda ka samu. Allah ya dafa maka Rouhii."

"Amin Ashiq!. Na tashi da yin sadaka gaskiya, ban sani ba a jinina abin yake ko kuma dan Didi ce ta raine ni ban sani ba. Didi akwai ta da taimako, ta yarda ta rasa inda wani zai samu, ko kuɗinta kenan tana iya yin kyautarsa ta ce Allah zai bata wani, shiyasa nima na buɗe ido da yi. Kuma Malamina marigayi Malam Salahudeen a duk sanda na je wajansa yana faɗa, duk abinda na samu kar naci ni kaɗai na kyautatawa na kusa dani, kuma na bawa wanda bashi dashi. Tun bana ɗaukar nasihar saboda yadda nake a lokacin har ta shiga jikina. Yanzu ina ganin amfaninta sosai, kuma zan iya cewa itace silar nasarata a rayuwa."

Nayla ta ce, "Gaskiya ne, Allah ya cigaba da bamu ikon taimakawa wanda bashi dashi." Ya yi ajiyar zuciya ya ce, "Amin ya rabbi. Mutanen Kaduna sun yi min waya suna ta taya ni murna" ya faɗa yana kallon ta da murmushi. Ta yi murmushi ta ce, "Abin murnar ne ya samu, dan ma ƴan mata suna ta tanka min kai, ni kam ina ta faɗa tabarakallahu asanul khaliqin!." 

   Ɗan girgiza kai ya yi ya ce, "kin kyauta." Ganin yadda ya amsa mata kawai ta san ba a ƴan kirkin yake ba. Ya miƙe tsaye ya ce, "Bacci zan yi." Nayla ta ce, "nima haka." Tare suka kwanta amma hannunsa bai zo inda Nayla take ba, zuciyarta na son kasancewa dashi amma gangar jikinta bata so. Da kanta ta matso jikinsa ta kwanta bai hanata ba ya ƙyale ta dan bazai neme ta ba sai dai ta neme shi.

       Labari ya baza duniya, ana ta cecekuce ana ta yiwa Omar fatan alkhairi da nasarar da ya samu. Abinda yake trending kenan a media a kwanakin, ba kamar hoton Omar da yake ɗaukar hankali, kallon farko zaka yi masa ka fassara shi a ɗan gata gaba da baya, saboda kyuan da Allah ya yi masa. Abu kamar wasa ig account ɗinsa ya cika da dms, kuma yawanci duk mata ne, shi abin ma dariya yake bashi ko buɗewa baya yi balle ya ce zai basa amsa.

KRB3P83

Nana haleema

Bayan kwana biyu da yin abun ranar Monday Nayla ta tashi da azumin godiya ga Allah, ta yi mamaki da ta ce masa zata yi azumi bai tanka ba ya ce Allah ya bada ikon yi, a nan ta tabbatar da ƙwarai fushi yake yi da ita. Sai ta ƙure yake riƙe hannunta, amma hugging ko kiss duk ya daina, hakan yana damunsa shi kansa balle ita da take ganin laifi tayi masa.

   Bayan ta sha ruwa ya shigo falon ya zauna ya kalle ta ya ce, "Kin sha ruwa lafiya?."

"Lafiya lau."

"Ina tunanin jibi zan koma China tunda akwai visa, akwai takardar da zan saka hannu a can, kuma akwai kayan da zan siyo saboda zamu fara tura musu kaya a wannan watan." Nayla ta kalle shi ta ce, "Jibin zaka je?."

"In sha Allah."

"Ka siyi ticket ɗin ne?."

"A'a ban siya ba, yanzu maganar zuwan ta tashi ke na fara faɗawa."

"Allah ya kaimu."

"Amin." Ta sake kallon sa ta ce, "tare zamu je din?." Kallon ta ya yi na wani lokaci, kafin ya janye ido ya ce, "A'a, ina yi miki batun tafiya jibi kina zancen tare zamu je?."

Nayla a sanyaye ta ce, "Amma ka ce baza ka sake tafiya ka bar ni ba." Ya ɗan shafa kansa ba tare da ya kalle ta ya ce, "in na je dake yanzu amfanin me zaki yi min? Damuwa zaki ƙara min kawai." Kallon sa tayi da mamaki, kafin ta yi magana ya ce, "A ina zaki zauna in na tafi?." Muryarta ta fara rawa sosai ta ce, "Wajan Hajja."

"Baza ki je Kaduna ba?." Ta ɗaga kai alamun eh hawaye na sakko mata.

      Sai ta karya masa zuciya, yana matuƙar ƙaunarta yana kuma tsananin buƙatarta amma ya rasa abinda ya yi mata take gudunsa, shiyasa yake bata space bai sani ba ko akwai dalilin ta na yin hakan. Kusancinsu cutar dashi ya ke yi, shiyasa yake baya baya da ita. Ita kuma sai ta ke gani kamar ya canja mata ko ya daina sonta bayan ba haka bane, shi kaɗai ya san halin da yake ciki na rashinta.

A hankali ya ce, "Meye na kukan?." Kamar jira take ya tanka ta fashe da kuka mai sauti, ya yi ajiyar zuciya ya taso ya zauna a kusa da ita ya ce, "Jidda!." Bata kalle shi ba ta kwanta a jikinsa bashi da zaɓin da ya wuce ya riƙeta a jikinsa amma shi kaɗai ya san illar da hakan zai masa. 

Bayanta yake trapping a hankali ya ce, "ki bar kuka Ashiq, ko kina so na yi kuka ne nima?." Ta girgiza kai tana kuka ta ce, "ka....dai....na....so....na....Rouhi!."

"Shiii! Har abada bazan daina sonki ba Jidda, da sonki Allah ya halicce, da sonki zan bar duniya, da sonki zan tashi har a aljanna. Babu wani dalili da zai saka na daina sonki, ina baki space ne kawai."

"Ka yi haƙuri!."

"Baki yi min laifin komai ba Jidda, ki daina kukan mu yi magana." Ta ɗago daga jikinsa tana kallonsa, ya share mata hawaye ya yi mata kiss a goshi, ta lumshe ido jin ɗumin lips ɗinsa a fuskarta, rabon da ya yi mata haka har ta manta. Fuskarta ya riƙe ya ce, "Kinga tafiyar gaggawa ce ta same ni shiyasa baza mu tafi tare ba, amma in sha Allah tafiya ta gaba tare zamu yi dan na san yanzu zan dinga shiga ƙasar a kai a kai."

Ta ɗaga kai alamun to ya ce, "To ki yi murmushi mana." Bata yi murmushi ba ta zuba masa ido musamman lips ɗinsa da ta missing sosai, a hankali ta ta matsar da bakinta kusa da na shi ta fara kissing a hankali. Runtse ido ya yi jin tana sake birkita masa nutsuwa, ya san abin yana yim nisa jikin zai fara rawa ta gudu. Kiran sallah aka yi ya saka shi ya janye jikinsa da hanzari, ya kalle ta ya ce, "Ki kwantar da hankalinki, zan je nayi sallah na dawo" ya faɗa yana mata kiss a kumatu ya tashi ya fita.

   Nayla tausayin kanta take ji, tana son mijinta tana kewarsa amma ta rasa abinda yake yi mata daɗi, ta rasa me yake damunta har ya canja ta haka. Ranar ya sakar mata fuska duk da daman bai daina yi mata fara'a ba, sai dai rashin kai hannunsa jikinta da ba yayi, kuma bai yi ƙoƙarin yi mata komai ba itama bata nema ba a haka dai suka yi bacci.

   Kamar yadda ya faɗa ranar talata da safe ya hau jirgin abuja ya sauka a airport na Abuja, sai ƙarfe  ɗaya na rana hau jirgi suka bar Nigeria. Nayla tana gidan Hajja har jirginsu ya tashi, gidan babu daɗi saboda babu Salma sai ƴar ƙanwar Hajja itama kuma ta girma sosai.

Zaman gidan baya yi mata daɗi kawai sai ta tafi gidan Mama Sa'adatu, gabaɗaya bata son zama a Kaduna da can zata je haka kawai bata son zuwa. A gidan Mama Sa'adatu ma bata da walwala ta fi ganewa ta keɓe kanta a ɗaki ita kaɗai bata son hayaniya.

    Bayan kwana uku da tafiyarsa ya tura mata hotunan abinda ya faru a can da hoton da aka ɗauka kamar yadda aka ɗauka a Kano. Ta taya shi murna amma ko a status bata sakawa saboda mata. Amma da ta shiga X sai ta ga ana ta sake ɗorawa ana addu'a, masu cewa ya burge su suna yi masu addu'a suna yi. Gajiya tayi da zaman ta ɗauki mota ta tafi gidan Didi bayan ta faɗa masa ya barta daƙyar. Da maganar abinda ya faru Didi ta tare ta itama ya tura mata hotunan, Didi kuwa an saka a status tana addu'a da fatan alkhairi. 

     Bayan sun gama gaisawa da maganar Omar Didi ta kalle ta a nutse ta ce, "Nayla sai nake gani kamar kina da damuwa ko?." Nayla ta yi shiru kafin ta ce, "ina da damuwa Didi." Didi ta ce, "me ya faru?." Nayla ta ce, "Rouhii ne yake fushi dani" ta faɗa hawaye yana sakko mata.

Didi ta ce, "Nayla na rasa yaushe zaki daina ji da autanci, wannan ai ƙaramin abu ne, zama zaki yi ke da shi ki bashi haƙuri ba shikenan ba?." Nayla ta ce, "Didi bana kyauta masa ne, ina cutar dashi ni kaina na sani." Didi da mamaki ta ce, "Kina cutar dashi kuma Nayla? Ta wacce hanya kenan?." Nayla ta yi shiru tana wasa da hannunta cikin jin nauyin maganar da zata furta. Ganin hakan sai Didi ta ce, "kar ki damu in baza ki iya faɗa min ba, amma ki samu ku daidaita dashi in ya dawo." 

Nayla tayi ajiyar zuciya ba tare da ta ɗago ba ta ce, "Didi haka kawai bana so ya taɓa ni, in ya taɓa ni sai naji kamar zan mutu. Shi kuma tunda ya fahimta ko hannuna bai sake riƙewa ba sai ana e gobe zai yi tafiyar nan" ta ɗago ta kalli Didi ta ce, "Wallahi ban san meyasa ba, ban sani ba ko wata cutar ce ta kama ni."

Didi ta bita da kallo tana zargin wani abu ta ce, "Kuma babu ciwon kai ko zazzaɓi?."

"Babu komai, gwara ma dai jiri, ina yawan jiri sosai, in na tashi sai naji kamar zan faɗi amma bana jin komai." Didi ta girgiza kai ta ce, "Da mota ki ke?." Ta ɗaga kai alamun eh ta ce, "Bara na kire Yallaɓai a waya sai mu je asibiti a faɗawa likita."

    Cike da gamsuwa Nayla ta ɗaga kai, Didi ta shiga ɗaki ba jimawa ta fito da hijjabi Nayla ta ɗauki Marmerh suka tafi. Nayla ta ce, "Akwai asibitin da Twiny take zuwa, akwai likitoci sosai bara mu je can." Can suka wuce Nayla ta ajjiye motar suka shiga ciki suka biya kuɗin ganin likita aka nuna musu inda zasu je.

     Ɗakin Nayla ta shiga ta yiwa likitan bayani ya rubuta mata scaning ya ce ta je ta yi. Tare suka je suka biya kuɗin da Didi aka nuna mata ɗakin scanning ɗin ta shiga. Ba jimawa aka gama ta fito aka kawo mata result har inda take, ta mayarwa da likitan a lokacin suka shiga ɗakin tare da Didi. 

Dr ya buɗe result ɗin ya kalli Nayla ya ce, "Hawwa kina da ciki na sati huɗu, duk abinda ki ke ji shine ya saka ki ke jinsa. Ba abin damuwa bane wannan yanayin da ki ke ji, daga kin fita daga first tremister komai zai wuce" ya faɗa yana miƙa mata takardar. 

Nayla kasa magana tayi ta zubawa likitan ido kawai tana kallo, kafin ta kalli Didi da take murmushi sai kuma ta sunkuyar da kai cikin kunya. Magani ya rubuta mata ya bata suka fito ita da Didi ta kasa cewa komai. Mamaki take yi wai ciki ne da ita, babu abinda take ji in ba wannan damuwar ba sai kuma jirin da take ji ba, ashe daman ana iya yin ciki babu laulayi?.

Didi kamar tafi Nayla farin ciki, ta kasa ɓoye muryarta sai addu'a take yi. Suna shiga mota ta ce, "da na iya tuƙa motar ai da bazan bari ki tuƙa ba wallahi. Alhamdu lillah, burina a duniya yana ta cika, zan ga ɗa ko ƴar da Omar zai haifa." Nayla ta kifa kanta akan sitiyarin motar tana jin kunyar Didi mai tsanani. Didi tayi dariya ta ce, "shi yana can yana fushi bai san abinda yake so ne ya samu ba, dole na yi masa babban albishri." 

Nayla ta ɗago da sauri ta ce, "Don Allah Didi kar ki faɗa masa, ki bari ya dawo." Didi ta ce, "To ai da ki ka shiga wajan likita ya kira ni wai bakya ɗaukar waya na ce bakya jin daɗi muna asibiti, duba wayarki zaki ga kiran." 

Kamar jira yake yi tana kallon wayar kiransa na shigowa ta ɗauka kafin ta yi magana ya ce, "Jidda Didi ta ce min bakya jin daɗi an je asibiti, me ya same ki? Kina lafiya dai ko? Me suka ce yana damunki?. Ki yi magana mana, na kira Didin bata ɗauka ba." Nayla jin ya rikice yana jero mata tambaya sai ta ce, "malaria ce aka ce tana damuna."

"Amma da sauƙi dai ko? Kwantar dake suka yi ko ruwa aka saka miki?." Nayla ta yi murmushi ta ce, "Babu komai fa Rouhi, magani kawai suka bani."

"In akwai damuwa ki faɗa min, kuma meyasa baki faɗa min baki da lafiya ba har ki ka ce min kin tafi gidan Didi? Kin san baki da lafiya ina ke ina ɗaukar mota?. Sannan ba na ce duk inda zaki je ki dinga bari a kai ki ba? In aka sake ƙoƙarin cutar dake fa?. Meyasa ki ke yi min haka ne Jidda?."

Jin ya fara yi mata faɗa sai ta ce, "Ka yi haƙuri."

"Wannan ai ganganci ne, kin san baki da lafiya sai ki ɗauki mota ki bar gida? Meyasa baza ki haƙura ba?. Na hana ki fita ke kaɗai amma bakya ji, yanzu da wani abun ya same ki fa?." Nayla ta ce, "to ai nace ka yi haƙuri." Ya yi tsaki ya ce, "ina Didi?." Nayla ta ce, "gata" ta faɗa tana bawa Didi wayar.

Didi ta karɓa tana ji kamar ta sanar masa amma tunda Nayla ta ce bata so gwara ta ƙyaleta ta faɗa masa. Ya ce, "Didi don Allah ki kula da ita, kin tabbatar zata iya driving?." Didi ta ce, "Gaskiya nima bana so tayi, bara na kira Tukur ya zo nan ya tafi da motar." 

Tsaki ya yi akwai ya kashe wayar, Didi ta kalli Nayla tana dariya ta ce, "A haka ma bai san ciki ne dake ba." Nayla ta yi murmushi, Didi ta kira Tk tayi masa kwantace ya ce gashi nan zuwa. Suna zaune a motar ba jimawa ya zo, Nayla ta fita ta koma baya ya shiga motar ya ja suka tafi.

KRB3P084

Nana haleema.

Sai da aka sauke Didi a gida sannan aka wuce da Nayla gidan Mama. Da suka je ya ajjiye motar ya bata key ya koma a napep ita kuma ta shiga ciki.  A falo ta samu Mama da Abbas da Khaleefa, Mama ta bita da kallo ta ce, "har kin dawo?." Nayla ta ce, "eh Mama, jiri nake ji" ta faɗa tana zama kafin ta gaishe da su Abbas. Mama ta ce, "Sannu, rana ce ta saka ki jiri, dan yau ta buɗe sosai, kuma kamar bazata buɗe ba saboda hadarin da ya haɗo ɗazu."

     Nayla ta miƙe ta shiga ciki takardar hannunta ta faɗi bata sani ba. Khaleefa da yake kusa da ita ya ɗauka yana cewa, "Nayla kin yarda da takarda." Nayla ta shiga ciki bata ji shi ba. Ganin hoton scaning a sama sai ya ja hankalinsa ya buɗe takardar, ya kalli Mama ya ajjiye bai ce komai ba. Mama ta kalla ta ga alamun takardar scaning ce ta ce, "A'a Nayla bata da lafiya? scaning taje daman?" Ta faɗa tana buɗewa tana ganin abinda yake jiki.

Murmushi ta yi ganin abinda yake rubuce a jiki, a lokacin Nayla ta dawo tana cewa, "Mama na yarda takarda......" Maganar ta tsaya ganin result ɗin a hannun Mama. Mama ta miƙa mata ta ce, "gata nan." A sanyaye ta karɓa ta koma ciki da sauri cikin jin kunya. Mama bata ce komai ba suka cigaba da hira kafin ta tashi ta shiga wajan Nayla.

A zaune ta same ta, Mama ta zauna kusa da ita ta ce, "Nayla sannu." Nayla ta sunkuyar da kai cikin kunya ta ɗagawa Mama kai. Mama ta ce, "babu abinda ki ke so?." Nayla ta ce, "Babu Mama."

"Kin tabbatar? In akwai ki faɗa min kinga ba ke kaɗai ba ce." Nayla sai ta kifa kanta a jikin Mama cikin jin nauyin maganar. Mama ta yi dariya ta ce, "ni tunda ki ka zo nake kallon ki kamar mai ciki, ashe shi ɗin ne. Allah ya inganta Nayla ya raba lafiya." Bata ce komai ba tana jikin Mama.

Mama ta ce, "To meye na kunyar? Kinga ɗago ki faɗa min abinda ki ke so." Nayla ta ɗago ta ce, "babu komai Mama."

"Kin tabbatar?." Ta daga kai alamun eh Mam ta ce, "duk abinda ki ke so ki faɗa min." Nayla ta amsa sannan Mama ta fita.

     Cikin lokaci kaɗan kowa ya san da batun cikin Nayla, har Mama ta Kaduna sai da ta ji labari, Nayla dai bata san waye ya faɗa mata ba sai kiran Mama ta ji tana cewa duk abinda take so a kawo mata daga Kaduna ta faɗa mata. 

     Har Abiy sai da ya kira ta ya yi mata ya jiki, ana ta murna kamar a kanta za a fara samun jika. Hajja kuwa kamar ta fi kowa farin ciki, itama waya take sakawa a bugawa Nayla ta ce ta faɗi abinda take so. Gabaɗays ta zama ƴar gata, kowa burinsa ta ce ga abinda take so. Ita kuma cikin bai saka mata wannan kwaɗayin ba, normal take harkokinta sai sai jiri da nauyin da kanta yake yi, wani lokacin sai kuma riƙewar mara.

          •••••••••

"Safna kalli ki ga, kalli Safna, wallahi he's the one, he's my love Faruk, wallahi shine" Narma ta faɗa hannunta yana rawa tana nunawa Safna wayarta da take hannunta. Safna ta kalli abinda take nuna mata ta kalle ta cike da takaici ta ce, "You're out of your senses Narma, How come this classy, rich and handsome guy ɗin zai zama wannan thug ɗin?. Kin manta waye Faruk ɗin na ki ne? Haba ki dawo nutsuwar ki mana, wannan ba shi bane." 

Narma ta dafe kai ta ce, "look, sunansa Omar kalli ki ga abinda aka rubuta, and he live in Kano, kalli fuskarsa mana. Wallahi shine, ko a ina na ga Faruk zan gane shi" ta faɗa tana zooming fuskar Omar tana nunawa Safna.

Safna ta yi tsaki ta ce, "Ai sai ki yi, dan kawai wannan ya kasance Omar shikenan sai ya zama shine Faruk ɗinki?." Narma a sanyaye ta ce, "Shima fa Omar ake ce masa, ni ce nake cewa Faruk."

"Narma ki dawo nutuswarki don Allah, duk kin bi kin haukace akan wannan ɗan daban. Ta ya wannan zai zama shi? Ki kalli shigarsa da matsayin da ya samu da waɗanda suke gefensa ki ce he's the one?. Ki dawo hankalinki malama, ina ya ga ilimin da zai kawo wannan matakin? And ina ya ga hankali da nutsuwar da zai yi abin kirki haka?. Na faɗa miki zan duba miki inda yake amma duk kin bi kin tayar da hankalinki."

Sai jikin Narma ya yi sanyi ta kalli Safna ta ce, "Amma suna kama sossi Safna, ni ban yarda ba shi bane ba wallahi."

"Sai ki yi ai, in zaki dawo hankalinki ki dawo, wannan ba shi bane, zan dai je na nemo miki wancan nakin mu gani. Abu ɗaya na sani, an tabbatar min da ya yi aure!."

Narma ta dafe ƙirji cikin faɗuwar gaba ta ce, "Ya yi aure?."

"Yess, ana zancen an yi one year ma da auren"

"Innalillahi wa'inna ilahir raji'un! Safna ni fa?." 

"Narma bana ce ba, in har yana sonki ai kin ce you're ready to be his second wife right?." Narma ta ɗaga kai alamun eh Safna ta ce, "Okay don't be nervous, in sha Allah komai zai dawo daidai."

Narma ta ce, "to" ta faɗa a sanyaye cikin bugawar zuciya. Sai ta bawa Safna tausayi, mace mai aji da kyau da kuɗi itace Allah ya saka ta a wannan jarabawa ta soyayya. Narma da sai ka kai wani mataki ma take buɗe dm ɗinka balle ka yi mata waya ta ɗauka ko ka yi mata magana kai da ita. Amma kalli yadda Allah ya juya sama ta dawo ƙasa, haukan sonsa take yi shi kuma bai ma san tana yi ba, ya yi aurensa ya manta ma da ita a rayuwarsa. Rarrashinta Safna ta dinga yi har ta ɗan dawo daidai kafin ta saka ta su fita su ɗan zaga garin Abuja dan ya dawo nutsuwarta. 

      Satin Omar biyu a China sannan ya sanar da Nayla zai dawo, Nayla murna kamar zata yi me ta rasa ma abinda zata yi. Har gyaran jiki ta yi, duk Mama na kallon ta dan ita tsoro take ji ina mai ciki ina gyaran jiki? kar a je a zubar da shi. 

Bayan ta gama kwalliyar ne Mama take cewa, "Nayla Omar zai dawo kin sha ƙunshi da gyaran kai ga gyaran jiki, yanzu dai kina da ciki komai a hankali ake binsa, in ba haka ba tsaf za a zubar dashi." Nayla sai taji kunya sosai bata iya kallon Mama ba ita kuma ta fita ta ƙyaaleta. 

     Omar kuwa a Abuja ya sauka kamar yadda ya tafi ta Abuja, yana zaune a airport yana jiran jirgin da zai kawo shi Kano ya zo. Yana zaune cikin manyan kaya na yadi coffee colour, kansa babu hula sai gashinsa da ya kwanta, ya ɗora ƙafa kan ɗaya yana danna waya ga trolly bag ɗinsa a gefe. In ka kalle shi sai ka sake kallo saboda yadda ya kame ya yi kyau, ya zama irin rich handsome guys ɗin nan.

"Faruk!." Ya ji an faɗa daga bayansa, ya tsaya cak da abinda yake yi dan a kaf duniya ya san wacece ta taɓa kiransa da wannan suna, kuma tana faɗa fuskarsa ta zo idanunsa dan ya san itace ɗin. Ya maze bai motsa ba kamar ba shi ta kira ba, sai ta ce, "Omar!." A hankali ya ɗago ido ya kalli idanunta. Narma ta ja doguwar ajiyar zuciya, fuskarta ta nuna yanayin da zuciyarta take ciki, hawaye suka ciko idanunta ta ce, "Safna na faɗa miki Faruk ɗina ne, kalle shi ki ga."

    Safna da take tsaye a bayanta ta kalli Omar da ya mayar da kai ya cigaba da abinda yake yi kamar bai ga Narma ba, ta ɗan yi tsaki ta riƙe Narma ta ce, "Narma please! haba meyasa ki ke ƙoƙarin haukacewa ne? Kin ga wani a waya kin ce shine, yanzu kin ga wannan ma kin ce shine, maza nawa ne zasu koma miki Faruk ɗin?." Narma a sanyaye ta ce, "Kalle shi ki gani, shine wanda na ce miki, shine a cikin wayar kuma shine Faruk ɗin.." ta dawo da kallon ta gare shi ta ce, "Faruk baka gane ni ba? Narma ce fa."

    Sarai Omar ya ganeta kawai bashi da lokacin dai zai kulata ne, a ganinsa in ya yi mata magana kamar ya ci amanar matarsa ne, amma wani ɓangare na zuciyarsa ya ji tausayinta sosai, musamman kalaman ƙawarta. Tausayinta ya ratsa zuciyarsa, jin yadda muryarta take rawa kamar ba ita ba ya dake shi.

Safna ta kalli Omar ta ce, "ka yi haƙuri, wani saurayinta ne da mahaukacin so, duk wanda ta gani sai ta ce shine, ka yi haƙuri please" ta kalli Narma ta ce, "Narma mu je" ta faɗa tana jan hannunta.

 Narma ta turje ta ce, "Babu inda zan je, shine wanda nake nema kuma shi na gani yanzu" ta dawo kusa da Omar ta ce, "Baka gane ni ba? Faruk say something please, ka yi magana kafin zuciyata ta buga. Na jima ina neman ka, na jima ina so na ganka, Faruk please!" Ta faɗa tana haɗe hannayenta tare da zubewa a wajan.

Omar ya rasa abinda zai yi, tausayinta yake ji sosai, ya san zafin so, ya san ya ake jin soyayya shiyasa yake jin tausayinta yana yin tasiri a zuciyarsa. Musamman yadda take kuka ta kuma zube a gabansa ga mutane da suke ya wucewa tunda rana ce kuma waje ne na kowa da kowa. In ya nuna ya gane ta me zai ce mata?, bai san mai zai furta mata ba gwara ya yi shiru. In kuma ya nuna bai gane ta ba ya kyauta mata kuwa?. Omar ya rasa me zai yi mata, a hankali ya kalle ta suka haɗa ido, yadda idanunta suka red, jijiyoyin kanta suka tashi ya sake karya masa zuciya, ya ɗauke kai daga kallon ta ya ce, "Kina ji, ba wanda ki ke nema bane" ya faɗa yana miƙewa tsaye ya riƙe trolly bag ɗinsa zai bar wajan.

Hannunsa ta riƙe da sauri ta ce, "Wallahi kaine, Muryarka ta tabbatar min da kaine. Ko a cikin mutanen da ban san adadinsu ba in na ganka na san kaine, ko maganar ka na ji na san kaine Faruk. Me nayi maka ka ke ƙoƙarin yi min wannan hukuncin? Meyasa ka ke ƙoƙarin wulaƙanta zuciyar da ta gama narkewa a soyayyar ka? Meyasa ka ke ƙoƙarin cutar da zuciyar da ta jima da cutuwa akan soyayyar ka?. Please Faruk, ka tausaya min kafin na rasa hankalina a kan ka." 

Omar ya tsaya cak yana jinta, jikinsa ya yi sanyi sosai ya kasa motsawa. Ajiyar zuciya ya yi ya zame hannunsa daga riƙon da ta yi masa, bai ce komai ba zai wuce ta. Sake tsayawa a gabansa tayi tana kallon fuskarsa gabanta yana faɗuwa, kallon fuskarta ya yi suka sake haɗa ido, ya ɗauke kai ganin yadda hawaye yake a kwance akan fuskarta idanunta sun sake yin ja. Hannayenta ta haɗe waje ɗaya cikin wani yanayi na kewa da soyayya ta ce, "Please Faruk, allow me to hug you!." Jin abinda ta ce a lokacin ya janye ido daga kanta, tausayinta ya kama ratsa zuciyarsa, baya so raunin da yaji ya bayyana akan fuskarsa. 

Ya sake raɓata zai wuce ta ce, "ina sonka, ina so na aure ka. Faruk a yanzu babu wanda ya isa ya raba ni da kai." Baice komai ba ya wuce ta dan in ya cigaba da tsayawa zata karya masa zuciya shi kuma ba haka yake so ba.

    Narma zata bi shi Safna ta riƙe ta cikin masifa ta ce, "Haba don Allah Narma, kawai daga ganin mutum sai ki ce shine wanda ki ke nema? Wannan ya yi miki kama da Omar ɗin Kano ne? Ko kuma nan Kano ne da zaki ce ai shine?. A Abuja ki ke, a Abuja ma a cikin airport, wanda ki ke magana a kai me zai kawo shi airport?. Ki dawo hankalin ki Narma, ki daina yi mana shirme, kina gani ana ta kallon mu kamar wasu cartoon. Ni da na sani ma ban ce ki rako ni ba" ta faɗa tana jan hannunta da ƙarfi suka bar wajan. Ita kuwa Narma tunanin ta yana ga Faruk ɗinta, duk abinda ya yi mata da abinda ya ce bata damu ba, burinta ya cika ta ganshi ta kuma tabbatar shine. Saura burinta na aurensa, dan a wannan lokacin bazata ɗaga ƙafa ba.

Omar kuwa a haka ya shiga jirgi duk sai ya ji ta sake bashi tausayi sosai, jikinsa ya yi sanyi har yana tuna yadda take kuka. Bai bari tausayin ya yi tasiri a zuciyarsa ba, ya watsar da tunanin ya jawo tunanin matarsa yana tuna irin yanyin da zai same ta in ya koma gida.

KRB3P085

Nana haleema.

     A Kano suka sauka ya kira Bashir yazo ya ɗauke shi suka tafi. Sai da suka fara zuwa gidan Didi kamar wancan lokacin dan zuwa lokacin yamma tayi sannan suka wuce gida. A gaggauce ya shiga saboda bai yi sallar la'asar ba ga magriba ta gabato, kai tsaye ya shiga ɗaki da niyar yin alwala amma sai ya tsaya yana kallon ɗakin.

Decor aka yi masa mai matuƙar kyau da ɗaukar hankali, an rubuta welcome back Rouhi da flowers masu kyau da ƙhamshi. Murmushi ya yi ya kalli table ɗin da yake ɗakin ya ga harda cake ya girgiza kai ya ce, "ko kina ina? Na ga cake ban ganta ba." 

A hankali ta fito daga bayan labule ya bita da kallon ƙurilla ganin ta canja masa gabaɗaya, ta sake haske ga wata cikar jiki da ta sake yi na musamman. Nayla ta tako tana murmushi tana kallonsa. Murya a raunane ya ce, "rowar ganin ki ki ke yi min in na dawo ko? Wancan lokacin ma ɓuya ki ka yi."

"Sannu da dawowa Rouhii!" Ta faɗa tana shiga jikinsa ya sanya hannu ya rufe ta a jikinsa ya yi ajiyar zuciya mai ƙarfi kana ya ce, "Don Allah indan kina yi min addu'a akan Allah ya sa na ƙara sonki ki daina, Ashiq son da nake miki yana neman fin ƙarfin tunanina. Kullum soyayyar ki ƙaruwa take a zuciyata, shiyasa nake neman alfarma in kina addu'a ki daina kar ta zauce" ya furta a hankali yana riƙe da ita a jikinsa ita kuma tana hasahen yanayin da zai kasance in ya san tana da ciki.

"Rouhi I missed you."

"Likewise Ashiq." Bata ɗago ta kalle shi kamar ko yaushe ba, amma yana bata mamaki in ta faɗi abu ya bata amsa bayan ya ce shi bai iya ba, gashi in zata kwana tana tambaya akai bazai bata amsa ba.  

Sun jima a haka kafin ya ɗago ta ya yi mata peck a goshi ya ce, "ban yi sallar la'asar ba Ashiq." 

"Na haɗa maka ruwa yana nan yana jiranka."

"Na gode Masoyiya" Abinda ya ce kenan ya shiga bai saurare ta sai ta taya shi ba saboda sallah.

      Tana zaune a falo ya fito dan lokacin har an yi magrib, ya zauna a kusa da ita ya kalle ta ya ce, "Ni na ga kin rame, rashin lafiyar da ki ka yi ne ya jawo haka?" Ya faɗa yana saka hannunsa a wuyanta yana shafa ƙashin da ya gani. Nayla ta kalle ta shi tana ganin kamar ana canja mata shi, ya ƙara haske sosai fuskarsa ta canja ya yi wani irin kyau mai ɗaukar hankali. 

A hankali ta ce, "Mijina baya nan ba dole na rame ba? Ni wai wannan kyaun da ka ke ƙarawa na meye?." Yana kallon ta ya ce, "Na kewar ki ne."

"Shine zai ka ƙara kyau kuma?" Ta faɗa tana kallonsa da shagwaɓa. 

"Eh mana, tunda bakya ganina ai dole ki ga na yi kyau. Ina tambayar ki baki bani amsa, ya naga kin rame?."

Nayla ta ce, "Tunanin ka ne wallahi." Ya zuba mata ido bayan ya riƙo hannunta ya ce, "Tunani ki ka saka har haka Jidda?."

"Ni kaɗai na san yadda na yi kewarka Rouhi" ta faɗa tana kwanciya a jikinsa ya ce, "Bana tunanin kina jin abinda nake ji." Zame jikinta tayi ta ce, "abinci Rouhi." Bai musa ba ta kawo masa suka ci tare suka yi sallar i'sha tare. Ɗakinta shiga ta ɗauko cake ɗin da ta yi da kanta ta yanka ta bashi ya ci itama ya bata yana cewa, "kina ta zirga-zirga ko?."

Nayla ta ce, "da kaina na yi fa, ko decor ɗin ma da kaina nayi, kayan na siya kawai. Ya za ayi na bari masu decoration su shigar min ɗakin mijina?." Kallon ta ya yi yana ɗan taɓe baki ya ce, "uhum ka ga mai miji." Dariya ta yi ta saka sauran cake ɗin a fridge ta dawo ta zauna a kusa dashi. Shi kuma baya son zaman da take yi a inda yake, yanayin shigar jikinta da ƙhamshin ta haukata shi yake yi, gashi daman kwaɗayinta ya dawo, kuma bai manta da yanayin da ya barta ba, baya son yin abinda zai takura ta shiyasa yake kamewa amma ta kasa ganewa.

A jikinsa ta kwanta ya yi shiru bai ce mata komai ba, jin shirun yayi yawa sai ta ɗago tana kallonsa, zai yi magana ta hana shi maganar ta hanyar fara kissing ɗinsa, ya mayar da ido ya rufe yana jin abinda take yi masa amma ya kasa bata haɗin kai, baya so sai ya birkice kuma ta janye jikinta. Nayla a zuciyarta take jin zata iya a wannan lokacin baza ta bashi kunya, amma shirun da ya yi mata baya taya ta sai ta sare, duk ƙarfin guiwar da take ji dashi ya gusshe, ta kalle shi ta ga idanunsa a rufe suke. Ajiyar zuciya ta yi kamar yadda ya yi, ta miƙe ta bar jikinsa hankali ta shiga ciki.

Shima tashi ya yi ya shiga ɗaki ya zauna ya dafe kai da hannunsa. Bai san me zai yi mata ba, bbai san ya take so ya yi ba, indai za a cigaba da kasancewa a haka tabbas akwai babbar matsala. Ba jimawa Nayla ta dawo ta sake zama a kusa dashi, bata yi ƙasa a guiwa ba ya cigaba da abinda zai faranta masa rai. Tun yana daurewa har ya kasa ya fara taya ta amma zuciyarsa na ji tsoron guduwarta. Nayla kuwa kuka take yi amma haka take daurewa ko zata iya amma ta kasa jikinta ya fara rawa tana jin numfashinta kamar zai ɗauke.

    Ganin yanayin da ta shiga sai ya ƙyaleta ya tashi ya fita daga ɗakin gabaɗaya. Kuka sosai Nayla ta yi na rashin mafita, dan ita haushin cikin take ji da ya sakata a wannan yanayin da take cutar kanta da mijinta. Tunawa take yi rabon ta da shi har ta manta, Allah kaɗai ya san halin da yake ciki dan ta san halinsa a wannan ɓangaren.

    A falon bacci ya ɗauke shi ita kuma a ɗaki tayi bacci, ta riga shi tashi tana fitowa yana tashi ta kalle shi ta ce, "ina kwana." Kallon ta ya yi ya ce, "Kin tashi lafiya."

"Lafiya lau." Daga haka ta shiga ciki ta yi wanka, ta fito ta dafa tea daman tana da bread ga kuma cake ɗin jiya ta dawo falon ta tarar ya dawo ya zauna da alama shima ya yi wanka.

    Ajjiyewa tayi a gabansa, ya ɗauki tea ɗin yana sha. Ya share abinda ya faru a ransa ya fara bata labarin abubuwan da suka faru a China da nasarorin da aka samu da wanda za a samu nan gaba. Itama ta sake dashi suna ta hira kamar komai bai faru ba, amma ta san sai an zo ɓangren zai nuna mata kuskurenta. Ta inda yake burgeta kenan, laifin ɓangare ɗaya baya shafar zamansu, zai ware a inda take masa laifi ya hukunta amma ba a komai ba. In dai kuwa ya birkice mata to tabbas ta ɓata masa rai sosai.

Nayla bayan ta shanye tea ta yi ajiyar zuciya ta ce, "Rouhii!." Ya kalle ta alamun yana jiran ƙarin bayani dan bazai amsa ba. Ta yi ajiyar zuciya ta ce, "Abinda yake faruwa wallahi bana sane nake yi, ka yi haƙuri."

Bai tanka ba daman ta yi tunanin haka, sai ta dawo kusa dashi ta ce, "baka haƙura ba?." Nan ma ya yi mata banza bai ce komai ba ta ce, "Ajiyarka da na karɓa ce ta kawo wannan saɓanin." Nan ma ya yi mata banza dan ko kusa bai kawo ciki take nufi ba. Ta ɗago da kansa tana kallonsa ta ce, "Rouhii!." Yana kallon idonta ya ce, "Jidda na ce miki kin yi min laifi ne?." Ta girgiza kai ta ce, "baka ce ba, amma ni na san ina yin abinda baka so wallahi."

Shiru ya yi bai ce mata komai ba ta ce, "Rouhi ajiyar da ka ke cewa yaushe zan karɓa ita na karɓa fa." Da sauri ya kalle ta sai ta kawar da kai gefe, ta riƙe hannunsa ta ɗora shi akan cikinta ta ce, "Da gaske Rouhi, da gaske nake shine silar canjawata" ta faɗa tana fashewa da kuka.

    Shi ta rikita shi ya kasa gane me take nufi, ta ɗora hannusa akan cikinta ta kuma saka kuka sai ya kasa gane abinda take so ta ce. Ya ce, "Jidda meye na kukan? Ki faɗa min meye a cikin na ki?." Ta kalle shi ta goge idanunta ta ce, "Ka tambayi Didi." Bai yi ƙasa a guiwa ba ya kira Didi kai tsaye ya saka a speaker, tana ɗauka ko gaisawa basu yi ba ya ce, "Meye a cikin Jidda? Ta saka ni a gaba tana kuka, wanne ciwon ne a ciki?."

Didi ta yi dariya ta ce, "ita bata faɗa maka ba?."

"Inda ta faɗa ai bazan kira ki ba."

"ciki ne da ita Omar." Omar ya wara ido ya ce, "bana son wannan wasan da ki ke min Didi."

"Ba wasa bane Omar da gaske ne, in zaka tuna lokacin da na ce maka na rakata asibiti ai cikin aka tabbatar mana dashi, ta ce kar na faɗa maka ne shiyasa na yi shiru."

Cikin ruɗewa ya ce, "Wai da gaske ki ke?."

"Wallahi da gaske nake Omar, kaima ka kusa zama uba." Ƙit ya kashe wayar ya cilla ta kan kujera ya zubawa Nayla ido yana kallonta ya rasa wanne irin farin ciki zai yi. Nayla ta goge idanunta ta ce, "Likita ya ce duk abinda nake yi shine yake sakawa. Rouhi ina kewarka nima, amma ban san ina barin ka ba sai bayan na yi."

Shi ba ta wannan yake ba a lokacin, ya miƙe tsaye ya riƙe hannunta ta miƙe itama ya kalli cikinta ya kalle ta ya ce, "yanzu da gaske kawai ɗana a nan Jidda?" Ya faɗa yana ɗora hannunsa akan cikinta. Nayla ta ɗaga kai alamun eh ya jawo ta jikinsa ya rungume ta yana cewa, "Alhamdu lillah, Allah na gode maka, ashe nima zan ga wannan rana Jidda?. Kina da ciki fa, cikina ne a jikinki, zaki haifi yaro ko yarinya. Jidda na kasa sarrafa farin cikin da nake ciki, na kasa riƙe kaina..." ya faɗa cikin ruɗewa yana shafa bayanta.

    Ɗagota ya yi daga jikinsa ya ɗaga rigarta yana kallon cikin ya kalle ta ya ce, "yanzu a nan akwai ɗana?." Sai ta yi dariya ta ce, "Da gaske akwai." Ya sumbaci cikin nata ya ɗago yana ƙare masa kallo kamar bai kallon wani abu, ya zube guiwarsa a ƙasa ya sake yin kissing cikin tare da tsotsar fatar jikinta cikin tsananin farin ciki. Miƙewa ya yi ya kalle ta ya rasa abinda zai ce mata. Kisses yake yi mata a ko ina, fuskarta wuyanta da duk inda ya yi masa. Ta lura ya kasa magana a ruɗe yake, ya riƙe hannunta amma ya rasa abin faɗa. 

"Jidda kin karɓi ajiyata shine ban sani ba? Jidda meyasa baki faɗa min ba?."

"nima ban sani ba, sai lokacin da mu ka je asibiti da Didi akace na sati huɗu ne."

"Ya Salam! Jidda yanzu ya kai sati biyar kenan ko shida? Jidda ɗana yana cikin ki har wannan kwanaki ban sani ba, Meyasa baki faɗa min ba?."

Nayla ta ce, "ina so na baka mamaki, kuma ina so naga farin cikin da zaka yi, in kana can bazan gani ba." Sake mayar da ita jikinsa ya yi cikin tsananin farin ciki yana cewa, "Na gode Jidda, na gode da ki ka karɓi ajiyata Jidda. Na rasa me zance miki, na rasa me zan ce da zan nuna miki ina cikin farin ciki Jidda...." Lumshe ido Nayla tayi cikin jin daɗi, kafin ta ji ya ce, "Yanzu me ke so?" Ya faɗa yana ɗago ta daga jikinsa yana kallon ta fuskarsa ta kasa ɓoye abinda yake zuciyarsa.

Ita Nayla tausayi ma ya bata, duk da kewar ta da yake ciki amma farin cikin samun ciki ya kore ta, ta san yana cike da kewarta da kwaɗayin kasancewa sa ita, amma maganar ciki ya kore wancam batu. A sanyaye ta ce, "Babu komai Rouhi." Ya girgiza kai ya ce, "A'a ki faɗa min, ki faɗa min meye ki ke so Jidda zan kawo miki. Ki faɗa min don Allah, kar ki ce babu komai, ki faɗa ina jiranki." Nayla ta ce, "So nake ka yi haƙuri, ka daina fushi dani."

Ya zaunar da ita ya tsuguna gabanta ya ce, "ki daina faɗa ni bana fushi dake, in ma ina yi na daina duk abinda ya faru ai ɗana ne silar faruwar shi. Shine yake wahalar min dake ni kuma na kasa fahimta, ki yi haƙuri kin ji? Ki bawa ɗana haƙuri shima." Nayla ta shafa fuskarsa ta ce, "Ka nutsu Rouhi, cikin ɗanka ne fa, ka nutsu don Allah, duk ka koma wani iri."

"Kyautar ɗa fa Allah ya bani, ciki ne dake Jidda, dole na fita a nutsuwata." Nayla ta ce, "ka dai nutsu ka ji." Ya zuba mata ido kawai yana kallonta yana jin sabuwar soyayyarta na shiga zuciyarsa. Ya riƙe hannunta ya ce, "na rasa me zan ce miki, amma ina so ki san na gode, na gode, na tabbatar da ƙaunarki a gare ni mai yawa ce ba kaɗan ba. Tunda har ki ka iya ɗaukar cikin ɗana ban san wacce irin soyayya ki ke yi min ba. Na gode Ashiq, ina sonki, ina ƙaunarki."

Murmushi ta yi ta riƙe hannunsa duka biyun ta ce,"nima na gode da ka zaɓe ni ka mayar dani uwa a wajan ɗan da zamu haifa." Murmushi yayi ya sake ɗaga rigarta yana shafa cikinta ya ce, "ni yanzu me ki ke so ki ci? Akwai abinda ki ke so?." Nayla ta ce, "bana son komai, so nake ka zauna a tare dani na yi bacci a jikinka." Da hanzari ya dawo kusa da ita ya zauna ya kwantar da ita a jikinsa ya ce, "Koda maciji zai sare ni bazan motsa ba sai kin tashi, ki ji bacci na adadin awannin da ki ke so, ni mai gadin ki ne" ya faɗa yana sake kwantar da ita a jikinsa.

Nayla murmushi take yi, duk yadda take hasashen yanayin da zai kasance abin ya wuce haka, ya kasa ce mata komai jikinsa har rawa yake yi saboda murnar tana da ciki, lallai ta yarda da maganarsa da ya ce yana son yara dan yanzu ta tabbatar da hakan. 

     Tun daga ranar Omar ya amsa sunan mai gadin Nayla, babu abinda yake barinta tayi shi yake yi mata da kansa, baya so ya ga ta motsa saboda kar wani abun ya samu cikin ta gabaɗaya hankalinsa na kan cikin duk ya rikice. Ɓangaren harkokinsa komai yana tafiya yadda ya kamata, an fara aiki an kuma tura da takalma China, an kuma samu kyakykyawan feedback akan hakan.

     Kamar ko yaushe suna zaune a falo yana matsa mata ƙafa kamar wacce cikin ya tsufa ya ce, "kina ji." Ta kalle shi dan ta san labari ne ta ce, "ina ji."

"Wani mail na samu tun farkon dawowa ta, sai ban mayar da hankali a kai ba saboda ban ɗauka na gaske bane. Sai ɗazu aka kira ni aka tabbatar min da na gaske ne, shi mutumin ma na ganshi ido da ido kuma na tabbatar da gaske ɗin shine."

Nayla ta ce, "meye kenan?." Ya kalle ta ya ce, "Saboda nasarar da na samu, kuma ni ne na farko a Africa da China suka fara aiki dashi shugaban ƙasa ne yake son ganina, an bani appointment gobe monday in sha Allah zan je." Nayla  da hanzari ta ce, "da gaske.?"

"Da gaske nake." Nayla ta buɗe ido sosai ta ce, "Rouhi president fa...." Ya ɗaga mata kai alamun eh, ta ce, "Rouhiii wannan ai abin farin ciki ne, ni wallahi na rasa ma me zan ce."

"Kar ki yi farin ciki da ya yawa kar ya shafi abinda yake cikin ki, ki yi kaɗan." Ta harare shi ta ce, "yanzu ba ta ni ka ke yi ba ko?."

"Ni na isa." Nayla tayi dariya ganin yana murmushi shima ta ce, "Rouhi zan bika Abujan." Ya kalle ta ya ce, "Da kina tunanin a nan zan bar kii? Ina zan iya zuwa na bar rai biyu a gida? Tare da ke zamu tafi." Tayi murmushi ta ce, "Yauwa Rouhina." Murmushi ya yi ya ce, "da safe zamu tafi, tashi mu je ki kwanta." Bata musa ba ta tashi suka kwanta kamar ko yaushe babu komai a tsakaninsu sai dai baccin. 

     Ranar ji tayi a zuciyarta ko me zai faru sai dai ya faru amma ta gaji da ganin mijinta a wani hali, cikin ikon Allah kuma bata ji abinda take ji ba sai ma kuka da take yiwa mijinta ganin yadda ya rikice mata jikinsa yana rawa sosai. Ya bata tausayi ta kuma san ya yi ƙoƙari riƙe kansa sosai, shi kuma sai daga baya ya fahimci abinda ya faru duk hankalinsa ya tashi kar wani abun ya samu babynsa. Naylan ce ta dinga kwantar masa da hankali tana cewa babu abinda zai faru sannan ya nutsu ya jawo ta jikinsa suka yi bacci. Kamar yadda ya ce washe gari da safe suka wuce zuwa Abuja.

KRB3P086

Nana haleema.

     A hotel suka sauka Nayla a gajiye take kamar wacce tayi tafiya zuwa wata ƙasa, ana yin sallar azahar ta yi bacci bai tashe ta ba ya shirya ya fita dan lokacin da aka bashi saura awa ɗaya. Har inda yake aka zo da mota za a tafi dashi, Omar sai a lokacin ya ji tsoro a zuciyarsa kar a sace shi. Addu'a ya dinga yi a zuciyarsa abin mamaki sai ga su a villa road. Da aka shiga villa ya ga yadda ake tafiya zuwa ciki a nan ya tabbatar da gaske shine a fadar shigaban ƙasa ba ƙarya ba ce.

   Shugaban ƙasa ya girmama shi sosai, sun gaisa, sun zauna sun tattauna an yi musu hotona kafin a ɗauko shi a dawo dashi har inda aka ɗauke shi. Omar ya kasa ɓoye farin cikin da yake zuciyarsa, sai furta alhamdulillah kawai yake yi dan Allah ya yi masa abinda bai yi zato ba.

A haka ya dawo hotel ɗin da suka sauka, yana buɗe ɗakin Nayla ta miƙe tsaye ta kalle shi shima ita yake kallo da murmushi ta ce, "Daga yin bacci sai ka gudu?." Ta danna wayar ta haska masa hoton da ake ta posting ta ce, "sai hoton ka na gani."

Takowa ya yi a hankali ta ƙaraso inda take ta shiga jikinsa ta rungume shi ta lumshe ido ta ce, "Meyasa baka tashe ni da zaka tafi ba?."

"Ba a tashin mai ciki in tana bacci."

"In ji waye?."

"In ji Hajja, akwai wani lokaci da na ji ta ce haka." Murmushi ta yi ta kalle shi tana kallon fuskarsa ta ce, "So i just want to know the gist, what's been happening in the villa?."

Kiss ya to mata a goshi ya ce, "I didn't understand what you said, can you explain what you mean in Hausa?." Hararar wasa ta yi masa ta ce, "I will never continue take this kind of  disrespect from you. You know how to speak English." Murmushi ya yi ya riƙe fuskarta ya ce, "Yeah, but small small." Dariya ta yi ya ja hannunta suka zauna ta ce, "faɗa min, ina ta so na ji me ya faru ka sanar dani."

Shi kallon fuskarta ma kaɗai farin ciki yake bashi, balle in ya tuna tana da ciki sai ya ji kamar Allah ya gama yi masa komai a duniya. Kallon ta ga ya yi yawa ta ce, "Rouhii i'm waiting." Ɗan buɗe ido ya yi ya ce, "ya kira ni ne dan ya saka bani ƙarfin guiwa, kuma kin san mene....? ya yi mamaki da ya ganni, ya yi tunanin zai ga babban mutum irin wanda ya girma sosai sai ya ganni a yadda nake. Ya ji daɗi sosai, babban abinda ya burge shi ma yadda na kasance mutum na farko africa da ya samu wannan dama..." ya yi shiru bai ƙarasa ba yana kallon ta.

Ta girgiza hannunsa ta ce, "ka cigaba mana." Ya ce, "Ya yi murna sosai, ɗan Africa, ɗan nigeria, musulmi, Bahaushe kuma ɗan kano. Abin ya yi masa daɗi sosai, especially da ya tambayi qualification ɗina na ce masa I haven't done even the secondary school, he was so excited and surprised about that. Mr president ya ce duk abinda nake so ko nake buƙatar wani abun the door is open for me, zan iya tambayarsa duk abinda nake so a kuma duk lokacin da nake so. Ya girmama ni sosai Ashiq, ko iya haɗuwa dashi da nayi babbar girmamawa ce a gare ni, amma yadda ya yi min ɗin ne zaki yi mamaki sosai."

Nayla ta yi murmushi ta riƙe hannunsa ta ce, "i'm so proud of you, bani kaɗai ba gabaɗaya nigeria suna alfahari da kai, yau social media a kan ka ake magana. Rouhii abin alfahari ne a gare ni, abin farin ciki ne a gare ni sosai, kana ganin shugaban ƙasa ma yana alfahari dakai." 

"Nima ina alfahari da samunki, kin san me ne?." Ta girgiza kai ya ɗauki wayarsa yana dube-dube ya nuna mata ya ce, "ƴan mata suna damun mijinki da dms." Nayla ta kalla ta kalle shi kafin ta karɓi wayar, bata buɗe ko wanne ba duk tayi deleting ta yi blocking ta kalle shi ta ce, "Wannan shine abinda bana so, shiyasa yau sam ban shiga comments section ba dan zai iya sakawa zuciyata ta buga."

Bai ce komai ba ta kalle shi ta ce, "Ko dai zaka yi deleting handles ɗinka? Ya aka yi ma suka san handle ɗin ka da suke tag ɗinka in sun yi posting?. Gaskiya ka faɗa musu a daina tag ɗin account ɗinka." Murmushi ya yi ya ce, "To." 

"Dariya ma na baka ko?."

"A'a, burge ni ki ke yi, in kina kishina ina jin daɗi sosai." Bata ce komai ba ya ce, "Ki manta kawai, this means nothing to me" ya faɗa yana fara shafa cikinta kamar yadda ya saba.

Ta kalle shi ta ce, "Didi ta sani?." Ya ɗaga kai ya ce, "Ta kira ni, tana ta kuka." Murmushi Nayla ta yi ta ce, "Dole ta yi kuka, itace mutum ta farko da zata fi ƙaunar cigaban ka a rayuwa." Murmushi ya yi sosai yana kallon cikinta yana tuna wacece Didi a gare shi, ya ce, "Hajiya Didi, ina so ta yi dariya da farin ciki sosai a rayuwarta." Nayla ta ce, "ta cancanci hakan. Yaushe zamu koma?."

Ya kalle ta ya ce, "Sai gobe in sha Allah."

"Allah ya kaimu."

"Amin." Hira suka cigaba da yi akan abinda ya same su cikin farin ciki da jin daɗi.

     ••••••••

       Narma tun bayan da ta ga Omar a airport ya nuna ba shi bane gabaɗaya bata cikin hankalinta, ta koma wata iri har da kwanciya zazzaɓi duk ta ruɗe. Mum suna zaune ita da Dad da Najwa harda ƙawarta Safna a ɗakin ta tana zaune bata tea tana sha. 

Dad ya kalli Safna ya ce, "Safta da gaske Omar ne?." Safna ta ce, "i'm not sure Dad, because the way he looks....his dress, his face and everything is different from that thug. But ta dage shine, ni ban san me zan ce ba." Dad ya yi ajiyar zuciya kafin ya yi magana Najwa ta ce, "Dad kalli nan" ta faɗa tana nuna masa wayarta.

Kallon wayar ya yi yana kallon Omar da Mr president sun yi shaking hand, ga yanayi na farin ciki a kan fuskarsa. Zooming fuskar Omar ya yi yana kallo kamar tiger kuma kamar ba shi ba, Najwa ta ce, "shine wanda take magana a kai." Dad ya miƙawa Safna wayar ya ce, "wannan ne wanda ku ka gani a airport?." Safna ta ce, "yes Dad shine." 

Narma ta ce, "Dad can I see?." Bai musa ba ya nuna mata ta yi wata ajiyar zuciya ta ce, "Wallahi he's my Faruk, Dad ka kalla da kyau zaka gani." Mum ta karɓi wayar tana kalla ta kalli Dad ta ce, "How come that useless man has been taking picture with president? You have to think about this. Maybe me kama dashi ne amma ba shi ba." Narma ta ce, "Mum, Dad, wallahi shine, Ni na san shi ai ko? To wallahi shine, if not ku saka a bincika muku zaku tabbatar."

Dad shima dai yana ganin fuskar Tiger akan fuskar wannan Omar ɗin, ya yi ajiyar zuciya ya ce, "Don't worry my dear, i will find it for myself."

"Dad if you find him and you are sure that shine, can you allow me to marry him?." Dad ya kalle ta kamar yadda take kallon sa ya ce, "Let me find it first."

"Dad ka amsa min..."

Dad ya yi ajiyar zuciya ya ce, "Yes, zan bar ki aure shi." Dariyar farin ciki ta yi ta ce, "Thank you my  Dad." Mum fita tayi daga ɗakin saboda haka Dad ya bi bayanta, ya same ta a ɗaki ta kalle shi ta ce, "meyasa ka ce mata haka? Do you mean you will let her to stay with him..useless man?." Dad ya ce, "Calm down, na san abinda nake yi fa, but I have been seen the face of Tiger in this picture."

"Okay kaima ka yarda shine?."

"I'm not saying that, but ina da buƙatar na nemo abinda yake faruwa."

Mum ta ce, "okay... just imagine as he's, zaka yarda ta aure shi?." Dad ya ce, "why not? Shine fa mutum na farko da ya yi signing contract da ƙasar China, kin san nawa ake samu in aka haɗa kai da ƙasar waje kuwa?. Kina ganin yanzu ya je ya ga Mr president, waye zai ƙi irin wannan ya zama inlaw ɗinsa?." 

Mum ta ce, "Dalilin da ya saka nace ba shi bane ba ai, ina ya ga ilimin da zai zama haka?." Dad ya ce, "shiyasa na zama so confuse nima, ina ya ga ilimi da zai zama haka a rayuwarsa?." Mum ta ce, "ya dai kamata ka yi tunani" tana faɗa ta fita ta bashi waje. Ya sake kallon hoton Omar yana sake ƙare masa kallo, tabbas kamar Tiger ɗin da ya sani a baya kamar kuma ba shi ba.

       •••••••

Dawowa su daga Abuja abubuwa suka cigaba ya da gudana a tare da Omar da masana'antarsa, mutane daga ko ina zuwa suke karɓar kaya musamman mutanen Abuja, hakan ya saka suka nemi yadda za a yi a buɗe shago a can da taimakon Nayla aka fara shirye-shiryen yin hakan. 

   Da daddare yana zaune a kan kujera, Nayla ta kwantar da kanta a akan cinyarsa yana shafa cikinta a hankali. Idanunsu a rufe, babu wanda yake magana a cikin su. Kiran wayarsa ya katse shirun, ya kalli wayar ganin Bashir ne sai ya ɗauke kai bai ɗauka ba. Aka sake kira bai ɗauka ba, sai a karo na uku sannan ya ɗauka ya saka a kunne ya ce, “kana bina bashi ne?.” Shiru yayi alamun ana bashi amsa kafin ya ce, “ina zuwa” ya faɗa yana yanke wayar tare da zare hannunsa daga cikin rigarta.

Fuskarta ya shafa ya buɗe ido ta kalle shi, sai ta miƙe zaune ya ce, “kina jin bacci?.” Ta girgiza kai ta ce, “bana ji, ina zaka je?.”

“Wajan su Bash, yana waje yana jirana.”

“Ka tawo min da green apple.” Ya yi pecking goshin ta ya ce, “sai me?.”

Nayla ta ce, “sai awara mai zafi, wacce ba a soyata sosai ba, kuma yajin mai faɗa.” Ya yi murmushi ya ce, “wacce Didi ta kawo fa?.” Ta turo baki ta ce, “to ba ɗazu na cinye ba?.” Ya sauke numfashi ya ce, “zan siyo miki, ki jira ni yanzu zan dawo.” Ta ɗaga kai ya fita daga gidan.

Yana fita ƙofar gidan ya tarar da Bashir da su Tk a tsaye suna jiran ko ta kwana. Ya kalli wanda suke gadi suna jira ya aikata wani abun su ƙaddamar masa. Mutumin ganin Omar sai ya yi dariya ya ce, “Madugu ka ke ko Jan wuya? Ko kuwa Damisa zan ce?.” Omar ya zuba masa ido kawai yana kallonsa. 

Ɗan Ƙaura ya ce, “na san ka gane ai, baza ka manta fuskata ba. Rabona da kai an kusa shekara takwas, nayi kewar fuskar ka Damisa.” Omar ya ɗaure fuska ya ce, “me ya kawo ka?.”

“ba wani abun bane, naga yaran ka suna ta zare min ido suna kallona” sai ya yi dariya ya ce, “C.E.O waye sunan ka ni bai dame ni ba, in ma da ƙasashen duniya ka ƙulla kasuwanci ba ƙasa ɗaya ba bai shafe ni ba, in ma da wanda ya fi shugaban ƙasa ka haɗu shima bai dame ni. Ni a Damisa na sanka, kuma a haka zan cigaba da sanin ka har abada. Na samu labari ka yi aure da jimawa, a kwanakin nan sai na samu labarin da ya fi min komai daɗi….” Ya girgiza kai yana murmushi ya ce, “matar ka tana da ciki!.”

Omar ya zuba masa ido cike da mamaki yana kallonsa. Ɗan ƙaura ya sake girgiza kai yana murmushi ya ce, “ka tuna Damisa? Ka tuna ta silar ka tawa matar cikin ta ya salwanta?. In ka manta na tuna maka, saɓanin da muka samu har ya kai ga kun shiga har gida kun tsorata ta ya zama silar zubewar cikin ta, cikin da na ƙwallafa rai a kansa ka zama silar da ya zube, cikin da ya kasance daga shi bazan sake samun wani ba har kawo gobe. Daga wannan zubewar cikin bata sake kwana goma a duniya ba ta bar duniyar…” ya sauke numfashi kana ya ce, “na yi fushi da kai, zuciyata tana faɗa min na je na huce haushina akan Yayarka. Amma sai ban yi hakan ba, saboda a lokacin baka san zafin matar aure ba, baka san daɗin samun ciki a wajan mata ba, ko na ɗauki fansa akan Yayarka ba wani damun ka zai yi sosai ba. Ni kuma so nake na saka maka ciwon da bazai warke ba a zuciyarka.”

Omar sai a lokacin ya ce, “ka kai ƙarshen maganar ka, bana son ɓata lokaci kafi kowa sanin haka.” Ɗan ƙaura ya yi shewa ya ce, “har yanzu halinka yana nan, nima kuma nawa halin yana nan Damisa. Nazo ne dan na faɗa maka lokacin ɗaukar fansa ta ya zo, lokacin da zan saka cikin jikin matarka ya bi rariya yazo, lokacin da zan saka maka ciwo a zuciyarka ya zo. Na jima ina dakon wannan rana, shekarun da na ɓata ina jiran wannan rana basu tafi a banza ba. Ko ta wuya ko ta arzuƙi sai na zama silar zubewar cikin jikinta, ina so ka ɗanɗana kaɗan daga cikin abinda na ɗanɗana a shekarun baya.”

Omar ya yi murmushi yana kallonsa, cikin dakiya da son ɓoye ruɗaninsa ya ce, “da bakin ka ka ce Damisa yana nan da halinsa, ka tabbatar da halina yana nan babu inda yaje. Amma saboda ganganci ni ka kake faɗawa wannan maganar?.”

“Zan kuma sake maimaita maka, sai na zama silar zubewar cikin jikinta, yadda baka bar nawa ya rayu ba nata ma bazai rayu ba wallahi. Nayi kwantan ɓauna ne ina jiran wannan lokaci, gashi kuma yazo. Ka jira ka gani…” ya faɗa yana hawa machine ɗinsa zai tafi Omar ya ce, “In ka fasa baka ƙaunar Allah.” Ɗan ƙaura ya yi dariya ya ce, “mu zuba” ya faɗa yana barin ƙofar gidan.

Omar ya kalli su Bashir da suke nesa dasu, ganin ya tafi suka ƙaraso wajan, Bashir ya ce, “Boss akwai matsala ne?.” 

Omar ya ce, “daman yana cikin garin nan?.” Bashir ya ce, “Ɗan Ƙaura yana nan, wani lokacin kamar yayi wani hankali, wani lokacin ya sake lalacewa.” Omar ya ɗauke kai baice komai ba amma maganar ta daki zuciyarsa sosai, ya san waye Ɗan ƙaura farin sani, ya tabbatar tunda ya faɗa sai ya aikata. Ya sauke numfashi ya aiki Tk ya siyo saƙon Nayla yana tsaye ya kawo masa ya shiga gidan.

   Duk yadda yake jin zuciyarsa da rauni haka ya dake ya share maganar ya shiga kamar ba shi ba. Da kansa ya bata abinda ta ce ya siyo mata duk da apple ɗin kawai ta ci. Da kansa ya canja mata kaya zuwa na bacci ya kwantar da ita a jikinsa. Ya saka hannu a rigarta yana shafa ƙasan cikin ta kamar yadda ya saba ko yaushe. A haka Nayla ta yi bacci. Shi kuwa Omar ya kasa baccin, tunani yake yi kar a cutar masa da Nayla da unborn. Ya san waye wanda ya furta, tunda yace wallahi sai ya yi shiyasa yake jin maganar har zuciyarsa. Daƙyar bacci ɓarawo ya sake shi, da ya motsa maganar ce take faɗo masa. 

       Razananniyar azaba ce ta farkar dashi daga bacci, ya tashi a firgice jin zafi da raɗaɗi ta ko ina a jikinsa. Yana buɗe ido ya ga mutane sama da goma a kansa ko wanne da makami a hannunsa. Hannunsa ya kalla a na yaga ƙaton saran da aka yi masa jini yana zuba sosai. 

Da gaggawa ya kalli Inda Nayla take ya ga bata nan, kallon ɗakin yake yi a fircice ya hango ta a hannun maza guda biyu ko wanne ya riƙe hannunta sun tala hannunta kamar zasu tsinka. Zabura ya yi zai sakko daga kan gadon ya ce, “Jid….” Dukan da aka yi masa a kansa ya saka ya koma ya zauna yana ganin biyu-biyu idanunsa suna kullewa saboda nauyi da azabar da take ratsa cikin ƙwaƙwalwarsa.

Ɗan Ƙaura yana kallom Omar ya ce, “Ba na faɗa maka ba? Daman ba nace maka sai na salwantar da cikin jikinta ba? Gani ka ke ƙarya nake ko?. Bara ka gani, a kan idonka zan zubar da cikin sannan kuma na kashe ta, na karɓo aikin ɗaukar fansa a kan ka da yawa, kowa ya ce na kashe ta, kowa yace kashe ta shine kaɗai fansar da za a ɗauka a kanka wacce zata yi maka ciwo da raɗaɗi a zuciyar ka, tunda sun biya da kuɗi mai ni zan kashe ta ɗin. Sai naga in zaka iya hana ni, in ka isa ka nuna min kai Damisa ne ka tashi ka hana ni!” Ya faɗa yana kallon Omar da idanunsa suke lumshewa saboda nauyin kai.

Nayla kuka take yi sosai jikin ta yana rawa tana cewa, “YaMar ka taimaka min, YaMar zasu kashe ni, YaMar zasu kashe maka ni!.” Wanda suke riƙe da ita ɗaya ya tsinka mata mari ya ce, “tunda ki ka aure shi ai kin san me kika aura, zaki baƙunci lahira a yau ɗin nan! Zaki biya bashin da mijinki ya ci yaci kafin ya aure ki.” Ba tare da ɓata lokaci ba aka fito da ƙatuwar wuƙa siriri mai kaifi, a lokacin Omar gab yake da suma saboda yadda kansa ya yi nauyi ga azabar da take ratsa ko ina a jikinsa. 

“Ku ɗago mana da kansa, dan ya shaida an kasheta. Ina so in ya farfaɗo ya ji raɗaɗi da ciwo a zuciyarsa.” Suka ɗago da kan Omar a lokacin da ya nufi Nayla kai tsaye da niyar kashe ta. Ɗan Ƙaura yana zuwa ya karɓi wuƙar ba tare da tausayi ko imani ba ya ɗaga wuƙar zai soka mata a ciki. Wani irin numfashi Nayla ta ja ta sauke, a daidai laokcin da Omar ya ce, “Jiddaaaaa!.”

KRB3P087

Nana Haleema.

     “Rouhi!.” Firgigit ya farka yana sauke numfashi zufa ya gama lulluɓe masa jiki kamar ɗakin babu fanka. Jikinsa rawa yake yi sosai, tashin hankalin da bai taɓa shiga ciki ba ya mamaye masa zuciyarsa da gangar jikinsa. Baya cikin nutsuwarsa ko kaɗan, jikinsa rawa yake yi gab gab gab yana zare ido yana kallon ɗakin kamar mai son gano wani abun. Nayla tana tsaye tana kallon sa cikin tsoro, daga banɗakinta ta ji yadda ya kira sunanta da ƙarfi ba shiri ta ɗauro towel ta fito, tana shigowa ta same shi jikinsa yana rawa yana juya kai gumi ya gama wanke masa jikinsa.

Nayla ta zauna a kusa dashi ta ce, “YaMar lafiya ka ke?” Ta faɗa a gigice tana kallonsa ganin kamar a firgice yake. Idanu ta ga ya zuba mata yana kallon ta, har lokacin bai dawo nutsuwarsa ba, a gigice yake kamar zararre. Ganin yadda yake kallon ta sai ta ɗora hannunta akan fuskarsa ta ce, “lafiya ka ke?.” Kamar ta tuna masa, ya zubura ya jawota jikinsa. Wata irin runguma ya yi mata har yana miƙe guiwarsa akan gadon, yana sake jawota jikinsa yana sake matse ta yana wata irin ajiyar zuciya ya kasa furta komai.

Nayla ta ce, “YaMar ka matse ni” ta faɗa daƙyar jin numfashinta yana neman ɗaukewa jin yadda ya matse ta. A hankali ya sake ta ya miƙe tsaye ya riƙe hannun ta yana kallon ko ina na jikinta. Nayla ta bishi da kallo ganin yana ƙare mata kallo kamar bai santa ba. Towel ɗin jikinta yake son kwancewa ta ce, “YaMar lafiya ka ke? Me ya faru ne haka?” Ta faɗa tana riƙe hannunsa ta hana shi kwance towel ɗin.

   Bai saurare ta ba ya cire towel ɗin, ya zubawa cikin ta ido yana kallo ganin yana nan yadda yake babu abinda ya same ta. Nayla ta ɗauki towel ɗin ta ɗaura tana kallon yadda yake binta da kallo kamar zararre. Ƙoƙarin barin wajan tayi da niyar samo masa ruwa ya riƙo hannun ta ya ce, “A’a Jidda, kar ki je ko ina, ki tsaya a tare dani” ya faɗa yana jawo hannunta da hanzari ya sake matse ta a jikinsa yana juya kai a jikinta ya rasa yadda zai sarrafa abinda yake nuƙurƙusar zuciyarsa. 

    Ganin kamar baya cikin hankalinsa sai Nayla ta saka hannunta a bayansa tana shafawa a hankali ta ce, “Shikenan ina tare da kai, ka zauna na kawo maka ruwa ka sha.” Bai iya sakinta ba tana ƙirjinsa har lokacin yana sauke numfashi a wahale. A hankali ya ɗago kansa ya kalli fuskarta, ya riƙe fuskarta da duka hannayensa yana girgiza mata kai. Nayla ta ce, “Rouhi mafarki ka yi?..”

Ya kasa bata amsa sai kallon ta da yake yi kawai, ta riƙe hannunsa suka zauna a gefen gadon ta ɗora hannunta a fuskarsa ta ce, “ka yi mummanan mafarki ne?.” 

Bai bata masa ba ya kifa kansa a kafaɗarta ya ce, “Kar ki tafi Jidda, kar ki je ko ina.” Murmushi ta yi tana shafa kansa da taji yayi zafi tana ƙoƙarin samar masa nutsuwa. Sai da ta ga ya ɗan nutsu har ya ɗago daga jikin ta sannan ta ce, “ka taso ka yi wanka ka ci abinci. Naji kanka ya yi zafi, sai ka sha magani.” Bai musa ba ta riƙe hannunsa har banɗakin, zata fito ya hanata dole ta tsaya har ya kammala suka fito, har ya shirya hannunsa yana cikin nata.

Tare suka fito falo ta bashi tea ta zauna a kusa dashi ko kaya bata saka ba har lokacin towel ne a jikinta. A hankali yake shsn tea ɗiin kamar mara lafiya, bayan ya gama ya kwantar da kansa a kan cinyarta yana jin zuciyarsa kamar zata fito waje saboda bugawar da take yi. 

Nayla tana shafa kansa a hankali ta ce, “mafarkin me kayi da ya firgita min kai haka?.” Ajiyar zuciya yayi yana kwance a jikinta ya ce, “mafarki nayi…..” sai ya kasa faɗa, ya tashi zaune ya kalle ta ya ce, “wai ana faɗan daba an kashe su Bashir.”

Nayla ta ce, “mafarki ba gaskiya bane Rouhi, duk yadda aka yi da zaka kwanta baka yi addu’a ba kuma bayan sallar asuba baka yi azhkar ba ko?.” Gudun kawar mata da zargi sai ya ɗaga kai alamun eh, ta ce, “kaga illar kwanciya babu addu’a, sannan ka ga illar rashin yin azhkar. Ka kwantar da hankalin ka, babu abinda zai faru.” Ya ɗaga mata kai yana kallon idanunta kamar ƙaramin yaro. Ta yi murmushi ta ce, “ƙarfin kiran sunana da naji kayi ina wanka na fito babu shiri, ni na ɗauka ma ni kayi mafarki an kashe” ta faɗa tana dariya tana kallonsa.

Wani irin bugawa ƙirjinsa yake yi, tsoro da fargaba ya gama mamaye masa zuciya da ganganar jikinsa. Bashi da nutsuwa ko kaɗan, ƙoƙari yake ya nutsu saboda itama ta nutsu, baya so ta ji maganar shiyasa ya ɓoye mata dan lamarin ba abinda za a faɗa bane, baya so ta dalilin aurensa ta dinga shiga tashin hankalin akan abinda bata ji ba bata gani ba, lokacin da ya aikata bai santa ba. Nayla tayi pecking ɗinsa a goshi ta miƙe ta shiga ɗaki.

Da hanzari yabi bayanta, sai ganin sa tayi kamar an cillo shi ya shigo. Ta bishi da kallon tsoro ta ce , “Anya Rouhi iya mafarki nan ne yake damunka? Gabaɗaya ka ruɗe.” Bai ce komai ba ya sake jan hannunta ya rungume ta yana sauke ajiyar zuciya idanunsa a kulle. Nayla ta raba kanta daga jikinsa ya riƙe hannunta har wajan kayanta, da kanta ta ɗauko ta saka tana yi tana kallonsa kamar yadda yake kallon ta.

    Tana gamawa ya yi murmushin ƙarfin hali ya ce, “zo mu je ki ci abinci.” Bata musa ba suka fito falo ta ci abinci tana ci tana kallonsa kamar yadda ya kafa mata idanu yana kallo. Fita yake so ya yi amma bazai iya tafiya ya bar ta ita kaɗai ba, yana so ya je ya yiwa tufkar hanci, dan ya tabbatar mafarkinsa zai iya zama gaskiya.

Dabara ta faɗo masa ya ce, “kwana biyu baki je gidan Yayarki ba.” Nayla da mamaki ta ce, “wace?.”

“Mai sunanki.”

“Wai Twiny?.” Ya ɗaga mata kai alamun eh.

Nayla ta ce, “nayi niyar zuwa, na san baka son ina fita shiyasa na haƙura.” Da hanzari ya ce, “tashi ki shirya na kai ki.” Nayla ta bishi da kallo ta ce, “haka kawai ka ji a ranka kana so ka kaini gidan Twiny?.” Omar ya ce, “ba dai kina son zuwa ba?.”

“A’a bana so” ta bashi amsa tana kallonsa. Omar ya ce, “Fita zan yi, kuma bana so na bar ki ke kaɗai.”

Nayla zata yi magana ya ce, “ki ɗauko hijjab mu je na kai ki, in anjima zan dawo da kaina na ɗauko ki.” Nayla ta dinga kallonsa da mamaki a haka ta ɗauko abinda zata ɗauko ta fito, da kansa ya riƙe hannunta har mota sannan suka tafi. 

   Ko a motar hannunsa yana cikin nata, abu kaɗan ya kai hannunta bakinsa ya sumbaci hannun ko ya ɗora shi akan fuskarsa ko ƙirjinsa. Ita dai kallonsa take yi har suka je ƙofar gate ɗin Twiny. Ya tsayar da motar ya kalle ta ya ce, “kar ki fito ko bakin gate sai lokacin da na ce miki nazo, sannan in kin shiga kina zama a falo ki kira ni ki ce kin shiga.” 

Nayla ta ce, “Rouhii anya lafiya? Kodai wasu ne suka sake ƙoƙarin….” Ya ɗora hannunsa a bakin ta ya ce, “shiii! Ki yi abinda na ce kawai.” Ta ɗaga kai alamun to. Ya taso daga kan kujerar ya yi kissing bakin ta sannan ya bari ta fita. Shima fita ya yi har bakin gate ɗin, mai gadin ya buɗe mata ta shiga yana kallon ta yana tsaye a wajan. Sai da ta shiga ta kira shi kamar yadda yace sannan ya hau mota kai tsaye ya wuce gidan Didi. 

    Sai da yaje ƙofar gidan sannan ya kira ta, sai da yaga ta buɗe gate ɗin sannan ya fito daga motar ya shiga ciki. Bayan sun zauna ta ce, “nayi tunanin tare da Nayla ku ke.” Ya yi shiru bai ce komai ba ta ce, “Ya dai?.” Ya ɗan sauke ajiyar zuciya sannan ya ce, “ina Marmerh?.”

“Bacci take yi, tana ɗaki. Me ya faru ne?.”

“Didi suna son kashe Jidda” ya furta ba tare da ya kalle ta ba. Didi ta dafe ƙirji ta ce, “innalillahi wa’inna ilaihir raji’un! Kuma dai? Me ya kuma faruwa?.” Bai ɓoye mata ba ya faɗa mata komai har mafarkin da yayi. Ya ɗan yi shiru kafin ya ce, “Hankalina ya tashi Didi, ban taɓa jin tashin hankali kamar yadda nake ciki a yanzu. Tunda har abin ya kai ga mafarki mai munin wannan na tabbatar da akwai abinda yake shiryawa. Me cikin ya tsarewa Ɗan ƙaura? Meyasa bazai huce haushinsa a kaina ba sai a kan ciki jikinta?.”

Didi ta girgiza kai tana jinjina lamarin ta ce, “To kai meyasa ka zubarwa da matarsa ciki?.” Ya kalle ta ya ce, “haka kawai sai na zubarwa da matarsa ciki? Ya akayi ma na san tana da ciki harda zan zubar?. Kawai an samu incident ne har cikin ya fita ta dalilina, amma ni a lokacin ko yatsan hannunta ban jiwa ciwo ba.”

“Ya akayi ya san Nayla tana da ciki?.”

“Abinda ya ɗaure min kai kenan, na rasa ta inda ya san tana da ciki har yazo ɗaukar fansa akan cikin ta.”

“alamun ana bibiyar duk abinda ka ke yi kenan, ana bibiyarka itama ana bibiyarta. Babu lallai mutum ɗaya ne, wataƙila akwai masu da yawa Omar.”

Omar ya ce, “na sani Didi, na san hakan zai iya faruwa. Ni na san masu bibiyata domin fansa suna da yawa wallahi.” Didi ta sauke numfashi ta ce, “illar cutar da wani kenan a rayuwa, da baka aikata ba da hakan bai faru ba.” 

“Didi tunda Walƙiya ya saka a kashe Jidda nake nadamar rayuwar da nayi a baya, tunda na ga Jidda da ciwo a hannunta nake danasanin abinda na aikata. Meyasa baza su ɗauki fansa a kaina ba? Ai ni na aikata ba ita ba, kuma yanzu ina ruwan cikin da yake jikinta da aka tsallako kansa?.”

“Illar dabar kenan ai, wannan gabar da son ɗaukar fansar da take tsakaninku zata iya zuwa har kan jikokinka wallahi, bama cikin Nayla kaɗai ba, har jikan da zaka bari a duniya sakayya zata iya faɗa masa. Ka kiyayi sakayya Omar, ka kiyayi haƙƙin wanda ka zalunta ba tare da laifin komai ba. Allah yana yafewa bawansa laifin da ya yi masa duk girmansa, amma laifi tsakanin bawa da bawa Allah baya yafewa, sai dai in ɗaya ne ya yafewa ɗaya. Itama matar Ɗan ƙaura yake ko waye ai itama ba ita tayi laifin ba, bata san komai ba balle kuma cikin jikinta da bai zama mutum ba. Ka kwashi yara aka je har gida aka yi mata abinda ya firgita ta har ciki ya zube, daga ƙarshe ta rasa ranta. Omar in nace haƙƙin mutuwar ta a kan ka yake kar ka musa.”

Ya girgiza kai ya ce, “A’a Didi, babu haƙƙin ran kowa a kaina, don Allah ki daina faɗa.” Didi ta yi ajiyar zuciya ta ce, “abar tausayin ma Nayla ce ba kai ba, ta auri mijin da sakayya da fansa take bibiyar rayuwarsa ta ko ina. Sau biyu ana ƙoƙarin kashe ta, yau ga na uku ana so a kashe ta har da ɗan cikinta. Wannan aure bai amfana mata da komai ba sai tashin hankali, meye ribar wannan auren don girman Allah?. Ta gaba da baya Nayla bata dace da kai ba wallahi.”

Omar ya yi shiru bai ce komai ba, Didi ta ce, “yanzu in aka sake cutar da ita da wanne ido zaka kalli mahaifinta? Wancan ya samu labari ya yi shiru bai ce komai ba, ya sake faruwa nan ma bai ce komai ba. Kana tunanin in ya sake faruwa zai yi shiru?.” Omar bai ce komai ba ya sake yin shiru yana jinta. Didi ta ce, “Omar domin ceton rayuwarta da rayuwar abinda yake cikinta me zai hana baza ka sake ta ba?.”

KRB3P088

Nana haleema

Wani irin kallo yake yi mata mai kama da baki da hankali, ya buɗe ido yana sake kallon ta dan ya tabbatar tana cikin hankalin ta kuwa. Didi ganin kallon da yake mata sai ta buɗe baki zata yi magana ya dakatar da ita cikin fusata ya ce, “da ina da wani wajen da zan je a bani shawara wallahi bazan zo wajan ki ba, a ko yaushe sai kin ɓata min rai akan duk maganar da na kawo miki. Ni ki ke kallo ki ke cewa na saki Jidda? Ni ne zan sake ta?. Anya baza a kai ki asibitin mahaukata a buɗe miki file ba? Dan wannan kalaman na ki bai yi kama da aikin mai hankali ba!.”

Didi ta ɗan yi murmushi dan wallahi dariya ya bata, ta ce, “Ni ba haka nake nufi ba, saboda ceton rayuwarta shiy..!” A fusace ya katse ta ya ce, “shiyasa ki ke kallona kina cewa na sake ta? Ko kunyar idona baki ji ba ni ki ke faɗawa haka Didi?. Kin ce aurena bai amfane ta da komai ba sai tashin hankali nayi miki shiru ban tanka ba, kince bata dace dani ba shima na share ban ce komai ba. Yanzu kuma idona ki ke kallo ki ke cewa na sake ta? Anya Didi ke jinina ce?.”

Bata san lokacin da ta fara dariya mai ƙarfi ba, ta kwanta a akan kujera tana dariya dan wallahi dariya ya bata, ko kaɗan bata ji haushin kalamansa ba dan inda sabo ta saba. Tsaki taji ya yi, ta san ƙarshen abun kuma fita zai yi. Da sauri ta miƙe ta riƙe hannunsa yana niyar fita, ta ce, “Don Allah yi haƙuri, ni ba da wani abun na faɗa ba wallahi, bana so a cutar mana da unborn shiyasa na ce haka. Amma ka yi haƙuri bazan sake irin wannan maganar ba, ka dawo ka zauna don Allah.”

Hannunsa ya zame ya ce, “bazan zauna ba, dan nazo ki bani shawara ki ka saka ni a gaba kina dariya dan kin mayar dani mahaukaci.”

“Naji, ka yi haƙuri mu cigaba da maganar.”

“Wallahi bazan zauna ba” ya faɗa yana ɗauke kai. Didi ta ce, “to mu cigaba da maganar a tsaye. Yanzu ya kake ganin za a yi? Wanne mataki za a ɗauka akan hakan?.”

Banza ya yi mata bai amsa ba, ta ce, “don Allah ka yi haƙuri mu yi magana. Shirun nan bazai amfane mu ba, kar a cutar mana da ita ko abinda yake cikin ta.” Omar ya sauke numfashi ya ce, “Meyasa baza su ɗauki mataki a kaina ba sai kan Jidda ko abinda yake cikin ta?.”

“In aka taɓa maka ita sai kafi jin zafi akan a taɓa ka, ko me suka yi maka baza ka ji ciwo a ranka ba, zaka fi jin ciwo in aka taɓa Nayla ko abinda yake cikin ta. Shiyasa Ɗan ƙauran ya yi jinkirin ɗaukar fansa, dan yana son ya taɓa rayuwarka gaba da baya.”

Ya yi shiru bai ce komai, Didi ta ce, “yanzu meye mafita? Zaka je ka samu Ɗan Ƙauran ka bashi haƙuri?.” Wani kallo ya yi mata mai cike da harara, Didi ta ce, “eh Omar, abinda ya kamata ayi kenan. Ka je ku yi sulhu hakan zai fi, in aka bar maganar nan bamu san abinda zai faru ba.”

Ya gyara tsayuwa ya ce, “Didi kai tsaye akwai wanda ya taɓa ce miki baki da hankali?.” Dariya ta kama Didi, amma gudun kar tayi ya fita sai ta ce, “a’a, ba a taɓa ba.”

“To yau na faɗa miki. Na daina tantama, tsaf aka buɗe miki file a gidan mahaukata gado zasu baki.” Didi ta karyar da kai tana ɓoye dariya ta ce, “to na gode.”

“Dan mai hankali bazai cewa Omar ya je ya nemi sulhu da wani ƙaramin alhaki kamar Ɗan ƙaura, ni zan je na nemi sulhu dashi Didi? To Walƙiya da Kb ban je na nemi sulhu dasu ba sai wannan ƙaramin abun da bai wuce na taka shi kamar yadda yake taka ƙasa ba. Ni bazan je neman sulhu ba, nafi ƙarfin neman sulhu.”

Didi ta bishi da kallo, ta ɗauka yayi sanyi akan Nayla zai iya watsar da girman kai ya je ya nemi sulhu a wuce wajan ashe da saura. Didi ta ce, “ni na rasa yaushe zuciyarka zata yi sanyi Omar, na rasa abinda za a yi maka da zai saka kayi sanyi wallahi.” 

“Babu, babu abinda zai saka na sakko ƙasa Didi.” Didi ta ce, “ai shikenan.”

“Kawai zan je mu haɗu dasu, ayi kare jini biri jini, koni ko su, ko su karni ko na karsu. Abinda nake so dake koda zasu kashe ni, ki tabbatar da Jidda ta kasance cikin ƙoshin lafiya, ki tabbatar abinda yake cikin ta ya rayu cikin aminci. In ta haifi namiji ki saka masa sunana, in macece sunanki. Amma ki fara tambayarta, in tana da zaɓin suna a saka zaɓinta. Sannan ki san duk yadda zaki yi ki tabbatar da Jidda bata auri wani namijin bayan ni ba, ta cigaba da rayuwa a haka har tazo ta same ni mu tashi a aljanna. In ta auri wani bayan ni bazan taɓa yin farin ciki ba har abada!” Ya faɗa so serious yana kallon Didi.

Rauni ya mamaye zuciyar Didi ganin da gaske yake maganar, ta riƙe hannunsa ta ce, “Omar me ka ke faɗa haka?.”

“Gaskiya nake faɗa miki Didi, zan iya sadaukar da raina akan Jidda da abinda yake cikin ta. Marmerh a iya kallo ɗaya soyayyarta ta cika zuciyata, cikin jikinta kuwa tunda aka ce min an same shi nake jin son ko meye a zuciyata. Da na rasa abinda yake cikinta gwara na sadaukar da raina a huta. Daman ba saboda ni suke wannan abubuwan ba? To in na mutu ba shikenan an huta ba?.”

Didi ta fara kuka cikin rauni ta ce, “babu abinda zai same ka, baza ka mutu ba Omar, baza ka mutu yanzu ba in sha Allah. Kuma Omar in ka koma ka ɗauki makami dan tsayar da wannan maganar hakan ba masalaha bane, domin wallahi baza su haƙura ba. Kuma Omar duk ɗaukakar da ka samu a rayuwarka ka rasa dame zaka sakawa wanda ya yi maka sai ta hanyar cigaba da abinda ka bari!?. In ka yi haka baka godewa Allah akan ni’imar da ya yi maka ba, in ka aikata haka wallahi ka butulcewa ni’imar Allah, kuma ka bar baya da ƙura, domin baza a taɓa daina bibiyar mu ba har abada!. Ka fini sanin illar daba, kai da kanka ka taɓa bani labarin wani babban mutum da yayi irin rayuwarku har girmansa, ƙarshe har gida aka shiga aka yi masa yankan rago saboda ɗaukar fansa kawai. Kowa ya san daba haka take, kai zaka aikata laifi amma a kan danginka za a ɗauki fansa, matuƙar ka sake komawa ruwa ka gama cutar kan ka da ahlinka. Yadda ka juya mata baya ina so ka sake juya mata baya, ka sauke kai ƙasa domin wannan fitinar ta lafa.”

Yayi ajiyar zuciya yana shafa goshinsa da yatsunsa kamar yadda ya saba, ya rufe ido ya buɗe cikin rashin mafita. Didi ta ce, “ka je ka same su Omar, ba lallai sai ka bada haƙuri ba, ko kuɗi ne ka biyasu akan su janye.”

“Bazai janye ba, na san halinsa.”

“To ku tattara ku bar Kano kai da ita, kana da arzuƙin da zaka iya zama a wani garin ba lallai sai nan ba.” Ya harare ta ya ce, “kawai ki ce naji tsoro na gudu na bar garin saboda tsoronsu.”

“Ba tsoro bane Omar, ja da baya ne.”

“Su a wajansu tsoro ne, kuma inaso ki tuna, Omar baya ja da baya.”

Didi ta ce, “ni dai bana so ka butulcewa mahaliccinka akan ni’imar da ya yi maka, ɗaukar makami ka je ka yaƙe su ba naka bane, Allah ya yi maka suttura bai kamata ka wulaƙanta kanka ba, Allah ya ɗaukaka bai kamata ka ƙasƙantar da kan ka ba. Allah bai duba laifukan da ka yi ba yayi maka abinda baka yi tunani ba, meyasa zata gode masa ta wannan hanyar?.” A nutse take maganar hakan ya saka take ratsa shi har zuciyarsa. Ya lumshe ido ya buɗe ya ce, “Didi Jidda ake so a kashe fa, abinda yake cikin ta suke so su zubar tun bai zama mutum ba.”

“Suna son zubar da cikin jikinta dai ba kashe ta ba, saka maganar da ka yi a ranka shine ya kai ga yin mafarkin za a kasheta. Mafarki kuma ba gaskiya bane Omar. Ka kwantar da hankalin ka, ka je ku yi magana cikin nutsuwa komai zai zama labari.” 

Yayi shiru bai ce komai ba, Didi ta ce, “Sai haƙuri haka sakayya take akwai ciwo. A haka ma dan kana sallah kana salati, kana sadaka kana taimako shiyasa Allah yake sassauta maka. Abinda nake guje maka kenan tun a baya Omar, babu rabon zaka fahimta sai yanzu. Allah yasa komai ya tsaya daga nan, mu cigaba da neman tuba muna faɗawa Allah.”

“Astagafirullah!” Ya furta a hankali tunawa da ta’addacin da suka yi a da. Didi ta sake nutsuwa ta ce, “ka je ka nemi mafita kafin wani abun ya sake ɓullowa. Ina Naylan take?.”

“Tana gidan Yayarta.”

“To ka je ka san abinda zaka yi kafin ta dawo.”

“Zan yi Didi.”

“Ko ka kira wannan dpo da ku ke shiri dashi ya shiga maganar, ko iyaka ya yi maka da Ɗan ƙauran ai an rage.”

“Na gaji da saka hukuma a lamarina Didi, da kaina zan ɗauki mataki.”

“Haƙuri zaka yi da ɗaukar matakin nan, dole a saka hukuma a ciki matuƙar kana son zaman matarka da ɗan ka lafiya.”

Ya sauke numfashi ya kalle ta ya ce, “Koda za a kashe ni ki tuna da abinda na faɗa miki dai, ni jikina yana bani gwara naje su yi yadda suke so dani a ku huta da wannan tashin hankalin. A baya in naga mutum ya zubar da makamansa ya bada haƙuri saboda danginsa ina ɗaukar hakan a matsayin tsoro, kuma ina ganinsa a matsayin wanda ya bada maza. Ashe abinda ake ji kenan…gwara na je ayi ta ta ƙare indai zaku zauna lafiya.” Didi ta girgiza kai ta ce, “baza ka mutu ba in sha Allah, mutuwarka ba mafita ba ce. Ya kake so mu yi in baka nan? Ni da nake fatan na bar duniya Marmreh tana da kai kuma ka dinga faɗar haka? don Allah ka daina, bana so.”

Ya lumshe ido ya kalle ta sai yaga tana hawaye, yayi murmushi ya ce, “wai ke irin mai sona ɗin nan ko? Bakya so na mutu na bar ki.” Ta goge ido ta ce, “eh ka ɗauka hakan ne, sai na riga ka barin duniya in sha Allah. Na fi so na mutu na barwa Marmerh uba kamar ka, yallaɓai mahaifinta, kai kuma ubanta.” Yayi ƴar ƙaramar dariya da son kawar mata da damuwa ya ce, “To ki mutu ɗin mana, ai ba Jidda ce zata mutu ba balle na damu” ya faɗa yana taɓe baki.

Didi tayi dariya sosai ta ce, “Nima mijina yana sona, baya so na barshi. Kuma na janye maganata, kaje ka mutu ka ji Omar. Kuma wannan ƙaunar da ake mana rawar kai a kanta nice silarta, ko anƙi ko anso Aisha ce silar wannan soyayyar.”

“Kin ci ƙarya kin kwana da yunwa, wannan soyayyar haɗin Allah ce, ko da Aisha ko babu Allah ya yi nufin ƙullata.”

“Ko mutuwa tana da sila, faɗa min waye silar?.”

Yayi murmushi ya ce, “Anji kin zama sila, in kin isa ki raba ƙaunar.” 

“Aikin banza, kamar ba kaine ka dinga masifa ba, kana ihu kana cewa ni bana so, ai bance ina sonta, kuma bazan sota ba. Didi in ke kika halicce ni sai ki saka min sonta, wallahi zan yanke alaƙa da ita” ta faɗa cikin kwaikwayon muryarsa tana dariya.

Dariya yayi mai sauti kamar yadda take dariya, ya girgiza kai ya ce, “ni kika yiwa gori ko? Shikenan zan rama.” Ta yi dariya ganin ta kawar masa da damuwar kan fuskarsa sai taji daɗi. Ya kalle ta ya ce, “Jidda bata san maganar nan ba, kar ki faɗa mata, bana so ta damu.”

“Daman bai kamata ta sani ba, tsaf tsoro zai saka mu rasa unborn.” Ya girgiza kai bai ce komai ba, ta matso ta ɗan yi masa side hug ta ce, “Ka je kayi abinda ya kamata, amma kar ka bar baya da ƙura don Allah.” 

Ya girgiza kai ya ce, “to meye na shige min jiki? Sai kin saka matata taji hakan a ranta? Kamar fa cin amanarta ne.” Didi ta ɗago tana kallonsa taga ba murmushi yake yi ba alamun da gaske yake, sai ta ce, “ka faɗawa matar ta ka, kafin ta shige maka jikin ni na shige. Kuma ka faɗa mata ni ɗin nan dai babu abinda ban maka ba, tun daga kan wanka….” Bai bari ta ƙarasa ba ya rungume ta yana murmushi ya ce, “zan rama wannan gorin Didi, ki bini bashi” ya faɗa yana raba kansa da ita ya fita yana jin damuwarsa ta ragu sosai. Didi ta biyo bayansa sai da ta ga ya tafi sannan ta dawo tana murmushi da fatan Allah yasa ya daidaita dasu komai ya wuce.

KRB3P089

Nana haleema.

    Sai bayan sallar magrib Didi ta kira wayarsa, a lokacin yana tsaye da key ɗin mota zai je ya ɗauko Nayla. Ya ɗauki wayar ya saka a kunne ta ce, “Omar ya ake ciki? Ina fatan maganar ta wuce ko?.” Ya ja tsaki cikin ɓacin rai ya ce, “bata wuce ba, tarwatsa zaman nayi domin abinda ya nema bazai samu ba. Saboda abinda ki ka ce ne ya saka na amince dpo ya shiga maganar, wai an kira shi ana faɗa masa abinda za a yi ni yake kallo yake cewa sai na bashi haƙuri zai haƙura? Ni Omar ni ne zan bashi haƙuri?.”

Didi cike da takaici ta ce, “to meye a cikin bada haƙurin? Ba dai in ka bada haƙurin maganar ta wuce ba?.”

“Na fi ƙarfin na bada haƙuri. Mutum biyu kaɗai na taɓa bawa haƙuri a duniya, daga ke sai Jidda. Bana sauke kai ƙasa in na kalli sama, shima yana so ya kafa tarihi a kaina shiyasa yake so na bashi haƙuri, dan ya san ba ɗabi’ar Omar bace.”

“Yanzu fisabinillahi meye dan ka bashi haƙuri? Kalma uku ce fa kacal Omar, a cikin kalma ukun nan da zaka furta akwai kwanciyar hankalinka, dana matarka, dana ɗan cikinta. Rai uku ne a ƙarƙarshin kalmar ka yi haƙuri, kenan ka zaɓi a rasa rayuka har uku akan kalmar haƙuri?. Yanzu da baka bada haƙurin ba in suka cutar da ita fa?.”

Ya yi shiru bai ce komai ba, Didi ta cigaba da yi masa nasiha cikin kalamai masu daɗi da kwantar da hankali, ta hana shi magana tana isar da saƙon da take so ta isar, tana sake faɗa masa illar ƙin bada haƙurin Nayla za a cuta. Da yake ta san Nayla ce rauninsa tunda take faɗar haka sai ya sauke ajiyar zuciya ya ce, “Faɗuwa ce a gare ni na bada haƙuri.”

“Ba faɗuwa ba ce, kowa yaji ka bada haƙuri zai tabbatar da cewa Omar ɗin baya bana yanzu bane, Omar ɗin yanzu ya san abinda yake yi. Mai hankali da wanda ya san ya kamata shine yake kwantar da rigima. Kasan adadin mutanen da zai haɗa kai dasu a cutar da Nayla? Yanzu ba ta kai suke yi ba, Nayla zasu cutar saboda itace rauninka Omar, duk yadda da zasu bi dan cutar da ita zasu bi. Don girman Allah ka bada haƙuri a wuce wajan.”

Omar ya sauke numfashi ya ce, “Didi in na bada haƙuri na faɗi, na ja baya, kuma naji tsoro. Ban dace da wannan abubuwan ba, zubina ba na masu bada haƙuri bane.” Didi taji kamar ta ziro hannu ta wayar ta zabga masa mari. Didi ta ce, “yanzu zaka koma gidan jiya kenan? Zaka butulcewa ni’imar da Allah ya yi maka ko?. Ai shikenan Omar Allah ya taimaka, ina jin sai ka ga gawata, kaga gawar Nayla, kaga ta Marmerh duk an kashe mu saboda bashin da kake ɗauka sannan zuciyarka zata yi sanyi. Kar ka bada haƙuri, ka je ka yi abinda ka ke so” ta faɗa tana yanke wayar. Ajjiye wayar yayi ya ɗauki abinda zai ɗauka ya fita daga gidan.

Bai je ɗaukar Nayla ba sai ƙarfe tara na dare, yana ajjiye motar ya ganta a ƙofar gida ita da Jidda da mijin Jidda, da Jawad da Salma da alama rakiya suka yo musu. Wani takaici ya mamaye masa zuciya, daman ransa a ɓace yake ga wani ɓacin ran ya tarar. Ganin Jawad yana kallon Omar yana dariya sai ya daure ya fito daga motar ya ƙarasa inda suke. Da ɗan murmushi a fuskarsa suka gaisa da Jawad, suka gaisa da mijin Jidda. Salma da Jidda suka gaishe shi ya amsa fuskarsa ba sakewa sosai.

Nayla ta bishi da kallo suka haɗa ido sai ta ce, “bara na ɗauko wayata a cikin gidan.” Ko kulata bai yi ba ya ɗauke kai. Yana gani sai shagwaɓa take yiwa Jawad yana biye mata, harda riƙe mata hannu ita kuma ta yi masa side hug Salma tana tsokanarta. Yana cikin mota yana kallon komai zuciyarsa kamar zata buga saboda haushi. A haka su Jawad suka tafi ita da Jidda da mijin Jidda suka koma ciki.

Ba jimawa Nayla ta fito ita da Jidda ta shiga motar Jidda tana yi mata sallama suka wuce gida. 

Yadda fuskarsa take a ɗaure haka itama ta ta fuskar ta ke, Allah ya sani yana bata haushi sosai. Ace har yanzu ya kasa sakewa da danginta? Har gwara Jawad yana iya yi masa murmushi amma ko Salma fuska ba yabo ba fallasa yake amsa gaisuwarta. Tana ganin yadda mijin Twiny yake, wasa da dariya ake yi dashi kamar ɗan gida amma nata miji kamar fuskar shanu.

“Kafin ki shiga gidan ɗazu me nace miki?.” Juyowa tayi ta kalle shi taga kamar ba shine ya yi maganar ba. Ta muguɗa baki ta ce, “kace na zauna a gidan.”

“Amma da nazo a ina na same ki?.”

“Yaya J ne fa…..”

“Ki amsa min kawai, a ina na same ki?.”

“A waje.”

“Yayi kyau.” Daga nan bai sake cewa komai ba suka cigaba da tafiya itama bata ce komai ba.

Haka suka ƙarasa gidan suna share juna, ta wuce ɗaki tayi wanka ta shirya ta fito zuwa ɗakinsa ta shiga. A zaune ta same shi yana waya, ta ƙarasa ta zauna a akan gadon tana danna wayarta.

“Abinci fa?” Ya tambaya ba tare da ya kalle ta ba. Nayla ta miƙe ta ce, “me zan dafa maka?.”

“Dake nake.” Sai ta koma ta zauna ta ce, “naci abinci, sai dai na dafa maka.” Bai ce mata komai ba ya cigaba da abinda yake yi itama haka. Gajiya tayi ta tashi ta kashe hasken ɗakin tayi addu’a ta kwanta. Bai jima ba ya tashi ya kwanta shima, duk a zatonsa tayi bacci ya jawota jikinsa yana shafa ƙansan cikinta yana ji wajan yayi tauri sosai. Ya lumshe ido ya yiwa wajan kiss yana jin ƙaunar abinda bai zama mutum ba a zuciyarsa.

Nayla tana jinsa tayi shiru kamar tayi bacci, ya yi pecking goshinta yana sake gyara mata kwanciya a jikinsa.

Washe gari da ta tashi har breakfast ya yi, bayan tayi wanka ta zauna a kusa dashi ta ce, “YaMar.” Ya kalle ta sannan ta ce, “zan je gidan Daddy.” Ya ɗauke kai daga kallon ta bai ce komai ba. Nayla haushinsa ya mamaye mata zuciya, ta miƙe ta bar falon. Ya bita da kallo bai motsa ba ya cigaba da abinda yake yi.

Bata jima ba ta fito ta haɗa tea ta wuce dashi ɗaki bata ce masa komai ba. A haka suka yini shida ita kowa yana jin haushin ɗan uwansa. Da daddare da ya shigo ta gama dafa noodles tana zaune tana ci. Yana zama ta tashi ta kawo masa ya bita da kallo ba tare da ya karɓa ba. Ta ajjiye masa a gabansa cigaba da cin abincinta. Tana gamawa bata ce masa komai ba ta wuce ɗaki, ya yi murmushi yana shafa kansa.

Sai da ya gama abinda zai yi sannan ya shiga ɗakinta, a banɗaki yaji motsinta sannan ta bar ƙofar a buɗe. A hankali ya ƙarasa sai ya tarar tana amai, duk noodles ɗin da taci ta dawo. A ruɗe ya ƙarasa ya riƙota ya ce, “Jidda baki da lafiya? Me ya same ki?.” Ya riƙota suka dawo ɗakin ya zaunar da ita akan gado, ya fita ya kawo mata ruwa tasha ya zauna a gefenta tare da riƙe hannunta ya ce, “yanzu har fushin da ki ke yi dani ya kai baki da lafiya baza ki faɗa min ba Jidda?.”

Nayla ta kalle shi ta ce, “Nifa lafiyata ƙalau, wannan aman kuma ina yi wani lokacin.”

“Me yake kawo shi?.”

“Unborn” ta faɗa ba tare da ta kalle shi ba.

“Amma ya kamata ki faɗa min, bai kamata fushin ki ya shafi rashin lafiyarki ba.” Ta kalle shi kafin tayi magana ya ce, “kin dawo da abinda ki ka ci, me zaki ci yanzu?.” Ta girgiza kai ta ce, “bana jin yunwa.”

“A’a, ki faɗa min abinda zaki ci.”

“Bana jin yunwaaa!” Ta ja ƙarshen kalmar hawaye yana sakko mata.

Omar ya dafe kai ya ce, “Jidda meye na kukan kuma? Ya kike so nayi miki? Kina so ki haukata ni ne?.” Nayla ta goge ido bata ce komai ba. Ya zamo daga kan gadon ya zauna a ƙasa kusa da ƙafarta yana kallon fuskarta tana ƙifta idanu ya ce, “Jiddaaa!.” Ta ɗago ta kalle shi ya riƙe hannayenta ya ce, “laifi nayi miki?.”

“Kai na yiwa laifi, kaine tun a gidan Twiny ka ke ta hararata kawai dan ka ganni a ƙofar gida. Kuma tun daga Kaduna Yaya J da Salma suka zo yi mana sallama zasu tafi Malaysia, dan na fito na rako su ƙofar gida sai ya zama laifi?.” 

Omar ya zuba mata ido yana kallon yadda take maganar da fusata da alama bata ji daɗin abun ba, ya sauke numfashi ya ce, “Duk abinda nake yi saboda ke nake yi Jidda, duk saboda lafiyarki nake yin hakan.”

“Amma ka san Yaya J ma bazai bari wani abun ya same ni ba, in ma sake ƙoƙarin kashe ni ɗin ake yi zai tsaya dan ganin ya kare ni kamar yadda zaka kare ni. Har yanzu ka kasa sakewa da ƴan gidanmu, kayi ta ɗaure fuska in ka gansu. Wai a haka ma kana sakarwa Yaya J fuska shiyasa fuskarka ta tsaya a haka. Amma Salma da Jidda kamar baka sansu ba, ka haɗe rai in ka gansu kamar waɗanda ba jinina ba.” 

Omar ya yi shiru yana jinta dan yaga alama abinda yake ranta kenan shiyasa zai bari ta gama. Nayla ta ce, “bana jin daɗin hakan ko kaɗan, ba haka naga ana yi da mijin Twiny ba, shi sakewa ake yi dashi kamar ɗan gidanmu haka yake. Kai kam Yaya J kawai ka ke sakarwa fuska, Yaya Ahmad kuwa ko number wayarsa bana tunanin kana da ita. Yanzu in aka nuna kama Jalil da Jalila ƙannena baza ka gane su ba, saboda baka sansu ba. Sati biyu Jalila tazo tayi a gidan Twiny, ni da nace mata meyasa bata zo gidan nan ba cewa tayi tsoronka take ji, kuma tsoron gidan nan take ji kar a shigo a kashe ta. Ni bana jin daɗin attitude ɗin nan naka gabaɗaya, lokacin da Twiny ta haihu ni mijinta ya kira ya faɗawa, yanzu ni in na haihu ko Jidda baza ka gane a fuska ba balle har ka samu number ta ka kira ta. Balle kuma a kai ga kiran su Mama ko Hajja” ta faɗa tana kuka sosai.

KRB3P090

Nana haleema.

Rauni ya mamaye zuciyar Omar musamman maganar ƙanwarta da tace tana tsoron zuwa gidan, ya yi shiru yana jin yadda take kuka kana ta ce, "wanda suke Kano sune a kusa dani, amma kai da na Kaduna ka ke ɗan sakewa kaɗan."

Omar ya yi shiru yana kallon ta zuciyarsa sam babu daɗi, ta ja numfashi ta goge idanunta tana kallon gefe ɗaya. Calmly Omar ya ce, "ki yi haƙuri." Ta kalli idanunsa jin yadda kai tsaye ya bata haƙuri, duk dai bai ɗauki bata haƙuri a bakin komai ba, har mamaki take yi in ta ɓata mata rai ya gama fushin kai tsaye zai ce mata ki yi haƙuri. Tana mamakin hakan dan bata ɗauka zai iya aikata hakan ba, dan Twiny ta faɗa mata mijinta duk bala'i baya buɗe baki yace tayi haƙuri, sai dai zai yi abubuwan da zata fahimci haƙuri yake bata. Tayi mamakin bada haƙurin nasa cikin sauri haka, dan ta san sai ya gama fushin sannan yake bada haƙuri. Omar ya girgiza kai ya ce, "nasan a zuciyarki kina regretting aurena, kina ji ina ma baki aure ni ba, da baki aure ni ba da ƙanwarki bata ce tana tsoron gidan nan ba. Ki yi haƙuri Jidda!."

Zata yi magana ya katse ta  ya ce, "yadda na baki dama ki ka faɗi abinda yake ranki ki jira na gama." Ta sunkuyar da kai ƙasa ya ce, "Mijin Yayarki da ni ko a sunayen mu muna da banbanci, halinsa daban da halina Jidda. Bani da saurin sabo kin fi kowa sani, ke kan ki sai a hankali muka saba har muka zo yanzu. Bazan iya canja kaina ba Jidda, bazan iya canja yadda Allah ya yi ni ba, amma ni nasan ina ƙoƙarin ganin na sake da kowa naki."

Ya sauke numfashi ya ce, "Zan koma yadda ki ke so Jidda, zan yi ƙoƙarin ganin na koma zaɓinki saboda kar damuwar halayena su yi miki yawa. Tunda na sauke komai naje aka zauna dani Omar aka yi sulhu saboda ke da lafiyarki babu abinda bazan iya yi domin ki ba. In Allah ya amince babu abinda zai sake faruwa da zai saka ki yi danasanin aurena Jidda, zan yi ƙoƙari na koma yadda ki ke buƙata."

Nayla a sanyaye ta ce, "nifa bance maka ina danasanin aurenka ba, kawai yadda baka sakewa da familyna ne bana jin daɗi."

"Yanzu ki ka ce ƙanwarki tace baza ta zo gidan nan ta kwana ba saboda kar a cutar da ita, dole zaki ji haushin wannan maganar a zuciyarki, har zaki ɗarsa da ace bani kike aure ba da hakan bai faru ba."

"Ita tsoron haɗe fuskarka take ji ba wani abun ba." Ya ɗan yi murmushi calmly ya ce, "kin faɗi abinda tace ɗin ba tare da kin san kin faɗa ba. Wataƙila da bani kike aure ba da bata ce haka ba, kalmar tayi miki zafi shiyasa har kika furta min baki san kin faɗa ba."

Nayla ta ce, "nidai ban yi danasanin aure ka ba, gwara ma ka daina faɗa. Kawai yadda ka ke da familyna ne bana so, kuma na san haka halinka yake, bana jin daɗi ne kawai." Yayi shiru bai ce komai ba, jin shirun sai ta kalle shi suka haɗa ido ya ɗan girgiza kai ya ce, "shiyasa nace ki yi haƙuri Jidda."

"Ni dai ban ce ina danasani ba."

"Nima ban ce kin ce ba, amma kalamanki da fuskarki sun nuna hakan. Kuma baki yi laifi ba, kin cancanci ki yi danasanin ne jidda. Meye abin alfahari a auren wanda aka yi ƙoƙarin kashe ki har sau biyu?." Nayla ta rufe masa baki da hannunta ta ce, "nidai ban ce ina danasani ba, ka daina faɗar haka bana so." Ya ɗan yi murmushi bai ce komai ba.

Ya sake kallonta yana cire hannunta daga bakinsa ya ce, "zanyi ƙoƙarin sakewa da kowa naki kamar yadda ki ke so, amma sai a hankali saboda bazan canja halittata ba, zan yi saboda na faranta miki rai har a daina cewa ana tsoron zuwa gidanki saboda ni. Tunda na har naje wani waje saboda ke, har naso furta kalma uku waɗanda ban taɓa faɗa a waje ba saboda ke, duk da ban furta ɗin ba, amma da abin yayi tsamari zan furta ɗin saboda ke. Na sauke girman kai da zafin kai duk saboda ke da lafiyarki. A wannan gaɓar na sake tabbatar ke ɗin rayuwata ce, bazan iya rayuwa babu ke ba, rayuwata in ba ke tamkar mutuwa ce. Ina jin rauni a raina in na tuna za a iya cutar da Didi ta dalilina, amma ban taɓa shiga tashin hankalin da na shiga ba akan abinda ya faru dake...." 

Ya riƙe hannunta wanda tabon ciwon da aka ji mata yake yana kallon tabon ya ce, "Ki cigaba da haƙuri dani, in sha Allah wannan danasanin da na gani a kwance a fuskarki zan mayar dashi alfahari a gare ki."

Nayla ta fara kuka ta ce, "ni ban taɓa danasanin aurenka ba, ka daina faɗa min haka bana so" ta faɗa tana zubewa a jikinsa. Bayanta yake shafawa a hankali ya ce, "baza ki so ace ana tsoron zuwa gidan nan saboda ni ba, baza ki so ace ta silar mijinki anyi ƙoƙarin....." bata bari ya ƙarasa ba ta haɗe bakinsu waje ɗaya. Ta fara kissing ɗinsa slowly tana shafa bayan kansa idanunta a rufe. 

Bata ɗauki dogon lokaci ba hankali ta zare bakinta ta kalle shi suka haɗa ido ta girgiza kai ta ce, "ka daina faɗa min haka bana so, abinda yake raina shi na faɗa maka ba dan ina danasanin aurenka ba. Wallahi Allah ban taɓa danasani ba, alfahari nake yi dakai tun kafin ka kawo wannan matakin. Ka daina faɗa min haka bana so, abinda nake so shi na faɗa maka."

Ya sauke ajiyar zuciya yana riƙe da fuskarta ya ce, "shima abinda yake ran naki zan yi ƙoƙari dan kawar miki dashi in Allah ya yarda." 

"ni a yanzu ma kayi min komai, kawai naji haushi ne daka dinga fushi dan na fito na raka Yaya J" ta faɗa da shagwaɓa tana wasa da mallaɓan gaban rigarsa. Ya ɗan yi murmushi ya ce, "ba iya ganin ki a waje ba, ki ƙara harda rungume shi da kika yi, wallahi naji ciwo a nan" ya faɗa yana ɗaukar hannunta ya ɗora a side ɗin zuciyarsa.

Tayi dariya ta ce, "Rouhii ban taɓa ganin mutum mai kishinka ba, yanzu harda Yaya J ɗin ma kishi ka ke yi?." Ya wrapping ƙugunta yana kallon ta ya ce, "sosai ma kuwa, dan kawai babu yadda zan yi ne Jidda, amma da babu wanda zai sake riƙe hannunki daga ni sai Abiy." Ta yi dariya sosai tana jan gashin fuskarsa ta ce, "na ɗauka harda Abiy a cikin wanda ka ke kishin?." Ya wara idanu ya ce, "wane mutum." Kiss ta yiwa idanunsa ta ce, "to ka yi haƙuri." Ya ɗan taɓe baki ya ce, "ya zanyi miki? Nayi haƙurin."

"Nima bana so kowa ya riƙe hannunka Rouhii."

"shiyasa ɗazu da Didi take shige min jiki na hanata, nace mata yin hakan kamar naci amanarki ne." Nayla ta ƙyalƙyale da dariya mai sauti wacce ta saka ya zuba mata idanu yana kallo cikin burgewa, haka yake so ya cigaba da ganinta cikin farin ciki shiyasa bazata san labarin Ɗan Ƙaura ba.

Ta tsayar da dariyar ta ce, "Don Allah haka kace mata?." Ya ɗaga mata gira ya ce, "eh mana, yin hakan ai cin amana ne a gare ki." Ta fara girgiza kai tana cewa, "Kai YaMar, Didi ce fa."

Ya ɗan taɓe baki ya ce, "ita ɗin, ita lallai mai ɗan uwa shine, harda ƙoƙarin rungume ni. Dana hanata shine harda yi min gori" ya faɗa yana murmushi. Nayla tana shafa fuskarsa a hankali ta ce, "ka raina Didi."

"Ba raini bane Jidda, sabo ne kawai. Na saba da Didi fiye da tunaninki, ko me yazo bakina bana controlling faɗa mata kawai nake yi. Ina so naga ina faɗa tana faɗa, hakan yana burge ni."

Nayla ta ce, "nima haka, kuna bani nishaɗi sosai."

Yayi murmushi yana ɗaga rigarta yana shafa cikinta ya ce, "yau ban gaisa dashi ba, Kina ta fushi, ɗan nawa ma kin hana nayi magana dashi."

“Ko kunya baka ji, wai ɗanka. Bayan kowa yasan me kayi aka samu cikin.”

“Kowa ma shi yayi aka samu ai, ba a kaina aka fara ba. Kuma ina alfahari da aljanun da tashi a ranar da aka yi cikin nan, da zan san date ɗin ranar da hakan ya faru da duk shekara in ta zago sai na dinga girmama ranar. Ranar da na yiwa Jiddana ciki.”

Nayla ta kifa kanta a ƙirjinsa cikin kunya da shagwaɓa tana yi masa dukan wasa ta ce, “Baka da kunya.” Omar ya lumshe ido yana shafa kanta ya ce, “itama mai jin kunyar anyi mata ciki.” Nayla ta sake cusa kanta a ƙirjinsa tana kukan taɓara ta ce, “nidai ka bari.” Yayi pecking ɗin gashin kanta ya ce, “Kin gama fushin?.”

"Kaine ka ke fushi dani."

"To na daina."

"Godiya nake" ta faɗa tana murmushi.

Kallon ta yake yi cike da tausayinta da ƙaunarta, baya son abinda zai taɓa lafitarta ko kaɗan, baya so komai ya same ta ta dalilinsa shiyasa ya haƙura aka daidaita tsakaninsa da Ɗan ƙaura saboda kar a cutar da ita. Ya zubar da duk abinda yake ji dashi saboda Jidda, duk da bai kai ga bashi haƙuri ba kamar yadda ya nema, amma da ya sake jan maganar a yadda yake jin zuciyarsa tsaf zai iya bada haƙuri. Amma ko a iya haka ya san ya sakko, ya zubar da zafin kai sosai, kuma zai cigaba da zubarwa inda zata zauna lafiya, baya so ta cigaba da cutuwa ta dalilinsa. A hankali ta ɗago ta kalle shi ganin ita yake kallo dai ta ce, "wacce kalma uku kaso ka furta saboda ni? Wa ka so ka furtawa?."

"Ina son ki! Ina ce kalmar" ya faɗa idanunsa a cikin nata. Tayi dariya tana jan hancinsa ta ce, "sulhun da aka yi fa?."

"Gani a gabanki ina neman sulhu, tunda na aikata haka na tabbatar da kin gama mallake rayuwar Omar ɗin Didi." 

Dariyar nishaɗi yaga tayi wacce ta bashi farin ciki tace, "nima dai ina sonka." Ya kai fuskarsa gefen wuyanta yana goga mata gashin fuskarsa ya ce, "ni na san da haka, shiyasa ki ke haƙuri dani a ko wanne yanayi, in babu soyayya baza ki aikata haka ba. Ina ji dake Jidda!."

Ta lumshe ido ta buɗe tana kallonsa a lokacin ya kalli idanunta ya ce, "shikenan kin daina fushi ko?." Ta turo baki ta ɗaga masa kai alamun eh, ya shafa gashin girarta ya ce, "na gode Ashiq." Itama ta shafa tashi girar ta ce, "nima na gode Rouhii."

"Mu je mu kwanta?" Ya faɗa da sigar tambaya yana kallon ta. Ta ɗaga kai alamun eh. Tana jikinsa ya miƙe tsaye ya ɗauketa har ɗaki ya kwantar da ita. Zai koma ɗaya ɓangare ta riƙo shi ya juyo yana kallon ta ya ce, "akwai abinda ki ke so?." Ta turo baki tana buɗe masa hannnayenta, yayi murmushin jin daɗi dan Allah ya sani yayi kewarta, tunda aka samu cikin nan ta zama sai lokacin da ta buƙace shi sannan wani abun zai faru, kuma sai kwashe kwana goma bata nema ba dole kuma ya haƙura.

Bin bayanta ya yi ya kwanta ya ɗagota cak ya dawo da ita kan ruwan cikinsa yana shafa gashinta ya ce, "to gani Jidda, me ki ke so?." Ta turo baki tana kallonsa, sai kuma ta kwantar da kanta a ƙirijinsa ta ce, "ba aljanu bane suke so su zo, ina so na hana su zuwa amma sunƙi, sai damuna suke yi." Ya yi murmushi ya kai bakinsa kusa da kunnenta ya ce,"nayi miki ruƙiya su tafi?." Ta ɗaga kai alamun eh ta ce, "ka yi da sauri, sun tayi min kukaaa!" Ta faɗa cikin salon da ya saka shi kai bakinsa wuyanta yana sauke mata kisses masu zafi. A kasalance ya ce, "To Jiddana, zan ji dasu. Amma a hankali zan saka su zo ko?." Nayla maganar da yake yi ma rikita ta yake sake yi, bata tsaya wani tunani ba ta fara kissing ɗinsa shima yana tayata.

Bayan kwana biyu.

KRB3P091

Nana haleema

#Success&Ambition 

Abubuwa sun sake lafawa kamar bai faru ba, duk da daman Nayla bata sani ba ya rufe zancen bai faɗa mata. Sun cigaba da zama cikin nasara da buɗewar arzuƙi. Nayla tana zaune a falo ta ɗora kanta a cinyarsa ta ce, "Rouhii." Bai yi magana ba kallon ta yayi kawai ta ce, "meyasa ka ƙi amincewa da gayyatar da gidan tv suke yi? Zuwa yanzu ya kamata ace an yi hira da kai a san ka sosai." Ya yi ajiyar zuciya ya ce, "Ba yanzu ba Ashiq, yanzu ban shirya ba."

"Meyasa? Ka yi achieving abinda ma baka yi tunanin zama samu ba a rayuwa, meyasa baza ka yi magana da ƴan jarida ba tunda ka ga suna so?."

Omar ya ce, "zan yi, amma ba yanzu ba. Kin san me nake so na yi yanzu?." Ta girgiza kai ya ce, "ina so na yi miki kyauta ta ba mamaki amma na rasa me zan baki, Ki faɗa min abinda ki ke so ni kuma zan baki shi ko meye." Nayla ta yi dariya ta ce, "to ni me zance ina so Rouhi? Ka wadata ni da komai, ko katin waya kaine ka ke saka min, to me zan ce ina so?." Omar ya ce, "wannan haƙƙina ne ai, kyauta nake so na yi miki kawai."

Nayla ta yi shiru tana tunanin abinda zata ce tana so, to me zata ce? Kuɗi ko mota ko gida?. Tana nan da kuɗi a account ɗinta na business ɗinsu ita da Tiwny babu abinda take yi dashi. Tana da mota balle ta ce mota take so, tana da gidaje ba gida ba ma balle ta ce gida take so. Ita sam bata ga abinda zata ce tana da buƙata ba, shi kansa Omar ɗin ya wadata da komai in ta ce tana buƙatar wani abun ta yi ƙarya.

"Ina jinki." Jin maganarsa sai ta kalle shi ta ce, "Rouhii ni na rasa abinda zan ce ne, a ganina farin cikin da ka ke bani is enough to me."

"A'a bai isa ba, ina so ki faɗa Jidda."

"Abinda nake ganin zan samu farin ciki in ka yi min bai wuce a small trip with you ba. Zan so a ce mun yi tafiya ni da kai."

Ya kalle ta ya ce,  "kin san kina so meyasa baki taɓa faɗa min ba?." Ta miƙe ta matsa jikinsa sosai ya riƙe kafaɗarta ta ce, "Rouhii lokacin na faɗa ɗin ne bai yi ba sai yanzu."

"To faɗi min ina ki ke so mu je? Wacce ƙasa

ki ke so?." Nayla ta yi murmushi ta ce, "in zan tuna akwai wani lokaci da muka yi tafiya, mu ka cewa Yaya muna so mu je Maldives sai ya ce amare ne suke zuwa maldives for honeymoon. Shine nake so na ga what is so special about this country da ya saka ta zama the best country for honeymoon."

Murmushi ya yi ya ce, "Maldives! Ban taɓa jin sunan ba sai yau." Dariya tayi kafin ta yi magana ya ce, "in sha Allah zaki je, amma honeymoon  ba yana nufin hutawar ma'arauta ba? Kamar su samu lokaci su yi abinda suke so ko? Kamar dai a hotel ɗin nan." Nayla ta yi dariya ta daga masa kai alamun eh, ya buɗe idanu ya ce, "da cikin nawa? Kar ki manta kina da ciki kar a wahalar min ɗana. Ni tunda na ji wani likita ya ce aljanun daren nan in suka yi ƙarfi da yawa suna saka ciki ya fita na daina bari su tashi sosai." Ta yi dariya mai sauti tana ɓoye fuskarta a jikinsa. Ya ce, "magana zaki yi ai, ba dariya ba." 

Murmushi ta yi ta ce, "Babu abinda zai faru." Ya girgiza kai yana murmushi ya ce, "Zamu je in sha Allah, zan iya ƙarar da koma me nake dashi saboda ki yi farin ciki kawai. Bayan wannan sai ina?."

"Bara mu gama da nan ɗin sai nayi tunani." Ya shafa kanta ya ce, "shikenan, yadda ki ka ce."

"Na gode Rouhi." Bai ce komai ba ya kalle ta yana sauke numfashi ya ce, "Didi fa? Nayi tunani yafi sau babu adadi, da farko na yi tunanin siya mata mota, sai naga ina so na ƙara mata wani abun da zata shiga cikin farin ciki sosai, sai na yi tunanin ko na kaita saudia?." 

Nayla da fara'a ta ce, "end of discussion! Ka gama magana tunda ka ce saudia, zata fi farin ciki da zuwa saudia akan motar ma." Ya girgiza kai ya ce, "to ya za a yi? Mijinta fa?."

"Yaushe zata je?."

"ina tunanin zuwa azumi in muna rai."

"A'a Rouhi, kana da tabbacin zamu kai azumin ne? Kawai ta je yanzu ka sani ko ta koma da azumin?." Ya ɗan kalle ta kafin ya ce, "Haka ne, Ya za a yi da mijinta?."

Nayla ta ce, "a faɗa masa mana." Bai yi ƙasa a guiwa ba ya ɗauki waya ya kira AbdulHamid ya saka a speaker, suka gaisa sannan Omar ya ce, "Ina so zan yiwa Yayata bazata ne ta ban mamaki, ina so zan kaita umra nan kusa shine na ce bara na tambaye ka ko zaka bar ta zuwa?." 

AbdulHamid ya ce, "Omar mai zai hana? A guje ma zan ce a dawo lafiya. Kamar ka sani nima wani satin zan tafi in sha Allah." Ya kalli Nayla ya yi murmushi ya ce, "Kaga sai a shirya tafiyar ta zama lokaci ɗaya ko?."

AbdulHamid ya ce, "Za a iya yin hakan."

"na gode sosai."

"Allah ya bar zumunci Omar, Allah ya saka da alkhairi ya cigaba da dafa maka."

"Amin ya rabbi. Amma don Allah kar ka faɗa mata, ina so na bata mamaki ne." Murmushi ya yi ya ce, "in sha Allah." Daga nan suka yi sallama ta kashe wayar.

     Nayla ta ce, "ka ga ikon Allah ko Rouhi? Kaga in ta tafi tare dashi babu wani damuwa ko?." Ya girgiza kai ya ce, "naji daɗin hakan sosai, yanzu ya za a yi da yi mata international passport ita da Marmerh?." Nayla ta ce, "Abu ne mai sauƙi, ka ce mata China ne suka nemi international passport na mutane uku da suka kasance makusantanka, sai ka basu nawa, sannan zaka bada nata da na Marmerh shiyasa za a yi mata. Didi ko rayuwarta zata iya bayarwa a kanka."

"Zata iya Ashiq, Didi zata iya yin komai saboda ni, shawararki tayi sosai. Gobe sai a kai ki ku je tare ayi musu emergency a bayar."

"Allah ya kaimu." Ganin tana murmushi cikin jin daɗi ya saka ya kalle ta ya ce, "Kamata ya yi a haɗa dake a tafiyar nan." 

Ta yi dariya ta ce, "Zaka kashe kuɗi da yawa fa Rouhi, ga gida kana ginawa ana daf da kammala shi ko na ce an gama ma, ga aikin company da ake planing za ayi, ga tafiyar Didi, ga tafiyar da zamu yi. Kar a fara kashe kuɗi masu yawa tun yanzu, mu bari mu fi haka tukunna."

"A'a Jidda, kuɗi fa sai na kashe su, tunda Allah ya bani sai na wadata wanda nake tare dashi. Na san zan samu ne? Ai ban sani ba, tunda na samu zan sadaukar dasu domin farin cikinku. Tafiyar mu daban wannan daban, dan haka dake za a je." Nayla ta yi murmushi tana kallonsa cikin farin ciki ta ce, "Na gode sosai Rouhi, kana shagwaɓa ni da yawa wallahi. Komai ni,komai ni, kana sakawa na ji babu wata macen da ta kai ni dacen miji a duniya." Murmushi ya yi ya ja hancinta ya ce, "kin cancanci fiye da haka ne ai Jiddass."

"Amma ya kamata ayi tafiyar nan da kai." Ya kalle ta ya ce, "Akwai aiki sosai a ƙasa, in bana nan suna abinda suka ga dama suke yi basa mayar da hankali yadda ya kamata. Amma nima ina so na je, kodan na godewa Allah da ni'imar da ya yi min a gaban ɗakinsa, sannan na roƙi afuwar laifukan da na aikata a baya. Za dai gani kawai." Nayla ta koma jikinsa ta kwanta yana riƙe da ita yana tunanin yadda rayuwa ta canja masa.

       Kamar yadda suka tsara haka aka faɗawa Didi, bata kawo komai a ranta suka je aka yi aka bawa Nayla ta kawowa Omar, ya saka Nayla ta turawa wanda yake musu visa cikin kwana ɗaya visa ta wata uku ta fito a har da Omar. Ranar da mijin Didi ya tafi su kuma bayan kwana biyu zasu tafi amma ta Abuja zasu tashi saboda zai je buɗe shagon da za a yi a can.

    Waya ya yiwa Didi akan ta zo gidansa ta kwana zasu je Abuja a washe gari. Duk yadda ta so ta turje ya ce sai ta zo haka ta zo duk bata san me yake faruwa ba. Nayla tana haɗan mata kayan tafiya komai sabo, hijjab da dogayen riguna da komai sabo ta haɗa a jakar Didi. Kayan Marmerh da diapers da komai ta haɗa dan ba a so Didi ta fahimta.

     A ranar talata suka tashi zuwa Abuja, suka sauka a hotel gabɗaya jikin Didi ya yi sanyi tana tunawa da zuwan ta Abuja lokacin Sanata. A ranar aka buɗe shagon, duk sun je wajan har Didi. Bayan an gama suka dawo hotel har lokacin Didi bata san me yake faruwa ba dan basa yin maganar a gabanta.

Washe gari da ƙarfe uku jirgin Saudia airline zai ɗauke su zuwa Madina, Nayla ta bawa Didi ɗaya daga cikin dogayen rigunan da ta haɗa mata Didi ta saka, Nayla a ranar ta yi order baby pusher ta saka Marmerh a ciki suka tafi har airport. Suna zaune bayan sun gama boarding suna jiran jirgi, Nayla tana kusa da Omar Didi na kusa da Nayla a zaune.

"Faruk!" Aka faɗa daga gefen su. Omar ya runtse ido ya kalli Nayla da take kusa dashi a zaune itama shi take kallo. Narma ta juya kallon ta ga mahaifinta ta ce, "Dad ka ce ƙarya nake yi, yanzu ai zaka tabbatar da shi ne dai Faruk ɗin. Didi!" ta faɗa tana kallon babanta kafin ta kalli Didi.

Didi ta kalle ta ta ce, "Narma!." Narma ta tawo da gudu zuwa wajan Didi ta rungumeta ta ce, "Didi don Allah wannan ba Faruk ɗina ba ne?." Didi ta kalli Omar da bai ɗago ba sai ma riƙe hannun matarsa da ya yi, ta kalli Narma ta ce, "OmarFaruk ne Narma. Tabbas shine wanda ki ka sani a baya."

Narma ta kalli Dad ta ce, "Ka ji ko Dad, ni na faɗa maka shine, amma ku ke ɗaukata kamar mahaukaciya. Ta ya ya zan iya mantawa dashi a rayuwata? Har abada bazan taɓa mantawa da fuskarsa ba balle maganarsa. Tun last time na ce maka na ganshi a cikin airport ɗin nan, kuma koda ya ce min ba shi bane na san ya faɗa ne kawai, amma wallahi shine. Dad ina son shi wallahi, zan iya mutuwa saboda shi."

Sen ya kalli Omar da bai ɗago ba har lokacin, ya kalli Didi dan ita ya gane ta ya kuma tabbatar itace Yayarsa. Ajiyar zuciya ya yi ya ce, "Da gaske wannan Tiger ne?." Didi tayi murmushi cikin alhafari da jin daɗi da Allah ya haɗu su a lokacin da zai ga banbanci tsakanin wancan Omar ɗin da wanann ta ce, "Ƙwarai shine. Tiger da ka sani a baya kenan, yanzu kuma C.E.O Exclusive Footwears by Tiger ne a gabanka. Dole ka yi mamaki gaskiya, wancan Tiger ɗin daban, wannan daban. Ba ka ɗauka rayuwarsa zata zo wannan matakin ba ko?."

Sen ya bi Omar da kallon mamaki da firgici ya ce, "wait..wai kina nufin shine wanda aka yi signing contract dashi da ƙasar China? Sannan kina so ki ce shine wanda na ga hotonsa da president?."

"Shine Senator Sagir Sani, ai ba a mamaki da ikon Allah. Wanda ake ganin ba komai bane sai ya zo ya zama komai a lokacin da baka yi zato ba balle tsammani. Baka yankewa mutum hukunci tunda ba kai ka halicce shi ba." Ta kalli Narma da take kallon Omar ko ƙifta ido bata yi, ta ɗan yi murmushi kaɗan ta ce, "Narma meet his lovely wife, Nayla.!" Ta faɗa tana nuna mata Nayla da take kallonta.

Gaban Narma ya yanke ya faɗi, ta ɗauke ido daga kan Omar ta ɗora a kan Nayla da ta ɗago ido tana kallon ta. Narma sai ta ɗan ruɗe ta ɗauke ido daga kan Nayla kafin ta sake kallon ta, bata taɓa ganin macen da kallon ta kawai ya saka mata faɗuwar gaban ba sai Nayla, bata taɓa ganin macen da kyaunta ya burge ta a kallo ɗaya ba kamar Nayla ba. Abin mamaki sai ta ga Nayla ta yi murmushi ta miƙa mata hannu alamun su gaisa. Narma ta bata hannu a sanyaye suka gaisa ta ce, "nice to meet you." Nayla ta ce, "likewise." Daga nan ta zare hannunta bata sake kallon ta ba.

Narma ta ɗauke kai daga kallon Nayla dan bata damu da ita ba ta ce, "Omar don Allah ka ɗago ka yi min magana ko sau ɗaya ne, meyasa ka ce min ba kai bane ranar da na ganka a aiport ɗin nan?." 

A hankali ya ɗago ya kalle ta sai ya kalli Sen da yake ta kallonsa shima mamaki kwance a fuskarsa. Kafin Omar ya yi magana Sen ya ce, "Nice to meet you Mr Omar. If possible i'd like to discuss something important with you." Omar ya kalle shi yana ɗaga gira fuskarsa a ɗaure, kamar zai yi magana sai ya fasa ya mayar da kai yana danna waya tare da murza hannun Nayla. Sen ya zuba masa ido yana jiran amsa amma Omar yayi biris kamar ba dashi ake magana ba. Didi ta zira hannunta bayansa ta ɗan taɓa shi alamun ya bada amsa ya share kamar bai ji ba.

Ran Sentor ya ɓaci ganin wulaƙancin da Omar ya yi masa a gaban mutane. Ya ɗan juya yana kallon wajan yaga ba a kallonsu amma escort ɗinsa suna jin abinda yake faruwa. Sen ya girgiza kai cikin ƙunar rai yana ƙarewa Omar kallo da ya harɗe a waje ɗaya yana danna waya kamar ba shi ba. Sai da ya ga dama sannan ya kalli Sen ya ce, "can I know the details?." Da mamaki Sentor yake kallonsa jin ya mayar masa da amsa da turanci, sannan sai da ya gama ja masa aji sannan ya bashi amsa, amma sai ya danne mamakinsa ya ce, "If possible come and meet me at my house." 

Omar ya wara idanu yana sake ƙare masa kallon wulaƙanci da rainin hankali  ya ce, "I think if you want to talk to me you're the one who should come over to my place right?  So if you're ready, try to inform my PA to book an appointment.."  Sen kallon Omar kawai yake yi cike da mamaki da al'ajabi jin yana yi masa magana cikin izza, ga turancin da yake yi.

   Narma ta riƙe hannun Dad ta ce, "Dad!" Sai hawaye suka sakko mata ta koma wajan Omar ta ce, "ko a lokacin baya ka san ina sonka ko? Dad shine ya yi komai ba ni ba. Don Allah kar laifinsu Dad ya shafe ni, I'm ready to marry you wallahi. Na kasa nutsuwa, na kasa zama cikin hankalina saboda kai. Over one year kenan ina dakon soyayyarka, please Faruk ka taimake ni" ta faɗa tana zubewa a wajan tana haɗe hananyenta tana kuka sosai.

       Mum ce ta ƙaraso wajan da ta ga abinda yake faruwa ta ɗago Narma daga inda take ta ce, "meyasa ki ke haka ne? Meyasa ki ke embracing kanki akan soyayya ne Narma?. Oya jirginmu zai tashi, mu je ko?." Narma tace, "Mum bazan je ko ina ba, kalli Faruk ɗina, look at him Mum" ta faɗa tana nuna mata Omar.

Miƙewa tsaye ya yi ya ɗauki Marmerh da take jikin Nayla a zaune, ya riƙo hannun Nayla ta tashi tsaye ya kalli Didi ya ce, "Didi mu je ko?." Mum ta bi shi da kallo ta ce, "wannan ba shine mai company Exclusive footwear ba?."

"Yes Mum, and shine Faruk ɗina, ki tambayi Dad shine." Omar ya kalli Didi cikin gajiya da surutansu  ya ce, "Didi mu je!" Ya faɗa yana yin gaba, haka kawai ranar yaji ya tsani ganinsu gabaɗaya, tausayin Narma da yaji a kwanaki yanzu gabaɗaya ya gushe daga zuciyarsa. 

    Wuce su suka yi yana riƙe da hannun Nayla ita kuma tana tura jakarsa da tata da ta haɗesu waje ɗaya, Didi ma na turata ta. Fuskar Nayla a cushe matuƙa Didi ma ta kasa magana, bata so ta nuna ta ji tausayin Narma Nayla tayi kishi, in kuma ta ce bata ji tausayinta ba wallahi ƙarya take yi. Ta kuma san halin Omar, indai ba tsananin kiran rabo ba babu dalilin da zai saka ya ɗaga kai ya kalli Narma, ta san in ya wuce ya wuce kenan baya komawa, shiyasa take jin tausayinta dan ta san soyayyarsa bazata yi mata amfani ba. 

     A first class flight suka zauna, kujerar Didi ce a jikin taga, sai ta Marmerh da take kusa da ita, sai Nayla sai kuma shi. Kallon Nayla yake yi yadda ta ɗaure fuska bai taɓa ganin ta haka ba, duk sai ya damu saboda ya san ba ita kaɗai ba ce akwai babynsa. Har jirgi ya tashi Didi bata san inda suka nufa ba, kuma babu wanda yake magana a cikinsu. Abinci aka kawo ya kalli Nayla ya ce, "baza ki ci ba?." Kai ta girgiza bata ce komai ba.

Ya kalli Didi da take mamakin cabin chew ɗin da ta gani larabawa, sannan abincin bai yi kama da wanda aka basu a zuwa Abuja ba. Omar ya ce, "Didi ki ce mata ta ci, bata ci komai ba fa." Didi ta kalli Nayla ta ce, "kici Nayla, duk da ma mun kusa sauka." Nayla ta ce, "bana son ci ne Didi." 

Ajiyar zuciya Didi tayi bata ce komai ba, ta san kishi Nayla take yi kuma ya kamata daman ta yi. A gaban idanunka ace ana son mijinka ai sai inda ƙarfinka ya ƙare. Ita babban farin cikin ta da Allah bai tashi haɗa Omar da Sen ba sai da rayuwarsa ta kai wannan mataki na alfahari, wannan abun ya yi mata daɗi ta kuma godewa ni'imar Allah. Tana tuna lokacin da suka zo Abuja neman alfarma, ya wulaƙantata yana cewa gwara dabba a kanta. Amma yanzu gashi shine yake son magana da Omar shi kuma yana ja masa aji, Narman da aka wulaƙanta shi ta dalilinta gata nan har yanzu haukan sonsa take yi, in ba Allah ba waye zai yi wannan?. 

Hannunta ya riƙe ya ce, "wai akan abinda ya faru ki ke fushi?." Ta zame hannunta daga cikin nasa ta ce, "Don Allah ka ƙyale ni."

"Bazan ƙyaleki ba, meye ya faru da zaki yi fushi ki ƙi cin abinci huh? Kin san abinda yake cikinki yana buƙatar cin abincinki."

"Hmm, daman tunda aka samu cikin nan ai ba damuwa ka ke da ni na ci ba, ko yaushe saboda abinda yake cikina ka ke cewa ko yaushe. To bazan ci ba, ai na ga a cikina ɗan yake ko? Ka ƙyale ni."

Didi ya kalla ta yi masa alama da ya yi shiru, ya ɗan yi tsaki kaɗan yana kallon Agogo. Didi ta ce, "kai tafiyar nan tayi tsayi, har yanzu ba mu zo ba ne?." Nayla ta kalli Didi ta ce, "Lagos zamu biya." Didi tayi dariya ta ce, "ki ce kawai yawo muka taho, ko babu komai na shiga jirgi." Nayla ta ɗan yi murmushi ta riƙe hannun Marmerh da take kusa da ita.

      Duk yadda ya so Nayla tayi magana taƙi, ta kuma ƙi kallonsa dole ya ƙyaleta har tayi bacci. Didi tana kallonsa yadda yake zuba mata idanu, da yadda zai mata kiss a goshi, da yadda zai duƙa yana matsa mata ƙafa. Ita dai murmushi take yi kawai dan Nayla ta cancanci a yi mata haka.

Sai da jirgi ya tsaya sannan Didi ta ɗan yi miƙa ta ce, "Tafiyar Lagos kusan awa takwas kamar mun bar Nigeria?." Nayla bata ce komai ba suka fito, Didi na ta kallon wajan suka ɗauki jakarsu da pusher ɗin Marmerh. Nayla ta ware pusher ta ɗora Marmerh a kai. Didi ta ce, "wai nan Lagos ne? Naga wajan da larabawa sosai."

Sign board ɗin da aka rubuta welcome to Madina Nayla ta nuna mata ta ce, "ba Nigeria ba ce Didi, kina ƙasar saudia, a cikin garin Madina!."

         Didi ta kalli Nayla ta sake kallon sign board ɗin ta sake kallon larabawan da suke ta aikin su a wajan. Omar ta kalla ta ga yana murmushi sai ta ce, “Omar yau Nayla na zama abokiyar wasan ta.” Ya yi murmushi ya ce, “Didi ba wasa ba ne, wallahi da gaske a garin Madina ki ke.” Jin ya ce wallahi ya saka ta tsaya cak ta zuba masa idanu, ta san halinsa indai ya ce wallahi to wallahi ɗin ce baya rantsuwa akan ƙarya kuma baya yi sai ta kama. 

Didi ta kalli Nayla ta ce, “Wai da gaske?.” Nayla ta miƙa mata passport ɗin hannunta ta ce, “kin gani, daga Abuja mun taso mun sauka a ina…?”  Nayla ta faɗa da sigar tambaya tana nuna mata. Didi ta kalli wajan ta sake kallo ta kalli Nayla ta ce, “A Madina nake da gaske?.” Nayla ta ce, “Mu je mu hau mota mu je hotel, zan kai ki masallaci annabi, na tabbatar in muka je can zaki gasgata”

       Ita dai Didi gani take kamar wasa suke mata hakan ya saka ta cigaba da tafiya suka fito wajan airport ɗin da taimakon Nayla. Zuciyar Didi ta tsinke ganin larabawa a mota, garin kana gani ka san ba Nigeria ba ce ba. Omar ya ga kamar tana jiri ya riƙeta ya ce, “Ki nutsu Didi.” Ta kalli Omar ta ce, “kuma son haukata ne kai da matarka, ku daina yi min wasa don Allah.”

Omar bai ce komai ba Nayla kuwa har ta gama magana da driver ta faɗi inda zai kai su ta kalle shi ta ce, “mu je.” Baby pusher in aka naɗe aka saka a bayan mota Omar ya shiga gaba Nayla ta shiga baya ita da Didi. Didi ta zama kurma sai kalle-kalle ta ke yi zuciyarta na bugawa sosai, wai itace a Madina dan kawai an raina mata hankali, madinan masallacin gidan sarkin Kano ne da zata je lokaci ɗaya haka?.

Tafiya suka yi mai ɗan nisa kafin su tsaya, Nayla ta ɗauko kuɗi ta biya ta riƙe hannun Didi ta ce, “Didi zo mu je” Hannunta ta riƙe suna takawa Nayla na jan jaka ɗaya haka Didi ma na ja Omar da Marmerh suna tafiya. Hotel suka shiga Nayla ta zaunar da Didi suka ƙarasa reception ita da Omar, Nayla ta nuna musu evidence na rooms ɗin suka yi reserving da komai suka bata card ɗin ɗakin.

Wajan Didi suka dawo ta kalle shi ta ce, “ka taho da kayan zamu je da Didi, floor 18 ne.”

“Mu je tare dai.”

“To tsaya na samu empty elevator sai mu shiga gabaɗaya, ko da yake lokacin sallar asuba ya kusa daƙyar a samu empty.” Barin wajan ta yi ta ƙarasa wajan elevators ta danna ɗaya aka ayi sa a aka samu, suka saka kayan ya riƙo Didi suka shiga Nayla ta danna floor 15 suka wuce.

      Suka fita daga elevator ɗin Nayla ta ƙarasa wajan ɗakin ta saka card ɗin ya buɗe suka shiga da kayan parlor, ta buɗe rooms ɗin ta ga bedrooms biyu ne da parlor kamar yadda ta yi booking. Didi ta kalla da ta zama kurma sai kallon ɗakin take yi cikin ruɗewa. Nayla ta ce, “Didi mu je ki huta kin gaji.” Didi ta kalle ta ta ce, “Nayla kar ku haukata ni don Allah.” Kiran sallar asuba aka fara yi, sai Nayla ta ce, “ga kira nan ana yi, Rouhii zamu je sallah ko sai ta huta?.” Ya girgiza kai ya ce, “A gajiya ki ke kema, ya kamata ki huta.”

“Amma ina so Didi ta fita daga ruɗanin nan, gwara mu je kawai. Didi taso ki yi wanka zamu je masallaci na tabbatar miki.”

     Didi kamar Nayla umarni take bata ta tashi suka shiga ɗaki ɗaya daga cikin ɗakunan, Nayla ta buɗe mata banɗaki ta fito da kayanta ajjiye harda sabulun wanka ta ce, “ki yi wanka Didi.” Fita tayi ta barta a ɗakin, tana fitowa tayi kamar zata faɗi ya riƙota ya ce, “Yi a hankali, kin gaji ko?.” Gimtse fuska tayi ta kalle shi ta ce, “ta shiga wanka, nima wanka zan yi” ta faɗa tana jan jakarta shiga da ita ɗakin Didi, ta buɗe ta ɗauko hijjab da doguwar rigar da zata saka ta fito da kayan a hannunta zuwa ɗaya ɗakin ta shiga wanka.

     Tana fitowa daga wankan ta same shi a zaune a ɗakin, bata kula shi ba ta saka kaya ta ɗora hijjabinta kalle shi ta ce, “Mu zamu wuce.” Omar ya bita da kallo ya ce, “Ashiq ba haka muka yi dake kafin zuwa nan ba, kin ce min zaki kula da kanki da lafiyarki, yanzu meye ki ke yi haka? Daga zuwa yau kin canja maganarki.” Ta yi ajiyar zuciya ta ce, “Ni ban gaji ba, kuma sallar asuba kawai zamu yi zan dawo.”

Zata fita daga ɗakin ya riƙe hannunta ya ce, “Jidda!.” Ta tsaya cak bata juyo ba ya ce, “Duk wannan abun na meye ne wai? Duk akan….” Bata bari ya ƙarasa ba ta zame hannunta ta ce, “Muna jiran ka in ka shirya mu tafi gabaɗaya.” Fita tayi ta bar shi ta koma wajan Didi ta tarar har Marmerh ta yiwa wanka tana mamakin kayan da ta gani na Marmerh.

     Nayla ce ta ta ƙarasa shirya Marmerh ta ce, “Didi mu je.” Tare suka fito har lokacin bai fito ba, ta nufi ɗakin zata shiga ɗakin ya fito ya saka doguwar riga jallabiyya mai kyau da laushi. Ta ce, “ka ɗauki key ɗaya ko da zamu rabu.”

       Bai tanka mata ba suka fito tare tana riƙe da Didi, Marmerh kuma tana hannunsa suka sake shiga elevator suka sauka zuwa reception suka fita. Da yake babu nisa sosai daga hotel ɗinsu zuwa masallaci ba jimawa suka ƙaraso. Didi tunda ta hangi masallacin jikinta yake rawa dan ta tabbatar da gaske ne ba ƙarya ba.

     Tana saka ƙafarta a harabar masallacin ta ji wata faɗuwar gaba da wani ƙhamshi da bata taɓa ji ba, ta kalli Nayla ta ce, “Nayla mafarki nake yi ko gaske?.” Nayla ta ce, “da gaske ne Didi, gaskiya ce.” Didi bata sake cewa komai ba ta zube a wajan a sume.

      Omar ya ƙaraso da sauri ya riƙe Didi yana kiranta amma Didi ta suma. Da gaggawa ƴan agajin masallacin suka ƙaraso aka saka ta a motar da take yawo a cikin harabar masallacin aka wuce da ita zuwa asibitin da yake can ƙarshe a masallaci. Duk tare suke, Nayla tana riƙe da hannunta, ana zuwa aka karɓe ta aka kwantar dan taimaka mata.

Nayla ta zauna akan kujerun da aka tanada ta dafe kanta, ya zauna kusa da ita Marmerh tana jikinsa dan ta tashi daga bacci ya ce, “Ashiq don Allah ki nutsu, ki nutsu don Allah bana son wannan yanayin na ki.” Kwanciya tayi a jikinsa dan ta gaji sosai kanta ya yi nauyi tana buƙatar bacci. Riƙeta ya yi ba tare da ya ce komai ba, ba su jima da zama ba aka tayar fa iƙama, tare suka fita dashi ya hau sahun maza ta hau na mata bayan ya bata Marmerh suka tayar da sallah.

       Shi kansa mamaki yake yi wai yau shine ya yi sallar asuba a masallacin ma’aiki, abinda bai taɓa kawo shi zuciyarsa ba ko da wasa, sai gashi cikin lokaci kaɗan Allah ya yi masa ni’imar ziyarar masallacin annabi har ya yi sallah a cikinsa. Sai ya samu kansa da zubar da hawayen rauni da godiya ga Allah, ya goge idonsa ya kalli Nayla da take kallonsa daga can gefe, suna haɗa ido ta ɗauke kai ya yi murmushi yana mamakin wanann kishin na ta. 

Tare suka koma aka yi musu bayanin dalilin suman nata, suka ce sun saba samun irin haka, shauƙi ne da farin ciki yake saka mutane suma. Aka tabbatar musu da lafiya lau take ta kuma farfaɗo. Tare suka shiga ɗakin suka same ta a zaune, Nayla ta ƙarasa ta zauna kusa da ita ta ce, “Didi sannu, ya ki ke ji?.” Didi ta riƙe hannunta ta kalli Omar da yake tsaye ta ce, “Nayla ya aka yi haka ban sani ba?” Ta faɗa hawaye yana sakko mata. 

Nayla ta ce, “Duk aikin ƙaninki ne Didi, ya ce yana so ya baki mamaki ya kuma saka ki farin ciki shiyasa ba ya da buƙatar ki sani, shiyasa da aka faɗawa Yaya AbdulHamid aka ce kar ya faɗa miki. YaMar ya yi ne dan ki ji daɗi ki kuma yi farin ciki, sannan ki san Allah ya azurta shi zai iya yi miki komai dan ki ji daɗi.”

Kuka sosai Didi take yi cikin farin ciki, ta kalle shi cikin kuka ta ce, “Omar!.” Zuciyarsa sai ta karye yaji rauni ya mamaye masa zuciya, ƙaunarta da tausayin wahalar da tasha dashi suka zo zuciyarsa, ya tako a hankali ya zauna kusa da ita ya riƙe hannunta guda ɗaya ta ɗora kanta a kafaɗarsa tana kuka sosai. A hankali ya ce, “Ki daina kuka Didi, kinga baki da lafiya.” Bata iya magana ba ta fi mintina biyar tana kuka kafin ta koma sauke ajiyar zuciya. 

Ta ɗago ta kalle shi shima ita yake kallo ta ce, “Omar…!” Sai ta kasa magana ya ce, “ba sai kin ce komai ba, don Allah ko yi shiru, ki nutsu mu je ki yi sallah ki huta.” Didi ta goge ido ta ce, “Omar na rasa me zan ce, na rasa me zance Omar.”

“Ba sai kin ce ba Didi, kawai ki kwantar da hankalinki shine abinda nake so.”

Didi ta yi ajiyar zuciya ta kalli Nayla da take kallon ta itama tana hawaye, ta sake riƙe hannunsu duka biyun ta ce, “Nayla me zan cewa Omar? Da wacce kalma zan yi magana?.”

Nayla ta ce, “Didi ba sai kin ce komai ba kamar yadda ya ce, ki zo mu je ki huta a gajiye ki ke sosai.”  Daƙyar suka lallaɓa Didi suka fito Nayla na riƙe da hannunta. Kasancewar asibitin indai kana da visa umra ne free ne ba a karɓar komai, basu biya komai ba har magani aka bawa Didi. 

Didi kallon masallacin take yi tana hawaye, ta sake ɗurkusawa a wajan tana kuka sosai. Wai itace a harabar masallacin annabi, to me zata yi in ba kuka ba? Me ya kamace ta in ba kukan ba?. Nayla ta riƙeta ganin ta sake fita daga hayyacinta, ƙaramar motar da suka hau ɗazu ce ta zo wucewa Nayla ta yi musu magana suka shiga aka kai su ƙarshen harabar masallacin daga nan suka riƙe Didi suka koma hotel.

KB3P094

Nana haleema.

      Nayla alwala ta saka Didi tayi sannan ta yi sallar asuba. Bayan ta idar Nayla ta ce, “zaki ci abinci ko sai kin tashi daga bacci?.” Didi ta ce, “bana jin yunwa Nayla, ba na son cin komai.”

“A gajiye ki ke Didi, na san kina jin yunwa. Rouhii bara na sauka ƙasa na siyo mata tea.” Hannunta ya riƙe yana kallon ta ya ce, “babu inda zaki je, kema ai kina buƙatar ki huta, sai zirga-zirga ki ke yi kin san ba haka mu ka yi dake ba. Zauna” ya faɗa yana zaunar da ita cikin bada umarni.

Didi ya kalla da take kallonsa ya ce, “Didi don Allah ki bar wannan kukan kin ga ba lafiya ce da ke ba, in kina kuka sai naga kamar baki farin ciki ba.” Didi ta zuba masa ido kawai tana kallonsa, me zata cewa Omar? A ganinta kalaman bakinta sun yi kaɗan wajan nuna masa jin daɗin ta da farin cikin da take ciki. Tun bayan da tayi aure, Omar ya auri Nayla suka fara zaman soyayya da jin daɗi bata da wani buri da ya wuce ta ziyarci Madina. Ko tafiyar da mijinta zai yi sai da taji kamar ta bishi, har ya yi mata alƙawari indai yana da rai a shekarar zai biya mata taje. Ga ƙaninta da suke ciki ɗaya ya cika mata wannan burin a matsayin bazata, to in bata yi kuka ba me zata yi?

Ta riƙe hannunsa gam ta ce, “Omar Allah ya cigaba da farantawa rayuwarka, Allah ya kare ka ya cigaba da ɗaukaka ka zuwa matakin da baka yi tunani ba. Allah ya jiƙan iyayenmu, Allah ya raba matarka da abinda yake cikin ta lafiya, Allah ya baka mai faranta maka kamar yadda ka ke faranta min…” ta faɗa sabon kuka yana ƙwace mata.

KRB3P093

Nana haleema.

Omar ya bita da kallo ƙauna da tattali, a sanyaye ya ce, "Amin. Ya isa kukan don Allah. Didi in ban miki ba waye zan yiwa? Ke kaɗai nake da ita, ke nake kallon a matsayin uwa, uba, ƙanwa, ƙawa, sannan Yayata. Kece matakin nasarata, kece silar auren wacce nake so, kece silar zuwana wannan mataki. To in ban saka ki farin ciki ba wa zan saka farin ciki Didi?. In dai ina da rai yanzu ki ka fara farin ciki in sha Allah, a yanzu ne zaki san kina da ɗan uwa Omar!. Ki nutsu ki daina kuka" Ya faɗa yana riƙe hannunta yana kallon ta.

Murmushi take yi tana kuka tana kallonsa ta ce, "tunda nake a duniya ban taɓa farin ciki irin na yau ba, Omar ko ranar da nayi aure ban yi farin ciki irin wannan ba. Ni ce Madina har na shiga masallacin Annabi..?. Allah ya saka maka da alkhairi Omar, Allah ya baka abinda ka ke nema duniya da lahira."

"Amin Didi. Indai kina so na san kin yi farin ciki ki daina wannan kukan, sannan ki nutsu ki huta zuwa anjima sai ki koma masallacin."

Ta share hawaye ta ce, "To Omar na daina."

"Kina jin yunwa?." Ta girgiza kai alamun a'a ya ce, "mu je ki huta, kin ga Marmerh har ta sake yin bacci." Da kansa ya riƙe ta har ɗakin da ta shiga ɗazu, sai da Didi ta kwanta ya dawo ya kwantar da Marmerh a kusa da ita ya kashe hasken ɗakin.

Bayan ya fito ya kalli Nayla ya ce, "Ashiq don Allah taso mu je ki huta kema." Ta miƙe ta ce, "zan kwanta tare da Didi." Da yake so yake ta kwanta ɗin sai ya ce, "To ki je." Sai da ya bita ya tabbatar ta kwanta ɗin sannan ya iya kwanciya shima. 

Gabaɗaya Didi ta sanyaye masa zuciya, rauni da ƙaunarta yake ji a cikin zuciyarsa sosai, ya kuma ji a ransa sai yanzu ya fara rama alkhairi akan wanda ta yi masa. Ta sha gwagwarmaya dashi shi kansa ya sani, bata da nutsuwa kullum saboda ɗauko mata magana da yake yi, ta saka shi a gaba tayi kuka amma hakan bazai saka gobe ya ƙi yi ba. Mahaifiyarsu ta haife shi ne kawai, amma Didi itace uwa a gare shii. Yana son Didi sosai, yana ƙaunar tayi farin ciki, ya san zuwa saudia yana ɗaya daga cikin burinta na duniya shiyasa ya fara mata dashi. Da wannan tunanin shima ya yi bacci.

     Nayla ta riga su tashi lokacin ana gab da yin sallar azahar, ta sauka daga kan gadon ta sake yin wanka ta saka hijjabi ta fita daga ɗakin. Ba jimawa ta dawo da abinci da kuma paper cup da ta siyo tea ta zauna tana sha. Motsi ta ji a bayanta, ta juya ta kalle shi ta ga ita yake kallo ya ƙaraso ya zauna kusa da ita ya ce, "Daga zuwa Madina kuma sai ki canja Jidda?." Ɗaure fuska ta kuma yi ta kawar da kai gefe ta ce, "Ai kaine ka jawo hakan."

"Da na yi meye Ashiq!?" Ya faɗa murya a can ƙasa yana kallon idanunta. Ta ce, "Budurwar ka mana." Murmushi ya kubce masa ya ce, "yanzu daman duk akanta ki ke ta wanna fushin?. Kamar mun gama maganar nan tun a baya ko?."

Nayla ta ce, "mun gama kaine ka dawo da ita baya." Ya matso kusa da ita sosai yana jin ƙhamshin turarenta murya a ƙasa ya ce, "to me nayi? Uhum me nayi kuma?."

"Meyasa baka faɗa min kun haɗu a airport ba?."

Ya ɗan buɗe ido ya ce,"Shikenan daman fushin?." Ta harare shi ya yiwa idanunta kiss, ya dawo bakinta ya yi kissing sannan ya ce, "Lokacin na so na faɗa miki sai sawun guiwa ya take na raƙumi, da na zo zan faɗa miki sai ki ka sanar min da kin karɓi ajiyata. Jidda ta ya zan tuna da batun wata bayan ina murna zan zama uba?. Daga nan na manta da batun, amma na so na faɗa miki."

Nayla ta shagwaɓe fuska ta ce, "to me ta ce maka?." Ya shafi fuskarta ya ce, "Ba ki ji abinda ta maimaita ba? Ni ban nuna na gane ta ba Jidda, kuma na gane ta ɗin amma kawai bani da lokacinta."

"Amma ita tana da naka lokacin, gashi tana cewa tana sonka zata aureka, Har maahifinta yana zancen yana son ganinka." Ya sake riƙe ta a jikinsa ya ce, "Ashiq!." Ya yi shiru ya zuba mata ido yana jujjuya idanunsa a kanta sannan ya ce, "Baki yarda da mijinki ba ne?."

Ta girgiza kai alamun a'a ya ce, "ki bani amsa." Nayla ta ce, "A'a, na yarda da kai." Omar ba tare da ya daina kallon idonta ba ya ce, "To meyasa ki ke tunanin zan iya amsa kiran mahaifinta ko kuma zan iya aurenta?." 

Ta yi shiru bata amsa ba ya kuma cewa, "Ki daina wannan tunanin, ni naki ne ke kaɗai kawai. Saboda ke kaɗai Allah ya halicce ni, ki amince da wannan maganar da nake faɗa miki. Inda ina da ra'ayin aure zan sanar dake, kece ta farko da zan fara faɗawa zan yi aure lokaci kaza, ko kiji daɗin maganar, ko kar kiji ni dai bani da wanda zan faɗawa sai ke ɗin. Kuma koda ina da ra'ayin auren bana tunanin zan iya aurenta. Jidda in nayi gaba bana dawowa baya, in na ce na bar abu na bari kenan har abada!."

Wasa take da azurfar hannunsa tana shafa gashin hannunsa ta ce, "Amma ai nima ka ce baka sona kuma daga ƙarshe ka canja, ka ga itama zaka iya canjawa ai."

"Jidda ke daban ita daban, wallahi ban taɓa sonta ba, sai da na fara sonki na tabbatar da ita ba sonta nayi ba Jidda. Ki amince dani, ki bani yardarki bazan ci amanarki ba har abada....." ya matse hannunta a cikin nasa cikin taushin murya ya ce, "Jidda koda zaki ganni da mace a ɗaki ɗaya kawai ki tuna da yardar da ki ka yi min, ni kuma na yi miki alƙawarin bazan ci amanarki ba har abada!. Ni naki ne ke tawa ce, dan ni aka yi ki dan ke aka yi ni. Wata tarkacen ƴar Sen da ma ko wacce mace bata kai Omar ya kalle ta ba, har yanzu sunan yana nan....Tiger! Har gobe sunana ne. A wajan ki kaɗai na canja, amma ga kowa haka nake. Ke kaɗai ki ke ganin fara'ata ko a yaushe, shiyasa ki ke tunanin zan yiwa matan kan titi, ki tuna damisar da ki ka sani a baya har gobe ita ce!."

Rungume shi tayi da sauri ya yi ajiyar zuciya yana shafa bayanta ya ce, "kin azabtar dani, rabon da na ji ki haka tun a Abuja, don Allah ki daina haɗe min rai Ashiq, kina sakawa ina fita daga hankalina." Nayla ta ce, "ina sonka Rouhii, ina kishinka sosai."

"Son da ki ke yi min wasan yara ne akan wanda nake miki. Ina sonki, Allah shaida ne, ina kishinki wanda ban san iyakacinsa ba."

Nayla ta ce, "Alfarmar wannan gari mai albarka, alfarmar wanda yake kwance a cikinsa baza ka yi min kishiya ba, Allah yasa ka cigaba da sona har a aljanna, Allah ya sa baza ka taɓa jin sha'awar wata mace ba sai ni kaɗai." Murmushi ya yi mai sauti ya ce, "Amin Jidda, Allah ya amsa addu'arki."

"Amin Rouhii."

Ta yi luf a jikinsa, shima bai ce komai ba idonsa a lumshe kafin ya ce, "Ina kewarki sosai Ashiq, aljanun da suke kawo mana ziyara ma suna kewa Jidda." Ta ɗago ta kalle shi taga ya marairaice fuska ta ce, "Didi tana nan."

Ya ɗan wara ido ya ce, "sai me? Ta san tunda muka zo tare ai dole sai tana rufe idonta." Murmushi ta yi tana kai masa duka a ƙijinsa ta ce, "baka da kunya ne kawai."

"Ke kina da ita ai." Cikinta yake shafawa a hankali ta ce, "na siyo abinci fa, gashi nan."

Bai magana ba sai matso da fuskarsa da yayi kusa da tata, yana kallon idon ta har lokacin yana shafa cikinta ya ce, "kin san in ka aikata aikin lada a ƙasar nan Allah ninka maka ladan yake yi ko? To ki yi aikin lada Jidda!." Nayla ta ɗan juya kai ta ce, "Rouhii Didi fa tana tare damu, kuma lokacin sallah ya kusa."

"Ashiq abinda nake so kenan, baza ki yi min ba?."

"Ina so Rouhii, amma....."

"Shiiii! Ki yi shiru." Shirun ta yi tana ji ya fara yamutsa ta ya fara kissing ɗinta a haukace.

Kukan Marmerh suka ji, Nayla tayi saurin yin baya sai ga Didi ta buɗe ƙofar ta fito daga ɗakin. Nayla ta yi wiki-wiki kamar munafuka shi kansa jikinsa ya saki ya lumshe ido yana sauke numfashi, bai kalli Didi ba ya rufe ido yana shafa kansa a hankali.

Didi ta ƙaraso tana kallon su, ganin yanyinsu sai ta ji wani iri, duk da bata gansu a tare manne da juna ba amma sai ta ga kamar akwai wani abun da ya saka suka yi mata shiru. Nayla saboda ta katse shirun sai ta ce, "Didi kin sha bacci, ga abinci ki ci an kusa sallar azahar." 

Didi ta ce, "Bacci nayi cike da mafarki Nayla, ki sake yi min godiya a wajan mijinki." Nayla ta yi murmushi Marmerh tana miƙawa Omar hannu tana kiran Daddy kamar yadda Didi ta koyar da ita ce masa Daddy. Jin muryar abar ƙaunarsa ya saka ya buɗe ido, ya kalle ta ya yi murmushin ƙarfin hali ya miƙa mata hannu Didi ta bashi ita, Nayla ta ce, "Bara na kawo mana yaji, wannan shinkafar ta su babu maggi" ta faɗa tana tashi ta shiga ciki ba jimawa ta dawo.

Tana zama Didi ta ce, "Nayla me yake damun Omar ne? Naga ya canja." Nayla ta kalli Omar da ya kallon ta, ta kalli Didi ta ce, "Didi kin fa san halin kayan ki, babu abinda yake damun shi." Murmushi tayi kawai bata  ce komai ba. 

Abinci suka fara ci ita da Didi kafin ya ce, "Mun yi waya da mijinki, na faɗa masa inda mu ke ya ce da ƴar tazara da inda yake amma zai zo." Didi ta yi murmushi ta ce, "ka ce ku ne ki ka tsara tafiyar nan a haka?." Omar ya ce, "Jidda ce." Murmushi Didi ta yi, Nayla ta kalle shi ta ce, "baza ka ci abincin ba?."

Ya bita da mayen kallo ya ce, "Kin bani ne?." Nayla ta ce, "baka ce ba ai." Miƙa masa ta yi ya karɓa yana binta da ido, ta kawar da kai kamar bata gani ba ta koma suna cin abinci da Didi tana bata labarin yadda aka tsara tafiyar. A tare suka gama ya kalli Nayla ya ce, "ɗauko min abinda na baki."

Ba musu ta tashi ta kawo masa, kuɗi ne na ƙasar da suka canja tun a nigeria, ya bawa Didi ya ce, "Didi duk abinda zaki siya ki yi amfani dashi." Bata karɓa ba ya ɗora mata a kan ciyarta ya sake bata wani ya ce, "ga na marmerh, in kuma ki ka ci kuɗinta Allah yana kallonki." Sai ya bata dariya ta ce, "Omar..!." Ya katse ta a kausashe ya ce, "Didi, ni na gaji da kiran sunan nan nawa da ki ke yi, ko yaushe ki ce Omar kamar ke kika raɗa min sunan?." Murmushi ta yi dan ta kasa magana. 

      A tare suka fita zuwa masallaci don yin sallar azahar, bayan sun idar suka dawo AbdilHamid ya zo suka dinga hira duk da rabi godiya take sakawa ya yiwa Omar. Omar ya ce, "To ka dawo nan da zama mana, akwai ɗaki ai sai ku zauna tare."

"Ai na riga da na biya Omar, kar ka damu."

"Har na makka?."

"Har shi Omar."

"To ai shikenan." Omar ya faɗa dan shi gaskiya yana so ya dawo ɗin ko dan ya dauke hankalin Didi shi kuma ya samu sakewa da matarsa yadda yake so

     Nayla ce tayi musu booking shiga ziyara suka samu permit na shiga bayan sallar i'sha. Anan suke zaune har suka je la'asar suka dawo, da suka je sallar magriba ne Nayla ta ce baza su dawo ba sai sun fito daga ziyara. Didi sabon kuka ta fara Nayla na rarrashi a haka suka kammala suka dawo gida. Nayla ta so su fita yawo amma ya ƙi ya ce ta gaji.

     Ƙiri-ƙiri ya hanata kwana a wajan Didi. ya tasa ta a gaba har ɗaki, ita kuma kunyar Didi take ji amma ya shafawa idanunsa toka ya ce sam bai san kunya ba. Haka ta dinga zuba masa shagwaɓa tana sake haukata shi, basu fito ba sai cikin dare suka yi alwala gabaɗayan su suka tafi masallaci.

    Washe gari ma haka ne ya faru, da safe sun je ziyarar masijib ƙuba, Uhud da sauran wajan ziyara. Da daddare Nayla ta ja Didi yawo suka tafi kasuwa. Ta dinga kai ta waje kala-kala basu dawo ba sai cikin dare sosai.

KRB3P094

Nana haleema

Narma tunda ta ga Omar ta tabbatar shine ta sake birkicewa, tafiyar da zasu yi ba kenan sai missing flight suka yi saboda zazzaɓin da ya rufeta ruf dole suka dangana ga asibiti. Ruwan da aka saka mata ya sakata bacci, Mum da Dad suna tsaye a kanta suna kallonta sai da ta samu bacci sannan suka fito zuwa wajen ɗakin.

Mum ta kalli Dad ta ce, "Haka zamu cigaba da barin Narma cikin wannan yanayi?." Dad ya yi ajiyar zuciya ya ce, "Lamarinta ya dame ni sosai, da gaske take son shi ba wasa take yi ba." Mum ta ce, "kuma da gaske shine C.E.O ɗin company nan wai?." Dad ya ɗaga kai ya ce, "Shine."

"To daman ƙarya yake yi a lokacin nan ba ɗan daba bane?."

"Ba ƙarya yake ba, shine."

"To ta ya zai samu wannan cigaban cikin sauƙi haka? Ba shi da ilimin komai fa, taya ya kai wannan matakin a rayuwar shi?."

Dad ya ce, "Ban sani, amma abin ya bani mamaki. Wai Tiger da na sani wanda ko karatun secondary school bai gama ba shine ya kai wannan matakin, shine da wannan matsayin da ni da nake da matakin phd ban kai matsayin ba. He speak an English also, ta ya ya samu wannan cigaban within two years?." Mum ta ce, "to daman ƙarya yake maka ya kai matakin da ya kai tun a baya, shiyasa yake dabancin mai tsari. Ni tsoro ma nake yi anya ba Dss ba ne?."

Dad ya kalli Mum ya ce, "ki yarda shine Tiger, a baya bashi da wani ilimi ko wani mataki na rayuwa. Ki dawo hankalinki mana."

"Dole na fita a hankalina, kana magana akan wanda China tayi signing contract da shi fa, kuma yanzu ana zancen shine Tiger wanda ya yiwa Narma asiri, ai dole na ruɗe." Dad ya kalle ta ya ce, "Wallahi shine, shine wancan shine wannan."

Mum ta ce, "yanzu meye abin yi?."

"Daman can bashi da tsoro kuma baya tsoron magana, ya kalle ni ya ce shine zai bani appointment ba ni ne zan bashi ba."

"To ai ya kamata a san abinda za a yi kafin Narma ta rasa ranta." Dad ya kalle ta a nutse ya ce, "Kin amince ya aure ta kenan?."

Mum ta ce, "indai zai aure ta ɗin na amince mana."

"Rayuwarsa ta baya fa? Kar ki manta komai yana nan a rubuce."

"Waye zai tuna wani previous abu? ai present ake kallo yanzu a manta da wanda ya wuce. Ka same shi ku yi magana, na san bazai ƙi mace kamar Narma ba."

Dad ya yi murmushi ya ce, "baki kula da matarsa ba ne shiyasa, bana tunanin akwai abinda Narma zata nuna mata." Mum da mamaki ta ce, "har aure ma ya yi kenan?." Dad ya ɗaga mata kai bai yi magana ba Mum ta dafe kai ta ce, "koma dai meye Narma itace first love ɗin shi, na tabbatar zai sonta, zai so ya rayu da ita matsayin second wife ɗin shi." 

"Oh kin amince ta je a second wife?."

"I have no choice my dear." Ajiyar zuciya Dad ya yi yana tunanin wannan abu mai ɗaure kai, Anya Omar zai amince bayan abinda ya faru?.

••••••••••

       Mutanen Madina ibada kawai suke yi hankali kwance, su je masallaci su yi ibada sannan su je yawo bisa jagorancin Nayla ko gajiya bata yi indai a fagen yawo ne. Didi addu'arta bata wuce Allah ya jiƙan iyayensu, ya sake ɗaukaka Omar, ya sa Omar ya manta da abinda ya faru ya rungumi danginsa.

Didi ta fahimci kamar tana takurawa Omar baya sakewa da matarsa in tana nan, sai ta tsiri zaman masallaci, in suka idar da sallar asuba zata cewa Nayla cikin masallaci zata shiga bazata koma ba, ko ta ce AbdulHamid ne zai zo ta kuma hana Nayla tafiya da Marmerh.

      Nayla haka zata koma ita kaɗai, daman ta fi samu sa a hotel a zaune dan shi bai ma cika zuwa yawon da take kai Didi ba. Da sallama ta shiga ta ƙarasa cikin ɗakin ta same shi a zaune yana magana da Bashir a waya ta cire hijjabi ta shiga banɗaki. Bata jima ba ta fito ta samu har lokacin waya yake yi, ta buɗe kayanta ta ɗauki ƙaramar riga ta cire ta jikinta ta saka.

Tana juyowa suka haɗa ido ya gama wayar ta ce, "kwana biyu ban san me Didi take yi a masallaci ba, sai ta je na dawo ita ba yanzu zata dawo ba ciki zata shiga, kuma ta hanani tahowa da Marmerh." Murmushi ya yi ya taso zuwa inda take tana kallon madubi ya tsaya a bayanta ya ɗora kansa a kafaɗarta yana shafa cikinta a hankali ya ce, "ta fahimci bana sakewa da ke in tana wajan, kema bakya sakewa in tana nan shiyasa take bamu waje." Duk da tana kallonsa ta madubi amma sai da ta juyo ta ce, "Da gaske?."

Ya ɗaga mata gira ya ce, "Da gaske."

"Kai YaMar! wai kana nufin ta fahimci ƙuncin da ka ke yi?." Ya yi murmushi ya ce, "eh mana. Itama ai mijinta na zuwa wajanta in muka fita." Ta madubin ta kalle shi ta ce, "Kai YaMar."

"Ƙarya na yi?."

"A'a ban ce ba, amma ka dinga jin tsoron Allah." 

Dariya suka yi shi da ita, ya zagayo da hannayensa cikin ta yana kallon fuskarta itama tana kallo ya ce, "inda ace hotel ɗin da mijinta yake shi kaɗai ne a ɗakin da yake da sai ya ɗauke Didi su je can su ƙarata, to ba shi kaɗai bane suna da yawa. Kuma in ki ka bincika Allah bata masallacin yanzu."

Nayla ta ce, "To tana ina?."

"Wajan mijinta mana, ba kece mai jin kunyarta ki ƙi sakewa da mijinki ba...? Ni dan ta ni ba kunyarta nake ji kece dai ki ke kwafsawa." Fuskarsa ta riƙe ta ce, "ni kam ina jin kunyarta sosai." Ya taɓe baki ya ce, "Kin manta Didi ce fa? Itace wacce ta farfaɗo dake daga dogowar suman da ki ka a daren farkon ki da mijinki." Kallon sa ta yi ta madubi ya kashe mata ido sai ta rufe ido tana dariya.

"Kunyar ta zo kenan?" ya faɗa yana kallon ta da murmushi. Nayla ta ce, "Kaine ka bani kunya, wai doguwar suma."

"Eh mana, ba doguwar suman ki ka yi ba?."

"hmmm a dai yi shiru kawai" ta faɗa tana murmushi. Ya ce, "ki ka saka hankalina ya tashi na dinga tunanin na kashe ƴar mutane." Nayla da shagwaɓa ta ce, "Rouhi.... na ce a dai yi shiru." Yayi dariya ya ce, "an yi." 

"Allah ya shiryaka."

"Ya shirya mu dai Jidda, in na shiryu baki shiru ba ai shiryuwa."

Ta ce, "Ka san me? Wai Twiny ce ta ce zata so ta ga abinda zan haifa wai wanne irin kyau zai yi." 

"Nima dai ina wannan tunanin shiyasa na ƙagu naga kin haihu, duk da dai na fiki kyau amma zan taimaka ta ɗan yi kyaun ki kaɗan, amma dai na fiki." Nayla ta san tsokanarta yake yi sai ta ce, "to daman ni na isa na ce na fika...? kalle ka fa." Ya ɗan murmusa ya ce, "yau kin yarda kenan?."

"Na fahimci musun ka ke so shiyasa na yi maganar." Ya yi ƴar dariya kafin ya ce komai ta ce, "ni bacci zan yi."

"Nima haka." Tare suka kwanta suka yi bacci kafin sallar azahar.

       Haka suka cigaba da rayuwa a Madina bayan kwana goma suka tafi makka suka yi umrah suka cigaba da ibada kamar ko yaushe. Satin su uku da tafiya suka dawo zuwa Nigeria cikin kewar saudia. Mijin Didi ya riga su dawowa da kwana biyu, hakan ya saka shima ya zo ɗaukar matarsa a airport suka tafi shi kuma suka tafi da Bashir zuwa gida. 

       Bayan sun huta da kwana biyu kamar ba tare suka je da Marmerh ba saboda tsarabar da ya yi mata kuma a ranar ne ya kaiwa Didi motar da ya siya mata. Nayla ce ta shiga motar Didin taƙua, shi kuma ya shiga motarsa suka tafi can. Har lokacin Didi rabon tsaraba take yi, ƴaƴan mijinta sun sha kaya kamar babarsu ce ta je hakan ya farantawa AbdulHamid rai sosai.

Sun yi mamakin ganin Nayla da Omar, duk da sun saba zuwan dare amma bata ɗauka zasu fito ba tunda basu jima da dawowa ba. Nayla ta kalli Didi tun kafin su zauna ta ce, "Didi zo mu je ki ga wani abu." Didi ta ce, "meye?." Nayla ta ce, "Zo mu je dai." Tare suka fito har wajan motar Didi bata gane komai ba, Nayla ta ce, "Wannan motar." 

Didi ta ce, "Omar ne ya kuma siya ko ke ya siyawa?." Nayla ta yi dariya ta ce, "A'a, ke ya siyawa" ta faɗa tana bata key ɗin motar. Didi ta kalle ta ta ce, "Nayla kar ku sake ruɗa min tunani na kuma suma." Nayla ta ce, "Wallahi da gaske nake Didi, motarki ce, ke ya siyawa." AbdulHamid ne ya ƙaraso wajan yana faɗin, "Kai kai kai! Ma sha Allah, amma mun gode. Wannan tsadaddiyar mota haka? Lallai Aisha kin zama ƴar gata."

Didi ta kalli Omar da yake ta wasa da Marmerh yana ɓare mata chocolate ɗin da ya yi dakon ta saboda ita, kamar bai san me yake faruwa ba. Didi ta ce, "Omar!." Ya kalle ta ya ce, "Didi." Zata fara kuka ya ce, "Allah in ki ka yi kuka bazan shiga gidan ba tafiyata zan yi, ke komai aka yi miki sai kin yi kuka? Na san ai kin ji daɗi kuma kin gode, daman na yi dan ki ji daɗin ne to meye na kukan?. Bana son kukan nan tun ba yau ba kin sani, amma sai ki dinga yi kuma in nayi magana ki ce na farin ciki ne, Bana son na farin ciki shima!" Ya faɗa a fusace cikin masifa dan in ya ƙyaleta kukan zata yi.

Jin abinda ya ce sai ta yi shiru tana share hawaye ta ce, "To mu koma gidan." Tare suka koma bayan ya ɗauko kayan Marmerh ya ajjiye mata ya ce, "ga tsabar Marmerh." Didi ta yi tagumi ta rasa me zata ce masa sai AbdulHamid ne yake ta godiya yana addu'a kamar shi aka bawa kyautar, Didi kam ta zama kurma sai bin sa take yi da idanu.

Ta buɗe baki zata yi magana ya ce, "kar ki ce min kin gode Didi, ki yi addu'a a zuciyarki kawai bana son godiyar. In kuma ki ka yi wallahi zamu yi faɗa, zan daina kula ki gabaɗaya sai ranar da na ga dama." Didi ta yi dariya ganin ya koma mata Omar ɗinta na baya, ta share hawayenta ta ce, "ko lokacin da ka ke jan wuya ai baka iya fushi da ni balle yanzu." Ya buɗe idonu ya ce, "Har yanzu Jan wuyan ne ai, in kina musu ki gwada ki gani." Dariya ta yi sosai tana kallonsa.

Didi ta yi ajiyar zuciya ta ce, "Omar ka cika min burina na duniya, duk abinda nake buri a duniya ka yi min Omar, abu ɗaya ya rage min a yanzu....." Ya kalle ta a nutse bayan ya sassauta murya ya ce, "Didi faɗi abinda ki ke so, ki faɗa don Allah, ko meye zan cika miki shi in sha Allah." 

Ta yi ajiyar zuciya ta ce, "alaƙarka nake so ka gyara da ƴan uwan mu Omar, wallahi shine kaɗai abinda yake damuna a zuciyata. Fargaba nake yi kar na bar duniya ba tare da ka daidaita da ahlinmu ba, na san in na mutu babu wanda zai saka ka ka yi kamar yadda ka ke yin abinda na ce" ta riƙe hannunsa ta ce, "Don girman Allah ka bar wannan tunanin ya wuce Omar, ka yafe musu ka karɓesu matsayin iyayenka. Baka da wasu a duniya sai su ɗin, su ne ahlin ka, sune danginka gaba da baya. Yayyen mahaifiyarmu da ƙannenta inda kana mu'amala dasu zaka dinga ji kamar da mahaifiyar ka ke rayuwa. Maganarsu, kamanninsu duk iri ɗaya ne tunda jininta ne. Ina jin sauƙin kewar mahaifiyarmu a duk lokacin da nake tare dasu, suna bani farin cikin da muka rasa a wancan lokacin."

Ajiyar zuciya ya yi bai ce komai ba yana kallonta ta kuma cewa, "Allah ya azurta ka cikin ƙaramin lokaci, ya baka ɗaukakar da mutane dubu basu samu ba. Kana da mota ta kanka, kana gina gidan kanka, kana da ma'aikata sama da hamsin a ƙarƙashinka, kana da mace ta gari harda arzuƙin ɗan da yake cikinta, to Omar me ka ke nema kuma a rayuwar nan?. Omar in ma da gaske so ake aga ka wulaƙanta yanzu a wanne mataki rayuwarka take? In so ake aga rayuwarka ta lalace a wanne mataki rayuwarka take Omar?. Balle mutanen nan duk sun yi nadama tun ba yau ba, suna so su jaka a jikisu su nuna maka soyayyar da ka rasa amma ka ƙi bada dama. Kar ka zama mai butulci ga ni'imar da Allah ya yi maka Omar, ka zama mai rama sharri da alkhairi. Don Allah ka bar maganar nan ta wuce, ka je gidan ko wannen su ka gaishe shi, duk abinda ya taso ka dinga saka su a cikin lamarinka" Didi tayi shiru tana kallonsa gabanta yana faɗuwa.

KRBP095

Nana haleema.

Shiru ya yi bai ce komai ba, ya zuba mata ido kafin ya janye idanunsa daga kallonta ya cire hannunsa daga riƙon da ta yi masa. Ya haɗe fuska ya ce, "Zan yi tunani." Didi ta yi murmushi ta ce, "to Omar ka yi tunanin da kyau, da ni da kai bamu da tabbacin zamu kai gobe da rai, kafin mu bar duniya ka gyara zumunci nan don Allah, kar ka zama mai yanke zumunci." 

"Na ce ai zan yi tunani, ki bar maganar mana" ya faɗa ba tare da ya kalle ta ba. Murmushi ta yi ɗan ko babu komai an samu cigaba a lamarinsa, tunda gashi bai tashi ya fita ba kuma bai fara yi mata masifa ba. 

Ta ce, "an gama gini ko Omar?." Ya ɗaga kai ya ce, "Eh, kaya ake zubawa."

"Allah yasa a shiga a sa'a."

"Amin." Ta kalli Nayla ta ce, "zuwa yaushe zaku tare?." Nayla ta ce, "zai yi tafiya zuwa Italy next week sai ya dawo."

"Allah ya kaimu, ni na ɗauka ma sai kin haihu, ashe a sabon gida zaki haihu. Kai komai inda kuɗi ba a ɗaukar lokaci, gabaɗaya ginin gidan nan wata nawa aka ɗauka har an gama." Nayla ta ce, "Wallahi nima naga gudun abun sosai Didi." Omar ya kalli Didi ya ce, "yaushe zaki je ki gani?.."

"Ai na je Omar."

"Ki koma." Ta ce, "to zan koma in sha Allah." Omar ya kalli Nayla ya ce, "mu tafi." Tare suka fito gabaɗaya motar tana nan inda aka ajjiye suka shiga ta sa motar suka tafi aka bar ya Didin a wajan.

      Radio ce take ta aiki a motar ana wa'azi gabaɗaya abinda ake faɗa kamar da Omar ake, ta ga ya nutsu sosai yana ji duk da tuƙi ya ke yi kuma ba gida zasu tafi ba sabon gida zasu je daga nan zasu wuce gida. Nayla ta ce, "Rouhi inda ace zaka gyara alaƙar nan kamar yadda Didi ta ce da yanzu ka wuce a matsayin da ka ke kai a yanzu, zumunci babban ɓangare ne a duniya." Shiru bai amsa mata ba ya cigaba da tafiya.

       Omar ya tafi Italy ita kuma ta tafi Kaduna, sati biyu yayi ya dawo itama a can ta gama kwanakin sai da zai dawo ta dawo gidan. Abubuwa suna ta gaba cigaba na sake wadata da arzuƙi suna ta ƙara yawa ga Omar.  A cikin wannan kwanakin suka tafi Maldives kamar yadda ya yi alqawari, tafiya ta yi musu daɗi amma ba can ba, saboda cikin Nayla ya girma sun je ne dan ya cika mata alqawari amma ya yi alƙawarin zasu dawo in ta haihu.

Dawowarsu aka fara shirye shiryen komawa sabon gida, an gama komai an kuma zuba komai babu abinda aka ɗauka a gidan da suke ciki, duk da kayan babu abinda suka yi amma ya ce shi baya da buƙata, komai sabo yake so ya zuba. Nayla da sabuwar mai aikin da aka bata zasu tafi sabon gidan suna ta haɗa kayanta da za a kai can. jin motsinsa sai ta fito zuwa ɗakinsa. Tana shiga  ta ce, "Rouhi yanzu duk wannan kayan a nan za a bar su? Yanzu ina zan kai?."

Ya kalle ta ya ce, "na ki ne ai ko? Ki siyar ko ki bayar duk zaɓinki ne, ƙananun abubuwa su na amince ki ɗauka, kamar frames da kayan kitchen." Nayla ta ce, "meyasa to?." Ya kalle ta ya ce, "ni tun farko ra'ayina kenan, in zan yi aure babu abinda matata za a kawo daga gidansu komai ni zan yi. Kuma yanzu Allah ya bani iko, sai ki bayar da na ki." Murmushi ta yi ta ce, "Rouhii komai na ka daban yake da na mutane, komai naka tsarinsa daban."

Kallon ta ya yi ya ɗauke kai bai ce komai ba ta ce, "yau jan ajin ake ji dashi kenan ko? Shikenan na gode." Murmushi ya yi ya riƙo hannunta ya yi mata kiss a goshi, ya yiwa tulelen cikinta kiss ya ce, "ni na isa na ja miki aji? Kawai maganar ce bana so." Nayla ta ce, "Amma kuɗin hayar gidan nan ai basu ƙare ba." Ya ɗan ja tsaki ya ce, "Na bar masa" ya faɗa yana zama akan kujera tana kallonsa, tana ganin ya kamata ace Didi ta faɗa masa gidan waye.

       Ranar friday suka tare a sabon gida, gida ne ba ni da gida ba, gida ne babban gida sosai. Ko iya car park ɗin gidan babba ne balle kuma cikin gidan. Sama da ƙasa ne, falo biyu a ƙasa biyu a sama. Ɗaki ɗaya ne kawai a ƙasa sauran daƙunan duk suna sama. Falon farko na saman shine na Nayla da ɗakuna guda uku, sai falo na biyu shine na shi da ɗaki guda biyu. Ɗaki ɗaya na kusa da ɗakin Nayla ɗakin Marmerh ne, wanda aka zuba mata komai na yara, gado da stickers, da toys komai na yara aka zuba a cikin ɗakin kamar shi ya haifeta.

      Daga compound ɗin gidan akwai ɗakin masu aiki da banɗaki harda ƙaramin kitchen dan duk Nayla ce ta ce ayi haka. Ana cikin ginin gidan ya siyi wani fili a kusa da gidan aka sake shigo dashi, gidan sai ya ƙara yin girma sosai ya saka aka tashi sabon apartment wai ɓangaren Didi ne. Su Didi duk suna gidan, in aka ce ga apartment ɗinta sai ta dinga dariya tana sake jinjina qaunar da Omar yake nata ita da Marmerh. Bai yiwa abinda Nayla zata haifa ɗaki ba amma ya yiwa Marmerh.

       Su Salma da Jidda da kowa na ahlin Nayla sun zo gidan ranar da ta tare ana yabo da addu'ar Allah ya sanya albarka. Bayan kowa ya watse Omar ya zo shida su Bashir aka kawo motarta wacce ya canja mata ya siya mata babbar waccan aka ajjiye da ta sa motar. Su ma har gidan sun shigo suna ta farin ciki dan Boss in ya ci gaba su ne suka cigaba.

      Didi da Nayla kawai ya samu a falon, ya zauna ba tare da ya kalle su ba  ya ce, "Didi baki tafi ba? Ko a nan zaki kwana?." Ta yi dariya ta ce, "ba kwana zan yi ba, amma dai zan zo na kwana." Ta ɗauko takarda ta miƙa masa ta ce, "Karɓi." Bai musa ba ya karɓa yana jiran ƙarin bayani ta ce, "Gidan da ka bari gidanka ne Omar, Kawu ne ya mallaka maka shi a lokacin da aka ɗaura auren ka da Nayla."

Didi bata jira ta ji me zai ce ba ta cigaba ta ce, "ana ɗaura aurenka da Nayla yake faɗa min akwai gidan da ya siyawa ɗansa da za a yi bikinsa, an gyara gidan an kuma saka komai na kayan gida to  sai amaryar ta rasu aka fasa. Daman shi ma ya yi alqawarin in dai zaka yi aure shine zai baka kyautar gida koda baza ka zauna ba, shine ya bani gidan ya ce na san yadda zan yi ka zauna a ciki shiyasa na ce maka gidan haya ne."

Kallon ta yake yi babu ko ƙiftawa kafin ya ce, "meyasa tun farko baki faɗa min ba?." Ta ce, "A farkon nan in na faɗa maka ai sai ka binne ni da raina Omar, gidan hayar ma da na ce sai da mu ka kai ruwa rana da kai kafin ka amince. Shiyasa mu ka haɗa baki da Yallaɓai aka karɓi kuɗin, kuɗin farko kuma dasu aka haɗa aka yiwa Nayla kayan lefen. Kuɗi na biyu kuma kana turawa wanda muka ce maka shine mai gidan ya dawowa da Yallaɓai su, yanzu haka suna hannuna. Na zaɓi na faɗa maka yanzu ne dan na san yanzu baza ka yi wani abun mara kyau ba, kuma ya kamata ka sani ko dan ka saka alkhairi da alkhairi."

Ajiyar zuciya ya yi cikin takaici ya ce, "daman a gidansa nake kwana nake tashi?."

"Ƙwarai Omar, a gidan Kawu ka ke rayuwa da matarka." Ya yi ajiyar zuciya ya buɗe takardar yana kallo kafin ya ninke ya ajjiye a gefe cikin wani yanayi na jin haushi da ƙunar rai, da zai iya da ya jawo kwanakin da ya yi a gidan ya goge. Didi ta ce, "Akwai wata gaskiyar da na kuma ɓoye maka lokacin aurena. Tsakani da Allah ba Hajja ce tayi min kayan ɗaki ba kamar yadda na ce maka, Baba Adamu ne."

Ya zuba mata ido yana kallon ta ta ce, "na ce maka Hajja ce saboda kana ganin girmanta zaka iya amincewa da ita akan Baba Adamu. Shima kuma ya ce kar na bari ka sani, matsayinsa na yayan mahaifiyata shine zai min kayan ɗaki. Na faɗa maka yanzu saboda ka saka alkhairi da alkhairi."

Ya taɓe baki ya ce, "Sai da aka gama munafurta ta sannan zaki faɗa min?."

"Taoronka ake ji Omar, tsoron hargaginka nake yi shiyasa duk ban faɗa maka ba. Amma a yanzu na san kana jin su a zuciyarka, zaka iya amincewa da komai shiyasa. Kuma ina jin tsoron cigaba da ajjiye sirrin, gwara ka sani dan ka saka musu kaima."

Ɗauke kai ya yi bai ce komai ba sai kuma ya ce, "to na ji. Amma kin san da na san gidansa ne wallahi bazan zauna ba."

"Sanin hakan ya saka na ɓoye maka, na kuma ce bazan faɗa maka ba sai gidan ya yi maka amfani." Girgiza kai ya yi bai ce komai ba kafin ya kalli takardar ya ce, "to me zan yi da gidan yanzu kuma? Ki ɗauka ki mayar masa na gode."

Ta yi dariya ta ce, "Gida dai ya rufa maka asiri, kafin ka mallaki wannan ɗin a shi ka zauna. In kuma zaka mayar masa ai ka san gidansa,

sai ka je ka mayar masa" ta faɗa tana miƙewa tsaye ta ce, "ni zan wuce, Allah ya sa albarka a gidan nan, ya tabbatar da alkhairi." Nayla ce ta amsa da amin ta rakata har waje ta shiga mota AbdulHamid ya ja suka tafi.

      Nayla da ta dawo bata same shi a ƙasa ba amma ya bar takardun gidan a wajan, ta ɗauke ta hau saman inda yake. Yana ganin ta ya miƙo mata hannu, ta riƙe hannunsa ya zaunar da ita a kusa dashi ya ce, "ki daina yawan yawon nan mana." Fuskarsa babu walwala ko kaɗan, ta san abinda Didi ta faɗa yake taɓa zuciyarsa tunda mai hali baya fasa halinsa. Ta yi mamaki ma da bai balbale Didi da masifa ba. Nayla ta kalli ɗakin da suke ciki, duk da ita ta tsara komai na ɗakin amma ya burgeta sosai. Ga hotonsa shida ita da suka ɗauka a maldives an yi illegin, ga nasa da Didi shima an kafa. Nayla ta ce, "Baka mamaki ace yau mu ne a wannan gidan kuma mallakinka?." Ya kalle ta ya ce, "ikon Allah ne ai Jidda, rayuwa na tafiya a hankali, komai yana zuwa mataki-mataki kamar mafarki."

"Gaskiya ne, Allah ya cigaba da dafa mana a cikin lamarin mu."

"Amin ya rabbi. Ramadan mai zuwa a wannan gidan zaki tashe ni sallar tahajjud" ya faɗa yana ƴar dariya yana kallon ta. Murmushi ta yi ta ce, "eh mana, a gidan nan zaka ce ai ba kabarin mu ɗaya ba" ta faɗa cikin kwaikwayon yadda ya yi maganar wancan lokacin. Tare suka yi murmushi ganin ya saki rai ba kamar ɗazu ba sai ta ji daɗi dan itama tana so ya shirya da familynsa.  

Omar ya ce, "taso mu je ki yi bacci ki huta, ni na san kin gaji sosai." Nayla ta miƙe bayan ya tashi ta ce, "wallahi na gaji kam, sai ka taimaka min da tausa." 

"An gama" ya faɗa yana riƙr hannunta suka kwanta.

     Watan ramadan za a shiga, yana so su je umrah amma kuma saboda cikin Nayla ya tsufa dole ya haƙura amma ya biyawa Didi da mijinta da Marmerh su zasu je. Ko da ya faɗawa Nayla ta ce hakan ya yi sosai ya ce mata in sha Allah a shekarar sau uku Didi zata je Saudia har aikin hajji.

  Cigaba ake ta samu a fannin kasuwanci, dan zuwa lokacin inda aka mayar dashi kamar company ana aikin takalman an ƙara girmansa har babban office Omar yake dashi a ciki mai kyau na saukar ɓaki. Yanzu ya ma daina yin aikin gabaɗaya yara ne suke yi, tunda an zamanantar da abin injina ne suke yin komai sai dai abinda ba za a rasa ba.

   A cikin azumin Nayla tana video call da Didi ya shigo, bayan ta kashe ta kalle shi zata yi magana sai ya ce, "Yaushe ne aka ce haihuwarki?." Nayla ta ce, "ko yau zan iya haihuwa, a yadda aka ce."

"Mace suka ce ko?."

"Eh."

"In kika haifi mace wanne suna zaki saka mata?." Ta kalle shi ta ce, "zaka saka mata dai ko?." Ya ce, "to wanne ki ke so?." Nayla ta ce, "Duk wanda ka ke so, ni bani da zaɓi."

Ya girgiza kai ya ce, "a'a, sai kin faɗa." Nayla ta yi murmushi ta ce, "Sunan Didi, tunda Didi ta haifa mana Marmerh sai mu haifi mai sunanta." Ya kalle ta ya yi murmushin jin daɗi a zuciyarsa ya ce, "Allah yana gani in mallakar da ki ka yi min har abinda yake zuciyata ki ka fara gani." Dariya ta yi ta ce, "to waye ya sani?." Ya ce, "Daman ina so na ji ra'ayinki ne amma daman ni sunanta nake so na saka, Ban sani ba ko kina son saka sunan mahaifiyarki shiyasa na baki dama."

Nayla ta ce, "ni bani da wannan ra'ayin gaskiya, ban sani ba ko nan gaba zan saka." Ya kalle ta yana taɓe ya ce, "kin cika iyayi ne ai." Ta yi dariya ta ce, "na ji, duk da ban kai ka ba." A washe garin ranar da yamma gab da za a sha ruwa Nayla ta haifi kyakykyawar ƴarta mace a asibitin da take zuwa ganin likita.

KRB3P096

Nana haleema.

       Nayla ta sha wahala wajan haihuwa, hakan ya saka aka yi mata allurar bacci dan ta huta. Omar ya kasa nutsuwa sai kai kawo ya ke yi, gashi ya kasa kiran kowa, bai ma san wanda zai yiwa wayar ba. Omar a asibiti ya sha ruwa, shi dai ya san da aka yi kira ya sha ruwa kawai, bayan nan ya kasa komai. Ɗakin da Nayla take bacci ya shiga yana kallon ta tana kwance tana bacci, ga babyn ta na kwance a kan baby bed idanunta a buɗe tana ta mutsu-mutsu.

    Zubawa Babyn ido ya yi yana kallonta, wai ƴarsa ce wacce ya haifa shima, in ban da Allah waye zai maka haka?. Kamar yadda ya ji ƙaunar Marmerh lokaci ɗaya tana shiga zuciyarsa haka yake jin ƙaunarta na ratsa zuciyarsa. Yana so ya dauƙe ta amma yana jin tsoro kar ta faɗi, sai ya duƙa ya shafa fuskarta tare da sumbatarta. Murmushi ya yi yana kallon ta ko ƙiftawa idanunsa basa yi saboda ƙaunar yarinyar da yake ji a zuciyarsa. Farin ciki yake ji shima yanzu ya zama uba, soyayyarta da ƙaunarta ratsa zuciyarsa take yi sosai.

"Rouhii!." Nayla ta furta a hankali dan tunda ya shigo ta farka tana kallonsa yana kallon Babyn yana shafata. Juyowa ya yi ya kalle ta yaga murmushi take yi, sai dai ta rame a fuskarta, kuma kana kallon ta zaka san bata da lafiya. 

A hankali ya taka zuwa inda take kwance, yana zuwa ta miƙe zaune, yana daga tsaye ya rungume ta a jikinsa yana sauke ajiyar zuciya. Kuka take yi a hankali, ya zauna yana mayar da kanta ƙirjinsa cikin sanyin murya da rauni ta ce, "Rouhii haihuwa da wahala, Allah ya jiƙan iyayenmu Rouhii, Allah ya saka musu da alkhairi." Bayan ta yake shafawa a hankali bai ce komai ba, dan likitar da ta karɓi haihuwar ta faɗa masa ta sha wahala sosai.

Ji yake shima kamar ya zubar da hawaye, ga farin cikin samun ɗiya ga kuma tausayin abar ƙaunarsa. Tana jikinsa a kwance yana shafa bayanta tana sauke numfashi, ya sumbaci goshinta ya mayar da ido ya lumshe bai ce komai ba itama bata sake magana ba. Ƙofar ɗakin aka ɗan yi knocking, bai sake ta ba ya juyo yana kallin ƙofar midwife ta shigo da sallama ta ce, "Sannu Maman Baby." 

Nayla ta goge idanunta ta ce, "Yauwa sister"

"Ya jikin na ki?."

"Da sauƙi."

"Me ki ke ji yanzu?."

"Ciwon kai."

Ta ce, "zan ga bp ɗinki." Omar ya bata waje ta auna bp Nayla sannan ta ce, "Bp ki ya hau shine silar ciwon kan, anya baccin nan ya ishe ki?." Nayla ta ce, "nayi bacci iya yadda zan iya."

"Okay ya kamata ki sake yin bacci kam, yanzu ki ci abinci zuwa anjima sai ki kwanta ki huta. Zan faɗawa Dr abinda yace zan sanar dake." Nayla ta ɗaga kai ta fita ya dawo kusa da ita ya riƙe hannunta.

Nayla ta kalle shi a raunane ta ce, "Wai jinina yaƙi sauka." Ya kalle ta yana shafa fuskarta a hankali, cikin son kwantar mata da hankali ya ce, "zai sauka in sha Allah." Shiru tayi bata ce komai ba, ya ɗago fuskarta yana kallon idanunta, ya riƙe fuskarta da hannayensa, ta ɗan lumshe ido ta ce, "Rouhi hannunka sanyi" ta faɗa tana riƙe hannun nasa tana shafa shi a fuskarta. 

Peckimg ɗinta ya yi a goshi yana kallon idanunta da suka yi kama da na marasa lafiya. Ya gyara mata hular kanta ya ce, "ki kwantar da hankalin ki, zai sauka." Ta ɗaga kai alamun to, ya sake pecking ɗinta a kumatu yana kallon ta. Tashi ya yi ya jawo gadon babyn ya kalli Nayla da take kallon Babyn ya ce, "Kin ga kyautar da Allah ya yi mana ko Ashiq?." 

Nayla a raunane ta ce, "A lokacin da baby take gab da fitowa daga jikina, na rasa hankalina Rouhi, ina jin kamar na mutu kamar ina da rai, na kasa gane a raye nake ko kuma a mace. Ciwon haihuwa ciwo ne wanda duk mai kwatance bazai iya kwatanta shi ba Rouhi" ta ɗora hannunta akan fuskar babyn ta ce, "Amma lokacin da ta fito aka zaro ta aka ɗora min ita a ƙirjina, sai na ji wani farin ciki, na ji soyayyarta na mamaye ko ina na jikina. Rouhi ba a banza uwa take son abinda ta haifa ba, ita kaɗai ta san ta yadda ta same shi. Wallahi na daina ganin laifin son da mahaifiya take yiwa ƴaƴanta, ko bata yi niyar nuna soyayyar ba sai ta nuna" ta faɗa hawaye na gangaro mata tunawa da mahaifiyarta.

Ta dawo da hannunta fuskarsa tana shafawa a hankali ta ce, "Nayla ce ta haihu yau YaMar, ina ganin abin kamar a mafarki, gani nake kamar zan farka na ganni a gidan Abiyna. Ina ma mahifaiyata tana da rai da na ninka biyayyar da nake yi mata sau babu adadi, domin yau na ɗanɗana abinda ta ji a lokacin da ta haife ni." Hannunta da yake fuskarsa ya riƙe ya sumbaci hannun, ya shafa fuskarta yana share mata hawaye ya ce, "Allah ya jiƙansu yasa suna aljanna."

"Amin Rouhi, amin ya rabbi."

"Ki gode Allah da ya yi nufin kina daga cikin wanda ya yiwa ni'imar haihuwa Ashiq, ki gode masa." Nayla ta ce, "Alhamdu lillah! Alhamdu lillah!!."  Murmushi ya yi ya ce, "Na rasa da wacce kalma zan yi amfani na nuna miki farin cikin da nake ciki a yanzu. Kallo ɗaya na yiwa ƴarmu soyayyarta ta gama mamaye ko ina a zuciyata, nima ji nake kamar a mafarki wai ni Omar ne yau nake da ƴar da dole a gaban sunanta a saka Omar. Abin mamaki yake bani, amma in na tuna ikon Allah sai na ji sanyi a zuciyata. Tunda Allah ya bani ke nake ganin canji da yawa a cikin rayuwata, yau ni kika haifawa wannan kyakykyawar yarinya a matsayin ƴata. Na gode Ashiq!."

Murmushi tayi ta shafa kansa, ta lumshe ido ta buɗe taga ita dai yake kallo ta ce, "Ni ai ko ban ce ba ka san ina sonka, na kusa mutuwa saboda haihuwar ƴarka" ta faɗa tana mayar da fuskarta kalar tausayi. Dariya suka yi a hankali shida ita ya kalli Babyn ya ce, "ina so na ɗauke ta ina tsoron kar ta faɗi." 

Nayla ta miƙa hannu ta ɗaukota ta riƙeta a ƙirjinta tana kallon ta kafin ta kalle shi ta sake kallon ta ta ce, "Tabarakallah ma sha Allah! Ƴar tamu ta ɗauko suffar kamannin mahaifinta, gata nan kyakykyawa kamar babanta. Allah ya sa kar kamanninta su canja, so nake ta zauna da kamannin YaMar ɗina." Ya yi murmushin farin cikin da yake ji yama ratsa zuciyarsa. 

"Assalamu alaikum!" Aka faɗa daga bakin ƙofa suka amsa aka shigo. Dr ne ya shigo ya ƙaraso ciki ya miƙawa Omar hannu suka gaisa ya ce, "An samu ƙaruwa, Allah ya raya." Ya amsa da amin ya kalli Nayla ya ce, "Madam ya jiki? Nurse ta ce har yanzu bp ki bai sauka ba, da alama a asibiti zaki yi bikin sallah." Nayla ta ce, "Kaina na ciwo har yanzu."

"Saboda jinin naki da bai sauka ba ne, hutu ya kamata ki samu ban da hayaniya, ki yi bacci sosai."

Nayla ta ce, "To."

"Amma akwai maganin da za a baki shima zai taimaka miki in sha Allah, sannan ki ci abinci mai ƙarin jini."

"Na gode" ta furta tana kallon ƴarta. Daga nan ya fita daga ɗakin.

      Omar ya ce, "Na sanar da Abiy, amma bani da number Mama da na faɗa mata" ya faɗa yana kallon ta tunawa da kalamanta na kwanakin baya. Nayla bata kalle shi ba ta ce, "bani wayar na kirata." Nayla ta karɓi wayarsa ta saka number Mama Sa'adatu ta sanar da ita. Ta saka number Twiny dan ta haddace ta faɗa mata, Salma kuwa ta san tunda Abiy ya sani zai faɗawa Jawad, Jawad kuma zai faɗa mata.

Nayla ta kalle shi bayan ta gama wayar ta ce, "Ka kuwa sha ruwa? Na ji ana zancen gobe sallah." Ya kalle ta ya ce, "na sha ruwa mana Ashiq, amma bayan shi na kasa cin komai." Ta kalle shi a ɗan firgice ta ce, "baka ci abinci ba? Rouhi azumi fa ka yi." 

Ya zuba mata idanu yana yawo da ƙwayar idanunsa a kanta ya ce, "Kina kwance zan iya cin wani abu? Wallahi na manta azumi nake yi sai da naga ana ta shan ruwa sannan na tuna ashe na yi azumi. Bani da nutsuwa Ashiq, sai da ki ka farka sannan hankalina ya kwanta." Ajiyar zuciya ta yi ta ce, "to yanzu ka je ka ci abinci."

"A Ina?." Sai ta kalle shi ta yi ajiyar zuciya tunawa da bashi da kowa tunda Didi bata nan, Nayla ta ce, "to tea ka haɗa mana ai ka iya, don Allah kar ka zauna da yunwa ka ga babu lallai mu tafi gida yau tunda sun ce bp na bai sauka ba." Omar ya yi ajiyar zuciya yana kallon ta ko kifta ido baya yi amma bai ce komai ba.

"Rouhii."

"Ashiq."

"Ka je ka ci abinci, ni na samu sauƙi."

"Zan ci, amma sai kin nutsu yanzu ki ka gama kuka fa."

"Ai na daina, kuma na tabbatar yanzu Mama zata zo."

"To ki jira ta zo sai na je, bani Yayata na ɗauketa" ya faɗa yana miƙa mata hannu alamun ta bashi babyn.  Bashi ita ta yi ya riƙeta yana kallon fuskar yarinyar, zuciyarsa sai ta karye ya ji rauni yana mamaye sa, sai ya ji ina ma shima mahaifiyarsa tana da rai, da yau ta ga abinda Omar ɗinta ya haifa da zata yi farin ciki sosai.

Ajiyar zuciya ta ga ya yi ya kalle ta ya ce, "Da wanne suna zaki kirata? Ko Aisha ɗinta zaki ce?." Ta girgiza kai ta ce, "Sunan Didin zan faɗa kai tsaye babu girmamawa? A'a bazan iya ba. Zan kirata da Musliha."

Ya ɗaga gira sama ya ce, "Meye kuma Musliha? Bazan yarda a sakawa ƴata sunan wata dabbar ba." Murmushi ta yi ta kalle shi ta ce, "ba sunan dabba bane Rouhi. Musliha yana nufin Righteous, good doer, reformer. Sunan larabawa ne irin ku." Taɓe baki ya yi ya ce, "Ni dai Didi zan ce, babu wani Musliha da zan ce."

Ta yi murmushi kaɗan kawai bata ce komai ba dan kanta nauyi yake mata. Ganin ta yi shiru sai ya kalle ta ya ga ta ɗan kawar da kai gefe ya ce, "Ashiq ya dai?." Nayla ta kalle shi kamar zata yi kuka ta ce, "kaina ne ya yi nauyi sosai Rouhi, har bana son motsawa."

"Subahanallah! To sun ce ki ci abinci ai, kuma baki ci ba, ɗauketa a hannuna na samo miki abinci...Ko kuma barta bara na ajjiye ta da kaina, ki yi addu'a kar na yar miki da ita."

Murmushi ta yi kawai bata ce komai, ya ajjiye ta akan gadon ya kalle ta ya ce, "itama yunwa take ji Ashiq." Nayla ta yi ajiyar zuciya bata ce komai ba. Matsowa ya yi ya dafa kanta, cikin tausayawa ya ce, "Sannu Jidda, bara na samo miki abinda zaki ci." Zai motsa ta riƙe hannunsa ta ce, "ina zaka je? Kaima baka ci komai ba."

"Kin fi ni buƙatar cin abincin Jidda, haihuwa ki ka yi fa."

"Kaima azumi ka yi, gwara ni daman tun safe bana azumin, na kuma ci abinci, amma kai fa?."

"Sai kin samu lafiya zan nutsu Jidda, ki bari na samo miki, na san baza su rasa entry a wajan nan ba, Ina zuwa." Ta sake riƙe shi tana langwaɓewa ta ce, "A'a Rouhi, in ka siyo ka fara ci ka ji?."

     Saboda ya katse musun nata ya saka ya ce, "To." Knocking ƙofar aka yi, Mama Sa'adatu da Ummimi suka buɗe ƙofar suka shigo. Nayla ta yi murmushi tana kallon su, Mama ta ƙaraso ta dafata ta ce, "Sannu Nayla, shine baki faɗa mana ba?" Sai ta kalli Omar da yake tsaye ta ce, "Omar yanzu Nayla tana nan har haihu babu labari?." Murmushi ya yi kaɗan, cikin rashin sabo suka gaisa ta amsa ta ce, "na ɗauka in za a taho asibitin ni za a faɗawa sai aka yi min ɗanwaken zagaye? Yanzu ya jikin ta?."

Omar ya ce, "kanta yana ciwo sosai, sun ce jininta bai sauka ba tana ɓukatar hutu sosai, yanzu ma abinci aka ce taci." Mama ta ce, "to ai an taho da ruwan zafi, daman na san dole za a buƙaci ta sha koda tea ne" ta kalli Ummimi da take gaban Babyn tana yi mata hoto ta ce, "Ummimi ke ta ƴa kike yi ni ga tawa ƴar bata jin daɗi, haɗo mata tea tasha sai ta shayar da ita. Miƙo min ita." Mama ta faɗa. Ummimi ta kawo mata babyn sannan ta haɗa mata tea ɗin kamar yadda Mama ta ce ta bawa Nayla. 

Nayla ta ce, "Mama shima ko iftar bai yi ba har yanzu, nace ya je yaci abinci yaƙi." Mama ta kalli Omar da yake duba waya ta ce, "Omar baka ci abinci ba? Maganar ƙarfe tara na dare ake yi fa yanzu?. Ummimi maza yi serving ɗinsa da abincin da na taho dashi, wannan ai ba daidai bane, in rashin abincin ya saka ka faɗi fa?."

Omar ya ji wani irin banbaraƙwai, wai wata mace ce bayan Didi da Nayla da suka damu ya ci abinci har take cewa kar ya faɗi. Sai yaji girman matar ya sake ƙaruwa a idanunsa, dan bayan Didi ds Nayla bashi da mai damuwa dashi. A hankali ya ce, "Babu komai, zan je gida yanzu." Nayla cike da shagwaɓa ta ce, "Allah Mama in ya je ba ci zai yi ba, to waye ma zai masa girkin..? na san shi ya gaji ba yi zai yi ba, don Allah zauna ka ci ka ji!" Ta faɗa tana kallon sa kamar zata yi kuka.

Mama ko a jikinta da yanayin da Nayla take yi masa magana ta kalle shi ta ce, "babu inda zaka je ai, Ummimi ki zuba masa har tea ɗin ya sha." Omar ya kasa magana yana jin yadda take magana cikin bada umarni, to ya zai yi mata? Kamar babar matarsa take dole ya yi abinda ta ce. Ya kalli Ummimin ya ce, "iya tea ɗin ma ya isa."

     Tea ɗin ya karɓa ya koma ya zauna daga can ƙarshen ɗakin ya zauna dan gaskiya bazai iya fita ya bar Nayla ba. Mama ta saka aka bawa Nayla dafaffen naman rago da aka shi da romo mai yaji kaɗan ta ce ta ci. Ta kuwa ci ɗin amma ta fi shan ruwan, ta ajjiye bayan ta gama ta ɗora mata Babyn a cinya ta ce, "To bismillah, ki shayar da ita yunwa take ji itama." Nayla kamar zata yi kuka ta kalli Omar da ya kalle ta, suna haɗa ido yayi mata wata inkiya da ido yana sipping tea da yake hannunsa yana ƙifta idanunsa. Dariya ta kama Nayla, amma sai ta ɗauke ido daga kansa ta kalli Mama ta ce, "Mama ai ban iya ba." 

Shigowar Jidda ɗakin ya hana Mama magana, ta taho ta rungume Nayla ta ɗauki Babyn tana kallonta ta ce, "kin ci amanata." Nayla ta ce, "yi haƙuri." Suka gaisa da Mama dan ita bata ma ga Omar ba dan yana can ƙarshe sai ka kula zaka ganshi dan ɗakin yana da girma.

     Mama ce ta nunawa Nayla yadda zata shayar da ita, Nayla ta yi yadda tace sai zuba shagwaɓa take yi ita zafi take ji, ita ta gaji waye-waye. Duk ɗaga idon da zata yi ta kalle shi sai sun haɗa ido, da sun haɗa ido kuma sabuwar inkiya zai yi mata wacce ita dashi kaɗai suka san me hakan yake nufi. Mama bata ƙyaleta ba sai da ta tabbatar yarinyar ta ƙoshi sannan ta karɓeta aka kwantar da ita. Jidda hoto ta dinga yiwa yarinyar ta tura family group ɗinsu.

     Omar bai jima ba sai ya fita, fitarsa Jidda ta gani dan bata san yana nan ba. Mama ta saka Nayla ta yi wanka ta saka doguwar riga wacce Mama ta taho mata da ita ta kwanta a kan gadon bacci ya sake ɗauketa. Duk suka fito waje saboda ta samu ta yi baccin yadda ya kamata.

     Omar sai da ya koma ya ga kiran Didi WhatsApp call, ya yi murmushi ya kirata ta ke tambayar mai jego ya ce ya barta asibiti. A gaggauce ya shirya shima, ya yi wanka ya canja kaya ya dawo asibitin dan bazai iya zaman gidan ba sam.

Washe gari ranar sallah, ji yake ko sallar ma bazai iya zuwa ba, amma ganin Mama na kula da ita sosai sai ya je ya dawo daga masallacin kai tsaye ya dawo asibitin. Da yake asibitin kuɗi ne akwai ma'aikata suna ta aikinsu, ya shiga ɗakin Nayla da sallama a nan yaga jama'a sun ƙaru harda waɗanda bai sani, abinda ya bashi mamaki ganin dangin mahaifiyarsa, ya bisu da kallo dan ya san aikin Didi ne. Gaisawa kawai suka yi ya fito ya zauna sai ga Mama Saroot da Mama Zainab sun fito suka kalle shi a raɗaɗe suka ce, "Omar an samu ƙaruwa, Aisha ce take sanar damu, Allah ya raya."

"Amin. An yi sallah lafiya?." Mamaki ya hana su magana suka zubawa juna ido, daƙyar Mama Zainab ta ce, "Lafiya lau, Allah ya raya abinda aka samu, ance sunanta Aisha ko?." Ya ɗaga kai Mama ta ce, "Allah ya raya mana, yasa ta yi halin mai sunanta." Ya amsa da amin sai suka samu ƙarfin guiwar zama a asibitin dan suna tsoron kar ya yarfa su a gaban sirikai.

Sai da aka kwana biyu a asibiti sannan aka bada sallama, da kansa ya riƙo hannun Nayla suka fito tana takasa a hankali Babyn na hannun Mama Sa'adatu, sai Mummy Maman su Salma. Mota suka shiga aka wuce gidan sa kai tsaye.

    Kai tsaye sama aka saka ta ta hau yadda baza ta sake sakkowa ba, duk wanda ya zo sai dai ya hau saman. Tana falon a zaune, bayan Mama ta saka ta yi wanka ta shirya cikin atamfa baza ka ce ita ta haihu ba. Nayla ta saka Jidda ta ɗauko kayan Babyn ana ɗaurawa, baby beds da baby swing aka ajjiye a falon. A ranar su Mama suka zo daga Kaduna harda Abiy da Salma da kuma Jawad da su Jalila.

      Farin ciki a wajan Nayla sai da tayi kuka, ta riƙe Abiy dan bai taɓa zuwa gidan ta ba sai yanzu. Daɗi take ji da ta gashi a gidanta, ta saka aka yi musu hoto shida ita duk ta ruɗe kamar bata taɓa ganinsa ba. Bai jima ba ya tafi bayan ya bada kayan baby da kuma kayan ita kanta Naylan. Mama kuwa basu tafi ba sai dare, Salma ma sai dare sosai sannan suka tafi. Jalila kam ta ce kwana zata yi suna tare tana riƙe da Musliha tana yi mata hoto.

Mama Sa'adatu bayan tafiyar Maman Kaduna ta kalli Nayla ta ce, "Nayla zan koma gida yanzu, amma gobe da safe zan dawo. Zan zauna har sai an yi suna daga nan Baba Hafsatu zata zo ku cigaba da zama har ki samu lafiya." Nayla ta ce, "To Mama."

"Ki kula sosai, ban da yawan zirga-zirga kin ga baki da lafiya kuma an miki ɗinki. Wai kin ƙaru a wajan haihuwar ne har aka yi miki ɗinki?." Nayla ta girgiza kai tana turo baki ta ce, "A'a, kawai an yi min ne, cosmetics ne."  Mama ta riƙe haɓa ta ce, "Gaskiya ne ƴan daɗi miji, kin kyauta." Nayla ta yi murmushi Mama ta tafi aka barta da Jalila da Ummimi. 

Nayla falonsa ta shiga da Musliha a hannunta, ta same shi yana zaune a akan kujera yana duba waya, ganinta sai ya ajjiye wayar ya yi ajiyar zuciya ya ce, "Wai haka ake haihuwar a hana ka ganin matarka? Zo ki zauna" ya faɗa yana tashi tsaye ya karɓi Musliha sannan ya zaunar da ita. Nayla ta ce, "To ka ga baƙi ake ta yi shiyasa, yanzu ma motsin ka na ji nace ko mijina ya ci abinci?."

"Wa nake dashi da zai bani?."

"Baka ci ba kenan?."

"Ban ci ba." Nayla ta ce, "to bara na nemo maka." Ya dakatar da ita ya ce, "Wasa nake yi, har falon nan Mama ta saka aka kawo min abinci, na zama ɗan gatanta, bata barina da yunwa."

Murmushi ta yi ta ce, "Na ji daɗin haka." Ya zuba mata ido ya ce, "Wai ba a gama jegon ba?."

"Tab ai sai nan da kwana arba'in."

"Ko kuma sai an tashi duniya ba" ya faɗa cikin baƙar magana yana harararta. Nayla tayi dariya kaɗan tace, "Allah da gaske nake."

"Kedai ayi shiru kawai, amma wallahi baza ki kwana arba'in ba."

"Harda wallahi?."

"Kuma kin san bana rantsuwar banza ba." Ta yi dariya ta ce, "ɗazu an kaiwa Hajja Musliha."

Ya yi murmushi mai sauti yana girgiza kai ya ce, "ai gwara da aka kai mata ita." 

"Murmushin na meye?."

"Na Hajja ne." 

"Da ta baka aurena?."

Omar ya sake yin ƴar dariya ya ce, "da aka bani auren ki a gidanta." Nayla ta murmusa ta ce, "tijarar da ka yi a gidan fa?." Ya shafa fuskarsa yana tuna lokacin, ya sake yin murmushi ya ce, "ta rashin sani ne, ai ban san haka sirrin yake ba, ban san haka abun yake da ɗankaren zaƙi ba." Nayla ta sake yin murmushi ta ce, "baka da kunya." 

Ya ɗan sunkuyar da kai tare da ɗago ido ya kalle ta ya ce, "itama mai jin kunyar tayi ciki ta haihu, kuma ba a ruwa tasha cikin ba." Nayla ta sake yin murmushi ta kwantar da kanta a kafaɗarsa ta ce,"Yaushe Didi zata dawo ne?."

"Har sai an yi suna."

"Kai amma ban jiwa Didi daɗi ba." Murmushi ya yi akwai suka cigaba da hira.

    Haka aka cigaba da karɓar baƙi ƴan barka, dangin babansu Omar duk sun zo kuma suna haɗuwa babu wanda yake nunawa wani abu, sai yaga dama na zai kula su, hakan ya saka gobe ma wasu suke zuwa. Ɓangaren su Umma Saroot kusan a gidan take yini kullum tunda itace bata da aure a cikin su, ko yaushe kusan tana nan tana bawa Nayla irin ta ta kulawar ta mutanen Chad, musamman ɓangaren turaren wuta da humra da gyaran jiki.

Ranar suna aka raɗawa yarinya suna Aisha ake yi mata laƙabi da Musliha. Shanu uku aka yanka na ranar suna, aka yi decoration a harabar gidan dan gidan babba ne no need a fita event center, aka ɗauko masu hoto da masu video da masu kiɗan ƙwarya. Abinci kuwa ba a magana, dan komai da komai leemars_delicious ce tayi, kowa sai yabawa yake yi saboda daɗin abincin. 

Taro aka yi gagarumi, tun daga farkon gidan banner hoton Musliha ne har ƙarshe, a cikin wani gado na glass aka saka ta duk wanda ya zo ya ganta a ciki ba a ɗaukarta tana ciki tana bacci. Kafin a fara taron Nayla ta takura masa akan za a yi musu hoto da video, ya nuna baya so ta dage da magiya har ya amince, aka kira mai hoto da videographer aka yi musu a cikin gida shida ita da Musliha kafin a fara taro.

    Kafin a gama taro tuni hotuna sun yaɗu a duniya, masu hoton wajan da masu video suna ta ɗorawa a duniya ana saka c.e.o exclusive footwear with his wife on their daughter's naming. Mutanen suna ta tofa albarkacin bakinsu, musamman yanayin kyaun da suke dashi sun dace da junan su sosai.

Omar bai gani ba sai bayan an tashi daga taron kowa ya watse sai ƴan uwanta. Ran maxa ya ɓaci, aljanun tijararsa da rashin mutunci suka motsa. Nayla tana zaune kawai ta ganshi a falon ta, kafin ta buɗe baki ya nuna mata wayarsa ya ce, "meye wannan?." Nayla ta kalli wayar ta ga hotonsu ne, ta kalle shi zata yi magana ya ce, "da izninki aka yi posting kenan?." Nayla ta girgiza kai ta ce, "A'a ban sani ba, kawai sun yi ne saboda aikin su ne."

"Oh aikin su ne ɗora matan mutane ba tare da izni ba? Aikin su ne dan sun yi maka hoto sai sun yaɗa a duniya?." 

Ganin ya fusata ya fara faɗa sai tayi ƙasa da murya ta ce, "suna yi ne saboda advert, amma...."

"Amma me!? Da hoton naki da na ƴata za a yi advert ɗin Jidda!?." Tayi ajiyar zuciya jin yadda ya fara yi mata halin, tsawar da ya yi mata har tsakiyar kanta, bata so maganar ta yi nisa sai ta ce, "ka yi haƙuri."

Ya girgiza kai cikin fushi ya ce, "Dole ki ce na yi haƙuri ai, dole ki bani haƙuri tunda sun riga sun yi, blog sama da goma sun yi reposting dole ki bani haƙuri Jidda." Nayla ta kalle shi da damuwa ta ce, "ban san zasu yi ba, da nace kar a yi."

"Yanzu ma ki saka su goge, yanzu ba anjima ba su goge hoto da video, ai ba da iznina suka yi posting ba. Ni ba shashasha bane da zan bar hotunan ku a duniya suna yawo da sunan wayewa ba, bana ra'ayi, daman ni ba wayayye bane, dan haka bazan yi aikin wayayyu ba. Bana so a cire yanzun nan, in ba haka ba wallahi zan yi ƙararsu!. Ai ba ni na ce su saka ba, kema ba ke kika ce su saka ba. In ba su goge ba kotu ce zata raba mu!." Jin yadda yake yi mata faɗa sosai harda zancen zai yi ƙararsu sai tayi sanyi dan ta san laifinta ne, da ta ce kar ayi posting da ba a yi ba. A sanyaye ta ce, "To zan ce musu." Ko kallon ta bai sake yi ba yana fita cikin ƙunar zuci.

  Salma da take zaune ita da Jidda dan sun fito lokacin da ya fara faɗan, Nayla ta kalle su da damuwa ta ce, "Yanzu ta ina za a fara goge hotunan don Allah?."

"Kema laifin ki ne Twiny, kin san halin mijinki da sai ki ce kar su yi posting." Nayla ta kalli Jidda ta ce, "Wallahi mantawa nayi Twiny, ban ɗauka abin nasa zai zo da haka ba."

Salma ta ce, "ki kira su ki ce su goge." Nayla ta ce, "kin san adadin mutanen da suka yi reposting kuwa? Kuma ni tsorona ƴan TikTok wallahi, gwara ƴan Ig zasu iya gogewa, amma ƴan tiktok sai a hankali." Jidda ta ce, "haka zaki yi musu magana tunda baya so, sannan sai ki je ki bashi haƙuri." Nayla ta girgiza kai ta ce, "Hmmm Twiny ke baki san shi ba ne, amma Salma ta san waye shi ai. Wallahi in ransa ya ɓaci wanda ku ka sani a baya yake komawa, baya ɗaga min ƙafa ko kaɗan."

Salma ta yi dariya ta ce, "Tiger yana dawowa kenan. Amma ki je dai ki bashi haƙuri, Yayanki ma in ni ce aka yi posting pics ɗina na shiga uku, ba ya ƙaunar posting a social media da hotunana, wai ba tallata yake yi ba." Jidda ta ce, "Nima dai bana so wallahi, ban ɗauki nuna hotuna na da mijina da sunan wayewa ba sam." Salma ta ce, "mu dai zamu wuce, ki je ku ƙarke da Tiger lafiya, Allah ya sa kar ya yi kaca-kaca da naman jikinki. Jidda mu je" ta faɗa suna fita suka bar Nayla da ajiyar zuciya.

Nana haleema

     A zaune ta same shi a falo ya rufe ido, ko da ya ji shigowarta bai buɗe ba daman ta san bazai buɗe ba, ta zauna a gefensa ta ce, "Rouhi ka yi haƙuri, nayi mata magana zata goge yanzu in sha Allah." Bai buɗe ido ba ya yi mata banza, zata sake yin magana aka kira shi a waya. 

Ya buɗe ido ya kalli mai kiran ya ga Farid China da haka ya yi saving, ya ɗan yi tsaki sannan ya ɗauka ya saka a a speaker. Daga can ɓangaren ya ce, "Omar ashe yau ake sunan babyn ka shine babu labari? Yanzu na gani a tiktok, gaskiya matarka she is so cute wallahi, kun dace, damn....." ƙit ya kashe wayar ya cillar da ita akan kujera.

Nayla ta sake tsorata dan ta san an kuma tsokano shi, in bai yi niyar magana ba ma yanzu ta san sai ya yi. Ya kalle ta bayan ya tashi zaune sosai ya ce, "Hankalinki ya kwanta ko? Hankalinki ya kwanta kin ji daɗi a zuciyarki an ga hotonki an ce kina da kyau, sai ki je ki siyi abin sadaka ki rabawa yara." Nayla ta kalle shi a raunane zata yi magana ya ɗaga mata hannu ya ce, "kar ki ce min komai, ban ce ki yi min magana ba. Ba hakan ki ke so ba? In ba hakan ki ke so ba meyasa ki ka aikata!?."

Ta sunkuyar da kai tayi shiru dan bata ƙaunar wannan faɗan na sa, faɗa ne wanda bashi da full stop in ya fara, bai san kara ba kuma baya ɗaga mata ƙafa. 

Omar ya cigaba ya ce, "iya ƙafarki ce ta fita a duniya nace miki bana so aka daina, amma da yake kina so a ga fuskarki sai kika ƙirƙiro da za ayi hotuna. Na ce bazan yi ba, ki ka yi min magiya na tsaya aka yi saboda tarihi kamar yadda kika ce, amma sai ki ka bada dama aka yaɗa min hotunan matata a duniya. Ke kin san me nake ji kuwa? Kin san lokacin da na ga ƙafarki ana yabonta a duniya me naji?. Ji nayi zan iya aikata komai a lokacin, zuciyata tana bugawa, gangar jikina tana rawa matuƙa saboda kawai an yabi ƙafarki. Yau fuskarki da surarki ake yabo..." ya faɗa yana watsa hannayensa cikin tsananin kishi da ɓacin rai.

"Har wanɗanda ba sa jin hausa abokan kasuwancina sun kira ni suna cewa sun ga matata. Hankalinki ya kwanta an ganki ko Nayla!? To ta shi ki tashi ki bani waje!." Nayla ta kalle shi da sauri jin da sunan da ya kirata, zata iya irga sau nawa ya kira ta da Nayla, dan baya faɗa kwata-kwata. Kuma ta san baya taɓa ce mata Nayla sai in ta ɓata masa rai, a lokacin ne yake mantawa da Jidda ko Ashiq ya kirata da sunanta. 

A raunane ta ce, "wallahi Rouhi ban ce ayi posting ba, na san laifina ne da ban yi magana na ce kar ayi ba, amma ban san zasu yi ba."

Kamar zai dake ta ya yo kanta da faɗa a hargitse ya ce, "Amma kin san babu ta yadda za a yi ayi mana hoto nida ke ace baza a yi posting ba ko!? Likers suke nema, kuma matuƙar aka ɗoraki dole a samu likers har da comments. Meyasa baki wannan tunanin ba!?" Ya faɗa a fusace yana zare mata idanu waje.

     Sak ya koma mata Tiger, kallon Tiger take masa lokacin da ya ɗora mata wuƙa a wuyanta yana zare mata ido, kallon tiger take masa wanda ta ganshi da jini kaca-kaca a jikinsa. Jikinta ya yi sanyi sosai, a hankali ta sake cewa, "na yi kuskure ka yi haƙuri, amma yanzu na yi mata magana zata goge in sha Allah." Ya kalle ta cikin hararar da ta saka ta yin shiru, ya yi ƙwafa tare da jan tsaki ya girgiza kai bai ce komai ba.

     Nayla ta duba wayarta ta nuna masa ta ce, "ka gani har ta goge ma." Ya Harare ta da jajayen idanunsa ya ce, "Ko ki matsar da wayar nan daga kusa dani ko na fasata, kuma wallahi in na fasa bazan siyi wata ba, kema kuma baza ki siya ba, na kuma ce wallahi." Nayla ta janye wayar ta ajjiye a gefenta, ya bita da kallon up and down ya ce, "Dan ta goge mutane nawa ne suke dashi? Mutane nawa ne suka saka su ma? Ko duk zaki bi su ki ce su goge ne?." 

      Yadda ya kafe ta da ido shine ya saka ta sauke ido ƙasa bata ce komai ba. Yaja dogon tsaki ya ce, "Kawai kin riga kin cuce ni, kin yi min abinda bana ra'ayi kuma bana so. Duniya gabaɗaya a kan hotonki take magana, ni ba banza ba ne da zan ji alfahari dan wani ya yabi matata ba......" ya ɗauke ido daga kanta, kafin ya sake kallon ta ta ce, Ki ta shi ki bani waje na ce ko!?."

Nayla zata yi magana cikin tsawa ya ce, "in kika yi min magana sai na fasa miki baki, ki bar wajan nan ko na nuna miki asalin waye ni!." A hankali ta miƙe ta bar falon bata ce komai ba, ya yi tsaki ya ɗauki wayarsa ya shiga TikTok, bai yi seconds biyar yana scrolling ba ya yi karo da video sa shida Nayla da kuma Musliha. 

Kishi da haushi suka sake kama shi ya furzar da iska ya cillar da wayar. A haka ya kwanta cikin takaici da ɓacin rai, in dai zai farka sai ya duba wayarsa, amma baya jimawa yana scrolling zai ga ga abinda baya so, ƙarshe kashe wayar ya yi cikin baƙin ciki da takaici.

            ••••••••

Cikin wanda suka ga video Nayla da Omar harda Narma, Narma ta ruɗe ta saka hotunan a gaba tana kuka. Dad da yake zaune a kusa da ita ya riƙe hannunta ya ce, "Haba Narma meye haka kuma? Baki yarda da abinda nace miki bane ba wai?." 

Narma ta ce, "Dad kalli matar shi, kalli yadda yake farin ciki kana gani ka san yana sonta. Dad ni ce baya so, Dad bazai aure ni ba, shikenan mutuwa zan yi." Ta faɗa cikin kuka mai tsanani. Mum ta kalle ta cikin tausayi ta dafata ta tace, "ki yi haƙuri Daughter, kin ga saboda ke mu ka zo Kano dan a same shi a yi magana, in kina wannan kukan sai ki saka mu ga kamar har yanzu kina ganin bamu kyauta miki ba."

Dad ya riƙe hannunta ya ce, "Zan je na same shi da kaina nayi masa magana, na tabbatar zai amince ya aure ki tunda yana sonki yana ƙaunarki, na tabbatar zai amince ya aure ki in sha Allah, so don't be nervous." Ta kwantar da kanta a kan kafaɗar Dad ta ce, "Dad da gaske zai amince?." Dad ya ce, "zai amince ya aureki, I promise you zan san yadda zanyi ya amince ya aure ki daughter. Kar ki damu ki kwantar da hankalinki."

  Ta goge idanunta tana cigaba da kallon hoton Nayla da Omar zuciyarta na bugawa sosai. Hankalinta ya gama tashi gani take yi bazai amince ya aure ta ba tunda yana da matarsa mai kyau gashi har ta haihu.

       Washe gari da safe Dad da Mum suna zaune suna breakfast Narma ta fito taja kujerar dining ta zauna, Dad ya kalle ta kafin ya yi magana ta ce, "Morning Dad." Dad ya ce, "Ya ki ka tashi Daughter?."

"Fine" ta faɗa tana haɗa tea tana sha bata sake cewa komai ba. Dad ya ce, "nayi waya an tabbatar min da yanzu yana office, in na fita zan je na haɗu dashi."

Narma ta ɗaga kai kawai bata ce komai ba. Mum ta ce, "ki kwantar da hankalinki dear, komai zai zama daidai." Kai ta ɗaga bata ce komai ba ta miƙe da mug ɗin hannunta ta hau sama.

Mum ta kalle shi a raunane ta ce, "Dear anya yaron nan zai amince da auren Narma?."

"Zai amince in sha Allah, kar ka damu in sha Allah zai amince. In bai amince ba ya zamu yi da Narma? Ai sai ta samu heart attack." Mum ta yi tagumi ta ce, "wallahi na damu sosai, bana son wani abu ya samu Narma wallahi."

"Saboda ita zan je na same shi amma bayan haka ke kin san bazan je ba, amma zan je saboda mu san abinda zai faru, Na san bazai ƙi amincewa ba tunda yana sonta. Kuma a matsayin da yake dashi yanzu abin alfaharinsa ne ace yana da inlaw kamar ni." Mum ta girgiza kai ta ce, "to ba dole ma ya amince ba, ai dole ya amince ya aureta ko baya so." Shiru ya yi ya girgiza kai bai ce komai ba ya miƙe ya fita.

       Omar da safe koda ya tashi shiryawa ya yi ya fito falo ya tarar an ajjiye masa kayan breakfast. Zama ya yi yana ci, a lokacin Nayla ta shigo da sallama hannunta ɗauke da Musliha. Sallamar ya amsa ya kalle ta ya watsar kamar bai ganta ba, ya miƙa mata hannu alamun ta bashi ƴarsa. Ba musu ta bashi Musliha, sai ya yi murmushi yana kallonta domin kuwa Allah ya zuba baiwar kyau a fuskar Musliha. Nayla ta ce, "Ina kwana."

Kallonta ya yi ya ɗauke kai a daƙile ya ce, "Lafiya." Daga nan ya yi shiru bai ce komai ba. Nayla ta ce, "YaMar har yanzu fushi ka ke yi?." Bai kula ta ba ya gama abinda yake yi, ya sumbaci goshin Musliha ya miƙe tsaye ya zo inda take ya ajjiye mata ita a jikita, ya kalle ta suka haɗa ido na wani lokaci kafin ya janye idonsa ya ɗauki key na mota ya sauka daga saman. 

Ajiyar zuciya ta yi tana binsa da kallo ta ce, "na shiga uku kuma fa ai, shi bai san ayi abu ya wuce ba, yayi ta fushi kenan kamar tsohon arne. Zai yi ya gama ya dawo ya same ni." Tashi ta yi ta shiga nata falon dan bata san abinda zata yi masa ba kuma.

    Omar ko da yaje a haɗaɗɗen sabo office ɗinsa na karɓar manyan baƙi ya zauna, office ɗin yana da girma sosai, ɗauke da kujeru set ɗaya masu kyau da kuma kujeru na zaman office. Da awards da ya samu a jere akan wani dogon table, ga hotonsa da manyan mutanen nigeria da wajenta.

    Babu abinda babu a office ɗin, tv, dispenser, fridge, kettle ta dafa tea, microwive da komai na amfani akwai. Buga ƙofar aka yi ya ce a shigo, aka shigo da sallama ya kalli yaronsa alamun ƙarin bayani ya ce, "Boss akwai wani babban mutum da ya zo nemanka." Omar ya ɗan yi jim kafin ya ce, "Waye?."

"Kamar ɗan siyasa ne."

"Ya jira ni ina zuwa, ina wani aiki yanzu." Yarom ya amsa ya fita.

Ya samu Sen a zaune ya ce, "Boss ya ce ka jira shi yana zuwa." Da mamaki yake kallon yaron ya ce, "ka faɗa waye ya zo nemansa?." 

"na sanka ne da zan faɗa masa waye?."

"Ka koma ka ce masa Sen Sagir ne yazo."

"Umarninsa nake bi ba naka ba, in kai shugaban ƙasa ne ba sanata ba abinda yace shi zan yi" ya faɗa yana wucewa ya bashi waje. Sen cike da ƙunar rai ya bi yaron da kallo, sai yanzu yake dana sanin rashin tahowa da escort, da tare suke dasu babu abinda zai hana bai saka an yiwa yaron dukan tsiya ba.

       Sen ya gama zuwa wuya, sama da mintina talatin yana jiran Omar bai ce ya shigo ba. Sai wuci yake shi kaɗai yana ƙwafa, Allah ya taimaka wajan ba public waje bane da ya shiga uku da jin kunya. Narma kaɗai yake hange a idanunsa, in ba dan haka ba da yanzu ya saka an tashi wajan, amma ita yake tunawa shiyasa yake yin sanyi. Bashir ne ya zo wucewa ya ga babban mutum kamar Sen yana jiran Boss ɗinsu. Ya bishi da kallon mamaki, bai yi magana ba ya shiga wajan Omar. A tsaye ya samu Omar yana ɗaukar wayarsa da key da alama fita zai yi. Bash ya ce, "Tiger kana da baƙo a waje."

Omar ya ɗan dafe kai ya ce, "na manta, ka ce ya shigo" sai ya kalli agogo ya ce, "duk da dai sauri nake yi." Bashir bai faɗa masa waye ba ya ɗauki abinda ya kawo shi wajan Omar ɗin ya fita.

P099

      Da sallama aka shigo ya ɗago tare da amsawa idanunsa suka haɗu da na Sen Sagir. Omar ya gyara zama yana kallonsa da matuƙar mamaki amma bai ce komai ba, ya ƙaraso ya zauna yana kallon Omar kamar yadda yake kallonsa, Hannu ya miƙawa Omar alamunsu gaisa, ba musu Omar ya bashi hannu suka gaisa. Yangance Sen ya ce, "Ya aiki? Ka barni ina jira for more than 40mints." Omar ya ce, "Alhamdu lillah.... Ban san da zuwan ka ba, so dole zaka jira na gama abinda nake yi." Sen ya yi ajiyar zuciya, bai bari maganar ta yi tasiri a ransa ba, Narma kaɗai yake gani hakan ya saka ya ce, "Tiger nazo tun daga Abuja kawai saboda na ganka."

Omar ya ɗan taɓe baki ya ce, "zaɓe ya kusa ko? Kamar saura ƴan kwanaki kaɗan na ji ana cewa ko?." Sen ya kalli Omar suka haɗa ido sai Omar ya ce, "Yanzu ba wancan tiger ɗin da ka sani ba bane, wannan Tigers Footwear ne. In ma kana neman wanda zasu yi maka aiki kamar yadda ka saba zaka iya zuwa bakin titi suna nan suna zaman jiran zuwanka, in maganar da ta kawo ka kenan ina da baƙin da zan yi" Omar ya faɗa yana cigaba da duba abinda yake gabansa.

Sen ya daure ya ce, "Ba wannan maganar ce ta kawo ni ba."

"Ina jinka, but don't waste my time, ina da baƙi suna jirana."

"Omar na zo ne akan batun Narma." Da sauri Omar ya kalle shi kana ya ce, "Driver take nema ne?." 

Sen ya kalli Omar jin baƙar magana yake faɗa masa a fakaice, amma saboda Narma da halin da take ciki sai ya kawar da maganar Omar ya ce, "Omar wannan ya wuce ya kamata ka manta komai ya wuce. Narma ta shiga damuwa a kanka, tana matuƙar sonka, in ta rasa ka zata shiga damuwa sosai. Please Omar ka amince ka karɓi auren Narma, this the first time da nake roƙon wani a rayuwata, i beg you for that, ka amince ka auri Narma in ba haka ba zata iya samun matsala."

Omar ya zuba masa ido yana kallonsa cikin mamaki da al'ajabi, wato yanzu ya zama mutum kenan, tunda da ya ce kallon dabba yake masa, ya ce ma gwara dabba akansa. Yanzu ya tashi daga jahili kenan ya dawo mai ilimi tunda gashi a zaune a cikin office ɗinsa yana kallonsa yana faɗa masa ya auri ƴarsa, yanzu ya tashi daga wanda bai zai kaiwani mataki a rayuwarsa ba ya dawo mai matsayi a idon sanata. Soyayyar da ake iƙirarin yayi asiri yanzu ta dawo ta gaskiya tunda gashi ana cewa ya aure ta. Omar ya dinga binsa da kallo yana tuna abinda ya faru a baya, hakan ya saka ya zuba masa ido kawai yana kallonsa. In ba dan ma yana so ya nuna masa banbancin da da yanzu shi ya isa ya iya haɗa ido dashi?.

Sen ba tare da jin nauyi ba ya ce, "Gab take da kamuwa da heart attack Omar, ka amince da ita ka aureta zata zama matarka ta biyu, dan ta zo a sencond wife ɗinka ba wani abun damuwa ba ne."

Omar ya girgiza kai cikin dubun mamaki, ya yi wani irin murmushi na rainin hankali ya kalle shi ya ce, "Sen Sagir Sani Shatima, yau kaine ka ke neman alfarma a wajan Omar? Ka manta waye Omar ne a wajanka?." 

Sen ya ce, "ka ji na ce komai ya wuce ai, ni dai burina ka amince ka auri Narma please ." Omar ya jingina da kujerar office yana ɗan motsawa a hankali tana juya shi kaɗan-kaɗan ya ce, "to abin ne yake bani mamaki, ka manta kace dabba ta fi ni wajan ka? Ka manta kace ko a mai gadin gidanka bazan zo ba balle sirikin ka?. To ya aka yi aka haihu a ragaya? Ko dai ɓatan kai ka yi kazo wajena? Dan na san ba ni Omar ɗin ka ke nema ba."

Sen ya yi shiru bai ce komai ba Omar ya ce, "Wannan Omar ɗin ba shi da ilimin da zai auri ƴarka, ƴarka tana matakin masters ko? Ƴarka tana juya kuɗin masu yawa ko? Ƴarka tafi ƙarfina sai dai na zo a mai gadinta ko?. Ina so ka tuna  wannan Omar ɗin fa ko takardun secondary bashi dasu har gobe, kai da kan ka ka ce baka ɗaukar mutum aiki a gidanka sai yana da takardar digree ko masters, to ya aka yi ka ke so ka bawa ƴarka jalihin mutum irin Omar?." 

Sen ya ce, "Please Omar! Abinda ya faru ya riga ya wuce, ka manta mu kalli abinda yake present a yanzu."

Omar ya sake yin murmushi ya ce, "Shine nake mamaki ai Sen Sagir, ta ya zaka amince ka bawa ƴarka wanda babu matakin rayuwar da zai iya kai wa?. Ka ce wanda ba shi da ilimi babu inda yake zuwa sai dai rayuwarsa ta ƙare a kan titi kuna cigaba da amfani da rayuwarsu wajan gina ta ku rayuwar da ta ƴaƴanku. Shine amfanin mu kawai a wajanku, ya aka yi ka zo kana son irin wannan namijin ya auri ƴarka?."

Sen ya yi ajiyar zuciya yayi ya ce, "Omar ka daina wannan maganar, yanzu magana ake ta ceton rayuwar yarinyata, tana sonka, tana ƙaunarka, tana so ya rayu dakai a matsayin mijinta. Na amince ka aure ta ko dan ceton rayuwarta." Omar ya yi murmushi yana kallonsa yana girgiza kai cike da mamakin ɗan adam ya ce, "Senator Sagir Sani Shatima kenan...." ya sake yin ƴar dariya ta rsinin hankali ya ce, "tambayarka nake so na yi." Ya kalle shi alamun ina ji, Omar ya ce, "waye ni?." Sen ya ce, "Omar mana."

"Ina nufin waye ni..Kai ba Senator ba ne? So nake ka faɗa min ni waye kamar yadda ka faɗa min a wancan lokacin."

Sen ya ce, "Omar ne kai, C.E.O Exclusive Footwear." Omar ya yi murmushi yana girgiza kai  ya ce, "A'a, Tiger ne wannan, ɗan daba, ɗan shaye-shaye, mara aikin yi, wanda yayarsa take ɗaukar ɗawainiyar rayuwarsa saboda ya gaza. Mara ilimi ne, jahili, wanda ya yiwa ƴarka asiri, wanda bazai je ko ina a rayuwa ba, Ko ba haka ka ce ba?." 

Sen ya yi shiru bai ce komai. Omar ya ce, "Haba Sen, yanzu shi ka ke so kace zaka aurawa ƴarka? Ko dai ka yi ɓatan hanya ne kana neman wani Omar ɗin ba ni ba?." Nan ma ya yi shiru bai ce komai ba. Omar ya ɗaure fuska sosai, ya canja daga lokacin fara'a ya dawo lokacin rashin mutumci ya ce, "Alhaji Sagir zan ce ko Malam Sagi..?" 

Ya sake girgiza kai ya ce, "ina so ka sani ba lallai sai kana da ilimin boko zaka kai wani mataki a rayuwarka ba, meye ilimin bokon....? Turanci ko?. Ina so ka sani akwai masu Digree da masters ɗin da ka ke taƙama dashi a ƙarƙashina a cikin wajan nan, ni da ka ke kallo bani da ilimi ni ne nake biyansu albashi a duk wata. Ni ɗin dai da kake kallo matsayin wanda ba zai je ko ina a rayuwa ba ni ne dai na kai matakin da kai baka je shi ba. Ba kai kaɗai ka taɓa yin senator a Nigeria ba, amma ni ni ne kaɗai akan matakin babu wanda ya taɓa kaiwa a kaf africa ba nigeria kaɗai ba, duk wanda zai samu matsayin da na samu a yanzu a bayana yake, ko babu komai sai an ce ai Omar ne ya fara kafin wannan. Ko a iya haka Allah ya bar ni Alhamdu lillah, ya gama yi min komai a rayuwa, balle kullum sake cigaba nake yi."

Omar ya ɗan yi murmushi ya nuna shi da ya yatsa ya ce, "Dama ba nace ka kasance a raye ba? Ka ɗauka wasa nake yi ko?. To gaka da rai a gaban Omar a zaune ka zo neman alfarma..." ya faɗa yana girgiza kai yana smilling.

"Kazo aurawa Omar ƴarka amma ka hana Tiger ƴarka saboda kana kallonsa a ƙasƙance ko?. Ina so na faɗa maka wani abu Sagir, ƴarka Narma bani da buƙatarta a cikin rayuwata, ta je ta auri daidai da rayuwarta mai ilimi wanda yake riƙe da babban compony kamar dai ita. Ni ka bar ni na cigaba da rayuwata da wanda suke daidai ni ita taje tayi rayuwarta. Bani da buƙatarta a cikin rayuwata, ta shigo rayuwata ne dan ta jani na je gidanka ka faɗa min maganar da raina zai ɓaci na zubar da shashancin da nake yi a baya. Amfanin Narma kenan a rayuwata, kuma in na tuna da hakan ina gode mata har a zuciyata amma ba dan ina kallonta da wani matsayi ba. Ban taɓa son ƴarka ba, ta zama silar amsa kiran rabo na ne shiyasa har amince na je gidanka ba tare da na tantance soyayya da burgewa ba. Dan haka kar a sake zuwar min da wannan maganar, bani da buƙatar aurenta kuma bazan yi ba, ta samu daidai ita ta aura!."

Sen Sagir ransa ya kai ƙarshe wajan ɓaci, mamakin Omar yake yi da yake faɗa masa magana kamar bai san matsayinsa ba. Ya kalli Omar ya ce, "Dan ma ka samu kamar ni na zo ina yi maka zancen ka auri yarinyata shine ka ke faɗa min magana?." Omar ya sake ɗaure fuska ya ce, "shiyasa nace ka bar ta bani da buƙata, a kai kasuwa in tallanta ka ke yi, ni baza ka samu damar na taya ba balle har na siya. Meye ma sunanka......Sagir ko? Ina so ka sani a office ɗin Omar ka ke, ka san irin maganar da zaka faɗa min, kar ka ja raina ya ɓaci na nuna maka asalin waye ni yanzun nan. Bana son hayaniya, dan haka bismillah..." ya faɗa yana nuna masa ƙofa ba tare da ya kalle shi ba.

Sen ya girgiza kai cikin ɓacin rai tare da yin ƙwafa, zai fita kenan Omar ya ce, "ka je ka samu a karya asirin da na yiwa ƴarka, dan bazata taɓa samun Omar ba koda zata mutu. In ta mutu bani da asara, asara kai ta kama bani ba." Sen ya girgiza kai ya fita daga office ɗin ransa a ɓace. Omar tsaki ya yi, ko kaɗan babu ɓacin rai a tare da shi, babu komai a zuciyarsa a haka ya cigaba da harkokinsa.

Omar bai jima an office ɗin ba ya koma gida, sai ya tarar ana ta aikin naman suna, ƴan aiki suna ta aiki ya yi mamaki dan shi ya ɗauka an gama. Ta baya ya shiga har samansa ba tare da kowa ya ganshi ba. Farin ciki yake ji a zuciyarsa sosai, ko babu komai yau Allah ya nunawa Sanata in ya yi nufin yiwa bawansa abu babu wanda ya isa ya hana, Allah ya nunawa masa shima yana da tasa baiwar, akwai kuma inda yake da ƙwarewa a kai wanda shi bashi da ita. Gashi shine ya zauna a gabansa yana neman alfarmar ya auri ƴarsa, ko a yanzu Allah ya ɗauki ransa ya gama yi masa komai.

Nayla ta ga dawowarsa, daman ta yi kwalliya cikin material tayi ɗaurin ɗankwali tayi adon gashi a baya, in ka kalle ta baza ka ce itace ta haihu ba saboda yadda jikinta yayi kyau ya kame waje ɗaya. Falon nasa ta shiga da sallama hannunta ɗauke da plate ta ajjiye akan table ta ce, "YaMar sannu da zuwa." Jin maganarta sai ya juyo yana kallon ta, ta bai san ya zuba mata ido ba saboda yadda kayan suka yi mata kyau, gashi dai basu nuna jikinta ba amma sun yi mata bala'in kyau, sun haska fuskarta. 

   Kai ya ɗaga mata bayan ya janye idonsa daga kanta, ta ɗan tura masa plate ɗin soyayyen naman da yake ta ƙhamshi yake yi ta ce, "Ga naman suna." Kallon plate ɗin ya yi yaga harda yaji a gefe ya ɗauke kai ba tare da ya ɗauka ba, abinda bai dame shi ba kenan shi a rayuwarsa, da rayuwar nama da babu duk ɗaya ne. Komawa ta yi ta kawo masa lafiyayyen zoɓon mai sanyi wanda tayi order a wajan leemars_delicous a jug, ta zuba masa a glass cup ta ajjiye masa ta ce, "ka ci naman sunan Didi." 

Taɓe baki ya yi ya ce, "ina take?."

"Wanka ake yi mata."

"Okay" ya faɗa yana ɗaukar zoɓom bai ce komai ba. Nayla ta rasa wacce irin zuciya ce da Omar, in ya yi fushi kamar shi kaɗai aka fara yiwa laifi a duniya, sai ta sha wahala yake sakkowa, shiyasa wani lokacin take share shi yayi ya gama yazo ya same ta. 

"YaMar wai baka daina fushin ba?." Har zuciyarsa ya ji maganarta, ya lumshe ido ya buɗe yana shan zoɓon bai ce komai ba. Miƙewa ta yi ta fita dga falon sai bita da kallo. Ajiyar zuciya ya yi ya ce, "na rasa meyasa bana iya dogon fushi da ita, in Didi ce tayi min wannan laifin sai nayi kwana uku bana kula ta, amma ita kwana ɗaya duk na damu" ya faɗa tana shafa kansa cikin kewarta. Ba jimawa ta dawo da abinci ta ajjiye masa ta zauna kusa daahi ta ce, "na zuba maka abincin?." 

      Ya kalli idanunta itama tana kallon nasa bata ɗauke ba, ba shi shiri ya ɗauke kai yana jin shock ɗin idanunta har cikin ƙwawalwarta. Hannunsa ta riƙe ta ce, "YaMar don Allah ka yi haƙuri, na san nayi laifi amma bazan sake ba." Yadda take murza yatsunsa tana shagwaɓa ya saka ya lumshe ido ya furta, "Ashiq!" Ba tare da ya san ya yi ba. Jin ya yi magana sai ta sake langwaɓar da kai ta ce, "Please!."

      Sake kallon tsakiyar idanunta ya yi ya tafi da idon kamar zai rufe sai ya buɗe a cikin nata, wannan ɗabi'a ta sa tana kashe ta, ta yi saurin sauke ido ƙasa ta ce, "Please Rouhi!." Ajiyar zuciya ya yi bai ce komai ba. Nayla ta ɗauki plate ta zuba masa abinci tana riƙe da abincin ta ce, "Rouhi ka ga har yanzu ba lafiya ce dani ba." Ƙarar wayarta ya saka ta ɗauke kai daga kansa ta kalli wayar shi kuma yana kallonta, sai ya ga fara'arta ta ƙaru ta ce, "Didi ce Rouhi, daman ta dawo ne?."

"Hello Didi" Shiru ta yi tana murmushi kafin ta ce, "Ina falon YaMar, ki shigo." Murmushi ya ga tana yi cikin farin ciki, yana jin daɗin yadda take matuƙar qaunar Didi, hakan yana burge sa sosai, yana kuma ƙara mata ƙima da matsayi a zuciyarsa.

      Buɗe ƙofar aka yi Didi ta shigo riƙe da Marmerh, Nayla ta miƙe ta taka a nutse ta rungume Didi cikin muryar ganinta. Didi ta riƙe ta tana murmushi ta kalle ta ta ce, "Ma sha Allah, wallahi kamar ba ke kika haihu ba, kin yi kyau ga wani ƙhamshi na musamman da ki ke yi."

"Saukar yaushe Didi?."

"Ɗazu da safe."

"Amma shine baki huta ba ki ka fito?."

"Waye yake ta hutu...? Ina Musliha ɗin?." Nayla ta ce, "tana ciki, bara na karɓo miki ita." Didi ta ce, "bara na koma na karɓota dai" ta faɗa tana juyawa ta koma. Nayla ta kalli Marmerh da ta ke zaune ɗare-ɗare a kan cinyar Omar.

Nayla ta ce, "Marmerh baki ganni ba?.." juyowa tayi ta yi dariya irin ta yara, Nayla ta yi murmushi tana kallon Omar da yake ta zuba murmushi yaga rabin ransa. 

      Didi ce ta dawo ɗauke da Musliha ta ƙaraso inda Omar yake tana kallonsa, ba dan Marmerh da take wajansa ba bata ma san yana falon ba. Ta ɗan yi murmushi ta ce, "Alhaji Omar ba magana?." Ya kalle fuskarta, ba yabo ba fallasa ta ya ce, "ai na ga ba tani ki ke yi ba, ita da take son ganina ai ta zo inda nake" ya faɗa yana nuna mata Marmerh.

     Didita yi ƴar dariya ta ce, "Alhaji Omar! Halin dai tana nan" ta faɗa tana bashi hannu alamun su gaisa. Bai musa ba ya saka hannunsa a cikin nata kafin ya cire ya ce, "Hajiya Didi." Sai ta yi dariya ta zauna tana kallon Musliha ta ce, "Ma sha Allah tabarakallah, A zahiri ta fi kyau. Na jima ina tunanin irin yaran da zaku haifa yadda zasu kasance saboda kyau. Kalli dai Musliha kamar na sace ta, ni na rasa da wa take Kama wallahi, sai naga kamar fuskar Umma Saroot."

"A dangin wa zata yi kama da ita?." Ta ji Omar ya faɗa ba tare da tayi tunani ba. Ta ɗago ta kalle shi ta ce, "A dangin Mamanka." Kafin ya bata amsa ta kalli Nayla ta ce, "Sannu Nayla, Allah ya raya mana ita Allah ya yi mata albarka. Na gode Nayla da ki ka amince aka saka sunana, wallahi kwana nayi ina kukan farin ciki." Nayla ta ɗan ɓata rai ta ce, "Didi wannan godiyar ce bana so wallahi, tun kina can ki ke yi."

"Ai dole Nayla, sunana guda fa aka saka, in ba mai ƙaunata ba ya za a yi hakan ya faru?." Nayla tayi murmushi ta ce, "To muna da wacce ta fiki ne?." Didi ta yi murmushi ta ce, "Babu Nayla."

"To kin ga ai daidai mu ka yi."

"Allah ya cigaba da baku zamana lafiya, ya tabbatar da farin cikina rayuwarku."

"Amin ya Allah Didi." Kallon Omar ta yi da yake ta biyewa Marmerh tana masa kwaranci, ta iya kiran Daddy raɗau in ta ganshi, har mamakin yadda ta saba da Omar take yi. 

Dariya Didi tayi ta ce, "su Omar Tiger an zama uba, Allah ya raya mana ita, Allah yasa silar haihuwarta yasa kayi hankali ka daina abinda bai kamata ba." Sai a sannan ya kalle ta sai ya yi wata dariya wacce ta ɗauki hankalin Didi da Nayla, duk suka zuba masa ido suna jiran su ji dariyar ta meye, sai ya kuma ya gimtse fuska amma fuskarsa a sake take sosai. 

Didi ta ce, "Wannan dariyar ta me ye?." Ya girgiza kai ya kalle ta ya ce, "Zan faɗa miki amma sai ni dake, magana ce ta ƴan uwa." Nayla tayi dariya sosai dan ta san da ita yake, Didi ma dariyar tayi tana jin farin ciki a zuciyarta. 

Ta sake kallon sa ta ce, "Umma Saroot ta bani labarin yadda ka karɓesu Omar, haka Kawu ma ya ce da ya kiraka ka ɗauka har kun gaisa. Naji daɗin hakan sosai, burina da rage ka daidaita da ahlinmu." Ajiyar zuciya ya yi bai ce komai ba ta ce, "Saura ka je ka yiwa Kawu godiyar gidan da ka zauna." Nan ma bai ce komai ya yi mata banza. Nayla aka yiwa waya tayi baƙi dole ta miƙe ta basu waje. 

     Da kallo ya bita har ta ɓace sannan ya yi ajiyar zuciya, ya kalli Didi ta ƙasan ido da take kallonsa ya ce, "Meyasa nake iya dogon fushi da kowa amma ban da ita? Ko ke ina iya yin sati ban kula ki ba, amma ita ƴan awannin kawai duk sai na damu, daurewa kawai nake yi."

Didi ta yi dariya sosai ta ce, "To ita ai matarka ce, baza kaso kaga tana fushi ba ko kaɗan,ita rayuwarka ce Omar. Kusancin mata da miji ai ba ƙarya bane kuma ba wasa ba ne, balle kai da ka ke matuƙar sonta." Ya kalli Didi ya ce, "inda ki ka san na haɗɗiyetaa na huta, kamar na yi mata sabon rai ta haɗa biyu haka nake ji Didi." Didi ta ce, "to ai kaga baza ka haɗa ni da ita ba, kowa yana da matsayinsa a wajanka. Kuma Nayla ta cancanci ka sota ai Omar, ta sadaukar da komai nata saboda kai." 

"An fara yi min gorin da aka saba, nima ai na sadaukar da komai saboda ita" ya faɗa yana riƙe hannun Marmerh. Didi ta ce, "Amma ba kamar ta ba, ta tashi cikin gata amma ta amince ta yi rayuwa da kai." 

"Kar ta amince ɗin mana."

"Da yake ta haifa maka ƴa ai dole kace haka, lokacin da soyayyarta tayi ƙoƙarin kai ka kushewa ai baka ce haka ba."

Ya ɗan yi murmushi tare da yin ajiyar zuciya, ya kalli naman gabansa ya ce, "baza ki ci ba?."

"Wannan naka ne ai."

"Kin san ba damuna ya yi ba, ko son ci bana yi. A nan zaki kwana amma dai ko?."

"Kwana kuma Omar? A'a dai."

"Amma tunda aka gama gina apartment ɗinki baki taɓa kwana ba."

Didi tayi dariya ta ce, "Zan kwana Omar. Bara na koma wajanta." Bai ce komai ba ta tafi ta barshi da Marmerh.

Dad rai a ɓace ya koma, tunda Mum ta ganshi gabanta ya faɗi dan yanayinsa kawai ya nuna mata bai amince ba. Bai tsaya a falo ba bai kuma bari Narma ta ganshi ba ya shiga ɗaki ya zauna yana jin zuciyarsa a wuya. Mum ce ta shigo ta rufe ƙofa ta kalle shi ta ce, "Me ya faru? Me ya faru my dear?." Dad ya kalle ta ya ce, "Ni yaron nan zai kalla ya dinga faɗa min maganar banza da wofi? Ni zai dinga kallo yana cewa baya son Narma bazai aure ta ba?."

Mum ta ce, "Wai Omar ɗin har ya samu damar faɗa maka wannan kalaman? Me yake taƙama dashi? Ko dan mun je wajansa da neman ya auri Narma shine zai samu damar faɗa maka wannan maganar?." Dad ya ce, "idona yake kallo yana faɗa min maganar banza. Daman can na san bashi da kunya kuma bashi da tsoro, Amma ban ɗauka abin nasa ya kai haka ba, tunda har na je na yi magana dashi na ɗauka zai amince. Ni ya kalla ya ce a kai Narma kasuwa bazai aureta ba."

Mum ta ce, "abinda nake gudu kenan, mu yada girman mu a wajansa kuma ya zuba mana ƙasa a ido. Wannan soyayya da Narma take masa Allah ya tsine mata albarka, duk itace ta jawo mana, ba dan haka ba da yanzu muna nan hankalin mu a kwance babu wata damuwa." Dad ya yi ajiyar zuciya ransa na sake ɓaci yana girgiz kai. Mum ta ce, "To yanzu ya zamu yi da Narma? Ya zamu yi da ita?."

      Narma ce ta shigo ɗakin duk suka juya suna kallon ta, suka ga hawaye take yi ta zube a wajan akan guiwarta ta ce, "Dad ya ce bazai aure ni ba ko? Ya ce baya sona ko Dad?. Baya sona....haka ya ce baya sona....ya ce baya son Narma.....Narma ce baya so. Dad da ka amince dashi tun farko da yanzu nice matarsa....da yanzu nic cemu ka haihu tare.....da yanzu bai ce baya sona...." Magana take ita kaɗai kamar zararriya.

A guje suka taho inda take Mum ta miƙar da ita ta ce, "Narma zai aureki, bai ce bazai aure ki ba ki kwantar da hankalinki."

"Mum ya ce bazai aure ni ba, ya ce baya sona, ya ce baya ƙaunata Mum. Mutuwa zan yi, mutuwa zan yi" ta faɗa tana kwanciya a jikin Mum tana jan numfashi daƙyar.

Dad ya riƙe kafaɗunta ya ce, "Narma zai aure ki, kar ki damu zaki zama matarsa in sha Allah." Narma ta kalli Baban ta ta ce, "Dad ka yi min alqawari ko? Ka ce zaka kasa ya aure ni. Dad kar ka karya alqawarin da ka yi min a karo na biyu, ka saka ya aure ni Dad, Ka saka ya aure ni" ta faɗa tana dafe kanta saboda sara mata da yake yi. Hankalin Mum ya tashi haka Dad ɗin, ya kalli Mum ya ce, "Mu kai ta asibiti, mu tafi asibiti."

Dad ne ya ɗuako ta aka saka ta a mota, Mum ta shiga baya shima Dad ɗin baya ya shiga driver ya ja motar suka tafi. Kwantar da ita aka yi aka saka mata ruwa da allurai ta samu tayi bacci, amma kafin tayi baccin magana ɗaya kawai take maimaitawa.

Bayan an samu tayi baccin su Dad suna zaune wani haɗaɗɗen ɗaki, hankalin su a tashe likitan ya shigo. Mum da hanzari ta ce, "Me yake faruwa Dr?." Likitan ya ce, "Ta samu high blood pressure ne, sannan kamar bata cikin nutsuwar tana ta maimaita ya ce bazai aure ta ba. Da alama tana cikin damuwa sosai damuwar ce ta haifar da haka, Yanzu dai ta yi bacci, in ta farka zamu gani in jinin ya yi ƙasa."

Mum ta ce, "Dr meye abin yi?." 

"tana cikin damuwa sosai, na fahimci wanda take magana a kai kamar shine damuwarta. In da dama a san yaddda za a yi ya kasance da ita koda inda farka ta ganshi ne, sannan a daina tayar mata da hankali ana cewa bazai aure ta ba, in ba haka ba zamu iya rasata gabaɗaya." Dad ya ja ajiyar zuciya ya ce, "Dr zamu iya rasata?."

"Eh Sir, dole a tabbatar da ana bata farin ciki, dan kamar ta jima a cikin damuwar ko?."

Mum ta ce, "an jima kam sosai."

"To a tabbatar da an nema mata abinda take so, in ba haka ba akwai damuwa sosai." Dad ya ce, "shikenan Dr." Daga nan ya fita Mum ta zauna tana kuka. 

     Dad ya zauna a kusa da ita yana rarrashi Mum tana kuka ta ce, "we're going to lose our daughter, saboda soyayya muna neman rasata. Dear ka yi wani abu, ka yi wani abun kar na rasa Narma. Ka san abinda zaka yi ya amince da auren ta" ta faɗa tana riƙe hannunsa tana kuka sosai.

Dad cikin damuwa ya ce, "to ya zan yi? Daga wajansa na dawo fa ko abinci ban ci ba, Me ki ke so na yi kuma?." Mum tayi shiru kafin ta ce, "Ina friend ɗinka wanda ya nemi alfarma a lokacin baya aka sake shi? Try to call him ko zai iya sakawa ya aureta. Ina cikin damuwa, jininta fa kana ji an ce ya hau" ta faɗa tana sake fashewa da kuka.

Dad ya ce, "shikenan, kwantar da hankalinki zan kira shi yanzun nan, Let me call him." Hannunsa har rawa yake ya ɗauko waya ya kira Abiy, bata jima ta ringing ba Abiy ya ɗauka ya ce, "Mai girma Sen Sagir." Sen ya ce, "Class captain, Kwana biyu ba a jinka."

"Ku ne dai ba a ji, harkar zaɓe ta gabato."

"Bari kawai, abubuwa sun kwaɓe."

"Allah ya tabbatar da alkhairi."

"Amin Captain. Kana Kaduna ne?."

Abiy ya ce, "Ina cikin Kano, jiya na shigo amma gobe zan koma in sha Allah." Dad ya ce, "Yauwa na ji daɗin hakan sosai, Ina son magana da kai da gaggawa, if possible ina so na zauna da kai a yau."

"Babu damuwa ai, ina gida ko yanzu ma."

"Okay, ka tura min location ɗin zan zo."

"Alright, babu damuwa." Daga nan suka kashe wayar.

Ya kalli Mum ya ce, "Zan je na same shi face to face, kar ki damu na tabbatar ma zai iya yi masa magana ya amince." Mum ta goge hawaye ta ce, "Narma...."

"Ki yi haƙuri, zata samu lafiya." Dad ya rungume Mum yana bubbuga bayanta cikin rarrashi.

      Sun jima a zaune har Narma ta farka suka shiga ɗakin a tare, Mum ta riƙe hannayenta ta ce, "Kar ki damu Narma, zaki auri Omar kin ji?." Narma binsu take da kallo kawai kanta na yi mata mugun ciwo. Likita ne ya shigo ganin yanayin da take ciki ya sake yi mata allurar bacci su Mum suka fito. Dad yana fita kai tsaye gidan Abiy ya wuce da ya turo masa location. Yana zuwa aka buɗe masa gate ya shiga dan Abiy ya sanar da mai gadin  zuwansa. 

Falon ya shiga da sallama, Abiy ya tare shi da fara'a suka gaisa cikin girmama juna kafin Dad ya ce, "Wajan ka nazo Captain, ina neman alfarma." Abiy ya ce, "in dai bata fi ƙarfina ba Senator zan yi maka, alfamar me ka ke so?." Dad ya yi ajiyar zuciya ya ce, "Ka tuna wannan yaron Tiger da ka taɓa karɓarsa daga hannuna?"

Abiy ya girgiza kai ya ce, "Na gane shi, ba Omar ka ke nufi ba?."

"Exactly Captain."

"Wani abun ya faru ne?."

"Ka san a lokacin baya Narma tana matuƙar sonsa, ka tuna har na ce maka asiri ya yi mata?."

"Na tuna komai."

Dad ya ce, "Captain ba asiri bane, Narma ta haukace tana son yaron nan kullum cikin kuka da tashin hankali take. Yanzu maganar da nake yi maka tana asibiti a kwance, Dr ya ce ta samu high blood pressure. Kuma tun a Abuja an sanar damu zata iya samu heart attack."  Abiy da damuwa ya ce, "Subahanallah! Narman?."

"Ita fa Captain."

"Amma ba ka ce min ta auri Ashraf ba?."

Dad ya ce, "Forget about him, yaron nan bashi da kirki haka ya dinga wulaƙanta min ita. Zancen da nake maka ya sake ta har saki uku, har aborting Babynta ya yi." Abiy ya ce, "Subahanallah! Gaskiya bai kyauta ba, abu sam bai yi daɗi ba Senator. Ba mu yi tunanin haka daga wajan Ashraf ba."

Dad ya ce, "Ya bamu mamaki sosai, kuma daman Narma bata so, mun yi forcing ɗinta ne muna ganin in ta zauna dashi komai zai zama normal. To abin ya ƙi yuwa har aka yi saki."

"Allah ya sa haka shine mafi alkhairi."

"Amin Captain. Kamar yadda na faɗa maka Narma ta haukace akan yaron nan Omar, ta zama kamar mai mental illness saboda shi. Na amince da gaske take sonsa ba wasa ba, kuma yanzu a shirye nake da na aura masa ita saboda kar na rasa ta."

Abiy ya ce, "To ina jinka." Dad ya ce, "Ka ganni ɗazu daga wajansa nake, har office na je na same shi akan maganar nan amma yaro nan ya kalle ni ya ce shi bazai auri Narma ba, daman ba sonta yake ba, da magana dai kala-kala marasa daɗi Captain. Daman ba tarbiyyar kirki ce dashi ba, na san kuma daban bashi da kunya baya jin tsoron kowa, haka ya saka ni a gaba da kalamai na rashin kunya kala-kala. Komawa ta gida kenan ina faɗawa babarta abinda yake faruwa ashe ta ji, shine ta faɗa a wannan condition ɗin aka kaita asibiti."

"Kai amma abin bai yi daɗi ba ko kaɗan, lamarin ya wuce tunani tunda har ana maganar high blood pressure." Dad ya ce, "shiyasa nazo wajan ka, da nace bazan sake neman sa ba sai dai Narma ta haƙura dashi, amma na kasa saboda halin da take ciki. Bazan iya bari ta rasa ranta akan soyayya ba, na amince zan bata aurensa indai zai amince ya aure ta. Yanzu daga asibitin sallah kawai nayi na zo gidan nan mu yi magana. Captain tunda kuna da alaƙa dashi me zai hana baza ka yi convincing ɗinsa ya auri Narma ba?."

Abiy ya yi murmushi ya ce, "To Senator ni da ba mahaifinsa ba ta ya zan iya saka shi ya auri Narma?." Dad ya ce, "ai bazai manta da abinda ka yi masa ba shima, zai iya amincewa ya aureta ta silar kyautatawar da ka yi masa. Captain ka yi min wannna alfarmar don Allah, na rasa ya zanyi ne, Narma na gab da rasa hankalinta a kansa. In ba dan Narma da take cikin tsananin ciwo da azaba ba wallahi da hakan bai faru ba."

 Abiy ya yi ajiyar zuciya yana murmushi dan ya san Sen bai san Nayla yake aure ba, ya kalli Dad ya ce, "To zan yi masa waya na kira shi, in yana da lokaci yazo mu yi magana a kai, in ya amince zan sanar da kai, in bai amince ba sai ayi haƙuri."

"Zai ma amince Captain, na gode sosai."

"Babu komai. Amma da ka hana shi aurenta har kana cewa asiri ya yi mata, amma yanzu kuma kana cewa ya aureta, meyasa da ka hana shi yanzu zaka bashi?."

"To ya zanyi Captain? Ai tana sonsa ne. Kuma rayuwarsa ta baya ai ba irin wannan ba ce, yanzu yana da babban matsayi, ya kai wani mataki da zai iya aurenta." Abiy ya yi murmushi yana jinjina ƙarfin hali irin na Sen kana ya ce, "Shikenan, zan kira shi zuwa anjima in sha Allah." Dad ya godewa Abiy daga nan suka yi sallama ya tafi.

     A ɓangaren Omar yana zaune shida Didi Abiy ya kira Omar. Omar ya ɗauki wayar yana kallon Didi ya ce, "ki yi shiru, sirikina yana waya." Didi tayi dariya shima haka sannan ya ɗauka. Ba su jima suna wayar ba ya kashe ya kalli Didi ya ce, "Abiy ya ce naje yana nema, zan je na dawo." Didi tana ta dariya tana tsokanarsa ya yi dariya ya fita daga gidan.

      Kamar yadda Abiy ya faɗawa Omar location na gidan ya je, ya shiga har cikin gidan a lokacin an idar da sallar i'sha. A falo ya samu Abiy suka gaisa yana tambayarsa Musliha ya amsa sannan Abiy ya ce, "Omar Senator Sagir ne yazo min da wata magana, yazo ɗazu ya same ni akan maganar ƴarsa Narma." Omar bai ce komai ba Abiy ya ce, "Ya tabbatar min da ƴarsa tana kwance a gadon asibiti saboda son da take maka." 

    Nan ma Omar bai tanka ba yana jiran Abiy ya gama magana sannan ya furta abinda yake bakinsa. Abiy ya ce, "Yazo yana neman alfarmata akan na roƙeka ka karɓi auren Narma, saboda son da take maka tana gab da rasa lafiyarta. Shine na kira ka na ji ta bakinka, zaka iya aurenta ko dan ceto rayuwarta Omar?." Omar ya sauke numfashic a hankali ya ce, "Abiy yaje har office ya same ni ɗazu, kuma na faɗa masa ni bani da ra'ayi, nace masa bana so kuma bazan yi ba."

"Amma meyasa baka so ɗin? Naga a dai kai ma ka so ta ko? Zaka iya yin haƙuri a yanzun ma ka karɓeta ko dan lafiyarta." Omar kai tsaye ya ce, "Abiy in nace ban taɓa sonta ba ban yi ƙarya ba wallahi, ta shigo rayuwata ne saboda naje gidansu a faɗa min maganar da Senator ya faɗa min ya zama silar canjawar rayuwata. Ta shigo rayuwata ne saboda ta zamar silar da zan tashi daga can na dawo nan, kuma amfaninta ya ƙare a wajena da rayuwata gabaɗaya."

"Haka ne Omar, daman komai yana da sila a rayuwa, ita ta kasance silar canjawar rayuwarka. Amma ko dan saboda ta silarta canji yazo a rayuwarka meyasa baza ka amince ka aureta ba? Tana tsananin sonka, yazu haka tana asibiti a kwance saboda ta ji mahifinta yana cewa ka ce baza ka aureta ba. Kuma lokacin da iyayenta suka yi maka wannan abun ita meye laifinta? Duk da haka ta cigaba da nuna maka so bata daina ba, har tayi aure ta fito baka bar zuciyarta ba, Allah kaɗai ya san abinda take ji akan ka. Omar zaka iya karɓar aurenta ko dan matsayin silar canjin ka da take dashi, zaka iya karɓarta ko dan son da ta ke maka, koda kai baka sonta zaka iya zama da ita."

Omar bai ɗago ya haɗa ido da Abiy ba saboda nauyinsa yake ji sosai, amma da wani ne yake masa wannan maganar ba Abiy ba da mai raba su Allah. Omar ya ce, "Abiy wallahi bani da ra'ayin ƙara aure a rayuwata gabaɗaya, ko ina da ra'ayin auren nan gaba bata daga cikin matan da zan iya aura. Mahaifinta ya hanani aurenta a lokacin baya saboda ban kai matsayin ya bani aurenta ba, a yanzu kuma yana so na aure ta saboda na kai wani mataki wanda bai yi tunanin zan kai ba. Kai tsaye zance ba saboda Allah ya bani ita ba, ya bani ita ne saboda wani buri a zuciyarsa."

Abiy ya murmusa ya ce, "Haka ne Omar. Amma abinda nake so ka duba ita yarinyar bata da laifi tun asali, ko dan saboda son da take maka ya kamata ka yi wani abun. Tun farko ita bata ƙika ba, bata nuna maka ƙiyayya ba, ko bayan abinda iyayenta suka yi maka bata guje ka ba, itama sai kayi mata adalci ka amince da ita. Ba mahaifinta zaka duba ba, ita zaka duba, mahaifinta shine yayi maka laifi ba itace tayi maka ba."

Omar ya sauke numfashi ya ce, "Abiy kamar yadda na faɗa maka bani da ra'ayin ƙara aure a yanzu ko nan gaba a rayuwata gabaɗaya. Kuma ita kawai ta zama sila ne na canjawata, har gobe ina tunawa da ita kuma ina yi mata addu'a da ta zama silar canji, dan kome na zama bazan manta da mafari ba, amma batun zan aureta ko ina sonta bai tashi ba Abiy. Shiyasa na faɗawa mahaifinta gaskiya, dan ni ban iya ɓoye abu a raina ba."

Abiy yana sauraron yadda yake magana cikin girmamawa, ya san kuma zallar gskiyarsa yake faɗa masa, yana tausar sane saboda halin da akace Narma tana ciki, shiyasa yake maimaita masa ya aure ta. Abiy ya ce, "Duk da haka ka yi tunani Omar, wataƙila zaka iya bata gurbi a rayuwarka." Omar ya yi shiru bai ce komai ba, in ba dan Abiy ɗin bane da ashar zai yi wallahi, baya son yana tafiya ana dawo dashi baya, ya ce baya so to a bar maganar mana lallai sai an yi masa dole. 

Ajiyar zuciya ya yi ya ce, "Abiy ba musu nayi maka ba, amma bani da buƙatar tunani. Bani da buƙatar ƙara aure gabaɗaya a rayuwata balle na saka ran zan aureta, In har na amince da auren ta bai kai zuciya ba, kuma na cutar da kaina na cutar da matata. Sannan mahaifinta ya samu abinda yake so, yaƙi ni a lokacin da yake amfani da rayuwata, yaso ni a lokacin da rayuwata zata yi masa amfani. Abiy ba kowa ne irin ka ba a duniya, ba kowa ne zai ɗauki ƴarsa ya bawa mutum kamar ni ba."

Abiy ya yi murmushi ya ce, "in baka san me zai faru a rayuwar mutum ta gobe ba baka yanke masa hukunci Omar, dani da kai da kowa babu wanda ya san me zai faru gobe, ba ma gobe ba, fitar ka daga gidan nan babu wanda ya san mai zai faru sai Allah kaɗai. Amma mutane sai su dinga yiwa mutum hisabi bayan basu san gaibu ba. Allah ya kyauta, yasa mu dace. Tunda baka so shikenan, zan sanar dasu in sha Allah."

"Na gode Abiy. Don Allah a sanar dashi kar su sake takura min, a ƙyale ni, tunda nace

bana so a rabu dani. Su yiwa ƴarsu addu'a Allah ya bata lafiya, amma batun aurena a daina kawo shi." Abiy ya ce, "To Omar zan faɗa masa saƙonka in sha Allah." Omar bai jima ba suka yi sallama ya tafi yana girmama ƙarfin hali irin na Sen.

      Omar da ya koma bai tarar da Didi ba daman ya san ta tafi, ya shiga ɗaki ya yi wanka ya canja kaya ya tsaya a jikin window yana kallon layin unguwar ta su, so silent as usual. Tunani ya tafi yi, tabbas maganar Didi gaskiya ce, Nayla ta sadaukar masa da komai na rayuwarta, haka zalika Abiy ya yi matuƙar ƙoƙari da ya iya bashi aurenta, duk da abin ya faru ne a cikin wani yanayi amma tabbas ya yi ƙoƙari. Abinda ya faru tsakaninsa da Sanata a office yake tunawa yana mamaki, wato yanzu ne ya zama mutum yake ji zai iya bashi ƴarsa tunda ya kai wani mataki a rayuwarsa, shiyasa ya manta da batun asiri ya yi mata take sonsa har yaje ya samu Abiy akan maganar. Jinjina ƙarfin halin Sanata yake yi, wato ya same shi kai tsaye yace bazai yi ba shine ya zaga wajan Abiy.

     Buɗe ƙofar aka yi aka katse masa tunani, ya juyo ya kalli Nayla da ta shigo cikin pyjamas green riga da wando masu dogon hannu da high neck. Hannunta riƙe da Musliha ta ƙaraso ta ce, "Musliha ta zo ta cewa Daddy good night." Takowa ya yi a hankali yazo yana kallon fuskar Musliha da take bacci ya sumbaceta a goshi ya ce, "Ki yi bacci lafiya Yayata" ya faɗa yana shafa fuskarta cikin ƙauna da soyayyarta.

     Nayla bata ce komai ba, ta gyara Musliha a hannunta ta juya zata fita ya riƙo hannunta ta tsaya bata juyo ba. Shiru ya yi bai ce komai ba itama bata juyo ba, ya riƙe mata hannu shi bai saki ta tafi ba kuma bai ce mata komai ba. Sai da yazo gab da ita, ya tsaya a bayanta sannan ya ce, "Babar Musliha baza ta ce min good night ɗin ba?." 

Nayla bata juyo ba ta ce, "Fushi ake yi da ita ai, ta bada haƙuri an ƙi a haƙura shiyasa ta kama kanta." Zagayowa yayi ya karɓi Musliha a hannunta ya kwantar da ita a kan gado, ya dawo kusa da ita ya ɗago fuskarta yana kallon ta ya ce, "Waye zai iya fushi dake Jidda? Ni?" Ya faɗa yana nuna kansa.

Nayla cikin shagwaɓar da take saka shi narkewa a cikin shauƙinta ta ce, "To tun yaushe nake baka haƙuri ka ƙi ka haƙura, ko magana baka yi min ba sai dai ka yiwa ƴarka, in ba fushi ka ke yi ba me ka ke yi?."

"Kishi nake yi, kishinki da kishin ƴata nake yi ba fushi ba. Jidda kin san me naji kuwa? Kin san yadda ki ke da mahimamci a tare dani? Kin san adadin mutane da suka kira ni saboda sun ga hoton nan?. Zuciyata zafi ta dinga yi, ji nake yi kamar na dinga dukan kaina har sai na ji a jikina hakan ya yi min. Ina tsananin kishinki, na faɗa miki a akan kishinki zan tashi nigeria gabaɗaya."

Nayla ta ce, "Amma na faɗa maka kuskure ne, kuma ba za a sake aikatawa ba ba sai ya wuce ba? Tunda ka san ban taɓa aikatawa ba sai ka yi min uzuri ko?." Ya riƙe fuskarta da hannayensa duka biyun, ya zura hannunsa a gefen kumatunta har yana taɓo kunnenta ya ce, "kin faɗa, amma ko yanzu hotunan basu daina yawo a duniya ba. Ana ta yabon kyaun matata da surarta, ba mutum ɗaya ba, kuma ba biyu ba, to ya ki ke so nayi? Dariya ki ke so na dinga yi bayan wasu banzaye suna kallon ki suna jin daɗi?."

Nayla a sanyaye ta ce, "Shiyasa na baka haƙuri ai. Duk da nima an taɓa ni, ana yabon ka kaima fiye da yadda ake yabona, harda wacce ta ce sai ta nemo inda ka ke. Ƴan malama hide my id kuwa sun fara turawa ana cewa ana sonka tunda aka ganka. Nima ban iya bacci ba, kana fushi dani sannan ga kishinka da nake ji, ga gajiyar taron da akayi suka haɗu suka haifar min da ciwon kai. Duk da kaina da yake ciwo haka na kasa runtsawa...." Ta faɗa murya na rawa alamun zata fara kukan shagwaɓa.

Omar ya ce, "Jidda na san zaki yi kishi amma ki ajjiye maganata a gefe, ni daman na mutane ne ai ina shiga cikin mutane ana ganina ko yaushe. Amma ke fa? Addini cewa ya yi na killace ki, ni ne kaɗai halak ɗinki, To a kan me wasu banzaye waɗanda ban sansu ba zasu yabe ki?." Ta yi shiru bata ce komai tana ƙifta idanu kamar ko yaushe.

Jin ya yi shiru bai cigaba da magana ba ta ɗago ta kalle shi ta ga ita yake kallo ta ce, "Ai nace ka yi haƙuri ko?."  Ya sauke ajiyar zuciya ya ce, "Kin ce, amma na tambayeki?." Ta ɗaga kai alamun eh, ta  ji ya ce, "Meyasa bana iya dogon fushi da ke? Ko ya nace zan yi fushi dake sai zuciyata ta gaza yi?. Faɗa min wacce irin mallaka ki ka yiwa zuciyata ne haka Jidda? Allah ko Didi ce ta yi abinda ki ka yi sai na kwana biyu bana kulata, amma ke jikina rawa yake in na ganki, kasa sarrafa kaina nake yi a lokacin da ki ka zo kusa dani. Uhumm faɗa min meyasa...? Wajan wanne malami ki ka kai sunana?."

Bata ce komai ba ta shiga jikinsa da sauri ya saka hannu ya rungume ya lumshe ido cikin tsananin kewarta da ƙaunar da yake yi mata. Tana kwance a jikinsa ta ce, "Wajan Allah nake kai sunanka, ina cewa Allah ka mallaka min zuciyar mijina."Bayansa take shafawa a hankali, ya ce, "Wacce mallaka ki ke nema kuma Jidda? Indai ba so ki ke ki jinin da ya rage min a jikina ya daina yawo ba ban san wacce mallaka ki ke nema ba. Ni dai ki daina yi min addu'ar mallakan nan, in ba haka ba zan rasa hankalina Jidda!."

Nayla ta sake riƙe shi ta ce, "Nayi kewarka." Ido a lumshe ya ce, "abinda ya fi kewa ni ita nake yi Jidda." Ɗagowa tayi daga jikinsa yana kallon idonta ta yi murmushi ta ce, "I love you so much Rouhi, bana jurewa in kana fushi dani, hankalina tashi yake yi sosai." 

     Idonsa ya tafi dashi kamar zai rufe sai ya buɗe ta ja numfashi ta sake kwanciya a jikinsa, ya zame hular kanta yana shafa gashinta da yake kwance yana ƙhmashi mai shegen daɗi. Shaƙar ƙhamshin jikinta yake yi yana kai hancinsa duk inda yake jin ƙhamshin na tashi, duk ya ruɗe mata a cikin lokaci kaɗan. 

Cikin rauni ya ce, "Sonki yana nema ya yi min yawa Jidda....nidai ki daina yi min addu'a akan na ƙara sonki, da gaske zaki saka na rasa hankalina Jidda. Kullum ƙara sonki nake yi, kullum ƙara ƙaunarki nake yi." Ɗago kanta ya yi daga jikinsa, ya fara kissing ɗinta a hankali cikin tsananin ƙauna da kewa da tsantsar shauƙi. Sun ɗauki lokaci a haka, kafin ta zame ya haɗa goshinsu waje ɗaya idanunsu duk a rufe cikin tsananin kewar juna.

"Wai haka ake haihuwar daman? Kullum kina can bakya zuwa inda nake?" Ya faɗa idanunsa a rufe. "Uhum haka ake yi."

"Gaskiya bazan iya ba, babu inda zaki je yau a nan zaki kwana." Ta buɗe ido ta ga har lokacin idanunsa a rufe ta ce, "In haka ka ke so sai ayi."

"Dolenki ai" ya faɗa yana buɗe ido tare da ɗaga girarsa yana magana. Hannu ta kai kan girarsa tana shafa gashin a hankali ta ce, "Allah ya yi maka baiwa kala-kala Rouhi, kalli eyebrows ɗin ka, tana burge ni sosai, kamar na cire." Murmushi ya yi ya riƙe hannunta ya ce, "Ba sai ki cire ba, ke da na baki zuciyata meye kuma wani gashin gira?. Komai ki ke so a jikina kawai ki ɓamɓaresa ta ƙarfi."

Ɗago kai tayi ta kalle shi tana ɗan buɗe ido ta ce, "komai fa ka ce?."

"Kina musu ne?." 

"A'a, kawai dai...." Sai bata ƙarasa ba ta ƙyalƙale da dariyar shaƙiyanci. Tsaf ya gane inda tunaninta ya tafi, ya ɗan murmusa kaɗan ya ce, "kawai dai me?." Nayla ta girgiza kai ta ce, "a'a ba magana zan yi ba daman." Omar ya bita da shu'umin kallo ya ce, "sai kin faɗa." Nayla dariya ta sake kubce mata ta ce, "Allah babu."

Omar ya ce, "wa zaki yiwa wayo? Tsaf na fahimci karatunki, na san inda tunanin ki ya tafi. Ban da abin ki Jidda shima inda kike tunani kamar baza a iya kyautarsa ba, tunda dai nace komai ki ke so zan bayar ai sai ki gwada......" Nayla ta rutse ido ta katse shi ta ce, "Ka rufa min asiri, ka bar maganar nan" ta faɗa tana dariya sosai.

Omar ya murmusa ya ce, "anƙi a barta. Murmushi tayi ta kawar da waccan maganar ta ce, "Zan je na ɗauko bed ɗin Musliha." Mayar da ita jikinsa ya yi bai ce mata komai ba itama bata ce ba.

Yana jin daɗi in tana kwance a ƙirjinsa, yana jin farin ciki da nutsuwa tare da kwanciyar hankali a duk lokacin da ya haɗa jiki da ita, koda yana cikin damuwa da zarar ta kwanta a jikinsa sai ya ji komai ya yaye. Ya kan tuna abinda ya manta a lokacin da ya saka Nayla a ƙirjinsa, ya kan samu ilimi na iya sarrafa harshe a lokacin da take kwance a jikinsa, ya kan ji kamar shi kaɗai ne kawai a duniyar saboda yadda ko ina na jikinsa ke amsawa. Sai da ya gaji da kansa ya cikata ta fita ba jimawa ta dawo ta ɗora Musliha akan gadonta shi kuma ya jata suka kwanta.

Omar ya shiga yamutsa ta yake yi yadda yake so, ƙhamshinta ya gama ruɗa shi, yayi tasiri wajan sakawa ya fita daga hankalinsa, daƙyar ta samu ya nutsu ya kalle ta ya ce, "yaushe zaki gama hidimar haihuwar."

Nayla tana kwance a jikinsa tana dariya ta ce, "wai hidimar haihuwa, jego ake cewa."

"To shi ɗin."

"Nima ban sani ba, sai jinin ya tafi."

"Allah ya shiga tsakanina dashi."

"Kai YaMar, ai ko na gama ban warke ba."

"Ciwo ki ka ji?."

"Ciwuka ma, har fa ɗinki aka yi min."

"Wancan lokacin ma ai an yi miki ɗinkin ko? Lokacin aka ce na yi ɓarna na raba ki biyu." Dukansa tayi tana dariya ta ce, "Bana so."

"Ai ba ƙarya na yi ba, haka aka ce an yi miki ɗinki, kuma nima na gani."

"Ka ga me?."

"Ɗinkin mana, naga inda na farka aka ɗinke, ni da basu ɗinke bama da yafi min." Ta ɓoye fuska a ƙirjinsa ta ce, "in ba a ɗinke ba ai da matsala, aure zaka ƙara ka barni." Yayi dariya kaɗan ya ce, "babu wata matsala, daman ba kaɗan ya yi min na farka ba? To meye na matsala kuma?. Daman ni na farka kuma zan cigaba da amfani da kayana.."

"kana bani kunya Rouhii." Ya taɓe baki ya ce, "Aikin kenan ai, da an yi magana ki ce kunya. Magana ta baki  kunya, a aikace ki ji kunya, a waya kunya, ko yaushe a cikinta ki ke. Ko meye ma kunyar oho. Duk yadda naso na rage miki kunyar nan kin ƙi ko? Shikenan zan kama ki ne" ya faɗa yana kissing wuyanta.

"Ɗazu Didi ta ce min ka je wajan Abiy."

"Uhum, yana gaisheki."

"Ina amsawa." Ta yi shiru tana jira yayi magana bai yi ba sai ma sake riƙota jikinsa da ya yi yana lumshe ido alamun bacci zai yi. "Rouhi!."

"Uhum."

"Meyasa Abiy ya kiraka?." Ya buɗe ido ya kalle ta yana ɗaga riga ya  ce, "Sai da dalili zai kira ni?." Ta ce, "A'a."

"Amma ki ka tambaya?." Shiru tayi bata ce komai ba ya ce, "akwai dalilin zan faɗa miki, yanzu bacci zan yi." Zata yi magana ya saka ta tayi shiru duk da ba haka ta so ba.

Abiy bai faɗawa Senator yadda suka yi da Omar ba, sai da ya kira shi ya tabbatar masa da yana gida sun dawo da Narma a safiyar ya saka shi ya je gidan kai tsaye. A falo suka zauna shida Mum da kuma Senator.  Abiy ya ce, "Sen na samu Omar da maganar bayan ka tafi, na kira shi har gida kuma ya amsa ya zo." Dad a ƙagauce ya ce, "Ya amince?." Abiy ya girgiza kai ya ce, "Bai amince ba, ya ce min shi bashi da ra'ayin aurenta kuma bazai aureta ba, yana kallon ta matsayin wacce ta shigo rayuwarsa ta fuskar silar rabonsa kuma ta fita."

Mum a sanyaye ta ce, "amma Narma tana cikin wani yanayi saboda shi."

"Duk na faɗa masa, amma ya ce gaskiya bashi da ra'ayi kuma bazai yi ba." Dad ya yi ajiyar zuciya ya ce, "Yanzu haka zamu bar Narma a cikin wannan yanayi mara daɗi? Yau da safe mu ka dawo daga asibiti ko magana bata yi ba har yanzu, Ina jin tsoron rasa Narma Captain" ya faɗa cikim rauni yana kallon Abiy.

Abiy ya ce, "Haƙuri za ayi a cigaba da yi mata addu'a Allah ya kawo mata mafita." Dad ya yi shiru cikin tunanin rabon da ya yiwa Narma addu'a har ya manta, bai taɓa tsayawa yace zai yi mata addu'a akan abinda yake damunta ba. Sai kuma ya yi tsaki ya ce, "illar neman alfarma a wajan ƙananun mutane kenan, in ba dan kar na rasa Narma ba me zai kai ni wajansa balle har ya yi min wannan wulaƙancin?." 

Abiy yayi murmushi ya ce, "Ka san meye matsalar? Ka ƙi shi a lokacin da ka ke ganin shi ba kowa ba ne, ka wulaƙanta shi, ka nuna masa bashi da wata daraja tunda bashi da ilimi kuma ga yanayin da yake rayuwa a lokacin. Ba ka hango abinda zai iya faruwa a rayuwarsa ta yanzu ba, baka hango zai iya zuwa ya wuce matakin da ka ke kai a rayuwa ba. Ai ilimi ba shine cigaban rayuwa, mutane nawa mu ke dasu wanda basu da ilimin amma sun fi masu ilimin capacity?. Yanzu shi ka duba shi, iyakacinsa secondary school, amma a yanzu haka akwai masu Digree da masters a ƙarƙashinsa wanda yake biya salary da aljihunsa. To a nan waye ya yi nasara kenan? Masu ilimi ko kuma wanda Allah ya sakawa albarka a lamarinsa?."

Dad ya yi shiru bai ce komai ba Abiy ya ce, "ita rayuwa ta duniya a duk yadda ka samu kan ka baka raina mutum, dani, da kai, da kowa ba mu san me zai faru gobe ba, dan haka baza mu yanke hukunci akan abinda zai faru a rayuwar wani ta gaba ba. Inda a lokacin ka amince ka bashi aurenta a lokacin kana da damar da zaka mayar dashi yadda ka ke so, kana da kuɗi, kana da iko, zaka iya saka shi ya zama daidai da ra'ayinka. Kuma inda ka yi hakan a lokacin da siyasarka ka sake gyarata, tunda ku ƴan siyasa a ko yaushe kuna neman abinda mutune zasu gani su yaba koda ku bai mu ku ba. Yanzu koda yana son Narma bazai karɓi aurenta ba, saboda zai ga da da yake a yadda yake baka bashi aurenta ba, sai yanzu da ya taka wani matsayi a rayuwarsa. Da mutuwa, da aure, da arzuƙi, da rabo ai ba a yiwa wani gorin rashinsu, domin kuwa lokaci kowa yake jira, in dai akwai rai bazai tsallakeka ba."

Dad ya sauke numfashi ya ce, "Wannan ya wuce Captain, yanzu zamu kalla." 

"Na faɗa maka abinda baka sani ba....a lokacin da na karɓe shi a hannunka suka zo har gida suka yi min godiya da sauran abinda ya biyo baya. Ashe nima yarinyata Nayla ta shiga irin abinda Narma ta shiga a kansa, ma'ana tana yi masa tsananin son da bana tunanin Narma ta yi masa irin shi."

Dad ya kalle shi da mamaki ya ce, "Nayla dai?." Abiy ya ce, "tabbas ita."

"Kaga kenan asiri yake yi musu ko?." Abiy ya ce, "har yanzu kana kan batun asiri ashe? Har yanzu baka amimce Allah ne yake sakawa bawansa soyayyar wani a duk lokacin da ya so hakan ba?."

Sen ya yi shiru bai ce komai ba, Abiy ya ce, "Babu asiri, haɗuwar jini ce kamar yadda na faɗa maka a baya. Su mata suna son namiji irinsa mai kyau a zahiri da halitta irin ta sa. Sannan yanayinsa da komai su ya burge su, baka isa ka canja musu zuciya ba, Allah ne ya saka musu babu yadda zasu yi. Su kansu kasa sarrafa kansu suke yi balle wani ya sarrafasu."

Abiy ya kuma cewa, "Duk da a lokacin raina ya ɓaci akan abinda Nayla ta yi, amma daga baya na zauna nayi nazari naga ƙaddararta ce a haka, kuma dole sai ta faru. Nayla ta zama matarsa tun a wancan lokacin, tun bashi da gidan da zai zauna da ita ta amince zata zauna dashi na kuma yarje mata ina yi mata addu'a. Yanzu batun da nake maka Nayla ta haihu dashi, gidan da bai mallaka ba yanzu ya mallaki gidan da ko kai da kanka sai ka zauna a ciki ba ƴarka ba."

Mum da mamaki da al'ajabi ta ce, "Like seriously? kana so kace yarinyar da mu ka gani tare dashi a airport ƴarka ce?." Abiy ya girgiza kai ya ce, "itace, wannan ganin da ki ka yi musu zasu tafi Saudia su yi umra." Mum ta ce, "Kaga da zai amince ya auri Narma abin ya zo da sauƙi, tunda ƴarka ce baza a sha wahala da ita wajan amincewa ta zauna da Narma ba."

Abiy ya ce, "shiyasa na kira shi da kaina na yi masa magana amma ya ce a'a. Mijinki ya sanni, bazan yi masa ƙarya ba, bazan yi masa ƙarya akan abinda ban yi ba. Da gaske na yi magana dashi amma ya ce shi sam bazai amince ba. Ba haihuwarsa nayi ba balle nayi masa dole, ko wanda na haifa ban yi musu dole ba balle shi."

Dad da mamaki ya gama cika masa zuciya ya sake cewa, "Da gaske Nayla ƴarka itace matar Omar Tiger?." Abiy ya ɗaga masa kai Sen ya ce, "Da gaske kuma tun a baya ka bashi aurenta?."

"Kamar yadda ka ji na faɗa. Ni ban raina shi kamar yadda ka raina shi ba, na bawa ƴata abinda take so wanda na ke fatan zai ya kawo mata farin ciki da take burin samu a gidan aurenta. Kuma tun kafin ya zama haka take cikin walwala da farin ciki, babu abinda ta nema ta rasa a tare dashi. Yana yi mata son da baya yiwa kansa, ya kan iya sadaukar da komai na rayuwarsa a kanta, saboda kawai yana sonta sosai. Ko a lokacin da aka yi auren ko ɗaya ban ga laifinsa ba, laifin Nayla na gani. Amma kai a lokacin da yaje wajanka laifinsa ka gani ba laifin ƴarka ba."

Dad ya ɗan taɓe baki yana girgiza kai ya ce, "Shiyasa bazai amince da Narma ba, saboda ƴarka yake aure. Zai ga in ya auri Namra baza ka ji daɗi ba." Abiy ya yi murmushi ya ce, "Ko kaɗan ba haka bane, Narma itama ai ƴata ce, zan iya yi mata fighting na nemar mata da farin ciki kamar yadda zan yiwa Nayla. Da a bashi aurenta baya sonta gwara a haƙura, tunda har ya furta gwara a haƙura a yi mata addu'a. In kuwa mu ka dage akan sai anyi auren ko an yi auren bazata zamu wani farin ciki da take neman samu ba."

Abiy ya gyara zama ya fusankaci sanata sosai 

ya ce, "Ko da nan gaba ba a raina mutum akan matsayin da yake kai, ba lallai sai ta hanyar neman aure ba, ta ko wacce hanya kar ka wulaƙanta wanda ka ke ganin bai kai wani matakin da ka ke so ba. Kamar yadda baka san me zai faru gobe ba a rayuwarka ba, haka baka san abinda zai faru a rayuwar wani ba. Allah yana sakawa sama ta dawo ƙasa, farin ciki ya koma baƙin ciki, baƙin ciki ya dawo farin ciki, baƙi ya koma fari, haka zalika fari ya koma baƙi. Duk ɗan adam ba ya kaucewa rabonsa, da zarar rabonka ya kira ka babu makawa sai ya same ka. Dukkan mu ai ba rana ɗaya muka farka muka ganmu a matakin da muke kai ba, a hankali rayuwar ta fara tafiya har muka zo yanzu. Ba a fara gini daga sama, daga ƙasa ake farawa, a hankali sai ayi nisan zango. Komai yana da sila, komai yana da mafarki, komai yana da farko, komai yana da ƙarshe."

Dad ya yi ajiyar zuciya kawai bai ce komai ba. Abi ya ce, "ku bata shawarar yin addu'a, ta koma ga Allah tana faɗa masa kukanta zata ga canji a rayuwarta sosai." Dad ya girgiza kai bai ce komai ba, amma kalaman Abiy sun shiga zuciyarsa. Abiy ya ce, "Sen da kai da matarka ku dinga yi mata addu'a, ku cigaba da nema mata sauƙi wajan Allah a hankali komai zai zama labari." Mum ta yi ajiyar zuciya ta ce, "haka ne, thank you." Abiy ganin haka ya miƙe ya ce, "Ni zan wuce Kaduna yanzu." Har bakin mota Sen ya rako shi Abiy ya shiga aka ja motar ya tafi ya bar shi cikin tunanin neman mafita.

           Bayan Kwana biyu.

Har aka kwana biyu Narma bata san labarin Omar yaƙi yarda ba, sai da ta samu lafiya sannan Dad yake sanar mata dan ya rasa me zai ce mata gwara kawai ya faɗa mata a huta. Dad ya ce, "Bazan miki ƙarya ba Daughter, Omar ya ƙi amincewa, har wanda yake jin maganarsa na je na samu amma ya ce shi sam baya so. Kuma wanda na samu da maganar ashe in law ɗinsa ne."

Narma a sanyaye ta kalli Dad ta ce, "Hakan yana nufin bazan zama matarsa ba?." Dad ya ce, "kusan hakan Narma, gwara ki yi haƙuri ki bar wannan tunanin ya wuce a rayuwarki. Ki cigaba da addu'a, zaki tafi Saudia ki je can ki zauna kina faɗawa Allah damuwar ki." Narma ta yi shiru tana kallon wani waje daban kafin ta miƙe ta shiga ɗaki. Ganin bata nuna wani tashin hankali ba sai hankalinsu Mum ya kwanta suke fata da addu'ar Allah ya sa ta bar komai ya wuce su huta da wannan tashin hankali.

Safna ta kira a waya kasancewar ta zo Kano itama ta ce ta zo gidansu yanzu ta same ta. Ba jimawa Safna ta shigo ɗakin Narma ta miƙe tsaye ta saka mayafi ta ce, "Zo ki raka ni waje." Safna ta ce, "ina?."

"Ki zo mu je." Tare suka fito falon Dad ya kalle su ya ce, "ina zaku je?."

Narma ta ce, "yanzu zamu dawo Dad, mu je" ta faɗa tana yin gaba dole Safna ta bi bayanta ta shiga mota Narma ta shiga gaba suka fita daga gidan.

      A wannan lokacin Omar yana zaune sanye da kaya track suit kalar purple, Nayla tana zaune a kusa dashi haka Didi ma tana zaune dan ta zo duba shi kwana biyu ya yi rashin lafiya. Marmerh na jikinsa a kwance, Musliha tana hannun Didi tana bacci. Falon yayi shiru babu mai magana dan ya ce kansa ciwo yake baya son hayaniya.

Idanunsa a kulle suke kansa ya yi nauyi sosai ya yi shiru kamar babu shi a wajan. Buɗe ido ya yi ya kalli Didi kamar zai yi magana sai ya fasa, ta ce, "me zaka ce?." Ƙaramin tsaki ya yi kawai bai ce komai ba ya mayar da ido ya rufe. Nayla dai tana gefe tana danna waya hankalinta gabadaya yana ga waya, Umma Saroot tana yi mata bayanin kayan gyaran da ta bayar aka kawo mata irin nasu na mutanen Chad.

Didi ta katse shirun ta ce, "Omar zamu je Chad, akwai rasuwar da aka yi a can ya kamata a ce mun je mu ma." Buɗe ido ya yi ya kalle ta ya ce, "Ina ne kuma Chad?."

"Ƙasar Chad mana, asalin ƙasarsu Maman mu." Omar ya taɓe baki ya ce, "A matsayinki na wa zaki je? Wa ki ka sani, waye ya sanki?. Didi kin cika shishshigi wallahi, ina guje miki shan duka wata ran" ya faɗa murya a ƙasa saboda kansa da ya yi nauyi.

Didi ta ce, "ai har da kai zamu je ba ni kaɗai ba. Kakanin mu duk a can suke, kafin Kakarmu ta bar duniya na taɓa ganinta sau biyu da ta zo nigeria, amma kai baka taɓa ganinta ba. Akwai danginta a can sosai, ana son a sake ƙarfafa zumunci ne, zamu je a madadin maahifiyarmu." Ya zuba mata ido har ta gama bayanin sannan ya taɓe baki ya ce, "Sai kin dawo, amma babu inda Marmerh zata je. Danginki ne ai ba danginta ba."

Didi ta ce, "Sai mun dawo dai, ka daina batun Marmerh; har kai da Nayla da Musliha." Kallon baki da hankali ya yi mata, ko damar magana ma bata samu daga gare shi ba balle ya tanka mata, dan a ganinsa maganar bata da amfani. Didi a sanyaye ta ce, "Omar meyasa baza ka bari ya wuce bane? Ina guje maka ganin illar riƙo wallahi. Me za a yi maka da zuciyarka zata yi sanyi? Me za a yi maka da zai saka ka manta baya ka fuskanci gaba?." Omar da mamaki ya ce, "ikon Allah, ya ki ke so nayi musu? Goya su zan yi ko me zan yi?. Kin ce bana magana dasu yanzu ina yi, to me zan yi?."

"Ka saki jikinka dasu kamar kana tare da Mama, ka saki jikinka dasu Kawu kamar kana tare da Baba. Har Gombe mun je ziyara amma ka ƙi zuwa. Don Allah ka yayyafawa zuciyarka ruwan ƙanƙara ka riƙe danginka, wallahi baka da kamarsu a duniya."

Sake taɓe baki ya yi, sai kuma ya haɗe rai ya ce, "Har yanzu ina kallo wuƙalancin da suka yi miki a lokacin da muka je gidansu, mu mun je da ƙarfin guiwa muna ji a ranmu mun je dangin mahaifiyarmu, ashe dukkansu taron tsinstiya ne babu shara...."ya sake cewa, "Su kuma tsofaffin munafukan har yanzu akwai shatin dukan da suka yi min a jikina, yadda wannan tabon bai ɓace daga fatata ba haka na zuciyata ma bazai ɓace ba. Dan ma sun raina min hankali, a rasa yarinyar da za ace ina nema sai wannan koɗaɗɗiyar, na tsani ganin fuskarta wallahi, Tsaf zan talitseta da mota wata ran. Ki basu shawara, duk inda suka san zamu haɗu su daina bi wallahi, kamminta suna nan tsaf a idona, in muka gauraya za a yi ɓatacciya."

Didi ta yi masa banza bata tanka ba, tana roƙon Allah ya kawo ranar da zuciyar Omar zata yi sanyi, tana faɗawa Allah ya kawo silar da Omar zai sauka daga wannan dokin zuciyar. Zata so taga ranar da zai yi sanyi ya karɓi danginsu. Nayla kam bata ce tak ba kuma tana jinsu. 

Buɗe ƙofar falon aka yi aka shigo da sallama, tunda aka yi haihuwa ba a saka lock ɗin ƙofar saboda masu zuwa barka, kuma gate ɗin gidan ba a hana shiga sosai. A tare suka kalli wanda suka shigo gabaɗayansu, gaban Nayla ya yanke ya faɗi ta zubawa Narma ido tana kallon ta da tsananin mamaki.

     Didi mamakin ganin ta take yi, shi kam ɗauke kai ya yi ya mayar da ido ya rufe yana ji kamar ya tashi ya zaneta, sun takura masa ya rasa ya zai yi da su. Narma ganin Didi a zaune sai ta samu ƙarfin guiwa ta ƙaraso kusa da Didi ta tsuguna ta ɗora kanta a cinyar Didi ta fashe da kuka. Dukkansu sun yi shiru babu wanda yake magana, sai kukan da take yi a hankali amma kana jin sautinsa.

Omar gajiya ya yi da jin kukan, a fusace ya ce, "Ke!." Ba ita kaɗai ba hatta Nayla da Didi sai da suka firgita, Musliha da Marmerh da suke bacci suka buɗe ido a firgice. Cak Narma ta tsaya da kukan ta kalle shi ta ga ita yake kallo da alama ita yake yiwa tsawar, ya ce, "Meye na kukan!?." Shiru ta yi ta kalli Didi murya na rawa ta ce, "Didi ki taimaka min, ki taimaka min zan iya rasa hankalina."

    Didi ta kalli Nayla da take kallonsu ta kalli Omar da ya mayar da ido ya rufe ta sake kallon Narma ta ce, "Narma me ki ke so nayi miki?." Narma tace, "Didi Faruk!." Didi ta kalli Omar ta sake kallon Narma ta ce, "Narma ya kamata ki manta dashi, rayuwar da aka yi a baya baza a yi ta yanzu ba."

"Amma Didi kin san ba laifina bane ba ko? Kin san bani da laifi akan abinda ya faru."

"Na sani, na san da gaske ki ke sonsa, amma ina so ki san wani abun in ya wuce ya riga da ya wuce kenan har abada. Wata damar tana zuwa sau ɗaya tak a rayuwa, da zarar ta wuce shikenan bazata dawo ba."

Safna da take tsaye a sanyaye ta ce, "Didi ki taimakawa ƙawata ki saka baki Omar ya amince da ita, wallahi har a asibiti ta kwanta saboda soyayyarsa. Yau ne kawai ta samu lafiya ta zo inda yake." Didi ta kalli Safna ta ce, "wanne irin taimako zan yi mata? Ga Omar a zaune ai, ni babu ruwana a cikin wannan maganar."  Safna cikin dauriya ta kalli Omar ta ce, "Don Allah Omar ka amince da ita, wallahi tana tsananin sonka, ban taɓa ganin Narma cikin rauni ba sai bayan ta fara sonka. Wallahi in ta rasa ka zata iya shiga wani hali, dan zuciyarta tayi rauni akan soyayyarka."

Safna ta kalli Nayla da take kallonsu ta ce, "Ki yi haƙuri Madam, mun rasa mafita ne, shiyasa mu ka zo gidanki ba tare da izini ba." Nayla bata ce komai ba Narma kawai take kallo, tabbas Narma ta canja itama ta gani, duk ta yi wani iri kamar ba ita ba, gayun nan da take ji dashi yanzu duk babu. Didi ta ce, "Omar ka yi magana." Bai buɗe ido ba ya ce, "Me zan ce? Mahaifinta ya same ni na faɗa masa bana ra'ayi, duk da haka bai haƙura ba ya sanar da Abiy, shima ya kira ni na ce bana ra'ayi" ya buɗe idanunsa ya kalli Didi ya ce, "yanzu kuma an kawo maganar wajanki, to me ake so nayi?."

Narma cikin rauni da sanyi ta ce, "Ina so na ji daga bakinka ne, dan na san baza ka guje ni ba." Ya tashi zaune sosai ya gyara Marmerh da take jikinsa, ya kalli Nayla ya ga ta zuba masa ido tana kallo, ya ɗauke kai ya kalli Narma ya ce, "Gaskiya ki ke so na faɗa miki?." 

Ta ɗaga kai alamun eh, ya ɗan cize baki kana ya ce, "Ni Omar bani da ra'ayin ƙara aure a rayuwata, in ma ina da ra'ayi bakya cikin matan da zan iya aura. Ban so ki ba kuma bana sonki, kin shiga rayuwata ne saboda haka Allah ya ƙulla, tunda ki ka fita kuma komai ya ƙare...." Ya nuna ta da yatsa ya ce, "Yadda nake rayuwata kema ki je ki yi taki, ki daina bibiyata, ki daina zuwa inda nake!" Ya faɗa yana kallon ta.

     Didi ta kalle shi jin kalaman sun yiwa Narma tsauri, a cikin wannan yanayi da take ciki da rarrashi ya kamata ayi mata magana ba da yadda Omar ya yi ba. Narma ta tsayar da kuka cak ta zuba masa idanu zuciyarta na bugawa a guje, cikin tsananin rauni da sanyi ta ce, "Da gaske baka soni ba? Da gaske baka sona?." 

"To wacece ke da zan miki ƙarya har ki ke so ki tabbatar? Amsa min wacece?." Narma ta sauke numfashi ta sunkuyar da kai, ta ɗago a hankali taga ita dai yake kallo alamun ta bashi amsa sai ta ce, "matsayin wacce ka fara so a rayuwarka."

Dogon tsaki ya ja ya kawar da kai yana girgizawa, haushi yake ji wata banzar bazawara tana cewa wai ita ya fara so, ya sake juyowa ya ce, "Ni Omar bana sonki, ban so ki ba, kuma bazan so ki ba. Kin shiga rayuwata kuma kin fita, shigarki rayuwata ya jawo canji a cikin ta ina gode miki a kan hakan. Wataƙila da ban san mahaifinki ba da haka bai faru ba, wataƙila da baki zo Kano an haɗa ni dake ba da haka bai faru ba, wataƙila da baki ce kina sona ba da hakan bai faru ba, wataƙila da ban amince har na je gidanku ba da hakan bai faru ba. Ke! Kina jina...?" Ya faɗa yana ɗora ƙafa kan ɗaya ya ce, "A katse wannan maganar a wajan nan, bani da ra'ayin aurenki kawai ki haƙura ki ƙyale ni, bana son yawan maimaita magana guda ɗaya, tun muna shaida juna a haƙura kafin a tunzurani." Narma hawaye ya sakko mata, cikin rauni da sanyin murya ta ce, "Ni na kasa tabbatarwa, da gaske baka sona?." 

Wani irin kallo ya yi mata alamun ta ishe shi ya zuba mata ido kawai yana kallo. Didi ta fahimci wannan kallon, yanzu zai birkice ya fara masifa ya firgita kowa. Didi zata yi magana ya ce, "Ke! ni zan zauna ina yi miki ƙarya? Wacece ke da zan miki ƙarya?. Ina faɗa miki magana kina sake dawo dani baya, dan ma kin samu lokacina da maganar!?" Ya faɗa cikin faɗa sosai yana kallon ta.

Didi ta ce, "Don Allah ka yi mata a hankali......."

"Bazan yi a hankalin ba, yarinya ce ita da za a tsaya ana yi mata dabara ko magana cikin magana?. Sak nake magana ke kin sani, bazan aureta ba, ta kuma daina takura min, ta je tayi rayuwata ta nayi tawa. Kar ta sake zuwa inda nake!. In na sake ganin fuskarta a kusa dani ban san abinda zan aikata mata ba" Ya faɗa yana zaro idanu waje yana kallon Didi, sai kuma ya yi tsaki ya miƙe ya bar falon 

     Didi ta kalli Narma da take jikinta ta riƙe hannunta cikin rarrashi ta ce, "Narma ba komai ka ke so ka ke samu ba a rayuwarka ba, wani abun zaka so shi matuƙar so amma in ba rabon ka bane dole ka yi haƙuri dashi. Wani abun zaka ƙi shi matuƙar ƙi amma kuma sai ka mallake shi ba tare da ka yi tunani ba. Shiyasa Allah ya ce abinda ka ke tsananin so wani lokacin ba shine alkhairi a gareka ba, abinda ka ke tsananin ƙi kuma shine alkhairi a rayuwarka. Allah shine ya san abinda ba mu sani ba Narma. To ki ɗauka Omar ba alkhairi bane a cikin rayuwarki shiyasa baki mallake shi tun farko ba, kuma tun farko da Omar mijinki ne da sai kin aure shi, amma ba mijinki bane shiyasa baki aure shi ba har ki ka auri wani ki ka fito daga gidansa. Baza ki taɓa mallakar abinda ba na ki ba, baza ki auri mijin da ba naki ba. Abinda ya kamata ki yi addu'a, ki tsaya akan addu'a ki manta da komai sai komai ya wuce."

"Kamar yadda ya faɗa miki kin shiga rayuwarsa dan ki jasa zuwa gidanku ya zama silar canjawarsa haka ne, amfaninki a rayuwarsa kenan, haka Allah ya tsara babu wanda ya isa ya canja. Baki kasance matarsa a cikin ƙaddarar ku ba, shiyasa Allah bai yi ma kin aure shi ba. Tunda har Omar ya ce baya so wallahi baya so ɗin ne, Omar baya magana biyu, haka zakila baya faɗar ƙarya ya ɓoye gaskiya dan wani ya ji daɗi. Shiyasa kalamansa suka yi miki zafi dan shi bai iya ɓoye-ɓoye ba. A lokacin da yake tunanin yana sonki ba so bane, ya samu kusanci dake ne a karo na farko a rayuwarsa. Bayan ni babu macen da wani abu ya taɓa haɗa su sai ke, wannan abinda yake ji a ransa shine ya ɗauka soyayya ce. Amma yanzu da ya mallaki wacce yake tsananin so ya banbance tsakanin so da kusancin. Ki kwantar da hankalinki, ki yi haƙuri, ki fuskanci rayuwarki Narma."

Narma kuka take a jikin Didi a hankali. Didi ta ce, "ina faɗa miki gaskiya ne a matsayina na yayarki, gwara ki san abinda zaki yi ki daina ɓata lokacinki, sannan kuma daina tunanin Omar. In ki ka kuma zuwa inda yake gamuwar ku baza tayi kyau ba Narma. Zai yi miki abinda zaki ji ina ma baki san fuskarsa ba, duk yadda ki ke tunaninsa wallahi ya wuce wajan, gwara ki kama kanki ki cigaba da addu'a."

Narma ta yi ajiyar zuciya tana sauke numfashi. Didi ta ce, "Sannan Narma ki yi hankali ki daina shigar da take nuna jikinki. Shigar banza ba wayewa ba ce a ganina jahilce ne, nuna surar da Allah ya yi miki ba komai bane face tsantsar rashin sanin ciwon kai. Duk yadda zaki kasance wajan fidda saraici ai baki kai tunkiya ba, ita tunkiya yadda aka haife ta haka take yawo, kin ga kenan duk abinda zaka yi akwai wanda ya fi ka, kafin ka yi ɗaya an yi dubu. In kina nuna tsaraicinki baza ki samu wanda zai so ki tsakani da Allah ba, zasu so ki ne saboda abinda yake gani a zahiri a tare dake, da zarar ya aureki ya mallaka shikenan sai komai ya fita daga ransa, daman ba sonki yake yi ba sha'awa ce, ita kuma sha'awa tana gushewa ne da zarar gangar jiki ta samu abinda take maradi. Ba wai sai an neme ki a waje ne yake nuna illar shigar banza ba, ba sai anyi yunƙurin yi miki fyaɗe ko abinda ya yi kama da haka shine yake nuna illar fidda tsaraici ba, wani lokacin sai kin yi aure zaki fahimci illarta, domin auren sha'awa maza suke yi da masu irin wannan ɗabi'ar ba na soyayya ba."

"Shiyasa nake baki shawara akan ki daina, tun kafin na san ki ni masoyiyarki ce, ina bibiyarki sosai saboda kina burge ni. Amma a ko yaushe ina cewa da Narma ta san illar nuna surarta a duniya da bata yi ba, a lokacin bani da matsayin da zan faɗa miki gaskiya dan baki sanni ba, amma a yanzu na faɗa miki na sauke nauyin da ya kamata ace na sauke. Surar da Allah ya yi miki ya yi miki ita ne dan ki yiwa mijinki kwalliya ba ki bayyanata ga duniya, in mijinki ya kalle ki ya yi farin ciki lada za a rubuta miki, wanda zaki je har ƙabarinki ki tarar dashi. In akasin mijinki ya kalli surarki ya yi farin ciki zunubi za a rubuta miki, wanda zaki je ƙabarinki ki tarar dashi."

Didi ta kuma cewa, "sannan ki daina wulaƙanta mutane shima ba abu ne mai kyau ba, Bazan ce kin yiwa Omar ba, amma wanda ya yiwa Omar saboda yana ganin rayuwarsa ta baya a yanzu ya ga yadda Allah ya mayar dashi, baka sanin abinda zai faru a rayuwar wani tunda ba kai ka tsara masa ba."

Didi ta yi ajiyar zuciya ganin Narma ta nutsu tana saurarenta, jikinta yayi sanyi alamun maganarta tana ratsa zuciyarta. Didi ta ce, "Ki je gida Narma, ki zauna ki tsara rayuwarki yadda ya kamata, amma ki manta da Omar. Ki dage da addu'a, na tabbatar da ace kina addu'a abin bazai yi muni haka ba. Ina baki shawarar yin addu'a Narma."

Narma ta kalli Didi ta girgiza kai tana goge idanunta ta ce, "Tabbas ina sakaci da addu'a Didi, ban taɓa roƙon Allah akan ya kawo min sauƙi a soyayyar Faruk ba." 

"Ashsha! Kin ji matsalar, ta inda aka samu kuskure kenan Narma. Tun farko da kin miƙawa Allah kukan ki da yanzu kin manta da Omar, da yanzu kin cigaba da rayuwarki cikin farin ciki da annushuwa, da yanzu rayuwarki tayi gaba fiye sa tunanin ki. Indai kana roƙon Allah kana faɗa masa abinda ya fika sani a kai zai shiga lamarin ya kuma sassauta maka. Shiyasa hausawa suka ce in so cuta ne haƙuri magani ne. Ki riƙe addu'a, a akan Omar kaɗai ba, akan komai na rayuwa ki dinga addu'a a kai."

Narma ta girgiza kai ta ce, "Na gode Didi. Amma na tabbatar babu lallai na rayu a duniyar nan in babu shi."

"Kul, kar ki sake faɗar haka. Babu wata halitta da in babu shi baza ka rayu ba, in har zaka rayu babu iyayenka a duniya babu wanda zaka ce dan babu shi baza ka yi rayuwa ba. Zaki manta da Omar in kin so hakan. Ki riƙe addu'a kiga in komai bai canja ba, ina nan zaki zo ki bani labari."

      Narma tayi murmushin takaici, dan ji take abinda Didi take faɗa ba yuwa zai yi ba. Ta miƙe sai ta tafi zata faɗi Safna tayi sauri ta tarota ta ce, "Yi a hankali." Narma ta kalli Nayla da bata ce komai ba amma kallonsu take yi, ta yi murmushi ta ce, "Ki yi haƙuri Nayla, Allah ya raya Musliha, na gode." Daga haka Safna ta riƙe ta suka fita daga falon.

Didi ta kalli Nayla da fuskar take a ɗaure matuƙa ta ce, "Ki yi haƙuri Nayla, na san dole ki yi kishi, amma ki ɗauka komai ya wuce." Nayla ta yi ajiyar zuciya ta kalli Didi ta ce, "Babu komai Didi. Umma Saroot ta aiko min da kaya sosai."

"Eh ta faɗa min, ta ce min ita zata gyara mai jego." Nayla ta ɗan yi murmushi ta ce, "Turaren wutar mai daɗi sosai, haka humra ma." Didi ta ce, "Sosai ma kuwa, ga riƙe ɗaki da riƙe jiki. Ni naga  kamar kina sallah, har kin samu tsarki kenan?."

     Da sauri Nayla ta waiga baya ta ga Omar baya nan ta kalli Didi ta ce, "Eh Didi, bayan yin suna babu jimawa ya ɗauke." Didi ta fahimci bata so Omar ya sani sai ta ce, "Ma sha Allah, Allah ya ƙara lafiya." Ta amsa da amin kafin Didi ta ce, "Ni zan wuce gida Nayla, don Allah kar ki bar komai ya dame ki." Ta yi murmushi ta ce, "Babu komai Didi."

"Ya tafi da Marmerh, ki karɓo min ita." Nayla ta amsa ta karɓi Musliha ta bawa mai kula da ita sannan ta hau sama ta shiga ɗakin Omar. A kwance taga Marmerh a kan gado, ta ɗauko ta bata ce komai ba ta sakko ta kawo mata ita har mota, Didi ta shiga motar ta ja ta tafi.

Didi ana tafiya Nayla ta ɗaure fuska, ta juya ya koma gidan ta hau sama kai tsaye inda ta ganshi ta wuce. Har zata shiga ɗakin nasa sai kuma ta fasa dan haushinsa taji sosai, ta ɗauka zai faɗa mata akan maganar Narma Abiy ya kira shi, kuma da ta tambaya sai ya ce zai faɗa kuma bai faɗa ba ya cigaba da harkarsa, hakan sai ya ɓata mata rai, sai ta ga babu amfanin ta yi masa maganar kawai ta share shi.v

Narma haka suka koma gida cikin yanayi mara daɗi, Mum tana ganin shigarsu ta miƙe ta riƙo Narma ta kwantar da ita a jikinta suka samu waje suka zauna Mum ta ce, "Safna ina ku ka je ne haka? Ina ta kiran ku babu wanda ya ɗauki wayata." Safna ta ce, "Gidan Omar mu ka je." Mum ta ce, "What? Gidansa kuma?."

"Eh Mum, can muka je muka same shi."

"To ya aka yi?." Safna ta taɓe baki ta ce, "Kusan ya wulaƙanta mu zan ce, wata tsawa da ya yiwa Narma sai da gabana ya faɗi wallahi. Amma a haka Narma kuka take yi tana so ya saurareta amma yaƙi, idonta ya kalla ya ce baya sonta ba zai aure ta ba, ta daina wahalar da kanta a akansa, shi in ya yi gaba baya dawowa baya."

      Ajiyar zuciya Mum ta yi, a lokacin Dad ya shigo falon ya ji abinda Safna ta ce ya zauna Mum ta ce, "To ya Narma? Me ta ce?" Ta faɗa tana taɓa wuyan Narma tana jin body temperature ta. Safna ta ce, "Ni tunda muka taho nan bata ce komai ba, amma kuma dai bata kuka, wani lokacin ta kan yi murmushi kawai."

Dad ya kalli Narma ya ce, "Narma kin gani da idonki, kuma kin ji duk abinda mu ka yi dashi ko? Har baban matarsa na samu ya yi masa magana amma bai yi aiki ba." Ta kalli Dad ta ce, "Da ka amince min tun farko da haka bai faru ba Dad...." Ta ja numfashi ta ce, "amma shikenan na yarda ƙaddarata ce kamar yadda Yayarsa ta ce, zan yi haƙuri, in kuma haƙurin ya zama ajalina shikenan."

Mum da tashin hankali ta ce, "Akan Omar sai ki mutu?."

"Yes Mum, ina son shi son da ban taɓa yiwa wata halitta a duniya ba, ina ƙaunarsa matuƙar ƙauna." Safna ta ce, "Baza ki mutu ba Bestie, baza ki mutu ba, zaki cigaba da rayuwa kamar kowa, zaki samu wanda zai kula da ke. Ki daina faɗar wannan kalmar babu daɗin ji."

Narma ta kalli Dad ta ce, "Dad zan shiga Saudia, ina so naje nayi addu'a sosai. Bazan iya cigaba da zama a Nigeria ina ganin Faruk ba, zan tafi can ko zan samu nutsuwa." Dad ya ce, "Shikenan." Bata jira me zai ce ba ta wuce ɗaki Safna ta bi bayanta. 

Dad ya kalli Mum ya ce, "Wai wannan yaron da na raina shine yake wahalar min da zuciyar yarinya haka, abin haushi abin takaici da ɓacin rai. Saboda shi mu kazo Kano gashi zuwan bai yi amafanin komai ba, sai ɓacin rai da ya ƙara mana, Na yi dana sanin saninsa a cikin rayuwata gabaɗaya. Ban taɓa kasa yiwa ƴaƴan abinda suke so ba sai a kansa, a kansa na ɗaukar mata alƙawari kuma na kasa cikawa. Komai suke so ina samar musu dashi, amma na gaza bata Omar."

Mum tayi shiru kafin ta yi ajiyar zuciya ta ce, "amma tabbas nayi darasin rayuwa Dear. Duk yadda mutum ya ke kar ka wulaƙanta shi dan baka san ya zai zama nan gaba ba, Ban yi tunanin ɗan daban yaron nan zai iya zuwa wani matakin rayuwar ba, balle har ya kai ga mun nemi alfarma a wajansa ya kasa yi mana ba. Kuma wai alfarmar ma ta auren ƴarmu, ban ɗauka zai aikata hakan ba. Tabbas Allah ya nuna mana ba komai ka ke nema ka samu ba, duk taƙamarka akan duk abinda suke so kana samar musu dashi Allah ya nuna mana shi yake baka iko. Wannan da bai nufa ba gashi bai faru ba." Dad ya yi shiru bai ce komai ba, amma ya san tabbas abinda ta faɗa haka ne, tsaki ya yi ya tashi ya shiga ciki yana tunani da tausayin ƴarsa.

       Nayla haka ta kwana biyu tana ɓata rai, yana lura da ita ya kuma san dalilin fushin, a ganinsa meye na fushi tunda a gabanta ya yanke hukunci, ta kuma san bazai canja magana ba meye zata wahalar da kanta tana fushi kamar wacce aka yiwa laifi. Haka suke rayuwa kafin ya fito ta ajjiye masa breakfast ta bar falon, kafin ya dawo daga office ta ajjiye masa abinci, baya sake ganin ta sai ya yi da gaske.

      A ranar lahadi da yamma ya shiga falonta wanda bai cika shiga ba saboda baƙin da ake yawan yi, sannan ga wacce take zaune da ita shi baya sakewa a waje in akwai baƙuwar fuska. Kukan Musliha yaji daga cikin ɗakin Nayla, kai tsaye ɗakin ya wuce ya buɗe sai ya ganta tana sallah. Ƙarasawa ya yi ya ɗauki Musliha ya fita daga ɗakin ba tare da ya yi magana ba. Da faɗuwar gaba Nayla ta idar da sallar, Allah ya sani bata so ya ganta tana sallah ba, shiyasa take rufe ɗakin in zata yi sallah, yau ma tautsayi ne ya saka ta bar ƙofar a buɗe.

     A sanyaye ta miƙe tsaye ta zare hijjabin daman riga da wando ne a jikinta ƴan kanti, rigar tana da tsaho har guiwa amma bata da kauri, wando kuma black jeans ne, ta saka hula baƙa sai shigar ta karɓe ta kamar ba wacce take jego ba. Fita tayi zuwa falonsa, ta same shi da Musliha a zaune har lokacin tana ta kuka. Zama tayi a gefensa ya bita da kallo dan shigarta ta ɗauki hankalisa sosai, ta ɗauki Musliha a jikinsa, ta buɗe maɓallan gaban rigarta ta fara shayar da Musliha.

      Shi dai ido kawai ya zuba mata yana kallonta cikin burgewa, rainon ma kyau yake ma musamman a lokacin da take shayar da ita, sai ya ji kamar ya ɗauketa ya saka a ɗaki yana ta kallonsu. Nayla bata kalle shi ba dan ita tsoro take ji bata so ya yi mata maganar ta fara sallah, shi kuma kyaun da tayi ne yake ɗaukar hankalinsa, ga wani haske da ta sake yi sai ƙhamshi take zubawa mai daɗi shiyasa ya kafa mata ido kawai yana kallonta.

Shi ya katse shirun ya ce, "Gobe zamu kai ta passport, ina tunanin zamu yi tafiya a kwanakin nan." Nayla ba tare da ta kalle shi ba ta ce, "to." Daga nan tayi shiru bata sake cewa komai ba.  Gumin da Musliha take yi a goshinta ta saka hannu tana goge mata har lokacin shayar da ita take yi bata cire ba. Bacci ta yi a jikinta, ta cire ta ta mayar da maɓallan ta rufe, ta gyarata a jikinta tana gyara mata hular kanta.

     Shiru ya sake ratsa tsakaninsu, kamar ta yi masa maganar Narma amma sai ta fasa, ta gama gyara Musliha har lokacin bata kalle shi ba. Shi kuma kallon ta yake yi yana murmushi a zuciyarsa, wai kishi take yi kuma take fushi dashi, ita a wajanta haka take kishin ana share miji kuma ana fushi dashi. Bayyana murmushin nasa ya yi har ta ji sautinsa, sai a lokacin ta ɗago suka haɗa taga sai murmushin yake yi, sai ta yi tunanin ko sallar da ya ga ta fara ne ya saka yake murmushi, dan ta san halin kayanta, tsaf ganinta tana sallah zai saka shi murmusawa dan an daɗe ba a haɗu ba. Gabanta ya faɗi sosai dan ita bata shirya koma masa ba.

     Bata iya cewa komai ba shima kuma bai ce ba, dan shi bai ga laifin da ya yi mata da take share sa ba. Ƙoƙarin miƙewa ta ke yi zata bar wajan, ya daure ya ce, "Ina zaki je?." Nayla ta kalle shi ta ce, "ɗaki zan je."

"Kar ki tashi, ki zauna" ya faɗa cikin bada umarni yana kallon ta. Fasa tashin tayi tare da yin ajiyar zuciya, sai ta sake bashi dariya ya sake yin murmushi ya ce, "Hajiya Jidda manya mata! Ranki ya daɗe gimbiyar mata, sarauniya mai mulki a duniyar Omar" ya furta yana murmushi. 

Bata kalle shi ba wasa take yi da hannunta, ya sake yin murmushi ya ce, "Dole sai kin saka na yi magana ne? Ni ban ga dalilin wannan fushin ba, laifin me nayi miki?." Ta kalle shi a ƙufule ta ce, "Sai yau zaka tambayi me ka yi min? Kwana nawa da yi min laifin sai share ni ka ke yi irin baka damu da ni ba balle fushina?."

Dariyar da ya ke ɓoyewa ta bayyana ya ce, "Jidda ni ban yi miki laifi ba, haka kawai ki ɗauki fushi dani ki ka sakawa a zuciyarki, shiyasa na baki hutu ki yi fushin ki gama sai mu yi magana." Ta kalle shi tana harararsa ta gefen ido ta ce, "baka damu ma da fushin nawa ba tunda har hutu ka bani ko?." Ya juyo yana kallon ta sosai ya ce, "na damu mana, kema kin san na damu sosai." Ta kawar da kai gefe, ya saka hannu ya juyo da fuskarta yana riƙe da fuskar amma bai yi magana ba.

Murmushi ya sake yi dan wallahi dariya take bashi ya ce, "Yanzu meye kuma? Uhum....ina jinki." Ya faɗa yana kallonta. Ta kalle shi ta ce, "misali a zo har cikin gidan nan a zauna a gabanka ana cewa ana sona za a aure ni, zaka ji daɗi?." Ya ɗan gimtse fuska kaɗan ya ce, "Kina matar tawa za a ce ana sonki?."

Sai kuwa ya tunzurata, cikin fusata ta ce, "Nima ai kana mijin nawa aka zo aka ce ana sonka, gashi nan har ka haɗe fuska saboda baka ji daɗin maganata ba, abinda ka ji a ranka a yanzu nima shi na ji kuma ka share ni. Nima fa ina da kishin nan, amma a komai sai ka nuna kamar ka fini sanin mahimmacin kishi, yadda ka ke ji a kaina haka haka nake ji a kanka!."

Shi dai kallon ta yake yi ganin yadda take yi masa  masifa kamar zata zane shi, bai ce komai ba har ta kai ƙarshe. Sai da ta saka full stop sannan ya ce, "Kina jin kishina Jidda, amma asalin kishi ni nake yinsa ba je Jidda, a cikin kashi goma baki ɗauki kashi ɗaya daga cikin kishinki da Allah ya ɗora min. Ke fa ni kaɗai Allah ya halitta miki a duniya, ni kuwa Allah ya halatta min mata har guda huɗu, zuciyarki ni kaɗai zan zauna a cikinta, ni kuwa....." a fusace ta katse shi ta ce, "mata dubu zasu zauna a cikin taka zuciyar ko? Zaka iya saka son mata dubu a zuciyarka ko!?" Ta faɗa cikin masifa tana kallon sa.

Murmushi ya yi mai sauti yana girgiza kai ya ce, "Tuba nake ranki ya daɗe, ni ba haka nace ba."

"To me ka ce? Me ka ke nufi da abinda ka ce? Kenan ni ban cancanci nayi kishi ba sai kai? Kaine ne ka cancanci ka yi kishin matarka, kaine mai kishi ni kuma banza ce wacce bata kishin mijinta. Wai har Abiy ya kira ka akan maganar nan amma ka kasa faɗa min, inda nice nayi kwatankwacin abinda kayi min da kaf garin nan sai an ji kan mu. Amma ni da ka yi min share ni ma kayi ka daina shiga harkata, saboda kaine kawai mai kishi a duniya ni bani dashi!."

Ya saka hannu ya shafa gashin fuskarta yana wani murmushi mai ɗaukar hankali ya kalle ta, ganin yadda ta gimtse fuska ya sake bashi dariya ya ce, "na so na faɗa miki batun zuwa wajan Abiy mantawa nayi. Sannan ita bana kawo batunta a raina, mahifinta ma da yaje ya same ni mantawa nayi da batun gabaɗaya shiyasa ma ban faɗa miki ba. Kuma da ta zo gidan nan Jidda ni na kawo ta? Ni ban ce tazo ba ai, kuma a gabanki tazo ban san ya akayi tasan gidan nan ba, kuma da ta zo me nace mata huh....!?."

Kawar da kai tayi gefe tana ɗaure fuska, ya saka hannu ya juyo da fuskarta ya ce, "Faɗa min mana, me nace mata?." Bata ce komai ba ya ce, "Jidda bani da ra'ayin ƙara aure a rayuwata, bani da ra'ayin yin aure balle har nayi tunanin zan iya aurenta. Maganar sona da take yi kuma ai mun yi magana dake tun a baya, bana da buƙatar maimaita miki wannan maganar. Kuma ni ban ɗauka zaki yi fushi haka ba, kin san halina, kin san abinda zan yi, kin san wanda bazan yi ba. Kuma na faɗa miki komai a kanta tun farkon zamana dake, ban ɗauka dan tazo gidan nan zai dame ki ba, amma sai ki ka yi fushi ki ka daina kula ni" ya ƙarasa maganar cikin karayar murya yana kallon ta.g

Nayla ta kawar da kai kafin ta sake kallon sa ta ce, "Meyasa komai ka ke faɗa min baka mantawa, amma batun Narma shi kaɗai ka ke mantawa baka faɗa min ba?."

"Kema gashi kin faɗa, bana manta duk wani abu mai mahimmaci na rayuwata, komai da ya faru nake sanar dake. Amma ita saboda rashin mahimmacinta ne shiyasa nake mantawa Jidda."

"Uhum."

"Baki yarda ba?."

Ta kawar da kai gefe bata ce komai ba, ya zuba mata ido yana kallon ta ganin taƙi sakin fuska  alamun akwai sauran damuwa a ranta. Kallon da yake aika mata dashi ne ya fara shiga zuciyarta yana yawo a jininta, ta sauke numfashi bata ce komai ba kuma taƙi yarda ta kalle shi. Can ƙasan maƙogwaronsa ya ce, "Jidda!."

Nayla ta kalle shi fuska babu walwala ta ce, "To ba kai bane ka ke share ni..? Kai ta hararata, kuma ka san ni bana son ganin idonka in kana harara ko ranka a ɓace. Kuma ai ka san dole zan yi kishi ko yaya ne tunda kai mijina ne, amma ka yi min banza ko kula ni baka yi. Ka fara daina sona kawai, yanzu Musliha ka ke so ba ni ba."

"Yanzu harararki da nayi shine matsalar?..." ya yi shiru yana kallon ta har lokacin fuskarta a ɗaure. Ya ce, "To Jidda Allah ya baki haƙuri, shikenan ko?." 

Bata kalle shi ba ta sake kawar da kai tana goge idanu ya ce, "ko ba shikenan ba?."

"Shi kishin da nake ji nayi ya ya dashi?."

"Ki cigaba da jin kishin a zuciyarki, wannan halak ne dole ki yi kishi dani." Bata kalle shi ba kuma fuskarta a haɗe har lokacin bata yi dariya. Ya ce, "C'mon Ashiq, ki yi murmushi na gani." 

Bata yi murmushin ba ta ce, "ba wani murmushi da zan yi, ka daina sona gabaɗaya, Musliha ka ke so yanzu bani ba." Ajiyar zuciya yayi yana kallonta, wannan rigimar ta ta kaɗai ya san yana iya jura a duniya, ba ya so aje gaba a dawo, amma in tana rigima sai aci awa ɗaya ana maimaita abu ɗaya. 

Ya ce, "Ina son Aisha baki yi ƙarya ba, amma son da nake miki daban wanda nake mata daban. Ke fa kece rayuwata Ashiq, daga ke babu wata, daga ke ba ƙari, kece dai duniyar Omar, aljannarsa, kuma matarsa. Babu ta yadda za a yi Aisha ta fiki a wajena. Ita soyayyar uba da ƴa nake yi mata, ke kuwa fa...? Soyayyar da nake yi miki ta tara komai a cikin ta Jidda." Turo baki tayi gaba, sai tayi murmushi tana ƙifta idanu. Murmushi shima ya yi ya ce, "Sai da ki ka wahalar dani zaki murmushin? Shikenan na gode. Yanzu fushin dai ya wuce ko?." 

     Bata yi magana ba ya ɗauke Musliha daga jikinta ya kwantar da ita a gefensa, ya riƙo hannunta ta taso gabaɗaya ya zaunar da ita a jikinsa ya zagayo da hanunsa ƙugunta ita kuma ta saƙalo wuyansa da hannunta tana kallonsa kamar yadda yake kallon ta.

"kin bar fushin ko Ashiq ɗina?" Ya faɗa yana kai hancinsa wuyanta yana shakar ƙhamshinta wanda ya ke kashe masa jiki. Yadda yayi maganar a hankali itama sai ta ce, "A'a, ban gama ba."

"To me zan yi miki?" Ya faɗa yana ɓalle maɓallan gaban rigarta tare da kifa kansa a wajan yana jan numfashi a hankali.

"Ka yi min waƙa." Ɗago kai ya yi ya kalle ta, dariya ta so kubce mata ganin yadda ya ɗago da sauri, amma ta daure ta ce, "Ni dai ita nake so." 

Ya ɗaga girarsa sama ya ce, "ban iya waƙa ba Jidda." Nayla da shagwaɓa ta ce,"Uhum uhum! Allah ni waƙa nake so, kuma kai nake so ka yi min waƙar, in ba haka ba bazan haƙura ba." Wani irin shock ya ji kamar jan wutar lantarki a ƙwaƙwalwarsa, hakan ya saka shi riƙo kanta da sauri ya haɗe bakinsu waje ɗaya ya hanata yin magana yana tunanin ko wacce waƙa ya iya da zai yi mata oho.

Nayla ta raba fuskarta da tasa tana yi masa kallon shagwaɓa ta ce, "ni dai ka yi min waƙa, Allah in baka yi min waƙa ba na daina kula ka."

"Jidda bana jin waƙa."

"Allah sai ka yi min waƙa, in baka yi ba bazan daina fushi ba."

Ajiyar zuciya ya yi yana binta da kallo, ya ɗan yi shiru yana tunawa da wata da waƙa da yake yawan ji a tiktok, kuma ta yi masa daɗi saboda sunan Jidda da ake faɗa har yake cewa zai rera mata.

Gyaran murya ya yi ya kalle ta sai ya ɗan kawar da kai, ya sake kallon idanunta ya ce, _Soyayyata, gata gabana, ina kallontaaaa....daga ƙirjina, zuwa bakinaaaaa nake zancentaa....hmmm...ƴar gatana, ta kussa da raina...nake ce matta......ita kaɗai na tsaida, kuma bata da ganda....Jiddahh. Ita kaɗai na tsaida, kuma bata da gandaa...Wayyo Jiddaaaa...hmmmm. Ina da Jidda, mace mai hadda, ta ƙware a soyayyaaa. Omar na Jidda... ga wacce na tsaida....zana baiwa sannndar girma Jiddah._

     Tunda ya fara take kaɗa kai tana rawa daga zaune, tana blushing cikin tsananin farin ciki, dan ita kanta ta san waƙar tana yawan jinta. ya ce, "a waƙar cewa suke yi Jamilun Jidda, to ni me ya haɗa ni da wani Jamilu? Jiddan Omar dai!" Ya faɗa yana lakuce mata hanci.

Ta yi sake yin dariya tana shafa fuskarsa ta ce, "in ka ce Jamil ɗin ma baka yi laifi ba. Jamil yana nufin mai kyau in arabic, kamar yadda Jidda yake nufi, kuma kai ai mai kyau ne Rouhii!" Ta faɗa tana jan hancinsa. Hannunta ya riƙe yana kallon yatsunta ya ce, "bazan haɗa sunan wani ƙato da sunan matata ba, gwara Omar ɗin."

"Ya aka yi ka iya waƙar?."

"Ashiq! Abubuwa nawa na iya saboda ke? Abubuwa nawa na yi saboda na saka ki a farin ciki?. Saboda sunanki da ake faɗa na iya waƙar, nake cewa wata rana zan raira miki dan ki yi farin ciki. Baitin waƙa ta farko kenan da na fara haddacewa a rayuwata Jiddata!" Ya faɗa yana kallon ta." Kwantar da kanta ta yi a jikinsa ta ce, "Kuma kana da golden voice, tsaf zaka zama mawaƙi." Murmushi ya yi bai ce komai ba.

     Ya jima a haka kafin ta janye jikinta ya kai bakinsa kusa da kunne ta ya ce, "Naga kina sallah." Gabanta ya faɗi dan ta san daman zai yi maganar, ta basar ta ce, "Uhum, ɗazu ne."

"okay!" Ya furta bai ce komai yana cigaba da sabgarsa har sai aka yi kiran sallah.

     Da ya dawo daga sallah ta kawo masa abinci ta zauna kusa dashi tana kallonsa. Ajiyar zuciya ta yi cike da damuwa ta ce, "Ka san meye Rouhi?."

"Uhum uhum sai kin faɗa."

"Jinin nan fa ya dawo, ashe wai ba tafiya ya yi ba. Sai yanzu da nake faɗawa Mama ta ce daman bai ci ya tafi ba. Duk na damu wallahi, ni ba haka naso ba." Kafa mata ido ya yi yana kallo ita kuma taƙi yarda su haɗa dan tsaf zai kama ta, janye ido ya yi bai ce komai ba ya fara cin abinci. Ajiyar zuciya tayi cikin jin daɗi tunda ta ga ya yi shiru ta san ya yarda, dan ita kam baza ta koma masa yanzu ba, har yaushe ta haihu ko gama yi mata gyaran ma ba a yi ba.

       Satin Nayla huɗu da haihuwa tayi kyau matuƙa ta sake yin haske fatarta sai ƙyalli take yi da ɗaukar ido saboda kyaun da ta yi. Ƙhamshi kuwa ya zama ko bata saka turare ba in ta gifta ka sai ka ji, saboda ya riga ya zauna mata a jiki. Har lokacin ana kan gyarata ba a kammala ba, kowa bata gudunmawa yake yi shiyasa tayi wani irin kyaun da in ka kalle ta sai ka sake kallo.

      Ranar Alhamis da safe ta shiga kai masa breakfast suka haɗu yana fitowa daga ɗaki. Ƙarasawa tayi ta rungume shi ta ce, "ina zuwa haka ka yi wannan kyaun?." Ya saka hannu ya riƙeta a jikinsa ya ce, "Wannan ƙhamshin naki ya kusa sakawa na rasa hankalina Jidda, gab nake da tarwatsewa in dai baki nemi mafita ba." Ta yi murmushi ta ce, "Mafita ta kusa zuwa in sha Allah, yanayin yadda blood ɗin yake flowing yanzu ya rage, alamun ya nuna ya kusa guduwa" ta ɗago ta kalle shi ta ce, "ka cigaba da haƙuri Rouhi, ni na san ka jure da yawa."

Canja maganar ya yi kar ya cigaba da biye mata a samu damuwa ya ce, "ina da baƙi, amma kafin na dawo ki shirya kayanki keda Musliha zamu yi ƙaramar tafiya."

"Zuwa ina?."

"Ki dai shirya, ki saka komai da ki ke buƙata da nata ma, zan je na dawo" yana faɗa ya sauka daga saman.

Nayla ta ce, "kar fa naje ya fahimci a kwalba nake saka shi, tunda har ya yi batun tafiya gwara na nuna masa na samu tsarki kar ya fara zazzaga min halinsa." Kayan ta haɗa kamar yadda ya ce, wacce take tare da ita ta faɗa mata abinda ya ce Nayla ta haɗa mata kaya da kuɗi ta yi mata kyauta da su. Kafin ta tafi ya dawo ya bata kuɗi masu yawa ya ce ta bata. Ai kuwa ta ji daɗi sosai ya saka a kai ta har gida

     Karfe huɗu na yamma suka je airport, minitina goma tsakani jirgi ya ɗaukesu suka bar Nigeria. Nayla bata damu da ta san ina zasu sauka ba shiyasa ko takardar visa bata duba ba, sai bayan sun sauka a airport ta tabbatar da Maldives suka sake dawo kamar yadda ya yi mata alqawari. Farin ciki ya mamaye mata zuciya, a haka suka isa hotel ɗin da yayi resarving room ɗin, Nayla ta buɗe ɗakin ta shiga. Falo ne babba mai ɗauke da set ɗin kujeru da dining table, a falon akwai ƙaramin kitchen da yake gefe, sai bedroom guda ɗaya da banɗaki. 

    Murmushi yaga tana yi shi kuma ya ƙi kallon ta dan ba a lokacin ya ke so ta nuna masa farin cikin ta ba sai lokaci ya yi, sai bayan ya yi wanka ya same ta a tsaye a jikin window tana kallo shuke-shuken da suke bayan hotel ɗin. Ga wani haɗaɗɗen garden da masoya suke zuwa su zauna ana ta hotuna.

Kaya ya saka ya tayar da sallah, ganin ya tayar da sallah ta yi saurin shiga wanka ta fito ta saka doguwar ta tayar da sallar da take kansu. Tana idarwa suka haɗa ido, ta yi dariya ta kwanta a jikinsa yana kan sallaya bai tashi ba ta ce, "Na ji daɗin dawowa nan Rouhi, na gode, ka cika min alqawari." Murmushi ya yi yana kallon ta, ta ɗan zame ta kwanta a kan cinyarsa, daga kwance take kallon idanunsa shima idon nata yake kallo.

Kiss ya yi mata a goshi ya ce, "in ban cika miki alqawari ba wa zan yiwa Jidda? Ke ɗin dai" ya faɗa yana jan hancinta. Hannunsa ta riƙe tana kallo kamar mai kallon wani abu a jikin hannun? tana shafa kwataccen gashin da yake hannunsa ta ce, "Na gode sosai Rouhi, Allah ya bar soyayyarmu." Sai da ya sake kissing goshinta sannan ya furta amin.

Kukan Musliha ya saka ta miƙe zaune ta ce, "ta gaji itama, tana buƙatar wanka...tabɗijam, to ni na iya yin wankan ne ma?." Shi dai kallon ta yake tana magana ita kaɗai, Allah ya sani yana sonta, bai san adadin son da yake yi mata ba, shauƙinta yake ji shiyasa ya kasa magana ya zuba mata ido.

      Hijjab ɗin jikinta ta cire ta zare doguwar rigar, ƙaramar da ta saka a ciki ta rage wacce bata wuce guiwa ba kuma ta yi mata kyau matuƙa. Banɗaki ta shiga, ta rufe sink ta tara ruwa daidai da wankan Musliha ta dawo ta kashe a.c ta cire mata kaya ta ɗauke ta zuwa banɗaki.

     Omar yana kallon ta tana ta kai kawo zuciyarsa na yi masa zillo, shauƙi da sha'aw da ƙwaɗayinta na sake mamaye masa zuciyarsa. Ya ja numfashi da ƙarfi yana lumshe ido yanayinsa ya canja gabaɗaya musamman rigar da ya ganta a ciki, tunda ya lura ta samu tsarki gangar jikinsa ta sake macewa akan son kasancewa da ita, da ya lura ta samu tsarkin bata so ta dawo masa sai ya sake yin haƙuri ya bata lokaci saboda bai san dalilinta ba, amma haƙurin da yake yi a kwanakin baya ya ji a yanzu bazai iya ba. Ba jimawa ta dawo da Musliha a hannunta ta rufe ta da towel sai kuka take yi.

    A kan sofa da take ɗakin ta zauna tana shafa mata baby oil tana yi mata wasa. Omar ya kafe ido yana kallonta yana jin wani irin yanayi da ya jima bai ji ba, naman jikinsa yake ji yana rawa kamar ya jawota a lokacin haka yake ji. Nayla bata kula dashi ba ta ƴarta take yi, ta buɗe kayanta ta ɗauko overrool ta fesa baby perfume a jiki sannan ta sakawa Musliha, ta ɗauko hula ta saka mata. Hannun rigar jikinta ta cire ta fara shayar da Musliha tana gyara mata hular kanta.

      Ta kusa sakawa numfashin Omar ya bar jikinsa, ta juyo ta kalle shi ta yi murmushi ta ce, "Rouhi ka yi shiru baka cewa komai." Daƙyar ya fizgo muryarsa ya ce, "me zance?." Jin yadda ya yi maganar ya saka ta kallonsa ta ga idanunsa har sun canja suna lumshewa kamar mai jin bacci, murmushi ta yi a zuciyar tana ayyana yau zata shiga hannun maza ta kuma shiga uku sai abinda hali ya yi, ta san bazai sassauta mata ba kuma ba zai ɗaga mata ƙafa ba, kwanakin nan tsaf sai ya fanshe su shiyasa ya ƙirƙiro tafiyar nan, kuma ita kanta tayi kewar mijinta sosai.

      Ganin Musliha ta fara baccin gajiya ya saka ta kwantar da ita akan kujerar da take kai tunda babba ce mai faɗi da tsayi, ta kare ta pillow sofar ta rufa mata baby duvet ɗinta ta shafa fuskarta. Tana juyowa suka yi karo dashi, ya kamo ta ya riƙo ƙugunta jikinsa  yana shafa cikinta a hankali ya ce, "Na gaji Ashiq, na gaji. Ina buƙatar kasancewa dake, na jure rashinki na kwanaki da yawa, kin san na yi ƙoƙari ko?."

Cikin son sake kashe masa jiki ta ce, "To ba Musliha na gama gyarawa ba?."

"Ga babanta yana jiranki, in kuma kina so numfashina ya bar jikina shikenan. Su kansu aljanun da zasu tashi jiran tallafinki suke yi, shine zaki shiga haƙƙinsu ko?." Murmushi tayi ta fara yi masa shagwaɓa ta ce, "Nima fa YaMar na yi kewarka sosai, na yi kewar aljanun da suke zuwa, kuma...." Katse ta ya yi ta hanyar cewa, "Ya rabbi!" Ya faɗa yana juyota da sauri ya haɗe bakinsa da nata ya fara kissing da zafi. 

      Nayla bata bari ya yi shi kaɗai ba ta fara nuna masa itama ta yi kewarsa, yanayin da suke yiwa laƙabi da aljanun dare aljanun suka bayyana kansu, sun hargitsa kansu, sun gigita kansu, sun birkita kansu cikin tsananin soyayya da kewar juna. Ita da shi duk sun san sun yi kewar juna, amma yadda ya koma mata sai ya bata tausayi, jikinsa rawa yake yi yana sarrafa ta da zafi-zafi, Hakan ya saka ta sakar masa ragamar kanta ya yi yadda yake so dan ta san ya yi ƙoƙarin jure rashinta.

     Tana kwance a ƙirjinsa hannunsa yana bayanta yana shafawa a hankali idanunsa a lumshe. Naylan ta shi ta gigita shi da yawa, ta kusa sakawa ya rasa hankalinsa, ta kuma yi rawar gani wajan faranta masa. Shiyasa ya kasa bari ta motsa, ko wanka ya kasa bari su tashi su yi, da ta motsa zai matseta a jikinsa yana fuzgar numfashi daƙyar yana jin kamar ya mayar da ita cikin sa ya huta.

Kallonsa tayi taga idonsa a rufe kamar ko wanne lokaci in wani abun ya faru to tabbas idonsa a lumshe zaka gansu, tayi murmushi tana jin daɗin faranta masa rai a rayuwarta. Hannu ta saka ta shafa fuskarsa tana wasa da gashin fuskarsa. A hankali ya buɗe ido suka haɗa ido ta yiwa idanunsa kiss tana kallonsa, ya kasa magana ya zuba mata ido yana aika mata da kallon love mai cike da ma'anoni da yawa.

       Kamar mai raɗa ta ce, "YaMar!." Bai iya amsawa ba ta ce, "Ka zama kurma ne?." Lumshe ido ya yi ya sake kallon ta tare da sake matseta a jikinsa fatar jikinsu tana sake haɗuwa waje ɗaya ya ce, "Ashiq!" Nayla ta ce, "Sai yanzu na ji ka yi magana, tun lokacin da aljanu suka shiga jikin ka baka sake cewa komai ba."

"Kin saka aljanun sun tashi ne Ashiq, kin gusar min da hankalina Jidda, kin haukata ni, kin gigita ni, ƙwaƙwalwata ta je hutun taƙaitaccen lokaci." Nayla ta yi murmushi tana kallonsa, ta kai bakinta daidai kunnensa ta ce, "itama Nayla a irin wannan yanayin ta ke Rouhi!." Kulle ido ya sake yi ya ce, "Ashiq ki bari."

"Uhum uhum Rouhi, ai gaskiya na faɗa Kuma......" ba shiri ya juyo da ita cikin zafin nam ya cigaba da sarrafata yadda yake so.

     Nayla ido ya raina fata, tun tana jurewa har ta gaji, ta gaji iya gajiya hutu take buƙata amma ta ga Ogan a sama yake ko ya ya tayi wani motsi sai ta mayar dashi ruwa. A gajiye ta ce, "Rouhi lokacin sallah, mu je mu yi wanka. Na ga Musliha na motsawa." Shanyayyun idanunsa ya buɗe ya kalle ta ya ce, "Ashiq....!" Kasa magana ya yi, sai tayi zuruf ta miƙe ta sauka daga kan gadon ta shiga banɗaki.

Har numfashi take saukewa a banƙakin kamar wacce tayi gudu dan ta gaji iya gajiya. Shigowarsa banɗakin ta gani, bata ce masa komai ba, tare suka yi wanka suka fito ko wanne sanye da bathrobe.  Kanta take barbazawa da ta yi draying ɗinsa a toilet ɗin, ta ƙarasa wajan Musliha ta ga bacci take yi sosai, ta yi murmushi ta sake gyara mata kwanciya ta dawo kusa dashi ta zauna.

     Kwanciya ya yi akan gadon ya kwantar da ita a jikinsa, duk basu saka kaya ba iya rigar wankan ce kawai a cikinsu. Tana kwance a jikinsa ta ji yana raɗa mata wasu kalamai masu shegen kashe jiki wanda suka saka ta ƙanƙame shi bata san ta yi ba. 

A hankali ya furta, "Da gaske nake, in na rasa ki ban san wa zan kama ba, ke kaɗai nake so Ashiq, Na gode." Murmushi ta yi ta ce, "Rouhii in ban faranta maka ba waye zan farantawa? Kai ne fa mijina abin ƙaunata, kai kaɗai Rouhii."

"Shiyasa kika dinga ɓoyewa kar na san kin yi tsarki ko?." 

Nayla ta kalle shi suka haɗa ido ta ce, "Yaushe na ɓoye?." Bai bata amsa ba kallon ta da yake yi, tayi dariya ta ce, "To a lokacin ba a gama gyara maka ni ba, shiyasa bana so ka gane. Yanzu da aka gama gyara ni bai fi ba?." Ya girgixa kai yana blushing ya ce, "Tun farko na fahimci kin yi tsarki, ban nuna miki bane ganin bakya so."

Tayi dariya sosai tana kallon ƙirjinsa tare da shafawa gashin ƙirjin a hankali ta ce, "ba so ne bana yi ba, so nake nafi maka da zaƙi shiyasa." Ya ɗago ido suka haɗa ido, sai tayi dariya mai sauti ta kifa kanta a ƙirjinsa tana ɓoyewa fuska. Murmushi ya yi ya ce, "lallai Jiddass, kunyar ta fara guduwa kenan?." Dariya tayi tana daga jikinsa bata ce komai ba. (Alhaji Omar an samo Jiddass😂).

Ya ce, "ke ai zaƙin ki natural ne daga Allah, ko da gyara ko babu zaƙin ki yana nan." Sumbatarsa tayi a wuyansa bata ce komai ba. Omar ya ce, "kin ce kin gaji kuma kina sake kashe min jiki ko?." Da mamaki ta ce, "Kai baka gajiya ne?." Ya buɗe ido ya kalle ta ya ce, "na tabbatar miki?." 

"Tuba nake ranka ya daɗe, a bar ni na sha iska don Allah."

"Ki bari na tabbatar miki da bana gajiya dake Ashiq, sannan ki tabbatar ni ba ragon namiji bane." Ta yi dariya ta ce, "Ni shaida ce." Ido ya mayar ya rufe ya ce, "matsoraciya, na rasa yaushe zaki saba ki daina min ragwanta da raki."

"Ni ce mai rakin?" Ta tambaya tana kallonsa. Ya kai harshensa kunnenta ya ɗan lashi cikin kunnenta kana ya ce, "ke ɗin."

"Ban san ya ka ke so na koma maka ba kuma, ina jin robort ka ke so na zama." 

Ya zura hannunsa cikin rigarta yana yawo dashi a hankali, ya ce, "ki zama ɗin kawai."

Dariya ta yi tana riƙe hannunsa da yake jikinta ta ce, "Rouhii na faɗa maka abinda ka dinga faɗa da aljannun ka suka zo?." Da yake kallon fuskarsa take yi sai ta ga yana murmushi, ya buɗe ido yana rage girmansa ya ce, "kema sai na faɗa miki abinda ki ka ce, dan ba ni kaɗai aljanun suka hau kai ba har ke."

Ta yi dariya ta ce, "Ni ina cikin hayyacina, kai ne dai hankalin ka ya gushe....." ta kalle shi tana taɓe baki tana girgiza kai ta ce, "ka dinga kiran sunana, kuma kana cewa...." Sai ta ƙyalƙyale da dariya ta ce, "na rufa maka asiri na yi shiru."

"Faɗi kan ki tsaye ƴan mata, rundunar aljanu ne suka hau kaina a lokacin nan Jiddass. Duk abinda na aikata kar ki ga laifina, ba daga ni bane daga ke ne. Dole na fita daga hayyacina, na dinga surutan da ban san me nake faɗa ba." 

"Ai kuwa ka yi, sai da nace to shi kuma Rouhii aljanun maldives sun fi na nigeria ƙarfi kenan" ta faɗa tana sake yin dariya tare da kwanciya a jikinsa. Bai ce komai ba sai dariya da ya yi, ya mayar da ido ya rufe yana jin farin ciki sosai.

"Rouhii."

"Uhum Jiddass."

"Ya kamata mu je asibiti su bamu tsarin da ya kamata mu hau na family planning." Buɗe ido ya yi ya kalle ta ya ce, "Family Planinng...? Meye ma haka?."

"Duk da na san ka sani, tsarin iyali nake nufi."

"Waye zai yi tsarin iyali kuma?."

Nayla ta ce, "mu mana. Ka ga in muka yi sai mu samu Musliha ta girma kafin mu yi mata ƙani ko?." Ya ce, "Haka nace miki ina da buƙata ne?."

"Rouhi muna da buƙatar hakan da ni da kai da Musliha."

"A'a, ni dai bani da buƙatarsa, kema kuma baki dashi." Ta kalle shi ta ce, "Rouhi..." ya dakatar da ita ya ce, "Jidda ko a yau ki ka ɗauki ciki ina maraba dashi, hannu biyu zan karɓa dan babu abinda nake so da ya wuce ki haifa min yara da yawa, kin manta na ce miki goma nake so?."

Nayla ta wara idanu ta ce, "wai daman da gaske ka ke?." Shima ya buɗe ido ya ce, "Da gaske nake mana, ina so ki haifa min masu kama dake da irin tarbiyyarki. Babu wani batun family planing a rayuwarmu, ki ma daina kawo shi a cikin zamana dake." 

Nayla jiki ya yi sanyi, ta tuna duk wanda ta cewa zasu yi tafiya sai ya yi dariya ya ce sai kin dawo mana da unborn. Sannan ta tuna Mama Zaliha ƙanwar Abiy, ta ce daga jinin haihuwa da ya ɗauke mata bata sake yin wani jini ba sai ciki. Hankalin Nayla ya tashi, bata shirya sake haihuwa da wuri ba, ko kwana arba'in ƴarta bata yi ba ya fara yi mata zancen ko yanzu ta ɗauki ciki?. Ba shiri ta kalle shi ta ce, "Amma Rouhi...." Ya ɗora yatsansa akan bakinta ya ce, "Ashiq ina son ki haihu da yawa, ki bar batun planing ɗin nan, ina son ƴaƴana."

Nayla ta buɗe baki zata sake magana ya haɗe bakinsu waje ɗaya dan bazai bata damar magana ba, bai amince da wani planing ba yana son yara da yawa.

      Nayla ta jima tana bacci kukan Musliha ne ya tashe ta, ta miƙe zaune tana kallon ɗakin da duhu sosai babu alamun haske, gefenta ta kalla taga baya nan da alama ya tashi, sai Musliha da ya dawo mata da ita kusa da ita. Miƙewa tayi ta shiga banɗaki tayi brush da wanka a gaggace, ta fito ta kunna hasken ɗakin ta zauna kusa da Musliha ta ɗauke ta ta fara shayar da ita.

       Tana zaune ya shigo da sallama ta amsa tana ɗagowa tana kallonsa, ya yi murmushi yana kallonta ya ƙaraso ya zauna a kusa da ita yana kallo ta. A hankali ta ce, “ina ka je?.” Shima murya a can ƙasa ya ce, “Na samo miki abinci, na san kina jin yunwa sosai.” Nayla ta kalle shi ta ce, “ina jin yunwa sosai, kukan Musliha ne ya tashe ni, itama yunwa take ji.” Kiss ya yiwa Musliha a goshinta yana shafa gashin kanta a hankali ya ce, “Sannu.”

Zuba mata ido ya yi yana kallon ta har ta kalle shi tana langwaɓar da kai ta ce, “Kallon fa?.” Ya ɗan ɗaga gira sama ya ce, “in kina shayar da ita burge ni ki ke yi sosai.” Murmushi ta yi ta ce, “meye abin burgewa?.”

“Abin shayarwa mana.” Ta ƙasan ido ta kalle shi sai ta yi dariya ta kawar da kai ya ce, “Da gaske nake, sun sake yin kyau sosai, har ina tunanin anya Aisha bazata koma shan madara ta bar min kayana ba?.” Dariya tayi sosai ta ce, “Kai Rouhi! ka ji tsoron Allah.” Dariya shima yake yi mai sauti ya ce, “Kullum cikin tsoron Allah mu ke ai, Gaskiyata na faɗa miki. Yanzu ta fini morar shi, ni kuma kishin hakan nake yi.”

“Allah kana bani kunya.”

“Na dawo daga rakiyar wannan kunyar ta ki ai, na lura raina min wayo ki ke yi. Da na yi magana ki ce kunya amma a bayan fage sai ki manta da ita, ko wannan gadon zai yi shaidar kunyar ta ki ta munafurci ce.” Nayla ta yi dariya sosai ta ce, “Rashin ta ɗin ya yi maka amfani ai.”

“Daman ni haka nake so ai, a kaini duniyar da zan ji ni kaɗai ne a cikin ta…..” tayi murmushi tana shafa goshin Musliha bata ce komai ba. 

Kusa da ita ya matso sosai ya ce, “Wai kin san ya yanayin nan ya kasance?.” Nayla ta girgiza kai tayi ƙasa da murya ta ce, “Duk da a kan idona aljanun suka tashi amma…How was it?.” Omar ya ɗaga kai kamar mai tunani, ya kalle ta yana cize lip ɗinsa na ƙasa ya ce, “It was so good, so sweet, so beautiful, so tasty, so…..” sai kuma ya yi ƙaramin tsaki ya riƙe fuskarta ya ce, “I love the way you make me feel Ashiq, you make me feel so love and cherished, I’m so grateful to have you as my life partner, I love you so much” ya faɗa yana yi mata kiss a goshinta har lokacin yana riƙe da fuskarta.

     Nayla ta yi murmushin farin ciki dan yanzu ta daina mamaki in ya yi turanci, ta san dole ya tsaya ya dinga koya ko baya so saboda yanayin kasuwancinsa. Ta ce, “you’re my amazing partner, i feel so lucky to have you in my life, indai zaka yi farin ciki anything for you” ta ƙarasa faɗa tana yi masa kiss a kumatu. Murmushi yake yana kallon ta yana tuna moment ɗin jiyan yana jin kansa so excited for, sannan yana ji he want more, he want to feel better about the night.

      Bai daina kallon ta ba itama bata daina kallonsa ba, yana riƙe da fuskarta har lokacin yana shafa kumatunta a hankali yana kallon tsakiyar idonta kuma bai ce komai ba. “I love you Rouhi!” Ta faɗa a hankali tana kallon idanunsa. Ya lumshe ido a hankali ya buɗe yana kallonta. Kissing ɗin lips ɗinsa tayi slowly kafin ta koma yadda take a zaune, still kallon sa take yi shima haka yana ji kamar ya cinyeta ya huta.

     Musliha ce ta fara kuka a jikinta, sai ta ɗauke kai daga kallonsa ta kalleta ta ce, “Oh sorry Baby..” Kallon Musliha ɗin ya yi ya kalle ta ya ce, “Har yanzu bata gama ba?.”

“Rouhii bata gama ba, ita da abincin ta ka dinga tambaya?.” Har lokacin kallon ta yake yi ya ce, “waye ya ce miki nata ne? Aro dai aka bata.”

“Ban yarda da wannan zancen na ka ba, nata ne, kai ta bawa aro kuma yanzu ta ƙwace kayanta.”

Murmushi ya yi mai sauti yana shafa kansa ya ce, “Ai ni ba a bani aro, in dai ki ka ganni da abu to mallakina ne. Ni ne dai na bata aro, kuma yanzu zata bani kayana.” 

Ta kalli idonsa ya ɗaga gira ya ce, “kin manta ne? Ni fa tun suna matasa bama su zama haka ba na ga kayana, ni na rufesu saboda kar mutane su ganar min haƙƙina, duk wannan gwagwarmayar da na yi shine dan rainin wayo zaki ki kalle ni ki ce min wai aro aka bani?.” Nayla ta ce, “innalillahi! Rouhi ka daina tuna min maganar nan, wallahi kunyarka nake ji.”

“Ai ba ƙarya aka yi ba da gaske ne, tun kafin su kai haka ni naga abinda zan aura, kuma na yaba dasu sosai, hasken da suke dashi da kuma…..” toshe masa baki ta yi ta ce, “Don Allah ka bari.” Hannunta ya cire daga bakinsa yana murzawa a hankali ya ce, “Da gaske nake.” 

Nayla ta kwaɓe fuska tana kallonsa ta ce, “ko a da in na dawo wajan Hajja ina gulmarka sai ta fara dariya tana cewa wai ni bazan ce maka komai ba, in ta tuna min sai naji kamar na zane kaina.” Murmushi ya sake yi ya ce, “Gaskiya ce baki so, nima Didi ta tuna min, a lallai sai na ganeki dan a lokacin ban gane fuskarki ba, amma ina iya tunawa da fresh milk ɗina” ya faɗa yana shafa wanda take shayar da Musliha.

      Bata ce komai ba ta zare Musliha ta gyara rigarta ta ɗora masa ita akan cinyarsa ta ce, “Ni sallah zan yi, na ga lokacin azahar ya yi.” 

“To ba sai ki jira mu yi tare ba, ko duk cikin rowar ne?.” Bata ce masa komai ba ta yi dariya ta shiga banɗaki shima murmushin ya yi ya cigaba da yiwa ƴar shi wasa.

Da ta fito kwantar da Musliha ya yi ya shiga ya yi alwala, ya fito yana tattare hannun rigarsa, ya kalle ta tana daga tsaye tana ƙoƙarin kwance igiyar bathrobe ɗin jikinta. Da sauri ya juya ya ce, “Tunda na shiga baki saka rigar ba sai da na fito? haka kawai ki karya min alwala ki ji daɗi.” Dariya tayi bata tanka masa ba ta cire ta saka doguwar rigar suka tayar da sallar azahar.

Bayan sun idar Nayla ta tashi ta ƙarasa inda ya ajjiye abincin ta ɗauko ledar ta dawo kusa dashi, ta fita daga ɗakin ta koma falon ta ɗora ruwa a kettle ta dafa ruwan tea. Tana juyewa a mugs ya fito shima ya jingina da bango tare da harɗe hannu a ƙirji kallonta, bata kalle shi ba sai dai tayi murmushi ta dauki sugar sticks da suke ajiiyewa ta zuba musu, ta saka tea leaves da coffee dan ta san mayen coffee ne. 

Miƙa masa mug ɗaya tayi bai karɓa ba, ya kalli hannunsa ya nuna mata ɗan ƙaramin baƙin tabon da ya baje saura kaɗan ya ce, “our first night mark, in dai naga tabon nan ina tunawa da wannan dare mai cike da abubuwa kala-kala. Ruɗani, nishaɗi, farin ciki, tashin hankali harda gigicewa.” 

Murmushi ta yi tana girgiza kai ta ce, “na lura yau ka zama paroot, ni yunwa nake ji” ta faɗa tana ɗaukar mug ɗin ta fara shan tea.  Da yake ya fito da abincin ya kuma fito da Musliha a falon suka ci abinci. Bayan sun gama ta zubar da packs ɗin a shara ta matso inda Musliha take ta zube guiwarta a ƙasa ta dora hannunta akan kujerar da Musliha take tana kallon ta tana yi masa wasa.

Shima irin yadda tayi ɗin ya yi ya zama sun saka Musliha a tsakiya suna kallonta. Hannunta da yake fuskar Musliha ya riƙe ta kalle shi sai ta yi murmushi kaɗan ta ce, “Baza mu fita ba? Na ga wani garden a baya, amma zamu shiga ko?.” Murya a ƙasa ya ce, “ba yau ba.”

“Sai yaushe?.”

“Gobe.”

“Mu dinga zama a ɗaki? Me zamu yi?.” 

Kallon idonta ya yi yana binta da shegen kallo da ya saka ta ɗauke kai ta basar kamar bata gane ba, ta cigaba da yiwa Musliha wasa. A tare suka yi nufin kissing ɗin Musliha kansu ya yi karo da na juna, Nayla ta dafe goshi ta ce, “YaMar kanka zafi.” Murmushi ya yi ya tashi zaune ya miƙar da ita ya zauna, ya ɗauki ƴarsa ita kuma ta kwanta a gefensa kanta yqna ƙirjinsa.

“YaMar akan batun jiya.” Omar bai kalle ta ba ya ce, “na meye?.”

“Family Planing, ana so a samu tazarar haihuwa saboda yaro ya girma yadda bazai cutu ba in an yi masa ƙani ko ƙanwa.”

“Jidda kenan, kina so a dinga maimaita magana ɗaya kin san hakan yana saurin hasala ni, na faɗa miki bamu da buƙatar yin abinda ki ke faɗa ki bar zancen kawai.”

Nayla ta yi shiru tana kallonsa amma ita tsoro take ji Allah ya sani, yaushe ta farfaɗo daga wahalar haihuwa zai ce baza ta yi plaining ba?. Katse mata tunani ya yi ya ce, “Ko a jiya ki ka ɗauki ciki Jidda ina maraba da shi.” Ta kalle shi tana zaro ido ta ce, “Musliha fa bata yi 40 days ba, in na ɗauki ciki yanzu ai sai ta mutu.”

“Bazata mutu ba, zata rayu cikin amince da ƙoshin lafiya.”

“A’a, ni bana wannan fatan, kuma don Allah ka bari ayi.”

“Jidda wallahi baza mu family planing ba, tun farko na faɗa miki ina son yara ban ga dalilin da zai saka na yi wani abu tsarin iyali ba. Jidda koda yaran basu kai goma ba ina so na ga yarana da yawa a tare dani in sha Allah. Ki bar wannan zancen, in kuma ki ka yi ban sani ba Allah yana kallonki, dan ban yafe ba.” 

Jin ya rantse ya kuma ce bai yafe ba sai jikinta yayi sanyi, ta yi shiru bata ce komai ba. Ganin yanayinta ya canja sai ya fuskanceta sosai dan ya san ta sha wahala a haihuwar Musliha, ya san wahalar take hange. Ya ce, “Jidda ki kwantar da hankalinki, babu abinda zai faru, Allah da zai baki ikon ɗaukar wani cikin zai baki ikon rainon su. Kar ki damu kin ji?.”

Nayla a sanyaye ta ce, “Rouhi haihuwa da wahala wallahi.”

“Na sani, Allah zai baki mai sauƙi.” Ajiyar zuciya ta yi tana kallonsa bata ce komai ba, ya ce, “Kar ki damu, in kika haihu da yawa Mamanki zata yi farin ciki da hakan, ke kaɗai ta haifa a duniya, zata zo ki ajjiye mata jikoki da yawa,tq  yadda in aka kalle su zata ce jikokinta ne a yi mata addu’a.” Nayla ta mayar da kanta ta kwantar a ƙirjinsa tana tunanin mafita. Dan Allah ya sani bazata yarda ta sake haihuwa da wuri ba, har yaushe ta haihu da zata bari ta sake yin wani cikin? Ai duk hanyar da zata bi dan hana zuwan ciki zata bi dan bata shiryawa wahalar haihuwa a yanzu ba.

Nayla tayi ajiyar zuciya ta sake kallon sa a raunane ta ce, "YaMar ina so zan koma makaranta." Da sauri ya kalle ta ya ce, "makaranta?."

"Uhum."

"Wacce makaranta kenan?."

"Masters nake so nayi, ina zaune a gida bana komai, shiyasa nake so na koma."

"Makaranta!" Ya sake maimaita yana kallonta cikin wani yanayi. Nayla tana kallonsa ya ce, "makaranta na nufin ki fita kullum, masu koyar dake maza, abokan karatun ki maza, a hanya maza, a ko ina maza. Haka ne?." Nayla ta yi dariya ta ce, "kwantar da hankalinka, open university zan nema."

"Ita open university ɗin daban take?."

"Eh mana, muna zaune dakai a haka zan yi karatuna, in ka ga na fita to exams zan yi shine zan je exams center su na rubuta na dawo. Seventy percent online ake karatun, thirty percent phyaically." Shiru ya yi bai ce komai ba ta ce, "YaMar say something mana."

"To me zan ce miki? Tunda kina so Allah ya taimaka."

"Ni fa tambayarka nayi, in ka bar ni nayi, in baka bari ba na haƙura."

"Har abu nawa zaki haƙura dashi a rayuwarki saboda bana so?."

Nayla ta ce, "ai ka kai na haƙura da komai ɗin ne saboda kai. In baka son nayi karatun bazan sake maganar ba, kuma na faɗa maka wallahi a gida ake karatun, ita ba a zuwa ko ina sai lokacin fitar yayi." Ya bita da kallo ya ce, "To na baki dama Jidda, Amma ina da sharaɗi."

Ta yi dariyar jin daɗi ta ce, "to ina jinka."

"Bazan amince ina son zama dake nayi hira ki ce min karatu ki ke yi ba, bazan amince da sakacin kula da ƴata saboda karatu ba, bazan amince da ina magana dake kina sauri ki bani amsa ki gudu saboda kina karatu ba, da ma dai sauran abubuwan da ban faɗa ba. in kin san karatunki bazai shiga lokacina ba shikenan." Ta koma jikinsa ta kwanta ta ce, "baka da damuwa Rouhi, na amince."

"Allah ya taimaka" ya faɗa bai kalle ta ba yana cigaba da kallon ƴarshi. Ta amsa da amin. Tashi ta yi ta shiga ciki ta ɗauko baby carrier ɗin Musliha ta ce, "YaMar gashi ka goyata." Ta ɗauka bazai karɓa ba, dan da tsokana tayi sai ya bata mamaki ya karɓa ya ce, "To ya ake yi?." 

"Tashi na nuna mana." Bai musa ba ya tashi ta karɓi Musliha ta kwantar da ita ta saka masa jakar sannan ta saka masa Musliha ta gaba.

    Musliha ta kwantar da kanta a ƙirjinsa ya shafa kanta ya ce, "Allah sarki yarinya, itama ta san daɗin ƙirjin babanta kamar yadda babarta ta sani." Dariya tayi ta ce, "ba dole ta sani ba." 

     Haka suka yini a ɗaki suna zuba soyayya son ransu, basu fita ba sai da aka yi sallar i'sha. Nayla ta yi kwaliyya cikin doguwar riga baƙa ta yi rolling kanta sai ta fito kamar balarabiya. Shima ya shirya cikin ƙananun kaya baƙar riga da baƙin wando, sai kuma wata mara nauyi da ya saka a sama. Sai hular sanyi da ya saka dan baya son fita sanyi ya shiga kunnensa, da ya saka hular sai ya yi matuƙar kyau.

Nayla ta kalle shi ta ce, "Mijina! mijina mai kyau ne." ɗaga mata gira ya yi ya ce, "Matata mai kyau ce" ya faɗa yana buɗe baby pusher ɗin Musliha ya sakata a ciki yana turawa ita kuma Nayla tana riƙe da wayarta suka fita.

     Sai da suka shiga elevator sannan ya ce, "Mu je mu ci abinci ko sai mun dawo?." Nayla ta ce, "mu je mu ci ɗin, Daman ka saka ni jin yunwa." Kallon gefen ido ya yi mata, sai tayi dariya ya ɗauke kai bai kula ta ba suka shiga hotel entry ɗin. Kallon mutanen ciki suke yi Nayla ta ce, "ga seat nan a kusa da kai Rouhi, bara na je na samo abinda zamu ci." Bai ce komai ba ya zauna ta wuce tana ɗebo abinci tana dawowa ta ajjiye, a haka ta kawo abubuwa da yawa ta zauna. 

Nayla ta ce, "ni fa ba daɗin abincinsu nake ji ba, shiyasa nayi guzurin yaji." Ta faɗa tana kallonsa harda ɗaga gira. Shiru yayi bai ce komai ba, ganin ya share ta sai ta ce, "ƴan wulaƙanci sun zo kenan, na gode." Murmushi ya yi jin abinda ya ce, "Magana nake da su Bashir shiyasa." Abincin ta fara ci hankalinta a kwance.

"Sannu Sis" aka faɗa daga bayan Nayla. Nayla ta juya tana kallon wacce tayi mata magana. Farar mace ta gani kyakykyawa, itama ta saka abaya kamar yadda ta saka. In ba dan ta yi magana ba Nayla bata ɗauka tana jin hausa ba dan gaskiya ta haɗu. Nayla ta ce, "Yauwa sannu." Matar ta ce, "Ma sha Allah, ba dan na ji kina amsa waya kina hausa ba a wajan chef zan ce baki jin hausa, Tabarakallah kina kyau."

Nayla ta yi dariya ta ce, "Abinda nake faɗa a raina kenan ki ka faɗa a zahiri."

"Sunana Manal" ta faɗa tana bata hannu alamun su gaisa. Nayla ta miƙa mata hannu ta ce, "Ni kuma Nayla."

"Ma sha Allah! Don Allah zan iya samun yajin nan naki? Abincin basu daɗi sosai." Nayla ta ce, "Why not, gashi ki je dashi."

Manal ta ce, "a'a zan dai ɗeba na kawo miki."

"kar ki damu, ina da wani a ɗaki, na taho da wannan ne kawai. Ki riƙe."

"Thank you so much Sister."

"Babu komai" Nayla ta faɗa tana murmushi Manal ta juya ta koma inda ta bar mijinta a zaune.

    Omar ta kalla taga ita kawai yake ta kallo, fuska babu walwala ya ce, "baki san mata ba kawai kin yi mata kyauta?." Nayla ta turo baki gaba ta ce, "YaMar alfarma tazo nema fa." Bai ce komai ba ya cigaba da cin abincinsa itama tana ci.

     Da suka gama fita suka yi suka sauka suka tafi yawo. Sun sha yawo a ƙasar, sai da suka ɓata lokaci a waje dan basu koma gida ba sai biyu na dare sannan suka dawo hotel. Suna shiga ɗaki suka tarar an gyara ɗakin ya yi kyau sai ƙhamshi yake yi, sai ta tsaya ta ce, "Rouhi na koma ƙasa na siyo smoothie a McDonald? Sai yanzu na kula akwai shi a ƙasan hotel ɗin nan, na je pls?."

"Meyasa da muka sauka baki siya ba?."

"Yanzu na tuna, na je?."

"Ki dawo da sauri."

"To" ta faɗa tana juyawa ta fita da sauri.

     Ba jimawa ta siyo ta dawo, tana shiga elevator taga Manal a ciki ita da wani black beauty dogo, mai dogon hanci sanye da glasses. Nayla tana kallon yadda suke a tsaye ta san mijinta ne. 

Manal ce ta fara yin dariya ta ce, "Sis mun sake haɗuwa." Nayla ta ce, "mun sake haɗuwa kam." Ta kalli mijinta da yake gefe ta ce, "Ina yini." Ba tare da ya kalle ta ba ya amsa Manal ta ce, "Ni kamar kallon sani nake miki Nayla." Nayla ta ce, "Nima kamar na sanki.

Suka yi dariya a tare, a lokacin elevator ta buɗe mijinta ya fita Nayla ta ce, "a floor ɗin mu ku ke ashe." Tare suka fito Manal ta ce, "Room nawa?." Nayla ta faɗa mata Manal ta ce, "ai room ɗaya ne ya raba mu."  Nayla ta ce, "A ina na saanki don Allah?." Manal ta ce, "maybe zaki san CookwithManal." Nayla ta ce, "Haba ni na san na san fuskarki, ashe kece cookwithManal matar Dr Adnan, kai na ji daɗin haɗuwa dake. Ina kallon contents ɗinki sosai."

    Manal tayi murmushi ta nuna mata wayarta ta ce, "ba kece wannan ba please?." Nayla ta kalla ta ga video sunan Musliha da suka yi faɗa da Omar a kansa ta ce, "ni ce." Manal ta ce, "saboda kyaun da ku ka yi min nayi saving video nan, na faɗawa Partner ban taɓa ganin perfect match kamar ku ba."

"Har ku ɗin?." Manal ta taɓe baki ta ce, "ina wani perfect..? Kina ganin mutum kullum rai a ɓace?." Nayla tayi dariya sosai suka tafa da Manal ta ce, "Kin san meye? Kusan duk haka suke fa, ɗazu da na baki yajin nan sai cewa ya yi ban sanki ba kawai na yi miki kyauta."

"Shima haka ya ce, dana bashi ƙinci yayi,  ya ce ni dai na ci, shi bazai ci abinda bai san daga hannun wa ya fito ba." Nayla ta yi dariya ta ce, "duk halinsu ɗaya." Manal ta ce, "bani number ki ma dinga gaisawa, a Kano ki ke?." Nayla ta karɓi wayarta saka mata number waya ta ce, "A Kano nake. Ina nan zan shigo physical classes ɗinki in sha Allah. In dai na kalli content ɗinki sai na gwada abinda ki ka koya, ikon Allah ban taɓa falling ba."

Manal ta yi murmushi ta ce, "To shikenan Nayla, sai na jiki. Ina Babyn?."

"Tana ɗaki, ke fa?."

"Ni ai da ki ke gani manyan mata ne, yarana uku." Nayla ta wara ido ta ce, "ma sha Allah, amma baki kama da masu yara ba, wallahi na ɗauka baki fi mate ɗina ba."

     Manal zata yi magana suka haɗa ido da Dr Adnan yana kallo ta ya fito daga ɗaki. Sai ta kalli Nayla ta ce, "ya fara hararata, zamu yi magana Nayla." Nayla tayi dariya itama ta shiga ɗakinsu. (Baya da kura fans ne kawai zasu gane wacce manal ce wannan).

       A tsaye ta same shi har ya yi wanka ya fito ya kalleta ya ce, "Siyo abun kenan?." Ta ajjiye smoothie ɗin ta ce, "Sorry Rouhi. Bara na yi wanka nima, kaga har uku ta kusa" ta faɗa tana shiga banɗaki ta yi wanka ta fito ɗaure da towel. Smoothie ɗin ta ɗauka tana sha tana tsaye a jikin mirror tana shafa turare. Ganinsa tayi a bayanta yana kallonta, ɗaga masa gira tayi ta sake ɗaukar smoothie ɗin ta sha sannan ta ce, "Bismillah" ta faɗa tana nuna masa.

Kai ya girgiza ya tako ya tsaya a bayanta ya ɗora hannunsa a kafaɗunta yana tahowa da hannunsa zuwa ƙasa a hankali har ya riƙo tsintsiyar hannunta, ya riƙe hannayenta a daidai cikinta ya haɗe su da ƙuguntata ya riƙe, ya jawota jikinsa ya haɗu da nata, ya lumshe ido yana jan numfashi yana goga mata gashin fuskarsa a wuyanta.

Zuba masa ido tayi tana kallon yadda yake buɗe ido a hankali, ya kalle ta ya yi mata kiss a wuyanta ba tare da ya ɗago ba yana sake shaƙar ƙhamshin da yake matuƙar kashe masa jiki,tare da sakar mata numfashi mai zafi. Hannunta ta zame daga riƙon da yayi mata, ta ɗora hannunta akan gashin kansa tana shafawa a hankali yana cigaba da shaƙar ƙhamshin jikinta. Sanyin ɗakin ne ya dame ta dan a.c a kunne take, ga yanayin hotel ɗin da suke a kusa da ruwa ne sannan gashi daga wanka ta fito. 

Nayla ta ce, "Rouhii sanyi nake ji." Cak ya ɗagata, bai dire ta a ko ina ba sai a kan gado ya mamaye mata jikinta da nasa jikin dan son samar mata da ɗumin da take nema. Kisses yake binta dashi a ko ina, yana yawo da hannunsa duk inda ya ga dama a jikinta. Yanayin haɗuwar fatar jikinsu ya sake haifar da wani yanayi mai daɗi a gare su, fatar jikinta da sanyi, tasa kuma da ɗumi, da suka haɗu waje ɗaya sai yanayin ya zama mai daɗi. Sun kashe junansu da soyayya, sun farantawa junansu har Omar yake tunanin anya Nayla bazata zauta shi ba? Irin farin cikin da yake samu a tare da ita tsaf zai iya haukacewa.

Satin su ɗaya a Maldvies bayan su zaga ko ina sun buga honeymoon mai kyau, daga nan Singapore suka wuce a nan suka yi kwana uku kacal suka wuce China. Bata san zasu je China ba, sai da zasu tafi yake faɗa mata meeting za su yi akan contract ɗinsa dasu suna son ƙarawa zuwa shekara biyu, shi kuma yana shan ƙhamshi a dole ya zama babba. Dinner aka haɗa wacce a nan za a tattauna batun contract ɗin kuma sun nemi kowa yazo da partner sa.

    Nayla ta saka abaya red color ta yi rolling kanta, Musliha ma ta shirya ta cikin jajayen kaya masu kyau sai ƙhamshi suke yi ita da ƴarta. Kallon ta ya yi itama tana kallonsa, ya shirya cikin white suit harda square casual glasses ɓaki ya saka, ya yi kyau sosai kamar ba shi ba. Ya kalli Nayla ya ce, "Kayan nan sun miki kyau da yawa, ki koma ki canja wasu."

Nayla kamar zata yi kuka ta ce, "Kaya na uku fa kenan Rouhi, don Allah ka bari ai basu nuna jikina ba." Ƙaramin tsaki ya yi yana kallonta, ya tako ya jawo mayafin gaba ya rufe mata gaban gashinta da ya fito ta sama. Daƙyar dai aka fita dinner yana riƙe da hannunta ita kuma tana zaune Musliha ba pusher ɗinta. Musliha ta samu kyauta daga wajansu, suna ta yabon ta suna shafa fuskarta.

    A nan aka yi meeting suka ƙara tashon contract ɗin zuwa shekara biyar mai zuwa. Aka yi signing aka yi hoto kamar wancan lokacin. Basu jima a wajan ba suka dawo hotel. Kwanan su biyar a China suka dawo Qatar daga nan suka dawo Nigeria.

Ready to say 👋🥹

Nana haleematus Sadiyya❤️

Rayuwa na ta juyawa abubuwa suna ta faruwa da yawa, ciki harda zuwansu Omar aikin hajj shida Nayla da Didi, bayan an kammala aikin hajj aka kai Didi yawon buɗe ido a ƙasashen turai. Cigaba da samun ƙaruwa a fannin kasuwancinsa,  kwanciyar hankali da walwala ta samu wajan zama a cikin iyalansu. 

Omar ya sake zama fari tass, ya ƙara kyau da  class na musamman saboda kuɗi sun zauna. Yau yana wannan ƙasar, gobe in ya dawo zai je wannan, duk akan cigaba da zamanatar da sana'arsa. Ya haɗu da manyan masu kuɗi, matasa da wanda suka jima da kuɗi, idanunsa ya sake buɗewa ya kuma sanin waye shi. Har lokacin Didi fama take dashi akan danginsu amma har lokacin ya ƙi sakin jiki, an dai samu cigaba tunda za a gaisa kawai amma bayan wannan shikenan baya sake cewa komai balle wani abun ya haɗasu. 

    Nayla tayi kyau fuskar ta sake yin haske sosai sai dai taƙi ƙiba, duk hanyar da zata bi kar tayi ƙiba tana bi dan bata so. Ai kam bata yi ba, tana nan ƴar daidai da ita bata gaba bata baya. 

Marmerh an yayeta, Omar ya karɓe ta ya kawowa Nayla ta haɗa da Musliha da take koyan tsayawa. Omar ya sake shaƙuwa da Marmerh sosai, dan sai da tayi wata ɗaya a gidan sannan ta koma. Duk inda ta ganshi ta ce Daddy, shi kuma abinda yake sake sakawa ya ƙara ƙaunarta kenan. Har yana mamakin wato su dangin mahaifiyarsa ƙaunarsu ne basa yi, shiyasa basa jin wani abu akansu kamar abinda yake ji a kan Marmerh.

      Ranar Laraba da yamma Nayla tana zaune a cikin mota tana ta kuka kamar wacce aka yiwa mutuwa. Sai da ta gaji da kukan ta kalli Musliha da take zaune a gefe tana ta wasa, suna haɗa ido da Nayla ta yi dariya irin dariyar yara. Nayla hawaye ya sake sakko mata cikin tausayin ƴarta, ta ɗauki waya ta kira number Didi. Didi tana ɗauka Nayla ta sake fashewa da kuka mai tsanani, hankalin Didi ya tashi cikin kiɗima ta ce, "Nayla Lafiya? Me ya faru ki ke kuka?." Nayla ta ce, "Didi kina gida?.

"Bana nan Nayla, na shiga asibiti saboda ciwon cikin nan da nake fama dashi, amma yanzu zan dawo."

"Don Allah Didi zaki biyo ta gidanmu?."

"Lafiya Nayla?."

"Don Allah ki zo."

"To gani nan" ta faɗa tana yanke wayar. Nayla cikin kuka ta kunna motar ta nufi gidanta.

      Tana shiga gidan ta ajjiye Musliha akan kujera tana cigaba da zubar hawaye. Ba jimawa Didi ta shigo a gigice ta ce, "Nayla lafiya? Hankalina ya tashi sosai." Nayla ta kwanta a jikinta tana sake fashewa da kuka. Didi cikin tashin hankali ta ce, "Ya rasulillahi! Nayla gabana yana faɗuwa, faɗa min me ya faru don Allah." Nayla ta miƙa mata takardar hannunta ba tare da tayi magana ba, Didi ta karɓa tana buɗewa gabanta na faɗuwa.

Abinda ta gani ya saka ta zaro ido ta ce, "Nayla ciki ne dake?." Nayla ta kasa magana sai kuka. Didi ta ɗan yi tsaki ta ce, "ikon Allah! Yanzu akan ciki kike ta wannan kukan? Wallahi na ɗauka wata cutar aka ce kina da ita Nayla." 

Nayla cikin kuka ta ce, "Didi Musliha watan ta bakwai amma ace ina da wani cikin?." Didi ta ce, "To daman Nayla indai baki ɗauki mataki ba ai zaki yi ciki, ni na yi mamaki ma da aka kawo yanzu baki ɗauki cikin ba." Nayla ta ce, "To Didi babu yadda ban yi dashi ba, amma ya ce bazan yi family planing ba, nayi-nayi amma ya ce baya so, ƙarshe sai ya ce bai yafe ba in na yi. Didi na shiga uku, ya zanyi?."

Didi cikin kwantar da hankali ta ce, "baki shiga uku ba Nayla, ai cikin halak ne kuma mijinki yana so."

"Didi ai bai san wahalar haihuwar ba ne shiyasa yake so. Tsakani da Allah ko shekara Musliha bata yi ba ace ina da wani cikin? Ga Marmerh har an yayeta ta girma tana zuwa ko ina kuma baki da wani cikin sai ni? Twiny har yanzu bata da ciki."

Didi ta ce, "To Nayla banda abin ki tunda dai kin riga kin yi cikin ai babu batun kuka, kuma tun farko rashin ɗaukar mataki ne ya jawo faruwar hakan. Gaskiya Musliha tayi ƙarama ace an cire ta daga shayarwa yanzu, ko shekara bata yi ba akwai ɗaukar haƙƙi." Nayla ta sake karya murya cikin kuka ta ce, "to ya zanyi? Cewa ya yi bai yafe ba, kuma ya nuna baya so."

"Ai ba lallai sai na asibiti ba, akwai natural da ake yi wanda zaki yi. Da kin sani kin faɗa min tun lokacin, sai na san abinda zan yi dan gujewar faruwar hakan. Da ko magana sai nayi masa, ƙarƙari yayi masifar ya gama.

"Hmmm! kin manta waye shi ne kawai, baki ga yadda mu ka yi dashi ba a kai" ta faɗa tana goge idonta. Didi ta ce, "to yanzu ya za a yi?."

Nayla ta ce, "tunda bai sani ba ni zubarwa zanyi." Didi ta wara ido ta ce, "zubarwa Nayla? Cikin sunnar zaki zubar?." Nayla ta sake marairaicewa ta ce, "To ya zanyi Didi...? Da rainon ciki zan ji ko da rainon Musliha?. Gab nake da fara exams a makaranta, da me zan ji?. Ga kula da mai gidan, shi kansa kula dashi zaman kansa yake yi dan bai san uzuri ba." Didi ta ce, "Gaskiya babu daɗi, amma batun zubar da ciki ki adana shi Nayla bai kamata ba, haƙuri zaki yi ki raine shi Allah zai dafa miki."

Nayla cikin kuka ta ce, "Wallahi Didi ni bana so! wahala zan sha kawai. Ni dai ki amince na zubar, har na zubar ai bazai gane ba. Sai na tawo gidanki tun safe na zauna har dare."

      "Allah ya baki ikon zubar min da ciki, na rantse da Allah in ki ka yi wannan gangancin sai kin yi danasanin sanin Omar a rayuwarki!." A tare suka juya suka ganshi a tsaye ya harɗe hannu a ƙirji yana kallonsu da alama ya jima a wajan. Fuskarsa taya ja saboda ɓacin rai ya bayyana a tare dashi, idonsa ya canja, fuska a cure alamun aljanun ɓacin ran sun motsa. 

Suna haɗa da Nayla ido ta sake fashewa da kuka ta ce, "To ya zanyi? Musliha ko shekara ɗaya bata yi ba, watan ta bakwai kaɗai a duniya, da me ka ke so na ji? Da rainonta ko rainon cikin ko da makarantar da na ke yi?."

Cikin faɗa ya ce, "Wannan kuma ke ta dama, makaranta ke ta shafa ba ni ba, ke kika ga zaki iya kika saka kan ki. Abu ɗaya nake so na maimaita miki, na rantse da Allah kika yi gangancin zubar da cikin nan zaki yi dana sanin da baki taɓa yi ba a rayuwarki!. Zaki ji a zuciyarki ina ma baki san mai suna Omar a duniya ba!" Ya faɗa yana wara idanunsa yana nuna ta da yatsa.

Nayla itama a fusace ta ce, "Ko Marmerh ba a yiwa ƙani ba sai ni za a ce zan haihu? Ko Didi bata da wani cikin sai ni?." Cikin tsawa da murya mai amo ya ce, "Wannan mijinta ne ya ga zai iya, shi ya ga zai iya asarar yaran da Allah ya bashi amma ni banda ni. Ki daina haɗa ni misali da kowa, dan ni ra'ayin wani ba ra'ayina bane, abinda nake so shi nake yi, babu wanda ya isa ya canja ni!."

Nayla kuka take yi sosai, tana jikin Didi da take zaune bata ce komai, cikin fusata da ɓacin rai ta ce, "Ni wallahi bana so! Bazan iya sake haihuwa yanzu ba, ko wata goma ban yi da haihuwa ba a ce ina da wani cikin? Wallahi bazan iya ba! Ni zubarwa zan yi!" Ta faɗa tana kuka sosai kamar wacce aka yiwa mutuwa. 

A fusace ya tako ya zo wajan da take ya riƙo dantsen hannunta ya rabata daga jikin Didi, ya miƙar da ita tsaye yana jijigata dan ta dawo hankalinta ta kalle shi, cikin fusata da ɓacin rai ya ce, "wallahi! Wallahi!! In ki ka yi wannan gangancin....!" Sai ya kasa ƙarasa faɗar abinda zai ce, ya buɗe mata ido cikin tsananin ɓacin rai ya sake cewa, "Dan baki da hankali yanzu sai ki zubar min da ciki!?. Taɓɗijam, da ban san wanne irin hukunci zan yi miki ba, ban san wanne irin mataki zan ɗauka a kan ki ba. Abu ɗaya na sani; sai kin ji ina ma baki zubar da cikin nan ba, sai kin ji ina ma baki taɓa sanin Omar a rayuwarki ba!" ya faɗa yana sakin hannunta.

Zata yi magana ya zabura kamar zai dake ta yana nuna ta da yatsa ya ce, "kina cewa tak sai ranki ya  sake ɓaci yanzun nan wallahi, in kina musu ki yi magana Jidda! Ni kuma zan nuna miki bana faɗa na canja" Ya faɗa cikin tsawa yana zare mata ido. 

    Shiru tayi ta koma kan kujera ta zauna tana kuka mai taɓa zuciya. Didi duk bata ji daɗin abinda yake faruwa ba, tausayin Nayla take ji dan wannan shine ga mari ga tsinka jaka. Ta daure ta ce, "To Omar iya wannan tsawar da ka ke yi mata ma ai cikin sai ya zube da kansa, ka nutsu mana, ka san dole zata ji babu daɗi, kwata-kwata Musliha watan ta nawa da za a ce tana da ciki?."

Ya kalli Didi ya ce, "in ma bata yi wata ɗaya ba bai dame ni ba, ai tun farko na faɗa mata ko wata ɗaya ne Musliha bata yi ba ta samu wani cikin ina maraba dashi, amma dan rainin hankali cikina zata ce zata zubar? Dan shirme da zalla rashin hankali ɗan da Allah ya bani zata salwantar min?. Hmmmm! wallahi da ta yi wannan gangancin da baza ta sake marmarin tuna ta zubar da ciki ba a rayuwarta. Ta zubar min da ciki!" Ya maimaita yana kallon Nayla. 

      Sai kuma ya kalli Didi a fusace kafin yayi magana ta ce, "Ka nutsu mana, ka yi addu'ar Allah ya inganta shi mana,  sai masifa ka ke yi. Baka da tabbacin cikin zai rayu har ya zo duniya, wannan tayar da jijiyoyin wuyan da ka ke yi akai wataƙila Allah bai nufa za a haife shi ba. Ka cika kawo matsala wallahi, har yanzu ka kasa tsayawa ka fahimci abu kafin hukunci."

Kallon ta yake yi har ta gama magana fuska a haɗe cikin kaushin murya ya ce, "Babu abinda zai samu cikina, zai inganta ya zo duniya kamar yadda Musliha ta zo duniya. Ki daina yi min fatan cikina bazai inganta ba, bana son wannan mugun bakin" ya faɗa yana harararta. 

Sai kuma ya ja tsaki yana kallon Didin ya ce, "Da ke ake haɗa biki za a kashe min ɗana ko? Da ke ake so a munafurce ni a zubar min da ciki ko Didi?. Har wani cemin ki ke yi wai in bazai zo duniya ba da yake kun ƙulla munafurci dake da ita. To wallahi in har ku ka zubar min da cikin nan daga ke har ita sai nayi shara'a da ku, kuma a inda kuka zubar dashi sai kun je kun kwaso shi kun dawo min da kayana. Allah ya hore min, zan iya rainon yara ɗari koda ba nawa ba ne."

     Didi kallon mamaki take masa jin wai sai ya yi shari'a dasu, ko wajan wanne alƙalin zai kai su oho masa. Har yanzu halinsa yana nan, fusata da masifa. Takawa yake yi zai bar wajan ya juyo ya sake kallon su ya ce, "Ina maimaita mu ku, aka sake aka yi wannan gangancin wallahi....sai bai ƙarasa ba ya girgiza kai ya ce, "dukkan ku kun san bana rantsuwa na karya, kun san sauran" ya faɗa yana ɗaukar Musliha da take ta miƙa masa hannu ya hau sama a fusace.

Nayla ta kwanta a jikin Didi tana kuka sosai ta ce, "Ni fa sai na zubar da cikin nan Didi." Didi tana shafa bayanta ta ce, "Ki yi haƙuri Nayla, ki daina kuka. Ki bar zancen zubar da cikin nan tunda mijinki baya so."

"Kar ya so mana, ƙarƙari in na zubar ya sake ni, shine ƙarshen hukuncin da zai yi min. Saki ai ba a kaina aka fara ba, mata nawa ake saki a kullum?. Tunda ba ɗaukar raina zai yi ba ai shikenan, ni sai na zubar bazan sake haihuwa yanzu ba" ta faɗa a fusace.

Didi ta yi dariya jin abinda ta ce, ta san ɓacin rai ne ya saka take faɗar haka. Didi ta ce, "ki yi haƙuri ki daina faɗar haka, zubar da cikin da ba na halak ba ma haramun ne balle cikin halak wanda aka samar dashi ta hanyar aure. Meye laifin cikin? Laifi ai na Omar ne ba shi ba. A kansa zaki huce ba akan cikin da Allah ya baki ba.  Don Allah ki bar batun zubar da cikin nan, ki yi haƙuri ki saka a ranki Allah ya yi zuwan abinda yake cikin ki duniya shiyasa hakan ya faru. Ki kwantar da hankalinki, Allah zai baki ikon rainonsa ki haihu lafiya." 

      Nayla dai bata ce komai ba sai hawaye da take yi, wai wata bakwai da haihuwarta ace tana da wani cikin, ita ko shekara biyu bayan haihuwa ta ga mutum ya sake haihuwa sai ta ga kamar bai san ciwon kansa ba. Amma ita gashi ko shekara ɗaya ba a yi ba ta kwaso wani cikin, gabaɗaya haushin cikin ya mamaye mata zuciya, Omar kuwa ji take kamar ta je ta dinga dukansa har sai ta wuce takaicinta akansa.

"Ki daina kuka Nayla, ki daina kuka bana so na ji kina kuka. Sannan don Allah kar ki zubar da cikin nan, kar ki biyewa zuciya ki aikata aikin dana sani." Nayla ta sassauta kuka tana jan numfashi cikin rauni. Rarrashinta Didi ta dinga yi har ta daina kuka, ta ɗauko mata ruwa ta bata ta sha tana cigaba da bata baki har ta ga hankalinta ya ɗan kwanta sannan Didi ta wuce gida. Amma ita kanta ta tausayawa Nayla sosai.

Nayla haka ta kwana biyu bata kula Omar shima baya kulata, ta saka ƙin cikin a zuciyarta hakan ya saka ta fara rama saboda damuwa. Sai kuma cikin ya zo mata da laulayi ba irin na Musliha ba, tafara amai ga zazzaɓi da ciwon kai. Har lokacin haushinta yake ji itama haka, ba ya ma haɗuwa da ita saboda takaici, itama bata zuwa inda yake. In ya tuna ta ce zata zubar masa da ciki sai ya ji haushin duniya ya ishe shi, sai ya ga wacce irin ƙiyayya take yi masa da zata zubar masa da ciki? Duk ƙaunarta da yake yi da wannan zata saka masa.

     Yau ma Nayla na jikin sink tana amai kanta ya yi bala'in nauyi, Musliha kuma tana gefe tana kuka tana buƙatar uwarta ɗauketa amma Nayla bata da wannan ƙarfin. Dawowa ta yi ta kwanta a kan carpet tana juya kai ga sanyin da take ji. Buɗe ƙofar aka yi, Nayla ta san  mai aikinta ce ta ce, "Salima zo ki ɗauketa ki bata cerelec, sannan ki taimaka min da ruwa na sha kaina zai cire."

Omar ganin yanayin da take ciki sai jikinsa ya yi sanyi, tausayinta ya kama shi matuƙa, ya tuna wayar da suka gama da Didi take sanar dashi cikin ya zo mata da laulayi sosai. 

Nayla jin bata yi magana ba sai ta ce, "Salima kuka take yi ki ɗauketa, bazan iya ɗaukarta ba. Sanyi nake ji, ki ɗauko duvet a ɗaki ki rufe ni." Omar ya sake jin tausayinta ya ratsa shi, ya buɗe bedroom ɗinta ya ɗauko duvet mai nauyi da laushi ya rufa mata, ta ja shi har fuskarta ta rufe tana rawar sanyi.

Ɗaukar Musliha ya yi da take kuka har lokacin ya kwantar da ita a jikinsa yana rarrashinta. Nayla jin har lokacin Musliha bata yi shiru ba sai ta miƙe zaune daƙyar ta ce, "bani ita Salima, in ban ɗauketa ba bazata daina kuka ba" ta faɗa tana dafe kai hawaye na sakkowa daga idanunta. Rauni ya ji ya mamaye masa zuciya, tausayinta da haushin share ta da ya yi kwana biyu ya cika masa zuciya. 

Ganin tana miƙo hannu alamun a bata Musliha sai ya kasa bata, ganin yanayin da take ciki kuma ta kasa share ƴarta da take kuka sai ya sake jin rauni sosai a zuciyarsa, duk fushin da yake da ita ya kau daga zuciyarsa.  A tausashe ya ce, "Ki kwanta, zan bata da kaina." Jin muryar Omar ta ɗago idanunta da suka koma jajaye suka haɗa ido, hawaye ya sake sakko mata cikin rauni ta ce, "Tana ta kuka, yunwa take ji sosai, ka bata cerelac ko na je na bata."

"Zan bata, ki kwanta ki huta. Sannu" ya furta cikin tausayi yana kallonta. Komawa ta yi ta kwanta shi kuma ya tashi zuwa kan table ɗin ɗakin, a nan ya ga duk abinda yake buƙata da zai haɗa mata kamar yadda ya saba, da kansa ya haɗa mata ya zauna yana bata sai dai duk ya ɓata kayan jikinsa itama jikinta haka. Tana gama sha ta sha ruwa sai kuma ta fara kuka tana kiran Mummy. 

    Nayla ta fara bacci kenan ta ji ihunta tana kiran sunanta, ya kalle ta ya ga ta buɗe ido a wahale ta ce, "bani ita."

"A'a Jidda, baki da lafiya ki bar ni da ita."

"Bazata daina kuka ba, in tana kukan bazan iya baccin ba, ka bani ita kawai." Ajiyar zuciya ya yi ya ƙarasa inda take ya ajjiye mata Musliha. Hannunsa ya kai wuyanta ya taɓa ya ji zafi sosai ya ce, "Jidda jikinki da zafi, tashi mu je asibiti." Nayla ta ce, "zai sauka, haka yake yi min kullum, zuwa nan da magriba zai daina."

"Haka zaki zauna da ciwo? Ki tashi mu je."

"Bana son tashi, kaina cirewa zai yi."

"To sai na ɗauke ki."

"Ka bari kawai, zai daina haka nake yi kullum."

Tashi ya yi ya je ya canja kayansa ya dawo da ruwa da towel ya zauna a kusa da ita, ganin Musliha tayi bacci a kusa da ita sai ya ɗauketa ya kwantar akan baby bed ɗinta da yake falon, ya dawo ya miƙar da ita ya kwantar a jikinsa ya zuge zip ɗinta rigarta ya buɗe ta baya. Cire mata rigar yayi gabaɗaya ya ajjiye ya fara goge mata jikinta da ruwan sanyi.

     Ajiyar zuciya ta yi jin sanyi na ratsa ta ya shafa mata ruwan a fuska, ta kifa kanta a ƙirjinsa tana jan numfashi daƙyar. Sai da ya ji zafin jikin nata ya ragu sannan ya saka hannu yana shafa bayanta a hankali cikin tsananin tausayinta. A hankali ya furta, "me zaki ci....Uhum?." Nayla ta girgiza kai ta ce, "babu."

"Ki tuna, me ki ke so a kawo miki?."

"Kunun gyaɗa nake so da kilishi."

Omar ya ce, "bara na je na saka ayi kawo miki." Ta riƙe shi a jikinta ta ce, "Kar ka tashi, ina jin sauƙin jikina a haka."

"Zan faɗawa Salima ta yi miki kunun ne, shi kuma kilishin zan saka a kawo miki."

"Bana so ka tashi, ka zauna."

"To Sannu, ki yi haƙuri ki yafe min. Ban yi niyar saka ki a wannan yanayi ba." Bata iya magana ba ya cigaba da shafa bayanta a hankali, tausayi take bashi amma ko kaɗan baya ji a zuciyarsa zai iya ba da goyan baya a zubar da cikin nan. 

     A hankali ya ji tayi bacci a jikinsa, ya yi murmushi yana kallon ta tare da kissing ɗinta a forehead yana shafa kumatunta a hankali. 

"Ki yi haƙuri Jidda" ya sake faɗa yana shafa kanta a hankali. Ɗaukarta ya yi ya kai ta ɗaki ya kwantar da ita ya rufeta ya rage mata ac. A falon ya zauna saboda kar Musliha ta tashi ta yi kuka ta tashe ta. Har aka yi sallar i'sha bacci take yi zuwa lokacin Musliha ta farka tana wajansa. Sai takwas ya sake shiga ɗakin da Musliha a hannunsa, ta miƙawa Nayla hannu tana kiran Mummy. 

     Murmushi Nayla ta yi idar da sallar ta kenan ta ce, "Musliha!." Karɓarta tayi ta rungume ta a jikinta tana shafa kanta ita kuma tana ta dariya. Fita ta ga ya yi bai jima ba ya dawo da tray a hannunsa ya zauna akan gadon ya ajjiye tray a tsakiya ya ce, "ga abinda ki ka ce kina so."

Nayla ta kalli kunun gyaɗar ta yamutsa fuska ta ɗauke kai ta ce, "ka ɗauke, bana son ƙhamshinsa ko kaɗan." Da mamaki ta ce, "ke ki ka ce kina so."

"Ya fita daga raina wallahi, gwara dai kilishin,

Ka fita dashi kar ya saka ni amai." Bai musa ba ya tashi ya fitar dashi falo ya dawo, ya zauna kusa da ita ya fara bata kilishin a baki tana ci. Kilishin ya yi mata daɗi sosai dan yana da yaji ita kuma yajin ne ke mata daɗi.

    Ta ci da yawa sosai, ya bata ruwa ta sha ya ɗauke tray ɗin daga tsakiyarsu ya ajjiye a gefe, Musliha tana tsaye a bayansa ta ɗafe masa wuyan tana yi masa wasa. 

    Hannun Nayla ya riƙe sai ta zame ta miƙe da sauri zuwa banɗaki, da sauri ya bi bayanta ya ga gabaɗaya kilishin da ta ci ya dawo har ta hanci. Ta gigice saboda yaji, hankalinsa ya tashi ya bata ruwa ta sha ya riƙota suka dawo ɗaki ya zaunar da ita ya ce, "Abinda ki ka ci ya dawo, zaki kuma ci?." Ta ce, "Haka nake fama, komai na ci sai ya dawo."

"To ki kuma ci."

"Ko na ci zai dawo."

"Kuma ba ki faɗa min mun je asibiti ba?."

Ta kalle shi ta ce, "fushi ka ke yi dani ai, kuma ko mun je asibiti babu abinda zasu iya yi min, laulayi ne kawai." Ya riƙo hannunta duka biyun kafin ya ɗora hannu ɗaya akan fuskarta ya ce,"Amma lokacin Musliha ba haka ki ka yi ba, zan iya irga sau nawa na ga kin yi amai, bakya zazzaɓi kuma bakya ciwon kai." Ta kalle shi da jajayen idanunta ta ce, "Wannan ya canja, Mama ta ce daman haka abun yake."

      Ya ɗago fuskarta da ta sunkuyar yana kallon idanunta tana karanto tausayinta da yake kan fuskarsa sosai, ta kuma san ya yi rauni duk fushin da yake yi da ita ya kau daga zuciyarsa. A hankali ya kai bakinsa goshin ta ya yi kissing ya sake riƙe hannayenta ya ce, "Allah ya baki lafiya." 

"Amin."

"Jidda!." Ta ɗago ido ta kalle shi ya ce, "Ki yi haƙuri." Bata ce komai ba ya kuma cewa, "Kwana biyu na share ki, raina ne ya ɓaci akan batun zubar da ciki nan amma kina raina, kema kin san bazan iya ƙyaleki ba. Ban san haka ki ke fama da ciwo ba Jidda, da na sani da na kasance a gefenki a ko yaushe, amma ki yi haƙuri!" Ya faɗa a tausahse a hankali yana murza yatsun hannunta.

Nayla ta yi ajiyar zuciya ta ce, "ni daman wannan wahalar nake gudu shiyasa na ce zan zubar, kuma ga kula da Musliha. Bata yarda da su Salima balle su ɗauke ta, daga ni sai kai take yarda dasu, kuma kai ba zama ka ke yi ko yaushe ba."

"Shiyasa na ce ki haƙuri Ashiq, tabbas kina shan wahala ga tsananin ciwo ga kula da ita, ki yafe min don Allah, ina ji kamar ban miki adalci ba. Na yi miki cikin da yake baki wahala kuma na shareki, sannan ga ƴata da ki ke kula da ita."

Ta ɗago ido tana kallonsa ya ce, "Eh duka laifina ne, da sai na san hanyar da zan bi na yi miki irin wancan cikin mara wahala." Jin abinda ya ce sai ta yi murmushi wanda bata shirya ba, ganin ta yi murmushi sai ya samu damar cigaba da yi mata wayo, ya leƙa fuskarta ya ce, "Da gaske nake, duk laifina ne." Ya dawo gabanta ya sauke guiwarsa a ƙasa ya dafa guiwarta, Musliha tana daga bayanta a tsaye tana wasa da yarin kunnen Nayla.

"Sai ki faɗa min tun farko baki son ciki mai wahala sai a san hanyar da za a bi, duk da cikin Musliha share ni ake yi amma gwara hakan akan ace kina zama cikin wannan ciwon. Jidda bana so na ganki cikin koda yanayin ɓacin rai ne balle ciwo, ɗazu da na ji zafi a jikinki ƙiris ya rage ban yi hawaye ba. Ina yi miki soyayya ta har abada, inda na san hakan zai faru da ranar da za a samun cikin nan ba a yi gaggawa ba, wataƙila gaggawar ce ta kawo wannan wahalar."

Murmushi ta kuma yi bata ce komai ba. Ya ce, "Amma fa na ji haushi da ki ke zancen zaki zubar min da ciki, ba ke kaɗai ba har Didi da ta biye miki ko kula ta na daina yi, ban da ɗazu da ta kira ni tun ranar bana yi mata magana. Kashe min ɗana fa zaki yi, kin san wahalar da na sha kafin na samar dashi kuma ki ce zaki zubar?. Raina ya baci matuƙa, na fara tunanin ko dai kin daina sona ne shiyasa bakya son ɗana?."

Nayla zata yi magana ya ɗora hannunsa akan leɓenta ya ɗan bude ido kaɗan ya ce, "Shiiii! ki jira na gama. Duk uzurinki akan cikin nan ban karɓa ba, ko meye bai kamata ace ki furta zaki zubar dashi ba. Ɗana ne fa, ko da sati ɗaya da haihuwar Musliha aka sake samunsa ban yi tunanin zaki ce zaki zubar ba, wasu nema suke yi basu samu ba, Allah ya bani kuma ni sai na wulaƙanta?. Jidda ko ba ta hanyar aure aka samu cikin nan ba banyi tunanin zaki ce zaki zubar ba, balle cikin na halak ne."

Yatsansa ya ɗauke daga kan bakinta sai ta ce, "Nifa ban ce zan zubar saboda wani dalili ba, kana ganin yadda Musliha take shan wahala saboda rashin kula da ita da bana yi. Kuma ga cikin yana bani wahala, haka nake fama da wannan ciwo duk yamma da asuba, kaima ka daina kula ni balle na samu ko sannu ka ce min na ji daɗi. Ga exams zan fara next week, ta ya zan iya da wannan yanayin ni kaɗai?." 

Zai yi magana ta ce, "kar ka ce min ni na saka kaina karatu, da izininka nake yi da baka amince ba bazan yi ba. Yanzu ka ga an ce dole na yaye Musliha saboda ina da ƙaramin ciki, kana ganin nayi mata adalci? Wata bakwai kawai a duniya ace an yayeta?. Twiny ta jima da haihuwa, amma ko ciki bata dashi, ni na kasa faɗa musu ina da ciki wallahi."

"Saboda cikin ba na halak bane?."

"A'a, ina yawan cika baki akan irin wannan haihuwar tun kafin na yi aure. Wata bakwai bama shekara ba, cikin ya yi wuri wallahi."

"Sai Allah ya haɗa ki da miji mai so kuma jarumi, jamuri daga waje jarumi daga ciki. Ai ba aikin ko wanne namiji bane zai iya samar da wani cikin bayan haihuwa da wata bakwai ba, sai wanda Allah ya zaɓa ya yiwa baiwa irina, kamata ya yi ki yi sujjada ki godewa Allah Jidda."

Kallon idonsa ta yi ya ɗaga gira ya ce, "ko ba haka bane? Jarumi ne ko akasin haka?." Shiru tayi bata amsa ba kuma bata yi dariya ba, ya ce, "ki amsa min mana, jarumi ne ko rago?." Ɗan murmushi ta yi amma bata ce komai ba ya ce, "kin gani ba, murmushi ki ke yi alamun jarumtar kenan, inda akasin haka ne fuskarki zata canja zuwa akasin murmushi. Kina alfahari da jarumtar mijinki har a zuciyarki, mijinki baya taɓa baki kunya a kan gadonsa, yana nuna miki jarumtar da take saka ki gigicewa har ta tayar miki da aljanu, sannan ta saka ki maga...." Dariyar da ta yi tana rufe fuska ya saka shi yin murmushi yana kallonta. Daman so yake tayi dariyar kuma ta yi.

Buɗe fuska ta yi ya ƙifta idanunsa ya ce, "Ko ba haka bane?." Bata amsa ba ya ce, "to dan ance miji irin wannan ya sake yiwa matarsa ciki a cikin wata bakwai ai ba abin damuwa bane." Ya sake riƙo hannunta cikin sigar rarrashi ya ce, "ki kwantar da hankalinki, zan taya ki rainon cikin, zan kuma taya ki rainon Musliha in sha Allah, in kuma kina da ra'ayi zaki iya ɗauko mai kula da ita, zan iya biyanta ko nawa ne in sha Allah. Ni dai burina cikin nan ya rayu cikin aminci" ya faɗa yana ɗora hannunsa akan cikinta.

Ajiyar zuciya tayi ta ce, "Haihuwa fa da wahala Rouhii."

"Allah yana tare da ke, zan ta yi miki addu'a har Allah ya sauke ki lafiya."

"To Allah ya sa" ta faɗa a sanyaye.

"Ko kefa, amma kina son cikin ko?."

"Ina so mana, abu a jikina ka tambaye ina sonsa? Tunda wanda nake so ne ya samar dashi ai dole na so." Yayi murmushi tare da jan kumatunta ya ce, "Na gode Habibty. Ki yi haƙuri da faɗan da nayi miki, kin san bana jure ɓacin rai." Ta kalle shi a sanyaye ta ce, "to ya zanyi maka? Na haƙura."

Ya ɗan buɗe ido ya ce, "Babu dole, in baki haƙura ba sai ki rama, ki ta yi min faɗa har sai kin gaji, in ma dukana zaki yi ki dake ni."

Nayla ta ce, "Kaine dai ƙiris ya rage ka zane ni." Ya buɗe ido alamun razani ya ce, "ni Omar na daki matata? Har abada in sha Allah."

"Amma ai ka ɗora min wuƙa a wuyana a gidan Didi." Murmushi ya yi mai sauti yana shafa wuyan nata ya ce, "itama wannan ta qaunarki ce Jidda." Ta ɗan taɓe baki kamar yadda yake yi ta ce, "Ya batun shari'ar da ka ce zaka yi da Didi? Wajan wanne alqali zaka je?." 

Kiss ya yi mata a lips ɗinta ya ce, "Kotu zanje na cewa alqali matata da Yayata sun haɗa kai sun zubar min da ciki, ya yanke mu ku hukunci kuma ku biya ni cikina." Ta yi dariya tana kallon sa ta ce, "ta ya zamu biya ka?."

Ya kalle ta ganin tana murmushi sai ya ɗaga gira sama tare da rage girman idanunsa ya ce,  "Ta hanyar bani ke na saka ki a ɗaki baza ki fito ba har sai kin yi cikin mana...." Bata ce komai ba sai murmushi da take yi, ya zuba mata ido ya ce, "Ke ɗin ce ai dole ma ki yi ciki da wuri, kullum canjawa ki ke yi daga zuma zuwa zam zam, ance babu abinda ya kai zam zam daɗi da magani ba? To shi ki ke komawa Hauwa!."

Ta yi dariya ta ce, "Daɗin baki."

"Da gaske nake, kin san bana yi miki daɗin baki ai."

"Da gaske nake, da anyi magana abinda ka ke furtawa kenan, wannan kalma ta zauna a wannan ɗan ƙaramin bakin nan naka" ta faɗa tana nuna bakinsa tana murmushi.

"Yanzu me ki ke so ki ci?."

"Tsiren kan titi nake so, sai gurasa ta masu tsiren mai yaji." Omar ya girgiza kai ya ce, "An gama ranki ya daɗe, yanzu za a kawo miki, In kin ci sai me?." Ta lumshe ido ta buɗe ta ce, "Sai nayi bacci a jikin my hero." Ya ɗaga kai ya ce, "duk kin samu, bani mintina kaɗan zan kawo miki" ya faɗa yana tashi ya fita ta bishi da kallo tana mamakin wayonsa, duk yadda take jin haushinsa da haushin cikin ya kau daga zuciyarta.

       Duk yadda Omar zai yi ya ɗauke hankalin Nayla daga kan samun cikin nan ya yi, tarewa ya yi a gida ko yaushe suna tare sai dole ce take firar dashi. Zamansu tare yana rage mata damuwa, amma duk da haka akwai zazzaaɓi da ciwon kai da take fama dashi. In ya gaji da zaman gidan ya ɗauke ta su fita su ta yawo sannan su dawo duk dan ta samu nutsuwa a zuciyarta. Cikin kwana biyun Didi na ta fama da ciwon ciki suna yawon zuwa dubata gida har ta samu lafiya.

      Cikin Nayla yana da wata biyu yayin da Musliha take da wata tara da ƴan kwanaki a duniya. Laulayin da take yi ya ɗan ragu sai zazzaɓi, amma yawan yin amai ta daina. Tana son zuwa Kaduna amma bata so ta je Mama ta gane tana da ciki, dan babu wanda ta faɗawa, kunya take ji a ganta da wani cikin dole ta haƙura da zuwan.

      Suna zaune ita dashi suna hira akan abinda ya shafi kasuwnacinsa da irin cigaba da ake samu Didi ta zo gidan. Nayla ta miƙe tana yi mata oyoyo harda hugging ɗinta, Didi ta ce, "ya ƙarfin jikin?." Nayla ta ce, "ke za a yiwa ya ƙarfin jiki ai Didi." Didi ta ce, "kedai Nayla, ni kam ai na warware." 

Omar ta kalla da Marmerh ta tafi da gudu ta haye jikinsa yana bata hannu suna tafawa. Didi ta yi murmushi ta miƙa masa hannu ta ce, "Omar mu gaisa." Yatsine fuska ya yi ya ce, "in na ƙi fa?" ya faɗa yana miƙa mata hannu suka gaisa ta ce, "so nake na ji ɗumin ƙanina."

Murmushi ya yi ta zauna a gefe ya kalle ta ya ce, "Amma kin warware ko?."

"Alhamdu lillah, na ji sauƙi sosai."

"Allah ya ƙara miki lafiya Didi." Ta amsa da amin suka cigaba da hira har da ita, kafin ta kalle shi ta ce, "Omar bikin ƙannenka za a yi na gidan Baba Adamu, mata zai aurar guda biyu da jika guda ɗaya, takanas na zo na kawo maka iv."

Kallon iv da take miƙo masa ya yi ya karɓa ya a watsar a gefe ba tare da ya buɗe ba ya ce, "Allah ya bani ikon zuwa."

"Amin, amma ka saka niya." Taɓe baki yayi ya ce, "zan duba na gani. Tsabar neman wajan zama da shishshigi irin naki wai ƙannena, mtsww!." 

Tayi dariya ta ce, "Allah ya kawo ranar da komai zai wuce a zuciyarka, Allah ya nuna min ranar da zan ga zuciyarka da fuskarka sun yi rauni, wannan wacce irin zuciya ce haka? Abu kusan shekara sha kaza amma ka kasa mantawa." Bai ce komai ba, ya dai yi murmushi kawai yana cigaba da biyewa Marmerh da take ta yi masa surutu.

    Didi ta ce, "to ni zan wuce, abinda na zo na kawo maka kenan." Ya ɗago ya kalle ta ya ce, "Sau ɗaya ki ka taɓa kwana a gidan nan, har na gaji da yi miki magana." Da mamaki ta ce, "ikon Allah! Omar da aurena zan zo gidan ka na tare?."

"Amma saboda ke aka yi wajan, ba sai ku zo da mijin naki ko sati ɗaya ku yi ba?." Ta yi murmushi tana girgiza kai ta ce, "Wata ran zamu zo Omar."

"Haka ki ke cewa kullum ai." Bata amsa ba suna magana da Nayla. Omar ya taso ya zo kusa da ita ya ce, "wai me yake damunki? Naga kin canja gabaɗaya." Ta kalle shi tana murmushi ta ce, "ka san ai bani da lafiya ko?."

"Amma yanayin naki ba na ciwo bane, akwai abinda ki ke so ne?."

"Me zan so a duniyar nan Omar? Na je Saudia har sau huɗu, a shekara ɗaya na ziyarci madina sau huɗu. Sannan ka kaini dubai, ka kaini England, ka kaini China, ka siya min mota, ka kuma canja min mota, ka bani wannan, ka bani wancan, me zan nema kuma Omar?."

"Ɗan adam ai ba a rasa shi da buri Didi, wataƙila akwai abinda yake zuciyarki wanda ki ke so ni ban san shi ba. Ki faɗa min ko meye don Allah, ko meye shi a shirye nake nayi miki Didi." Didi ta yi murmushi tana kallonsa ta ce, "Babu komai Omar, bani da wani buri na irin waɗannan abubuwan a yanzu. Burina kawai ka shirya da danginmu, shine abinda zaka yi min ya saka ni farin ciki mai tarin yawa. Bayan wannan bana buƙatar komai, domin duk wani abu na duniya na jin daɗi wallahi ka gama samar min dashi, babu abinda nake so." Ya yi ajiyar zuciya ya ce, "ina ji a raina kamar akwai wani gurbi da ban cike miki ba, meye Didi?."

Ta sake yin murmushi ta ce, "Omar babu komai, ka amince dani kawai. In ba akwai gurbin bai wuce maganar danginmu ba Yaya Omar." Ya sauke numfashi yana murmushi jin sunan da ta faɗa masa, ya riƙw kafaɗarta ya ce, "in dai akwai wani abun waya ɗaya ta biya miki buƙata."

"An gama Babban Yaya." Suka yi dariya ita da Nayla, tare suka raka Didi har mota sannan ta tafi.

       Bata jima da fita ba suka fita shi da Nayla. A hanyarsu ta dawowa gida ne AbdulHamid ya kira yake shaida masa Didi na asibiti, kai tsaye asibitin suka wuce suka samu AbdulHamid a tsaye Omar ya ce, "Lafiya? Me ya same ta?." AbdulHamid ya ce, "ciwon cikin nan ne dai, ta ce na sanar da kai shiyasa ma na kira ka."

"Tana ina?."

"Tana ɗaki ana dubata, bara su fito sai mu shiga." Zama Nayla ta yi shi Omar kam ya kasa zama har sai da likitoci suka fito suka shiga ɗakin. A kwance suka samu Didi tana kallon masu shigowa, tana ganin Omar ta yi murmushi yana riƙe da hannun Marmerh ya ƙaraso ya ce, "Didi sannu, Meyasa ɗazu baki ce min baki da lafiya ba?." 

Didi ta yi murmushi Omar ya zauna akan kujerar da take gabanta har lokacin Marmerh na kusa dashi ta ce, "Bayan na koma gida ciwon ya samu Omar." Ya riƙe hannunta ya ce, "Amma da sauƙi ko?." Ta ɗaga masa kai tana kallonsa da murmushi. 

Didi ta kalli Nayla ta ce, "Nayla sannu."

"Didi ya jiki?."

"Da sauƙi Nayla." Omar ya riƙe hannunta ya ce, "Babu abinda ki ke ji?" Sai ya kalli AbudlHamid ya ce, "ko dai zamu kai ta wata ƙasar a duba wannan ciwon cikin nata? Yana damuna wallahi." AbdulHamid ya ce, "kuma lafiya lau ta koma gida daga gidan ku, tana sallar magriba sai ta ce cikinta na ciwo shiyasa muka taho."

     Ya sake kallon Didi ya ce, "Sannu Didi, ya kamata a san abinda za a yi akan ciwon nan naki, zan je na samu likita mu yi magana." Didi ta yi murmushi ta ce, "Kar ka damu Omar, zan samu lafiya." Nayla ya kalla da take gefe ya ce, "Zo ki zauna da ita mu je mu dawo." Nayla ta dawo inda Omar ya tashi ta zauna. 

    Omar ya kalli hannunnsa ganin Didin bata sake shi ba, ya kalli fuskarta ya ce, "Didi." Murmushi ta sake yi shima ya yi murmushi ya ɗora hannunsa ɗaya akan hannunta ya ce, "yanzu zan dawo." A hankali ya zame hannunsa ya bar kusa da ita.Marmerh ta saka kuka tana kiran Daddy ya ɗauke ta suka fita tare shida AbdulHamid. 

Nayla ta riƙe hannun Didi kamar yadda ya yi ta ce, "Sannu Didi." Didi ta yi murmushi ta ce, "Marmerh tana ƙaunar Omar, yadda take maƙale masa in ta ganshi ko babanta bata yiwa haka."Nayla ta yi murmushi ta ce, "Shima yana sonta ai." Didi ta yi ajiyar zuciya ta ce, "Nayla cikin wata nawa?." Nayla ta yi murmushi ta ce, "Wata biyu ne kacal."

"Kai! Ashe akwai sauran tafiya."

"Sosai ma Didi."

"Allah ya raba lafiya, ya baki ikon iya kula dasu."

"Amin Didi."

Didi ta riƙe hannun Nayla ta ce, "in ki ka haifi namiji ki saka sunan Abiy, shine ya zama silar aurenku, In mace ki saka sunan Hajja." Nayla tayi dariya ta ce, "in ƴan biyu ne duka mata fa?." Didi ma tayi ƴar dariya ta ce, "Sai ki saka sunan Hajja da sunanki, in duka maza ne ki saka sunan Abiy da sunan Omar shikenan an raba." Nayla ta yi murmushi ta ce, "Allah ya kaimu."

"Amin Nayla. Zafi nake ji, bakya ji?." Nayla ta kalli ɗakin ta ga ac aiki take yi, ta kalli Didi ta ce, "Ai kam babu zafi, bara na ƙara miki gudun ac."

"Bar shi kawai Nayla, Bacci nake ji." Nayla ta ce, "to ki kwanta mana Didi, ki yi bacci zaki fi jin daɗi."

"Amma bani ruwa na sha Nayla." Nayla ta miƙe ta kawo mata ruwa ta bata ta sha, Didi ta yi ajiyar zuciya ta ce, "Kamar ban sha komai ba Nayla, sake bani na sha." Nayla ta sake bata, Didi ta shanye roba ɗaya na ruwa Nayla ta ajjiye robar. Didi ta ce, "ikon Allah, kamar ban sha komai ba, Amma bar shi kar ya ƙulle min ciki."

Nayla ta koma ta zauna ta kuma riƙe hannun Didi tana kallon ta kamar yadda take kallon ta. Didi ta ce, "Uwar gidan Omar, Allah ya bar ƙauna har aljanna. Omar yana sonki kina sonsa, ban taɓa ganin halittar da Omar yake so kamar ki ba Nayla, yana sonki kamar ya haɗɗiyeki." 

Nayla ta yi murmushi ta ce, "Didi ai nima dai ina son shi, kar ayi min gori. Tun yana ɗora min wuƙa a wuyana nake son shi." Didi tayi murmushi ta ce, "Ni na isa na yi miki gori Nayla? Ina faɗa miki ne dan ki sake riƙe min shi hannu biyu. Ki cigaba da haƙuri dashi, halin Omar sai fa haƙuri, ki cigaba da rarrashinsa akan danginmu Nayla" 

Nayla ta ce, "ki yi baccin ki Didi, in kin tashi ma cigaba da maganar." Didi ta yi murmushi ta rufe ido sai kuma ta ja numfashi ta ce, "Hasbunallahu wani'imal wakil, Astagafirullah, allamuhmma salli ala Muhammad wasalmin" ta faɗa a tare tana goge gumin goshinta ta mayar da ido ta rufe.

Nayla ta ce, "Sannu Didi." Ta buɗe ido ta kalle ta ta yi murmushi ta ce, "nima fa ina son Omar, ba ke kaɗai ki ke sonsa ba." Nayla tayi dariya bata yi magana ba, Didi ta kuma yin murmushi ta sake maimaita salatin da ta yi ta rufe ido tana sauke numfashi a hankali.  Nayla na rike da hannunta kusan mintina ashirin sai ga Omar da AbdulHamid da likita  sun shigo.

Likita ya ƙaraso wajan Didi ya kalli Nayla ya ce, "ta yi bacci ne?." Nayla ta ce, "ta ce min bacci take ji." Likita ya kalli ruwan da yake shiga jikinta ya kalli hannun Didi, sannan ya juyo ga kallonsa kan fuskarta da idonta yake a rufe. Hannunta ya riƙe na wani lokaci sannan ya ajjiye hannun, ya ɗora stethoscope a ƙirjin Didi, ya kalli computer da take daidaita numfashi ya yi ajiyar zuciya.

       Likita ya kalli AbdulHamid da yake kallonsa, ya kalli Omar da yake ɓarewa Marmerh chocolate, ya kalli Nayla da take danna waya har lokacin hannun Didi na cikin nata, sai Musliha da take jikin Nayla tana bacci. Likita ya sauke numfashi ya ce, "Allah ya yi mata cikawa, ta rasu!." Ƙirjin mutane uku suka buga a lokaci guda ɗaya, AbdulHamid ya zaro ido waje cikin tsananin tashin hankali da ruɗani ya ce, "Wai wacece ta rasu?." 

Likita ya ce, "Gata a kwance."

"Haba likita, dubata da kyau mana, mintina ashirin da fitar mu tana kwance tana magana yanzu ka ce ta rasu? Ko dai bacci ta yi?."

Likita ya tako ya dafa AbdulHamid ya ce, "ka yi haƙuri abokina, Allah ya yi mata cikawa, ta amsa kiran mahaliccinta, ta mutu ta bar duniya." AbdulHamid ya tako da hanzari zuwa wajan Didi yana kallon ta, ya kalli likutan ya ce, "Da gaske ka ke? Ko dai ka kira wani likitan ya sake bincikawa? Ta ya za a ce ta mutu bayan yanzu muka fita muka barta tana magana?."

"Ba a wasa da mutuwa, bazan faɗi abinda ban tabbatar ba abokina, Allah ya yi mata cikawa sai dai ku yi haƙuri."

"Innalillahi wa'inna ilaihir raji'un! Innalillahi wa'inna ilahir raji'un!! Innalillahi wa'inna ilahir raji'un!!!. Likita yanzu fa...." Sai ya kasa faɗa saboda rauni da karyewar zuciya ya mamaye masa jikinsa.

Omar kam yana tsaye ƙyam yana jin me suke cewa amma ya kasa fassara kalamansu, mutuwa ya ji suna cewa wai ta rasu, to wacece ta rasu ɗin? Meyasa AbdulHamid yake salati haka? Meye ma mutuwar, ya ake yin ta ya kasa tunawa. Likitan ne ya zo zai gifta ta gaba Omar ya riƙo shi ya ce, "Ni ban gane ba, wacece ta rasu ɗin?." Likita ya kalli Didi ya kalle shi ya ce, "Gata nan a kwance, gawarta ku ke tare da ita amma babu ranta" ya faɗa a tausashe yana kallon Omar.

Omar ya kalli Didi ya sake kallon likitan ya yi masa kallon baka da hankali baka san aikinka ba, ya ja tsaki ya ce, "Amma dai baka da hankali ko?." Likita ya yi murmushi kawai bai tanka ba. 

Nayla da take jin kalaman da ake yi duk da faɗuwar gaban da take ji haka ta daure ta ce, "Likita me ka ke cewa ne? Kalli hannunta fa har yanzu yana riƙewa da nawa, bacci fa kawai ta ce min zata yi shine zaka ce ta mutu?. Gaskiya baka san aikinka ba."

Omar ya yi tsaki ya taka zuwa inda Didi take kwance yana kallon fuskarta, gabansa ya yanke ya faɗi ba tare da ya san dalili ba, rauni ya fara mamaye masa zuciya ya sauke Marmerh da take kafaɗarsa ya riƙe hannun Didi da aka zare mata ruwan ya ce, "Didi! bacci ki ke yi ko?." Nayla ta ce, "Kar ka tasheta, ta ce min bacci take ji."

AbdulHamid yana gefe ya ƙame kamar wanda aka tsayar, ya kasa motsawa sai kallo kawai yake yi zuciyarsa na bugawa a guje hankalinsa ya kai ƙarshe wajan tashi. Mutuwa kawai yake maimaita a zuciyarsa, ya kasa amincewa matarsa ta bar duniya, ya kasa yarda ta tafi kenan har abada, ya kasa amincewa da batun likita. Likitan da ya fita bai jima ba suka dawo da manyan likitoci guda uku, Omar ya kalle su ya ce, "ku canja wannan likitan bai san aikinsa ba. Tana bacci ya ce wai ta mutu, ko meye mutuwar ma oho." Likita ya tako ya duba Didi ya yi ajiyar zuciya ya ja mayafin da yake jikinta ya rufe mata fuska. 

Ya dafa Omar ya ce, "Ka yi haƙuri, amma da gaske abinda ya faɗa maka, ta rasu ta bar duniya." Fizge jikinsa ya yi ya ce, "Wai wannan irin shirme ku ke faɗa ne haka? Wanne irin rashin hankali ne wannan da rashin sanin aiki? Matar da na fita na barta tana hira ita za ka ce min ta mutu?. Oh kaima baka san aikin na ka ba kenan ko? To zan ɗauke ta na kaita inda aka san aiki, kuma wallahi sai na shigar da ƙara akan asibitin nan, babu abinda ku ka sani baku san aikin ku ba!" Omar ya faɗa cikin tsawa yana kallon wanda ya yi maganar.

Ɗaya likitan ya kalli AbdulHamid da ya ga kamar ya ɗan fi Omar nustuwa ya ce, "Bawan Allah duk inda zaku je abinda aka faɗa muku shi zamu faɗa muku, ku yi haƙuri ku karɓi ƙaddara Allah ya yi mata cikawa. Ku daina kokwanto cikin ikon Allah, Allah yana kashewa a duk da da ya so, ni da nake maganar nan a tsaye a gabanku ba abin mamaki bane na faɗi matacce a wajan nan. Ku nutsu ku karɓi ƙaddara, Allah ya yi mata cikawa!" Ya faɗa cikin nutsuwa yana kallon AbdulHamid.

Nayla ta ɗora Musliha a kusa da Didi ta ce, "likita kalli hannunta fa, yana cikin nawa. Ta ya zaka ce Didi ta mutu? Ruwa ta ce na bata ta sha na bata, ta ce min bacci take ji kuma ka ce ta mutu? Meye wannan ku ke zance ne wai?." A hankali likitan ya tako ya buɗe hannun Didi da yake cikin na Nayla ya ɗora mata hannunta a ƙirjinta.

Omar ya kasa koda motsin kirki ya kalli AbdulHamid da yake kuka yana riƙe da hannun Didi yana cewa, "Aisha da gaske kece a kwance babu rai? Da gaske ke ce kika bar duniya Aisha?. Aisha da gaske kin mutu kenan!?" Ya faɗa cikin kuka mai nuni da tsantsar ruɗanin da zuciyarsa ke ciki. Omar cikin wata irin murya mai ɗauke da rauni da sanyi ya ce, "Didi bata mutu ba, ka daina faɗar wannan kalmar!."

Kallon Omar ya yi ya ce, "Omar ba a wasa da mutuwa, da gaske Aisha ta bar duniya, da gaske ta mutu!." Nayla jikinta ya fara rawa ta ce, Yaya AbdulHamid yanzu muka gama magana da ita fa, itace ta riƙe min hannu. Kaga....kaga......Kaga.....ruwan da ta shanye, itace ta shanye wannan ta ce min zafi take ji" Nayla ta faɗa a rikice tana ɗaukar robar da Didi ta sha ruwa. AbdulHamid bai iya magana ba saboda kukan da ya ci ƙarfinsa sosai kamar mace, ya duƙa a wajan tana kuka sosai cikin rashin mafita. 

   Omar kam kallon Didi ya yi ya buɗe fuskarta yaga idanunta a rufe ya runtse ido ya ce, "Kana neman ka wartsawa min zuciya, Didi bacci take yi ba mutuwa tayi ba. Didi bacci ki ke yi ko? Wai mijinki ya ce kin mutu ni kuma ban yarda ba, likitoci ma ƙarya suke yi, ki yi magana su fahimci da ranki, ki tashi dan su tabbatar idanunki biyu Didi!" Ya fada cikin wani irin rauni da mutuwar jiki wanda bai taɓa jin irinsa ba a duniya.

Nayla kuwa wani irin bugawa zuciyar take yi, kanta ya yi bala'in sarawa, mararta ta ɗaure tamau. Didi ta mutu shine abinda take maimaitawa a zuciyarta, ta kalli Marmerh da take zaune tana shan alawar da Omar ya bata, sai kawai Nayla ta zube a wajan a sume jini ya fara fita daga jikinta.

Likitan da yake tsaye a guje ya fita aka kira nurses mata uku aka ɗauki Nayla aka fita daga ita daga ɗakin cikin gaggawa. Omar dai ya ji faɗuwar abu amma bai san meye ba, sannan ya ji kukan Musliha amma bai san daga ina kukan yake zuwa ba, sannan ya ji an kira shi da Daddy bai san a inda ya ji maganar ba. Hannun Didi ya riƙe a kasalance da rauni ya ce, "Didi da gaske ne wai? Kin mutu ɗin?." Sai kuma ya zabura ya kalli AbdulHamid ya ce, "Zan kaita wani asibitin, ban amince da abinda aka ce a nan ba."

AbdulHamid ya aro nutsuwa da jarumtar ya miƙe tsaye ya goge idanunsa ya dafa Omar ya ce, "Omar mutuwa ɗaya ce tak a duniya, tunda aka furta ta tabbata ne. Yayarka ta amsa kiran wanda ya halicceta, ka dawo nutsuwarka!." 

Omar ya tsayar da ido kawai yana kallon AbdulHamid jin abinda ya ce, wai Yayarsa ta amsa kiran mahaliccinta, jin maganar yake kamar saukar arabu a cikin kansa da zuciyarsa. Jikinsa rawa ya fara yi, ya yi baya kamar zai faɗi AbdulHamid ya yi saurin riƙe shi, Omar ya miƙe tsaye sosai ya kalli Didi, ya kalli AbdulHamid, ya kalli Musliha da take kuka a kusa da gawar Didi, ya kalli Marmerh da take gefe tana kallonsa tana kiran sunansa.

"AbdulHamid....!" Ya faɗa cikin wata irin murya jikinsa na rawa sosai." AbdulHamid ya ce, "Ta mutu Omar, maganar da muka da ita a ɗazu maganar ƙarshe ce. Ta mutu!" Ya faɗa hawaye na sakko masa.

Wata irin ajiyar zuciya Omar ya yi, ya sake komawa kusa da Didi yana kallon fuskarta, ya ɗora hannunsa a goshinta ya ce, "Didi...!" Sai ya kasa ƙarasa maganar saboda wani abu da ya taso daga zuciyarsa ya tokare maƙogwaronsa ya hana maganar fitowa. Kansa ya yi bala'in sarawa amma ya dake ya saka hannunsa a daidai ƙofar hancinta ko zai ji tana numfashi amma bai ji komai ba. A ƙirjinta ya kifa kansa yana juya kai ya rasa abinda zai yi, ya kasa banbance a wacce duniyar yake, ya kasa banbance abinda yake ji a cikin zuciyarsa. Kalmar ta mutu shine abinda yake ji a kunnensa cikin murya mai amo. 

AbdulHamid ya dafa shi daga baya ya ce, "A ɗazu da ta bar gidanka ta dawo gida, ta sanar dani kana ta yi mata gorin rashin kwana a inda ka gina mata. Cikin wasa da dariya ta ce in ta mutu a kaita gidan a shirya....." sai ya kasa faɗa saboda kukan da ya taho masa ya fashe da kuka yana rufe fuskarsa da hannayensa.

Marmerh ce ta zo inda yake tana kallonsa sai ta nuna amsa Didi ta ce, "Abba Ummi" ta faɗa tana nuna Didi da fuskar ta take a buɗe. Riƙe Marmerh ya yi rauni na sake mamaye masa zuciya yana kuka sosai. Likitan da suka fita da Nayla ne ya shigo a nurse ya ce, "Ku yi haƙuri, mun san an taɓa ku, yau an saka muku rauni da ciwo a zuciyarku, ku karɓi jarabawa ku amince da ƙaddara. Ku nutsu ku ɗauke ta ku kaita gida ku yi mata gatan da ko wanne mamaci yake nema, kuka dole, amma ku jure addu'ar ku ita take da buƙata a yanzu."

Sai a lokacin Omar ya ɗago idanunsa da suka ƙanƙance sun koma jajaye, shi so yake ma ya yi kukan amma ya kasa sai wani abu da yake ji na sukar zuciyarsa, ga wani abu mai yaji da ya mamaye masa jiki har idanunsa yake jin yajin. Magana yake so ya yi amma kamar an rufe masa baki ya kasa furta komai. AbdulHamid ya miƙe ya goge ido yana riƙe da Marmerh ya ce, "Haka ne, mun gode sosai, Yanzu zamu tafi da ita."

"Allah ya gafarta mata, ya sa aljanna ce makomarta ya bata ikon amsa tanbayar kabari." Wani hawayen ne ya sakoowa AbdulHamid ya girgiza kai yana amsawa da amin. Likitan ya ce, "akwai patient kun bari, tana kwance a sume har yanzu." Kai ya ɗaga kawai bai iya cewa komai ba.

Omar ya kalla ya ce, "Ka yi haƙuri Omar, zamu je da ita zuwa gidan ka kamar yadda ta sanar da ni. Bara na kira su Kawu" ya faɗa murya na rawa hannunsa na rawa yana laluben waya y ɗauko ya fara sanar da ƴan uwa.

     Shi dai Omar yana tsaye kawai har lokacin hannunsa na cikin nata ya rasa abinda ya kamata ya yi. Yana tsaye ya zuba mata ido yana kallo yana mamaki wai ta mutu, ya kasa yarda da maganar balle ya amince ta bar duniya. A haka su Kawu da Baba Adamu suka zo cikin tashin hankali da ruɗani. 

Omar yana ji yana gani aka gama abinda za a gama aka basu gawar Didi. Kawu Mamman ne a gefensa dan ya lura baya cikin hankalinsa duk inda ƙafarsa ta kai kawai jefa ta ya ke yi. Baba Adamu kuwa Musliha na hannunsa sai kuka take yi, daƙyar aka samu number Mama Sa'adatu aka sanar da ita halin da ake ciki.

Kafin wani lokaci a cikin daren mutuwar ta ratsa ko wanne sashe na dangi, dangin Nayla kowa ya sani duk sun shiga ruɗani saboda mutuwar ta zo babu zato babu tsammani. Mama Sa'adatu tana kuka ta wuce asibiti wajan Nayla tunda ance tana can a kwance.

Gidan Omar ya cika da dangi musmanan dangin su Didi da kuma dangin AbdulHamid. Kafin gawar ta isa mutane sun cika gida tunda kowa ya tambaya sai ace a gidan za a yi jana'izarta. Aka shiga da gawarta falon gidan aka kwantar da ita..

Omar dai kallon ikon Allah kawai ya ke yi amma bakinsa ya rufe ruf ya kasa magana sai kallo da ido. Danginsa sai aikin bashi baki suke yi amma sai dai ya kalle su kawai dan ya zama kurma ya kasa cewa komai. 

A Daren shi da AbudlHamid ne suka yi mata wanka, yana yi yana leƙa fuskarta ko zai ga ta buɗe ido amma ko motsa idon nata baya yi balle ta buɗe. Ya taɓa zuciyarta wai ko zai ji tana bugawa ya ji shiru babu abinda yake motsi a jikinta. A haka suka shirya Didi, ƙarfin shiryata ɗin ma AbdulHamid ne Kawu Mamman da yake ta ya su.

Aka gama shirya ta ya zauna a gefen ta ya zuba mata ido kawai yana kallonta cikin farin kaya tana kwance a miƙe samɓal. Ko motsa ido baya yi a kanta, sai Kawu ya taɓa shi sannan ya yi ajiyar zuciya. Kawu ya ce, "Ka maimaita Innalillahi wa'inna ilahir raji'un a zuciyarka." 

Ya bi kawu da ido kafin ya ɗauke idon ya sake kallon Didi. A haka Omar ya kwana cir a kusa da ita, tunda ya zauna a wajan sallar asuba ce kawai ta saka shi ya motsa, shima sai da suka miƙar dashi ya tafi zai kifa suka riƙe shi yana dafe kai sannan ya iya yin alwala ya yi sallah. Yana idarwa ya dawo ya buɗe fuskarta wai ko zai ga ta farka amma bai ga alamun ta motsa ba, ya shafa fuskarta ya koma ya jingina da kujera tare da lumshe idanunsa.

Mutuwar ta ratsa ko ina, social media ta cika da hoton Omar da Didi da sauka ɗauka a madina wanda ya dafata tana gefensa sanye da abaya ta yi dariya. Jidda ce ta fara ɗora hoton a status, kafin ka ce kwabo ya zaga inda ba a yi tunanin zai zaga ba. Duk inda ka bi zaka ganshi an rubuta Allah ya yiwa Yayar Omar Usman, C.E.O Exclusive Footwear by Tiger rasuwa, Za a yi jana'izar ta ƙarfe tara na safe a gidansa. 

Gida ya cika dam da mutane da ba a san su ba ma, mutanen Kaduna duk sun zo kowa ka kalla zai kaga fuska tayi ja alamun an sha kuka. 

Har karfe takwas da rabi Omar yana zaune a gaban gawar, yana kallo wannan ya shigo ya yi mata addu'a ya fita shi dai bai motsa ba kuma bai ce komai ba har lokacin. Tausayi yake bawa kowa, iya kallon yanayin da yake ciki ma kuka yake saka mutane saboda kowa ya san wacece ita a wajansa, an san matsayi da girma da take dashi a gare shi. Kowa ya san Omar aka yiwa mutuwa shiyasa ake matuƙar tausayinsa musamman rashin maganar da baya yi.

A haukace Nayla ta faɗo falon jikinta na wani irin rawa kayan jikinta sun ɓaci da bushshen jini, ta rame lokaci ɗaya ta koma kamar zararriya. A gaban gawar ta zube guiwa biyu hannu na karkarwa ta buɗe fuskar Didi sai ta fashe da kuka. A hankali ta ce, "Didi bata mutu ba, bacci ta ce min zata yi, bacci ta ce min zata yi fa. Ku saka ta farka bata mutu ba, hannuna ta riƙe ta ce min Nayla bacci nake ji, bacci take yi ba mutuwa tayi ba" ta faɗa tana kallon mutanen falon wanda duk ƴan uwan Didin ne harda Hajja a zaune tana kuka.

Nayla ta miƙe a firgice ta ɗauko iv da Didi ta kawo a ajjiye akan table hannu na rawa ta ce, "kun gani, jiya ta kawo da kanta ko awa ashirin da huɗu ba ayi da zuwan ta ba. Kun gani, a nan..a nan......ta zauna muna hira, A nan ta zauna...wallahi a nan ta zauna." Ta faɗa murya na rawa matuƙa haka jikinta ma rawa yake yi.

Kuka ta saka mutanen falon Mama Sa'adatu da take biyw da ita ta ce, "Nayla ki nutsu, ki nutsu don Allah" ta faɗa tana kuka tana ƙoƙarin riƙota. Fizge jikinta tayi ta zube a gaban Omar ta saka hannu biyu ta jijjiga kafaɗunsa ta ce, "ka faɗa musu bata mutu ba, Didi bata mutu ba, bacci ta ce zata yi fa, daga fitarka kai da Yaya AbdulHamid ta ce na bata ruwa zafi take ji, daga nan ta ce min Nayla bacci zan yi. Wallahi Didi bata mutu ba, ka faɗa musu ni na faɗa sun ƙi yarda dani......" ta faɗa tana kuka sosai.

Omar kallon ta kawai yake yi bayan wannan babu abinda ya iya aikatawa, ya dubawa Nayla ido kawai kafin ya lumshe idon ya buɗe yana ji ina ma shine ya samu damar da ta samu na zubar da hawaye, da ya fi kowa farin ciki dan nauyin da zuciyarsa take yi masa ya san tabbas zai ragu.

Hajja ta kalli Mama Sa'adatu cikin kuka ta ce, "Sa'adatu ki ɗauke Hauwa'u daga wajan nan." Mama ta taka zuwa inda Nayla take ta miƙar da ita tsaye ta ce, "ki yi haƙuri Nayla, kowa lokaci yake jira, nata lokacin ya yi yanzu." Ta kalli Mama ta ce, "Lokacin ta bai yi ba, ba fa mutuwa tayi ba bacci take yi wallahi. Ni fa ta cewa na bata ruwa, na bata ruwa ta ce min zata yi bacci, ya zaku dinga cewa min ta mutu bayan bacci ta yi? Ku daina faɗa bana so" ta faɗa tana janye jikinta daga na Mama ta sake komawa inda Didi take kwance.

"Didi! Didi!! Didi!!" Ta faɗa sau uku sai ta fashe da kuka ta kwanta a jikin gawar cikin fitar hayyaci. Mama Sa'adatu da Maman Nayla ta Kaduna suka riƙo Nayla suna bata hƙkuri cikin tsananin tausayi. 

A lokacin karfe tara na safe ya buga, Kawu ya miƙe ya ce, "Lokaci ya yi, mutane suna jira a ɗauko ta, Omar tashi mu je!" Ya faɗa yana riƙo Omar. Omar ya miƙe tsaye yana bin wanda suka shigo da makara da kallo. A akan idonsa aka saka Didi a makara aka fita da ita daga falon.

"Didi!" Nayla ta faɗa cikin jan numfashi kafin ta yi baya ta zube a kan carpet, mutanen falon aka yi kanta gabaɗa amma Nayla ko numfashi bata yi. 

A kan idon Omar ta zube amma sai ya rasa gane me hakan yake nufi, Kawu ya ja hannunsa suka fita. Sai da ya kare fuska da hannunsa

saboda hasken  da ya gani, ga mutane kowa shi yake kallo shi dai kallon su kawai yake yi. A nan aka yi sallah aka wuce zuwa maƙabarta.

      Nayla kuwa asibiti aka koma da ita daman gudowa tayi babu wanda ya sani, aka jona mata ruwa da taimakon gaggawa dan numfashinta ya tsaya cak ga rashin jini da babu a jikinta dan ta zubar da jini sosai. 

A cikin gidan aka zauna ana karɓar gaisuwa, AbudlHamid ya yi namijin ƙoƙarin jurewa yana ta karɓar gaisuwa, Omar dai yana zaune da kayan jiya a jikinsa. Ya san dai in aka miƙo masa hannu yana bada hannu a gaisa bayan nan babu abinda yake iya yi yana dai zaune kamar mara hankali. 

Har rana ta fito sosai baya iya cewa komai, a lokacin Baba Adamu ya taso ya kamo hannunsa bai musu ba ya miƙe tsaye zuwa wajan da babu mutane sosai, ba jimawa sai ga Mama Zainab a wajan ya kalle ta ya ce, "Yaron nan yana cikin wani yanayi, yana buƙatar ya ci abinci Zainab."

Mama Zainab ta kalli Omar da jajayen idanunta ta ce, "Sannu Omar." Bai iya tanka mata a hankali ta ce, "Matarsa ma na asibiti a kwance, kasan yanayin da ake ciki" ta faɗa murya na rawa sosai. Baba ya ce, "Dole ayi wani abun, shima ko a kai shi asibitin kawai." 

Omar gajiya ya yi da tsarguwa ya cire hannunsa daga na Baba yana takawa a hankali zuwa inda zai bi ya hau samansa ya hau saman bai sake kallon kowa ba. Da ya hau saman ma tunani ne yake neman tarwatsa masa zuciyarsa, ga zafin da yake ji a zuciyarsa da fatar jikinsa har tiriri yake ji yana tasowa yana mamaye masa zuciya. Jin zafin ya dame shi ya saka shi shiga banɗaki ya kunna ruwan sanyi ya tsaya ruwan na sauka a jikinsa ba tare da ya cire kayan ba.

Waje ɗaya yake kallo a banɗakin, duk inda ya kalla babu abinda yake gani sai fuskar Didi tana murmushi. Ko ya ji sautin muryar tana kiran sunansa bayan nan babu abinda yake iya ganewa. Kamar zautacce haka ya koma, ya fito ba tare da ya cire kayan ba ya zauna yana rawar sanyi saboda sanyin ya yi masa yawa amma baya so ya cire.

Bai san lokacin da ya ɗauka a haka ba ya dai ji ana buga ƙofar ɗakin bai iya motsawa ba a lokacin aka buɗe aka shigo. Baba Adamu ne da Mama Zainab suka shigo ɗakin da sallama, ya kalle su bai ce komai ba kuma bai motsa ba. Baba Adamu ya ce, "Subahanallah, Omar me ya same ka haka?." Bai ce komai ba yana dai zaune sai ya dafe kai da hannayensa saboda ciwon da suke yi masa kamar zasu tsage.

Mama Zainab kasa riƙe kuka tayi ta fita tana kuka sosai, ba jimawa Baba ya fito yana yi mata faɗa akan zata sake tayar masa da hankali in tana kuka a gabansa. A lokacin ya fito ya saka jallabiyya fara mai gajeren hannu suka sauka tare saboda nema sa da ake yi in an zo. 

    Haka aka kwana uku Omar baya cikin hankalinsa, abun kullum sake gaba yake yi dan baya magana, in an yiwa Didi addu'a dai yana iya motsa bakinsa ya ce amin amma tun a asibiti ba a sake jin muryarsa ba. Zaman makoki ake yi mai capacity, kowa a danginsu Omar bada gudunmawa yake yi na abinci da abin sha. Mutane zuwa kawai suke yi wasu ba a san su ba kawai suna shigowa ne.

Nayla har lokacin tana asibiti ta farfaɗo amma ta kasa nutsuwa, jininta ya hau ga kukan da yake yi kullum. Jidda da Salma ne a wajan ta in Mama bata nan, Musliha na wajan su suna ta rarrashi amma bata iya dainawa har sai an yi mata allurar bacci. A ranar kwana na ukun ne ta ɗan samu nutsuwa, kukan ya ragu sai ciwon kai da yake damunta. In ta rufe ido ta tuna Didi ta mutu sai ta ji zuciyarta ta buga ta sake gigicewa.

    A ranar kwana na huɗu suka dawo gida, tana shiga falon gabanta ya faɗi ta tuna inda Didi ta zauna ranar da zata mutu sai kuka ya sake cin ƙarfinta. Abiy da kansa ya yi mata nasiha yana bata haƙuri amma ta kasa daina kukan jikinta ya zama wani iri ta koma kamar ba ita ba. Bayan ta zauna ta ɗan nutsu Musliha tana hannunta Marmerh ta shigo da gudu ta faɗa jikinta ta ce, "Mummy ina Ummi?." Nayla ta zubawa Marmerh ido hawaye suka sakko daga idanunta.

Umma Saroot ta ce, "Nayla ki yi haƙuri, wannan damuwar da kika saka a ranki ciwo zasu saka miki, wanda ya bar duniya ya mutu bazai dawo ba, ita ta dace tunda ta samu yabo da kyakykyawar shaida, na tabbatar mala'iku sun ɗauki abinda mutane suke cewa da shi zasu yi amfani. Addu'a ya kamata ki dinga yi mata kin ji?." Ta riƙe Marmerh a jikinta ta kalli Umma ta ce, "Umma bacci ta ce min fa zata yi, hannunta yana cikin wannan hannun nawa" ta faɗa tana kallon hannunta.

Umma Saroot ta ce, "na sani Nayla, amma ikon Allah ai ya fi gaban wasa. In lokacin mutum ya yi baya ƙara ko second ɗaya a duniya yake mutuwa, lokacinta ya yi a lokacin da ta ce miki bacci zata yi."

"Meyasa zata mutu yanzu? Meyasa?."

"Haba Nayla me ki ke faɗa haka? Kar hankali ya gushe ki yi saɓo fa." Hawaye suka sake sakko mata, Marmerh tana jikinta har lokacin ta kasa sakinta. Hajja ta ce, "Hauwa ki tashi ki je ki duba Omar, an ce ya hau sama tun ɗazu bai sakko ba." Umma Saroot ta riƙe Marmerh, Nayla ta miƙe a sanyaye ta hau saman memories ɗin Didi na dawo mata tana kuka.

Halin da ta tarar da Omar a ciki ya saka ta sake gigicewa, domin kuwa yana kwance shima kamar yadda Didi take. Ta ƙarasa inda yake a gigice tana jijjiga shi da iya ƙarfin da ya rage mata amma baya motsi kamar yadda Didi bata motsi. Ido ta wara tana girgiza kai kafin ta kwasa a guje ta tana haɗa steps zata kifa ta sakko tana hakki ta ce, "Shima baya motsi, shima baya numfashi irin Didi, shima yana kwance, baya motsi." A firgice take maganar hakan ya saka hankalin mutanen wajan ya tashi sosai.

      Nayla ta sulale ta zauna a wajan tana sake maimaita abinda ta faɗa, tana ganin su Umma sun hau saman da sauri ita dai ta kasa motsi. Tana gani su Baba Adamu da AbudlHamid suka hau saman, ba jimawa sai su Kawu da cousins ɗin Omar an hau sama gabaɗaya. Ɗauko Omar aka yi cak aka fita dashi ta ƙofar da zata fitar da kai compound ɗin gidan ba tare da an shiga ta falo ba aka wuce asibiti.

P115

Karɓar gaggawa aka yi masa, aka shiga ceto ransa domin yana cikin mayuwancin yanayi. Sun jima a kan Omar kafin a samu a daidaita komai likitan ya fito repection inda suke zaune ya ga dukkansu kallon sa suke yi alamun ƙarin bayani. Dr ya ce, "Akwai abinda yake damunsa ne? Ina nufin abinda ya jefa shi a cikin wannan yanayin.” AbdulHamid ya ce, "ƙwarai akwai, Yayarsa Allah ya yiwa rasuwa."

"Allah sarki, Allah ya gafarta mata." Aka amsa da amin likitan ya ce, "gaskiya jininsa ya hau sosai, sannan akwai yunwa a tare dashi wacce ta taimaka wajan sakin jikinsa da galabaitar dashi. A yadda na fahimta akwai rashin bacci, shima ya taimaka wajan hawan da jininsa ya yi."

Baba Adamu ya ce, "Yanzu ya jikin nasa?."

"Numfashinsa ya dawo daidai a yanzu, an saka masa ruwan da zai daidaita blood pressure ɗinsa. Sannan an yi masa allurar bacci wacce zata saka shi bacci na dogon lokaci, mun yi isolating ɗinsa a special room wanda ba a hayaniya wajan saboda ana buƙatar ya yi bacci ƙwaƙwalwarsa ta dawo daidai. Sannan an saka masa nasogastric tube, wacce za a dinga bashi abu mai ruwa ta cikinta yana zuwa har cikinsa, kamar tea ko kunu da sauransu. Yunwar da take damunsa ta wuce drip ya yi masa magani gaskiya. So za a samu mutum ɗaya da zai dinga shiga yana bashi abincin amma ban da hayaniya, in bai samu baccin da ake so ba zai iya samu taɓin ƙwaƙwalwa."

A tare kowa ya yi ajiyar zuciya likitan ya ce, "kar ku damu, da ya tashi daga baccin in sha Allah za a samu canji sosai." A tare suka haɗa baki suka ce, "Allah ya sa." 

   Tsakanin dangin Baba da dangin Maman su Omar har rige-rigen kula da Omar ake yi, kowa ya ce shi zai zauna saboda halin da Nayla take ciki itama bazata iya kula dashi ba. Daƙyar aka bar autan su Kawu a asibitin duk suka koma gida saboda masu zuwa gaisuwa.

Nayla ma tana gida su Mama sun sakata a gaba tana cin dafaffiyar hanta wacce aka dafata da alaihayu, daƙyar take iya kaiwa bakinta ta tauna, da tunanin Didi ya faɗo mata sai aga hawaye yana zuba daga idonta. Marmerh da take gefe tana bacci ta kalla ta shafa kanta tana kuka ta goge ido tana cigaba da ci a hankali.

    Salma ta dafata ta ce, "Nayla don Allah ki daina kuka, addu'a take buƙata yanzu." Nayla ta kalle ta ta ce, "Salma hannuna yana cikin nata, ashe ta mutu ban sani ba. Ta juyo ta ce min nima fa ina son Omar ba ke kaɗai ke sonsa ba, sai ta yi murmushi ta yi dogon salati ta rufe ido. Ni gani nake kamar ba mutuwa tayi ba suka je suka binne ta." 

Jidda ta ce, "Haba Nayla, ki daina furta wannan maganar mana, Ana wasa da mutuwa ne? Lokacin ta ya yi wannan maganar itace ta ƙarshe da zata yi miki. Don Allah ki kwantar da hankalinki, sai kin nutsu zaki iya kula da mijinki shima yana asibiti."

Ta kalli Jidda da take maganar zata yi magana Mummynsu Salma ta ce, "Don Allah Nayla ki nutsu, rashin nutsuwar da baki da ita ne ya saka ki ke a nan da kina tare da mijinki. Yana can a kwance, in baki nutsu ba ta ya shi zai nutsu?." 

Hawaye ya zubowa Nayla ta ce, "To Mummy, in na tuna da Didi ne sai zuciyata ta karye."

"Haƙuri zaki yi, an san zaki ji zafi a zuciyarki amma daurewa ake yi, addu'a take da buƙata ba wannan koke-koken ba." Nayla ta goge ido ta kalli Marmerh da ta tashi daga bacci ta ce, "Mummy Ummi." Nayla ta riƙeta ta kasa magana sai kuka.

Jidda ce ta ɗauke Marmerh ta ce, "Marmerh muje na baki cocholate?." Marmerh ta ce, "Ummi za ni." Jidda ta ce, "zan kai ki, amma ki fara sha ko?." Ta ɗaga kai sai kuma ta ce, "da daddy." Murmushi Jidda tayi, hawaye na zubo mata itama ta fita da Marmerh kamar yadda Musliha take hannun Salma.

Daƙyar aka samu Nayla ta sakko ƙasa saboda masu zuwa gaisuwa, in Omar baya nan dole ita za a nema. Nayla dai kallon mutane take yi har lokacin itama bata dawo daidai ba shiyasa ba a tura ta asibitin ba. A haka aka akayi kwana bakwai da rasuwar Didi, gida ya watse har lokacin Omar yana asibiti bai tashi ba. 

Ranar kwana na takwas da yamma aka kai Nayla asibitin, Musliha da Marmerh suna wajan Umma Saroot dan ita a wajan Nayla take kwana. 

Ɗakin da Omar yake ta shiga ta ganshi a kwance yana sauke numfashi a hankali, shafa kansa tayi da gashi ya taru gashin a kwance, kallo ɗaya zaka yi masa ka san ya rame sai haske da ya sake yi musamman fuskarsa da ƙafarsa. Hawaye ta goge tana kallonsa ta zauna a gefensa tana kallo ƙirjinta ma bugawa matuƙa. A asibitin ranar ta kwana ita da Umma, wannan dare ya tuna mata Didi, dan da ace tana da rai tare zasu kwana da ita suna kula dashi. Ta sha kuka son ranta ta share hawaye tana yiwa Didi addu'a a zuciyarta. 

     Washe gari da safe Nayla tana gefe a zaune a gefensa,Umma Saroot na gefe ita Marmerh da Musliha suna bacci Omar ya buɗe ido. A hankali ya juyo ya kalli Umma Saroot da take zaune suka haɗa ido sai ta ce, "Omar ka farka? Sannu" ta faɗa tana miƙewa zuwa inda yake.

Nayla ta kalle shi suka haɗa ido, yadda idanunsa suka koma sai da gabanta ya faɗi ta riƙe hannunsa ta ce, "Sannu." Ido ya lumshe a hankali, ya jima a haka kafin ya sake buɗe idon ya kalli Nayla muryarsa dashe matuƙa ya ce, "Abinda ya faru mafarki ne ko gaskiya? Nayi mafarki wai Didi ta rasu, da gaske ne?." 

Sai kawai Nayla ta fashe da kuka, ta ɗora kanta a hannunsa hawayenta na sauka a hannunsa. Omar ya kafa mata ido yana kallo kafin ya kalli Umma Saroot da take tsaye tana goge hawaye ya ce, "Meyasa ku ke kuka? Ba mafarki na yi ba kenan? Ni na riƙe Didi aka sakata a kabari da gaske?."

   Da sauri Umma ta fita daga ɗakin tana kuka, sai da ta daidai kanta sannan ta kira likita kamar yadda ya ce in ya farka a sanar dashi. Kallon Nayla ya yi da take kuka ya ce, "Hajiya ki daina kuka, zaki sake tayar masa da hankali. Kwanciyar hankalinsa ake da buƙata yanzu." Nayla ta share hawaye likitan ya ce, "sannu." Bai iya motsawa ba likitan ya ce, "Akwai abinda yake damunka?."

Omar ya nuna kansa ya ce, "kaina na ciwo sosai, ƙirjina ya yi nauyi sosai."

"Sannu, damuwa ce tayi maka yawa in ka sassautawa kanka zaka ji sauƙi, Zaka iya tashi zaune?." Omar ya girgiza kai alamun a'a saboda baya jin ƙarfi ko kaɗan. Likitan ya riƙe babban ɗan yatsansa na ƙafa yana matsawa a hankali ya ce, "kana ji ina matsa ƙafarka?." Omar ya ɗaga kai alamun yana ji, ya riƙe ɗayar ƙafar ma ban ma ya ce yana ji.

Hannunsa ya riƙe ya matsa nan ma ya ce yana ji likitan ya ce, "Zaka iya tashi, gwada." Omar ya motsa daƙyar sai ya koma ya zauna ya ce, "kaina!."

"Sannu, in ka zauna zaka ji daɗi." Daƙyar ya miƙe ya zauna yana jan numfashi da ƙyar. Bp ɗinsa ya auna ya ga jinin ya ɗan sauka amma ba sosai ba, ya kalli Omar ya ce, "Kana da buƙatar ka yi wanka sannan ka ci abinci, zaka ji daɗi sosai a jikinka." Omar ya lumshe ido bai ce komai ba likitan ya fita dan kawo magani.

   Umma Saroot ya kalla ya ce, "Ina Didi take? Ban ganta ba." Ya faɗa dan shi manta maganar da aka yi a farkon tashinsa. Shiru tayi bata amsa ba ya kalli Nayla da take ta ajiyar zuciya ya ce, "Didi bata zo ba?." Nayla ta zuba masa ido bata ce komai ba. Murmushi ya yi kaɗan ya kawar da kai gefe. 

A lokacin su Kawu suka zo harda su Mama Zainab, su Kawu ne suka saka shi dole ya yi wanka aka kawo kaya daga gidan aka bashi tea ɗan ya sha. Omar duk ya zama wani mai sanyi, komai aka ce masa kai yake ɗagawa baya iya mayar da martani.

Da ya sha tea ya ji daɗin jikinsa sai nauyin da ƙirjinsa yake yi masa kawai. Washe gari aka sallame shi bayan an yi masa hoton ƙirjin da yake ta kuka da ya yi masa nauyi. Omar ya zama dan gata wajan dangi, kowa nuna masa ƙauna yake yi Nayla ta zama ƴar kallo tana gefe kawai. 

     A hankali ta shiga ɗakin ta same shi a tsaye yana kallon hotonsu tun lokacin da suke yara wanda ya ɗauko daga gidansu. Jin shigowar Nayla ya saka shi ya kalle ta ya ajjiye hoton yana kallonta kamar yadda take kallonsa. Ya yi ajiyar zuciya ya kalli hotonsu shida ita da suka yi a madina ya ce, "Da gaske Didi ta rasu?." 

Nayla ta ɗaga masa kai ta ce, "Didi ta tafi ta bar mu." Ya dafe kai yana salati ya ce, "Meyasa a lokacin da ta riƙe hannuna a asibiti na cire hannun na tashi? Meyasa ban zauna riƙe da ita har ta mutu ba?. Meyasa Didi zata mutu bayan ni ya kamata na fara mutuwa? Ta san ya rashinta zai yi min illah?. Jidda Didi ce uwata, Didi ce ubana, Didi ce yayata, Didi ce ƙawata. Ta ya zan iya jure rashinta? Ta ya zan yi!" Ya furta a sanyaye yana kallon Nayla da ta fara hawaye.

Nayla ta taka zuwa inda yake ya sake kallonta ya ce, "Didi ce ta raine ni, itace komai nawa. Yau magana ake ta kwantanta goma a kabari, ni kuma gani ina rayuwa a duniya. Anya na yiwa Didi adalci Jidda!?." 

Nayla ta kasa magana sai kuka da take yi, ya sake cewa, "Meyasa da ta ce tana son jin ɗumin ƙaninta ban rungumeta ba Jidda? Meyasa na bari ta bar duniya da kewar hakan a ranta? Na tabbata inda ni ne baza ta bar ni ba, zata saka ni a jikinta ta samar min da abinda nake so, amma ni na gaza!" Ya faɗa yana kallon window cikin tsananin rauni.

Sai kuma ya juyo ya ce, "Da wannan hannun nawa na riƙe Didi aka sakata a kabari, ni...ni nayi mata wanka. Kenan ta tafi kenan? Ta tafi har abada bazan kuma ganinta ba?. Meyasa Didi zata mutu? Ta sha wahala dani, sai yanzu da lokacin jin daɗi yazo zata tafi ta barni? Meyasa na bari ta rasu Jiddaaaa....meyasa?" Ya faɗa da rauni sosai muryarsa rawa. Nayla ta kasa riƙe kukanta ta saki kuka mai ƙarfi sosai, taka da guje ta faɗa jikinsa ta rungume sa. Wata irin runguma ya yi mata mai ƙarfin gaske, ya matse ta gam a jikinsa kamar zai shigar da ita jikinsa.

"Didi ta tafi ta barni, ta tafi ta bar ni Jidda. Shikenan ni da ita baza mu sake ganin juna ba, bazata sake bani shawarma ba, baza mu sake faɗa ba, baza mu sake zama waje ɗaya ba Jidda, bazan sake kwana biyu ban kulata ba, baza ta sake bani hannu mu gaisa ba, bazan sake jin muryarta ba, bazan sake ganin dariyarta ba Jidda!. Shikenan komai ya ƙare, shikenan....!" Ya fashe da kuka mai sauti yana sake matse Nayla a jikinsa hawaye na ambaliya daga idanunsa.

"Didi....didi...ta...."ya kasa magana saboda kuka, itama Nayla kuka take yi ya matseta ya hanata motsi a jikinsa, jikinsa na rawa kamar yadda muryarsa take rawa. Dukkansu kuka suke yi cikin rauni da bugawar zuciya, ji suke kamar a ranar Didi ta mutu, ji suke yi kamar babu wanda ya kai su ƙunci da baƙin ciki a wannan lokaci. Sun kwashe mintina talatin a haka, tsayuwar sam bata ishesu ba saboda basa cikin hankalinsu. 

Omar tunda ya fara kuka bai daina ba, kuka ya ke yi da zuciyarsa da gangar jikinsa, ya matse Nayla a jikinsa, jikinsa yana rawa kamar an jona masa wutar lantarki. Nayla ce ta motsa ta ɗago daga jikinsa ta riƙe hannunsa zuwa kan kujera, ta riƙe kafaɗunsa ya zauna sannan itama ta zauna a kusa dashi, ya sake kwantar da kansa a ƙirjinta tana shafa a kansa a hankali.

Hawayensa a fatar jikinta yake sauka, ta yi shiru bata ce komai ba kamar yadda bai ce ba, sai dai ya rage sautin kukan sai hawaye da yake yi kawai wanda yaƙi tsayawa. Ya ɗago ya kalli Nayla yana lumshe ido saboda ciwon kai, ta goge masa hawayen idanunsa ya girgiza mata kai ya ce, "kar ki tafi ki barni kamar yadda Didi ta tafi kin ji Jidda. In kika barni haukacewa zan yi koda ban mutu ba. Ki bari na rigaki mutuwa kin ji? Ki bari na fara mutuwa kafin ke. Ke da Didi kawai nake da su kawai, ita ta tafi saura ke, kar kema ki tafi ki barni Jidda....in kika tafi haukacewa zan yi...." Ya faɗa a rikice yana sake rungumeta a jikinsa sabon kuka na cigaba da zuba daga idanunsa.

A wannan yanayi bacci ya ɗauke su dukka su biyun, basu tashi farkawa ba sai lokacin sallar la'asar. Nayla ta kalli fuskarsa da ta koma ja, idanunsa sun kumbura, gashi ya rame, gashin fuskarsa ya sake taruwa. Kallo ɗaya zaka yi masa ka san baya cikin hayyacinsa. 

Nayla ta saka hannu tana shafa fuskarsa da take wuyanta har lokacin. A hankali ya buɗe jajayen idanunsa ya kalle ta ta ce, "ana kiran sallah." Kai ya ɗaga bai ce komai ba, ta miƙe tsaye sai tayi kamar zata faɗi ya riƙo hannunta da niyar riƙeta amma sai ta faɗa kansa dan bashi da ƙarfin iya riƙeta. Miƙewa tayi daga jikinsa ta ce, "kazo ka yi alwala."

    Hannunsa ta riƙe ya miƙe suka yi alwala suka yi sallar la'asar ya koma ya jingina da bango ya yi shiru baya cewa komai. 

Nayla ta kalle shi cikim tsananin tausayi ta ce, "addu'a zaka dinga yi mata, wannan tunanin ba shine mafita ba." Ajiyar zuciya ya yi mai nauyi ya furzar da iska waje ya ce, "Ina Marmerh?." Nayla ta ce, "suna wajan Umma." Miƙewa tsaye ya yi, ta miƙe itama ya ce, "zan je na ganta."

Hannunsa ta riƙe ta ce, "mu je tare." Tare suka fito har zuwa falon Nayla, suka samu Marmerh tana ta tsalle-tsalle tana yiwa Musliha wasa. Rauni ya sake mamaye zuciyar Omar, hawaye ya suka cika masa idanu. Marmerh ta juyo ta kalle sa sai gabansa ya faɗi, rana ta farko da ya amince Marmerh da Didi take kama. Marmerh tana ganinsa ta yi dariya ta tawo a guje ta faɗa jikinsa ta ce, "Daddy!." Ɗaukarta ya yi a kafaɗarsa yana kallon fuskarta cikin ƙauna da tausayinta da yake ji.

Marmerh ta ce, "Daddy, Ummi zani." Omar ya rufe ido ya buɗe a raunane ya ce, "Marmerh Ummi ta rasu" Nayla ta ce, "Haba YaMar, ya zaka faɗa mata haka kai tsaye? Duk da bata san mutuwa ba amma bai kamata...." Kallon Nayla ya yi sai bata ƙarasa faɗa ba, ya ce, "ƙarya ki ke so na yi mata? Na ce mata Mamanta tana da rai zata dawo in anjima?." Nayla ta yi shiru bata ce komai ba ya ce, "bazan iya saka mata rai akan abinda bazan iya bata shi ba har abada, gwara na faɗa mata gaskiya."

Umma Saroot ta kalle su cikin rauni ta ce, "Ga abinci Omar, zauna ku ci don Allah." Ya ɗago ido ya kalle ta, maganarsu ta ƙarshe da Didi tazo zuciyarsa, ya lumshe ido ya buɗe ya sake yin ajiyar zuciya ya kalli Umman kamar zai yi magana sai ya fasa. Umma ta matso ta ce, "Ku zauna don Allah." Nayla ta jawo hannunsa suka zauna, ta ɗauki Musliha amma ba ita take so ta ɗauke ta ba, shi take miƙawa hannu.

Ya karɓe ta itama ya haɗasu su biyu a jikinsa yana kallonsu. Umma ta zuba musu abinci Nayla ta karɓa tana juyawa cokali bata ci ba shi kam bai ma karɓa ba. Umma ta ce, "Omar." A hankali ya kalle ta ta ce, "ka ci abinci don Allah." Ajiyar zuciya ya yi ya karɓa ya fara ci a hankali ba dan yana jin daɗi ba, ko rabi bai ci ba ya ajjiye.

Kan Marmerh yake shafawa a hankali yana cewa, "Zan kula da rayuwarki, bazan taɓa bari ki yi kukan rashin mahaifiya ba Marmerh. Zan sadaukar da duk abinda nake dashi dan na zauna dake kawai, zan miki gata a duniya, zan baki duk abinda ki ke so, bazan bari rayuwarki ta wulaƙanta ba, bazan bari ki san ba ni ne na haifeki ba Marmerh!. Zan tabbatar da kin samu nagarta a duniya, zan baki gatan da koda Didi tana da rai iya abinda zata yi miki kenan, bazan bari maraici ya taɓa rayuwarki kamar yadda ya taɓa ni ba, zan zama gatanki gaba da baya Marmerh, zan sadaukar da duk abinda nake dashi dan inganta rayuwarki!” Ya faɗa hawaye masu zafi suna sakkowa daga idonsa.

     Sai Marmerh ta saka hannu tana goge masa ido, ya yi murmushi tare da sumbatarta a goshi, ya sumbaci Musliha da take kallonsa ya ce, "Zan kula da rayuwar ku gabaɗaya in sha Allah, Allah ya bani aron ran da zan baku rayuwa mai kyau, Allah ya bani aron ran da zan kula da rayuwarku. In kuma nima na bi Didi kafin na samar muku da rayuwa mai kyau Jidda tana nan" ya faɗa yana kallon Nayla. Suna haɗa ido ta fashe da kuka ta kwantar da kai a kafaɗarsa tana kuka. Umma Saroot ma kuka take yi gabaɗaya ba su lura da Mama Zainab da Aisha da Baba Adamu a tsaye ba. 

Mama Zainab ta ce, "Omar ku daina kuka, addu’a." A hankali ya ɗago ido ya kalle ta ya ce, "baza mu daina kuka ba, har abada!." Baba Adamu ya dafa shi ta baya ya juya ya kalle shi ya ce, "Sai haƙuri Omar. Ka daure ka cinye wannan jarabawar, kar ka sare lokaci guda. Allah ya jiƙan Aisha ya gafarta mata, halinta na gari ya bita, Allah ya sa zaman kabari ya fi mata zaman duniya daɗi."

"Amin….amin ya Allah" ya furta yana lumshe ido tare da ajiyar zuciya. Yana ji ashe haka ake jin daɗi in aka yiwa wanda ka rasa addu’a?. 

Marmerh ya kalla da take ta tsokanar Musliha tana yi mata wasa. Omar ajjiye Marmerh ya yi ya ajjiye Musliha ya miƙe tsaye Baba Adamu ya ce, "ina zaka je?."

Omar ya ce, "ba nisa zana yi ba, zan dawo yanzu."

"Amma baka da lafiyar da zaka iya fita kai kaɗai."

"Zan iya, bazan jima ba zan dawo."

Mama Zainab ta ce, "A’a Omar, kar ka fita wani abun ya same ka." Ya yi murmushi yana kallonsu yana jin wani iri a zuciyarsa, Didi da Nayla ne kaɗai masu damuwa dashi, yau ssi ga dangin mahaifiyarsa suna tsoron kar ya fita wani abun ya same shi. Ya lumshe ido ya ce, "kuma tsoron kar nima na mutu ko?” Suka kalle shi gabaɗaya cikin rauni, ya girgiza kai ya ce, “Kar ku damu, Allah zai bani aron rai har sai na inganta rayuwar Marmerh" ya faɗa yana fita daga falon. Nayla suka dinga bawa haƙuri ita dai jinsu take yi amma da ta tuna wani abun sai kuka.

       Omar kuwa saboda ganganci da kansa ya ja mota, kai tsaye maƙabarta ya wuce ya je kabarin Didi ziyara. Addu'a yake mata yana kuka yana ji kamar ya tone kabarin ya fito da ita. Ya fi awa ɗaya a gaban kabarin sannan ya tashi ya shiga mota ya jima a zaune kafin ya tafi. Tafiya yake yana tunanin ya bar Didi a can shi kuma gashi a cikin mota yana tafiya, Didi bata duniya shi kuma yana duniya, sai ya ji kamar bai kyauta mata ba. Hawaye yake gogewa yana tafiya ya wuce gidan Didi.

      A ƙofar gidanta ya ajjiye motar ya tsaya yana ƙarewa gidan kallo. Jikinsa ya shafa yana nemn wayarsa, sai ya tuna bashi da waya bai ma san inda wayar take ba gashi yana son magana da AbdulHamid, kuma bazai iya shiga cikin gidan ba. Ana haka sai ga AbdulHamid ya fito Omar ya zuba masa ido, shi kansa AbdulHamid ɗin ya rame sosai kana kallonsa ka san yana cikin yanayi na damuwa. Omar ya sauke glass a sanyaye ya ce, "Mijin Didi." 

AbdulHamid ya kalli Omar sai ya yi murmushi duk da gabansa ya faɗi, Omar ya fito daga motar yana kallonsa AbdulHamdi ya ƙaraso inda Omar yake. Hannu Omar ya bashi suka gaisa ya ji jikin Omar zafi zau ya ce, "Omar baka da lafiya me ya fito da kai?." Omar ya yi ajiyar zuciya ya ce, "na jima a nan ina jiranka, bani da waya balle na kira ka, kuma bazan iya shiga gidan nan ba."

AbdulHamid ya yi murmushi ya ce, "Allah ya gafartawa Aisha."

"Amin ya Rabbi. Yanzu ma naje kabarinta na gaishe ta, amma ban ji ta amsa kamar ko yaushe ba. Tana cewa lafiya lau Alhaji Omar, da tana da rai da yanzu ta ce Omar me ya same ka, mu tafi asibiti" Omar ya yi murmushi hawaye na sake taruwa a idanunsa ya ce, "Amma yanzu ta tafi ta barni, ta bar duniya ni kuma ta bar a cikinta ko tausayin bata ji ba. Ko ta ya rayuwa zata yi min daɗi bata tare dani oho, bata yi wannan tunanin ba ta mutu ta bar ni.”

Sai kalamansa suka karyawa AbdulHamid zuciya ya goge ido ya ce, "Mutuwa bata bari wani dan wani ai Omar, dan ka rasa wani ba hakan yana nufin ka rasa farin ciki ba ne.” Omar ya goge idanu ya sauke ajiyar zuciya ya ce, "Alfarma nazo nema a wajanka, ban sani ba ko zaka iya yi min."

"Ko wacce irin alfarma ce zan yi maka Omar, ka faɗi komai da yake zuciyarka. Yadda Aisha zata yi maka duk abinda ka ke so nima zan yi Omar.” 

Omar ya girgiza ya ce, "Marmerh....! Marmerh nake so ka bar min ita ta dawo hannuna da zama. Na san abu ne mai wahala a gareka amma ka duba raunin da nake ciki na rashin Yayata, na san kai matarka rasa ni kuwa duniyata na rasa gabaɗaya. Ka san itace komai nawa, ka san bani da kowa sai Didi. Zaman Marmerh tare dani zai ɗan rage min wani abu kaɗan daga cikin kewarta. Ka amince don Allah ka bani ita!."

AbdulHamid ya yi ajiyar zuciya kafin ya yi magana Omar ya ce, "Don Allah kar ka ce a’a, nayi maka alqawarin zan bata tarbiyya mai kyau, zan inganta mata rayuwarta ba dan kai baza ka iya ba. Ina so na nuna mata ƙaunar da baza ta yi maraicin uwa ba, kuma ba dan kai baza ka iya ba. Ka taimaka min don Allah!." AbdulHamid ya kalli Omar yaga gabaɗaya ya canja, ya yi sanyi da rauni kamar bashi ba, gashi ya rame matuƙa. Ya ce, "Shikenan Omar, na baka riƙon Marmerh."

Omar ya yi ajiyar zuciya ya kalle shi ya ce, "na gode, na gode sosai." Ya yi murmushi ya ce, "babu komai, na san zaka kula da rayuwarta sosai, Allah ya baka ikon kula da ita."

"Amin..amin…Na gode sosai."

"Sai batun gadon yayarka, na fara tartara abinda na san ta mallaka domin a sauke mata nauyi."

Omar ya ce, "ka yi duk abinda ya kamata." AbdulHamid ya ce, "in sha Allah, Ka koma gida baka da lafiya." Omar ya ɗaga kai ya shiga mota ya tafi. AbdulHamid ya bishi da kallo cikin tausayi, ya jima bai ga ɗan uwan da ya fita daga hankalinsa saboda mutuwar yayarsa ba sai Omar.

       Omar bai shiga gida ba sai da ya yi sallar magriba, a  harabar gidan nan suka haɗu da su Bashir suna jiran sa. Ganinsa duk suka taho suka gaishe shi ya amsa suna sake yi masa gaisuwa. Ya kalli Bashir da ya kasance shine manager, shine mai kula da komai in baya nan ya ce, "Bashir ka cigaba da kula da komai, duk abinda kaga ya dace ayi, in ya zama dole na sani sai ka kira ni." Bashir ya amsa a sanyaye, bai taɓa ganin Tiger a cikin wannna yanayi ba, sai ya bashi tausayi ya wuce su ya shiga ciki.

Da Umma Saroot suka haɗu, tana tsaye da hijjabi ta juya baya tana magana da masu aikin gidan magana. Kallonsa ta yi a sanyaye ta ce, "Omar ka dawo? Ya jikin?." Ya girgiza kai ya ce, "naji sauƙi sosai. Fita zaki yi?." Tsayawa tayi tana kallonsa, sai ta yi saurin kawar da mamakinta ta ce, "Gida zan koma Omar, tunda ka samu lafiya."

"Meyasa zaki tafi?” Kafin ta bashi amsa ya ce, “ko an ɓata miki rai?.” Ta girgiza kai ta ce, “Babu abinda aka yi min Omar, kawai zan koma ne.” Omar ya ce, “Ki zauna don Allah" ya faɗa a sanyaye yana kallon ta. Zata yi magana ya ce, "don Allah!."

Sanyi da daɗi ya mamaye zuciyarta tayi murmushi ta ce, "To Omar, zan zauna zuwa wani lokaci."

"na gode Umma!" ya faɗa yana wuce ta ya hau sama. Murmushin farin ciki take yi ta ɗauki waya tana kiran ƴan uwan tana basu labarin abinda Oamar ya yi mata.

Bai iya kuma fita ba a ɗaki ya yi sallar i'sha, Nayla ta kawo masa abinci har cikin ɗakin ta zauna a kusa dashi ta ce, "ka ci abinci." Ya kalle ta ya ce, "har yanzu ƙirjina bai daina nauyin nan ba, da na zubar da hawaye ya ragu amma akwai saura."

"Sai a hankali ai zai daina, ka cigaba da addu'a. Ga wayarka ɗazu Baba ya bani bayan fitar ka." Karɓa ya yi ya ajjiye a gefe. 

Nayla ta ce, "ka ci abincin." Da kanta ta bashi ya ɗan ci kaɗan ya ce ya ishe shi, bata matsa masa sai ya cinye ba ta bashi magani ya sha. Wuyanta ya taɓa ya ce, "kema baki da lafiya, kin rame sosai."

"Na samu sauƙi, rashin ƙarfin jiki ne kawai da bani dashi." Ya yi ajiyar zuciya ya ce, "Na je gidan Didi." 

Ta kalle shi ya ɗaga kai ya ce, "Gidanta na gaskiya da gidanta na duniya, na kai mata ziyara kabarinta na gaisheta amma banga murmushinta ba, kuma ban ji sautin muryarta ba. Na yi mata addu'a ina kuma fatan addu’ar ta iske ta." 

Nayla ido ya ciko da hawaye ta ce, "amma baka faɗa min mun je tare ba?." Ya kalle ta cikin sanyi ya ce, "Zaki iya zuwa?."

"Na taɓa raka Abiy kabarin Ummana amma an jima sosai, shima yana zuwa ziyara duk ranar juma'a har yanzu. Nima zan je na yiwa Didi addu'a, in zaka je ka dinga faɗa min." Ya riƙe fuskarta ya share mata hawaye ya ce, "in sha Allah zan faɗa miki." Nayla ta bi fuskarsa da ta koma ƴar ƙarama da kallo ta ce, "ka tuna maganar Didi ta ƙarshe?." Ya ɗaga kai alamun eh ta ce, "ka cika mata burinta don Allah, ka yi abinda zata yi farin ciki a cikin kabarinta." 

Ya ce, "Zan yi Jidda! Wallahi zan yi!. Zan riƙe kowa kamar yadda take so, zan bar komai ya wuce bazan sake tuna komai ba. Zan riƙe su kamar iyayena, zan nemi shawararsu da albarkarsu da komai, zan kuma nemi su yafe min, zan cika birin Didi in sha Allah!. Da ace na san mutuwa zata yi da na bar komai ya wuce tun tana duniya, da ace na san zata mutu bazan ƙi amincewa da abinda take faɗa ba, da zan yi tun tana da rai ko dan na faranta mata rai. Haushin kaina nake ji da ban bar komai ya wuce tun tana raye ba, da ace nayi abinda take so da zan ga fuskar ta da farin tunda abinda take buri kenan. Amma yanzu ko na yi bazan ga hakan akan fuskarta ba, meyasa ban bari ya wuce tun tana da rai ba?.”

Nayla ta ce, "Ko yanzu zata yi farin ciki, kai baza ka gani ba amma na tabbatar zata yi. Yin abinda take so shine cikar ƙaunar da ka ke yi mata, kuma zata tanadi kyakykyawan murmushin da zata yi maka a aljanna, kuna haɗa ido zata yi murmushi kyakyawan haƙoranta su bayyana." A ƙirjinta ya kifa kansa ya sauke ajiyar zuciya hawaye na zuba a idanunsa. Kansa take shafawa a hankali da ya cika da gashi ta ce, "Ka cigaba da zubar da hawaye a duk lokacin da suka zo, kar ka dakatar dasu, zubarsu shine zai sassauta maka nauyin da ka ke ji."

Bai ce komai ba yana kwance a jikinta itama bata ce komai ba. Ya miƙe zaune ya goge idonsa ya ce, "na rasa iyayena Jidda, amma ban san haka zafi da ɗacin mutuwa yake ba sai yanzu. Ban san haka  ake ji ba sai a wannan lokacin. Ni na san bazan sake yin farin ciki ba har abada, zan zauna zaman jiran lokacin mutuwa yazo, dan rayuwa babu Didi baza ta yi min daɗi ba.”

"Na rasa mahaifiyata nima YaMar, amma ban san ɗacin mutuwa ba sai yanzu" ta faɗa tana kallonsa. Ta ce, “ka daina cewa baza ka sake farin ciki ba, Allah ne yake bada farin ciki da akasinsa, rashin Didi bazai hana ka farin ciki ba, tunda ba itace take bayarwa ba Allah ne. Faɗar wannan kalmar bai dace ba, in kana faɗar hakan kamar baka karɓi ƙaddara ba kenan. Allah ne ya halicci Didi ya baka aronta, yanzu kuma ta koma gare shi, daman tashi ce ba taka ba.”

Ya girgiza kai yana suke numfashi ya ce, "Didi ta yi min komai a duniya, ta hana kanta ta bani, ta ƙi ci ta bani, ta ƙi sha ta bani, ta yi wahala dani, itace nemana har police station, itace kawai mai damuwa da na ci ko ban ci ba, ita kaɗai ce mai shiga damuwa da damuwata, itace kaɗai mai yin jinya da rashin lafiyata Jidda. Ta sadaukar da komai nata saboda da ni, kullum tunaninta wacce hanya zata bi dan ingnata min rayuwata, ko yaushe cikin tausayina take, bata so ta ga na yi fushi balle na kasance cikin ɓacin raiii!. Ashe iyakacin rayuwar da Allah ya tanadar mata kenan, ashe raunin da take cewa tana so ta gansa a fuskata raunin mutuwarta ce, ashe lokacin da take magana akan barin komai ya wuce na ahlina mutuwar ta ce sila!” Ya ja numfashi ya sauke ya ce, “Allah ka jiƙan wannan baiwa ta ka, Allah ka karɓi shahadarta, halin ta na gari ya bita."

"Amin ya hayyu ya qayyu" Nayla ta faɗa a sanyaye.

Ya ce, "Jidda na yanke hukunci ba tare da izininki ba, na je wajan mijin Didi na roƙe sa ya bani riƙon Marmerh ya kuma bani. Ban nemi shawararki ba kafin na aikata, bana so Marmerh ta bar hannuna ne shiyasa. Allah yasa ban takura miki ba." 

Nayla ta ɗan yi murmushi ta ce, "Didi tawa ce fa YaMar, ko bana auren ka wallahil azim ni mai riƙe mata Marmerh ce, balle kuma jininta nake aure. Karɓar Marmerh da ka yi shine daidai, tunda mahaifinta ya amince ina maraba da zuwan ta. Allah ya bani ikon kula da ita, Allah ya bani ikon yi mata tarbiyyar da Didi zata yi alfahari da ita a ranar lahira."

Ya ƙanƙame hannunta yana girgiza kai tare da cize baki ya ce, "Amin Jidda, na gode, na gode Jidda. Na gode da soyayyar da kike yiwa Didi da zuciyarki da gangar jikinki, Allah ya saka miki da alkhairi." 

Murmushi ta yi ta ce, "Amin ya rabbi. Ka daina gode min don Allah, Marmerh ƴata ce, Didi kuma Yayata ce. Ina ƙaunar Didi har zuciyata, ina ganin girmanta, ina jinta kamar jinina. Bani da mai bani shawara sai ita, ko ɓata min rai ka yi ita nake kira ina kuka na faɗawa, ta bani haƙuri ta kuma bani shawarar yadda zan yi, bata taɓa kallona a matsayin matar ƙaninta ba, ko yaushe kallon ƙanwarta take yi min. YaMar nayi babban rashi a rayuwata, ba kai kaɗai ka rasa Didi ba har dani."

Ya yi murmushi ya ce, “daman ta ce min sai ta riga ni mutuwa, daman ta ce min tana so ta bar duniya kafin na rigata, saboda tana so ta barwa Marmerh ni a duniya. Huhhh..ashe haka Allah ya tsara, zata bar duniya ta bar Marmerh a hannuna.”  

Nayla ta bishi da kallon tausayi, gabaɗaya ya canja mata kamar ba shi ba, yayi sanyi da rauni kamar an canja masa halayya, ko a kamanni ya canja gabaɗaya. Sanyi da raunin da Didi take fatan gani a tare dashi sai da ta bar duniya ya bayyana.

Nayla ta ce, "Daman ba ta ce maka ka daina faɗa akan cikin jikina ba, har ta ce maka ka yi addu'ar Allah ya ingnata cikin ba?. Har ta ce baka da tabbacin zai zauna ko?. Huhhh YaMar cikin fa ya zube, amma wallahi..." dakatar da ita ya yi ya ce, "Kar ki rantse, koda zubar dashi ki ka yi da kanki na yafe miki balle kema baki san ya fita ba. Tashin hankalin da kika shiga har cikin jikinki ya fita ya tabbatar min ba ƙaramin matsayi Didi take dashi a wajanki ba."

Ta ce, "bayan kun fita daga ɗakin asibiti ku ka bar mu ka san me ta ce?." Ya girgiza kai a sanyaye, ta ce, "Ta ce in na haifi mace a saka sunan Hajja, in namiji a saka sunan Abiy. Sai nayi dariya ban ɗauka wasiyya take bar min ba" ta faɗa murya na rawa sosai ta kuma cewa, "na ce mata in ƴan biyu ne fa, ta ce in duka mata ne a saka sunana dana Hajja, in kuma ne maza ne a saka sunan Abiy da sunanka" ta faɗa tana kallon idanunsa.

Nayla ta ce, "ina ta dariya a lokacin ban ɗauka wasiyya ba ce, ta kalle ni ta ce kana sona sosai, nima na ce ai nima ina sonka. Ta yi dariya bayan ta yi salati ta kalle ni ta ce itama tana sonka ba ni kaɗai ke sonka....." Nayla ta faɗa tana kwantar da kanta a ƙirjinsa tana kuka. Ido ya lumshe yana shafa bayanta. Nayla ta ce, "ashe ruwan da na bata ruwan ƙarshe ne, ta ce min kamar bata sha komai ba ashe na ƙarshe ta sha a duniya." 

Bayan ta yake shafawa a hankali ya yi ajiyar zuciya ya ce, "Mun yi babban rashi, Allah ya gafarta mata, Allah ya lulluɓeta da rahamarsa. Tabbas Allah baya barin wani dan wani ya ji daɗi, da ace hakan na furuwa da Allah ya bar min Didi a duniya ko dan maraicina. Duk da wahalar da ta sha dani sai Allah ya karɓi rayuwarta ya bar ni a duniya, sai da ta zama silar shiryuwar halayema sannan ta tafi ta bar ni. Ƴar halak kenan!.” 

Nayla ta amsa da amin, tana jingine a jikinsa har lokacin kafin ta ɗago ta kalle shi ta ga ita yake kallo. Kallon ƙafarsa da hannunsa ta yi, sai ta miƙe ta ƙarasa wajan drawer ta ɗauko nail cutter ta dawo ta zauna kusa dashi, gyara masa farce take yi tana yi tana hawaye. Sai da ta gama ta fita zuwa falo wajan Umma.

Ranar Omar da Marmerh ya kwana a kusa dashi, hannunsa yana jikin ta cikin kewar mahaifiyarta. Ƙaunar Marmerh yake ji fiye da komai a duniya, ji yake a baya ba sonta yake yi ba, sai yanzu yake yi mata asalin so.

    Haka rayuwa ta cigaba da tafiya cikin alhinin rashin Didi, Omar bai dawo daidai ba, yana ƙoƙarin karɓar ƙaddara ne amma wani lokacin yana gazawa. Haka zai zauna a ɗaki yayi kuka son ransa sannan ya daure ya cigaba da harkokinsa. Ya rame, ko baccin kirki baya samu balle abinci, kullum cikin tunani da kallon hoton Didi yake. Sai da aka sake yi masa hoton ƙirjinsa saboda nauyin da yake yi masa aka sake bashi magani. 

    Kamar yadda burin Didi na ƙarshe ya kasance Omar ya cika mata shi, gidan danginsu na uwa da uba babu inda bai je ba. Baba Adamu da Kawu Sulaiman godiya ya dinga yi musu akan gida da kayan ɗakin bikin Didi. Farin ciki suka dinga yi ganin Omar a gidajensu kamar ba shi ba. Ya sake yana girmama kowa, babu ɗaurarriyar fuska balle tsawa ko masifa. 

Tun daga lokacin ya zama ɗan dangi, wannan ya kira shi wannan ya kira shi. Girmamasu yake yi kamar yadda Didi take yi, kuma ya basu matsayin iyayena zuciyarsa. Ƴan uwansa wanda basu san shi ba yanzu duk sun san shi, cousins maza da mata duk sun karɓi number Omar ana gaisawa.

    Omar ya zama mai sanyi, duk wannan hargagin nasa da faɗa babu, magana ma sai ta zama dole yake yi balle har ka ga ɓacin ransa. Kamar yadda Didi take yawan tambayar abinda zai saka shi yayi rauni amsar ta bata bayyana ba sai bayan babu ranta, ashe rashinta shine raunin Omar. Ko yaushe Marmerh tana kusa dashi, hatta bacci a kusa dashi take yi. Yadda yake nuna ƙaunar Marmerh ƙarara baya nunawa Musliha, baya iya ɓoye ƙaunarta da kewar mahaifiyarta da yake ji a zuciyarsa.

Tsohon gidansu na kusa da gidan Hajja ya saka aka rushe gabaɗaya, aka siyi gidajen da suke kusa da gidan aka tayar da ginin babbar islamiyya wacce za a dinga karatu da komai kyauta. Ɓangaren haƙa ruwa, siyan abubuwa da za a iya yiwa mamaci gata dasu Omar ya yiwa Didi babu adadi, fatansa Allah ya kai ladan kabarinta. Duk wannan hidimar kafin Didi tayi kwana arba'in ya yi su, har lokacin bai ji a ransa ya yi mata abinda zai wadaceta a kabarinta ba.

     Ranar da ta kwana hamsin da biyu a kabari, suna zaune da Nayla da Marmerh da Musliha kamar ko yaushe. Omar ya yi shiru ya jingina da kujera yana kallon sa, Musliha tana kwance a ƙirjinsa, Nayla tana zaune a gefensa ita da Marmerh da take ta game a waya. Nayla ta bishi da kallo, sai su kwashe awa ɗaya a haka indai ba ita tayi magana ba bazai ce komai ba, ya takure rayuwarsa sosai, ya koma zaman kaɗaici ba ko yaushe yake yin magana ba. Gani yake kamar farin ciki da walwalarsa ta tafi, gani yake tunda ya rasa Didi murmushi ya ƙare a rayuwarsa.

Kowa ya san shi aka yiwa mutuwa, duk wanda zai yi kewar Didi a bayansa yake, shiyasa ya koma kamar ruwa ko yaushe ciki bin ƙasa yake yana kwanciya. Shiyasa dangi da ƴan uwa suka dage da yi masa addu'a, dan lamarin nasa sai an haɗa da roƙon Allah. A ranar ne ya sakko daga sama ya zauna a falo, amma kullum yana sama, saman ma a cikin ɗakinsa.

A sanyaye ta ce, "YaMar." Ya sauke kai ƙasa ya kalle ta bai amsa ba, ta langwaɓar da kai ta ce, "tun ɗazu nake magana baka ji." Ya gyara zaman Musliha a jikinsa ya kalle ta ya ce, "Ban ji ki ba."

"Ta ya zaka ji ni kana tunani?." Ya sauke numfashi bai ce komai ba. Nayla ta ce, "Ka cigaba da haƙuri, kar tunani ya jawo maka ciwo. Kaga likita ya ce dole ka cire damuwa, jininka yaƙi dawowa normal, sannan ga ciwon kan da ka ke fama dashi. Nauyin da ka ke ji a ƙirjinka shima ance damuwa ce, in baka yi ƙoƙarin kawar da ita ba zata jawo ciwo babba" ta ƙarasa faɗa a sanyaye tana kallon sa. 

Ya kalle ta suka haɗa ido ya ce, "Kin taɓa rasa wanda ki ke so Jidda?." Nayla ta kalli idanunsa ta ce, "Na rasa mahaifiyata, na rasa Didi." Yayi murmushi ya ce, "Mahaifiyarki daman baki rayu da ita ba, kai tsaye zan iya cewa baki santa ba. Baza ki ɗorar da zafin rashin wanda ka ke so a kanta ba. Duk da mahaifiya ce, ko baka tashi ka santa ba rashinta yana taɓa zuciya. Nima ban san tawa mahaifiyar ba, amma ina jin zafin rashinta a kusa dani." Nayla ta bishi da kallo ganin yana ɗan murmushi ya ce, "Na san kina son Didi, kina ƙaunarta sosai, zaki ji zafi da ciwon rashinta a zuciyarki. Amma baza ki ɗorar da ɗacin mutuwa akan Didi ba, zaki ɗorar da zafinta ne a lokacin da kika rasa makusantanki”  Ya faɗa tana lumshe ido tare da jan numfashi, ya sauke numfashi ya buɗe ido ya kalle ta ya ce, "zaki ɗanɗana zafin rashin wanda ka ke ƙauna ne in aka wayi gari na mutu na barki, daga lokacin zaki tabbatar da ba ƙaramar juriyar rasa Didi nake yi ba. Juriyar da nayi baza ki iya irinta ba, ko rabin jurewar da nake yi baza ki iya ba Jidda!. Yanzu duk abinda zan faɗa miki baza ki fahimta ba, kina kallona a matsayin wanda ya kasa karɓar ƙaddara kawai, ba ke kaɗai ba, kusan kowa a haka yake kallona. Na yi miki uzuri, baki san ɗacin mutuwa ba!.”

Nayla ta sauke numfashi ta sunkuyar da kai, ta mayar da hawayen da suke ƙoƙarin sakko mata, dan yanzu ya zama mai raguwar zuciya, ko ya tayi hawaye a gabansa sai ya tayata, baya iya riƙe kansa ko kaɗan, indai ya tuna da Didi sai ya zubar da hawaye. Saboda haka ko da taji kukan rashin Didi bata yi a kusa dashi, zata ta tashi ta kulle kanta a banɗaki tayi kuka ta wanke fuska ta fito. Yana buƙatar kulawa saboda har lokacin jininsa bai sauka yadda ake so ba, ga nauyin da ƙirjinsa yake masa, ga ciwon kai da yake fama dashi kullum. 

Sai da ta mayar da hawayen ta ɗago ta ce, "Haka jarabawar Allah take, akwai zafi da ciwo da raɗaɗi. Sai dai mu yi fatan Allah ya bamu ikon cinye ta ba tare da kuskure ba." Ya lumshe ido ya ce, "Amin Jidda. Akwai ciwo, akwai raɗaɗi kam sosai. Shiyasa bana fatan ki riga ni barin duniya, in sha Allah ni zan tafi na bar ki." Nayla ta yi shiru bata ce komai ba dan muryar ta tayi rauni sosai, ta ja numfashi ta jingina da kujera tana shafa kan Marmerh da take ta game cikin nishaɗi.

Omar ya sake sauke numfashi ya kalle ta ya ce, "Jidda." Ta kalle shi ba tare da ta amsa ba ya ce, "na manta ban faɗa miki ba, gobe zamu tafi umrah in sha Allah, zan je na yiwa iyayena da Didi addu'a." Nayla ta girgiza kai ta ce, "Allah ya nuna mana goben lafiya."

"Amin ya rabbi. Kin san meye?." Ta girgiza kai alamun a'a, ya gyara zama ya ce, "tun ɗazu nake so na faɗa miki sai na manta. Na yi mafarki da Didi cikin kyakykyawan yanayi, tana faɗa min duk addu'ar da nake mata tana zuwa inda take" ya faɗa yana kallonta da murmushi.  

Nayla ta ce, "ikon Allah, nima nayi mafarki da ita YaMar. Wai a mafarkin kana ta tafiya baka yi mata magana, sai take cemin kalle shi sai fushi yake yi akan yana gaishe ni bana amsawa, kuma fa Nayla ina amsawa ji ne baya yi, amma yanzu na faɗa miki ki faɗa masa ina amsawa. Bana haddace mafarki in nayi, kafin na tashi daga bacci na manta. Amma wannan har hango shi nake yi a idona."

Lokaci ɗaya fuskarsa ta washe zuwa annuri da farin ciki, ya gyara zama cikin farin ciin da ta jima bata gani a kan fuskarsa ba ta ce, "Da gaske?." Ta yi murmushi ganin shima murmushin yake yi ta ce, "Wallahi da gaske nake." Ya riƙo hannunta ta matso kusa dashi ya ce, "na jima ban ji labarin da ya yi min daɗi kamar wannan ba, kin ga hakan yana nufin addu'ar da nake yi mata tana zuwa gareta ko?." Ta ɗaga kai alamun eh, ya yi mata pecking ɗinta a goshi ya ce, "Naji daɗi sosai Jidda."

Murmushi ta yi yana kallon sa, ya ce, "Kin san ne nake kuɗuri a raina?." Ta girgiza kai alamun a'a ya ce, "Su Umma nake so na kai umrah, da Umma da Mama da Anty Aisha. Ya ki ka gani? A haɗasu dasu Kawu?." 

Nayla da murmushin jin daɗi ta ce, "YaMar indai akwai dama a haɗa dasu kawai, ladan da za a samu wanda zai je har kabarin iyayenmu da Didi." Ya girgiza kai cikin gamsuwa ya ce, "in sha Allah zan yi hakan. Har su Bashir nake so su je, da nayi niyar mu tafi da Bashir to in bana nan shine akan komai, ya fisu ilimi da wayewa, yana kuma saurin ɗaukar abu in aka koya masa shiyasa nake iya bar masa komai. In muka dawo sai yaje, in ya dawo sai biyun su je su ma. Ƴan amanata ne, tun muna marasa jin magana muke tare har yanzu."

Nayla da take ta murmushin jin daɗi ganin ya kawar da damuwar kamar ba shi ba ta ce, "Allah ya cigaba da buɗa maka a rayuwarka, baza ka taɓa yin baya ba saboda kyautatawa na ƙasan ka da ka ke yi. Rashin Didi ya saka ka manta komai da ya wuce, gashi kana ƙudirin alkhairin da ladansa zai je har inda take ya same ta."

Murmushi ya sake yi yana riƙe da hannunta har lokacin. Ya ce, "Haka ne Jidda. Tabbas da ace Didi tana da rai da babu dalilin da zai saka na kalle su..." sai ya girgiza bai ƙarasa maganar ba ya canja wata ya ce,  "sai mijin Didi, ina so na shigo dashi cikin harkar kasuwancina, duk da yana aikinsa amma ina so na shigo dashi mu cigaba da yin komai tare, ya ki ka gani?." Nayla ta ce, "shawara ce mai kyau, amma ka tuntuɓe shi ka ji." Ya girgiza kai alamun zai yi hakan.

     Sallama aka yi tare da shigowa falon, suka amsa a tare suna kallon wacce ta shigo. Narma ce ita da Safna, sanye da hijjabi har ƙasa. Ta tako cikin nutsuwa zuwa cikin falon suka zauna tana kallon su tana murmushi. Narma ta ce, "Ina yini." Nayla ta amsa da fara'a tana kallon ta. Narma ta kalli Omar da tunda ya amsa sallamar ya ɗauke kai ta ce, "Ina yini Omar, ya aka ji da haƙurin Didi?." 

Omar ya ce, "Alhamdu lillah."

"Allah ya gafarta mata, Allah yasa ta huta."

"Amin ya rabbi. Na gode" ya furta a sanyaye ba tare da ya kalle ta ba .

Narma ta ce, "Na so nazo tun lokacin, bana Nigeria kuma ba lafiya ce dani ba, sai da na samu sauƙi sannan nazo." Jin yayi shiru bai bata amsa ba sai Nayla ta ce, "Babu komai, Allah ya ƙara miki lafiya, Mun gode da zuwan ki." Narma ta yi murmushi ta ce, "Amin, na gode. Didi Yaya ce a gare mu gabaɗaya, ta yi min nasihar da ta shiga zuciyata lokaci guda, kuma nayi amfani da ita naga riba mai yawa a rayuwata. Allah ya haskaka kabarinta."

A tare suka amsa da amin kafin Nayla ta ce, "bara a kawo muku ruwa." Narma ta ce, "A'a mun gode, akan hanya muke zamu koma Abuja yanzu" ta faɗa tana miƙewa tsaye. Ta kalli Omar da ba ita yake kallo ba ta ce, "za a yi aurena cikin kwanakin nan, muna son design na product ɗin ku zamu bayar as souvenirs." Omar ya girgiza kai ya kalle ta ya ce, "Allah ya kaimu, ya sanya alkhairi." Ta amsa da amin ta yi musu sallama suka tafi. 

Narma tana fita Nayla tayi ajiyar zuciya mai tsaho, Omar ya kalle ta suka haɗa ido sai ya ɗaga gira sama, murmushi ta yi dan ta lura a hankali ya fara dawowa Omar ɗinsa, addu'ar da ake yi akansa ta fara ratsa shi. 

Shima murmushin ya yi bai ce komai ba, ya kalli Marmerh da take gefe kamar babu ita a falon tana game a wayarsa. Yayi murmushi yana kallon ta ya ce, "Marmerh kamar bata nan, tana ta game kamar babba." Nayla ta kalli Marmerh, ta kalle shi ta ce, "ba kai ka koya mata ba?." Ya kalli Musliha da take jikinsa a kwance ya ce, "ita kam Didina babu ruwanta, ta kwanta a jikin ƙaninta Omar shine kawai abinda take so" ya faɗa yana yi mata pecking ɗinta a goshinta.

Nayla tayi murmushi kawai bata ce komai ba, ya dawo da kallonsa gareta ganin tayi wani iri kamar ba ita ba. Ya san tunda aka yi rasuwar nan ya canja mata, ya watsar da lamarinta, ba ko yaushe yake damuwa da lamarinta ba. Baya nuna mata soyayya da kulawar da take buƙata daga gare shi, bashi da lokacin komai sai na tunanin Yayarsa da zubar da hawayen rashinta. Ya san tana buƙatar lokacinsa sosai, ta yi haƙuri da juriyar halin da yake nuna mata, sanann ta taya shi jimamin rashin da ya yi, bata taɓa nuna masa gazawa a kan hakan ba. Ya ji rauni da tausayinta ya mamaye masa zuciya, sai yayi nufin kawar mata da damuwa, cikin murya mai daɗi ya ce, "yaushe za a yi Yayata ƙanne ne Madam?." 

Nayla ta ɗan wara ido tana ɗan murmushi ta ce, "nima ban sani ba." Ya shafa beard ɗinsa yana girgiza kai tare da murmushi. Rabon da wani abu ya shiga tsakaninsa da ita an kwana biyu sosai, dan tun kafin mutuwar Didi ma ya bata hutu saboda laulayin da take fama dashi, a haka mutuwa ta riskesu. Maganar wata biyu da wani abun ake yi, ya san tayi haƙuri dashi sosai, yana jinjina mata matuƙa a kan hakan. Bata taɓa nuna masa wani abun a kan hakan ba, duk da haƙƙinta ne, amma ganin baya cikin nutsuwarsa sai itama ta bashi lokaci dan ya nutsu. Wannan ɗabi’un nata yana ƙara mata matsayi da girma a idanunsa, yana ƙara ƙaunarta da ƙaunar son kasancewa da ita a ko yaushe. Ya ɗan ɗage gira sama ya ce, "zaki sani ne ƴan mata." Nayla tayi ƙaramar dariya dan ta ji daɗi da ya dawo nutsuwarsa, ko babu komai zai karɓi ƙaddara ya cigaba da rayuwarsa cikin walwala da jin daɗi.

       Da safe suka shiga Madina, basu fito sallah ba sai da suka yi la’asar a hotel sannan suka fito masallaci. Nayla baby pusher ta shiga mai wajan yara biyu ta ɗora yaranta Omar yana tura su gwanin burgewa. A Madina Hilton suka sauka, ɗaya daga cikin five star hotels na garin madina,  suna fitowa daga hotel sai harabar masallaci. Tunda suka rabu a harabar masallaci ya shiga ciki wajan maza ta shiga wajan mata basu sake haɗuwa ba har aka yi i’sha. Marmerh da take da son game tunda ta haɗata da waya shikenan aka zauna lafiya, Musliha kuma tana hannunta. Bayan an idar da sallar i’sha bata koma ba sai da ta shiga rauda ta fito sannan suka wuce gida zuwa lokacin duk sun yi bacci.

      Tana buɗe room ɗin yana fitowa, ya bita da kallo ya ce, “ina ta jiranki tun ɗazu, nayi kira ki WhatsApp call baki ɗauka ba.” Nayla  ta ce, “ai ban siyi sim card ba, kuma babu wifi a masallaci shiyasa baka same ni ba, Am sorry.” Karɓar pusher ɗin ya yi ya ƙarasa ciki ya kwantar dasu akan gado ya ce, “na bar ki da aiki kina ta wahala da yara biyu, shiyasa nake ta kira ki nazo na taimaka miki.” Nayla ta ɗan yi murmushi ta ce, “Ai da yake babu nisa, ba gajiya sosai. Na shiga rauda ne shiyasa.”

Ya zuba mata ido ya ce,“Baki gaji ba dai ko?.” Ta kalle shi ta yi murmushi ta ce, “ban gaji ba, ai ba ɗaukarsu nayi ba.” Ajiyar zuciya ya yi ya ce, “Zo mu je ki ci abinci, su Marmerh sun abinci kuwa?.”

“Sun sha laban, na kuma siya masu cake.” Hannunta ya riƙe ya zaunar da ita da kansa ya bata abincin ta ci ta sha ruwa ta jingina ta ce, “Na ƙoshi da yawa.” Kallon ta yake yi yana murmushi kaɗan bai ce komai. Bin ta yake da kallon kewa da kuma soyayya, kewarta yake ji sosai ba ɗan kaɗan ba, yana son kasancewa da ita babu mai takura masa shiyasa suka taho Saudia, dan a Nigeria iya ƴan gaisuwa baza su bar shi ya nuna mata kulawar da ya kamata ba. Nayla ganin kallon da yake mata sai ta miƙe tsaye ta ce, “bara na yi wanka” ta faɗa tana shiga banɗaki dan ta yi wanka.

Har ta shiga banɗakin sai ta fito, ta ƙarasa wajan trolly bag ɗinta ta buɗe ta ɗauki abinda zata ɗauka ta koma banɗakin. Bata jima sosai ba ta dawo da bathrobe a jikinta kanta a buɗe babu ɗankwali. Bata ganshi a ɗakin ba sai ta yi tunanin ya fita, bata saka komai ba sai turare da ta shafa a jikinta, ta ƙarasa wajan wani dogon farin glass da yake ɗakin, ta yaye labulen tana kallon harabar masallacin annabi, ana ta kai kawo kamar ba dare ba.

    A bayan ta taji ya tsaya, ta juyo da kanta ta kalle shi ta ga fuskarsa daf da ta ta, ta yi murmushi tana kallon sa ta ce, “Ina kallon jama’a a harabar masallacin Annabi.” Bai yi magana ba ya ɗora kansa a kafaɗarta yana lumshe idanu, a daidai kunnenta ya ce, “Bakya jin wani abu a zuciyarki?.” Nayla jin abinda ya ce sai tayi dariya dan ta san Omar ya dawo, ta girgiza kai bata kalle shi ba ta ce, “kamar me?.” Ya kalli gefen fuskarta har laɓɓansa suna taɓa kumatunta ya ce, “Kamar sona mana.” Kallon sa ta yi ta ga ya tsayar da ido ƙyam a kanta, sai ta yi murmushi ta ce, “Sonka ai da shi Allah ya halicce ni Rouhi!.” Ya lumshe ido ya ce, “Rabon da na ji sunan a bakinki har na manta.”

Murmushi tayi ta juyo tana kallonsa ta ce, “kuma Ina faɗa, ji ne kawai baka yi.” Ya yi murmushi sosai wanda ya jima bai yi irinsa ba, ya riƙo fuskarta yana kallon idanunta ya ce, “ko yaushe ina faɗa miki, ni ban san wanne irin so nake miki ba Jidda.” Nayla ta ɗan yi murmushi ta ce. “Didi ma kafin ta rasu ta faɗa min, ta ce min kana sona kamar ka haɗɗiye ni, amma nima na ce mata ina sonka.” Ya yi dariya mai ɗaukar hankali ya ce. “Allah sarki Yayata, ta san abinda ƙaninta yake tsananin so. Ta san ba ƙaramin so nake yiwa wannan halittar ba, ta san wannan halittar itace duniyar Omar ƙaninta.”

Nayla ta yi murmushi tare da kallon kan gado sai ta ga babu yaran a kan gadon, ta duba can ƙarshen ɗakin ta gansu a kwance akan duvet mai nauyi da kauri ya rufa musu a jiki. Ta kalle shi kamar yadda yake kallon ta ta ce, “fitar da ka yi daman duvet ka karɓo a reception?.” Ya kalli inda ta kalla ya kalle ta ya ce, “Extra bed ma naso su ƙara mana, to bana son long process shiyasa na karɓo duvet ɗin kawai, amma zuwa gobe in Allah ya kaimu za a yi musu nasu bed ɗin” ya ƙarasa faɗa a hankali yana kallonta.

Nayla ta ce, “Amma meyasa ka sauke su ƙasa? Naga ai gadon har yawa ya yi mana ko?.” Ya lumshe ido ya buɗe yana kallon ta ya ce, “waye ya faɗa miki? Wannan gadon a raina nake ji ya yi mana kaɗan a yau ɗin nan, iya ni da ke gani nake kamar bazai iya ɗaukar mu ba balle a haɗa da ƴaƴanki.” Ta kalli idonsa da mamaki ta ce, “duk girman gadon nan ka ce ya yi mana kaɗan? Giwaye muka zama?” Ta faɗa tana ƴar dariya.

Ya lumshe ido ya buɗe, ya ɗora yatsansa akan kumatunta yana shafawa a hankali ya ce, “Ba a girma abin yake ba…..” ya jawo hannunta ya riƙo ƙugunta yana kallon idonta ya ce, “soyayya da kewarki ce suka saka ya yi mana kaɗa, ko kaf duniyar nan za a bar mana nida ke gani nake tayi min kaɗan wajan nuna miki adadin kewarki da nake ji a zuciyata. Filin duniya ya yi min kaɗan na baje miki yadda nake ji a zuciyata a kan ki, balle kuma wannan gadon.” 

Murmushi ta yi mai ɗaukar hankalu ta ce, “Duniya fa da faɗi YaMar.”

“Da gaske nake, baki yarda ba?.” Ta yi dariya tare da yin ɗage akan ƙafafunta ta yiwa bakinsa light kiss ta dawo ta tsaya ta ce, “Na yi kewar wannan kalmar ta ka, da gaske nake.” Ya ɗaga gira ya ce, “Baki yarda ba?.”

“Na yarda mana, mijina yana faɗar abinda yake zuciyarsa ne, na tabbatar da za a bar mana duniyar ni da kai tayi mana kaɗan kamar yadda ka ce.” Ya sake ƙasa da murya ya ce, “Nayi kewarki sosai.”

“Nima haka” ta faɗa a hankali ba tare da ta bar maganar ta fito kan harshenta ba, a iya maƙoshinta maganar ta tsaya.

Ya ɗan taɓe baki kaɗan ya ce, “Ni ban gani ba, ban ga kewata da ki ka yi ba.” Ta sake kallon shi ta ce, “Da gaske nake, na yi kewarka sosai.” Jin kalmar da ta faɗa sai ya yi murmushi ya ce, “ban fa yarda ba.”

“To me zai saka ka yarda?.”

“Ki nuna min.”

“Yanzu?.” Ya girgiza kai alamun a’a ta ce, “to yaushe?.”

Ya nuna mata kan gadon ta kalle shi ya ce, “A nan, ta haka kawai zan yarda kin yi kewata sosai.” Ta yi murmushi ta ce, “Zan saka ka tabbatar da ita kanta kewar tayi kaɗan na furta ta a gare ka, na nemi kalmar da ta kasance a gaba da kewa a duniya na rasa shiyasa nake amfani da kewa, amma da ace akwai wata kalmar da take gabanta da ita zan yi amfani wajan fassara maka abinda yake zuciyata.”

     Kallon bakinta yake yi cikin tsananin ƙauna, a hankali ya ce, “Ban san adadin kewarki da na yi ba Jidda. Nayi kewar komai naki, har fushin ki nayi kewar sa. Na yi kewar hirar da ki ke yi min da daddare wacce take saka ni bacci, i miss our silly jokes, and our deep, meaningful talks. Jidda I miss the way you always know how to make me feel better when I'm down, na yi kewar muryarki mai daɗi a lokacin da nake kwance a jikinki……” 

Yayi pecking ɗinta a both cheeks ya ce, “ I miss the way you smile, the way you laugh har shagwaɓarki Jidda, i miss the way you make me feel like I’m in the heaven a lokacin da na kasance tare da ke. Na yi kewar yadda aljanunki da nawa aljanun suke tashi….” Ƴar ƙaramar dariya ta yi ta kalle shi ya murmusa ya ce, “I missed you so much and more” ya faɗa yana riƙe fuskarta yana kallon ta.

Nayla ta yi murmushi cikin tsananin farin ciki da shauƙin da yake ratsa jikinta ta kalle shi ta ce, “Rouhii every moment without you feels like a puzzle with a missing piece, kewarka tana saka ni naji kamar ba a duniya nake ba, duniyar babu daɗi saboda babu kai. I miss the way you hold me, the way you look at me, the way you smile, and the way you make me feel like I'm the only woman in the world. I miss the way you kiss me……” ta matso da fuska daf da tashi kana ta ce, “can you kiss me now, Rouhiii?” Ta faɗa tana kallon idanunsa. 

“I love you so much, ina ƙaunarki Jidda fiye da yadda ki ke tunani!” Kafin ta yi magana ya jawo ta jikinsa ya fara aika mata da love and romantic kisses ɗin da ta ce tayi kewa. 

     Neman igiyar bathrobe ɗin ta yake yi ya rasa saboda fitar hayyaci da soyayya da tsananin kewa, a hankali ta zame kanta ta ce, “Rouhii turn off the light” Ta faɗa murya a can ƙasa. 

“No need” ya faɗa a hankali kamar yadda ta yi maganar. “Noo Rouhi, Marmerh da Musliha” ta faɗa a hankali ya rufe ido ya saka hannu ya kashe hasken cikin rawar jiki.

Wannan dare ya shiga cikin tarihin zaman auren su, ya shiga cikin sahun gaba na tarihi a shafin farko na zaman auren su. Kowa ya yi kewar ɗan uwansa matuƙa, sun kuma nunawa juna tsananin kewar juna da suka yi sun farantawa juna rai, sun tabbatarwa da junan su kowa shine rayuwar kowa a cikin su.

Kuka Omar yake yi sosai, babu abinda ya saka shi kuka kamar tunawa da Yayarsa. Yana tuna yadda tayi gwagwarmaya akan aurensa da Nayla, yana tuna tijara da rashin m ɗin da ya dinga yi mata akan auren. Baiwar Allah, bata yi fushi ba ta cigaba da naci har auren ya tsaya da ƙafafunsa. Gashi yanzu yana alfahari da auren, yana jin daɗin auren, yana cikin farin ciki da auren, yana ji babu abinda zai raba shi da auren in ba mutuwa ba. Duk tarin abubuwan da yake ji wacce tayi faɗi tashi akan auren bata raye, tuna hakan shine ya saka hawayen yaƙi tsayawa. Nayla ganin yadda yake yi kuka sai ta rungume shi tana shafa gashin kansa a hankali cikin sigar rarrashi da kwantar da hankali. 

Zame kansa ya yi ya kwanta a cinyarta yana cigaba da zubar da hawaye. Nayla ta ce, “ka yi haƙuri Rouhii, ka cigaba da yiwa Didi addu’a.”

“Jidda duk farin cikin da zan samu a auren ki ta silar Didi ne, itace ta yi faɗi tashi akan aurena dake, itace ta saka zamana dake ya kawo yanzu….” Ya ja numfashi ya ce, “Allah ka jiƙan wannan baiwa ta ka, Allah kasa tana aljanna.” Nayla ta amsa da amin tana shafa gashin kansa tana hawaye. Sun jima a haka kafin ya daure ya miƙe zaune, ya kalli Nayla da take goge idanunta ya ɗan yi murmushi. Sauka ya yi daga kan gadon  ya ɗauketa cak zuwa bathroom.

     A tare suka fito, tana ɗaure da towel shi kuma ya saka bathrobe ɗin da ta cire. Ya zauna akan stool na madubi ya kalli su Marmerh da suke bacci hankali a kwance ya kalle ta tana ɗaure gashin kanta ya ce, “Su Musliha suna ta baccin su.” Ta kalle shi ganin ya kawar da damuwar ta ce, “mahaifinsu kuma yana….” Sai tayi shiru bata ƙarasa ba. 

Ya bita da shu’umin kallo muryarsa a can ƙasa ya ce, “ƙarasa mana, yana yin me…Neman halak?.” Dariya tayi sosai ta taso ta dawo kan cinyarsa da zama, ta saƙalo hannunta a wuyansa tana kallonsa ta ce, “Ni dai ban furta komai ba, nace kawai yana ban ƙarasa ba.” Kallon ta yake yi kamar yadda take kallonsa, a hankali ya ce, “ki ƙarasa mana, ba ƙarya ki ka yi ba ai Ashiq. Mahaifinsu yana nan yana girbar kyakykyawan shukar a wajan mahaifiyarsu, tana so ta haukata shi saboda soyayyar da yake nuna masa. Ta saka aljanunsa sun tashi sai surutai yake yi ba tare da ya san abinda yake faɗa ba. Ki faɗawa ƴaƴanki haka, koda zan ɗan zauce wata rana su san laifinki ne.”

Ta yi ƴar dariya ganin ya sake sosai ta ce, “Daman aljanu suna tashi a Saudia ne?.”

“Ai na mu aljanun daban suke, ba irin aljanun da aka sani bane.”

“Kuma sun tashi ɗin, har tsoro na dinga ji kar maganganun aljanun ka su tashi ƴaƴana” ta faɗa tana ƴar dariya tana kallonsa. Ya cize lips ɗinsa na ƙasa ya ce, “babu laifi in sun ji, gwara su tabbatar da babarsu tana sakawa babansu ya haukace. Shiyasa na ce miki laifin ki ne.”

Cikin muryar shagwaɓa ta ce, “Oh laifina ne ma?” Ta faɗa tana kallon idanunsa, ya ɗaga gira yana kallon bakin ta ya ce, “laifin waye?.”

“Naka ne, tunda duk tare zamu zauce ɗin, a tare aljanun na mu suka tashi.” Ya ɗage gira guda biyu sama ba tare da ya sauke su ƙasa ba ya ce, “Ni ban kama ƙafarki ba ai ƴan mata.” 

Girarsa take shafawa a hankali, murya a ƙasa ta ce, “Nima ban kama ƙafar ka ba ɗan samari, kai kana ganin nice a gaba, ni kuma ina ganin kaine gaba. Kowa ya riƙe nasa. Abinda na sani kawai mijina daban ya ke, shiyasa nake addu’ar kasancewa dashi ni kaɗai har abada” ta faɗa tana bashi light kiss a girarsa tare da sanya harsheta ta ɗan sosa ta kaɗan. Ya lumshe ido ya buɗe ya kalle ta ya ce, “Yanzu sai ki ce min asuba ta kusa, amma kina ƙoƙarin ki saka wannan gashin naki ya ƙara shan ruwa.”

“In ya sha ruwan ma zai bushe.” Ya ɗan buɗe ido ya ce, “da gaske?.” Ta ɗaga gira tana kallonsa ya langwaɓar da kai ya ce, “Yau na zama ɗan gatan Jidda.” Ta shagwaɓe fuska tana kallonsa ta ce, “Daman kai ɗan gatan ta ne.”  Zuba mata ido ya yi yana kallo cikin ƙaramin hasken ɗakin, ya riƙe hannunta yana murzawa a hankali kafin labari ya sake canja salo.

     A tare suka fito, tana ɗaure da towel shi kuma ya saka bathrobe ɗin da ta cire. Ya zauna akan stool na madubi ya kalli su Marmerh da suke bacci hankali a kwance ya kalle ta tana ɗaure gashin kanta ya ce, "Su Musliha suna ta baccin su." Ta kalle shi ganin ya kawar da damuwar ta ce, "mahaifinsu kuma yana...." Sai tayi shiru bata ƙarasa ba. 

Ya bita da shu'umin kallo muryarsa a can ƙasa ya ce, "ƙarasa mana, yana yin me...Neman halak?." Dariya tayi sosai ta taso ta dawo kan cinyarsa da zama, ta saƙalo hannunta a wuyansa tana kallonsa ta ce, "Ni dai ban furta komai ba, nace kawai yana ban ƙarasa ba." Kallon ta yake yi kamar yadda take kallonsa, a hankali ya ce, "ki ƙarasa mana, ba ƙarya ki ka yi ba ai Ashiq. Mahaifinsu yana nan yana girbar kyakykyawan shukar a wajan mahaifiyarsu, tana so ta haukata shi saboda soyayyar da yake nuna masa. Ta saka aljanunsa sun tashi sai surutai yake yi ba tare da ya san abinda yake faɗa ba. Ki faɗawa ƴaƴanki haka, koda zan ɗan zauce wata rana su san laifinki ne."

Ta yi ƴar dariya ganin ya sake sosai ta ce, "Daman aljanu suna tashi a Saudia ne?."

"Ai na mu aljanun daban suke, ba irin aljanun da aka sani bane."

"Kuma sun tashi ɗin, har tsoro na dinga ji kar maganganun aljanun ka su tashi ƴaƴana" ta faɗa tana ƴar dariya tana kallonsa. Ya cize lips ɗinsa na ƙasa ya ce, "babu laifi in sun ji, gwara su tabbatar da babarsu tana sakawa babansu ya haukace. Shiyasa na ce miki laifin ki ne."

Cikin muryar shagwaɓa ta ce, "Oh laifina ne ma?" Ta faɗa tana kallon idanunsa, ya ɗaga gira yana kallon bakin ta ya ce, "laifin waye?."

"Naka ne, tunda duk tare zamu zauce ɗin, a tare aljanun na mu suka tashi." Ya ɗage gira guda biyu sama ba tare da ya sauke su ƙasa ba ya ce, "Ni ban kama ƙafarki ba ai ƴan mata." 

Girarsa take shafawa a hankali, murya a ƙasa ta ce, "Nima ban kama ƙafar ka ba ɗan samari, kai kana ganin nice a gaba, ni kuma ina ganin kaine gaba. Kowa ya riƙe nasa. Abinda na sani kawai mijina daban ya ke, shiyasa nake addu'ar kasancewa dashi ni kaɗai har abada" ta faɗa tana bashi light kiss a girarsa tare da sanya harsheta ta ɗan sosa ta kaɗan. Ya lumshe ido ya buɗe ya kalle ta ya ce, "Yanzu sai ki ce min asuba ta kusa, amma kina ƙoƙarin ki saka wannan gashin naki ya ƙara shan ruwa."

"In ya sha ruwan ma zai bushe." Ya ɗan buɗe ido ya ce, "da gaske?." Ta ɗaga gira tana kallonsa ya langwaɓar da kai ya ce, "Yau na zama ɗan gatan Jidda." Ta shagwaɓe fuska tana kallonsa ta ce, "Daman kai ɗan gatan ta ne."  Zuba mata ido ya yi yana kallo cikin ƙaramin hasken ɗakin, ya riƙe hannunta yana murzawa a hankali kafin labari ya sake canja salo.

    Suna fitowa daga wanka aka yi kiran farko na asuba, Nayla bacci take ji sosai, idanunta har lumshewa yake yi, ta kalle shi ganin ya shimfiɗa sallaya ta ce, "Bazan iya sallah ba, bacci nake ji sosai Rouhi."  Ya bata light kiss a goshi ya ce, "ki huta kafin ayi kiran asuba, zan roƙa miki duk abinda ki ke so. Me zan roƙa miki?."

"Rayuwa dani kaɗai, babu wata macen." Ya yi murmushi ya ce, "an gama, ki huta kafin ayi sallah." Kwanciya tayi ya gyara mata gashin kanta ya sake yi mata kiss a kumatu yana ji kamar ya mayar da ita cikinsa saboda so. Shi kansa a gajiye yake kuma baccin yake ji, amma yana da buƙata da yawa a wajan Allah dole ya daure ya tayar da sallah.

Ana kiran sallar asuba ya tashe ta ya ce, "Jidda! Jiddana!." Ta buɗe ido a hankali ta kalle shi ta ce, "Rouhii bacci!."

"Na sani, tashi ki yi alwala mu yi sallah sai mu kwanta, tashi kin ji?." Ƙin tashi ta yi tana shagwaɓa, ganin zata ɓata masa lokaci ya ɗauketa ya shigar da ita banɗakin ya ajjiye ta a gefen bathtub ya ce, "Ki yi alwala Jidda, za a tayar da sallah."

Kai ta ɗaga ya fito yana jiranta, ba jimawa ta fito ta saka doguwar riga ta saka hijjabi aka tayar da sallah suka bi masallaci suka tayar su ma. Ana idarwa ta kalle shi da idanunta a lumshe ta ce, "Good Morning Rouhi." Ya matso kusa da ita ya ce, "Good morning zam zam." Bacci ne a kanta bazata iya bashi amsar sunan da ya kira ta dashi ba, ta zare hijjabinta kalli su Marmerh ta ce, "Ka dawo dasu nan." Ya kwanta a kan gadon ya ce, "bar su a can" ya faɗa yana janta jikinsa bacci mai daɗi ya kwashesu.

   Kukan Marmerh da Musliha ne ya tashe su gabaɗaya, Nayla ta miƙe zaune kanta ya yi nauyi sosai saboda bacci, ta kalle shi ta ga ya ƙarasa ya kwaso su dukansu ya bata Musliha ta fara bata laban. Laban ɗin shima ya bawa Marmerh dan ya san yunwa take ji ta sha ta fara wasa. Musliha ma tana ƙoshi ta fara kalle-kalle tana kallon babanta tana dariya alamun babu batun bacci.

Nayla ta kalle shi kamar zata yi kuka ta ce, "Bacci Rouhiiii." Ya matso kusa da ita ya ce, "Kwanta ki huta, zan fita dasu har sai kin tashi."

"Amma kaima baccin ka ke ji."

"Zan yi anjima, amma ki huta yanzu." Ta kwanta ya rufeta ya shiga banɗaki, bai jima ba ya fito ya ɗauki baby pusher ɗinsu ya saka su suka fita daga ɗakin.

Nayla sai azahar ta farka har lokacin basu dawo ba, ta yi wanka ta shirya a lokacin ta ji ana kiran sallah. A ɗaki ta yi sallar dan ta san in ta fita babu lallai ta samu elevetor tunda lokacin sallah ne a cike yake zuwa. Jim kaɗan da idar da sallah suka dawo, ta kalle shi kamar yadda yake kallonta, barinsu ya yi a cikin pusher ɗin ya ƙaraso inda take, ta ɗora hananyenta a kafaɗarsa ta ce, "Sannu da zuwa." 

Goshinsu ya haɗe waje ɗaya idanunsa a lumshe, a hankali ya fara kissing ɗinta cikin salo na soyayya, bai jima baya dakata ya kalli idanunta ta ya ce, "kin gama baccin?." Ta ɗaga masa gira kafin ta ce, "amma fa da saura, sallah ce ta tashe ni."

"Ki sake komawa, zan sake fita da yaranki har sai kin tashi."

"Kaima fa na san baccin ka ke ji ko?."

"In kika yi kamar na yi ne, ki yi mana bacci."

Ta yatsine fuska ta ce, "Yunwa nake ji." Ya raba kansa da ita ya ɗauki leda a bayan pusher ya ce, "Na taho miki da abinci zuma, gashi ki ci."

"Kai fa?."

"Mun ci na mu, ni dasu mun ƙoshi. Murmushi ta yi ta karɓa ta buɗe ta ci abincin, bayan ta gama ta ajjiye ragowar ta dawo kusa dashi da yake tare dasu Marmerh sai turmurmusa masa jiki suke yi da tsalle-tsalle.

Nayla ta ƙaraso ta bawa Marmerh wayarta dan tayi game, ta ɗauke Musliha daga jikinsa ta ce, "Sai tsalle-tsalle ku ke yi masa a jiki, ba ku san ya gaji bane? Ba ku san...." Sai ta daina kallon Musliha ta kalle shi kamar yadda yake kallonta ta ce, "Ba ku san ya ƙarar da ƙarfinsa akan Mummynku ba..? Ku bar shi ya huta, ya gaji sosai." A yadda ta ƙarashe maganar ya saka shi bata light kiss a bakinta ya ce, "Zumata."

"Da asuba ka ce zam zam, yanzu ka ce zuma. Wanne yafi dacewa dani?."

"Kuma sunayenki ne, zaki amsa sunan zuma, zaki amsa sunan zam zam. Zam zam ya fi komai daɗi da magani, kema kuma magani ce a gare ni mai matuƙat tasiri. Zuma kuma zaƙinta mai daɗi ne da kuma magani, musamman pure zuma wacce ba a yi mata mix da komai ba, asalin yadda Allah ya yi zaƙinta kamar irin ta ƙasar nan. Haka zaƙinki yake daga Allah Jidda, mai saka Omar zaucewa da fita daga cikin hankalinsa..." ya marairaice fuska yana sake yin ƙasa da murya ya ce, "Zumata, Don Allah ko bayan na mutu kar ki yi wani auren kin ji? Bazan taɓa farin ciki a cikin kabarina ba, zan kasance cikin halin ƙunci da kishi." Bakinsa ta yiwa kiss ta ce, "Tare zamu mutu in sha Allah." 

Ya yi ajiyar zuciya yana murmushi ya ce, "Da na rasa Didi na ɗauka na gama samun farin ciki a duniya, na yanke rai da cigaba da rayuwa, na ji dama nima na mutu na huta. Duniyar tayi min zafi, komai ba yayi min daɗi, komai ya tsaya cak, ina jin kamar an canja ni. Ina ji kamar gatana ta tafi, ina ji kamar farin cikina ta bar duniya, ina ji kamar rayuwata ta lalace tunda babu ita...." Ya riƙe fuskarta da hannu biyu, yana shafa kumatunta da yatsa ɗaya ya ce, "Amma a jiya kin saka min ƙaunar cigaba da rayuwa, kin saka min ƙaunar cigaba da kasancewa da ke, kin saka min ƙaunar cigaba da rayuwa har nan da shekara ɗari. Ina so na rayu da ke Jidda, ina so na cigaba da kasancewa dake kodan na cigaba zuwa inda naje a jiya, ina so na rayu dake ki cigaba da nuna min soyayya da ƙauna kamar dai jiya!...." 

Nayla tayi murmushi jin abinda ya ce, ta bishi da kallo kafin ya ce, "Allah ya nuna min ikonsa, ya nuna min ko babu Didi zan cigaba da samun farin ciki a rayuwata, rashinta bazai hana ni cimma farin cikin da yake jirana. Shiyasa Allah ya shigo min dake rayuwata, ashe kece zaki maye gurbin dangina gabaɗaya. Huh Allah gwanin hikima da iya tsara komai ga bawansa, baya barin wani dan wani yaji daɗi, domin kuwa koda ya bari ɗin shi yake bayar da jin daɗi ya kuma bayar da akasinsa. Kasantuwar wanda ka ke so a tare da kai ba shine dawwamar farin ciki ba, a ko yaushe cikin jiran ikonsa ka ke."

Nayla ta ce, "Wanda ya rasa uwa da uba a lokaci ɗaya ma yana cigaba da farin ciki a rayuwar, indai ya miƙa lamarinsa ga Allah zai yaye masa dukkan damuwa ya kuma bashi farin cikin da bai samu a lokacin da suke da rai ba. Kamar yadda kace, zaman wani a duniya baya zama silar dawwamar farin cikin wani." 

Ya girgiza kai cike da gamsuwa ya ce, "Haka ne Jidda. Allah ya cigaba da bamu ikon karɓar ƙaddara, Allah ya bamu ikon miƙa masa lamarin mu gabaɗaya. Amma gaskiya ina kewar Didi sosai, ban taɓa jin kewar wata halitta kamar yadda nake kewarta ba, in na tuna bata duniya bana sani lokacin da hawaye yake zubowa daga idanuna. A kullum dana farka daga bacci itace take fara zuwa zuciyata, dana rufe idona fuskar Didi zan fara gani. Amma wanda ya fini sonta ya karɓe ta, daman aro ya bani ita, kuma yanzu ta koma gare shi. Ina ji a jikina tana cikin rahamar Allah." Nayla tayi murmushi ta ce, "in sha Allah." 

Omar ya zuba mata ido yana kallo bai ce komai ba, da suka haɗa ido sai ya ɗaga mata gira yana lumshe idanunsa. Murmushi bata ce komai ba shima bai ce sai kallonta da yake yi. 

"Our yesterday night is memorable!" Ta faɗa a hankali tana shafa gashin fuskarsa. Lumshe ido ya yi yana kallonta ya ce, "ni na rasa ma ne zance miki akan daren jiya." Fuskarta ta haɗe da tashi ta ce, "Ka bar sa a ranka kawai." Kallon bakinta yake yi kafin ya fara kissing ɗinta.  

    Sun manta da yara a ajjiye, sai da Marmerh ta fara kiran sunanta sannan ta zame kanta ta kalle su ta kalle sa ta ce, "Honeymoon mu ke yi ne ko childmoon?." Dariya ya yi ya ja kumatunta ya ce, "Lokacin su ne, tafiya ta gaba dole mu dire su a gida, bazai yu irin haka ta dinga faruwa ba. Murmushi ta yi tana hargitsa gashin girarsa, ta hargitsa kuma ta mayar ta gyara. Sai kuma ta miƙe ta shiga banɗaki ta ɗauko sabon brush na hotel ɗin ta buɗe ta dawo kan cinyarsa ta zauna ta fara gyara masa gira. 

Tajeta take yi tana bi a hankali tana kwantar da ita, bayan ta gama da gira, ta dawo tana taje gashin fuskarsa tana kwantar dashi a hankali. Shi dai kallon ta kawai yake yi yana ji ina ma ace su kaɗai ne a duniyar nan, ai da ya nuna mata ƙaunar da bai nuna mata yanzu ba.

Sai da ta gama gyaran gashin ta ce, "kalli kanka, baka yi kyau ba?." Ta faɗa tana nuna masa mirror, ya kalle ta ya ce, "indai na yi miki kyau shkenan."

"Ka yi min."

"Case close" ya faɗa yana kallon ta yana murmushi kamar yadda take murmushi.

Nayla ta bi ƙafarsa da kallo, ta riƙo abinda yake ɗaukar hankalinta a ƙafarsa tana kallonsa ba tare da ta saki ba ta ce, "wai shi wannan meye fa'idarsa ne? Tun kafin na aureka na san dashi a ƙafarka, meye amfaninsa?." Ya yi murmushi tare da jan hancinta ya ce, "mallaka ce, bani shi akayi akace indai yana ƙafata zan mallake zuciyar zumata."

Nayla cike da shagwaɓa ta ce, "Ai tun kafin ka san zumar ta ka yana ƙafarka, tun kana hararata kana cewa ta ƙauracewa ganin ka." Omar ya yi dariya mai sauti, ya riƙe kumatunta da hannu biyu ya ce, "bakya mantuwa Jidda." Itama murmushi ta ke yi ta ce, "Ya za a yi na manta? Ni ka kalla ka ce ina yi maka korar shaiɗanu."

Dariya yayi sosai harda tafa hannu, ya ɗan murza goshinsa kamar ko yaushe yana binta da kallon ƙasan ido ya ce, "ke ko...." sai bai ƙarasa ba ya girgiza kai yana murmushi. Nayla ta ce, "haka ne mana, ko ba haka aka yi ba?." Ya yi pecking ɗinta a goshi ya ce, "Haka ne Jiddana."

"To faɗa min fa'idarsa" ta faɗa tana jan abin ƙafar tana kallonsa. Omar ya ce, "kin san wanda ya yi rayuwa irin tawa ana bashi maganin tsari, har da maganin da makami bazai shiga jikinsa ba. A lokacin da nake tsaka da rashin ji wani mai maganin gargajiya ya bani su, harda na hannu da na ƙugu dana wuya. Wai in na saka zan gagari kowa, babu wanda ƙarfen da zai iya ratsa jikina. Hmmm kin san meye?."

Ta girgiza kai alamun a'a, ya taɓe baki ya ce, "duk ƙarya ce, dasu a jikina aka ji min ƙaton ciwo a bayana. Dan tabon ya baje ne da na nuna miki, haka suka bar Yayata da jinya. Ai kuwa da na samu lafiya shima mai maganin sai da ya yi jinya, sannan na saka aka kwashe jarin maganin aka watsar a kwata." Yadda ya ƙarashe maganar ya bawa Nayla dariya, ta dinga dariya babu ƙaƙƙautawa tana kallonsa. Shima dariyar yake yi ya ce, "shiyasa duk na tattara na zubar, kuma tun daga ranar babu wanda ya isa yazo inda nake yace ga maganin wani abun, dan in har kazo kai ne zaka je neman maganin ciwon da zaka koma dashi."

Nayla ta tsayar da dariyar ta ce, "kaima ban da abinda Rouhii, wanne magani ne zai hana shigar makami jikinka?."

"Akwai fa Jidda, wanda suka mayar da hankali akan abin su sun samu. Ni kam watsarwa nayi, daman Didi sai da ta faɗa min duk na ƙarya ne amma naƙi ji" ya ƙarasa faɗa yana girgiza kai tare da murmushi.

"Daman wanda yaƙi ji ai bazai ƙi gani ba. 

"Na gani kam, amma shima mai maganin ya gani ai. Ya ji a jikinsa sannan ya rasa jarinsa."

"To ya aka yi ka bar na ƙafar?."

"Yana burge ni ne kawai, na bar shi dan burgewa ba dan rigakafin makami ba." Nayla ta sake yim dariya ta ce, "ai kam yana yi maka kyau sosai, sai ka koma kamar ɗan india. Kasan suma haka suke saka baƙin abu a ƙafarsu, wai maganin baki."

Murmushi ya yi sannan ya ce, "shiyasa nake so na ganshi a ƙafarki, adonsa yana yi miki kyau." Nayla ta kalli ƙafarta taga wanda ta ɗaura tun a nigeria yana nan, ta kalle shi ta ce, "kaima yana yi maka kyau Baby Rouhii." Murmushi ya yi sosai jin sunan da ta faɗa, ya sake pecking ɗinta a goshinta tare da riƙo hannunta.

 Suna wannan hidimar aka yi kiran sallar la'asar, basu fita masallaci ba a ɗaki suka yi sallah, sai sallar magriba sannan suka fita. Kamar jiya rabuwa suka yi sai tara na dare sannan ta dawo, ta fito daga wanka kenan ya shigo. Yaransa suka fara murnar ganinsa ya ƙarasa ciki yana bawa ko wacce KitKat ɗin da ya siyo musu sai da ya gama dasu ya kalle ta.

"Abinci fa?" Ya faɗa yana kafe ta da idanu saboda daga ita sai towel. Zama tayi akan stool ta ɗora ƙafa kan ɗaya ta ce, "Na ci shawarma, I'm okay. Zamu je yawo ne?." 

Ya girgiza kai alamun a'a, ya zauna kusa da ita ya ce, "Nifa danasani nake yi, ji nake ina ma wata ƙasar muka je ba nan ba." Nayla ta waro ido ta ce, "Madinan?."

"To ai nan garin ibada ne Ashiq, tsakani da Allah ki faɗa min wacce ibada mu ke yi nida ke? Ina fitowa daga rauda Allah Allah nake yi na dawo wajanki. Kamata ya yi ina cikin masallaci yanzu ina karatun alkur'ani ina yiwa wanda na rasa addu'a, amma kin ganni a nan ina kallon ki."

Dariya ya bata sosai ta yi dariya ta ce, "Sai mu mayar da hankali akan ibadar yanzu." Ya girgiza kai ya ce, "ibada sai da nutsuwa, ni kuma kin saka na fita daga nutsuwata wallahi. Sai da nayi da gaske na kawar da tunaninki kafin na tayar da sallah." Murmushi ta yi tana kallonsa ta ce, "to yanzu ya za a yi?."

"Haka zamu cigaba da zama, ai hakan ma ibada mu ke yi." Ta yi dariya kaɗan ta kalli su Marmerh da suke ya cin lays cheese ta kalle shi bata ce komai ba.

"Wai yaran nan baza su yi bacci ba? Ni na gaji da jira wallahi. Babu wani maganin bacci da zan ɗura musu su kwana su yini suna bacci?." Dariya Nayla ta dinga yi harda riƙe ciki dan ya bata dariya sosai, ya harareta ya ce, "Dariya na baki?." Ta cigaba da dariya ta ce, "Allah ka bani dariya, haka kawai sai ka basu maganin bacci?."

"Baccin shine ya kamace su ai." Dariya ta take yi sosai ganin ya miƙe ya ɗauke su duka ya kwantar dasu akan extra bed ɗin da ya saka aka saka musu, ya dinga rarrashinsu a lallai sai sun yi bacci. Marmerh dai tayi baccin amma Musliha babu alama, ƙyaleta ya yi a kwance ya dawo wajan Nayla ya ce, "I have gift for you." Murmushi ta yi ta ce, "da gaske?." Ya ɗaga kai ya juyar da ita tana kallon mirror ya ce,"rufe idonki." Ba musu ta rufe idon, ya ɗauko ƙaramar cover a aljihunsa ya buɗe ya ɗauko necklace mai kyau siriri ya saka mata ya rufe hook ɗin.

"Buɗe ki gani." Ba musu ta buɗe idon tana kallon sarƙar a madubi, ta ɗora hannunta a kai ganin saƙar mai kyau ƴar siririya sai sunanta da yake a jikin sarƙar. Jidda, shine abinda ya zama gaban sarƙar. Receipt ɗin ta ya miƙa mata ta kalli kuɗin ta kalle shi ta ce, "Rouhii wannan kuɗin....!"

Ya harare ta ya ce, "Kuɗin ki ka gani ba kyautar ba?." Ta kalli sarƙar ta ce, "ta yi kyau sosai Rouhi, Allah ya bar mu tare har aljanna, Allah ya jiƙan iyayenmu da Didi." Kiss ya yi mata a wuyan ya amsa da amin.

Ta kalli sarƙar dan ta yi mata kyau sosai ta kalle shi ta ce, "Nima I have gift for you." Bai ce komai ba ta ce, "ka rufe ido." Bai musu ba ya rufe ido, tq ɗauko agogo ƙarami mai kyau ta ɗaura masa a wrist ɗinsa, sannan ta ɗauko baloon mai heart ta ce, "buɗe idon." Bai musa ba ya buɗe ya fara kallon agogon dan ya ji ta ɗaura masa. Ya kalle ta ya ganta da baloon a hannu ta ce, "Kyautar zuciyata ce Rouhii, ka ga dai bata da ƙwari, ko ya ya abu ya soke ta zata fashe. Ka adanata da kyau a wajanka, na tabbatar ka fini iya ajjiyeta."

Karɓa ya yi kamar yadda take miƙo masa tare da jawota jikinsa cikin tsananin soyayya ya ce, "in sonki Jidda, bazan taɓa iya rayuwa babu ke ba. Don Allah kar ki rabu dani, ki zauna dani har a aljanna. I love you forever and ever and ever" ya faɗa yana blowing kisses a duk inda ya ga dama. Wannan dare ma haka ya kasance musu na farin ciki da ƙaunar juna da tsananin nunawa juna ƙaunarsu. A haka suka kwana kamar jiya sai asuba suka samu bacci.

     Sai asuba suka je masallaci, bayan an idar da sallah sun fito Nayla ta ce masa zata siyi coffee. Daƙyar ya bari ta tsallaka dan yana hango shagon daga inda yake tsaye ta bar shi da yaran. Waya yake dannawa, kamar ance ya kalli wajan da take sai ya ganta da namiji a tsaye very close, tana dariya shima yana dariya har yana nuna mata wani abu a waya.

Ransa ya ji ya ɓaci matuƙa, ya girgiza kai cikin ƙunar rai ya juya shida ƴaƴansa suka bar wajan. Nayla sai a lokacin ta lura baya wajan, bata kawo komai a ranta ba ta nufi hotel ɗin da paper cup guda biyu a hannunta 

Da sallama ta shiga ɗakin ya amsa ba tare da ya kalle ta ba, ta cire hijjab ta miƙa masa cup ɗaya ta ce, "sai na juyo naga baka nan." Bai karɓa ba sai zuba mata ido da ya yi, gabanta ya faɗi ganin yanayinsa ya canja sosai, fuskar faɗa da masifarsa ta mamaye fuskarsa gabaɗaya. A hankali ta janye cup ɗin da take miƙa masa ta zauna a gefen gado bata ce komai ba.

Omar sai da ya gama ƙare mata kallo ya girgiza kai cikin ƙunar rai sannan ya ce, "waye shi?." Gaban Nayla ya faɗi, ta runtse ido jin kakkausar muryarsa har cikin jininta. Ta buɗe ido ta ce, "Wai wanda muka haɗu a coffee Bar? Yayana ne fa." Wani irin kallo ya yi mata da ya saks ta langwaɓar da kai ya ce, "Ahmad ko Jawad?." Yadda ya tambaya ɗin sai da tayi kamar zata yi kuka sannan ta ce, "Yaya Abbas ne fa."

"Tsohon saurayin ki?."  Da sauri Nayla ta kalle shi jin abinda ya ce, ya tsayar da idonsa ƙyam a kanta sai ta ɗan diririce ta kawar da kai gefe ta ce, "Yayana ne." Ƙaramin tsaki ya yi ya girgiza kai ya ce, "Ahmad da Jawad kaɗai na sani yayyen ki, yaushe aka samo wannan?."

Nayla ta kalle shi a marairaice ta ce, "Cousin ɗina ne fa, da Mamansa da Mamata uwa ɗaya uba ɗaya." Ya bita da kallon harara ya ce, "haka zaki ce min tun farko, ba ki ce min Yayanki bane." Nayla ta ce, "shima Yayana ne wallahi, ni duk ɗaya na ɗauke su."

"Shi tsohon saurayin naki kenan?." 

Nayla ta dafe kai da hannayenta duka biyun ta ce, "YaMar ka daina faɗar wannan maganar don Allah, wallahi Yayana ne kamar Jawad da Ahmad ɗin da ka ke faɗa. Ni duk ɗaya nake kallon su, kaima dan baka saba da cousins ɗinka bane da zaka gane mai nake nufi. Da zaka gane dukkan su ɗaya ne babu banbanci."

Jin abinda ta ce sai ya zuba mata ido yana kallon ta, Nayla jin ya yi shiru bai yi magana ba sai ta kalle shi taga ya zuba mata ido ko motsi baya yi, kuma ƙiris yake jira ya fara sauke mata kwandon masifa. A hankali ya janye idonsa daga kanta, ya girgiza kai yana danne abinda yake tasowa daga zuciyarsa ya ce, "duk ɗaya ne ko Jidda? Duk ɗaya ne shiyasa ki ka tsaya a kusa dashi har jikinki yana taɓa nasa" sai ya miƙe tsaye ya ɗauki wayarsa ya fita daga ɗakin.

Nayla ta bishi da kallo ta ce, "Ya dawo nutsuwarsa halin zai dawo, lokacin cigaba da haƙuri akan wannan halayen nasa yayi. Ni dama a mai raunin ka cigaba da zama da na huta da wannan tashin hankalin wallahi" ta faɗa tana fara shan coffee ta dan baza ta bashi fuskar da zai hanata magana da ƴan uwanta ba, ita a wajanta duk ɗaya suke dasu Yaya J, tun girmanta an saka mata ƙaunar cousins ɗinta na ko wanne ɓangare, saboda haka bazata bashi fuskar da zai ce yana kishi dasu ta daina mu'amala dasu ba. Kamar ta san hakan zai faru, Abbas ɗin ya ce su zo hotel su gaisa da Omar ta ce a'a sa gaisa wani lokacin, ta san halin kayanta shiyasa bata barsa yazo ba. Bai zo ɗin ba ma ga abinda ya faru.

Bata bar tunani ya dame ta yi kwanciyarta bacci ya ɗauke ta. Sai azhar ta farka ga mamakin ta babu Omar a ɗakin, a ɗakin ta yi sallah ta sake komawa bacci har ta tashi bai dawo ba. A lokacin ta sauka ta siyo abinci suka ci da yaran har lokacin bata ganshi ba. Har i'sha babu labarin Omar, a lokacin ta damu sosai, ta kira sa baya ɗauka ga ƴaƴanta sun saka ta a gaba da rigima. Har asuba bai dawo ba, ga su yaran gabaɗaya kuka suke yi mata, ko sallah bata iya fita ba a ɗakin tayi saboda rigimarsu. Har gwara Marmerh tana jin rarrashi, Musliha kuwa kamar tunzurata ake yi, daman Omar ne kaɗai yake iya controlling ɗinta in tana rigima, gashi baya nan.

Babu abinda bata yi musu ba amma duk su biyun sun ƙi daina kuka, kawai sai ta koma gefe itama ta fashe da kukan takaici. Suna kuka tana kuka a haka ya turo ƙofar ɗakin ya shigo da sallama. Suna ganinsa duk suka fara ƙoƙarin tafiya wajansa. Ko kallon Nayla bai yi ba ya ƙarasa wajan yaransa, Musliha ya fara ɗauka dan kukanta yafi na Marmerh ƙarfi, ya ɗauki Marmerh yana murmushi ya ce, "Mamana da Yayata waye ya taɓa min ku?" Ya faɗa yana ajjiye ledar hannunsa ya zauna a kan sofa.

Almara'i laban ya basu suka sha, bayan sun gama sha suka kwanta a jikinsa yana shafa kansu a hankali suna jan numfashi. Pecking ɗinsu yayi a kumatunsu yana murmushin ƙaunarsu. Ba jimawa suka yi bacci, ya miƙe ya kwantar dasu yana shafa fuskarsu yana murmushi.

Ta gefen ido ya kalli Nayla yaga sai jan numfashi take yi kamar wacce tayi gudu, ya ɗauke kai daga kanta ya miƙe kamar zai fita daga ɗakin, a guje Nayla ta miƙe ta riƙe shi ta baya, ta zagaye hannunta a cikinsa tana kuka a bayansa. Lumshe ido ya yi ya buɗe a hankali, yana jin yadda ta riƙe cikinsa gam tana kuka a bayansa. A hankali ya saka hannu ya cire ta daga jikinsa, ya shiga baɗaki ya barta a wajan a tsaye.

Nayla ta koma inda take ta zauna, tana zaune ya fito daga wanka ya shirya yayi kwanciyarsa a kusa da ƴaƴansa. Ganin haka itama sai ta miƙe ta kashe hasken ɗakin ta kwanta a ɗaya ɓarin tana jan numfashi. Haka suka yini ranar, tunda aka yi sallar la'asar ya kwashi yaransa suka fita bata sake ganinsa ba sai bayan sallar i'sha. A lokacin suka dawo ta bisa da kallo ganin yayi kamar bai ganta ba ya saka su Musliha a gaba suna game.

Nayla gabaɗaya a sanyaye jikinta yake, Twiny ce ta bata sautun wata zuma tace ta siyo mata, sannan tace itama ta siya ta sha. Tunda ta sha zumar gabaɗaya reaction ɗinta ya canja, bata yi awa ɗaya da shan zumar ba gashi ta fara aiki a jikinta, duk ta takura musamman ganin maganin damuwar ta ta ko kallon bata ishe sa ba. Sai share ta take ko haɗa ido yaƙi bari su yi, ya saka ƴaƴansa a gaba suna game a waya ko inda take baya kallo.

Omar yana lura da ita, duk motsinta yana gani yana sane ya share ta ya cigaba da sabgarsa shi da ƴaƴansa. Ganin yaran sun yi bacci ya ɗauke su ya kwantar dasu ya koma kan sofa ya zauna bai kalle ta ba. Yana kula da canjawar yanayinta, yana so yaga gudun ruwanta, zata yi magana ko zata cigaba da yin shiru. Kuka ta fara yi a hankali, ta kalle shi taga waya ma yake dannawa kamar baya jin kukan nata, ta ce, "YaMar!." A hankali ya ɗaga ido ya kalle ta, ta rausayar da kai ta ce, "Ka yi haƙuri" ta faɗa tana fashewa da kuka. 

Ɗauke kai ya yi daga kallonta ya cigaba da abinda yake yi, zuciyarsa tana bashi umarnin ya tashi yaje yaji abinda ya sakata kuka, daurewa yake yi kawai dan ta ɓata masa rai. Nayla ta cigaba da kukanta cikin danasanin shan zumar da tayi, da bata sha zumar ba da tana nan hankali a kwance. Omar gajiya ya yi da jin kukan nata, ya ajjiye wayar hannunsa ya miƙe zaune ya harɗe hannayensa waje ɗaya yana kallon ta. Haɗa ido suka yi da Naylan ba tare da ta san ita yake kallo ba, ta ɗauke kai daga kallonsa tana share hawaye.

Ajiyar zuciya ya yi yana murmushi kaɗan ba tare da ya kalle ta ba, ya bita da kallo calmly ya ce, "Jidda me ki ke so kike kuka?." Kamar jira take yayi magana ta ƙara ƙarfin kukan ta, ya miƙe a hankali ya ƙaraso inda take, ya jima a tsaye yana kallonta kafin ya miƙa hannunsa ya riƙo hannayenta. Ƙoƙarin ƙwace hannunta take yi tana kuka tana cewa, "ni ka ƙyale ni, ka yi tafiyar ka ka barni ni kaɗai a nan, ka ƙyale ni" ta faɗa tana son ƙwacewa amma ya hanata sai ma miƙar da ita tsaye da yayi yana ƙoƙarin rungumeta a jikinsa.

Riƙe ta yayi sosai a jikinsa yana ji tana kuka tana maimaita abinda ta faɗa a farko. Ƙam ya riƙe ta yana hura mata iska a kunnenta tare da shafa bayanta a hankali. Sai da ta ɗan nutsu a kunnenta ya ce, "me ki ke so?." Kamar jira take ta ɗago da hanzari ta haɗe bakinta da nasa ta fara kissing cikin tsananin kewa. Murmushi ya yi ya cigaba da taya ta yana sake hargitsa mata lissafi dan ya lura a sama take sosai.

    Sun jima suna farantawa juna rai, yadda abinda tasha ya yi tasiri a kanta shima yayi tasiri a kansa. Sai bayan komai ya lafa sannan take jin haushin zaƙewarta, yayi tafiyarsa ya barta ko waya bai yi mata ba, kuma da ya dawo ta ƴaƴansa yake yi ba ita ba, ko kallo bata ishe shi ba. Ta tsinewa zumar da tasha yafi cikin kwando, bata taɓa jinta a yanayin da ta kasance ba, gabaɗaya ta ruɗe ta fita daga hankalinta sai da hannunsa yazo jikinta sannan ta dawo hankalinta.

Yadda ta share sa shima share ta ya yi, ya miƙe shirya jikinsa ya barta a wajan a kwance. Sai da ya dawo ya kwanta sannan suka haɗa ido ta ɗauke idonta, ya taɓe baki ya ce, "anci moriyar ganga an yada kaurenta. Na yi miki maganin damuwar ki dole ki ɗauke kai, jikinki ya daina rawa yanzu, aljanun da suke ƙanƙwasa miki ƙofa nayi musu ruƙiya sun gudu shiyasa." Wata irin kunya ta lulluɓe ta, ta kawar da kai bata ce masa komai ba shima bai sake cewa komai ba. 

Yunƙurawa tayi zata bar kan gadon ya jawota ta faɗo jikinsa gabaɗaya, ya fara cire duvet ɗin da ta rufe jikinta dashi yana kallon fuskarta murya a ƙasa ya ce, "amfanina ya ƙare ko? Nayi miki maganin matsalarki dole ki share ni, amma ɗazu da ki ke lalube ni ai baki share ni ba" Ya faɗa a hankali yana kissing wuyanta a hankali. Nayla ta ɓoye fuska a ƙirjinsa tana dariya. Ya fara massage gashin kanta cikin wani irin yanayi, a kunnenta ya ce, "ya akayi hakan ta faru ne? Duk tunanin nawa ne ya jawo haka? Uhummm! ni ki ka tuna kika har aljanunki suka fara ƙwanƙwasa ƙofa har haka?."

Nayla tayi dariya tana sake ɓoye fuskarta a jikinsa bata ce komai ba. Ya yi murmushi yana shafa bayanta tare da kissing ɗin ko ina na jikinta ya ce, "amma fa yanayin yayi daɗi sosai Jidda, na ji wani sabon abu da yafi na ko yaushe gusar da hankali, na faɗa miki meye?."

Nayla ta ce, "ba fushi ka ke yi dani ba."

"ni da kika yi min gori Jidda."

"Ni nayi maka gorin?."

"Ba ke kika ce dan ban saba da ƴan uwana bane shiyasa, in ba gori ba meye?."

"Allah ni ba gori nayi maka ba, kawai...." Ya katse ta ya ce, "Jidda a gori na ɗauke shi, a gori zan cigaba da kallonsa. Daman Didi ta faɗa min, in ban shirya da dangina ba wata ran za a yi min gori. Sai gashi kin yi min, tunda har ke da kanki kika faɗa na tabbatar mutanen waje ma suna faɗa."

Nayla ta marairaice ta ce, "wallahi ni ba gori na...." Haɗe bakinsa yayi da nata ya hanata magana, ya kalli idanunta kafin ya zame bakinsa ya ce, "na faɗa miki a gori zan kalle shi, kar ki yi ƙoƙarin kare kan ki. Naji zafin maganar Jidda, abubuwan sun haɗar min biyu, kina kallona kina cemin da Yayanki da yake muharramin ki, da tsohon saaurayin ki duk ɗaya ne. Shiyasa ki ka tsaya kusa dashi har kuna shaƙar numfashin juna…..” sai muryarsa ta canja ya ce, “Jidda ɗaga ni!" ya faɗa jikin wani irin yanayi tare da ɗaure fuska.

Nayla ta kalli fuskarsa zata yi magana ya ɗan yi tsaki ya ce, "ki sauka daga jikina!." Bata ji abinda yace ba sai ma sake ƙanƙamesa da tayi tana cewa, "ni wallahi ba gori nayi maka ba, na faɗa ne saboda misali ba wani abun ba. Kuma wallahi ban san na tsaya kusa da Yaya Abbas sosai ba, ka yi haƙuri" ta faɗa ƙirjinsa tana sake matse shi a jikinta. Ƙoƙarin cire ta yake yi tana sake maƙale masa tana basa haƙuri. Ya lumshe ido ya ce, "Jidda baki san yadda zaki tsaya da wanda ba muharramin ki ba? Sai nayi magana ki ce na cika masifa ko?."

"ka yi haƙuri bazan sake ba, Ka yi haƙuri."

"Da gaskiyar ki ban san daɗin ƴan uwa ba Jidda, ban san me kike ji ba shiyasa bazan fahimta ba. Jidda ki san yadda zaki dinga magana da wanda ba muharraman ki ba, na san bazan hana ki mu'amala dasu ba, kamar yadda ki ka ce dan ban saba dasu ba bazan gane ba. Tunda bazan gane ba ki yi ƙoƙarin riƙe kan ki don Allah. Ina da kishi sosai, na faɗa miki harda Yayanki Jawad ina yin kishi, ina kishi dashi bayan nasan har abada babu aure tsakaninki dashi, balle kuma tsohon saurayinki. Please Jidda, in bakya son yawan ganin faɗana ki dinga kiyayewa."

"Ka yi haƙuri."

"Na yi Jidda."

"Shine ka tafi ka bar ni."

"Raina ya ɓaci sosai, in na cigaba da zama faɗa zamu yi dake sosai. Yaushe muka fita daga yanayin ruɗanin rasuwar Didi, in muka yi faɗa a yanzu bazai miki daɗi ba, dan faɗa akan kishi daban yake da ko wanne faɗana da kika sani. Na san kema a ran ki kince masifaffe, ya dawo nutsuwarsa zai fara nuna min halin" ta faɗa cikin ƙwaiƙwayon muryarta.

"Ni ban ce ba."

"daman ai baza ki ce min kin ce ba."

"A ina ka kwana?."

Omar ya zame abinda ta rufe jikinta dashi yana yawo da hannunsa duk inda yaso ya ce, "masallaci, na dinga hira da Yayata a zuciyata." Nayla idanunta a lumshe ta ce, "kar ka sake tafiya ka bar ni, kajii!." Murmushi ya yi tare da kissing bayan wuyanta ya ce. "Zan kuma tafiya, indai zan dawo na same ki a yanayin ɗazu hakan zai yi min daɗi." Nayla ta mintsinesa a cikinsa cikin kunya ta ce, "Kai ko..." Dariya ya yi mai sauti cikin nishaɗi, ya kai bakinsa kunnen ta ya ce, "Na sake baki abinda ki ke so ne? Na sake sakawa jikin ki ya bar rawa? Uhum Jidda?."

"A'a ni bana so."

"Ni kuma ina so, ya za a yi?."

"A haƙura."

"Au haka ne? Shikenan in kika sake shigowa hannuna kema sai a haƙura" ya faɗi maganar a wuyanta yana cigaba da kissing wuyanta. Nayla tana ɓoye kanta a ƙirjinsa ta ce, "ai ba a hana mutum haƙƙinsa, ko ka ƙi ko ka so dolen ka." Ya wara idanu yana kallon ta, zai yi magana tayi dariya ta hana shi maganar cikin tsananin soyayya.

  Ko da ta shiga wanka masifa take tayi a zuciyarta, tana ta mita akan zumar nan da Twiny ta saka ta sha. Ba ƙaramar wahala ta sha a hannunsa ba, bayanta ya riƙe daƙyar take iya miƙewa. Har ta shiga wankan ta fito ta kalle shi taga bacci yake yi, ta ɗauki waya ta dannawa Twiny voice note tana masifa kafin ta ajjiye wayar. Ta ɗauki zumar ta shiga da ita banɗaki ta buɗe murfin bottle ɗin tana cewa, "wallahi zubarwa zan yi, wannan wahala har ina? Bazan sake sha bama balle na shiga hannunsa, naje a haka na ma ban sha komai ba ya aka ƙare balle nasha?."

Ba tsammani taji an karɓi bottle ɗin a hannunta, ta kalli Omar suka haɗa ido ya kalli bottle ɗin yana kallon rubutun jikin bottle ɗin, ganin ta maza da mata ce sai ya sake kallon Nayla da ta zuba masa ido ta rasa me zata ce. Duk mitar da take yi yana jinta, har VN ɗin da ta yiwa Twiynta ya ji shiyasa ya biyo ta. 

Bai ce mata komai ba ya ɗaga botttle ɗin zumar ya tsiyayata a bakinsa. Nayla ta wara ido ta manta a banɗaki suke ta ce, "YaMar don Allah kar ka sha." Bai saurare ta ba sai da ya zazzage rabinta a bakinsa, ya haɗɗiye wata ya bar wata a bakinsa. Nayla tayi tsuru-tsuru, tana tunanin kisan kai kawai yake son yi, in ba dan haka ba ina shi ina shan wannan zumar? Daman ya lafiyar kura balle ta yi zawo?. 

Babu zato ya jawo ta ya haɗe bakinsa da nata yana ɗura mata zumar a bakinta, Nayla taƙi haɗɗiye zumar ta runtse ido tana son ƙwace kanta amma yaƙi bata dama. Mintsinin hannunta ya yi sai kuwa ta buɗe baki gabaɗaya zumar ta faɗa cikinta. Sai da ta shanye tasss sannan ya sake ta yana kallon ta yana murmushi. Nayla ta raunana fuska zata yi masa kuka, ya yi dariya kaɗan ya ce, "A irin yanayin ɗazu nake so ki kasance, gaki a hannuna kuma ga ƙarin albarka. Dole na yi mana guzurin zumar nan, in mun koma Nigeria aka nemi ja min aji na yiwa yarinya ɗura" ya faɗa yana kallon bottle ɗin yana girgiza kai cike da mugunta. 

Nayla dai jikinta ya yi sanyi, tana kallo ya fita daga banɗakin bata ce masa komai ba ta yi wanka ta fito a sanyaye. Omar da sun haɗa ido zai ɗaga mata gira yana cize baki, ita dai taƙi kulasa a haka ta saka riga ta kwanta cikin danasanin siyan zumar gabaɗaya.

Haka suka cigaba da rayuwar soyayya da ƙaunar juna a madina, kamar yadda ya faɗa ba ibada suke yi ba soyayya kawai suke yi dan ma yaransu  na kwafsa musu wani lokacin. Sallah ce kawai ke fita dasu, sai kuma in ɗaya ya samu permet ɗin shiga rauda ya tafi da ya fito zai dawo su ɗora daga inda suka tsaya. Cikin satin da suka yi a Madina har kyau suka ƙara saboda kulawar da suke bawa junansu, sun dawo kamar sabbin aure sai tattalin juna suke yi ana faɗar sirrin zuciya.

A haka suka ɗauki niyar Umra suka hau train suka wuce zuwa makka. A can ɗin ma bata canja zani ba, sai dai soyayyar rana suke yi a makka, da daddare su shiga ɗawafi basa dawowa sai anyi sallar asuba. Satinsu ɗaya a makka suka dawo gida Nigeria.

Dawowar su Nigeria ya sake samun nutsuwa sosai ya cigaba da harkokin da suke gaban sa, ba jimawa da dawowa ya je suka je ƙasar Egypt amma sati ɗaya suka yi suka dawo. Bayan sun dawo suka je Kaduna tare ya dawo a ranar ita kuma ta kwana biyu sannan ta dawo. A cikin lokacin ya fara cika kuɗurin da ya yi na alkhairi, duk wanda ya ce yana so ya kai umrah Allah ya bashi ikon cikawa. Har yaronsa Bahir aka fara shirin tafiya sauran biyun ya ce sai Bashir ya dawo.

Magana ta zaga dangi Omar zai kai iyayensa umrah, kowa yana ta saka masa albarka ana ta murna da farin ciki da addu'ar Allah ya cigaba da buɗa masa. Dan a wajan dangi mutuwar Didi kamar alkhairi ta zamar musu, sun zama ƴan gatan Omar, haka kawai zai yi musu aiken kuɗi ko kayan abinci. Wannan alkhairi da ya yi sai Allah ya ninka masa abinda ya kashe, kafin su tashi zuwa saudia Allah ya mayar da kuɗinsa ya sake ninkawa. Mutane goma cif ya biyawa, ɓangaren dangin Baba da dangin Mama sai Bashir. Da yake a ciki akwai wanda suka taɓa zuwa kai tsaye ya aika su suka tafi.

   Shi kansa a zuciyarsa ya ji daɗin alkhairin da ya yi, dan ya san addu'ar da za a yi masa da wacce za a yiwa iyayensa da Didi ba kaɗan ba ce. Ai kam ya sha addu'a, ya sha addu'a matuƙa, kowa ya saka masa alkhairin da ya yi masa ta hanyar addu'a. Omar sai yake jin kansa sakayau kamar babu abinda yake damunsa, sai yake ji ina ma bai ɗauki lokaci ba ya shirya da danginsa, da wataƙila saboda yin hakan Allah ya sake bashi abinda bai yi tunani ba. Sati biyu suka yi suka dawo, Tk da Goje suka tafi kamar yadda ya yi alqawari.

   Ginin islamiyya ya yi nisa, an yi babbar Islamiyya an saka mata madaratul Nana Aisha. Ɗan Malam Salahudden ya ɗora akan komai na islamiyyar, ya tabbatar da komai kyauta yake so a dinga yi a islmiyyar, hatta uniform da littafai kyauta za a bayar. Ai kuwa haka ne ya kasance, ya zuba ma'aikata a islamiyyar wacce yake biyan su duk wata da aljihunsa, kuma albashi mai yawa wanda bazai saka ka ji koyarwa ta fita daga ranka ba. Bai amince a karɓi ko wanne kuɗi a wajan ɗalibi ba, littafi kawai ɗalibi zai siya, shima in farkon zuwa ne za a baka na ajin da aka kai ka kyauta.

Ƴan unguwar sun ji daɗin wannan islamiyya, domin karatu ake yi mai ratsa zuciya da yake ratsa unguwar sosai, ga tarbiyya, ga masallaci na maza da mata akwai a ciki. Babu ranar da za ayi karatu a tashi ba a yiwa Omar addu'a da ahlinsa ba, shiyasa Allah ya ke buɗa masa ya ke ta ganin cigaba fiye da tunaninsa. Ɓangaren fitar da zakka curarriya mai kauri yake bayarwa, baya bada kaɗan-kaɗan, ya fi bayar da yawa yadda zai ishi mutum ya ja jari. Omar da kansa ya bawa Malam Salulu mai kiran sallah kuɗin zakka, ya dinga jin kunyar Omar dan shinr kan gaba a gulmar Omar da Yayarsa.

   Kamar ko yaushe Nayla tana zaune tana waya da Salma da ta kusa haihuwa, Omat ya shigo falon ya zauna kusa da ita yana kallonta a lokacin ta kashe wayar. Ta kalle shi tana fari da ido tare da ɗaga masa gira sama ta ce, "Zuma ya dai?." Murmushi ya yi, ya kalli falon ya ga babu yaransa sai ya ce, "ina yaran suke?." Nayla ta ce, "Sun tafi gidan Hajja da Salima."

"Na shiga na duba Hajja jiya, ya jikin nata?."

"Da sauƙi sosai, jikin girma sai a hankali."

"Gaskiya ne."

Nayla ta ce, "yaushe za a saka interview ɗin ka ne? Ni na ɗagu na ga mijina ana hira dashi." Murmushi ya yi mai aji, kana ya ce, "ban sani ba, na je dai sun ɗauka. Kin dame ni akan na je na kuma je ɗin." Ta yi murmushi ta ce, "ina so mutane da yawa su koya daga gare ka." 

Ya ɗan sake murmusawa ya ce, "Zan yi tafiya zuwa Mexico." Ta kalle sa ta yi murmushi ta ce, "kai kaɗai?." Ya girgiza kai ya ce, "kin taɓa ganin inda harshe ya rabu da haƙori ne Ashiq..? Tare dake na nema mana visa, amma tafiya da yaran nan ne akwai damuwa gaskiya." Dariya ta yi ta ce, "To yanzu ya za a yi?." Ya ɗan taɓe baki ya ce, "tare zamu je dasu, kwana tara kawai zamu yi ai. Amma ni nafi so daga ni sai ke, nafi so na sake da matata babu kukansu balle su hanani abinda nayi niya, da Didi tana da rai ita zan tattarawa su mu yi tafiyar mu."

Nayla ta yi murmushi ta ce, "Dole dai tare zamu tafi ɗin." Ya ce, "Gobe juma'a, in na je kabarin Didi sai na faɗa mata ƴaƴanta suna hana ni sakewa da matata. Babu damar na keɓe da ita sai su fara yi min kuka."

"Nima ai zan je, kuma zan faɗa laifin da ka yi min. Ka dinga yi min faɗa kamar zata zane ni, har yanzu ban wuce faɗa a wajanka ba." Ya ɗan harare ta yana rausayar da kai ya ce, "wai bai wuce ba?." Ta murguɗa baki bata ce komai ba. Ya yi dariya yana jan kumatunta ya ce, "Yau da daddare ki shirya zaki raka ni wani waje, tafiyar Mexico sai ranar Sunday, akwai inda zamu je mu kwana biyu mu dawo. Zan wanke laifina in sha Allah, duk fushin da ake yi dani zan gusar dashi."

Nayla ta ce, "ina ne?." Ya buɗe ido ya ce, "zaki gani ai, in na faɗa miki ba mamaki bane ba kenan." Murmushi ta yi bata ce komai ba, ya ce, "ginin company ya kammala fa Ashiq, ni gani nake anya bai yi min kaɗan ba? Ma'aikatan da suke neman aiki sun yi yawa."

"Bai yi kaɗan ba, ai kowa da ɓangarensa. Wasu suna ɓangaren sarrafawa, wasu gyara, wasu sakawa a kwali, wasu delivery."

Ya sauke numfashi, ya ce, "haka ne, da mun dawo daga Mexico za a buɗe in sha Allah. Ana ta saukar alkur'ani a islamiyya akan Allah yasa a buɗe a sa'a." Nayla ta ce, "Amin ya Allah, Allah yasa a buɗe a ko wacce jaha ta faɗin ƙasa Nigeria."

"Amin Zumata."

"Ina alƙawarin mukamin personal assistant ɗinka da ka ayi min?." Ya kalle ta yana ɗan buɗe ido tare da ɗaga gira a tare, kana ya ce, "ni na yi miki alƙawari?." 

"Eh mana, lokacin da na ajjiye aikina na ce maka sai ka buɗe company zan zama MD ka ce Allah ya kaimu."

Ya taɓe baki ya ce, "Dan na ce Allah ya kaimu sai ki ce nayi alƙawari?." Nayla da shagwaɓa ta ce, "eh kusan haka ne ai."

"Kawai sai na tafi dake company da yake bani da aikin yi? Ko an faɗa miki bani da hankali ne?."

"Maza nawa ne suke zuwa aiki da matansu?."

"Su daban, Omar daban."

"Allah ina so, babu abinda nake yi fa, kullum ina zaune a gidan nan" ta faɗa cikin shagwaɓa tana kallon sa. Ya bita da kallon up and down ya ce, "zaman gidan shine ya dace dake, ki yi wanka ki kwanta ki huta shine kawai aikin ki Jidda." Nayla ta ce, "to ba muna tare a can ɗin ba?." Omar ya girgiza kai ya ce, "bazan iya barin ki ba Jidda, gwara miki gaskiya kar na yaudare ki, amma tunda naga aikin ki ke so za a san inda za a raɓa ki." Ta kalle sa tana harararsa ta ce, "raɓa ni ma za a yi kenan ko?." Ya yi dariya ya ce, "Eh mana."

"To bana so."

"Kin huta" ya faɗa yana dariya.

Harararsa take yi, ya yi mata kiss a goshi ya ce, "ina zuwa, ki fa shirya. In yaranki sun dawo ki shirya su." Ta ɗaga kai ya fita ta cigaba da danna wayarta suna magana da Jidda akan kayan da aka siyo na shagon su.

   Kamar yadda ya ce bayan sallar i'sha suka fita a sabuwar motar da ya siya, Marmerh da Musliha suna bayan mota suna cin lays cheese da ya siya musu, duk sun ɓata motar sai zubar dashi suke yi suna takawa duk ya marmashe. Gab da zasu ƙarasa inda zasu je ya kalle ta ya miƙa mata wani baƙin ƙyalle ya ce, "kulle idonki, kuma don Allah kar ki buɗe." Da mamaki ta ce, "Meyasa?."

"Mamaki nake so na baki." Bata musa ba ta rufe ido ta kalli su Marmerh ya ga sun yi bacci ya ce,  "kun kyautawa kan ku da ku ka yi bacci."

Tafiya suka cigaba da yi har ƙofar gidan, ya kallata ya ce, "Don Allah kar ki buɗe, zan shiga dasu Marmerh na dawo." Nayla ta ce, "Allah bazan buɗe ba." Ya ɗauke su ya shiga ya kwantar dasu, sannan ya dawo ya buɗe mata motar ya riƙo hannunta, ya ɗauki handbag ɗinta da wayar ta zuwa cikin gidan. Ita dai ta ji suna shiga wani waje amma bata san ina ne ba, sai da suka gama shiga sannan ya kwance mata abin idon ta ya ce, "To buɗe."

    A hankali ta buɗe ido tana kallon inda suka zo, dariya tayi ganin tsohon gidan da suka tashi kuma cikin ɗakinsa. Kallon ɗakin take yi ganin komai da suka bari yana nan, frames ne kawai babu dan su kaɗai ta cire ta tafi dasu, amma komai yana nan har gadon, an gyara shi an shimfiɗa masa farin bedsheet wanda aka ɗinka shi da kalmar J da kuma kalmar O. 

Ɗakin take kallo tana murmushi, abubuwan da suka faru a cikinsa na farin ciki dana ruɗani suna dawowa cikin kanta. Gefenta ta kalla ta ga ƙatuwar banner a tsaye da hoton sa shida yayi bala'in kyau, dukkan su sun yi murmushi ya dafa kafaɗarta. Ɗakin ya yi matuƙar kyau, duk da yana nan yadda yake amma ya burge ta, sai ƙhamshi yake mai kwantar da hankali. Nayla ta kalle sa taga ita yake kallo, ta ɗan yi murmushi shi kuma ya ɗaga mata gira yana kallon idanunta. Nayla ta ce, "Kana kawo ziyara kenan?." Omar ya ɗan buɗe ido ya ce, "dole na, wannan ɗakin ya camcani zama ɗakin tarihi."

"Gyara ɗakin ka saka aka yi haka?."

"Waye zai gyara? Da kaina na gyara. Wa zan bari ya shigo mana wannan ɗakin? Kema kin san ai babu." Murmushi ta yi tana sake kallon ɗakin, ta ɗan girgiza kai ta ce, "Duniya labari, kamar ba a zauna ba."

Ya matso kusa da ita sosai ya ce, "kin san meyasa nake son ɗakin nan?." Ta girgiza kai alamun a'a, ya kalli idonta ya ce, "Duk lokacin da na shigo ina tunawa da abubuwa da yawa da suka faru a cikinsa, ina da first night moment ɗina dake, ina tuna a wannan ɗakin na fara sanin ƴa mace a rayuwata, ina tuna a wannan ɗakin na fara kwana da mace duniya, a wannan ɗakin na fara iya rarrashin mace, a wannan ɗakin na fara sanin matata itama kuma ta fara sani na a rayuwarta. Sannan a wannan ɗakin na saka matata a ruɗani har ta fara jin tsorona....." yayi ƙasa da murya ya ce, "Shiyasa nake matuƙar ji da ɗakin nan, na kasa rabuwa da gidan nan balle kayan ciki Ashiq!."

Nayla tayi ƴar dariya ta ɗan sunkuyar da kai ta kalle sa ta ce, "Our first wahala dai." Dariya suka yi a tare shi da ita, ya yi mata kallon ƙasan ido ta ce, "Allah kuwa, first wahala da tashin hankali zaka ce, ba first night ba." Ya riƙe fuskarta da hannu biyu ya ce, "bakya alfahari da ɗakin nan?." Ta ɗaga gira sama ta ce, "Ina yi sosai, ai ko wacce mace tana alfahari da wannan dare a rayuwarta, balle ni da yazo min a haukace ta ya zan manta." Dariya Omar ya yi sosai ya ce, "Au a haukace ko?."

"Eh mana, ƙiris ya rage ban sheƙa ba" ta faɗa tana murmushi tare da kwanciya a jikinsa.

"A cikin wannan ɗakin nan dai ki ka fara....." Sai ta kalle sa jin ya yi shiru bai ƙarasa ba ta ce, "na fara me ye?." Ya ɗaga mata gira yana murmushi tare da ɗan girgixa kai ya ce, "ki ka fara nunawa mijinki kema kina son kasnacewa dashi kamar dai yadda yake nuna miki, wannan gadon zai yi shaidar ranar da kika fara biyan bashin da kika ɗauka. Ranar da ki ka fara mayar da martanin soyayyar da nake gwada miki a wannan ɗakin a kuma wannan gadon...." ya ƙarasa faɗa cikin murya mai sanyi yana kallon ta.

Nayla dariya tayi mai ɗaukar hankali, ta mayar da kanta kwantar a ƙirjinsa cike da jin kunya lokacin na dawo mata idanunta, tana tuna yanayi da shauƙin da ya kasance a ciki a wannan lokacin. Ya zame ɗankwalin kanta a hankali ya faɗi ƙasa ya ce, "kunya ko?." Nayla ta ce, "Kaima ka san dole na ji kunya ai, wannan maganar da ka tuna min dole ta bani kunya."

"To ƙarya na yi Jidda? Ba a nan kika fara ɗin ba? kafin ki goge ki zama ƴar hannu?." 

"Innalillahi, Rouhii ka bari" ta faɗa tana sake cusa kanta a ƙirjinsa tana dariya cikin tsananin jin kunya. Murmushi ya yi yana shafa bayanta a hankali ya ce, "Ranar sau nawa na kira Didi?  Sau babu adadi ko?. Kamar harda kuka nayi miki, kukan gigicewa da fitar hayyaci." Nayla ta yi masa dukan wasa a ƙirji ta ce, "Gabaɗaya baka da kunya, baka jin kunyata ko kaɗan, komai yazo bakin ka faɗa ka ke yi, a haka kamar baza ka aikata ba. Nidai ka bari bana so, Allah bana so" ta faɗa tana buga ƙafa cikin shagwaba da jin nauyi da kunya. Murmushi ya sake yi ya ce, "Gaskiya na faɗa ba ƙarya na yi ba, duk abinda na ce ya faru ɗin ne." Ta girgiza kai ta ce, "Allah ya shirya min kai."

"Allah ya shirya mu gabaɗaya zaki ce, dan in na shiryu ke baki shiryu ba na faɗa miki lalacewa zan sake yi."

Murmushin nishaɗi yake yi da tsantsar ƙaunarta, jin tayi shiru bata ce komai ba, ya ce, "Ni fa gaskiya nake faɗa, a ranar farkon mu da ke na fara zubar da hawaye da girmana, saboda inda ki ka kaini ban taɓa hasashen zuwa ba, halin da na saka ki a ciki ya sake saka ni zubar da hawaye. A lokaci na biyu kuma tsananin da...." Bata bari ya ƙarasa ba ta fara kissing ɗin sa cikin kunya bata so ya ƙarasa faɗa. Bata jima ta zare kanta ta koma ta kwanta a jikinsa ta ce, "Allah kunya nake ji." Murmushi ya yi bai ce komai ba yana ji kamar ya haɗɗiye ta.

"Ina ji dake matata."

"ina ji dakai mijina, YaMar ɗina" ta faɗa tana sake gyara kwanciya a jikinsa. 

"Sau ɗaya yau dai ki ce Omar naji."

"A'a, ni bazan iya ba."

"Zaki iya, ki ce Omar naji Jidda."

Ta gyara kwanciya a jikinsa tana sake riƙesa tare da karyar da murya ta ce, "Allah bazan iya ba, sunan yana yi min girma sosai a harshena." Omar ya lumshe ido yana shafa bayanta slowly ya ce, "To ki ce Yaya Omar, nasan shi zaki iya tunda kin taɓa faɗa." A can ƙasan maƙogwaronta ta ce, "uhum uhum!." Ya yi murmushi ya ce, "Ina kewar yadda Didi take faɗar sunana, especially in na ɓata mata rai ko in nayi abinda ya bata mamaki. Sai ta buɗe idanunta waje, ta ce Omar!" Ya ƙarasa faɗa cikin ƙwaiƙwayon yadda Didi take faɗar sunansa yana murmushin kewa. Ya sake yin murmushi ya matse Jidda a jikinsa ya ce, "Shiyasa nake so ki faɗa naji, ki ce Omar Jidda, ki saka zuciyata ta bar kewar jin sunan nan."

Nayla a shagwaɓe ta ce, "Yaya Omar!." Ya ɗagota daga jikinsa ya yi pecking goshinta ya sake mayar da ita jikinsa idanunsa a lumshe. Calmly ya ce, "Say it again!."

"Yaya Omar!."

"Again."

"Yaya Omar."

"Again Jidda."

"Yaya Omarrrr!" Ta ƙarasa faɗa tana jan kalmar ƙarshe cikin salo na shagwaɓa kamar zata yi kuka. Sake matse ta ya yi a jikinsa idanunsa a lumshe, duk da bata iya furta harafin R ba, amma sai yaji har tafi Didi iya faɗar sunansa. 

Sun jima a haka kafin ta ɗago daga jikinsa tana kallonsa ta ce, "ka san meye?."

"Sai kin faɗa Jiddana."

Ta riƙe hannunsa ta ɗora a kan cikinta ta ce,"Ina da ciki Rouhi!." Omar ya wara ido yana kallon ta cikin mamaki da farin ciki ya ce, "Da gaske kike ko da wasa?." Ta ɗaga kai ta ce, "Allah da gaske, wata ɗaya. Jiya naje gidan Mama sai take cewa kamar ina da ciki, nima kuma na ɗan ji canji sosai, kawai sai naje aka yin min scanning."

Farin ciki ya bayyana akan fuskarsa sosai ya ce, "amma shine tun jiyan baki faɗa min ba Jidda?." Ta rausayar da kai ta ce, "ba kaine ka yi min laifi ba." Ya kama kanta yayi pecking goshinta, jikinsa har rawa yake yi saboda murna ya ce, "laifin kuma sai ya shafi samuwar ɗana?." Ta turo baki gaba bata ce komai ba tana ƙifta masa idanunta. 

Ya ja numfashi mai tsaho, ya lumshe ido ya ce, "Alhamdu Lillah! Allah mun gode maka, Allah mun gode maka da ka sake azurta mu da ciki a karo na uku. Allah ya raya mana shi har ya fito duniya." Ta amsa da amin tana mamakin son haihuwa irin nata. Ya zube guiwarsa a ƙasa ya ɗaga doguwar rigar jikinta, cikin ta yake kallo yana shafa fatar jikin a hankali kamar mai massage, kafin ya ɗora bakinsa akan cikin yayi kissing. Ya kalli cikin nata ya ce, "Sabon Babyna, ka kasance cikin amince da nutsuwa, kar ka wahalar da Mummyn ka kamar ɗan uwanka, ka tausaya mata kaji...?" Ya faɗa yana kasa kunnesa a cikin kamar wanda za a bawa amsa. Sai ya sake kissing cikin ya ce, "Allah ya fito min da kai lafiya" ya faɗa yana zagayawa da hannunsa ƙugunta ta baya ya ɗora fuskarsa a kan cikinta. 

Hannunta ta ɗora a gashin kansa tana murmushi, tana jinjina ƙarfin son ƴaƴa da yake dashi, ko akan Musliha da Marmerh ta tabbatar da mijinta yana da son yara sosai. Omar ya miƙe tsaye ya riƙo hannunta ya ce, "Ashiq da me zan biya ki ne? Kina ta bashi farin ciki a cikin rayuwata da duniyata, dame zan saka miki?. Cikina na uku kenan da kika ɗauka, duk da wancan bai zo duniya ba amma shima ciki ne ko?." Yadda ya ƙarasa maganar kamar yaro sai ya bata dariya ta ce, "ciki ne mana."

"Jidda ni rasa me zan miki da zai saka ki farin ciki, komai naki ni ki ke barwa." Ta yi murmushi ta ce, "Ai ni zaman da ka ke yi tare dani, da soyayyar da ka ke nuna min ita kaɗai kawai ta ishe ni. Bana da buƙatar komai daga gare ka, soyayyarka kawai ta ishe ni. Ina jin kaina kamar gimbiya a duk lokacin da na tuna ni ce wacce ka ke so, ina ji babu kamar ni kaɗai ce a cikin matan duniya, saboda soyayyar da ka ke min."

Sumbatar ta ya yi, ya riƙe fuskarta ya ce, "Allah ya saka min soyayyarki ban san lokaci ba, ina ji in na rasa ki bazan iya cigaba da rayuwa ba Jidda. Ina yi miki son da ban san adadinsa ba, ina miki son da zan iya sadaukar da duk abinda na mallaka dan na zauna dake kawai. Amma duk da haka ina jin kamar akwai gurbin da ban cike miki ba, ki faɗa min ko meye zan yi miki Jidda."

"Ko wanne gurbi ka cike min shi Rouhi, duk abinda nake so na mallaka daga gare ka. Soyayyarka kullum ƙara ƙaruwa take yi, yadda ka ke nuna min tsantsar so kullum sake gaba yake yi, yadda ka ke nuna min tsantsar kula da soyayya ni ya fi min komai Rouhi!. Burina kawai kar ka yi min kishiya...." Ta ƙarasa faɗa a shagwaɓe tana kallonsa. Dariya yayi tare da kissing ɗinta cikin tsananin shauƙi da soyayya, cikin ƙaramin lokaci suka fara gwadawa junan su soyayya mai tsayawa a zuciya, sun nunawa junansu tsananin soyayya mai yawan gaske wacce zata yi wahalar mantawa a rayuwar su.

Tana kwance a jikinsa ta ɗago ta kalli fuskarsa taga idanunsa a lumshe kamar yadda ya saba ko yaushe ta ce, "Rouhi." Ya buɗe ido ya kalle ta ta ce, "Mama ta ce na bata Musliha ta je Kaduna ko na sati biyu ne tayi sai ta dawo, amma na ce sai na tambaye ka in zaka bari. Zaka bari taje?." 

Wani irin abu ya ji ya tsaya masa a zuciyarsa, ya zuba mata ido kawai yana kallo dan bai ɗauka zata yi masa zancen za a tafi da Musliha wani waje ba. Ta san baya son yin nisa da ita, baya son ya yi nisa da ƴarsa amma take yi masa zancen zuwa Kaduna kuma bai isa ya ce a'a ba. To ta ya zai ce a'a bayan babarta ce tace a kai mata ita? In shine shima bazai iya hana Didi ba, duk da zai ta yiwa Didi mita amma zai bata saboda itace uwa a gare sa, kamar yadda Mama take uwa a wajan Nayla.

Nayla ganin bai yi magana ba sai ta ce, "Rouhi in bazata je ba kana da ikon da zaka ce baza ta je ba, kar ka damu bazan ji komai ba. Lokacin da muna yara Mama ta ce Abiy baya bari a kai mu ko ina sai da izininsa, ko ni kai tsaye Mama bata cewa nazo sai in shi ya bar ni. Kana da ikon da zaka ce baza ta je ba Rouhi."

Ya yi ajiyar zuciya a sanyaye ya ce, "Jidda ina jin Musliha a kusa da zuciyata, Allah ya sani bana so tayi nisa da ni ko kaɗan. Marmerh daman na san bani na haife ta ba, mahaifinta yana da ikon kai ta duk inda yake so ban isa na ce a'a ba. Amma Musliha...." Ya faɗa yana riƙe hannunta ya ce, "Bana son yin nisa da ita Jidda, ita jinina ce, bazan iya jure tashon kwana sha huɗu ban ganta ba....." ya sauke numfashi ya ce, "Amma bazan hanata ba, wajan Maman ki zata je, bazan ce baza taje ba, amma sai dan babu yadda zan yi."

Nayla ta bisa da kallo tana mamakin rashin kara irin tasa akan Musliha, wai sai dan babu yadda zai yi, ko kunya bai ji ba yake faɗa mata haka bayan yasan gidansu zata je, yadda yake maganar irin an yi masa dolen nan. Lokaci ɗaya fuskarta ta canja itama, cikin rashin jin daɗi ta ce, "A'a Rouhi kar ka damu, ba sai ta je ba. Nima na san ba ka son nisa da ita shiyasa ban amsawa Mama ba, na ce mata sai abinda ka ce." Ya shafa fuskarta ganin ta canja alamun bata ji daɗi ba, ya san daman baza ta ji daɗi ba, shi kam bazai ɓoye mata abinda yake ransa ba, bai saba ɓoyewa ba kuma bazai fara ba. Ya ce, "A'a Jidda, taje ɗin kema zaki samu hutun kula dasu. Daman Marmerh Abbanta ya ce zasu je garin su, itama Musliha in ta je Kaduna zaki huta ki raini abinda yake cikinki. Kar ki damu na amince ta je ɗin."

Nayla zata yi magana ya ce, "na ce taje, kar ki damu." Ta langwaɓar da kai tana kallonsa ta ce, "Amma kamar baka so, har ka canja fuska kamar nace zan kaita inda za a cutar da ita, ko ina nace zan kaita ba gidanmu ba ban ɗauka zaka ɗaure fuska ba. Kar ta tafi kazo kai tayi min faɗan nan naka mara full stop, gwara a haƙura tunda baka so." Ya yi murmushi yana shafa fuskarsa ya ce, "Ina so mana, gidan ku fa zata je. Ki shirya mata kayanta kawai. Yaushe zata tafi?."

"Gobe nake so."

"Allah ya kaimu." Ta amsa da amin. Yayi murmushi dan kawar mata da wancan rashin jin daɗin ya ce, "Allah mai iko, kin ga tafiyar mu Mexico honeymoon zamu je ko?."

Ta yi ƴar dariya ta ce, "Honeymoon da ciki?."

"Eh mana, ai ya fi armashi." Tayi dariya ta ce, "to visa da ka yi musu fa?."

"Basu da rabo" ta kwanta a jikinsa suna hira kafin bacci ya ɗauke su.

Washe gari kuwa aka haɗa kayan Musliha aka sanar da Mama zuwanta. Bai iya bawa driver ya kai ta ba, da kansa ya kaita ya kuma dawo a ranar. Da daddare Marmerh ma ta tafi wajan mahaifinta ya rage sai su kaɗai. A cikin gidan suka cigaba da shan soyayyar su kafin ranar Sunday su ɗaga zuwa Mexico.

Zuwan su Mexico ya buɗe sabon shafin soyayya da tattalin juna, gabaɗaya a honeymoon houseboat suka tare, jirgin ruwa mai ɗauke da falo da bedroom harda kitchen. Ko ina glass ne a ta ciki kana kallon ruwa da jiragen ruwa da suke yawo a tsakiyar ruwan. 

Zaman wajan ya yiwa Nayla daɗi sosai, ta ji daɗi matuƙa, soyayya da shaƙuwa ta sake wanzuwa a tsakaninsu. Sun sha yawo a ƙasar Mexico kamar ba aiki ne ya kai shi ba. Ya tara hankalinsa da tuaninsa a kan Nayla, ya shagwaɓ ta, hatta wanka shine yake yi mata. Babu abinda take yi, girki shi zai yi ko ya siyo. Sun sangarce gabaɗaya, tafiyarsu Marmerh da Musliha tayi musu daɗi domin sun raya juna a cikin kwana goma sun kafawa juna tarihi a zuciyarsu. Kwanan su goma suka dawo bayan sun kallama abinda ya kai su a cikin ƙasar.

Jama'a kamar wacce aka yiwa turare..? Novel yaƙi ƙarewa, gaskiya addu'a ake yi min😩🥹

Ready to say goodbyes🥹

Nana haleema❤️❤️

KRB3P125

Kamar yadda ya faɗa bayan dawowar su da kwana uku ranar juma’a aka buɗe company bayan gayyato manyan mutane masu matsayi. Gwamnan Kano da Sarkin Kano, da manyan mutane da ake ji dasu duk sun halacci taron buɗewa. Turawa da ƴan China duk sun halacci buɗe kafataran company mai matuƙar girma da kyau, dan floor goma yake dashi. 

Nan da nan labari ya zaga duniya da hotunan company. Ana ta saka albarka, ana yabo ana kuma burin son jin cikakken tarihin mallakin wannan company, wanda ya samu nasara cikin ƙaramin lokaci a rayuwarsa. Ƴan uwa da abokan arzuƙi ana ta taya su murna, a ranar sai kashe wayarsa ya yi saboda kiran waya da yake shigowa har bai san me zai yi ba.

Bayan an buɗe company aka haɗa dinner wacce za a yi don zama da mutane. Na haɗa dinner gaggaruma wacce ta samu halartar manyan mutane. Ya so ya ce Nayla bazata je ba amma ta tubure sai ta je, ta dinga ƙunci tana yi masa hauka-hauka har ya amince zata je. Zuwan su wajan dinner da shi ita, da Marmerh da Musliha da aka saka musu kaya iri ɗaya sai abin ya sake bawa mutane sha’awa.  (Can na gano ƴan Kiran Rabo comments section an yi baje baje ana cin kaji, ƴan Arewapen kam har sun fi ƴan whatsapps zaƙewa).

Hotuna kam ya dinga yawo a duniya ana faɗar dacewa da kuma kyaun da suke dashi. Babu wanda yake fahimtar Marmerh ƴarsa bace saboda kamar da take yi da Didi, ita kuma Didi dashi take kama. Ranar mutuwar Didi ta dawo masa sabuwa dal? ya dinga jin kewarta a zuciyarsa har sai da ya zubar da hawaye, domin da Didi tana nan da da ita za a yi komai cikin tsananin farin ciki. A haka dinner ya watse kowa ya kama gabansa.

 A zaune ya zo ya samu Nayla da laptop ɗinta a gaba tana ta dannawa, ya zauna kusa da ita ya ce, “Aikin me ki ke yi haka?.” Ta nuna masa screen ɗin laptop ɗin ta ce, “Gmail ɗinka nayi log in, mail aka samu daga ƙasar Malaysia shine nake so na yi replay.” Da mamaki yake kallon ta ya ce, “to sai ki yi replay with out my consent? Me suka ce?.” Ta kalle sa tana turo baki ta ce, “abu ne na cigaba, ka jira su yi approving zaka gani” ta faɗa tana cigaba da typing.

Ya riƙe hannunta ya hanata cigaba da danna keyboard ɗin ya ce, “in bani da niyar yi fa? Abubuwa suna neman yi min yawa kar ki sake ɗauko min wani aikin. Iya wannan ma na gode Allah.” Nayla ta shagwaɓe fuska tana kallon sa ta ce, “ni meye amfanina?.”

“Ai na faɗa miki baza ki dinga zuwa company ba.”

“Nima ban ce zan je ba ai, amma ina daga gida zan dinga yin abinda ya kamata. Ka bar min ɓangaren Malaysia a hannauna, zan iya handling komai ina daga nan ba tare da naje ko ina ba.” Ya yi ajiyar zuciya yana binta da kallo tare da girgiza ɓai ya ce, “Jidda ciki ne dake, ta ya zan bari kina zirga-zirga?.”

“Babu inda zan dinga zuwa fa YaMar, kawai zan dinga taya ka aiki ne daga nan. In aikin ya yi maka yawa sai ka dinga tura min. shikenan fa

“Wai dole ne sai kin yi aikin nan?.”

“Ina so nayi ne.” Ajiyar zuciya ya yi baice komai ba, ya yi shiru ya kawar da kai. Nayla ta kalle sa ta ce, “in baka so na sai daina” ta faɗa a sanyaye tana mayar da fuskarta kalar tausayi. Murmushi ya yi kaɗan ya ce, “ni na isa na ce haka? Ki yi abinda ki ke so Ashiq. Kawai bana so ki dinga wahalar da kan ki ne.” Murmushi ta yi cikin jin daɗi ko amsar ƙarshe bata bashi ba kar ta jawo wata maganar ta ce, “godiya nake yi.”

Kallon ta yake yi yana tuna abubuwan da suka faru a aurensa da ita da abinda ya biyo baya. Ta ɗago ta kalle shi ta ce, “C.E.O exclusive Footwear by Tiger da kansa.” Ya ɗan cize bakinsa kaɗan ya ce, “Ban taɓa jin wanda ya iya faɗar exclusive ɗin nan kamar ki ba, ɗan sake faɗa na ji.” Ta yi dariya ta yi masa peackin cheek ɗinsa ta ce, “na ƙi ɗin.”

“Didi ce ta saka masa suna, itace take cewa ya kamata ace company ku yana da suna. Na dinga mamaki da ta ce company, gashi ya zama company a lokacin da bata duniya. Allah ya gafarta mata.”

Nayla ta ce, “Amin ya rabbi.” Ya kalle ta ya ce, “baza ki faɗa ba?.” Ta yi dariya ta ce, “Exclusive!.” Ya yi murmushi yana girgiza kai ya ce, “wai Omar ɗin Didi ne a wanna matakin” ya kalli Nayla da take kallonsa ya ce, “Omar ɗin da baya jin magana, Omar ɗin da ko takardar kammala secondary school ba shi da shi, Omar ɗin da ya kasance mai zubar da jinin mutane, Omar ɗin da ya zauna a prison, Omar ɗin da marasa jin Kano suke jin tsoronsa saboda tsagerancin da yake dashi. Omar ɗin da bashi da kowa, Omar ɗin da ya rayu babu iyaye babu dangi, Omar ɗin da ya rayu cikin bahaguwar rayuwa, Omar ɗin da ake yiwa kallon ɗan iska, Omar ɗin da ake ganin babu matakin da zai iya kaiwa a rayuwarsa…..” ya ja numfashi kana ya ce, “in ba Allah ba waye zai yi min wannan Jidda?.” Ta kwanta a jikinsa ta ce, “Allah ne mai bayarwa a duk lokacin da ya so, ya hana a duk lokacin da ya so.” Ya girgiza kai ya ce, “Haka ne Jidda. Amma ina mamakin yadda rayuwata ta juya daga baƙi zuwa fari, ko da yake ikon Allah ba abin mamaki ba ne.”

“Daddy!” Aka daga bayan su, suka shigo a guje su biyu suka faɗo kansu. Nayla ta miƙe tana yatsine fuska ta ce, “Wayyo Marmerh kun buge min cikina.” Da hanzari ya ce, “Marmerh me ku ke yi haka?” Ya kalli Nayla ya ce, “Kina lafiya? Babu abinda ki ke ji?.” Ta girgiza kai ta ce, “Babu komai, kawai na ɗan ji zafi ne” ta riƙe kunne Marmerh da Musliha ta ce, “Ku daina gudu, ko yaushe cikin gudu.” Suka yi dariya suna sake kwanciya a jikin baban su.

Ya kalli Nayla sannan ya kalli Marmerh ya ce, “Kun ci abinci?.” Marmerh ta ce, “mun ci Daddy. Ni ina so naci shawarma Daddy.” 

“To za a siyo miki yanzu.” Ta yi dariya tana cigaba da wasanta. Omar ya ɗauki waya ya bada umarnin a siyo a kawo masa gida. Ya kalli Nayla kafin ya yi magana aka kira wayarta, ta ɗauki wayar ta saka a kunne, abinda ake ce mata ya saka ta kashe wayarta shiga instagram.

Sai ta fita da sauri ta shiga YouTube ta ce, “An yi update ɗin interview ɗinka, bara naje kalla na gani.” Tashi ya yi ya shiga ɗaki ƴaƴansa suna  biye dashi, ita kuma tana kallon hirar da aka yi da mijinta. Murmushi take yi tana kallo yana amsa tambayar ɗaya bayan ɗaya cikin kamewa da cikakkiyar nutsuwar da Allah ya bashi, baza ka kalle shi ka ce shine Omar tiger na shekarun baya ba, dan gabaɗaya ya canja.

“Kamar yadda mutane suka sani sunana Omar Usman Omar, ana ta kokwanto a duk lokacin da aka ce wannan Omar mai compony Exclucive Footwear By Tiger shine dai tiger da aka sani na shekarun baya. Tabbas ni ɗin ne ba wani ba, duk wanda ya san sunan tiger a shekarun baya tabbas wannan Omar ɗin shine a zaune a gaban ku. Allah yana arzuta mutum a duk lokacin da ya so a kuma ko yaushe, Allah yana bada duniya ga kowa ciki harda wanda basu amince da bauta masa ba. In Allah ya yi nufin ɗaukaka da azurta ka ilimin boko ko rashinsa bazai taka rawa a wajan ba, mutanen mu da yawa suna kallon wanda bashi da ilimin boko babu inda yake zuwa a rayuwa, babu matakin nasarar da zai taka, babu wanda zai san sa sai dai ya ƙarasa rayuwarsa a yadda ya fara. Ilimi yana da matuƙar amfani a wannan duniyar, ilimi ya zama matakin ko wacce nasara a rayuwa, ilimi yana ƙarawa mutum girma da matsayi da daraja a duk inda ya je.”

“Ba yawan ilimin ba albarka ake nema, kamar yadda ake ta yaɗa magana a kaina, wasu su ce ƙarya ne wasu su ce gaskiya ne zan faɗa da kaina a yanzu. Ni Omar ina tabbatarwa da duniya bani da koda takardar kammala secondary school har yanzu. Na yi karatu daga primary har ajin ƙarshe secondary school, amma ban zauna na rubuta jarabawa ba. Da taimakon Yayata na yi karatun daƙyar, bana son makaranta ko kaɗan, itace ta dage a kaina kamar ita karatun zai amfana har sai da na kai ajin ƙarshe a secondary school kafin na daina zuwa.”

“Allah ya saka min albarka a karatun da nayi duk da ƙanƙantarsa, ya bani nasara da ɗaukaka a lokacin da ban kawo hakan ba. Ban gama koda secondary ba, amma a yanzu ina da wanda yake da matakin karatu na Phd a ƙarƙashina yana aiki ina biyansa. Ban ce ilimi ba shi da amfani ba, ina nuna muku albarkar da Allah yake sakawa akan abinda ya nufe ka dashi komai ƙanƙantarsa, in Allah ya saka maka albarka zaka kai inda baka yi tunani ba.”

“Komai yana da sila a rayuwa, ko wanne rabo akwai ta hanyar da yake kiran mutum. Ni nawa rabon ya kira ni ta hanyar mace kuma na amsa. Kafin lokacin in za a  shekara ana cemin ai ga abinda zai faru dani a gaba bazan yarda ba saboda ban yi koda wasa hasashen haka a rayuwata ba. Amma daga lokacin da na amsa kiran rabon, sai da rabon ya riske ni na manta da komai, canji ya zo min a rayuwata, na ajjiye duk abinda nake yi wanda ya kasance bashi da kyau na kama abinda nake da ƙwarewa a kai. A cikin shekarun da basu wuce uku na baya ba na fara aikin sarrafa takalmi, a cikin shekaru biyu baya nayi aure, a cikin shekara biyu baya na fara samun nasarar da ban yi tunanin zan same ta ba. Kafin a rufe shekara biyu na kai matakin da babu wani ɗan Nigeria da ya taɓa kaiwa.”

“Shawarata ga matasa masu ɗabi’a irin ta Tiger, su ajjiye makamansu su kama karatu ko abinda suke da sani a kai. In kana taƙama da wani ɗan siyasa a ƙasar nan saboda yana karɓarka hannu biyu, ko yana yi maka kyauta ta ban mamaki, ko yana fito da kai daga wajan ƴan sanda, ina so ka san na ɗan lokaci ne, amfani yake da kai domin gina rayuwarsa da ta ƴaƴansa, kai kuma yake tarwatsa ta ka rayuwar.  Duk wani ɗan siyasa da zai amfani da kai a tafiyarsa yana kallon ka matsayin mahaukaci, yana kallon ka matsayin dabba wanda bai kai darajar ɗan adam ba. In kuma kuna ganin maganata ƙarya ce ka je gidan ɗan siyasar da yake baka goyan baya a duk ɓarnar da ka ke yi ka ce kana son ƴarsa da aure!.” 

Ready to say goodbye🥹

Nana haleema❤️❤️

P0126

Nayla ta tsaya tana kallon sa ganin ya yi wani murmushi, kafin ya girgiza kai ya ce, “A lokacin zaka tabbatar da matsayin da ka ke dashi a wajansa, soyayyar da yake nuna maka ta gaskiya ce ko akasin haka….Zubar da jinin juna da ake yi ba daidai bane, ta’addaci ne. Mutum ya kashe ɗan uwansa saboda kawai basa shiri wannan babban zunubi ne, kashe-kashe juna da ake yi da tayarwa da ƴan unguwa hankali saboda dalili mara tushe babban laifi ne a wajan Allah. Duk wanda ka kashe haƙƙin mutuwarsa yana rataye a wuyanka, sannan sai Allah ya yi muku hisabi da kai dashi a ranar tashin alqiyama.”

Ya ja numfashi ya cigaba da magana, “Duk wani matashi da yake son barin wannan faɗace-faɗacen, ya kuma shirya fita daga harkar ƴan siyasa, ƙofa a buɗe take a gare ni, ina da aikin da zan bashi wanda zai riƙe shi ya riƙe iyalansa ya kuma taimaki yaransa su yi karatu kar su tashi a irin rayuwar da iyayen su suka tashi.”

“Na yi wannan rayuwar, na san kuma ya take, duk da Alhamdulillah, ina godewa Allah a ko yaushe da ya kasance duk tantirancin da Tiger ya yi, duk suna da tambari da sunana yayi a garin Kano, na kai wani mataki da duk tantirancin da wasu suke ji dashi in aka ganni watsewa ake yi saboda tsagerancin da nake dashi, duk da wannan hali nawa ban taɓa kashe mutum ba. Na san dai na zubar da jinin mutanen da ban san adadinsu ba, wasu na saka su a jinyar da sai sun gwammace mutuwa suka yi, wasu na raba su da wani sashi na jikinsu, wasu na illata jinsu ko ganinsu. Da taimakon Allah da addu’ar Yayata komai ya canja, na daina faɗa na koma kai ƙara ga hukuma. Ina roƙon duk wanda wannan rashin hankalin nawa ya taɓa haɗa ni dashi ko ya haɗa ni da wani a cikin danginsa, don Allah a yafe min kuskuren da na aikata cikin hauka da tsantsar rashin sanin darajar kaina.”

“Ku ajjiye faɗa da shaye-shaye, ku zo ku rungume iyawar ku, ko wanne ɗan gaban yana da baiwa a duniya, akwai abinda nake dashi wanda baka dashi, akwai abinda ka ke dashi wanda bani dashi. Baza ka san baiwar da Allah ya yi maka kana zaune a gida, baza ka san baiwar da Allah ya yi maka kana riƙe da makami ba, baza ka san baiwar da Allah yayi maka kana gusar da hankalinka ta hanyar shaye-shaye ba. Zaka fahimci baiwarka ne in ka tashi ka mayar da hankali akan iyawarka, daga wannan lokacin zaka ga rayuwarka na canjawa tana zuwa matakin da baka yi tunanin zuwa ba.”

“Kamar yadda na ce ina da vacancy da zan bawa duk wanda ya nutsu yake son mayar da rayuwarsa irin ta mutane. Zan taimaka masa wajan cikar burinsa, zan tallafa masa domin barin gurɓatacciyar rayuwar da yake ciki. Wacce babu komai a cikinta sai ƙazanta, fansa, bibiyar rayuwa da kasancewa cikin fargaba.”

Nayla kasa ƙarasa ji ta yi saboda kuka, kuka take yi sosai kamar wacce aka yiwa mutuwa, ta shiga comments section ta ga irin yabo da addu’ar da miji ta yake samu, Didi kuwa tana ta shan addu’ar samun rahamar Allah a kabarinta. Sannan ana jinjina masa akan yadda ya rayu da gwagwarmayar da ya sha, dan kaf labarinsa ya bayar har harin da aka kawo mata da rasuwar Didi. Mutane da yawa sun ɗauki darasi alqawarin yin amfani da labarinsa wajan zama madubi a rayuwarsu.

Da gudu ta tashi zuwa ɗakinsa, sai ganin ta ya yi ta shigo a guje ta rungume shi tana kuka mai ƙarfi. Calmly ya ce, “Jidda meye haka? Ciki gare ki fa, in kika faɗi fa?.” Kuka take yi a jikinsa tana cewa, “Allah ya cigaba da taimaka maka, Allah ya ɗaga ka ka wuce matakin da ka ke kai yanzu. Allah ya baka abinda ka ke nema ya jiƙan iyaye da Didi.” Murmushi ya yi ya amsa da amin ya ce, “kema Allah ya saka miki da alkhairi, labarin Omar incomplete ne without you. Allah ya bar mu tare Jidda.” Ta amsa da amin tana jikinsa tana kuka.

    Ya ɗagota ya goge mata ido ya ce, “Bana so naga kina kuka nan Jidda. Ina da kyautar da zan baki, kin shirya?.” Nayla ta ce, “ko yaushe cikin baki kyauta ka ke, yanzu…..”

“Shiiii! Zo mu je ki gani” ya faɗa yana jan hannunta suka fito ta balcony, ya nuna mata wata baƙar mota mai shegen kyau da tsada da take ajjiye a car park ya ce, “Tayi kyau?.” 

Nayla ta ce, “sosai ma kuwa.” Ya ɗauko key ɗin ya ce, “mallakin ki ce Jidda, Karɓi key ɗin.” Nayla ta kalle shi bayan ya saka mata key ɗin a hannuta ta ce, “Rouhi!” Sai bata ce komai ba ta sake komawa jikinsa ya mayar da hannayensa ya rufeta a jikinsa yana jin farin ciki a ransa. Duk abinda zai mata, duk abinda zai bata baya tunanin zai biyata akan abinda tayi masa, shiyasa da ya samu so yake ya faranta mata a ko yaushe.

Da sauri ta ɗago ta ce, “Rouhii kalli tawa motar fa, har yanzu sabuwa ce, wata ka sake bani?.”

“Girman ki ne” ya faɗa yana pecking ɗinta a goshi. Itama a kumatu tayi masa ta bar wajan a guje ta sauka yana ƙwala mata kira amma ta sauka.  Sai gano ta ya yi ta buɗe motar tana zagaye a harabar gidan. Marmerh da Musliha da suke wasa a ƙaramin childeren park ɗin da aka yi musu suka ƙarasa wajanta. Ta tsayar da motar ta saka su a ciki tana cigaba da juyawa cikin farin ciki.

Yana tsaye yana kallon su har ta gaji ta fito suka shigo cikin gidan ita da yaran. Barin wajan ya yi yana jiyo takun zuwan su Marmerh da surutun Musliha. Tana shigowa ta gansa a zaune da laptop ɗinta yana kallon yadda viewers da comments suke ƙaruwa a hirar da aka ɗora haka . Zama tayi a kusa dashi tare da yi masa pecking a kumatu. Sai kuwa Marmerh da Musliha suka yi irin abida tayi, suka yi dariya gabaɗaya ta ce, “Thank you so much Rouhii, na gode sosai, mota ta yi kyau.”

“Ta yi miki?.”

“Thousand percent” ta faɗa tana murmushi cikin farin ciki. Murmushi ya yi bai ce komai ba sai su Marmerh da suke ta magana yana biye musu. Da ya juyo sai ya ga shi take kallo, ya ɗauke kai ya cigaba da hira da ƴaƴansa. Ya kuma kallonta yaga shi take kallo, sai ya tsayar da idanunsa a kanta yana ɗaga mata gira sama alamun ya dai ƴan mata. Murmushi ta yi ta kwantar da kanta a kafaɗarsa ya ɗora hannu a cikin ta ya ce, “ki ke gudu ko?.”

“Farin ciki ne ya yi min yawa.”

“Shine zaki salwantar min da ajiyata?.”

“Ni na isa? Bazan sake ba tuba nake.” Ya kalli fuskarta ya ce, “ba a karɓi wannan tuban ba, za a karɓa ne in ƴaƴan ki suka yi bacci, sai mu ga in zan karɓi tuban ko bazan karɓ ba.” Dariya ta yi kaɗam ta ce, “To shikenan, zamu jira mu gani.” 

    Zuwa dare bayan ta yi shirin bacci, dan ranar tana so ta faran ta masa rai ta nuna masa ta ji daɗin kyautar da ya yi mata. Wajan laptop ɗinta ta ƙarasa ta duba ta ga ko Malaysia sun yi replay akan mail ɗinta, sai ta ga basu yi ba ta kashe laptop ɗin ta ajjiye. Ɗakin su Marmerh ta shiga ta tarar da nanny su tana ta dambe dasu wajan saka musu kaya. Ganin Nayla suka taho wajanta a guje, dole ita ta saka musu kayan bacci ta kwantar dasu tare da yi musu addu’a. 

Lokacin da ta shiga ɗakinsa waya yake yi, ya saka wayar a speaker yana magana kamar baya so yana yatsine fuska. Ganin ta shigo ya saka shi zuba mata ido yana kallon ta, da ido ya yi mata alama da tazo inda yake ta taka ta ƙarasa ya yi mata masauki a jikinsa. Magana ake masa a wayar amma ya daina ji sai da aka kira sunan sa ya amsa kawai ya ce yana zuwa ya kashe wayar.

“In Ina tare dake bazan iya aiki ba, zaki saka na dinga tafka shirme ne kawai.” Murmushi ta yi ya kalle ta ya ce, “kin yi kyau ƴan mata.”

“Zan yi ɗa na uku ka ce min ƴan mata?.”

“Eh mana, me ya canja? Komai yana nan kamar dai shekaru goma sha nawa ne ma?” Ya faɗa yana ɗaga mata gira yana kallon ta.

Ta fahimci lokacin da yake nufi ta yi dariya ta ce, “Nima ban sani ba.”

“In ma kin sani ki ka ƙi faɗa to har yanzu komai yana nan bai canja ba.” Nayla ta ce, “Rouhi ka faɗi gaskiya dai, ni ai na fara tsufa ka fara gajiya dani.” Ya ɗago fuskarta ya kalle ta bayan ya haɗe fuska ya ce, “Me ki ka ce Jidda? Na fara gajiya dake fa ki ka ce.” 

Ganin ya ɗaure fuska sai ta marairaice zata yi magana ya ɗora yatsansa akan bakinta ya ce, “kar ki ce min komai Jidda. Ni Omar ni ne zan gaji dake? Yanzu har kina tunanin zan iya gajiya dake Jidda? Kina tunanin akwai inda zamu je a rayuwa na iya gajiya dake?.” 

Idonsa take kallo kamar yadda yake kallon nata ya ce, “Bana tunanin zan iya gajiya dake daga nan har a tashi duniya Jidda. Ke kaɗai nake da buƙata a rayuwata, sha’awarki kaɗai nake ji a duniya wallahi, kamar yadda ke ce mace ta farko da na fara sani kece ta ƙarshe in sha Allah. Allah bai halicce ni dan na gaji dake ba Jidda, a ko yaushe karsashin son kasancewa dake ruɓanya yake a tare dani, ko yaushe shauƙi da son raɓar ki sake ninkuwa yake a zuciyata. Ki daina wannan tunanin, ki daina tunanin na gaji dake domin kuwa ni Omar bazan iya gajiya dake ba!.”

Murmushi ta ke yi ta riƙo wuyansa ta ɗora kansa ƙirjinta tana ji kamar ta zubar da hawaye saboda ƙaunar da yake nuna mata. Shiru suka yi gabaɗayan su kafin ta ɗago ta kalle shi ta ce, “Bani da kamar ka a duk duniya, ina sonka Rouhi.” Murmushin gefen baki ya yi bai ce komai ba sai kallon ta da yake yi. Sun zubawa juna ido suna kallo, ɗaga mata girar da ya yi ya saka ta murmushi shima ya yi ya ce, “kullum ƙara kyau kike yi Jidda, anya ba daga aljanna ki ka gudo ba?.”

Dariya tayi sosai ta ce, “kamar ka san ranar dinner nan da aka saka hoton mu haka wani ya ce, wai anya wannan ba daga aljanna suka gudo ba.” 

“Ke dai Jidda, ni ai ba komai bane in kina nan.”

“Taɓɗi, da ace ina da irin kyaun ka ai ni ba kalar auren ka ba ce ba, matar manya ce.” Dariya ya yi sosai ya ɗaga wuyansa zuwa sama.

Hannu ta saka tana shafa dogon wuyansa har ya sauke bata cire ba ya ce, “daman ke ai ba kalar auren Omar ba ce, Allah ne ya duba maraicina ya bani ke. Amma in ba haka ba ina Omar ina wannan kyakykyawar halittar?.”

“Allah ka fini kyau YaMar.” Ya sosa goshinsa kamar yadda ya saba ya ce, “To wai ina kyaun yake?.”

“Kai fa halfcast ne, tunda rabin ka ɗan chad ne.”

“Ni dai banga kyaun ba.”

“Ni na gani, ƴan mata da yawa ma sun gani.” Murmushi ya yi ta ɗora hannunta akan girarsa ta ce, “ko iya wannan kyau ne, kalli eyebrows ɗinka” ta faɗa pecking ɗinta. 

Ta sake ɗora hannunta a saman idonsa ta ce, “kalli idanun ka….” Ta sake yin pecking idon ta cigaba da cewa, “idanu masu kyau da ban tsoro. And, most attractive….” Ta faɗa tana ɗora hannunta akan bakin sa tare da yin light peck ta ce, “Iya shi kaɗai kawai abin kallo ne. Kalli hancinka, kalli gashin kyakykyawar round face ɗinka.”

Taɓe baki ya yi yana jin yadda take ta lissafi ita kaɗai ya ce, “ni dai bana gani.” Dariya ta yi ta haɗe goshin su waje ɗaya ya ce, “me zan samu ƴan mata?.”

“Duk abinda ka ke so.”

“Godiya nake” ya faɗa a hankali cikin salo na soyayya da ƙauna.

After some days…..

Ready to say goodbye

Ko anƙi ko an so na kusa gamawa💃🏻🤣

      A cikin kwanakin kamar yadda Nayla ta turawa ƙasar Malaysia mail sun yi approving, sun kuma karɓi company Tiger a matsayin abokin kasuwancisu wanda zasu dinga aiki dashi. Hakan ya sake kawowa Omar sabuwar ɗaukaka da girma da arzuƙi.  Tare suka je Malaysia gabaɗaya har su Marmerh, aka yi aka hannu a contract aka cigaba da aiki. 

Omar ya zama so busy, in ka gansa a gida dare ne ko wani abu mai mahimmaci ya dawo dashi, amma ko yaushe yana office. A office ɗin ma ba zama yake yi ba, amsa wayar sabbabin customers kaɗai ta ishe sa, balle ga baƙi daga inda bai yi tunani ba suna zuwa. Baƙi daga ƙasashen ƙetare suna kawo ziyara domin kasuwanci. A cikin kwanakin Omar ya saka zama mai kuɗi na gaske, contarct ɗin da yake samu daga ƙasashen waje sune suke sake ɗaga darajarsa da ta kamfaninsa zuwa sama, wanda bai san sa ba ma yanzu ya san sa saboda yawan ganin hotonsa da ake yi a social media. Kamfaninsa kuma ya sake yin suna, ga yawan tallace-tallace da ake bayarwa na a kafafan yaɗa labarai.

A cikin kwanakin Nayla, ta haihu ta haifi ɗanta namiji kyakykawa mai kama da babansa, har ya fi Musliha kama da Omar, dan shi irin sak ya ɗauko kama da Omar, hatta gashin girarsa irin ta Omar ce. Kwanan ta ɗaya a asibiti ta dawo gida, a wannan karon da kansa ya je har gida ya nemo alfarmar ƙanwar Mamansa akan ta zauna da Nayla. Ai kuwa hakan ya yi mata daɗi sosai, ta yi farin ciki ta kuma ji daɗin abinda Omar ya yi mata sosai. 

Ranar da ta kwana uku da haihuwa tana zaune a falo tana faɗa da ƴaƴanta, a lallai sai sun ɗauki sa, ta rufe ido ta fara yi musu faɗa cikin tsawa dan sun dame ta. A lokacin Omar ya shigo, jin muryarsa sai suka tafi wajansa a guje suna kuka. Ya riƙesu ya ƙaraso ya zauna ya ce, "Jidda lafiya? Me ya faru haka suke kuka?.”

"Ina fa lafiya, sun zo sun ishe ni sai na basu shi, ina yi musu magana kuma sun ƙi ji. Ko ta ya zasu iya ɗaukarsa oho musu.

Ya kalle ta cikin rashin jin daɗi ya ce, "shine kuma zaki yi musu wannan tsawar? Haba Jidda, tun kafin na shigo na ji tsawar da ki ka yi musu, ai sai ki tsorata su, har nawa suke da za a yi musu wannan tsawar?.” Nayla ta kalle sa da kallon mamaki baki buɗe, dan ta lura sam baya so ayi musu faɗa komai sai abinda suke ga dama suke yi, musamman Marmerh da take babba kuma mai ƙiriniya, baya so ya ga Marmerh tana kuka ko kaɗan yanzu sai ya damu kansa kamar wani babban abun ne ya same ta. Nayla ta kawar xa kai gefe ta ce, "Ɗan nawa haihuwar kwana ukun zan bawa waɗannan yaran? In suka yar min dashi fa? Haihuwarsa na yi fa, ba bacci nayi na farka na gansa a gefena ba. Kawai dan kar su yi kuka sai na basu shi? Sun daɗe basu yi ba.”

Omar ya ɗan yi murmushi ya ce, "Eh na san haihuwarsa ki ka yi ba ajjiye miki aka yi ba, amma ki daina yi musu irin faɗa haka, ki duba har kuka suke yi fa. In kika yi musu magana a nutse ai zasu fahimta, tsawar nan tsorata su ki ke yi wallahi.” Nayla bata sake magana ba ta ɗauke kai ta cigaba kallon ɗanta da yake kwance a jikinta. Omar ya kalle su da suke kwance a jikinsa ya ce, "Kar ku daina kuka kun ji, ku karɓa ku jr ku yi wasan ku” ya faɗa yana basu kayan zaƙin da ya shigo musu dashi, suka karɓa suka fita zuwa inda aka tanadar musu domin wasa.

Ya bisu fa kallo har suka fita, ya kalli Nayla da ba shi take kallo ba tare da yin ajiyar zuciya ya ce, "Ban samu mun yi magana ba sai yanzu, bana samun zama sai ta kama.” Ta kalle sa fuska babu walwala ta ce, "ka yi busy ai, ni ɗin ma ba ganin ka nake yi ba" ta faɗa tana ɗauke kanta daga kansa. Ya ɗan shafa kansa zuwa gashin fuskarsa  ya ce, "Abubuwa sun yi min yawa ne wallahi, kwana biyu kuma bakya rage min aikin ne shiyasa. Na saba wani abun ke ki ke yi shiyasa abubuwan suka tarar min sosai.” Taɓe baki ta yi bata ce komai ba. Ya nutsu yana kallon yanayin ta dan sai ya ga kamar fushi take yi ya ce, "wai fushin me ki ke yi ne haka? Ina magana kina kawar da kai kina ɗaure fuska.” Bata kalle sa ba ta ce, "ni ba fushi nake yi ba."

"Amma meyasa ki ke ɗaure fuska? Maganar ma kamar bakya so ki ke yi, da farko na ɗauka saboda yanayin jikin ki, ne amma yanzu na lura kamar akwai wani abun a ranki.”

Nayla ta ce, "Gabaɗaya yanzu ka zama baka da lokacina, ko yaushe kana office baka dawowa sai dare, kuma da ka dawo zaka cemin bacci ka ke ji ka gaji. Abinci ma ba ko yaushe ka ke ci ba, in na ce a aiko maka dashi office ka ce a'a. A haka ka ke so ka ganni kamar daaa?. Kaima ai ba kamar da ɗin ka ke ba yanzu.”

Tunda ta fara magana yake kallon ta har ta gama, ya girgiza kai cike da mamakin rigima irin ta ta  ya ce, "Jidda aiki ne yake yi min yawa kin fi kowa sani, ke da kan ki kina taimaka min wajan rage min wani abun. Kuma ina sane nake cewa kar ki aiko da abinci saboda yanayin da ki ke ciki, yanzu kuma kin haihu, in ki ka huta sosai zuwa gaba zan ce a kawo ai. Ta ya zaki ce bani da lokacinki? Ina da wanda zan bawa lokacina in ba ke ba?.”

Ajiyar zuciya ta yi tana ɗan taɓe baki alamun bata yarda ba ta ce, "Haka ne." Ya yi murmushi yana kallon ta ya ce, "baki yarda ba kenan ko? Baki yarda da abinda nace ba?.”

"Hmm ni ban ce ban yarda ba, tunda ka faɗa ai dole na yarda ko bana so. Amma batun canji ka canja fa, a daa in na ɗauki wayarka baka damuwa, har fita ka ke yi ka barta a hannuna, wani lokacin ni ce ma nake aiko maka da ita saboda kar a neme ka. Amma yanzu da na ɗauka sai ka ce na baka zaka yi amfani da ita, ko da kaga zan yi amfani da ita sai ka riga ni ɗauka kamar wacce take yi maka bincike a ciki. Kafi kowa sanin ba bincike nake yi maka ba, inda bincike nake yi maka a wayar da ka sani. Babban abinda yake tsaya min a rai meyasa baka so na riƙe? Meyasa baka so na ɗauka bayan daa baka damuwa?.”

"Saboda bana so ki ga abinda zai ɓata miki rai ne." Da mamaki ta kalle sa ta ce, "Meye a wayar da zai ɓata min rai? Yaushe aka samu abinda zai ɓata min rai a cikin wayar?.”

"Ba wani abun bane a, amma wayar tana hannunki message zai iya shigowa wanda baza ki ji daɗi ba in kika gansa, ta ko wacce kafa messages da hotuna nake samu, ko nayi blocking wani zai zo. Duk da ba amsa nake bayarwa, ba amma in kika gani ranki bazai yi daɗi ba, na san halin ki. Saboda haka nake kiyaye ɓacin ranki, shiyasa bana so wayar ta jima a tare da ke.”

Ta zuba masa ido tana kallonsa, kafin ta janye idanunta ta kalli gefe bata cr komai ba. Omar ya miƙa mata wayarsa ya ce, "karɓi." Bata karɓa ba ta cigaba da kallon ɗanta tana shafa kansa. Ya ɗan yi shiru na wani lokaci, kana ya ce, "Jidda kina zargin ina da ƴan mata a waje ne ko kina zargin na fara bin matan banza?." Da sauri ta kalle sa ganin so serious ya yi maganar, ta langwaɓar da kai a raunane ta ce, "A'a,ni ban ce ba."

"To meyasa ki ka damu dan ina karɓar wayataa hannunki? In akwai abinda nake aikatawa wanda bana so ki gani ai bazan ma bari ki ɗauki wayar ba ko da wasa. Da rufe ta zanyi na saka mata security wanda baki san sa ba. Na san kuma ba bincike ki ke yi min ba, sai amfanin ki ɗauka ɗin ya zo ki ke ɗaukar waya. Amma saboda gujewa ɓacin ranki da jin babu daɗi a zuciyarki ya saka nake karɓa. Amma ke naga zargina ki ke yi, zargi ki ke yi ina aikata wani abun mara kyau shiyasa.”

Da sauri ta tare shi ta ce, "A'a wallahi, ni ba zarginka nake yi ba, har abada bazan taɓa zargin ka ba” ta faɗa a raunane tana kallonsa. Ya zuba mata ido yana kallon ta kana ya ce, "To me yasa kika damu kan ki har ki ke fushi?." Nayla ta ce, "Kawai zuciyata ta kasa aminta da hakan ne, na riga da na saba da yadda muka fara tun farko, ganin wannan canjin zai saka min shakku a zuciyata.”

“Shakku, a kaina Jidda?.”

“A kan wayar ba kai ba” ta faɗa tana rausayar da kanta. “To waye mai wayar in ba ni ba?.”

“Allah ba haka nake nufi ba.”

Ya ɗan yi murmushi ya ce, "Ni dai ina faɗa miki, babu abinda zan ɓoye miki a cikin rayuwata da wajenta. Jidda ko budurwa na gani ina so zan aura you're the first person da zan fara faɗawa, ko ya yi miki daɗi, ko kar ya yi miki daɗi, ni dai na faɗa miki saboda kece komai nawa, dan bani da wata bayan ke. Daman ke da Didi ne, to ita bata duniya sai ke kaɗai, dole ki jure abubuwan da zan dinga zuwar miki dashi dan wani bazai yi miki daɗin ji ba. Ina so ki riƙe wannan, bisa kuskure na aikata wani abun mara kyau wallahi sai na faɗa miki Jidda, ko mai muninsa sai kin sani.”

Ta yi ajiyar zuciya a raunane ta ce, "balle ma baza ka ga budurwar har ka fara so ba, kuma baza ka aikata wani abun ba." Ɗan murmushi ya yi kaɗan yana lumshe idanunsa akan fuskarsa kana ya ce, "ki kwantar da hankalinki, wannan Omar ɗin na ki ne ke kaɗai in sha Allah, babu wata mace da zata yi miki over taking a wajena. Dan na san duk akan kar ki je ina da wata a waje ki ke wannan abun, to babu Jidda, har gobe da jibi kece kaɗai. Abu ɗaya nake so a gare ki...." ta ɗago ta kalle sa kamar yadda yake kallon idonta ya ce, "Yarda! Ki yarda dani kawai Jidda, bazan taɓa cin amanarki ba in sha Allah. Yadda kika riƙe min amanar kan ki nima bazan ci amanar ki ba, zan riƙe miki kaina da zuciyata, babu wacce zata shiga zuciyata domin fadar ki ce.” Murmushi jin daɗi da walwala tayi, ya shafa kumatunta yana ja kaɗan ya ce, “keda kishi aminan juna ne.” Ta kwantar da kanta a kafaɗarsa ta ce, “kai kuma fa?.” Bai bata amsa ba ya kalli Babyn da yake jikinta ya ce, "da Abiy zamu dinga kiran sa?."

Da mamaki ta ce, "Sunan Abiy ɗin ne? Na ɗauka sunanka ne."

"Sunan sa ne, in Allah ya kawo wani sai a saka sunan nawa." Ta yi murmushin jin daɗin karar da ya yi mata ta ce, "Na gode YaMar." Ya ɗaga gira sama yana binta da kallo ya ce, "da aka yi me?." Murmushi ta yi bata bashi amsa ba, ta shafa kan yaron ta ce, "Allah ya raya mana Mufty." 

Ya bita da harara ya ce, "kin cika iyayi, daga Musliha an samo Mufty. Ko da yake ƴar gayu ce ke, dole ki saka sunayen ƴan gayu.” Ta yi dariya ta ce, "kuma dole ka faɗa ba, haka lokacin Musliha ka ce baza ka faɗa ba, sai gashi yanzu shi ka ke cewa har ka sana." Ya yi murmushi ya ce, "zan fita, ki yi lisaafin abinda za a siyo da abinda ki ke so, babu lallai na dawo da wuri.” Ta amsa da to bai jima a zaune ba ya tashi ya fita.

_Jiya na yi kuka sosai, na gama editing ina burin yau na yi update gabaɗaya na huta, ina shiga naga ya dawo farko😭 over 10k words, haka na gama kukana editing ya dawo farko. Na so na gama uptade yau amma ba zai yu ba, sai zuwa gobe in sha Allah._

Nana Haleema.

P128

      Haka aka cigaba da karɓar ƴan barka, mutane Kaduna zuwan su daban ne musmaman da suka ji sunan Abiy aka saka. An yiwa yaro hidima sosai kuɗi da kaya kamar ba a so. Ranar suna aka raɗa masa suna Abdallah aka yi hidimar taro kamar lokacin Musliha. Sai dai wannan lokacin an fi ɓarnar kuɗi, an fi kashe kuɗi kamar ba nema ake yi ba, an yi ɓarnar kuɗi a sunan Mufty, dan sai da ya kai ya kawo duk wanda ya zo sunan bazai tafi ba sai da atamfa da takalmi da mayafi da dubu ashirin na ɗinki. Ga abubuwa manya-manya na rabo da aka raba a wajan, an yi hidima sosai kowa ya yi farin ciki. (Can na hango ƴan Kiran Rabo comments section an hau layin karɓar Souvenirs, ƴan arewapen har sun fi ƴan whatsapp zaƙewa, ana ture su suna komawa).

    Bayan suna da kwana sati uku ya kama sati huɗu kenan da haihuwar Mufty, Umma Saroot ta shiryata koma gida bayan ta gama shirya Nayla ta gyara ta yadda ya kamata. Dan ta lura ɗan nata fitinanne ne, tunda ya lura Nayla ta samu tsarki babu zaman lafiya, har inda Umma take zai zo ya ce tazo, sai dai in taje ta gudo. Shiyasa tayi mata haɗin da ba a yi mata a haihuwar Musliha ba, an yi mata gyara mai kyau sosai.

Kyautar mota Omar ya yi mata ban da kaya da kuɗi da aka haɗa mata, ba dan ya biya ta abinda tayi ba sai dan ya kyautata mata ya saka ta farin ciki. Ai kam ta yi farin ciki sosai, ta ji daɗi tayi masa addu’a sosai. Dan a yanzu iyaye yake yi dasu, Umma sama Umma ƙasa yake faɗa cikin girmamawa da nuna su ɗin dangin mahaifiyarsa ne, in zai gaishe ta kuwa har ƙasa yake durƙusawa. A ƴan uwansu babu wanda bai kira sa ya yi murnar kyautar da ya yi ba, shi kansa daɗi yake ji a zuciyarsa, daɗin alkhairin yake ji a duk lokacin da yaga ya aikata ana farin ciki ana yi masa addu’a, sai yana ji ina ma tun Didi tana raye ya bar komai ya wuce haka da bai san farin cikin da zata yi ba, Allah bai nufa zata gani ba.

   Ranar da Nayla ta kwana arba'in ranar suka bar bar Nigeria ita da mijinta da ƴaƴanta. A ƙasar Canada suka yada zango, a cikin HoneyRose hotel. Babban hotel ne a ƙasar, hotel ne da ya yake cikin five star kuma yake cikin top ten a best hotel in honeymoon. Hotel ɗin yana ɓangaren VIP, standard da kuma luxury. A vip suka yi reserving room, suka ɗauki one parlor and  two bedrooms, ɗaya kids room, ɗaya kuma couples room.

Nayla ta buɗe kids room ɗin, ta ga akwai toys na yara da aka tanada a ciki saboda yara su yi wasa. Nayla da take kallon ɗakin ta kalle sa ta ce, "Zaka iya bari su kwana su kaɗai ɗin ne?." Omar da yake bayanta ya yi ƴar dariya ya ce, "ba dole na ba, shiyasa aka tanadi wannan ɗakin." 

"Daman kaine ai baka so su kwana su kaɗai, kamar wani abun zai same su."

A nan suka kwantar da Marmerh da Musliha da suka yi bacci, kasancewar wheather da suka samu ƙasar ta show ce akwai sanyi sosai, sai da suka kunna wood stove ɗin ɗakin, Nayla ta saka musu safa a ƙafarsu saboda sanyi.

Sai da ta gama shirya su sannan ta shiga nasu ɗakin, babban ɗaki ne mai girma, wanda aka zagaye ko ina da glass kamar kana waje. Kana ganin korayen furani da suka zagaya glass ɗin. Bata tsaya ƙarewa ɗakin kallo ba ta shiga wanka. Saboda sanyin garin ko Mufty bata yiwa wanka ba, ta canja masa kaya ta goge masa jikinsa da baby oil. Tana gama shirya sa Omar ya fito daga wanka, ya shirya suka yi sallah sannan ta dawo ta tarar da Mufty ya yi bacci. Pecking ɗinsa ta yi a goshi ta ce, "Allah sarki Abiyna, har ya yi bacci." 

Kallon Mufy ta yi ta kalli Omar ta ce, "Wallahi babu ta inda Mufty ya bar ka, komai irin naka sak. Wannan in ya girma gabaɗaya kamannin ka zai yi." Murmushi ya yi yana daga zaune ya ce, "Haka ake ta cewa, Nima dai ina ganin kamar sosai. Lokacin da ake cewa ina kama da Didi bana gani ko kaɗan, in na kalle ta sai naga babu wata kama, amma shi kam ina ganin kamar sosai." 

Ta yi murmushi ta ce, "gaskiya kam kuma yi, har ya danne Musliha gabaɗaya. Ko nimeyasa basa yin kama dani oho." 

"Ina ki ke da ƙarfin jinin da zasu yi kama dake? Ai daman da ni ya kamata su yi kama ba da ke ba."

"Saboda me?."

"Saboda ni nake yin cikin, ke aikin ki haihu kawai." Ta yi ƴar ƙaramar dariya ta ce, "to da yi da haihuwar wanne ne mai wahala?." Ta faɗa tana kafe sa da ido kamar yadda yaka kallon ta. 

Ya ɗan yi tunani kana ya ce, "eh to, gaskiya haihuwar tafi wahala. Ni fa na firgita a lokacin da kika fara naƙudar haihuwarsa, gabadaya kin fita hankalinki, kin riƙe min hannu zaki kara  ni. Wai daman haka ki ke da ƙarfi ko duk cikin ciwo ne?." 

Dariya tayi sosai harda riƙe ciki, ta dawo kusa dashi ta zauna ta ce, "Wallahi zafi ciwon ne kawai Rouhi, haihuwa ai ta wuce tunaninka. Shiyasa nake so da zaka bari mu yi family....." ai bata ƙarasa ba ya ce, "wallahi ba za a yi ba, kuma ki daina yi min wannan zancen na faɗa miki bana so. Yau zan samar da mai sunan Hajja in sha Allah."

A firgice ta kalle shi ta ce, "Allah bazai yarda ba in sha Allah, wannan wanne irin fata ne? Kwana arba'in da biyu da haihuwa ka dinga yi min zancen ciki? Dan baka san ya ake yin haihuwar ba sai ka dinga yin min wannan mugun bakin?. Haba don Allah, ka bar faɗa don Allah, wallahi gabana faɗuwa yake yi” ta faɗa a sanyaye tana kallon sa. Hannunsa ya ɗora a saitin zuciyarta ya ji yadda take bugawa alamun tsoro da fargaba ya ce, "To shikenan na janye, Allah ya bamu kamar yadda aka samu bayan haihuwar Musliha." Ta kalle sa idonta ya ciko da hawaye ta ce, "Akwai wahala Rouhi."

"Ke da kike jaruma? Haba ni ai bana jin ki, nasan zaki iya." Ta harare sa ta ce, "yadda baka son zuga nima bana so, ka daina zuga ni, ba wata jaruma." Dariya ya yi ya jawo ta zuwa jikinsa ya ce, "To na daina. Kar ki yi min kuka mana, kin ga dai amarci zamu ci, ki adana wannan kukan sai lokacinsa ya yi.”

Ta kalli fuskarsa ta ce, "nida ko kazar amarcin nan ta hausawa baka siya min ba." Ya yi dariya sossi yana girgiza kai tare da murza goshinsa da yatsu biyu ya ce, "ni fa ban san da ita ba a lokacin, sai yanzu da nayi abokai nake ji ana faɗa, amma wallahi a baya ni ban san ana siyan wata kaza ba Jidda. Na san dai ana yin sallah, wannan marigayi Malam Salahudden shine ya sanar dani shekaru baya da suka wuce. Addu’ar da ake yi in an idar kuma a waya na iyata, yawan zama active da nake yi a kan network a haka naji malamai suna koyawa har na haddace. Duk da sallar ta mu a makare muka yi ta amma mun yi ɗin, kaza ce dai ba a siya ba….” Ya sauke numfashi ya ce, “Allah ya kai hasken rahama kabarin Didi, ta yi wahala dani a rayuwa sosai, ba dan ita ba wataƙila yanzu ko karatun sallah ban iya ba."

Nayla ta ce, "Amin ya rabbi. Kuma ban ɗauke maka ba, sai ka siya min kazar ." Ya kalle ta yana murmushin gefen baki ya ce, "za a siya Jidda, wacce kike so, fried ko grill one?." Ta ɗan juya idanunta kana ta ce, "grill ɗin dai."

"Yanzu zan samo miki tunda yau ma amarya ce ke ai, na je na dawo?" Ya faɗa da sigar tambaya.

Ta sake kwanciya a jikinsa tana riƙe kafaɗarsa ta ce, "Akwai sanyi kar ka fita, na yafe."

"Ni ban yafe ba, yanzu zan je na dawo, ki jira ni."

"A'a kar ka fita, Allah na yafe."

"Allah ban yafe ba, ina zuwa" ya faɗa yana tashi ya ɗauki jacket ɗin da yazo da ita ya saka, ya saka hular sanyi ya rufe kunnensa sannan ya fita. Da murmushi ta bisa, sai ta tashi ta shirya cikin shigar da zata gigita mata shi da ƙhamshin da zai tashi hankalinsa.

    Ba jimawa ya dawo, da yake tana zaune bai ma kula da shigarta ba ya ce, "na sha wahala kafin na samo miki, kin san da yake ban san ƙasar ba. Maza zo ki ci." Ya faɗa yana buɗe kazar sai tiriri take yi. Bata musa ba ta tashi ta sakko kusa dashi suka ci tare suka ƙoshi. Sai bayan ta gama ci ta ga yana yana kallon ta yana dariya tare girgiza kai, ta ce, "me ya baka nishaɗi haka?." Ya ɗan buɗe idanunsa ya a ce, "An ce in aka ci kazar ai ana biya ko?."

Ta kalle sa kamar bata gane ba ta ce, "Kamar ya ana biya? Wai gobe sai na siyo na biya ka?." Ya zuba mata ido ya ce, "ke a nan zaki bi ai madam" ya faɗa tana nuna mata kan gado ɗakin. Ta kalli gadon ta kalle sa ta ce, "ban fa gane ba." 

"zaki gane yanzu ai, mu je ki wanke hannunki." Tare suka wanke hannu da wanke baki suka dawo.

Nayla ta ɗan harare sa ta ce, "Daman saboda na biya ka ka siyo min?." Ya ɗaga ido sama alamun tunani ya ce, "Eh kusan haka gaskiya, dan ina so na karɓi bashin kazata da kyau."

"Ko babu kaza da kyau za a biya ka bashin da aka karɓa a hannunka, meyasa sai da ka wahala ka fita ana sanyi? Da baka wahala ba ma zaka ga tanadin da aka yi maka.”

"Ina son na cike gurbin da na bari ne a rayuwarmu Jidda.”

"Babu wani gurbi da ka bari baka cike ba YaMar, komai ka cike sa. Ka sake buɗe shafin sabuwar rayuwa a gare mu."

"Da gaske Jidda!?" Ya faɗa a hankali yana kallon ta. Ido ta rufe tare da buɗewa alamun eh ta ce, "komai da komai, da komai Rouhi."

"Zan iya roƙar alfarma Jidda?."

"Komai ka ke so ka faɗa kawai…”

"Ki zauna tare dani, ko yaushe ki kasance a tare dani, kar ki barni nayi kukan rashin ki, ki riƙe ni hannu biyu, ki mayar dani dan gatan ki."

"Ka ɗauka an gama Rouhi, daman ko yaushe kai ɗan gatan Nayla ne. Wannan alfarmar daman akwai ta, ka canja wata sai ayi maka.” Ya zuba mata ido cikin soyayyarta da yake ji kullum kamar sabuwa na shiga zuciyarsa. Ganin ya zuba mata ido sai ta ce, "zan tabbatar maka da gatan da ka ke dashi Rouhi, zan baka abinda ka yi haƙuri rashinsa na tsahon kwanaki" ta faɗa cikin salon da ya zautar da Omar aljanunsa su fara ƙwanƙwasa ƙofa. A nan suka shiga faranta junansu rai da nunawa juna soyayya mai tsayawa a zuciya.

_Jiya na yi kuka sosai, na gama editing ina burin yau na yi update gabaɗaya na huta, ina shiga naga ya dawo farko😭 over 10k words, haka na gama kukana editing ya dawo farko. Na so na gama uptade yau amma ba zai yu ba, sai zuwa gobe in sha Allah._

Nayla bata farka ba sai bayan sallar azahar, tana tashi agogon wayarta da ya juya zuwa na ƙasar ta duba, da sauri ta diro daga kan gadon ta shiga banɗaki da sauri ta watsa ruwa ta yi alwala ta fito ta tayar da sallah. Tana idarwa ta saka doguwar riga mai siririn hannu wacce take da zip ƙarami a gaba. Yunwa take ji, hakan ya saka ta fitowa falon tana ɗaure gashin kanta dan bata saka hula ba.

A zaune ta ganshi ya bawa Marmerh wayarsa tana game, Musliha na gefen Marmerh tana taya ta kallo shi kuma ya saka Mufty a pusher yana ɗan jijjiga pusher ɗin kaɗan. Haɗa ido suka yi da ita sai ta ce, "Har anyi sallar azahar ina bacci, baka tashe ni ba" ta faɗa tana zama a kusa dashi. Ya bita da kallo ya ce, "Nasan kin gaji sosai, bacci ki ke son yi."

Ta kalli Mufty da yake cikin pusher ta ce, "ko dan shi ai sai ka tashe ni Rouhi, bashi da abinci sai a wajena."

"Da kina bacci ai na bashi ai."

"Me ɗin?."

"Abincin na sa mana." Ta sake kallon sa ta ce, "Wai ina bacci aka yi haka ban sani ba?." Ya ɗan tae baki yana ɗaga gira tare da murmushi lokaci ɗaya.

Ɗaukar Mufty tayi da yake kallon ta ta shafa fuskarsa tana murmushi ta ce, "Tunda Daddy ya saci abinda ba nasa ba ya baka ai shikenan" ta faɗa a hankali saboda su Marmerh. Murmushi ya yi ya kwantar da kansa a ƙafadarta ya ce, "Na haɗa miki tea ko coffee?." Ta ɗan ɗago ido sama kamar mai tunani ta ce, "Uhumm coffee."

"An gama" ya faɗa yana tashi ya nufi mini kitchen ɗin da yake ɗakin, ya haɗo mata coffee ya kawo mata ta karɓa tare da sipping a hankali. Ta kalle shi bayan ta haɗɗiye ta ce, "Daɗina da kai ka iya haɗa coffee, ka koya da kyau."

Bai ce mata komai ba ta cigaba da shan coffee, shi kma ya buɗe mata abincin da yake ajjiye ya ce, "Ga abinci nan, sai ki ci.” Ta ce, "Thank you my love." Bai ce komai ba sai kallonta da yake yi cikin tsananin ƙaunarta da soyayya. Yana tuna maganar Didi da take cewa sai ya so Nayla fiye da tunaninsa, a lokacin da take faɗa haushi yake ji kamar ya shaƙeta, amma tun tana duniya soyayyar ta bayyana wacce bai yi zato ba. Nayla gajiya tayi da kallon da yake yi mata, ta shagwaɓe fuska ta ce, "Rouhi ka daina kallona."

"Musliha, Mummy ta cewa Daddy Rouhi" suka ji Marmerh ta faɗa cikin hausar ta da take fita tar kamar ba yarinya ba.  A tare suka yi dariya shi da ita, Nayla ta kalli Marmerh ta ga ita take kallo. Kafin ta yi magana Marmerh ta rigata ta ce, "Mummy kin yi kyau." Nayla ta yi dariya yana jinjinga girmar surutun Marmerh ta ce, "Zo my baby." A tare suka taso suka taho a guje, ta rungumesu tare da yi musu peck a goshi suma suka yi mata ta ce, "Kun ci abinci?." A tare suka amsa ta ce, "To ku je ku cigaba da game."

"Mummy ni Mufty zan ɗauka" Marmerh ta faɗa tana kallon ta. Nayla ta ce, "A'a Marmerh, bacci yake ji yanzu, in anjima sai ki ɗauke sa." Ta amsa da to ta koma ta zauna suka cigaba da game. Kallon ta yake yi yana murmushi mai cike da alfahari, ya kalle ta ya tuna ita matarsa ce wacce ta haifa masa yara yana ji kamar babu wanda ya kai sa farin ciki a duniya. Nayla ta sake kallon sa ganin har lokacin ita yake kallo, ta bashi light kiss a lips ɗinsa ta ce, "ka daina kallona." 

Bai yi magana ba kuma bai daina kallonta ta ce, "yau ma ka zama kurma ne?."

"Uhum uhum! So nake ki huta dakyau." Tayi dariya ta cigaba da cin abincinta. Bata jima ba ta kammala, lokacin sallar la'asar ya yi suka sallah gabaɗaya har su Marmerh.

     Tana zaune tana cin burger su kuma suna cin shawarma. Omar ya dawo kusa da ita ya zauna,  ya saka hannu a aljihu ya ɗauko ring cover kana ya ce, "na ga hannunki." Ba musu ta basa hannunta, ya kalli hannun ya ga zoben gold ɗin da ya bata yana nan a inda ya saka mata. Ya cire gold ɗin ya canja masa waje, ya buɗe cover ya ɗauko ya ciro diamond ring by Titan compony ya saka mata a yatsanta. Yadda ya yi mata kyau yana kalla, ya yi murmushi tare da yiwa hannun nata kiss ya kalli idanunta kamar yadda take kallonsa.

Nayla ta kalli zoben, ta ɗaga ido ta kalle sa ta ce, "Rouhii, diamond ring!." Ya rufe ido ya buɗe a kan fuskarta bai ce komai ba. Cikin wani irin yanayi na farin ciki ta ce, "Rouhi....."

"Ina ji dake Jidda, kina da mahimmaci mai girma a rayuwata, li saka wannan a zuciyarki.” 

Murmushi take yi tana kallon zoben, ta sake kallon sa cikin farin ciki ta ce, "Rouhi nima ina ji dakai, ina sonka Rouhi!. Diamond ring ne, Diomond ring compony Titan Rouhii. Siya min ka yi?." Ya murza zoben a hannunta a hankali tare da sake kissing hannunta kana ya ce, "ina da wacce zan siyawa ne in ba ke ba? Na ki ne Jidda."

"Oh my god! Oh my god! Rouhi zaka yi kisan kai fa, farin cikin da ka ke bani zai min yawa" ta faɗa tana ƙanƙame sa cikin tsananin soyayya da farin ciki. Bayanta ya shafa a hankali, ya ɗagota daga jikinsa yana shafa fuskarta da yatsu biyu ya ce, "in dai farin ciki yana yin yawa ina so ya yi miki yawa Jidda, in kuma baya yawa ina so daga kan ki ya fara yin yawa. Ina son na saka ki farin cikin da baki taɓa shigarsa a duniya ba."

"You won Rouhi, ka yi nasara akan wannan tuntuni. Ka bani farin cikin da ban same sa a ko ina ba sai a wajanka, ni ban san me zan ce ba Rouhi, ban sani ba. Na rasa wacce kalma zan yi amfani da ita wajan nuna maka farin cikina, na rasa me zance maka!” Ta faɗa a sanyaye tana kallon idanunsa da suke kashe mata jiki.

"Ba sai kin ce komai ba Jidda, zan iya sadaukar da duk abinda na mallaka dan na zauna dake kawai. In aka ce na zaɓa a tsakanin ke da duk abinda na mallaka na ɗauki ɗaya na zauna dashi a duniya....wallahi ke zan ɗauka Jidda. Su in na rasa su zan iya samun wasu, ke kuwa har abada na rasa kenan sai dai madadin ki."

Ganin ta kwaɓe fuska zata yi masa kuka ya ce, "kar ki yi min kuka Jidda, ki mayar da hawaye nan bana son ganin su akan kan kyakykyawar fuskar ki" ya faɗa yana goge mata ido ya ce, "Meye diamond ring na Titan? A arzuƙin da Alalh ya yiwa mijinki diamond ring ba komai ba ne, ke kin sani ai, tare muke yin komai dake, kin san nawa aka samu kin san nawa aka kashe, ko naira biyar ce ta shigo account ɗina kin san da shigowarta. Jiddana..In ana siyan duniya zan iya siya miki kawai dan ki yi farin ciki." Sake komawa jikinsa ta kwanta tana jan numfashi, ta riƙe sa sosai tana cewa, "I love you so such, I love you forever and ever and ever. Thank you so much, thank you my world."

Gefensa ya kalla ya ga Marmerh da Musliha suna kallon su, ya yi murmushi ya ɗagota daga jikinsa ya ce, "Marmerh ku zo." Ba musu suka taho a guje, ya riƙe hannun Marmerh da Musliha yana kallon fuskarsu da take kama da ta juna ya ce, "Ku zama shaida, Daddy yana son Mummy sosai, yana matuƙar sonta, bashi da abinda yake so kamar ta. Daddy yana ji ina ma Mummy ta zama popcorn ya cinye." Marmerh sarkin wayo ta yi dariya ta ce, "Daddy dama mutum yana zama popcorn?." Ya ja kumatunta ya ce, "I wish Mummy ta zama haka, I want to be with her….” Sai ya daina kallon su ya kalli Nayla da take kallon sa ya ce, “for rest of my life.”

Musliha ta ce, "Daddy, ina son Mummy." Ya bata hannu ya ce, "give me five." Suka tafa tana dariya, shima ya ce, "Daddy ma yana son Mummy." Marmerh ta ce, "Nima ina son Mummy." Suka tafa itama yana shafa kansu cikin ƙaunarsu. Ya juya ya kalli Nayla da take ta murmushi tana kallon su ya ce, "Muna son Mummy, muna sonta sosai." 

Gabaɗaya ta haɗa su a jikinta har shi ta rungume tana ajiyar zuciya. A kunnenta ya ce mata, "I want to be with you, ki yi wani abun, kin ji Mummy." Kallon sa ta yi ya ɗaga mata yalwatacciyar girarsa sama, ta yi murmushi tana jin ƙaunarsa na sake shiga zuciyarta da gangar jikinta.

Tashi ya yi ya shiga ɗaki bai ce komai ba, ta kalli su Marmerh da suka koma suka cigaba da game a wayarsa, sai ta kunna musu tv ta kai cartoon, suka ajjiye waya suka fara kallon tv. Nayla ta ɗauki Mufty ta shiga dashi ɗakin.

Ajjiye sa ta yi a kan gado, ta nufi Omar da hanzari ɗafe a jikinsa. Omar ya ɗagata sama yana juyawa da ita a cikin ɗakin cikin tsananin soyayya. Sai da ya gaji sannan ya sauke ta, ya  riƙe fuskarta tare da haɗa goshinsa da tana idanunsa a rufe. Nayla ta ce, "Na gode Rouhi." Kai ya girgiza alamun baya son godiya ta sake komawa jikinsa tana ji kamar za a raba su. 

Haka zaman Canada ya kasance cikin shauƙi da soyayya kamar amare, sun ƙara shaƙuwa da ƙaunar junansu a cikin kwanakin, Nayla ta tabbatar da har yanzu babu wata a zuciyar Omar sai ita kaɗai. Satin su ɗaya suka shiga America, daga nan suka shiga Qatar, daga nan suka shiga Egypt, daga nan suka shiga Riyadh. Satin su biyar basa ƙasar sannan suka dawo Nigeria.

*Bayan wasu shekaru.......*

      Abubuwa da dama sun faru a shekarun, ciki harda samun cigaba da Omar ya samu a fannin kasuwanci, ya shahara matuƙa, har ta kai ta kawo yanzu bai cika harka da ƴan Nigeria ba, da yawan abokan kasuwancinsa ƴan foreign countrys ne. Kasancewar da turanci a bakinsa babu abinda yake yi masa wahala aiwatarwa. Har lokacin kuma bai yi karatu ba, duk da Nayla tayi naci akan ya shiga ko da open university ce amma ya ce shi baya da buƙatar yi. Omar ya kuma so busy, dan kusan ko yaushe ba ya ƙasar, ga su Marmerh su shiga makaranta bai cika tafiya da Nayla ba sai ya zamar masa dole. Ba ma shi kaɗai ba, har Bashir wani lokacin shi yake aike wata ƙasar ya dawo.

Ya aurar da su Bashir duk su ukun, shine ya ɗauki nauyin komai a lokacin bikin, ya basu gida da kuma mota, ya yi komai da komai na biki, hatta abincin da ƴan biki zasu ci Omar ne ya yi. Nayla itace ta ɗauki nauyin lefe gabaɗaya tayi musu, aka yi musu bikin ƴan gata babu abinda suka kashe a kuɗinsu sai abinda ba a rasa ba. Bayan an kai amare aka aika musu da abinci, aka cika musu store taf da kayan abinci harda ruwa da lemo na bawa baƙi. Ai kuwa Omar ya sha albarka a bakin ko wanne dangi, addu'a aka dinga kwarara masa, ana yiwa iyaye da Didi addu'a, ana yi masa fatan gamawa da duniya lafiya.

Omar ya zama babban Alhaji,matashi mai ji da kuɗi da alfarma a nigeria dama ƙasashen ƙetare, kai da ka gansa ka ga yadda ya sake komawa ka san kuɗi sun zauna, saboda fatar jikinsa, maganarsa, jan ajinsa da komai na da ya canja. Ya sake zama mara sabo da mutane, in baka san sa ba ku ka haɗu zaka iya fassara sa a mutum mai wulaƙanci, amma in ka san waye shi kai zaka bada labarin kirkinsa. Duk da wannan dauƙaƙar da ya samu baya fashin ziyarar kabarin Didi duk ranar juma'a kamar yadda ya saba, ba shi kaɗai ba, duk sati tare suke zuwa dasu Marmerh su yi mata addu'a su fito. Yawan shiga  maƙabarta da yake yi ya saka yake ganin kabarirrikan da suke da buƙatar gyara, ba tare da ya san waye a kwance a jiki ba zai bada kuɗi a gyara. Har ya zama ya sanar da masu gadin maƙabartar indai an samu kabarin da ake buƙatar gyara shi a sanar dashi kai tsaye. Ɓangaren sadaka da taimako kuwa sai abinda ya yi gaba lamarinsa. Islamiyyar da aka gina ta zama babbar islamiyya da ake ji da ita a birnin Kano, har lokacin kuma komai free ake yi, babu ko sisin kowa.

Duk abinda ya tashi a dangi Omar yana yi kuma yana zuwa, dangi kowa alfahari ake yi dashi, dan shekara bazata zago ta koma bai kai mutane umara ba. Hakan har ya zamar masa jiki, har ya riga ya sava rabon kujerar makka kamar ba kuɗi yake kashewa ba. Hakan sai ya zama abin alfahari a danginsa, ko a wani wajen in ka ce kai ɗan uwan sane har kallon ka ake yi, saboda ko baka san sa a fuska ba sunansa ya zaga duniya. Duk abinda ya taso a dangi musamman wanda basu da ƙarfi wajan Omar ake zuwa, kuma yana yi baya gajiyawa, sai dai yau da gobe ta ɗan adam.

Umma Saroot, Mama Zainab da Anty Aisha sun zama kamar sune iyayensa, duk wani alkhairi da ya samu baya mantawa dasu sai sun san ya samu. Zuwan su Saudia ta dalilinsa kam ba a cewa komai, haka kawai zai ce musu wani satin zasu tafi, har ta kai ta kawo ƴaƴansu da jikokin su ma sun je ta dalilin Omar. Su a wajansu mutuwar Didi alkhairi ta zama a gare su, har a wajan Omar ɗin ta zama alkhairi, tunda gashi ta silar barinta duniya yake yin aikin alkhairin da lokacin baya baya yi.

Arzuƙi ya zauna, albarka ta samu, cigaba ya samu, abinda ba a yi tunani zai faru ba ba ya faru domin. Omar ya zama fitattce a duniya, haka kamfaninsa ya zama mafi ƙololuwar daraja a Nigeria da wajen ta. Babu abinda yake cewa Allah sai godiya, yana kuma fatan Allah ya jiƙan iyayensa da Didi Yayarsa. Mijin Didi har shi albarkar Omar bai bari ba, ba ma iya shi kaɗai ba, har yayyen Marmerh da suka haɗa uba ɗaya dasu alkhairisa bai tsallake su ba. A cikin shekarun Allah ya yiwa Hajja cikawa, an yi kuka rashi kuma an yi mata addu'a, dan Nayla ta sha kuka sosai, har ta so ta fi Salma shiga damuwa duk da Salma itace suka rayu tare. 

Anyi bikin Jalila ƙanwar Nayla, su Nayla an sha hidima a Kaduna, babu damar ta yi hoto sai dai ta ga yana yawo a social media ana rubuta Mrs Exclusive Footwear by Tiger. Nayla ta sake haihuwa ta haifi namiji, ta yi tunanin sunan Omar  ɗin za a saka kamar yadda Didi ta ce, amma sai ya ce a saka sunan mahaifinsa. Yaro ya ci suna Usman ana kiransa da Muhsin.

       *****

     Nayla tana zaune a falo, Marmerh da Musliha sun dawo daga makaranta tana koya musu assignment. Marmerh tana rubutu tana kuka saboda laifin da ta yiwa Nayla ta zane ta. Tsaki Nayla ta yi cikin faɗa ta ce, "Allah Marmerh in baki daina kukan nan ba zan sake dukan ki, zan yi miki dukan da zaki yini kina kuka wallahi."

A lokacin Omar ya shigo da sallama, Nayla ta amsa tana kallon sa. Omar jin Marmerh tana kuka sai ya ce, "Marmerh lafiya ki ke kuka?." Jin tambayar da ya yi mata sai tashi a guje ta riƙe sa ta ce, "Daddy Mummy ce ta dake ni." Ya kalli Nayla kamar zai yi magana sai ya fasa, ya ƙaraso ya zauna yana share mata hawaye ya ce, "in kun gama ku je ku kwanta ku huta tunda babu islamiyya yau." Marmerh ta raɓa ta wuce a tsorace kar Nayla ta sake dukanta,  ta shiga ɗaki Musliha ma ta tashi tabi bayan yayarta. Ya kalli fuskarsa babu walwala Nayla ya ce, "Ina Mufty?."

"Bacci yake" ta bashi amsa a taƙaice.

Ya ɗauki Muhsin da yake ta yi masa dariya yana miƙa masa hannu, ya ɗan yi shiru na wani lokaci kafin ya kalle ta ya ce, "Jidda bana son duka na faɗa miki ba tun yau ba, in zaki yi musu faɗa ki yi amma ban da duka. Akan ne zaki daki Marmerh don Allah? Me yarinyar nan ta sani da zaki yi mata dukan da zata yi wannan kukan?. Gaskiya bana so, kar na sake ganin haka. Bana so naga suna kuka ko kaɗan, bana so na gansu a damuwa balle su zubar da hawaye."

Nayla ta bisa da kallon mamaki ta ce, "laifi tayi min, shiyasa na dake ta."

"Har laifin me zata yi da zaki dake ta? Har wanne laifi Marmerh zata yi miki da zaki saka hannunki a jikinta?. Ki daki Marmerh ki ce kin daki me? Ko tausayinta baki ji ba, dukan yarinya kamar Marmerh kamar rashin tausayi ne. Kar ki sake dukan ta na maimaita miki. Ki yi mata faɗan da ya kamata amma ba wai duka ba." Nayla bata ce komai ba jin ya fara magana cikin faɗa ba kamar farko ba, tana tankawa birkice mata zai yi su yi kaca-kaca baza su kwana lafiya ba. Shiru ya sake ratsa tsakaninsu, cike da jin haushi ya kuma cewa, "kin yi na farko na share ban yi magana ba, kin yi na biyu ban nuna miki ba, kuma dan kinga ina yin shiru ko kunyar idanuna baki ji sai ki ka kuma yin na uku. Komai Marmerh, Marmerh, Marmerh? Ko wanne laifi ki ce Marhmerh, ko yaushe itace take yi miki abin duka sauran basa yi. Musliha ko Mufty basa yin laifin dukan ne sai ita?" Ya faɗa cikin faɗa sosai yana kallon ta.

Nayla ta ɗago ido ta kalle sa suka haɗa ido, ta girgiza kai tana binsa da kallo mamaki da baƙin ciki fuskarta babu walwala ko kaɗan, ɓacin rai ya mamaye fuskarta gabaɗaya ta ce, "Ohhh kana faɗa min bana dukan wanɗanda na haifa sai wacce bani na haifa ko?." Shiru ya yi bai amsa ba yana kallon ta, Nayla ta ce, "ashe akwai ranar da zaka ce ina nuna banbanci tsakanin su? Ashe akwai ranar da zaka nuna min na fifita ƴaƴan da na haifa akan Marmerh? Ashe akwai ranar da zaka ce indai aka yi laifi Marmerh nake cewa tayi saboda ba ni na haifeta ba?. Ashe daman kallon da ka ke yi min kenan, kallona ka ke yi matsayin wacce take nuna banbanci a tsakanin su ko?."

"Kinga Jidda, ni ba haka nake nufi ba, kar yi deflecting maganta. Ina...." Ta katse sa a fusace cikin ɓacin rai ta ce, "oh deflecting maganarka ma nayi kenan ko? Cewa ka yi meyasa ko yaushe ita nake duka bana dukan sauran, cewa kayi ko yaushe ita nake cewa tayi min laifi bana cewa sauran sun yi min. Kana nufin ina banbanta Marmerh da ƴaƴana, ina zaluntarta tunda ba ni na haifeta ba. Kai tsaye kace min bana tausayin ta, daman ta ya za a yi na ji tausayinta tunda ban ji zafi a lokacin haihuwarta ba?......" ta ɗan girgiza kai ta ce, "Haka ka ke nufi, haka maganar ka take nufi babu zancen deflecting" ta faɗa tana kallon sa cikin ɓacin ran da taji yana mamaye mata zuciyarta.

Zai sake magana ta hana sa, cikin murya mai sauti dake nuna ɓacin ran da take ciki ta ce, "Ka kyauta, na gode sa sakamakon da na samu daga gare ka. Amma ina so ka san abu ɗaya, wallahi Indai baza a saka Marmerh kuka ba, indai duk duk abinda tayi sai dai a ƙyale a zuba mata ido saboda tsoron kar ta yi kuka zaka lalata mata tarbiyya, zata tashi babu kwaɓa babu wanda zai faɗa mata ta ji. Alƙawarin da ka yiwa mahaifinta akan zaka bata tarbiyya zai bi rariya, sannan Didi baza ta yi alfahari da riƙeta da ka yi ba wallahi." 

"Nima na tashi babu uwa, yadda ake tsawatar min ana saka ni kuka ya saka na tashi da tarbiyyar da har nake bawa ƴaƴana irinta a yanzu. Indai a haka rayuwar Marmerh zata tafi nan gaba zaka yi danasani, domin har kai ɗin baza ka taɓa iya sarrafata ba wallahi. Ice tun yana ɗanye ake tanƙwara sa, in ya bushe sai dai a saka gatari a sara sa bazai taɓa tanƙwaruwa ba. Kuma ka yi haƙuri, ni na ɗauka ina riƙe Marmerh daidai da yadda nake riƙe Musliha, na ɗauka itama kamar ƴata take zan iya yi mata hukuncin da nake so, hukuncin da nake ganin shine zai taimaki tarbiyyarta yanzu da nan gaba. Ashe ba haka abin yake ba, ashe ita daban su Musliha daban. Na ɗauka yadda take ce min Mummy na zama mahaifiyarta, tunda yanzu ni ta sani matsayin uwa a gareta. Amma tunda kana ganin ina nuna banbanci a tsakaninsu ka yi haƙuri, bazan sake yi mata faɗa ba balle har na daketa ta zubar da hawayen da zaka ji zafin zubarsu a zuciyarka. Tunda baka so na daina in sha Allah, zan yiwa ƴaƴana dana haifa hukuncin da nake so, tunda su ni na haifesu ko a wuta na saka su na ƙona kowa ya san nawa ne, ni na sha wahalar haihuwarsu ba wani ba, babu wandai tuhume akan meyasa nayi hakan. Ita kuma tunda ƴar Yayarka ce ba Yayata ba bazan sake yin abinda zai sakata kuka ba, faɗa akan tayi ba daidai ba bazan sake yi mata ba balle har tayi kuka, in sha Allah bazan kuma ba" tana gama faɗar haka ta tashi ta bar masa wajan ranta a ɓace sosai.

Omar ya bita da kallo har ta ɓace, sai zuciyarsa ta karye ya ji babu daɗi ko kaɗan, shi ba da wani abun ya faɗa ba wallahi, itace ta fassara zuwa haka. Ta ya zai ce tana nuna banbanci bayan sai ta hana Musliha abu ta bawa Marmerh? Ai bai yi mata adalci ba, kuma sai Allah ya tsayar dasu ya saka mata indai har ya ce tana nuna banbanci. Duk wanda ya tambaye ta cewa take ƴaƴanta huɗu duk ita ta haife su, bata taɓa cire Marmerh cikin ƴaƴanta ba, in ta faɗa kuma yarda ake yi saboda Marmerh da Didi take kama, Didi kuma jinin Omar ce. Ajiyar zuciya ya yi cikin rashin jin daɗi, daga yadda take magana ya san ta fusata sosai. Ya miƙe a sanyaye  riƙe da Muhsin ya fita daga falon. Bai shiga inda take ba dan yana so ta huce sai ya bata haƙuri, dan yaga ta yi fushi. 

Sai gab da lokacin sallar magrib ya shiga kitchen ya same ta a tsaye tana aiki, ya jima a tsaye a bayanta yana kallon ta zuciyarsa babu daɗi akan abinda ya yi mata. Ya sauke ajiyar zuciya ƙarasa inda take a sanyaye ya ce, "Ashiq!." Juyowa tayi ta kalle sa taga yana takowa inda take. Gefenta ta kalla sai ta ɗauke kai ta cigaba da abinda take yi. Omar ya sauke ajiyar zuciya a sanyaye ya ce, "i'm sorry Jidda." Matsowa yake inda take a hankali yana taku kamar mai sanɗa. Ganin ya kusa tarar da ita sai ta ɗauki wuƙar da take gefenta ta nuna sa ta ce, "kar ka matso kusa dani, ka ja baya kar ka zo inda nake."

Omar ya zuba mata ido yana kallon ta yana cigaba da matsawa kusa da ita a hankali bai dakata ba. Nayla rai a ɓace take nuna sa da wuƙa ta ce, "kar ka zo inda nake, kar ka sake ka ƙaraso, wallahi in kazo inda nake zan yanke ka da wuƙar nan." Omar ya ɗaga hannu  sama alamun surrender, Calmly ya ce, "Indai abinda ki ke so kenan ki yi Jidda, indai shigar wuƙar nan jikina ki ke da buƙata ki aikata kawai indai zaki huce" ya faɗa yana matsowa kusa da ita sosai. Idonta yana rufe suke gam, da gaske bata son ganin fuskarsa ko kaɗan, muryar tasa ma a dole take shiga kunnenta ba dan tana so ba. Baya take yi yana matsowa har ta kai ƙarshe ta jingina da cabinet, har lokacin bata daina nuna sa da wuƙa ba ta ce, "Ka daina matsowa inda nake, wallahi soke ka. Ka bar kitchen ɗin nan, ka fita bana son ganinka!."

Omar ya wara idanu ya ce, "bakya son ganina Jidda?..." sai kuma ya ce, "Ni kuma Ina son ganinki Jiddana, ki soke ni kawai indai zaki wuce ki yi, kin ji!" Ya faɗa a tausashe yana kallon fuskarta da idanunta suke a rufe. Ganin ta kasa yin komai sai idanunta da suke a rufe gam, sai ya kai hannu zai riƙe ta firgita ta kamar wacce wuta zata taɓa ta ce, "kar ka taɓa ni, kar hannunka yazo jikina."

Hannu biyu ya sake ɗagawa sama yana kallonta ya ce, "bazan taɓa ki ba, kin ga hannuna yana sama."

"Ka fita daga wajan nan bana son jin muryarka, bana so na buɗe idona na ganka, kar hannunka yazo inda nake, bana so ka taɓa ni, don Allah ka fita."

"Ba taɓa ki zanyi ba Ashiq, tunda bakya so bazan taɓa ki ba" ya furta a cikin sanyi yana kallonta.

Nayla ta fashe da kuka mai sauti, ya ɗan yi ƙaramin tsaki cikin sigar rarrashi da kwantar da murya ya ce, "kin ce in na matso kusa dake sai kin soke ni da wuƙa, kin ce bakya so na taɓa ki, kuma gashi kina kuka. Ta ya zan iya jure wannan uhum! Ta ya zan iya jure ina tsaye kina kuka Jidda?. Dole na taɓa ki Ashiq, i'm sorry, bazan iya ganin kina kuka na ƙyaleki ba. In caka min wuƙar zai saka ki huce ki yi Ashiq....." ya faɗa yana saka hannunsa guda ɗaya ya zaga dashi ƙugunta, ya jawota jikinsa da ƙarfi ya haɗa jikinsu waje ɗaya

Kiciniyar ƙwace kanta take yi ya hanata saboda riƙeta da ya yi, ya zare wuƙar hannunta ya ajjiye ya matse ta sosai a jikinsa ta yarda baza ta iya ƙwatar kanta ba. Ya kai bakinsa kusa da kunnenta yana sauke mata numfashia hankali, kafin ya ziea harshensa a kunneta ya ɗan juya kaɗan, sannan ya yiwa kunnen kiss kana ya ce, "I'm sorry, i'm sorry Ashiq, bazan sake ba, ki yafe min ba haka nake nufi ba. Ki yi haƙuri jidda, ki yi haƙuri Ashiq!" Ya faɗa cikin salon rarrashi yana sake matseta a jikinsa sosai.

Kuka take yi sosai a ƙirjinsa cikin zafin kalamansa, tunawa da kalamansa a kanta sai ta cigaba da son ƙwace jikinta shi kuma ya ƙi bata wannan damar. Cikin kuka mai ƙarfi ta ce, "Ka sake ni, ka sake ni!."

"A'a bazan iya ba, ina son na jiki a jikina! Ina so ki zubar da hawayen da na zama silar zubarsu a ƙirjina. I'm sorry, bazan sake faɗar abinda nace ba, ki yi haƙuri Jidda" ya faɗa yana ɗan sassauta riƙon da ya yi mata.

"Ni bana so! Ka cika ni!" Ta faɗa da ƙarfi tana ƙwance jikinta daga nasa tana harararsa. 

Omar ganin hararar da take aiko masa sai ya sake motsawa zai kamo ta ya ce, "Jid..." ai kafin ya ƙarasa ta fita daga kitchen ɗin tana kuka ta barsa a wajan a tsaye. Kai ya dafe cikin rashin mafita, gabaɗaya nadamar kalamansa ta kama sa, shi bai faɗa da wata manufa ba ko kaɗan, Allah yana gani ba da wannan manufar ya yi maganar ba itace ta canja mata ma'ana. Ajiyar zuciya ya yi ya fita jin ana kiran sallar magrib dan ya je ya yi sallah.

Da daddare bayan sallah i'sha suna zaune a dining room kamar ko yaushe suna cin abinci, bayan an gama Nayla ta ta saka aka yi azkhar kamar yadda suka saba, duk da ƙarfin yin ita da Marmerh ne sai Musliha da take ɗan taya su. Aka gama aka shafa ta ce a tafi ɗaki aje a kwanta Sai da ta kai su har ɗakinsu ta kwantar da Marmerh da Musliha akan gadonsu da yake gefe ko wacce da na ta. Ta kwantar da Mufty akan nasa, dan bai yi girman da za a ware masa ɗaki ba. Tayi musu addu'a sannan tayi pecking ɗinsu a kumatu. Ko wacce ta maimaita abinda Nayla tayi musu sannan suka, "Good night Mummy." Ta kashe hasken ɗakin ta fita zuwa ɗakinta.

Muhsin ta ɗauka da yake ta dariya, ta yi dariya tana jan hancinsa ta ce, "kai dai akwai arhar dariya." Zaunar dashi tayi akan gado, ya fara rararafe. Ita kuma ta shiga wanka bata jima ba ta fito, ta canja kaya zuwa nightwear ta zauna tana danna waya. Dan  fushi take da mai gidan balle ta je inda yake. Diaper ta canjawa Mushin, ta canja masa kaya ta kwantar dashi tana yi masa wasa yana dariya tana dariya itama.

Buɗe ƙofar aka yi aka ɗauko, sai ta ɗauka su Marmerh ne ta ɗago tana cewa, "Marmerh baki yi....." ganin baban Marmerh sai ta yi shiru bata ƙarasa ba, ya kulle ƙofa ya tako zuwa inda take ya zauna a gefenta. 

Ɗaukar ɗanta ta yi ta riƙe a hannunta, shi kuma yana so gudu wajan babansa. Shiru ya tsara tsakaninsu na wani lokacin. Omar ne yayi breaking silence ɗin ya ce, "I'm sorry Jidda, ban faɗi abinda na faɗa da wata manufa ba, ke kika fassarata a haka amma ba haka nake nufi ba Jidda. Har abada bazan taɓa cewa kina nuna banbanci a tsakanunsu ba, ke uwa ce a gare su gaba da baya, ke mahaifiyarsu ce dukkan su Jidda. Ki yi haƙuri, na ga ranki ya ɓaci har kina cewa zaki yanke ni."

Nayla ta yi ajiyar zuciya ta share sa bata ce komai ba. Omar jin ta yi shiru sai ya ce, "Jidda!." Nan ma ta share shi bata ce komai ba sai kallom hannunta da take yi. Calmly ya ce, "Jidda please!."

 Nayla ta yi ajiyar zuciya ta ce, "Dole raina ya ɓaci ai, ni ina ganin na riƙe Marmerh daidai da Musliha ashe kai kana ganin banbanci nake nunawa. In na cutar da Marmerh wacce riba zan samu? Kuma na faɗa maka ko ba auren ka nake ba ni mai riƙewa Didi Marmerh ce. Amma kai ganin ka ke ita nake duka bana dukan sauran, kace bana tausayinta, zaluntar ta nake yi. Baka san me ta yi ba kawai ka yanke min hukunci.."

Ya wara idonu waje ya ce, "Ni Jidda? Yaushe nace kina zaluntar ta Jidda? Yaushe nace bakya jin tausayinta?." Ta kalli idanunsa yadda suke a waje sosai ya saka ta ɗauke kai daga kallonsa ta ce, "in ranka ya ɓaci daman kana faɗar maganar da baka san ka faɗa ba ai."

Ya riƙe hannunta guda ɗaya ya ce, "Shikenan naji, duk da na san ban faɗa ba amma ki yi haƙuri, na karɓi laifin duk da ba haka nake nufi ba amma ki yafe min." Nayla ta yi ajiyar zuciya ta ce, "Allah na ji haushin kalaman ka sosai, raina ya ɓaci matuƙa, na ji a raina ban kai wani matsayi a wajanka ba, tunda har ka ke zargina akan ƙoƙarin cutar da Marmerh. Raina ya ɓaci, nayi kuka, na ji ciwon abinda kace min. Da gaske ɗazu bana son ganin ka, haushinka nake ji da kai da kalamanka."

Muhsin ya ajjiye a gefensa ya ce, "don Allah ki bar maganar nan, ki daina faɗa babu daɗin ji. Sannan na ce ki yi haƙuri ai, na faɗa miki ban faɗa da wata manufa ba, da na san zaki fassara zancen zuwa wannan da ban faɗa ba" ya faɗa yana sake riƙo hannunta. Ajiyar zuciya ta yi ta ce, "hmmm daman in ka yi laifi ka san kace min na bar maganar babu daɗin ji, in ni nayi kuma akwai daɗin ji ai." Omar cikin sanyi ya ce, "Bana so kina tunawa ranki ya cigaba da ɓaci shiyasa. Tunda na bada haƙuri ba sai ya wuce ba? Allah ke kaɗai nake bawa haƙuri a duniya, ko lokacin da Didi take da rai ban cika bata haƙuri ba sai naga dama, sai na wahalar da ita sannan zan bata haƙuri, wani lokacin sai na saka ta kuka...." Sai ya dakata yana ɗan murmushi tunawa da wahalar da ya bawa Didi. Ya sake matse hannunta ya ce, "Ke kuwa ko yaushe cikin sauke kai ƙasa nake ina rarrashi da ban haƙuri, ko dan wannan ki karɓi haƙurin mana."

Nayla ta sauke numfashi tana kallon wani wajan daban, ya matsa hannunta da yake cikin nasa ta ɗaga ido ta kalle sa. Ganin ya zuba mata manyan idanunsa sai ta ce, "na yi haƙurin. Amma wallahi in har baza ka bari a yiwa ɗaya daga cikin su faɗa ba zaka yi danasani a nan gaba."

"Shima na bari, da kaina zan dinga tsawatar musu bazan so su tashi a irin rayuwar da na tashi ba. Yanzu na san daɗi da zafin ƴaƴa, na kuma san zafin soyayyar ɗa da mahaifi, gabaɗaya bana yi musu sha'awar irin rayuwata ta baya, ina yi musu sha'awar ilimi da ingantacciyar rayuwa. Ki bar maganar kin ji...? Shima na daina, da kaina zan dinga saka su kuka in abin su yi kukan ya tashi."

Nayla ta kawar da kai kana  ta ce, "wannan shine soyayya ta asali, ba soyayya bace kace baza ka ayi musu faɗa dan kar ransu ya ɓaci ba." Ya girgiza kai ya ce, "yanzu dai komai ya wuce ko?." Ta taɓe baki ta ce, "ya wuce, amma wallahi ina jin haushinka da haushin kalamanka."

Ya buɗe idanunsa waje ya ce, "Ina zan saka kaina ni Omar, Jidda tana jin haushina! Me zan yi ki daina jin haushina? Faɗa min Jidda, bana so ki kwana da haushina a zuciyarki. Ko na ɗauko miki wuƙar ki soke ni a duk inda ya yi miki?" Ya faɗa yana murza yatsunta.

Ta kalle sa ganin yadda ya wani marairaice kamar mutumin kirki sai ta yi dariya tana jinjina ƙarfin wayonsa, in shi yayi laifi ya san hanyar da zai bi dan ta huce, amma in ita tayi masa a nan zata tuna Omar Tiger take aure. Nayla ta ce, "Yanzu dai ba da ban ne, kana da babar ƴa ƴar shekara shida, ta biyun tana biye mata da shekara huɗu da wani abun gab take da shiga biyar, na ukun yana biye mata da shekara biyu da watanni, na huɗun kuma gashi nan a zaune. To ka daina marairicewa min, yanzu kai Daddy ne ba Rouhi ba, ƙiris ya rage ka fara ajjiye farin gashi."

Ganin ta yi dariya sai ya samu sake ya ce,"Koma dai meye a wajanki har yanzu ni baby ne." Ta girgiza kai ta ce, "ka ga Babyna nan" ta faɗa tana nuna Muhsin tana murmushi. 

Ya matso kusa da ita sosai ya ce, "Ni dai ki ce ya wuce kin daina jin haushina, kin ji Jidda ta?." Kallon sa ta yi ta ɗan yi murmushi tana girgiza kai, mamaki yake bata in yayi wani abun. In laifin sane wani lokacin sai ya koma kamar ruwan zafi, in kuma laifin ta ne sai ya koma mata kamar wutar da take ci. Nayla ta ce, "na daina Rouhi." Kiss ya yi mata a bakinta ya ce, "Na gode Ashiqaty." Ta kuma yin murmushi bata basa amsa ba.

"Na ji kina lissafa yara huɗu da kika haifa min, yaushe zaki haifi na biyar ɗin Jidda?."

Ta zuba masa ido tana kallo ta ce, "Jaririn ɗana bai gama ƙwari ba Rouhi, don Allah ka bari na huta kar na kwararraɓe."

"Ba abinda zaki yi, in ma kin yin ɗin ni ina son kayata. Don haka ki haifo na biyar ɗin kin ji Jiddana?."

"Allah ya sani bana son yin ciki nan kusa a yanzu, na faɗa maka gaskiya ko, na fi so sai Muhsin ya samu a ƙalla shekaru uku sai na sake haihuwa."

"Kin ɗauki mataki kenan." Ta girgiza kai ya ce, "Allah ne shaidata, babu wani mataki da na ɗauka, faɗa masa kawai nake yi akan ya jinkirta min zuwa gaba. Ka riga ka ce baka yafe ba ta ya zan yi a bayan idanun ka?." Ya harareta ya ce, "gaskiya ki daina, daman ke addu'arki ta ƴan baiwa ce da kin yi Allah yake amsawa. Ni wallahi bana so, ki daina addu'ar haka. Meye kin kuma haihuwar yanzu? Albarka ce fa ba wani abun ba."

"Rouhi."

"Ashiq."

"Haihuwa fa da wahala, kuma na haifo har guda huɗu. Marmerh, Musliha, Mufty, Musin. Ko haka Allah ya bar mu ai mun more ko?."

Ya riƙe fuskarta ya ce, "Tabbas Allah ya yi mana kyauta mai girma ko a haka ya bar mu. Amma ina son ƙari Jidda, ina so ki ƙara koda guda biyu ne. Yadda arzuƙina da samuna yake ƙaruwa ina son arzuƙin ƴaƴana su ƙaru." Nayla ta yi ajiyar zuciya ta ce, "Allah ya bani, amma ba yanzu ba gaskiya. Kar ma ka ga na jima babu ciki ka fara harare-harare, na faɗa maka ba yanzu ba." 

Ya yi murmushi tare da pecking ɗinta a goshi ya ce, "Na ji, amma meye sirrin?."

"babu wani sirri, na faɗa maka addu'a nake yi."

"Na yarda, amma shekara biyu." Ta kalle sa tana murmushi ta ce, "yadda ka ke son yara Allah ya cigaba da baka ikon kula dasu bisa tarbiyya mai kyau."

"Amin Jidda. Ni da Didi kawai iyayenmu suka haifa, ta haifi ɗaya ta bar duniya, ina so na tara mana iyalai da yawa ni da ita. Ina son tarawa mana zuri'ar da zata yi alfahari da ita."  Ta yi pecking ɗinsa a kumatu ya ce, "Allah ya ba mu masu albarka."

"Amin Jidda, Amin Jiddana. Na gode miki, Allah ya saka ki aljanna."

"Amin YaMar, tare da kai."

"Da wata gurɓatacciyar R ɗin ki, ki ce YaMar ki ce Rouhii kuma duk da R ɗin a ciki." Murmushi tayi bata ce komai ba. Ya ce, "in kika ce R yadda na faɗa zan bari ki yi family planing na tsahon shekaru goma masu zuwa." 

Dariya ta yi ta ce, "bana so, ina son haihuwar yarana." Ya girgiza kai ya ce, "aka cewa makaho ga ido ya ce wari yake yi, saboda ya san bazai samu ba." Ta sake yin dariya ya ce, "na ji." Ya yi ajiyar zuciya ya ce, "Na gode Jiddana,Allah ya bar mu tare har aljanna."

"Amin Rouhi. Allah ya sa baza ka yi min kishiya ba, Allah yasa mu cigaba da zama a haka har mutuwar mu. Dan naga wannan shegiyar sabuwar secretary ɗin nan taka akwai shegen rawar kai, ga iyayi." Dariya ya yi tare da riƙeta a jikinsa ya ce, "ni duk ban gani ba Ashiq, duk iyayinta kamar Musliha nake kallon ko wacce mace. Matan waje basu da abinda zasu burge mijin ki, sirrin tana hannunki. Ni fa ke kaɗai kin ishe ni zaman duniya har a lahira."

"Na gode Rouhi. Ka cigaba da kallon mata a matsayin maza, ni ce kawai mace a idanunka."

Ya ɗaga mata kai ya ce, "ɗaya tamkar da dubu kenan." Ta yi dariya ta kwantar da kanta a kafaɗarsa ya saka hannu ya zagaye cikinta ya riƙe yana kallon hoton da yake ɗakin. Shida ita ne da yaran gabaɗaya aka ɗauka lokacin haihuwar Mushin. Murmushi ya yi tare da ajiyar zuciya ya ce, "Allah ya jiƙan iyayen mu, Allah ya jiƙan masoyiyata kuma Yayata Didi." 

"Amin Rouhi" ta amsa a hankali ya sake yi mata peck a goshi cikin soyayya da tsantsar shauƙin juna.

Nana Haleema❤️❤️

